
Ndi Njira, Undimomwene Na Umaso





Anthu onsene asafuna kubva mphangwa zadidi. Kodi imwe musadziwa kuti ziripo mphangwa zadidi kakamwe kwa imwe na kwa ale anafuna imwe?

Mphangwa zenezi zadidi zisagumanika m’Bhibhlya, bukhu yakuti Nciti wa kudzulu na pantsi, Yahova Mulungu acitisa kuti ilembwe mu pyaka pizinji nduli. M’bukhu ino, tinadzaikha manyerezero athu ku mabukhu manai a m’Bhibhlya akuti ali na mphangwa zadidi kakamwe kwa ife tonsene. Iwo ali na madzina a ale adaphatisira Mulungu toera kualemba—Mateu, Marko, Luka na Juwau.

Mabukhu anewa manai kazinji kene asacemerwa Maevanjelyu manai. Mabukhu anewa asalonga pya mphangwa zadidi zinalonga pya Yezu Kristu wakuti ndi njira idaphatisira Mulungu toera kupulumusa anthu, pontho ninga Mambo wa Umambo wa Mulungu kudzulu, Yezu anadzapasa nkhombo onsene anan’khulupira—Marko 10:17, 30; 13:13.






THANGWI YANJI ALEMBWA MAEVANJELYU MANAI?


Panango munabvundzika kuti thangwi yanji Mulungu acitisa kuti alembwe Maevanjelyu manai analonga pya umaso wa Yezu na pidapfundzisa iye.

Ndi nkhombo kukhala na mabukhu anewa analonga thangwi ya pidalonga Yezu na pidacita iye. Mwacitsandzo, nyerezerani amuna anai ali cifupi na mpfundzisi wakudziwika kakamwe. Mamuna ali kutsogolo kwa mpfundzisi ndi nyakulipisa misonkho. Mamuna ali kunkono wamadyo ndi dotoro. Mamuna ali kunkono wabzwere ndi nyakumedza na xamwali wapantima wa mpfundzisi. Mamuna wacinai ali nduli mwa mpfundzisi ndi m’phale. Onsene anai ndi akukhulupirika, mbwenye ali na pifuno pyakusiyana. Mbidakhala kuti onsene alemba pinthu pidalonga mpfundzisi na pidacita iye, mwakukhonda penula onsene mbadagomezera pinthu munjira yakusiyana. Tingapfundza pidalemba iwo m’mabukhu anewa manai, tinakwanisa kubvesesa mwadidi pidalonga na pidacita mpfundzisi. Pyenepi pisapangiza kuti tinaphedzeka kakamwe na mabukhu anewa manai analonga pya umaso wa Mpfundzisi Wankulu, Yezu.

Tingapitiriza na citsandzo, nyakulipisa misonkho asafuna kuti pidalemba iye pikomerese Ayuda. Natenepa akhunganya pipfundziso na pyakucitika toera kuphedza anyakuleri ace. Mbwenye dotoro agomezera pya kuwangisa atenda peno anyakulamala. Natenepa iye nee alemba pinthu pinango pidalemba nyakulipisa misonkho, peno apilemba munjira yakusiyana. Xamwali wapantima agomezera mabvero na makhaliro a mpfundzisi. Mbiri idalemba m’phale ndi yacigwagwa. Mbwenye pyonsene pidalemba amuna anai mphyandimomwene. Pyenepi pisapangiza mwadidi kuti kukhala na mabukhu anewa manai analonga pya umaso wa Yezu kusathimizira kubvesesa kwathu mabasa ace, pidapfundzisa iye na makhaliro ace.

Anthu anango panango asalonga ‘Evanjelyu ya Mateu’ peno ‘Evanjelyu ya Juwau.’ Pyenepi si pyakuipa tayu, thangwi mabukhu anewa ali na “mphangwa zadidi zinalonga pya Yezu Kristu.” (Marko 1:1) Mbwenye mwacigwagwa tinakwanisa kulonga kuti tapaswa m’mabukhu anewa Evanjelyu ibodzi basi, peno mphangwa zadidi zinalonga pya umaso wa Yezu.

Anyakupfundza azinji a Mafala a Mulungu alandanisa mbabveranisa mphangwa zinagumanika m’bukhu ya Mateu, Marko, Luka na Juwau. Mu pyaka 170 N.W., mulembi wa ku Sirya, Taciano awangisira toera kucita pyenepi. Iye adzindikira kuti mabukhu anewa manai ndi andimomwene na alembeswa na Mulungu, natenepa acita bukhu Diatessaron, inalonga pya umaso na utumiki wa Yezu.

Bukhu ino ya nsolo wakuti Yezu—Ndi Njira, Undimomwene na Umaso isacitambo pibodzi pyene, mbwenye munjira yakubveka mwadidi na yakulinganira. Pyenepi pisatiphedza kubvesesa mwadidi kukwanirisika kwa maprofesiya mazinji na misangani ya Yezu. Kubvesesa kweneku kusatiphedza kudziwa pidalonga iye, pidacita iye na ndzidzi udacitika pinthu pyenepi. Pidagumana anyakufufudza pinthu pyakale pisatiphedzambo kubvesesa maonero a anyakulemba na pinthu pinango. Mwandimomwene, nkhabe munthu anakwanisa kufokotoza pyonsene ninga mudacitikira ipyo. Mbwenye bukhu ino yakuti Yezu—Ndi Njira, Undimomwene na Umaso isalonga pyakucitika pyenepi munjira yakubveka mwadidi.






NDI NJIRA, UNDIMOMWENE NA UMASO


Munaleri imwe bukhu ino, sakani ntsonga zakuti zinakwanisa kuphedza imwe na ale anafuna imwe. Kumbukani kuti Yezu Kristu apanga mpostolo Tomasi: “Ine ndine njira, undimomwene na umaso. Nkhabe munthu anaenda kuna Baba mbakhonda kupita na pana ine.”—Juwau 14:6.

Bukhu ino yakuti Yezu—Ndi Njira, Undimomwene na Umaso inakuphedzani kudziwa kuti thangwi yanji Yezu ndi “njira.” Ife tinakwanisa kufendedzera Yahova Mulungu mu phembero basi ene kubulukira mwa iye. Kusiyapo pyenepi, Yezu ndi njira inaticitisa kukhala pontho na ntendere na Mulungu. (Juwau 16:23; Aroma 5:8) Natenepa, kubulukira mwa Yezu tinakwanisa kukhala na uxamwali na Mulungu.

Yezu ndi ‘undimomwene.’ Iye alonga, pontho acita pinthu mwakubverana na undimomwene. Iye akwanirisa maprofesiya mazinji akuti akhala ‘inde kubulukira mwa iye.’ (2 Akorinto 1:20; Juwau 1:14) Maprofesiya anewa asatiphedza kudziwa basa ikulu iri na Yezu yakuphedzera toera cifuniro ca Mulungu cikwanirisike.—Apokalipse 19:10.

Pontho Yezu Kristu ndi ‘umaso.’ Nakuti Yezu apereka umaso wace waungwiro na ciropa cace ninga ciomboli, ife tinakwanisa kukhala na ‘umaso wandimomwene,’ wakuti ndi ‘umaso wakukhonda mala.’ (1 Timoti 6:12, 19; Aefesi 1:7; 1 Juwau 1:7) Iye anadzakhalambo ‘umaso’ kwa pikwi na pikwi pya anthu adafa akuti anadzalamuswa muli akufa toera kukhala m’Paraizu kwenda na kwenda.—Juwau 5:28, 29.

Tonsene tisafunika kubvesesa basa ya Yezu mu cifuniro ca Mulungu. Tisadikhira kuti munakomerwa kupfundza pizinji thangwi ya Yezu—wakuti ndi ‘njira, undimomwene na umaso.’









^ ndima 3 (Mar. 10:17) Pikhaenda iye, mamuna unango an’thamangira, agodama patsogolo pace, mbambvundza: “Mpfundzisi Wadidi, ndisafunika kucitanji toera ndigumane umaso wakukhonda mala?”



^ ndima 3 (Mar. 10:30) anadzatambira pizinji kupiringana 100 mu ndzidzi uno—nyumba, abale acimuna na acikazi, amama, ana, na minda, kubulukira mu kutcingwa, pontho ntsogolo anadzagumana umaso wakukhonda mala.



^ ndima 3 (Mar. 13:13) Munadzaidiwa na anthu onsene thangwi ya dzina yanga. Mbwenye ule anapirira mpaka kunkhomo anadzapulumuswa.



^ ndima 1 (Mar. 1:1) Kutoma kwa mphangwa zadidi zinalonga pya Yezu Kristu, Mwana wa Mulungu:



^ ndima 4 (Juw. 14:6) Yezu antawira: “Ine ndine njira, undimomwene na umaso. Nkhabe munthu anaenda kuna Baba mbakhonda kupita na pana ine.



^ ndima 5 (Juw. 16:23) Pa ntsiku ineyi, imwe nee munadzandibvundzabve cinthu. Ine ndinakupangani na cinyindiro consene kuti, pyonsene pinafuna imwe kuphemba kuna Baba mu dzina yanga, iye anadzakupasani.



^ ndima 5 (Aro. 5:8) Mbwenye Mulungu apangiza ufuni wace kuna ife munjira iyi: Kristu atifera mu ndzidzi ukhali ife anyakudawa.



^ ndima 6 (2 Akor. 1:20) Thangwi mwakukhonda tsalakana kunjipa kwa mapikiro a Mulungu, iwo asakhala “inde”* kubulukira mwa iye. Natenepa, kubulukira mwa iye, ife tisalonga “ameni” kuna Mulungu toera apaswe mbiri kubulukira mwa ife.

Peno: “asakwanirisika.”


^ ndima 6 (Juw. 1:14) Natenepa, ule anacemerwa Fala adzabalwa na manungo aunyama mbakhala pakati pathu, ife taona mbiri yace, mbiri ninga ya mwana m’bodzi ekha wa babace; iye akhadadzala na ntsisi zikulu za Mulungu na undimomwene.



^ ndima 6 (Apok. 19:10) Penepo pene ine ndagodama patsogolo pace, toera kumulambira. Mbwenye iye andipanga: “Cita mphole-mphole! Leka kucita pyenepi! Inembo ndine bitcu ninga iwe na abale ako, akuti ali na basa yakupereka umboni unalonga pya Yezu. Lambira Mulungu! Thangwi kupereka umboni unalonga pya Yezu ndi cifuniro ca maprofesiya.”



^ ndima 7 (1 Tim. 6:12) Menya nkhondo yadidi ya cikhulupiro; phatisisa na manja mawiri umaso wakukhonda mala udacemererwa iwe, wakuti wauperekera umboni wadidi pamaso pa anthu azinji.



^ ndima 7 (1 Tim. 6:19) agumanye mpfuma kuna Mulungu, mbakhala na citsidzikizo cadidi ca ntsogolo, angacita pyenepi, iwo anaphatisisa na manja mawiri umaso wandimomwene.



^ ndima 7 (Aef. 1:7) Mwa iye, ife tisasudzulwa kubulukira mu ciomboli ca ciropa cace, inde, ife tisalekererwa madawo athu thangwi yakunjipa kwa kukoma ntima kukulu kwa Mulungu.



^ ndima 7 (1 Juw. 1:7) Mbwenye khala ife tiri kufamba mu ceza ninga iye wakuti ali mu ceza, ife tiri akuphatana unango na ndzace, pontho ciropa ca Yezu, wakuti ndi Mwanace, cisaticenesa madawo onsene.



^ ndima 7 (Juw. 5:28, 29) Lekani kudzumatirwa na pyenepi, thangwi unadzafika ndzidzi wakuti munthu onsene ali munthumbi zakukumbukirwa anadzabva fala yace, 29 mbabuluka. Ale adacita pinthu pyadidi anadzalamuka toera kukhala na umaso, ale adacita pinthu pyakuipa anadzalamuka toera kutongwa.

KHUNDU 1

Pidacitika Yezu Mbadzati Kutoma Utumiki Wace

“Iye Anadzakhala Wankulu.”—Luka 1:32




^ (Luk. 1:32) Iye anadzakhala wankulu, mbacemerwa Mwana wa Mulungu Wakudzulu Kakamwe, pontho Yahova Mulungu anadzampasa mpando wa umambo wa babace, Dhavidhi.

NSOLO 1

Mphangwa Ziwiri Zakubuluka Kwa Mulungu


LUKA 1:5-33

	           ANJU GABHRIYELI ALONGA MWANYAPANTSI PYAKUBALWA KWA JUWAU M’BATIZI



	           GABHRIYELI APANGA MARIYA PYAKUBALWA KWA YEZU










Ife tinakwanisa kulonga kuti Bhibhlya yonsene ndi mphangwa zakubuluka kwa Mulungu. Babathu wakudzulu atipasa Bhibhlya toera kutipfundzisa. Natenepa, tendeni tidinge mphangwa ziwiri zidalongwa mu pyaka pyakupiringana 2.000 nduli. Mphangwa zenezi zalongwa na anju Gabhriyeli, ‘anakhala cifupi na Mulungu.’ (Luka 1:19) Kodi makhaliro akhali tani mu ndzidzi udalonga anju mphangwa zenezi zakufunika?

Gabhriyeli alonga mphangwa zakutoma cifupi na caka 3 M.N.W. Kodi Gabhriyeli alonga kupi mphangwa zakutoma? Ku cisa ca mapiri a ku Yudeya, panango cifupi na Yerusalemu kukhakhala nyantsembe wa Yahova akhacemerwa Zakariya. Iye na nkazace, Elizabheti akhali akugwesera, pontho nee akhali na anapiana. Ukhali ndzidzi toera Zakariya atumikire ninga nyantsembe mu templo ya Mulungu ku Yerusalemu. Pikhali Zakariya mu templo, mwakukhonda dikhira, Gabhriyeli aonekera cifupi na guwa ya ntsembe.

Mwakukhonda penula, Zakariya agopa. Mbwenye anju apanga Zakariya: ‘Leka kugopa, thangwi maphembero ako abviwa, nkazako Elizabheti anadzabala mwana wamamuna. Iwe unadzan’thula Juwau. Gabhriyeli alonga pontho kuti Juwau ‘anadzakhala wankulu pamaso pa Mulungu,’ pontho ‘anadzaphedza mbumba toera itumikire Yahova.’—Luka 1:13-17.



[image: Zakariya aphatisira manjace toera kulonga]



Pyenepi pikhali pyakunentsa kuna Zakariya toera kupikhulupira. Thangwi yanji? Thangwi iye na nkazace Elizabheti akhadagwesera. Natenepa Gabhriyeli ampanga: ‘Nakuti nee usakhulupira mafala anga, unadzakhala bewewe mbukhonda kwanisa kulonga mpaka ntsiku inafuna kucitika pinthu pyenepi.’—Luka 1:20.

Mu ndzidzi ukhacitika pyenepi, anthu akhali kunja kwa templo akhabvundzika kuti thangwi yanji Zakariya akudembuka. Pakumalisa iye abuluka, mbwenye nee akhakwanisabve kulonga. Basi ene iye akhalonga na manja. Natenepa, anthu adzindikira kuti ciripo cidacitika mu templo.

Pidamala Zakariya basa yace mu templo, abwerera kunyumba kwace. Pidapita ndzidzi ungasi, Elizabheti akhala na pathupi! Pikhadikhira iye kubalwa kwa mwana, Elizabheti akhala panyumba miyezi mixanu kutali na anthu anango.



[image: Gabhriyeli aenda kuna Mariya]



Mukupita kwa ndzidzi, Gabhriyeli aonekera pontho kaciwiri. Paulendo unoyu aonekera kwa ntsikana wakuti akhadzati kumanga banja, akhacemerwa Mariya, akakhala ku cisa ca Galileya, mu nzinda wa Nazareti. Anju apanganji Mariya? Iye alonga: ‘Mulungu akupasa nkhombo. Iwe unadzakhala na pathupi, mbubala mwana wamamuna na kumpasa dzina ya Yezu.’ Gabhriyeli apanga pontho Mariya: ‘Iye anadzakhala wankulu mbacemerwa Mwana wa Mulungu, anadzatonga ninga Mambo wa dzindza ya Yakobe kwenda na kwenda, Umambo wace nkhabe kudzamala.’—Luka 1:30-33.

Gabhriyeli atsandzaya kakamwe na mwai ukulu udapaswa iye wakulonga mphangwa zenezi ziwiri. Munaleri ife pya Juwau na Yezu, tinadzabvesesa kuti thangwi yanji mphangwa zenezi zakubuluka kudzulu ndi zakufunika kakamwe.







	            Mbani adalonga mphangwa ziwiri zakubuluka kudzulu?



	            Kodi mphangwa zenezi ziwiri zikhafunika kupangwa ani?



	            Thangwi yanji pikhali pyakunentsa kukhulupira mphangwa zenezi zakubuluka kudzulu?











^ ndima 1 (Luk. 1:19) Anju antawira: “Ine ndine Gabhriyeli, ule anakhala cifupi na Mulungu, pontho ine ndatumwa kuti ndilonge na iwe toera kukudziwisa mphangwa zenezi zadidi.



^ ndima 3 (Luk. 1:13-17) Mbwenye anju ampanga: “Leka kugopa Zakariya, thangwi maphembero ako abviwa, pontho nkazako Elizabheti anadzabala mwana wamamuna, iwe unadzan’thula Juwau. 14 Iwe unadzakomerwa mbusekera kakamwe, pontho anthu azinji anadzakomerwambo na kubalwa kwace, 15 thangwi iye anadzakhala wankulu pamaso pa Yahova. Mbwenye iye nee asafunika kumwa vinyu peno pyakumwa pinango pyakuledzeresa, pontho iye anadzadzala na nzimu wakucena, ngakhale mbadzati kubalwa,* 16 iye anadzaphedza azinji mwa ana a Izraeli toera kubwerera kuna Yahova Mulungu wawo. 17 Pontho iye anadzapita patsogolo pa Mulungu na nzimu pabodzi na mphambvu ninga za Eliya, toera abweze mitima ya ababa kuna ana, anthu akukhonda bvera akhale na udziwisi wa anthu akulungama, toera iye abwerese kuna Yahova mbumba yakuti iri yakukhunganyika.”

Peno: “mbaciri m’mimba mwa mai wace.”


^ ndima 4 (Luk. 1:20) Mbwenye iwe unadzakhala bewewe mbucimwana kulonga mpaka pa ntsiku inafuna kucitika pinthu pyenepi, thangwi nee wakhulupira mafala anga, akuti anadzakwanirisika pa ndzidzi udakhazikiswa.”



^ ndima 7 (Luk. 1:30-33) Natenepa anju ampanga: “Leka kugopa Mariya, thangwi Mulungu akomerwa na iwe. 31 Ona! Iwe unadzakhala na mimba mbubala mwana wamamuna, usafunika kumpasa dzina ya Yezu. 32 Iye anadzakhala wankulu, mbacemerwa Mwana wa Mulungu Wakudzulu Kakamwe, pontho Yahova Mulungu anadzampasa mpando wa umambo wa babace, Dhavidhi. 33 Iye anadzatonga ninga Mambo panyumba ya Yakobe kwenda na kwenda, pontho Umambo wace nkhabe kudzamala.”









[image: Mariya akwira buru; Elizabheti abva mwanace mbapfukunyuka mwakusekera m’mimba mwace mu ndzidzi ukhapita Mariya n’nyumba mwace; Mariya akuphedza Elizabheti mabasa a panyumba]




NSOLO 2

Yezu Alemedzwa Mbadzati Kubalwa


LUKA 1:34-56

	           MARIYA AENDA KAONA WACIBALE WACE ELIZABHETI










Pidamala anju Gabhriyeli kupanga ntsikana Mariya kuti anadzabala mwana wakuti anadzacemerwa Yezu, pontho anadzakhala Mambo kwenda na kwenda, Mariya abvundza: ‘Pinacitika tani pyenepi? Thangwi ine ndidzati kudziwa mamuna.’—Luka 1:34.

Gabhriyeli antawira: ‘Nzimu wakucena unadzatcita kuna iwe, mphambvu za Mulungu zinadzakuphimbira. Thangwi anafuna kubalwa anadzathulwa Mwana wa Mulungu.’—Luka 1:35.

Toera kuphedza Mariya kukhulupira mphangwa zikhalonga iye, Gabhriyeli athimiza: ‘Ona, Elizabheti, wacibale wako ngakhale agwesera, ali na pathupi. Uno ndi mwezi wacitanthatu kwa ule akhalongwa kuti nkhabe kubala. Thangwi kuna Mulungu nkhabepo cinthu cinacimwanika.’—Luka 1:36, 37.

Ntawiro wa Mariya usapangiza kuti akhulupira pidalonga Gabhriyeli. Iye alonga: ‘Onani, ine ndine bitcu wa Yahova. Picitike kuna ine ninga mudalongera imwe.’—Luka 1:38.

Pidabuluka Gabhriyeli, Mariya akhunganyika toera kuenda kaona Elizabheti na mamunace, Zakariya, cifupi na Yerusalemu kukhundu ya mapiri a Yudeya. Kubuluka kunyumba kwa Mariya ku Nazareti mpaka kunyumba kwa Zakariya pakhali nsindzo wa ntsiku zitatu peno zinai toera kufika.

Mariya adzafika panyumba pa Zakariya. Mu ndzidzi ukhapita iye, amwanyika Elizabheti. Pa ndzidzi unoyu Elizabheti atambira nzimu wakucena mbapanga Mariya: ‘Uli na nkhombo ndiwe pakati pa akazi onsene, pontho ali na nkhombo ndi mwana anafuna kubuluka m’mimba mwako. Ndi nkhombo kwa ine kudzaoniwa na mama wa Mbuya wanga. Pidabva ine kundimwanyika kudacita iwe, mwana ali m’mimba apfukunyuka mwakukomerwa.’—Luka 1:42-44.

Mariya atawira mwakutsandzaya mbalonga: ‘Ntima wanga usapereka takhuta kwa Yahova. Nzimu wanga unakomerwa na Mulungu Mpulumusi wanga, thangwi aona makhaliro akucepeseka a bitcu wace. Natenepa, kutomera lero madzindza onsene anadzalonga kuti ndine wakutsandzaya, thangwi Uyu ana mphambvu zonsene andicitira pinthu pikulu.’ Mwakukhonda tsalakana mwai ukhali na iye, Mariya apereka cidzo consene kwa Mulungu. Iye alonga: ‘Dzina yace ndi yakucena, pontho iye asapangiza ntsisi kwenda na kwenda kuna ale anan’gopa.’—Luka 1:46-50.

Mariya apitiriza kusimba Mulungu na mafala aciprofesiya: ‘Iye apangiza mphambvu zace mbafudza ale akhagaya muntima mwawo. Iye atcitisa anthu amphambvu m’mipando yawo ya umambo, mbakuza anthu akucepeseka. Anthu anjala iye aakhutisa na pinthu pyadidi, mbwenye anthu akupfuma iye aaendesa cimanja-manja. Iye abwera kudzaphedza ntumiki wace Izraeli, mbakumbuka ntsisi zace za kwenda na kwenda, ninga mudalongera iye kuna ambuya athu, kuna Abhrahamu na dzindza yace.’—Luka 1:51-55.



[image: Mariya akuphedza Elizabheti mabasa a panyumba]



Mariya akhala miyezi mitatu na Elizabheti, panango toera kumphedza na mabasa anango m’masumana akumalisa a pathupi. Mphyakutsandzayisa kakamwe kudziwa kuti akazi anewa awiri, akuti akhala na pathupi na mphambvu ya Mulungu akhala pabodzi mu ndzidzi unoyu!

Pyakudzumisa ndi pyakuti Yezu atoma kulemedzwa mbadzati kubalwa. Elizabheti ancemera ‘Mbuya wanga,’ pontho mwanace wakuti akhadzati kubalwa ‘apfukunyuka na kusekera’ pidafika Mariya. Pyenepi pyasiyana kakamwe na njira idatsalakanira anango Mariya na mwanace akhafuna kubalwa, ninga pinafuna ife kupfundza.







	            Ninji pidalonga Gabhriyeli pyakuti pyaphedza Mariya kubvesesa kuti anakhala tani na pathupi?



	            Yezu alemedzwa tani mbadzati kubalwa?



	            Kodi Mariya akhala miyezi mingasi na Elizabheti, pontho thangwi yanji acita pyenepi?











^ ndima 1 (Luk. 1:34) Mbwenye Mariya alonga kuna anju: “Pyenepi pinakwanisika tani, thangwi ine cipo ndapita m’mabonde na mamuna?”



^ ndima 2 (Luk. 1:35) Anju antawira: “Nzimu wakucena unabwera kuna iwe, pontho mphambvu ya Mulungu Wakudzulu Kakamwe inadzakugudumira. Na thangwi ineyi, ule anafuna kudzabalwa anadzacemerwa wakucena, Mwana wa Mulungu.



^ ndima 3 (Luk. 1:36, 37) Ona! M’bale wako Elizabheti akhalongwa kuti nkhabe kubala, ali na mimba ya mwana wamamuna mu unkhalamba wace, uno ndi mwezi wace wacitanthatu; 37 thangwi Mulungu asakwanirisa mafalace onsene.”*

Peno: “thangwi nkhabe cinthu cinacimwana Mulungu.”


^ ndima 4 (Luk. 1:38) Penepo Mariya alonga: “Onani! Ndine bitcu wa Yahova! Mbapicitike kuna ine ninga mudapilongera imwe.” Natenepa anju abuluka mbaenda.



^ ndima 6 (Luk. 1:42-44) mbalonga mwakugaluza: “Uli na nkhombo ndiwe pakati pa akazi onsene, pontho ali na nkhombo ndi mwana anafuna kubuluka m’mimba mwako! 43 Natenepa ndi nkhombo kwa ine kudzaoniwa na mama wa Mbuyanga. 44 Thangwi pidabva ine kundimwanyika kudacita iwe, mwana ali m’mimba mwanga anumpha mwakukomerwa.



^ ndima 7 (Luk. 1:46-50) Mariya alonga: “Umaso wanga ukusimba Yahova, 47 ntima wanga ukutsandzaya kakamwe na Mulungu, Mpulumusi wanga, 48 thangwi iye aona makhaliro akucepeseka a ntumiki wace. Na thangwi ineyi, kutomera lero anthu a madzindza onsene anadzandicemera wakutsandzaya, 49 thangwi Mulungu wamphambvu zonsene andicitira pinthu pikulu, dzina yace ndi yakucena, 50 pontho kwenda na kwenda iye asabvera ntsisi ale anamulemedza.*

Fala na Fala: “anan’gopa.”


^ ndima 8 (Luk. 1:51-55) Iye acita pinthu pyamphambvu na nkono wace, mbabalalisa anthu a mitima yakudzikuza. 52 Iye atcitisa anthu amphambvu m’mipando yawo yaumambo, mbakuza anthu akucepeseka; 53 anthu anjala iye aakhutisa na pinthu pyadidi, mbwenye anthu akupfuma iye aaendesa cimanja-manja. 54 Iye abwera kudzaphedza ntumiki wace Izraeli, mbakumbuka ntsisi zace za kwenda na kwenda, 55 ninga mudalongera iye kuna ambuyathu, kuna Abhrahamu na dzindza* yace.”

Fala na Fala: “mbeu.”








[image: Elizabheti akupangiza anango khombwani wace]




NSOLO 3

Kubalwa Kwa Ule Akhafuna Kukhunganya Njira


LUKA 1:57-79

	           JUWAU M’BATIZI ABALWA, MBATHULWA DZINA



	           ZAKARIYA ALONGA MWANYAPANTSI BASA IKHAFUNA KUCITA JUWAU










Ukufika ndzidzi toera Elizabheti akhale na mwana. Pontho iye ali na wacibale wace Mariya m’miyezi mitatu. Mbwenye ukhadafika ndzidzi toera Mariya apangane na kutoma ulendo wace wa nsindzo wakulapha kuenda ku cisa ca mapiri ca Nazareti. Yasala miyezi cifupi na mitanthatu toera Mariya akhalembo na mwana.

Pidabuluka kwene Mariya, Elizabheti akhala na mwana. Pyakhala pyakutsandzayisa kudziwa kuti Elizabheti nee anentseka pakubala, pontho iye na khombwani akhali na ungumi wadidi. Pidapangiza Elizabheti khombwani wace kwa acibale na anyakuendekana ace, iwo atsandzayambo.

Mwambo wa Mulungu ukhalonga kuti anapiana onsene acimuna angabalwa akhafunika kusidzwa pa ntsiku yacisere, buluka penepo akhafunika kupaswa dzina. (Levitiko 12:2, 3) Anango akhali na maonero akuti mwana adabalwa apaswe dzina ya pai wace Zakariya. Mbwenye Elizabheti akhonda, mbalonga: ‘Nkhabe! Iye anacemerwa Juwau.’ (Luka 1:60) Lekani kuduwala kuti anju Gabhriyeli alonga kuti mwana unoyu anadzathulwa Juwau.

Anyakuendekana na acibale ace apokanya mbalonga: ‘Nkhabe munthu m’bodzi mwa abale ako ana dzina ineyi.’ (Luka 1:61) Buluka penepo, mukulonga na manja iwo abvundza Zakariya dzina ikhafuna iye kupasa mwanace. Zakariya aphemba tabwa mbalemba ntawiro wace: ‘Dzina yace ndi Juwau.’—Luka 1:63.



[image: Zakariya akulemba pa tabwa; Zakariya atoma pontho kulonga, pontho akuprofetizari]



Mwacirengo Zakariya atoma pontho kulonga. Kumbukani kuti iye akhala bewewe mbakhonda kwanisa kulonga thangwi yakukhonda kukhulupira pidalonga anju kuti Elizabheti anadzakhala na mwana. Mbwenye pidatoma Zakariya kulonga, anyakuendekana ace adzumatirwa kakamwe mbatoma kubvundzika: “Kodi, mwana uyu anadzakhala ani?” (Luka 1:66) Iwo aona mphambvu ya Mulungu munjira idapaswa Juwau dzina.

Buluka penepo, mukutsogolerwa na nzimu wakucena, Zakariya alonga: ‘Asimbwe Yahova, Mulungu wa Izraeli, thangwi iye akumbuka mbapulumusa mbumba yace. Iye atipangiza mphambvu yace yakupulumusa mu dzindza ya ntumiki wace Dhavidhi.’ (Luka 1:68, 69) Munthu unoyu analongwa kuti ali na ‘mphambvu zakutipulumusa’ ndi Mbuya Yezu, wakuti akhadzati kubalwa. Zakariya alonga kuti kubulukira mwa Iye, Mulungu ‘anadzatipulumusa m’manja mwa anyamalwa athu, mbatilimira pamaso pace toera kum’phatira basa ntsiku zonsene za umaso wathu nee kugopa, mbatikhala anthu adidi na akulungama.’—Luka 1:74, 75.

Thangwi ya mwanace, Zakariya alonga mwanyapantsi: ‘Iwe mwana, unadzacemerwa mprofeta wa Mulungu, thangwi unadzapita patsogolo pa Yahova toera kusasanya njira yace, pontho toera kudziwisa anthu a mbumba yace ndzeru zakupulumuka na kulekererwa madawo awo, thangwi ya ntsisi zikulu kakamwe za Mulungu wathu. Ntsisi zenezi zacitisa kuona ceza ca kudzulu, toera cimwanikire ale anakhala n’cidima na mu n’nthundzi wa kufa mbatifambisa munjira yantendere.’ (Luka 1:76-79) Profesiya ineyi ikhali yakuwangisa kakamwe.

Mu ndzidzi unoyu, Mariya wakuti akhadzati kumanga banja, akhadafika kunyumba kwace ku Nazareti. Ninji pikhafuna kuncitikira anango angadziwa kuti iye ali na pathupi?







	            Kodi Juwau na Yezu akhadasiyana pyaka pingasi?



	            Ninji pidacitika pikhali Juwau na ntsiku zisere zakubalwa?



	            Kodi Mulungu akhafuna kuti Juwau acite basa ipi?











^ ndima 3 (Lev. 12:2, 3) “Diz aos israelitas: ‘Se uma mulher ficar grávida* e der à luz um menino, ela ficará impura por sete dias, assim como nos dias da sua impureza menstrual. 3 No oitavo dia, o prepúcio dele será circuncidado.*




^ ndima 3 (Luk. 1:60) Mbwenye mai wace mwana alonga: “Nkhabe! Iye anacemerwa Juwau.”



^ ndima 4 (Luk. 1:61) Penepo iwo ampanga: “Nee m’bodzi mwa abale ako anacemerwa na dzina ineyi.”



^ ndima 4 (Luk. 1:63) Natenepa iye aphemba tabwa, mbalemba: “Dzina yace ndi Juwau.” Penepo onsene adzumatirwa kakamwe.



^ ndima 5 (Luk. 1:66) Anthu onsene akhabva pyenepi, akhapikoya m’mitima yawo, mbalonga: “Kodi mwana unoyu anadzakhala ani?” Thangwi mwandimomwene djanja ya Yahova ikhali na iye.



^ ndima 6 (Luk. 1:68, 69) “Mbasimbwe Yahova, Mulungu wa Izraeli, thangwi iye abvera ntsisi mbumba yace mbabweresa cipulumuso. 69 Iye acitisa kuti aoneke mpulumusi wamphambvu* panyumba ya ntumiki wace Dhavidhi,

Fala na Fala: “nyanga ya cipulumuso.” Onani Mabvekero a Mafala Anango, “Nyanga.”


^ ndima 6 (Luk. 1:74, 75) toera pidamala ife kuombolwa m’manja mwa anyamalwa athu, atipase nkhombo zakulambira Mulungu mwakukhonda gopa, 75 mwakukhulupirika na mwakulungama pamaso pace, ntsiku zathu zonsene.



^ ndima 1 (Luk. 1:76-79) Mbwenye kwa iwe mwananga, unadzacemerwa mprofeta wa Mulungu Wakudzulu Kakamwe, thangwi unadzaenda patsogolo pa Yahova toera kusasanyira njira zace, 77 kuti upase mbumba yace cidziwiso toera kupulumuka kubulukira mukulekererwa madawo awo, 78 thangwi ya ntsisi zikulu za Mulungu wathu. Na ntsisi zenezi, ceza camacibese cinabwera kuna ife buluka kudzulu, 79 toera kupereka ceza kuna ale anakhala ncidima na mu n’thundzi wakufa, pontho toera kutsogolera manyalo athu munjira yantendere.”









[image: Mariya akupanga Zuze kuti ali na pathupi]




NSOLO 4

Mariya Akhala Na Pathupi Mbadzati Kumanga Banja


MATEU 1:18-25 LUKA 1:56

	           ZUZE ADZIWA KUTI MARIYA ALI NA PATHUPI



	           MARIYA ADZAKHALA NKAZI WA ZUZE










Mariya ali na pathupi pa miyezi minai. Kumbukani kuti miyezi yakutoma ya pathupi, iye akhali na wacibale wace Elizabheti ku cisa ca mapiri ca Yudeya. Mbwenye cincino Mariya abwerera kwawo ku Nazareti. Mwakukhonda dembuka, anthu azinji anadziwa kuti iye ali na pathupi. Pyenepi pikhandzudzumisa kakamwe.

Mariya akhadzudzumika kakamwe na pyenepi thangwi iye akhabanyirana na nyakupala matabwa unango anacemerwa Zuze. Iye akhadziwa kuti Mwambo udapereka Mulungu kwa Aizraeli, ukhalonga kuti nkazi wakuti ali cifupi na kumanga banja angapita m’mabonde na mamuna unango akhafunika kuponyerwa miyala mpaka kufa. (Deuteronomyo 22:23, 24) Maseze Mariya nee acita ulukwali, panango iye akhabvundzika kuti analonga tani kwa Zuze kuti iye ali na pathupi, pontho ninji pinafuna kudzancitikira.

Mariya akhala miyezi mitatu kunyumba kwa wacibale wace, na thangwi ineyi, Zuze akhadantsuwa, pontho akhafuna kakamwe kumuona. Pidagumanikana iwo, panango Mariya ampanga pyonsene pidancitikira, mbampanga kuti iye ali na pathupi kubulukira ku nzimu wakucena wa Mulungu. Mbwenye pyenepi pikhali pyakunentsa kakamwe toera Zuze apibvesese na kupikhulupira.

Zuze akhadziwa kuti Mariya ndi nkazi wakubalika, pontho wamakhaliro adidi, na thangwi ineyi, iye akhanfuna kakamwe. Ngakhale kuti Mariya akhadafokotoza mwadidi pidacitika, Zuze akhanyerezera kuti iye ali na pathupi kubulukira kwa mamuna unango. Nakuti Zuze nee akhafuna kuti Mariya aponyerwe miyala mpaka kufa, peno kupwazwa na anthu, iye anyerezera pyakumwalana naye mwacibisobiso. Mu ndzidzi unoyu, anthu akuti akhali cifupi toera kumanga banja akhaoniwa ninga amanga banja, natenepa, toera amwalane akhafunika kutowezera pitsogolero pibodzi pyene pikhatawirisa anyakumanga banja kumwalana.



[image: Anju wa Yahova aonekera kwa Zuze mu ndoto]



Mu ndzidzi ukhapitiriza Zuze kunyerezera pyenepi, aphatwa na citulo mbagona. Anju wa Yahova aonekera kwa iye mu ndoto mbampanga: ‘Leka kugopa kukwata nkazako Mariya mbuenda naye kunyumba thangwi pathupi pana iye paoneka na mphambvu za nzimu wakucena. Iye anadzabala mwana wamamuna, unthule Yezu thangwi iye anadzapulumusa mbumba m’madawo awo.’—Mateu 1:20, 21.

Pidalamuka Zuze, apereka takhuta kakamwe thangwi yakubvesesa mwadidi nkhani ineyi! Mwakukhonda dembuka Zuze acita pidapangwa iye na anju. Akwata Mariya mbaenda naye kunyumba kwace. Kucita kwace pyenepi kukhapangiza pakweca kuti iye na Mariya amanga banja. Ngakhale tenepo, Zuze nee apita m’mabonde na Mariya mu ndzidzi ukhali iye na pathupi pa Yezu.



[image: Mariya akhala pa buru, pontho Zuze aikha mitolo pa buru]



Pakupita miyezi mingasi, Zuze na Mariya akhafunika kucita ulendo wakulapha kubuluka ku Nazareti. Kodi iwo akhafuna kuenda kupi mu ndzidzi unoyu wakuti Mariya akhali cifupi toera kukhala na mwana?









	            Zuze akhanyerezeranji pidadziwa iye kuti Mariya akhali na pathupi, pontho thangwi yanji?



	            Thangwi yanji Zuze akhafunika kumwalana na Mariya maseze akhadzati kumanga banja?



	            Zuze acitanji toera kupangiza pakweca kuti amanga banja na Mariya?











^ (Mat. 1:18-25) Kubalwa kwa Yezu Kristu kwacitika tenepa: Mu ndzidzi ukhabvundzirana Mariya na Zuze, mbadzati kumanga banja, Mariya akhala na mimba kubulukira mu mphambvu ya nzimu wakucena. 19 Mbwenye nakuti Zuze mankhadzi wace* Mariya akhali munthu wakulungama, nee akhafuna kunserusa pakweca, natenepa, anyerezera kunsiya mwacibisobiso. 20 Mbwenye pidamala iye kunyerezera pyenepi, agona, penepo anju wa Yahova* amuonekera mu ndoto mbampanga: “Zuze mwana wa Dhavidhi, leka gopa kukwata Mariya toera akhale nkazako,* thangwi mimba iri na iye yabulukira mu mphambvu ya nzimu wakucena. 21 Iye anadzabala mwana wamamuna, iwe unadzampasa dzina ya Yezu,* thangwi iye anadzapulumusa anthu m’madawo awo.” 22 Mwandimomwene, pyonsene ipi pyacitika toera akwanirisike mafala adalonga Yahova kubulukira kwa mprofeta wace kuti: 23 “Onani! Mwali anadzakhala na mimba mbabala mwana wamamuna, anthu anadzancemera na dzina ya Emanuwele,” yakuti isabveka “Mulungu Ali na Ife.” 24 Buluka penepo, Zuze alamuka ncitulo, acita pidapangwa iye na anju wa Yahova, mbakwata Mariya toera akhale nkazace.* 25 Mbwenye nee apita naye m’mabonde mpaka mudabala iye mwana wamamuna; penepo Zuze ampasa dzina ya Yezu.

Fala na Fala: “mamunace.”
M’Malemba Acigerego Acikristu, dzina ya Mulungu, Yahova, isagumanika m’maulendo 237. Apa ndi mbuto yakutoma inagumanika iyo m’Bhibhlya ino.
Fala na Fala: “leka gopa kukwata nkazako Mariya mbuenda naye kunyumba.”
Mu Cihebheri ndi Yoswa, isabveka kuti “Yahova Ndi Cipulumuso.”
Fala na Fala: “akwata nkazace mbaenda naye kunyumba.”


^ (Luk. 1:56) Mariya akhala na iye cifupi na miyezi mitatu, buluka penepo abwerera kunyumba kwace.



^ ndima 2 (Deut. 22:23, 24) “Se uma virgem estiver noiva de um homem, e outro homem a encontrar na cidade e se deitar com ela, 24 então, vocês devem levar ambos para fora, ao portão daquela cidade, e apedrejá-los até à morte; a jovem, por não ter gritado na cidade, e o homem, por ter humilhado a esposa do seu próximo. Assim, elimina o mal do teu meio.




^ ndima 1 (Mat. 1:20, 21) Mbwenye pidamala iye kunyerezera pyenepi, agona, penepo anju wa Yahova* amuonekera mu ndoto mbampanga: “Zuze mwana wa Dhavidhi, leka gopa kukwata Mariya toera akhale nkazako,* thangwi mimba iri na iye yabulukira mu mphambvu ya nzimu wakucena. 21 Iye anadzabala mwana wamamuna, iwe unadzampasa dzina ya Yezu,* thangwi iye anadzapulumusa anthu m’madawo awo.”

M’Malemba Acigerego Acikristu, dzina ya Mulungu, Yahova, isagumanika m’maulendo 237. Apa ndi mbuto yakutoma inagumanika iyo m’Bhibhlya ino.
Fala na Fala: “leka gopa kukwata nkazako Mariya mbuenda naye kunyumba.”
Mu Cihebheri ndi Yoswa, isabveka kuti “Yahova Ndi Cipulumuso.”








[image: Mariya akhala pa buru mu ndzidzi wakuti Zuze akuitsogolera kuenda Bhetelehemu]




NSOLO 5

Yezu Abalwa Lini, Pontho Kupi?


LUKA 2:1-20

	           YEZU ABALWA KU BHETELEHEMU



	           AKUMBIZI AENDA KAONA KHOMBWANI YEZU










Ntongi Waciroma akhacemerwa Sezari Augustu, akhazikisa ntemo wakuti anthu onsene akhafunika kulembeswa. Natenepa Zuze na Mariya akhafunika kuenda ku Bhetelehemu nzinda udabalwa iwo wakuti ukhali kumadokero a dzuwa a Yerusalemu.

Thangwi ya ntemo unoyu, nzinda wa Bhetelehemu ukhadadzala na anthu akhabwera kudzalembesa. Pidafika Zuze na Mariya, iwo nee agumana mbuto yakufikira, natenepa aenda kagona n’thanga ya maburu na pinyama pinango. Yezu abalwa mwenemu. Mariya anfinikiza nguwo mban’gonesa mukhadyera pifuyo.

Ndi Mulungu adacitisa Sezari Augustu kukhazikisa ntemo unoyu wakuti anthu alembeswe. Thangwi yanji? Thangwi pyenepi pyacitisa kuti Yezu abalwe ku Bhetelehemu, nzinda wa yavu wace, Mambo Dhavidhi. Pontho, Bhibhlya ikhadalongeratu kuti Mambo wakupikirwa mbadabalwa mu nzinda unoyu.—Mikeya 5:2.

Anewa akhali masiku akufunika kakamwe. Akumbizi akhadyesa pifuyo pyawo kutsanga aona kuyetima kwa ceza n’khundu mwawo. Ikhali mbiri ya Yahova! Anju m’bodzi wa Mulungu apanga akumbizi: ‘Lekani kugopa! Inde ndiri pano toera kukupangani mphangwa zadidi na zakutsandzayisa kakamwe kwa anthu onsene. Lero abalwa mpulumusi wanu mu nzinda wa Dhavidhi, ndiye Kristu Mbuya. Cidzindikiro cace ndi ici: Munadzagumana khombwani adapyangirirwa nguwo mbagona munadyera pifuyo.’ Mwakukhonda dembuka aanju azinji aonekera mbalonga: ‘Mbiri kuli Mulungu kudzulu, ntendere pantsi pano kuli anthu akutawirika kwa iye.’—Luka 2:10-14.



[image: Mariya, Zuze na akumbizi akuyang’ana khombwani Yezu mbadagoneswa munadyera pifuyo]



Pidabuluka aanju, akumbizi alonga kwa unango na ndzace: ‘Tendeni ku Bhetelehemu, tikaone pidacitika kweneko, pidatidziwisa Yahova.’ (Luka 2:15) Mwakucimbiza, iwo aenda kasaka khombwani Yezu kudapangwa iwo na anju, pontho an’gumana. Pidalonga akumbizi pidapangwa iwo na anju, onsene akhabvesera adzumatirwa. Mariya akoya mafala onsene adabva iye, pontho anyerezera mabvekero a mafala anewa muntima mwace.

Lero, anthu azinji asakhulupira kuti Yezu abalwa pa ntsiku 25 ya Dezembro. Mbwenye Dezembro ndi mwezi wakutonthola, madzi asabvumba kakamwe ku Bhetelehemu na midzidzi inango kusabuluka neve. Mu ndzidzi unoyu wa caka, mbipidanentsa kwa akumbizi toera kuenda ku nthando kadyesa pifuyo pyawo namasiku. Pontho, ntongi Waciroma wakuti anthu nee akhakomerwa naye nee mbadaphemba mbumba toera kucita ulendo unoyu wakulapha mu ndzidzi wakutonthola toera kalemberwa. Pyenepi pisapangiza kuti Yezu abalwa mwezi wa Outubro.







	            Thangwi yanji Zuze na Mariya akhafunika kuenda ku Bhetelehemu?



	            Ndi cinthu cipi cakudzumatirisa cidacitika namasiku adabalwa Yezu?



	            Thangwi yanji si pyakuthema tayu kulonga kuti Yezu abalwa pa ntsiku 25 ya Dezembro?











^ ndima 3 (Mik. 5:2) E tu, ó Belém Efrata, Pequena demais para estar entre os milhares* de Judá, É de ti que me sairá aquele que será governante em Israel, Cuja origem é dos tempos antigos, dos dias da antiguidade.




^ ndima 4 (Luk. 2:10-14) Mbwenye anju aapanga: “Lekani kugopa, thangwi ine ndabwera kudzakupangani mphangwa zadidi za kutsandzaya kukulu kunafuna kukhala na anthu onsene. 11 Thangwi lero mwabalirwa mpulumusi mu nzinda wa Dhavidhi, wakuti ndi Kristu Mbuya. 12 Ici ndi cidzindikiro kuna imwe: Munagumana khombwani adafinikizwa na nguwo mbagoneswa munadyera pifuyo.” 13 Penepo pene waonekambo mwinji wa aanju,* iwo akhasimba Mulungu, mbalonga: 14 “Mbiri kuna Mulungu kudzulu, ntendere pantsi pano kuna anthu anakomerwa na iye.”

Fala na Fala: “nsoka wa anyankhondo akudzulu.”


^ ndima 5 (Luk. 2:15) Natenepa, pidabwerera aanju kudzulu, akumbizi atoma kulonga okha-okha: “Tendeni cincino ku Bhetelehemu tikaone pidacitika, mwakubverana na pidatidziwisa Yahova.”









[image: Simeoni aphata khombwani Yezu mu ndzidzi wakuti Zuze, Mariya na mprofeta wacikazi Yana akuyang’ana]




NSOLO 6

Mwana Adapikirwa


LUKA 2:21-39

	           YEZU ASIDZWA BULUKA PENEPO MBAENDESWA KU TEMPLO










Mbuto mwakubwerera ku Nazareti, Zuze na Mariya apitiriza kukhala ku Bhetelehemu. Pikakhala Yezu na ntsiku zisere zakubalwa, iye asidzwa ninga mukhalongera Mwambo wa Mulungu kwa Aizraeli. (Levitiko 12:2, 3) Pontho nsambo wa anthu a ndzidzi uneule, ukhali wakupasa anapiana madzina pa ntsiku yacisere. Natenepa iwo athula mwanawo dzina ya Yezu, ninga mukhadalongera anju Gabhriyeli.

Pikhali Yezu na ntsiku 40 zakubalwa, kodi anyakubalace aenda naye kupi? Iwo aenda naye ku templo ku Yerusalemu, yakuti ikhali dhuzi na kukhali iwo. Mwambo ukhalonga kuti pakupita ntsiku 40 kutomera pa ntsiku yakubalwa kwa mwana wamamuna, mai wace akhafunika kuenda kapereka ntsembe ku templo toera aceneswe.—Levitiko 12:4-8.

Mariya acita pyenepi. Iye apereka ntsembe ya mbalame ziwiri zing’ono. Pyenepi pisapangiza kuti Zuze na Mariya akhali akutcerenga. Mwakubverana na Mwambo, munthu akhafunika kupereka mwanabira na mbalame. Mbwenye khala mai wace nkhabe mwanabira, iye mbadakwanisa kupereka nkhangaiwa ziwiri peno madjiwa mawiri. Pyenepi ndi pidacita Mariya mwakubverana na makhaliro ace.

“WAFIKA NDZIDZI TOERA ACENESWE”




[image: Zuze na Mariya abweresa khombwani Yezu pa templo toera kupereka ntsembe yakuceneswa]



Nkazi Waciizraeli angabala mwana wamamuna, mu ntsiku zingasi, iye akhaoniwa ninga wakukhonda cena. Ntsiku zenezi zingamala, akhafunika kupereka ntsembe toera aceneswe. Pyenepi pikhaakumbusa kuti onsene ndi anyakudawa na akusowa ungwiro. Mbwenye khombwani Yezu akhali waungwiro m’makhundu onsene. (Luka 1:35) Ngakhale tenepo, Mariya na Zuze ‘aenda naye’ ku templo toera ‘akaceneswe’ mwakubverana na Mwambo.—Luka 2:22.





Pa templo, mamuna m’bodzi wakugwesera afendedzera Zuze na Mariya. Dzinace ikhali Simeoni. Mulungu akhadampanga kuti mbadzati kufa, iye anaona Kristu, peno Mesiya wakupikirwa wa Yahova. Mukutsogolerwa na nzimu wakucena, Simeoni aenda ku templo, kudagumana iye Zuze na Mariya na mwanawo. Simeoni akwata khombwani m’manja mwace.

Pikhali iye na Yezu m’manja, Simeoni apereka takhuta kwa Mulungu mbalonga: ‘Mbuya Mulungu, cincino mukutawirisa ntumiki wanu kuenda mwantendere ninga mukhadalongera imwe. Thangwi maso anga aona njira idasasanya imwe toera kupulumusa anthu a madzindza onsene, nyale yakumwinika anthu na kupasa mbiri mbumba yanu ya Izraeli.’—Luka 2:29-32.

Zuze na Mariya adzumatirwa pidabva iwo pyenepi. Simeoni aapasa nkhombo, pontho alonga kuna Mariya kuti mwanace ‘atumwa toera kucitisa kuti anthu azinji aphiwe na anango azinji apulumuswe mu Izraeli.’ Kusiyapo pyenepi, kutsukwala kukulu ninga supada yakutwa kunadzakhala na iye.—Luka 2:34.

Pa ntsiku ineyi, Yana, mprofeta wacikazi wa pyaka 84 pyakubalwa akhalimbo penepo. Ndzidzi onsene iye akhagumanika pa templo. Pa ndzidzi unoyu, iye aenda kuna Zuze, Mariya na khombwani Yezu. Yana atoma kupereka takhuta kwa Mulungu na kulonga pya Yezu kwa onsene akhabvesera.

Zuze na Mariya atsandzaya kakamwe na pikhacitika pa templo. Thangwi pyonsene pikhapangiza kuti mwanawo ndi Ule Adapikirwa na Mulungu.







	            Mwakubverana na nsambo wa Aizraeli, kodi anapiana acimuna akhapaswa madzina pa ntsiku ipi?



	            Kodi mwambo ukhaphemba kuti mai acitenji mwanace wamamuna angakhala na ntsiku 40 zakubalwa, pontho ntsembe idapereka Mariya ikhapangizanji thangwi ya makhaliro ace?



	            Pa templo, mbani adadzindikira Yezu, pontho iwo apangiza tani pyenepi?











^ ndima 1 (Lev. 12:2, 3) “Diz aos israelitas: ‘Se uma mulher ficar grávida* e der à luz um menino, ela ficará impura por sete dias, assim como nos dias da sua impureza menstrual. 3 No oitavo dia, o prepúcio dele será circuncidado.*




^ ndima 2 (Lev. 12:4-8) Ela continuará a purificar-se do sangue durante os 33 dias seguintes. Não deve tocar em nada santo, nem deve entrar no lugar santo até completar os dias da sua purificação. 5 “‘Se ela der à luz uma menina, ficará impura por 14 dias, assim como durante a sua menstruação. Ela continuará a purificar-se do sangue durante os 66 dias seguintes. 6 Quando se completarem os dias da sua purificação por causa de um filho ou de uma filha, ela levará ao sacerdote, à entrada da tenda de reunião, um carneirinho no primeiro ano de vida, para a oferta queimada, e um pombo novo ou uma rola, para a oferta pelo pecado. 7 Ele irá apresentá-los perante Jeová, fará expiação por ela e ela ficará purificada do seu fluxo de sangue. Esta é a lei a respeito da mulher que der à luz um menino ou uma menina. 8 Mas, se ela não tiver recursos para oferecer um carneirinho, terá de levar duas rolas ou dois pombos novos, um para a oferta queimada e o outro para a oferta pelo pecado, e o sacerdote fará expiação por ela e ela ficará pura.’”




^ (Luk. 1:35) Anju antawira: “Nzimu wakucena unabwera kuna iwe, pontho mphambvu ya Mulungu Wakudzulu Kakamwe inadzakugudumira. Na thangwi ineyi, ule anafuna kudzabalwa anadzacemerwa wakucena, Mwana wa Mulungu.



^ (Luk. 2:22) Pidakwanambo ndzidzi wa kuceneswa kwawo mwakubverana na Mwambo wa Mose, iwo aenda naye ku Yerusalemu toera kumpereka kuna Yahova,



^ ndima 5 (Luk. 2:29-32) “Mbuya Wankulu Kakamwe, cincino mukutawirisa ntumiki wanu afe muntendere mwakubverana na mafala anu, 30 thangwi maso anga aona njira yanu ya cipulumuso, 31 idakhunganya imwe pamaso pa anthu onsene, 32 iye ndi ceza toera kuphedza anthu a madzindza anango kuti aone, pontho iye anadzapasa mbiri mbumba yanu ya Izraeli.”



^ ndima 6 (Luk. 2:34) Pontho Simeoni aapasa nkhombo, mbapanga Mariya, mai wace mwana: “Bvesera! Mwana uyu anadzakhala thangwi inafuna kucitisa kuti anthu azinji mu Izraeli agwe peno alamuke, anadzakhalambo cidzindikiro cakuti anthu anacilonga mwakuipa,









[image: Anyakupfundza nyenyezi atowerera nyenyezi mpaka kunyumba ikakhala Zuze, Mariya na Yezu]




NSOLO 7

Anyakupfundza Nyenyezi Aenda Kaona Yezu


MATEU 2:1-12

	           ANYAKUPFUNDZA NYENYEZI ATOWERERA “NYENYEZI” MPAKA KU YERUSALEMU BULUKA PENEPO KUKHALI YEZU










Amuna anango abwera bulukira Kumabulukiro a dzuwa. Iwo akhali anyakupfundza makhaliro a nyenyezi, pontho akhakhulupira kuti izo zinakwanisa kuapanga pya umaso wa anthu. (Izaiya 47:13) Ntsiku inango pikhali iwo ku dziko yawo Kumabulukiro a dzuwa, iwo aona “nyenyezi” mbaitowerera mu nsindzo ukulu, mbwenye iyo yaatsogolera toera kuenda ku Yerusalemu, tayu ku Bhetelehemu.

Pidafika iwo ku Yerusalemu, anyakupfundza nyenyezi abvundza: ‘Mambo wa Ayuda adabalwa cincino ali kupi? Thangwi ife taona nyenyezi yace Kumabulukiro a dzuwa, natenepa tabwera kudzamulambira.’—Mateu 2:1, 2.



[image: Anyakupfundza nyenyezi agodamira Mambo Herodhi]



Mambo Herodhi wa ku Yerusalemu pidabva iye pyenepi aipirwa kakamwe. Natenepa acemera akulu a anyantsembe na atsogoleri auphemberi anango Aciyuda mbaabvundza kuti Kristu anabalwa kupi. Mwakubverana na Malemba, iwo atawira: ‘Ku Bhetelehemu.’ (Mateu 2:5; Mikeya 5:2) Pa ndzidzi unoyu Herodhi acemeresa anyakupfundza nyenyezi mwacibisobiso mbaapanga: ‘Ndokoni, nsakeni mwadidi mwana unoyu. Mungan’gumana bwerani mudzandidziwise toera ndiendembo kamulambira.’ (Mateu 2:8) Mwandimomwene, Herodhi akhafuna kudziwa kuna mwana toera amuphe!

Pidabuluka anyakupfundza nyenyezi, pacitika cinthu cakudzumatirisa. “Nyenyezi” idaona iwo Kumabulukiro a dzuwa yaoneka pontho mbipitiriza kuatsogolera. Pyenepi pikhapangiza kuti nyenyezi ineyi ikhali yakusiyana na zinango, thangwi ikhadatumwa toera kuatsogolera. Anyakupfundza nyenyezi aitowerera mpaka pidalimira iyo panyumba ikhali Zuze na Mariya pabodzi na mwanawo.



[image: Anyakupfundza nyenyezi atowerera nyenyezi ku Bhetelehemu mbapasa miyoni Mariya na Yezu]



Pidapita iwo n’nyumba, anyakupfundza nyenyezi agumana Mariya na khombwani wace—Yezu. Iwo agodama mbampasa miyoni ya ouro, libhano na mira. Buluka penepo, pikhafuna iwo kubwerera kuna Herodhi, Mulungu aapanga mu ndoto kuti akhonde kuenda na kweneku. Natenepa iwo abwerera ku dziko yawo na njira inango.

Kodi mbani adatuma “nyenyezi” ineyi toera kutsogolera anyakupfundza nyenyezi? Kumbukani kuti iyo nee yaatsogolera mbienda kukhali Yezu ku Bhetelehemu. M’mbuto mwace, yaatsogolera ku Yerusalemu, kudaonana iwo na Mambo Herodhi wakuti akhafuna kupha Yezu. Mulungu mbadakhonda kupanga anyakupfundza nyenyezi kuti apite na njira inango, Herodhi mbadaphadi Yezu. Mwandimomwene adatuma “nyenyezi” ineyi akhali nyamalwa wa Mulungu, Sathani, wakuti akhafuna kupha Yezu toera akwanirisembo pikhafuna iye.







	            Tisadziwa tani kuti “nyenyezi” idaona anyakupfundza ikhali yakusiyana na zinango?



	            Kodi anyakupfundza nyenyezi an’gumana kupi khombwani Yezu?



	            Tisadziwa tani kuti anyakupfundza nyenyezi akhatsogolerwa na Sathani?











^ ndima 1 (Iza. 47:13) Cansaste-te da multidão dos teus conselheiros. Que agora se ponham de pé e te salvem, Os que adoram os céus,* que observam as estrelas, Os que fazem predições nas luas novas A respeito das coisas que virão sobre ti.




^ ndima 2 (Mat. 2:1, 2) Pidamala kubalwa Yezu ku Bhetelehemu wa ku Yudeya mu ntsiku za mambo Herodhi,* anyakudziwisa pya nyenyezi* adabuluka Kumabulukiro a Dzuwa afika ku Yerusalemu, 2 mbabvundza: “Ali kupi mwana adabalwa toera kukhala mambo wa Ayuda? Thangwi ife taona nyenyezi yace pikhali ife Kumabulukiro a Dzuwa, natenepa, tabwera toera kupangiza cilemedzo kuna iye.”*

Onani Mabvekero a Mafala Anango.
Peno: “amago.”
Peno: “kunkotamira.”


^ ndima 3 (Mat. 2:5) Iwo antawira: “Ku Bhetelehemu wa ku Yudeya, ndi pyenepi pidalembwa na mprofeta kuti:



^ ndima 3 (Mik. 5:2) E tu, ó Belém Efrata, Pequena demais para estar entre os milhares* de Judá, É de ti que me sairá aquele que será governante em Israel, Cuja origem é dos tempos antigos, dos dias da antiguidade.




^ ndima 3 (Mat. 2:8) Mudaatumiza iye ku Bhetelehemu, aapanga: “Ndokoni, nsakeni mwadidi mwana, mungamuona, bwerani mudzandidziwise toera ine ndiendembo kamulemedza.”









[image: Mambo Herodhi atonga toera kupha anapiana onsene acimuna mu Bhetelehemu]




NSOLO 8

Iwo Athawa Ntongi Wakuipa


MATEU 2:13-23

	           ZUZE ATHAWA NA BANJACE MBAENDA KU EJITO



	             ZUZE AFULUKA NA BANJACE MBAENDA KU NAZARETI










Zuze alamusa Mariya toera kumpanga mphangwa. Anju wa Yahova aonekera kuna Zuze mu ndoto, mbampanga: ‘Lamuka, kwata mwana na mai wace, muthawire ku Ejito! Khalani kweneku mpaka ndzidzi unafuna ine kukupangani, thangwi Herodhi akusaka mwana toera amuphe.’—Mateu 2:13.

Masiku anewa, Zuze, Mariya na mwanawo athawa mwakucimbiza. Iwo acita pyenepi mu ndzidzi wakuthema thangwi Herodhi adzindikira kuti anyakupfundza nyenyezi nee acita pidaapanga iye. Iye akhadaaphemba kuti pakubwerera ampange kuna Yezu. M’mbuto mwakucita pyenepi, iwo abwerera na njira inango. Herodhi aipirwa kakamwe. Nakuti akhafuna kupha Yezu, iye akhazikisa ntemo wakuti anapiana onsene acimuna a pyaka piwiri peno pyakucepa aphiwe. Mwakubverana na pidapangwa iye na anyakupfundza nyenyezi, iye adzindikira kuti Yezu akhali na pyaka pyakukhonda piringana piwiri.



[image: Nyankhondo akukwata mwana wacimuna m’manja mwa mai wace]



Kuphiwa kwa anapiana onsene acimuna kukhali kwakutsukwalisa kakamwe! Ife nkhabe dziwa kuti ndi anapiana angasi adaphiwa, mbwenye kulira kwa amai adaferwa kwakwanirisa profesiya ya Bhibhlya idalongwa na Yeremiya, mprofeta wa Mulungu.—Yeremiya 31:15.

Mu ndzidzi ukhacitika pyenepi, Zuze na banjace athawa mbaenda ku Ejito, mbapitiriza kukhala kweneku. Ntsiku inango namasiku anju wa Yahova aonekera pontho kuna Zuze mu ndoto. Anju alonga: ‘Lamuka, kwata mwana na mai wace uende ku dziko ya Izraeli, thangwi ale akhafuna kupha mwana afa.’ (Mateu 2:20) Natenepa Zuze aona kuti unoyu ukhali ndzidzi wakubwerera na banjace ku dziko yawo. Munjira ineyi, yakwanirisika profesiya inango ya Bhibhlya inalonga kuti Mwana wa Mulungu anadzabuluka ku Ejito.—Ozeya 11:1.

Pisaoneka kuti Zuze akhafuna kukhala na banjace ku Yudeya, panango dhuzi na nzinda wa Bhetelehemu, kukakhala iwo mbadzati kuthawira ku Ejito. Mbwenye iye abva kuti cincino, Arkelau mwana wakuipa wa Herodhi akhali mambo wa Yudeya. Mu ndoto inango, Mulungu acenjeza pontho Zuze thangwi ya ngozwi ineyi. Natenepa, Zuze na banjace aenda kumabulukiro a dzuwa mbakhala ku cisa ca Galileya, kutali na mbuto ya ulambiri Waciyuda. Yezu akula mu nzinda unoyu toera kukwanirisa profesiya inango: ‘Iye anadzacemerwa Munazareti.’—Mateu 2:23.







	            Kodi mambo Herodhi acitanji pidaona iye kuti anyakupfundza nyenyezi nee abwerera, pontho khombwani Yezu atsidzikizwa tani?



	            Thangwi yanji Zuze pidabuluka iye ku Ejito nee abwerera na banjace ku Bhetelehemu?



	            Ndi maprofesiya api a m’Bhibhlya adakwanirisika mu ndzidzi unoyu?











^ ndima 1 (Mat. 2:13) Pidaenda anyakudziwisa pya nyenyezi, anju wa Yahova aonekera kuna Zuze mu ndoto mbampanga: “Lamuka, kwata mwana na mace mbuthawira ku Ejitu, khala kweneko mpaka ndingakupanga toera kubwerera, thangwi Herodhi asafuna kusaka mwana toera kumupha.”



^ ndima 3 (Yer. 31:15) “Assim diz Jeová: ‘Ouve-se uma voz em Ramá, lamentação e choro amargo: Raquel chora pelos seus filhos. Ela recusa-se a ser consolada, Porque eles já não existem.’”




^ ndima 4 (Mat. 2:20) mbampanga: “Lamuka, kwata mwana na mace mbuenda ku dziko ya Izraeli, thangwi ale akhafuna kupha  mwana amala kufa.”



^ ndima 4 (Oze. 11:1) “Quando Israel era um menino, eu amei-o; E do Egito chamei o meu filho.




^ ndima 5 (Mat. 2:23) Iye afika mbakhala mu nzinda unacemerwa Nazareti toera akwanirisike mafala adalonga aprofeta kuti: “Iye anadzacemerwa wa ku Nazareti.”*

Pisaoneka kuti yabulukira mu fala Yacihebheri yakuti “kuphukira.”








[image: Zuze akupfundzisa Yezu basa yakupala matabwa]




NSOLO 9

Yezu Akula Ku Nazareti


MATEU 13:55, 56 MARKO 6:3

	           BANJA YA ZUZE NA MARIYA YATHIMIZIRIKA



	           YEZU APFUNDZA BASA










Yezu akula ku Nazareti, nzinda ung’ono na wakukhonda kudziwika na anthu azinji. Nzinda unoyu uli kumabulukiro a dzuwa kwa Yudeya, ku cisa ca mapiri a Galileya, pontho kumadokero a dzuwa a Bara ya Galileya.

Panango Yezu akhali na pyaka 2 pyakubalwa pidabuluka iye na anyakubalace ku Ejito. Pontho pisaoneka kuti mu ndzidzi unoyu, mwanawo akhali Yezu basi. Mbwenye mukupita kwa ndzidzi, abalwa abale ace—Tiyago, Zuze, Simau na Yuda. Zuze na Mariya abalambo anapiana acikazi. Pyenepi pisapangiza kuti Yezu akhali na ang’ono ace acimuna na acikazi atanthatu peno kupiringana anewa.

Yezu akhalimbo na acibale anango. Ife tapfundza pya Elizabheti na mwanace, Juwau, akuti akakhala ku Yudeya kutali na iwo. Cifupi na Galileya kukakhala Salome, mwanankazi ndzace Mariya, mai wace Yezu. Mamunace Salome ndi Zebhedheu. Panango anawo awiri, Tiyago na Juwau akhali acibale a Yezu. Ife nkhabe dziwa khala mu uwana wace Yezu akhasendzeka nawo, mbwenye pinadziwa ife ndi pyakuti iwo adzakhala axamwali ace apantima, mbatumikira ninga apostolo a Yezu.

Zuze akhafunika kuphata basa mwaphinga toera kutsalakana banjace. Iye akhali nyakupala matabwa. Zuze akuza Yezu ninga mwanace, natenepa Yezu akhadziwika ninga ‘mwana wa mesiri wakupala matabwa.’ (Mateu 13:55) Zuze apfundzisa Yezu toera acitembo basa yakupala matabwa, pontho iye aipfundza mwadidi. Ndi thangwi yace mukupita kwa ndzidzi anthu akhalonga kuti Yezu ndi ‘nyakupala matabwa.’—Marko 6:3.



[image: Zuze na Mariya akupfundzisa anawo pinthu pyauzimu]



Banja ya Zuze ikaikha ulambiri wa Yahova pa mbuto yakutoma. Mukubvera Ntemo wa Mulungu, Zuze na Mariya apfundzisa anawo pinthu pyauzimu ‘pakukhala n’nyumba mwawo, paulendo, pakugona, peno pakulamuka.’ (Deuteronomyo 6:6-9) Ku Nazareti kukhali sinagoga. Tinakwanisa kukhala na cinyindiro cakuti Zuze akhaenda kweneku na banjace mwakukhonda phonya toera kalambira Yahova. Ndi thangwi yace Bhibhlya isalonga kuti pidakula iye, Yezu apitiriza kuenda ku Sinagoga ‘pa ntsiku ya Sabudu.’ (Luka 4:16) Kusiyapo pyenepi, ndzidzi onsene banja ikhakomerwa kuenda ku templo ya Yahova ku Yerusalemu.









	            Kodi ang’ono ace Yezu akhali angasi?



	            Kodi Yezu apfundza basa ipi, pontho thangwi yanji?



	            Ndi cinthu cipi cakufunika kakamwe cidapfundzisa Zuze banjace?











^ (Mat. 13:55, 56) Kodi iye si mwana wa mesiri wakupala matabwa tayu?* Kodi mai wace nee asacemerwa Mariya, abale ace nee ndi Tiyago, Zuze, Simau na Yuda? 56 Kodi anakazi ace onsene, nee ali na ife? Mphapo agumana kupi udziwisi na mphambvu yakucita pirengo?”

Peno: “karpintero.”


^ (Mar. 6:3) Kodi uyu si mesiri wakupala matabwa* tayu, mwana wa Mariya, pontho abale ace nee ndi Tiyago, Zuze, Yuda na Simau? Kodi anakazi ace nee ali na ife?” Natenepa iwo akhonda kun’khulupira.

Peno: “karpintero.”


^ ndima 4 (Mat. 13:55) Kodi iye si mwana wa mesiri wakupala matabwa tayu?* Kodi mai wace nee asacemerwa Mariya, abale ace nee ndi Tiyago, Zuze, Simau na Yuda?

Peno: “karpintero.”


^ ndima 4 (Mar. 6:3) Kodi uyu si mesiri wakupala matabwa* tayu, mwana wa Mariya, pontho abale ace nee ndi Tiyago, Zuze, Yuda na Simau? Kodi anakazi ace nee ali na ife?” Natenepa iwo akhonda kun’khulupira.

Peno: “karpintero.”


^ ndima 1 (Deut. 6:6-9) Estas palavras que hoje te ordeno devem estar no teu coração, 7 e deves inculcá-las nos* teus filhos e falar delas sentado na tua casa, ao andares pela estrada, quando te deitares e quando te levantares. 8 Ata-as à tua mão como uma recordação, e elas devem ser como uma faixa na tua testa.* 9 Escreve-as nas ombreiras da entrada* da tua casa e nos portões da cidade.




^ ndima 1 (Luk. 4:16) Buluka penepo iye aenda ku Nazareti, kucisa cidakuzwa iye. Mwakubverana na pikhacita iye mwandzolowero pa ntsiku ya Sabudu, iye apita mu sinagoga, mbalamuka toera kuleri.









[image: Na pyaka 12 pyakubalwa Yezu akhacita mibvundzo apfundzisi Aciyuda mu templo]




NSOLO 10

Banja Ya Zuze Yaenda Ku Yerusalemu


LUKA 2:40-52

	           NA PYAKA 12 PYAKUBALWA YEZU ACITA MIBVUNDZO APFUNDZISI



	           YEZU ACEMERA YAHOVA KUTI “BABANGA”










Pyaka pyonsene mu ndzidzi wa khoni, banja ya Zuze ikhacita ulendo kuenda ku Yerusalemu pabodzi na axamwali na acibale. Iwo akhaenda kweneku toera kacita Paskwa, ninga pikhaphembwa na Mwambo. (Deuteronomyo 16:16) Kubuluka ku Nazareti mpaka ku Yerusalemu ndi nsindzo wa makilometru cifupi 120. Onsene ali akutsandzaya, pontho ali akuphatika thangwi akukhunganyika ulendo. Mu ndzidzi unoyu, Yezu akhali na pyaka 12 pyakubalwa, pontho akhafuna kakamwe kuti akhalembo pa phwando ineyi na kukhala pontho na mwai wakukhala cifupi na templo.

Acibale a Yezu nee akhaona Paskwa ninga phwando ya ntsiku ibodzi basi tayu. Paskwa ingamala, mangwana mwace ikhatomambo Phwando ya Mikate Yakusowa Pyakutupisa ya ntsiku zinomwe. (Marko 14:1) Iyo ikhacita khundu ya Paskwa. Ulendo wa kuenda ku Yerusalemu na kubwerera ukhali wa cifupi na masumana mawiri. Mbwenye caka ceneci, thangwi ya pidacitika na Yezu, iwo amala ntsiku zizinji. Iwo adzindikira nkandzo unoyu pikhabwerera iwo ku Nazareti.

MAULENDO AKUTSANDZAYISA




[image: Yezu na acibale ace akuenda ku Yerusalemu]



Kuenda ku Yerusalemu katatu pacaka toera kacita phwando kukhali kwakutsandzayisa kwa onsene. (Deuteronomyo 16:15) M’midzidzi ineyi Yezu akhakwanisa kudziwa mbuto zakusiyana-siyana za dziko ineyi na kudziwa alambiri anakhala mbuto zinango. Akhali maulendo akutsandzayisa kakamwe!





Pikhacita iwo ulendo wakubwerera, Zuze na Mariya akhanyerezera kuti Yezu akhali pabodzi na acibale na axamwali ace adacita na iwo ulendo. Mbwenye, pidalimira iwo toera agone namasiku, adzindikira kuti Yezu nee akhali penepo. Iwo ayesera kunsaka pakati pa ale akhacita na iwo ulendo, mbwenye nee an’gumana. Ansaka pa mbuto ineyi yonsene nee kun’gumana! Natenepa Zuze na Mariya abwerera pontho ku Yerusalemu toera kansaka.

Iwo amala ntsiku yamumphu mbakansaka nee kun’gumana. Mangwana mwace, ansaka pontho nee kun’gumana. Pa ntsiku yacitatu iwo agumana mwanawo mu templo mbali pakati pa apfundzisi anango Aciyuda. Yezu akhabvesera mbacita mibvundzo, na thangwi ineyi apfundzisi adzumatirwa na ndzeru zace.

Mariya ambvundza: ‘Mwananga, thangwi yanji wacita pyenepi kuna ife? Ona, babako na ine tikhakusaka na mitima yakutsukwala.’—Luka 2:48.



[image: Zuze na Mariya agumana Yezu]



Yezu adzumatirwa thangwi yakukhonda kwawo kudziwa kukhali iye. Iye abvundza: ‘Thangwi yanji mukhandisaka? Imwe nkhabe dziwa kuti ndisafunika kukhala n’nyumba mwa Babanga?’—Luka 2:49.

Yezu abwerera kunyumba ku Nazareti pabodzi na Zuze na Mariya mbapitiriza kuabvera. Iye apitiriza kukula na udziwisi na mphambvu. Maseze akhali mwana, Yezu akhafuniwa na Mulungu na anthu. Inde, kutomera mu uwana wace, Yezu apangiza citsandzo cadidi, tayu basi mukufuna kupfundza pya Mulungu, mbwenye mukulemedza anyakubalace.







	            Ndi maulendo api akhacita Yezu na acibale ace pyaka pyonsene ndzidzi wa khoni, pontho thangwi yanji?



	            Pikhali Yezu na pyaka 12 pyakubalwa, ninji pidadzindikira Zuze na Mariya pikhabuluka iwo ku Yerusalemu? Buluka penepo acitanji?



	            Ndi citsandzo cipi cidasiya Yezu kwa aphale na atsikana lero?











^ ndima 1 (Deut. 16:16) “Três vezes por ano, todos os homens devem comparecer perante Jeová, teu Deus, no lugar que ele escolher: na Festividade dos Pães sem Fermento, na Festividade das Semanas e na Festividade das Barracas;* e nenhum deles deve comparecer perante Jeová de mãos vazias.




^ ndima 2 (Mar. 14:1) Zikhadasala ntsiku ziwiri toera kukumbuka Paskwa na Phwando ya Mikate Yakusowa Pyakutupisa. Akulu a anyantsembe na apfundzisi a mwambo akhasaka njira toera kuphata* Yezu mwakucenjera* na kumupha;

Peno: “kumanga.”
Kumanga Yezu munjira yakuti anthu mbadaona kuti iwo akucita pinthu mwakulungama.


^ (Deut. 16:15) Durante sete dias, celebrarás a festividade para Jeová, teu Deus, no lugar que Jeová escolher, pois Jeová, teu Deus, abençoará todas as tuas colheitas e tudo o que fizeres, e ficarás cheio de alegria.




^ ndima 5 (Luk. 2:48) Natenepa, pidamuona anyakubalace, adzumatirwa kakamwe, mai wace ambvundza: “Mwananga, thangwi yanji wacita pyenepi kuna ife? Ine na babako tikhakusaka mwakusowa cidikhiro.”



^ ndima 6 (Luk. 2:49) Mbwenye iye aatawira: “Thangwi yanji mukhandisaka? Imwe nkhabe dziwa kuti ndisafunika kukhala n’nyumba mwa Babanga?”









[image: Juwau M’batizi akumwaza mphangwa zinalonga pya kutcunyuka]




NSOLO 11

Juwau M’batizi Asasanyira Njira


JUWAU 3:1-12 MARKO 1:1-8 LUKA 3:1-18 JUWAU 1:6-8, 15-28

	           JUWAU AKHAMWAZA MPHANGWA NA KUBATIZA



	           AZINJI ABATIZWA, MBWENYE TAYU ONSENE










Papita pyaka 17 bulukira ndzidzi udacita Yezu mibvundzo apfundzisi mu templo. Cincino wafika ndzidzi wa khoni wa caka 29 N.W. Azinji asalonga pya Juwau, wacibale wa Yezu wakuti akumwaza mphangwa ku cisa ca kumadokero a dzuwa ca Nkulo wa Yordani.

Maonekero na malongero a Juwau asadzumatirisa anthu. Nguwo zace zacitwa na uweya wa kamelo, pontho abvala sintu ya nthembe n’cunu mwace. Cakudya cace cikhali nthete na uci. Kodi mphangwa zikhamwaza iye zikhalonganji? ‘Tcunyukani thangwi Umambo wakudzulu uli dhuzi.’—Mateu 3:2.

Mphangwa zenezi zikhali zakutsandzayisa kakamwe kwa ale akhabvesera Juwau. Azinji adzindikira kuti akhafunika kutcunyuka, peno kucinja makhaliro awo akuipa. Iwo akhadabuluka ku ‘Yerusalemu, ku Yudeya onsene na pisa pyonsene pya Yordani.’ (Mateu 3:5) Azinji adabwera kuna Juwau atcunyuka, pontho iye aabatiza mu nkulo wa Yordani. Thangwi yanji?



[image: Ayuda akutcunyuka abwera pana Juwau toera kubatizwa]



Juwau akhabatiza anthu ninga cidzindikiro cakuti iwo atcunyukadi ku madawo awo akukhonda kubvera Mwambo wa Mulungu. (Mabasa 19:4) Mbwenye si onsene tayu akhapangiza kuti atcunyukadi. Pidafika atsogoleri anango auphemberi, Afarisi na Asadhuki pakakhala Juwau, iye alonga kuti iwo akhali ‘dzindza ya nyoka.’ Juwau alonga: ‘Citani pinthu pinapangiza kutcunyuka kwanu. Lekani kunyengezeka mbamulonga kuti Babathu ndi Abhrahamu. Thangwi ndinakupangani kuti Mulungu angafuna, anakwanisa kuphatisira miyala iyi toera kucitira Abhrahamu ana. Onani! Macado ali pa tsinde ya muti. Natenepa, muti onsene unakhonda kubala misapo yadidi unagwandwa mbuponyiwa pa moto.’—Mateu 3:7-10.

Thangwi ya mphangwa za cenjezo zikhamwaza iye, cilemedzo cikhatambira Juwau na anthu azinji adabatiza iye, anyantsembe na Alevi atumwa toera akambvundze kuti: ‘Kodi iwe ndiwe ani?’

Juwau atawira: ‘Ine sine Kristu tayu.’

Iwo abvundza: ‘Mphapo ndiwe ani? Ndiwe Eliya?’

Iye atawira: ‘Nkhabe.’

Iwo abvundza pontho: ‘Kodi iwe ndiwe Mprofeta wankulu adalonga Mose kuti anabwera?’—Deuteronomyo 18:15, 18.

Juwau atawira: ‘Nkhabe!’

Iwo apitiriza kubvundza: ‘Mphapo ndiwe ani? Tipange toera tikwanise kupereka ntawiro kwa ale adatituma kuti tibwere kuno. Unalonganji thangwi ya iwe ene?’ Juwau atawira: ‘Ine ndine fala ya munthu anakhuwa n’thando kuti: ‘Sasanyirani njira ya Yahova’ ninga mudalongera mprofeta Izaiya.’—Juwau 1:19-23.

Iwo abvundza: ‘Khala siwe Kristu tayu, siwe Eliya tayu, siwe Mprofeta tayu, thangwi yanji ukubatiza anthu?’ Juwau apereka ntawiro wakubveka mwadidi: ‘Ine ndisabatiza anthu na madzi, mbwenye pakati panu pana munthu wakuti nee musandziwa. Iye anadzabwera nduli mwanga.’—Juwau 1:25-27.

Juwau akhadziwa kuti akusasanyira njira toera anthu akhale na ntima wadidi na wakutawira Mesiya, wakuti anadzakhala Mambo. Thangwi ya iye, Juwau alonga: ‘Ule anabwera nduli mwanga ndi wamphambvu kakamwe kupiringana ine, ine sidathema tayu kudula masandalya ace.’ (Mateu 3:11) Iye alonga pontho: ‘Anadza nduli mwanga ananditsogolera, thangwi iye akhalipo kale ine mbandidzati kubalwa.’—Juwau 1:15.

Natenepa, mphangwa za Juwau zakuti ‘Tcunyukani thangwi Umambo wakudzulu uli dhuzi’ zikhali zakufunika. (Mateu 3:2) Pyenepi pikhacitisa anthu kudziwa kuti basa ya Mambo wa Yahova, Yezu Kristu ikhali cifupi toera kutoma.







	            Kodi Juwau akhali munthu wa ntundu wanji, pontho akhacitanji?



	            Thangwi yanji Juwau akhabatiza anthu?



	            Juwau akhamwaza mphangwa zipi, pontho na cifuniro cipi?











^ (Mar. 1:1-8) Kutoma kwa mphangwa zadidi zinalonga pya Yezu Kristu, Mwana wa Mulungu: 2 Ninga mudalemberwa izo na mprofeta Izaiya kuti: “(Ona! Ndiri kutumiza ntumiki wanga patsogolo pako, iye anadzasasanyira njira yako.) 3 Munthu ali kukhuwa n’thando: ‘Sasanyirani njira ya Yahova! Lungamisani miseu yace.’” 4 Juwau M’batizi akhali n’thando, iye akhamwaza mphangwa kuna anthu mbaapanga toera abatizwe ninga cipangizo ca kutcunyuka kwawo toera alekererwe madawo. 5 Anthu onsene a ku Yudeya na a ku Yerusalemu akhaenda kuna Juwau, iwo akhabweka pakweca madawo awo mbabatizwa* na iye mu Nkulo wa Yordani. 6 Juwau akhabvala nguwo zakucitwa na maweya a kamelo mbamanga sintu* ya nthembe ncunu mwace, iye akhadya nthete na uci wa ntsanga. 7 Juwau akhamwaza mphangwa mbalonga: “Munthu wamphambvu kakamwe kupiringana ine ali kubwera nduli mwanga, wakuti mithambo ya masandalya ace nee ndathema kukotama toera kuisudzula. 8 Ine ndakubatizani na madzi, mbwenye iye anadzakubatizani na nzimu wakucena.”

Peno: “mbabvikwa; mbabizwa manungo onsene.”
Peno: “bhande.”


^ (Juw. 1:6-8) Aoneka munthu m’bodzi adatumwa na Mulungu; dzina yace ikhali Juwau. 7 Munthu unoyu abwera toera kupanga anthu pya ceza ceneci, toera kubulukira ku mafalace anthu a madzindza onsene akhulupire. 8 Iye nee akhali ceza ceneci, mbwenye abwera toera kupanga anthu pya ceza ceneci.



^ ndima 2 (Mat. 3:2) mbalonga: “Tcunyukani, thangwi Umambo wakudzulu uli cifupi.”



^ ndima 3 (Mat. 3:5) Penepo, anthu a ku Yerusalemu, ku Yudeya konsene na pisa pyonsene pya cifupi na Nkulo wa Yordani akhaenda kuna Juwau,



^ ndima 4 (Mab. 19:4) Paulu alonga: “Juwau akhabatiza anthu ninga cipangizo cakuti iwo atcunyuka, mbaapanga toera akhulupire ule akhabwera nduli mwace, munthu unoyu ndi Yezu.”



^ ndima 4 (Mat. 3:7-10) Mbwenye pidaona iye kuti Afarisi azinji na Asadhuki akhabwera toera kubatizwa, iye aapanga: “Imwe ana a nyoka, mbani adakupangani kuti munakwanisa kuthawa ntsiku ya ukali wa Mulungu? 8 Mphapo, citani pinthu pinapangiza kutcunyuka kwanu. 9 Lekani kunyengezeka mbamulonga kuti: ‘Babathu ndi Abhrahamu.’ Thangwi ndinakupangani kuti Mulungu angafuna, anakwanisa kuphatisira miyala iyi toera kucitira Abhrahamu ana. 10 Onani! Macado ali pa tsinde ya muti. Natenepa, muti onsene unakhonda kubala misapo yadidi unagwandwa mbuponywa pa moto.



^ ndima 9 (Deut. 18:15) Jeová, teu Deus, escolherá para ti, dentre os teus irmãos, um profeta semelhante a mim; vocês devem escutá-lo.




^ ndima 9 (Deut. 18:18) Farei com que lhes surja, dentre os seus irmãos, um profeta semelhante a ti, e porei as minhas palavras na sua boca, e ele irá transmitir-vos tudo o que eu mandar.




^ ndima 11 (Juw. 1:19-23) Juwau apereka umboni uyu pa ndzidzi udabwera anyantsembe na Alevi buluka ku Yerusalemu adatumwa na Ayuda toera kumbvundza kuti: “Kodi iwe ndiwe ani?” 20 Iye nee akhonda kutawira, mbwenye alonga pakweca kuti: “Ine sine Kristu tayu.” 21 Iwo ambvundza: “Mphapo ndiwe ani? Ndiwe Eliya?” Iye atawira: “Sine Eliya tayu.” “Ndiwe mprofeta?” Iye atawira: “Nkhabe!” 22 Penepo iwo ambvundza: “Ndiwe ani mphapo? Tipange toera tikwanise kutawira ale adatituma. Longa wekhene, ndiwe ani?” 23 Iye atawira: “Ndine fala ya munthu anakhuwa n’thando kuti: ‘Lungamisani njira ya Yahova,’ ninga mudalongera mprofeta Izaiya.”



^ ndima 12 (Juw. 1:25-27) Iwo ambvundza: “Khala siwe Kristu tayu, peno Eliya peno Mprofeta; mphapo thangwi yanji usabatiza anthu?” 26 Juwau aatawira: “Ine ndisabatiza anthu m’madzi. Mbwenye alipo adalimira pakati panu wakuti imwe nkhabe kundziwa, 27 iye ndi ule anabwera nduli mwanga, wakuti mithambo ya masandalya ace ine sidathema tayu toera kuisudzula.”



^ ndima 13 (Mat. 3:11) Ine ndisakubatizani na madzi thangwi yakutcunyuka kwanu, mbwenye ule anabwera nduli mwanga ndi wamphambvu kakamwe kupiringana ine, ine sidathema tayu kudula masandalya ace. Iye anadzakubatizani na nzimu wakucena, pontho na moto.



^ ndima 13 (Juw. 1:15) (Juwau apereka umboni thangwi ya iye, mbalonga mwakugaluza: “Uyu ndi ule adalonga ine kuti: ‘Ule anabwera nduli mwanga aenda patsogolo panga, thangwi iye akhalipo ine mbandidzati kubalwa.’”)



^ ndima 14 (Mat. 3:2) mbalonga: “Tcunyukani, thangwi Umambo wakudzulu uli cifupi.”









[image: Yezu abuluka m’madzi pakumala kubatizwa na Juwau M’batizi]




KHUNDU 2

Kutoma Kwa Utumiki wa Yezu

‘Onani Mwanabira wa Mulungu Anabulusa Madawo.’—Juwau 1:29




^ (Juw. 1:29) Mangwana mwace Juwau aona Yezu mbakabwera kuna iye, natenepa iye alonga: “Onani, uyu ndi Mwanabira wa Mulungu anabulusa madawo pa dziko!









[image: Yezu akuphemba toera kubatizwa, mbwenye Juwau akukhonda]




NSOLO 12

Kubatizwa Kwa Yezu


MATEU 3:13-17 MARKO 1:9-11 LUKA 3:21, 22 JUWAU 1:32-34

	           Yezu Abatizwa Mbadzodzwa



	           Yahova Alonga Kuti Yezu Ndi Mwanace










Pakupita miyezi mitanthatu bulukira padatoma Juwau M’batizi kumwaza mphangwa, Yezu wakuti akhali na pyaka 30 aenda ku Nkulo wa Yordani kukhali Juwau. Toera kacitanji? Iye nee aenda basi ene toera kadziwako, peno toera kuona kuthambaruka kwa basa ya Juwau. Mbwenye Yezu aenda toera akabatizwe na Juwau.

Mbwenye Juwau nee atawira pyenepi, iye alonga: ‘Ine ndisafunika kubatizwa na imwe, mphapo thangwi yanji imwe mwabwera kuna ine?’ (Mateu 3:14) Juwau akhadziwa kuti Yezu ndi Mwana wakupambulika wa Mulungu. Kumbukani kuti Juwau apfukunyuka pikhali iye m’mimba mwa mai wace mu ndzidzi udabwera Mariya dzaona Elizabheti mai wa Juwau. Mwakukhonda penula, mukupita kwa ndzidzi Elizabheti ampanga pyenepi. Pontho iye panango abva pya cidziwiso cidacita anju ca kubalwa kwa Yezu na aanju adaonekera kuna akumbizi namasiku a ntsiku idabalwa Yezu.

Juwau akhadziwa kuti iye akhabatiza anthu adatcunyuka madawo awo. Mbwenye Yezu nee akhali na madawo. Ngakhale Juwau akhakhonda, Yezu apitiriza kumpanga: ‘Leka kundipingiza, thangwi mphyakuthema kuti picitike tenepo mwakubverana na pyonsene pinafuna Mulungu.’—Mateu 3:15.

Thangwi yanji Yezu akhafunika kubatizwa? Yezu nee abatizwa toera kupangiza kuti atcunyuka ku madawo ace, mbwenye toera kupangiza kuti asafuna kucita cifuniro ca Babace. (Ahebere 10:5-7) Yezu akhacita basa yakupala matabwa, mbwenye cincino ukhadafika ndzidzi wakucita basa idatumwa iye na Babace wakudzulu toera kudzaicita pa dziko yapantsi. Kodi Juwau akhadziwa kuti ciripo cikhafuna kucitika mu ndzidzi ukhabatiza iye Yezu?

Onani pidalonga Juwau patsogolo pace: “Ule adandituma toera kubatiza anthu m’madzi, andipanga: ‘Ungaona nzimu wakucena mbutcita pana munthu mbupitiriza kukhala pana iye, unoyu ndiye anabatiza na nzimu wakucena.’” (Juwau 1:33) Natenepa Juwau akhadikhira kuti nzimu wa Mulungu unatcita pana munthu akhabatiza iye. Na thangwi ineyi, ndzidzi udabuluka Yezu m’madzi, Juwau panango nee adzumatirwa pidaona iye ‘nzimu wa Mulungu mbutcita ninga nkhangaiwa mbudza kuna Yezu.’—Mateu 3:16.



[image: Yezu atambira nzimu wakucena pakubatizwa kwace]



Kusiyapo pyenepi, mu ndzidzi ukhabatizwa Yezu, ‘kudzulu kwafunguka.’ Pyenepi pikhabvekanji? Pikhabveka kuti pikhabatizwa iye, akhakumbuka pinthu pyonsene pikhacita iye mbali kudzulu. Yezu akhakumbuka umaso wace pikhali iye kudzulu ninga mwana wauzimu wa Yahova, kuphatanizambo undimomwene udapfundziswa iye na Mulungu mbadzati kubwera pa dziko yapantsi.

Pontho mu ndzidzi udabatizwa Yezu, fala yabuluka kudzulu mbilonga: ‘Uyu ndi mwananga wakufunika anakomerwa na ine.’ (Mateu 3:17) Ikhali fala ya ani? Nee ikhali ya Yezu, thangwi iye akhali penepo na Juwau. Ikhali fala ya Mulungu. Mwandimomwene, Yezu ndi Mwana wa Mulungu, tayu Mulungu ene.

Undimomwene ndi wakuti Yezu ndi mwana wa Mulungu, ninga munthu wakutoma, Adhamu. Pakumala kulonga pya ubatizo wa Yezu, nyakupfundza Luka alemba: ‘Pidatoma Yezu basa yace, iye akhali cifupi na pyaka 30 pyakubalwa. Iye akhali mwana wa Zuze, mwana wa Eli, mwana wa Dhavidhi, mwana wa Abhrahamu, mwana wa Nowa, mwana wa Adhamu, mwana wa Mulungu.’—Luka 3:23-38.

Tenepa ninga Adhamu akhacemerwa ‘mwana wa Mulungu,’ Yezu ndi mwanambo wa Mulungu. Pikhabatizwa Yezu, iye akhatoma uxamwali upswa na Mulungu, mbakhala Mwana wauzimu wa Mulungu. Natenepa Yezu atoma kupfundzisa undimomwene wa Mulungu na kupangiza anthu njira yakuenda ku umaso wakukhonda mala. Buluka penepo pyacitika pinthu pidakulumiza Yezu kupereka umaso wace waunyama ninga ntsembe toera kupulumusa anthu akudawa.







	            Thangwi yanji tinakwanisa kulonga kuti Juwau akhadziwa Yezu?



	            Nakuti Yezu nee acita madawo, thangwi yanji iye abatizwa na Juwau?



	            Thangwi yanji Juwau nee adzumatirwa pidaona iye nzimu wa Mulungu mbutcita pana Yezu?











^ (Mat. 3:13-17) Penepo Yezu abuluka ku Galileya mbaenda ku Yordani toera kubatizwa na Juwau. 14 Mbwenye Juwau ayesera kumpingiza, mbalonga: “Ine ndisafunika kubatizwa na imwe, mphapo thangwi yanji imwe mwabwera kuna ine?” 15 Yezu antawira mbati: “Leka kundipingiza, thangwi mphyakuthema kuti picitike tenepo mwakubverana na pyonsene pinafuna Mulungu.” Penepo iye nee ampingizabve. 16 Pidamala iye kubatizwa, mwakucimbiza Yezu alimira m’madzi, penepo kudzulu kwafunguka, Juwau aona nzimu wa Mulungu ukhatcita ninga nkhangaiwa mbudza kuna Yezu. 17 Pontho kwabvekambo fala idabuluka kudzulu mbilonga: “Uyu ndi Mwananga wakufunika, anakomerwa na ine.”



^ (Mar. 1:9-11) Mu ntsiku zenezi, Yezu afika buluka ku Nazareti wa ku Galileya mbabatizwa na Juwau mu Yordani. 10 Mu ndzidzi ukhabuluka iye m’madzi, aona kuti kudzulu kukhafunguka, pontho nzimu wakucena ukhatcita ninga nkhangaiwa mbudza kuna iye. 11 Penepo yabveka fala kudzulu mbilonga: “Iwe ndiwe Mwananga wakufunika; ine ndisakomerwa na iwe.”



^ (Luk. 3:21, 22) Pidamala kubatizwa anthu onsene, Yezu abatizwambo. Pikhaphembera iye, kudzulu kwafunguka, 22 nzimu wakucena ukhaoneka ninga nkhangaiwa watcita mbudza kuna Yezu, yabvekambo fala kudzulu mbilonga: “Iwe ndiwe Mwananga wakufunika; ine ndisakomerwa na iwe.”



^ (Juw. 1:32-34) Juwau aperekambo umboni, mbalonga: “Ine ndaona nzimu wakucena ukhatcita ninga nkhangaiwa buluka kudzulu, mbupitiriza kukhala pana iye. 33 Ine nee ndikhandziwa, mbwenye Ule adandituma toera kubatiza anthu m’madzi, andipanga: ‘Ungaona nzimu wakucena mbutcita pana munthu mbupitiriza kukhala pana iye, unoyu ndiye anabatiza na nzimu wakucena.’ 34 Ine ndaona pyenepi, mbandipereka umboni wakuti iye ndi Mwana wa Mulungu.”



^ ndima 2 (Mat. 3:14) Mbwenye Juwau ayesera kumpingiza, mbalonga: “Ine ndisafunika kubatizwa na imwe, mphapo thangwi yanji imwe mwabwera kuna ine?”



^ ndima 3 (Mat. 3:15) Yezu antawira mbati: “Leka kundipingiza, thangwi mphyakuthema kuti picitike tenepo mwakubverana na pyonsene pinafuna Mulungu.” Penepo iye nee ampingizabve.



^ ndima 4 (Aheb. 10:5-7) Na thangwi ineyi, pidabwera Kristu pa dziko, alonga: “‘Imwe nee mwafuna ntsembe na miyoni, mbwenye mwandikhunganyira manungo. 6 Imwe nee mwakomerwa na ntsembe zakupiswa, nee na ntsembe zinaperekwa thangwi ya madawo.’ 7 Buluka penepo, ine ndalonga: ‘Onani! Ine ndabwera, (m’bukhu* pyalembwa thangwi ya ine) toera kucita pinafuna imwe, Mulungu wanga.’”

Fala na Fala: “mu mpukutu.”


^ ndima 5 (Juw. 1:33) Ine nee ndikhandziwa, mbwenye Ule adandituma toera kubatiza anthu m’madzi, andipanga: ‘Ungaona nzimu wakucena mbutcita pana munthu mbupitiriza kukhala pana iye, unoyu ndiye anabatiza na nzimu wakucena.’



^ ndima 5 (Mat. 3:16) Pidamala iye kubatizwa, mwakucimbiza Yezu alimira m’madzi, penepo kudzulu kwafunguka, Juwau aona nzimu wa Mulungu ukhatcita ninga nkhangaiwa mbudza kuna Yezu.



^ ndima 1 (Mat. 3:17) Pontho kwabvekambo fala idabuluka kudzulu mbilonga: “Uyu ndi Mwananga wakufunika, anakomerwa na ine.”









[image: Yezu akukhonda mayesero a Dyabo]




NSOLO 13

Towezerani Citsandzo Ca Yezu pakuthimbana Na Mayesero


MATEU 4:1-11 MARKO 1:12, 13 LUKA 4:1-13

	           SATHANI AYESERA YEZU










Pidamala Yezu kubatizwa na Juwau, iye aendeswa na nzimu wa Mulungu ku thando ya Yudeya. Iye akhali na pizinji toera kunyerezera. Mu ndzidzi ukhabatizwa iye, ‘kudzulu kwafunguka.’ (Mateu 3:16) Natenepa iye mbadakwanisa kukumbuka pinthu pidapfundza iye na pidacita iye kudzulu. Mwandimomwene iye akhali na pizinji toera kunyerezera.

Yezu amala ntsiku 40 na masiku 40 n’thando. Mu ndzidzi unoyu, iye nee adya cinthu. Nakuti akhali na njala, Sathani Dyabo anfendedzera toera kumuyesera, mbalonga: ‘Khala iwe ndiwe mwana wa Mulungu, panga miyala iyi toera isanduke kudza mikate.’ (Mateu 4:3) Yezu akhadziwa kuti si pyakuthema tayu kuphatisira mphambvu yace yakucita pirengo toera kukwanirisa pifuno pyace, natenepa iye akhonda mayesero anewa.

Dyabo nee abwerera nduli, iye amuyesera munjira inango. Iye apanga Yezu toera anumphe kubulukira padzulu pa mpanda wa templo. Mbwenye Yezu akhonda mayesero anewa akupangizika kuti iye ali na mphambvu. Iye aphatisira malemba toera kupangiza kuti ndi pyakuipa kuyesera Mulungu munjira ineyi.

Pa mayesero acitatu, Dyabo apangiza Yezu ‘mautongi onsene a dziko yapantsi na upfumi wawo’ mbalonga: ‘Ndinakupasa pyonsene ipi ungandigodamira mbundilambira kabodzi basi.’ Yezu akhonda pontho kucita pidaphemba Sathani, mbalonga: ‘Coka Sathani.’ (Mateu 4:8-10) Yezu akhonda mayesero onsene thangwi akhadziwa kuti anafunika kulambirwa ndi Yahova basi. Mwandimomwene iye akhadatonga toera kukhala wakukhulupirika kwa Mulungu.

Tisapfundzanji kubulukira ku mayesero adathimbana na Yezu? Tisapfundza kuti Dyabo alipodi, pontho pidacita iye pisapangiza kuti iye si cidzindikiro ca uipi basi tayu ninga munanyerezera anthu anango. Iye ndi munthu wandimomwene, mbwenye nkhabe oneka. Cakucitika ceneci cisapangizambo kuti mautongi a dziko ndi a Dyabo, pontho asatsogolerwa na iye. Mphapo thangwi yanji tisalonga kuti kupaswa mautongi kukhali mayesero kwa Kristu?

Kusiyapo pyenepi, Dyabo alonga kuti Yezu mbadamulambira iye mbadampasa mautongi onsene a dziko. Dyabo anakwanisambo kutiyesera munjira ibodzi ene, mbatipasa mwai wakukhala na mpfuma, cidzo peno mbiri n’dziko ino. Tinakhala a ndzeru tingatowezera citsandzo ca Yezu cakupitiriza kukhala akukhulupirika kwa Mulungu mwakukhonda tsalakana ntundu wa mayesero. Kumbukani kuti Dyabo aenda pyace, ‘mbadikhira ndzidzi unango wakuthema.’ (Luka 4:13) Pyenepi pinakwanisambo kucitika kwa ife, natenepa tisafunika kukhala akucenjera.







	            Ndi pinthu pipi pyakuti panango Yezu akhapinyerezera mu ntsiku 40 n’thando?



	            Kodi Dyabo ayesera tani Yezu?



	            Tisapfundzanji kubulukira ku mayesero adathimbana na Yezu?











^ (Mar. 1:12, 13) Mwakucimbiza, nzimu wakucena wamuendesa kuthando. 13 Natenepa, iye apitiriza n’thando mu ntsiku 40, mbakayeserwa na Sathani. Yezu akhali pabodzi na pinyama pya ntsanga, mbwenye aanju akhamuwangisa.*

Peno: “akhantumikira.”


^ ndima 1 (Mat. 3:16) Pidamala iye kubatizwa, mwakucimbiza Yezu alimira m’madzi, penepo kudzulu kwafunguka, Juwau aona nzimu wa Mulungu ukhatcita ninga nkhangaiwa mbudza kuna Yezu.



^ ndima 2 (Mat. 4:3) Dyabo abwera kamuyesera, mbampanga: “Khala iwe ndiwe mwana wa Mulungu, panga miyala iyi toera isanduke kudza mikate.”



^ ndima 4 (Mat. 4:8-10) Dyabo ankwata pontho mbaenda naye padzulu paphiri yakulapha kakamwe mbampangiza mautongi onsene a dziko yapantsi na upfumi wawo. 9 Iye ampanga: “Ndinakupasa pyonsene ipi ungandigodamira mbundilambira kabodzi basi.” 10 Yezu antawira: “Coka Sathani! Thangwi pyalembwa kuti: ‘Ndi Yahova Mulungu wako anafunika iwe kulambira, pontho ndiye basi anafunika iwe kutumikira.’”



^ ndima 6 (Luk. 4:13) Natenepa, pidamala Dyabo kumuyesera, abuluka pana Yezu mbadikhira ndzidzi unango wakuthema.









[image: Juwau M’batizi adzindikira Yezu ninga Mwanabira wa Mulungu]




NSOLO 14

Yezu Atoma Kucita Anyakupfundza


JUWAU 1:29-51

	           ANYAKUPFUNDZA AKUTOMA A YEZU AGUMANYIKANA NA IYE










Pakumala ntsiku 40 n’thando, pontho mbadzati kubwerera ku Galileya, Yezu asaka Juwau, ule adam’batiza. Pidaona iye Yezu mbakabwera kuna iye, Juwau anthonya mbapanga anthu akhali penepo: “Onani, uyu ndi Mwanabira wa Mulungu anabulusa madawo pa dziko! Iye ndi ule adalonga ine kuti: ‘Nduli mwanga mukubwera munthu adaenda patsogolo panga, thangwi iye akhalipo ine mbandidzati kubaliwa.’” (Juwau 1:29, 30) Maseze ndi Juwau adatoma kubalwa, iye adzindikira kuti Yezu akhalipo kale ninga munthu wauzimu kudzulu.

Masumana mangasi nduli pidaenda Yezu kabatizwa, Juwau nee akhali na cinyindiro cakuti Yezu ndi Mesiya. Juwau alonga: ‘Ine nee ndikhandziwa, ndi thangwi yace ine ndisabatiza anthu m’madzi toera iye adziwike mu Izraeli.’—Juwau 1:31.

Natenepa, Juwau apanga anyakubveserace pidacitika mu ndzidzi udabatiza iye Yezu: ‘Ine ndaona nzimu wakucena ukhatcita ninga nkhangaiwa buluka kudzulu, mbupitiriza kukhala pana iye. Ine nee ndikhandziwa, mbwenye Ule adandituma toera kubatiza anthu m’madzi, andipanga kuti ungaona nzimu wakucena mbutcita pana munthu mbupitiriza kukhala pana iye, unoyu ndiye anabatiza na nzimu wakucena. Ine ndaona pyenepi, mbandipereka umboni wakuti iye ndi Mwana wa Mulungu.’—Juwau 1:32-34.

Mangwana mwace, Juwau akhali na anyakupfundzace awiri mu ndzidzi udafika Yezu. Juwau alonga: ‘Onani Mwanabira wa Mulungu.’ (Juwau 1:36) Pa ndzidzi unoyu, anyakupfundza anewa awiri a Juwau M’batizi atowerera Yezu. M’bodzi akhacemerwa Andreya. Unango akhacemerwa Juwau, wakuti panango ndiye adalemba pyakucitika pyenepi. Panango Juwau unoyu mwana wa Salome ndi wacibale wa Yezu. Panango iye na Mariya ndi ubale wawo, mamunace ndi Zebhedheu.

Pidazungunuka iye mbaona Andreya na Juwau mbakantowera, Yezu abvundza: ‘Mukusakanji?’

Iwo atawira: ‘Rabhi, imwe mwafikira kupi?’

Yezu atawira: ‘Bwerani muone.’—Juwau 1:37-39.



[image: Yezu akulonga na Filipi na Natanaeli]



Ukhali ndzidzi unai wakumaulo, pontho Andreya na Juwau amalisa ntsiku ineyi pabodzi na Yezu. Andreya akomerwa kakamwe mbacemerambo m’bale wace Simau wakuti akhacemerwambo na dzina ya Pedhru mbampanga: “Ife tagumana Mesiya.” (Juwau 1:41) Andreya akwata Pedhru mbaenda naye kuna Yezu. Pidacitika patsogolo pace pisapangiza kuti Juwau asakambo m’bale wace Tiyago mbaenda naye kukhali Yezu; mbwenye Juwau nee afokotoza pyenepi mu pyakucitika pidalemba iye.

Mangwana mwace, Yezu agumana Filipi wa ku Bhetisaidha. Unoyu ukhali nzinda udabalwa Andreya na Pedhru wakuti ukhali kumabulukiro a dzuwa a Bara ya Galileya. Yezu aphemba Filipi: ‘Bwera udzanditowere.’—Juwau 1:43.

Buluka penepo, Filipi agumanikana na Natanaeli, wakuti akhacemerwambo Bhartolomeu, mbalonga: ‘Ife tagumana ule adalemba Mose m’Mwambo na ule adalonga Aprofeta: Yezu, mwana wa Zuze wa ku Nazareti.’ Natanaeli nee akhulupira mafala anewa mbalonga kuna Filipi: ‘Pinakwanisika kubuluka pinthu pyadidi ku Nazareti?’

Filipi ampanga: ‘Bwera udzaone.’ Yezu aona Natanaeli mbakabwera kuna iye mbalonga: ‘Onani, uyu ndi Muizraeli wandimomwene, mwa iye nkhabemo uthambi.’

Natanaeli abvundza: ‘Mwandidziwa kupi?’

Yezu atawira: ‘Filipi mbadzati kukucemera, ine ndakuona, pikhali iwe pantsi pa muti wa nsambvu.’

Natanaeli atawira mwakudzumatirwa: ‘Rabhi, imwe ndimwe Mwana wa Mulungu, imwe ndimwe Mambo wa Izraeli.’

Yezu abvundza: “Iwe usandikhulupira thangwi ndakupanga kuti ndakuona pantsi pa muti wa nsambvu? Iwe unadzaona pinthu pyakudzumisa kakamwe piringana pyenepi.” Buluka penepo, Yezu apikira: “Mwandimomwene ine ndinakupangani monsene kuti munadzaona kudzulu kwafunguka, aanju a Mulungu mbatcita kudza pana Mwana wa munthu, mbakwira pontho kudzulu.”—Juwau 1:45-51.

Buluka penepo, Yezu na anyakupfundzace apswa abuluka ku Nkulo wa Yordani mbacita ulendo kuenda ku Galileya.







	            Mbani anyakupfundza akutoma a Yezu?



	            Kodi Pedhru na Tiyago adziwana tani na Yezu?



	            Ninji cidacitisa Natanaeli kukhulupira kuti Yezu ndi Mwana wa Mulungu?











^ ndima 1 (Juw. 1:29, 30) Mangwana mwace Juwau aona Yezu mbakabwera kuna iye, natenepa iye alonga: “Onani, uyu ndi Mwanabira wa Mulungu anabulusa madawo pa dziko! 30 Iye ndi ule adalonga ine kuti: ‘Nduli mwanga mukubwera munthu adaenda patsogolo panga, thangwi iye akhalipo ine mbandidzati kubalwa.’



^ ndima 2 (Juw. 1:31) Ine nee ndikhandziwa, mbwenye ndi na thangwi ineyi ine ndisabatiza anthu m’madzi toera iye apangizike kuna Aizraeli.”



^ ndima 3 (Juw. 1:32-34) Juwau aperekambo umboni, mbalonga: “Ine ndaona nzimu wakucena ukhatcita ninga nkhangaiwa buluka kudzulu, mbupitiriza kukhala pana iye. 33 Ine nee ndikhandziwa, mbwenye Ule adandituma toera kubatiza anthu m’madzi, andipanga: ‘Ungaona nzimu wakucena mbutcita pana munthu mbupitiriza kukhala pana iye, unoyu ndiye anabatiza na nzimu wakucena.’ 34 Ine ndaona pyenepi, mbandipereka umboni wakuti iye ndi Mwana wa Mulungu.”



^ ndima 4 (Juw. 1:36) pidaona iye Yezu mbakagwanda, iye alonga: “Onani, iye ndi Mwanabira wa Mulungu!”



^ ndima 7 (Juw. 1:37-39) Anyakupfundzace awiri pidabva iwo pyenepi, atowera Yezu. 38 Pidazungunuka Yezu aona kuti iwo akuntowera, iye aabvundza: “Musafunanji?” Iwo antawira: “Rabhi, imwe mwafikira kupi? (Fala yakuti Rabhi isabveka Mpfundzisi.)” 39 Iye aapanga: “Bwerani muone.” Natenepa iwo aenda na Yezu mbaona kudafikira iye, iwo akhala na iye pa ntsiku ineyi; ukhali ndzidzi unai wakumaulo.



^ ndima 8 (Juw. 1:41) Buluka penepo, munthu wakutoma adaonana na iye ndi m’bale wace anacemerwa Simau, mbampanga: “Ife tagumana Mesiya” (fala yakuti Mesiya isabveka “Kristu”),



^ ndima 9 (Juw. 1:43) Mangwana mwace Yezu akhafuna kuenda ku Galileya. Buluka penepo iye aonana na Filipi, mbampanga: “Bwera ukhale nyakupfundza wanga.”



^ ndima 6 (Juw. 1:45-51) Filipi agumanikana na Natanieli mbampanga: “Ife tagumana ule adalembwa mu Mwambo wa Mose na m’mabukhu a Aprofeta: Yezu mwana wa Zuze, wa ku Nazareti.” 46 Mbwenye Natanieli ambvundza: “Kodi ku Nazareti kunabulukadi pinthu pyadidi?” Filipi antawira: “Bwera uone wekhene.” 47 Yezu aona Natanieli akhabwera kuna iye, mbalonga thangwi ya iye: “Onani, uyu ndi Muizraeli wandimomwene, mwa iye nkhabemo uthambi.” 48 Natanieli ambvundza: “Musandidziwa tani?” Yezu antawira: “Ine ndakuona pikhali iwe pantsi pamuti wa nsambvu, Filipi mbadzati kukucemera.” 49 Natanieli alonga: “Rabhi, imwe ndimwe Mwana wa Mulungu, imwe ndimwe Mambo wa Izraeli.” 50 Yezu ambvundza: “Iwe usandikhulupira thangwi ndakupanga kuti ndakuona pantsi pamuti wa nsambvu? Iwe unadzaona pinthu pyakudzumisa kakamwe piringana pyenepi.” 51 Buluka penepo Yezu alonga: “Mwandimomwene ine ndinakupangani monsene kuti munadzaona kudzulu kwafunguka, aanju a Mulungu mbatcita kudza pana Mwana wa munthu, mbakwira pontho kudzulu.”









[image: Pa phwando yakumanga banja ku Kana, Yezu akupanga anthu toera kudzadza nkhali na madzi]




NSOLO 15

Iye Acita Cirengo Cakutoma


JUWAU 2:1-12

	           PHWANDO YAKUMANGA BANJA KU KANA



	           YEZU ACINJA MADZI KUDZA VINYU










Papita ntsiku zitatu Natanaeli mbali ninga m’bodzi wa anyakupfundza akutoma a Yezu. Yezu aenda na anyakupfundzace angasi ku cisa cawo cakuti cikhali kumabulukiro a dzuwa a Galileya. Cifuno cawo cikhali ca kufika ku Kana nzinda wa Natanaeli. Nzinda unoyu uli ku mapiri a kumabulukiro a dzuwa a ku Nazareti. Iwo acemerwa ku phwando yakumanga banja ku Kana.

Mai wace Yezu acemerwambo. Pisaoneka kuti Mariya aphedzera pa phwando, thangwi iye ndi xamwali wa acibale a anyakumanga banja. Natenepa, iye adzindikira kuti ciripo cidasoweka pa phwando toera kupasa anthu adacemerwa. Iye apanga Yezu: “Anthu nkhabe vinyu.”—Juwau 2:3.

Mwandimomwene, Mariya akhapanga Yezu kuti acite pinthu thangwi vinyu ikhadamala. Mukuphatisira nsangani wakupangiza ninga ali kukhonda, iye abvundza: ‘Kodi imwe na ine tinapyonji ife?’ (Juwau 2:4) Yezu ndi Mambo adasankhulwa na Mulungu, na thangwi ineyi ndi babace wakudzulu anafunika kumpanga pinafunika iye kucita, tayu acibale ace peno axamwali. Mwandzeru, Mariya asiya mwanace toera atsalakane nkhani ineyi mbapanga ale akhaphedzera pa phwando: ‘Imwe citani pyonsene pinakupangani iye.’—Juwau 2:5.

Pakhali na nkhali zitanthatu za madzi, nkhali ibodzi na ibodzi ikhakwanisa kukoya malitru akupiringana 40 a madzi. Yezu apanga ale akhaphedzera pa phwando: “Dzadzani nkhali na madzi.” Buluka penepo Yezu alonga: ‘Tungani pang’ono, muende kapasa ntsogoleri wa phwando.’—Juwau 2:7, 8.



[image: Ntsogoleri wa phwando ya ukwati akupereka takhuta kuna mankhadzi wa mamuna thangwi ya vinyu yadidi]



Ntsogoleri wa phwando adzumatirwa na vinyu yadidi kakamwe, mbwenye nee akhadziwa kuti vinyu ineyi yacitwa mwacirengo. Iye acemera mankhadzi wa mamuna mbampanga: ‘Anthu onsene asatoma kupasa andzawo vinyu yadidi, mbwenye andzawo angatoma kuledzera, asaapasa vinyu yakukhonda khala yadidi. Mbwenye iwe wakoya vinyu yadidi mpaka cincino.’—Juwau 2:10.

Ceneci cikhali cirengo cakutoma cidacita Yezu. Anyakupfundzace apswa pidaona iwo cirengo ceneci, cikhulupiro cawo kwa iye cathimizirika. Buluka penepo, Yezu, mai wace na abale ace aenda ku nzinda wa Kafarnau kumabulukiro a dzuwa a Bara ya Galileya.







	            Ndi mu ndzidzi upi wa utumiki wa Yezu udacitika phwando yakumanga banja ku Kana?



	            Kodi Yezu atawira tani maonero a mai wace thangwi ya vinyu?



	            Ndi cirengo cipi cidacita Yezu, pontho pyenepi pyakhuya tani anango?











^ ndima 2 (Juw. 2:3) Pikhamala vinyu, Yezu apangwa na mai wace: “Iwo nkhabebve vinyu.”



^ ndima 3 (Juw. 2:4) Mbwenye Yezu antawira: “Kodi imwe na ine tinapyonji ife?* Ndzidzi wanga udzati kukwana.”

Fala na Fala: “Mphyanji pyenepi kwa iwe na ine nkaziwe?” Mafala anewa ndi nsangani unapangiza kuti munthu akukhonda. Fala yakuti “nkaziwe” nee isapangiza kusowa cilemedzo.


^ ndima 3 (Juw. 2:5) Mai wace apanga ale akhaphedzera mabasa: “Citani pyonsene pinakupangani iye.”



^ ndima 4 (Juw. 2:7, 8) Yezu aapanga: “Dzadzani madzi mu nkhali zonsene.” Natenepa iwo azidzadza mpaka pamulomo. 8 Penepo iye aapanga: “Tungani pang’ono muende kapase muimiriri wa phwando.” Iwo acita pyenepi.



^ ndima 5 (Juw. 2:10) mbampanga: “Anthu onsene asatoma kupereka vinyu yadidi, buluka penepo anthu angaledzera, asapereka vinyu yakukhonda dzipa. Mbwenye iwe wakoya vinyu yadidi mpaka pano.”









[image: Yezu akuthamangisa anyakucinjisa kobiri mu templo]




NSOLO 16

Yezu Akhali Waphinga Mu Ulambiri Wandimomwene


JUWAU 2:12-22

	           YEZU ACENESA TEMPLO










Pidamala phwando yakumanga banja ku Kana, Yezu aenda ku Kafarnau. Mai wace, na abale ace—Tiyago, Zuze, Simau na Yuda aenda naye pabodzi.

Mphapo thangwi yanji Yezu aenda ku Kafarnau? Nzinda unoyu ndi ukulu kupiringana wa Nazareti na Kana, pontho ukhadziwika kakamwe kupiringana mizinda ineyi. Kusiyapo pyenepi, anyakupfundzace apswa azinji ndi a mu nzinda wa Kafarnau peno cifupi na iwo. Natenepa Yezu mbadakwanisa kuapfundzisa mu nzinda udabalwa iwo.

Mu ndzidzi ukhali iye ku Kafarnau, Yezu acitambo mabasa akudzumatirisa. Pyenepi pyacitisa anthu azinji a mu nzinda na ali n’khundu mwa nzinda adziwe pikhacita iye. Mbwenye Yezu na anyakupfundzace, akuti akhali Ayuda akuperekeka, akhafunika kuenda mwakucimbiza ku Yerusalemu toera akagumanike pa Paskwa ya caka 30 N.W.

Pidafika iwo pa templo ku Yerusalemu, anyakupfundzace aona Yezu mbakacita pinthu pyakudzumatirisa pyakuti cipo akhadapicita kale.

Mwambo wa Mulungu ukhaphemba kuti Aizraeli apereke ntsembe za cinyama mu templo, pontho anthu akhabuluka kutali akhafuna cakudya mu ndzidzi unoyu. Natenepa Mwambo ukhatawirisa kuti ale adabuluka kutali abwerese kobiri toera kugula ‘ng’ombe, mabira na mbuzi,’ na pinthu pinango pyakuti mbadapiphatisira mu ndzidzi onsene ukhafuna iwo kukhala mu nzinda. (Deuteronomyo 14:24-26) Na thangwi ineyi anyamalonda a mu Yerusalemu akhagulisa pinyama na mbalame pa templo. Pontho anango akhabera mbumba mukugulisa pinthu na ntengo wakudhula kakamwe.

Yezu aipirwa kakamwe na pyenepi mbamwaza kobiri za anyakucinjisa kobiri, mbagwisa meza zawo na kuthamangisa anyamalonda. Buluka penepo, iye alonga: ‘Bulusani pyenepi muno! Lekani kucita nyumba ya Babanga kukhala nyumba yamalonda!’—Juwau 2:16.

Anyakupfundza a Yezu pidaona iwo pyenepi, akumbuka profesiya ikhalonga pya Mwana wa Mulungu: ‘Phinga iri na ine thangwi ya nyumba yanu ndi ninga moto wakugaka muntima mwanga.’ Mbwenye Ayuda abvundza: ‘Ndi cipi cidzindikiro cinapangiza kuti wathema kucita pyenepi?’ Yezu atawira: ‘Fudzani templo iyi, ine ndinaimanga pontho mu ntsiku zitatu.’—Juwau 2:17-19; Masalmo 69:9.

Ayuda akhanyerezera kuti Yezu akhalonga pya templo yandimomwene ya Yerusalemu, natenepa iwo abvundza: ‘Templo iyi yamala pyaka 46 mbikamangwa, mphapo iwe unaimanga mu ntsiku zitatu?’ (Juwau 2:20) Mbwenye Yezu akhalandanisa manungo ace na templo. Pakupita pyaka pitatu, anyakupfundzace akumbuka mafala anewa pidalamuswa iye muli akufa.







	            Pidamala phwando yakumanga banja ku Kana, kodi Yezu aenda kupi?



	            Thangwi yanji Yezu aipirwa pidaona iye pikhacitika mu templo, mphapo iye acitanji?



	            Kodi Yezu akhafuna kulonganji na mafala akuti ‘templo iyi,’ na pyenepi pisabvekanji?











^ ndima 5 (Deut. 14:24-26) “Mas, se a viagem for demasiado longa, e não puderes carregar todas essas coisas para o lugar que Jeová, teu Deus, escolher para ali colocar o seu nome, visto que o lugar fica muito distante (pois Jeová, teu Deus, te abençoará), 25 então, podes convertê-las em dinheiro e viajar com o dinheiro na mão para o lugar que Jeová, teu Deus, escolher. 26 E, com o dinheiro, podes comprar tudo o que tu desejares:* bois, ovelhas, cabras, vinho e outras bebidas alcoólicas, e tudo o que quiseres;* e comerás ali perante Jeová, teu Deus, e irás alegrar-te, tu e os da tua casa.




^ ndima 6 (Juw. 2:16) Iye apanga ale akhagulisa nkhangaiwa kuti: “Bulusani pyenepi muno! Lekani kusanduza nyumba ya Babanga kudza mbuto yakucitira malonda.”



^ ndima 7 (Juw. 2:17-19) Anyakupfundzace akumbuka kuti pyalembwa tenepa: “Phinga iri na ine thangwi ya nyumba yanu ndi ninga moto wakugaka muntima mwanga.” 18 Mbwenye Ayuda ambvundza: “Ndi cidzindikiro cipi ciri na iwe toera kutipangiza kuti wathema kucita pinthu pyenepi?” 19 Yezu aatawira: “Fudzani templo iyi, ine ndinaimanga pontho mu ntsiku zitatu.”



^ ndima 7 (Sal. 69:9) O zelo pela tua casa consome-me; Os insultos daqueles que te insultam caem sobre mim.




^ ndima 8 (Juw. 2:20) Penepo Ayuda ambvundza: “Templo iyi yamala pyaka 46 mbikamangwa, iwe walonga kuti unaimanga mu ntsiku zitatu?”









[image: Yezu akucedza na Nikodhemu namasiku]




NSOLO 17

Iye Apfundzisa Nikodhemu Namasiku


JUWAU 2:23–3:21

	           YEZU AKULONGA NA NIKODHEMU



	           KODI ‘KUBALWA PONTHO’ KUSABVEKANJI










Pikhali iye ku Yerusalemu toera kucita Paskwa ya 30 N.W., Yezu acita pirengo pizinji pyakudzumatirisa. Na thangwi ineyi anthu azinji an’khulupira. Nikodhemu wakuti ndi Nfarisi, pontho ndi m’bodzi wa anyakutonga pa thando ikulu yakutongera miseru ya Ayuda adzumatirwa kakamwe. Nakuti akhafuna kupfundza pizinji, iye aenda kaona Yezu namasiku, panango iye aenda ndzidzi unoyu thangwi akhagopa kuti angaoniwa na atsogoleri anango Aciyuda anakhala na mbiri yakuipa.

Nikodhemu alonga: ‘Rabhi, ife tisadziwa kuti imwe ndimwe mpfundzisi adabuluka kuna Mulungu, thangwi nkhabe munthu anakwanisa kucita pirengo pinacita imwe angakhonda kuphedzwa na Mulungu.’ Yezu apanga Nikodhemu kuti toera kupita mu Umambo wa Mulungu, munthu asafunika ‘kubalwa pontho.’—Juwau 3:2, 3.

Toera kubvesesa kuti munthu asabalwa tani pontho, Nikodhemu abvundza: ‘Kodi munthu anakwanisa kupita m’mimba mwa mai wace, mbabalwa pontho?’—Juwau 3:4.

Kubalwa pontho nee kusabveka pyenepi. Yezu antawira: ‘Munthu anakhonda kubalwa pontho na madzi na nzimu, nkhabe kupita mu Umambo wa Mulungu.’ (Juwau 3:5) Kutcita kwa nzimu wakucena mu ndzidzi udabatizwa Yezu kukhali cipangizo cakuti iye abalwa pontho ‘kubulukira m’madzi na mu nzimu.’ Pa ndzidzi unoyu, fala yabuluka kudzulu mbilonga: ‘Uyu ndi Mwananga wakufunika, anakomerwa na ine.’ (Mateu 3:16, 17) Munjira ineyi, Mulungu apangiza pakweca kuti Yezu akhali mwanace wauzimu na cidikhiro cakupita mu Umambo wakudzulu. Mukupita kwa ndzidzi, pa Pentekoste ya 33 N.W., anthu anango akubatizwa mbadatambirambo nzimu wakucena mbabalwa pontho ninga ana auzimu a Mulungu.—Mabasa 2:1-4.

Nikodhemu nee abvesesa pikhapfundzisa Yezu thangwi ya Umambo. Natenepa, Yezu akulonga pizinji thangwi ya basa yace yakupambulika ninga mwana wa Mulungu. Iye alonga: ‘Ninga Mose amanika nyoka pamuti n’thando, Mwana wa munthu asafunikambo amanikwe, toera munthu onsene anan’khulupira akhale na umaso wakukhonda mala.’—Juwau 3:14, 15.



[image: Aizraeli akuti akhalumwa na nyoka zakugopswa akhafunika kuyang’ana nyoka ya nkuwa toera kupulumuka]



Kale kakamwe, mu ndzidzi ukhalumwa Aizraeli na nyoka zakugoswa, iwo akhafunika kuyang’ana nyoka ya nkuwa toera akhonde kufa. (Numero 21:9) Munjira ibodzi ene, anthu onsene asafunika kukhulupira Mwana wa Mulungu toera apulumuswe mbakhala na umaso wakukhonda mala. Mukulonga pya ufuni wa Mulungu, Yezu alonga: ‘Mulungu afuna kakamwe dziko yapantsi mbapereka Mwanace m’bodzi ekha, toera munthu onsene anan’khulupira akhonde kufudzwa, mbwenye akhale na umaso wakukhonda mala.’ (Juwau 3:16) Natenepa, pakupita miyezi mitanthatu basi mbakapfundzisa mu Yerusalemu, Yezu asiya pakweca kuti anthu onsene anakwanisa kupulumuka angankhulupira.

Yezu apanga Nikodhemu: ‘Mulungu nee atuma Mwanace pantsi pano toera atonge anthu.’ Pyenepi pisabveka kuti iye nee atumwa toera kutonga anthu kuti apfudzwe. M’mbuto mwace, ninga mudalonga Yezu, iye atumwa ‘toera anthu onsene apulumuke kubulukira mwa iye.’—Juwau 3:17.

Thangwi yakugopa, Nikodhemu asaka Yezu namasiku. Natenepa, Yezu amalisa pikhacedza iye mukulonga: “Anthu anadzatongwa na thangwi iyi: Ceza cabwera pa dziko, mbwenye anthu afuna cidima m’mbuto mwakufuna ceza, thangwi mabasa awo akhali akuipa. Thangwi munthu onsene anacita pyakuipa asaida ceza, pontho iye nkhabe kufendedzera ceza, toera pinacita iye pikhonde kuoneka pakweca. Mbwenye munthu onsene anacita pinthu pyadidi asafendedzera ceza, toera pinthu pinacita iye pioneke kuti pisacitwa mwakubverana na pinafuna Mulungu.”—Juwau 3:19-21.

Nikodhemu wakuti ndi Nfarisi na mpfundzisi wa Aizraeli, akhafunika kunyerezera mwacidikhodikho pinthu pidamala iye kubva na Yezu thangwi ya basa yace mu cifuniro ca Mulungu.







	            Ninji pidacitisa Nikodhemu kuenda kaona Yezu, pontho thangwi yanji acita pyenepi namasiku?



	            Kodi ‘kubalwa pontho’ kusabvekanji?



	            Ndi munjira ipi Yezu nee abwera ‘kudzatonga anthu’?











^ ndima 2 (Juw. 3:2, 3) Iye aenda kuna Yezu camasiku, mbampanga: “Rabhi, ife tisadziwa kuti imwe ndimwe mpfundzisi adabuluka kuna Mulungu, thangwi nkhabe munthu anakwanisa kucita pirengo pinacita imwe angakhonda kuphedzwa na Mulungu.” 3 Yezu antawira: “Ine ndinakupanga na cinyindiro consene kuti munthu angakhonda kubalwa pontho, anacimwana kupita mu Umambo wa Mulungu.”



^ ndima 3 (Juw. 3:4) Nikodhemu ambvundza: “Munthu anakwanisa tani kubalwa pontho khala iye akalamba? Kodi iye anakwanisa kupita pontho m’mimba mwa mai wace mbabalwa kaciwiri?”



^ ndima 4 (Juw. 3:5) Yezu antawira: “Ine ndinakupanga na cinyindiro consene kuti munthu angakhonda kubalwa na madzi, pontho na nzimu, anacimwana kupita mu Umambo wa Mulungu.



^ ndima 4 (Mat. 3:16, 17) Pidamala iye kubatizwa, mwakucimbiza Yezu alimira m’madzi, penepo kudzulu kwafunguka, Juwau aona nzimu wa Mulungu ukhatcita ninga nkhangaiwa mbudza kuna Yezu. 17 Pontho kwabvekambo fala idabuluka kudzulu mbilonga: “Uyu ndi Mwananga wakufunika, anakomerwa na ine.”



^ ndima 4 (Mab. 2:1-4) Pa ntsiku ya Phwando ya Pentekoste, anyakupfundza onsene akhadagumanyikana pa mbuto ibodzi ene. 2 Penepo pene kudzulu kwabveka kutitima ninga kwa mphepo ikulu, mbakubveka kakamwe mu nyumba yonsene mukhali iwo. 3 Penepo iwo atoma kuona pinthu pyakulandana na malirimi a moto, malirimi anewa amwazika mbaphamira m’bodzi na m’bodzi wa iwo, 4 onsene adzala na nzimu wakucena, mbatoma kulonga pilongero pyakusiyana-siyana ninga mukhatsogolerwa iwo na nzimu wakucena.



^ ndima 5 (Juw. 3:14, 15) Ninga Mose amanika nyoka pamuti n’thando, Mwana wa munthu asafunikambo amanikwe, 15 toera munthu onsene anan’khulupira agumane umaso wakukhonda mala.



^ ndima 6 (Num. 21:9) Moisés fez imediatamente uma serpente de cobre e colocou-a num poste; e, sempre que uma serpente picava um homem e ele olhava para a serpente de cobre, continuava vivo.




^ ndima 6 (Juw. 3:16) “Thangwi Mulungu afuna kakamwe dziko yapantsi mbapereka Mwanace m’bodzi ekha, toera munthu onsene anan’khulupira akhonde kufudzwa, mbwenye agumane umaso wakukhonda mala.



^ ndima 7 (Juw. 3:17) Thangwi Mulungu nee atuma Mwanace pa dziko toera kutonga anthu pa dziko,* mbwenye toera anthu pa dziko apulumuswe kubulukira mwa iye.

Fala na Fala: “kutonga dziko.”


^ ndima 8 (Juw. 3:19-21) Anthu anadzatongwa na thangwi iyi: Ceza cabwera pa dziko, mbwenye anthu afuna cidima m’mbuto mwakufuna ceza, thangwi mabasa awo akhali akuipa. 20 Thangwi munthu onsene anacita pyakuipa asaida ceza, pontho iye nkhabe kufendedzera ceza, toera pinacita iye pikhonde kuoneka pakweca. 21 Mbwenye munthu onsene anacita pinthu pyadidi asafendedzera ceza, toera pinthu pinacita iye pioneke kuti pisacitwa mwakubverana na pinafuna Mulungu.”









[image: Juwau M’batizi akucedza na anyakupfundzace]




NSOLO 18

Basa Ya Yezu Ikhathimizirika Mbwenye Ya Juwau Ikhapunguka


MATEU 4:12 MARKO 6:17-20 LUKA 3:19, 20 JUWAU 3:22–4:3

	           ANYAKUPFUNDZA A YEZU ABATIZA ANTHU AZINJI



	           JUWAU AIKHWA N’KAIDI










Pidamala kucitwa Paskwa ya caka 30 N.W., Yezu na anyakupfundzace abuluka mu Yerusalemu, mbaenda ku Yudeya. Kweneku iwo abatiza anthu azinji. Juwau M’batizi akhacitambo basa ibodzi ene cifupi na caka cibodzi, pontho anango mwa anyakupfundzace aciri na iye, panango mu Nkulo wa Yordani.

Yezu nee akhabatiza anthu—basi ene akhatsogolera anyakupfundzace toera kucita basa ineyi. Mu ndzidzi unoyu wa utumiki wace, Yezu na Juwau akhapfundzisa Ayuda adatcunyuka ku madawo awo akukhonda kubvera cibverano ca Mwambo wa Mulungu.—Mabasa 19:4.

Mbwenye anyakupfundza a Juwau akhali na ntcanje mbatoma kudungunya thangwi ya Yezu. Iwo alonga: ‘Mamuna Yezu akhali na imwe akubatiza anthu, pontho onsene ali kuenda kuna iye.’ (Juwau 3:26) Mbwenye Juwau nee akhali na ntcanje. M’mbuto mwace, iye akhakomerwa na basa ikhacita Yezu na akhafuna kuti anyakupfundzace akomerwembo. Juwau alonga: ‘Imwe ndimwe amboni a pidalonga ine kuti ine sine Kristu tayu, mbwenye ndatumwa toera kuenda patsogolo pace.’ Buluka penepo Juwau alonga nsangani uyu: ‘Ali na mankhadzi wankazi ndi mankhadzi wamamuna. Mbwenye xamwali wa mankhadzi wamamuna angakhala cifupi mbabva pinalonga iye, asakomerwa thangwi yakubva fala ya mankhadzi wamamuna. Natenepa, kutsandzaya kwanga ndi kukulu kakamwe.’—Juwau 3:28, 29.

Ninga xamwali wa mankhadzi wamamuna, Juwau akomerwa m’miyezi mingasi nduli pidamala iye kupangiza anyakupfundzace kwa Yezu. Anango mwa iwo atowerera Yezu, pontho mukupita kwa ndzidzi mbadadzodzwa na nzimu wakucena. Juwau akhafuna kuti anyakupfundzace akhali na iye penepo atowererembo Yezu. Cifuniro cace cikhali cakukhunganya njira toera Yezu atome basa yace yakumwaza mphangwa. Juwau alonga: ‘Basa yace isafunika kuthimizirika, mbwenye yanga isafunika kupunguka.’—Juwau 3:30.

Juwau unango wakuti akhali nyakupfundza wa Yezu, mukupita kwa ndzidzi alemba thangwi ya kudabuluka Yezu na cifuno cace cakuphedza anthu toera apulumuke: ‘Ule adabuluka kudzulu ali padzulu pa anthu onsene. Baba asafuna Mwana, pontho iye apereka pinthu pyonsene m’manja mwace. Ule anakhulupira Mwana ali na umaso wakukhonda mala; ule anakhonda kubvera Mwana nee anadzawina umaso, mbwenye anadzaona ukali wa Mulungu.’ (Juwau 3:31, 35, 36) Unoyu ndi undimomwene wakufunika kakamwe, pontho anthu asafunika kuti audziwe!



[image: Juwau M’batizi aikhwa n’kaidi]



Pidamala kwene Juwau kulonga kuti basa yace isafunika kupunguka, iye aikhwa n’kaidi na Mambo Herodhi. Herodhi akhadamanga banja na kunyado wace Herodhiya, nkazi wa Filipi. Pidalonga Juwau pakweca kuti Mambo Herodhi acita upombo, mambo aipirwa mbaikha Juwau n’kaidi. Pidabva iye kuti Juwau aikhwa n’kaidi, Yezu abuluka ku Yudeya na anyakupfundzace mbaenda ku Galileya.—Mateu 4:12; Marko 1:14.









	            Kodi ubatizo ukhacitwa na Juwau na ukhatsogolerwa na Yezu ukhali na cifuniro cipi?



	            Kodi Juwau aphedza tani anyakupfundzace toera akhonde kucitira ntcanje basa ya Yezu?



	            Thangwi yanji Juwau aikhwa n’kaidi?











^ (Mat. 4:12) Pidabva Yezu kuti Juwau afungirwa nkaidi, iye aenda ku Galileya.



^ (Mar. 6:17-20) Herodhi akhadamangisa Juwau mbamuikhisa nkaidi thangwi ya Herodhiya nkazi wa Filipi m’bale wace Herodhi, wakuti iye Herodhi akhadamanga naye banja. 18 Thangwi Juwau akhampanga kuti: “Mwakubverana na mwambo, si pyadidi tayu kuti usembe nkazi wa m’bale wako.” 19 Na thangwi ineyi, Herodhiya akhaipirwa kakamwe na Juwau pontho akhafuna kumupha, mbwenye nee akhakwanisa. 20 Herodhi akhalemedza Juwau, thangwi iye akhandziwa ninga munthu wakulungama pontho wakulambira Mulungu, natenepa apitiriza kuntsidzikiza. Ndzidzi onsene ukhabvesera iye Juwau, Herodhi akhasowa cakucita, mbwenye akhapitiriza kubvesera mwakukomerwa pikhalonga iye.



^ (Luk. 3:19, 20) Mbwenye iye akhasandika ntongi Herodhi thangwi ya Herodhiya nkazi wa m’bale wace Herodhi, pontho thangwi ya pinthu pyonsene pyakuipa pidacita iye. 20 Mbwenye Herodhi athimiza kucita cinthu cinango cakuipa: Iye afungira Juwau nkaidi.



^ ndima 2 (Mab. 19:4) Paulu alonga: “Juwau akhabatiza anthu ninga cipangizo cakuti iwo atcunyuka, mbaapanga toera akhulupire ule akhabwera nduli mwace, munthu unoyu ndi Yezu.”



^ ndima 3 (Juw. 3:26) Natenepa iwo aenda kuna Juwau mbampanga: “Rabhi, mamuna akhali na imwe kuntunda unango wa Yordani, ule adacitira imwe umboni, akubatiza anthu, pontho anthu onsene ali kuenda kuna iye.”



^ ndima 3 (Juw. 3:28, 29) Imwe ndimwe amboni a pidalonga ine kuti: ‘Ine sine Kristu tayu, mbwenye ndatumwa toera kuenda patsogolo pace.’ 29 Ali na mankhadzi wankazi ndi mankhadzi wamamuna. Mbwenye xamwali wa mankhadzi wamamuna angakhala cifupi mbabva pinalonga iye, asakomerwa thangwi yakubva fala ya mankhadzi wamamuna. Natenepa, kutsandzaya kwanga ndi kukulu kakamwe.



^ ndima 4 (Juw. 3:30) Basa yace isafunika kupitiriza kuenda kutsogolo, mbwenye yanga isafunika kupitiriza kubwerera nduli.”



^ ndima 5 (Juw. 3:31) Ule adabuluka kudzulu ali padzulu pa anthu onsene. Munthu wa pantsi pano, ndi wa pantsi pano, pontho asalonga pinthu pya pantsi pano. Mbwenye ule adabuluka kudzulu ali padzulu pa anthu onsene.



^ ndima 5 (Juw. 3:35, 36) Baba asafuna Mwana, pontho iye apereka pinthu pyonsene m’manja mwace. 36 Ule anakhulupira Mwana ali na umaso wakukhonda mala; ule anakhonda kubvera Mwana nee anadzawina umaso, mbwenye anadzaona ukali wa Mulungu.



^ ndima 6 (Mat. 4:12) Pidabva Yezu kuti Juwau afungirwa nkaidi, iye aenda ku Galileya.



^ ndima 6 (Mar. 1:14) Pidaikhwa Juwau nkaidi, Yezu aenda ku Galileya mbamwaza mphangwa zadidi za Mulungu,









[image: Yezu akulonga na nkazi wa ku Samariya pa ncera]




NSOLO 19

Yezu Apfundzisa Nkazi Wa Ku Samariya


JUWAU 4:3-43

	           YEZU AKUPFUNDZISA NKAZI WA KU SAMARIYA NA ANANGO



	           ULAMBIRI WAKUTAWIRIKA KWA MULUNGU










Pikhabuluka iwo ku Yudeya mbaenda ku Galileya, Yezu na anyakupfundzace aenda kumabulukiro a dzuwa mbapita na cisa ca Samariya. Iwo akhadaneta na ulendo. Natenepa, mu ndzidzi wakumasikati, iwo alimira cifupi na nzinda wa Sikari toera kupuma pa ncera udakumba Yakobe peno udalipa iye anthu toera aukumbe mu pyaka pizinji nduli. Mpaka lero, ncera unoyu usagumanika dhuzi na nzinda wakuti cincino usacemerwa Nablus.

Pikhapuma Yezu dhuzi na ncera, anyakupfundzace aenda ku nzinda toera kagula pyakudya. Mu ndzidzi unoyu, nkazi m’bodzi wa ku Samariya abwera kudzatunga madzi. Yezu amphemba: ‘Ndipasembo madzi toera ndimwe.’—Juwau 4:7.



[image: Yezu akupuuma pa ncera, anyakupfundzace abuluka, pontho nkazi wa ku Samariya abwera kudzatunga madzi pa ncera]



Mu ndzidzi unoyu Ayuda na Asamariya nee akhabverana thangwi kalene iwo akhaidana. Ndi thangwi yace nkazi adzumatirwa mbabvundza: ‘Pinacitika tani kuti imwe Muyuda muphembe madzi akumwa kuna ine nkazi wa ku Samariya?’ Yezu atawira: ‘Iwe mbudadziwa pya muoni wa Mulungu na ule anakupanga kuti, ndipasembo madzi ndimwe, iwe mbudam’phemba, iye mbadakupasa madzi akupasa umaso.’ Nkazi alonga: ‘Mbuya, imwe nkhabe n’thepu toera kutunga nawo madzi, pontho ncera ndi wakuzika. Mphapo munaabulusa kupi madzi anewa akupasa umaso? Kodi imwe ndimwe nkulu kupiringana mbuyathu Yakobe? Iye atipasa ncera uyu ukhamwa iye na anace pabodzi na pifuyo pyace.’—Juwau 4:9-12.

Yezu alonga: ‘Munthu onsene anamwa madzi awa, anadzakhala pontho na nyota. Munthu onsene anamwa madzi anafuna kumpasa ine, cipo anadzakhala pontho na nyota, mbwenye madzi anafuna kumpasa ine anadzakhala muna iye ninga mphuno ya madzi toera kumpasa umaso wakukhonda mala.’ (Juwau 4:13, 14) Maseze akhadaneta, Yezu akhali dzololo toera kucedza na nkazi wa ku Samariya pya undimomwene wakupasa umaso.

Buluka penepo, nkazi alonga: ‘Mbuya, ndipaseni madzi anewa toera ndikhonde kukhala pontho na nyota, ndikhondembo kubwera pontho pano katunga madzi.’ Yezu acita ninga acinja makani mbalonga: ‘Ndoko, kacemere mamunako mubwere kuno.’ Nkazi atawira: ‘Ine nkhabe mamuna.’ Pisaoneka kuti nkazi adzumatirwa kakamwe na pidalonga Yezu thangwi ya iye: “Pidalonga iwe kuti, ‘Ine nkhabe mamuna,’ walonga mwadidi. Thangwi iwe ukhadasembwa na amuna axanu, pontho mamuna ali na iwe cincino si mamunako tayu.”—Juwau 4:15-18.

Nkazi abvesesa mwadidi mabvekero a mafala a Yezu, mbalonga mwakudzumatirwa: ‘Mbuya, ndisaona kuti imwe ndimwe mprofeta.’ Buluka penepo nkazi apangiza kuti akhafuna pinthu pyauzimu, mbalonga: “Ambuya athu akhalambira Mulungu paphiri iyi [Phiri ya Garizimi, yakuti iri cifupi na penepo], mbwenye imwe Ayuda musalonga kuti anthu asafunika kulambira Mulungu ku Yerusalemu.”—Juwau 4:19, 20.

Mbwenye Yezu afokotoza kuti mbuto yakulambira si yakufunika tayu. Iye alonga: ‘Unadzafika ndzidzi wakuti imwe nee munadzalambira Baba paphiri iyi, nee ku Yerusalemu.’ Buluka penepo apanga nkazi: ‘Ndzidzi uli kudza, ande wafika, wakuti alambiri andimomwene anadzalambira Baba mukutsogolerwa na nzimu na undimomwene, thangwi mwandimomwene Baba asasaka anthu ninga anewa toera kumulambira.’—Juwau 4:21, 23, 24.

M’maonero a Mulungu, cakufunika kakamwe nee ndi mbuto inalambira alambiri andimomwene, mbwenye ndi njira yakulambira. Nkazi adzumatirwa mbalonga: ‘Ine ndisadziwa kuti anabwera Mesiya, ule anacemerwa Kristu. Iye angabwera, anadzatifokotozera pinthu pyonsene.’—Juwau 4:25.

Buluka penepo, Yezu alonga undimomwene wakufunika: “Ndine pano analonga na iwe.” (Juwau 4:26) Nyerezerani basi! Nkazi unoyu abwera kudzatunga madzi. Mbwenye Yezu ampanga pakweca kuti ndi Mesiya. Anewa ndi mafala akuti akhadzati kupanga kale anango mwapakweca.






ASAMARIYA AZINJI AKHULUPIRA


Pidabwerera anyakupfundza a Yezu buluka ku Sikari kagula cakudya, iwo an’gumana pa ncera wa Yakobe padansiya iwo, mbwenye ndzidzi unoyu akhalonga na nkazi wa ku Samariya. Pidafika anyakupfundza, nkazi asiya cakuikhira cace madzi mbaenda ku nzinda.



[image: Anyakupfundza a Yezu abwerera pa ncera mu ndzidzi wakuti nkazi wa ku Samariya akubuluka]





Ku Sikari, nkazi alonga kuna anthu pyonsene pidabva iye na Yezu. Mwacinyindiro, nkazi alonga kuna mwinji: ‘Bwerani muone munthu adandipanga pinthu pyonsene pidacita ine.’ Panango toera kuacitisa kundziwambo, nkazi aabvundza: ‘Panango iye si Kristu tayu?’ (Juwau 4:29) Mbvundzo unoyu ndi wakufunika kakamwe kutomera ndzidzi wa Mose. (Deuteronomyo 18:18) Pyenepi pyakulumiza anthu a mu nzinda toera kuenda kaona Yezu na maso awo.



[image: Ku Sikari, nkazi wa ku Samariya apanga anthu a mu nzinda pinthu pidampanga Yezu]



Mu ndzidzi unoyu, anyakupfundza akhapanga Yezu toera kudya cakudya cidabweresa iwo. Mbwenye iye alonga: ‘Ine ndiri na cakudya cinakhonda imwe kudziwa.’ Anyakupfundza adzumatirwa mbalonga kwa unango na ndzace: ‘Kodi alipo adam’bweresera cakudya?’ Mwaufuni, Yezu afokotoza mabvekero a mafalace kwa anyakupfundzace onsene: ‘Cakudya canga ndi kucita pinafuna ule adandituma, mbandimalisa basa yace.’—Juwau 4:32-34.

Basa idalonga Yezu nee ikhali yakubvuna mbeu, yakuti ikhafuna kucitwa pakupita miyezi minai. Mbwenye akhalonga pya kubvuna mwauzimu, pyenepi pisabverana na mafala awa: “Fungulani maso anu mulang’ane maminda, onani kuti pyakudya pyamala kukola toera kubvunwa, nyakubzwala akutambiriswa, pontho akugumanya misapo toera kuwina umaso wakukhonda mala. Toera nyakubzwala na nyakubvuna atsandzaye pabodzi pene.”—Juwau 4:35, 36.

Panango Yezu akwanisa kuona maphindu a kucedza kwace na nkazi wa ku Samariya. Anthu azinji a ku Sikari akhulupira Yezu thangwi ya umboni udapereka nkazi: ‘Iye andipanga pinthu pyonsene pidacita ine.’ (Juwau 4:39) Natenepa, pidabuluka iwo ku Sikari mpaka pa ncera, anthu aphemba Yezu kuti akhale nawo toera aapfundzise pinthu pizinji. Yezu atawira ncemerero unoyu, mbakhala ku Samariya ntsiku ziwiri.

Pikhabvesera Asamariya pikhalonga Yezu, azinji akhulupira. Iwo apanga nkazi: ‘Ife nee tisakhulupira thangwi ya pidalonga iwe basi; ife tabva tekhene, pontho tisadziwa kuti mwandimomwene munthu uyu ndi mpulumusi wa dziko.’ (Juwau 4:42) Mwandimomwene, nkazi wa ku Samariya apangiza citsandzo cadidi cakuti tinakwanisa tani kupereka umboni thangwi ya Kristu, mbaticitisa anyakubvesera athu kukhala na cifuno cakubvesera.

Pontho tilekeni kuduwala kuti unoyu panango ukhali ndzidzi wakubvuna sevadha wakuti mu cisa ceneci akhabvunwa mu ndzidzi wa khoni. Panango unoyu ukhali mwezi wa Novembro peno Dezembro. Pyenepi pisapangiza kuti pakumala Paskwa ya 30 N.W., Yezu na anyakupfundzace akhala mu Yudeya, panango cifupi miyezi misere mbakapfundzisa na kubatiza anthu. Buluka penepo aenda ku cisa cidakulira iwo kumabulukiro a dzuwa a Galileya. Kodi iwo akhadikhiranji kweneko?

KODI ASAMARIYA AKHALI ANI?


Cisa ca Samariya cisagumanika kumabulukiro a dzuwa a Yudeya na kumadokero a dzuwa a Galileya. Pidafa Mambo Salomoni, madzindza khumi a Izraeli kumabulukiro a dzuwa asiyana na dzindza ya Yuda na Bhenjamini.

Anthu a m’madzindza anewa akhalambira adzimunthu. Natenepa, mu caka 740 M.N.W., Yahova atawirisa Asirya toera kufudza Samariya. Iwo akwata anthu azinji mbaaendesa ku ubitcu, mbaikha mbuto ineyi anthu a mbuto zinango za Utongi wa Asirya. Anthu anewa akuti akhalambira alungu apezi, amanga banja na Aizraeli adasala mu dziko ineyi. Mukupita kwa ndzidzi, anthu a mbuto ineyi adzacita ulambiri wakuti ukhaphatanizambo makhundu anango a Mwambo wa Mulungu thangwi ya kusidzwa. Ngakhale tenepo, ulambiri wawo nee wacemerwa ninga ulambiri wandimomwene.—2 Amambo 17:9-33; Izaiya 9:9.

Mu ntsiku za Yezu, Asamariya akhata- wira mabukhu a Mose, mbwenye nee akhaenda kalambira mu templo ku Yerusalemu. Mu pyaka pizinji, iwo akhaphatisira templo idamangwa Paphiri ya Garizimi, dhuzi na Sikari. Ngakhale pidafudzwa templo, iwo apitiriza kulambira paphiri ineyi. Mu ndzidzi wa utumiki wa Yezu, Asamariya na Ayuda akhaoneka pakweca kuti akhaidana.—Juwau 8:48.











	            Thangwi yanji nkazi wa ku Samariya adzumatirwa pidaona iye Yezu mbakalonga na iye?



	            Kodi Yezu apfundzisanji nkazi thangwi ya madzi a umaso? Pontho anthu akhafunika kulambira kupi Mulungu?



	            Kodi Yezu apangiza tani kuna nkazi wa ku Samariya kuti iye mbani, pontho iye awangisa anthu toera kucita ntundu upi wa ulambiri?





	            Kodi nkazi wa ku Samariya abvesesanji thangwi ya Yezu, mphapo nkazi acitanji?



	            Kodi Yezu na anyakupfundzace akhacitanji pakumala kwa Paskwa mu caka 30 N.W.?











^ ndima 2 (Juw. 4:7) Nkazi wa ku Samariya abwera kudzatunga madzi. Yezu ampanga: “Ndipasembo madzi ndimwe.”



^ ndima 3 (Juw. 4:9-12) Penepo nkazi wa ku Samariya ambvundza: “Pinacitika tani kuti imwe Muyuda muphembe madzi akumwa kuna ine nkazi wa ku Samariya?” (Thangwi Ayuda nee asabverana na Asamariya.) 10 Yezu antawira: “Iwe mbudadziwa pya muoni wa Mulungu na ule anakupanga kuti: ‘Ndipasembo madzi ndimwe,’ iwe mbudam’phemba, iye mbadakupasa madzi akupasa umaso.” 11 Nkazi alonga: “Mbuya, imwe nkhabe n’thepu toera kutunga nawo madzi, pontho ncera ndi wakuzika. Mphapo munaabulusa kupi madzi anewa akupasa umaso? 12 Kodi imwe ndimwe nkulu kupiringana mbuyathu Yakobe? Iye atipasa ncera uyu ukhamwa iye na anace pabodzi na pifuyo pyace.”



^ ndima 4 (Juw. 4:13, 14) Yezu antawira: “Munthu onsene anamwa madzi awa, anadzakhala pontho na nyota. 14 Munthu onsene anamwa madzi anafuna kumpasa ine, cipo anadzakhala pontho na nyota, mbwenye madzi anafuna kumpasa ine anadzakhala muna iye ninga mphuno ya madzi toera kumpasa umaso wakukhonda mala.”



^ ndima 5 (Juw. 4:15-18) Nkazi alonga: “Mbuya, ndipaseni madzi anewa toera ndikhonde kukhala pontho na nyota, ndikhondembo kubwera pontho pano kudzatunga madzi.” 16 Iye ampanga: “Ndoko, kacemere mamunako ubwere naye kuno.” 17 Nkazi atawira: “Ine nkhabe mamuna.” Yezu ampanga: “Pidalonga iwe kuti: ‘Ine nkhabe mamuna,’ walonga mwadidi. 18 Thangwi iwe ukhadasembwa na amuna axanu, pontho mamuna ali na iwe cincino si mamunako tayu. Pidalonga iwe mphyandimomwene.”



^ ndima 6 (Juw. 4:19, 20) Nkazi alonga: “Mbuya, ndisaona kuti imwe ndimwe mprofeta. 20 Ambuyathu akhalambira Mulungu paphiri iyi, mbwenye imwe Ayuda musalonga kuti anthu asafunika kulambira Mulungu ku Yerusalemu.”



^ ndima 7 (Juw. 4:21) Yezu ampanga: “Nkaziwe, mwandimomwene ine ndinakupanga kuti unadzafika ndzidzi wakuti imwe nee munadzalambira Baba paphiri iyi, nee ku Yerusalemu.



^ ndima 7 (Juw. 4:23, 24) Mbwenye unadzafika ndzidzi, pontho ndzidzi unoyu wafika, wakuti alambiri andimomwene anadzalambira Baba mukutsogolerwa na nzimu na undimomwene, thangwi mwandimomwene Baba asasaka anthu ninga anewa toera kumulambira. 24 Mulungu ndi nzimu, pontho ale anamulambira asafunika kumulambira mukutsogolerwa na nzimu na undimomwene.”



^ ndima 1 (Juw. 4:25) Nkazi antawira: “Ine ndisadziwa kuti anabwera Mesiya, ule anacemerwa Kristu. Iye angabwera, anadzatifokotozera pinthu pyonsene.”



^ ndima 2 (Juw. 4:26) Yezu antawira: “Iye, ndine pano analonga na iwe.”



^ ndima 4 (Juw. 4:29) “Bwerani muone munthu adandipanga pinthu pyonsene pidacita ine. Kodi panango iye si Kristu tayu?”



^ ndima 4 (Deut. 18:18) Farei com que lhes surja, dentre os seus irmãos, um profeta semelhante a ti, e porei as minhas palavras na sua boca, e ele irá transmitir-vos tudo o que eu mandar.




^ ndima 5 (Juw. 4:32-34) Mbwenye iye  aatawira: “Ine ndiri na cakudya cinakhonda imwe kudziwa.” 33 Penepo anyakupfundzace abvundzana okha-okha: “Kodi alipo adam’bweresera cakudya?” 34 Yezu aapanga: “Cakudya canga ndi kucita pinafuna ule adandituma, mbandimalisa basa yace.



^ ndima 1 (Juw. 4:35, 36) Kodi imwe nee musalonga kuti yasala miyezi minai toera kufika ndzidzi wakubvuna? Mbwenye ine ndinakupangani kuti: Fungulani maso anu mulang’ane maminda, onani kuti pyakudya pyamala kukola toera kubvunwa, 36 nyakubzwala akutambiriswa, pontho akugumanya misapo toera kuwina umaso wakukhonda mala, toera nyakubzwala na nyakubvuna atsandzaye pabodzi pene.



^ ndima 2 (Juw. 4:39) Asamariya azinji a mu nzinda unoyu akhulupira Yezu thangwi ya mafala a nkazi ule, mudapereka iye umboni, mbalonga: “Iye andipanga pinthu pyonsene pidacita ine.”



^ ndima 3 (Juw. 4:42) iwo apanga nkazi: “Ife nee tisakhulupira thangwi ya pidalonga iwe basi; thangwi ife tabva tekhene, pontho tisadziwa kuti mwandimomwene munthu uyu ndi mpulumusi wa dziko.”



^ (Iza. 9:9) E todo o povo saberá, Efraim e os habitantes de Samaria, Que dizem na sua arrogância e na insolência do seu coração:




^ (Juw. 8:48) Ayuda antawira: “Ife tingalonga kuti: ‘Iwe ndiwe Nsamariya, pontho uli na dimonyo, tadawisa’?”









[image: Yezu akucita Nkhani ya Paphiri]




KHUNDU 3

Utumiku Ukulu wa YezU ku Galileya

‘Yezu Atoma Kumwaza Mphangwa Zakuti Umambo wa Mulungu Uli Cifupi’—Mateu 4:17




^ (Mat. 4:17) Kubulukira penepo, Yezu atoma kumwaza mphangwa mbalonga: “Tcunyukani, thangwi Umambo wakudzulu uli cifupi.”









[image: Mwakutsukwala kakamwe, mamuna m’bodzi wa mu utongi akudembetera Yezu toera kuwangisa mwanace]




NSOLO 20

Cirengo Caciwiri Ku Kana


MARKO 1:14, 15 LUKA 4:14, 15 JUWAU 4:43-54

	           YEZU AMWAZA MPHANGWA ZAKUTI ‘UMAMBO WA MULUNGU ULI CIFUPI’



	           IYE AWANGISA M’PHALE NA KUTALI










Pakumala ntsiku ziwiri ku Samariya, Yezu aenda ku cisa cidakulira iye. Iye acita basa ikulu kakamwe yakumwaza mphangwa ku Yudeya, mbwenye iye nee abwerera ku Galileya toera kupuma. Mbuto mwace, iye atoma utumiki wace ukulu ku dziko idakulira iye. Panango iye nee akhadikhira kutambirwa munjira yakupambulika, thangwi iye akhadalonga kuti ‘mprofeta nee asalemedzwa kucisa cace.’ (Juwau 4:44) M’mbuto mwakukhala na iye, anyakupfundzace abwerera m’mamidzi mwawo kuna mabanjawo na m’mabasa awo akale.

Ndi mphangwa zipi zidatoma Yezu kumwaza? Iye akhamwaza mphangwa zakuti ‘Umambo wa Mulungu uli cifupi. Tcunyukani, mbamukhulupira mphangwa zadidi.’ (Marko 1:15) Mphapo anthu acitanji? Anthu azinji a ku Galileya atambira mwadidi Yezu, mbamulemedza. Iwo acita pyenepi tayu basi thangwi ya mphangwa zace, mbwenye thangwi aona pirengo pyakudzumisa pidacita Yezu miyezi mingasi nduli pikhali iwo pa Paskwa ku Yerusalemu.—Juwau 2:23.

Pidafika Yezu ku Galileya, kodi iye atoma kupi basa yace ikulu yakumwaza mphangwa? Panango ku Kana, kudasanduza iye madzi kudza vinyu pa phwando yakumanga banja. Paulendo unoyu, Yezu abva kuti m’phale unango akhaduwala kakamwe, cifupi na kufa. Iye akhali mwana wa m’bodzi mwa amuna acidzo akhaphata basa na mambo Herodhi Antipa, wakuti mukupita kwa ndzidzi agwandisa nsolo wa Juwau m’batizi. Mamuna unoyu abva kuti Yezu abuluka ku Yudeya mbaenda ku Kana. Natenepa, iye abuluka ku nzinda wace wa Kafarnau mbaenda ku Kana toera kaonana na Yezu. Mwakutsukwala kakamwe iye alonga: ‘Mbuya, tendeni mwananga mbadzati kufa.’—Juwau 4:49.

Panango ntawiro wa Yezu wacitisa mamuna kudzumatirwa: ‘Bwerera kunyumba kwako, mwanako awanga.’ (Juwau 4:50) Mamuna unoyu wa cidzo akhulupira pidalonga Yezu mbabwerera kunyumba kwace. N’njira, iye agumanikana na anyabasace akuti akhabwera toera kumpanga mphangwa zadidi zakuti mwanace awanga, pontho ali na ungumi wadidi! Iye abvundzisa toera kudziwa pidacitika: ‘Ndi ndzidzi upi udawanga iye?’

Iwo atawira: ‘Iye awanga dzulo pa ndzidzi ubodzi wakumasikati.’—Juwau 4:52.



[image: Mamuna unoyu agumanikana na anyabasace mbabwerera kunyumba pakudziwa kuti mwanace awangiswa na Yezu]



Mamuna wa cidzo adzindikira kuti ukhali ndzidzi unoyu udampanga Yezu kuti ‘mwanako awanga.’ Buluka penepo, mamuna unoyu wakuti akhali wakupfuma kakamwe, banja yace yonsene na anyabasace adzakhala anyakupfundza a Kristu.

Pyenepi pisapangiza kuti Yezu acita pirengo piwiri ku Kana. Kucinja madzi kudza vinyu na kuwangisa m’phale na kutali, nsindzo wa makilometru 26. Yezu nee acita pirengo pyenepi basi. Mbwenye cirengo ceneci ndi cakufunika thangwi ndi cidzindikiro cakubwerera kwace ku Galileya. Mwakukhonda penula iye ndi mprofeta wakutawirika kwa Mulungu. Kodi ‘mprofeta unoyu mbadalemedzwa mu cisa cace’ mpaka papi?

Pyenepi pinaoneka angabwerera kunyumba kwace ku Nazareti. Mphapo ninji pikhafuna kucitika kweneku?







	            Pidafika Yezu ku Galileya, kodi iye atoma kupi basa yace ikulu yakumwaza mphangwa, pontho anthu acitanji pidabva iwo mphangwa zenezi?



	            Ndi cirengo cipi cidacita Yezu pikhali iye pontho ku Kana, na cirengo ceneci cakhuya tani anthu?



	            Kodi njira idawangisa Yezu ku Kafarnau isapangizanji?











^ (Mar. 1:14, 15) Pidaikhwa Juwau nkaidi, Yezu aenda ku Galileya mbamwaza mphangwa zadidi za Mulungu, 15 mbalonga: “Ndzidzi udakhazikiswa wakwana! Umambo wa Mulungu uli cifupi. Tcunyukani, mbamukhulupira mphangwa zadidi.”



^ (Luk. 4:14, 15) Penepo Yezu abwerera ku Galileya mukutsogolerwa na nzimu wakucena. Mphangwa za pinthu pyadidi pikhacita iye zikhamwazika mupisa pyonsene pya cifupi. 15 Iye atomambo kupfundzisa m’masinagoga awo, pontho anthu onsene akhamulemedza.



^ ndima 1 (Juw. 4:44) Mbwenye Yezu akhalonga* kuti mprofeta nee asalemedzwa kucisa cace.

Peno: “akhapereka umboni wakuti.”


^ ndima 2 (Mar. 1:15) mbalonga: “Ndzidzi udakhazikiswa wakwana! Umambo wa Mulungu uli cifupi. Tcunyukani, mbamukhulupira mphangwa zadidi.”



^ ndima 2 (Juw. 2:23) Mbwenye pikhali iye ku Yerusalemu pa phwando ya Paskwa, anthu azinji akhulupira dzina yace pidaona iwo pirengo pikhacita iye.



^ ndima 3 (Juw. 4:49) Nyabasa wankulu wa mambo alonga: “Mbuya, tendeni mwananga mbadzati kufa.”



^ ndima 4 (Juw. 4:50) Yezu ampanga: “Bwerera kunyumba kwako, mwanako awanga.” Iye akhulupira mafala adampanga Yezu, mbabwerera kunyumba kwace.



^ ndima 5 (Juw. 4:52) Natenepa iye aabvundza kuti ndi ndzidzi upi udawanga iye. Iwo antawira: “Iye awanga dzulo pa ndzidzi ubodzi wakumasikati.”









[image: Yezu alimira mu Sinagoga mbaleri mpukutu wa Izaiya]




NSOLO 21

Pa Sinagoga Ya Nazareti


LUKA 4:16-31

	           YEZU ALERI MPUKUTU WA IZAIYA



	           ANTHU A KU NAZARETI AYESERA KUPHA YEZU










Anthu a ku Nazareti akomerwa kakamwe. Caka cibodzi Yezu mbadzati kubatizwa na Juwau, iye akhadziwika pa cisa cace ninga nyakupala matabwa. Mbwenye cincino asadziwika ninga mamuna wakucita mabasa akudzumisa. Anthu apacisa akhafuna kuona Yezu mbakacita mabasa anewa kwa iwo.

Cifuno ca anthu cathimizirika mu ndzidzi udaenda Yezu mu sinagoga ninga pikhacita iye. Mwakubverana na pikhacitwa mu sinagoga, pa ntsiku ya Sabudu, anthu akhaphembera na kuleri ‘bukhu ya Mose.’ (Mabasa 15:21) Kusiyapo pyenepi, pakhalerwimbo mabukhu akhalonga pya profesiya. Pidalamuka Yezu toera kuleri, panango adzindikira anthu azinji akhaenda na iye ku sinagoga. Yezu apaswa mpukutu wa mprofeta Izaiya mbasaka mbuto inalonga pya Ule adadzodzwa na nzimu wa Yahova. Khundu ineyi, cincino isagumanika pa Izaiya 61:1, 2.

Yezu aleri pya Ule adapikirwa toera kumwaza mphangwa zacisudzulo kwa anthu akhali mu ubitcu, kuwangisa maboliboli na kulonga pya caka cakutawirika ca Yahova. Yezu apereka mpukutu kwa m’bodzi wa nyakubvesera mbaenda kakhala. Anthu onsene akhamuyang’ana mwacidikhodikho. Buluka penepo, panango Yezu atoma kulonga mu ndzidzi uzinji mafala awa: ‘Lero, lemba iyi idamala imwe kubva yakwanirisika.’—Luka 4:21.

Anthu adzumatirwa na “mafala akuphata ntima akhabuluka pa mulomo wace.” Iwo akhalonga kwa unango na ndzace: “Kodi uyu nee ndi mwana wa Zuze?” Mbwenye pidaona iye kuti anthu akhadikhira kuti iye acite mabasa akudzumisa adabva iwo, Yezu alonga: ‘Mwakukhonda penula imwe mwaphatisira nsangani uyu kuna ine: Dotoro, kondzeka wekha. Citambo kuno kucisa cako pinthu pidabva ife kuti wapicita ku Kafarnau.’ (Luka 4:22, 23) Anyakuendekana a Yezu akhanyerezera kuti pirengo pikhafunika kucitwa pakutoma mu cisa cace toera kuphedza mbumba yace. Ndi thangwi yace, iwo akhaona ninga akupwaziwa na Yezu.

Pidadzindikira Yezu manyerezero awo, iye alonga pidacitikira Aizraeli. Mu ntsiku za Eliya pakhali na azice azinji mu Izraeli, mbwenye iye nee atumwa toera kuenda kwa azice anewa. M’mbuto mwace, iye aenda kuna nzice wakuti nee ndi Muizraeli, wa nzinda ukhali cifupi na Sidhoni. Mu nzinda unoyu, Eliya acita cirengo cakulamusa munthu muli akufa. (1 Amambo 17:8-16) Pontho m’midzidzi ya Elizeu, kukhali na anthu azinji a matanya, mbwenye mprofeta awangisa basi ene Naamani wa ku Siriya.—2 Amambo 5:1, 8-14.



[image: Anthu a ku Nazareti akwata Yezu toera kumponya paphiri]



Panango anthu a cisa cikhali Yezu aona kuti kulandanisa kweneku kwa mbiri zakale kukhala kwakukhonda funika, pyenepi pikhapangiza kudzikuza na kusowa kwawo cikhulupiro. Mphapo iwo acitanji? Onsene akhali mu Sinagoga aipirwa, alamuka mbakwekweta Yezu mpaka kunja kwa nzinda. Iwo aenda naye padzulu pa phiri, padamangwa nzinda wa Nazareti mbayesera kumponya pantsi. Mbwenye Yezu athawa mwakutsidzikizika. Buluka penepo, aenda ku Kafarnau cifupi na kumadokero a dzuwa a Bara ya Galileya.







	            Thangwi yanji anthu a ku Nazareti akomerwa kakamwe?



	            Anthu acitanji pidabva iwo mafala a Yezu, pontho ninji pidaacitisa kuipirwa?



	            Kodi anthu a ku Nazareti ayesera kucitanji na Yezu?











^ ndima 2 (Mab. 15:21) Thangwi kutomera kale kakamwe anthu asapfundzisa pya matongero anewa anagumanika m’mabukhu a Mose mu nzinda ubodzi na ubodzi, thangwi asalerwi mwakugaluza masabudu onsene m’masinagoga.”



^ ndima 2 (Iza. 61:1, 2) O espírito do Soberano Senhor Jeová está sobre mim, Porque Jeová me ungiu para declarar boas novas aos mansos. Enviou-me para curar* os de coração quebrantado, Para proclamar liberdade aos cativos E ampla abertura dos olhos aos presos,  2 Para proclamar o ano de boa vontade* de Jeová E o dia de vingança do nosso Deus, Para consolar todos os que choram,




^ ndima 3 (Luk. 4:21) Penepo atoma kuapanga: “Lero, lemba iyi idamala imwe kubva yakwanirisika.”



^ ndima 4 (Luk. 4:22, 23) Anthu onsene atoma kupereka umboni wadidi thangwi ya iye, mbadzumatirwa kakamwe na mafala akuphata ntima akhabuluka pamulomo pace. Iwo akhalonga: “Kodi uyu nee ndi mwana wa Zuze?” 23 Penepo Yezu alonga kuna iwo: “Mwakukhonda penula imwe munadzaphatisira nsangani uyu kuna ine: ‘Dotoro, kondzeka wekha. Citambo kuno kucisa cako pinthu pidabva ife kuti wapicita ku Kafarnau.’”



^ ndima 5 (1 Am. 17:8-16) Então, ele recebeu a seguinte palavra de Jeová: 9 “Vai imediatamente a Sarefá, no território de Sídon, e fica lá. Mandarei que uma viúva de lá te dê de comer.” 10 Assim, ele levantou-se e foi para Sarefá. Quando chegou à entrada da cidade, encontrou uma viúva que juntava gravetos. Ele chamou-a e disse: “Por favor, traz-me um pouco de água para eu beber.” 11 Quando ela estava a ir buscar a água, ele chamou-a e disse: “Por favor, traz-me um pedaço de pão.” 12 Então ela disse: “Tão certo como vive Jeová, seu Deus, não tenho pão, só tenho um punhado de farinha num jarro grande e um pouco de azeite num jarro pequeno. Estou a juntar uns gravetos e vou para casa fazer alguma coisa para mim e para o meu filho. Vamos comer e depois morreremos.” 13 Então, Elias disse-lhe: “Não tenhas medo. Vai para casa e faz o que disseste. Mas primeiro faz-me um pequeno pão redondo com o que tens e traz-mo. Depois podes preparar alguma coisa para ti e para o teu filho. 14 Pois assim diz Jeová, o Deus de Israel: ‘A farinha no jarro grande não se esgotará, e o azeite no jarro pequeno não acabará, até ao dia em que Jeová fizer chover sobre o solo.’” 15 Portanto, ela foi e fez o que Elias disse; e ela, o profeta e a família dela tiveram o que comer por muitos dias. 16 A farinha no jarro grande não se esgotou, e o azeite no jarro pequeno não acabou, segundo a palavra que Jeová tinha falado por meio de Elias.




^ ndima 5 (2 Am. 5:1) Naamã, chefe do exército do rei da Síria, era um homem de destaque que era respeitado pelo seu senhor, pois por meio dele Jeová tinha dado a vitória* à Síria. Ele era um guerreiro valente, embora fosse leproso.*




^ ndima 5 (2 Am. 5:8-14) Porém, quando Eliseu, o homem do verdadeiro Deus, soube que o rei de Israel tinha rasgado a sua roupa, mandou dizer imediatamente ao rei: “Porque é que o senhor rasgou a roupa? Por favor, deixe o homem vir ter comigo, para que ele saiba que há um profeta em Israel.” 9 Portanto, Naamã foi com os seus cavalos e os seus carros de guerra, e ficou de pé à entrada da casa de Eliseu. 10 No entanto, Eliseu enviou um mensageiro para lhe dizer: “Vai, lava-te sete vezes no Jordão, e a tua carne será restaurada, e ficarás puro.” 11 Então, Naamã ficou indignado e resolveu ir-se embora, dizendo: “Eu disse a mim mesmo: ‘Ele sairá, ficará de pé à minha frente e invocará o nome de Jeová, seu Deus, movendo a mão para lá e para cá sobre a lepra para a curar.’ 12 Não são o Abana e o Farpar, os rios de Damasco, melhores do que todas as águas de Israel? Não me posso lavar neles e ficar puro?” Assim, virou-se e foi-se embora furioso. 13 Os seus servos aproximaram-se e disseram-lhe: “Meu pai, se o profeta lhe tivesse dito para fazer algo muito difícil, não o faria? Quanto mais, então, se ele apenas lhe disse: ‘Lava-te e fica puro.’” 14 Em vista disso, ele foi e mergulhou* no Jordão sete vezes, segundo a palavra do homem do verdadeiro Deus. A seguir, a sua carne foi restaurada, tornando-se como a de um menino, e ele ficou puro.










[image: Yezu akulonga na Pedhru, Andreya, Tiyago na Juwau pa Bara ya Galileya]




NSOLO 22

Anyakupfundza Anai Anadzakhala anyakusodza Anthu


MATEU 4:13-22 MARKO 1:16-20 LUKA 5:1-11

	           YEZU ACEMERA ANYAKUPFUNDZA TOERA NDZIDZI ONSENE ANTOWERERE



	           ANYAKUMEDZA ADZAKHALA ANYAKUSODZA ANTHU










Pidamala anthu a ku Nazareti kuyesera kupha Yezu, iye aenda ku nzinda wa Kafarnau, dhuzi na Bara ya Galileya yakuti isacemerwambo ‘nyandza ya Jenezareti.’ (Luka 5:1) Pyenepi pyakwanirisa profesiya ya bukhu ya Izaiya yakuti anthu a ku Galileya mbadaona ceza cikulu.—Izaiya 9:1, 2.

Natenepa, ku Galileya Yezu apitiriza kudziwisa kuti ‘Umambo wakudzulu uli cifupi.’ (Mateu 4:17) Yezu agumana anyakupfundzace anai. Iwo akhadacita kale ulendo na Yezu nduli, mbwenye pidabwerera iwo na Yezu buluka ku Yudeya, aenda pontho kacita basa yawo yakumedza. (Juwau 1:35-42) Mbwenye ukhadafika ndzidzi wakutowerera Yezu ndzidzi onsene toera aapfundzise basa yakumwaza mphangwa yakuti mbadapitiriza kuicita angasala okha.

Pikhafamba iye n’khundu mwa bara, Yezu aona Simau Pedhru, m’bale wace Andreya na andzawo angasi mbakasasanyira makokota awo. Yezu aafendedzera mbakwira m’bote ya Pedhru mbamphemba toera aigwinyire m’bara. Pikhali iwo kutali pang’ono na kuntunda, Yezu akhala pantsi mbatoma kupfundzisa undimomwene wa Umambo kuna mwinji ukhali n’khundu mwa bara.

Buluka penepo, Yezu apanga Pedhru: ‘Tende kudazika, mbamugwisira makokota anu m’madzi.’ Pedhru atawira: ‘Mpfundzisi, ife taphuphudza masiku onsene nee kuphata cinthu. Mbwenye nakuti alonga ndimwe, ndinagwisira makokota.’—Luka 5:4, 5.



[image: Andreya, Tiyago na Juwau anentseka toera kukwewa kokota mu bote; Pedhru agodama patsogolo pa Yezu]



Iwo agwisa makokota mbaphata nyama zizinji za m’madzi mpaka kokota kutoma kupanduka. Mwakucimbiza, iwo aphemba andzawo akhali m’mwadiya unango cifupi toera abwere kaaphedza. Mwakukhonda dembuka, miyadiya yonsene miwiri yadzala na nyama za m’madzi, mbatoma kulirima. Na kuona pyenepi Pedhru agodama patsogolo pa Yezu mbalonga: ‘Mbuya, bulukani pana ine, thangwi ndine nyakudawa.’ Yezu antawira: ‘Leka kugopa. Kutomera lero iwe unadzakhala nyakusodza anthu.’—Luka 5:8, 10.

Yezu apanga Pedhru na Andreya: ‘Nditowereni, ine ndinadzakucitisani kukhala anyakusodza anthu.’ (Mateu 4:19) Yezu acemerambo anyakumedza anango awiri, Tiyago na Juwau, akuti ndi ana a Zebhedheu. Iwo atawirambo ncemerero mwakucimbiza. Natenepa amuna anewa anai asiya malonda awo a nyama za m’madzi mbakhala anyakupfundza a Yezu akutoma.







	            Amuna adacemerwa na Yezu toera akhale anyakupfundzace akhacita basa ipi, pontho akhali ani?



	            Ndi cirengo cipi cidacitisa Pedhru kugopa? 



	            Anyakupfundza anai akhafuna kutoma kucita ntundu upi wakusodza?











^ (Mat. 4:13-22) Kusiyapo pyenepi, pidabuluka iye ku Nazareti, aenda kakhala ku Kafarnau n’khundu mwa bara mupisa pya Zebhuloni na Nafitali, 14 natenepa akwanirisika mafala adalonga mprofeta Izaiya kuti: 15 “Imwe anthu anakhala mu dziko ya Zebhuloni na dziko ya Nafitali, n’khundu mwa nseu wa kuenda ku bara, ntunda unango wa Yordani, ku Galileya kunakhala anthu a madzindza anango! 16 Anthu anakhala ncidima aona ceza cikulu, pontho ceza caoneka kuna anthu anakhala mucisa cakuti kufa ndi ninga n’thundzi unaphimbira anthu.” 17 Kubulukira penepo, Yezu atoma kumwaza mphangwa mbalonga: “Tcunyukani, thangwi Umambo wakudzulu uli cifupi.” 18 Pikhafamba iye n’khundu-n’khundu mwa Bara ya Galileya, Yezu aona Simau anacemerwambo Pedhru na m’bale wace Andreya, mbakagwisira kokota yawo m’bara, thangwi iwo akhali asodzi a m’madzi. 19 Iye aapanga: “Nditowereni, ine ndinadzakucitisani kukhala anyakusodza anthu.” 20 Penepo pene iwo asiya makokota awo mbatowera Yezu. 21 Pidabuluka iye penepo, aona amuna anango awiri mu ubale wawo, Tiyago na Juwau. Iwo akhali m’mwadiya pabodzi na babawo Zebhedheu mbakasona makokota awo, penepo iye aacemera. 22 Mwakucimbiza iwo asiya mwadiya na babawo mbantowera.



^ (Mar. 1:16-20) Pikhafamba Yezu n’khundu mwa bara ya Galileya, aona Simau na m’bale wace anacemerwa Andreya mbakagwisira makokota awo m’bara, thangwi iwo akhali asodzi a m’madzi. 17 Natenepa Yezu aapanga: “Nditowereni, ine ndinadzakucitisani kukhala asodzi a anthu.” 18 Mu ndzidzi ubodzi ene iwo asiya makokota awo mbatowera Yezu. 19 Pidaenda iye patsogolo pang’ono, aona Tiyago na Juwau ana a Zebhedheu, iwo akhali m’mwadiya mbakasona makokota awo, 20 mwakukhonda dembuka iye aacemera. Natenepa, iwo asiya babawo Zebhedheu m’mwadiya pabodzi na anyabasace, mbatowera Yezu.



^ ndima 1 (Luk. 5:1) Pa ndzidzi unango Yezu akhali n’khundu mwa nyandza ya Jenezareti,* mwinji wa anthu ukhapfinyana n’khundu mwace mbubvesera mafala a Mulungu.

Ineyi ndi Bara ya Galileya.


^ ndima 1 (Iza. 9:1, 2) No entanto, as trevas não serão como quando a terra de Zebulão e a terra de Naftali foram tratadas com desprezo, quando o país estava em aflição. Contudo, em épocas posteriores, Ele fará com que o caminho seja honrado, o caminho junto ao mar, na região do Jordão, Galileia das nações.  2 As pessoas que andavam nas trevas Viram uma grande luz. Quanto aos que moravam na terra de profunda escuridão, Brilhou sobre eles a luz.




^ ndima 2 (Mat. 4:17) Kubulukira penepo, Yezu atoma kumwaza mphangwa mbalonga: “Tcunyukani, thangwi Umambo wakudzulu uli cifupi.”



^ ndima 2 (Juw. 1:35-42) Nkuca mwace, Juwau akhali dzololo pabodzi na anyakupfundzace awiri, 36 pidaona iye Yezu mbakagwanda, iye alonga: “Onani, iye ndi Mwanabira wa Mulungu!” 37 Anyakupfundzace awiri pidabva iwo pyenepi, atowera Yezu. 38 Pidazungunuka Yezu aona kuti iwo akuntowera, iye aabvundza: “Musafunanji?” Iwo antawira: “Rabhi, imwe mwafikira kupi? (Fala yakuti Rabhi isabveka Mpfundzisi.)” 39 Iye aapanga: “Bwerani muone.” Natenepa iwo aenda na Yezu mbaona kudafikira iye, iwo akhala na iye pa ntsiku ineyi; ukhali ndzidzi unai wakumaulo. 40 Andreya m’bale wace Simau Pedhru, ndi m’bodzi wa anyakupfundza awiri adabva pidalonga Juwau mbatowera Yezu. 41 Buluka penepo, munthu wakutoma adaonana na iye ndi m’bale wace anacemerwa Simau, mbampanga: “Ife tagumana Mesiya” (fala yakuti Mesiya isabveka “Kristu”), 42 Andreya aenda naye kuna Yezu. Pidamuona Yezu, alonga: “Iwe ndiwe Simau mwana wa Juwau; iwe unadzacemerwa Kefa,” (dzina ineyi isabveka “Pedhru”).



^ ndima 4 (Luk. 5:4, 5) Pidamala iye kuapfundzisa, apanga Simau: “Ndoko kudazika, mbamugwisira makokota anu m’madzi.” 5 Mbwenye pakutawira, Simau alonga: “Mpfundzisi, ife taphuphudza masiku onsene nee kuphata cinthu. Mbwenye nakuti adalonga ndimwe, ndinagwisira makokota.”



^ ndima 5 (Luk. 5:8) Pakuona pyenepi, Simau Pedhru agodama pamaso pa Yezu, mbalonga: “Mbuya bulukani pana ine, thangwi ndine nyakudawa.”



^ ndima 5 (Luk. 5:10) Tiyago na Juwau ana a Zebhedheu, akuti akhaphata pabodzi na Simau adzumatirwambo. Mbwenye Yezu apanga Simau: “Leka kugopa. Kutomera lero iwe unadzakhala nyakusodza anthu.”



^ ndima 6 (Mat. 4:19) Iye aapanga: “Nditowereni, ine ndinadzakucitisani kukhala anyakusodza anthu.”









[image: Atenda agumanyikana panyumba ya Pedhru, Yezu aawangisa onsene]




NSOLO 23

Yezu Acita Mabasa Akudzumatirisa Ku Kafarnau


MATEU 8:14-17 MARKO 1:21-34 LUKA 4:31-41

	           YEZU ATHAMANGISWA DIMONYO



	           MEBZWALA WA PEDHRU AWANGISWA










Yezu acemera anyakupfundza anai—Pedhru, Andreya, Tiyago na Juwau toera kukhala anyakusodza anthu. Natenepa, pa ntsiku ya Sabudu onsene aenda ku Sinagoga ya ku Kafarnau. Yezu apfundzisa mu Sinagoga, natenepa anthu adzumatirwa pontho na njira ineyi yakupfundzisa. Iye acita pyenepi ninga munthu wa cidzo tayu ninga apfundzisi a mwambo.

Pa ntsiku ineyi ya Sabudu, mamuna wakuti akhali na Dimonyo akhalipombo. Mwenemu, mamuna akhuwa mbalonga: ‘Yezu wa ku Nazareti, musafunanji na ife? Mwabwera kudzatifudza? Ine ndisadziwa mwadidi kuti ndimwe Ntumiki Wakucena wa Mulungu!’ Mbwenye Yezu asandika dimonyo ikhathabusa mamuna unoyu, mbalonga: ‘Matama, buluka muna iye!’—Marko 1:24, 25.

Natenepa, nzimu wakuipa wagwisa mamuna unoyu pantsi mbapfukunyuka-pfukunyuka, pontho mbakhuwa kakamwe. Mbwenye Dimonyo yabuluka ‘mbikhonda kum’phekesa.’ (Luka 4:35) Anthu a mu sinagoga adzumatirwa kakamwe! Iwo abvundza: ‘Ninji pyenepi? Iye ali na mphambvu zakubulusa madimonyo, iwo mbambvera.’ (Marko 1:27) Mwakukhonda penula, mphangwa zikhalonga pya cirengo zamwazika ku Galileya konsene.

Pidabuluka Yezu ku sinagoga, iye na anyakupfundzace aenda kunyumba kwa Simau, peno Pedhru. Pidafika iwo kweneko, agumana kuti mebzwala wa Pedhru akhadaferuka kakamwe. Iwo adembetera Yezu toera amphedze. Natenepa Yezu aenda kuna iye mbaphata nkono wace mbamulamusa. Mu ndzidzi ubodzi ene, iye awanga mbapanga Yezu na anyakupfundzace kuti adikhire, panango toera kuaphikira cakudya.

Pikhadoka dzuwa, anthu a mbuto zonsene abweresa atenda panyumba ya Pedhru. Mwakukhonda dembuka, pikhaoneka ninga anthu onsene a mu nzinda akhali panyumba pace. Thangwi yanji? Iwo akhafuna kuwangiswa. Mwandimomwene, ‘ale akhali na atenda akusiyana-siyana aenda nawo kuna Yezu. Pontho iye akhasandzika manjace kuna m’bodzi na m’bodzi, mbaawangisa.’ (Luka 4:40) Inde, Yezu awangisa onsene mwakukhonda tsalakana utenda ukhali na iwo mwakubverana na pikhadalonga Malemba. (Izaiya 53:4) Iye akhakwanisambo kubulusa madimonyo mwa anthu. Mu ndzidzi ukhabuluka mizimu yakuipa, ikakhuwa: ‘Imwe ndimwe Mwana wa Mulungu.’ (Luka 4:41) Mbwenye Yezu aasandika toera akhonde pontho kulonga. Iwo akhadziwa kuti Yezu ndi Kristu, mbwenye Yezu nee akhafuna kuti madimonyo aoneke ninga asatumikira Mulungu wandimomwene.

KUTHABUSWA NA MADIMONYO


Munthu anakwanisa kuthabuswa kakamwe na dimonyo ibodzi peno mazinji angapita muna iye. (Mateu 17:14-18) Mbwenye dimonyo angabuluka muna munthu, munthu asakhala pontho mwadidi na manyerezero adidi. M’maulendo mazinji, Yezu apangiza mphambvu yace yakubulusa madimonyo na nzimu wakucena wa Mulungu.—Luka 8:39; 11:20.











	            Ninji pidacitika pa ntsiku ya Sabudu ku sinagoga ya ku Kafarnau?



	            Pidabuluka Yezu ku sinagoga, iye aenda kupi, pontho acitanji kweneko?



	            Kodi anthu a mu nzinda acitanji pidaona iwo pikhacita Yezu panyumba pa Pedhru?











^ (Mat. 8:14-17) Pidapita Yezu n’nyumba mwa Pedhru, aona mebzwalace Pedhru mbakagona thangwi akhadaferuka. 15 Yezu aphata manja a mebzwalace Pedhru, penepo iye awanga. Natenepa, alamuka mbatoma kuaphikira cakudya. 16 Pidadoka dzuwa, anthu abweresa kuna Yezu anthu azinji akuti akhali na madimonyo, mbwenye na fala yace basi, Yezu athamangisa mizimu yakuipa, mbawangisa onsene akhathabuka. 17 Natenepa, akwanirisika mafala adalonga mprofeta Izaiya kuti: “Iye amalisa mautenda athu mbabulusa pyonsene pinatithabusa.”



^ ndima 2 (Mar. 1:24, 25) “Yezu wa ku Nazareti, musafunanji na ife? Mwabwera kudzatifudza? Ine ndisadziwa mwadidi kuti imwe ndimwe Ntumiki Wakucena wa Mulungu!” 25 Mbwenye Yezu asandika dimonyo, mbalonga: “Matama, buluka muna iye!”



^ ndima 3 (Luk. 4:35) Mbwenye Yezu asandika dimonyo, mbalonga: “Matama, buluka muna iye.” Dimonyo agwisa pantsi mamuna unoyu pakati pawo, mbabuluka muna iye nee kum’phekesa.



^ ndima 3 (Mar. 1:27) Anthu onsene adzumatirwa kakamwe, mbatoma kulonga okha-okha: “Ninji pyenepi? Ndi cipfundziso cipswa! Iye ali na mphambvu zakubulusa madimonyo, iwo mbambvera.”



^ ndima 5 (Luk. 4:40) Mbwenye pikhadoka dzuwa, onsene akhali na anthu akuti akhathabuka na mautenda akusiyana-siyana aabweresa kuna Yezu. Iye akhasandzikira manja m’bodzi na m’bodzi, mbaawangisa.



^ ndima 5 (Iza. 53:4) Na verdade, foi ele que carregou as nossas doenças E que levou sobre si as nossas dores. Mas nós considerávamo-lo afligido, golpeado por Deus e atribulado.




^ ndima 5 (Luk. 4:41) Yezu abulusambo madimonyo mwa anthu azinji, madimonyo akhakhuwa mbalonga: “Imwe ndimwe Mwana wa Mulungu.” Mbwenye Yezu akhaasandika, mbakhonda kuatawirisa kuti alonge, thangwi iwo akhadziwa kuti iye ndi Kristu.



^ (Mat. 17:14-18) Pidafika iwo pana mwinji wa anthu, mamuna m’bodzi afendedzera Yezu, agodama mbalonga: 15 “Mbuya, bverani ntsisi mwananga wamamuna thangwi iye ali na utenda wa njirinjiri, pontho ali kunentseka kakamwe. Iye kazinji kene asagwa pa moto na m’madzi. 16 Ine ndabwera naye kuna anyakupfundza anu, mbwenye iwo nee akwanisa kumuwangisa.” 17 Yezu atawira: “Imwe anthu akuipa na akusowa cikhulupiro, ndinapitiriza kukhala na imwe mpaka lini? Ndinakupirirani mpaka lini? M’bwereseni pano.” 18 Pidam’bweresa iwo, Yezu asandika dimonyo, mbibuluka muna m’phale. Mu ndzidzi ubodzi ene m’phale awanga.



^ (Luk. 8:39) “Ndoko kunyumba, pontho pitiriza kulonga pinthu pidakucitira Mulungu.” Natenepa iye aenda mbalonga mu nzinda onsene pinthu pidacita Yezu kuna iye.



^ (Luk. 11:20) Mbwenye khala ndisabulusa madimonyo na mphambvu* za Mulungu, pisabveka kuti Umambo wa Mulungu wafika kuna imwe mwakututumusa.

Fala na Fala: “cala ca Mulungu.”








[image: Pedhru, Andreya, Tiyago na Juwau agumana Yezu]




NSOLO 24

Kuthimizira Utumiki Wace Ku Galileya


MATEU 4:23-25 MARKO 1:35-39 LUKA 4:42, 43

	           YEZU AENDA KU GALILEYA NA ANYAKUPFUNDZA ANAI



	           PIRENGO NA BASA YACE YAKUMWAZA MPHANGWA PYADZADZIWIKA PAKWECA










Yezu na anyakupfundzace anai amala ntsiku yamumphu ku Kafarnau mbakacita basa. Namaulo, anthu a ku Kafarnau abweresa atenda toera awangiswe. Na thangwi ineyi, Yezu nee akhali na ndzidzi uzinji toera kupuma na kucita pinango ekhene.

Mangwana mwace namacibese kakamwe, Yezu alamuka mbasaka mbuto yace ekhene. Buluka penepo, iye aigumana mbacita phembero kuna Babace. Mbwenye Yezu akhala ekhene mu ndzidzi wakucepa kakamwe. Pidadzindikira anthu kuti Yezu nee akhali na iwo, ‘Simau na andzace’ aenda kansaka. Panango Pedhru akhali wakutoma kusaka Yezu thangwi akhali panyumba pace.—Marko 1:36; Luka 4:38.

Pidagumana iwo Yezu, Pedhru alonga: ‘Anthu onsene asakusakani.’ (Marko 1:37) Mwandimomwene, anthu a ku Kafarnau akhafuna kakamwe kukhala na Yezu. Iwo akhakomerwa kakamwe na pinthu pikhacita Yezu, natenepa ayesera ‘kumpingiza toera iye akhonde kuasiya.’ (Luka 4:42) Kodi Yezu abwera pa dziko yapantsi basi ene toera kucita pirengo ninga kuwangisa anthu? Kodi iye akhafunika kucita basa yace basi ene mu cisa ceneci? Iye alonganji thangwi ya pyenepi?



[image: Yezu akuthonya nzinda wacifupi mu ndzidzi ukhacedza iye na Pedhru, Andreya, Tiyago na Juwau]



Yezu atawira anyakupfundzace: ‘Tendeni ku mbuto inango, m’mizinda ya cifupi toera ndimwazembo mphangwa kweneko, thangwi ine ndadzera pyenepi.’ Yezu apangambo anthu ale akhafuna kuti iye akhonde kubuluka: ‘Ndisafunikambo kumwaza mphangwa zadidi za Umambo wa Mulungu m’mizinda inango, thangwi ine ndatumwa toera kucita pyenepi.’—Marko 1:38; Luka 4:43.

Thangwi ikulu idacitisa Yezu kubwera pa dziko yapantsi ndi toera kumwaza mphangwa za Umambo wa Mulungu. Umambo unoyu unadzacenesa dzina ya Babace na kumalisa nyatwa zonsene zinatamba anthu. Kuwangisa atenda mwacirengo, kukhapangiza kuti Yezu atumwa na Mulungu. Munjira ibodzi ene, pyaka madzana pyenepi mbapidzati kucitika, Mose acitambo pirengo toera kupangiza kuti akhadatumwa na Mulungu.—Eksodo 4:1-9, 30, 31.

Natenepa, Yezu na anyakupfundzace anai abuluka mu Kafarnau toera kamwaza mphangwa m’mizinda inango. Anyakupfundza anewa akhali Pedhru na m’bale wace Andreya, Juwau na m’bale wace Tiyago. Sumana ibodzi nduli, iwo akhadaphembwa na Yezu toera kucita naye ulendo.

Ulendo unoyu udacita Yezu na anyakupfundzace anai toera kamwaza mphangwa ku Galileya ukhali wakutsandzayisa kakamwe! Mwandimomwene, mphangwa thangwi ya Yezu zamwazika mu cisa consene. ‘Mbiri yace yamwazika mu dziko yonsene ya Siriya,’ ngakhale ku pisa pya mizinda khumi inacemerwa Dhekapoli, mpaka ku pisa pinango pya Nkulo wa Yordani. (Mateu 4:24, 25) Mwinji ukulu wa pisa pyenepi na pya Yudeya watowera Yezu na anyakupfundzace. Azinji abweresa anthu akuti akhafuna kuwangiswa mautenda awo. Yezu nee aatsukwalisa, mbwenye awangisa anthu akhaduwala, mbathamangisa mizimu yakuipa kwa ale akhathabuswa na madimonyo.







	            Pidamala Yezu kuphata basa ku Kafarnau, ninji pidacitika mangwana mwace namacibese kakamwe?



	            Thangwi yanji Yezu atumwa pa dziko yapantsi, pontho thangwi yanji iye acita pirengo?



	            Mbani adaenda na Yezu paulendo wace wakutoma wakumwaza mphangwa ku Galileya, ndi api maphindu adakhala na iye?











^ (Mat. 4:23-25) Buluka penepo iye apakasa dziko yonsene ya Galileya mbapfundzisa m’masinagoga awo, akhamwaza mphangwa zadidi za Umambo na kuwangisa anthu akhanentseka na ntundu onsene wa mautenda. 24 Natenepa mbiri yace yamwazika mu dziko yonsene ya Sirya. Anthu akhabweresa kuna iye onsene akhathabuka na mautenda akusiyana-siyana kuphatanizambo ale akhali na madimonyo, utenda wa njirinjiri na mpfutete, iye aawangisa onsene. 25 Natenepa, anthu azinji kakamwe akhabuluka ku Galileya, Dhekapoli,* Yerusalemu na kuntunda unango wa Yordani, mbatowera Yezu.

Peno: “cisa ca Mizinda Khumi.”


^ (Mar. 1:35-39) Namacibese kakamwe, kunja mbakudzati kuca, Yezu alamuka mbaenda kunja pa mbuto ya paekha, kweneko iye atoma kuphembera. 36 Mbwenye Simau na ale akhali na iye aenda kansaka, 37 iwo an’gumana mbampanga: “Anthu onsene asakusakani.” 38 Mbwenye iye aapanga: “Tendeni ku mbuto inango, m’mizinda ya cifupi toera ndimwazembo mphangwa kweneko, thangwi ine ndadzera pyenepi.” 39 Iye aenda, mbamwaza mphangwa m’masinagoga awo mucisa consene ca Galileya, mbabulusa madimonyo.



^ (Luk. 4:42, 43) Pidaca kunja, iye abuluka mbaenda ku mbuto yakutali na anthu toera akhale ekhene. Mbwenye mwinji wa anthu watoma kunsaka mbufika kukhali iye, iwo ayesera kumpingiza toera iye akhonde kuasiya. 43 Mbwenye iye aapanga: “Ndisafunikambo kumwaza mphangwa zadidi za Umambo wa Mulungu m’mizinda inango, thangwi ine ndatumwa toera kucita pyenepi.”



^ ndima 2 (Mar. 1:36) Mbwenye Simau na ale akhali na iye aenda kansaka,



^ ndima 2 (Luk. 4:38) Pidabuluka Yezu mu sinagoga, apita n’nyumba ya Simau. Mebzwalace Simau akhadaferuka kakamwe, penepo anthu aphemba Yezu toera am’phedze.



^ ndima 3 (Mar. 1:37) iwo an’gumana mbampanga: “Anthu onsene asakusakani.”



^ ndima 3 (Luk. 4:42) Pidaca kunja, iye abuluka mbaenda ku mbuto yakutali na anthu toera akhale ekhene. Mbwenye mwinji wa anthu watoma kunsaka mbufika kukhali iye, iwo ayesera kumpingiza toera iye akhonde kuasiya.



^ ndima 4 (Mar. 1:38) Mbwenye iye aapanga: “Tendeni ku mbuto inango, m’mizinda ya cifupi toera ndimwazembo mphangwa kweneko, thangwi ine ndadzera pyenepi.”



^ ndima 4 (Luk. 4:43) Mbwenye iye aapanga: “Ndisafunikambo kumwaza mphangwa zadidi za Umambo wa Mulungu m’mizinda inango, thangwi ine ndatumwa toera kucita pyenepi.”



^ ndima 5 (Eks. 4:1-9) No entanto, Moisés respondeu: “Mas suponhamos que não acreditem em mim e que não escutem a minha voz, pois dirão: ‘Jeová não te apareceu.’” 2 Jeová perguntou-lhe então: “O que é isso que tens na mão?” Ele respondeu: “Um bastão.” 3 Ele disse-lhe: “Atira-o ao chão.” Por conseguinte, atirou o bastão ao chão e este transformou-se numa serpente, e Moisés fugiu dela. 4 Jeová disse então a Moisés: “Estende a mão e agarra-a pela cauda.” Ele estendeu a mão e agarrou-a, e ela transformou-se num bastão na sua mão. 5 Deus disse então: “Isto é para que eles acreditem que Jeová, o Deus dos seus antepassados, o Deus de Abraão, o Deus de Isaque e o Deus de Jacó, te apareceu.” 6 Jeová disse-lhe mais uma vez: “Por favor, coloca a mão na dobra superior da tua roupa.” Portanto, ele colocou a mão na dobra da roupa. Quando tirou a mão, esta estava com lepra, branca como a neve! 7 Então, ele disse: “Coloca novamente a mão na dobra superior da tua roupa.” Ele colocou a mão novamente na dobra da roupa. Quando a tirou, estava restabelecida, como o resto do corpo! 8 Ele disse: “Se não acreditarem em ti nem prestarem atenção ao primeiro sinal, certamente prestarão atenção ao segundo sinal. 9 Contudo, mesmo que não acreditem nestes dois sinais e não queiram escutar a tua voz, irás tirar um pouco da água do rio Nilo e derramá-la em terra seca, e a água que fores buscar ao Nilo irá transformar-se em sangue sobre a terra seca.”




^ ndima 5 (Eks. 4:30, 31) Arão contou-lhes todas as palavras que Jeová tinha dito a Moisés, e este realizou os sinais diante do povo. 31 Em vista disso, o povo acreditou. Quando ouviram que Jeová tinha voltado a sua atenção para os israelitas e que tinha visto a sua aflição, curvaram-se e prostraram-se.




^ ndima 7 (Mat. 4:24, 25) Natenepa mbiri yace yamwazika mu dziko yonsene ya Sirya. Anthu akhabweresa kuna iye onsene akhathabuka na mautenda akusiyana-siyana kuphatanizambo ale akhali na madimonyo, utenda wa njirinjiri na mpfutete, iye aawangisa onsene. 25 Natenepa, anthu azinji kakamwe akhabuluka ku Galileya, Dhekapoli,* Yerusalemu na kuntunda unango wa Yordani, mbatowera Yezu.

Peno: “cisa ca Mizinda Khumi.”








[image: Yezu akhuya nyamatanya wakuti agodama kutsogolo kwace]




NSOLO 25

Mwantsisi Awangisa Nyamatanya


MATEU 8:1-4 MARKO 1:40-45 LUKA 5:12-16

	           YEZU AWANGISA NYAMATANYA










Mu ndzidzi ukhamwaza mphangwa Yezu na anyakupfundzace anai ‘m’masinagoga mu cisa consene ca Galileya,’ mphangwa zikhalonga thangwi ya mabasa akudzumisa a Yezu zamwazika mwakucimbiza kakamwe. (Marko 1:39) Mphangwa zenezi zafika mpaka ku nzinda ukhali na mamuna wakuti akhali na matanya. Dotoro Luka alonga kuti mamuna unoyu akhali na “matanya m’manungo mwonsene.” (Luka 5:12) Utenda unoyu ungakhalikira, mwapang’ono-pang’ono usalamaza makhundu anango a manungo.

Natenepa mamuna unoyu akhali m’makhaliro akunentsa kakamwe kwakuti nee akhafunika kukhala cifupi na anthu anango. Kusiyapo pyenepi, munthu anganfendedzera, akhafunika kukhuwa: ‘Ndine wakukhonda cena! Ndine wakukhonda cena’ toera anango akhonde kunfendedzera na kuthaphula utenda wace wakugopswa. (Levitiko 13:45, 46) Mphapo mamuna unoyu acitanji? Iye aenda kagodamira Yezu mbadembetera: ‘Mbuya, imwe mungafuna, munakwanisa kundiwangisa.’—Mateu 8:2.

Onani cikhulupiro cikhali na mamuna unoyu kuna Yezu. Utenda wace ukhadancitisa kumala ndzeru. Mphapo Yezu mbadacitanji? Kodi mbumudakhalambo penepo mbumudacitanji? Thangwi ya ntsisi, Yezu afuthula manjace mbaphata mamuna unoyu. Yezu ampanga: ‘Ine ndisafuna! Utenda wako mbuwangiswe.’ (Mateu 8:3) Mu ndzidzi unoyu matanya amala m’manungo mwa mamuna unoyu kwakuti panango pikhali pyakunentsa toera anthu akhulupire.

Kodi musafuna kukhala na mambo wantsisi na wakukwanisa kuwangisa ninga Yezu? Munjira idatsalakana iye nyamatanya pisapangiza kuti Yezu angadzakhala Mambo pa dziko yonsene, inadzakwanirisika profesiya iyi ya Bhibhlya: ‘Anabvera ntsisi anthu akucepeseka na akutcerenga; anadzapulumusa umaso wa anyakutcerenga.’ (Masalmo 72:13) Inde, Yezu anadzakwanirisa cifuniro cace cakuphedza anthu onsene anathabuka.

Kumbukani kuti maseze mbadzati kuwangisa nyamatanya, utumiki wa Yezu ukhali wakufunika kakamwe kwa anthu. Cincino anthu mbadakwanisa kubva pya cirengo ceneci cakudzumatirisa. Mbwenye Yezu nee akhafuna kuti anthu akhulupire basi ene pikhabva iwo thangwi ya iye. Yezu akhadziwa profesiya inalonga kuti ‘fala yace nee inabviwa mu nseu,’ peno kulonga mbiri thangwi ya iye. (Izaiya 42:1, 2) Na thangwi ineyi, Yezu apanga mamuna adawangisa iye: ‘Leka kupanga nee munthu m’bodzi, mbwenye ndoko ukapangizike kuna anyantsembe, ungamala pereka ntsembe idalonga Mose.’—Mateu 8:4.

Mbwenye nakuti mamuna unoyu atsandzaya kakamwe pidawangiswa iye, acimwana kucita pidampanga Yezu. Iye aenda konsene kwene mbalonga thangwi yakuwangiswa kwace. Pyenepi pyacitisa anthu kufuna kakamwe kupionambo. Na thangwi ineyi, Yezu akhonda kupita mu nzinda mwapakweca. Iye akhala ndzidzi ungasi mbakhonda kuoniwa na anthu. Ngakhale tenepo, anthu a mbuto zonsene akhabwera toera kupfundziswa na kuwangiswa na iye.







	            Kodi matanya angakhalikira m’manungo mwa munthu asacitanji, pontho nyamatanya akhafunika kucitanji?



	            Kodi nyamatanya aphembanji kuna Yezu, pontho njira idatawira Yezu isatipfundzisanji?



	            Ninji pidacita mamuna pidamala iye kuwangiswa na Yezu, pontho pyenepi pyakhuya tani anango?











^ (Mat. 8:1-4) Pidatcita iye paphiri, mwinji wa anthu wantowera. 2 Penepo nyamatanya m’bodzi abwera kuna iye mban’godamira, mbati: “Mbuya, imwe mungafuna, munakwanisa kundiwangisa.” 3 Natenepa, Yezu afuthula djanja yace an’khuya mbampanga: “Ine ndisafuna! Utenda wako mbuwangiswe.” Penepo pene matanya ace amala. 4 Buluka penepo Yezu ampanga: “Leka kupanga nee munthu m’bodzi, mbwenye ndoko ukapangizike kuna anyantsembe, ungamala pereka ntsembe idalonga Mose toera anyantsembe aone kuti iwe wawangiswa.”



^ (Mar. 1:40-45) Abwerambo kuna iye mamuna m’bodzi wa matanya, mbatoma kudembetera mpaka kun’godamira, mbalonga: “Imwe mungafuna, munakwanisa kundiwangisa.” 41 Mu kukulumizwa na ntsisi, Yezu afuthula djanja yace, am’phata mbampanga: “Ine ndisafuna! Utenda wako mbuwangiswe.” 42 Penepo pene matanya ace amala, mbawanga. 43 Yezu ampanga toera aende pidamala iye kuncenjeza mwamphambvu kuti: 44 “Leka kupanga munthu nee cinthu cibodzi, mbwenye ndoko ukapangizike kuna anyantsembe, ungamala, pereka ntsembe idalonga Mose thangwi ya kuwangiswa kwako, toera anyantsembe aone kuti iwe wawangiswa.” 45 Mbwenye pidaenda mamuna unoyu, atoma kulonga pyenepi konsene kwene, mbamwaza mphangwa zenezi m’mbuto zinango. Munjira ineyi, Yezu nee akhakwanisabve kupita mu nzinda mbakhonda kudzindikirwa, natenepa iye akakhala kunja ku mbuto yakusowa anthu. Mbwenye anthu a mbuto zonsene akhapitiriza kuenda kuna iye.



^ (Luk. 5:12-16) Pa ndzidzi unangombo, pikhali iye mu nzinda ubodzi, afika mamuna m’bodzi wakuti manungo ace onsene akhali na matanya. Pidaona iye Yezu, agodama mpaka kufikisa nkhope yace pantsi, mbadembetera: “Mbuya, imwe mungafuna, munakwanisa kundiwangisa.” 13 Natenepa, Yezu afuthula djanja yace, an’khuya, mbampanga: “Ine ndisafuna! Utenda wako mbuwangiswe.” Penepo pene matanya ace amala. 14 Buluka penepo iye apanga mamuna unoyu toera akhonde kupanga munthu. Iye ampanga: “Mbwenye ndoko ukapangizike kuna anyantsembe, ungamala, pereka ntsembe idalonga Mose thangwi ya kuwangiswa kwako, toera anyantsembe aone kuti iwe wawangiswa.” 15 Mbwenye mphangwa zinalonga pya iye zikhapitiriza kumwazika, pontho mwinji wa anthu ukhagumanyikana toera kubvesera na kuwangiswa mautenda awo. 16 Mbwenye kazinji kene iye akhaenda kuthando toera kucita phembero.



^ ndima 1 (Mar. 1:39) Iye aenda, mbamwaza mphangwa m’masinagoga awo mucisa consene ca Galileya, mbabulusa madimonyo.



^ ndima 1 (Luk. 5:12) Pa ndzidzi unangombo, pikhali iye mu nzinda ubodzi, afika mamuna m’bodzi wakuti manungo ace onsene akhali na matanya. Pidaona iye Yezu, agodama mpaka kufikisa nkhope yace pantsi, mbadembetera: “Mbuya, imwe mungafuna, munakwanisa kundiwangisa.”



^ ndima 2 (Lev. 13:45, 46) Quanto ao leproso que tiver a doença, a sua roupa deve ser rasgada, o seu cabelo deve ficar descuidado, e ele deve cobrir a boca* e clamar: ‘Impuro, impuro!’ 46 Ele estará impuro durante todos os dias em que tiver a doença. Por estar impuro, deve viver em isolamento. Morará fora do acampamento.




^ ndima 2 (Mat. 8:2) Penepo nyamatanya m’bodzi abwera kuna iye mban’godamira, mbati: “Mbuya, imwe mungafuna, munakwanisa kundiwangisa.”



^ ndima 3 (Mat. 8:3) Natenepa, Yezu afuthula djanja yace an’khuya mbampanga: “Ine ndisafuna! Utenda wako mbuwangiswe.” Penepo pene matanya ace amala.



^ ndima 4 (Sal. 72:13) Terá pena do humilde e do pobre, E salvará a vida* dos pobres.




^ ndima 5 (Iza. 42:1, 2) Vejam o meu servo, a quem apoio! O meu escolhido, a quem aprovo!* Pus nele o meu espírito; Ele trará justiça às nações.  2 Não gritará nem levantará a voz, Não fará a sua voz ser ouvida na rua.




^ ndima 5 (Mat. 8:4) Buluka penepo Yezu ampanga: “Leka kupanga nee munthu m’bodzi, mbwenye ndoko ukapangizike kuna anyantsembe, ungamala pereka ntsembe idalonga Mose toera anyantsembe aone kuti iwe wawangiswa.”









[image: Nyampfutete akupitiswa pana Yezu kubulukira pa benga ya ntsoi]




NSOLO 26

‘Madawo Ako Alekererwa’


MATEU 9:1-8 MARKO 2:1-12 LUKA 5:17-26

	           YEZU ALEKERERA MADAWO A NYAMPFUTETE MBAMUWANGISA










Anthu a pisa pyakutali abva pya Yezu. Azinji acita ulendo toera kudzabvesera pikhapfundzisa iye na kuona mabasa ace akudzumisa. Mbwenye pakupita ntsiku zingasi iye abwerera ku Kafarnau, kudacita iye mwadidi mabasace. Mphangwa zikhalonga thangwi yakubwerera kwace zamwazika mwakucimbiza kakamwe mu nzinda unoyu mpaka ku ntunda unango wa Bara ya Galileya. Na thangwi ineyi, azinji abwera pa nyumba ikhagumanika iye. Anango a iwo akhali Afarisi na apfundzisi a Mwambo akuti abuluka ku Galileya, Yudeya na ku Yerusalemu.

‘Azinji agumanyikana pa nsuwo, thangwi mbuto ikhadacepa. Yezu atoma kuapfundzisa.’ (Marko 2:2) Pakhafuna citika cinthu cakudzumatirisa. Pyenepi pinatiphedza kudziwa kuti Yezu ali na mphambvu yakumalisa pinthu pinacitisa nyatwa kwa anthu na kupasa ungumi wadidi kuna ale anafuna iye.

Pikhapfundzisa Yezu pakati pa mwinji, amuna anai abweresa pa makha mamuna wakuti akhali na utenda wa mpfutete. Iwo akhafuna kuti Yezu awangise xamwali wawo. Thangwi ya kunjipa kwa anthu iwo acimwana ‘kufika naye mpaka pana Yezu.’ (Marko 2:4) Iwo atsukwala na pyenepi. Natenepa iwo akwira padzulu pa nyumba mbaphola benga toera kutcitisa nayo nyampfutete n’nyumba mukuphatisira makha.

Kodi Yezu aipirwa na pyenepi? Nkhabe! Iye adzumatirwa kakamwe na cikhulupiro cawo, natenepa apanga nyampfutete: ‘Madawo ako alekererwa.’ (Mateu 9:2) Kodi Yezu anakwanisadi kulekerera madawo? Apfundzisi a mwambo na Afarisi adzudzumika na pidalonga Yezu mbabvundzika: ‘Thangwi yanji munthu uyu akulonga tenepo? Iye akutikana Mulungu. Mbani unango anakwanisa kulekerera madawo kusiyapo Mulungu?’—Marko 2:7.

Pidadziwa iye pikhanyerezera iwo, Yezu aapanga: ‘Thangwi yanji musanyerezera pinthu pyenepi muntima mwanu? Ninji cinakhonda nentsa kakamwe? Ndi kupanga nyampfutete kuti, Madawo ako alekererwa, peno Lamuka kwata makha ako ufambe?’ (Marko 2:8, 9) Inde, kubulukira ku ntsembe ikhafuna kudzapereka Yezu, iye mbadakwanisa kulekerera madawo a anthu.

Natenepa Yezu apanga mwinji na ale akhansumula kuti iye ali na mphambvu yakulekerera madawo pa dziko yapantsi. Iye ayang’ana nyampfutete mbampanga: ‘Lamuka, kwata makha ako, ndoko kunyumba kwako.’ Mu ndzidzi unoyu mamuna acita pyenepi, afamba mbakathukula makha ace anthu mbakayang’ana. Anthu adzumatirwa na pyenepi. Iwo apasa mbiri Mulungu mbalonga: ‘Ife cipo taona kale pinthu ninga pyenepi.’—Marko 2:11, 12.

Mphyakutsandzayisa kuti Yezu alandanisa madawo na utenda, kulekererwa kwa madawo na ungumi wadidi. Bhibhlya isapfundzisa kuti babathu wakutoma, Adhamu adawa, pyenepi pyaticitisa kuthaphula madawo mbatiduwala na kufa. Mbwenye mu Umambo wa Mulungu, Yezu anadzalekerera madawo a onsene anafuna Mulungu na kuntumikira. Natenepa, mautenda anadzamaliswa kwenda na kwenda.—Aroma 5:12, 18, 19.







	            Ninji pidacitisa Yezu kuwangisa nyampfutete ku Kafarnau?



	            Kodi mamuna akwanisa tani kufika pakhali Yezu?



	            Cakucitika ceneci cisatipfundzisanji pya kulandana kwa madawo na mautenda, pontho pyenepi pisatipasa cidikhiro cipi?











^ (Mat. 9:1-8) Natenepa, Yezu akwira m’mwadiya, aenda kuntunda unango mbapita mu nzinda mwace. 2 Penepo anthu am’bweresera mamuna m’bodzi wa mpfutete wakuti akhadagoneswa pa makha.* Pakuona cikhulupiro cawo, Yezu apanga nyampfutete: “Leka kugopa mwananga! Madawo ako alekererwa.” 3 Mbwenye anyakudziwisa mwambo anango anyerezera muntima mwawo: “Munthu uyu akuxola Mulungu.” 4 Yezu adziwa manyerezero awo, mbaapanga: “Thangwi yanji musanyerezera pinthu pyakuipa muntima mwanu? 5 Ninji cinakhonda nentsa kakamwe? Ndi kupanga munthu kuti: ‘Madawo ako alekererwa,’ peno: ‘Lamuka ufambe’? 6 Mbwenye toera imwe mudziwe kuti Mwana wa munthu ali na mphambvu zakulekerera madawo pa dziko yapantsi . . .”, penepo iye apanga nyampfutete: “Lamuka, kwata makha ako, ndoko kunyumba kwako.” 7 Iye alamuka mbaenda kunyumba kwace. 8 Mwinji wa anthu pidaona iwo pinthu pyenepi, wadzumatirwa mbusimba Mulungu adapasa anthu mphambvu zenezi.

Peno: “khangala.”


^ (Luk. 5:17-26) Ntsiku inango pikhapfundzisa Yezu, Afarisi na apfundzisi a Mwambo adabuluka kupisa pya Galileya, Yudeya na Yerusalemu akhali nawa penepo; mphambvu ya Yahova ikhali na iye toera kuwangisa anthu. 18 Penepo afika amuna anango akuti akhadathukula nyampfutete pa makha, iwo akhayesera kumpitisa n’nyumba toera afike pana Yezu. 19 Mbwenye nakuti acimwana kufika naye pana Yezu thangwi ya mwinji wa anthu, iwo akwira pantsoi, afungula benga mbantcitisa na penepo uku mbali pa makha mpaka pakati pa anthu akhali patsogolo pa Yezu. 20 Pidaona Yezu cikhulupiro cawo, alonga: “Mamunawe, madawo ako alekererwa.” 21 Natenepa, apfundzisi a mwambo na Afarisi atoma kunyerezera m’mitima mwawo mbalonga okha-okha: “Mbani iye analonga mwakuxola tenepa? Mbani unango anakwanisa kulekerera madawo kusiyapo Mulungu?” 22 Mbwenye Yezu adzindikira manyerezero awo, mbaapanga: “Ninji pinanyerezera imwe m’mitima mwanu? 23 Ninji cinakhonda nentsa kakamwe? Ndi kupanga munthu kuti: ‘Madawo ako alekererwa,’ peno: ‘Lamuka ufambe’? 24 Mbwenye toera imwe mudziwe kuti Mwana wa munthu ali na mphambvu zakulekerera madawo pa dziko yapantsi . . .”, penepo iye apanga nyampfutete: “Ine ndikukupanga: Lamuka, kwata makha ako, ndoko kunyumba kwako.” 25 Penepo iye alimira pamaso pawo, akwata makha ace mbaenda kunyumba kwace mbakasimba Mulungu. 26 Natenepa, onsene adzumatirwa kakamwe mbatoma kusimba Mulungu, iwo agopa kakamwe mbalonga: “Lero ife taona pinthu pyakudzumisa kakamwe!”



^ ndima 2 (Mar. 2:2) Natenepa, anthu azinji agumanyikana mpaka kusoweka mbuto, na pansuwo pene nee pakhali na mbuto, penepo Yezu atoma kuapanga mphangwa zadidi.



^ ndima 3 (Mar. 2:4) Mbwenye thangwi ya mwinji wa anthu, iwo nee akwanisa kufika naye mpaka pana Yezu, natenepa iwo afungula benga pantsoi kukhundu ikhali Yezu, na pa benga ineyi iwo atcitisa nyampfutete pa makha adagoneswa iye.



^ ndima 4 (Mat. 9:2) Penepo anthu am’bweresera mamuna m’bodzi wa mpfutete wakuti akhadagoneswa pa makha.* Pakuona cikhulupiro cawo, Yezu apanga nyampfutete: “Leka kugopa mwananga! Madawo ako alekererwa.”

Peno: “khangala.”


^ ndima 4 (Mar. 2:7) “Thangwi yanji munthu uyu akulonga tenepo? Iye akuxola Mulungu. Mbani unango anakwanisa kulekerera madawo kusiyapo Mulungu?”



^ ndima 5 (Mar. 2:8, 9) Mbwenye mwakucimbiza Yezu adzindikira muntima mwace kuti iwo akhanyerezera munjira ineyi, natenepa iye aabvundza: “Thangwi yanji musanyerezera pinthu pyenepi muntima mwanu? 9 Ninji cinakhonda nentsa kakamwe? Ndi kupanga nyampfutete kuti: ‘Madawo ako alekererwa,’ peno: ‘Lamuka kwata makha ako ufambe’?



^ ndima 6 (Mar. 2:11, 12) “Ine ndikukupanga: Lamuka, kwata makha ako, ndoko kunyumba kwako.” 12 Penepo iye alamuka, mwakucimbiza akwata makha ace mbafamba pamaso pa anthu onsene. Natenepa, onsene adzumatirwa kakamwe, asimba Mulungu mbalonga: “Ife cipo taona kale pinthu ninga pyenepi.”



^ ndima 7 (Aro. 5:12) Ninga mudapita madawo pantsi pano thangwi ya munthu m’bodzi basi, mbakupitambo kufa thangwi ya madawo, natenepa kufa kwamwazika kwa anthu onsene thangwi anthu onsene adawa . . .



^ ndima 7 (Aro. 5:18, 19) Natenepa, ninga madawo mabodzi basi acitisa kuti anthu onsene akhale na mulando, tenepambo, thangwi yakucita cinthu cibodzi basi cakulungama, pisacitisa kuti anthu a mitundu yonsene aoniwe kukhala akulungama toera kutambira umaso. 19 Thangwi ninga kukhonda bvera kwa munthu m’bodzi basi anthu azinji adzakhala anyakudawa, tenepambo thangwi yakubvera kwa munthu m’bodzi basi, anthu azinji anadzakhala akulungama.









[image: Afarisi akuyang’ana Yezu mu ndzidzi unadya iye na anyakulipisa misonkho na anyakudawa panyumba pa Mateu]




NSOLO 27

Mateu Acemerwa


MATEU 9:9-13 MARKO 2:13-17 LUKA 5:27-32

	           YEZU ACEMERA MATEU, NYAKULIPISA MISONKHO



	           KRISTU AKHALI PABODZI NA ANYAKUDAWA TOERA KUAPHEDZA










Pidapita ndzidzi wakucepa pakumala kuwangiswa mamuna akhali na utenda wa mpfutete, Yezu apitiriza mu nzinda wa Kafarnau cifupi na Bara ya Galileya. Yezu atowererwa pontho na anthu mbaapfundzisa. Mu ndzidzi ukhafamba iye, Yezu aona Mateu, akhadziwikambo na Levi, akhali nawa panyumba inalipira anthu misonkho. Yezu ampasa mwai wakupambulika mbampanga: ‘Bwera ukhale ntowereri wanga.’—Mateu 9:9.

Ninga Pedhru, Andreya, Tiyago na Juwau, panango Mateu akhadziwambo pipfundziso pya Yezu na pirengo pyace. Mwakukhonda dembuka, iwo atawira ncemerero wa Yezu ninga pidacita Mateu. Iye alonga pyenepi mu Evanjelyu yace kuti: ‘Penepo pene Mateu alamuka mbantowera.’ (Mateu 9:9) Natenepa, Mateu asiya basa yace ninga nyakulipisa misonkho mbakhala nyakupfundza wa Yezu.



[image: Yezu akuona Mateu pa mbuto yakulipisa misonkho mbancemera toera kukhala ntowereri wace]



Mukupita kwa ndzidzi, toera kupereka takhuta na ncemerero wa Yezu, panango Mateu acita phwando ikulu panyumba pace. Kusiyapo Yezu na anyakupfundzace, iye acemerambo andzace akhaphata na iye basa yakulipisa misonkho. Iwo akhakwata kobiri ikhalipa anthu misonkho mbaenda nayo kuna atongi Aciroma akuti akhaidiwa na mbumba. Kobiri ineyi ikhaphataniza ya misonkho ikhalipiswa mabote akhatsamiswa ku gombe, ngolo za anyamalonda akhapita na miseu mikulu na misonkho ya pinthu pikhabuluka m’madziko anango. Kodi Ayuda azinji akhaona tani anyakulipisa misonkho anewa? Anthu nee akhaalemedza thangwi iwo akhaphemba kobiri izinji kupiringana ire ikhafunika. Pa phwando ineyi ya Mateu pakhalimbo ‘anyakudawa’ akuti akhadziwika ninga anyakucita pyakuipa.—Luka 7:37-39.

Afarisi akudzikuza pidaona iwo kuti Yezu ali pa phwando na anyakudawa, abvundza anyakupfundza: ‘Thangwi yanji mpfundzisi wanu asadya pabodzi na anyakulipisa misonkho na anyakudawa?’ (Mateu 9:11) Pakubvesera pikhalonga iwo, Yezu aatawira: ‘Anthu a ungumi wadidi nkhabe funa dotoro, mbwenye atenda ndiwo anafuna dotoro. Ndokoni kasaka mabvekero a mafala awa adalonga Mulungu: Ndisafuna kuti mubvere anthu ntsisi, tayu kundiperekera ntsembe. Thangwi ine nee ndadzera anyakulungama, mbwenye ndadzera anyakudawa.’ (Mateu 9:12, 13; Ozeya 6:6) Afarisi nee akhaonadi Yezu ninga ‘mpfundzisi’ wawo, ngakhale tenepo iwo akhafunika kupfundziswa na Yezu pinthu pyadidi.

Natenepa, pisapangiza kuti Mateu acemera anyakulipisa misonkho na anyakudawa panyumba pace toera abvesere Yezu na kuwangiswa mwauzimu, ‘thangwi azinji akhali penepo adzakhala anyakupfundzace.’ (Marko 2:15) Yezu akhafuna kuaphedza toera akhale na uxamwali wakuwanga na Mulungu. Mwakusiyana na Afarisi akudzikuza, Yezu nee akhapwaza anthu. Iye akhakulumizwa na ntsisi; Yezu anakwanisa kuphedza onsene akuti akuduwala mwauzimu.

Yezu abvera ntsisi anyakulipisa misonkho na anyakudawa. Maseze iye nee akhakomerwa na madawo akhacita iwo, iye aabvera ntsisi ninga zidapangiza iye kwa atenda. Mwacitsandzo, kumbukani ntsisi zidapangiza Yezu mu ndzidzi udaphata iye nyamatanya mbampanga: ‘Ine ndisafuna! Utenda wako mbuwangiswe.’ (Mateu 8:3) Kodi tinakulisa tani n’khaliro ubodzi ene wakubvera ntsisi na wakufuna kuphedza anango, makamaka kwa ale anafuna ciphedzo cauzimu?







	            Kodi Yezu aona Mateu mbakacitanji?



	            Thangwi yanji Ayuda anango nee akhalemedza anyakulipisa misonkho?



	            Thangwi yanji Yezu akhali pabodzi na anyakudawa?











^ (Mat. 9:9-13) Buluka penepo, Yezu aona mamuna m’bodzi anacemerwa Mateu akhali nawa panyumba inalipira anthu misonkho, iye ampanga: “Bwera ukhale nyakupfundza wanga.” Penepo iye alamuka, mbantowera. 10 Mbwenye mu ndzidzi ukhadya* Yezu na anyakupfundzace panyumba ya Mateu, abwerambo anyakulipisa misonkho azinji na anyakudawa mbatoma kudya na Yezu pabodzi na anyakupfundzace. 11 Pakuona pyenepi, Afarisi apanga anyakupfundzace: “Thangwi yanji mpfundzisi wanu asadya na anyakulipisa misonkho pabodzi na anyakudawa?” 12 Pidabva iye pyenepi, Yezu alonga: “Anthu a ungumi wadidi nkhabe funa dotoro, mbwenye atenda ndiwo anafuna dotoro. 13 Natenepa, ndokoni kasaka mabvekero a mafala awa adalonga Mulungu: ‘Ndisafuna kuti mubvere anthu ntsisi, tayu kundiperekera ntsembe.’ Thangwi ine nee ndadzera anyakulungama, mbwenye ndadzera anyakudawa.”

Peno: “pikhali iye pameza.”


^ (Mar. 2:13-17) Pa ndzidzi unango, Yezu aenda pontho n’khundu mwa bara, mwinji wa anthu ukhapitiriza kuenda kuna iye, penepo iye atoma kuapfundzisa. 14 Pikhapita iye, aona Levi mwana wa Alfeu akhali nawa panyumba inalipira anthu misonkho, Yezu ampanga: “Bwera ukhale nyakupfundza wanga.” Penepo iye alamuka mbantowera. 15 Pa ndzidzi ukhadya* iye panyumba ya Levi, anyakulipisa misonkho azinji na anyakudawa akhadya* na Yezu pabodzi na anyakupfundzace, thangwi akhalipo azinji a iwo akuti adzakhala anyakupfundzace. 16 Mbwenye pidaona apfundzisi a mwambo a Afarisi kuti iye akhadya na anyakudawa pabodzi na anyakulipisa misonkho, iwo atoma kulonga na anyakupfundzace: “Kodi iye asadya na anyakulipisa misonkho pabodzi na anyakudawa?” 17 Pidabva iye pyenepi, Yezu aapanga: “Anthu a ungumi wadidi nkhabe funa dotoro, mbwenye atenda ndiwo anafuna dotoro. Ine nee ndadzera anyakulungama, mbwenye ndadzera anyakudawa.”

Peno: “ukhali iye pameza.”
Peno: “akhali pameza.”


^ (Luk. 5:27-32) Buluka penepo, iye abuluka kweneko mbaona nyakulipisa misonkho anacemerwa Levi wakuti akhali nawa panyumba inalipira anthu misonkho, Yezu ampanga: “Bwera ukhale nyakupfundza wanga.” 28 Penepo iye asiya pinthu pyonsene, mbatoma kutowera Yezu. 29 Buluka penepo, Levi acitira Yezu phwando ikulu kunyumba kwace. Kweneko kukhali mwinji ukulu wa anyakulipisa misonkho na anthu anango akhadya* na iwo. 30 Afarisi na apfundzisi a mwambo pidaona iwo pyenepi atoma kudungunya kuna anyakupfundzace, mbaabvundza: “Thangwi yanji imwe musadya mbamumwa na anyakulipisa misonkho pabodzi na anyakudawa?” 31 Pakutawira, Yezu aapanga: “Anthu a ungumi wadidi nkhabe funa dotoro, mbwenye atenda ndiwo anafuna dotoro. 32 Thangwi ine nee ndadzera anyakulungama, mbwenye ndadzera anyakudawa toera atcunyuke.”

Peno: “akhali pameza.”


^ ndima 1 (Mat. 9:9) Buluka penepo, Yezu aona mamuna m’bodzi anacemerwa Mateu akhali nawa panyumba inalipira anthu misonkho, iye ampanga: “Bwera ukhale nyakupfundza wanga.” Penepo iye alamuka, mbantowera.



^ ndima 2 (Mat. 9:9) Buluka penepo, Yezu aona mamuna m’bodzi anacemerwa Mateu akhali nawa panyumba inalipira anthu misonkho, iye ampanga: “Bwera ukhale nyakupfundza wanga.” Penepo iye alamuka, mbantowera.



^ ndima 3 (Luk. 7:37-39) Penepo nkazi m’bodzi wakuti mu nzinda unoyu akhadziwika ninga nyakudawa abva kuti Yezu akhadya kunyumba kwa Nfarisi, iye abweresa ntete* wa mafuta akununkhira kakamwe. 38 Nkazi agodama cifupi na miyendo ya Yezu, iye alira mbatoma kutotesa miyendo ya Yezu na misozi yace, mbaipukuta na tsisi yace. Pontho iye ampswompswona miyendo ya Yezu mbaikhwaza mafuta akununkhira. 39 Nfarisi adacemera Yezu pidaona iye pyenepi, alonga ekhene muntima mwace: “Munthu uyu mbadakhala mprofeta, mwandimomwene iye mbadadziwa kuti mbani nkazi uyu adam’phata, mbadadziwa kuti iye ndi nyakudawa.”

Fala na Fala: “‘ntete wa alabhastro.’ Ntete ung’ono wakuti kale ukhacitwa na mwala unagumanika cifupi na Alabastron ku Ejitu.”


^ ndima 4 (Mat. 9:11) Pakuona pyenepi, Afarisi apanga anyakupfundzace: “Thangwi yanji mpfundzisi wanu asadya na anyakulipisa misonkho pabodzi na anyakudawa?”



^ ndima 4 (Mat. 9:12, 13) Pidabva iye pyenepi, Yezu alonga: “Anthu a ungumi wadidi nkhabe funa dotoro, mbwenye atenda ndiwo anafuna dotoro. 13 Natenepa, ndokoni kasaka mabvekero a mafala awa adalonga Mulungu: ‘Ndisafuna kuti mubvere anthu ntsisi, tayu kundiperekera ntsembe.’ Thangwi ine nee ndadzera anyakulungama, mbwenye ndadzera anyakudawa.”



^ ndima 4 (Oze. 6:6) Pois tenho prazer no amor leal,* não em sacrifícios, E no conhecimento de Deus, não em ofertas queimadas.




^ ndima 5 (Mar. 2:15) Pa ndzidzi ukhadya* iye panyumba ya Levi, anyakulipisa misonkho azinji na anyakudawa akhadya* na Yezu pabodzi na anyakupfundzace, thangwi akhalipo azinji a iwo akuti adzakhala anyakupfundzace.

Peno: “ukhali iye pameza.”
Peno: “akhali pameza.”


^ ndima 6 (Mat. 8:3) Natenepa, Yezu afuthula djanja yace an’khuya mbampanga: “Ine ndisafuna! Utenda wako mbuwangiswe.” Penepo pene matanya ace amala.

NSOLO 28

Thangwi Yanji Anyakupfundza A Yezu nee Akhacita Jeju?


MATEU 9:14-17 MARKO 2:18-22 LUKA 5:33-39

	           ANYAKUPFUNDZA A JUWAU ABVUNDZA YEZU THANGWI YA JEJU










Juwau M’batizi aikhwa n’kaidi pakupita ndzidzi ungasi pidamala Yezu kucita Paskwa mu caka 30 N.W. Juwau akhafuna kuti anyakupfundzace akhale atowereri a Yezu, mbwenye nee onsene adakwanisa kucita pyenepi thangwi m’miyezi mingasi kutsogolo kwace iye akhali n’kaidi.

Dhuzi na Paskwa ya caka 31 N.W., anyakupfundza angasi a Juwau aenda kuna Yezu mbambvundza: ‘Thangwi yanji ife na Afarisi tisacita jeju, mbwenye anyakupfundza anu nkhabe kucita jeju?’ (Mateu 9:14) Afarisi akhacita jeju ninga nsambo wauphemberi. Buluka penepo, Yezu alonga pya nsangani wa Nfarisi wakudzikuza adacita phembero, mbalonga: ‘Mulungu wanga, ndisapereka takhuta kuna imwe thangwi ndasiyana na anthu anango onsene. Ndisacita jeju kawiri pa sumana.’ (Luka 18:11, 12) Panango anyakupfundza a Juwau akhalimbo na nsambo wakucita jeju. Peno akhacita jeju toera kutsukwala thangwi yakuikhwa kwa Juwau n’kaidi. Iwo akhabvundzika kuti thangwi yanji anyakupfundza a Yezu nee asacita jeju, panango mbatsukwalambo na iwo thangwi yakuikhwa kwa Juwau n’kaidi.

Yezu atawira mukuphatisira citsandzo: ‘Kodi axamwali a mankhadzi wamamuna asatsukwala mu ndzidzi unakhala iwo pabodzi na mankhadzi? Mbwenye unafika ndzidzi wakuti mankhadzi anadzabuluswa pakati pawo, pa ndzidzi unoyu iwo anadzacita jeju.’—Mateu 9:15.

Juwau akhadalonga kuti Yezu ndi mankhadzi. (Juwau 3:28, 29) Natenepa, mu ndzidzi ukhali Yezu na anyakupfundza, iwo nee acita jeju. Mbwenye mukupita kwa ndzidzi, pakumala kufa kwa Yezu, anyakupfundzace mbadatsukwala mpaka kusowa cifuno cakudya. Natenepa pakulamuswa kwace muli akufa, mbapadaoneka macinjo makulu thangwi iwo nee mbadafunika pontho kucita jeju thangwi yakutsukwala.

Buluka penepo, Yezu aapanga misangani miwiri: ‘Nkhabe munthu anasonera cigamba ca nguwo ipswa pa nguwo yakale, thangwi cigamba ca nguwo ipswa cinakwewa nguwo yakale, benga mbithimizirika kakamwe. Pontho, anthu nkhabe kuikha vinyu ipswa m’mabudu a nthembe zakale, thangwi angacita pyenepi, mabudu anapanduka, vinyu inatayika, pontho mabudu anabvungika. Mbwenye anthu asaikha vinyu ipswa m’mabudu a nthembe zipswa.’ (Mateu 9:16, 17) Kodi Yezu akhafuna kulonganji na misangani ineyi?

Yezu akhafuna kuphedza anyakupfundza a Juwau M’batizi kubvesesa kuti nee akhafunika kudikhira kuti atowereri a Yezu acite misambo yakale Yaciyuda ninga yakucita jeju. Iye nee abwera dzaikha cigamba ku ulambiri wakale nee toera kucitwa pontho. Yezu nee akhawangisa anthu toera kucita ulambiri Waciyuda m’midzidzi yakuti kukhadadzala na misambo ya anthu. Iye nee akhayesera kuikha cigamba pa nguwo yakale peno kuikha vinyu ipswa m’mabudu a nthembe zakale.







MISANGANI INALONGA THANGWI YA JEJU

Yezu aphatisira nsangani wakusona wakuti azinji mbadakwanisa kubvesesa ntsonga mwakukhonda nentsa. Ninji pinacitika munthu angasona phindi ya nguwo ipswa pa nguwo yakale peno yakusakala? Angaifula, cigamba cipswa cisakweweka mbacithimizira benga, mbing’ambika.

Munjira ibodzi ene, kazinji kene vinyu isakoyiwa m’mabudu akucitwa na nthembe za pinyama. Mukupita kwa ndzidzi, nthembe isabvunda. Kuikha vinyu m’mabudu akale pinacitisa kuti vinyu itayike. Vinyu ipswa inakwanisa kupitiriza kuwira mbicitisa budu kutamuka. Pyenepi pinacitisa kuti nthembe yakale iphafuke.





	            Mbani akhali na nsambo wakucita jeju mu ntsiku za Yezu, pontho thangwi yanji?



	            Thangwi yanji anyakupfundza a Yezu nee acita jeju mu ndzidzi ukhali iwo na Yezu, pontho mukupita kwa ndzidzi ninji pikhafuna kuacitisa kucita jeju?



	            Ndi api mabvekero a misangani ya Yezu inalonga pya nguwo ipswa na vinyu ipswa?











^ (Mat. 9:14-17) Buluka penepo, anyakupfundza a Juwau abwera kuna Yezu, mbambvundza: “Thangwi yanji ife na Afarisi tisacita jejuu, mbwenye anyakupfundza anu nkhabe kucita jejuu?” 15 Yezu aatawira: “Kodi axamwali a mankhadzi wamamuna ali na mathangwi toera kutsukwala mu ndzidzi unakhala iwo pabodzi na mankhadzi? Mbwenye zinadzafika ntsiku zakuti mankhadzi wamamuna anadzabuluswa pakati pawo, penepo iwo anadzacita jejuu. 16 Nkhabe munthu anasonera cigamba ca nguwo ipswa pa nguwo yakale, thangwi cigamba ca nguwo ipswa cinakwewa nguwo yakale, benga mbithimizirika kakamwe. 17 Pontho, anthu nkhabe kuikha vinyu ipswa m’mabudu a nthembe zakale, thangwi angacita pyenepi, mabudu anapanduka, vinyu inatayika, pontho mabudu anabvungika. Mbwenye anthu asaikha vinyu ipswa m’mabudu a nthembe zipswa, natenepa pyonsene pisakoyeka.”



^ (Mar. 2:18-22) Anyakupfundza a Juwau na anyakupfundza a Afarisi akhacita jejuu. Natenepa, iwo abwera kuna Yezu mbambvundza: “Thangwi yanji anyakupfundza a Juwau na anyakupfundza a Afarisi asacita jejuu, mbwenye anyakupfundza anu nkhabe kucita jejuu?” 19 Yezu aatawira: “Kodi axamwali a mankhadzi wamamuna ali na mathangwi toera kucita jejuu mu ndzidzi unakhala iwo pabodzi na mankhadzi? Mu ndzidzi unakhala iwo pabodzi na mankhadzi, iwo nkhabe kucita jejuu. 20 Mbwenye zinadzafika ntsiku zakuti mankhadzi wamamuna anadzabuluswa pakati pawo, penepo iwo anadzacita jejuu pa ntsiku ineyi. 21 Nkhabe munthu anasonera cigamba ca nguwo ipswa pa nguwo yakale. Angacita pyenepi, cigamba ca nguwo ipswa cinakwewa nguwo yakale, benga mbithimizirika kakamwe. 22 Pontho, nkhabe munthu anaikha vinyu ipswa m’mabudu a nthembe zakale. Angacita pyenepi, vinyu inapandula nthembe, mbibvungika pabodzi na mabudu. Mbwenye vinyu ipswa isaikhwa m’mabudu a nthembe zipswa.”



^ (Luk. 5:33-39) Iwo ampanga: “Anyakupfundza a Juwau asacita jejuu mwakukhonda phonya, pontho asacita maphembero akudembetera, anyakupfundza a Afarisi asacitambo pibodzi pyene, mbwenye anyakupfundza anu asadya mbamwa pyawo.” 34 Yezu aapanga: “Kodi imwe munakwanisa kucitisa kuti axamwali a mankhadzi wamamuna acite jejuu mu ndzidzi unakhala iwo pabodzi na mankhadzi? 35 Mbwenye zinadzafika ntsiku zakuti mankhadzi wamamuna anadzabuluswa pakati pawo; penepo iwo anadzacita jejuu mu ntsiku zenezi.” 36 Iye alongambo nsangani ubodzi kuna iwo: “Nkhabe munthu anagwanda phindi ya nguwo ipswa mbaisonera pa nguwo yakale. Angacita pyenepi, cigamba ca nguwo ipswa cinabuluka, pontho cigamba ca nguwo ipswa nee cinabverana na nguwo yakale. 37 Pontho, nkhabepo munthu anaikha vinyu ipswa m’mabudu a nthembe zakale. Angacita pyenepi, vinyu ipswa inapandula mabudu a nthembe vinyu mbitayika, pontho mabudu a nthembe anabvungika. 38 Mbwenye vinyu ipswa isafunika kuikhwa m’mabudu a nthembe zipswa. 39 Nkhabepo munthu angamala kumwa vinyu yakale asafuna pontho ipswa, thangwi iye asalonga: ‘Vinyu yakale ndi yadidi kakamwe.’”



^ ndima 2 (Mat. 9:14) Buluka penepo, anyakupfundza a Juwau abwera kuna Yezu, mbambvundza: “Thangwi yanji ife na Afarisi tisacita jejuu, mbwenye anyakupfundza anu nkhabe kucita jejuu?”



^ ndima 2 (Luk. 18:11, 12) Nfarisi alimira mbatoma kuphembera mbalonga ekhene muntima mwace: ‘Mulungu wanga, ndisapereka takhuta kuna imwe thangwi ndasiyana na anthu anango onsene akuti ndi mambava, akukhonda kulungama, aupombo peno ninga nyakulipisa misonkho uyu. 12 Ndisacita jejuu kawiri pa sumana; ndisapereka cacikhumi ca pinthu pyonsene pinawina ine.’



^ ndima 3 (Mat. 9:15) Yezu aatawira: “Kodi axamwali a mankhadzi wamamuna ali na mathangwi toera kutsukwala mu ndzidzi unakhala iwo pabodzi na mankhadzi? Mbwenye zinadzafika ntsiku zakuti mankhadzi wamamuna anadzabuluswa pakati pawo, penepo iwo anadzacita jejuu.



^ ndima 4 (Juw. 3:28, 29) Imwe ndimwe amboni a pidalonga ine kuti: ‘Ine sine Kristu tayu, mbwenye ndatumwa toera kuenda patsogolo pace.’ 29 Ali na mankhadzi wankazi ndi mankhadzi wamamuna. Mbwenye xamwali wa mankhadzi wamamuna angakhala cifupi mbabva pinalonga iye, asakomerwa thangwi yakubva fala ya mankhadzi wamamuna. Natenepa, kutsandzaya kwanga ndi kukulu kakamwe.



^ ndima 5 (Mat. 9:16, 17) Nkhabe munthu anasonera cigamba ca nguwo ipswa pa nguwo yakale, thangwi cigamba ca nguwo ipswa cinakwewa nguwo yakale, benga mbithimizirika kakamwe. 17 Pontho, anthu nkhabe kuikha vinyu ipswa m’mabudu a nthembe zakale, thangwi angacita pyenepi, mabudu anapanduka, vinyu inatayika, pontho mabudu anabvungika. Mbwenye anthu asaikha vinyu ipswa m’mabudu a nthembe zipswa, natenepa pyonsene pisakoyeka.”

NSOLO 29

Kodi Munthu Anakwanisa Kucita Mabasa Adidi pa Ntsiku Ya Sabudu?


JUWAU 5:1-16

	           YEZU AMWAZA MPHANGWA KU YUDEYA



	           PA THWALA, IYE AWANGISA MAMUNA WAKUTI AKHADUWALA










Yezu acita pizinji pikhamwaza iye mphangwa ku Galileya. Mbwenye iye nee akhanyerezera basi ene pya Galileya pidalonga iye kuti ‘ndisafunikambo kumwaza mphangwa zadidi za Umambo wa Mulungu m’mizinda inango.’ Natenepa, iye amwazambo ‘mphangwa m’masinagoga a mu Yudeya.’ (Luka 4:43, 44) Pyenepi pisabveka mwadidi thangwi ukhali ndzidzi wa khoni, pontho phwando mu Yerusalemu ikhali cifupi toera kucitwa.

Ninga pidaleri ife thangwi ya utumiki wa Yezu ku Galileya, tiri na mphangwa zakucepa basi m’Maevanjelyu zinalonga pya utumiki wace ku Yudeya. Maseze anthu azinji nee akhatawira kubva mphangwa za Yezu mu Yudeya, iye nee asiya kumwaza mphangwa zadidi mwaphinga na kucita mabasa adidi mwenemu.

Mwakukhonda dembuka, Yezu mbadapita mu nzinda ukulu wa Yudeya, Yerusalemu, toera kucita Paskwa ya caka 31 N.W. Cifupi na Nsuwo wa Mabira, wakuti usapita na anthu azinji, pakhali na thawala inacemerwa Bhetisedha. Atenda azinji ninga maboliboli na anyakulamala akhaenda pa thawala ineyi. Thangwi yanji? Thangwi iwo akha- khulupira kuti anawangiswa utenda wawo angapita mu thawala ineyi madzi angatoma kucita mabimbi.

Ikhali Sabudu, pontho Yezu aona mamuna m’bodzi wakuti akhaduwala mu pyaka 38. Yezu ambvundza: ‘Usafuna uwange?’ Mamuna atawira: ‘Mbuya, ine nkhabe munthu toera kundibiza mu thawala madzi angabvunduka peno angatoma kucita mabimbi, thangwi mu ndzidzi unaenda ine, unango asandipitira patsogolo mbabira m’madzi.’—Juwau 5:6, 7.

Yezu alonga cinthu cakuti cadzumatirisa mamuna unoyu na onsene akhabvesera: ‘Lamuka! Kwata makha ako ufambe.’ (Juwau 5:8) Pa ndzidzi unoyu, mamuna awangiswa utenda wace, mbakwata makha ace mbatoma kufamba!



[image: Ayuda akulonga na mamuna adawangiswa na Yezu]



M’mbuto mwakukomerwa na pinthu pidacitika, Ayuda ayang’ana mamuna unoyu mbalonga mwakuipirwa: ‘Lero ndi ntsiku ya Sabudu, iwe nee usatawiriswa kuthukula makha.’ Mamuna atawira: ‘Ule adandiwangisa ndiye adandipanga kuti, ‘Kwata makha ako ufambe.’ (Juwau 5:10, 11) Ayuda anewa asumula ule akhawangisa anthu pa ntsiku ya Sabudu.

Ayuda anewa abvundza: ‘Mbani munthu unoyu adakupanga kuti kwata makha ako ufambe?’ Thangwi yanji iwo abvundza pyenepi? Thangwi Yezu ‘akhadapita pakati pa mwinji wa anthu,’ pontho mamuna adawangiswa nee akhadziwa dzina ya Yezu. (Juwau 5:12, 13) Mbwenye mamuna unoyu mbadaona pontho Yezu. Patsogolo pace, mu templo, mamuna agumana Yezu, mbadzindikira kuti ndiye adamuwangisa pa thawala.

Mamuna adawangiswa aona Ayuda adambvundza thangwi ya kuwangiswa kwace. Iye aapanga kuti akhali Yezu. Natenepa Ayuda aenda pakhali Yezu. Kodi iwo akhafuna kudziwa kuti akwanisa tani kucita pinthu pyenepi pyakudzumatirisa? Nkhabe. Iwo akhafuna basi ene kusumula Yezu thangwi yakucita mabasa adidi pa ntsiku ya Sabudu. Iwo atoma kutcinga Yezu.







	            Thangwi yanji Yezu aenda ku Yudeya, pontho iye apitiriza kucitanji kweneko?



	            Thangwi yanji anthu azinji akhaenda mu thawala ikhacemerwa Bhetisedha?



	            Ndi cirengo cipi cidacita Yezu pa thawala, pontho Ayuda anango acitanji pidaona iwo pyenepi?











^ ndima 1 (Luk. 4:43, 44) Mbwenye iye aapanga: “Ndisafunikambo kumwaza mphangwa zadidi za Umambo wa Mulungu m’mizinda inango, thangwi ine ndatumwa toera kucita pyenepi.” 44 Natenepa, iye apitiriza kumwaza mphangwa m’masinagoga a mu Yudeya.



^ ndima 4 (Juw. 5:6, 7) Yezu pidaona iye mamuna unoyu mbakagona, pontho nakuti akhadziwa kuti iye akhaduwala mu pyaka pizinji, ambvundza: “Usafuna uwange?” 7 Nyakuduwala antawira: “Mbuya, ine nkhabe munthu toera kundibiza mu thawala madzi angatekenyeka, mu ndzidzi unaenda ine, unango asandipitira patsogolo mbabira m’madzi.”



^ ndima 5 (Juw. 5:8) Yezu ampanga: “Lamuka! Kwata makha* ako ufambe.”

Peno: “talimba.”


^ ndima 6 (Juw. 5:10, 11) Natenepa Ayuda atoma kupanga mamuna adawangiswa: “Lero ndi ntsiku ya Sabudu, iwe nee usatawiriswa kuthukula makha.”* 11 Mbwenye iye aatawira: “Ule adandiwangisa ndiye adandipanga kuti: ‘Kwata makha* ako ufambe.’”

Peno: “talimba.”
Peno: “talimba.”


^ ndima 7 (Juw. 5:12, 13) Iwo ambvundza: “Mbani munthu unoyu adakupanga kuti: ‘Kwata makha ako ufambe’?” 13 Mbwenye mamuna unoyu nee akhadziwa kuti mbani adamuwangisa, thangwi Yezu akhadapita pakati pa mwinji wa anthu akhali penepo.









[image: Ayuda akupambizira Yezu kuti nee akukoya ntsiku ya Sabudu]




NSOLO 30

Yezu Ndi Mwana Wa Mulungu


JUWAU 5:17-47

	           MULUNGU NDI PAI WACE YEZU



	           PIKIRO YA KULAMUSWA KWA AKUFA










Mu ndzidzi wakuti Ayuda anango akhapambizira Yezu thangwi yakukhonda kukoya Sabudu mukuwangisa mamuna unango, Yezu atawira: ‘Babanga asapitiriza kuphata basa mpaka lero, inembo ndisapitiriza kuphata basa.’—Juwau 5:17.

Pidacita Yezu nee pikhakhondeswa na mwambo wa Mulungu unalonga pya Sabudu. Basa yace yakumwaza mphangwa na kuwangisa anthu ndi cipangizo cakuti akhatowezera mabasa adidi a Mulungu. Natenepa Yezu akhapitiriza kucita pinthu pyadidi ntsiku zonsene. Mbwenye ntawiro wace kuna ale akhampambizira, waacitisa kuipirwa kakamwe kwakuti akhafuna kupha Yezu. Thangwi yanji akhadaipirwa tenepo?

Kusiyapo kuipirwa thangwi ya maonero akuphonyeka akhali na iwo pidawangisa Yezu anthu pa ntsiku ya Sabudu, iwo aipirwa pontho kakamwe pidalonga Yezu kuti ndi Mwana wa Mulungu. Iwo akhanyerezera kuti Yezu akudawira Mulungu pidalonga iye kuti ndi Babace. Kwa iwo ndi sawasawa kulonga kuti iye ene ndi Mulungu. Mwandimomwene, Yezu nee agopa, pontho apitiriza kuapanga pya uxamwali wace wakupambulika na Babace. Iye alonga: ‘Thangwi Baba asafuna kakamwe Mwana, mbampangiza pinthu pyonsene pinacita Iye.’—Juwau 5:20.

Baba ndi Nyakupasa Umaso, iye apangiza pyenepi mu ndzidzi wakale pidapasa iye mphambvu anthu anango toera alamuse anyakufa. Yezu apitiriza kulonga: ‘Ninga Baba asalamusa anyakufa mbaapasa umaso, Mwana asalamusambo muli akufa munthu onsene anafuna iye.’ (Juwau 5:21) Mafala anewa asatipasa cidikhiro cadidi cantsogolo. Ngakhale cincino, Mwana akupitiriza kulamusa anthu mwauzimu. Natenepa, Yezu alonga: ‘Munthu onsene anabva fala yanga mbakhulupira Ule adandituma, ali na umaso wakukhonda mala, pontho iye nee anatongwa, mbwenye abuluka mu kufa mbakhala na umaso.’—Juwau 5:24.

Nkhabepo cidzindikiro cinapangiza kuti mpaka ndzidzi unoyu, Yezu akhadalamusa kale anthu muli akufa, mbwenye apanga anyakupambizira ace kuti pyenepi pinadzacitika ntsogolo. Iye alonga: ‘Lekani kudzumatirwa na ipyo thangwi unadzafika ndzidzi wakuti anthu onsene anagona mu nthumbi zakukumbukirwa anadzabva mafala ace mbalamuswa.’—Juwau 5:28, 29.

Maseze Yezu akhali na basa yakufunika kakamwe, iye apangiza pakweca kuti asabvera Mulungu mudalonga iye kuti: ‘Ine nee ndisacita pinafuna ine, mbwenye ndisacita pinafuna Ule adandituma.’ (Juwau 5:30) Natenepa, Yezu alonga pya basa yakufunika kakamwe idapaswa iye mu cifuniro ca Mulungu, pinthu pyakuti iye adzati kupilonga pakweca. Mbwenye ale akuti akhapambizira Yezu nee akhali na umboni wace basi tayu. Yezu aakumbusa: ‘Imwe mwatuma anthu mbaenda kuna Juwau M’batizi, pontho iye apereka umboni thangwi ya undimomwene.’—Juwau 5:33.

Panango anyakupambizira Yezu akhadabva kale pyenepi pyaka piwiri nduli. Juwau apanga atsogoleri auphemberi Aciyuda pya Ule akhafuna kubwera nduli mwace, wakuti ndi ‘mprofeta’ na ‘Kristu.’ (Juwau 1:20-25) Toera kukumbusa anyakupambizira ace pya maonero awo adidi thangwi ya Juwau, wakuti akhali n’kaidi, Yezu alonga: ‘Mu ndzidzi wakucepa imwe mukhafuna kakamwe kutsandzaya mu ceza cace.’ (Juwau 5:35) Munjira ineyi, Yezu amwaza mphangwa kupiringana Juwau M’batizi.

Yezu alonga: ‘Mabasa anewa anacita ine [kuphataniza cirengo cidamala iye kucita] asapereka umboni wakuti ine ndatumwa na Baba.’ Kusiyapo pyenepi, iye athimiza: ‘Baba adandituma ndiye adapereka umboni thangwi ya ine.’ (Juwau 5:36, 37) Mwacitsandzo, Mulungu apangiza pakweca kuti Yezu ndi mwanace pa ndzidzi wa kubatizwa kwace.—Mateu 3:17.

Mwandimomwene, ale akhapambizira Yezu nee akhali na mathangwi toera kunkhonda. Thangwi Malemba akhadafufudza iwo akhapereka umboni pya iye. Natenepa Yezu amalisa kulonga: ‘Khala musakhulupira Mose, imwe mbamudakhulupirambo ine, thangwi iye alemba pya ine. Mphapo khala nee musakhulupira pidalemba iye, munakhulupira tani pinalonga ine?’—Juwau 5:46, 47.







	            Thangwi yanji pidacita Yezu pa ntsiku ya Sabudu nee pikhaswa mwambo?



	            Kodi Yezu alonga tani pya basa yace yakufunika kakamwe mu cifuniro ca Mulungu?



	            Ninji pinapangiza kuti Yezu ndi Mwana wa Mulungu?











^ ndima 1 (Juw. 5:17) Mbwenye iye aapanga: “Babanga asapitiriza kuphata basa mpaka lero, inembo ndisapitiriza kuphata basa.”



^ ndima 3 (Juw. 5:20) Thangwi Baba asafuna kakamwe Mwana, mbampangiza pinthu pyonsene pinacita Iye, pontho iye anampangiza mabasa makulu kakamwe kupiringana anewa, toera imwe mudzumatirwe.



^ ndima 4 (Juw. 5:21) Ninga Baba asalamusa anyakufa mbaapasa umaso, Mwana asalamusambo muli akufa munthu onsene anafuna iye.



^ ndima 4 (Juw. 5:24) Mwandimomwene ine ndinakupangani kuti munthu onsene anabva mafala anga mbakhulupira Ule adandituma, ali na umaso wakukhonda mala, pontho iye nee anatongwa, mbwenye abuluka mu kufa mbakhala na umaso.



^ ndima 5 (Juw. 5:28, 29) Lekani kudzumatirwa na pyenepi, thangwi unadzafika ndzidzi wakuti munthu onsene ali munthumbi zakukumbukirwa anadzabva fala yace, 29 mbabuluka. Ale adacita pinthu pyadidi anadzalamuka toera kukhala na umaso, ale adacita pinthu pyakuipa anadzalamuka toera kutongwa.



^ ndima 6 (Juw. 5:30) Nee cinthu cibodzi cinacita ine ninga munafunira ine. Ine ndisatonga anthu ninga munandipangira Baba. Kutonga kwanga ndi kwakulungama thangwi nee ndisacita pinafuna ine, mbwenye ndisacita pinafuna Ule adandituma.



^ ndima 6 (Juw. 5:33) Imwe mwatuma anthu mbaenda kuna Juwau, pontho iye apereka umboni thangwi ya undimomwene.



^ ndima 7 (Juw. 1:20-25) Iye nee akhonda kutawira, mbwenye alonga pakweca kuti: “Ine sine Kristu tayu.” 21 Iwo ambvundza: “Mphapo ndiwe ani? Ndiwe Eliya?” Iye atawira: “Sine Eliya tayu.” “Ndiwe mprofeta?” Iye atawira: “Nkhabe!” 22 Penepo iwo ambvundza: “Ndiwe ani mphapo? Tipange toera tikwanise kutawira ale adatituma. Longa wekhene, ndiwe ani?” 23 Iye atawira: “Ndine fala ya munthu anakhuwa n’thando kuti: ‘Lungamisani njira ya Yahova,’ ninga mudalongera mprofeta Izaiya.” 24 Ale adatumwa akhali a nsoka wa Afarisi. 25 Iwo ambvundza: “Khala siwe Kristu tayu, peno Eliya peno Mprofeta; mphapo thangwi yanji usabatiza anthu?”



^ ndima 7 (Juw. 5:35) Munthu unoyu akhali ninga nyale yakugaka na yakuyetimira, pontho mu ndzidzi wakucepa imwe mukhafuna kakamwe kutsandzaya mu ceza cace.



^ ndima 8 (Juw. 5:36, 37) Ine ndiri na umboni ukulu kakamwe kupiringana wa Juwau, thangwi mabasa adandipasa Babanga toera kucita, mabasa anewa anacita ine, asapereka umboni wakuti ine ndatumwa na Baba. 37 Baba adandituma ndiye adapereka umboni thangwi ya ine. Imwe cipo mwabva fala yace, peno kuona kuti iye akhala tani,



^ ndima 8 (Mat. 3:17) Pontho kwabvekambo fala idabuluka kudzulu mbilonga: “Uyu ndi Mwananga wakufunika, anakomerwa na ine.”



^ ndima 9 (Juw. 5:46, 47) Mwandimomwene, mbamudakhulupira Mose, imwe mbamudakhulupirambo ine, thangwi iye alemba pya ine. 47 Mphapo khala nee musakhulupira pidalemba iye, munakhulupira tani pinalonga ine?”









[image: Anyakupfundza a Yezu akupuruza na kudya tirigu pa ntsiku ya Sabudu]




NSOLO 31

Iwo Apuruza Tirigu Pa Ntsiku Ya Sabudu


MATEU 12:1-8 MARKO 2:23-28 LUKA 6:1-5

	           ANYAKUPFUNDZA APURUZA TIRIGU PA NTSIKU YA SABUDU



	           YEZU NDI ‘MBUYA WA NTSIKU YA SABUDU’










Yezu na anyakupfundzace aenda kukhundu ya kumabulukiro a dzuwa a Galileiya. Ukhali ndzidzi wa khoni, pontho ndzidzi wakubvuna tirigu ukhadafika. Nakuti anyakupfundza akhabva njala, iwo apuruza tirigu mbatoma kudya. Mbwenye ikhali ntsiku ya Sabudu, pontho Afarisi akhaona pikhacita iwo.

Kumbukani kuti ndzidzi ungasi nduli, Ayuda ku Yerusalemu akhafuna kupha Yezu thangwi akhampumpha kuti iye nee asalemedza Sabudu. Cincino Afarisi akumpambizira pontho thangwi ya pinacita anyakupfundzace mbalonga: ‘Ona! Anyakupfundza ako akucita pinthu pinakhondeswa na mwambo pa ntsiku ya Sabudu.’—Mateu 12:2.

Afarisi asakhulupira kuti kupuruza tirigu mbating’inda m’manja toera kudya pikhali sawasawa na kubvuna na kububuda. (Eksodo 34:21) M’mbuto mwakucitisa ntsiku ineyi kukhala yakutsandzayisa na pinthu pyauzimu, Afarisi akhacitisa ntsiku ya Sabudu kukhala yakunentsa kakamwe thangwi yakukhonda kubvesesa kwawo mwambo ukhalonga pyakuphata basa pa ntsiku ineyi. Yezu aphatisira pitsandzo toera kupangiza kuti iwo akhali akudodomeka pidalonga iye kuti Yahova Mulungu cipo akhafuna kuti mwambo Wace unalonga pya Sabudu uphatisirwe munjira ineyi.

Citsandzo cakutoma cidalonga Yezu cikhali ca Dhavidhi na amunace. Pikhali iwo na njala, iwo apita mu tabhernakulu mbadya nkate wa cipangizo. Kazinji kene mikate ya mu tabhernakulu ikhadyiwa na anyantsembe basi, mbwenye mu ndzidzi unango udadya Dhavidhi na amunace, mikate ineyi ikhadabuluswa pamaso pa Yahova mbiikhwa ipswa. Ndi thangwi yace, iwo nee apaswa mulando thangwi yakudya mikate ineyi.—Levitiko 24:5-9; 1 Samwele 21:1-6.

Mu citsandzo caciwiri, Yezu alonga: ‘Imwe nee mwaleri m’bukhu ya Mwambo kuti m’Masabudu anyantsembe asaphata basa mu templo, mbapitiriza kukhala akusowa mulando?’ Iye akhafuna kulonga kuti ngakhale ntsiku ya Sabudu, anyantsembe asapha pinyama toera kupereka ntsembe na kucita mabasa anango pa templo. Yezu alonga: ‘Ine ndinakupangani kuti munthu wakufunika kakamwe kupiringana templo ali pano.’—Mateu 12:5, 6; Numero 28:9.

Pakufuna kuaphedza kubvesesa ntsonga, Yezu aphatisira pontho Malemba: ‘Imwe mbamudabvesesa mabvekero a mafala awa: Ndisafuna kuti mubvere anthu ntsisi, tayu kundiperekera ntsembe, nee mbamudapasa mulando anthu akusowa mulando.’ Pakumalisa iye alonga: ‘Thangwi Mwana wa munthu ndi Mbuya wa ntsiku ya Sabudu.’ Yezu akhalonga pya ntendere unafuna kubweresa utongi wa Umambo nkati mwa pyaka cikwi.—Mateu 12:7, 8; Ozeya 6:6.

Kutomera kale, anthu asathabuka na nkhondo na uphanga thangwi yakukhala mu dziko yakutongwa na Sathani. Mbwenye Kristu angadzatonga pinthu pinadzakhala pyakusiyana. Utongi wace unadzakhala ninga ntsiku ya Sabudu yakuti inadzabweresa kupuma kunadikhira ife.







	            Ninji pidacitisa Afarisi kupumpha anyakupfundza a Yezu, pontho thangwi yanji?



	            Kodi Yezu aphedza tani Afarisi toera kucinja maonero awo akuphonyeka?



	            Ndi munjira ipi Yezu ndi ‘Mbuya wa ntsiku ya Sabudu’?











^ (Mat. 12:1-8) Pa ndzidzi unoyu, Yezu na anyakupfundzace apita na m’maminda a tirigu pa ntsiku ya Sabudu. Anyakupfundzace aphatwa na njala, mbatoma kupuruza tirigu toera kudya. 2 Pakuona pyenepi, Afarisi apanga Yezu: “Ona! Anyakupfundza ako akucita pinthu pinakhondeswa na mwambo pa ntsiku ya Sabudu.” 3 Iye aatawira: “Kodi imwe nee mwaleri pidacita Dhavidhi pidaphatwa iye na njala pabodzi na amuna akhali na iye? 4 Kodi iye nee apita n’nyumba ya Mulungu mbapaswa mikate ya ntsembe mbaidya pabodzi na amuna akhali na iye? Iwo nee akhatawiriswa na mwambo toera kudya mikate ineyi, basi ene anyantsembe ndiwo akhatawiriswa. 5 Imwe nee mwaleri m’bukhu ya Mwambo kuti m’Masabudu anyantsembe asaphata basa mu templo, mbapitiriza kukhala akusowa mulando? 6 Mbwenye ine ndinakupangani kuti munthu wakufunika kakamwe kupiringana templo ali pano. 7 Imwe mbamudabvesesa mabvekero a mafala awa: ‘Ndisafuna kuti mubvere anthu ntsisi, tayu kundiperekera ntsembe,’ nee mbamudapasa mulando anthu akusowa mulando. 8 Thangwi Mwana wa munthu ndi Mbuya wa ntsiku ya Sabudu.”



^ (Mar. 2:23-28) Yezu na anyakupfundzace akhapita na m’maminda a tirigu pa ntsiku ya Sabudu. Anyakupfundzace atoma kupuruza tirigu mu ndzidzi ukhaenda iwo. 24 Natenepa, Afarisi apanga Yezu: “Onani! Thangwi yanji iwo asacita pinthu pinakhondeswa na mwambo pa ntsiku ya Sabudu?” 25 Mbwenye Yezu aatawira: “Kodi imwe nee mwaleri pidacita Dhavidhi pa ndzidzi wakuti iye na amuna akhali na iye akhadaphatwa na njala? 26 Nee mwaleri mphangwa zinalonga pya Abhiyatari nyantsembe wankulu, kuti Dhavidhi apita n’nyumba ya Mulungu mbadya mikate ya ntsembe yakuti nee munthu m’bodzi akhatawiriswa na mwambo toera kuidya, kusiyapo anyantsembe, mbaperekambo mikate inango kuna amuna akhali na iye?” 27 Iye athimiza: “Sabudu yakhazikiswa toera kuphedza anthu, mbwenye anthu nee acitwa toera kukoya Sabudu. 28 Natenepa, Mwana wa munthu ndi Mbuya, ngakhale wa ntsiku ya Sabudu.”



^ (Luk. 6:1-5) Pa ntsiku ya Sabudu iye akhapita na m’maminda a tirigu, anyakupfundzace akhapuruza tirigu mbaiting’inda na manja awo mbadya. 2 Pidaona iwo pyenepi, Afarisi anango alonga: “Thangwi yanji mukucita pinthu pinakhondeswa na mwambo pa ntsiku ya Sabudu?” 3 Mbwenye pakuatawira Yezu alonga: “Kodi imwe nee mwaleri pidacita Dhavidhi pidaphatwa iye na njala pabodzi na amuna akhali na iye?” 4 Kodi iye nee apita n’nyumba ya Mulungu mbapaswa mikate ya ntsembe mbaidya pabodzi na amuna akhali na iye? Iwo nee akhatawiriswa na mwambo toera kudya mikate ineyi, basi ene anyantsembe ndiwo akhatawiriswa.” 5 Penepo iye aapanga: “Mwana wa munthu ndi Mbuya wa ntsiku ya Sabudu.”



^ ndima 2 (Mat. 12:2) Pakuona pyenepi, Afarisi apanga Yezu: “Ona! Anyakupfundza ako akucita pinthu pinakhondeswa na mwambo pa ntsiku ya Sabudu.”



^ ndima 3 (Eks. 34:21) “Deves trabalhar por seis dias, mas no sétimo dia descansarás.* Descansarás até mesmo na época de lavrar a terra e na época da colheita.




^ ndima 4 (Lev. 24:5-9) “Pegarás em farinha fina e farás 12 pães em forma de anel. Cada pão deve ter dois décimos de uma efa.* 6 Irás colocá-los em duas pilhas sobre a mesa de ouro puro perante Jeová, cada pilha com seis pães. 7 Deves pôr olíbano puro sobre cada pilha; este servirá como representação da oferta inteira de pães;* será uma oferta feita por fogo a Jeová. 8 Em cada dia de sábado, ele deve colocar os pães em ordem perante Jeová regularmente. É um pacto permanente com os israelitas. 9 Serão de Arão e dos seus filhos, e eles irão comê-los num lugar santo, porque são uma porção santíssima que lhe pertence das ofertas feitas por fogo a Jeová. É um decreto permanente.”




^ ndima 4 (1 Sam. 21:1-6) Mais tarde, David foi a Nobe, a Aimeleque, o sacerdote. Ao encontrar-se com David, Aimeleque começou a tremer de medo e perguntou-lhe: “Porque é que estás sozinho? Porque é que não veio ninguém contigo?” 2 David disse a Aimeleque, o sacerdote: “O rei instruiu-me a fazer algo, mas disse: ‘Não deixes que ninguém saiba nada sobre a missão para a qual te estou a enviar, nem sobre as instruções que te dei.’ Por isso, combinei com os meus homens encontrarmo-nos num determinado lugar. 3 Agora, se o senhor tiver cinco pães ou qualquer outra coisa, entregue-mos.” 4 No entanto, o sacerdote disse a David: “Não tenho pão comum, apenas pão sagrado; podem comê-lo, desde que os teus homens não tenham tido contacto com mulheres.”* 5 David disse ao sacerdote: “Pode ter a certeza de que as mulheres foram mantidas longe de nós, assim como das outras vezes, quando saímos em campanhas militares. Se, mesmo quando a missão é comum, os homens se mantêm puros, quanto mais hoje!” 6 Assim, o sacerdote deu-lhe os pães sagrados, pois só havia lá os pães da proposição, que tinham sido tirados da presença de Jeová e substituídos por pão fresco no dia em que se tiravam os pães.




^ ndima 5 (Mat. 12:5, 6) Imwe nee mwaleri m’bukhu ya Mwambo kuti m’Masabudu anyantsembe asaphata basa mu templo, mbapitiriza kukhala akusowa mulando? 6 Mbwenye ine ndinakupangani kuti munthu wakufunika kakamwe kupiringana templo ali pano.



^ ndima 5 (Num. 28:9) “‘No entanto, no dia de sábado, a oferta deve ser de dois cordeiros sadios de um ano e dois décimos de uma efa de farinha fina misturada com azeite, como oferta de cereais, juntamente com a correspondente oferta de bebida.




^ ndima 1 (Mat. 12:7, 8) Imwe mbamudabvesesa mabvekero a mafala awa: ‘Ndisafuna kuti mubvere anthu ntsisi, tayu kundiperekera ntsembe,’ nee mbamudapasa mulando anthu akusowa mulando. 8 Thangwi Mwana wa munthu ndi Mbuya wa ntsiku ya Sabudu.”



^ ndima 1 (Oze. 6:6) Pois tenho prazer no amor leal,* não em sacrifícios, E no conhecimento de Deus, não em ofertas queimadas.










[image: Yezu asafuna kuwangisa mamuna wa djanja yakulamala]




NSOLO 32

Kodi Mwambo Usatawirisa Kucitanji pa Ntsiku Ya Sabudu?


MATEU 12:9-14 MARKO 3:1-6 LUKA 6:6-11

	           MAMUNA UNANGO WAKUTI AKHALI NA DJANJA YAKULAMALA AWANGISWA PA NTSIKU YA SABUDU










Ntsiku inango ya Sabudu, Yezu aenda ku sinagoga, panango ku Galileya. Kweneko iye agumana mamuna unango akhali na djanja ya madyo yakulamala. (Luka 6:6) Apfundzisi a mwambo na Afarisi akhayang’ana pikhafuna kucita Yezu. Thangwi yanji? Iwo apangiza pikhali muntima mwawo, mbabvundza Yezu: ‘Pisatawiriswa kuwangisa munthu pa ntsiku ya Sabudu?’—Mateu 12:10.

Atsogoleri auphemberi Aciyuda akhakhulupira kuti mwambo usatawirisa kuwangisa pa ntsiku ya Sabudu basi ene khala umaso uli pangozwi. Mwacitsandzo, mwambo ukhakhondesa kubwezera gogodo pa mbuto payo pa ntsiku ya Sabudu peno kumanga cironda, thangwi pyenepi nee pisaikha umaso pangozwi. Mwandimomwene, apfundzisi a mwambo na Afarisi nee akhapokanya Yezu thangwi yakubvera ntsisi mamuna unoyu wa djanja yakulamala. Iwo akhasaka njira yakupasa mulando Yezu.

Mbwenye Yezu akhadziwa manyerezero awo akuphonyeka. Iye adzindikira kuti iwo akhali na maonero akukhonda bverana na malemba analonga pya mabasa anakhondeswa ntsiku ya Sabudu. (Eksodo 20:8-10) Yezu akhadasandikwa kale thangwi ya mabasa adidi akhacita iye. Penepo Yezu alonga kuna mamuna wa djanja yakulamala: ‘Lamuka bwera pakati.’—Marko 3:3.

Yezu apanga apfundzisi a mwambo na Afarisi: ‘Mbani mwa imwe angakhala na bira yace mbigwera n’djenje pa ntsiku ya Sabudu, nee anaiphata mbaibulusa n’djenje?’ (Mateu 12:11) Bira ikhaimirira mpfuma, na thangwi ineyi, iwo nee mbadaisiya n’djenje mpaka ntsiku inango. Thangwi mbadacita pyenepi, iyo mbidafa mbaluza kobiri. Kusiyapo pyenepi Malemba asalonga: ‘Munthu wadidi asatsalakana pinyama pyace.’—Misangani 12:10.

Toera kulandanisa, Yezu athimiza: ‘Munthu ndi wakufunika kakamwe kupiringana bira. Natenepa, pisatawiriswa kucita cinthu cadidi pa ntsiku ya Sabudu.’ (Mateu 12:12) Yezu nee akhapwaza mwambo unalonga pya Sabudu pidawangisa iye mamuna. Atsogoleri auphemberi acimwana kupokanya undimomwene unoyu. Na thangwi ineyi iwo amatama.

Mwakutsukwala, Yezu adzindikira maonero awo akuphonyeka, ayang’ana n’khundu, buluka penepo mbapanga mamuna: ‘Fungula djanja yako.’ (Mateu 12:13) Iye awangiswa mu ndzidzi udafungula iye djanja yace mbatsandzaya kakamwe. Mphapo pyenepi pyakhuya tani ale akhaipirwa na Yezu?



[image: Atsogoleri Aciyuda asafuna kupha Yezu]



M’mbuto mwakutsandzaya na kuwangiswa kwa mamuna unoyu wakulamala, Afarisi aipirwa kakamwe ‘mbabverana mwakucimbiza na anyakuphedzera a Herodhi toera kuona kuti anapha tani Yezu.’ (Marko 3:6) Natenepa nsoka unoyu wa ndale usaphataniza ale anacemerwa Asadhuki. Mwandimomwene, Asadhuki na Afarisi nee asabverana, mbwenye tomera ndzidzi unoyu akhali pabodzi toera kutcinga Yezu.









	            Ninji pidacita Yezu pyakuti atsogoleri auphemberi Aciyuda aipirwa napyo kakamwe?



	            Ndi maonero api akuphonyeka akhali na atsogoleri auphemberi Aciyuda thangwi ya Sabudu?



	            Kodi Yezu aphatisira tani luso toera kupangiza maonero akuphonyeka thangwi ya Sabudu?











^ (Mat. 12:9-14) Pidabuluka iye penepo, apita mu sinagoga yawo, 10 mwenemu mukhali mamuna m’bodzi wakulamala djanja.* Natenepa, toera kugumana mathangwi akumpambizira nawo, anthu anango abvundza Yezu: “Pisatawiriswa kuwangisa munthu pa ntsiku ya Sabudu?” 11 Iye aatawira: “Mbani mwa imwe angakhala na bira yace mbigwera mu djenje pa ntsiku ya Sabudu, nee anaiphata mbaibulusa mu djenje? 12 Munthu ndi wakufunika kakamwe kupiringana bira. Natenepa, pisatawiriswa kucita cinthu cadidi pa ntsiku ya Sabudu.” 13 Penepo iye apanga mamuna kuti: “Fungula djanja yako.” Iye aifungula, natenepa djanja yace yawanga mbikhala sawasawa na djanja yace inango. 14 Mbwenye Afarisi abuluka kunja, mbasaka njira toera kupha Yezu.

Peno: “wakufa djanja.”


^ (Mar. 3:1-6) Yezu apita pontho mu sinagoga, mwenemu mukhali mamuna m’bodzi wakulamala djanja. 2 Afarisi akhayang’anisa kakamwe Yezu toera kuona khala iye anamuwangisa pa ntsiku ya Sabudu. Iwo akhasaka thangwi toera kumpambizira nayo. 3 Yezu apanga mamuna wakulamala djanja: “Lamuka, bwera pakati.” 4 Penepo iye aabvundza: “Kodi pisatawiriswa na mwambo pa ntsiku ya Sabudu kucita cinthu cadidi peno cakuipa, kupulumusa umaso peno kuupha? Mbwenye iwo nee alonga cinthu. 5 Yezu ayang’ana mwakuipirwa anthu akhali n’khundu mwace, iye atsukwala kakamwe thangwi yakuuma kwawo mitima, mbapanga mamuna: “Fungula djanja yako.” Iye aifungula, djanja yace mbiwanga. 6 Penepo Afarisi abuluka kunja, mbatoma kubverana mwakucimbiza na anyakuphedzera a Herodhi toera kuona kuti anapha tani Yezu.



^ (Luk. 6:6-11) Pa ntsiku inango ya Sabudu iye apita mu sinagoga mbatoma kupfundzisa. Mwenemu mukhali mamuna m’bodzi wakulamala djanja ya nkono wamadyo. 7 Apfundzisi a mwambo na Afarisi akhayang’anisa kakamwe Yezu toera kuona khala iye mbadawangisa munthu pa ntsiku ya Sabudu. Iwo akhasaka njira toera kumpambizira nayo. 8 Mbwenye Yezu adziwa manyerezero awo, natenepa apanga mamuna wakulamala djanja: “Lamuka, bwera ulimire pakati apa.” Iye alamuka mbaenda kalimira pakati. 9 Buluka penepo Yezu aabvundza: “Ine ndisafuna kukucitani mbvundzo: Kodi pisatawiriswa na mwambo pa ntsiku ya Sabudu kucita cinthu cadidi peno cakuipa, kupulumusa umaso peno kuupha?” 10 Pidamala Yezu kuayang’ana onsene, apanga mamuna: “Fungula djanja yako.” Iye acita pyenepi, djanja yace mbiwanga. 11 Mbwenye iwo aipirwa kakamwe, mbatoma kucedza kuti anacitanji na Yezu.



^ ndima 1 (Luk. 6:6) Pa ntsiku inango ya Sabudu iye apita mu sinagoga mbatoma kupfundzisa. Mwenemu mukhali mamuna m’bodzi wakulamala djanja ya nkono wamadyo.



^ ndima 1 (Mat. 12:10) mwenemu mukhali mamuna m’bodzi wakulamala djanja.* Natenepa, toera kugumana mathangwi akumpambizira nawo, anthu anango abvundza Yezu: “Pisatawiriswa kuwangisa munthu pa ntsiku ya Sabudu?”

Peno: “wakufa djanja.”


^ ndima 3 (Eks. 20:8-10) “Lembra-te de manter sagrado o dia de sábado. 9 Trabalha e faz todas as tuas tarefas durante seis dias, 10 mas o sétimo dia é um sábado para Jeová, teu Deus. Não faças nenhum trabalho, nem tu, nem o teu filho, nem a tua filha, nem o teu escravo, nem a tua escrava, nem o teu animal doméstico, nem o teu residente estrangeiro, que está dentro das tuas cidades.*




^ ndima 3 (Mar. 3:3) Yezu apanga mamuna wakulamala djanja: “Lamuka, bwera pakati.”



^ ndima 4 (Mat. 12:11) Iye aatawira: “Mbani mwa imwe angakhala na bira yace mbigwera mu djenje pa ntsiku ya Sabudu, nee anaiphata mbaibulusa mu djenje?



^ ndima 4 (Mis. 12:10) O justo cuida dos seus animais domésticos,* Mas até a misericórdia dos maus é cruel.




^ ndima 5 (Mat. 12:12) Munthu ndi wakufunika kakamwe kupiringana bira. Natenepa, pisatawiriswa kucita cinthu cadidi pa ntsiku ya Sabudu.”



^ ndima 6 (Mat. 12:13) Penepo iye apanga mamuna kuti: “Fungula djanja yako.” Iye aifungula, natenepa djanja yace yawanga mbikhala sawasawa na djanja yace inango.



^ ndima 7 (Mar. 3:6) Penepo Afarisi abuluka kunja, mbatoma kubverana mwakucimbiza na anyakuphedzera a Herodhi toera kuona kuti anapha tani Yezu.









[image: Yezu akupfundzisa mwinji wa anthu pikhali iye m’mwadiya ung’ono dhuzi na gombe]




NSOLO 33

Kukwanirisika Kwa Profesiya Ya Izaiya


MATEU 12:15-21 MARKO 3:7-12

	           YEZU AZUNGULIRWA NA MWINJI



	           IYE AKWANIRISA PROFESIYA YA IZAIYA










Pidadziwa iye kuti Afarisi na atowereri a Herodhi akhasaka njira toera kumupha, Yezu na anyakupfundzace abuluka mbaenda ku Bara ya Galileya. Mwinji wa anthu wabuluka ku Galileya, mizinda ya Tiro na Sidhoni, kumabulukiro a dzuwa a Nkulo wa Yordani, Yerusalemu na Idhumeya waenda kukhali Yezu. Iye awangisa anthu azinji. Na thangwi ineyi, ale akhali na utenda wakugopswa akhacita pyonsene toera kufika dhuzi na Yezu. Iwo nee akhadikhira kuti Yezu aakhuye, mbwenye iwo akhafendedzera toera an’khuye.—Marko 3:9, 10.

Mwinji ukhali ukulu kakamwe kwakuti Yezu apanga anyakupfundzace kuti abwerese mwadiya ung’ono toera akwanise kuthaukira pang’ono mwinji ukhadan’zungulira. Natenepa iye mbadakwanisa kuapfundzisa mbali m’mwadiya peno kuenda ku cisa cinango toera kuphedza anthu azinji.

Nyakupfundza Mateu alonga kuti pidacita Yezu pikhakwanirisa ‘pidalonga mprofeta Izaiya.’ (Mateu 12:17) Ndi profesiya ipi idakwanirisa Yezu ndzidzi unoyu?

‘Onani bitcu wanga adasankhula ine, wakufunika wanga anakomerwa na ine. Ndinadzampasa nzimu wanga. Iye anadzadziwisa pya ulungami anthu akukhonda khulupira. Iye nee anadzasosa nthonga nee kutikana. Nee munthu m’bodzi anadzabva fala yace m’miseu. Iye nee anagwanda ntete wakugongonyeka, nee anadzathimisa nyale yakupucira, mpaka kukhazikisa ulungami. Mitundu yonsene inadzakhulupira dzina yace.’—Mateu 12:18-21; Izaiya 42:1-4.

Mwakukhonda penula, Yezu ndi ntumiki wakuti asafuniwa kakamwe na Mulungu. Yezu apangiza pakweca undimomwene wa ulungami, wakuti nee usapangizwa m’mauphemberi authambi akuti asatowezera miyambo ya anthu. Nakuti Afarisi asaphatisira mwakuipa Mwambo wa Mulungu, iwo nee akhaenda kaona munthu wakuduwala pa ntsiku ya Sabudu. Toera kupangiza ulungami wa Mulungu na kupangiza kuti iye apaswa nzimu wa Mulungu, Yezu aasudzula ku miyambo yakuipa idakhazikiswa na anthu. Ndi thangwi yace atsogoleri auphemberi akhasaka njira toera kumupha. Pyenepi pikhali pyakutsukwalisa kakamwe!

Mafala akuti ‘iye nee anadzasosa nthonga nee kutikana, pontho nee munthu m’bodzi anadzabva fala yace m’miseu’ asabvekanji? Mu ndzidzi ukhawangisa Yezu anthu, iye nee akhafuna kuti iwo peno madimonyo ‘adziwise anango kuti iye akhali ani.’ (Marko 3:12) Iye nee akhafuna kuti anthu aende mbakalonga mu nseu thangwi ya iye peno pikhacita iye.

Yezu akhalimbo na mphangwa zakubalangaza anthu akhaoneka ninga ntete wakugongonyeka wakuti ukugwandika. Iwo akhali ninga nyale yakupucira yakuti iri cifupi na kuthima. Yezu nee agwanda ntete wakugongonyeka, peno kusiya kuti nyale ithime. M’mbuto mwace, iye aphatisira mafala aufuni na antsisi toera kubalangaza anthu akucepeseka. Mwandimomwene, Yezu ndi anafuna kumalisa nyatwa za anthu.







	            Yezu apangiza tani ulungami mwakukhonda kusosa nthonga, peno kubviwa falace mu nseu?



	            Mbani akhali ninga ntete wakugongonyeka na nyale yakupucira, pontho Yezu aatsalakana tani?











^ (Mat. 12:15-21) Pidadziwa iye pyenepi, Yezu abuluka penepo. Anthu azinji antowera, iye awangisa onsene akhabva kupha, 16 mbwenye Yezu aacenjeza mwamphambvu toera akhonde kudziwisa anango kuti iye mbani, 17 toera akwanirisike mafala adalongwa na mprofeta Izaiya kuti: 18 “Onani! Uyu ndi ntumiki wanga adasankhula ine. Ine ndisanfuna, pontho ndisakomerwa naye kakamwe. Ndinadzampasa nzimu wanga, mbaphedza anthu a madzindza onsene toera kudziwa ulungami wa Mulungu. 19 Iye nkhabe kudzaketesana na munthu nee kukhuwa, pontho nkhabe munthu anafuna kubva fala yace m’miseu mikulu. 20 Iye nee anadzagwanda phesi yakugongonyeka, pontho nee anadzathimisa nyale yakupucira, mpaka kubweresa ulungami. 21 Mwandimomwene, mu dzina yace anthu a madzindza onsene anadzakhala na cidikhiro.”



^ (Mar. 3:7-12) Mbwenye Yezu aenda ku bara pabodzi na anyakupfundzace, mwinji ukulu wa anthu adabuluka ku Galileya na ku Yudeya antowera. 8 Pidabva iwo pinthu pizinji pikhacita iye, mwinji ukulu wa anthu wabwera kuna iye, kuphatanizambo anthu adabuluka ku Yerusalemu, Idhumeya, kuntunda unango wa Yordani, na pisa pya Tiro na Sidhoni. 9 Penepo iye apanga anyakupfundzace toera am’bweresere mwadiya ung’ono toera mwinji wa anthu ukhonde kumpfinya. 10 Nakuti iye akhawangisa anthu azinji, anthu onsene akuti akhali na utenda wakunentsa akhapfinyana n’khundu mwace toera kun’khuya. 11 Ngakhale ale akuti akhali na madimonyo, ndzidzi onsene ukhamuona iwo, akhagwa pantsi patsogolo pace, mbakhuwa: “Imwe ndimwe Mwana wa Mulungu.” 12 Mbwenye Yezu kazinji kene akhaacenjeza mwamphambvu toera akhonde kudziwisa anango kuti iye mbani.



^ ndima 1 (Mar. 3:9, 10) Penepo iye apanga anyakupfundzace toera am’bweresere mwadiya ung’ono toera mwinji wa anthu ukhonde kumpfinya. 10 Nakuti iye akhawangisa anthu azinji, anthu onsene akuti akhali na utenda wakunentsa akhapfinyana n’khundu mwace toera kun’khuya.



^ ndima 3 (Mat. 12:17) toera akwanirisike mafala adalongwa na mprofeta Izaiya kuti:



^ ndima 4 (Mat. 12:18-21) “Onani! Uyu ndi ntumiki wanga adasankhula ine. Ine ndisanfuna, pontho ndisakomerwa naye kakamwe. Ndinadzampasa nzimu wanga, mbaphedza anthu a madzindza onsene toera kudziwa ulungami wa Mulungu. 19 Iye nkhabe kudzaketesana na munthu nee kukhuwa, pontho nkhabe munthu anafuna kubva fala yace m’miseu mikulu. 20 Iye nee anadzagwanda phesi yakugongonyeka, pontho nee anadzathimisa nyale yakupucira, mpaka kubweresa ulungami. 21 Mwandimomwene, mu dzina yace anthu a madzindza onsene anadzakhala na cidikhiro.”



^ ndima 4 (Iza. 42:1-4) Vejam o meu servo, a quem apoio! O meu escolhido, a quem aprovo!* Pus nele o meu espírito; Ele trará justiça às nações.  2 Não gritará nem levantará a voz, Não fará a sua voz ser ouvida na rua.  3 Não quebrará nenhuma cana esmagada, Nem apagará um pavio que ainda esteja a fumegar. Em fidelidade trará a justiça.  4 A sua luz não enfraquecerá e não será esmagado até estabelecer a justiça na terra; As ilhas esperam pela sua lei.*




^ ndima 6 (Mar. 3:12) Mbwenye Yezu kazinji kene akhaacenjeza mwamphambvu toera akhonde kudziwisa anango kuti iye mbani.

NSOLO 34

Yezu Asankhula Apostolo Ace Khumi Na Awiri


MARKO 3:13-19 LUKA 6:12-16

	           APOSTOLO 12










Panango pakhadapita cifupi caka na hafu kutomera mu ndzidzi udalonga Juwau M’batizi kuti Yezu ndi Mwanabira wa Mulungu. Pidatoma Yezu basa yace yakumwaza mphangwa, anthu azinji akukhulupirika akhala anyakupfundzace, ninga Andreya, Simau Pedhru, Juwau, panango Tiyago (m’bale wace Juwau), Filipi na Bhartolomeu (anacemerwambo Natanaeli). Mukupita kwa ndzidzi, anthu azinji atowererambo Kristu.—Juwau 1:45-47.

Pa ndzidzi unoyu, Yezu akhali dzololo toera kusankhula apostolo ace. Iwo mbadaphata basa pabodzi na Yezu, pontho mbadapfundziswa munjira yakupambulika. Mbwenye mbadzati kuasankhula, Yezu aenda ku phiri, panango dhuzi na Bara ya Galileya cifupi na Kafarnau. Iye amala masiku amumphu mbakaphembera toera kuphemba udziwisi na nkhombo za Mulungu. Mangwana mwace, iye acemera anyakupfundzace mbasankhula 12 toera akhale apostolo ace.

Yezu asankhula atanthatu adalongwa padzulu apa, pabodzi na Mateu, wakuti akhalipisa misonkho mu ndzidzi udasankhulwa iye. Anango axanu adasankhulwa ndi Yuda (anacemerwambo Tadheu ‘mwana wa Tiyago’), Simau wa ku Kanani, Tomasi, Tiyago mwana wa Alfeu na Yuda Iskariyoti.—Mateu 10:2-4; Luka 6:16.



[image: Yezu aphembera mbadzati kusankhula apostolo ace khumi na awiri]



Apostolo anewa 12 akhadacita kale ulendo na Yezu, pontho iye akhaadziwa mwadidi. Anango a iwo ndi acibale ace. Tiyago na Juwau akhali anapiana a m’bale wa mai wa Yezu. Pontho, anango asalonga kuti Alfeu ndi m’bale wace Zuze, baba adakuza Yezu. Natenepa, pisaoneka kuti mwana wa Alfeu, mpostolo Tiyago, akhacitambo khundu ya acibale a Yezu.

Ndimomwene kuti Yezu nee akhanentseka toera kukumbuka madzina a apostolo ace. Mphapo ndiye tani imwe, musakwanisa kuakumbuka? Cinthu cibodzi cinafuna kukuphedzani ndi kukumbuka kuti pakhali apostolo awiri akhacemerwa Simau, awiri akhacemerwa Tiyago na awiri akhacemerwa Yuda. Simau (Pedhru) m’bale wace ndi Andreya, na Tiyago (mwana wa Zebhedheu) m’bale wace ndi Juwau. Mungakumbuka pyenepi, munadziwa madzina a apostolo asere. Mbwenye asala anango anai akuti akhali Mateu (nyakulipisa misonkho), Tomasi (wakuti mukupita kwa ndzidzi apenula), Natanaeli (adacemerwa pantsi pa muti) na Filipi (xamwali wace).

Apostolo khumi na m’bodzi abulukira ku Galileya, dziko idabalwa Yezu. Natanaeli ndi wa ku Kana. Filipi, Pedhru na Andreya ndi a ku Bhetisaidha. Buluka penepo, Pedhru na Andreya afuluka mbaenda ku Kafarnau, kwakuti panango Mateu akhalambo kweneko. Tiyago na Juwau akhalambo ku Kafarnau, peno cifupi na kweneku, pontho iwo akhacita malonda a kugulisa nyama za m’madzi. Pisaoneka kuti ndi Yuda Iskariyoti basi, wakuti mukupita kwa ndzidzi asandukira Yezu, adabuluka ku Yudeya.







	            Kodi Yezu acita cisankhulo cipi pakumala masiku onsene mbakacita phembero?



	            Ndi api madzina a apostolo a Yezu, pontho munakwanisa tani kukumbuka madzina anewa?











^ (Mar. 3:13-19) Yezu akwira paphiri mbacemera ale akhafuna iye, iwo mbaenda kuna iye. 14 Iye asankhula* anthu akukwana 12, mbaapasambo dzina ya apostolo, ale akuti mbadamperekera, pontho mbadaatuma toera kumwaza mphangwa, 15 iye aapasa mphambvu toera kubulusa madimonyo. 16 Mu nsoka wa anthu 12 udasankhula* iye mukhali Simau, ule adapasambo iye dzina ya Pedhru, 17 Tiyago na Juwau ana a Zebhedheu (iye aapasambo dzina ya Bhoanerje, yakuti isabveka “Ana a Njazi”), 18 Andreya, Filipi, Bhartolomeu, Mateu, Tomasi, Tiyago mwana wa Alfeu, Tadheu, Simau munthu Waphinga, 19 na Yuda Iskariyoti, wakuti mukupita kwa ndzidzi asandukira Yezu. Buluka penepo Yezu apita n’nyumba,

Peno: “akhazikisa.”
Peno: “udakhazikisa.”


^ (Luk. 6:12-16) Pa ntsiku inango, iye aenda kuphiri toera kuphembera, mbaphuphudza na kucita phembero kuna Mulungu. 13 Pidaca kunja, iye acemera anyakupfundzace, mbasankhula 12 pakati pawo, mbaapasambo dzina ya apostolo: 14 Simau, ule adapasambo iye dzina ya Pedhru, Andreya m’bale wace Pedhru, Tiyago, Juwau, Filipi, Bhartolomeu, 15 Mateu, Tomasi, Tiyago mwana wa Alfeu, Simau anacemerwa “waphinga,” 16 Yuda* mwana wa Tiyago na Yuda Iskariyoti, wakuti mukupita kwa ndzidzi asandukira Yezu.

Iye asacemerwambo Tadheu.


^ ndima 1 (Juw. 1:45-47) Filipi agumanikana na Natanieli mbampanga: “Ife tagumana ule adalembwa mu Mwambo wa Mose na m’mabukhu a Aprofeta: Yezu mwana wa Zuze, wa ku Nazareti.” 46 Mbwenye Natanieli ambvundza: “Kodi ku Nazareti kunabulukadi pinthu pyadidi?” Filipi antawira: “Bwera uone wekhene.” 47 Yezu aona Natanieli akhabwera kuna iye, mbalonga thangwi ya iye: “Onani, uyu ndi Muizraeli wandimomwene, mwa iye nkhabemo uthambi.”



^ ndima 3 (Mat. 10:2-4) Madzina a apostolo 12 ndi awa: Simau anacemerwa Pedhru, Andreya m’bale wace Pedhru, Tiyago na Juwau ana a Zebhedheu; 3 Filipi na Bhartolomeu; Tomasi na Mateu nyakulipisa misonkho; Tiyago mwana wa Alfeu na Tadheu; 4 Simau munthu waphinga na Yuda Iskariyoti, wakuti mukupita kwa ndzidzi asandukira Yezu.



^ ndima 3 (Luk. 6:16) Yuda* mwana wa Tiyago na Yuda Iskariyoti, wakuti mukupita kwa ndzidzi asandukira Yezu.

Iye asacemerwambo Tadheu.








[image: Yezu akucita Nkhani ya Paphiri kwa apostolo ace na anyakupfundzace]




NSOLO 35

Nkhani Yakudziwika Kakamwe Ya Paphiri


MATEU 5:1–7:29 LUKA 6:17-49

	           NKHANI YA PAPHIRI










Panango Yezu akhadaneta pakumala masiku amumphu mbakaphembera toera kusankhula anyakupfundzace 12 toera akhale apostolo. Cincino kunja kwaca, mbwenye iye aciri na mphambvu na cifuno cakuphedza anthu. Iye ali n’khundu-n’khundu mwa phiri ya Galileya, panango cifupi na nzinda wa Kafarnau kukakhala iye ndzidzi uzinji.

Anthu azinji akhabuluka ku mbuto zakutali mbakaenda kuna iye. Anango akhabuluka ku Yerusalemu na mbuto zinango za Yudeya. Anango akhabuluka ku mizinda ya Tiro na Sidhoni yakuti ikhali n’khundu-n’khundu mwa bara. Thangwi yanji iwo akhasaka Yezu? Iwo akhasaka Yezu ‘toera kumbvesera, pontho toera kuwangiswa mautenda awo.’ Na thangwi ineyi, Yezu ‘akhaawangisa onsene.’ Nyerezerani basi pyenepi! Onsene akhali na utenda akhawangiswa. Yezu akhaphedzambo ale akhathabuswa na ‘mizimu yakuipa’ ya Sathani.—Luka 6:17-19.

Buluka penepo, Yezu agumana mbuto yadidi n’khundu mwa phiri, natenepa mwinji wa anthu wagumanyikana mbunzungulira. Anyakupfundzace, makamaka apostolo 12, akhali cifupi kakamwe na iye. Onsene akhafuna kubva mpfundzisi unoyu wakuti asakwanisa kucita pinthu pyakudzumisa. Yezu acita nkhani yakuti yaphedza anthu akhambvesera, na mukupita kwa ndzidzi yaphedzambo anthu anango azinji. Ife lero tinakwanisambo kuphedzeka na ntsonga zakufunika kakamwe mu nkhani ineyi yakuti yacitwa munjira yakubveka mwadidi. Yezu alonga pinthu pyakuti anthu akhapidziwa, pontho akhathimbana napyo mu umaso wawo wa ntsiku na ntsiku. Natenepa, anthu onsene akhafuna umaso wadidi wakukomeresa Mulungu abvesesa pikhalonga iye. Mphapo, ninji pinacitisa nkhani ya paphiri ya Yezu kukhala yakufunika kakamwe?






TISAFUNIKA KUCITANJI TOERA TIKHALE AKUTSANDZAYA?


Anthu onsene asafuna kukhala akutsandzaya. Mukudziwa pyenepi, Yezu atoma kufokotoza anthu ale akuti ndi akutsandzayadi. Onani kuti pyenepi pyakhuya tani mitima ya anyakubveserace. Mbwenye anthu anango adzumatirwa na pidalonga iye.

Iye alonga: ‘Anyakutsandzaya ndi ale anadzindikira kuti asafunika kudziwa Mulungu, thangwi Umambo wakudzulu ndi wawo. Anyakutsandzaya ndi ale analira, thangwi anadzabalangazwa. Anyakutsandzaya ndi ale ananjala na nyota ya ulungami, thangwi anadzakhutiswa. Anyakutsandzaya ndi ale anatcingwa thangwi ya kucita pinthu pyadidi, thangwi Umambo wakudzulu ndi wawo. Ndimwe anyakutsandzaya anthu angakutikanani na kukutcingani thangwi ya ine. Komerwani, pontho sekerani kakamwe.’—Mateu 5:3-12.



[image: Mamuna wakutsukwala acinja mbadzagumana kutsandzaya kwandimomwene]



Kodi Yezu akhafuna kulonganji na fala yakuti ‘anyakutsandzaya’? Iye nee akhalonga pya kuseka ninga pinacita munthu angakomerwa. Kutsandzaya kwandimomwene kusabulukira muntima. Kusaphataniza kutsandzaya na pinthu piri na ife ngakhale ndi pyakucepa.

Yezu alonga kuti anyakutsandzaya ndi ale anadzindikira kuti asafuna kudziwa Mulungu, mbatsukwala thangwi yakukhala akusowa ungwiro, pontho asawangisira toera kudziwa Mulungu na kuntumikira. Ngakhale aidiwe peno atcingwe thangwi yakucita cifuno ca Mulungu, iwo ndi akutsandzaya thangwi asadziwa kuti akukomeresa Mulungu, pontho anadzapaswa nkhombo ya umaso wakukhonda mala.

Mbwenye, anthu azinji asanyerezera kuti pinacitisa kukhala akutsandzaya ndi kukhala na pinthu pizinji peno mpfuma. Mbwenye Yezu alonga pinthu pyakusiyana pyakuti pyacitisa anyakubvesera ace azinji kunyerezera. Iye alonga: ‘Dzedze kwa imwe mudakhuta cincino, thangwi munadzakhala na njala. Dzedze kwa imwe munaseka cincino, thangwi munadzatsukwala mbamulira. Dzedze kwa imwe ndzidzi onsene anthu angakusimbani, thangwi ambuya awo asimbambo aprofeta authambi.’—Luka 6:24-26.



[image: Culu ca munyu cifupi na guwa ya templo ya Mulungu]



Thangwi yanji anyakupfuma, ale anaseka na ale anasimbwa mu ndzidzi uno ali na dzedze? Thangwi munthu angakhala na pinthu pyenepi, mbapiikha pa mbuto yakutoma anakwanisa kupwaza Mulungu mbacimwana kugumana kutsandzaya kwandimomwene. Yezu nee akhalonga kuti basi ene kubva njala peno kukhala ntcerengi kusacitisa munthu kukhala wakutsandzaya. Mbwenye, kazinji kene ndi anthu akutcerenga anabvesera mphangwa za Yezu, mbakhala akutsandzaya.

Pakunyerezera anyakupfundzace, Yezu alonga: ‘Imwe ndimwe ninga munyu wa dziko yapantsi.’ (Mateu 5:13) Iwo nee akhali munyu wandimomwene. Munyu usacitisa kuti pinthu pikhonde kubvunda mwakucimbiza. Kalene, munyu uzinji ukhakoyiwa dhuzi na guwa ya mu templo ya Mulungu toera uphatisirwe pakupereka ntsembe. Munyu ukhaimirirambo pinthu pyadidi. (Levitiko 2:13; Ezekyele 43:23, 24) Anyakupfundza a Yezu ndi ‘ninga munyu pa dziko ino’ munjira yakuti pinacita iwo pisaphedza anthu toera akhale akutsidzikizika, mbacalira pinthu pyakuti pinafudza makhaliro awo adidi auzimu. Mwandimomwene, mphangwa zinamwaza iwo zinakwanisa kupulumusa umaso wa anthu anazibvera.



[image: Nyale padzulu pa cakuikhira nyale]



Pontho Yezu apanga anyakupfundzace: ‘Imwe ndimwe ceza ca dziko.’ Nyale nkhabe ikhwa pantsi pa citundu, mbwenye padzulu toera ikwanise kumwanikira. Natenepa, Yezu alonga: ‘Pangizani ceza canu kuna anthu, toera iwo aone mabasa anu adidi mbapasa mbiri Baba wanu wakudzulu.’—Mateu 5:14-16.






N’DIDA WAKUFUNIKA KAKAMWE KWA ATOWERERI ACE


Atsogoleri auphemberi Aciyuda akhaona Yezu ninga munthu wakuti nee akhabvera Mwambo wa Mulungu, na thangwi ineyi iwo akhafuna kumupha. Natenepa Yezu alonga: ‘Lekani kunyerezera kuti ndabwera kudzafudza Mwambo wa Mose peno pidalemba Aprofeta. Nee ndabwera kudzafudza, mbwenye toera kupikwanirisa.’—Mateu 5:17.

Inde, Yezu akhalemedza kakamwe Mwambo wa Mulungu, mbapangambo anango toera kucita pibodzi pyene. Iye alonga: ‘Munthu anakhonda bvera khundu ing’ono ya mwambo mbapfundzisa anango kuti acitembo ninga iye, anadzakhala wang’ono mu Umambo wakudzulu.’ Pyenepi pisabveka kuti munthu unoyu nkhabe kudzapita mu Umambo. Iye apitiriza: ‘Munthu onsene anaabvera mbapfundzisambo andzace, anadzakhala wakuthema toera kupita mu Umambo wakudzulu.’—Mateu 5:19.



[image: Mamuna wakuipirwa kakamwe]



Yezu akhondesa makhaliro akuti anakwanisa kucitisa munthu kuswa Mwambo wa Mulungu. Pidamala iye kulonga pya Mwambo kuti ‘leka kupha munthu,’ Yezu athimiza: ‘Munthu onsene anapitiriza kuipirwa na m’bale wace, anadzatongwa pa thando yakutongera miseru.’ (Mateu 5:21, 22) Kupitiriza kuipirwa thangwi ya pidacita munthu unango ndi ngozwi yakuti inaticitisa kupha munthu. Natenepa, Yezu alonga pinafunika ife kucita toera tikhale antendere: ‘Iwe ungabweresa muoni wako pa guwa ya ntsembe, penepo mbukumbuka kuti watsukwalisa m’bale wako, siya muoni wako patsogolo pa guwa. Pakutoma ndoko kakhazikise ntendere na m’bale wako, ungamala, bwerera toera upereke muoni wako.’—Mateu 5:24.





[image: Mamuna akuyang’ana nkazi wakubalika]



Ntemo unango wa Mwambo usakhondesa upombo. Yezu alonga: ‘Leka kucita upombo. Mbwenye ine ndinakupangani kuti munthu onsene anapitiriza kuyang’ana nkazi mbansirira, acita naye kale upombo muntima mwace.’ (Mateu 5:27, 28) Yezu nee akhalonga basi ene pyakukhala na manyerezero akuipa mu ndzidzi wakucepa, mbwenye akhalonga pya ‘kupitiriza kuyang’ana.’ Kupitiriza kuyang’ana munthu unango kunakwanisa kukulisa pifuno pyakuipa. Natenepa, ungaoneka mwai, pifuno pyenepi pinatitsogolera kucita upombo. Mphapo tinacitanji toera kucalira pyenepi? Ndzidzi onsene tisafunika kucita mphole-mphole. Yezu alonga: ‘Diso yako ya madyo ingakudawisa, ibuluse mbuitaya kutali na iwe. Djanja yako ya madyo ingakudawisa, igwande mbuitaya kutali na iwe.’—Mateu 5:29, 30.

Toera kupulumusa umaso, anthu anango asatawira kubulusa peno kugwanda khundu ya manungo yakuti iri na utenda. Ndi thangwi yace Yezu alonga kuti mphyakufunika kakamwe ‘kutaya kutali’ cinthu consene, ngakhale cinthu cakufunika ninga diso na djanja toera kucalira manyerezero aulukwali. Yezu alonga: ‘Mphyadidi kutaya khundu ibodzi ya manungo ako, m’mbuto mwa kuponywa mu Jehena’ (mbuto ikhapisirwa pirombo kunja kwa mpanda wa Yerusalemu), yakuti isaimirira kufudzirwatu.



[image: Mamuna akumenya ndzace]



Yezu aperekambo uphungu unalonga kuti tinatsalakana tani ale anatidawira peno kutitsalakana mwakuipa. Iye alonga: ‘Lekani kuthimbana na munthu wakuipa, m’mbuto mwace, munthu angakumenya mbama pa phutu yamadyo, mpasembo phutu yako yabzwere.’ (Mateu 5:39) Pyenepi nee pisabveka kuti ife nkhabe funika kutsidzikizika banja yathu peno manungo athu tingamenywa. Yezu akhalonga pya kumenywa, tayu na cifuno cakupha munthu, mbwenye kumenywa na cifuno cakupaswa manyadzo. Iye akhalonga kuti ife nkhabe funika kubwezera pyakuipa munthu angatisosa mukutimenya peno kutitikana basi ene toera kutipasa manyadzo.

Uphungu wa Yezu usabverana na mwambo wa Mulungu unalonga pya kufuna ndzathu. Natenepa Yezu apanga anyakubveserace: ‘Pitirizani kufuna anyamalwa anu. Phembererani ale anakutcingani.’ Iye alonga mathangwi a pyenepi pidalonga iye: ‘Toera mupangize kuti ndimwe ana a Baba wanu wakudzulu, thangwi iye asabulusa dzuwa yace toera kugasira anthu adidi na akuipa, pontho asabvumbisira anthu adidi na akuipa ene.’—Mateu 5:44, 45.

Toera kugomezera ntsonga yakufunika ya nkhani yace ya paphiri Yezu alonga: ‘Musafunika kukhala aungwiro, ninga Baba wanu wakudzulu ndi waungwiro.’ (Mateu 5:48) Mwandimomwene, Yezu nee akhafuna kulonga kuti tinakwanisa kukhala aungwiro mu pinthu pyonsene. Mbwenye mukutowezera Mulungu, tinakwanisa kupangiza ufuni ngakhale kwa anyamalwa athu. M’mafala anango iye akhafuna kulonga kuti tisafunika ‘kupitiriza kukhala anthu antsisi, ninga Babathu wakudzulu ndi wantsisi.’—Luka 6:36.






PHEMBERANI NA NYINDIRANI MULUNGU


Yezu apitiriza na nkhani yace ya paphiri, mbacenjeza anyakubveserace: ‘Citani mphole-mphole toera pinthu pyadidi pinacita imwe mukhonde kupicita pamaso pa anthu toera kuoniwa na iwo.’ Yezu nee akhafuna kuti ticite pinthu toera kupangizika ninga ndife adidi mukulonga: ‘Ungapasa cinthu anyakutcerenga, leka kudziwisa anango ninga munacitira apfakafaka.’ (Mateu 6:1, 2) Natenepa, mphyadidi kupasa munthu pinthu pace ekha.



[image: Kuntsi kwa nsuwo wakufungwa, n’nyumba mwanu, mamuna agodama toera kuphembera]



Buluka penepo, Yezu alonga: ‘Pakucita phembero, lekani kucita ninga apfakafaka. Iwo asaphembera m’masinagoga na pa mphambano toera kuoniwa na anthu.’ Pontho iye alonga: ‘Ungafuna kuphembera, pita n’nyumba mwako, funga nsuwo, buluka penepo phembera kuna Baba wako anakhala pa mbuto yakukhonda kuoneka.’ (Mateu 6:5, 6) Yezu nee akhakhondesa kucita phembero pamwinji, thangwi iye acitambo phembero ninga ineyi. Mbwenye akhondesa kucita phembero toera kuoniwa na kusimbwa na anthu.

Yezu aperekambo uphungu uyu kwa mwinji: ‘Pakucita phembero, lekani kulonga pinthu pibodzi pyene mwakubwereza-bwereza ninga munacitira anthu a dziko.’ (Mateu 6:7) Iye nee akakhondesa kucita phembero mwakubwereza-bwereza toera kuphemba cinthu cibodzi cene. Mbwenye akhondesa kubwerezera ‘mafala mabodzi ene’ pakucita phembero. Buluka penepo iye acita phembero ya citsandzo yakuti ikhali na maphembo manomwe. Maphembo akutoma matatu asafokotoza kuti Mulungu athema kutonga, pontho anakwanirisa pifuniro pyace ninga kuceneswa kwa dzinace, kubwera kwa Umambo wace na kukwanirisika kwa cifuniro cace. Pakumala kulonga pyenepi, tinakwanisambo kuphemba pinafuna ife ninga cakudya ca ntsiku na ntsiku, kulekererwa kwa madawo athu, kuphemba toera tikhonde kugwa m’mayesero na toera tisudzulwe kwa nyakuipa.



[image: Bokosi yakudzala na pinthu pyakudhula, ninga kobiri ya ouro, siliva na mulinga wa ouro]



Kodi pinthu pyakumanungo pisafunika kukhala pa mbuto ipi mu umaso wathu? Yezu akulumiza mwinji: ‘Lekani kukoya mpfuma yanu pa dziko yapantsi, thangwi inadyiwa na maberethe na furuju, pontho inabiwa na mambava.’ Unoyu ndi uphungu wadidi kakamwe! Mpfuma zinadzamala, pontho ife nkhabe kufuniwa na Mulungu thangwi yakukhala nazo. Ndi thangwi yace Yezu alonga: ‘Koyani mpfuma yanu kudzulu.’ Ife tinakwanisa kucita pyenepi mukuikha basa ya Mulungu pa mbuto yakutoma mu umaso wathu. Nkhabe anafuna kutikhondesa kutambira muoni wa umaso wakukhonda mala peno kukhala xamwali wa Mulungu. Natenepa, mafala a Yezu ndi andimomwene: ‘Kunakhala mpfuma yako, ndikombo kunakhala ntima wako.’—Mateu 6:19-21.





[image: Diso ya munthu]



Toera kugomezera ntsonga ineyi, Yezu alonga nsangani ubodzi: ‘Ceza ca manungo ndi diso. Natenepa, diso yako ingayang’ana cinthu cadidi basi, manungo ako onsene anadzakhala na ceza. Mbwenye khala diso yako ndi yakuipa, manungo ako onsene anakhala cidima.’ (Mateu 6:22, 23) Diso yathu ingaona mwadidi, ndi ninga nyale ya manungo athu. Mbwenye toera ione munjira ineyi, diso isafunika kuyang’ana cinthu cibodzi basi cadidi. Kukhonda kucita pyenepi kunakwanisa kucitisa umaso wathu kukhala pa ngozwi. Tingadzudzumika kakamwe na pinthu pyakumanungo, m’mbuto mwakutumikira Mulungu, tinakwanisa kucitisa ‘manungo athu onsene kukhala cidima,’ mbitifuna kucita pinthu pya dziko.

Buluka penepo, Yezu alonga mafala akukhonda pokanyika: ‘Nkhabe munthu anakwanisa kuphatira basa ambuya awiri; thangwi anaida m’bodzi mbafuna unango, peno analemedza m’bodzi mbapwaza unango. Imwe nee munakwanisa kukhala atumiki a Mulungu na a Mpfuma.’—Mateu 6:24.

Anthu anango akhabvesera pikhalonga Yezu, panango akhabvundzika kuti anatsalakana tani umaso wawo. Mbwenye iye aapanga kuti angaikha basa ya Mulungu pa mbuto yakutoma mu umaso, pinango anadzathimizirwa. Yezu alonga: ‘Yang’anani mwacidikhodikho mbalame zakudzulu; izo nkhabe kubzwala mbeu, nee kubvuna peno kukoya cakudya ncikwa, mbwenye Baba wanu wakudzulu asazidyesa.’—Mateu 6:26.

Mphapo ndiye tani pya maluwa anagumanika m’mapiri? Yezu alonga kuti ‘Salomoni mu mbiri yace yonsene nee abvala ninga ibodzi mwa maluwa anewa.’ Pyenepi pisapangizanji? ‘Khala Mulungu asabvazika maluwa a ntsanga akuti lero alipo, mangwana mbapiswa na moto, kodi iye nee anabvazikambo imwe anthu a cikhulupiro cakucepa?’ (Mateu 6:29, 30) Yezu apereka uphungu uyu: ‘Lekani kudzudzumika mbamulonga kuti: Tinadyanji, peno tinamwanji, peno tinabvalanji? Thangwi pyonsene ipi ndi pinthu pyakuti anthu a dziko asapifuna kakamwe. Baba wanu wakudzulu asadziwa kuti imwe musafuna pinthu pyenepi pyonsene. Natenepa, pitirizani kuikha pa mbuto yakutoma Umambo wa Mulungu na ulungami wace, pinthu pyenepi pyonsene munadzapithimizirwa.’—Mateu 6:31-33.






TINAGUMANA TANI UMASO


Apostolo na anthu anango akucepeseka, akhali dzololo toera kucita pinakomeresa Mulungu, mbwenye nee mbapidakwanisika m’makhaliro a ndzidzi wawo. Mwacitsandzo, Afarisi azinji akhasandika anango mwakusowa mathangwi. Ndi thangwi yace Yezu aacenjeza: ‘Lekani kutonga andzanu, toera Mulungu akhonde kukutongani; thangwi munjira inatongera imwe andzanu, munadzatongwambo sawasawa.’—Mateu 7:1, 2.

Mphyakuipa kutowezera Afarisi akuti akhasandika kakamwe andzawo ninga pidalonga Yezu: ‘Kodi boliboli anakwanisa kutsogolera boliboli ndzace? Kodi uwiri wawo nee anagwera n’djenje?’ Anyakubvesera a Yezu akhafunika kukhala na maonero api kwa anthu anango? Nee akhafunika kusandika andzawo mwakuwanga, thangwi mbapidatsogolera ku madawo makulu kakamwe. Iye abvundza: ‘Unakwanisa tani kupanga m’bale wako kuti: M’bale, bwera ndikubuluse cirombo cing’ono ciri n’diso mwako, uku phindi ya muti iri n’diso mwako? Mpfakafaka! Pakutoma bulusa phindi ya muti iri n’diso mwako, buluka penepo unakwanisa kuona mwadidi kuti unabulusa tani cirombo cing’ono ciri n’diso mwa m’bale wako.’—Luka 6:39-42.



[image: Manja akudzala na miyala ya ntengo ukulu; nkhumba ziri m’matope]



Pyenepi nee pisabveka kuti anyakupfundza asakhondeswa kusandika munthu. Yezu aapanga: ‘Lekani kupasa anambwa pinthu pya Mulungu, pontho lekani kuponyera nkhumba miyala ya ntengo ukulu.’ (Mateu 7:6) Undimomwene wa Mafala a Mulungu ndi wakufunika ninga miyala ya ntengo ukulu. Munthu angapangiza n’khaliro ninga wa pinyama, mbakhonda pangiza cifuno ku undimomwene unoyu wakufunika, anyakupfundza asafunika kubuluka mbasaka anthu akuti anatawira kubva mphangwa.





[image: Baba akupasa mwanace nkate]



Yezu agomezera pontho kufunika kwa kucita phembero. Iye alonga: ‘Pitirizani kuphemba, munadzapaswa.’ Mulungu ali dzololo toera kutawira maphembero athu ninga pidalonga Yezu kuti: ‘Mbani mwa imwe wakuti mwanace angaphemba nkate, anampasa mwala? Khala imwe, maseze ndimwe anyakudawa musadziwa kupasa pinthu pyadidi ananu, ndiye tani Baba wanu wakudzulu, iye anadzapasa pinthu pyadidi ale anam’phemba!’—Mateu 7:7-11.

Buluka penepo Yezu akhazikisa n’dida uyu wa makhaliro: ‘Pinthu pyonsene pinafuna imwe kuti anthu akucitireni, imwe musafunikambo kuacitira pibodzi pyene.’ Ife tisafunika kuphatisira uphungu unoyu ntsiku zonsene. Ninga pidalonga Yezu, panango pinakhala pyakunentsa kubvera uphungu wakuti ‘pitani na pa nsuwo ung’ono, thangwi nsuwo ukulu na nseu ukulu usatsogolera anthu toera kufudzwa, mbwenye ndi azinji asapita na nsuwo unoyu; mbwenye, nsuwo unatsogolera ku umaso ndi ung’ono, nseu wacembo ndi wakucepa, pontho ndi anthu akucepa anaugumana.’—Mateu 7:12-14.



[image: M’bindzi wakuoneka ninga bira]



Yezu akhadziwa kuti anthu anango mbadayesera kupeusa anyakupfundza munjira yakuenda ku umaso wakukhonda mala, natenepa iye acenjeza: ‘Citani mphole-mphole na aprofeta authambi anabwera kuna imwe mbadabvala nthembe ya bira, mbwenye mwandimomwene, iwo ndi mibindzi yaukali.’ (Mateu 7:15) Yezu alonga kuti ife tinakwanisa kudzindikira miti yadidi na yakuipa kubulukira ku misapo yawo. Anthu alandana na miti. Natenepa, tinakwanisa kudzindikira aprofeta authambi kubulukira ku pipfundziso na macitiro awo. Yezu afokotoza kuti munthu anadziwika ninga nyakupfundza wace, tayu basi kubulukira ku pinalonga iye, mbwenye na macitiro ace. Anthu anango asalonga kuti Yezu ndi Mbuya wawo, kodi unoyu ndi undimomwene khala iwo nee asacita cifuno ca Mulungu? Yezu alonga: ‘Ine ndinadzaapanga: Cipo ndakudziwani! Bulukani pamaso panga, imwe anyakucita pyakuipa!’—Mateu 7:23.

Kunkhomo kwa nkhani yace ya paphiri, Yezu alonga: ‘Munthu onsene anabva mafala anga mbacita pinalonga iwo, analandana na munthu wandzeru adamanga nyumba yace pa mwala. Madzi abvumba, mikulo mbidzala, mphepo ikulu yamenya nyumba ineyi, mbwenye iyo nee yafudzika thangwi ikhadamangwa pa mwala.’ (Mateu 7:24, 25) Thangwi yanji nyumba nee yagwa? Thangwi mwanaciro ‘akumba mwakuzika kakamwe mpaka kuphata mwala.’ (Luka 6:48) Pyenepi pisapangiza kuti kubva basi mafala a Yezu si pyakukwana tayu, tisafunika kuaphatisira.

Mphapo ndiye tani kwa ule ‘anabva mafala mbakhonda kuaphatisira’? Munthu unoyu alandana na ‘munthu wakusowa ndzeru adamanga nyumba yace pa tcetca.’ (Mateu 7:26) Madzi na pyondzi pinakwanisa kufudza nyumba ineyi.

Anthu azinji adzumatirwa na njira ikhapfundzisira Yezu pa nkhani ineyi ya paphiri. Iye akhapfundzisa ninga munthu wa cidzo, tayu ninga atsogoleri auphemberi. Panango azinji mwa ale adabvesera nkhani yace akhala anyakupfundzace.







KUBWEREZERA NTSONGA YAKUFUNIKA PAKUPFUNDZISA




[image: Yezu akulonga na majesto]



Pikhapfundzisa Yezu, midzidzi inango iye akhabwerezera ntsonga yakufunika. Mwacitsandzo, pa Nkhani ya Paphiri, iye apfundzisa anyakubveserace kuti anaphembera tani, pontho aaphedza toera akhale na maonero akulinganira thangwi ya pinthu pyakumanungo.—Mateu 6:9-13, 25-34.

Cifupi na caka cibodzi na hafu, Yezu apfundzisa pontho pinthu pyenepi. (Luka 11:1-4; 12:22-31) Kubwerezera kweneku kwaphedza ale akuti nee abvesera nkhani ineyi paulendo wakutoma, pontho aphedza anyakupfundzace toera akhonde kuduwala ntsonga zakufunika.





	            Kodi Yezu acita kupi nkhani yace yakukhonda kuduwalika, pontho mbani akhali penepo?



	            Ninji cinacitisa nkhani ya Yezu kukhala yakufunika kakamwe?



	            Ndi api anthu akutsandzaya, na thangwi yanji?





	            Mwakusiyana na anthu akutsandzaya, mbani ali na dzedze, pontho thangwi yanji?



	            Ndi munjira ipi anyakupfundza a Yezu ndi ‘ninga munyu wa dziko yapantsi’ na ‘ceza ca dziko’?



	            Kodi Yezu asapangiza tani kuti asalemedza kakamwe Mwambo wa Mulungu? Fokotozani.



	            Ndi uphungu upi udapereka Yezu toera kucalira manyerezero auphanga na aupombo?





	            Kodi Yezu akhafuna kulonganji na mafala akuti mpasembo phutu yako yabzwere?



	            Tinakhala tani aungwiro ninga Mulungu wathu waungwiro?



	            Ndi pitsogolero pipi pidapereka Yezu thangwi ya phembero?





	            Thangwi yanji mpfuma zauzimu ndi zakufunika kakamwe, pontho tinazigumana tani?



	            Thangwi yanji atowereri a Yezu nee akhafunika kudzudzumika na pyantsogolo?



	            Kodi Yezu alonganji thangwi yakutonga anango, mbwenye thangwi yanji m’midzidzi inango tisafunika kusandika andzathu?



	            Yezu alonganji pontho thangwi ya phembero, pontho iye alonganji thangwi ya n’dida wa makhaliro adidi?



	            Kodi Yezu apangiza tani kuti ndi pyakunentsa kukhala nyakupfundzace, na ngozwi yakupeuswa?











^ ndima 2 (Luk. 6:17-19) Yezu atcita paphiri pabodzi na anyakupfundzace mbalimira pa mbuto yakuzwerera n’khundu mwa phiri. Penepo pakhali nsoka ukulu wa anyakupfundzace na mwinji ukulu wa anthu adabuluka ku Yudeya onsene na ku Yerusalemu na pisa piri n’khundu mwa bara ku Tiro na Sidhoni. Iwo abwera toera kubvesera Yezu, pontho toera kuwangiswa mautenda awo. 18 Anthu akuti akhathabuswa na madimonyo akhawangiswambo. 19 Anthu onsene akhawangisira toera kukhuya Yezu, thangwi mphambvu zikhabuluka muna iye zikhawangisa onsene.



^ ndima 5 (Mat. 5:3-12) “Anyakutsandzaya ndi ale anadzindikira kuti asafunika kudziwa Mulungu, thangwi Umambo wakudzulu ndi wawo. 4 “Anyakutsandzaya ndi ale analira, thangwi anadzabalangazwa. 5 “Anyakutsandzaya ndi anthu akukhurudzika,* thangwi Mulungu anadzaapasa dziko yapantsi. 6 “Anyakutsandzaya ndi ale ananjala na nyota yaulungami, thangwi anadzakhutiswa.* 7 “Anyakutsandzaya ndi ale anabvera andzawo ntsisi, thangwi anadzabverwambo ntsisi. 8 “Anyakutsandzaya ndi anthu akucena ntima, thangwi iwo anadzaona Mulungu. 9 “Anyakutsandzaya ndi ale anakhazikisa ntendere,* thangwi anadzacemerwa ana a Mulungu. 10 “Anyakutsandzaya ndi ale anatcingwa thangwi yakucita pinthu pyadidi, thangwi Umambo wakudzulu ndi wawo. 11 “Ndimwe anyakutsandzaya anthu angakutikanani, kukutcingani na kukupambizirani ntundu onsene wa pinthu pyakuipa thangwi ya ine. 12 Komerwani, pontho sekerani kakamwe thangwi muoni wanu ndi ukulu kudzulu, thangwi munjira ibodzi ene iwo atcinga aprofeta imwe mbamudzati kubalwa.

Peno: “akupfulika; akucepeseka.”
Peno: “anadzapaswa pyonsene.”
Peno: “anthu antendere.”


^ ndima 8 (Luk. 6:24-26) “Mbwenye dzedze kwa imwe anyakupfuma, thangwi mwamala kale kutambira muoni wanu. 25 “Dzedze kwa imwe mudakhuta cincino, thangwi munadzakhala na njala. “Dzedze kwa imwe munaseka cincino, thangwi munadzatsukwala mbamulira. 26 “Dzedze kwa imwe ndzidzi onsene anthu angakusimbani, thangwi ambuyawo asimbambo aprofeta authambi.



^ ndima 2 (Mat. 5:13) “Imwe ndimwe munyu wa dziko yapantsi, mphapo munyu ungasuluka, unakwanisa tani kukhala pontho na mphambvu yakulungula? Iwo nkhabebve basa, basi ene usafunika kutayiwa kunja toera upondiwe na anthu.



^ ndima 2 (Lev. 2:13) “‘Todas as ofertas de cereais que fizeres devem ser temperadas com sal; não deixes faltar o sal do pacto do teu Deus na tua oferta de cereais. Apresentarás sal com todas as tuas ofertas.




^ ndima 2 (Ezek. 43:23, 24) “‘Quando acabares de o purificar de pecado, oferecerás um novilho sadio da manada e um carneiro sadio do rebanho. 24 Deves apresentá-los a Jeová, e os sacerdotes devem deitar-lhes sal e oferecê-los como oferta queimada a Jeová.




^ ndima 3 (Mat. 5:14-16) “Imwe ndimwe ceza ca dziko. Nzinda ungakhala padzulu paphiri nkhabe kubisika. 15 Anthu angagasa nyale nkhabe kuigudumira na citundu, mbwenye asaiikha pakweca toera imwanikire anthu onsene ali n’nyumba. 16 Munjira ibodzi ene, pangizani ceza canu kuna anthu, toera iwo aone mabasa anu adidi mbapasa mbiri Babanu wakudzulu.



^ ndima 4 (Mat. 5:17) “Lekani kunyerezera kuti ndabwera kudzafudza Mwambo wa Mose peno pidalemba Aprofeta. Nee ndabwera kudzafudza, mbwenye toera kupikwanirisa.



^ ndima 5 (Mat. 5:19) Natenepa, munthu onsene anaswa matongero mabodzi anaona anthu ninga akupwazika, mbapfundzisa andzace toera kuswambo matongero anewa, nee anadzathema toera kupita mu Umambo wakudzulu. Mbwenye munthu onsene anaabvera mbapfundzisambo andzace, anadzakhala wakuthema toera kupita mu Umambo wakudzulu.



^ ndima 1 (Mat. 5:21, 22) “Imwe mwabva pidapangwa anthu a ndzidzi wakale kuti: ‘Leka kupha munthu, pontho ule anapha munthu anadzatongwa pa thando yakutongera miseru.’ 22 Mbwenye ine ndinakupangani kuti munthu onsene anapitiriza kuipirwa na m’bale wace, anadzatongwa pa thando yakutongera miseru. Pontho munthu analonga mafala akukhonda thema akupwaza m’bale wace anadzatongwa pa Thando Ikulu Yakutongera Miseru; mbwenye ule anapanga ndzace kuti: ‘Iwe ndiwe dzemwa!’ anadzaponywa mu Djehena* ya moto.

Ndi mbuto ikhapisirwa pirombo kunja kwa Yerusalemu. Onani Mabvekero a Mafala Anango.


^ ndima 1 (Mat. 5:24) siya muoni wako patsogolo pa guwa. Pakutoma ndoko kakhazikise ntendere na m’bale wako, ungamala, bwerera toera upereke muoni wako.



^ ndima 2 (Mat. 5:27, 28) “Imwe mwabva pidalongwa kale kuti: ‘Leka kucita upombo.’ 28 Mbwenye ine ndinakupangani kuti munthu onsene anapitiriza kuyang’anisa nkazi mbansirira, acita naye kale upombo muntima mwace.



^ ndima 2 (Mat. 5:29, 30) Mphapo, khala diso yako yamadyo isakudawisa, ibuluse mbuitaya kutali na iwe. Thangwi mphyadidi kwa iwe kuluza diso yako ibodzi, m’mbuto mwa manungo ako onsene aponyiwe mu Djehena.* 30 Pontho, khala djanja yako yamadyo isakudawisa, igwande mbuitaya kutali na iwe. Thangwi mphyadidi kwa iwe kuluza djanja yako ibodzi, m’mbuto mwa manungo ako onsene amale mu Djehena.*

Onani Mabvekero a Mafala Anango.
Onani Mabvekero a Mafala Anango.


^ ndima 4 (Mat. 5:39) Mbwenye ine ndinakupangani: Lekani kuthimbana na munthu wakuipa, m’mbuto mwace, munthu angakumenya mbama pa phutu yamadyo, mpasembo phutu yako yabzwere.



^ ndima 1 (Mat. 5:44, 45) Mbwenye ine ndinakupangani kuti: Pitirizani kufuna anyamalwa anu, pontho phembererani ale anakutcingani, 45 toera mupangize kuti ndimwe ana a Babanu wakudzulu, thangwi iye asabulusa dzuwa yace toera kugasira anthu adidi na akuipa, pontho asabvumbisira anthu adidi na akuipa ene.



^ ndima 2 (Mat. 5:48) Natenepa, musafunika kukhala aungwiro,* ninga Babanu wakudzulu ndi waungwiro.

Peno: “akukwana. Pisabveka kupangiza ufuni mwakukwana.”


^ ndima 2 (Luk. 6:36) Pitirizani kukhala anthu antsisi, ninga Babanu ndi wantsisi.



^ ndima 3 (Mat. 6:1, 2) “Citani mphole-mphole toera pinthu pyadidi pinacita imwe mukhonde kupicita pamaso pa anthu toera kuoniwa na iwo; thangwi mungacita pyenepi nee munadzapaswa nkhombo na Babanu wakudzulu. 2 Iwe ungapasa cinthu anyakutcerenga, leka kudziwisa anango ninga munacitira ampfakafaka m’masinagoga na m’miseu toera asimbwe na anthu. Mwandimomwene ndinakupangani kuti iwo amala kale kutambira muoni wawo.



^ ndima 4 (Mat. 6:5, 6) “Pontho mungaphembera, lekani kucita ninga ampfakafaka, thangwi iwo asakomerwa na kuphembera dzololo m’masinagoga na pa mphambano za miseu mikulu toera aoniwe na anthu. Mwandimomwene ndinakupangani kuti iwo amala kale kutambira muoni wawo. 6 Mbwenye iwe ungafuna kuphembera, pita n’nyumba mwako, ungamala kufunga nsuwo, phembera kuna Baba wako anakhala pa mbuto inakhonda kuoneka. Natenepa, Baba wako wakuti asaona pinacita iwe ncibisobiso, anadzakupasa nkhombo.



^ ndima 5 (Mat. 6:7) Pakucita phembero, leka kulonga pinthu pibodzi pyene mwakubwereza-bwereza ninga munacitira anthu a dziko, thangwi iwo asanyerezera kuti Mulungu anaabvesera angalonga mafala mazinji.



^ ndima 1 (Mat. 6:19-21) “Lekani kukoya mpfuma yanu pa dziko yapantsi, pakuti inadyiwa na maberethe na furuju,* pontho mbibiwa na mambava. 20 Mbwenye koyani mpfuma yanu kudzulu, kwakuti nkhabe maberethe nee furuju toera kuidya peno mambava toera kuiba. 21 Thangwi kunakhala mpfuma yako, ndiko kunakhalambo ntima wako.

Peno: “udzingiri.”


^ ndima 2 (Mat. 6:22, 23) “Ceza ca manungo ndi diso. Natenepa, diso yako ingayang’anisa cinthu cadidi basi, manungo ako onsene anadzakhala na ceza.* 23 Mbwenye khala diso yako ndi yakuipa,* manungo ako onsene anakhala cidima. Khala ceza ciri muna iwe ndi cidima, cidima ceneci ndi cikulu kakamwe!

Peno: “akudzala na ceza.”
Pisabveka, kuyang’ana pinthu pizinji. Fala na Fala: “yabibvu.”


^ ndima 3 (Mat. 6:24) “Nkhabe munthu anakwanisa kuphatira basa ambuya awiri; thangwi anaida m’bodzi mbafuna unango, peno analemedza m’bodzi mbapwaza unango. Imwe nee munakwanisa kukhala atumiki a Mulungu na a Mpfuma.



^ ndima 4 (Mat. 6:26) Yang’anani mwacidikhodikho mbalame zakudzulu; izo nkhabe kubzwala mbeu, nee kubvuna peno kukoya cakudya ncikwa, mbwenye Babanu wakudzulu asazidyesa. Kodi imwe na izo, anafunika kakamwe simwe tayu?



^ ndima 1 (Mat. 6:29, 30) mbwenye ine ndinakupangani kuti Salomoni mu mbiri yace yonsene nee abvala ninga ibodzi mwa maluwa anewa. 30 Mphapo khala Mulungu asabvazika maluwa a ntsanga akuti lero alipo, mangwana mbapiswa na moto, kodi iye nee anabvazikambo imwe anthu a cikhulupiro cakucepa?



^ ndima 1 (Mat. 6:31-33) Natenepa, lekani kudzudzumika mbamulonga kuti: ‘Tinadyanji, peno tinamwanji, peno tinabvalanji?’ 32 Thangwi pyonsene ipi ndi pinthu pyakuti anthu a dziko asapifuna kakamwe. Babanu wakudzulu asadziwa kuti imwe musafuna pinthu pyenepi pyonsene. 33 “Natenepa, pitirizani kuikha pa mbuto yakutoma Umambo wa Mulungu na ulungami wace, pinthu pyenepi pyonsene munadzapithimizirwa.



^ ndima 2 (Mat. 7:1, 2) “Lekani kutonga andzanu, natenepa imwe nee munadzatongwambo; 2 thangwi munjira inatongera imwe andzanu, munadzatongwambo sawasawa, pontho na n’dida unapimira imwe andzanu, iwo anadzakupimiranimbo na n’dida ubodzi ene.



^ ndima 3 (Luk. 6:39-42) Buluka penepo aapanga nsangani unango: “Kodi boliboli anakwanisa kutsogolera boliboli ndzace? Kodi uwiri wawo nee anagwera mu djenje? 40 Nyakupfundza nkhabe kupiringana mpfundzisi wace, mbwenye munthu onsene anapfundziswa mwadidi anadzakhala ninga mpfundzisi wace. 41 Mphapo, thangwi yanji usayang’ana cirombo cing’ono ciri n’diso mwa m’bale wako, mbukhonda kuona phindi ya muti iri n’diso mwako? 42 Unakwanisa tani kupanga m’bale wako kuti: ‘M’bale, bwera ndikubuluse cirombo cing’ono ciri n’diso mwako,’ uku phindi ya muti iri n’diso mwako? Mpfakafaka! Pakutoma bulusa phindi ya muti iri n’diso mwako, buluka penepo unakwanisa kuona mwadidi kuti unabulusa tani cirombo cing’ono ciri n’diso mwa m’bale wako.



^ ndima 4 (Mat. 7:6) “Lekani kupasa anambwa pinthu pya Mulungu, pontho lekani kuponyera nkhumba miyala ya ntengo ukulu, thangwi anaiponda-ponda buluka penepo zinazungunuka mbazikulumani.



^ ndima 5 (Mat. 7:7-11) “Pitirizani kuphemba, munadzapaswa; pitirizani kusaka, munadzagumana; pitirizani kugogodza nsuwo, munadzafungulirwa; 8 thangwi munthu onsene anaphemba, anapaswa; munthu onsene anasaka, anagumana; pontho munthu onsene anagogodza nsuwo, anafungulirwa. 9 Mwandimomwene, mbani mwa imwe wakuti mwanace angaphemba nkate, anampasa mwala? 10 Peno angaphemba nyama ya m’madzi, anampasa nyoka? 11 Khala imwe, maseze ndimwe anyakudawa musadziwa kupasa pinthu pyadidi ananu, ndiye tani Babanu wakudzulu, iye anadzapasa pinthu pyadidi ale anam’phemba!



^ ndima 6 (Mat. 7:12-14) “Natenepa, pinthu pyonsene pinafuna imwe kuti anthu akucitireni, imwe musafunikambo kuacitira pibodzi pyene. Mwandimomwene, pyenepi ndipyo pinalonga Mwambo wa Mose na pidalemba Aprofeta. 13 “Pitani na pansuwo ung’ono, thangwi nsuwo ukulu na nseu ukulu usatsogolera anthu toera kufudzwa, mbwenye ndi azinji anapita na nsuwo unoyu; 14 m’mbuto mwace, nsuwo unatsogolera ku umaso ndi ung’ono, nseu wacembo ndi ung’ono, mbwenye ndi anthu akucepa anaugumana.



^ ndima 1 (Mat. 7:15) “Citani mphole-mphole na aprofeta authambi anabwera kuna imwe mbadabvala nthembe ya bira, mbwenye mwandimomwene, iwo ndi mibindzi yaukali.



^ ndima 1 (Mat. 7:23) Mbwenye ine ndinadzaapanga: ‘Ine cipo ndakudziwani! Bulukani pamaso panga, imwe anyakucita pyakuipa!’



^ ndima 2 (Mat. 7:24, 25) “Natenepa, munthu onsene anabva mafala anga mbacita pinalonga iwo, analandana na munthu wandzeru adamanga nyumba yace pamwala. 25 Madzi abvumba, mikulo mbidzala, mphepo ikulu yamenya nyumba ineyi, mbwenye iyo nee yafudzika thangwi ikhadamangwa pamwala.



^ ndima 2 (Luk. 6:48) Iye alandana na munthu wakuti pikhafuna iye kumanga nyumba, akumba mwakuzika kakamwe mpaka kuphata mwala mbatoma kuimanga kubulukira pamwala unoyu. Pidadzala madzi, madzi a nkulo amenya nyumba ineyi mwamphambvu, mbwenye nee akwanisa kuitekenyesa, thangwi ikhadamangwa mwadidi.



^ ndima 3 (Mat. 7:26) Mbwenye munthu onsene anabva mafala anga mbakhonda kucita pinalonga iwo, analandana na munthu wakusowa ndzeru adamanga nyumba yace pa tcetca.



^ (Mat. 6:9-13) “Musafunika kuphembera tenepa: “‘Babathu muli kudzulu, dzina yanu mbiceneswe.* 10 Umambo wanu mbudze. Cifuno canu cicitwe pantsi pano ninga kudzulu. 11 Tipaseni cakudya cathu ca ntsiku ya lero. 12 Tilekerereni mangawa athu ninga munalekerera ife ale anatifiyari. 13 Lekani kutisiya mbatigwa m’mayesero, mbwenye tipulumuseni* m’manja mwa Nyakuipa.’*

Peno: “ioniwe ninga yakucena; itsalakanwe ninga yakucena.”
Peno: “tiomboleni.”
Peno: “Sathani.”


^ (Mat. 6:25-34) “Na thangwi ineyi, ine ndinakupangani kuti: Lekani kudzudzumika na umaso wanu kuti munadzadyanji, munadzamwanji peno munadzabvalanji. Kodi umaso nee ndi wakufunika kakamwe kupiringana cakudya? Manungo nee ndi akufunika kakamwe kupiringana cakubvala? 26 Yang’anani mwacidikhodikho mbalame zakudzulu; izo nkhabe kubzwala mbeu, nee kubvuna peno kukoya cakudya ncikwa, mbwenye Babanu wakudzulu asazidyesa. Kodi imwe na izo, anafunika kakamwe simwe tayu? 27 Mbani mwa imwe anakwanisa kuthimizira pang’ono* basi umaso wace thangwi yakudzudzumika? 28 Pontho, thangwi yanji musadzudzumika na cakubvala? Pfundzani kubulukira munjira yadidi inakula maluwa a ntsanga; iwo nkhabe kuphata basa nee kusona nguwo; 29 mbwenye ine ndinakupangani kuti Salomoni mu mbiri yace yonsene nee abvala ninga ibodzi mwa maluwa anewa. 30 Mphapo khala Mulungu asabvazika maluwa a ntsanga akuti lero alipo, mangwana mbapiswa na moto, kodi iye nee anabvazikambo imwe anthu a cikhulupiro cakucepa? 31 Natenepa, lekani kudzudzumika mbamulonga kuti: ‘Tinadyanji, peno tinamwanji, peno tinabvalanji?’ 32 Thangwi pyonsene ipi ndi pinthu pyakuti anthu a dziko asapifuna kakamwe. Babanu wakudzulu asadziwa kuti imwe musafuna pinthu pyenepi pyonsene. 33 “Natenepa, pitirizani kuikha pa mbuto yakutoma Umambo wa Mulungu na ulungami wace, pinthu pyenepi pyonsene munadzapithimizirwa. 34 Mphapo, lekani kudzudzumika na pya ntsiku ya mangwana, thangwi ntsiku ya mangwana inadzakhala na pyakudzudzumisa pyayo. Ntsiku ibodzi na ibodzi iri na nyatwa zayo.

Peno: “mphindi ibodzi.”


^ (Luk. 11:1-4) Pa ndzidzi unango, Yezu akhacita phembero pa mbuto inango, pidamala iye, m’bodzi wa anyakupfundzace ampanga: “Mbuya, tipfundziseni kucita phembero ninga pidacita Juwau kuna anyakupfundzace.” 2 Natenepa iye aapanga: “Ndzidzi onsene unacita imwe phembero longani tenepa: ‘Baba, dzina yanu mbiceneswe.* Umambo wanu mbudze. 3 Tipaseni cakudya* cathu ca ntsiku ibodzi na ibodzi mwakubverana na pinafunika kwa ife pa ntsiku. 4 Pontho tilekerereni madawo athu, thangwi ife tisalekererambo munthu onsene anatidawira;* lekani kutisiya mbatigwa m’mayesero.’”

Peno: “ioniwe ninga yakucena; itsalakanwe ninga yakucena.”
Fala na Fala: “nkate.”
Fala na Fala: “ali na mangawa na ife.”


^ (Luk. 12:22-31) Penepo iye alonga kuna anyakupfundzace: “Na thangwi ineyi, ine ndinakupangani kuti: Lekani kudzudzumika na umaso wanu kuti munadzadyanji, munadzamwanji peno munadzabvalanji. 23 Thangwi umaso ndi wakufunika kakamwe kupiringana cakudya, pontho manungo ndi akufunika kakamwe kupiringana cakubvala. 24 Nyerezerani makhungubwe: Iwo nkhabe kubzwala mbeu nee kubvuna; iwo nkhabe cikwa; mbwenye Mulungu asaadyesa. Kodi imwe nee ndimwe akufunika kakamwe kupiringana mbalame? 25 Mbani mwa imwe anakwanisa kuthimizira* pang’ono basi umaso wace thangwi yakudzudzumika? 26 Mphapo, khala imwe nkhabe kwanisa kucita cinthu cing’ono ninga ceneci, thangwi yanji musadzudzumika na pinthu pinango? 27 Nyerezerani njira inakulira maluwa: Iwo nkhabe kuphata basa nee kusona nguwo; mbwenye ine ndinakupangani kuti Salomoni mu mbiri yace yonsene nee abvala ninga ibodzi mwa maluwa anewa. 28 Mphapo khala Mulungu asabvazika maluwa a ntsanga akuti lero alipo, mangwana mbapiswa na moto, kodi iye nee anadzacita pizinji toera kubvazika imwe  anthu a cikhulupiro cakucepa? 29 Natenepa, lekani kudzudzumika kuti munadzadyanji peno munadzamwanji, pontho lekani kudzudzumika kakamwe; 30 thangwi pyonsene ipi ndi pinthu pyakuti anthu a dziko asapifuna kakamwe, mbwenye Babanu wakudzulu asadziwa kuti imwe musafuna pinthu pyenepi. 31 M’mbuto mwace, pitirizani kusaka Umambo wace, pinthu pyenepi munadzapithimizirwa.

Peno: “mphindi ibodzi.”








[image: Nyankhondo akuyang’ana nyabasa wace wakuti akuduwala kakamwe; ali kunkhomo, ndi akulu Aciyuda mbakafendedzera Yezu]




NSOLO 36

Nkulu Wa Anyankhondo Apangiza cikhulupiro Cakuwanga


MATEU 8:5-13 LUKA 7:1-10

	           NYABASA WA NTSOGOLERI WA ANYANKHONDO AWANGISWA



	           ANTHU A CIKHULUPIRO ANADZAPASWA NKHOMBO












[image: Akulu Aciyuda mbakafendedzera Yezu]



Pakumala kucita Nkhani yace ya Paphiri, Yezu aenda ku nzinda wa Kafarnau. Kweneko, akulu anango Aciyuda anfendedzera. Iwo atumwa na mamuna wa dzindza inango kuti ndi nkulu wa anyankhondo Waciroma.

Nyabasa wa nkulu wa anyankhondo wakuti akhanfuna kakamwe akhali cifupi na kufa thangwi ya utenda. Maseze iye akhali munthu wakukhonda khulupira, asaka Yezu toera kuphedzwa. Ayuda apanga Yezu kuti nyabasa wa nkulu wa anyankhondo ‘aphatwa na utenda ukulu kakamwe, pontho iye nkhabe kwanisa kulamuka.’ (Mateu 8:6) Akulu Aciyuda apanga Yezu kuti akhafunika kuphedza nkulu wa anyankhondo, mbafokotoza: ‘Iye asafuna mbumba yathu, pontho iye amangisa sinagoga yathu.’—Luka 7:4, 5.



[image: Mu ndzidzi ukhali Yezu dhuzi na panyumba pa ntsogoleri wa anyankhondo, axamwali a nyankhondo abuluka panja toera kuonana na iye]



Natenepa, Yezu na akulu aenda kunyumba kwa nkulu wa anyankhondo. Pikhali iwo dhuzi na kufika, ntsogoleri atuma axamwali ace toera kulonga: ‘Mbuya, lekani kunentseka, thangwi nee ndathema kukutambirani panyumba panga. Na thangwi ineyi, ndaona kuti nee ndathema kubwera kuna imwe.’ (Luka 7:6, 7) Ceneci ndi cipangizo cakucepeseka ca munthu wakuti asatumambo andzace. Pyenepi pyapangiza kuti mamuna unoyu akhali wakusiyana na a ku Roma akuti akhatsalakana mabitcu mwakuipa.—Mateu 8:9.

Mwakukhonda penula nkulu unoyu wa anyankhondo akhadziwa kuti Ayuda akhacalira kucita uxamwali na anthu akukhonda khala Ayuda. (Mabasa 10:28) Panango ndi thangwi yace ntsogoleri atuma axamwali ace toera kuphemba kuna Yezu kuti: ‘Longani fala basi, natenepa nyabasa wanga anawanga.’—Luka 7:7.

Yezu adzumatirwa na pyenepi, mbalonga: ‘Ine ndinakupangani kuti mu dziko ya Izraeli ndidzati kugumana munthu wacikhulupiro cikulu ninga ceneci.’ (Luka 7:9) Pakubwerera kunyumba kwa nkulu wa anyankhondo, axamwali ace adzindikira kuti nyabasa wakuti akhaduwala kakamwe awangiswa.

Pakumala kucita cirengo ceneci, Yezu abandza mwai toera kulonga kuti anthu akukhonda khala Ayuda akuti ali na cikhulupiro, anadzapaswa nkhombo, mbalonga: ‘Anthu azinji a kumabulukiro a dzuwa na a kumadokero a dzuwa, anabwera mbakhala pa meza pabodzi na Abhrahamu, Izaki na Yakobe mu Umambo wakudzulu.’ Ndiye tani Ayuda akukhonda kukhulupira? Yezu alonga kuti iwo ‘anadzaponywa kunja mu cidima; mwenemu iwo anadzalira mbakukuta mano awo.’—Mateu 8:11, 12.

Inde, Ayuda andimomwene akuti nee atawira mwai udaperekwa kwa iwo pakutoma wakucita khundu mu Umambo pabodzi na Kristu anadzakhondiwa. Mbwenye anthu akukhonda khala Ayuda anadzatambirwa mbadya pa meza yace peno ‘Umambo wakudzulu.’







	            Thangwi yanji Ayuda acita phembo toera kuphedza ntsogoleri wa anyankhondo wakukhonda khala Muyuda?



	            Thangwi yanji nkulu wa anyankhondo nee atambira Yezu panyumba pace?



	            Ndi cidikhiro cipi cidapereka Yezu kwa anthu akukhonda khala Ayuda?











^ (Mat. 8:5-13) Pidapita iye mu Kafarnau, nkulu wa anyankhondo abwera kuna iye, adembetera 6 mbampanga: “Mbuya, nyabasa wanga aphatwa na utenda ukulu kakamwe, pontho iye nkhabe kwanisa kulamuka.” 7 Yezu ampanga: “Ndingafika kweneko, ndinamuwangisa.” 8 Nkulu wa anyankhondo atawira: “Mbuya, nee ndathema toera kukutambirani panyumba panga, mbwenye longani fala basi, natenepa nyabasa wanga anawanga. 9 Maseze ine ndisatongwambo na anango, inembo ndiri na anyankhondo anatonga ine. Ndingapanga nyankhondo kuti: ‘Ndoko kule!’ iye asaenda, ndingapanga unango kuti: ‘Bwera kuno!’ iye asabwera, pontho ndingapanga nyabasa wanga kuti: ‘Cita ici!’ iye asacita.” 10 Pidabva Yezu mafala anewa, adzumatirwa kakamwe, mbapanga ale akhantowera: “Mwandimomwene ndinakupangani kuti mu dziko ya Izraeli ndidzati kugumana munthu wa cikhulupiro cikulu ninga ceneci. 11 Mbwenye ndinakupangani kuti anthu azinji a kumabulukiro a dzuwa na a kumadokero a dzuwa, anabwera mbakhala pameza pabodzi na Abhrahamu, Izaki na Yakobe mu Umambo wakudzulu; 12 mu ndzidzi wakuti ana a Umambo anadzaponywa ncidima kunja. Kweneko iwo anadzalira mbakukuta* mano awo.” 13 Penepo Yezu apanga nkulu wa anyankhondo: “Ndoko. Pinafuna iwe mbapicitike mwakubverana na cikhulupiro cidapangiza iwe.” Pa ndzidzi unoyu, nyabasace awanga.

Peno: “kukikiriza.”


^ (Luk. 7:1-10) Pidamala iye kulonga pinthu pikhafuna iye kupanga anthu, apita mu Kafarnau. 2 Nkulu unango wa anyankhondo akhali na nyabasace wakuti akhaduwala kakamwe, pontho akhali cifupi na kufa. Iye akhafuna kakamwe nyabasa unoyu. 3 Pidabva iye kulonga pya Yezu, atuma akulu a mbumba angasi a Ayuda toera aende kapanga Yezu kuti abwere kudzawangisa nyabasace. 4 Iwo afika kuna Yezu mbatoma kudembetera kakamwe, mbalonga: “Iye athema kuphedzwa na imwe, 5 thangwi asafuna mbumba yathu, pontho iye amangisa sinagoga yathu.” 6 Natenepa, Yezu aenda na iwo. Mbwenye pikhali iye cifupi na panyumba, nkulu wa anyankhondo akhadatuma axamwali ace toera kupanga Yezu kuti: “Mbuya, lekani kunentseka, thangwi nee ndathema kukutambirani panyumba panga. 7 Na thangwi ineyi, ndaona kuti nee ndathema kubwera kuna imwe. Mbwenye longani fala basi, natenepa nyabasa wanga anawanga. 8 Maseze ine ndisatongwambo na anango, inembo ndiri na anyankhondo anatonga ine. Ndingapanga nyankhondo kuti: ‘Ndoko kule!’ iye asaenda, ndingapanga unango kuti: ‘Bwera kuno!’ iye asabwera, pontho ndingapanga nyabasa wanga kuti: ‘Cita ici!’ iye asacita.” 9 Pidabva Yezu mafala anewa, adzumatirwa naye kakamwe, iye azungunuka kuna mwinji wa anthu ukhantowera, mbalonga: “Ine ndinakupangani kuti mu dziko ya Izraeli ndidzati kugumana munthu wa cikhulupiro cikulu ninga ceneci.” 10 Ale adatumwa abwerera kunyumba, mbagumana kuti nyabasa ali na ungumi wadidi.



^ ndima 2 (Mat. 8:6) mbampanga: “Mbuya, nyabasa wanga aphatwa na utenda ukulu kakamwe, pontho iye nkhabe kwanisa kulamuka.”



^ ndima 2 (Luk. 7:4, 5) Iwo afika kuna Yezu mbatoma kudembetera kakamwe, mbalonga: “Iye athema kuphedzwa na imwe, 5 thangwi asafuna mbumba yathu, pontho iye amangisa sinagoga yathu.”



^ ndima 3 (Luk. 7:6, 7) Natenepa, Yezu aenda na iwo. Mbwenye pikhali iye cifupi na panyumba, nkulu wa anyankhondo akhadatuma axamwali ace toera kupanga Yezu kuti: “Mbuya, lekani kunentseka, thangwi nee ndathema kukutambirani panyumba panga. 7 Na thangwi ineyi, ndaona kuti nee ndathema kubwera kuna imwe. Mbwenye longani fala basi, natenepa nyabasa wanga anawanga.



^ ndima 3 (Mat. 8:9) Maseze ine ndisatongwambo na anango, inembo ndiri na anyankhondo anatonga ine. Ndingapanga nyankhondo kuti: ‘Ndoko kule!’ iye asaenda, ndingapanga unango kuti: ‘Bwera kuno!’ iye asabwera, pontho ndingapanga nyabasa wanga kuti: ‘Cita ici!’ iye asacita.”



^ ndima 4 (Mab. 10:28) Iye aapanga: “Imwe musadziwa mwadidi kuti Ayuda nkhabe kutawiriswa na mwambo toera kufendedzera peno kukhala pabodzi na munthu wa dzindza inango, mbwenye Mulungu andipangiza kuti nee ndisafunika kulonga munthu kuti ndi wakukhonda cena peno wakupswipiswa.



^ ndima 4 (Luk. 7:7) Na thangwi ineyi, ndaona kuti nee ndathema kubwera kuna imwe. Mbwenye longani fala basi, natenepa nyabasa wanga anawanga.



^ ndima 5 (Luk. 7:9) Pidabva Yezu mafala anewa, adzumatirwa naye kakamwe, iye azungunuka kuna mwinji wa anthu ukhantowera, mbalonga: “Ine ndinakupangani kuti mu dziko ya Izraeli ndidzati kugumana munthu wa cikhulupiro cikulu ninga ceneci.”



^ ndima 6 (Mat. 8:11, 12) Mbwenye ndinakupangani kuti anthu azinji a kumabulukiro a dzuwa na a kumadokero a dzuwa, anabwera mbakhala pameza pabodzi na Abhrahamu, Izaki na Yakobe mu Umambo wakudzulu; 12 mu ndzidzi wakuti ana a Umambo anadzaponywa ncidima kunja. Kweneko iwo anadzalira mbakukuta* mano awo.”

Peno: “kukikiriza.”








[image: Yezu na anyakupfundzace agumanikana na anthu akhaenda kaikha manungo a mwana wa nzice mu nthumbi]




NSOLO 37

Yezu Alamusa Muli Akufa Mwana Wa Nzice


LUKA 7:11-17

	           KULAMUSWA MULI AKUFA KU NAYINI










Pakumala kuwangisa nyabasa wa nkulu wa anyankhondo, Yezu aenda ku Nayini, nzinda wa makilometru akupiringana 30 kukhundu ya kumadokero a dzuwa a Kafarnau. Mbwenye iye nee akhali ekha. Iye akhali na anyakupfundzace na mwinji ukulu wa anthu. Pikhali iye cifupi na Nayini kunja kukhadoka. Iwo agumana Ayuda azinji mbakaenda kaikha nyakufa. Akhali manungo a mwana m’phale akhaenda kaikhwa mu nthumbi.

Adatsukwala kakamwe ndi mai wace m’phale unoyu. Iye ndi nzice, pontho mwanace m’bodzi basi alowa. Pidalowa mamunace, iye akhanyindira mwanace unoyu m’bodzi basi wakuti akhanfuna kakamwe. Mbwenye pa ndzidzi unoyu mwanace alowa. Mphapo iye mbadakhala na ani, pontho mbadaphedzwa na ani?

Pidaona Yezu nkazi unoyu, atsukwala kakamwe thangwi ya nyatwa ikhathimbana na iye. Toera kupasa cinyindiro kuna nzice, Yezu ampanga mwantsisi: “Leka kulira.” Iye afendedza cifupi mbaphata baulu ikhali na munthu wakufa. (Luka 7:13,14) Pidacita Yezu pyadzudzumisa kakamwe anthu mbalimira kufamba. Panango azinji abvundzika, ‘Kodi pyenepi pisabvekanji, pontho iye asafuna kucitanji?’



[image: Yezu alamusa muli akufa mwana mbampereka kuna mai wace; mwinji ukuyang’ana mwakudzumatirwa]



Mphapo ale anafamba na iye akuti aona pirengo pidacita iye na kuwangisa mautenda mazinji acitanji? Iwo cipo aona Yezu mbalamusa munthu muli akufa. Ngakhale iwo abva kuti kalene anthu alamuswa muli akufa, mphapo Yezu mbadakwanisambo kucita pyenepi? (1 Amambo 17:17-23; 2 Amambo 4:32-37) Yezu alonga: ‘M’phale, ine ndikukupanga: lamuka!’ (Luka 7:14) M’phale alamuka mbatoma kulonga. Yezu ampereka kuna mai wace wakuti adzumatirwa, mbwenye akhali wakutsandzaya thangwi nee akhalibve ekha.

Pidaona anthu pyenepi, asimba Yahova, Nyakupasa Umaso mukulonga: ‘Mprofeta wankulu afika pakati pathu.’ Pakumala kubvesesa mabvekero a pidacita Yezu, anango alonga: ‘Mulungu abvera ntsisi mbumba yace.’ (Luka 7:16) Mphangwa za cirengo ceneci cakudzumatirisa zamwazika mwakucimbiza mu cisa consene, ngakhale cisa cidakula Yezu, ku Nazareti wa nsindzo wa makilometru 10. Mphangwa zenezi zafikambo ku Yudeya.

Juwau M’batizi akhapitiriza n’kaidi, pontho akhafuna kakamwe kudziwa mabasa akhacita Yezu. Anyakupfundza a Juwau ampanga pya pirengo pyenepi. Kodi iye atawira tani?







	            Ninji pidacitika mu ndzidzi ukhafika Yezu ku Nayini?



	            Yezu akhuyiwa tani na pidaona iye, mphapo iye acitanji?



	            Anthu acitanji thangwi ya pidacita Yezu?











^ (Luk. 7:11-17) Buluka penepo, iye aenda ku nzinda unacemerwa Naini, anyakupfundzace pabodzi na mwinji ukulu wa anthu akhaenda pabodzi na iye. 12 Pikhali iye cifupi na nsuwo ukulu wa nzinda, aona anthu akhathukula munthu wakufa toera kuenda kamuikha, unoyu akhali mwana m’bodzi basi wacimuna wa nkazi wakuti akhali nzice. Mwinji ukulu wa anthu ukhaenda pabodzi na nkazi unoyu. 13 Pidamuona Mbuya, ambvera ntsisi, mbampanga: “Leka kulira.” 14 Penepo iye afendedzera cifupi mbakhuya baulu,* ale akhaithukula alimira. Yezu alonga: “M’phale, ine ndiri kukupanga, lamuka!” 15 M’phale alamuka muli akufa, akhala pantsi mbatoma kulonga, Yezu ampereka kuna mai wace. 16 Penepo anthu onsene agopa kakamwe, iwo atoma kusimba Mulungu, mbalonga: “Mprofeta wankulu afika pakati pathu,” pontho “Mulungu abvera ntsisi mbumba yace.” 17 Natenepa, mphangwa za pinthu pidacita Yezu zamwazika mu Yudeya onsene na pisa pyonsene pya cifupi.

Peno: “makha.”


^ ndima 3 (Luk. 7:13, 14) Pidamuona Mbuya, ambvera ntsisi, mbampanga: “Leka kulira.” 14 Penepo iye afendedzera cifupi mbakhuya baulu,* ale akhaithukula alimira. Yezu alonga: “M’phale, ine ndiri kukupanga, lamuka!”

Peno: “makha.”


^ ndima 4 (1 Am. 17:17-23) Depois disso, o filho da dona da casa ficou doente, e a sua doença agravou-se tanto que ele morreu.* 18 De seguida, ela disse a Elias: “O que é que tem contra mim,* ó homem do verdadeiro Deus? Veio à minha casa para me lembrar dos meus pecados e para matar o meu filho?” 19 Porém, ele disse-lhe: “Dá-me o teu filho.” Então tirou-o dos braços dela e levou-o para cima, para o quarto de terraço onde estava hospedado, e deitou-o na sua própria cama. 20 Ele clamou a Jeová: “Ó Jeová, meu Deus, será que também estás a causar calamidade à viúva que me hospedou, matando-lhe o filho?” 21 E estendeu-se três vezes sobre o menino e clamou a Jeová: “Ó Jeová, meu Deus, por favor, que a vida* deste menino volte a ele.” 22 Jeová escutou o pedido de Elias; a vida* do menino voltou a ele, e ele voltou a viver. 23 Elias pegou no menino, desceu do quarto de terraço para a casa e entregou-o à sua mãe. E Elias disse: “Vê! O teu filho está vivo!”




^ ndima 4 (2 Am. 4:32-37) Quando Eliseu entrou na casa, o menino estava morto, deitado na sua cama. 33 Ele entrou no quarto e fechou a porta atrás de ambos, e começou a orar a Jeová. 34 Depois, subiu para a cama e deitou-se por cima do menino. Ele pôs a sua boca sobre a boca do menino, os seus olhos sobre os olhos dele, as palmas das suas mãos sobre as palmas das mãos dele e ficou estendido por cima dele; e o corpo do menino começou a aquecer. 35 Eliseu andou de um lado para o outro na casa, subiu para a cama e estendeu-se novamente por cima do menino. O menino espirrou sete vezes e depois disso abriu os olhos. 36 Eliseu chamou Geazi e disse: “Chama a sunamita.” Assim, ele chamou-a, e ela foi ter com ele. Eliseu disse: “Pega no teu filho.” 37 Ela entrou, lançou-se aos pés de Eliseu e curvou-se por terra diante dele, depois pegou no filho e saiu.




^ ndima 4 (Luk. 7:14) Penepo iye afendedzera cifupi mbakhuya baulu,* ale akhaithukula alimira. Yezu alonga: “M’phale, ine ndiri kukupanga, lamuka!”

Peno: “makha.”


^ ndima 1 (Luk. 7:16) Penepo anthu onsene agopa kakamwe, iwo atoma kusimba Mulungu, mbalonga: “Mprofeta wankulu afika pakati pathu,” pontho “Mulungu abvera ntsisi mbumba yace.”









[image: Juwau M’batizi adakhala pantsi ekha mbali n’kaidi]




NSOLO 38

Juwau Asafuna Kuti Yezu Ampange kuti Iye Ndi Mesiya


MATEU 11:2-15 LUKA 7:18-30

	           JUWAU M’BATIZI ABVUNDZISA PYA BASA YA YEZU



	           YEZU ASIMBA JUWAU










Pakhadapita cifupi na caka cibodzi Juwau M’batizi mbali n’kaidi. Ngakhale tenepo, iye abva pya mabasa akudzumisa a Yezu. Mwakukhonda penula, Juwau atsandzaya kakamwe pidabva iye na anyakupfundzace kuti Yezu alamusa muli akufa mwana wa nzice wa ku Nayini. Mbwenye Juwau asafuna kudziwa na Yezu kuti pyonsene ipi pisabvekanji. Natenepa, Juwau atuma anyakupfundzace awiri toera kabvundza Yezu: ‘Kodi ndimwe adalongwa kuti Anabwera, peno tisafunika kudikhira unango?’—Luka 7:19.

Kodi mbvundzo unoyu ukhapangiza kuti iye akhali wakusowa cikhulupiro? Juwau akhali mamuna wacikhulupiro thangwi mu ndzidzi udabatizwa Yezu cifupi na pyaka piwiri nduli, aona nzimu wakucena mbubwera pana Yezu, pontho abva fala ya Mulungu ikhapangiza kuti atawira Yezu ninga mwanace. Ife nkhabe mathangwi akupenula cikhulupiro ca Juwau. Mbidakhala kuti cikhulupiro ca Juwau cafewa, Yezu nee mbadansimba ninga pidacita iye mu ndzidzi unoyu. Mphapo, khala Juwau nee akhapenula, thangwi yanji acita mbvundzo unoyu kuna Yezu?

Panango Juwau akhafuna kubva Yezu mbalonga ekha kuti iye ndi Mesiya. Pyenepi mbipidawangisa cikhulupiro ca Juwau mu ndzidzi ukhathabuka iye n’kaidi. Mbwenye mbvundzo wa Juwau panango ukhali na mabvekero anango. Iye akhadziwa maprofesiya a Bhibhlya analonga kuti Wakudzodzwa wa Mulungu anadzakhala mambo na mpulumusi. Mu ndzidzi unoyu, Juwau akhali na miyezi mizinji n’kaidi, kutomera ndzidzi udabatizwa Yezu. Natenepa Juwau abvundza khala anabwera munthu unango anafuna kupitira mbuto Yezu wakuti anadzakwanirisa pyonsene pidalongwa thangwi ya basa ya Mesiya.



[image: Mamuna wakuti akhali wakulamala na nkazi wakuti akhali dhrodhro akutsandzaya pakumala kuwangiswa na Yezu]



M’mbuto mwa kulongeratu kuna anyakupfundza a Juwau kuti ‘Inde, ine ndine Ule akhafuna kubwera,’ Yezu apangiza kuti ali na ciphedzo ca Mulungu mukuwangisa anthu azinji akuti akhali na mautenda akusiyana-siyana. Buluka penepo, iye apanga anyakupfundza anewa: ‘Ndokoni kampange Juwau pire pinabva imwe na pinaona imwe: Cincino maboliboli ali kuona, anyakulamala miyendo ali kufamba, anyamatanya akuwangiswa, madhrodhro ali kubva, anthu akufa ali kulamuswa, pontho anyakutcerenga ali kubva mphangwa zadidi.’—Mateu 11:4, 5.

Panango Juwau acita mbvundzo unoyu thangwi akhafuna kuti Yezu acite pizinji kupiringana pirengo pikhacita iye, peno toera am’buluse n’kaidi. Mbwenye Yezu akhafuna kulonga kuti Juwau nee akhafunika kudikhira pirengo pinango kupiringana pikhacita iye.

Pidabuluka anyakupfundza a Juwau, Yezu aphedza mwinji toera kubvesesa kuti Juwau ndi nkulu kupiringana mprofeta. Iye ndi ‘nyakupereka mphangwa’ wa Yahova adalongwa mu profesiya ya Malakiya 3:1. Pontho, iye ndi mprofeta Eliya adalongwa pa Malakiya 4:5, 6. Yezu afokotoza: ‘Mwandimomwene ndinakupangani kuti mwa anthu onsene adabalwa na nkazi, nkhabepo nkulu kakamwe kupiringana Juwau M’batizi. Mbwenye munthu wang’ono mu Umambo wakudzulu, ndi nkulu kupiringana iye.’—Mateu 11:11.

Pakulonga kuti wang’ono mu Umambo wakudzulu ndi nkulu kupiringana Juwau, Yezu akhafuna kulonga kuti Juwau nee anadzakhala mu Umambo wakudzulu. Maseze iye akhunganyira Yezu njira, Juwau afa mu ndzidzi wakuti Kristu adzati kufungula njira yakudzulu. (Ahebere 10:19, 20) Natenepa, Juwau akhali mprofeta wakukhulupirika wa Mulungu, pontho anadzakhala pa dziko yapantsi mu Umambo wa Mulungu.







	            Thangwi yanji Juwau abvundzisa kuti Yezu ndiye Akhafuna kubwera peno akhafunika kudikhira unango?



	            Kodi Yezu alonga kuti Juwau M’batizi akwanirisa maprofesiya api?



	            Thangwi yanji Juwau M’batizi nee anadzakhala na Yezu kudzulu?











^ ndima 1 (Luk. 7:19) Natenepa, Juwau acemera anyakupfundzace awiri mbaatuma kuna Mbuya toera kumbvundza: “Kodi ndimwe adalongwa kuti Anabwera, peno tisafunika kudikhira unango?”



^ ndima 4 (Mat. 11:4, 5) Yezu aatawira mbati: “Ndokoni kampange Juwau pire pinabva imwe na pinaona imwe: 5 Cincino maboliboli ali kuona, anyakulamala miyendo ali kufamba, anyamatanya akuwangiswa, madhrodhro* ali kubva, anthu akufa ali kulamuswa, pontho anyakutcerenga ali kubva mphangwa zadidi.

Peno: “munthu wakuti nkhabe kwanisa kubva.”


^ ndima 6 (Mal. 3:1) “Vejam! Enviarei o meu mensageiro, e ele preparará* o caminho diante de mim. E, de repente, o verdadeiro Senhor, a quem vocês procuram, virá ao Seu templo; e o mensageiro do pacto, de quem vocês se agradam, virá. Ele certamente virá”, diz Jeová dos exércitos.




^ ndima 6 (Mal. 4:5, 6) “Vejam! Vou enviar-vos Elias, o profeta, antes de chegar o grande e atemorizante dia de Jeová. 6 E ele fará com que o coração dos pais se torne como o dos filhos, e o coração dos filhos como o dos pais,* para que eu não venha e golpeie a terra, entregando-a à destruição.”*




^ ndima 6 (Mat. 11:11) Mwandimomwene ine ndinakupangani kuti mwa anthu onsene adabalwa na nkazi, nkhabepo nkulu kakamwe kupiringana Juwau M’batizi. Mbwenye munthu wang’ono mu Umambo wakudzulu, ndi nkulu kakamwe kupiringana iye.



^ ndima 7 (Aheb. 10:19, 20) Abale, nakuti tiri na cinyindiro cakukwana toera kuphatisira njira yakuenda m’mbuto yakucena kubulukira mu ciropa ca Yezu, 20 njira ipswa yakuti isatsogolera ku umaso, idatifungulira iye pa nguwo yakuti ndi manungo ace,









[image: M’phale akuliza citoliro pa mbuto ya malonda, mbwenye anang’ono anango akukhonda kubvina]




NSOLO 39

Yezu Asandika Dzindza Yakuuma Ntima


MATEU 11:16-30 LUKA 7:31-35

	           YEZU ASANDIKA MIZINDA MINGASI



	           IYE ABALANGAZA ANTHU










Yezu akhalemedza kakamwe Juwau M’batizi, mphapo anthu akhali na maonero api kuna Juwau? Yezu alonga: ‘Dzindza iyi yalandana na anang’ono adakhala pa misika mbacemera andzawo, mbalonga: Ife takuimbirani citoliro, mbwenye imwe nee mwabvina; ife takuimbirani nyimbo zaciliro, mbwenye imwe nee mwapangiza kutsukwala kwanu.’—Mateu 11:16, 17.

Kodi Yezu akhafuna kulonganji? Iye afokotoza: ‘Juwau abwera mbakhonda kudya nee kumwa, mbwenye anthu asalonga kuti, Iye ali na dimonyo. Mwana wa munthu abwera mbadya na kumwa, mbwenye anthu asalonga, Onani! Munthu wakudyesa na wakumwa kakamwe vinyu, xamwali wa anyakulipisa misonkho na wa anyakudawa.’ (Mateu 11:18, 19) Natenepa, Juwau akhali na umaso wakukhonda funa pizinji ninga Nazireu. Mbwenye dzindza ineyi ikhalonga kuti iye akhali na dimonyo. (Numero 6:2, 3; Luka 1:15) Kukhundu inango, Yezu akhali na umaso wakuti anthu ali nawo. Iye akhadya na kumwa, mbwenye anthu akhampambizira kuti akhapiringana midida. Pisakhala ninga nkhabe kwanisika kukomeresa anthu.

Yezu akhalandanisa anthu anewa ninga ana akukhala pa misika, akuti nkhabe funa kubvina mu ndzidzi wakuti anango akuliza citoliro peno kutsukwala mu ndzidzi wakuti anango akulira. Yezu alonga: ‘Mwandimomwene, udziwisi wa munthu usapangizika na mabasa akulungama anacita iye.’ (Mateu 11:16, 19) Natenepa, ‘mabasa’ a Juwau na a Yezu asapangiza kuti kupambizirwa kwawo kukhali kwauthambi.

Pakumala kulonga kuti dzindza ineyi ndi yakuuma ntima, Yezu asandika mizinda ya Korazini, Bhetisaidha na Kafarnau kukhacita iye pirengo. Yezu alonga kuti mbadacita pirengo pyenepi ku mizinda ya Fenisya yakuti ndi Tiro na Sidhoni, iyo mbidatcunyuka. Iye alongambo pya Kafarnau, kudatoma iye utumiki wace. Ngakhale tenepo anthu nee mbadatawira mphangwa zace. Yezu alonga thangwi ya nzinda: ‘Pa Ntsiku Yakutongwa kwawo, kunapiringana kutcunyuswa kudacitwa nzinda wa Sodhoma.’—Mateu 11:24.

Buluka penepo Yezu asimba Babace, wakuti abisa undimomwene wakufunika kakamwe wauzimu kuna ‘anthu audziwisi na andzeru,’ mbwenye aupangiza kuna anthu akucepeseka ninga anang’ono. (Mateu 11:25) Natenepa, iye asacemera anthu ninga anewa: ‘Bwerani kuna ine imwe monsene adaneta na adalemerwa, ine ndinadzakupumisani. Kwatani ntolo wanga mbamupfundza kubulukira kwa ine, thangwi ndine wakupfulika na wakucepeseka, natenepa munadzagumana ciwangiso. Ntolo wanga ndi wakukhonda nentsa, pontho pinakuphembani ine toera kukwata ndi pyakululupa.’—Mateu 11:28-30.

Kodi Yezu abalangaza tani anthu? Atsogoleri auphemberi akhapasa anthu ntolo wakulemera kubulukira ku misambo yakunentsa kakamwe ninga yakubvera ntemo wa ntsiku ya Sabudu. Mbwenye Yezu abalangaza anthu mu kuapfundzisa undimomwene wa Mulungu, wakuti mbudaasudzula ku misambo ineyi. Iye apangizambo kuti asapibva tani angaona kuti anthu akupondererwa na mautongi andale na kulemerwa thangwi ya madawo. Natenepa, Yezu apangiza kuti analekererwa tani madawo awo na kukhazikisa ntendere na Mulungu.

Onsene anatawira ntolo wa Yezu anakwanisa kuperekeka kwa Mulungu na kutumikira Babathu wakudzulu waufuni na wantsisi. Kucita pyenepi nee pisaphataniza kuthuka ntolo wakulemera, thangwi matongero a Mulungu nee asanentsa toera kuabvera.—1 Juwau 5:3.







	            Ndi munjira ipi anthu a ntsiku za Yezu akhali ninga anang’ono?



	            Ninji pidakulumiza Yezu toera kusimba Babace wakudzulu?



	            Ndi munjira zipi anthu azinji akulemerwa, mphapo Yezu aabalangaza tani?











^ (Luk. 7:31-35) “Kodi anthu a dzindza iyi ndinaalandanisa na ani? Iwo alandana na ani? 32 Alandana na anang’ono adakhala pa nsika mbacemerana na andzawo, mbalonga: ‘Ife takuimbirani citoliro,* mbwenye imwe nee mwabvina; ife takuimbirani nyimbo zaciliro, mbwenye imwe nee mwapangiza kutsukwala kwanu.’* 33 Munjira ibodzi ene, Juwau M’batizi abwera mbakhonda kudya nkate nee kumwa vinyu, mbwenye imwe musalonga: ‘Iye ali na dimonyo.’ 34 Mwana wa munthu abwera mbadya na kumwa, mbwenye imwe musalonga: ‘Onani! Munthu wakudyesa na wakumwa kakamwe vinyu, xamwali wa anyakulipisa misonkho na wa anyakudawa!’ 35 Ngakhale tenepo, udziwisi wa munthu usapangizika na mabasa akulungama anacita iye.”

Peno: “fulauta.”
Peno: “nee mwamenya pacifuwa panu mwakutsukwala.”


^ ndima 1 (Mat. 11:16, 17) “Kodi dzindza iyi ndinailandanisa na ani? Iyo yalandana na anang’ono adakhala pa nsika mbacemera andzawo, 17 mbalonga: ‘Ife takuimbirani citoliro,* mbwenye imwe nee mwabvina; ife takuimbirani nyimbo zaciliro, mbwenye imwe nee mwapangiza kutsukwala kwanu.’*

Peno: “fulauta.”
Peno: “nee mwamenya pacifuwa panu mwakutsukwala.”


^ ndima 2 (Mat. 11:18, 19) Munjira ibodzi ene, Juwau abwera mbakhonda kudya nee kumwa, mbwenye anthu asalonga kuti: ‘Iye ali na dimonyo.’ 19 Mwana wa munthu abwera mbadya na kumwa, mbwenye anthu asalonga: ‘Onani! Munthu wakudyesa na wakumwa kakamwe vinyu, xamwali wa anyakulipisa misonkho na wa anyakudawa.’ Ngakhale tenepo, udziwisi wa munthu usapangizika na mabasa akulungama anacita iye.”



^ ndima 2 (Num. 6:2, 3) “Diz aos israelitas: ‘Se um homem ou uma mulher fizer um voto especial de viver como nazireu* para Jeová, 3 deve manter-se afastado de vinho e de outras bebidas alcoólicas. Não deve beber vinagre de vinho nem vinagre de nada alcoólico. Não deve tomar nenhuma bebida feita de uva, nem comer uvas, quer frescas quer secas.




^ ndima 2 (Luk. 1:15) thangwi iye anadzakhala wankulu pamaso pa Yahova. Mbwenye iye nee asafunika kumwa vinyu peno pyakumwa pinango pyakuledzeresa, pontho iye anadzadzala na nzimu wakucena, ngakhale mbadzati kubalwa,*

Peno: “mbaciri m’mimba mwa mai wace.”


^ ndima 3 (Mat. 11:16) “Kodi dzindza iyi ndinailandanisa na ani? Iyo yalandana na anang’ono adakhala pa nsika mbacemera andzawo,



^ ndima 3 (Mat. 11:19) Mwana wa munthu abwera mbadya na kumwa, mbwenye anthu asalonga: ‘Onani! Munthu wakudyesa na wakumwa kakamwe vinyu, xamwali wa anyakulipisa misonkho na wa anyakudawa.’ Ngakhale tenepo, udziwisi wa munthu usapangizika na mabasa akulungama anacita iye.”



^ ndima 4 (Mat. 11:24) Mbwenye ine ndinakupangani kuti kutcunyuswa kwanu pa Ntsiku Yakutongwa, kunapiringana kutcunyuswa kwa nzinda wa Sodhoma.”



^ ndima 5 (Mat. 11:25) Pa ndzidzi unoyu Yezu alonga: “Ndinakusimbani pakweca imwe Baba, Mbuya wakudzulu na wa dziko yapantsi, thangwi imwe mwabisira pinthu pyenepi anthu audziwisi na andzeru, mbamupipangiza kuna anthu akucepeseka ninga anang’ono.



^ ndima 5 (Mat. 11:28-30) Bwerani kuna ine imwe monsene adaneta na adalemerwa, ine ndinadzakupumisani. 29 Kwatani goli* yanga mbamupfundza kubulukira mwa ine, thangwi ndine wakupfulika na wakucepeseka, natenepa munadzagumana ciwangiso.* 30 Goli yanga ndi yakukhonda nentsa,* pontho pinakuphembani ine toera kukwata ndi pyakululupa.”

Peno: “ntolo.”
Peno: “ciwangiso mu umaso wanu.”
Peno: “yakukhonda nentsa kuthuka.”


^ ndima 7 (1 Juw. 5:3) Thangwi kufuna Mulungu ndi* kubvera matongero ace; pontho matongero ace nee ndi akulemera,*

Peno: “kusabveka.”
Peno: “nee ndi akunentsa.”








[image: Pikhadya Yezu na alendo anango pa meza, nkazi unango agodama pa miyendo yace]




NSOLO 40

Pfundziro Inalonga Pya Kulekerera


LUKA 7:36-50

	           NKAZI WAKUDAWA AKHWAZA MAFUTA M’MIYENDO YA YEZU



	           NSANGANI WA MANGAWA TOERA KUFOTOKOZA KULEKERERA










Anthu atawira munjira zakusiyana pinthu pikhacita Yezu na pikhalonga iye, mwakubverana na pikhanyerezera iwo. Pyenepi pyaoneka pakweca panyumba inango ku Galileya. Nfarisi wakucemerwa Simau acemera Yezu toera kudya panyumba pace, panango toera kudziwa mwadidi ule anacita mabasa akudzumisa. Yezu atawira ncemerero thangwi aona kuti unoyu mbudakhala mwai wakupfundzisa anthu akhafuna kugumanika penepo, ninga pidacita iye na anyakulipisa misonkho na anyakudawa.

Mbwenye Yezu nee atambirwa ninga pikhacitirwa alendo onsene. Ku Palestina, mulendo angafika panyumba akhatsukwa miyendo yace na madzi akuthondola, thangwi iye akhapita na masandali m’miseu ya pfumbi, miyendo ikhapswipa, pontho ikhapisa kakamwe. Mbwenye iwo nee acita pyenepi kuna Yezu. Iye nee ampswompswonwa mu ndzidzi udafika iye. Nsambo unango wakuti ukhacitwa, ndi kuikha mafuta mu nsolo wa mulendo, mbwenye iwo nee acita pyenepi kuna Yezu. Kodi pyenepi pisapangiza kuti Yezu atambirwa mwadidi?

Alendo onsene akhala n’khundu mwa meza mbatoma kudya. Mu ndzidzi ukhadya iwo, nkazi unango wakukhonda cemerwa apita mwacibisobiso. Iye asadziwika mu ‘nzinda unoyu ninga nyakudawa.’ (Luka 7:37) Anthu onsene akusowa ungwiro ndi akudawa, mbwenye nkazi unoyu akhaoniwa ninga waulukwali. Panango iye abva pipfundziso pya Yezu, kuphatanizambo ncemerero toera ‘onsene adaneta na adalemerwa aende kuna iye toera apumiswe.’ (Mateu 11:28, 29) Mukukulumizwa na mafala a Yezu na mabasace, acita pyonsene toera kugumanikana naye.

Iye abwera na kunduli kwa Yezu mbagodama pa miyendo yace. Misozi yace yagwa pa miyendo ya Yezu mbaipukuta na tsisi yace. Buluka penepo ampswompswona miyendo ya Yezu mbaikhwaza mafuta akununkhira adabweresa iye. Simau nee akomerwa na pyenepi mbanyerezera: ‘Munthu uyu mbadakhala mprofeta, mwandimomwene iye mbadadziwa kuti mbani nkazi uyu adam’phata, mbadadziwa kuti iye ndi nyakudawa.’—Luka 7:39.



[image: Nyakufiyari mangawa akupereka takhuta kuna nyakubwerekesa, mu ndzidzi wakuti nyakufiyari unango akuenda]



Pidadziwa iye pikhanyerezera Simau, Yezu alonga: ‘Simau, ndina mphangwa pang’ono na iwe.’ Iye atawira: ‘Mpfundzisi, longani!’ Yezu apitiriza: ‘Amuna awiri akhali na mangawa kuna mamuna unango; m’bodzi afiyari madhenaryo 500, mbwenye unango afiyari madhenaryo 50. Pidasowa iwo cinthu toera kubwezera mangawa awo, iye aalekerera. Mphapo, mbani mwa iwo anadzanfuna kakamwe?’ Simau atawira: ‘Ndisanyerezera kuti ndi ule adalekerera iye mangawa makulu.’—Luka 7:40-43.

Yezu atawira mbapanga Simau: ‘Ukuona nkazi uyu? Ine ndapita n’nyumba mwako; iwe nee wandipasa madzi toera kutsuka miyendo yanga. Mbwenye nkazi uyu atotesa miyendo yanga na misozi yace mbaipukuta na tsisi yace. Iwe nee wandimpswompswona, mbwenye nkazi uyu, kubulukira pa ndzidzi udapita ine muno, iye apitiriza kumpswompswona miyendo yanga. Iwe nee waikha mafuta munsolo mwanga, mbwenye nkazi uyu akhwaza mafuta akununkhira m’miyendo yanga.’ Yezu akwanisa kuona pikhacita nkazi kuti atcunyuka na ntima onsene ku makhaliro ace akuipa. Natenepa, iye alonga: ‘Madawo ace alekererwa, maseze ndi mazinji. Thangwi iye andifuna kakamwe. Mbwenye ule analekererwa pang’ono, asafuna pang’ono.’—Luka 7:44-47.

Pyenepi nee pisabveka kuti Yezu asatawirisa makhaliro aulukwali. M’mbuto mwace, iye akhafuna kupangiza kuti ntsisi zamphedza kudziwa kuti thangwi yanji anthu acita madawo makulu, buluka penepo mbatcunyuka mbaenda kuna Kristu toera kubalangazwa. Nkazi abalangazika pidalonga Yezu kuti: ‘Madawo ako alekererwa. Cikhulupiro cako cakupulumusa, ndoko mu ntendere.’—Luka 7:48, 50.







	            Yezu atambirwa tani na Simau?



	            Thangwi yanji nkazi wa cisa ceneci asaka Yezu?



	            Ndi nsangani upi udaphatisira Yezu, mphapo aufokotoza tani?











^ ndima 3 (Luk. 7:37) Penepo nkazi m’bodzi wakuti mu nzinda unoyu akhadziwika ninga nyakudawa abva kuti Yezu akhadya kunyumba kwa Nfarisi, iye abweresa ntete* wa mafuta akununkhira kakamwe.

Fala na Fala: “‘ntete wa alabhastro.’ Ntete ung’ono wakuti kale ukhacitwa na mwala unagumanika cifupi na Alabastron ku Ejitu.”


^ ndima 3 (Mat. 11:28, 29) Bwerani kuna ine imwe monsene adaneta na adalemerwa, ine ndinadzakupumisani. 29 Kwatani goli* yanga mbamupfundza kubulukira mwa ine, thangwi ndine wakupfulika na wakucepeseka, natenepa munadzagumana ciwangiso.*

Peno: “ntolo.”
Peno: “ciwangiso mu umaso wanu.”


^ ndima 4 (Luk. 7:39) Nfarisi adacemera Yezu pidaona iye pyenepi, alonga ekhene muntima mwace: “Munthu uyu mbadakhala mprofeta, mwandimomwene iye mbadadziwa kuti mbani nkazi uyu adam’phata, mbadadziwa kuti iye ndi nyakudawa.”



^ ndima 5 (Luk. 7:40-43) Mbwenye pakuntawira, Yezu alonga: “Simau, ndiri na cinthu toera kukupanga.’ Iye alonga: “Mpfundzisi, cilongeni!” 41 “Amuna awiri akhali na mangawa kuna mamuna unango; m’bodzi afiyari madhenaryo 500, mbwenye unango afiyari madhenaryo 50. 42 Pidasowa iwo cinthu toera kubwezera mangawa awo, iye aalekerera. Mphapo, mbani mwa iwo wakuti anadzanfuna kakamwe?” 43 Simau atawira: “Ndisanyerezera kuti ndi ule adalekerera iye mangawa makulu.” Yezu ampanga: “Watawira mwadidi.”



^ ndima 6 (Luk. 7:44-47) Penepo Yezu azungunuka kuna nkazi mbapanga Simau: “Ukuona nkazi uyu? Ine ndapita n’nyumba mwako; iwe nee wandipasa madzi toera kutsuka miyendo yanga. Mbwenye nkazi uyu atotesa miyendo yanga na misozi yace mbaipukuta na tsisi yace. 45 Iwe nee wandimpswompswona, mbwenye nkazi uyu, kubulukira pa ndzidzi udapita ine muno, iye apitiriza kumpswompswona miyendo yanga. 46 Iwe nee waikha mafuta munsolo mwanga, mbwenye nkazi uyu akhwaza mafuta akununkhira m’miyendo yanga. 47 Na thangwi ineyi, ine ndinakupanga kuti madawo ace alekererwa, maseze ndi mazinji.* Thangwi iye andifuna kakamwe. Mbwenye ule analekererwa pang’ono, asafuna pang’ono.

Peno: “makulu.”


^ ndima 7 (Luk. 7:48) Penepo Yezu apanga nkazi: “Madawo ako alekererwa.”



^ ndima 7 (Luk. 7:50) Mbwenye Yezu apanga nkazi: “Cikhulupiro cako cakupulumusa; ndoko muntendere.”









[image: Panyumba ikhali Yezu pakhali mwinji ukulu kakamwe]




NSOLO 41

Kodi Yezu Acita Pirengo Na Mphambvu Za Ani?


MATEU 12:22-32 MARKO 3:19-30 LUKA 8:1-3

	           YEZU ACITA ULENDO WACE WACIWIRI WAKUMWAZA MPHANGWA



	           IYE ABULUSA MADIMONYO MBACENJEZA ANTHU PYA MADAWO AKUKHONDA KULEKERERWA










Pidamala iye kwene kulonga thangwi yakulekerera panyumba ya Nfarisi Simau, Yezu acita ulendo unango wakumwaza mphangwa ku Galileya. Ndi caka caciwiri ca utumiki wace, pontho iye nee akucita ekha ulendo unoyu. Apostolo 12 ali na iye, kuphatanizambo akazi anango akhadabulusa iye ‘madimonyo na kuawangisa mautenda awo.’ (Luka 8:2) Mwa iwo akhalipo Mariya Madhalena, Suzana na Juwana, wakuti mamunace ndi ntsogoleri wa anyankhondo wa Mambo Herodhi Antipa.

Mu ndzidzi wakuti anthu azinji akhapfundza pya Yezu, anango akhaipirwa na pipfundziso pyace. Pyenepi pyaoneka pakweca mu ndzidzi wakuti mamuna unango wakuti akhali boliboli na bewewe akhathabuswa na dimonyo, mbaendeswa kuna Yezu toera kuwangiswa. Pidamala iye kuwangiswa, iye nee athabuswabve na dimonyo thangwi akhakwanisa kuona na kulonga. Anthu adzumatirwa mbalonga: ‘Kodi uyu si Mwana wa Dhavidhi tayu?’—Mateu 12:23.

Panyumba ikhali Yezu pakhali mwinji ukulu kakamwe kwakuti Yezu na anyakupfundzace acimwana kudya. Natenepa si onsene tayu akhakhulupira kuti Yezu ndi ‘Mwana wakupikirwa wa Dhavidhi.’ Apfundzisi a mwambo anango na Afarisi abwera kubuluka ku Yerusalemu, tayu toera kupfundziswa na Yezu peno toera kumphedzera. Iwo asapanga anthu: ‘Iye ali na Bhelizebhu’ wakuti ndi ‘nkulu wa madimonyo.’ (Marko 3:22) Acibale a Yezu pidabva iwo uviyaviya unoyu, abwera mbakwata Yezu. Thangwi yanji acita pyenepi?

Mpaka ndzidzi unoyu, abale a Yezu nee akhakhulupira kuti iye ndi Mwana wa Mulungu. (Juwau 7:5) Yezu anaoneka kuti akucitisa uviyaviya asiyana na Yezu adakula na iwo ku Nazareti. Iwo akhanyerezera kuti panango ciripo cikhanentsa Yezu mbalonga: ‘Iye ali na nsala.’—Marko 3:21.

Kodi pidalonga iwo pikhali pyandimomwene? Yezu awangisa mamuna wakuti akhathabuswa na dimonyo mbakwanisa kuona na kulonga. Nkhabepo anakwanisa kupokanya pyenepi. Mbwenye apfundzisi a mwambo na Afarisi ayesera kupswipisa makhaliro adidi a Yezu mukumpambizira. Iwo alonga: ‘Iye asabulusa madimonyo na mphambvu za Bhelizebhu, ntongi wa madimonyo.’—Mateu 12:24.



[image: Yezu alonga na apfundzisi a mwambo na afarisi; anango akhacita na iye ulendo akuyang’ana]



Nakuti Yezu asadziwa pinanyerezera apfundzisi a mwambo na Afarisi, iye alonga: ‘Umambo onsene wakugawika okhene usafudzika, pontho nzinda peno nyumba yakugawika yokhene isagwa. Munjira ibodzi ene, khala Sathani asathamangisa Sathani, pyenepi pisabveka kuti iye agawika ekhene. Mphapo umambo wace unapitiriza tani kuwanga?’—Mateu 12:25, 26.

Afarisi acimwana kupokanya pidalonga Yezu. Afarisi asadziwa kuti Ayuda anango asabulusambo madimonyo. (Mabasa 19:13) Natenepa Yezu abvundza: ‘Khala ine ndisabulusa madimonyo na mphambvu za Bhelizebhu, mphapo anyakupfundza anu asaabulusa na mphambvu za ani?’ M’mafala anango, kupambizira kukhacita iwo kwa Yezu kukhaphatisirwa kwa iwo ene. Yezu apitiriza kulonga nawo: ‘Khala ndisabulusa madimonyo na mphambvu ya nzimu wa Mulungu, pisabveka kuti Umambo wa Mulungu wafika kuna imwe.’—Mateu 12:27, 28.

Yezu abulusa madimonyo toera kupangiza kuti ali na mphambvu kakamwe kupiringana Sathani. Iye alonga: ‘Munthu anakwanisa tani kupita n’nyumba mwa munthu wamphambvu mbankwatira pinthu pyace, angakhonda kum’manga pakutoma? Angamala kum’manga, anakwanisa kutapata pinthu pya n’nyumba mwace. Munthu onsene anakhonda kukhala kukhundu yanga, ndi nyamalwa wanga, pontho ule anakhonda kuphata na ine basa yakugumanya anthu toera abwere kuna ine, asaamwaza.’ (Mateu 12:29, 30) Mwandimomwene, apfundzisi a mwambo na Afarisi nee ali kukhundu ya Yezu, natenepa iwo asapangiza pakweca kuti ali kukhundu ya Sathani. Iwo asacitisa anthu kukhala kutali na Mwana wa Mulungu, wakuti asacita pinthu na ciphedzo ca Yahova.

Yezu asumula anyamalwa ace: ‘Anthu anadzalekererwa pinthu pyonsene, mwakukhonda tsalakana madawo anacita iwo na mafala akutikana analonga iwo. Mbwenye munthu onsene anatikana nzimu wakucena, cipo anadzalekererwa, mbwenye ali na mulando wa madawo akukhonda mala.’ (Marko 3:28, 29) Nyerezerani kuti pyenepi pisabvekanji kwa ale anapasa Sathani cidzo thangwi ya pinthu pyakuti mwandimomwene pyacitwa na ciphedzo ca nzimu wa Mulungu!







	            Mbani ali pabodzi na Yezu paulendo wace waciwiri wakuenda ku Galileya?



	            Thangwi yanji acibale a Yezu akhafuna kunkwata?



	            Kodi apfundzisi a mwambo na Afarisi ayesera tani kupambizira Yezu, mphapo iye aatawira tani?











^ (Luk. 8:1-3) Buluka penepo, mwakukhonda dembuka iye aenda mu nzinda na nzinda, cisa na cisa mbakamwaza mphangwa zadidi za Umambo wa Mulungu. Apostolo 12 akhali pabodzi na iye, 2 kuphatanizambo akazi angasi akhadabuluswa madimonyo na kuwangiswa mautenda: Mariya wakuti akhacemerwambo Madhalena, ule adabuluswa madimonyo manomwe; 3 Juwana nkazi wa Kuza nyabasa wankulu wa panyumba ya Herodhi; Suzana na akazi anango azinji. Iwo akhaphatisira pinthu pyawo toera kuphedza Yezu na apostolo ace.



^ ndima 1 (Luk. 8:2) kuphatanizambo akazi angasi akhadabuluswa madimonyo na kuwangiswa mautenda: Mariya wakuti akhacemerwambo Madhalena, ule adabuluswa madimonyo manomwe;



^ ndima 2 (Mat. 12:23) Penepo, anthu onsene adzumatirwa, mbatoma kulonga: “Kodi uyu si Mwana wa Dhavidhi tayu?”



^ ndima 3 (Mar. 3:22) Pontho apfundzisi a mwambo adabuluka ku Yerusalemu akhalonga: “Iye ali na Bhelizebhu,* pontho iye asabulusa madimonyo na mphambvu za ntongi wa madimonyo.”

Bhelizebhu ndi dzina inango ya Sathani.


^ ndima 4 (Juw. 7:5) Mwandimomwene, abale ace nee akhan’khulupira.



^ ndima 4 (Mar. 3:21) Mbwenye pidabva abale ace mphangwa zenezi, iwo abwera toera kum’phata, thangwi iwo akhalonga kuti: “Iye ali na nsala.”



^ ndima 1 (Mat. 12:24) Pidabva iwo pyenepi, Afarisi alonga: “Munthu uyu asabulusa madimonyo na mphambvu za Bhelizebhu,* ntongi wa madimonyo.”

Bhelizebhu ndi dzina inango ya Sathani.


^ ndima 2 (Mat. 12:25, 26) Pidadziwa iye manyerezero awo, Yezu aapanga: “Umambo onsene wakugawika okhene usafudzika, pontho nzinda peno nyumba yakugawika yokhene isagwa. 26 Munjira ibodzi ene, khala Sathani asathamangisa Sathani, pyenepi pisabveka kuti iye agawika ekhene. Natenepa, umambo wace unadzafudzika.



^ ndima 3 (Mab. 19:13) Mbwenye Ayuda anango akhaenda m’mbuto zakusiyana-siyana mbakabulusa madimonyo, iwo ayeserambo kuphatisira dzina ya Mbuya Yezu pakubulusa madimonyo muna anthu; iwo akhalonga: “Ine ndinakupanga mu dzina ya Yezu analongwa na Paulu, kuti buluka.”



^ ndima 3 (Mat. 12:27, 28) Kusiyapo pyenepi, khala ine ndisabulusa madimonyo na mphambvu za Bhelizebhu, mphapo anyakupfundza anu asaabulusa na mphambvu za ani? Na thangwi ineyi, anyakupfundza anu anadzakutongani. 28 Mbwenye khala ndisabulusa madimonyo na mphambvu ya nzimu wa Mulungu, pisabveka kuti Umambo wa Mulungu wafika kuna imwe mwakututumusa.



^ ndima 4 (Mat. 12:29, 30) Peno munthu anakwanisa tani kupita n’nyumba mwa munthu wamphambvu mbankwatira pinthu pyace, angakhonda kum’manga pakutoma? Basi ene angamala kucita pyenepi, anakwanisa kutapata pinthu pya n’nyumba mwace. 30 Munthu onsene anakhonda kukhala kukhundu yanga, ndi nyamalwa wanga, pontho ule anakhonda kuphata na ine basa yakugumanya anthu toera abwere kuna ine, asaamwaza.



^ ndima 5 (Mar. 3:28, 29) Mwandimomwene ine ndinakupangani kuti anthu anadzalekererwa pinthu pyonsene, mwakukhonda tsalakana madawo anacita iwo na mafala akutikana analonga iwo. 29 Mbwenye munthu onsene anatikana nzimu wakucena, cipo anadzalekererwa, mbwenye ali na mulando wa madawo akukhonda mala.”









[image: Nyanyi wa ku Sebha akufendedzera mpando waumambo wa Salomoni]




NSOLO 42

Yezu Asandika Afarisi


MATEU 12:33-50 MARKO 3:31-35 LUKA 8:19-21

	           YEZU ALONGA PYA ‘CIDZINDIKIRO CA YONA’



	           IYE ASABVERANA KAKAMWE NA ANYAKUPFUNDZACE KUPIRINGANA ACIBALE ACE










Pidalonga apfundzisi a mwambo na Afarisi kuti Yezu nee asabulusa madimonyo na mphambvu ya Mulungu, pisapangiza kuti iwo akhatikana nzimu wakucena. Kodi iwo akhali kukhundu ya ani—ya Mulungu peno ya Sathani? Yezu alonga: ‘Khala ndimwe muti wadidi, misapo yanu inadzakhala yadidi; mbwenye khala ndimwe muti wakuipa, misapo yanu inadzakhalambo yakuipa, thangwi muti usadziwika na misapo yace.’—Mateu 12:33.



[image: Muti wa ku bheteli wabala misapo]



Mphyakusowa ndzeru kulonga kuti Yezu asabulusa madimonyo na mphambvu ya Sathani. Ninga mudafokotoza Yezu pa Nkhani ya Paphiri, nsapo ungakhala wadidi, muti ndi wadidi, tayu wakubvunda. Kodi nsapo wa Afarisi na kupambizira kwawo Yezu kusapangizanji? Iwo ndi akuipa. Yezu aapanga: ‘Imwe ana a nyoka, nakuti ndimwe anthu akuipa, munakwanisa tani kulonga pinthu pyadidi? Thangwi mulomo usalonga pire pidadzala muntima.’—Mateu 7:16, 17; 12:34.

Inde, mafala athu ndiwo anapangiza makhaliro a ntima wathu, pontho tisatongwa thangwi ya pyenepi. Na thangwi ineyi, Yezu alonga: ‘Ine ndinakupangani kuti pa Ntsiku Yakutongwa, anthu anadzatawirira mulando wa mafala onsene akukhonda thema analonga iwo; khala mafala ako ndi adidi, unadzaoniwa kuti ndiwe wakulungama, mbwenye khala mafala ako ndi akuipa, unadzakhala na mulando.’—Mateu 12:36, 37.

Maseze Yezu akhadamala kale kucita pirengo, apfundzisi a mwambo na Afarisi akulumiza Yezu toera kucita pirengo pinango: ‘Mpfundzisi, ife tisafuna mutipangize cidzindikiro cibodzi.’ Mwakukhonda tsalakana khala iwo akhadaona Yezu mbakacita pirengo peno nkhabe, mbwenye anthu azinji akhadaona pirengo pyace. Natenepa Yezu apanga atsogoleri Aciyuda: ‘Imwe anthu akuipa na akukhonda bvera Mulungu, musapitiriza kusaka cidzindikiro, mbwenye nee cidzindikiro cibodzi cinafuna kupangizwa imwe, kusiyapo cidzindikiro ca mprofeta Yona.’—Mateu 12:38, 39.



[image: Ntsomba ukulu ikumeza Yona]



Natenepa Yezu aafokotozera mabvekero a pyenepi: ‘Ninga Yona adamala ntsiku zitatu masiku na masikati m’mimba mwa ntsomba ikulu ya m’madzi, munjira ibodzi ene Mwana wa munthu anadzamala ntsiku zitatu masiku na masikati mu nthumbi.’ Yona amezwa na ntsomba ikulu, buluka penepo mbaphulwa ninga kulamuswa muli wakufa. Mu ndzidzi unoyu, Yezu akhalonga pya iye kuti anadzafa mbalamuswa muli akufa pa ntsiku yacitatu. Mudakwanirisika pyenepi, atsogoleri aciyuda akhonda ‘cidzindikiro ca Yona,’ pontho akhondambo kutcunyuka na kucinja. (Mateu 27:63-66; 28:12-15) Mbwenye ‘anthu a ku Ninive’ atcunyuka pidamwazirwa iwo mphangwa na Yona. Natenepa dzindza iyi inadzatongwa na iwo. Yezu alonga kuti citsandzo ca nyanyi wa ku Sebha cinadzaatongambo. Iye akhafuna kubva udziwisi wa Salomoni, pontho adzumatirwa na pyenepi. Na thangwi ineyi, Yezu aapanga kuti ‘anapiringana Salomoni ali pano.’—Mateu 12:40-42.

Yezu asalandanisa makhaliro a dzindza ineyi yakuipa na mamuna adabuluswa dimonyo. (Mateu 12:45) Nakuti mamuna unoyu nee asacalira manyerezero akuipa, dimonyo ineyi isabwerera na madimonyo anango manomwe akuipa kakamwe kupiringana iye, buluka penepo mbankunda. Munjira ibodzi ene, dzindza ya Izraeli yaceneswa ninga mamuna ule adabuluswa dimonyo. Mbwenye dzindza yakhonda aprofeta a Mulungu, mbamalisira na kutcinga Yezu, wakuti akhali na nzimu wa Mulungu. Pyenepi pisapangiza kuti makhaliro a dzindza ineyi adzatekera kakamwe kupiringana pakutoma.

Pikhalonga Yezu, mai wace na acibale ace abwera mbakhala cifupi na mwinji wa anthu. Anango adakhala cifupi na Yezu alonga: ‘Mai wanu na abale anu ali kunja, iwo asafuna kuonana na imwe.’ Toera kupangiza kuti iye asafuna kakamwe anyakupfundzace ninga acibale acimuna na acikazi, pontho ninga mai wandimomwene, iye athonya anyakupfundzace mbalonga: ‘Mai wanga na abale anga ndi awa anabvesera mafala a Mulungu mbaaphatisira.’ (Luka 8:20, 21) Natenepa, iye apangiza kuti, maseze acibale ace ndi akufunika, uxamwali na anyakupfundzace ndi wakufunika kakamwe. Ndi pyakutsandzayisa kakamwe kukhala na abale auzimu, makamaka khala anthu asapenula peno kusumula mabasa athu adidi!







	            Ndi munjira ipi Afarisi ndi ninga muti wakuipa?



	            Ndi cipi ‘cidzindikiro ca Yona,’ pontho cakhondiwa tani?



	            Ndi munjira ipi dzindza ya Izraeli ya pyaka dzana yakutoma isalandaniswa na mamuna adabuluswa dimonyo?



	            Kodi Yezu apangiza tani kuti asabverana kakamwe na anyakupfundzace?











^ (Mar. 3:31-35) Penepo mai wace na abale ace abwera mbalimira kunja, iwo atuma munthu toera kuncemera. 32 Nakuti mwinji wa anthu ukhadakhala pantsi n’khundu mwa Yezu, iwo ampanga: “Mai wanu na abale anu ali kunja, iwo asakusakani” 33 Mbwenye iye aatawira: “Mbani mai wanga na abale anga?” 34 Penepo iye ayang’ana anthu akhadakhala pantsi n’khundu mwace, mbalonga: “Onani, mai wanga na abale anga ndi awa! 35 Munthu onsene anacita pinafuna Mulungu, unoyu ndiye m’bale wanga wamamuna, wankazi na mai wanga.”



^ (Luk. 8:19-21) Penepo mai wace na abale ace abwera kuna iye, mbwenye nee akwanisa kufika pana iye thangwi ya mwinji wa anthu. 20 Natenepa, iye apangwa: “Mai wanu na abale anu ali kunja, iwo asafuna kuonana na imwe.” 21 Pakuatawira iye alonga: “Mai wanga na abale anga ndi awa anabvesera mafala a Mulungu mbaaphatisira.”



^ ndima 1 (Mat. 12:33) “Khala ndimwe muti wadidi, misapo yanu inadzakhala yadidi; mbwenye khala ndimwe muti wakuipa, misapo yanu inadzakhalambo yakuipa, thangwi muti usadziwika na misapo yace.



^ ndima 2 (Mat. 7:16, 17) Imwe munaadzindikira thangwi ya misapo yawo. Kodi anthu asatcoda mauva peno masambvu pamuti wa minga? 17 Mwandimomwene, muti wadidi usabala misapo yadidi, mbwenye muti wakuipa usabalambo misapo yakuipa.



^ ndima 2 (Mat. 12:34) Imwe ana a nyoka, nakuti ndimwe anthu akuipa, munakwanisa tani kulonga pinthu pyadidi? Thangwi mulomo usalonga pire pidadzala muntima.



^ ndima 3 (Mat. 12:36, 37) Ine ndinakupangani kuti pa Ntsiku Yakutongwa, anthu anadzatawirira mulando wa mafala onsene akukhonda thema analonga iwo; 37 khala mafala ako ndi adidi, unadzaoniwa kuti ndiwe wakulungama, mbwenye khala mafala ako ndi akuipa, unadzakhala na mulando.”



^ ndima 4 (Mat. 12:38, 39) Natenepa, apfundzisi a mwambo na Afarisi alonga: “Mpfundzisi, ife tisafuna mutipangize cidzindikiro* cibodzi.” 39 Penepo Yezu aatawira: “Imwe anthu akuipa na akukhonda bvera* Mulungu, musapitiriza kusaka cidzindikiro,* mbwenye nkhabepo cidzindikiro* cinango cinafuna kupangizwa imwe, kusiyapo cidzindikiro* ca mprofeta Yona.

Peno: “cirengo.”
Peno: “akukhonda khulupirika.”
Peno: “cirengo.”
Peno: “cirengo.”
Peno: “cirengo.”


^ ndima 5 (Mat. 27:63-66) mbalonga: “Mbuya, ife tisakumbuka pidalonga nyauthambi ule pikhali iye maso kuti: ‘Pa ntsiku yacitatu, ndinadzalamuswa muli akufa.’ 64 Natenepa, bulusani ntemo toera nthumbi itsidzikizwe mwadidi mpaka pa ntsiku yacitatu, gopa anyakupfundzace anabwera kudzaba manungo ace mbalonga kuna anthu kuti: ‘Iye alamuswa muli akufa!’ Pyenepi pingacitika, uthambi unoyu unadzakhala ukulu kakamwe kupiringana wakutoma.” 65 Pilato aapanga: “Kwatani anyakuonera. Ndokoni katsidzikize nthumbi ninga munafunira imwe.” 66 Natenepa, iwo aenda katsidzikiza nthumbi mu kuikha cidzindikiro* pamwala mbasiya anyakuonera.

Nthumbi mbidafungulwa, cidzindikiro mbacidapangiza kuti alipo adaifungula.


^ ndima 5 (Mat. 28:12-15) Natenepa, akulu a anyantsembe na akulu a mbumba agumanyikana toera kubverana. Buluka penepo, iwo apereka kobiri izinji ya parata kuna anyakuonera, 13 mbaapanga: “Longani kuti ‘anyakupfundzace abwera na masiku mbaba manungo ace mu ndzidzi ukhagona ife.’ 14 Pilato angapibva, ife tinalonga naye, natenepa nee musafunika kudzudzumika.” 15 Anyakuonera akwata kobiri ya parata, mbacita ninga mudapangwa iwo, natenepa uthambi unoyu wamwazika pakati pa Ayuda mpaka lero.



^ ndima 5 (Mat. 12:40-42) Ninga Yona wakuti amala ntsiku zitatu masiku na masikati m’mimba mwa nyama ikulu ya m’madzi, munjira ibodzi ene Mwana wa munthu anadzamala ntsiku zitatu masiku na masikati munthumbi. 41 Pa Ntsiku Yakutongwa, anthu a ku Ninive anadzalamuswa pabodzi na anthu a ndzidzi uno, mbaakonesa, thangwi iwo atcunyuka pidabva iwo mphangwa zidamwaza Yona. Mbwenye onani! Munthu wankulu kakamwe kupiringana Yona ali pano. 42 Mambo wankazi wakunterero* anadzalamuswa muli akufa pabodzi na anthu a ndzidzi uno pa Ntsiku Yakutongwa, iye anadzaakonesa, thangwi iye abuluka kutali kakamwe toera kubvesera udziwisi wa Salomoni. Mbwenye onani! Munthu wankulu kakamwe kupiringana Salomoni ali pano.

Peno: “wakubangwe.”


^ ndima 1 (Mat. 12:45) Natenepa, asaenda kakwata madimonyo anango manomwe akuipa kakamwe kupiringana iye. Angapita muna munthu, asakhala mwenemu; penepo makhaliro akumalisa a munthu unoyu asatekera kakamwe kupiringana akutoma. Pyenepi ndipyo pinafuna kudzacitikambo kuna anthu awa akuipa.”



^ ndima 2 (Luk. 8:20, 21) Natenepa, iye apangwa: “Mai wanu na abale anu ali kunja, iwo asafuna kuonana na imwe.” 21 Pakuatawira iye alonga: “Mai wanga na abale anga ndi awa anabvesera mafala a Mulungu mbaaphatisira.”









[image: Mu ndzidzi ukhali iye m’mwadiya, Yezu apfundzisa mwinji ukhadagumanyikana nkhundu mwa Bara ya Galileya]




NSOLO 43

Misangani Inalonga Pya Umambo


MATEU 13:1-53 MARKO 4:1-34 LUKA 8:4-18

	           YEZU ALONGA MISANGANI INALONGA PYA UMAMBO










Pisaoneka kuti Yezu akhali ku Kafarnau mu ndzidzi udasandika iye Afarisi. Cakumaulo, iye abuluka panyumba pakhali iye mbaenda ku Bara ya Galileiya, kweneko mwinji wa anthu wagumanyikana. Yezu akwira m’mwadiya mbafendedza pang’ono m’madzi, mbatoma kupfundzisa anthu pya Umambo wakudzulu. Iye aapfundzisa mukuphatisira misangani mizinji. Anyakubveserace akhadziwa mwadidi pinthu pikhaphatisira Yezu, natenepa pyenepi pyaaphedza toera kubvesesa ntsonga zizinji thangwi ya Umambo.

Pakutoma, Yezu alonga pya nyakubzwala mbeu. Mbeu zinango zagwa n’khundu mwa njira mbizidyiwa na mbalame. Zinango zagwa pa miyala, penepo nee pakhali na mataka mazinji. Mitcitci yace nee yakwanisa kupita pantsi, pontho miti yace yapiswa na dzuwa mbibunyala. Zinangombo zagwa pa minga, mbwenye pidamera izo nee zakula thangwi ya minga. Pakumalisa, mbeu zinango zagwa pa mataka adidi. Mbeu zenezi zabala misapo yakupiringana ‘100, inango 60, inangombo 30.’—Mateu 13:8.

Pa nsangani unango, Yezu alandanisa Umambo na mamuna anabzwala mbeu. Mbwenye paulendo unoyu, mwakukhonda tsalakana khala mamuna agona peno nkhabe, mbeu zisakula. ‘Iye nkhabe dziwa’ kuti zinakula tani. (Marko 4:27) Izo zisakula mbazibala, kwakuti mwanaciro anakwanisa kubvuna.

Buluka penepo Yezu alonga nsangani wacitatu unalonga pya kubzwala. Mamuna abzwala ntundu wadidi wa mbeu, mbwenye mu ndzidzi ‘ukhagona anthu,’ abwera nyamalwa mbabzwala nyakasongole pakati pa tirigu. Anyabasa a mamuna unoyu ambvundza khala asafunika kudula nyakasongole. Iye atawira: ‘Nkhabe, gopa pakudula nyakasongole, munadulambo tirigu. Siyani pyonsene pikule pabodzi pene. Pa ndzidzi wakubvuna, ndinadzapanga anyakubvuna kuti: Pakutoma dulani nyakasongole mbamum’manga misumbu toera apiswe; buluka penepo gumanyani tirigu mbamuikha ncikwa canga.’—Mateu 13:24-30.

Anthu azinji akhabvesera Yezu akhadziwa pyakulima. Iye alongambo pinango pinadziwika kakamwe na iwo, mbeu ing’ono ya mostardha. Mbeu ineyi isamera mbikhala muti ukulu kakamwe kwakuti mbalame zisakwanisa kuluka ntsandza mu nthawi zace. Thangwi ya mbeu ineyi, iye alonga: ‘Umambo wakudzulu walandana na mbeu ya mostardha yakuti munthu aikwata mbaibzwala m’munda mwace.’ (Mateu 13:31) Mbwenye Yezu nee akhapfundzisa anthu thangwi ya miti. Iye akhapangiza kukula kwakudzumatirisa, kwakuti cinthu cing’ono cinakwanisa kukula kakamwe.

Buluka penepo Yezu alonga pontho pinthu pyakuti anthu asapidziwa mwadidi. Iye alandanisa Umambo wakudzulu na ‘ntombwe wakutupisa mikate wakuti nkazi asaukwata mbaubvungaza na ntsengwa zitatu za ufa.’ (Mateu 13:33) Maseze pisanentsa kuona ntombwe unoyu, mbwenye iwo usakwanisa kumwazika monsene. Ntombwe usacitisa ufa kutupa mbucita macinjo akuti pakutoma nkhabe kuoneka.

Pidamala iye kulonga misangani ineyi, Yezu apanga mwinji toera uende, buluka penepo iye abwerera panyumba idafikira iye. Mudapita ndzidzi ungasi, anyakupfundzace anfendedzera toera kudziwa mabvekero a misangani ineyi.






MISANGANI YA YEZU ISAPHEDZA ANYAKUBVESERA


Anyakupfundza akhadabva kale misangani ya Yezu, mbwenye ikhali yakucepa. Natenepa iwo ambvundza: ‘Thangwi yanji musalonga na iwo mukuphatisira misangani?’—Mateu 13:10.

Thangwi ibodzi ndi toera kukwanirisa profesiya ya Bhibhlya. Bukhu ya Mateu isalonga: ‘Iye akhalonga pinthu pyonsene mukuphatisira misangani toera kukwanirisa pidalongwa na mprofeta kuti ndinadzafungula mulomo wanga mbandilonga mukuphatisira misangani; ndinadzadziwisa pinthu pidabisalika kubulukira pakutoma kwa dziko yapantsi.’—Mateu 13:34, 35; Masalmo 78:2.

Mbwenye pana thangwi inango idacitisa Yezu kuphatisira misangani. Iyo isaphedza toera kudzindikira cifuno candimomwene ca anthu. Azinji a iwo asafuna Yezu basi ene thangwi iye asacita pirengo, pontho thangwi ya luso yace yakulonga misangani. Anthu anewa nee asaona Yezu ninga mbuya wakuti asafunika kubverwa na kuntowera na pifuno pyadidi. (Luka 6:46, 47) Iwo nee asafuna kucinja njira inaona iwo pinthu peno umaso wawo. Pontho nee asafuna kuti mphangwa zikhuye mitima yawo.

Pakutawira mbvundzo wa anyakupfundzace Yezu alonga: ‘Ine ndisalonga nawo mukuphatisira misangani thangwi iwo asayang’ana mbwenye nkhabe kuona cinthu, asabvesera mbwenye nkhabe kubva cinthu, pontho iwo nkhabe kubvesesa mabvekero apyo. Pidalemba mprofeta Izaiya pisakwanirisika kwa iwo. Iye alonga: Ntima wa anthu awa ndi wakuuma.’—Mateu 13:13-15; Izaiya 6:9, 10.



[image: Yezu akufokotozera anyakupfundzace nsangani wa mbeu inabzwalwa pa mataka akusiyana-siyana]



Mbwenye Yezu nee akhalonga pyenepi kwa anyakubveserace onsene. Iye afokotoza: ‘Anyakutsandzaya ndimwe thangwi maso anu asaona, pontho makutu anu asabva. Mwandimomwene ndinakupangani kuti aprofeta azinji na anthu anango akulungama akhafuna kuona pinthu pinaona imwe, mbwenye nee apiona, pontho akhafuna kubva pinabva imwe, mbwenye nee apibva.’—Mateu 13:16, 17.

Apostolo 12 na anyakupfundza anango akukhulupirika akhali na mitima yadidi. Ndi thangwi yace Yezu alonga: ‘Imwe mwatawiriswa kubvesesa cibisobiso cakucena ca Umambo wakudzulu, mbwenye iwo nee atawiriswa.’ (Mateu 13:11) Nakuti anyakupfundza akhafuna kakamwe kubvesesa, Yezu aafokotozera mabvekero a misangani inalonga pya nyakubzwala.

Yezu alonga: ‘Mbeu ndi mafala a Mulungu.’ (Luka 8:11) Mataka asaimirira ntima. Pyenepi ndi pyakufunika kakamwe toera kubvesesa mabvekero a misangani.

Thangwi ya mbeu idagwa n’khundu mwa njira, iye afokotoza: ‘Dyabo asabwera mbabulusa mafala m’mitima yawo toera akhonde kukhulupira mbapulumuswa.’ (Luka 8:12) Pidalonga Yezu kuti mbeu idagwa pa mataka a miyala, iye akhafuna kulonga mitima ya anthu anatambira mafala mwakutsandzaya, mbwenye nee asakhala na mitcitci muntima mwawo. ‘Angatcingwa thangwi ya mphangwa’ iwo asagwa. Ungafika ‘ndzidzi wa mayesero’ panango kutcingwa na acibale peno anango, iwo asasiya undimomwene.—Mateu 13:21; Luka 8:13.

Ndiye tani pya mbeu idagwa pa minga? Yezu apanga anyakupfundzace kuti mbeu ineyi ndi anthu anabva mafala a Mulungu mbwenye ‘asadzudzumika na pinthu pya dziko ino pabodzi na mphambvu yakunyengeza ya upfumi.’ (Mateu 13:22) Iwo akhali nawo mafala muntima mwawo, mbwenye iyo yaphimbirwa mbikhonda kubala misapo.

Pakumalisa, Yezu alonga pya mataka adidi. Mataka anewa asaimirira ale anabva mafala mbaatawira na ntima onsene, mbasaka kuabvesesa mwadidi. Ninga maphindu, iwo ‘asabala misapo.’ Thangwi ya kucinja kwa makhaliro, ninga kugwesera peno ungumi, nee ndi onsene anakwanisa kucita pibodzi pyene; unango asabala misapo yakupiringana 100, unango 60, unangombo 30. Nkhombo zakutumikira Mulungu zisabwera kuna ale akuti ‘angamala kubva mafala na ntima wadidi, iwo asaakoya mbapirira mu ndzidzi unabala iwo misapo.’—Luka 8:15.

Mafala anewa aphedza kakamwe anyakupfundza, thangwi iwo asaka Yezu toera kufokotozerwa mabvekero a pipfundziso pyace! Cincino iwo abvesesa mwadidi misangani ya Yezu. Yezu akhafuna kuti iwo abvesese misangani yace toera akwanisembo kupfundzisa anango undimomwene. Na thangwi ineyi iye aabvundza: ‘Kodi anthu asakwata nyale mbaigudumira na citundu peno kuiikha pantsi pa talimba? Iwo nee asaikwata mbaiikha pakweca?’ Natenepa Yezu aapasa uphungu uyu: ‘Ule ali na makutu akubva, mbabve.’—Marko 4:21-23.






AKHALA NA NKHOMBO YAKUBVESERA PIPFUNDZISO PIZINJI


Pidamala iwo kufokotozerwa nsangani wa nyakubzwala, anyakupfundza akhafuna pontho kupfundza pinthu pizinji. Iwo aphemba: ‘Tifokotozereni pinalonga nsangani wa nyakasongole m’munda wa tirigu.’—Mateu 13:36.

Mbvundzo unoyu wapangiza kuti iwo akhali akusiyana na mwinji ukhali pa bara. Mwandimomwene, anthu anewa akhabvesera, mbwenye nee akhali na cifuno cakudziwa mabvekero a misangani. Basi ene iwo akhakomerwa na kubva misangani. Yezu apangiza kusiyana kwa anyakubvesera akhali pa bara na anyakupfundzace adabwera kuna iye toera kupfundza pizinji.

Iye alonga: ‘Bveserani mwadidi pinabva imwe. Na n’dida unapima na imwe, munadzapimirwambo na n’dida ubodzi ene, pontho munadzathimizirwa pizinji.’ (Marko 4:24) Anyakupfundza akubvesera mwacidikhodikho pikhabva iwo kwa Yezu, natenepa iwo akhala na nkhombo yakubvesera pipfundziso pizinji. Pakutawira mbvundzo wawo thangwi ya nsangani wa nyakasongole na tirigu, Yezu apitiriza kuapfundzisa.

Iye alonga: ‘Adabzwala mbeu zadidi ndi Mwana wa munthu; munda ndi dziko yapantsi. Mbeu zadidi ndi ana a Umambo, mbwenye nyakasongole ndi ana a Nyakuipa, nyamalwa adabzwala nyakasongole ndi Diyabo. Ndzidzi wakubvuna ndi kumala kwa makhaliro a dziko, anyakubvuna ndi aanju.’—Mateu 13:37-39.

Pakumala kufokotoza makhundu onsene a nsangani, Yezu alonga pinthu pikhafuna kucitika. Mu ndzidzi wakumala kwa makhaliro a dziko, anyakubvuna peno aanju anadzasiyanisa nyakasongole peno Akristu akusangizira na ana andimomwene a ‘Umambo.’ ‘Anthu akulungama’ anagumanywa mbayetimira mu ‘Umambo wa Baba wawo.’ Mphapo ndiye tani ‘Ana a Nyakuipa?’ Mamalisiro awo ndi kufudzwa, pyenepi pinaacitisa ‘kulira mbakukuta mano awo.’—Mateu 13:41-43.



[image: Mamuna agumana mpfuma yakubisika m’munda]





[image: Nyamalonda agumana mwala wa ntengo ukulu]



Buluka penepo, Yezu apasa nkhombo anyakupfundzace mukuapanga pontho misangani inango mitatu. Pakutoma, iye alonga: ‘Umambo wakudzulu walandana na mpfuma idabiswa m’munda, munthu unango aigumana mbaibisambo; thangwi yakukomerwa, iye aenda kagulisa pinthu pyonsene pikhali na iye mbagula munda unoyu.’—Mateu 13:44.

Iye apitiriza: ‘Umambo wakudzulu walandana na nyamalonda anasaka miyala ya ntengo ukulu. Pidagumana iye mwala ubodzi wa ntengo ukulu kakamwe, aenda kagulisa pinthu pyonsene pikhali na iye mbagula mwala unoyu.’—Mateu 13:45, 46.

Yezu aphatisira misangani ineyi miwiri yakuti ikhagomezera kuwangisira kudacita munthu toera akhale na pinthu pya ntengo ukulu. Nyamalonda agulisa mwakucimbiza ‘pyonsene pikhali na iye’ toera kuwina mwala wa ntengo ukulu. Anyakupfundza a Yezu akwanisa kubvesesa citsandzo ceneci ca mwala wakufunika kakamwe. Pontho mamuna adagumana mpfuma yakubisika m’munda ‘agulisa pyonsene’ toera kuiwina. Misangani ineyi miwiri isalonga pya pinthu pya ntengo ukulu. Ule anawina pinthu pyenepi, asapiona ninga pyakufunika kakamwe. Pyenepi pinakwanisa kulandaniswa na munthu anacita pyonsene toera kukwanirisa pifuno pyauzimu. (Mateu 5:3) Anango mwa ale akhabvesera misangani ya Yezu awangisira toera kukwanirisa pifuno pyauzimu mbadzakhala atowereri ace andimomwene.—Mateu 4:19, 20; 19:27.

Pakumalisa, Yezu alandanisa Umambo wakudzulu na kokota yakuti yaphata ntsomba zakusiyana-siyana. (Mateu 13:47) Ntsomba zagawiwa, zadidi zaikhwa n’citundu, mbwenye zakuipa zatayiwa. Yezu alonga kuti pyenepi pinacitikambo pakumala kwa makhaliro a dziko mu ndzidzi wakuti aanju anadzasiyanisa anthu adidi na akuipa.



[image: Nyakumedza akukwewa kokota yakuti yadzala na ntsomba]



Yezu akhacita basa yakusodza mwauzimu pidacemera iye anyakupfundzace akutoma toera kukhala ‘asodzi a anthu.’ (Marko 1:17) Mbwenye iye alonga kuti nsangani wace wa kokota mbudakwanirisika ntsogolo, ‘pakumala kwa makhaliro a dziko.’ (Mateu 13:49) Natenepa, apostolo na anyakupfundza anango akhabvesera Yezu adzindikira kuti ntsogolo kunadzacitika pinthu pyakufunika kakamwe.

Onsene adabvesera misangani ya Yezu pa bara aphindula kakamwe. Mbwenye Yezu akhali dzololo toera ‘kufokotozera anyakupfundzace pakhundu.’ (Marko 4:34) Iye alandana na ‘mwanaciro nyumba anabulusa munakoyera iye mpfuma yace pinthu pipswa na pyakale.’ (Mateu 13:52) Pidaphatisira Yezu misangani ineyi, iye nee akhadzikuza thangwi yakukhala mpfundzisi. M’mbuto mwace, iye akhapanga anyakupfundza undimomwene wakuti ukhali ninga mpfuma yakufunika. Mwandimomwene Yezu ndi ‘mpfundzisi’ wakukhonda landanisika.







	            Ndi ndzidzi upi udapfundzisa Yezu mukuphatisira misangani, pontho akhali kupi?





	            Kodi misangani yakutoma mixanu idapfundzisa Yezu ndi ipi?



	            Thangwi yanji Yezu akhaphatisira misangani pakupfundzisa?



	            Anyakupfundza a Yezu apangiza tani kuti akhali akusiyana na anthu anango?



	            Kodi Yezu afokotoza tani nsangani wa nyakubzwala?





	            Mu nsangani wa nyakasongole na wa tirigu, kodi nyakubzwala asaimiriranji, munda usaimiriranji, mbeu yadidi isaimiriranji, nyakasongole asaimiriranji, nyamalwa asaimiriranji, kubvuna kusaimiriranji, pontho anyakubvuna asaimiriranji?



	            Ndi misangani ipi inango mitatu idalonga Yezu, mphapo tinapfundzanji na misangani ineyi?











^ ndima 2 (Mat. 13:8) Mbwenye zinango zagwa pa mataka adidi, mbazitoma kubala misapo, iyi yabala 100, inango 60, inangombo 30.



^ ndima 3 (Mar. 4:27) Iye asagona, mangwana mwace mbalamuka; mbeu zisamera mbazikula, mbwenye iye nkhabe dziwa kuti pyenepi pisacitika tani.



^ ndima 4 (Mat. 13:24-30) Yezu alonga nsangani unango kuna iwo mbati: “Umambo wakudzulu unakwanisa kulandaniswa na munthu adabzwala mbeu zadidi m’munda mwace. 25 Mu ndzidzi ukhagona anthu, abwera nyamalwa wace mbabzwala nyakasongole m’munda wa tirigu, mbaenda pyace. 26 Pidakula umera wa tirigu mbutumbuka, nyakasongole atoma kuonekambo. 27 Penepo anyabasa a mwanaciro munda abwera, mbalonga: ‘Mbuya, imwe nee mwabzwala mbeu zadidi m’munda mwanu? Mphapo nyakasongole abuluka kupi?’ 28 Iye aatawira: ‘Alipo nyamalwa adacita pyenepi.’ Penepo anyabasa abvundza: ‘Mphapo, musafuna tiende kadula nyakasongole?’ 29 Iye aatawira: ‘Nkhabe, gopa pakudula nyakasongole, munadulambo tirigu. 30 Siyani pyonsene pikule pabodzi pene. Pa ndzidzi wakubvuna, ndinadzapanga anyakubvuna kuti: Pakutoma gumanyani nyakasongole mbamum’manga misumbu toera apiswe; buluka penepo gumanyani tirigu mbamuikha ncikwa canga.’”



^ ndima 1 (Mat. 13:31) Iye aapanga nsangani unango, mbalonga: “Umambo wakudzulu walandana na mbeu ya mostardha yakuti munthu aikwata mbaibzwala m’munda mwace.



^ ndima 2 (Mat. 13:33) Iye aapanga nsangani unango: “Umambo wakudzulu walandana na ntombwe wakutupisa mikate wakuti nkazi asaukwata mbaubvungaza na ntsengwa zitatu* za ufa mpaka kutupisa ufa onsene wakumunywa.”

Peno: “makilu 10 a ufa.”


^ ndima 4 (Mat. 13:10) Anyakupfundzace abwera mbambvundza: “Thangwi yanji musalonga nawo mukuphatisira misangani?”



^ ndima 5 (Mat. 13:34, 35) Yezu aapanga pinthu pyenepi pyonsene mukuphatisira misangani. Mwandimomwene, nee cibodzi cikhalonga iye kwa iwo mwakukhonda kuphatisira nsangani, 35 toera akwanirisike mafala adalonga mprofeta kuti: “Ndinadzafungula mulomo wanga mbandilonga mukuphatisira misangani; ndinadzadziwisa pinthu pidabisalika kubulukira pakutoma kwa dziko yapantsi.”



^ ndima 5 (Sal. 78:2) Abrirei a minha boca para dizer um provérbio. Proferirei enigmas dos tempos antigos.




^ ndima 6 (Luk. 6:46, 47) “Mphapo, thangwi yanji imwe musandicemera ‘Mbuya! Mbuya!’ mbamukhonda kucita pinalonga ine? 47 Munthu onsene anabwera kuna ine mbabva mafala anga mbaaphatisira, ndinakupangizani kuti iye alandana na ani:



^ ndima 7 (Mat. 13:13-15) Ine ndisalonga nawo mukuphatisira misangani thangwi iwo asayang’ana mbwenye nkhabe kuona cinthu, asabvesera mbwenye nkhabe kubva cinthu, pontho iwo nkhabe kubvesesa mabvekero apyo. 14 Pidalemba mprofeta Izaiya pisakwanirisika kuna iwo. Iye alonga: ‘Mwandimomwene imwe munadzabva, mbwenye nee munadzabvesesa mabvekero apyo, mwandimomwene imwe munadzayang’ana mbwenye nee munadzaona cinthu. 15 Thangwi ntima wa anthu awa ndi wakuuma. Iwo asabva mbwenye nkhabe kucita pinabva iwo. Afunga maso awo na makutu awo toera akhonde kuona cinthu nee kubva cinthu. Natenepa, iwo nkhabe kubvesesa pinaphembwa iwo, toera akhonde kubwerera kuna ine mbandiawangisa.’



^ ndima 7 (Iza. 6:9, 10) E ele respondeu: “Vai e diz a este povo: ‘Vocês ouvirão vez após vez, Mas não entenderão; Verão vez após vez, Mas não obterão conhecimento.’ 10 Torna insensível o coração deste povo, Tapa* os seus ouvidos E fecha-lhes os olhos, Para que não vejam com os olhos Nem ouçam com os ouvidos, Para que o seu coração não entenda E para que não deem meia-volta e sejam curados.”




^ ndima 8 (Mat. 13:16, 17) “Mbwenye anyakutsandzaya ndimwe thangwi maso anu asaona, pontho makutu anu asabva. 17 Mwandimomwene ine ndinakupangani kuti aprofeta azinji na anthu anango akulungama akhafuna kuona pinthu pinaona imwe, mbwenye nee apiona, pontho iwo akhafuna kubva pinthu pinabva imwe, mbwenye nee apibva.



^ ndima 9 (Mat. 13:11) Yezu aatawira: “Imwe mwatawiriswa kubvesesa cibisobiso* ca Umambo wakudzulu, mbwenye iwo nee atawiriswa.

Peno: “cibisobiso cakucena.”


^ ndima 1 (Luk. 8:11) Mabvekero a nsangani unoyu ndi awa: Mbeu ndi mafala a Mulungu.



^ ndima 2 (Luk. 8:12) Mbeu zidagwa n’khundu mwa njira ndi ale anabva mafala, buluka penepo Dyabo asabwera mbabulusa mafala m’mitima yawo toera akhonde kukhulupira mbapulumuswa.



^ ndima 2 (Mat. 13:21) Mbwenye nakuti iye nkhabe mitcitci muntima mwace, asathambaruka mu ndzidzi wakucepa, angathimbana na pinentso peno kutcingwa thangwi ya mphangwa za Umambo, iye asabwerera nduli mwakucimbiza.



^ ndima 2 (Luk. 8:13) Mbeu zidagwa pa miyala ndi ale akuti angabva mafala, asaatawira mwakutsandzaya, mbwenye iwo nkhabe mitcitci. Iwo asakhulupira mu ndzidzi wakucepa, mbwenye ndzidzi wa mayesero ungafika, iwo asabwerera nduli.



^ ndima 3 (Mat. 13:22) Mbeu zidagwa pa minga ndi munthu anabva mphangwa za Umambo, mbwenye thangwi yakudzudzumika na pinthu pya dziko ino* pabodzi na mphambvu yakunyengeza ya upfumi, pisapingiza mphangwa za Umambo, mbazikhonda kubala misapo.

Peno: “makhaliro ano a pinthu.”


^ ndima 4 (Luk. 8:15) Mbeu zidagwa pa mataka adidi ndi ale akuti angamala kubva mafala na ntima wadidi kakamwe, iwo asaakoya mbapirira mu ndzidzi unabala iwo misapo.



^ ndima 1 (Mar. 4:21-23) Iye alongambo kuna iwo: “Kodi anthu asakwata nyale mbaigudumira na citundu peno kuiikha pantsi patalimba? Kodi anthu nee asaikwata mbaiikha pakweca? 22 Nkhabepo cinthu cidabisika cakuti nkhabe kudzaoneka; pontho nkhabepo cinthu cidabiswa mwadidi cakuti nkhabe kudzaoneka pakweca. 23 Ule ali na makutu akubva, mbabve.”



^ ndima 2 (Mat. 13:36) Pidamala iye kupanga mwinji wa anthu toera aende, iye apita n’nyumba. Anyakupfundzace anfendedzera mbalonga: “Tifokotozereni pinalonga nsangani wa nyakasongole m’munda wa tirigu.”



^ ndima 4 (Mar. 4:24) Iye alonga pontho kuna iwo: “Bveserani mwadidi pinabva imwe. Na n’dida unapima na imwe, imwe munadzapimirwa na n’dida ubodzi ene, pontho munadzathimizirwa pizinji.



^ ndima 5 (Mat. 13:37-39) Iye aatawira: “Adabzwala mbeu zadidi ndi Mwana wa munthu; 38 munda ndi dziko yapantsi. Mbeu zadidi ndi ana a Umambo, mbwenye nyakasongole ndi ana a Nyakuipa, 39 nyamalwa adabzwala nyakasongole ndi Dyabo. Ndzidzi wakubvuna ndi kumala kwa makhaliro a dziko,* anyakubvuna ndi aanju.

Onani Mabvekero a Mafala Anango.


^ ndima 6 (Mat. 13:41-43) Mwana wa munthu anadzatuma aanju ace, iwo anadzabulusa mu Umambo wace anthu onsene anacitisa andzawo kugwa m’madawo* na ale anacita pinthu pyakuipa, 42 iwo anadzaponya anthu anewa pa moto ukulu. Penepo iwo anadzalira mbakukuta* mano awo. 43 Pa ndzidzi unoyu, anthu akulungama anadzayetimira kakamwe ninga dzuwa mu Umambo wa Babawo. Ule ali na makutu akubva, mbabve.

Peno: “anagwegwedusa andzawo.”
Peno: “mbakikiriza.”


^ ndima 7 (Mat. 13:44) “Umambo wakudzulu walandana na mpfuma idabiswa m’munda, munthu unango aigumana mbaibisambo; thangwi yakukomerwa, iye aenda kagulisa pinthu pyonsene pikhali na iye mbagula munda unoyu.



^ ndima 1 (Mat. 13:45, 46) “Pontho, Umambo wakudzulu walandana na nyamalonda anasaka miyala ya ntengo ukulu.* 46 Pidagumana iye mwala ubodzi wa ntengo ukulu kakamwe,* aenda kagulisa pinthu pyonsene pikhali na iye mbagula mwala unoyu.

Peno: “perola.”
Peno: “perola.”


^ ndima 2 (Mat. 5:3) “Anyakutsandzaya ndi ale anadzindikira kuti asafunika kudziwa Mulungu, thangwi Umambo wakudzulu ndi wawo.



^ ndima 2 (Mat. 4:19, 20) Iye aapanga: “Nditowereni, ine ndinadzakucitisani kukhala anyakusodza anthu.” 20 Penepo pene iwo asiya makokota awo mbatowera Yezu.



^ ndima 2 (Mat. 19:27) Penepo Pedhru alonga: “Onani, ife tasiya pinthu pyonsene mbatikutowerani; mphapo ninji cinafuna kudzapaswa ife?”



^ ndima 3 (Mat. 13:47) “Umambo wakudzulu walandana na kokota idagwisirwa m’bara mbimanga nyama za m’madzi za mitundu yonsene.



^ ndima 4 (Mar. 1:17) Natenepa Yezu aapanga: “Nditowereni, ine ndinadzakucitisani kukhala asodzi a anthu.”



^ ndima 4 (Mat. 13:49) Pinadzacitikambo sawasawa pakumala kwa makhaliro a dziko.* Aanju anadzaenda kapambula anthu akuipa pakati pa anthu akulungama,

Onani Mabvekero a Mafala Anango.


^ ndima 5 (Mar. 4:34) Mwandimomwene, nee cibodzi cikhalonga iye kwa iwo mwakukhonda kuphatisira nsangani, mbwenye pinthu pyonsene iye akhapifokotoza pakhundu kuna anyakupfundzace.



^ ndima 5 (Mat. 13:52) Buluka penepo iye aapanga: “Nakuti mwabvesesa pyonsene, dziwani kuti munthu onsene anapfundzisa anthu pakweca angapfundziswa pya Umambo wakudzulu analandana na mwanaciro nyumba anabulusa munakoyera iye mpfuma yace pinthu pipswa na pyakale.”









[image: Yezu amatamisa condzi pa Bara ya Galileya]




NSOLO 44

Yezu Amatamisa Condzi M’bara


MATEU 8:18, 23-27 MARKO 4:35-41 LUKA 8:22-25

	           YEZU AMATAMISA CONDZI M’BARA YA GALILEYA










Yezu akhadacita pinthu pizinji ntsiku ineyi, pontho akhadaneta. Pidadoka dzuwa, iye apanga anyakupfundzace: ‘Tendeni tiwambuke kuntunda unango wa bara,’ kukhundu inango ya Kafarnau.—Marko 4:35.

Kumabulukiro a dzuwa a Bara ya Galileya kuna cisa cinacemerwa Agerazeno, cakuti cisadziwikambo na Dhekapoli. Mizinda ya Dhekapoli ikhacitirwa misambo Yacigerego, maseze Ayuda azinji akhalimbo mwenemu.

Pikhabuluka Yezu ku Kafarnau, anthu adzindikira pyenepi thangwi miyadiya inango ikhawambukambo bara. (Marko 4:36) Mbwenye, ulendo unoyu nee ukhali wakulapha. Madzi a m’bara ya Galileya nee ndi a munyu, kusiyapo pyenepi, iyo iri na makilometru 21 aulaphi na cifupi na makilometru 12 augugumi, pontho m’mbuto zinango ndi zakuzika kakamwe.

Maseze Yezu akhali waungwiro, pisaoneka kuti iye akhadaneta ntsiku ineyi thangwi ya basa yakumwaza mphangwa. Natenepa, pidatoma kufamba mwadiya, Yezu agona nduli mwa mwadiya mbatsamira pa nsago.

Apostolo anango akhadziwa kufambisa mwadidi mwadiya, mbwenye paulendo unoyu pikhali pyakunentsa. Bara ya Galileya yazungulirwa na mapiri, na thangwi ineyi kazinji kene madzi ace apadzulu akhali akupisa. Midzidzi inango, mphepo ya m’mapiri ikhafika mwakucimbiza kakamwe m’bara mbicitisa condzi, pontho condzi ceneci cikhacitisa mabimbi makulu. Ndi pyenepi pidacitika pikhawambuka Yezu na anyakupfundzace, mwadiya ‘watoma kudzala na madzi mbukhala pangozwi.’ (Luka 8:23) Ngakhale tenepo, Yezu akhapitiriza kugona!

Maseze apostolo ayesera kukunda mabimbi ninga pikhacita iwo kale, mbacita pyonsene pikhakwanisa iwo toera mwadiya ukhonde kulirima. Mbwenye paulendo unoyu pikhali pyakusiyana. Toera kupulumusa umaso wawo, iwo alamusa Yezu, mbalonga: ‘Mbuya, tipulumuseni, tiri kufa ife!’ (Mateu 8:25) Anyakupfundza a Yezu akhagopa kulirima m’madzi!

Pidalamuka Yezu, iye apanga apostolo ace: ‘Thangwi yanji musagopa kakamwe, imwe anthu a cikhulupiro cakucepa?’ (Mateu 8:26) Buluka penepo Yezu apanga mphepo na bara: ‘Matama! Pfulika!’ (Marko 4:39) Condzi camatama na bara mbimatamambo. (Marko na Luka alonga cakucitika ceneci cakudzumatirisa, pakutoma Yezu amatamisa condzi mwacirengo, buluka penepo iwo alonga thangwi ya kucepa kwa cikhulupiro ca anyakupfundza.)

Nyerezerani kuti anyakupfundza apibva tani! Iwo amala kuona kumatamiswa kwa bara na condzi. Iwo akhagopa kakamwe. Atoma kulonga kwa unango na ndzace: ‘Kodi mwandimomwene iye mbani? Iye asabverwambo na mphepo pabodzi na bara.’ Iwo awambuka mbakhala kukhundu inango ya bara mwakutsidzikizika. (Marko 4:41–5:1) Mu ndzidzi udamatamiswa condzi, miyadiya inango ikhali m’bara ineyi yakwanisambo kubwerera mwakutsidzikizika kumabulukiro a dzuwa.

Pisabalangaza kakamwe kudziwa kuti Mwana wa Mulungu asakwanisa kukunda mphambvu zacibaliro. Angatoma kutonga dziko yonsene yapantsi, anthu anadzakhala akutsidzikizika, pontho nee panadzaonekabve pyondzi!







	            Ninji pidacitisa condzi ku Bara ya Galileya?



	            Ninji pidacita anyakupfundza mu ndzidzi udacitika condzi?



	            Thangwi yanji cakucitika ceneci cisatibalangaza?











^ (Mat. 8:18) Pidaona Yezu mwinji wa anthu akhali n’khundu mwace, apanga anyakupfundzace toera aende pabodzi na iye kuntunda unango wa bara.



^ (Mat. 8:23-27) Pidakwira iye m’mwadiya, anyakupfundzace antowera. 24 Penepo, catoma condzi cikulu m’bara, natenepa madzi a mabimbi akhapita m’mwadiya; mbwenye Yezu akhagona. 25 Anyakupfundzace aenda kamulamusa, mbalonga: “Mbuya, tipulumuseni, tiri kufa ife!” 26 Mbwenye iye aabvundza: “Thangwi yanji musagopa kakamwe, imwe anthu a cikhulupiro cakucepa?” Penepo iye alamuka mbamatamisa mphepo na bara, natenepa, kwaoneka kupfulika kukulu. 27 Anyakupfundza adzumatirwa, mbalonga: “Kodi iye mbani? Iye asabverwambo na mphepo pabodzi na bara.”



^ (Mar. 4:35-41) Pa ntsiku ineyi, pikhadoka dzuwa, Yezu aapanga: “Tendeni kuntunda unango wa bara.” 36 Natenepa, pidamala iwo kupanga anthu toera aende, anyakupfundza ankwata na mwadiya ukhali iye, pontho iwo akhali na miyadiya inango. 37 Penepo, catoma condzi cikulu m’bara, madzi a mabimbi akhapita m’mwadiya; natenepa mwadiya ukhadzala na madzi. 38 Mbwenye iye akhagona nduli mwa mwadiya mbatsamira pa nsago. Natenepa iwo amulamusa, mbampanga: “Mpfundzisi, nee mukuona kuti tiri kufa?” 39 Penepo iye alamuka, amatamisa mphepo mbapanga bara: “Matama! Pfulika!” Natenepa, mphepo yathowa, mbakuoneka kupfulika kukulu. 40 Penepo iye aabvundza: “Thangwi yanji musagopa kakamwe?* Mudzati kukhala na cikhulupiro?” 41 Mbwenye iwo agopa mwakupiringana midida, mbalonga kuna unango na ndzace: “Kodi mwandimomwene iye mbani? Iye asabverwambo na mphepo pabodzi na bara.”

Peno: “nkhabe cinyindiro”.


^ (Luk. 8:22-25) Ntsiku inango iye na anyakupfundzace akwira m’mwadiya, mbaapanga: “Tendeni kuntunda unango wa nyandza.” Natenepa iwo atoma kucapa. 23 Mbwenye pikhaenda iwo, Yezu agona. Penepo catoma condzi cikulu kakamwe mu nyandza, mwadiya wawo watoma kudzala na madzi mbukhala pangozwi. 24 Natenepa, iwo amulamusa, mbalonga: “Mpfundzisi, mpfundzisi, tiri kufa ife!” Penepo iye alamuka mbamatamisa mphepo pabodzi na mphambvu ya madzi, ipyo pyathowa, mbakuoneka kupfulika. 25 Buluka penepo, iye aapanga: “Cikhulupiro canu ciri kupi?” Mbwenye iwo akhagopa kakamwe, pontho adzumatirwa, mbalonga okha-okha: “Kodi mwandimomwene iye mbani? Iye asatonga mphepo na madzi, ipyo mbapimbvera.”



^ ndima 1 (Mar. 4:35) Pa ntsiku ineyi, pikhadoka dzuwa, Yezu aapanga: “Tendeni kuntunda unango wa bara.”



^ ndima 3 (Mar. 4:36) Natenepa, pidamala iwo kupanga anthu toera aende, anyakupfundza ankwata na mwadiya ukhali iye, pontho iwo akhali na miyadiya inango.



^ ndima 5 (Luk. 8:23) Mbwenye pikhaenda iwo, Yezu agona. Penepo catoma condzi cikulu kakamwe mu nyandza, mwadiya wawo watoma kudzala na madzi mbukhala pangozwi.



^ ndima 6 (Mat. 8:25) Anyakupfundzace aenda kamulamusa, mbalonga: “Mbuya, tipulumuseni, tiri kufa ife!”



^ ndima 7 (Mat. 8:26) Mbwenye iye aabvundza: “Thangwi yanji musagopa kakamwe, imwe anthu a cikhulupiro cakucepa?” Penepo iye alamuka mbamatamisa mphepo na bara, natenepa, kwaoneka kupfulika kukulu.



^ ndima 7 (Mar. 4:39) Penepo iye alamuka, amatamisa mphepo mbapanga bara: “Matama! Pfulika!” Natenepa, mphepo yathowa, mbakuoneka kupfulika kukulu.



^ ndima 8 (Mar. 4:41-5:1) Mbwenye iwo agopa mwakupiringana midida, mbalonga kuna unango na ndzace: “Kodi mwandimomwene iye mbani? Iye asabverwambo na mphepo pabodzi na bara.” 
5 Buluka penepo iwo afika kuntunda unango wa bara, kucisa ca Jerazeno.









[image: Mamuna wakuti ana madimonyo akufendedzera Yezu]




NSOLO 45

Yezu Ali Na Mphambvu Kupiringana Madimonyo


MATEU 8:28-34 MARKO 5:1-20 LUKA 8:26-39

	           ATHAMANGISA MADIMONYO MBAPITA MU NKUMBI WA NKHUMBA










Pidamala iwo kuthimbana na condzi m’bara, anyakupfundza abuluka m’mwadiya, mbaona cinthu cinango cakudzumisa. Amuna awiri akugopswa, pontho akhali na madimonyo abuluka nakuthamanga m’masiye akhali cifupi na penepo mbaenda kuna Yezu! Maevanjelyu asalonga pidacitikira m’bodzi wa iwo, panango thangwi akhali wakugopswa kakamwe, pontho thangwi yakutongwa na madimonyo mu ndzidzi uzinji.

Mamuna unoyu akhali m’makhaliro akutsukwalisa, pontho akhafamba cipezipezi. Masiku na masikati ‘akhakhuwa m’masiye na m’mapiri mbatemeka-temeka ekhene na miyala.’ (Marko 5:5) Iye akhali wakugopswa kakamwe kwakuti anthu akhagopa kupita na njira ineyi. Anango akhayesera kun’manga, mbwenye iye akhathumula maunyolo m’mikono na m’miyendo. Nkhabe munthu akhakwanisa kum’phata.

Pidafika mamuna unoyu dhuzi na Yezu, agwa pa miyendo yace. Madimonyo akhadamphata ancitisa kukhuwa: ‘Musafunanji na ine, Yezu, Mwana wa Mulungu Wankulu Kakamwe? Ndinakuphembani toera mudumbire mu dzina ya Mulungu kuti nee munandithabusa.’ Buluka penepo Yezu apangiza kuti ali na mphambvu kakamwe kupiringana madimonyo mbalonga: ‘Iwe dimonyo, buluka muna mamuna uyu.’—Marko 5:7, 8.

Mwandimomwene mamuna unoyu akhali na madimonyo mazinji. Yezu abvundza: “Dzina yako, ndiwe ani?” Iye atawira: ‘Ndine Nsoka, thangwi ndife azinji.’ (Marko 5:9) Nsoka ubodzi Waciroma ukhali na anyankhondo azinji. Natenepa, madimonyo mazinji athabusa mamuna unoyu mbakomerwa na kuthabuka kwace. Iwo adembetera Yezu toera ‘akhonde kuaendesa mu djenje.’ Pisaoneka kuti iwo akhadziwa pinafuna kudzaacitikira pabodzi na ntongi wawo Sathani.—Luka 8:31.



[image: Nkumbi za nkhumba zikugwa m’bara]



Dhuzi na penepo, pakhali na nkhumba cifupi na 2.000. Mwakubverana na Mwambo, nkhumba zikhali zakukhonda cena, pontho Ayuda nee akhafunika kuzifuya. Madimonyo alonga: ‘Titumizeni pyathu muna nkhumba.’ (Marko 5:12) Yezu aatawirisa toera kupita mu nkumbi wa nkhumba. Buluka penepo, nkhumba zonsene pikwi piwiri zatoma kuthamanga mbizienda kagwera m’bara mbizifa.

Ale akhatsalakana nkhumba pidaona iwo pyenepi, athamanga mbaenda kapanga anthu mu nzinda na pisa pya cifupi. Natenepa anthu aendambo kaona pyenepi. Pidafika iwo kweneko, aona kuti mamuna ule akhali na madimonyo ali mwadidi, pontho akucita pinthu mwandzeru. Kusiyapo pyenepi, iye akhadabvala nguwo mbakhala cifupi na Yezu!



[image: Yezu akupanga mamuna wakuti adabuluswa madimonyo toera aende kunyumba akapange acibale ace thangwi yakuwangiswa kwace]



Anthu adaona na adabva pidacitikira mamuna unoyu adzumatirwa, thangwi nee akhadziwa kuti pyenepi pikhabvekanji kwa iwo. Na thangwi ineyi iwo aphemba Yezu toera abuluke mu cisa cawo. Pikhakwira iye m’mwadiya, mamuna unoyu wakuti nee akhalibve na madimonyo adembetera toera aendembo na Yezu. Mbwenye Yezu ampanga: ‘Ndoko kunyumba kuna abale ako, ukaapange pinthu pyonsene pidakucitira Yahova, na ntsisi zidapangiza iye kuna iwe.’—Marko 5:19.

Kazinji kene Yezu akhapanga anthu akhawangisa iye toera akhonde kulonga kuna anango kuti iye awangiswa thangwi nee akhafuna kuti anthu andziwe kubulukira ku pinthu pyakudzumisa pikhacita iye. Mbwenye cakucitika ceneci cakubuluswa madimonyo ndi cipangizo camphambvu ya Yezu, pontho mamuna unoyu akhafunika kupereka umboni mbuto zakuti Yezu nee mbadazifika. Pontho pikhafuna kulonga mamuna unoyu mbipidacitisambo kuti anthu akhonde kulonga pinthu pyakuipa thangwi yakuluza nkhumba zawo. Na thangwi ineyi, mamuna unoyu atoma kupanga anthu onsene a ku Dhekapoli pidancitira Yezu.







	            Thangwi yanji mwa amuna awiri adabuluswa madimonyo analongwa ndi m’bodzi basi?



	            Kodi madimonyo akhadziwanji thangwi ya tsogolo yawo?



	            Thangwi yanji Yezu apanga mamuna adabuluswa madimonyo toera apange anthu pidancitira iye?











^ (Mat. 8:28-34) Pidaenda iye kuntunda unango wa bara mucisa ca Gadhareno, amuna awiri akuti akhali na madimonyo, abuluka kumasiye mbaenda kuna Yezu. Iwo akhali akugopswa kakamwe, natenepa nee munthu m’bodzi akhali na cipapo toera kupita na nseu unoyu. 29 Iwo atoma kukhuwa, mbalonga: “Musafunanji na ife, imwe Mwana wa Mulungu? Mwabwera kudzatithabusa mbudzati kufika ndzidzi udakhazikiswa?” 30 Kutali na iwo, kukhali nkhumba zizinji zikhadya. 31 Natenepa, madimonyo atoma kudembetera Yezu mbati: “Mungatibulusa, titumizeni pyathu mu nkumbi wa nkhumba.” 32 Iye aapanga: “Ndokoni!” Madimonyo abuluka mbapita mu nkumbi wa nkhumba, natenepa nkumbi onsene wanumpha pankhomole* mbugwera m’bara mbufera m’madzi. 33 Mbwenye akumbizi a nkhumba athawa, apita mu nzinda mbalonga pyonsene, kuphatanizambo pidacitika kuna amuna akhali na madimonyo. 34 Natenepa, anthu onsene a mu nzinda aenda kagumanikana na Yezu, pidamuona iwo, am’phemba toera abuluke mucisa cawo.

Peno: “materero.”


^ ndima 2 (Mar. 5:5) Ndzidzi onsene, masiku na masikati, iye akhakhuwa m’masiye na m’mapiri mbaphekeka ekhene na miyala.



^ ndima 3 (Mar. 5:7, 8) Penepo iye akhuwa mwakugaluza: “Musafunanji na ine, Yezu, Mwana wa Mulungu Wankulu Kakamwe? Ndinakuphembani toera mudumbire mu dzina ya Mulungu kuti nee munandithabusa.” 8 Thangwi Yezu akhadapanga dimonyo kuti: “Iwe dimonyo, buluka muna mamuna uyu.”



^ ndima 4 (Mar. 5:9) Penepo Yezu ambvundza: “Dzina yako ndiwe ani?” Iye atawira: “Ndine Nsoka, thangwi ndife azinji.”



^ ndima 4 (Luk. 8:31) Madimonyo apitiriza kun’dembetera toera akhonde kuaendesa mu djenje yakuzika kakamwe.



^ ndima 5 (Mar. 5:12) Natenepa madimonyo adembetera Yezu mbati: “Titumizeni pyathu kuna nkhumba toera ife tipite muna izo.”



^ ndima 2 (Mar. 5:19) Mbwenye Yezu nee antawirisa, m’mbuto mwace ampanga: “Ndoko kunyumba kuna abale ako, ukaapange pinthu pyonsene pidakucitira Yahova, na ntsisi zidapangiza iye kuna iwe.”









[image: Nkazi akukhuya nkhomo ya nguwo ya Yezu, natenepa iye adzindikira kuti alipo ankhuya]




NSOLO 46

Kuwangiswa Thangwi Yakukhuya Nguwo Ya Yezu


MATEU 9:18-22 MARKO 5:21-34 LUKA 8:40-48

	           NKAZI AWANGISWA THANGWI YAKUKHUYA NGUWO YA YEZU










Mphangwa zakuti Yezu akubwera kubulukira ku Dhekapoli zamwazika kwa Ayuda akakhala kunkwiriro kwa Bara ya Galileya. Pisaoneka kuti azinji akhadabva kuti Yezu amatamisa condzi na mabimbi. Anango akhadziwambo kuti Yezu abulusa madimonyo mwa anthu. Pyenepi pyacitisa kuti ‘mwinji ukulu’ wa anthu ugumanyikane n’khundu mwa bara, panango ku cisa ca Kafarnau toera utambire Yezu. (Marko 5:21) Pidafika iye, anthu akhafuna kakamwe kuona pikhafuna cita iye.

M’bodzi mwa anthu akuti akhafuna kakamwe kuona Yezu ndi Jairo, m’bodzi mwa aimiriri a sinagoga, panango ya ku Kafarnau. Iye agodama pa miyendo ya Yezu mbadembetera mwakubwereza-bwereza: ‘Mwananga wankazi ali kuduwala kakamwe. Ndaphata miyendo, tendeni mukasandzikire manja mwananga toera awange mbakhala maso.’ (Marko 5:23) Kodi Yezu atawira tani phembo ya Jairo toera kuenda kawangisa mwanace m’bodzi basi? Iye ali na pyaka 12 pyakubalwa, pontho babace asanfuna kakamwe.—Luka 8:42.

Pikhaenda iye kunyumba ya Jairo, Yezu agumanikana na nkandzo unango. Azinji akhaenda na iye akhadikhira kuti anamuona mbakacita cirengo cinango. Mbwenye nsoka unoyu ukhali na nkazi m’bodzi wakuti akhanentseka kakamwe na utenda wace wakugopswa.

Nkazi unoyu Waciyuda akhanentseka na utenda wakubuluka ciropa mu pyaka 12. Iye asaka ciphedzo kwa adotoro akusiyana-siyana mbaphatisira kobiri yace yonsene toera kukondzwa. Mbwenye nee awanga, m’mbuto mwace, utenda wace ‘ukhatekera.’—Marko 5:26.

Kusiyapo kuncitisa kusowa mphambvu, pisaoneka kuti utenda wace ukhali wakupasa manyadzo na wakupasa ntsisi. Kazinji kene utenda unoyu nee usalongwa pakweca. Pontho, mwakubverana na Mwambo wa Mose, kubuluka ciropa kusacitisa nkazi kukhala wakukhonda cena. Munthu unango angankhuya peno angakhuya nguwo zace za ciropa akhafunika kusamba mbakhala wakukhonda cena mpaka dzuwa kudoka.—Levitiko 15:25-27.

Nkazi unoyu abva anthu mbalonga ‘thangwi ya Yezu,’ natenepa aenda kansaka. Thangwi ya makhaliro ace, iye apita pakati pa mwinji munjira yakuti anango akhonde kundzindikira. Iye akhalonga ekhene kuti ‘ndingakhuya kwene basi nguwo zace, ndinawanga.’ Pidakhuya iye nkhomo ya nguwo ya Yezu, nkazi adzindikira kuti ciropa calimira kubuluka. Iye ‘awangiswa mu utenda wace wakutsukwalisa.’—Marko 5:27-29.

Buluka penepo, Yezu abvundza: ‘Mbani adandikhuya?’ Kodi nkazi apibva tani na mafala anewa? Pedhru apanga Yezu munjira yakunsandika mbalonga: ‘Mpfundzisi, anthu ali n’khundu mwanu, pontho iwo asakupfinyani.’ Mphapo thangwi yanji Yezu abvundza kuti ‘mbani adandikhuya?’ Yezu atawira: ‘Alipo adandikhuya, thangwi ndabva kuti mphambvu yakubuluka mwa ine.’ (Luka 8:45, 46) Mwakukhonda kupenula, kuwangiswa kwa nkazi kwabulusadi mphambvu mwa Yezu.

Pidadzindikira nkazi kuti aoniwa, iye agodamira Yezu mbadzadzamira mwakugopa. Iye alonga undimomwene thangwi ya utenda wace pamaso pa anthu onsene, pontho alonga kuti awangiswa. Mwantsisi Yezu am’balangaza: ‘Mwananga, cikhulupiro cako cakuwangisa. Ndoko mwantendere, mbuwangiswa mu utenda wako wakutsukwalisa.’—Marko 5:34.

Pyenepi pisapangiza pakweca kuti Ule adasankhulwa na Mulungu toera kutonga dziko yapantsi ndi waufuni na wantsisi. Kusiyapo kukhala ntongi wacitsalakano, iye ali na mphambvu zakuaphedza!







	            Thangwi yanji anthu agumanyikana toera kutambira Yezu pikhabuluka iye ku cisa ca Kafarnau?



	            Nkazi unango akhali na utenda upi? Thangwi yanji iye asaka ciphedzo ca Yezu?



	            Kodi nkazi awangiswa tani, pontho Yezu am’balangaza tani?











^ (Mat. 9:18-22) Mu ndzidzi ukhalonga iye pyenepi, afika m’bodzi wa akulu a sinagoga, an’godamira mbalonga: “Pa ndzidzi uno, panango mwananga afa, thangwi ndansiya akuduwala kakamwe. Tendeni mukan’khuye, natenepa iye analamuka.” 19 Penepo, Yezu alamuka mbantowera pabodzi na anyakupfundzace. 20 Pa ndzidzi unoyu, nkazi m’bodzi wakuti akhali na utenda wakubuluka ciropa mu pyaka 12, anfendedzera na kunduli mbakhuya nkhomo ya nguwo yace, 21 thangwi iye akhalonga ekhene muntima mwace: “Ndingakhuya kwene nguwo yace basi, ndinawanga.” 22 Yezu azungunuka, pidamuona iye alonga: “Mwananga, leka kugopa! Cikhulupiro cako cakuwangisa.” Pa ndzidzi unoyu, nkazi awanga.



^ (Luk. 8:40-48) Pidabwerera Yezu, mwinji wa anthu wantambira mwadidi, thangwi anthu onsene akhan’dikhira. 41 Afika mamuna m’bodzi anacemerwa Jairo; mamuna unoyu akhali nkulu wa sinagoga. Iye agodama patsogolo pa Yezu mbadembetera toera aende kunyumba kwace, 42 thangwi mwanace m’bodzi basi wankazi, wakuti akhali na pyaka cifupi na 12 pyakubalwa akhali dhuzi na kufa. Pikhaenda Yezu, mwinji wa anthu ukhapfinyana n’khundu mwace. 43 Akhalipo nkazi m’bodzi wakuti akhali na utenda wakubuluka ciropa mu pyaka 12, nee munthu m’bodzi adakwanisa kumuwangisa. 44 Iye afendedzera Yezu na kunduli kwace, mbakhuya nkhomo ya nguwo yace, penepo pene iye awanga mu utenda wace wakubuluka ciropa. 45 Natenepa, Yezu abvundza: “Mbani adandikhuya?” Nakuti onsene akakhonda, Pedhru alonga: “Mpfundzisi, anthu ali n’khundu mwanu, pontho iwo asakupfinyani.” 46 Mbwenye Yezu alonga: “Alipo adandikhuya, thangwi ndisadziwa kuti mphambvu zabuluka muna ine.” 47 Pidaona iye kuti adzindikirwa, nkazi abwera mbakatetemera, agodama pana Yezu, mbalonga pamaso pa anthu onsene kuti thangwi yanji an’khuya, pontho awangiswa tani pa ndzidzi ubodzi ene. 48 Mbwenye iye ampanga: “Mwananga, cikhulupiro cako cakuwangisa. Ndoko muntendere.”



^ ndima 1 (Mar. 5:21) Pidawambuka iye pontho kuntunda unango wa bara, mwinji ukulu wa anthu wagumanyikana pana iye, mbwenye Yezu akhali n’khundu mwa bara.



^ ndima 2 (Mar. 5:23) Iye adembetera Yezu kazinji kene, mbalonga: “Mwananga wankazi ali kuduwala kakamwe.* Ndaphata miyendo, tendeni mukasandzikire manja mwananga toera awange mbakhala maso.”

Peno: “ali cifupi na kufa.”


^ ndima 2 (Luk. 8:42) thangwi mwanace m’bodzi basi wankazi, wakuti akhali na pyaka cifupi na 12 pyakubalwa akhali dhuzi na kufa. Pikhaenda Yezu, mwinji wa anthu ukhapfinyana n’khundu mwace.



^ ndima 4 (Mar. 5:26) Iye athabuka kakamwe m’manja mwa madotoro azinji, mbaphatisira kobiri yace yonsene, mbwenye nee awanga, m’mbuto mwace utenda wace ukhatekera.



^ ndima 5 (Lev. 15:25-27) “‘Se uma mulher tiver um fluxo de sangue durante muitos dias, fora do seu período normal de menstruação, ou se o seu fluxo continuar além do período normal da menstruação, ficará impura durante todos os dias do fluxo, assim como nos dias da sua impureza menstrual. 26 Qualquer cama em que se deitar durante os dias do fluxo irá tornar-se impura, como a sua cama durante a impureza menstrual, e qualquer objeto em que se sentar irá tornar-se impuro, como acontece durante a impureza menstrual. 27 Quem lhes tocar ficará impuro, e terá de lavar a sua roupa e banhar-se em água, e ficará impuro até ao anoitecer.




^ ndima 6 (Mar. 5:27-29) Pidabva iye mphangwa thangwi ya Yezu, iye aenda nduli mwa Yezu pakati pa mwinji mbakhuya nguwo ya Yezu, 28 thangwi nkazi akhalonga muntima mwace: “Ndingakhuya kwene basi nguwo zace, ndinawanga.” 29 Mwakukhonda dembuka utenda wace wakubuluka ciropa wawanga, pontho iye abva m’manungo mwace kuti awangiswa mu utenda wace wakutsukwalisa.



^ ndima 7 (Luk. 8:45, 46) Natenepa, Yezu abvundza: “Mbani adandikhuya?” Nakuti onsene akakhonda, Pedhru alonga: “Mpfundzisi, anthu ali n’khundu mwanu, pontho iwo asakupfinyani.” 46 Mbwenye Yezu alonga: “Alipo adandikhuya, thangwi ndisadziwa kuti mphambvu zabuluka muna ine.”



^ ndima 8 (Mar. 5:34) Yezu apanga nkazi unoyu: “Mwananga, cikhulupiro cako cakuwangisa. Ndoko muntendere, mbuwangiswa mu utenda wako wakutsukwalisa.”









[image: Yezu akulamusa muli akufa mwana wa Jairo]




NSOLO 47

Mwana Ntsikana Alamuswa Muli Akufa!


MATEU 9:18, 23-26 MARKO 5:22-24, 35-43 LUKA 8:40-42, 49-56

	           YEZU ALAMUSA MULI AKUFA MWANA WANKAZI WA JAIRO










Jairo aona kuti nkazi akhali na utenda wakubuluka ciropa awangiswa na Yezu. Mwakukhonda kupenula, Yezu anakwanisambo kuphedza mwanace, maseze nee akhali na cinyindiro cakuti ‘mwanace’ aciri maso. (Mateu 9:18) Kodi akhali na cidikhiro cakuti mwanace mbadaphedzwa?

Pikhalonga Yezu na nkazi adawangisa iye, abwera amuna anango kubuluka kunyumba kwa Jairo mbalonga: ‘Mwananu wankazi afa. Thangwi yanji muli kunentsa Mpfundzisi?’—Marko 5:35.

Mphangwa zenezi zikhali zakutsukwalisa kakamwe! Mamuna unoyu, wakuti akhalemedzwa kakamwe pa cisa, cidikhiro cace cikhadamala. Mwanace m’bodzi basi afa. Mbwenye pidabva Yezu pyenepi, azungunuka kuna Jairo, mbalonga mafala akuwangisa: ‘Leka gopa, basi ene khulupira.’—Marko 5:36.



[image: Anthu akulira nkhundu mwana wakufa wa Jairo]



Buluka penepo, Yezu aenda na Jairo mpaka kunyumba kwace. Pidafika iwo, agumana anthu onsene mbakalira, kudungunya, anango akhamenya paditi thangwi yakutsukwala. Yezu apita n’nyumba mbalonga mafala akudzumatirisa: ‘Mwana hadafa tayu, mbwenye akugona.’ (Marko 5:39) Pidabva iwo pyenepi, anthu aseka Yezu. Thangwi iwo akhadziwa kuti ntsikana afa. Mbwenye mukuphatisira mphambvu zidampasa Mulungu, Yezu akhafuna kupangiza kuti anthu adafa analamuswa muli akufa, ninga munalamusirwa munthu angakhala n’citulo cikulu.

Yezu apanga onsene toera kubuluka kunja, mbasala na Pedhru, Tiyago, Juwau na anyakubala a ntsikana adafa. Yezu aenda kukhadagoneswa ntsikana na anthu anewa axanu. Iye amphata djanja mbalonga: ‘Talita kumi,’ mafala anewa angathumburuzwa asabveka: ‘Ntsikana, ine ndiri kukupanga, lamuka!’ (Marko 5:41) Mwakukhonda dembuka, ntsikana alamuka mbatoma kufamba. Nyerezerani kutsandzaya kudakhala na Jairo na nkazace pidaona iwo pyenepi! Toera anthu akhale na cinyindiro cakuti ntsikana alamukadi, Yezu aapanga toera ampase cakudya.

M’maulendo anango, Yezu akhaphemba ale akhawangisa iye toera akhonde kupanga anthu anango pinthu pidacita iye kwa iwo, natenepa iye acita pibodzi pyene kuna banja ya Jairo. Mbwenye thangwi yakukomerwa, banja ineyi na anango amwaza mphangwa zenezi mu ‘cisa ceneci consene.’ (Mateu 9:26) Anthu anafuna imwe angalamuswa muli akufa, kodi nee munakomerwa mbamupangambo anango thangwi ya pyenepi? Unoyu ndi ulendo waciwiri udalamusa Yezu anthu muli akufa.







	            Ndi mphangwa zipi zidatambira Jairo, mbwenye Yezu am’balangaza tani?



	            Pidafika Yezu pabodzi na Jairo panyumba, anthu akhacitanji?



	            Thangwi yanji Yezu alonga kuti mwana ntsikana ali kugona?











^ (Mat. 9:18) Mu ndzidzi ukhalonga iye pyenepi, afika m’bodzi wa akulu a sinagoga, an’godamira mbalonga: “Pa ndzidzi uno, panango mwananga afa, thangwi ndansiya akuduwala kakamwe. Tendeni mukan’khuye, natenepa iye analamuka.”



^ (Mat. 9:23-26) Pidafika iye panyumba ya nkulu wa sinagoga, aona anthu akhaimba nyimbo zaciliro* na mwinji wa anthu mbakalira mwakugaluza. 24 Yezu alonga: “Bulukani muno, thangwi ntsikana hadafa tayu, mbwenye akugona.” Penepo iwo atoma kunseka mwakupwaza. 25 Pidamala kubuluswa mwinji wa anthu kunja, Yezu aenda padagoneswa ntsikana, mbaphata djanja yace, penepo ntsikana alamuka. 26 Natenepa, mphangwa zenezi zamwazika mucisa ceneci consene.

Akhaimba nyimbo zaciliro mukuphatisira citoliro.


^ (Mar. 5:22-24) Abwera m’bodzi wa akulu a sinagoga, akhacemerwa Jairo. Pidaona iye Yezu, agodama patsogolo pace. 23 Iye adembetera Yezu kazinji kene, mbalonga: “Mwananga wankazi ali kuduwala kakamwe.* Ndaphata miyendo, tendeni mukasandzikire manja mwananga toera awange mbakhala maso.” 24 Penepo Yezu aenda naye pabodzi, mwinji ukulu wa anthu ukhantowera, pontho ukhampfinya.

Peno: “ali cifupi na kufa.”


^ (Mar. 5:35-43) Mbadzati malisa kulonga, afika amuna angasi adabuluka kunyumba ya nkulu wa sinagoga, mbalonga: “Mwananu wankazi afa! Thangwi yanji muli kunentsa Mpfundzisi?” 36 Mbwenye Yezu abva pidalonga iwo, mbapanga nkulu wa sinagoga: “Leka gopa, basi ene khulupira.” 37 Penepo iye nee atawirisa anango kuenda pabodzi na iye, kusiyapo Pedhru, Tiyago na Juwau m’bale wace Tiyago. 38 Pidafika iwo panyumba ya nkulu wa sinagoga, Yezu aona anthu akhacita uviyaviya na ale akhalira mwakugaluza mbakhuwa. 39 Pidapita iye n’nyumba, aapanga: “Thangwi yanji mukulira mbamucita uviyaviya? Mwana hadafa tayu, mbwenye akugona.” 40 Penepo iwo atoma kunseka mwakupwaza. Mbwenye pidamala iye kubulusa anthu onsene panja, Yezu akwata mace mwana na babace pabodzi na anyakupfundza akhali na iye, mbaenda padagoneswa mwana. 41 Buluka penepo, aphata djanja ya mwana, mbampanga: “Talita kumi,” pisabveka: “Ntsikana, ine ndiri kukupanga, lamuka!” 42 Penepo pene ntsikana alamuka mbatoma kufamba. (Iye akhali na pyaka 12 pyakubalwa.) Natenepa, anyakubalace akomerwa kakamwe. 43 Mbwenye Yezu aapanga mwakubwereza-bwereza* toera akhonde kudziwisa anango pyenepi. Buluka penepo iye aapanga toera apase mwana cakudya.

Peno: “aacenjeza mwamphambvu.”


^ (Luk. 8:40-42) Pidabwerera Yezu, mwinji wa anthu wantambira mwadidi, thangwi anthu onsene akhan’dikhira. 41 Afika mamuna m’bodzi anacemerwa Jairo; mamuna unoyu akhali nkulu wa sinagoga. Iye agodama patsogolo pa Yezu mbadembetera toera aende kunyumba kwace, 42 thangwi mwanace m’bodzi basi wankazi, wakuti akhali na pyaka cifupi na 12 pyakubalwa akhali dhuzi na kufa. Pikhaenda Yezu, mwinji wa anthu ukhapfinyana n’khundu mwace.



^ (Luk. 8:49-56) Mbadzati malisa kulonga, afika mamuna m’bodzi wa panyumba ya nkulu wa sinagoga, mbalonga: “Mwananu afa; lekani kunentsa pontho Mpfundzisi.” 50 Pidabva iye pyenepi, Yezu apanga Jairo: “Leka gopa, basi ene khala na cikhulupiro, mwana wako anapulumuswa.” 51 Pidafika Yezu panyumba, iye nee asiya kuti munthu unango apite na iye, kusiyapo Pedhru, Juwau, Tiyago na anyakubala a mwana. 52 Mbwenye anthu onsene akhalira mbakamenya paditi mwakutsukwala thangwi ya mwana. Natenepa Yezu aapanga: “Lekani kulira, thangwi mwana hadafa tayu, mbwenye akugona.” 53 Penepo iwo atoma kunseka mwakupwaza, thangwi iwo akhadziwa kuti mwana afa. 54 Mbwenye iye aphata djanja yace, mbancemera: “Ntsikana, lamuka!” 55 Penepo ntsikana akhala pontho na umaso, penepo pene iye alimira, Yezu mbaapanga toera ampase cakudya. 56 Anyakubalace atsandzaya kakamwe, mbwenye Yezu aapanga toera akhonde kudziwisa anthu pinthu pidacitika.



^ ndima 1 (Mat. 9:18) Mu ndzidzi ukhalonga iye pyenepi, afika m’bodzi wa akulu a sinagoga, an’godamira mbalonga: “Pa ndzidzi uno, panango mwananga afa, thangwi ndansiya akuduwala kakamwe. Tendeni mukan’khuye, natenepa iye analamuka.”



^ ndima 2 (Mar. 5:35) Mbadzati malisa kulonga, afika amuna angasi adabuluka kunyumba ya nkulu wa sinagoga, mbalonga: “Mwananu wankazi afa! Thangwi yanji muli kunentsa Mpfundzisi?”



^ ndima 3 (Mar. 5:36) Mbwenye Yezu abva pidalonga iwo, mbapanga nkulu wa sinagoga: “Leka gopa, basi ene khulupira.”



^ ndima 4 (Mar. 5:39) Pidapita iye n’nyumba, aapanga: “Thangwi yanji mukulira mbamucita uviyaviya? Mwana hadafa tayu, mbwenye akugona.”



^ ndima 5 (Mar. 5:41) Buluka penepo, aphata djanja ya mwana, mbampanga: “Talita kumi,” pisabveka: “Ntsikana, ine ndiri kukupanga, lamuka!”



^ ndima 6 (Mat. 9:26) Natenepa, mphangwa zenezi zamwazika mucisa ceneci consene.









[image: Mwinji wa anthu ukutowerera Yezu mu ndzidzi unabuluka pa nyumba ya Jairo]




NSOLO 48

Maseze Acita Pirengo, Iye Akhondwa Ku Nazareti


MATEU 9:27-34; 13:54-58 MARKO 6:1-6

	           YEZU AWANGISA MABOLIBOLI NA MABEWEWE



	           ANDTHU A KU NAZARETI ANKHONDA










Yezu akhali wakuphatika kakamwe ntsiku yonsene. Pidabwerera iye ku cisa ca ku Dhekapoli, iye awangisa nkazi wakuti akhabuluka ciropa mbalamusa muli akufa mwana wankazi wa Jairo. Mbwenye iye mbadapitiriza kukhala wakuphatika. Pidabuluka Yezu panyumba ya Jairo, amuna awiri akuti akhali maboliboli antowerera mbakhuwa: ‘Mwana wa Dhavidhi, tibverenimbo ntsisi.’—Mateu 9:27.

Pidakhuwa iwo kuti ‘Mwana wa Dhavidhi,’ amuna anewa apangiza kuti akhakhulupira kuti Yezu ndiye akhafuna kukhala pa mpando wa Dhavidhi, pontho mbadakhalambo Mesiya. Pikhaoneka ninga Yezu akupwaza nkhuwo wawo, panango toera kuona khala iwo mbadapitiriza kucita pyenepi, mbwenye iwo nee asiya kukhuwa. Pidapita Yezu n’nyumba, amuna anewa awiri apitambo. Natenepa Yezu aabvundza: ‘Musakhulupira kuti ine ndinakwanisa kucita pyenepi?’ Iwo atawira na cinyindiro: ‘Inde Mbuya.’ Penepo pene Yezu akhuya maso awo mbalonga: ‘Mbapicitike kuna imwe mwakubverana na cikhulupiro canu.’—Mateu 9:28, 29.

Mwakukhonda dembuka iwo atoma kuona! Ninga pidalonga iye pa ulendo unango kuna anango, Yezu aapangambo toera aleke kulonga kuna anthu pyenepi. Mbwenye nakuti akhali akutsandzaya kakamwe, iwo alonga pyenepi mu cisa consene.

Pikhaenda amuna anewa awiri, anthu abweresa mamuna m’bodzi wakuti nee akhakwanisa kulonga thangwi akhali na dimonyo. Yezu abulusa dimonyo, penepo pene mamuna atoma kulonga. Anthu azinji adzumatirwa mbalonga: ‘Pinthu pyenepi cipo pyacitika kale mu Izraeli.’ Afarisi akhalimbo penepo. Iwo nkhabe kwanisa kukhonda pirengo pya Yezu, natenepa ampambizira pontho mukulonga kuti ‘iye asabulusa madimonyo na mphambvu za nkulu wa madimonyo.’—Mateu 9:33, 34.

Mwakukhonda dembuka, Yezu abwerera kwawo ku Nazareti pabodzi na anyakupfundzace. Cifupi na caka cibodzi, iye apfundzisa mu sinagoga ya kweneko. Pakutoma anthu akhadzumatirwa na pinthu pikhalonga iye, mbwenye mukupita kwa ndzidzi aipirwa na pipfundziso pyace mbayesera kumupha. Natenepa Yezu ayesera pontho kuphedza anthu a cisa cikakhala iye kale.

Pa ntsiku ya Sabudu, iye abwerera ku sinagoga toera kupfundzisa. Anthu azinji adzumatirwa mbalonga: ‘Kodi munthu uyu augumana kupi udziwisi unoyu, pontho mbani adampasa mphambvu toera kucita pirengo pyenepi?’ Iwo alonga: ‘Kodi iye si mwana wa mesiri wakupala matabwa tayu? Kodi mai wace nee asacemerwa Mariya, abale ace nee ndi Tiyago, Zuze, Simau na Yuda? Kodi anakazi ace onsene, nee ali na ife? Mphapo agumana kupi udziwisi na mphambvu yakucita pirengo?’—Mateu 13:54-56.

Anthu akhanyerezera kuti Yezu ndi sawasawa na iwo. Iwo anyerezera: ‘Ife taona kukula kwace, mphapo iye anakhala tani Mesiya?’ Natenepa mwakukhonda tsalakana pidzindikiro pyonsene, kuphatanizambo udziwisi ukulu wa Yezu na mabasace akudzumatirisa, iwo ankhonda. Nakuti akhala na Yezu kubulukira mu uwana wace, acibale ace nee ankhulupirambo, natenepa Yezu alonga: ‘Mprofeta asalemedzwa m’mbuto zonsene. Mbwenye nkhabe kulemedzwa ku dziko kwace na panyumba pace.’—Mateu 13:57.

Mwakukhonda penula, Yezu adzumatirwa kakamwe na kusowa kwawo cikhulupiro. Na thangwi ineyi, nee acita pirengo pizinji pyamphambvu kweneko, ‘basi ene asandzika manjace kuna anthu akucepa akuti akhabva kupha mbaawangisa.’—Marko 6:5, 6.







	            Pidakhuwa maboliboli kuti ‘Mwana wa Dhavidhi,’ iwo apangiza kuti akhakhulupiranji?



	            Kodi Yezu apambizirwanji na Afarisi thangwi ya pirengo pyace?



	            Kodi Yezu atambirwa tani ku Nazareti, pontho thangwi yanji?











^ (Mat. 9:27-34) Pikhabuluka Yezu penepo, atowererwa na amuna awiri akuti akhali maboliboli, iwo akhakhuwa: “Mwana wa Dhavidhi, tibverenimbo ntsisi.” 28 Pidapita Yezu n’nyumba, maboliboli anewa abwera kuna iye, Yezu aabvundza: “Musakhulupira kuti ine ndinakwanisa kukuwangisani?” Iwo antawira: “Inde Mbuya.” 29 Penepo Yezu akhuya maso awo, mbalonga: “Mbapicitike kuna imwe mwakubverana na cikhulupiro canu.” 30 Maso awo atoma kuona. Mbwenye Yezu aacenjeza mwamphambvu mbati: “Lekani kupanga nee munthu m’bodzi.” 31 Mbwenye pidabuluka iwo kunja, amwaza mphangwa zenezi thangwi ya iye mucisa ceneci consene. 32 Pikhabuluka iwo, anthu abweresa kuna Yezu bewewe m’bodzi wakuti akhali na dimonyo; 33 pidamala Yezu kubulusa dimonyo, bewewe atoma kulonga. Mwinji wa anthu wadzumatirwa mbulonga: “Pinthu pyenepi cipo pyacitika kale mu Izraeli.” 34 Mbwenye Afarisi akhalonga: “Iye asabulusa madimonyo na mphambvu za ntongi wa madimonyo.”



^ (Mat. 13:54-58) Pidafika iye kucisa ca kwawo, Yezu atoma kupfundzisa anthu mu sinagoga yawo, natenepa iwo adzuma mbalonga: “Kodi munthu uyu augumana kupi udziwisi unoyu, pontho mbani adampasa mphambvu toera kucita pirengo pyenepi? 55 Kodi iye si mwana wa mesiri wakupala matabwa tayu?* Kodi mai wace nee asacemerwa Mariya, abale ace nee ndi Tiyago, Zuze, Simau na Yuda? 56 Kodi anakazi ace onsene, nee ali na ife? Mphapo agumana kupi udziwisi na mphambvu yakucita pirengo?” 57 Natenepa, iwo akhonda kun’khulupira. Mbwenye Yezu aapanga: “Mprofeta asalemedzwa m’mbuto zonsene, mbwenye nee asalemedzwa ku dziko yace na panyumba pace.” 58 Thangwi yakusowa kwawo cikhulupiro, Yezu nee acita pirengo pizinji kweneko.

Peno: “karpintero.”


^ (Mar. 6:1-6) Yezu abuluka kweneko mbaenda kucisa ca kwawo, anyakupfundzace antowera. 2 Pidafika ntsiku ya Sabudu, iye atoma kupfundzisa mu sinagoga, anthu azinji adabva pikhalonga iye adzumatirwa kakamwe, mbalonga: “Kodi munthu uyu apigumana kupi pinthu pyenepi? Thangwi yanji iye apaswa udziwisi unoyu, pontho asakwanisa tani kucita pirengo pyenepi? 3 Kodi uyu si mesiri wakupala matabwa* tayu, mwana wa Mariya, pontho abale ace nee ndi Tiyago, Zuze, Yuda na Simau? Kodi anakazi ace nee ali na ife?” Natenepa iwo akhonda kun’khulupira. 4 Mbwenye Yezu aapanga: “Mprofeta asalemedzwa m’mbuto zonsene, mbwenye nee asalemedzwa ku dziko yace, kuna abale ace na panyumba pace.” 5 Natenepa Yezu nee acita pirengo pizinji pya mphambvu kweneko, basi ene asandzika manjace kuna anthu akucepa akuti akhabva kupha mbaawangisa. 6 Mwandimomwene, iye adzumatirwa thangwi yakusowa kwawo cikhulupiro. Penepo iye apakasa pisa pyonsene pya cifupi mbakapfundzisa.

Peno: “karpintero.”


^ ndima 1 (Mat. 9:27) Pikhabuluka Yezu penepo, atowererwa na amuna awiri akuti akhali maboliboli, iwo akhakhuwa: “Mwana wa Dhavidhi, tibverenimbo ntsisi.”



^ ndima 2 (Mat. 9:28, 29) Pidapita Yezu n’nyumba, maboliboli anewa abwera kuna iye, Yezu aabvundza: “Musakhulupira kuti ine ndinakwanisa kukuwangisani?” Iwo antawira: “Inde Mbuya.” 29 Penepo Yezu akhuya maso awo, mbalonga: “Mbapicitike kuna imwe mwakubverana na cikhulupiro canu.”



^ ndima 4 (Mat. 9:33, 34) pidamala Yezu kubulusa dimonyo, bewewe atoma kulonga. Mwinji wa anthu wadzumatirwa mbulonga: “Pinthu pyenepi cipo pyacitika kale mu Izraeli.” 34 Mbwenye Afarisi akhalonga: “Iye asabulusa madimonyo na mphambvu za ntongi wa madimonyo.”



^ ndima 6 (Mat. 13:54-56) Pidafika iye kucisa ca kwawo, Yezu atoma kupfundzisa anthu mu sinagoga yawo, natenepa iwo adzuma mbalonga: “Kodi munthu uyu augumana kupi udziwisi unoyu, pontho mbani adampasa mphambvu toera kucita pirengo pyenepi? 55 Kodi iye si mwana wa mesiri wakupala matabwa tayu?* Kodi mai wace nee asacemerwa Mariya, abale ace nee ndi Tiyago, Zuze, Simau na Yuda? 56 Kodi anakazi ace onsene, nee ali na ife? Mphapo agumana kupi udziwisi na mphambvu yakucita pirengo?”

Peno: “karpintero.”


^ ndima 7 (Mat. 13:57) Natenepa, iwo akhonda kun’khulupira. Mbwenye Yezu aapanga: “Mprofeta asalemedzwa m’mbuto zonsene, mbwenye nee asalemedzwa ku dziko yace na panyumba pace.”



^ ndima 8 (Mar. 6:5, 6) Natenepa Yezu nee acita pirengo pizinji pya mphambvu kweneko, basi ene asandzika manjace kuna anthu akucepa akuti akhabva kupha mbaawangisa. 6 Mwandimomwene, iye adzumatirwa thangwi yakusowa kwawo cikhulupiro. Penepo iye apakasa pisa pyonsene pya cifupi mbakapfundzisa.









[image: Yezu akutuma apostolo ace awiri awiri toera kamwaza mphangwa]




NSOLO 49

Amwaza Mphangwa Ku Galileya Mbapfundzisa Apostolo


MATEU 9:35–10:15 MARKO 6:6-11 LUKA 9:1-5

	           YEZU AMWAZA PONTHO MPHANGWA KU GALILEYA



	           IYE ATUMA APOSTOLO TOERA KUMWAZA MPHANGWA










Yezu amwaza mphangwa mwaphinga mu pyaka piwiri. Kodi ukhadafika ndzidzi toera kupuma na kupungula phinga yace yakumwaza mphangwa? Nkhabe! M’mbuto mwace, Yezu athimizira basa yace yakumwaza mphangwa mwaphinga mbatoma ‘m’mizinda yonsene na pisa pyonsene [pya Galileya], mbapfundzisa m’masinagoga mwawo mbamwaza mphangwa zadidi za Umambo na kuwangisa mitundu yonsene ya mautenda akhali na anthu.’ (Mateu 9:35) Pikhaona iye pikhampasa cinyindiro cakuti iye akhafunika kuthimizira mwaphinga basa yace yakumwaza mphangwa. Mphapo mbadacita tani pyenepi?

Paulendo wace, Yezu aona anthu kuti akhafunika kuwangiswa na kubalangazwa mwauzimu. Anthu anewa akhali ninga mabira akusowa nkumbizi, mbakhonda kutsalakanwa mwadidi. Iye aabvera ntsisi mbapanga anyakupfundzace: ‘Basa yakubvuna ndi ikulu, mbwenye anyabasa acepa. Natenepa, phembani Mwanaciro munda kuti atumize anyabasa toera kubvuna.’—Mateu 9:37, 38.



[image: Anyakupfundza a Yezu akumwaza mphangwa nyumba na nyumba]



Yezu akhadziwa pikhafuna iwo. Natenepa, atuma apostolo 12 mbaagawa awiri awiri mbadzakhala misoka mitanthatu toera kumwaza mphangwa. Buluka penepo aapasa pitsogolero: ‘Lekani kuenda kuna anthu a madzindza anango, pontho lekani kupita m’mizinda ya Asamariya; mbwenye pitirizani kusaka mabira akutayika a dzindza ya Izraeli. Ndokoni kamwaza mphangwa, mbamulonga kuti Umambo wakudzulu uli dhuzi.’—Mateu 10:5-7.

Iwo aenda kamwaza mphangwa za Umambo ninga pidalonga Yezu pa phembero yacitsandzo. ‘Umambo uli dhuzi’ pisabveka kuti Mambo adasakhulwa na Mulungu, Yezu Kristu, alipo. Ninji pisapangiza kuti anyakupfundzace asaimirira Umambo unoyu? Yezu aapasa mphambvu toera kuwangisa mautenda na kulamusa anyakufa mbakhonda kulipwa. Kodi apostolo mbadatsalakana tani pyakufuna pyawo, ninga pyakudya?

Yezu apanga anyakupfundzace toera akhonde kudzudzumika na pinthu pyakumanungo paulendo ukhafuna kucita iwo. Pontho, nee akhafunika kukwata ouro, siliva peno nkuwa m’budu mwawo. Kusiyapo pyenepi nee akhafunika kukwata cakudya, nguwo na ntsapato zakuthimizirika. Thangwi yanji? Yezu aapasa cinyindiro: ‘Nyabasa athema kupaswa cakudya.’ (Mateu 10:10) Anyakupfundza mbadagumana anthu akuti asafuna mphangwa zawo, natenepa iwo mbadatsalakana pyakufuna pyawo. Yezu alonga: ‘Panyumba yonsene inafikira imwe, khalani penepo mpaka kubuluka kwanu pacisa ceneci.’—Marko 6:10.

Yezu aapasambo pitsogolero toera kumwaza mphangwa za Umambo nyumba na nyumba, iye alonga: ‘Mungafika panyumba, mwanyikani anaciro nyumba. Iwo angakutambirani mwadidi, ntendere wanu mbukhale na iwo, mbwenye angakhonda kukutambirani mwadidi, ntendere wanu mbubwerere kuna imwe. Munthu angakhonda kukutambirani peno angakhonda kubvesera mafala anu, pakubuluka panyumba ineyi peno nzinda unoyu, gubudzani pfumbi ya manyalo anu.’—Mateu 10:12-14.

Anthu a mu nzinda peno mu cisa cikhafuna kupita iwo mbadakhonda kubva mphangwa zawo, ninji pikhafuna kuacitikira? Yezu alonga kuti mbadatongwa na pyenepi, iye afokotoza: ‘Mwandimomwene ndinakupangani kuti kutcunyuswa kwa Sodhoma na Gomora kunapiringana kutcunyuswa kwa nzinda unoyu pa Ntsiku Yakutongwa.’—Mateu 10:15.







	            Kodi Yezu atoma lini ulendo unango wakumwaza mphangwa ku Galileya? Ninji pidaona iye kuna anthu?



	            Kodi Yezu agawa tani apostolo 12, pontho iye aapasa pitsogolero pipi?



	            Ndi munjira ipi ‘Umambo’ wa Mulungu uli dhuzi?











^ (Mar. 6:6-11) Mwandimomwene, iye adzumatirwa thangwi yakusowa kwawo cikhulupiro. Penepo iye apakasa pisa pyonsene pya cifupi mbakapfundzisa. 7 Iye acemera anyakupfundzace 12 mbatoma kuatumiza awiri awiri, mbaapasa mphambvu zakubulusa madimonyo. 8 Pontho iye aapanga toera akhonde kukwata cinthu paulendo, kusiyapo ndodo. Iwo nee akhafunika kukwata nkate, nee mabudu a pyakudya, nee kobiri* mu pikhwama pyawo, 9 mbwenye aapanga toera abvale masandalya mbakhonda kukwata nguwo inango toera kucinja. 10 Kusiyapo pyenepi iye aapanga: “Panyumba yonsene inafikira imwe, khalani penepo mpaka kubuluka kwanu pacisa ceneci. 11 Konsene kwene kunakhonda imwe kutambirwa na anthu peno mbakhonda kukubveserani, pakubuluka kweneko gubudzani pfumbi ya manyalo anu toera pikhale umboni kuna iwo.”

Fala na Fala: “nkuwa.”


^ (Luk. 9:1-5) Buluka penepo Yezu acemera apostolo 12 mbaapasa mphambvu zakubulusa madimonyo onsene na kuwangisa mautenda. 2 Iye aatuma toera kuenda kamwaza mphangwa za Umambo wa Mulungu na kuwangisa atenda. 3 Iye aapanga: “Lekani kukwata cinthu paulendo, nee ndodo, nee budu ya pyakudya, nee nkate nee kobiri;* lekanimbo kukwata nguwo inango.* 4 Mbwenye panyumba yonsene inafikira imwe, khalani penepo mpaka kubuluka kwanu. 5 Konsene kwene kunakhonda imwe kutambirwa na anthu, pakubuluka mu nzinda unoyu, gubudzani pfumbi ya manyalo anu toera pikhale umboni kuna iwo.”

Fala na Fala: “parata.”
Fala na Fala: “nguwo ziwiri.”


^ ndima 1 (Mat. 9:35) Buluka penepo, Yezu atoma kufamba m’mizinda yonsene na pisa pyonsene, akhapfundzisa m’masinagoga awo mbamwaza mphangwa zadidi za Umambo na kuwangisa mitundu yonsene ya mautenda akhali na anthu.



^ ndima 2 (Mat. 9:37, 38) Penepo Yezu apanga anyakupfundzace: “Mwandimomwene, basa yakubvuna ndi ikulu, mbwenye anyabasa acepa. 38 Natenepa, phembani Mwanaciro munda kuti atumize anyabasa toera kubvuna.”



^ ndima 3 (Mat. 10:5-7) Yezu atuma apostolo anewa 12, mbaapasa pitsogolero ipi: “Lekani kuenda kuna anthu a madzindza anango, pontho lekani kupita m’mizinda ya Asamariya; 6 mbwenye pitirizani kusaka mabira akutayika a dzindza ya Izraeli. 7 Ndokoni kamwaza mphangwa, mbamulonga kuti: ‘Umambo wakudzulu uli dhuzi.’



^ ndima 1 (Mat. 10:10) Paulendo lekani kukwata cakudya, nee nguwo inango toera kucinja, nee masandalya anango peno ndodo inango, thangwi nyabasa athema kupaswa cakudya.



^ ndima 1 (Mar. 6:10) Kusiyapo pyenepi iye aapanga: “Panyumba yonsene inafikira imwe, khalani penepo mpaka kubuluka kwanu pacisa ceneci.



^ ndima 2 (Mat. 10:12-14) Mungapita n’nyumba, mwanyikani anaciro nyumba. 13 Iwo angakutambirani mwadidi, ntendere wanu mbukhale na iwo, mbwenye angakhonda kukutambirani mwadidi, ntendere wanu mbubwerere kuna imwe. 14 Konsene kwene kunakhonda imwe kutambirwa na munthu peno mbakhonda kubvesera mafala anu, pakubuluka panyumba ineyi peno mu nzinda unoyu, gubudzani pfumbi ya manyalo anu.



^ ndima 3 (Mat. 10:15) Mwandimomwene ine ndinakupangani kuti pa Ntsiku Yakutongwa, kutcunyuswa kwa nzinda unoyu kunapiringana kutcunyuswa kwa Sodhoma na Gomora.









[image: Mabira pakati pa mibindzi]




NSOLO 50

Apfundziswa Toera Amwaze Mphangwa Mwakukhonda Tsalakana Kutcingwa


MATEU 10:16–11:1 MARKO 6:12, 13 LUKA 9:6

	           YEZU APFUNDZISA APOSTOLO MBAATUMA










Yezu apasa pitsogolero apostolo ace kuti anamwaza tani mphangwa, buluka penepo mbaagawa awiri awiri. Mbwenye mwakukoma ntima aacenjeza thangwi ya anyamalwa: ‘Ine ndiri kukutumani ninga mabira pakati pa mibindzi. Citani mphole-mphole na anthu, thangwi iwo anadzakuperekani ku mathando akutongera miseru, pontho anadzakukwapulani m’masinagoga awo. Pontho imwe munadzaperekwa kuna atongi na amambo thangwi ya ine.’—Mateu 10:16-18.

Atowereri a Yezu mbadathimbana na kutcingwa kukulu, mbwenye iye aapasa cinyindiro: ‘Iwo angakuperekani, lekani kudzudzumika kuti munalonganji peno munalonga tani, thangwi pa ndzidzi unoyu Mulungu anadzakupangani pinafuna imwe kulonga; thangwi simwe basi tayu anafuna kulonga, mbwenye nzimu wa Baba wanu wakudzulu unadzakuphedzani toera kulonga.’ Yezu apitiriza: ‘Munthu anadzaphesa m’bale wace, baba anadzaphesa mwanace, ana anadzasandukira anyakubala awo mbaaphesa. Pontho imwe munadzaidiwa na anthu onsene thangwi ya dzina yanga, mbwenye ule anapirira mpaka kunkhomo anadzapulumuswa.’—Mateu 10:19-22.

Nakuti basa yakumwaza mphangwa ndi yakufunika kakamwe, Yezu apanga anyakupfundzace kuti akhafunika kukhala akucenjera toera akwanise kucita basa ineyi mwaufulu. Iye alonga: ‘Iwo angakutcingani mu nzinda ubodzi, thawirani mu nzinda unango; mwandimomwene ndinakupangani kuti nee munadzazungulira mizinda yonsene ya Izraeli, Mwana wa munthu mbadzati kufika.’—Mateu 10:23.

Yezu apereka pitsogolero, macenjezo na ciwangiso cakufunika kakamwe kwa apostolo ace 12! Tisadziwa kuti mafala anewa alemberwambo ale akhafuna kucita basa yakumwaza mphangwa pakumala kufa kwace na pakulamuswa kwace muli akufa. Pyenepi pisapangizwa m’mafalace kwa anyakupfundzace kuti ‘anadzatcingwa na anthu onsene,’ tayu basi ene na ale akhafuna kumwazirwa mphangwa na apostolo. Kusiyapo pyenepi, nkhabepo mbiri inalonga kuti apostolo aendeswa kwa atongi na kwa amambo mu ndzidzi wa kampanya yakumwaza mphangwa ku Galileya, ngakhale kuperekwa toera kuphiwa na acibale.

Pyenepi pisapangiza pakweca kuti pikhalonga Yezu kwa apostolo ace, akhanyerezera pya ntsogolo. Onani mafalace akuti anyakupfundzace nee anadzamwaza mphangwa mbuto zonsene ‘Mwana wa munthu mbadzati kufika.’ Yezu akhapangiza kuti anyakupfundzace nee mbadamwaza mphangwa za Umambo wa Mulungu konsene kwene Mambo Yezu wakuti ndi nyakutonga wa Mulungu mbadzati kufika.

Pakucita basa yakumwaza mphangwa, apostolo nee akhafunika kudzudzumika angathimbana na kutcingwa, thangwi Yezu alonga: ‘Nyakupfundza si nkulu tayu kupiringana mpfundzisi wace, pontho bitcu si nkulu tayu kupiringana mbuyace.’ Mafala a Yezu asabveka mwadidi. Iye athimbana na kutcingwa thangwi yakumwaza mphangwa za Umambo wa Mulungu, natenepa iwo mbadathimbanambo. Yezu aapanga: ‘Lekani kugopa ale akuti anakwanisa kukuphani, mbacimwana kukupingizani toera kukhala pontho na umaso ntsogolo, mbwenye gopani ule wakuti anakwanisa kukufudzani mu Djehena.’—Mateu 10:24, 28.

Yezu apangiza citsandzo cadidi munjira ineyi. M’mbuto mwakukhala wakukhonda khulupirika kwa Yahova wakuti ndi nyakupasa umaso, iye athimbana na kufa mwacipapo. Ndi Mulungu wa Mphambvu Zonsene wakuti anakwanisa kupha umaso wa munthu (cidikhiro cace ca ntsogolo ca umaso) peno anakwanisa kulamusa munthu muli akufa kuti akhale na umaso wa kwenda na kwenda. Pyenepi pyawangisa kakamwe apostolo!

Yezu alonga citsalakano caufuni ca Mulungu kwa anyakupfundzace munjira iyi: ‘Kodi mbalame ziwiri zing’ono nee zisaguliswa na kobiri ibodzi ya ntengo wakucepa? Mbwenye nee ibodzi ya izo inagwa pantsi mbikhonda kudziwika na Baba wanu. Natenepa lekani kugopa; imwe ndimwe akufunika kakamwe kupiringana mbalame zing’ono zizinji.’—Mateu 10:29, 31.



[image: Basa yakumwaza mphangwa mu pyaka dzana yakutoma yacitisa mabanja kugawana]



Mphangwa za anyakupfundza zisagawa anthu apanyumba, anango asatawira, mbwenye anango nkhabe. Yezu afokotoza: ‘Lekani kunyerezera kuti ndabweresa ntendere pa dziko yapantsi; ine nee ndabweresa ntendere.’ Pisafunika cipapo kuti m’bodzi wa pabanja abvere undimomwene wa Bhibhlya. Yezu alonga: ‘Ule anafuna kakamwe babace peno mace kupiringana ine, nee athema kukhala nyakupfundza wanga; pontho ule anafuna kakamwe mwanace wamamuna peno wankazi kupiringana ine, nee athema kukhala nyakupfundza wanga.’—Mateu 10:34, 37.

Anthu anango mbadatambira mwadidi anyakupfundza a Yezu. Iye alonga: ‘Ule anapereka khomitco ibodzi basi ya madzi akutonthola kuna m’bodzi wa ana awa akucepeseka toera amwe, thangwi iye asandziwa kuti ndi nyakupfundza wanga, mwandimomwene ndinakupangani kuti iye cipo anadzaluza muoni wace.’—Mateu 10:42.

Pakumala kubvesesa pitsogolero, macenjezo na ciwangiso ca Yezu, apostolo acita ulendo ‘cisa na cisa. Amwaza mphangwa zadidi mbawangisa atenda m’mbuto zonsene.’—Luka 9:6.







	            Ndi macenjezo api adapereka Yezu kwa anyakupfundzace?



	            Kodi Yezu apereka ciwangiso na cibalangazo cipi kwa anyakupfundzace?



	            Thangwi yanji pitsogolero pya Yezu pisaphata basa lero?











^ (Mar. 6:12, 13) Penepo iwo aenda kamwaza mphangwa zakuti anthu asafunika kutcunyuka, 13 iwo abulusa madimonyo mazinji, pontho akhadzodza mafuta anthu azinji akuduwala mbaawangisa.



^ (Luk. 9:6) Natenepa, iwo aenda cisa na cisa. Amwaza mphangwa zadidi mbawangisa atenda m’mbuto zonsene.



^ ndima 1 (Mat. 10:16-18) “Ine ndiri kukutumani ninga mabira pakati pa mibindzi; natenepa, khalani akucenjera ninga nyoka, mbwenye akulungama ninga nkhangaiwa. 17 Citani mphole-mphole na anthu, thangwi iwo anadzakuperekani ku mathando akutongera miseru, pontho anadzakukwapulani m’masinagoga awo. 18 Pontho imwe munadzaperekwa kuna atongi na amambo thangwi yakukhala anyakupfundza anga. Penepo munadzapereka umboni kuna iwo na kuna anthu a madzindza anango.



^ ndima 2 (Mat. 10:19-22) Mbwenye angakuperekani, lekani kudzudzumika kuti munalonganji peno munalonga tani, thangwi pa ndzidzi unoyu Mulungu anadzakupangani pinafunika imwe kulonga; 20 thangwi simwe basi tayu anafuna kulonga, mbwenye nzimu wa Babanu wakudzulu unadzakuphedzani toera kulonga. 21 Kusiyapo pyenepi, munthu anadzaphesa m’bale wace, baba anadzaphesa mwanace, ana anadzasandukira anyakubalawo mbaaphesa. 22 Pontho imwe munadzaidiwa na anthu onsene thangwi ya dzina yanga, mbwenye ule anapirira mpaka kunkhomo anadzapulumuswa.



^ ndima 3 (Mat. 10:23) Iwo angakutcingani mu nzinda ubodzi, thawirani mu nzinda unango; mwandimomwene ndinakupangani kuti nee munadzamalisa kupakasa mizinda yonsene ya Izraeli, Mwana wa munthu mbadzati kufika.



^ ndima 6 (Mat. 10:24) “Nyakupfundza si nkulu tayu kupiringana mpfundzisi wace, pontho bitcu si nkulu tayu kupiringana mbuyace.



^ ndima 6 (Mat. 10:28) Lekani kugopa ale akuti anakwanisa kukuphani, mbacimwana kukupingizani toera kukhala pontho na umaso ntsogolo, mbwenye gopani ule wakuti anakwanisa kukufudzani mu Djehena.*

Onani Mabvekero a Mafala Anango.


^ ndima 2 (Mat. 10:29) Kodi mbalame ziwiri zing’ono nee zisaguliswa na kobiri ibodzi ya ntengo wakucepa? Ngakhale tenepo, nee ibodzi ya izo inagwa pantsi mbikhonda kudziwika na Babanu wakudzulu.



^ ndima 2 (Mat. 10:31) Natenepa, lekani kugopa; imwe ndimwe akufunika kakamwe kupiringana mbalame zing’ono zizinji.



^ ndima 3 (Mat. 10:34) Lekani kunyerezera kuti ndabweresa ntendere pa dziko yapantsi; ine nee ndabweresa ntendere, mbwenye ndabweresa kumwazana.*

Fala na Fala: “supada.”


^ ndima 3 (Mat. 10:37) Ule anafuna kakamwe babace peno mace kupiringana ine, nee athema kukhala nyakupfundza wanga; pontho ule anafuna kakamwe mwanace wamamuna peno wankazi kupiringana ine, nee athema kukhala nyakupfundza wanga.



^ ndima 4 (Mat. 10:42) Ule anapereka khomitco ibodzi basi ya madzi akutonthola kuna m’bodzi wa ana awa akucepeseka toera amwe, thangwi iye asandziwa kuti ndi nyakupfundza wanga, mwandimomwene ndinakupangani kuti iye cipo anadzaluza muoni wace.”



^ ndima 5 (Luk. 9:6) Natenepa, iwo aenda cisa na cisa. Amwaza mphangwa zadidi mbawangisa atenda m’mbuto zonsene.









[image: 1. Salome akubvina phwando ya ntsiku yakubalwa; 2. Salome akubweresa nsolo wa Juwau M’batizi kuna Herodhiya]




NSOLO 51

Kuphiwa Kwa Munthu Pa Phwando Yakubalwa


MATEU 14:1-12 MARKO 6:14-29 LUKA 9:7-9

	           HERODHI AGWANDISA NSOLO WA JUWAU M’BATIZI










Mu ndzidzi ukhamwaza mphangwa apostolo a Yezu ku Galileya, Juwau M’batizi wakuti akhalonga pya Yezu, nee akhali na ufulu toera kumwaza mphangwa. Iye akhali n’kaidi cifupi na pyaka piwiri.

Juwau alonga pakweca kuti Mambo Herodhi adawa mu kukwata nkazi wa Filipi wakuti ndi kunyado wace toera akhale nkazace. Herodhi amwalana na nkazace wakutoma toera kumanga banja na Herodhiya. Mwakubverana na Mwambo wa Mose, pyenepi pikhali upombo na pyakukhonda tawirika. Mukufuna kutawira Juwau, Herodhi aikhisa n’kaidi Juwau, panango thangwi akakamizwa na Herodhiya.

Herodhi nee asadziwa kuti anacitanji na Juwau, thangwi anthu ‘akhamuona ninga mprofeta.’ (Mateu 14:5) Mbwenye Herodhiya, nee asapenula kuti anacitanji, thangwi ‘akhaipirwa kakamwe’ na Juwau, pontho akhasaka njira toera kumupha. (Marko 6:19) Pakumalisa waoneka mwai.

Cifupi na Paskwa ya 32 N.W., Herodhi akhunganya phwando ikulu ya ntsiku yace yakubalwa. Atsogoleri onsene a anyankhondo a Herodhi na anthu a mbiri a ku Galileya, abwerambo. Pikhacitika phwando, Salome, mwana ntsikana wa Herodhiya adabala iye na Filipi, abvinira alendo. Anthu adzumatirwa na kubvina kwace.



[image: Herodhi akukomerwa na kubvina kwa Salome pa phwando ya ntsiku yace kubalwa]



Herodhi akomerwa kakamwe na kubvina kwa Salome mbalonga: ‘Ndiphembe cinthu consene cinafuna iwe, ine ndinakupasa.’ Iye adumbira: ‘Consene cinafuna iwe kundiphemba ine ndinakupasa, ngakhale phindi ya umambo wanga.’ Mbadzati kutawira, Salome aenda kabvundzisa mai wace: “Ndiphembenji?”—Marko 6:22-24.

Unoyu ukhali mwai ukhasaka Herodhiya! Iye alonga: ‘Kaphembe nsolo wa Juwau M’batizi.’ Mwakukhonda dembuka, Salome abwerera kuna Herodhi mbaphemba: ‘Ndisafuna kuti mundipase cincino pano nsolo wa Juwau M’batizi m’mbale.’—Marko 6:24, 25.

Pyenepi pyatsukwalisa kakamwe Herodhi, mbwenye ale adacemera iye abva dumbiro idacita iye kuna Salome. Iye mbadakhala na manyadzo mbadakhonda kukwanirisa pikiro yace, ngakhale pikhaphemba kuphiwa kwa munthu wakusowa mulando. Na thangwi ineyi, atuma nyakuonera n’kaidi na pitsogolero pyakutsukwalisa kakamwe. Mwakukhonda dembuka abweresa nsolo wa Juwau m’mbale. Iye apasa Salome, buluka penepo Salome aenda kapasambo mai wace.

Pidabva anyakupfundza a Juwau pinthu pyenepi, iwo abwera kakwata manungo ace toera kaaikha nthumbi. Iwo adziwisambo Yezu pyenepi.

Mukupita kwa ndzidzi, pidabva Herodhi kuti Yezu akhawangisa anthu mbabulusa madimonyo, iye agopa kakamwe. Iye akhadzudzumika khala Yezu, mamuna anacita pyenepi, ndi Juwau M’batizi ‘alamuswa muli akufa.’ (Luka 9:7) Natenepa Herodhi Antipa akhafuna kakamwe kuona Yezu. Mbwenye tayu toera kubva mphangwa zikhamwaza Yezu. M’mbuto mwace, Herodhi akhafuna kuona khala akhafunika kupitiriza kudzudzumika na Yezu peno nkhabe.







	            Thangwi yanji Juwau M’batizi ali n’kaidi?



	            Ninji pidacita Herodhiya toera kuphesa Juwau?



	            Pidafa Juwau, thangwi yanji Herodhi Antipa akhafuna kuona Yezu?











^ (Luk. 9:7-9) Ntongi* Herodhi* abva pinthu pyonsene pikhacitika, natenepa iye adzudzumika kakamwe thangwi anango akhalonga kuti Juwau alamuswa muli akufa, 8 mbwenye anango akhalonga kuti Eliya abwera pontho, anangombo akhalonga kuti m’bodzi wa aprofeta akale alamuka muli akufa. 9 Herodhi alonga: “Juwau ndan’gwandisa nsolo. Mphapo, mbani unoyu anabva ine mbakacita pinthu pyenepi?” Natenepa, Herodhi akhafuna kakamwe kuonana naye.

Fala na Fala: “tetrarka.”
Unoyu ndi Herodhi Antipa. Onani Mabvekero a Mafala Anango.


^ ndima 3 (Mat. 14:5) Herodhi akhafuna kupha Juwau, mbwenye akhagopa mwinji wa anthu thangwi iwo akhaona Juwau ninga mprofeta.



^ ndima 3 (Mar. 6:19) Na thangwi ineyi, Herodhiya akhaipirwa kakamwe na Juwau pontho akhafuna kumupha, mbwenye nee akhakwanisa.



^ ndima 5 (Mar. 6:22-24) Mwana wankazi wa Herodhiya apita, iye abvina mbatsandzayisa Herodhi na ale akhadya* na iye. Mambo apanga ntsikana: “Ndiphembe cinthu consene cinafuna iwe, ine ndinakupasa.” 23 Mambo adumbira kuna iye: “Consene cinafuna iwe kundiphemba ine ndinakupasa, ngakhale phindi ya umambo wanga.” 24 Natenepa ntsikana abuluka mbaenda kabvundza mai wace: “Ndiphembenji?” Mai wace antawira: “Kaphembe nsolo wa Juwau M’batizi.”

Peno: “akhali pameza.”


^ ndima 6 (Mar. 6:24, 25) Natenepa ntsikana abuluka mbaenda kabvundza mai wace: “Ndiphembenji?” Mai wace antawira: “Kaphembe nsolo wa Juwau M’batizi.” 25 Ntsikana aenda mwakucimbiza kuna mambo, mbam’phemba: “Ndisafuna kuti mundipase cincino pano nsolo wa Juwau M’batizi mu mbale.”*

Peno: “m’parato.”


^ ndima 9 (Luk. 9:7) Ntongi* Herodhi* abva pinthu pyonsene pikhacitika, natenepa iye adzudzumika kakamwe thangwi anango akhalonga kuti Juwau alamuswa muli akufa,

Fala na Fala: “tetrarka.”
Unoyu ndi Herodhi Antipa. Onani Mabvekero a Mafala Anango.








[image: Yezu akugawa mikate mixanu na ntsomba ziwiri mbapasa anyakupfundzace kuti iwombo agawize kwa anthu]




NSOLO 52

Iye Adyesa Mwinji wa Anthu Mukuphatisira Mikate na Ntsomba Zingasi


MATEU 14:13-21 MARKO 6:30-44 LUKA 9:10-17 JUWAU 6:1-13

	           YEZU ADYESA AMUNA AKUKWANA PIKWI PIXANU










Apostolo 12 akomerwa kakamwe thangwi yakumwaza mphangwa ku Galileya, pontho apanga Yezu ‘pyonsene pidacita iwo na pidapfundzisa iwo.’ Mwandimomwene iwo akhali akuneta. Mbwenye iwo nee akhali na ndzidzi wakupuma, ngakhale wakudya thangwi anthu azinji akhabwera mbaenda. Natenepa Yezu alonga: ‘Bwerani imwe basi, tendeni ku mbuto yathu tekha toera mupume pang’ono.’—Marko 6:30, 31.

Iwo akwira mwadiya, panango dhuzi na Kafarnau mbaenda ku cisa ca Nkulo wa Yordani kukhundu kwa Bhetisaidha. Mbwenye anthu azinji aaona mbakabuluka, natenepa anango adziwa pyenepi. Iwo aenda n’khundu mwa bara mwakucimbiza mbatoma ndiwo kufika.

Pidatcitha Yezu m’mwadiya, aona mwinji wa anthu mbaubvera ntsisi, iwo akhala ninga mabira akusowa nkumbizi. Natenepa iye atoma ‘kuapfundzisa pinthu pizinji’ pya Umambo. (Marko 6:34) Iye ‘awangisambo atenda.’ (Luka 9:11) Pakupita ndzidzi ungasi, anyakupfundza ampanga: ‘Kuno ndi kutali, pontho dzuwa ikudoka, pangani anthu amwazike toera aende m’pisa kagula cakudya.’—Mateu 14:15.

Yezu aatawira: ‘Iwo nee asafunika kuenda; apaseni imwe cakudya.’ (Mateu 14:16) Ngakhale Yezu akhadziwa kale pikhafuna iye kucita, iye ayesera Filipi na mbvundzo uyu: ‘Tinagula kupi mikate toera anthu awa adye?’ Mwandimomwene, Filipi akhadziwa kukhagumanika mikate thangwi akakhala dhuzi na Bhetisaidha. Mbwenye kugula mikate basi nee pyakwana. Pakhali na amuna akukwana pikwi pixanu. Tingalengesa akazi na anapiana numero ineyi panango inabwerezerwa kawiri. Filipi atawira: ‘Maseze tiphatisire madhenaryo 200 toera kugula mikate, nee inakwana toera m’bodzi na m’bodzi wa iwo atambire phindi yace.’—Juwau 6:5-7.



[image: Yezu akulonga na mwanam’phale wakuti ali na mikate mixanu na ntsomba ziwiri]



Panango toera kupangiza kuti nee pinakwanisika kupasa cakudya anthu onsene, Andreya alonga: ‘Pano pana m’phale m’bodzi ali na mikate mixanu ya sevadha na nyama zing’ono ziwiri za m’madzi. Mbwenye pyenepi pinakwananji kuna anthu onsene awa?’—Juwau 6:9.

Nakuti ukhali ndzidzi wa khoni, pakhadasala ndzidzi pang’ono toera kucita Paskwa ya 32 N.W., pontho n’khundu mwa mapiri tsanga ikhali iwisi. Yezu aphemba anyakupfundzace toera kupanga anthu kuti akhale m’misoka ya anthu 50 na 100. Iye akwata mikate mixanu na ntsomba ziwiri mbacita phembero yakupereka takhuta kwa Mulungu. Buluka penepo iye agwanda mikate na ntsomba, mbaipereka kwa anyakupfundzace toera iwombo apase mbumba. Onsene adya mbakhuta.

Pakumala kudya, Yezu apanga anyakupfundzace: ‘Gumanyani mapindi adasala, toera pakhonde kubvungika cinthu.’ (Juwau 6:12) Iwo akwanisa kudzadza pitundu 12 na pyakudya pyakusala!







	            Thangwi yanji Yezu na anyakupfundzace asaka mbuto yawo okha?



	            Kodi Yezu na anyakupfundzace aenda kupi, mphapo iwo agumananji kweneko?



	            Kodi anyakupfundza apanga Yezu toera acitenji, pontho Yezu atsalakana tani anthu?











^ (Mat. 14:13-21) Pidabva iye pyenepi, Yezu abuluka penepo na mwadiya mbaenda ku mbuto yakutali na anthu toera akhale ekhene. Mbwenye mwinji wa anthu pidabva iwo pyenepi, abuluka m’mizinda yawo mbantowera na miyendo. 14 Pidawambuka iye, aona mwinji ukulu wa anthu, iye aabvera ntsisi mbawangisa atenda onsene pakati pawo. 15 Mbwenye pikhadoka dzuwa, anyakupfundzace abwera kuna iye mbampanga: “Kuno ndi kutali na anthu, pontho dzuwa ikudoka, pangani anthu amwazike toera aende m’mamidzi kagula cakudya.” 16 Mbwenye Yezu aapanga: “Iwo nee asafunika kuenda; apaseni imwe cakudya.” 17 Iwo antawira: “Ife nkhabe cinthu pano, basi ene tiri na mikate mixanu na nyama ziwiri za m’madzi.” 18 Yezu alonga: “Ndipaseni kuno.” 19 Iye aphemba anthu toera akhale pantsi padzulu pa tsanga. Buluka penepo, iye akwata mikate mixanu na nyama ziwiri za m’madzi, ayang’ana kudzulu mbacita phembero, pidamala iye kugwanda-gwanda mikate, aipereka kuna anyakupfundzace, anyakupfundza aiperekambo kuna mwinji wa anthu. 20 Natenepa anthu onsene adya mbakhuta, iwo agumanya mapindi adasala mbadzadza pitundu 12. 21 Anthu adadya akhali amuna 5.000, nee kulengesa akazi na anang’ono.



^ (Luk. 9:10-17) Pidabwerera apostolo, apanga Yezu pinthu pyonsene pidacita iwo. Natenepa, iye aakwata mbaenda nawo pa mbuto yakutali na anthu mu nzinda unacemerwa Bhetisaidha. 11 Mbwenye mwinji wa anthu wadziwa pyenepi mbuntowera. Iye aatambira mwadidi mbatoma kuapanga pya Umambo wa Mulungu, mbawangisa ale akhaduwala. 12 Pikhadoka dzuwa, apostolo 12 afendedzera Yezu mbampanga: “Pangani anthu aende pyawo, toera akwanise kuenda mupisa na mbuto za cifupi toera asake cakudya na pakugona, thangwi kuno kuna ife ndi kutali na anthu.” 13 Mbwenye Yezu aapanga: “Apaseni imwe cakudya.” Iwo alonga: “Ife nkhabe pinango kusiyapo mikate mixanu na nyama ziwiri za m’madzi. Panango ife ene tiende kagula cakudya toera kupasa anthu onsene awa.” 14 Akhalipo penepo amuna cifupi na 5.000. Mbwenye Yezu apanga anyakupfundzace: “Pangani mbumba toera ikhale pantsi m’misoka ya anthu cifupi na 50.” 15 Anyakupfundza acita pyenepi, anthu onsene mbakhala pantsi. 16 Iye akwata mikate mixanu na nyama ziwiri za m’madzi, ayang’ana kudzulu mbacita phembero yakupereka takhuta. Buluka penepo iye aigwanda-gwanda mbatoma kuipereka kuna anyakupfundzace toera aigawire anthu. 17 Natenepa anthu onsene adya mbakhuta, iwo agumanya mapindi adasala mbadzadza pitundu 12.



^ ndima 1 (Mar. 6:30, 31) Pidabwerera apostolo, apanga Yezu pinthu pyonsene pidacita iwo na pidapfundzisa iwo. 31 Iye aapanga: “Bwerani imwe basi, tendeni ku mbuto ya pathu tekha toera mupume pang’ono.” Thangwi anthu azinji akhabwera mbaenda, iwo nee akhali na ndzidzi wakupuma, ngakhale wakudya.



^ ndima 3 (Mar. 6:34) Mbwenye pidatcita Yezu m’mwadiya, aona mwinji ukulu wa anthu, iye aabvera ntsisi thangwi akhali ninga mabira akusowa nkumbizi. Penepo iye atoma kuapfundzisa pinthu pizinji.



^ ndima 3 (Luk. 9:11) Mbwenye mwinji wa anthu wadziwa pyenepi mbuntowera. Iye aatambira mwadidi mbatoma kuapanga pya Umambo wa Mulungu, mbawangisa ale akhaduwala.



^ ndima 3 (Mat. 14:15) Mbwenye pikhadoka dzuwa, anyakupfundzace abwera kuna iye mbampanga: “Kuno ndi kutali na anthu, pontho dzuwa ikudoka, pangani anthu amwazike toera aende m’mamidzi kagula cakudya.”



^ ndima 4 (Mat. 14:16) Mbwenye Yezu aapanga: “Iwo nee asafunika kuenda; apaseni imwe cakudya.”



^ ndima 4 (Juw. 6:5-7) Yezu pidaona iye mwinji ukulu wa anthu mbukabwera kuna iye, abvundza Filipi: “Tinagula kupi mikate toera anthu awa adye?” 6 Mbwenye iye acita mbvundzo unoyu toera kudziwa pikhanyerezera Filipi, thangwi Yezu akhadziwa kale pikhafuna iye kucita. 7 Filipi antawira: “Maseze tiphatisire madhenaryo 200 toera kugula mikate, nee inakwana toera m’bodzi na m’bodzi wa iwo atambire phindi yace.”



^ ndima 5 (Juw. 6:9) “Pano pana m’phale m’bodzi ali na mikate mixanu ya sevadha na nyama zing’ono ziwiri za m’madzi. Mbwenye pyenepi pinakwananji kuna anthu onsene awa?”



^ ndima 7 (Juw. 6:12) Pidamala iwo kudya mbakhuta, Yezu apanga anyakupfundzace: “Gumanyani mapindi adasala, toera pakhonde kubvungika cinthu.”









[image: Pikhafamba Pedhru padzulu pa madzi, iye atoma kulirima; Yezu afuthula djanja yace mbamphata]




NSOLO 53

Mambo Wakuti Anakwanisa Kutonga mphambvu Yacibaliro


MATEU 14:22-36 MARKO 6:45-56 JUWAU 6:14-25

	           ANTHU AKHAFUNA KUTI YEZU AKHALE MAMBO



	           YEZU AFAMBA PADZULU PA MADZI MBAMATAMISA MPHEPO










Cirengo cidacita Yezu cakudyesa anthu azinji cadzumatirisa kakamwe anthu. Iwo adzafikira kulonga kuti ‘iye ndi Mprofeta adalongwa kuti mbadabwera pa dziko,’ Mesiya wakuti mwakukhonda penula anadzakhala ntongi wakuthema. (Juwau 6:14; Deuteronomyo 18:18) Natenepa, acita masasanyiro toera Yezu akhale mambo.

Mbwenye Yezu adzindikira pikhafuna kucita anthu. Natenepa, apanga anthu kuti aende mbaphemba anyakupfundzace toera akwire m’mwadiya. Iye aatuma ku Bhetisaidha na ku Kafarnau. Yezu aenda ekha ku mapiri toera kacita phembero pa masiku anewa.

Na ceza ca mwezi, mbakudzati kuca, Yezu aona mwadiya nakutali. Mabimbi akhali akuwanga kakamwe m’bara, natenepa apostolo ‘akunentseka toera kucapa, thangwi mphepo ikhaenda kukhabuluka iwo.’ (Marko 6:48) Yezu atcita pa phiri mbatoma kufamba padzulu pa madzi mbaenda kuna iwo. Mpaka ndzidzi unoyu ‘akhadacapa nsindzo wa makilometru cifupi na maxanu peno matanthatu.’ (Juwau 6:19) Anyakupfundza akhaona Yezu ninga akuapitirira, natenepa iwo akhuwa mwakugopa: ‘Ndi masomphenya.’—Marko 6:49.

Yezu atawira mwakubalangaza: ‘Pfulikani! Ndine pano, lekani kugopa.’ Mbwenye Pedhru antawira mbati: ‘Mbuya, khala ndimwe, nditawiriseni ndibwere kuna imwe na padzulu pa madzi.’ Yezu antawira: “Bwera.” Natenepa, Pedhru abuluka m’mwadiya mbatoma kufamba padzulu pa madzi mbaenda kuna Yezu. Pidaona iye mphepo, Pedhru agopa mbatoma kulirima. Iye akhuwa: ‘Mbuya ndipulumuseni!’ Yezu aphata manja a Pedhru mbalonga: ‘Iwe munthu wa cikhulupiro cakucepa, thangwi yanji wapenula?’—Mateu 14:27-31.

Pedhru na Yezu apita m’mwadiya, mphepo mbimatama. Anyakupfundzace adzumatirwa, mbwenye nee akhafunika kudzumatirwa. Thangwi mbadabvesesa ‘mabvekero a mikate,’ cirengo cidacita Yezu mbadyesa mwinji wa anthu, natenepa iwo nee mbadadzumatirwa mudafamba iye padzulu pa madzi mbamatamisa mphepo. Natenepa iwo an’godamira mbalonga: ‘Mwandimomwene, imwe ndimwe Mwana wa Mulungu.’—Marko 6:52; Mateu 14:33.

Pakumalisa afika ku Getsemani, munda wakubalika na wa misapo ukhagumanika kunterero kwa Kafarnau. Iwo agwisa nangula m’bara mbatcita. Anthu azinji adzindikira Yezu, natenepa iwo na anango a n’cisa akwata atenda mbaenda nawo mpaka pakhali Yezu. Iwo akhawangiswa basi ene mukukhuya nguwo yace.

Mu ndzidzi unoyu, mwinji udaona Yezu mbakadyesa anthu mwacirengo, adzindikira kuti iye akhadabulukapo. Natenepa pidafika miyadiya ya ku Tibheryadhe, mbumba yakwira mbienda ku Kafarnau kuti aonane na Yezu. Pidan’gumana iwo, abvundza: ‘Mpfundzisi, mwafika lini kuno?’ (Juwau 6:25) Na thangwi yadidi Yezu aasandika, ninga pinafuna ife kupfundza.







	            Pidamala Yezu kudyesa mwinji wa anthu, kodi iwo akhafuna kucitanji na iye?



	            Thangwi yanji anyakupfundza nee akhafunika kudzumatirwa pidaona iwo Yezu mbakafamba padzulu pa madzi na kumatamisa mphepo?



	            Ninji pidacitika pidawambuka Yezu dhuzi na Kafarnau?











^ ndima 1 (Juw. 6:14) Anthu pidaona iwo cirengo cidacita Yezu, atoma kulonga mbati: “Mwandimomwene, uyu ndi Mprofeta adalongwa kuti mbadabwera pa dziko.”



^ ndima 1 (Deut. 18:18) Farei com que lhes surja, dentre os seus irmãos, um profeta semelhante a ti, e porei as minhas palavras na sua boca, e ele irá transmitir-vos tudo o que eu mandar.




^ ndima 3 (Mar. 6:48) Natenepa, pidaona Yezu kuti iwo akunentseka kakamwe na kucapa, thangwi akhaenda kunabuluka mphepo, iye aenda kuna iwo namacibese* kakamwe mbakafamba padzulu pa madzi; mbwenye akhaoneka ninga anaapitirira.

Ndzidzi unoyu ndi kutomera ndzidzi utatu wakumacibese mpaka ndzidzi utanthatu wakumacibese.


^ ndima 3 (Juw. 6:19) Mbwenye pidacapa iwo nsindzo wa makilometru cifupi na maxanu peno matanthatu,* iwo aona Yezu akufamba padzulu pa madzi mbakafendedzera mwadiya, penepo iwo agopa kakamwe.

Fala na Fala: “cifupi na mastadhyo 25 peno 30.” Estadhyo ibodzi ikhali na metru 185.


^ ndima 3 (Mar. 6:49) Pidamuona iwo mbakafamba padzulu pa madzi, iwo anyerezera: “Ndi masomphenya!” Mbakhuwa.



^ ndima 4 (Mat. 14:27-31) Mbwenye mwakucimbiza Yezu aapanga: “Pfulikani! Ndine pano, lekani kugopa.” 28 Pedhru antawira: “Mbuya, khala ndimwe, nditawiriseni ndibwere kuna imwe na padzulu pa madzi.” 29 Yezu ampanga: “Bwera!” Natenepa, Pedhru abuluka m’mwadiya mbafamba padzulu pa madzi kuenda kuna Yezu. 30 Mbwenye pidayang’ana iye condzi, Pedhru agopa. Pidatoma iye kulirima, akhuwa mbati: “Mbuya, ndipulumuseni!” 31 Mwakucimbiza Yezu afuthula nkono wace, aphata Pedhru mbampanga: “Iwe munthu wa cikhulupiro cakucepa, thangwi yanji wapenula?”



^ ndima 5 (Mar. 6:52) thangwi iwo nee akhadabvesesa mabvekero a mikate, mitima yawo ikhapitiriza nee kubvesesa.



^ ndima 5 (Mat. 14:33) Buluka penepo, anyakupfundza akhali m’mwadiya an’godamira mbalonga: “Mwandimomwene, imwe ndimwe Mwana wa Mulungu.”



^ ndima 7 (Juw. 6:25) Pidan’gumana iwo kuntunda unango wa bara, ambvundza: “Mpfundzisi, mwafika lini kuno?”









[image: Amuna akugumanya mana; nkazi akupeya mana, toera kucita mikate, mbaiotca]




NSOLO 54

Yezu Ndi ‘Nkate wa Umaso’


JUWAU 6:25-48

	           YEZU NDI ‘NKATE WAKUBULUKA KUDZULU’










Kumabulukiro a dzuwa a Bara ya Galileya, Yezu adyesa anthu azinji mwacirengo, buluka penepo pikhafuna iwo kuncita mambo iye athawa. Masiku anewa, Yezu afamba padzulu pa madzi na kupulumusa Pedhru, wakuti afambambo padzulu pa madzi mbwenye alirima thangwi yakukhala na cikhulupiro cakucepa. Yezu amatamisambo mphepo, pyakuti pyapulumusa anyakupfundzace akuti akhafuna kulirima.

Buluka penepo, Yezu abwerera kumadokero a dzuwa a bara mu cisa ca Kafarnau. Anthu adadyesa iye mwacirengo an’gumana mbambvundza: ‘Mpfundzisi, mwafika lini kuno?’ Yezu aasandika mukuapanga kuti iwo akunsaka toera kupaswa pontho pyakudya. Iye aakulumiza toera ‘aleke kuphata basa thangwi ya cakudya cakuti cisamala, mbwenye aphate basa thangwi ya cakudya cakukhonda mala cinatsogolera ku umaso wakukhonda mala.’ Natenepa iwo abvundza: ‘Ndi mabasa api asafunika ife kucita toera tikhale akutawirika kuna Mulungu?’—Juwau 6:25-28.

Panango iwo akhanyerezera pya mabasa analongwa m’Mwambo, mbwenye Yezu alonga pya basa yakufunika kakamwe: ‘Basa ya Mulungu inafunika imwe kucita ndi iyi: Musafunika kukhulupira ule adatuma iye.’ Mwakukhonda tsalakana pyonsene pidacita Yezu, anthu nee akhapangiza cikhulupiro ceneci kwa iye. Iwo akhafuna kuti Yezu aacitire cidzindikiro toera ankhulupire. Iwo abvundza: ‘Ninji cinafuna imwe kucita? Ambuya athu adya mana n’thando, ninga mudalemberwa ipyo kuti: Iye aapasa nkate wakudzulu toera iwo adye.’—Juwau 6:29-31; Masalmo 78:24.

Mwakubverana na cidzindikiro cidaphemba iwo, Yezu aacitisa kudziwa Phata yandimomwene ya cakudya ca cirengo mukulonga: ‘Mose nee akupasani nkate wakudzulu, mbwenye Baba wanga asakupasani nkate wandimomwene wakudzulu. Thangwi nkate wa Mulungu ndi ule adatcita buluka kudzulu mbapasa umaso dziko.’ Pidakhonda iwo kubvesesa, aphemba: ‘Mbuya, tipaseni nkate unoyu ndzidzi onsene.’ (Juwau 6:32-34) Kodi “nkate” udalonga Yezu ukhabvekanji?

Iye alonga: ‘Ine ndine nkate wa umaso. Munthu onsene anabwera kuna ine cipo anadzakhala pontho na njala; munthu onsene anandikhulupira cipo anadzakhala pontho na nyota. Ninga mudakupangani ine kuti imwe mwandiona, mbwenye nee musandikhulupira. Ine nee ndatcita buluka kudzulu toera kucita pinafuna ine, mbwenye toera kucita pinafuna ule adandituma. Ipi ndi pinafuna ule adandituma: Kuti ine ndikhonde kuluza nee m’bodzi mwa anthu onsene adandipasa iye, mbwenye ndisafunika kualamusa muli akufa pa ntsiku yakumalisa. Thangwi ipi ndi pinafuna Baba wanga: Kuti munthu onsene anadzindikira Mwana mban’khulupira, agumane umaso wakukhonda mala.’—Juwau 6:35-40.

Mafala a Yezu acitisa anthu kuipirwa, pontho Ayuda atoma kudungunya thangwi ya iye. Kodi iye anapangiza tani kuti ndi ‘nkate udatcita buluka kudzulu’? (Juwau 6:41) Kwa iwo, Yezu basi ene ndi mwana wa anyakubala a ku Galileya nzinda wa Nazareti. Anthu abvundza: ‘Kodi uyu nee ndi Yezu mwana wa Zuze? Babace na mace ife nee tisaadziwa?’—Juwau 6:42.

Yezu aatawira: ‘Lekani kudungunya mwekhene. Nkhabe munthu anadza kuna ine, Baba angakhonda kum’bweresa, pontho ine ndinadzamulamusa muli akufa pa ntsiku yakumalisa. Aprofeta alemba kuti: Onsene anadzapfundziswa na Yahova. Natenepa, munthu onsene anabvesera Baba mbatawira pinapfundzisa iye, anabwera kuna ine. Nkhabe munthu adaona kale Baba, kusiyapo ule adabuluka kuna Mulungu; unoyu ndiye adaona Baba. Ine ndinakupangani na cinyindiro consene kuti munthu onsene anakhulupira, ali na umaso wakukhonda mala.’—Juwau 6:43-47; Izaiya 54:13.

Pidacedza iye na Nikodhemu ntsiku inango, Yezu alonga kuti ‘munthu onsene anakhulupira [mwana wakutoma wa Mulungu] nkhabe kudzafudzwa, mbwenye anadzagumana umaso wakukhonda mala.’ (Juwau 3:15, 16) Mafala anewa akhapangiza kuti iye alandanisa umaso wakukhonda mala na kukhulupira Mwana wa Munthu. Mbwenye cincino akulonga kwa anthu azinji cinthu cinafunika iwo kucita toera kugumana umaso wakukhonda mala, wakuti nee mbadapaswa thangwi ya mana peno nkate ukhagumanika ku Galileya. Mphapo munthu anagumana tani umaso wakukhonda mala? Yezu abwerezera mafalace: ‘Ine ndine nkate wa umaso.’—Juwau 6:48.

Kuketesana kweneku thangwi ya nkate wakubuluka kudzulu kwapitiriza mpaka ku Kafarnau, mu sinagoga mukhapfundzisa Yezu.







	            Nakuti Yezu akhadacita pirengo pinango, thangwi yanji anthu nee akhafunika kuphemba cidzindikiro?



	            Kodi Ayuda apibva tani pidalonga Yezu kuti iye ndi ‘nkate wandimomwene wakubuluka kudzulu’?



	            Thangwi yanji nkate udalonga Yezu ndi wakufunika kakamwe kupiringana mana peno nkate wandimomwene?











^ ndima 2 (Juw. 6:25-28) Pidan’gumana iwo kuntunda unango wa bara, ambvundza: “Mpfundzisi, mwafika lini kuno?” 26 Yezu aatawira: “Ine ndinakupangani na cinyindiro consene kuti imwe nee musandisaka thangwi ya pirengo pidaona imwe, mbwenye thangwi mwadya mikate mbamukhuta. 27 Lekani kuphata basa thangwi ya cakudya cakuti cisamala, mbwenye phatani basa thangwi ya cakudya cakukhonda mala cinatsogolera ku umaso wakukhonda mala, cinafuna kupaswa imwe na Mwana wa munthu; thangwi Mulungu Baba amuikha cidzindikiro cace cinapangiza kuti iye ndi wakutawirika.” 28 Natenepa iwo ambvundza: “Ndi mabasa api asafunika ife kucita toera tikhale akutawirika kuna Mulungu?”



^ ndima 3 (Juw. 6:29-31) Yezu aatawira: “Basa ya Mulungu inafunika imwe kucita ndi iyi: Musafunika kukhulupira ule adatuma iye.” 30 Penepo iwo ambvundza: “Ndi cirengo cipi cinafuna imwe kucita toera ife ticione mbatikukhulupirani? Ninji cinafuna imwe kucita? 31 Ambuyathu adya mana n’thando, ninga mudalemberwa ipyo kuti: ‘Iye aapasa nkate wakudzulu toera iwo adye.’”



^ ndima 3 (Sal. 78:24) Fez chover maná, para que comessem; Deu-lhes o cereal do céu.




^ ndima 4 (Juw. 6:32-34) Penepo Yezu aapanga: “Ine ndinakupangani na cinyindiro consene kuti Mose nee akupasani nkate wakudzulu, mbwenye Babanga asakupasani nkate wandimomwene wakudzulu. 33 Thangwi nkate wa Mulungu ndi ule adatcita buluka kudzulu mbapasa umaso dziko.” 34 Natenepa iwo ampanga: “Mbuya, tipaseni nkate unoyu ndzidzi onsene.”



^ ndima 5 (Juw. 6:35-40) Yezu aapanga: “Ine ndine nkate waumaso. Munthu onsene anabwera kuna ine cipo anadzakhala pontho na njala; munthu onsene anandikhulupira cipo anadzakhala pontho na nyota. 36 Ninga mudakupangani ine kuti imwe mwandiona, mbwenye nee musandikhulupira. 37 Anthu onsene adandipasa Baba anabwera kuna ine, inembo cipo ndinadzakhonda munthu anafuna kubwera kuna ine; 38 thangwi ine nee ndatcita buluka kudzulu toera kucita pinafuna ine, mbwenye toera kucita pinafuna ule adandituma. 39 Ipi ndi pinafuna ule adandituma: Kuti ine ndikhonde kuluza nee m’bodzi wa anthu onsene adandipasa iye, mbwenye ndisafunika kualamusa muli akufa pa ntsiku yakumalisa. 40 Thangwi ipi ndi pinafuna Babanga: Kuti munthu onsene anadzindikira Mwana mban’khulupira, agumane umaso wakukhonda mala, pontho ine ndinadzamulamusa muli akufa pa ntsiku yakumalisa.”



^ ndima 6 (Juw. 6:41) Penepo Ayuda atoma kudungunya thangwi ya Yezu pidalonga iye kuti: “Ine ndine nkate udatcita buluka kudzulu.”



^ ndima 6 (Juw. 6:42) Iwo atoma kulonga: “Kodi uyu nee ndi Yezu mwana wa Zuze? Babace na mace ife nee tisaadziwa? Mphapo thangwi yanji cincino asalonga kuti: ‘Ine ndatcita buluka kudzulu’?”



^ ndima 7 (Juw. 6:43-47) Yezu aatawira mbati: “Lekani kudungunya mwekhene. 44 Nkhabe munthu anadza kuna ine, Baba angakhonda kum’bweresa, pontho ine ndinadzamulamusa muli akufa pa ntsiku yakumalisa. 45 Aprofeta alemba kuti: ‘Onsene anadzapfundziswa na Yahova.’ Natenepa, munthu onsene anabvesera Baba mbatawira pinapfundzisa iye, anabwera kuna ine. 46 Nkhabe munthu adaona kale Baba, kusiyapo ule adabuluka kuna Mulungu; unoyu ndiye adaona Baba. 47 Ine ndinakupangani na cinyindiro consene kuti, munthu onsene anakhulupira, ali na umaso wakukhonda mala.



^ ndima 7 (Iza. 54:13) Todos os teus filhos serão ensinados por Jeová, E a paz dos teus filhos será abundante.




^ ndima 8 (Juw. 3:15, 16) toera munthu onsene anan’khulupira agumane umaso wakukhonda mala. 16 “Thangwi Mulungu afuna kakamwe dziko yapantsi mbapereka Mwanace m’bodzi ekha, toera munthu onsene anan’khulupira akhonde kufudzwa, mbwenye agumane umaso wakukhonda mala.



^ ndima 8 (Juw. 6:48) “Ine ndine nkate waumaso.









[image: Mu ndzidzi ukhalonga Yezu na apostolo ace 12, Yuda akuyang’anga pa khundu mbakapenula; anyakupfundza anango atoma kudungunya mbaenda]




NSOLO 55

Mafala a Yezu Agwegwedusa Anthu Azinji


JUWAU 6:48-71

	           KUDYA MANUNGO A YEZU NA KUMWA CIROPA CACE



	           ANTHU AZINJI AGWEGWEDUKA MBASIYA KUNTOWERA










Mu sinagoga ya ku Kafarnau Yezu apfundzisa kuti iye ndi nkate wandimomwene wakudzulu. Pisaoneka kuti akulonga pontho pire pidalonga iye kuna anthu adabwerera kumabulukiro a dzuwa a ku Bara ya Galileya, ale adadyeswa mikate na ntsomba mwacirengo.

Yezu apitiriza kulonga: ‘Ayavu anu adya mana nthando, mbwenye afa.’ Buluka penepo alonga: ‘Ine ndine nkate wa umaso udabuluka kudzulu. Munthu onsene anadya nkate unoyu anakhala maso kwenda na kwenda; mwandimomwene nkate unafuna kupereka ine ndi manungo anga, toera anthu a pa dziko agumane umaso.’—Juwau 6:48-51.

Mu ndzidzi wa khoni wa caka 30 N.W., Yezu apanga Nikodhemu kuti Mulungu afuna kakamwe anthu mbapereka Mwanace ninga Mpulumusi. Mu ndzidzi unoyu, Yezu agomezera kufunika kwa kudya manungo ace mu kukhulupira ntsembe ikhafuna kupereka iye. Munjira ineyi anthu mbadakwanisa kugumana umaso wa kwenda na kwenda.

Mbwenye anthu nee atawira mafala a Yezu. Natenepa ambvundza: ‘Pinacitika tani kuti munthu uyu atipase manungo ace toera tiadye?’ (Juwau 6:52) Yezu akhafuna kuti iwo abvesese kuti iye akhalonga mwakuphiphirisa. Pidalonga iye patsogolo pace pisapangiza mabvekero a pyenepi.

Yezu alonga: ‘Mungakhonda kudya manungo a Mwana wa munthu, mbamukhonda kumwa ciropa cace, imwe nee munadzakhala na umaso. Munthu onsene anadya manungo anga mbamwa ciropa canga ali na umaso wakukhonda mala, thangwi manungo anga ndi cakudya candimomwene, pontho ciropa canga ndi cakumwa candimomwene. Munthu onsene anadya manungo anga mbamwa ciropa canga asapitiriza kukhala wakuphatana na ine.’—Juwau 6:53-56.

Nyerezerani basi kuti Ayuda agwegweduka tani na mafala a Yezu! Iwo anyerezera kuti Yezu akulonga pya kudyadi manungo a munthu peno akupwaza mwambo wa Mulungu unalonga pya ciropa. (Genesi 9:4; Levitiko 17:10, 11) Mwandimomwene Yezu nee akhafuna kulonga pyenepi. Iye akhafuna kupangiza kuti onsene anafuna kugumana umaso wa kwenda na kwenda asafunika kupangiza cikhulupiro ku ntsembe ikhafuna iye kupereka ya manungo ace aungwiro na ciropa cace. Ngakhale anyakupfundzace anango nee akhadabvesesambo. Anango alonga: ‘Mafala anewa mbakunentsa kakamwe; mbani anakwanisa kuabvesera?’—Juwau 6:60.

Nakuti Yezu adzindikira kuti anyakupfundzace nee akhabvesesambo, iye abvundza: ‘Kodi mafala anewa asakutsukwalisani? Mphapo ndiye tani mungaona Mwana wa munthu mbakakwira kuenda kukakhala iye kale? Mafala adakupangani ine ndi akubverana na nzimu wakucena, pontho asapasa umaso. Mbwenye alipo anango pakati panu anakhonda kukhulupira.’ Mafala anewa acitisa anyakupfundza azinji kusiya kuntowerera.—Juwau 6:61-64.

Natenepa Yezu abvundza apostolo ace 12: ‘Kodi imwe nkhabe funa kuendambo?’ Simau Pedhru atawira: ‘Mbuya, tinaenda kuna ani? Imwe ndimwe ali na mafala anapasa umaso wakukhonda mala. Ife takhulupira, pontho tisadziwa kuti imwe ndimwe ntumiki Wakucena wa Mulungu.’ (Juwau 6:67-69) Mafala anewa asapangiza kuti iwo akhali akukhulupirika, maseze Pedhru na apostolo anango nee akhabvesesa mafala a Yezu.

Maseze Yezu akomerwa na ntawiro wa Pedhru, iye alonga: ‘Kodi ine nee ndakusankhulani 12? Mbwenye m’bodzi wa imwe ndi nyakupambizira.’ (Juwau 6:70) Yezu akhalonga thangwi ya Yuda Iskariyoti. Panango Yezu adzindikira kuti Yuda akhatoma kupangiza pifuno pyakuipa.

Mwakukhonda tsalakana pyenepi, Yezu atsandzaya kakamwe pidadziwa iye kuti Pedhru na apostolo anango nee asiya kuntowerera na kucitambo basa ikhacita iye yakupulumusa umaso.







	            Ndi munjira ipi Yezu asapasa anthu manungo ace, pontho munthu anakwanisa tani kudya ‘manungo’ a Yezu?



	            Thangwi yanji anthu agwegweduka na mafala adalonga Yezu thangwi ya kudya manungo ace na ciropa cace, mbwenye iye akhafuna kulonganji?



	            Mudasiya azinji kutowera Yezu, kodi Pedhru acitanji?











^ ndima 2 (Juw. 6:48-51) “Ine ndine nkate waumaso. 49 Ambuyanu adya mana n’thando, mbwenye iwo afa. 50 Uyu ndi nkate udabuluka kudzulu, toera munthu onsene anaudya akhonde kufa. 51 Ine ndine nkate waumaso udabuluka kudzulu. Munthu onsene anadya nkate unoyu anakhala maso kwenda na kwenda; mwandimomwene nkate unafuna kupereka ine ndi manungo anga, toera anthu a pa dziko agumane umaso.”



^ ndima 4 (Juw. 6:52) Penepo Ayuda atoma kuketesana okha-okha, mbati: “Pinacitika tani kuti munthu uyu atipase manungo ace toera ife tidye?”



^ ndima 5 (Juw. 6:53-56) Natenepa Yezu aapanga: “Ine ndinakupangani na cinyindiro consene kuti mungakhonda kudya manungo a Mwana wa munthu, mbamukhonda kumwa ciropa cace, imwe nee munadzakhala na umaso.* 54 Munthu onsene anadya manungo anga mbamwa ciropa canga ali na umaso wakukhonda mala, pontho ine ndinadzamulamusa muli akufa pa ntsiku yakumalisa; 55 thangwi manungo anga ndi cakudya candimomwene, pontho ciropa canga ndi cakumwa candimomwene. 56 Munthu onsene anadya manungo anga mbamwa ciropa canga asapitiriza kukhala wakuphatana na ine, inembo ndisakhala wakuphatana na iye.

Fala na Fala: “umaso mwa imwe.”


^ ndima 6 (Gen. 9:4) Só não comam a carne de um animal com a sua vida* — o seu sangue.




^ ndima 6 (Lev. 17:10, 11) “‘Se algum homem da casa de Israel ou algum estrangeiro que mora no vosso meio comer o sangue de qualquer criatura, eu certamente me voltarei* contra aquele* que comer o sangue, e irei eliminá-lo dentre o povo.* 11 Pois a vida* de uma criatura* está no sangue, que eu mesmo vos dei no altar para que façam expiação por vocês mesmos.* Pois é o sangue que faz expiação por meio da vida* que está nele.




^ ndima 6 (Juw. 6:60) Pidabva iwo mafala anewa, anyakupfundzace azinji alonga: “Mafala anewa mbakunentsa kakamwe; mbani anakwanisa kuabvesera?”



^ ndima 7 (Juw. 6:61-64) Mbwenye pidadziwa Yezu kuti anyakupfundzace akhadungunya thangwi ya mafala anewa, aabvundza: “Kodi mafala anewa asakutsukwalisani?* 62 Mphapo ndiye tani mungaona Mwana wa munthu mbakakwira kuenda kukakhala iye kale? 63 Nzimu ndiwo unapasa umaso; manungo nkhabe pinakwanisa iwo. Mafala adakupangani ine ndi akubverana na nzimu wakucena, pontho asapasa umaso. 64 Mbwenye alipo anango pakati panu anakhonda kukhulupira.” Thangwi kubulukira pakutoma Yezu akhadziwa kuti mbani adakhonda kukhulupira, na ule akhafuna kunsandukira.

Fala na Fala: “asakugwegwedusani?”


^ ndima 8 (Juw. 6:67-69) Natenepa Yezu abvundza apostolo 12: “Kodi imwe nkhabe funa kuendambo?” 68 Simau Pedhru antawira: “Mbuya, tinaenda kuna ani? Imwe ndimwe ali na mafala anapasa umaso wakukhonda mala. 69 Ife takhulupira, pontho tisadziwa kuti imwe ndimwe ntumiki Wakucena wa Mulungu.”



^ ndima 9 (Juw. 6:70) Yezu aapanga: “Kodi ine nee ndakusankhulani 12? Mbwenye m’bodzi wa imwe ndi ninga dyabo.”*

Fala Yacigerego yakuti “dyabo” isapangiza munthu anapswipisa makhaliro adidi a anango.








[image: Nfarisi akusamba manjace mpaka pa cigunkunu mbakayang’ana mwaphwazo kuna mamuna anadya]




NSOLO 56

Kodi Ninji Pinapswipisa Munthu?


MATEU 15:1-20 MARKO 7:1-23 JUWAU 7:1

	           YEZU ASANDIKA ANTHU THANGWI YA MISAMBO YAWO










Paskwa ya caka 32 N.W., ikhali cifupi, pontho Yezu akhali wakuphatika kakamwe na kupfundzisa anthu ku Galileiya. Panango iye aenda ku Yerusalemu toera kacita Paskwa ninga pikhaphembwa mu Mwambo wa Mulungu. Mbwenye Yezu akhacita mphole-mphole thangwi Ayuda akhansaka toera kumupha. (Juwau 7:1) Buluka penepo, iye abwerera ku Galileya.

Pisaoneka kuti Yezu ali ku Kafarnau mudabwera Afarisi na apfundzisi a mwambo buluka ku Yerusalemu. Thangwi yanji iwo acita ulendo unoyu? Iwo akusaka mathangwi toera kupambizira Yezu ninga munthu wakukhonda kulemedza misambo yawo. Natenepa iwo ambvundza: ‘Thangwi yanji anyakupfundza anu asapwaza miyambo ya ambuya athu? Mwacitsandzo, iwo nkhabe kusamba manja angafuna kudya.’ (Mateu 15:2) Mulungu cipo apanga mbumba yace toera kubvera nsambo unoyu ‘wakusamba manja mpaka pa cigunkunu.’ (Marko 7:3) Mbwenye kwa Afarisi, munthu angakhonda kucita pyenepi nee akhapangiza cilemedzo.

M’mbuto mwakutawira mbvundzo wawo, Yezu alonga kuti mwakufuna iwo akhapwaza Mwambo wa Mulungu. Iye aabvundza: ‘Thangwi yanji nee musabvera mitemo ya Mulungu thangwi ya misambo yanu? Mwacitsandzo Mulungu alonga kuti lemedza babako na mako. Ule analonga mwakuipa babace asafunika kuphiwa. Mbwenye imwe musalonga kuti ule analonga kuna babace peno mai wace: Pyonsene pinafunika ine kukupasani ndi muoni unafunika kuperekwa kuna Mulungu, natenepa munthu asacimwana kulemedza babace.’—Mateu 15:3-6; Eksodo 20:12; 21:17.

Afarisi akhalonga kuti kobiri, unthaka peno cinthu consene cikhaperekwa ninga muoni kuna Mulungu cikhafunika kuphatisirwa pa templo, tayu ku mbuto inango. Mbwenye mwandimomwene munthu angamala kupereka muoni, ukhapitiriza kukhala wace. Mwacitsandzo, mwana angalonga kuti kobiri peno unthaka wace ndi ‘korbhani,’ muoni ukhaperekwa kuna Mulungu peno ku templo, mbikhala ninga templo ndi yakufunika kakamwe kupiringana anyakubalace. Kobiri peno unthaka pikhapitiriza kukhala pya mwana, mbwenye iye angalonga kuti nkhabe funika kupiphatisira toera kuphedza anyakubalace. Natenepa iye asasiya kucita pinaphembwa ninga mwana.—Marko 7:11.

Yezu ali na mathangwi akuipirwa thangwi yakupwaza kwawo Mwambo wa Mulungu, natenepa iye alonga: ‘Imwe musafudza mwambo wa Mulungu thangwi ya misambo yanu. Imwe apfakafaka, Izaiya akhalonga pya imwe pidalonga iye kuti: Anthu awa asandilemedza na milomo yawo basi, mbwenye mitima yawo iri kutali kakamwe na ine. Iwo asandilambira papezi, thangwi asapfundzisa miyambo ya anthu.’ Afarisi acimwana kutawira Yezu. Natenepa iye acemera anthu toera anfendedzere cifupi. Iye alonga: ‘Bveserani, pontho bvesesani mafala awa. Pinapswipisa munthu si pire pinapita na pa mulomo pace tayu, mbwenye ndi pire pinabuluka na pa mulomo pace.’—Mateu 15:6-11; Izaiya 29:13.

Pikakhala iwo n’nyumba, anyakupfundza abvundzisa Yezu: ‘Musadziwa kuti Afarisi aipirwa na mafala adalonga imwe?’ Iye atawira: ‘Miti yonsene idakhonda kutcekwa na Baba wanga wakudzulu, iye anadzaidula. Alekeni pyawo. Iwo ndi maboliboli. Boliboli angatsogolera boliboli ndzace onsene anagwera n’djenje.’—Mateu 15:12-14.

Yezu adzumatirwa pidabva iye Pedhru mbabvundza mu dzina ya anyakupfundza onsene pya mabvekero a mafala akuti ninji cinapswipisa munthu. Yezu atawira: ‘Nee musadziwa kuti pyonsene pinapita na pa mulomo pisaenda m’mimba, mbapitayiwa munthu angaenda ncimbuzi? Mbwenye pinthu pyonsene pinabuluka pa mulomo wa munthu, pisabulukira muntima mwace, pyenepi ndipyo pinapswipisa munthu. Thangwi muntima ndimo munabuluka manyerezero akuipa, pyakupha munthu, pyaupombo, pyaulukwali, umbava, umboni wauthambi na mafala akupwaza Mulungu. Pyenepi ndi pinthu pinapswipisa munthu; mbwenye kudya nee kusamba manja nkhabe kupswipisa munthu.’—Mateu 15:17-20.

Yezu nee ali kukhondesa munthu kukhala waunyai, pontho nee akulonga kuti nkhabe funika kusamba manja mbadzati kudya. M’mbuto mwace, iye akusandika umpfakafaka wa atsogoleri auphemberi anapwaza mitemo yakulungama ya Mulungu mbatoweza misambo ya anthu. Undimomwene ndi wakuti macitiro akuipa anabuluka muntima ndiwo anapswipisa munthu.







	            Kodi Afarisi na apfundzisi a mwambo apambizira kuti Yezu akhacitanji?



	            Mwakubverana na mafala a Yezu, kodi Afarisi apwaza tani mwakufuna Mwambo wa Mulungu?



	            Ndi pinthu pipi pinapswipisa munthu?











^ (Juw. 7:1) Buluka penepo, Yezu apitiriza kumwaza mphangwa mu Galileya. Iye nee akhafuna kuenda ku Yudeya thangwi Ayuda akhansaka toera kumupha.



^ ndima 1 (Juw. 7:1) Buluka penepo, Yezu apitiriza kumwaza mphangwa mu Galileya. Iye nee akhafuna kuenda ku Yudeya thangwi Ayuda akhansaka toera kumupha.



^ ndima 2 (Mat. 15:2) “Thangwi yanji anyakupfundza anu asapwaza miyambo ya akulu akale?* Iwo nkhabe kusamba manja* angafuna kudya.”

Peno: “ya ambuyathu”.
Pyenepi nee pisabveka kuti akhadya na manja akupswipa, mbwenye nee akhatowezera miyambo yaciyuda yakusamba manja.


^ ndima 2 (Mar. 7:3) (Thangwi Afarisi na Ayuda onsene nkhabe kudya mbadzati kusamba manja awo mpaka mu cigunkunu, toera kubvera miyambo ya akulu akale,



^ ndima 3 (Mat. 15:3-6) Yezu aatawira: “Thangwi yanji imwe musapwaza mitemo ya Mulungu thangwi ya miyambo yanu? 4 Thangwi Mulungu alonga: ‘Lemedza babako na mako,’ pontho iye alonga: ‘Munthu onsene analonga mwakuipa* babace peno mace asafunika kuphiwa.’ 5 Mbwenye imwe musalonga: ‘Munthu onsene anapanga babace peno mace kuti: “Pyonsene piri na ine pyakuti mbidakwanisa kukuphedzani napyo, ndapipereka kale kuna Mulungu ninga muoni,” 6 nee asafunikabve kuphedza anyakubalace.’ Natenepa, mwacitisa mafala a Mulungu kukhala akusowa basa thangwi ya mwambo wanu.

Peno: “kutikana.”


^ ndima 3 (Eks. 20:12) “Honra o teu pai e a tua mãe, para que vivas por muito tempo na terra que Jeová, teu Deus, te dá.




^ ndima 3 (Eks. 21:17) “Quem amaldiçoar* o seu pai ou a sua mãe será morto.




^ ndima 4 (Mar. 7:11) Mbwenye imwe musalonga: ‘Munthu onsene angapanga babace peno mace kuti: “Pyonsene piri na ine pyakuti mbidakwanisa kukuphedzani napyo ndi korbhani, (pisabveka, muoni udaperekwa kuna Mulungu),”’



^ ndima 5 (Mat. 15:6-11) nee asafunikabve kuphedza anyakubalace.’ Natenepa, mwacitisa mafala a Mulungu kukhala akusowa basa thangwi ya mwambo wanu. 7 Imwe ampfakafaka, Izaiya alonga mwakubveka thangwi ya imwe kuti: 8 ‘Anthu awa asandilemedza na milomo yawo basi, mbwenye mitima yawo iri kutali kakamwe na ine. 9 Iwo asandilambira papezi, thangwi asapfundzisa miyambo ya anthu ninga kuti ndi pipfundziso pya Mulungu.’” 10 Penepo Yezu acemera mwinji wa anthu toera abwere cifupi, mbaapanga: “Bveserani, pontho bvesesani mafala awa: 11 Pinapswipisa munthu si pire pinapita na pamulomo pace tayu, mbwenye ndi pire pinabuluka na pamulomo pace.”



^ ndima 5 (Iza. 29:13) Jeová diz: “Este povo aproxima-se de mim com a boca E honra-me com os lábios, Mas o seu coração está muito longe de mim; E a adoração que me prestam* baseia-se em regras de homens, que lhes foram ensinadas.




^ ndima 6 (Mat. 15:12-14) Penepo anyakupfundzace abwera, mbampanga: “Musadziwa kuti Afarisi aipirwa na mafala adalonga imwe?” 13 Iye aatawira: “Miti yonsene idakhonda kutcekwa na Babanga wakudzulu, iye anadzaidula. 14 Alekeni pyawo. Iwo ndi maboliboli. Boliboli angatsogolera boliboli ndzace onsene anagwera mu djenje.”



^ ndima 7 (Mat. 15:17-20) Nee musadziwa kuti pyonsene pinapita na pamulomo pisaenda m’mimba, mbapitayiwa munthu angaenda ncimbuzi? 18 Mbwenye pinthu pyonsene pinabuluka pamulomo wa munthu, pisabulukira muntima mwace, pyenepi ndipyo pinapswipisa munthu. 19 Thangwi muntima ndimo munabuluka manyerezero akuipa, pyakupha munthu, pyaupombo, pyaulukwali,* umbava, umboni wauthambi na mafala akupwaza Mulungu. 20 Pyenepi ndi pinthu pinapswipisa munthu; mbwenye kudya nee kusamba manja* nkhabe kupswipisa munthu.”

Mu Cigerego ndi porneia. Onani Mabvekero a Mafala Anango.
Afarisi na Ayuda anango akhasamba manja mwakubverana na miyambo yawo.








[image: Nkazi wa ku Fenisya akudembetera Yezu; Yezu akuikha pyala pyace m’makutu a mamuna wakuti ndi dhrodhro]




NSOLO 57

Yezu Awangisa Mwana Ntsikana Na Dhrodhro


MATEU 15:21-31 MARKO 7:24-37

	           YEZU AWANGISA MWANA NTSIKANA WA NKAZI WA KU FENISYA



	           IYE AWANGISA MAMUNA WAKUTI AKHALI BEWEWE NA DHRODHRO










Pakumala kusandika misambo yakuipa ya Afarisi, Yezu abuluka na anyakupfundzace. Iwo acita ulendo wa nsindzo wakulapha mbaenda kunkwiriro, cisa ca Tiro na Sidhoni ku Fenisya.

Yezu agumana nyumba toera kukhala, mbwenye iye nee akhafuna kuti anthu adziwe pakhali iye. Ngakhale tenepo anthu mbadakwanisa kudziwa pakhali iye. Nkazi m’bodzi Wacigerego wakuti abalwa mu cisa ceneci agumana Yezu mbatoma kundembetera: ‘Ndibvereni ntsisi Mbuya, Mwana wa Dhavidhi. Mwananga wankazi akuthabuka kakamwe thangwi iye ali na dimonyo.’—Mateu 15:22; Marko 7:26.

Pakupita ndzidzi ungasi, anyakupfundza aphemba Yezu: ‘Mpangeni aende pyace, thangwi iye asapitiriza kukhuwa nduli mwathu.’ Yezu aapanga kuti thangwi yanji nee akupangiza citsalakano kwa iye, mbalonga: ‘Nee ndatumwa toera kuenda kuna anthu onsene, mbwenye basi ene kuna mabira akutayika a dzindza ya Izraeli.’ Nkazi nee abwerera nduli. Iye afendedza dhuzi mbagodama kutsogolo kwa Yezu, mbadembetera: ‘Mbuya, ndiphedzeni!’—Mateu 15:23-25.

Panango toera kuyesera cikhulupiro cace, Yezu aphatisira nsangani toera kupangiza kuti Ayuda akhapwaza anthu a madzindza anango, mbalonga: ‘Si pyadidi tayu kukwata nkate wa ana, mbatiuponyera anambwa ang’ono.’ (Mateu 15:26) Yezu aphatisira fala yakuti ‘anambwa ang’ono,’ toera kupangiza kuti akhabvera ntsisi anthu akuti nee ndi Ayuda. Panango pyenepi pyaoneka pakweca m’malongero ace aufuni.

Mbuto mwakuipirwa, nkazi adzindikira kuti Yezu akhalonga pya tsankhu ya Ayuda, pontho mwakucepeseka iye alonga: ‘Inde Mbuya, mbwenye undimomwene ndi wakuti anambwa ang’ono asadya manyedzwa anagwa pantsi pa meza ya mbuya wawo.’ Yezu adzindikira n’khaliro wadidi wa ntima wace, mbalonga: ‘Nkaziwe, cikhulupiro cako ndi cikulu; mbapicitike ninga munafunira iwe.’ (Mateu 15:27, 28) Mwana ntsikana awangiswa maseze nee akhali penepo ndzidzi unoyu! Pidabwerera iye kunyumba, nkazi agumana mwanace mbakagona patalimba, pontho ‘dimonyo akhadabuluka.’—Marko 7:30.

Yezu na anyakupfundzace abuluka ku cisa ca Fenisya mbaenda ku cisa ca Nkulo wa Yordani. Iwo awambuka Yordani kumabulukiro a dzuwa a Bara ya Galileya, mbaenda ku cisa ca Dhekapoli. Kweneko, iwo akwira paphiri, mbwenye mwinji waagumana penepo. Anthu abweresa pana Yezu anyakulamala, maboliboli na mabewewe. Iwo aikha atenda anewa pa miyendo ya Yezu, natenepa iye aawangisa. Anthu adzumatirwa na pyenepi mbatoma kusimba Mulungu wa Izraeli.

Mbwenye Yezu akhadzudzumika kakamwe na mamuna m’bodzi wakuti ndi dhrodhro na bewewe. Nyerezerani kuti mamuna unoyu apibva tani pakati pa mwinji. Panango Yezu akhadziwa kuti mamuna unoyu akhagopa, tenepa iye aenda naye kutali pang’ono na mwinji. Pikhali iwo okhene, Yezu apangiza pikhafuna iye kucita kuna iye. Iye aikha pyala pyace m’makutu a mamuna unoyu, pidamala iye kuphula mata, akhuya lirimi ya mamuna. Yezu ayang’ana kudzulu, mbalonga fala Yacihebheri yakuti isabveka: “Funguka.” Pyenepi pyacitisa mamuna kutoma pontho kubva na kulonga. Yezu nee akhafuna kuti pyenepi pidziwike kwa anthu azinji, iye asafuna kuti anthu ankhulupire kubulukira ku pinaona iwo na pinabva iwo.—Marko 7:32-36.

Mphambvu ya Yezu toera kuwangisa anthu munjira ineyi, yacitisa anthu azinji kudzumatirwa kakamwe. Iwo alonga: ‘Iye asacita mwadidi pinthu pyonsene. Ngakhale madhrodhro na mabewewe, iye asaawangisa.’—Marko 7:37.







	            Thangwi yanji Yezu nee acimbiza kuwangisa mwana ntsikana wa nkazi wa ku Fenisya?



	            Pidabuluka iye ku Fenisya, kodi Yezu na anyakupfundzace aenda kupi?



	            Kodi Yezu apangiza tani ntsisi pikhali iye na mamuna wakuti ndi dhrodhro na bewewe?











^ ndima 2 (Mat. 15:22) Cisa ceneci cisacemerwa Fenisya, nkazi m’bodzi wa cisa ceneci abwera, mbam’phemba mwakukhuwa: “Mbuya, Mwana wa Dhavidhi, ndibverenimbo ntsisi. Mwananga wankazi akuthabuka kakamwe thangwi iye ali na dimonyo.”



^ ndima 2 (Mar. 7:26) Nkazi unoyu akhali wa dzindza Yacigerego, wa cisa ca Siro-Fenisya;* iye apitiriza kuphemba Yezu toera abuluse dimonyo muna mwanace.

Peno: “adabalwa kucisa ca Fenisya.”


^ ndima 3 (Mat. 15:23-25) Mbwenye Yezu nee antawira. Na thangwi ineyi, anyakupfundzace abwera mbalonga kuna iye: “Mpangeni aende pyace, thangwi iye asapitiriza kukhuwa nduli mwathu.” 24 Iye atawira: “Nee ndatumwa toera kuenda kuna anthu onsene, mbwenye basi ene kuna mabira akutayika a dzindza ya Izraeli.” 25 Mbwenye nkazi abwera, an’godamira mbalonga: “Mbuya, ndiphedzeni!”



^ ndima 4 (Mat. 15:26) Yezu antawira: “Si pyadidi tayu kukwata nkate wa ana mbatiuponyera anambwa ang’ono.”



^ ndima 5 (Mat. 15:27, 28) Nkazi alonga: “Inde Mbuya, mbwenye undimomwene ndi wakuti anambwa ang’ono asadya manyedzwa anagwa pantsi pameza ya ambuyawo.” 28 Yezu antawira: “Nkaziwe, cikhulupiro cako ndi cikulu; mbapicitike ninga munafunira iwe.” Natenepa, mwanace wankazi awanga pa ndzidzi unoyu.



^ ndima 5 (Mar. 7:30) Natenepa, nkazi aenda kunyumba kwace mbagumana mwanace ali kugona patalimba, dimonyo akhadabuluka muna iye.



^ ndima 7 (Mar. 7:32-36) Kweneko anthu abweresa mamuna m’bodzi wakukhonda kubva wakuti akhali na cibubu kakamwe, iwo adembetera Yezu toera ansandzikire manja. 33 Yezu aenda naye pakhundu, kutali na mwinji wa anthu. Penepo Yezu aikha pyala pyace m’makutu a mamuna unoyu, pidamala iye kuphula mata, akhuya lirimi ya mamuna. 34 Yezu ayang’ana kudzulu, apuma mwakubveka mbapanga mamuna: “Efata,” pisabveka, “Funguka.” 35 Natenepa, makutu ace afunguka, cibubu cace camala, mbatoma kulonga mwadidi. 36 Yezu aacenjeza toera akhonde kulonga pyenepi kuna anango, mbwenye mukhathimiza iye kuakhondesa, iwo akhathimizambo kulonga pidacita iye.



^ ndima 8 (Mar. 7:37) Mwandimomwene iwo adzumatirwa kakamwe, mbalonga: “Iye asacita mwadidi pinthu pyonsene. Ngakhale madhrodhro na mabewewe, iye asaawangisa.”









[image: Yezu na anyakupfundza angasi ali m’bote]




NSOLO 58

Iye Anjipisa Mikate Mwacirengo Mbacenjeza Anthu Thangwi ya Pyakutupisa


MATEU 15:32–16:12 MARKO 8:1-21

	           YEZU ADYESA AMUNA AKUKWANA 4.000



	           IYE ACENJEZA ANTHU THANGWI YA PYAKUTUPISA PYA AFARISI










Mwinji wa anthu wazungulira Yezu ku nzinda wa Dhekapoli kumabulukiro a dzuwa a Bara ya Galileya. Iwo abwera toera kubva na kuwangiswa, pontho abweresa pitundu pikulu pya pyakudya.

Mbwenye mukupita kwa ndzidzi Yezu apanga anyakupfundzace: ‘Ndisabvera ntsisi mwinji uyu wa anthu, thangwi ali pabodzi na ine mu ntsiku zitatu, pontho nee ali na cakudya. Ndingaapanga toera aende m’mamidzi mwawo na njala, anakomoka n’njira, pontho anango mwa iwo abuluka kutali kakamwe.’ Anyakupfundza ambvundza: ‘Kuno ndi kutali kakamwe na mamidzi, tinagumana kupi mikate yakukwana toera kudyesa anthu onsene awa?’—Marko 8:2-4.



[image: Mamuna akuphatira ntsengwa mu ndzidzi wakuti Yezu akugwanda mikate]



Yezu abvundza: ‘Muli na mikate mingasi?’ Anyakupfundza atawira: ‘Minomwe na nyama zing’ono zingasi za m’madzi.’ (Mateu 15:34) Natenepa Yezu aphemba anthu toera akhale pantsi. Iye akwata mikate na ntsomba, aphembera kwa Mulungu, mbaipasa anyakupfundzace toera kugawira kuna anthu. Mphyakudzumatirisa kudziwa kuti onsene adya mbakhuta. Maphindi adasala agumanywa mbaikhwa m’pitundu pinomwe pikulu. Pa ntsiku ineyi amuna cifupi 4.000 adya, kusiyapo akazi na anapiana adadyambo.

Pidamala Yezu kupanga mwinji toera kuenda, iye na anyakupfundzace awambuka bara na mwadiya mbaenda ku Magadhani, kumadokero a dzuwa a Bara ya Galileya. Penepo, Afarisi na Asadhuki angasi ayesera Yezu mukum’phemba toera apangize cidzindikiro cakudzulu.

Pidadzindikira iye pifuno pyawo, Yezu aatawira: ‘Mu ndzidzi unadoka dzuwa, mungaona kuti kudzulu kwafuira, imwe musalonga: Mangwana kunacerwa mwadidi, na macibese mungaona kuti kudzulu kuna mitambo, imwe musalonga: Lero kunja kwaipa, madzi anabvumba. Imwe musadziwa kufokotoza pidzindikiro pya kudzulu, mbwenye pidzindikiro pya midzidzi imwe nee munakwanisa kupifokotoza.’ (Mateu 16:2, 3) Buluka penepo, Yezu apanga Afarisi na Asadhuki kuti nee anadzapangizwa cidzindikiro kusiyapo cidzindikiro ca Yona.

Yezu na anyakupfundzace akwira m’mwadiya mbaenda ku Bhetisaidha kumadokero a dzuwa a bara. Paulendo, anyakupfundza adzindikira kuti aduwala kukwata mikate yakukwana. Iwo akwata nkate ubodzi basi. Mu kukumbuka kuketesana kwace na Afarisi na Asadhuki akuti akhaphedzera Herodhi, Yezu acenjeza anyakupfundzace: ‘Fungulani maso anu; citani mphole-mphole na ntombwe wakutupisa mikate wa Afarisi na wa Herodhi.’ Anyakupfundza akhanyerezera kuti iye akhalonga pya mikate idaduwala iwo. Yezu adzindikira kuti iwo nee akhadabvesesa, mbaapanga: ‘Thangwi yanji musaketesana thangwi yakukhonda bweresa mikate?’—Marko 8:15-17.

Yezu akhadamala kwene kupasa anthu azinji mikate. Natenepa, anyakupfundza akhafunika kudziwa kuti Yezu nee akhadzudzumika na kusoweka kwa mikate. Iye aabvundza: ‘Kodi nee musakumbuka? Pidagwanda ine mikate mixanu mbadya amuna 5.000, ndi pitundu pingasi pidadzadza imwe na mapindi a mikate adasala?’ Iwo antawira: ‘Khumi na piwiri.’ Yezu apitiriza kuapanga: ‘Pidagwanda ine mikate minomwe mbadya amuna 4.000, ndi pitundu pingasi pikulu pidadzadza imwe na mapindi a mikate adasala?’ Iwo antawira: ‘Pinomwe.’—Marko 8:18-20.

Yezu abvundza: ‘Thangwi yanji nee mukudzindikira kuti nee ndikhalonga pya mikate? Ine ndikhafuna kulonga kuti musafunika kucita mphole-mphole na ntombwe wakutupisa mikate wa Afarisi na Asadhuki.’—Mateu 16:11.

Pakumalisa anyakupfundza abvesesa pikhafuna Yezu kulonga. Pyakutupisa pisacitisa nkate kukula. Penepo, Yezu aphatisira fala yakuti pyakutupisa ninga cidzindikiro ca n’khaliro wakuipa. Iye akhacenjeza anyakupfundza toera acalire ‘pipfundziso pya Afarisi na pya Asadhuki’ pyakuti pisakhuya munthu munjira yakuipa.—Mateu 16:12.







	            Thangwi yanji anthu akhali n’khundu mwa Yezu?



	            Pidalonga Yezu thangwi ya pyakutupisa, anyakupfundza abvesesa tani mwakuphonyeka?



	            Kodi Yezu akhafuna kulonganji na mafala akuti ‘pyakutupisa pya Afarisi na pya Asadhuki’?











^ ndima 2 (Mar. 8:2-4) “Ndikubvera ntsisi mwinji uyu wa anthu, thangwi iwo ali na ine mu ntsiku zitatu, pontho iwo nkhabe cakudya. 3 Ndingaapanga toera aende m’mamidzi mwawo na njala, anakomoka panjira, pontho anango mwa iwo abuluka kutali kakamwe.” 4 Mbwenye anyakupfundzace antawira: “Kuno ndi kutali kakamwe na mamidzi, tinagumana kupi mikate yakukwana toera kudyesa anthu onsene awa?”



^ ndima 3 (Mat. 15:34) Penepo Yezu aabvundza: “Muli na mikate mingasi?” Iwo atawira: “Minomwe na nyama zing’ono zingasi za m’madzi.”



^ ndima 5 (Mat. 16:2, 3) Iye aatawira: “Mu ndzidzi unadoka dzuwa, mungaona kuti kudzulu kwafuira, imwe musalonga: ‘Mangwana kunacerwa mwadidi,’ 3 na macibese mungaona kuti kudzulu kuna mitambo, imwe musalonga: ‘Lero kunja kwaipa, madzi anabvumba.’ Imwe musadziwa kufokotoza pidzindikiro pyakudzulu, mbwenye pidzindikiro pya midzidzi imwe nee munakwanisa kupifokotoza.



^ ndima 6 (Mar. 8:15-17) Yezu aacenjeza mwakubveka, mbati: “Fungulani maso anu; citani mphole-mphole na ntombwe wakutupisa mikate wa Afarisi na wa Herodhi.” 16 Natenepa iwo atoma kuketesana okhene kuti thangwi yanji nee abweresa mikate. 17 Pidaona iye pyenepi, aabvundza: “Thangwi yanji musaketesana thangwi yakukhonda bweresa mikate? Imwe mudzati kudzindikira mbamubvesesa? Kodi mitima yanu isapitiriza nee kubvesesa?



^ ndima 7 (Mar. 8:18-20) ‘Maseze muli na maso, imwe nkhabe kuona; maseze muli na makutu, imwe nkhabe kubva.’ Kodi nee musakumbuka? 19 Pidagwanda ine mikate mixanu mbadya amuna 5.000, ndi pitundu pingasi pidadzadza imwe na mapindi a mikate adasala?” Iwo antawira: “Khumi na piwiri.” 20 “Pidagwanda ine mikate minomwe mbadya amuna 4.000, ndi pitundu pingasi pikulu pidadzadza imwe na mapindi a mikate adasala?” Iwo antawira: “Pinomwe.”



^ ndima 1 (Mat. 16:11) Thangwi yanji nee mukudzindikira kuti nee ndikhalonga pya mikate? Ine ndikhafuna kulonga kuti musafunika kucita mpholemphole na ntombwe wakutupisa mikate wa Afarisi na Asadhuki.”



^ ndima 2 (Mat. 16:12) Penepo iwo adzindikira kuti iye nee aapanga toera acite mphole-mphole na ntombwe wakutupisa mikate, mbwenye akhafunika kucita mphole-mphole na pipfundziso pya Afarisi na Asadhuki.









[image: Pedhru akutawira Yezu mu ndzidzi wakuti apostolo anango akuyang’ana]




NSOLO 59

Mbani Mwana wa Munthu?


MATEU 16:13-27 MARKO 8:22-38 LUKA 9:18-26

	           YEZU AWANGISA MAMUNA WAKUTI NDI BOLIBOLI



	           PEDHRU ATAMBIRA MAXAVI A UMAMBO



	            YEZU ALONGA PYA KUFA NA KULAMUSWA KWACE










Yezu na anyakupfundzace afika ku Bhetisaidha. Anthu abweresa pana Yezu mamuna wakuti ndi boliboli mbadembetera toera amphate kuti amuwangise.

Yezu aphata manja a mamuna unoyu mbaenda naye kunja kwa nzinda. Pidamala iye kum’phulira mata m’maso mwace, Yezu ambvundza: ‘Ciripo cinaona iwe?’ Mamuna atawira: ‘Ndikuona anthu, mbwenye asaoneka ninga miti ikufamba-famba.’ (Marko 8:23, 24) Yezu aikha manja ace m’maso mwa mamuna unoyu, mbatoma kuona. Buluka penepo apanga mamuna unoyu toera aende kunyumba kwace, pontho Yezu ampanga toera akhonde kuenda ku nzinda.

Buluka penepo, Yezu na anyakupfundzace aenda kumadokero a dzuwa a nzinda wa Sezareya ku Filipi. Nsindzo ukhali wakulapha wa makilometru 40. Nzinda ukhali ku mapiri, kwakuti kumadokero a dzuwa munthu asakwanisa kuona phiri ya Hermoni yakuti isaphimbirwa na nkhungu. Panango, ulendo usakwata ntsiku ziwiri.

Ntsiku inango pakucita ulendo, Yezu aenda pakhundu toera kucita phembero. Pakhadasala basi ene miyezi mipfemba peno khumi toera iye aphiwe, natenepa Yezu akudzudzumika na anyakupfundzace. Anthu azinji akhadasiya kuntowerera, pontho anango ali akudzudzumika peno akutsukwala. Panango iwo akhasaka kudziwa kuti thangwi yanji Yezu akhonda kukhala mambo, pontho thangwi yanji iye akhonda kupangiza cidzindikiro cakuti iye mbani.

Pidafika anyakupfundza pa mbuto ikhacita iye phembero, Yezu abvundza: ‘Kodi anthu asalonga kuti Mwana wa munthu ndi ani?’ Iwo atawira: ‘Anango asalonga kuti ndimwe Juwau M’batizi, anango asalonga kuti ndimwe Eliya, anangombo asalonga kuti ndimwe Yeremiya peno m’bodzi wa aprofeta.’ Mwandimomwene, anthu akhanyerezera kuti Yezu ndi m’bodzi mwa ale adalamuswa muli akufa. Toera kudziwa pikhanyerezera iwo, iye abvundza: ‘Mphapo imwembo, musalonga kuti ndine ani?’ Mwakucimbiza Pedhru atawira: ‘Ndimwe Kristu, Mwana wa Mulungu wamaso.’—Mateu 16:13-16.

Yezu alonga kuti Pedhru ndi wakutsandzaya thangwi ya kupangwa pyenepi na Mulungu. Yezu alonga: ‘Ine ndinakupangambo kuti, iwe ndiwe Pedhru, pa mwala uyu ndinadzamanga mpingo wanga, pontho mphambvu ya kufa nkhabe kudzaukunda.’ Yezu akhalonga pya iye wakuti anadzamanga mpingo, khala andzace anakhala na umaso wakukhulupirika pa dziko yapantsi, kwakuti nthumbi nkhabe kwanisa kuakunda. Iye apikira kuna Pedhru: ‘Ndinadzakupasa maxavi a Umambo wakudzulu.’—Mateu 16:18, 19.

Yezu nee acitisa Pedhru kukhala pa mbuto yakutoma pakati pa apostolo ace, pontho iye nee ancitisa toera kukhala nyakutomesa mpingo. Yezu ndiye Mwala wa mpingo wakuti unadzamangwa. (1 Akorinto 3:11; Aefesi 2:20) Mbwenye, Pedhru atambira maxavi matatu. Iye akhala na mwai wa kufungula toera anthu azinji apite mu Umambo wakudzulu.

Pedhru aphatisira xavi yakutoma pa Pentekoste ya caka 33 N.W., toera kupangiza kuti Ayuda na akukhonda khala Ayuda asafunika kutcunyuka toera apulumuswe. Iye aphatisira xavi yaciwiri toera kupasa mwai Asamariya toera apite mu Umambo wa Mulungu. Buluka penepo, mu caka 36 N.W., Pedhru aphatisira xavi yacitatu toera kupasa mwai anthu akukhonda kusidzwa, ninga Kornelyo na anango.—Mabasa 2:37, 38; 8:14-17; 10:44-48.



[image: Yezu apasira nkhodolo Pedhru]



Pikhacedza iwo, apostolo adzudzumika na mafala adalonga Yezu thangwi yakuthabuka kwace na kufa kukhafuna kuthimbana na iye ku Yerusalemu. Nakuti iwo nee abvesesa kuti anadzalamuswa toera kukhala na umaso kudzulu, Pedhru aenda na Yezu pakhundu mbampanga: ‘Mbuya, bverekani ntsisi mwekhene! Pyenepi nee pisafunika kukucitikirani.’ Natenepa Yezu azungunuka mbantawira: ‘Buluka patsogolo panga Sathani! Kwa ine, iwe ndiwe mwala wakugwegwedusa, thangwi manyerezero ako si a Mulungu tayu, mbwenye ndi a anthu.’—Mateu 16:22, 23.

Natenepa Yezu acemera anthu anango mbaafokotozera kuti ndi pyakunentsa kukhala ntowereri wace. Iye alonga: ‘Munthu onsene anafuna kunditowera, asafunika akhondeke ekhene, akwate muti wace wakusikimizira mbapitiriza kunditowera. Thangwi munthu onsene anafuna kupulumusa umaso wace anadzauluza, mbwenye ule analuza umaso wace thangwi ya ine, pontho thangwi ya mphangwa zadidi, anadzaupulumusa.’—Marko 8:34, 35.

Toera kukhala wakutawirika kwa Yezu, anyakupfundzace asafunika kukhala acipapo na akuperekeka. Yezu alonga: ‘Munthu onsene anakhala na manyadzo na ine, pontho thangwi ya mafala anga mu dziko ino ya anthu akukhonda khulupirika na akudawa, Mwana wa munthu anadzakhalambo na manyadzo na iye angabwera mu mbiri ya Baba wace pabodzi na aanju akucena.’ (Marko 8:38) Natenepa, Yezu angabwera, iye ‘anabwezera munthu mwakubverana na makhaliro ace.’—Mateu 16:27.







	            Kodi anango akhanyerezera kuti Yezu ndi ani? Mphapo apostolo akhanyerezerambo tani?



	            Ndi maxavi api adatambira Pedhru, pontho aaphatisira tani?



	            Ndi uphungu upi udatambira Pedhru, na thangwi yanji?











^ (Luk. 9:18-26) Buluka penepo, pikhacita iye phembero paekha, anyakupfundza anfendedzera, iye mbaabvundza: “Kodi anthu asalonga kuti ndine ani?” 19 Iwo antawira: “Juwau M’batizi, mbwenye anango asalonga kuti ndimwe Eliya, anangombo asalonga kuti ndimwe m’bodzi wa aprofeta akale adalamuswa muli akufa.” 20 Penepo iye aabvundza: “Mphapo imwembo musalonga kuti ndine ani?” Pedhru atawira: “Ndimwe Kristu adatumwa na Mulungu.” 21 Penepo iye acedza nawo mbaacenjeza toera akhonde kupanga munthu pinthu pyenepi, 22 mbwenye iye alonga: “Mwana wa munthu asafunika kuona nyatwa zizinji mbakhondiwa na akulu a mbumba, akulu a anyantsembe na apfundzisi a mwambo. Buluka penepo iye anaphiwa, mbwenye pa ntsiku yacitatu iye analamuswa muli akufa.” 23 Penepo iye apangambo anthu onsene: “Munthu onsene anafuna kunditowera, asafunika akhondeke ekhene, akwate muti wace wakusikimizira* mbapitiriza kunditowera ntsiku zonsene. 24 Thangwi munthu onsene anafuna kupulumusa umaso wace, anadzauluza, mbwenye munthu onsene analuza umaso wace thangwi ya ine, anadzaupulumusa. 25 Kodi munthu anawinanji angakhala na pinthu pyonsene pya dziko ino, mbwenye mbaluza peno kufudza umaso wace? 26 Natenepa, munthu onsene anakhala na manyadzo thangwi ya ine, pontho thangwi ya mafala anga, Mwana wa munthu anadzakhalambo na manyadzo na munthu unoyu angabwera na mphambvu yace, ya Babace na ya aanju akucena.

Onani Mabvekero a Mafala Anango.


^ ndima 2 (Mar. 8:23, 24) Yezu aphata nkono wa boliboli mbaenda naye kunja kwa nzinda. Pidamala iye kumuikha mata m’maso mwace, ansandzikira manja, mbambvundza: “Ciripo cinaona iwe?” 24 Mamuna ayang’ana kudzulu mbalonga: “Ndikuona anthu, mbwenye asaoneka ninga miti ikufamba-famba.”



^ ndima 5 (Mat. 16:13-16) Pidafika iye mucisa ca Sezareya-Filipi, Yezu abvundza anyakupfundzace: “Kodi anthu asalonga kuti Mwana wa munthu ndi ani?” 14 Iwo antawira: “Anango asalonga kuti ndimwe Juwau M’batizi, anango asalonga kuti ndimwe Eliya, anangombo asalonga kuti ndimwe Yeremiya peno m’bodzi wa aprofeta.” 15 Iye aabvundza: “Mphapo imwembo musalonga kuti ndine ani?” 16 Simau Pedhru atawira: “Imwe ndimwe Kristu, Mwana wa Mulungu wamaso.”



^ ndima 6 (Mat. 16:18, 19) Ine ndinakupangambo kuti: Iwe ndiwe Pedhru, pamwala uyu ndinadzamanga mpingo wanga, pontho mphambvu ya kufa* nkhabe kudzaukunda. 19 Ndinadzakupasa maxavi a Umambo wakudzulu. Pyonsene pinafuna kudzamanga iwe pa dziko yapantsi, pyamangwa kale kudzulu, pontho pyonsene pinafuna kusudzula iwe pa dziko yapantsi, pyasudzulwa kale kudzulu.”

Fala na Fala: “misuwo ya Masiye.”


^ ndima 7 (1 Akor. 3:11) Thangwi nkhabe munthu anafuna kuikha miyala inango kusiyapo ire idaikhwa kale, yakuti isaimirira Yezu Kristu.



^ ndima 7 (Aef. 2:20) pontho imwe ndimwe ninga nyumba idamangwa padzulu pa apostolo na aprofeta, mbwenye Kristu Yezu ndi mwala wakufunika kakamwe wapankhomo.



^ ndima 1 (Mab. 2:37, 38) Pidabva iwo pyenepi, mitima yawo yanentseka kakamwe, mbabvundza Pedhru na apostolo anango: “Abale, mphapo tisafunika kucitanji?” 38 Pedhru aapanga: “Tcunyukani, m’bodzi na m’bodzi wa imwe abatizwe mu dzina ya Yezu Kristu toera mulekererwe madawo anu, natenepa munadzatambira nzimu wakucena ninga muoni wakukhonda lipa.



^ ndima 1 (Mab. 8:14-17) Ku Yerusalemu, apostolo abva kuti anthu a ku Samariya atawira mafala a Mulungu, natenepa iwo atuma Pedhru na Juwau toera kuenda kweneko; 15 iwo aenda, pidafika iwo aphembera toera anyakukhulupira atambire nzimu wakucena. 16 Thangwi iwo akhadamala kale kubatizwa mu dzina ya Mbuya Yezu, mbwenye nee m’bodzi wa iwo akhadatambira nzimu wakucena. 17 Natenepa Pedhru na Juwau aasandzikira manja, iwo mbatoma kutambira nzimu wakucena.



^ ndima 1 (Mab. 10:44-48) Pedhru pikhapitiriza iye kulonga pyenepi, anthu onsene akhambvesera atambira nzimu wakucena. 45 Anyakukhulupira akusidzwa adabwera pabodzi na Pedhru, adzumatirwa pidaona iwo kuti anthu a madzindza anango akhatambirambo muoni wa nzimu wakucena. 46 Thangwi iwo aabva mbakalonga pilongero pinango, pontho akhasimba Mulungu. Penepo Pedhru alonga: 47 “Anthu awa atambira nzimu wakucena ninga udatambira ife. Mbani anafuna kuakhondesa toera kubatizwa m’madzi?” 48 Natenepa iye aapanga toera abatizwe mu dzina ya Yezu Kristu. Penepo iwo am’phemba toera akhale na iwo mu ntsiku zingasi.



^ ndima 2 (Mat. 16:22, 23) Na thangwi ineyi, Pedhru aenda naye pakhundu mbatoma kunsandika, mbati: “Mbuya, bverekani ntsisi mwekhene! Pyenepi nee pisafunika kukucitikirani.” 23 Yezu apasira nkhodolo Pedhru mbampanga: “Buluka patsogolo panga Sathani! Kwa ine, iwe ndiwe mwala wakugwegwedusa, thangwi manyerezero ako si a Mulungu tayu, mbwenye ndi a anthu.”



^ ndima 3 (Mar. 8:34, 35) Yezu acemera mwinji wa anthu pabodzi na anyakupfundzace mbaapanga: “Munthu onsene anafuna kunditowera, asafunika akhondeke ekhene, akwate muti wace wakusikimizira* mbapitiriza kunditowera.” 35 Thangwi munthu onsene anafuna kupulumusa umaso wace, anadzauluza, mbwenye ule analuza umaso wace thangwi ya ine, pontho thangwi ya mphangwa zadidi, anadzaupulumusa.

Onani Mabvekero a Mafala Anango.


^ ndima 4 (Mar. 8:38) Natenepa, munthu onsene anakhala na manyadzo na ine pontho thangwi ya mafala anga mu dziko ino ya anthu akukhonda khulupirika* na akudawa, Mwana wa munthu anadzakhalambo na manyadzo na iye angabwera na mphambvu ya Babace pabodzi na aanju akucena.”

Peno: “aupombo.”


^ ndima 4 (Mat. 16:27) Thangwi Mwana wa munthu anadzabwera na mphambvu ya Babace pabodzi na aanju ace. Penepo iye anadzatcunyusa ale anacita pinthu pyakuipa, mbapasa nkhombo ale anacita pinthu pyadidi.









[image: Yezu asanduzwa pamaso pa Pedhru, Tiyago, na Juwau; pipangizo pya Mose na Eliya pyaonekera]




NSOLO 60

Kusanduzika Ndi Kupangizwa Kwa Mbiri ya Kristu


MATEU 16:28–17:13 MARKO 9:1-13 LUKA 9:27-36

	           MASOMPHENYA A KUSANDUZIKA



	           APOSTOLO ABVA FALA YA MULUNGU










Mu ndzidzi ukhapfundzisa Yezu anthu ku cisa ca Sezareya ya Filipi wakuti uli na nsindzo wa makilometru 25 toera kufika ku phiri ya Hermoni, iye alonga pinthu pyakudzumatirisa kwa apostolo ace: ‘Mwandimomwene ndinakupangani kuti alipo pano anango mwa imwe akuti nee anafa mbadzati kuona Mwana wa munthu mbakabwera mu Umambo wace.’—Mateu 16:28.

Anyakupfundza panango adzudzumika kuti Yezu asafuna kulonganji. Pakupita sumana ibodzi, Yezu akwata apostolo ace atatu—Pedhru, Tiyago na Juwau mbaenda nawo paphiri yakulapha. Akhali masiku, pontho amuna atatu akhali na citulo. Pikhacita Yezu phembero, iye asanduka pakati pawo. Apostolo aona nkhope yace mbiyetima ninga dzuwa, nguwo zace zikhali zakucena na zakuyetima ninga ceza.

Mu ndzidzi unoyu, amuna awiri akudziwika na dzina ya ‘Mose na Eliya’ aonekera. Iwo atoma kucedza na Yezu thangwi ya ‘kubuluka kwace pa dziko yapantsi, kukhafuna kucitika ku Yerusalemu.’ (Luka 9:30, 31) Kubuluka kweneku kukhafuna kulonga kufa kwa Yezu na kulamuswa kwace kukhadalonga iye nduli. (Mateu 16:21) Kucedza kweneku kwapangiza kuti mwakusiyana na pidalonga Pedhru, kufa kwakutsukwalisa kukhafuna kucitikirwa na Yezu nee mbakudacalirika.

Natenepa citulo camala, anyakupfundza adzumatirwa na pidabva iwo na pidaona iwo. Maseze akhali masomphenya, mbwenye akhali ninga andimomwene kwakuti Pedhru alonga: ‘Rabhi, mphyadidi tikhale pyathu pano. Tisiyeni timange misasa mitatu, ubodzi wanu, unango wa Mose unango wa Eliya.’ (Marko 9:5) Kodi Pedhru akhafuna kumanga misasa toera akhale penepo mu ndzidzi uzinji?

Pikhalonga Pedhru, khole yakuyetima yaaphimbira, pontho fala yakubuluka kudzulu yalonga: ‘Uyu ndi Mwananga wakufunika, anakomerwa na ine, m’bvereni.’ Pidabva iwo fala ya Mulungu, apostolo agopa mbagodama pantsi, mbwenye Yezu aapanga: “Lamukani, lekani kugopa.” (Mateu 17:5-7) Pidalamuka iwo, apostolo atatu nee aona munthu unango kusiyapo Yezu. Masomphenya akhadamala. Pidatcita iwo paphiri na macibese, Yezu aapanga: ‘Lekani kupanga nee munthu m’bodzi thangwi ya pidaona imwe mpaka Mwana wa munthu alamuswe muli akufa.’—Mateu 17:9.

Kuonekera kwa Eliya pa masomphenya kwabweresa mbvundzo unango. Apostolo abvundza: ‘Thangwi yanji apfundzisi a mwambo asalonga kuti ndi Eliya anafuna kubwera pakutoma?’ Yezu aatawira: ‘Eliya abwera kale, pontho iwo acimwana kundzindikira.’ (Mateu 17:10-12) Yezu akhalonga pya Juwau M’batizi, ule adacita basa ninga ya Eliya. Eliya asasanyira Elizeu njira, munjira ibodzi ene Juwau asasanyira Kristu.

Masomphenya anewa awangisa Yezu na apostolo ace. Iwo akwanisa kuona kuti mbiri ya Umambo wa Kristu inadzakhala tani. Natenepa anyakupfundza aona ‘Mwana wa munthu mbakabwera mu Umambo wace,’ ninga pidalonga Yezu kale. (Mateu 16:28) Pikhali iwo paphiri, iwo akhala ‘amboni akuona na maso utongi wace.’ Afarisi akhafuna cidzindikiro toera kupangiza kuti Yezu ndi Mambo wakusankhulwa na Mulungu, mbwenye Yezu nee aapangiza cidzindikiro ceneci. M’mbuto mwace, anyakupfundza apantima a Yezu atawiriswa kuona kusanduzika kwa Yezu, kwakuti kusapangiza kuti maprofesiya a Umambo anadzakwanirisika. Ndi thangwi yace Pedhru alemba: ‘Ife tiri nawo mafala aciprofesiya akubveka mwadidi.’—2 Pedro 1:16-19.







	            Anyakupfundza anango mbadzati kufa, akwanisa tani kuona Yezu mbabwera mu Umambo wace?



	            Kodi Mose na Eliya akhacedzanji na Yezu m’masomphenya?



	            Thangwi yanji masomphenya a kusanduzika awangisa atowereri a Kristu?











^ (Luk. 9:27-36) Mbwenye mwandimomwene ine ndinakupangani kuti anango mwa ale ali pano nee anadzafa mbadzati kuona Umambo wa Mulungu.” 28 Pidapita ntsiku zisere pakumala kulonga mafala anewa, iye akwata Pedhru, Juwau na Tiyago mbakwira nawo paphiri toera kucita phembero. 29 Pikhacita iye phembero, nkhope yace yacinja, nguwo zace zakhala zakucena kakamwe mbaziyetima. 30 Penepo aoneka amuna awiri mbakacedza na iye; iwo akhali Mose na Eliya. 31 Iwo aonekera na mbiri mbatoma kulonga pya kubuluka kwace pa dziko yapantsi, kwakuti mbakudacitika ku Yerusalemu. 32 Pedhru na ale akhali na iye akhadaphatwa kakamwe na citulo, mbwenye pidalamuka iwo, aona mbiri yace na amuna awiri adalimira na iye. 33 Pikhaenda amuna anewa, Pedhru apanga Yezu: “Mpfundzisi, mphyadidi tikhale pyathu pano. Natenepa tisiyeni timange misasa mitatu, ubodzi wanu, unango wa Mose, unangombo wa Eliya.” Iye nee akhadziwa pikhalonga iye. 34 Mbwenye pikhalonga iye pyenepi, yaoneka khole mbitoma kuaphimbira. Pidaphimbirwa iwo na khole, iwo agopa. 35 Penepo yabveka fala mu khole mbilonga: “Uyu ndi Mwananga adasankhula ine, mbvereni.” 36 Pidabveka fala ineyi, Yezu akhadasala ekhene. Mbwenye mu ntsiku zenezi iwo apitiriza nee kulonga cinthu cibodzi mwa pire pidaona iwo.



^ ndima 1 (Mat. 16:28) Mwandimomwene ine ndinakupangani kuti anango mwa ale ali pano nee anadzafa mbadzati kuona Mwana wa munthu mbakabwera mu Umambo wace.”



^ ndima 3 (Luk. 9:30, 31) Penepo aoneka amuna awiri mbakacedza na iye; iwo akhali Mose na Eliya. 31 Iwo aonekera na mbiri mbatoma kulonga pya kubuluka kwace pa dziko yapantsi, kwakuti mbakudacitika ku Yerusalemu.



^ ndima 3 (Mat. 16:21) Kubulukira pa ndzidzi unoyu, Yezu atoma kufokotozera anyakupfundzace kuti iye asafunika kuenda ku Yerusalemu. Kweneko iye anathabuswa kakamwe na akulu a mbumba, akulu a anyantsembe na apfundzisi a mwambo. Buluka penepo anaphiwa, mbwenye pa ntsiku yacitatu iye analamuswa muli akufa.



^ ndima 4 (Mar. 9:5) Penepo Pedhru apanga Yezu: “Rabhi, mphyadidi tikhale pyathu pano. Tisiyeni timange misasa mitatu, ubodzi wanu, unango wa Mose unango wa Eliya.”



^ ndima 5 (Mat. 17:5-7) Mu ndzidzi ukhalonga iye, khole yakucena kakamwe yaaphimbira, pontho yabveka fala mu khole mbilonga: “Uyu ndi Mwananga wakufunika, anakomerwa na ine, mbvereni.” 6 Pakubva mafala anewa, anyakupfundza agopa kakamwe, iwo agodama mbakotamisa nkhope zawo pantsi. 7 Buluka penepo Yezu aafendedzera, aaphata mbalonga: “Lamukani. Lekani kugopa.”



^ ndima 5 (Mat. 17:9) Pikhatcita iwo paphiri, Yezu aapanga: “Lekani kupanga nee munthu m’bodzi thangwi ya pidaona imwe, mpaka Mwana wa munthu angalamuswa muli akufa.”



^ ndima 6 (Mat. 17:10-12) Mbwenye anyakupfundzace ambvundza: “Thangwi yanji apfundzisi a mwambo asalonga kuti ndi Eliya anafuna kubwera pakutoma?” 11 Iye aatawira: “Mwandimomwene Eliya anabwera mbasasanyira pinthu pyonsene. 12 Mbwenye ine ndinakupangani kuti Eliya abwera kale, pontho iwo acimwana kundzindikira, m’mbuto mwace ancitira pinthu pyakuipa mwakubverana na pikhafuna iwo. Munjira ibodzi ene, Mwana wa munthu anadzathabuswa m’manja mwawo.”



^ ndima 7 (Mat. 16:28) Mwandimomwene ine ndinakupangani kuti anango mwa ale ali pano nee anadzafa mbadzati kuona Mwana wa munthu mbakabwera mu Umambo wace.”



^ ndima 7 (2 Ped. 1:16-19) Pidakudziwisani ife pya mphambvu na kuonekera kwa Mbuyathu Yezu Kristu, ife nee tapicita mwakubverana na pithankano pyapezi pinabuluka m’manyerezero a anthu, mbwenye tapicita thangwi yakukhala kwathu amboni adaona na maso mbiri yace. 17 Thangwi Mulungu Baba, ampasa cilemedzo na mbiri pa ndzidzi udapangwa iye mafala awa na mbiri ikulu: “Uyu ndi Mwananga wakufunika, anakomerwa na ine.” 18 Inde, ife tabva mafala anewa adabuluka kudzulu mu ndzidzi ukhali ife pabodzi na iye paphiri yakucena. 19 Natenepa, mafala a profesiya ndi akunyindirika kakamwe kwa ife, pontho imwe musacita mwadidi kuabvesera, ninga nyale inagaka pa mbuto ya cidima (mpaka kuca kunja, mbibuluka nyenyezi* yakumacibese) m’mitima yanu.

Peno: “nthondowa.”








[image: Baba akuphemba Yezu toera kuwangisa mwanace wakuti akhathabuswa na dimonyo]




NSOLO 61

Yezu Awangisa M’phale Akhali na Dimonyo


MATEU 17:14-20 MARKO 9:14-29 LUKA 9:37-43

	           AKHAFUNIKA KUKHALA NA CIKHULUPIRO CAKUWANGA TOERA KUWANGISA M’PHALE AKHATHABUSWA NA DIMONYO










Pikhatcita Yezu, Pedhru, Tiyago na Juwau paphiri, agumanikana na mwinji wa anthu. Ciripo cidadodomeka. Apfundzisi a mwambo agumanyikana mbazungulira anyakupfundza a Yezu toera kuketesana nawo. Anthu azinji akomerwa mudaona iwo Yezu, natenepa aenda kam’mwanyika. Iye aabvundza: ‘Ninji pinapokanyisana imwe na iwo?’—Marko 9:16.

Mamuna unango agodamira Yezu mbalonga: ‘Mpfundzisi, ndabweresa mwananga wamamuna kuna imwe thangwi ali na dimonyo wakuti asancimwanisa kulonga. Konsene kwene kunam’phata dimonyo unoyu, asamponya pantsi. Penepo mwana asabulusa mapobvu nkanwa, asakikiriza mano mbaluza mphambvu. Ine ndaphemba anyakupfundza anu toera abuluse dimonyo, mbwenye iwo nee akwanisa.’—Marko 9:17, 18.

Pisaoneka kuti apfundzisi a mwambo akhapokanyisana na kusingirira anyakupfundza thangwi yakucimwana kuwangisa mwana. Natenepa, mbuto mwakutawira pai wace mwana, Yezu apanga anthu: ‘Imwe anthu akuipa na akusowa cikhulupiro, ine ndinapitiriza na imwe mpaka lini? Ndinapirira na pinacita imwe mpaka lini?’ Mwandimomwene mafala anewa akhaphatisirwa makamaka kuna apfundzisi a mwambo, akuti akhacitisa nyatwa mu ndzidzi wakuti Yezu nee akhalipo. Buluka penepo Yezu apanga pai wace mwana: ‘M’bwereseni pano.’—Mateu 17:17.

Pikhaenda mwana kuna Yezu, dimonyo yakuti ikhali na iye yan’gwisa pantsi mbapfukunyuka-pfukunyuka. Mwana atoma kubulumunda pantsi mbakabuluka mapobvu. Yezu abvundza babace: ‘Pyenepi pyatoma lini?’ Iye antawira: ‘Kutomera mu uwana wace, kazinji kene dimonyo isamponya pa moto na m’madzi toera kumupha.’ Mamuna unoyu adembetera mbalonga: ‘Khala munakwanisa kumuwangisa, tibvereni ntsisi, pontho tiphedzeni.’—Marko 9:21, 22.

Babace mwana akhali wakusowa cidikhiro, thangwi anyakupfundza a Yezu acimwana kuwangisa mwanace. Pakutawira pidalonga mamuna unoyu, Yezu amuwangisa mukumpanga: ‘Thangwi yanji ukulonga kuti, khala munakwanisa? Kuna munthu wacikhulupiro pinthu pyonsene pisakwanisika.’ Mwakukhonda dembuka babace mwana adembetera: ‘Ndiri na cikhulupiro. Ndiphedzeni toera kuwangisa cikhulupiro canga!’—Marko 9:23, 24.



[image: Yezu akuwangisa m’phale akhathabuswa na dimonyo]



Yezu adzindikira kuti mwinji wa anthu ukhabwera. Patsogolo pa mwinji unoyu, iye apanga dimonyo: ‘Iwe dimonyo unacitisa munthu kukhonda kubva na kukhonda longa, ndiri kukupanga, buluka muna iye mbuleka kupita pontho muna iye!’ Pikhabuluka dimonyo, yacitisa mwana kukhuwa na kupfukunyuka-pfukunyuka. Na thangwi ineyi, mwana agona pantsi nee tekenyeka. Anthu pakuona pyenepi alonga: ‘Iye afa!’ (Marko 9:25, 26) Mbwenye pidaphata Yezu manja a m’phale, ‘mu ndzidzi ubodzi ene iye awanga.’ (Mateu 17:18) Natenepa, anthu adzumatirwa na pinthu pidacita Yezu.

Mbapidzati kucitika pyenepi, Yezu akhadatuma anyakupfundzace toera kumwaza mphangwa, iwo akwanisa kubulusa madimonyo. Na thangwi ineyi, iwo abandza mwai toera kubvundza Yezu pikhali iwo okha kuti: ‘Thangwi yanji ife nee takwanisa kubulusa dimonyo?’  Yezu aatawira kuti ndi thangwi yakusowa kwawo cikhulupiro, iye alonga: ‘Ntundu unoyu wa dimonyo usabuluka basi ene na phembero.’ (Marko 9:28, 29) Akhafunika kukhala na cikhulupiro cakuwanga na kuphemba ciphedzo ca Yahova toera kubulusa dimonyo ineyi ya mphambvu.

Pakumalisa, Yezu alonga: ‘Thangwi cikhulupiro canu ndi cakucepa. Mwandimomwene ndinakupangani kuti imwe mungakhala na cikhulupiro cakulandana na mbeu ya mostardha, munakwanisa kupanga phiri iyi kuti: Buluka pano ndoko kule, iyo inabulukadi. Nkhabe cinthu cinafuna kucimwanika kuna imwe.’ (Mateu 17:20) Pyenepi pisapangiza kuti cikhulupiro cisafunika kukhala cakuwanga kakamwe.

Ife tinakwanisa kuona pinthu pinapingiza kuthambaruka kwathu m’basa ya Yahova ninga pyakukhonda kupiririka, ninga phiri yakuti nkhabe kubuluka pa mbuto payo. Mbwenye ife tingawangisa cikhulupiro cathu, tinakwanisa kukunda mipingizo na nyatwa zonsene.







	            Pidabuluka Yezu paphiri iye agumana anthu mbakacitanji?



	            Thangwi yanji anyakupfundza acimwana kubulusa dimonyo mwa m’phale?



	            Tisafunika kucitanji toera cikhulupiro cathu cikhale cakuwanga?











^ (Mat. 17:14-20) Pidafika iwo pana mwinji wa anthu, mamuna m’bodzi afendedzera Yezu, agodama mbalonga: 15 “Mbuya, bverani ntsisi mwananga wamamuna thangwi iye ali na utenda wa njirinjiri, pontho ali kunentseka kakamwe. Iye kazinji kene asagwa pa moto na m’madzi. 16 Ine ndabwera naye kuna anyakupfundza anu, mbwenye iwo nee akwanisa kumuwangisa.” 17 Yezu atawira: “Imwe anthu akuipa na akusowa cikhulupiro, ndinapitiriza kukhala na imwe mpaka lini? Ndinakupirirani mpaka lini? M’bwereseni pano.” 18 Pidam’bweresa iwo, Yezu asandika dimonyo, mbibuluka muna m’phale. Mu ndzidzi ubodzi ene m’phale awanga. 19 Penepo, anyakupfundza aenda kacedza na Yezu pakhundu, mbambvundza: “Thangwi yanji ife nee takwanisa kubulusa dimonyo?” 20 Iye aatawira: “Thangwi cikhulupiro canu ndi cakucepa. Mwandimomwene ine ndinakupangani kuti imwe mungakhala na cikhulupiro ninga mbeu ya mostardha, munakwanisa kupanga phiri iyi kuti: ‘Buluka pano uende kule,’ iyo inabulukadi. Nkhabe cinthu cinafuna kucimwanika kuna imwe.”



^ (Luk. 9:37-43) Mangwana mwace, pikhatcita iwo paphiri, mwinji ukulu wa anthu waenda kaonana na iye. 38 Penepo mamuna m’bodzi akhuwa pakati pa mwinji wa anthu, mbalonga: “Mpfundzisi, ndisakuphembani toera muphedze* mwananga wamamuna, thangwi iye ndi m’bodzi basi. 39 Dimonyo angam’phata, mwakucimbiza iye asatoma kukhuwa, asan’gwisa pantsi mbabuluka mapobvu nkanwa. Toera kunsiya pisanentsa kakamwe, asansiya basi ene angamala kum’phekesa. 40 Ine ndaphemba anyakupfundza anu toera abuluse dimonyo, mbwenye iwo nee akwanisa.” 41 Yezu atawira: “Imwe anthu akuipa na akusowa cikhulupiro, ndinapitiriza kukhala na imwe mpaka lini? Ndinakupirirani mpaka lini? Bweresa mwanako pano.” 42 Pikhafendedzera m’phale, dimonyo an’gwisa pantsi mbancitisa kutetemera kakamwe. Mbwenye Yezu asandika dimonyo, awangisa m’phale mbampereka kuna babace. 43 Anthu onsene adzumatirwa kakamwe thangwi ya mphambvu ikulu ya Mulungu. Mu ndzidzi ukhadzumatirwa anthu onsene thangwi ya pinthu pyonsene pikhacita Yezu, iye apanga anyakupfundzace:

Fala na Fala: “muone.”


^ ndima 1 (Mar. 9:16) Natenepa iye aabvundza: “Ninji pinaketesana imwe na iwo?”



^ ndima 2 (Mar. 9:17, 18) Munthu m’bodzi pakati pa mwinji antawira: “Mpfundzisi, ndabweresa mwananga wamamuna kuna imwe thangwi ali na dimonyo wakuti asancimwanisa kulonga. 18 Konsene kwene kunam’phata dimonyo unoyu, asamponya pantsi. Penepo mwana asabulusa mapobvu nkanwa, asakukuta* mano mbaluza mphambvu. Ine ndaphemba anyakupfundza anu toera abuluse dimonyo, mbwenye iwo nee akwanisa.”

Peno: “asakikiriza.”


^ ndima 3 (Mat. 17:17) Yezu atawira: “Imwe anthu akuipa na akusowa cikhulupiro, ndinapitiriza kukhala na imwe mpaka lini? Ndinakupirirani mpaka lini? M’bwereseni pano.”



^ ndima 4 (Mar. 9:21, 22) Penepo Yezu abvundza babace mwana: “Pyenepi pyatoma lini?” Iye atawira: “Kutomera mu uwana wace, 22 kazinji kene dimonyo asamponya pa moto na m’madzi toera kumupha. Mbwenye khala munakwanisa kumuwangisa, tibvereni ntsisi, pontho tiphedzeni.”



^ ndima 1 (Mar. 9:23, 24) Yezu ampanga: “Thangwi yanji ukulonga kuti, ‘Khala munakwanisa’? Kuna munthu wacikhulupiro pinthu pyonsene pisakwanisika.” 24 Penepo pene babace mwana akhuwa mbalonga: “Ine ndiri na cikhulupiro! Ndiphedzeni toera kuwangisa cikhulupiro canga!”



^ ndima 2 (Mar. 9:25, 26) Pidaona Yezu kuti mwinji wa anthu ukhaafendedzera mwakucimbiza, asandika dimonyo, mbalonga: “Iwe dimonyo unacitisa munthu kukhonda kubva na kukhonda longa, ndiri kukupanga, buluka muna iye mbukhonda kupita pontho muna iye!” 26 Pidamala iye kukhuwa na kucitisa mwana kutetemera kakamwe, dimonyo abuluka, mwana mbakhala ninga afa, natenepa anthu azinji akhalonga: “Iye afa!”



^ ndima 2 (Mat. 17:18) Pidam’bweresa iwo, Yezu asandika dimonyo, mbibuluka muna m’phale. Mu ndzidzi ubodzi ene m’phale awanga.



^ ndima 3 (Mar. 9:28, 29) Pidapita iwo n’nyumba, anyakupfundzace ambvundza pakhundu: “Thangwi yanji ife nee takwanisa kubulusa dimonyo?” 29 Iye aatawira: “Ntundu unoyu wa dimonyo usabuluka basi ene na phembero.”



^ ndima 4 (Mat. 17:20) Iye aatawira: “Thangwi cikhulupiro canu ndi cakucepa. Mwandimomwene ine ndinakupangani kuti imwe mungakhala na cikhulupiro ninga mbeu ya mostardha, munakwanisa kupanga phiri iyi kuti: ‘Buluka pano uende kule,’ iyo inabulukadi. Nkhabe cinthu cinafuna kucimwanika kuna imwe.”









[image: Yezu na mwanang’ono]




NSOLO 62

Pfundziro Yakufunika Kakamwe Yakucepeseka


MATEU 17:22–18:5 MARKO 9:30-37 LUKA 9:43-48

	           YEZU ALONGA PONTHO THANGWI YA KUFA KWACE



	           IYE ALIPA NSONKHO MUKUPHATISIRA KOBIRI IDABULUSWA NKANWA MWA NTSOMBA



	            MBANI WANKULU KAKAMWE MU UMAMBO?










Pakumala kusanduzika na kubulusa dimonyo muna m’phale ku cisa ca Sezareya wa Filipi, Yezu aenda ku Kafarnau. Iye acita ulendo basi ene na anyakupfundzace toera mwinji ‘ukhonde kupidziwa.’ (Marko 9:30) Natenepa, pyenepi pyampasa mwai toera kukhunganya mwadidi anyakupfundzace thangwi ya kufa kwace, pontho thangwi ya basa ikhafuna iwo kudzacita. Iye afokotoza: ‘Mwana wa munthu anadzaperekwa m’manja mwa anthu, iwo anadzamupha, mbwenye pa ntsiku yacitatu iye anadzalamuswa muli akufa.’—Mateu 17:22, 23.

Pyenepi nee mbapidakhala pipswa kwa anyakupfundza. Yezu akhadalonga kale na anyakupfundzace, mbwenye Pedhru akhonda kukhulupira mbalonga kuti cipo pinacitika. (Mateu 16:21, 22) Pontho apostolo atatu akhadamala kale kuona kusanduzika kudacita Yezu mbabva pya ‘kuenda’ kwace. (Luka 9:31) Pa ndzidzi unoyu atowereri ace ‘atsukwala kakamwe’ na pidalonga Yezu, maseze nee akhadabvesesa mwadidi pyonsene. (Mateu 17:23) Pontho iwo agopa kuncita pontho mibvundzo thangwi ya pyenepi.

Mwakukhonda dembuka iwo afika ku Kafarnau, ku cisa cidakulira apostolo azinji, pontho ndi mbuto idacita Yezu kazinji kene basa yace. Amuna anango akuti akhalipisa misonkho afendedzera Pedhru. Toera kuyesera kupambizira Yezu kuti nee asalipa misonkho, iwo abvundza: ‘Kodi mpfundzisi wanu asalipa nsonkho?’—Mateu 17:24.

Pedhru atawira: ‘Inde, iye asalipa.’ Pidabwerera Pedhru kunyumba, Yezu akhadziwa pidacitika. Natenepa, Pedhru mbadzati kulonga cinthu, Yezu ambvundza: ‘Simau ndi api maonero ako? Mbani asatongwa kulipa nsonkho kuna amambo a dziko? Ndi anawo peno anyaphena?’ Pedhru atawira: ‘Ndi anyaphena.’ Yezu alonga: ‘Ndimomwene, ana a amambo nee asatongwa kulipa nsonkho.’—Mateu 17:25, 26.



[image: Ntsomba iri pa cimedzo yakuti iri na kobiri pa mulomo payo]



Baba wa Yezu ndi Mambo wakudzulu na pantsi, pontho Ndiye akhalambirwa pa templo. Ndi thangwi yace mwambo nee ukhaphemba kuti Mwana wa Mulungu alipe nsonkho pa templo. Yezu alonga: ‘Mbwenye toera tikhonde kuagwegwedusa, ndoko ku bara, ponya cimedzo cako, nyama yakutoma inafuna kumanga iwe, ifungule nkanwa mwace unagumana kobiri ya parata [estateri, peno tetradhrakima]. Kwata kobiri ineyi toera uende kalipa nsonkho wako na wanga.’—Mateu 17:27.

Pakupita ndzidzi pang’ono anyakupfundza agumanyikana pabodzi, pontho iwo akhali na mbvundzo kuna Yezu toera kudziwa kuti mbani wankulu mu Umambo. Pakutoma anyakupfundza akhagopa kucita mibvundzo thangwi ya kufa kwace, mbwenye cincino iwo nee akugopa kunfendedzera toera kudziwa tsogolo yawo. Yezu akhadziwa pikhanyerezera iwo. Mbwenye iwo atoma kale kuketesana pikhabwerera iwo ku Kafarnau. Mbwenye pa ndzidzi unoyu, nee agopa kubvundza thangwi ya ntsogolo yawo. Natenepa Yezu abvundza: ‘Ninji pikhaketesana imwe mu nseu?’ (Marko 9:33)  Thangwi ya manyadzo, anyakupfundza amatama, thangwi iwo akhaketesana kuti mbani wankulu pakati pawo. Pakumalisa, apostolo acita mbvundzo ukhaketesana iwo kuna Yezu: ‘Mbani nkulu kakamwe mu Umambo wakudzulu?’—Mateu 18:1.

Mphyakunentsa kutawira kuti pakupita pyaka pitatu pakuona na kubva pikhalonga Yezu, anyakupfundza akhapitiriza kuketesana thangwi ya pyenepi. Iwo akhali akusowa ungwiro, pontho akula mu cisa cakuti anthu akhafuna kakamwe cidzo na kukhala akubvekera. Kusiyapo pyenepi, Pedhru akhadabva Yezu mbampanga pya ‘pyavi’ pya Umambo. Kodi iye akhaona kuti ndi wakufunika kakamwe? Tiyago na Juwau panango akhali na maonero mabodzi ene, thangwi akhalipombo mu ndzidzi udasanduzika Yezu.

Mwakukhonda tsalakana pikhaacitisa kuketesana, Yezu asandika maonero awo. Iye acemera mwana, mbamuikha pakati pa anyakupfundza, mbaapanga: ‘Mungakhonda kucinja mbamukhala ninga anang’ono, nee munadzapita mu Umambo wakudzulu. Mbwenye ule anacepeseka mbakhala ninga mwanang’ono uyu, ndiye nkulu kakamwe mu Umambo wakudzulu; pontho munthu onsene anatambira mwanang’ono ninga uyu mu dzina yanga, asatambirambo ine.’—Mateu 18:3-5.

Ndi njira yadidi kakamwe yakupfundzisa! Yezu nee aipirwa na anyakupfundzace, pontho nee aacemera ninga anyakufuna pizinji peno anyantima. Mbuto mwace, iye aphatisira mwanang’ono toera kuapfundzisa, thangwi anapiana nee asadzudzumika na cidzo. Yezu apangizambo kuti anyakupfundzace asafunika kukulisa n’khaliro unoyu. Natenepa Yezu amalisa kupfundzisa atowereri ace mukulonga: ‘Ule anacepeseka mbakhala ninga mwana wang’ono pakati pa imwe monsene, unoyu ndiye nkulu.’—Luka 9:48.







	            Pakuenda ku Kafarnau, kodi Yezu abwerezera ntsonga ipi yakufunika na anyakupfundzace atawira tani?



	            Thangwi yanji mwambo nee ukhakakamiza Yezu toera kulipa nsonkho wa templo, mphapo thangwi yanji iye alipa?



	            Ninji pidacitisa anyakupfundza toera kudzudzumika na cidzo, pontho Yezu aasandika tani?











^ (Mar. 9:30-37) Iwo abuluka kweneko mbapita na ku Galileya, mbwenye iye nee akhafuna kuti anthu adziwe pyenepi. 31 Thangwi iye akhapfundzisa anyakupfundzace mbaapanga: “Mwana wa munthu anaperekwa m’manja mwa anthu, iwo anadzamupha, maseze aphiwe, iye anadzalamuswa pakupita ntsiku zitatu.” 32 Maseze nee abvesesa pidalonga iye, iwo akhagopa kumbvundzisa. 33 Iwo apita mu Kafarnau. Pikhali iye n’nyumba, Yezu aabvundza: “Ninji pikhaketesana imwe mu nseu?” 34 Iwo nee antawira, thangwi mu nseu iwo akhaketesana kuti mbani nkulu pakati pawo. 35 Penepo iye akhala pantsi mbacemera anyakupfundzace 12, mbaapanga: “Khala munthu asafuna kukhala wankulu, asafunika kucepeseka kakamwe mbakhala ntumiki wa onsene.” 36 Natenepa iye akwata mwanang’ono mbamuikha pakati pawo; aikha mikono yace m’mapewa a mwana, mbaapanga: 37 “Munthu onsene anatambira m’bodzi wa anang’ono ninga uyu mu dzina yanga, akutambirambo ine; pontho munthu onsene ananditambira, nee akutambira ine basi, mbwenye akutambirambo Ule adandituma.”



^ (Luk. 9:43-48) Anthu onsene adzumatirwa kakamwe thangwi ya mphambvu ikulu ya Mulungu. Mu ndzidzi ukhadzumatirwa anthu onsene thangwi ya pinthu pyonsene pikhacita Yezu, iye apanga anyakupfundzace: 44 “Bveserani mwadidi mbamukumbuka mafala awa, thangwi Mwana wa munthu anadzaperekwa m’manja mwa anthu.” 45 Mbwenye iwo nee abvesesa pikhalonga iye. Mwandimomwene, iwo akhadapibisirwa toera akhonde kupibvesesa, pontho iwo akhagopa kumbvundzisa mabvekero a mafala anewa. 46 Buluka penepo, anyakupfundza atoma kuketesana kuti mbani nkulu kakamwe pakati pawo. 47 Yezu pidadziwa iye manyerezero a m’mitima yawo, akwata mwanang’ono, amuikha pakhundu pace, 48 mbaapanga: “Munthu onsene anatambira mwanang’ono uyu mu dzina yanga, akutambirambo ine; pontho munthu onsene ananditambira, akutambirambo Ule adandituma. Thangwi ule anacepeseka mbakhala ninga mwanang’ono pakati pa imwe monsene, unoyu ndiye nkulu.”



^ ndima 1 (Mar. 9:30) Iwo abuluka kweneko mbapita na ku Galileya, mbwenye iye nee akhafuna kuti anthu adziwe pyenepi.



^ ndima 1 (Mat. 17:22, 23) Pikakhala Yezu pabodzi na anyakupfundzace ku Galileya, aapanga tenepa: “Mwana wa munthu anadzaperekwa m’manja mwa anthu, 23 iwo anamupha, mbwenye pa ntsiku yacitatu iye anadzalamuswa muli akufa.” Natenepa anyakupfundzace atsukwala kakamwe.



^ ndima 2 (Mat. 16:21, 22) Kubulukira pa ndzidzi unoyu, Yezu atoma kufokotozera anyakupfundzace kuti iye asafunika kuenda ku Yerusalemu. Kweneko iye anathabuswa kakamwe na akulu a mbumba, akulu a anyantsembe na apfundzisi a mwambo. Buluka penepo anaphiwa, mbwenye pa ntsiku yacitatu iye analamuswa muli akufa. 22 Na thangwi ineyi, Pedhru aenda naye pakhundu mbatoma kunsandika, mbati: “Mbuya, bverekani ntsisi mwekhene! Pyenepi nee pisafunika kukucitikirani.”



^ ndima 2 (Luk. 9:31) Iwo aonekera na mbiri mbatoma kulonga pya kubuluka kwace pa dziko yapantsi, kwakuti mbakudacitika ku Yerusalemu.



^ ndima 2 (Mat. 17:23) iwo anamupha, mbwenye pa ntsiku yacitatu iye anadzalamuswa muli akufa.” Natenepa anyakupfundzace atsukwala kakamwe.



^ ndima 3 (Mat. 17:24) Pidafika iwo ku Kafarnau, anyakulipisa nsonkho wa madhrakima mawiri afendedzera Pedhru mbambvundza: “Kodi mpfundzisi wanu asalipa nsonkho?



^ ndima 4 (Mat. 17:25, 26) Pedhru atawira: “Inde, iye asalipa.” Mbwenye pikhapita iye n’nyumba, Yezu ndiye adatoma kulonga naye, mbati: “Simau ndi api maonero ako? Mbani asatongwa kulipa nsonkho kuna amambo a dziko? Ndi anawo peno anyaphena?” 26 Pidatawira Pedhru kuti: “Ndi anyaphena,” Yezu ampanga: “Ndimomwene, ana a amambo nee asatongwa kulipa nsonkho.



^ ndima 5 (Mat. 17:27) Mbwenye toera tikhonde kuagwegwedusa, ndoko ku bara, ponya cimedzo cako, nyama yakutoma inafuna kumanga iwe, ifungule mulomo wace, unagumana kobiri ya parata.* Kwata kobiri ineyi toera uende kalipa nsonkho wako na wanga.”

Ntengo wa kobiri ineyi ndi sawasawa na wa madhrakima manai.


^ ndima 6 (Mar. 9:33) Iwo apita mu Kafarnau. Pikhali iye n’nyumba, Yezu aabvundza: “Ninji pikhaketesana imwe mu nseu?”



^ ndima 6 (Mat. 18:1) Pa ndzidzi unoyu anyakupfundza afendedzera Yezu mbambvundza: “Mbani nkulu kakamwe mu Umambo wakudzulu?”



^ ndima 1 (Mat. 18:3-5) mbalonga: “Mwandimomwene ndinakupangani kuti mungakhonda kucinja mbamukhala ninga anang’ono, nee munadzapita mu Umambo wakudzulu. 4 Mbwenye ule anacepeseka mbakhala ninga mwanang’ono uyu, ndiye nkulu kakamwe mu Umambo wakudzulu; 5 pontho munthu onsene anatambira mwanang’ono ninga uyu mu dzina yanga, akutambirambo ine.



^ ndima 2 (Luk. 9:48) mbaapanga: “Munthu onsene anatambira mwanang’ono uyu mu dzina yanga, akutambirambo ine; pontho munthu onsene ananditambira, akutambirambo Ule adandituma. Thangwi ule anacepeseka mbakhala ninga mwanang’ono pakati pa imwe monsene, unoyu ndiye nkulu.”









[image: Mamuna akukomerwa pakumala kugumana bira yace ikhadatayika]




NSOLO 63

Yezu Apereka Uphungu Thangwi Yakugwegwedusa Anango na Kudawa


MATEU 18:6-20 MARKO 9:38-50 LUKA 9:49, 50

	           UPHUNGU THANGWI YAKUGWEGWEDUSA ANANGO



	           KHALA M’BALE ACITA MADAWO










Yezu amala kulonga citsandzo toera kupangiza atowereri ace njira yadidi yakunyerezera. Iwo akhafunika kuoneka okha ninga anang’ono, akuti ndi akucepeseka na akukhonda funa cidzo. Anyakupfundza akhafunika ‘kutambira anang’ono anewa mu dzina yace, pyenepi pisapangiza kuti atambirambo Yezu.’—Mateu 18:5.

Apostolo akhadamala kwene kupokanyisana kuti mbani nkulu mwa iwo, na thangwi ineyi anyerezera kuti Yezu ali kuasandika. Natenepa Juwau alonga cinthu cikhadacitika: ‘Mpfundzisi, ife taona munthu unango mbakabulusa madimonyo mu dzina yanu, ife tayesera kun’khondesa, thangwi iye nee ndi m’bodzi wa ife.’—Luka 9:49.

Kodi Juwau akhaona kuti ndi apostolo basi akhatawiriswa toera kuwangisa na kubulusa madimonyo? Khala ndi tenepo, thangwi yanji mamuna unoyu Waciyuda akhakwanisa kubulusa madimonyo? Panango Juwau aona kuti mamuna unoyu nee asafunika kucita basa ineyi yakudzumatirisa thangwi nee asafamba pabodzi na Yezu na apostolo.

Mwakukhonda dikhira, Yezu atawira: ‘Lekani kuyesera kun’khondesa, thangwi nkhabe munthu anacita pirengo pya mphambvu mu dzina yanga, buluka penepo mbalonga pinthu pyakuipa thangwi ya ine. Thangwi munthu onsene anakhonda kutipokanya, ali kukhundu yathu. Pontho munthu onsene anakupasani khomitco ya madzi toera kumwa thangwi yakukhala anyakupfundza a Kristu, mwandimomwene ndinakupangani kuti iye nee anadzaluza nkhombo zace.’—Marko 9:39-41.

Natenepa, mamuna unoyu nee asafunika kutowerera Kristu toera kukhala kukhundu ya Yezu. Mpingo Wacikristu ukhadzati kukhazikiswa, maseze mamuna unoyu nee akhafamba na Yezu, mbwenye pyenepi nee pisabveka kuti iye ndi mpingizi wakuti asatomesa uphemberi wauthambi. Ndimomwene kuti iye asakhulupira dzina ya Yezu, pontho pidalonga Yezu pisapangiza kuti mamuna unoyu anadzatambira muoni wace.



[image: Mamuna adamangirirwa libwe n’khosi akuponywa m’bara]



Munjira inango, pikhali pyakugopswa kakamwe munthu kugwegweduka thangwi ya mafala na makhaliro a apostolo. Yezu alonga: ‘Munthu onsene anagwegwedusa m’bodzi wa anthu awa akucepeseka akuti asandikhulupira, mphyadidi amangirwe mwala ukulu wa libwe n’khosi mwace mbaponyiwa m’bara.’ (Marko 9:42) Natenepa, Yezu alonga kuna atowereri ace kuti mphyadidi kubulusa cinthu consene cakufunika ninga manja, mwendo na diso khala cinagwegwedusa. Mphyadidi kuluza khundu ibodzi ya manungo toera kupita mu Umambo wa Mulungu m’mbuto mwakukhala nawo mbatiponywa mu Djehena (Gowa ya Hinoni). Panango apostolo aona kale gowa ineyi yakuti isakhala cifupi na Yerusalemu, yakuti ikhapiswa pirombo, natenepa iwo akwanisa kubvesesa mwadidi kuti isaphiphirisa kufudzwa kwa kwenda na kwenda.

Yezu acenjezambo: ‘Citani mphole-mphole toera mukhonde kupwaza nee m’bodzi wa anthu awa akucepeseka, thangwi ine ndinakupangani kuti aanju awo kudzulu ndzidzi onsene asaona nkhope ya Baba wanga.’ Kodi ndi mpaka papi iwo ndi akufunika kakamwe kuna Baba wawo? Yezu alonga pya mamuna unango akhali na mabira 100 mbitayika ibodzi. Iye asiya mabira 99 mbaenda kasaka idatayika, angaigumana, iye anakomerwa kakamwe kupiringana mabira 99. Yezu athimiza: ‘Munjira ibodzi ene, Baba wanga wakudzulu nkhabe funa kuti m’bodzi wa anthu awa akucepeseka atayike.’—Mateu 18:10, 14.

Panango Yezu akhanyerezera pya kupokanyisana kwa apostolo kuti mbani nkulu mwa iwo, pidalonga iye kuti: ‘Khalani na munyu mwa imwe, pontho pitirizani kukhala na ntendere unango na ndzace.’ (Marko 9:50) Munyu usacitisa cakudya kukoma. Munyu wakuphiphirisa usacitisa munthu kutawira mwakukhonda nentsa pinalonga ndzace na usamphedza kukhala mwantendere, cinthu cakuti nee cisacitisa kulongezana.—Akolose 4:6.

Midzidzi inango panaoneka mikandzo mikulu, mbwenye Yezu alonga kuti tinathimbana nayo tani. Iye alonga: ‘Khala m’bale wako akudawira, ndoko kampangize cidadawa iye, panu mwekha iwe na iye basi. Iye angakubvesera, wawina m’bale wako.’ Mbwenye angakhonda kukubvesera, Yezu alonga: ‘Kwata munthu m’bodzi peno awiri, toera pyonsene pimaliswe pamaso pa amboni awiri peno atatu.’ Pyenepi pingakhonda kumalisa nkandzo, tisafunika kupanga ‘mpingo,’ peno akulu a mpingo akuti anakwanisa kucita cisankhulo. Mphapo nyakudawa angakhonda kubvesera? ‘Iye anakhala ninga munthu wa dziko peno ninga nyakulipisa misonkho,’ munthu wakuti Ayuda akhan’calira.—Mateu 18:15-17.

Akulu a mpingo asafunika kuphatisira Mafala a Mulungu. Angaona kuti nyakudawa ali na mulando na asafunika kusandikwa, kutonga kwa munthu unoyu ‘kwakhazikiswa kale kudzulu.’ Angaona kuti nee ali na mulando, pinakhalambo ‘pyakusudzulwa kale kudzulu.’ Pitsogolero pya Yezu pisaphedza mu ndzidzi unakhazikiswa mpingo Wacikristu. Pangaoneka mikandzo mikulu ninga ineyi, Yezu alonga: ‘Panagumanyikana anthu awiri peno atatu mu dzina yanga, ine ndiri penepo pabodzi na iwo.’—Mateu 18:18-20.







	            Thangwi yanji mamuna akhabulusa madimonyo nee akhafunika kuoniwa ninga mpingizi?



	            Thangwi yanji mphyakuipa kugwegwedusa anang’ono, pontho Yezu apereka citsandzo cipi toera kupangiza kufunika kwa anang’ono anewa?



	            Kodi Yezu alonga kuti tisafunika kucitanji khala m’bale peno mulongo adawa?











^ (Luk. 9:49, 50) Natenepa Juwau alonga: “Mpfundzisi, ife taona munthu unango mbakabulusa madimonyo mu dzina yanu, ife tayesera kun’khondesa, thangwi iye nee ndi m’bodzi wa ife.” 50 Mbwenye Yezu ampanga: “Lekani kuyesera kun’khondesa, thangwi munthu onsene anakhonda kukupokanyani ali kukhundu yanu.”



^ ndima 1 (Mat. 18:5) pontho munthu onsene anatambira mwanang’ono ninga uyu mu dzina yanga, akutambirambo ine.



^ ndima 2 (Luk. 9:49) Natenepa Juwau alonga: “Mpfundzisi, ife taona munthu unango mbakabulusa madimonyo mu dzina yanu, ife tayesera kun’khondesa, thangwi iye nee ndi m’bodzi wa ife.”



^ ndima 4 (Mar. 9:39-41) Mbwenye Yezu alonga: “Lekani kuyesera kun’khondesa, thangwi nkhabe munthu anacita pirengo pyamphambvu mu dzina yanga, buluka penepo mbalonga pinthu pyakuipa thangwi ya ine. 40 Thangwi munthu onsene anakhonda kutipokanya ali kukhundu yathu. 41 Pontho munthu onsene anakupasani khomitco ya madzi toera kumwa thangwi yakukhala anyakupfundza a Kristu, mwandimomwene ine ndinakupangani kuti iye nee anadzaluza nkhombo zace.



^ ndima 6 (Mar. 9:42) Mbwenye munthu onsene anagwegwedusa m’bodzi wa anthu awa akucepeseka akuti asandikhulupira, mphyadidi amangirwe mwala ukulu n’khosi mwace, ninga ule unazungunuswa na buru pakupeya, mbaponywa m’bara.



^ ndima 7 (Mat. 18:10) Citani mpholemphole toera mukhonde kupwaza nee m’bodzi wa anthu awa akucepeseka, thangwi ine ndinakupangani kuti aanju awo kudzulu ndzidzi onsene asaona nkhope ya Babanga wakudzulu.



^ ndima 7 (Mat. 18:14) Munjira ibodzi ene, Babanga* wakudzulu nkhabe funa kuti m’bodzi wa anthu awa akucepeseka atayike.

Munjira inango: “wanu.”


^ ndima 1 (Mar. 9:50) Munyu ndi wadidi, mbwenye ungasuluka, munacitanji toera ukhale pontho na mphambvu yakulungula? Khalani na munyu mwa imwe, pontho pitirizani kukhala muntendere unango na ndzace.”



^ ndima 1 (Akol. 4:6) Ndzidzi onsene mafala anu asafunika kukhala adidi, adzipe ninga akuikhwa munyu, toera mudziwe kuti musafunika kutawira tani m’bodzi na m’bodzi.



^ ndima 2 (Mat. 18:15-17) “Kusiyapo pyenepi, khala m’bale wako akudawira, ndoko kampangize cidadawa* iye, panu mwekha iwe na iye basi. Iye angakubvesera, wawina m’bale wako. 16 Mbwenye angakhonda kukubvesera, kwata munthu m’bodzi peno awiri, toera pyonsene pimaliswe pamaso pa amboni* awiri peno atatu. 17 Angakhonda kuabvesera, ndoko kalonge ku mpingo.* Angakhondambo kubvesera mpingo, muone pyako ninga munthu wa dziko* peno ninga nyakulipisa misonkho.

Fala na Fala: “ndoko kansandike.”
Fala na Fala: “pamulomo.”
Pisabveka kuenda kalonga na abale anatsogolera basa pa mpingo.
Isabveka munthu wakuti nee ndi Muyuda peno munthu wakuti nkhabe kukhulupira Mulungu.


^ ndima 3 (Mat. 18:18-20) “Mwandimomwene ndinakupangani kuti pinthu pyonsene pinamanga imwe pantsi pano pyamangwa kale kudzulu, pontho pyonsene pinasudzula imwe pantsi pano pyasudzulwa kale kudzulu. 19 Mwandimomwene ndinakupanganimbo kuti anthu awiri mwa imwe angabverana toera kuphemba cinthu consene cakufunika, Babanga wakudzulu anadzaapasa cidaphemba iwo. 20 Thangwi panagumanyikana anthu awiri peno atatu mu dzina yanga, ine ndiri penepo pabodzi na iwo.”









[image: Nyabasa akhwipa khosi ya nyabasa ndzace]




NSOLO 64

Kufunika Kwa Kulekerera


MATEU 18:21-35

	           KODI TISAFUNIKA KULEKERERA MPAKA KANOMWE?



	           NSANGANI WA NYABASA WAKUKHONDA PEREKA TAKHUTA










Pedhru akhadabva Yezu mbakalonga kuti anatsalakana tani mikandzo inacitika pakati pa abale na kumalisa mikandzo ineyi paokha. Mbwenye Pedhru asafuna kudziwa kuti asafunika kucita pyenepi kangasi.

Pedhru abvundza: ‘Mbuya, m’bale wanga angandidawira ndisafunika kumulekerera kangasi? Mpaka kanomwe?’ Atsogoleri anango auphemberi asapfundzisa kuti munthu asafunika kulekererwa mpaka katatu. Natenepa, panango Pedhru akhanyerezera kuti ndi wakukoma ntima angalekerera ‘mpaka kanomwe.’—Mateu 18:21.

Mbwenye maonero akulengesa madodo a munthu khala tatsukwaliswa, nee pisabverana na pipfundziso pya Yezu. Ndi thangwi yace Yezu apanga Pedhru: ‘Ine ndinakupanga, si kanomwe basi tayu, mbwenye mpaka 77.’ (Mateu 18:22) Pyenepi pisabveka kuti tisafunika kulekerera ndzidzi onsene. Pedhru nee akhafunika kulengesa kuti alekerera kangasi m’bale wace.



[image: Mambo akulekerera mangawa a nyabasace]



Buluka penepo, Yezu apanga Pedhru na anango nsangani unalonga pyakufunika kwa kulekerera. Nsangani unoyu usalonga pya nyabasa adacimwana kupangiza ntsisi ninga mbuyace. Mambo akhafuna kuti anyabasace abweze mangawa adakwata iwo. Nyabasa m’bodzi wakuti akhafiyari matalento 10.000 [madhenaryo 60.000.000], aendeswa pana mambo. Mbwenye thangwi yakusowa kobiri toera kubweza mangawa ace, mambo atonga kuti nyabasa, nkazace na anace aguliswe toera akwanise kubweza mangawa. Pa ndzidzi unoyu, nyabasa agodama pa miyendo ya mbuyace mbadembetera: ‘Ndaphata miyendo, ndisakuphembani toera mudikhire, ine ndinakubwezerani pyonsene.’—Mateu 18:26.





[image: Nyabasa aikhisa n’kaidi nyabasa ndzace]



Mambo ambvera ntsisi mbam’panga kuti aleke kubweza mangawa onsene akhali na iye. Buluka penepo, nyabasa aenda mbagumana nyabasa ndzace wakuti akhanfiyari madhenaryo 100. Iye amphata mbatoma kum’menya, mbalonga: “Bweza mangawa ako!” Nyabasa ndzace agodama pa miyendo pace, mbadembetera: ‘Ndaphata miyendo, ndisakuphembani toera mudikhire, ine ndinakubwezerani pyonsene.’ (Mateu 18:28, 29) Mbwenye nyabasa adalekererwa na mambo nee atowezera mbuyace. Iye acitisa kuti nyabasa ndzace wakuti akhafiyari kobiri yakucepa kakamwe toera aikhwe n’kaidi mpaka angabwezera mangawa.





[image: Mambo atonga kuikhisa n’kaidi nyabasa wakusowa ntsisi]



Yezu alonga kuti pidaona anyabasa anango kuti ndzawo nee apangiza ntsisi, iwo aenda kapanga mbuyawo. Natenepa, mbuya aipirwa kakamwe mbacemeresa nyabasa unoyu. Mambo alonga: ‘Iwe ndiwe nyabasa wakuipa! Ine ndakulekerera mangawa ako onsene thangwi wandiphemba, mphapo nee usafunikambo kubvera ntsisi nyabasa ndzako ninga pidacita ine?’ Mwakuipirwa, mambo apereka nyabasa unoyu kuna anyakaidi mpaka amale kubweza mangawa ace onsene. Yezu amalisa na kulonga: ‘M’bodzi na m’bodzi wa imwe angakhonda kulekerera m’bale wace na ntima onsene, Baba wanga wakudzulu anadzakutsalakanani munjira ibodzi ene.’—Mateu 18:32-35.

Ineyi ndi pfundziro yadidi kwa ife toera kulekerera. Mulungu atilekerera mangawa anthu mazinji akuti ndi madawo. Madawo onsene anaticitira Nkristu ndzathu ndi mang’ono tingaalandanisa na madawo athu kwa Mulungu. Mbwenye Yahova asatilekerera, tayu kabodzi, mbwenye maulendo mazinji. Kodi nee tisafunika kulekerera m’bale wathu maulendo mazinji, maseze tikhale na mathangwi toera kusuma? Ninga pidapfundzisa Yezu pa Nkhani ya Paphiri, Mulungu ‘analekerera mangawa athu ife tingalekerera andzathu mangawa awo.’—Mateu 6:12.







	            Thangwi yanji Pedhru abvundzisa pya kulekerera, pontho thangwi yanji iye anyerezera kuti akhali wakukoma ntima angalekerera kanomwe?



	            Pidadembetera nyabasa toera mambo ambvere ntsisi, kodi mambo atawira tani? Nyabasa atsalakana tani nyabasa ndzace?



	            Tisapfundzanji kubulukira ku nsangani wa Yezu?











^ ndima 2 (Mat. 18:21) Penepo Pedhru afendedzera Yezu mbambvundza: “Mbuya, kodi m’bale wanga anandidawira kangasi ine mbandimulekerera? Mpaka kanomwe?”



^ ndima 3 (Mat. 18:22) Yezu antawira mbati: “Ine ndinakupanga, si kanomwe basi tayu, mbwenye mpaka 77.



^ ndima 4 (Mat. 18:26) Penepo nyabasa ule agodama pamaso pa mambo mbalonga: ‘Ndaphata miyendo, ndisakuphembani toera mudikhire, ine ndinakubwezerani pyonsene.’



^ ndima 5 (Mat. 18:28, 29) Mbwenye pidabuluka nyabasa unoyu, agumana nyabasa ndzace wakuti akhanfiyari madhenaryo 100. Iye an’khwipa mbampanga: ‘Ndibwezere pyonsene pinandifiyari iwe.’ 29 Nyabasa ndzace agodama mbatoma kudembetera, mbati: ‘Ndaphata miyendo, ndisakuphembani toera mudikhire, ine ndinakubwezerani pyonsene.’



^ ndima 1 (Mat. 18:32-35) Mambo ancemeresa mbampanga: ‘Iwe nyabasa wakuipa, ine ndakulekerera mangawa ako onsene pidandidembetera iwe. 33 Kodi iwe nee ukhafunikambo kubvera ndzako ntsisi ninga mudakubvera ine ntsisi?’ 34 Na thangwi ineyi, mambo aipirwa kakamwe mbampereka kuna anyakuonera kaidi toera afungirwe nkaidi, mpaka angabwezera mangawa ace onsene. 35 Natenepa, m’bodzi na m’bodzi wa imwe angakhonda kulekerera m’bale wace na ntima onsene, Babanga wakudzulu anadzakutsalakanani munjira ibodzi ene.”



^ ndima 2 (Mat. 6:12) Tilekerereni mangawa athu ninga munalekerera ife ale anatifiyari.









[image: Yezu na anyakupfundzace ali kuenda ku Yerusalemu]




NSOLO 65

Iye Apfundzisa Paulendo wa Kuenda ku Yerusalemu


MATEU 8:19-22 LUKA 9:51-62 JUWAU 7:2-10

	           KODI ABALE A YEZU AKHAMUONA TANI



	           NDI MUNJIRA IPI MABASA A UMAMBO NDI AKUFUNIKA KAKAMWE?










Mu ndzidzi ungasi, Yezu acita basa yace ku Galileya, kudagumana iye maphindu kakamwe kupiringana ku Yudeya. Pikhali iye ku Yerusalemu mbawangisa mamuna pa ntsiku ya Sabudu, ‘Ayuda akhansaka toera kumupha.’—Juwau 5:18; 7:1.

Ukhali mwezi wa Setembro wa 32 N.W., pontho Phwando ya Misasa ikhali cifupi. Phwando ineyi isacitwa mu ntsiku zinomwe, pontho pa ntsiku yacisere pasacitwa nsonkhano. Phwando ndi cipangizo cakuti caka cakulima camala, pontho ukhali ndzidzi wakutsandzaya kakamwe na kupereka takhuta.



[image: Yezu pabodzi na Tiyago na Juwau]



Abale ace Yezu akuti madzina awo ndi Tiyago, Simau, Zuze na Yuda acenjeza Yezu: ‘Buluka kuno uende ku Yudeya.’ Nakuti Yerusalemu ikhali mbuto yaulambiri ya dziko ineyi, anthu akhadzala kakamwe mu nzinda unoyu mu ndzidzi ukhacitwa maphwando matatu a pacaka. Abale a Yezu alonga: ‘Nkhabe munthu anacita pinthu ncibisobiso khala iye asafuna kudziwika pakweca. Khala iwe usacita pinthu pyenepi, picite pamaso pa anthu onsene.’—Juwau 7:3, 4.

Mu ndzidzi unoyu, abale ace anewa anai ‘nee akhan’khulupira’ ninga Mesiya. Natenepa iwo akhafuna kuti anthu onsene adagumanika pa phwando aone mabasace mangasi a mphambvu. Mukudzindikira ngozwi, Yezu aapanga: ‘Dziko nkhabe thangwi toera kukuidani, mbwenye isaida ine thangwi ndisapereka umboni wakuti mabasa ayo ndi akuipa. Imwe ndokoni ku phwando, ine nee ndinenda ku phwando ineyi, thangwi ndzidzi wanga udzati kukwana.’—Juwau 7:5-8.

Pakupita ntsiku zingasi pidamala abale ace Yezu na anthu anango abuluka mu nzinda, Yezu na anyakupfundzace abuluka mbakhonda kupanga anango. M’mbuto mwakupita na nseu ukhakomerwa na anthu azinji cifupi na Nkulo wa Yordani, iwo apita na nseu wa ku Samariya. Yezu na anyakupfundzace akhafuna mbuto toera kufikira ku Samariya. Ndi thangwi yace atumiza anthu angasi toera kucita masasanyiro. Anthu a cisa ceneci akhonda kuatambira thangwi Yezu akhaenda ku Yerusalemu ku phwando ya Ayuda. Mwakuipirwa, Tiyago na Juwau abvundza: ‘Mbuya, musafuna kuti tiphembe moto ubwere bulukira kudzulu toera kuafudza?’ (Luka 9:54) Yezu aasandika thangwi ya pyenepi, pontho iwo apitiriza na ulendo wawo.

Pikhali iwo mu nseu, mpfundzisi wa mwambo apanga Yezu: ‘Mpfundzisi, ndisafuna kukutowerani konsene kunenda imwe.’ Yezu atawira: ‘Nyenga ziri na madzimba, mbalame zakudzulu ziri na ntsandza, mbwenye Mwana wa munthu nkhabe mbuto yakutsamisa nsolo wace.’ (Mateu 8:19, 20) Na pyenepi, Yezu akhafuna kulonga kuti mpfundzisi wa mwambo anathimbana na nyatwa zizinji angakhala ntowereri wa Yezu. Natenepa mpfundzisi wa mwambo apangiza kudzikuza mbakhonda kukhala na umaso ninga unoyu. Ndi thangwi yace m’bodzi na m’bodzi wa ife asafunika kubvundzika: ‘Ndiri dzololo toera kukhala ntowereri wa Yezu mpaka papi?’



[image: 1. Nyenga ali mbuto yacidima; 2. Mbalame iri pa ntsandza]



Yezu apangambo mamuna unango: ‘Bwera ukhale nyakupfundza wanga.’ Mamuna atawira: ‘Mbuya, pakutoma ndisiyeni ndiende kaikha baba wanga.’ Mukudziwa makhaliro ace, Yezu alonga: ‘Siya anthu akufa aikhe anyakufa awo, mbwenye iwe ndoko kamwaza mphangwa za Umambo wa Mulungu konsene kwene.’ (Luka 9:59, 60) Mwandimomwene, babace akhadzati kufa. Mbadakhala kuti afa, mwanace nee mbadacedza na Yezu mu ndzidzi unoyu. Mwana nee akhafuna kuikha Umambo wa Mulungu pa mbuto yakutoma mu umaso wace.

Pidafika iwo mu nseu wakuenda ku Yerusalemu, mamuna unango apanga Yezu: ‘Mbuya, ine ndinakutowerani, mbwenye pakutoma ndisiyeni ndikapangane anthu a panyumba yanga.’ Yezu atawira: ‘Munthu onsene anaphata phaza mbayang’ana nduli nee ndi wakuthema mu Umambo wa Mulungu.’—Luka 9:61, 62.

Ale anafuna kukhala anyakupfundza andimomwene a Yezu asafunika kuikha manyerezero awo m’mabasa a Umambo. Nyakulima angakhonda kuyang’ana kutsogolo, mbuto inalimwa inagongonyeka. Iye angasiya phaza pantsi mbayang’ana nduli, basa yakulima inadembuka. Munjira ibodzi ene, munthu anayang’ana nduli mu dziko ino anasiya njira yakutsogolera ku umaso wakukhonda mala.







	            Kodi abale anai a Yezu akhanyerezeranji thangwi ya iye?



	            Thangwi yanji Asamariya akhonda kutambira Yezu, pontho Tiyago na Juwau akhafuna kucitanji?



	            Kodi n’njira Yezu acedzanji na anthu atatu, pontho iye agomezeranji thangwi ya Umambo wa Mulungu?











^ (Mat. 8:19-22) Penepo mpfundzisi wa mwambo abwera kuna Yezu mbampanga: “Mpfundzisi, ine ndinakutowerani konsene kunafuna imwe kuenda.” 20 Mbwenye Yezu antawira: “Anambwa a ntsanga* ali na madzimba, mbalame zakudzulu ziri na ntsandza, mbwenye Mwana wa munthu nkhabe mbuto yakutsamisa nsolo wace.” 21 Penepo, nyakupfundza unango ampanga: “Mbuya, pakutoma ndisiyeni ndiende kaikha babanga.” 22 Yezu antawira: “Pitiriza kunditowera, siya anthu akufa aikhe anyakufa awo.”

Peno: “Nyenga.” ndi cinyama ca ntsanga cidalandana pang’ono na mwanambwa.


^ (Juw. 7:2-10) Mbwenye Phwando ya Misasa* ikhacitwa na Ayuda ikhali cifupi. 3 Natenepa, abale ace ampanga: “Buluka kuno uende ku Yudeya toera anyakupfundza ako aonembo pinthu pinacita iwe. 4 Thangwi nkhabe munthu anacita pinthu ncibisobiso khala iye asafuna kudziwika pakweca. Khala iwe usacita pinthu pyenepi, picite pamaso pa anthu onsene.” 5 Mwandimomwene, abale ace nee akhan’khulupira. 6 Natenepa Yezu aapanga: “Ndzidzi wanga udzati kukwana, mbwenye kwa imwe, ndzidzi onsene ngwadidi. 7 Dziko nkhabe thangwi toera kukuidani, mbwenye isaida ine thangwi ndisapereka umboni wakuti mabasa ayo ndi akuipa. 8 Imwe ndokoni kuphwando, ine nee ndinaenda cincino kuphwando ineyi, thangwi ndzidzi wanga udzati kukwana.” 9 Pidamala iye kulonga pyenepi, apitiriza mu Galileya. 10 Mbwenye pidamala kuenda abale ace kuphwando, iye aendambo ncibisobiso.

Peno: “Makumbi.”


^ ndima 1 (Juw. 5:18) Ineyi ndi thangwi idacitisa Ayuda kusaka kakamwe Yezu toera kumupha, thangwi iwo akhanyerezera kuti iye nee akhapwaza ntsiku ya Sabudu basi, mbwenye akhalongambo kuti Mulungu ndi Babace, mbacitika ekhene kukhala sawasawa na Mulungu.



^ ndima 1 (Juw. 7:1) Buluka penepo, Yezu apitiriza kumwaza mphangwa mu Galileya. Iye nee akhafuna kuenda ku Yudeya thangwi Ayuda akhansaka toera kumupha.



^ ndima 3 (Juw. 7:3, 4) Natenepa, abale ace ampanga: “Buluka kuno uende ku Yudeya toera anyakupfundza ako aonembo pinthu pinacita iwe. 4 Thangwi nkhabe munthu anacita pinthu ncibisobiso khala iye asafuna kudziwika pakweca. Khala iwe usacita pinthu pyenepi, picite pamaso pa anthu onsene.”



^ ndima 4 (Juw. 7:5-8) Mwandimomwene, abale ace nee akhan’khulupira. 6 Natenepa Yezu aapanga: “Ndzidzi wanga udzati kukwana, mbwenye kwa imwe, ndzidzi onsene ngwadidi. 7 Dziko nkhabe thangwi toera kukuidani, mbwenye isaida ine thangwi ndisapereka umboni wakuti mabasa ayo ndi akuipa. 8 Imwe ndokoni kuphwando, ine nee ndinaenda cincino kuphwando ineyi, thangwi ndzidzi wanga udzati kukwana.”



^ ndima 5 (Luk. 9:54) Nyakupfundza Tiyago na Juwau mudaona iwo pyenepi, alonga: “Mbuya, musafuna kuti tiphembe moto ubwere buluka kudzulu toera kuafudza?”



^ ndima 6 (Mat. 8:19, 20) Penepo mpfundzisi wa mwambo abwera kuna Yezu mbampanga: “Mpfundzisi, ine ndinakutowerani konsene kunafuna imwe kuenda.” 20 Mbwenye Yezu antawira: “Anambwa a ntsanga* ali na madzimba, mbalame zakudzulu ziri na ntsandza, mbwenye Mwana wa munthu nkhabe mbuto yakutsamisa nsolo wace.”

Peno: “Nyenga.” ndi cinyama ca ntsanga cidalandana pang’ono na mwanambwa.


^ ndima 1 (Luk. 9:59, 60) Penepo iye apanga unango: “Bwera ukhale nyakupfundza wanga.” Mamuna unoyu antawira: “Mbuya, pakutoma ndisiyeni ndiende kaikha babanga.” 60 Mbwenye Yezu ampanga: “Siya anthu akufa aikhe anyakufa awo, mbwenye iwe ndoko kamwaza mphangwa za Umambo wa Mulungu konsene kwene.”



^ ndima 2 (Luk. 9:61, 62) Unangombo alonga: “Mbuya, ine ndinakutowerani, mbwenye pakutoma ndisiyeni ndikapangane anthu a panyumba panga.” 62 Yezu antawira: “Munthu onsene anaphata phaza mbayang’ana nduli nee ndi wakuthema mu Umambo wa Mulungu.”









[image: Atowereri akulonga na Yezu thangwi ya utumiki udacita iwo]




KHUNDU 4

Yezu Amwaza Mphangwa ku Yudeya

‘Phembani Mwanaciro Munda Kuti Atumize Anyabasa Toera Kubvuna.’—Luka 10:2




^ (Luk. 10:2) Penepo Yezu aapanga: “Mwandimomwene, basa yakubvuna ndi ikulu, mbwenye anyabasa acepa. Natenepa, phembani Mwanaciro munda kuti atumize anyabasa toera kubvuna.









[image: Yezu akupfundzisa mu templo mu nzinda wa Yerusalemu]




NSOLO 66

Pidacitika Ku Yerusalemu Pa Phwando Ya Misasa


JUWAU 7:11-32

	           YEZU APFUNDZISA ANTHU MU TEMPLO










Anthu azinji adziwa pya Yezu kutomera pa ndzidzi udabatizwa iye. Ayuda azinji aona Yezu mbakacita pirengo, pontho anthu azinji a mizinda yakutali abva pinthu pidacita Yezu. Natenepa, pa Phwando ya Misasa ku Yerusalemu anthu azinji akhafuna kakamwe kumuona.

Anthu anewa akhali na maonero akusiyana thangwi ya Yezu. Anango akhalonga: ‘Iye ndi munthu wadidi.’ Anangombo akhalonga: ‘Iye asanyengeza anthu.’ (Juwau 7:12) Mafala anewa alongwa makamaka pa ntsiku zakutoma za phwando. Mbwenye pa ndzidzi unoyu nee munthu m’bodzi akhali na cipapo toera kutsidzikiza Yezu thangwi anthu akhagopa atsogoleri Aciyuda.

Mu ndzidzi wa phwando, Yezu aenda mu Templo. Anthu azinji adzuma thangwi Yezu akhapfundzisa mwadidi kakamwe, pontho mwaluso. Nakuti iye nee apfundza maxikola Acirabhi, Ayuda abvundzika: ‘Munthu uyu nee aenda kapfundza kuxikola. Mphapo asakwanisa tani kudziwa mwadidi pya Malemba?’—Juwau 7:15.

Natenepa, Yezu aapanga: ‘Pinapfundzisa ine si pyanga tayu, mbwenye ndi pya ule adandituma. Khala munthu asafuna kucita pinafuna Mulungu, munthu unoyu anadziwa khala pinapfundzisa ine pisabuluka kuna Mulungu, peno ndisalonga pinanyerezera ine.’ (Juwau 7:16, 17) Pinthu pikhapfundzisa Yezu pikhabverana na pikhali mu Mwambo wa Mulungu. Na thangwi ineyi pikhaonekeratu pakweca kuti Yezu akhafuna kuti anthu alemedze Mulungu tayu iye.

Buluka penepo, Yezu alonga: ‘Kodi Mose nee akupasani Mwambo? Mbwenye nee m’bodzi wa imwe asabvera Mwambo. Mphapo thangwi yanji musafuna kundipha?’ Anthu anango pakati pa mwinji, panango alendo adabuluka madziko anango nee akhadziwa kuti alipo akhafuna kupha Yezu. Iwo nee akhapibvesesa thangwi yanji Ayuda akhafuna kupha mpfundzisi wadidi kakamwe. Natenepa, anthu anewa akhanyerezera kuti Yezu nee ali mwadidi. Na thangwi ineyi iwo alonga: ‘Iwe uli na dimonyo. Mbani anasaka kukupha?’—Juwau 7:19, 20.

Caka cibodzi na hafu nduli, atsogoleri Aciyuda akhafuna kupha Yezu pidawangisa iye munthu m’bodzi pa ntsiku ya Sabudu. Pidakumbuka iye pyenepi, Yezu alonga nkhani inango toera kupangiza kuti atsogoleri auphemberi akhali na manyerezero akuphonyeka. Iye alonga pidalembwa mu Mwambo kuti mwana wamamuna angabalwa akhafunika kusidzwa pa ntsiku yacisere ngakhale ntsiku ineyi ingakhala Sabudu. Buluka penepo, iye aabvundza: ‘Khala imwe musasidza munthu pa ntsiku ya Sabudu toera mukhonde kuswa Mwambo wa Mose, thangwi yanji mwaipirwa kakamwe na ine pidawangisa ine munthu pa ntsiku ya Sabudu? Lekani kutonga mwakubverana na maonekero akunja, mbwenye tongani mwaulungami.’—Juwau 7:23, 24.

Anthu a mu Yerusalemu akuti akhadziwa kuti Ayuda asafuna kupha Yezu, alonga: ‘Kodi munthu uyu nee ndiye anasaka iwo toera kumupha? Mbwenye onani, iye akulonga pakweca, nkhabe cinthu cinalonga iwo kuna iye. Kodi atsogoleri athu asanyerezerambo kuti mwandimomwene iye ndi Kristu?’ Mphapo, thangwi yanji anthu anewa nee akhakhulupira kuti Yezu ndi Kristu? Thangwi iwo akhalonga: ‘Ife tisadziwa kudabuluka munthu uyu; mbwenye Kristu angabwera, nkhabe munthu anafuna kudziwa kudabuluka iye.’—Juwau 7:25-27.

Mu ndzidzi ukakhala iye mu Templo, Yezu atawira: ‘Imwe musandidziwa, pontho musadziwa kudabuluka ine. Ine nee ndabwera ninga munafunira ine, mbwenye Ule adandituma ndi wandimomwene, imwembo nkhabe kundziwa. Ine ndisandziwa, thangwi ndine muimiriri wace, Iye ndiye adandituma.’ (Juwau 7:28, 29) Thangwi ya mafala ace akubveka mwadidi, anthu anyerezera pya kuphata Yezu toera kumuikha n’kaidi peno toera kumupha. Mbwenye pikhanyerezera iwo pyacimwanika thangwi ndzidzi toera Yezu aphiwe nee ukhadafika.

Anthu azinji akakhulupira Yezu. Iwo akankhulupira thangwi iye afamba padzulu pa madzi, amatamisa condzi, mwacirengo adyesa anthu azinji na mikate yakucepa pabodzi na ntsomba, awangisa atenda, awangisa anyakulamala, afungula maso a maboliboli, awangisa anyamatanya, pontho alamusa anthu akufa. Natenepa anthu anewa akhali na mathangwi adidi toera kubvundza: ‘Kodi Kristu angabwera anadzacita pirengo pizinji kupiringana pinacita munthu uyu?’—Juwau 7:31.

Pidabva Afarisi kuti anthu akulonga pya Yezu, iwo na akulu a anyantsembe atuma anyakuonera toera akaphate Yezu.







	            Anthu akhalonganji thangwi ya Yezu mu ndzidzi udafika iye pa phwando?



	            Ndi nkhani ipi idalonga Yezu toera kupangiza kuti nee akhaswa Mwambo wa Mulungu?



	            Thangwi yanji anthu azinji atoma kukhulupira Yezu?











^ ndima 2 (Juw. 7:12) Pakati pa mwinji, anthu akhalonga pinthu pizinji mwaciwerewere thangwi ya iye. Anango akhalonga kuti: “Iye ndi munthu wadidi.” Anangombo akhalonga: “Nkhabe, iye si munthu wadidi tayu. Iye asanyengeza anthu.”



^ ndima 3 (Juw. 7:15) Penepo Ayuda adzumatirwa kakamwe, mbalonga: “Munthu uyu nee aenda kapfundza kuxikola.* Mphapo asakwanisa tani kudziwa mwadidi pya Malemba?”

Anewa ndi maxikola a atsogoleri a mauphemberi.


^ ndima 4 (Juw. 7:16, 17) Natenepa Yezu aatawira: “Pinapfundzisa ine si pyanga tayu, mbwenye ndi pya ule adandituma. 17 Khala munthu asafuna kucita pinafuna Mulungu, munthu unoyu anadziwa khala pinapfundzisa ine pisabuluka kuna Mulungu, peno ndisalonga pinanyerezera ine.



^ ndima 5 (Juw. 7:19, 20) Kodi Mose nee akupasani Mwambo? Mbwenye nee m’bodzi wa imwe asabvera Mwambo. Mphapo thangwi yanji musasaka kundipha?” 20 Mwinji wa anthu watawira: “Iwe uli na dimonyo. Mbani anasaka kukupha?”



^ ndima 6 (Juw. 7:23, 24) Khala imwe musasidza munthu pa ntsiku ya Sabudu toera mukhonde kuswa Mwambo wa Mose, thangwi yanji mwaipirwa kakamwe na ine pidawangisa ine munthu pa ntsiku ya Sabudu? 24 Lekani kutonga mwakubverana na maonekero akunja, mbwenye tongani mwakulungama.”



^ ndima 7 (Juw. 7:25-27) Anthu anango a ku Yerusalemu atoma kulonga: “Kodi munthu uyu nee ndiye anasaka iwo toera kumupha? 26 Mbwenye onani, iye akulonga pakweca, nkhabe cinthu cinalonga iwo kuna iye. Kodi atsogoleri athu asanyerezerambo kuti mwandimomwene iye ndi Kristu? 27 Kusiyapo pyenepi, ife tisadziwa kudabuluka munthu uyu; mbwenye Kristu angabwera, nkhabe munthu anafuna kudziwa kudabuluka iye.”



^ ndima 8 (Juw. 7:28, 29) Pikhapfundzisa iye mu templo, Yezu alonga mwakugaluza, mbati: “Imwe musandidziwa, pontho musadziwa kudabuluka ine. Ine nee ndabwera ninga munafunira ine, mbwenye Ule adandituma ndi wandimomwene, imwe nkhabe kundziwa. 29 Ine ndisandziwa, thangwi ndine muimiriri wace, Iye ndiye adandituma.”



^ ndima 9 (Juw. 7:31) Ngakhale tenepo, anthu azinji an’khulupira, pontho iwo akhalonga: “Kodi Kristu angabwera anadzacita pirengo pizinji kupiringana pinacita munthu uyu?”









[image: Anyakuonera adatumwa toera kuphata Yezu, acimwana kumphata mbabwerera pyawo]




NSOLO 67

‘Nkhabe Munthu Adalonga Kale Ninga Iye’


JUWAU 7:32-52

	           ANYAKUONERA ATUMWA TOERA KUENDA KAMANGA YEZU



	           NIKODHEMU ALONGA MWACIPAPO TOERA KUTSIDZIKIZA YEZU










Yezu aciri mu Yerusalemu pa Phwando ya Misasa. Iye ali wakutsandzaya thangwi ‘anthu azinji an’khulupira.’ Mbwenye pyenepi nee pyatsandzayisa atsogoleri auphemberi. Iwo atuma anyakuonera awo toera kuenda kamanga Yezu. (Juwau 7:31, 32) Mbwenye Yezu nee ayesera kuthawa.

Yezu apitiriza kupfundzisa mwapakweca mu Yerusalemu, mbalonga: ‘Ndinakhala na imwe mu ndzidzi ungasi mbandidzati kuenda kuna Ule adandituma. Imwe munadzandisaka, mbwenye nee munadzandiona. Kunafuna ine kuenda, imwe munacimwana kuendako.’ (Juwau 7:33, 34) Nakuti Ayuda nee abvesesa, iwo abvundzika: ‘Ndi kupi kunafuna kuenda munthu uyu, ife mbaticimwana kumuona? Kodi iye asafuna kuenda kuna Ayuda adabalalika pakati pa Agerego toera kupfundzisa Agerego? Pisabvekanji pyenepi pidalonga iye kuti: Imwe munadzandisaka, mbwenye nee munadzandiona. Kunafuna ine kuenda, imwe munacimwana kuendako?’ (Juwau 7:35, 36) Yezu ali kulonga pya kufa na kulamuka kwace toera kuenda kudzulu, mbwenye anyamalwa ace nee anakwanisa kuntowera.

Yafika ntsiku yacinomwe ya phwando. Namacibese a ntsiku ibodzi na ibodzi ya phwando, nyantsembe akhaikha madzi m’basiya mbakayerera ku guwa ya ntsembe ya templo. Madzi anewa akhatungwa mu Ncera wa Silowe. Toera kukumbusa anthu thangwi ya macitiro anewa, Yezu alonga mwakugaluza: ‘Khala munthu ali na nyota, mbabwere kuna ine toera amwe madzi. Munthu onsene anandikhulupira, malemba asalonga kuti: Muntima mwace munabuluka madzi akupasa umaso.’—Juwau 7:37, 38.

Na mafala anewa, Yezu akhalonga pikhafuna kucitikira anyakupfundzace akudzodzwa na nzimu wakucena na kucemerwa kwawo toera kuenda kudzulu. Kudzodzwa kweneku kwacitika pidafa Yezu. Kutomera pa Pentekoste ya caka cakutowera, madzi anapasa umaso atoma kufamba pidadzodzwa anyakupfundza na nzimu wakucena mbamwaza mphangwa za undimomwene kuna anthu.

Anthu anango adabva pidapfundzisa Yezu alonga: ‘Mwandimomwene uyu ndi Mprofeta.’ Panango iwo akhanyerezera kuti Yezu ndi mprofeta wankulu kupita Mose adalongwa kuti mbadabwera. Anango alongambo: ‘Uyu ndi Kristu.’ Mbwenye anango alonga: ‘Kodi Kristu anabuluka ku Galileya? Kodi Malemba nee asalonga kuti Kristu anabulukira ku dzindza ya Dhavidhi na ku Bhetelehemu cisa cikakhala Dhavidhi?’—Juwau 7:40-42.

Natenepa anthu anewa akhali na maonero akusiyana. Ngakhale kuti anango akhafuna kuphata Yezu, nee m’bodzi akwanisa kucita pyenepi. Anyakuonera acimwana kuphata Yezu. Natenepa mudabwerera iwo kuna atsogoleri auphemberi, anyantsembe na Afarisi abvundza: ‘Thangwi yanji nee mwabwera naye?’ Anyakuonera atawira: ‘Cipo munthu unango alonga kale ninga iye.’ Atsogoleri auphemberi aipirwa kakamwe mbatoma kulonga mwakupwaza kuti: ‘Kodi imwe mwanyengezwambo? Kodi alipo anan’khulupirambo pakati pa atsogoleri athu peno Afarisi? Mbwenye mwinji uyu wa anthu anakhonda kudziwa Mwambo, ndi anthu adapaswa dzedze.’—Juwau 7:45-49.



[image: Nikodhemu akulonga toera kutsidzikiza Yezu]



Na kubva pyenepi, Nikodhemu, Nfarisi na ntsogoleri wa Sinedhriyu alonga mwacipapo toera kutsidzikiza Yezu. Pyaka piwiri na hafu nduli, Nikodhemu aenda namasiku kuna Yezu mbatoma kukhulupira Yezu. Nikodhemu alonga: ‘Kodi Mwambo wathu usatitawirisa kutonga munthu mbatidzati kumubva toera kudziwa pinacita iye?’ Iwo atawira: ‘Kodi iwe ndiwembo wa ku Galileya? Pfundza Malemba, unaona kuti nkhabepo mprofeta anafuna kubuluka ku Galileya.’—Juwau 7:51, 52.

Malemba nkhabe longeratu kuti mprofeta mbadabuluka ku Galileya. Mbwenye Mafala a Mulungu alonga kuti Kristu mbadabuluka ku Galileya, iwo asapangiza kuti ‘ceza cikulu’ mbicidaonekera ku ‘Galileya kukakhala anthu a madzindza anango.’ (Izaiya 9:1, 2; Mateu 4:13-17) Ninga mukhadalongerwa ipyo, Yezu abalwa mu nzinda wa Bhetelehemu, pontho abulukira mu dzindza ya Dhavidhi. Maseze Afarisi akhadziwa pyenepi, iwo akhali na mulando wakumwaza mphangwa zauthambi kuna anthu thangwi ya Yezu.







	            Yezu alonganji toera kukumbusa anthu thangwi ya nsambo ukhacitwa ntsiku zonsene namacibese mu ndzidzi wa phwando?



	            Thangwi yanji anyakuonera nee aphata Yezu, na atsogoleri auphemberi acitanji?



	            Ninji pinapangiza kuti Kristu mbadabulukira ku Galileya?











^ ndima 1 (Juw. 7:31, 32) Ngakhale tenepo, anthu azinji an’khulupira, pontho iwo akhalonga: “Kodi Kristu angabwera anadzacita pirengo pizinji kupiringana pinacita munthu uyu?” 32 Afarisi abva mwinji wa anthu ukhadungunya thangwi ya Yezu, natenepa akulu a anyantsembe na Afarisi atuma anyakuonera toera aende kam’manga.*

Peno: “kam’phata.”


^ ndima 2 (Juw. 7:33, 34) Yezu alonga: “Ndinakhala na imwe mu ndzidzi ungasi mbandidzati kuenda kuna Ule adandituma. 34 Imwe munadzandisaka, mbwenye nee munadzandiona. Kunafuna ine kuenda, imwe munacimwana kuendako.”



^ ndima 2 (Juw. 7:35, 36) Natenepa Ayuda alonga okha-okha: “Ndi kupi kunafuna kuenda munthu uyu, ife mbaticimwana kumuona? Kodi iye asafuna kuenda kuna Ayuda adabalalika pakati pa Agerego toera kupfundzisa Agerego? 36 Pisabvekanji pyenepi pidalonga iye kuti: ‘Imwe munadzandisaka, mbwenye nee munadzandiona. Kunafuna ine kuenda, imwe munacimwana kuendako’?”



^ ndima 3 (Juw. 7:37, 38) Pa ntsiku yakumalisa, yakuti ndi ntsiku ikulu kakamwe ya phwando, Yezu alimira mbalonga mwakugaluza: “Khala munthu ali na nyota, mbabwere kuna ine toera amwe madzi. 38 Munthu onsene anandikhulupira, Malemba asalonga kuti: “Muntima mwace munabuluka madzi akupasa umaso.’”



^ ndima 1 (Juw. 7:40-42) Anthu anango adabva mafala anewa pakati pa mwinji, atoma kulonga: “Mwandimomwene uyu ndi Mprofeta.” 41 Anthu anango akhalonga: “Uyu ndi Kristu.” Anangombo akhalonga: “Kodi Kristu anabuluka ku Galileya? 42 Kodi Malemba nee asalonga kuti Kristu anabulukira mu dzindza ya Dhavidhi na ku Bhetelehemu cisa cikakhala Dhavidhi?”



^ ndima 2 (Juw. 7:45-49) Buluka penepo, anyakuonera abwerera kuna akulu a anyantsembe na Afarisi, iwo aabvundza: “Thangwi yanji nee mwabwera naye?” 46 Anyakuonera atawira: “Cipo munthu unango alonga kale ninga iye.” 47 Afarisi alonga: “Kodi imwe mwanyengezwambo? 48 Kodi alipo anan’khulupirambo pakati pa atsogoleri athu peno Afarisi? 49 Mbwenye mwinji uyu wa anthu anakhonda kudziwa Mwambo, ndi anthu adapaswa dzedze.”



^ ndima 3 (Juw. 7:51, 52) “Kodi Mwambo wathu usatitawirisa kutonga munthu mbatidzati kumubva toera kudziwa pinacita iye?” 52 Iwo antawira: “Kodi iwe ndiwembo wa ku Galileya? Dinga Malemba, unaona kuti nkhabepo mprofeta anafuna kubuluka ku Galileya.”*

M’matsamba mazinji akale na akunyindirika, nee musapangizwa vesi 53 mpaka kapitulu 8 vesi 11.


^ ndima 4 (Iza. 9:1, 2) No entanto, as trevas não serão como quando a terra de Zebulão e a terra de Naftali foram tratadas com desprezo, quando o país estava em aflição. Contudo, em épocas posteriores, Ele fará com que o caminho seja honrado, o caminho junto ao mar, na região do Jordão, Galileia das nações.  2 As pessoas que andavam nas trevas Viram uma grande luz. Quanto aos que moravam na terra de profunda escuridão, Brilhou sobre eles a luz.




^ ndima 4 (Mat. 4:13-17) Kusiyapo pyenepi, pidabuluka iye ku Nazareti, aenda kakhala ku Kafarnau n’khundu mwa bara mupisa pya Zebhuloni na Nafitali, 14 natenepa akwanirisika mafala adalonga mprofeta Izaiya kuti: 15 “Imwe anthu anakhala mu dziko ya Zebhuloni na dziko ya Nafitali, n’khundu mwa nseu wa kuenda ku bara, ntunda unango wa Yordani, ku Galileya kunakhala anthu a madzindza anango! 16 Anthu anakhala ncidima aona ceza cikulu, pontho ceza caoneka kuna anthu anakhala mucisa cakuti kufa ndi ninga n’thundzi unaphimbira anthu.” 17 Kubulukira penepo, Yezu atoma kumwaza mphangwa mbalonga: “Tcunyukani, thangwi Umambo wakudzulu uli cifupi.”









[image: Yezu akupfundzisa mu templo namasiku]




NSOLO 68

Mwana Wa Mulungu Ndi ‘Ceza Ca Dziko’


JUWAU 8:12-36

	           YEZU AFOKOTOZA KUTI MWANA MBANI



	           NDI MUNJIRA IPI AYUDA AKHALI MABITCU?










Pa ntsiku yakumalisa ya Phwando ya Misasa, yakuti ikhali ntsiku yacinomwe, Yezu apfundzisa pa mbuto inango ya Templo inacemerwa ‘mbuto ya pyakupereka.’ (Juwau 8:20; Luka 21:1) Ineyi ikhali Mbuto ya Akazi kunja kwa templo, pontho ikhali mbuto ikaikha anthu pyakupereka pyawo.

Ntsiku zonsene namasiku pa phwando, mbuto ineyi ikhali na ceza thangwi pakhali na pyakuikhira nyale pinai pikulu, cibodzi na cibodzi cikhali na pyakuikhira mafuta pinai pikulu. Ceza ca nyale zenezi cikhamwanikira kutali. Pikhalonga Yezu thangwi ya ceza iye akhakumbusa anyakubvesera ace thangwi ya pinthu pikhaona iwo, iye alonga: ‘Ine ndine ceza ca dziko. Munthu onsene ananditowera nee anafambabve ncidima, mbwenye anadzakhala na ceza cakupasa umaso.’—Juwau 8:12.

Afarisi akhapokanya pidalonga Yezu, mbalonga: ‘Iwe usapereka wekhene umboni thangwi ya iwe, natenepa umboni wako si wandimomwene tayu.’ Yezu aatawira: ‘Maseze ine ndisapereka umboni thangwi ya ine, umboni wanga ndi wandimomwene, thangwi ndisadziwa kudabuluka ine na kunaenda ine. Mbwenye imwe nkhabe dziwa kudabuluka ine na kunaenda ine.’ Yezu apitiriza kulonga: ‘Mu Mwambo wanu pyalembwa kuti umboni wa anthu awiri ndi wandimomwene. Ine ndine m’bodzi anapereka umboni thangwi ya ine, waciwiri anapereka umboni thangwi ya ine ndi Baba, ule adandituma.’—Juwau 8:13-18.

Afarisi apitiriza kukhonda mafala a Yezu, mbambvundza: ‘Baba wako ali kupi?’ Yezu aatawira: ‘Imwe nkhabe kundidziwa, pontho nkhabe kudziwa Baba wanga. Mbamudadziwa ine, mbamudadziwambo Baba wanga.’ (Juwau 8:19) Ngakhale kuti Afarisi akhafuna kum’manga, mbwenye nee m’bodzi ayesera kumphata.

Yezu abwerezera pontho mafala akhadalonga iye: ‘Ine ndiri kuenda, imwe munadzandisaka, mbwenye munadzafa m’madawo anu. Kunafuna ine kuenda, imwe munacimwana kuendako.’ Ayuda anewa nee abvesesa pidalonga Yezu, na thangwi ineyi iwo abvundzika: ‘Kodi iye asafuna kupheka ekhene? Thangwi iye asalonga kuti: ‘Kunafuna ine kuenda, imwe munacimwana kuendako.’ Iwo nee abvesesa kuti Yezu akhafuna kulonganji, thangwi nee asadziwa kudabuluka Yezu. Penepo Yezu aapanga: ‘Imwe ndimwe a pantsi pano; mbwenye ine ndine wakudzulu. Imwe ndimwe a pa dziko ino; mbwenye ine sine wa pa dziko ino tayu.’—Juwau 8:21-23.

Yezu akhalonga pya umaso wace kudzulu mbadzati bwera pa dziko yapantsi, pontho kuti mbadakhala Mesiya peno Kristu, wakuti atsogoleri anewa auphemberi akhafunika kundziwa. Mbwenye iwo abvundza Yezu mwakupwaza: ‘Iwe ndiwe ani?’—Juwau 8:25.

Ngakhale iwo akhatcinga Yezu pontho akhakhonda pikhalonga iye, Yezu aatawira: ‘Ndakupangani kale pakutoma.’ Natenepa iye atoma kulonga pya Babace mbafokotoza kuti thangwi yanji Ayuda akhafunika kubvesera Mwana: ‘Ule adandituma ndi wandimomwene, pinthu pidabva ine kuna iye, ndi pyenepi pinalonga ine pa dziko.’—Juwau 8:25, 26.

Buluka penepo, Yezu apangiza kuti asanyindira Babace, mbwenye Ayuda nee akhali na cinyindiro ceneci. Yezu alonga: ‘Mungamala kumanika Mwana wa munthu pamuti, imwe munadzadziwa kuti iye ndine pano, pontho nkhabe cinthu cinacita ine ninga munafunira ine; mbwenye ndisalonga pire pidandipfundzisa Baba. Ule adandituma ali na ine; iye nee andisiya ndekhene, thangwi ndzidzi onsene ndisacita pinthu pinakomerwa na iye.’—Juwau 8:28, 29.

Ayuda anango akhulupira Yezu. Natenepa Yezu aapanga: ‘Imwe mungapitiriza m’mafala anga, mwandimomwene ndimwe anyakupfundza anga, imwe munadzadziwa undimomwene, pontho undimomwene unadzakusudzulani.’—Juwau 8:31, 32.

Azinji adzudzumika pidalonga Yezu kuti iwo akhafunika kusudzulwa. Iwo alonga mwakupokanya: ‘Ife ndife a dzindza ya Abhrahamu, pontho cipo takhala mabitcu a munthu. Mphapo thangwi yanji usalonga kuti, ‘Ife tinadzasudzulwa?’ Ayuda akhadziwa kuti nduli akhali mabitcu, mbwenye iwo akhonda cemerwa mabitcu. Yezu aapanga kuti akhapitiriza kukhala mabitcu: ‘Ine ndinakupangani na cinyindiro consene kuti munthu onsene anacita madawo ndi bitcu wa madawo.’—Juwau 8:33, 34.

Ayuda akhonda kuti akhali mabitcu a madawo. Pyenepi pyaaluzisa mwai ukulu. Yezu aapanga: ‘Nyabasa nkhabe kupitiriza kukhala panyumba ya mbuyace kwenda na kwenda; mbwenye mwana wa mbuyace anakhala panyumba kwenda na kwenda.’ (Juwau 8:35) Bitcu nkhabe ufulu wakutambira unthaka, pontho anakwanisa kuthamangiswa ndzidzi onsene unafuna mbuyace. Mbwenye mwana wakubalwa panyumba peno adakuzwa panyumba asakhala kwenda na kwenda panyumba mu umaso wace onsene.

Natenepa, undimomwene unalonga pya Mwana usasudzula kwenda na kwenda anthu ku madawo na kufa. Yezu alonga: ‘Mwana angakusudzulani, imwe munadzakhaladi akusudzuka.’—Juwau 8:36.







	            Ninji pikhacitika namasiku pa ntsiku za phwando, pontho pyenepi pikhabverana tani na pidapfundzisa Yezu?



	            Kodi Yezu alonga kuti akhadabuluka kupi, pontho pyenepi pikhapangiza kuti iye akhali ani?



	            Ndi munjira ipi Ayuda akhali mabitcu, pontho ndi undimomwene upi wakuti mbudakwanisa kuasudzula?











^ ndima 1 (Juw. 8:20) Iye alonga mafala anewa pikhapfundzisa iye mu templo pa mbuto ikhagumanika mabokosi akuikhira pyakupereka. Mbwenye nee munthu m’bodzi adam’manga, thangwi ndzidzi wace ukhadadzati kukwana.



^ ndima 1 (Luk. 21:1) Yezu akhayang’ana mabokosi akuikhira kobiri, mbaona anyakupfuma akhaikha pyakupereka pyawo mwenemu.



^ ndima 2 (Juw. 8:12) Penepo Yezu aapanga pontho, mbati: “Ine ndine ceza ca dziko. Munthu onsene ananditowera nee anafambabve ncidima, mbwenye anadzakhala na ceza cakupasa umaso.”



^ ndima 3 (Juw. 8:13-18) Afarisi ampanga: “Iwe usapereka wekhene umboni thangwi ya iwe, natenepa umboni wako si wandimomwene tayu.” 14 Yezu aatawira: “Maseze ine ndisapereka umboni thangwi ya ine, umboni wanga ndi wandimomwene, thangwi ndisadziwa kudabuluka ine na kunaenda ine. Mbwenye imwe nkhabe dziwa kudabuluka ine na kunaenda ine. 15 Imwe musatonga mwakubverana na maonekero akunja; mbwenye ine nkhabe kutonga munthu. 16 Ine ndingatonga munthu, ndisatonga mwakulungama thangwi nee ndiri ndekhene, mbwenye Baba adandituma ali na ine. 17 Pontho mu Mwambo wanu pyalembwa kuti: ‘Umboni wa anthu awiri ndi wandimomwene.’ 18 Ine ndine m’bodzi anapereka umboni thangwi ya ine, waciwiri anapereka umboni thangwi ya ine ndi Baba, ule adandituma.”



^ ndima 4 (Juw. 8:19) Penepo iwo ambvundza: “Babako ali kupi?” Yezu aatawira: “Imwe nkhabe kundidziwa, pontho nee musadziwa Babanga. Mbamudadziwa ine, mbamudadziwambo Babanga.”



^ ndima 5 (Juw. 8:21-23) Natenepa iye aapanga pontho: “Ine ndiri kuenda, imwe munadzandisaka, mbwenye munadzafa m’madawo anu. Kunafuna ine kuenda, imwe munacimwana kuendako.” 22 Penepo Ayuda atoma kulonga: “Kodi iye asafuna kupheka ekhene? Thangwi iye asalonga kuti: ‘Kunafuna ine kuenda, imwe munacimwana kuendako.’” 23 Iye apitiriza kuapanga: “Imwe ndimwe a pantsi pano; mbwenye ine ndine wakudzulu. Imwe ndimwe a pa dziko ino; mbwenye ine sine wa pa dziko ino tayu.



^ ndima 1 (Juw. 8:25) Natenepa iwo atoma kumbvundza: “Iwe ndiwe ani?” Yezu aatawira: “Thangwi yanji ine ndisapitiriza kulonga na imwe?



^ ndima 2 (Juw. 8:25, 26) Natenepa iwo atoma kumbvundza: “Iwe ndiwe ani?” Yezu aatawira: “Thangwi yanji ine ndisapitiriza kulonga na imwe? 26 Ine ndiri na pinthu pizinji toera kulonga thangwi ya imwe, na pinango toera kutonga. Pontho Ule adandituma ndi wandimomwene, pinthu pidabva ine kuna iye, ndi pyenepi pinalonga ine pa dziko.”



^ ndima 3 (Juw. 8:28, 29) Natenepa Yezu alonga: “Mungamala kumanika Mwana wa munthu pamuti, imwe munadzadziwa kuti iye ndine pano, pontho nkhabe cinthu cinacita ine ninga munafunira ine; mbwenye ndisalonga pire pidandipfundzisa Baba. 29 Ule adandituma ali na ine; iye nee andisiya ndekhene, thangwi ndzidzi onsene ndisacita pinthu pinakomerwa na iye.”



^ ndima 4 (Juw. 8:31, 32) Natenepa Yezu apanga Ayuda adan’khulupira: “Imwe mungapitiriza m’mafala anga, mwandimomwene ndimwe anyakupfundza anga, 32 imwe munadzadziwa undimomwene, pontho undimomwene unadzakusudzulani.”



^ ndima 5 (Juw. 8:33, 34) Iwo antawira: “Ife ndife a dzindza ya Abhrahamu, pontho cipo takhala mabitcu a munthu. Mphapo thangwi yanji usalonga kuti: ‘Ife tinadzasudzulwa’?” 34 Yezu aatawira: “Ine ndinakupangani na cinyindiro consene kuti munthu onsene anacita madawo ndi bitcu wa madawo.



^ ndima 6 (Juw. 8:35) Kusiyapo pyenepi, nyabasa nkhabe kupitiriza kukhala panyumba ya mbuyace kwenda na kwenda; mbwenye mwana wa mbuyace anakhala panyumba kwenda na kwenda.



^ ndima 7 (Juw. 8:36) Natenepa, Mwana angakusudzulani, imwe munadzakhaladi akusudzuka.









[image: Ayuda akhafuna kuponyera Yezu miyala, mbwenye iye abuluka pyace]




NSOLO 69

Baba Wawo Akhali Abhrahamu Peno Dyabo?


JUWAU 8:37-59

	           AYUDA AKHALONGA AKHALONGA KUTI BABA WAWO AKHALI ABHRAHAMU



	           ABHRAHAMU MBADZATI BALWA, YEZU AKHALIPO KALE










Yezu aciri ku Yerusalemu pa Phwando ya Misasa, mbapitiriza kupfundzisa undimomwene. Ayuda anango akuti akhadagumanikambo pa phwando apanga Yezu: ‘Ife ndife a dzindza ya Abhrahamu, pontho cipo takhala mabitcu a munthu.’ Yezu aatawira: ‘Ine ndisadziwa kuti ndimwe a dzindza ya Abhrahamu. Mbwenye imwe musafuna kundipha, thangwi nee musatawira mafala anga. Ine ndisalonga pinthu pidaona ine pikhali ine pabodzi na Baba wanga, mbwenye imwe musacita pinthu pidabva imwe kuna baba wanu.’—Juwau 8:33, 37, 38.

Yezu akhafuna kulonga kuti Babace akhali wakusiyana na baba wawo. Nakuti Ayuda nee akhadabvesesa, iwo apitiriza kulonga: ‘Baba wathu ndi Abhrahamu.’ (Juwau 8:39; Izaiya 41:8) Iwo akhali ana a Abhrahamu mwaunyama. Natenepa, iwo akhanyerezera kuti akhali na cikhulupiro ninga ca Abhrahamu wakuti akhali xamwali wa Yahova.

Mbwenye iwo adzumatirwa na ntawiro wa Yezu. Iye alonga: ‘Imwe mbamudakhala ana a Abhrahamu, mbamudacitambo pidacita Abhrahamu.’ Mwandimomwene mwana asatowezera pinacita babace. Yezu aapanga: ‘Mbwenye cincino imwe mukusaka ndzeru za kundipha. Abhrahamu nee acita pyenepi.’ Buluka penepo, Yezu alonga pontho mafala akuti aadzudzumisa: ‘Imwe musacita mabasa a baba wanu.’—Juwau 8:39-41.

Ayuda adzati kubvesesa kuti mbani analonga Yezu. Iwo apitiriza kulonga kuti iwo akhali ana andimomwene, mbalonga: ‘Ife nee tabalwa mu ulukwali, Baba wathu ndi m’bodzi basi, Mulungu.’ Kodi Mulungu akhalidi Baba wawo? Yezu aapanga: ‘Mulungu mbadakhala Baba wanu, mbamudandifuna, thangwi ine ndabuluka kuna Mulungu mbandidza pano. Ine nee ndabwera thangwi yakufuna kwanga, mbwenye ndi Mulungu adandituma.’ Yezu acita mbvundzo mbautawira ekhene: ‘Thangwi yanji imwe nkhabe kubvesesa pinalonga ine? Thangwi ndimwe akukhonda kubvera mafala anewo.’—Juwau 8:41-43.

Yezu ayesera kuapangiza ngozwi yakukhonda kun’khulupira. Iye alonga mwapakweca: ‘Imwe ndimwe ana a baba wanu Dyabo, pontho musafuna kucita pinafuna baba wanu.’ Ndi api makhaliro a baba wawo? Yezu afokotoza: ‘Iye ndi nyakupha anthu kubulukira padatoma iye, pontho iye nee apitiriza mu undimomwene.’ Yezu apitiriza kulonga: ‘Ana a Mulungu asabvesera mafala a Mulungu. Mbwenye imwe nkhabe kubvesera thangwi simwe ana a Mulungu tayu.’—Juwau 8:44, 47.

Ayuda aipirwa kakamwe thangwi ya mafala a Yezu, mbalonga: ‘Ife tingalonga kuti iwe ndiwe Nsamariya, pontho uli na dimonyo, tadawisa?’ Pakucemera Yezu ninga ‘Nsamariya,’ iwo akhampwaza. Mbwenye Yezu nee adzudzumika na pyenepi, iye aatawira: ‘Ine nee ndiri na dimonyo, ndisalemedza Baba wanga, mbwenye imwe musandipwaza.’ Yezu apangiza kuti pikhalonga iye pikhali pinthu pyakufunika kakamwe. Iye apikira: ‘Munthu anabvera mafala anga, cipo anadzafa.’ Iye nee akhalonga kuti apostolo ace na anthu anango akhantowera nee mbadafa. M’mbuto mwace, iwo nee mbadaona kufa kwa kwenda na kwenda, peno “kufa kwaciwiri” kwakusowa cidikhiro cakulamuswa muli akufa.—Juwau 8:48-51; Apokalipse 21:8.

Mbwenye Ayuda abvesera mafala a Yezu mwakuphonyeka, mbalonga: Cincino tisadziwa kuti iwe uli na dimonyo. Abhrahamu afa, aprofeta afambo, mbwenye iwe usalonga kuti, munthu anabvera mafala ako, iye cipo anadzafa. Kodi iwe ndiwe nkulu kakamwe kupiringana baba wathu Abhrahamu? Iye afa. Kodi iwe usanyerezera kuti ndiwe ani?’—Juwau 8:52, 53.

Yezu akhapangiza kuti iye akhali Mesiya. Mbwenye m’mbuto mwakulonga mwapakweca kuti iye akhali ani, iye alonga: ‘Ndingapasika mbiri ndekhene, mbiri yanga ndi yakusowa basa. Anandipasa mbiri ndi Baba wanga, ule analonga imwe kuti ndi Mulungu wanu. Imwe nkhabe kundziwa, mbwenye ine ndisandziwa. Ndingalonga kuti ine nkhabe kundziwa, mbidakhala nyauthambi ninga imwe.’—Juwau 8:54, 55.

Buluka penepo Yezu alonga pontho thangwi ya Abhrahamu baba wawo wakukhulupirika: ‘Baba wanu, Abhrahamu, akomerwa nakuona ntsiku yanga, aiona mbakomerwa kakamwe.’ Abhrahamu akhakhulupira pikiro ya Mulungu, mbadikhira ndzidzi wakufika kwa Mesiya. Mbwenye mwakusowa cikhulupiro Ayuda ambvundza: ‘Iwe udzati kukhala na pyaka makumaxanu, ngakhale tenepo wam’mona Abhrahamu?’ Yezu aatawira: ‘Ine ndinakupangani na cinyindiro consene kuti, Abhrahamu mbadzati kubalwa, ine ndikhalipo kale.’ Yezu akhalonga pya ndzidzi ukhali iye kudzulu ninga anju wamphambvu.—Juwau 8:56-58.

Ayuda aipirwa kakamwe mudalonga Yezu kuti iye akhalipo Abhrahamu mbadzati balwa, mbafuna kumponyera miyala. Mbwenye Yezu abuluka mbakhonda kuphekeswa.







	            Kodi Yezu apangiza tani kuti Baba wace akhali wakusiyana na wa anyamalwa ace?



	            Thangwi yanji Ayuda nee akhafunika kukakamira kuti baba wawo ndi Abhrahamu?



	            Ndi munjira ipi atowereri a Yezu ‘cipo anadzafa’?











^ ndima 1 (Juw. 8:33) Iwo antawira: “Ife ndife a dzindza ya Abhrahamu, pontho cipo takhala mabitcu a munthu. Mphapo thangwi yanji usalonga kuti: ‘Ife tinadzasudzulwa’?”



^ ndima 1 (Juw. 8:37, 38) Ine ndisadziwa kuti imwe ndimwe a dzindza ya Abhrahamu. Mbwenye imwe musafuna kundipha, thangwi nee musatawira mafala anga. 38 Ine ndisalonga pinthu pidaona ine pikhali ine pabodzi na Babanga, mbwenye imwe musacita pinthu pidabva imwe kuna babanu.”



^ ndima 2 (Juw. 8:39) Iwo antawira: “Babathu ndi Abhrahamu.” Yezu aapanga: “Mbamudakhala ana a Abhrahamu, imwe mbamudacitambo pinthu pidacita Abhrahamu.



^ ndima 2 (Iza. 41:8) “Mas tu, ó Israel, és meu servo; Tu, ó Jacó, descendente* do meu amigo Abraão, Tu és quem eu escolhi,




^ ndima 3 (Juw. 8:39-41) Iwo antawira: “Babathu ndi Abhrahamu.” Yezu aapanga: “Mbamudakhala ana a Abhrahamu, imwe mbamudacitambo pinthu pidacita Abhrahamu. 40 Mbwenye cincino imwe musafuna kupha ine pano munthu adakupangani undimomwene udabva ine kuna Mulungu. Abhrahamu cipo mbadacita pyenepi. 41 Imwe musacita mabasa a Babanu.” Iwo antawira: “Ife nee ndife ana akunjira;* Babathu ndi m’bodzi basi, Mulungu.”

Fala na Fala: “adabalwa kubulukira mu upombo.”


^ ndima 4 (Juw. 8:41-43) Imwe musacita mabasa a Babanu.” Iwo antawira: “Ife nee ndife ana akunjira;* Babathu ndi m’bodzi basi, Mulungu.” 42 Yezu aapanga: “Mbidakhala Mulungu ndi Babanu, imwe mbamudandifuna, thangwi ine ndabuluka kuna Mulungu, natenepa ndiri pano. Ine nee ndabwera ninga munafunira ine, mbwenye Iye ndiye adandituma. 43 Thangwi yanji imwe nkhabe kubvesesa pinalonga ine? Thangwi imwe nkhabe funa kutawira mafala anga.

Fala na Fala: “adabalwa kubulukira mu upombo.”


^ ndima 5 (Juw. 8:44) Imwe ndimwe ana a babanu Dyabo, pontho musafuna kucita pinafuna babanu. Iye ndi nyakupha anthu kubulukira padatoma iye,* pontho iye nee apitiriza mu undimomwene, thangwi muntima mwace nkhabemo undimomwene. Angalonga uthambi, asalonga mwakubverana na makhaliro ace, thangwi iye ndi nyauthambi, pontho ndi baba wa uthambi.

Peno: “kubulukira pakutoma.”


^ ndima 5 (Juw. 8:47) Ana a Mulungu asabvesera mafala a Mulungu. Mbwenye imwe nkhabe kubvesera thangwi simwe ana a Mulungu tayu.”



^ ndima 6 (Juw. 8:48-51) Ayuda antawira: “Ife tingalonga kuti: ‘Iwe ndiwe Nsamariya, pontho uli na dimonyo, tadawisa’?” 49 Yezu aapanga: “Ine nee ndiri na dimonyo, ndisalemedza Babanga, mbwenye imwe musandipwaza. 50 Ine nee ndisasaka kupasika mbiri ndekhene, mbwenye Alipo anafuna kuti ine ndipaswe mbiri, pontho iye ndi ntongi. 51 Ine ndinakupangani na cinyindiro consene kuti, munthu anabvera mafala anga, iye cipo anadzafa.”



^ ndima 6 (Apok. 21:8) Mbwenye anyakugopa, anyakusowa cikhulupiro, anthu akuipa anacita pinthu pyakunyanyasa, mapanga, ale anacita pyaulukwali,* anakhulupira mizimu, analambira madzimunthu na onsene analonga uthambi, anadzaponywa mu thawala ya moto na enxofre.* Thawala ineyi isaimirira kufa kwaciwiri.”

Onani Mabvekero a Mafala Anango.
Peno: “safuli.”


^ ndima 7 (Juw. 8:52, 53) Penepo Ayuda ampanga: “Cincino tisadziwa kuti iwe uli na dimonyo. Abhrahamu afa, aprofeta afambo, mbwenye iwe usalonga kuti, ‘munthu anabvera mafala ako, iye cipo anadzafa.’ 53 Kodi iwe ndiwe nkulu kakamwe kupiringana babathu Abhrahamu? Iye afa, aprofeta afambo. Kodi iwe usanyerezera kuti ndiwe ani?”



^ ndima 8 (Juw. 8:54, 55) Yezu aatawira: “Ndingapasika mbiri ndekhene, mbiri yanga ndi yakusowa basa. Anandipasa mbiri ndi Babanga, ule analonga imwe kuti ndi Mulungu wanu. 55 Imwe nkhabe kundziwa, mbwenye ine ndisandziwa. Ndingalonga kuti ine nkhabe kundziwa, mbidakhala nyauthambi ninga imwe. Mbwenye ine ndisandziwa, pontho ndisabvera mafalace.



^ ndima 1 (Juw. 8:56-58) Babanu Abhrahamu akhafuna kakamwe kuona ntsiku ikhafuna ine kubwera, iye aiona mbakomerwa kakamwe.” 57 Penepo Ayuda ampanga: “Iwe udzati kufikisa pyaka 50 pyakubalwa, mphapo waona tani Abhrahamu?” 58 Yezu aatawira: “Ine ndinakupangani na cinyindiro consene kuti, Abhrahamu mbadzati kubalwa, ine ndikhalipo kale.”









[image: Pakumala kutsuka maso ace mu ncera wa Silowe, nyakuphemba-phemba wakuti akhali boliboli atoma kuona]




NSOLO 70

Yezu Awangisa Mamuna Wakuti akhadabalwa Boliboli


JUWAU 9:1-18

	           NYAKUPHEMBA-PHEMBA WAKUTI AKHADABALWA BOLIBOLI AWANGISWA










Yezu aciri ku Yerusalemu. Ikhali ntsiku ya Sabudu. Mu ndzidzi ukhafamba Yezu na anyakupfundzace mu nzinda, iwo aona nyakuphemba-phemba wakuti akhadabalwa boliboli. Anyakupfundza abvundza Yezu: ‘Mpfundzisi, mbani adadawa, ndiye peno ndi anyakubalace toera iye abaliwe boliboli?’—Juwau 9:2.

Anyakupfundzace akhadziwa kuti nkhabe munthu anakhala maso mbadzati kubalwa. Iwo akhabvundza khala munthu anakwanisa kudawa mbaciri m’mimba mwa mai wace. Yezu aatawira: ‘Nkhabe munthu adadawa, nee iye nee anyakubalace, mbwenye pyacitika tenepa toera anthu aone mabasa a Mulungu kubulukira mwa iye.’ (Juwau 9:3) Pyenepi pikhapangiza kuti akhali na mulando nee ndi boliboli, pontho nee ndi anyakubalace. Mbwenye ndi madawo a Adhamu anacitisa kuti anthu abalwe akusowa ungwiro, pontho paoneke mautenda ninga uboliboli. Mbwenye makhaliro a mamuna unoyu apasa Yezu mwai toera apangize mabasa a Mulungu. Iye awangisa mamuna unoyu ninga pidacita iye nduli kuna anthu anango.

Yezu alonga kuti mabasa anewa asafunika kucitwa mwakucimbiza. Iye alonga: ‘Tisafunika kuphata mabasa a Ule adandituma dzuwa mbiciripo; thangwi masiku ali kufika akuti nee munthu m’bodzi anakwanisa kuphata basa. Mbandiri pa dziko yapantsi, ine ndine ceza ca dziko.’ (Juwau 9:4, 5) Mwakukhonda dembuka, Yezu mbadaphiwa mbaikhwa n’cidima ca nthumbi, mbuto yakuti nee mbadakwanisa kucita cinthu. Mbwenye mbadzati kufa iye akhacitisa ceza pa dziko.



[image: Pakumala kutsuka maso ace mu ncera wa Silowe, nyakuphemba-phemba wakuti akhali boliboli atoma kuona]



Kodi Yezu mbadakwanisa kuwangisa mamuna unoyu? Mphapo, mbadamuwangisa tani? Iye aphula mata pantsi mbacita matope pang’ono. Buluka penepo akwata mbaakhwaza m’maso mwace, mbampanga: ‘Ndoko kasambe nkhope ku thawala ya Silowe.’ (Juwau 9:7) Mamuna unoyu abvera. Pidamala iye kusamba nkhope, aoneratu! Mamuna atsandzaya kakamwe thangwi unoyu ukhali ulendo wakutoma kuona mu umaso wace.

Anthu a pacisa na ale akuti kale akhandziwa adzumatirwa kakamwe. Iwo abvundza: ‘Kodi uyu nee ndi ule akakhala pantsi mbakaphemba-phemba?’ Anango atawira: “Ndiye.” Mbwenye anango nee akhulupira. Iwo alonga: ‘Nkhabe, siye tayu mbwenye alandana na iye.’ Mamuna atawira: ‘Inde, ndine pano.’—Juwau 9:8, 9.

Buluka penepo, iwo ambvundza: ‘Mphapo maso ako afunguka tani?’ Iye aatawira: ‘Munthu unango anacemerwa Yezu amunya matope mbaakhwaza m’maso mwanga, mbandipanga kuti ndoko kasambe nkhope ku thawala ya Silowe. Natenepa ine ndaenda, ndasamba nkhope mbanditoma kuona.’ Iwo ambvundza pontho: ‘Ali kupi munthu unoyu?’ Mamuna aatawira: ‘Ine nkhabe dziwako kuna iye.’—Juwau 9:10-12.

Anthu aendesa mamuna akhali boliboli kuna Afarisi, akuti akhafunambo dziwa kuti awangiswa tani. Iye alonga: ‘Iye akhwaza matope m’maso mwanga, ndasamba nkhope, cincino ndiri kuona.’ Afarisi akhafunika kutsandzayambo na kuwangiswa kwa nyakuphemba-phemba. Mbwenye anango mwa iwo apambizira Yezu, mbalonga: ‘Munthu unoyu nee atumwa na Mulungu, thangwi iye nkhabe kukoya ntsiku ya Sabudu.’ Anangombo alonga: ‘Pinakwanisika tani kuti munthu wakudawa acite pirengo ninga pyenepi?’ (Juwau 9:15, 16) Iwo akhali na maonero akusiyana.

Thangwi yakusiyana kwa maonero iwo abvundza pontho: ‘Nakuti iye afungula maso ako, iwe usanyerezera kuti iye mbani?’ Mamuna wakuti akhali boliboli nee akhapenula kuti Yezu mbani, iye aatawira: ‘Iye ndi mprofeta.’—Juwau 9:17.

Ayuda nee akhapitawira pyenepi. Panango iwo akhanyerezera kuti Yezu na mamuna unoyu akhadabverana toera kunyengeza anthu. Pakumalisira iwo aona kuti njira yadidi toera kumalisa pyenepi ndi kubvundzisa anyakubala a nyakuphemba-phemba khala iye akhalidi boliboli.







	            Kodi anyakupfundza akhanyerezera kuti ninji cidacitisa mamuna unoyu kukhala boliboli? Mphapo ninji cidancitisa?



	            Kodi ale akhadziwa kuti mamuna unoyu akhali boliboli acitanji pidaona iwo kuti awangiswa?



	            Ninji pidacitisa Afarisi kukhala na maonero akusiyana thangwi ya mamuna adawangiswa?











^ ndima 1 (Juw. 9:2) Anyakupfundzace ambvundza: “Mpfundzisi, mbani adadawa, ndiye peno ndi anyakubalace toera iye abalwe boliboli?”



^ ndima 2 (Juw. 9:3) Yezu aatawira: “Nkhabe munthu adadawa, nee iye nee anyakubalace, mbwenye pyacitika tenepa toera anthu aone mabasa a Mulungu kubulukira mwa iye.



^ ndima 3 (Juw. 9:4, 5) Tisafunika kuphata mabasa a Ule adandituma dzuwa mbiciripo; thangwi masiku ali kufika akuti nee munthu m’bodzi anakwanisa kuphata basa. 5 Mbandiri pa dziko yapantsi, ine ndine ceza ca dziko.”



^ ndima 4 (Juw. 9:7) mbampanga: “Ndoko kasambe nkhope yako ku thawala ya Silowe” (Silowe pisabveka “Ule Adatumwa”). Iye aenda, asamba nkhope yace mbabwerera akuona.



^ ndima 5 (Juw. 9:8, 9) Anthu a pacisa na ale akuti kale akhamuona mbakaphemba-phemba, atoma kulonga: “Kodi uyu nee ndi ule akakhala pantsi mbakaphemba-phemba?” 9 Anango akhalonga: “Ndiye.” Anangombo akhalonga: “Nkhabe, siye tayu mbwenye alandana na iye.” Iye ene akhalonga: “Ndine pano.”



^ ndima 6 (Juw. 9:10-12) Natenepa iwo ambvundza: “Mphapo maso ako afunguka tani?” 11 Iye aatawira: “Munthu unango anacemerwa Yezu amunya matope mbaakhwaza m’maso mwanga, mbandipanga: ‘Ndoko kasambe nkhope yako ku thawala ya Silowe.’ Natenepa ine ndaenda, ndasamba nkhope yanga mbanditoma kuona.” 12 Penepo iwo ambvundza: “Ali kupi munthu unoyu?” Iye aatawira: “Ine nkhabe dziwako kuna iye.”



^ ndima 7 (Juw. 9:15, 16) Penepo Afarisi atomambo kumbvundza kuti iye afungulwa tani maso ace. Iye aatawira: “Iye akhwaza matope m’maso mwanga, ndasamba nkhope, cincino ndiri kuona.” 16 Afarisi anango atoma kulonga: “Munthu unoyu nee atumwa na Mulungu, thangwi iye nkhabe kukoya ntsiku ya Sabudu.” Anango alonga: “Pinakwanisika tani kuti munthu wakudawa acite pirengo ninga pyenepi?” Natenepa kwaoneka kusiyana maonero pakati pawo.



^ ndima 1 (Juw. 9:17) Penepo Afarisi abvundza pontho boliboli adawangiswa: “Nakuti iye afungula maso ako, iwe usanyerezera kuti iye mbani?” Iye aatawira: “Iye ndi mprofeta.”









[image: Afarisi aipirwa kakamwe na ntawiro wa mamuna akhali boliboli mu ndzidzi wakuti anyakubalace akuyang’anisa]




NSOLO 71

Afarisi Abvundza Pontho Mamuna akhadabalwa Boliboli


JUWAU 9:19-41

	           AFARISI ABVUNDZA PONTHO MAMUNA AKHADABALWA BOLIBOLI



	           ATSOGOLERI AUPHEMBERI NDI “MABOLIBOLI”










Afarisi nee akhatawira kuti ndi Yezu akhadafungula maso a mamuna wakuti akhadabalwa boliboli, natenepa iwo acemeresa anyakubalace. Anyakubalace akhadziwa kuti ali pa ngozwi ‘yakuthamangiswa mu sinagoga.’ (Juwau 9:22) Munthu angathamangiswa mu sinagoga nee akhalibve na mwai wakucedza na kucita malonda na Ayuda andzawo. Pyenepi mbapidakhuya banjace yonsene.

Afarisi acita mibvundzo miwiri: ‘Kodi uyu ndi mwananu analonga imwe kuti abalwa boliboli? Mphapo asakwanisa tani kuona cincino?’ Anyakubalace atawira: ‘Ife tisadziwa kuti uyu ndi mwanathu, pontho kuti iye abalwa boliboli. Mbwenye ife nkhabe dziwa kuti iye asakwanisa tani kuona cincino; pontho ife nkhabe dziwa kuti mbani adafungula maso ace.’ Ngakhale mwanawo akhadalonga kuti akwanisa tani kuona, iwo akhacita mphole-mphole pakuatawira. Iwo alonga: ‘Mbvundzeni imwe. Iye ndi wathunga, anakwanisa kulonga ekhene.’—Juwau 9:19-21.

Natenepa, Afarisi acemera pontho mamuna, iwo anthusa toera alonge kuti Yezu nee ndi munthu wadidi. Iwo ampanga: ‘Simba Mulungu; ife tisadziwa kuti munthu unoyu ndi nyakudawa.’ Mamuna wakuti akhali boliboli aatawira: ‘Khala iye ndi nyakudawa, ine sinapidziwa tayu. Pinadziwa ine mphyakuti, kale ndikhali boliboli, mbwenye cincino ndiri kuona.’—Juwau 9:24, 25.

Afarisi nee akomerwa na ntawiro unoyu. Iwo abvundza: ‘Ninji pidacita iye kuna iwe? Afungula tani maso ako?’ Mamuna aatawira: ‘Ine ndakupangani kale, mbwenye imwe nee mwapibvesera. Musafuna kubvanji pontho? Musafunambo mukhale anyakupfundzace?’ Afarisi aipirwa kakamwe mbalonga: ‘Iwe ndiwe nyakupfundza wa munthu unoyu, mbwenye ife ndife anyakupfundza a Mose. Ife tisadziwa kuti Mulungu alonga na Mose, mbwenye munthu unoyu, ife nkhabe dziwa kudabuluka iye.’—Juwau 9:26-29.

Nyakuphemba-phemba adzuma na mafala a Afarisi mbalonga: ‘Pyenepi mphyakudzumisa kwa ine mungalonga kuti imwe nkhabe dziwa kudabuluka iye, mbwenye iye afungula maso anga.’ Iye afokotoza cinthu cakudziwika na anthu azinji kuti Mulungu asatawira maphembero a ani: ‘Ife tisadziwa kuti Mulungu nkhabe kubvesera anyakudawa, mbwenye khala munthu asagopa Mulungu mbacita pinafuna iye, Mulungu asabvesera munthu unoyu. Cipo pyabveka kale kuti alipo munthu unango adafungula maso a munthu adabalwa boliboli.’ Pakumalisa iye alonga: ‘Munthu unoyu mbadakhonda kutumwa na Mulungu, iye nee mbadakwanisa kucita cinthu.’—Juwau 9:30-33.

Afarisi nee akwanisa kupokanya nyakuphemba-phemba. Iwo antikana: ‘Iwe wabalwa m’madawo kakamwe, mphapo usafuna kupfundzisa ife?’ Buluka penepo, iwo an’thamangisa.—Juwau 9:34.

Mudabva Yezu pidacitika, asaka mamuna akhali boliboli mbambvundza: ‘Iwe usakhulupira Mwana wa munthu?’ Iye alonga: ‘Mbuya, mbani iye? Ndipangeni toera ine ndikwanise kun’khulupira.’ Yezu ampanga mwacinyindiro: ‘Iwe wamuona kale, mwandimomwene ndiye analonga na iwe.’—Juwau 9:35-37.

Mamuna atawira: ‘Mbuya, ine ndisan’khulupira.’ Toera kupangiza cikhulupiro na cilemedzo iye agodamira Yezu, na thangwi ineyi Yezu ampanga: ‘Ine ndabwera pa dziko yapantsi toera anthu atongwe, toera anthu anakhonda kuona aone, alembo anaona akhale maboliboli.’—Juwau 9:38, 39.

Afarisi akhadziwa kuti nee akhali maboliboli. Nakuti iwo akhali na basa yakupfundzisa anthu pikhafuna Mulungu, kodi iwo akhacita basa ineyi? Iwo acita mbvundzo toera kutsidzikizika: ‘Kodi iwe usanyerezera kuti ifembo ndife maboliboli?’ Yezu aapanga: ‘Imwe mbamudakhala maboliboli nee mbamudakhala na mulando wa madawo. Mbwenye nakuti imwe musalonga kuti, ife tisaona, natenepa, madawo anu munapitiriza nawo.’ (Juwau 9:40,41) Mbadakhonda khala apfundzisi mu Izraeli, mbadakhala na mathangwi toera kukhonda kuti Yezu ndi Mesiya. Mbwenye nakuti akhadziwa Mwambo, kukhonda kwawo kukhali madawo makulu.







	            Thangwi yanji anyakubala a nyakuphemba-phemba wakuti akhali boliboli agopa pidacemerwa iwo na Afarisi, pontho iwo atawira tani mibvundzo ya Afarisi?



	            Ninji pidalonga nyakuphemba-phemba pyakuti pyacitisa Afarisi kuipirwa?



	            Thangwi yanji Afarisi nee akhali na mathangwi toera kukhonda Yezu?











^ ndima 1 (Juw. 9:22) Anyakubalace alonga pyenepi thangwi akhagopa Ayuda. Thangwi Ayuda akhadabverana kuti munthu onsene anafuna kulonga kuti Yezu ndi Kristu, asafunika kuthamangiswa mu sinagoga.



^ ndima 2 (Juw. 9:19-21) mbaabvundza: “Kodi uyu ndi mwananu analonga imwe kuti abalwa boliboli? Mphapo asakwanisa tani kuona cincino?” 20 Anyakubalace atawira: “Ife tisadziwa kuti uyu ndi mwanathu, pontho kuti iye abalwa boliboli. 21 Mbwenye ife nkhabe dziwa kuti iye asakwanisa tani kuona cincino; pontho ife nkhabe dziwa kuti mbani adafungula maso ace. Mbvundzeni iye. Iye ndi wathunga, anakwanisa kulonga ekhene.”



^ ndima 3 (Juw. 9:24, 25) Natenepa iwo acemeresa pontho munthu unoyu wakuti kale akhali boliboli, mbampanga: “Simba Mulungu; ife tisadziwa kuti munthu unoyu ndi nyakudawa.” 25 Iye aatawira: “Khala iye ndi nyakudawa, ine sinapidziwa tayu. Pinadziwa ine mphyakuti, kale ndikhali boliboli, mbwenye cincino ndiri kuona.”



^ ndima 4 (Juw. 9:26-29) Penepo iwo ambvundza: “Ninji pidacita iye kuna iwe? Afungula tani maso ako?” 27 Iye aatawira: “Ine ndakupangani kale, mbwenye imwe nee mwapibvesera. Musafuna kubvanji pontho? Musafunambo mukhale anyakupfundzace?” 28 Natenepa iwo alonga mwakumpwaza mbati: “Iwe ndiwe nyakupfundza wa munthu unoyu, mbwenye ife ndife anyakupfundza a Mose. 29 Ife tisadziwa kuti Mulungu alonga na Mose, mbwenye munthu unoyu, ife nkhabe dziwa kudabuluka iye.”



^ ndima 5 (Juw. 9:30-33) Iye aatawira: “Pyenepi mphyakudzumisa kwa ine mungalonga kuti imwe nkhabe dziwa kudabuluka iye, mbwenye iye afungula maso anga. 31 Ife tisadziwa kuti Mulungu nkhabe kubvesera anyakudawa, mbwenye khala munthu asagopa Mulungu mbacita pinafuna iye, Mulungu asabvesera munthu unoyu. 32 Cipo pyabveka kale kuti alipo munthu unango adafungula maso a munthu adabalwa boliboli. 33 Munthu unoyu mbadakhonda kutumwa na Mulungu, iye nee mbadakwanisa kucita cinthu.”



^ ndima 6 (Juw. 9:34) Iwo antawira: “Iwe wabalwa m’madawo kakamwe, mphapo usafuna kupfundzisa ife?” Natenepa iwo an’thamangisa!



^ ndima 7 (Juw. 9:35-37) Yezu abva kuti iwo an’thamangisa, pidaonana iye naye, ambvundza: “Iwe usakhulupira Mwana wa munthu?” 36 Iye antawira: “Mbuya, mbani iye? Ndipangeni toera ine ndikwanise kun’khulupira.” 37 Yezu antawira: “Iwe wamuona kale, mwandimomwene ndiye analonga na iwe.”



^ ndima 8 (Juw. 9:38, 39) Iye alonga: “Mbuya, ine ndisan’khulupira.” Penepo iye agodamira Yezu. 39 Yezu alonga: “Ine ndabwera pa dziko yapantsi toera anthu atongwe, toera anthu anakhonda kuona aone, alembo anaona akhale maboliboli.”



^ ndima 9 (Juw. 9:40, 41) Afarisi anango akhali penepo abva pinthu pyenepi, mbabvundza Yezu: “Kodi iwe usanyerezera kuti ifembo ndife maboliboli?” 41 Yezu aatawira: “Imwe mbamudakhala maboliboli nee mbamudakhala na mulando wa madawo. Mbwenye nakuti imwe musalonga kuti: ‘Ife tisaona,’ madawo anu munapitiriza nawo.”









[image: Amwazi mphangwa 70 akulonga mwakutsandzaya kuna Yezu thangwi ya basa idacita iwo]




NSOLO 72

Yezu Atuma Anyakupfundza 70 Toera Kuenda Kamwaza Mphangwa


LUKA 10:1-24

	           YEZU ASANKHULA ANYAKUPFUDZA 70, MBAATUMA KUENDA KUMWAZA MPHAMGWA










Kunkhomo kwa caka 32 N.W., Yezu akwanirisa pyaka pitatu pakumala kubatizwa. Pakupita ndzidzi ungasi iye na anyakupfundzace akhadaenda ku Phwando ya Misasa ku Yerusalemu. Pisaoneka kuti iwo ali cifupi na kweneku. (Luka 10:38; Juwau 11:1) Yezu aphatisira miyezi mitanthatu ikhadasala toera kucita basa yace yakumwaza mphangwa ku Yudeya peno ku ntunda unango wa Nkulo wa Yordani mu cisa ca Pereya. Thangwi akhafunikambo kumwaza mphangwa mu pisa pyenepi.

Pidamala Paskwa ya 30 N.W., Yezu akhala miyezi mingasi mbakapfundzisa ku Yudeya na pisa pinango mu Samariya. Mbwenye cifupi na ndzidzi wa Paskwa ya 31 N.W., Ayuda anango a mu Yerusalemu akhafuna kumupha. Caka na hafu cakutowera, Yezu apfundzisa khundu inango ya Yudeya ikhacemerwa Galileya. Mu ndzidzi unoyu azinji akhala atowereri ace. Mu Galileya, Yezu apfundzisa apostolo ace mbaatuma na kuapasa pitsogolero ipi: ‘Ndokoni kamwaza mphangwa, mbamulonga kuti Umambo wakudzulu uli dhuzi.’ (Mateu 10:5-7) Iye acita masasanyiro toera kucita kampanya yakumwaza mphangwa mu Yudeya.

Toera kutoma kampanya ineyi, Yezu asankhula anyakupfundza 70 mbaatuma awiri-awiri. Natenepa, pakhali na misoka 35 toera kumwaza mphangwa za Umambo mu cisa ceneci, cakuti ‘basa yakubvuna ikhali ikulu, mbwenye anyabasa akhali akucepa.’ (Luka 10:2) Iwo akhafunika kuenda m’mbuto zakuti Yezu mbadafikako. Anyakupfundza anewa 70 akhafunika kuwangisa atenda na kumwaza mphangwa zikhamwaza Yezu.

Anyakupfundza nee akhafunika basi ene kupfundzisa m’masinagoga. Yezu aapanga toera aende m’mamidzi mwa anthu. Iye alonga: ‘Panyumba yonsene inafika imwe, pakutoma longani kuti ntendere mbukhale panyumba ino. Khala panyumba ineyi pana munthu anafuna ntendere, ntendere wanu unadzakhala na iye.’ Mphangwa zace zikhali zipi? Yezu alonga: ‘Apangeni kuti Umambo wa Mulungu uli cifupi na imwe.’—Luka 10:5-9.

Pitsogolero pidapereka Yezu kuna anyakupfundza 70 pyalandana na pidapereka iye kuna apostolo ace 12 mudaatuma iye caka cibodzi nduli. Iye aacenjeza kuti nee anthu onsene mbadaatambira mwadidi. Mbwenye kuwangisira kwawo mbukudaphedza anthu kuti akhunganyike toera kutambira mwadidi Yezu mu ndzidzi ukhafuna iye kufika. Azinji mbadafuna kudziwa Yezu na kupfundza kubulukira kwa iye.

Mwakukhonda dembuka, misoka 35 ya amwazi mphangwa yabwerera kuna Yezu. Iwo alonga mwakutsandzaya: ‘Mbuya, na madimonyo ene asatibvera thangwi yakuphatisira dzina yanu.’ Yezu atsandzaya pidabva iye mphangwa zenezi, mbalonga: ‘Ndikuona Sathani agwa kale ninga njazi buluka kudzulu. Onani! Ine ndakupasani mphambvu toera kuponda nyoka na makong’a.’—Luka 10:17-19.

Natenepa Yezu apasa cinyindiro atowereri ace kuti mbadakwanisa kupirira pinentso, ninga kuponda nyoka na makong’a. Iwo akhalambo na cinyindiro kuti kutsogolo Sathani mbadathamangiswa kudzulu. Yezu aphedza anyakupfundza 70 toera kuona kuti ndi cinthu cipi cakufunika kakamwe. Iye alonga: ‘Lekani kukomerwa thangwi madimonyo asakubverani, mbwenye komerwani thangwi madzina anu alembwa kudzulu.’—Luka 10:20.

Yezu atsandzaya kakamwe mbasimba Babace thangwi yakupasa mphambvu atumiki ace akucepeseka toera kucita mabasa akudzumisa. Iye apanga anyakupfundzace: ‘Anyakutsandzaya ndi anthu akuti maso awo asaona pinthu pinaona imwe. Ine ndinakupangani kuti aprofeta azinji na amambo akhafuna kuona pinthu pinaona imwe, mbwenye nee apiona; iwo akhafuna kubva pinthu pinabva imwe, mbwenye nee apibva.’—Luka 10:23, 24.







	            Yezu apfundzisa kupi mu miyezi mitanthatu ikhadasala, na thangwi yanji iye awangisira kakamwe toera kupfundzisa mbuto zenezi?



	            Kodi anyakupfundza 70 mbadagumana kupi anthu toera kuapfundzisa?



	            Ngakhale anyakupfundza 70 acita basa ikulu, ndi cinthu cipi cidalonga Yezu kuti cikhali cakufunika kakamwe?











^ ndima 1 (Luk. 10:38) Iwo apitiriza na ulendo wawo mbapita mu nzinda unango. Kweneko, nkazi m’bodzi anacemerwa Marta atambira Yezu ninga mulendo panyumba pace.



^ ndima 1 (Juw. 11:1) Mamuna unango anacemerwa Lazaro akhaduwala. Iye akhali wa ku Bhetanya, cisa ca Mariya na m’bale wace anacemerwa Marta.



^ ndima 2 (Mat. 10:5-7) Yezu atuma apostolo anewa 12, mbaapasa pitsogolero ipi: “Lekani kuenda kuna anthu a madzindza anango, pontho lekani kupita m’mizinda ya Asamariya; 6 mbwenye pitirizani kusaka mabira akutayika a dzindza ya Izraeli. 7 Ndokoni kamwaza mphangwa, mbamulonga kuti: ‘Umambo wakudzulu uli dhuzi.’



^ ndima 3 (Luk. 10:2) Penepo Yezu aapanga: “Mwandimomwene, basa yakubvuna ndi ikulu, mbwenye anyabasa acepa. Natenepa, phembani Mwanaciro munda kuti atumize anyabasa toera kubvuna.



^ ndima 4 (Luk. 10:5-9) Panyumba yonsene inafika imwe, pakutoma longani: ‘Ntendere mbukhale panyumba ino.’ 6 Khala panyumba ineyi pana munthu anafuna ntendere, ntendere wanu unadzakhala na iye. Mbwenye khala nkhabepo munthu anafuna ntendere, ntendere wanu unabwerera kuna imwe. 7 Natenepa, khalani panyumba ineyi, dyani mbamumwa pinthu pinapaswa imwe, thangwi nyabasa athema kutambiriswa. Lekani kucinja nyumba inafikira imwe mbamuenda panyumba inango. 8 “Pontho, mu nzinda onsene unapita imwe, anthu mbakutambirani, dyani pire pinapaswa imwe. 9 Wangisani atenda mu nzinda unoyu mbamuapanga kuti: ‘Umambo wa Mulungu uli cifupi na imwe.’



^ ndima 6 (Luk. 10:17-19) Penepo anyakupfundza 70 abwerera mwakutsandzaya, mbalonga: “Mbuya, na madimonyo ene asatibvera thangwi yakuphatisira dzina yanu.” 18 Penepo Yezu aapanga: “Ndikuona Sathani agwa kale ninga njazi buluka kudzulu. 19 Onani! Ine ndakupasani mphambvu toera kuponda nyoka na makong’a, toera kukunda mphambvu zonsene za nyamalwa, pontho nkhabe cinafuna kukuphekesani.



^ ndima 7 (Luk. 10:20) Natenepa, lekani kukomerwa thangwi madimonyo asakubverani, mbwenye komerwani thangwi madzina anu alembwa kudzulu.”



^ ndima 1 (Luk. 10:23, 24) Natenepa iye azungunuka kuna anyakupfundzace mbaapanga paokha: “Anyakutsandzaya ndi anthu akuti maso awo asaona pinthu pinaona imwe. 24 Ine ndinakupangani kuti aprofeta azinji na amambo akhafuna kuona pinthu pinaona imwe, mbwenye nee apiona, pontho iwo akhafuna kubva pinthu pinabva imwe, mbwenye nee apibva.”









[image: Nyantsembe na Mulevi acalira munthu adamenywa na mambava, mbwenye Nsamariya anfendedzera mbantsalakana]




NSOLO 73

Citsandzo Ca Nsamariya Cisatiphedza kudziwa Kuti Ndzathu Mbani


LUKA 10:25-37

	           MUNTHU ASAFUNIKA KUCITANJI TOERA AKHALE NA UMASO WAKUKHONDA MALA



	           NSAMARIYA WADIDI










Yezu mbaciri cifupi na Yerusalemu, Ayuda azinji akhaenda kuna iye. Anango akhafuna kupfundziswa na iye mbwenye anango akhafuna kumuyesera. M’bodzi wa iwo, wakuti akhadziwa kakamwe Mwambo, abvundza: ‘Mpfundzisi, ndisafunika kucitanji toera ndikhale na umaso wakukhonda mala?’—Luka 10:25.

Yezu adzindikira kuti mamuna unoyu nee akhafuna dziwa cinthu. Iye akhafuna kuti Yezu alonge pinthu pyakuti mbapidatsukwalisa Ayuda. Yezu akhadziwa maonero a mamuna unoyu. Natenepa, iye atawira mwandzeru toera kupangiza pikhanyerezera mamuna unoyu.

Yezu abvundza: ‘Ninji pidalembwa mu Mwambo? Usaubvesesa tani?’ Nakuti mamuna unoyu apfundza Mwambo wa Mulungu, iye atawira mwakubverana na pidalembwa. Iye aphatisira Deuteronomyo 6:5 na Levitiko 19:18, mbalonga: ‘Funa Yahova Mulungu wako na ntima wako onsene, na umaso wako onsene, na mphambvu zako zonsene, na ndzeru zako zonsene, pontho funa ndzako ninga iwe ene.’ (Luka 10:26, 27) Kodi ntawiro ukhali unoyu?

Yezu apanga mamuna: ‘Watawira mwadidi; pitiriza kucita pyenepi, natenepa unadzakhala na umaso wakukhonda mala.’ Kodi makani awo amalira penepa? Nkhabe. Mamuna nee akhafuna ntawiro basi. Mbwenye akhafuna kuti Yezu alonge kuti iye ‘ndi munthu wakulungama,’ asacita pinthu pyadidi, pontho asatsalakana mwadidi andzace. Natenepa iye abvundza: ‘Mwandimomwene mbani ndzanga?’ (Luka 10:28, 29) Usaoneka ninga ndi mbvundzo wakukhonda nentsa mbwenye ukhaphataniza pizinji. Munjira ipi?

Ayuda asatawira kuti fala yakuti ‘ndzanga’ ndi ule anacita misambo Yaciyuda basi. Iwo akhanyerezera kuti maonero awo akhabverana na Levitiko 19:18. Ayuda akhakwanisa kulonga kuti mphyakukhondeswa kucedza na munthu wakuti nee ndi Muyuda. (Mabasa 10:28) Natenepa mamuna unoyu akhadziona ninga wakulungama thangwi yakutsalakana mwadidi Ayuda andzace na panango anyakupfundza a Yezu akhalimbo na maonero mabodzi ene. Iwo nee akhamuona ninga ‘ndzawo’ wandimomwene.

Kodi Yezu aphedza tani mamuna unoyu kubvesesa ntsonga yakufunika, mbakhonda tsukwalisa Ayuda anango? Iye apereka citsandzo cibodzi: ‘Mamuna m’bodzi akhabuluka ku Yerusalemu kuenda ku Yeriko. Iye agumanikana na mambava, iwo an’dulisa nguwo zace mbankwatira pinthu pyace pyonsene, am’menya mbaenda pyawo, mbansiya cifupi na kufa.’ Yezu apitiriza kulonga: ‘Pyacitikambo kuti nyantsembe m’bodzi akhaendambo na nseu ubodzi ene, mbwenye pidamuona iye, ancalira mbapita na kukhundu inango. Munjira ibodzi ene, Mulevi afika pa mbuto ineyi mbamuona, iye ancalira mbapita na kukhundu inango. Mbwenye Nsamariya unango akhaenda na nseu unoyu afika pana iye, pidamuona iye, ambvera ntsisi.’—Luka 10:30-33.

Mamuna akhabva citsandzo ca Yezu akhadziwa kuti azinji mwa anyantsembe na Alevi akhaphata basa mu templo akhakhala ku Yeriko. Toera kubwerera kunyumba kwawo iwo akhafunika kufamba nsindzo wa makilometru cifupi 23. Nseu unoyu ukhali wakugopswa, pontho mambava akhabisala n’khundu mwa nseu unoyu. Nyantsembe peno Mulevi angagumana Muyuda ndzawo ali pa nyatwa akhafunika kumphedza. Mbwenye pa citsandzo ceneci Yezu alonga kuti iwo nee acita pyenepi. Mbwenye adabvera ntsisi ndi Nsamariya, wakuti akhali m’bodzi wa anthu akhapwazwa na Ayuda.—Juwau 8:48.

Kodi Nsamariya aphedza tani Muyuda wakuti akhadamenywa na mambava? Yezu alonga: ‘Iye anfendedzera, atsuka pironda pyace na mafuta na vinyu mbapipyangirira. Buluka penepo ankwiza pa buru yace, aenda naye panyumba inafikira alendo mbantsalakana. Mangwana mwace, iye abulusa madhenaryo mawiri mbaapereka kuna ule anatsalakana nyumba inafikira alendo, mbampanga: ‘Ntsalakaneni mwadidi, mungaphatisira kobiri inango kupiringana iyi, ine ndinakubwezerani ndingabwerera.’—Luka 10:33-35.

Pakumala kulonga citsandzo ceneci, Yezu wakuti ndi Mpfundzisi Wankulu, acita mbvundzo wakuti mbudacitisa mamuna unoyu kunyerezera: ‘Mbani mwa anthu atatu anewa anaona iwe kuti apangiza kukhala ndzace wa mamuna adagumanikana na mambava?’ Panango mamuna unoyu anyinyirika toera kutawira kuti ndi “Nsamariya.” Natenepa iye alonga: ‘Ndi ule adam’bvera ntsisi.’ Yezu abvekesa ntsonga yakufunika ya citsandzo ceneci, mbampanga: ‘Ndoko kacitembo pibodzi pyene.’—Luka 10:36, 37.

Yezu aphatisira njira yadidi yakupfundzisa. Yezu mbadatawira kuna mamuna kuti anthu anango akuti nee ndi Ayuda akhalimbo andzace, panango mamuna unoyu na Ayuda anango nee mbadatawira pyenepi. Natenepa, pakubva citsandzo cidalonga Yezu, iwo adzindikira ntawiro wa mbvundzo wakuti: ‘Mwandimomwene mbani ndzanga?’ Citsandzo ceneci cisatipfundzisa kuti ndzathu wandimomwene ndi ule anapangiza ufuni na kukoma ntima ninga pinalonga Malemba.







	            Ninji cidacitisa mamuna unango kubvundza Yezu kuti mbadacitanji toera kugumana umaso wakukhonda kumala?



	            Ayuda akhanyerezera kuti andzawo mbani? Pontho thangwi yanji?



	            Yezu alonganji toera kubvekesa kuti ndzathu wandimomwene mbani?











^ ndima 1 (Luk. 10:25) Penepo mamuna m’bodzi wakudziwisa Mwambo alimira toera kumuyesera, mbalonga: “Mpfundzisi, ndisafunika kucitanji toera ndigumane umaso wakukhonda mala?”



^ ndima 3 (Deut. 6:5) Ama a Jeová, teu Deus, de todo o teu coração, de toda a tua alma* e de toda a tua força.*




^ ndima 3 (Lev. 19:18) “‘Não te vingues dos filhos do teu povo nem lhes guardes ressentimento. Ama o teu próximo como a ti mesmo. Eu sou Jeová.




^ ndima 3 (Luk. 10:26, 27) Yezu antawira: “Ninji pidalembwa mu Mwambo? Usaubvesesa tani?” 27 Iye atawira: “‘Funa Yahova Mulungu wako na ntima wako onsene, na umaso wako onsene, na mphambvu zako zonsene, na ndzeru zako zonsene,’ pontho ‘funa ndzako ninga iwe ene.’”



^ ndima 4 (Luk. 10:28, 29) Yezu ampanga: “Watawira mwadidi; pitiriza kucita pyenepi, natenepa unadzagumana umaso wakukhonda mala.” 29 Mbwenye toera kupangiza kuti iye ndi wakulungama, mamuna unoyu abvundza Yezu: “Mwandimomwene mbani ndzanga?”



^ ndima 5 (Lev. 19:18) “‘Não te vingues dos filhos do teu povo nem lhes guardes ressentimento. Ama o teu próximo como a ti mesmo. Eu sou Jeová.




^ ndima 5 (Mab. 10:28) Iye aapanga: “Imwe musadziwa mwadidi kuti Ayuda nkhabe kutawiriswa na mwambo toera kufendedzera peno kukhala pabodzi na munthu wa dzindza inango, mbwenye Mulungu andipangiza kuti nee ndisafunika kulonga munthu kuti ndi wakukhonda cena peno wakupswipiswa.



^ ndima 6 (Luk. 10:30-33) Yezu antawira, mbalonga: “Mamuna m’bodzi akhabuluka ku Yerusalemu kuenda ku Yeriko. Iye agumanikana na mambava, iwo an’dulisa nguwo zace mbankwatira pinthu pyace pyonsene, am’menya mbaenda pyawo, mbansiya cifupi na kufa. 31 Pyacitikambo kuti nyantsembe m’bodzi akhaendambo na nseu ubodzi ene, mbwenye pidamuona iye, ancalira mbapita na kukhundu inango. 32 Munjira ibodzi ene, Mulevi afika pa mbuto ineyi mbamuona, iye ancalira mbapita na kukhundu inango. 33 Mbwenye Nsamariya unango akhaenda na nseu unoyu afika pana iye, pidamuona iye, ambvera ntsisi.



^ ndima 7 (Juw. 8:48) Ayuda antawira: “Ife tingalonga kuti: ‘Iwe ndiwe Nsamariya, pontho uli na dimonyo, tadawisa’?”



^ ndima 8 (Luk. 10:33-35) Mbwenye Nsamariya unango akhaenda na nseu unoyu afika pana iye, pidamuona iye, ambvera ntsisi. 34 Natenepa, anfendedzera, atsuka pironda pyace na mafuta na vinyu mbapipyangirira. Buluka penepo ankwiza pa buru yace, aenda naye panyumba inafikira alendo mbantsalakana. 35 Mangwana mwace, iye abulusa madhenaryo mawiri mbaapereka kuna ule anatsalakana nyumba inafikira alendo, mbampanga: ‘Ntsalakaneni mwadidi, mungaphatisira kobiri inango kupiringana iyi, ine ndinakubwezerani ndingabwerera.’



^ ndima 9 (Luk. 10:36, 37) Mbani mwa anthu atatu anewa anaona iwe kuti apangiza kukhala ndzace wa mamuna adagumanikana na mambava?” 37 Iye atawira: “Ndi ule adapangiza ntsisi kuna iye.” Yezu ampanga: “Ndoko kacitembo pibodzi pyene.”









[image: Mariya akhala dhuzi na Yezu mu ndzidzi ukhapereka Yezu uphungu kuna Marta]




NSOLO 74

Tinapfundzanji Thangwi Ya Kutambira Alendo na Kucita Phembero


LUKA 10:38–11:13

	           YEZU AENDA KAONA MARIYA NA MARTA



	           MPHYAKUFUNIKA KUPITIRIZA KUCITA PHEMBERO










Nzinda wa Bhetanya ukhakhala n’khundu mwa Phiri ya Milivera, nsindzo wa makilometru matatu kubulukira ku Yerusalemu. (Juwau 11:18) Yezu aenda kweneku mbafika panyumba pa Marta na Mariya. Iwo na m’bale wawo Lazaro ndi axamwali a Yezu, pontho antambira mwadidi.

Kwa iwo ndi mwai kutambira Mesiya. Marta akucita pyonsene toera kuphikira Yezu cakudya cadidi kakamwe toera kupangiza kuti antambira mwadidi. Mu ndzidzi unoyu, Mariya akhala dhuzi na Yezu toera kubvesera pinalonga iye. Buluka penepo, Marta abvundza Yezu: ‘Mbuya, nee mukuona kuti m’bale wanga andisiya ndekha toera kucita mabasa? Mpangeni toera abwere kudzandiphedza.’—Luka 10:40.

M’mbuto mwakusandika Mariya, Yezu apereka uphungu kuna Marta thangwi akhadzudzumika na pinthu pyakumanungo, mbalonga: ‘Marta, Marta, iwe ukudzudzumika kakamwe na pinthu pizinji. Nkhabe funika pinthu pizinji, panango cinthu cibodzi basi cinakwana. Mariya asankhula cinthu cadidi kakamwe, pontho nkhabe anafuna kumpokosera cinthu ceneci.’ (Luka 10:41, 42) Yezu alonga kuti nee pikhafunika kubvunga ndzidzi uzinji toera kuphika pyakudya pizinji pyakusiyana-siyana, mbwenye cakudya cakukhonda nentsa kuphika mbacidakwana.

Marta akhafuna kupangiza cifuno cace cakutambira mwadidi alendo. Mbwenye iye akhali wakudzudzumika kakamwe na pyakudya mbakhonda kubvesera pinthu pyakufunika pikhapfundzisa Mwana wa Mulungu. Natenepa, Yezu alonga kuti Mariya acita cisankhulo candzeru. Pyenepi mbipidamphedza, pontho pisatipfundzisa kuti ife tonsene tisafunikambo kucita pibodzi pyene.

Pa ndzidzi unango Yezu apfundzisa cinthu cakufunika kakamwe.Nyakupfundza m’bodzi aphemba: ‘Mbuya,  tipfundziseni kucita phembero ninga pidacita Juwau kuna anyakupfundzace.’ (Luka 11:1) Caka cibodzi na hafu nduli, Yezu apfundzisa kuphembera pa Nkhani ya Paphiri. (Mateu 6:9-13) Panango pa ndzidzi udacita iye pyenepi nyakupfundza unoyu nee akhalipo, natenepa Yezu aakumbusa ntsonga zakufunika. Buluka penepo, Yezu alonga citsandzo toera kugomezera kufunika kwa kupitiriza kucita phembero.

Yezu alonga: ‘Nyerezerani kuti m’bodzi wa imwe ali na xamwali wace, mbaenda kunyumba kwace tcititciti mbampanga kuti xamwali, ndipasembo mikate mitatu, thangwi xamwali wanga afika cincino pano, iye abuluka kutali kakamwe, mbwenye ine nkhabe cinthu toera kumpasa. Mbwenye iye asatawira mbali n’nyumba kuti leka kundinentsa. Nsuwo wafungwa, pontho ananga akugona pabodzi na ine patalimba. Nee ndinalamuka toera kukupasa cinthu.’ Buluka penepo Yezu athimiza: ‘Ine ndinakupangani kuti iye analamuka mbampasa pinthu pinafuna iye, tayu thangwi yakukhala xamwali wace, mbwenye thangwi yakupitiriza kwace kuncemera nee kubwerera nduli.’—Luka 11:5-8.

Yezu nee akhafuna kulonga kuti Yahova nkhabe bvesera maphembero, ninga pikhacita xamwali wa pa citsandzo. M’mbuto mwace, iye akhafuna longa kuti khala xamwali wathu asatipasa pinafuna ife, ndiye tani Babathu wakudzulu? Iye asatawira maphembero a atumiki ace akukhulupirika mbaapasa pinafuna iwo. Yezu alonga: ‘Ndinakupangani kuti pitirizani kuphemba, munadzapaswa; pitirizani kusaka, munadzagumana; pitirizani kugogodza nsuwo, munadzafungulirwa. Thangwi munthu onsene anaphemba, anapaswa; munthu onsene anasaka, anagumana; pontho munthu onsene anagogodza nsuwo, anafungulirwa.’—Luka 11:9, 10.

Buluka penepo, Yezu agomezera ntsonga ineyi mukulandanisa na anyakubala: ‘Ndi baba upi pakati panu wakuti mwanace angaphemba nyama ya m’madzi anampasa nyoka? Peno angaphemba dzai, anampasa kong’a? Natenepa, maseze imwe ndimwe anyakudawa, musadziwa kupasa ananu pinthu pyadidi, ndiye tani Baba wanu wakudzulu, iye anadzapasa nzimu wakucena ale anam’phemba!’ (Luka 11:11-13) Pyenepi pisatipasa cinyindiro cakuti Baba wathu wakudzulu asabvesera, pontho asatawira maphembero athu.







	            Maonero a Marta na Mariya akhadasiyana tani, na tisapfundzanji kubulukira mu citsandzo ceneci?



	            Thangwi Yanji Yezu alonga pontho ntsonga zakufunika thangwi ya phembero?



	            Ndi citsandzo cipi cidalonga Yezu cinapangiza kuti mphyakufunika kupitiriza kucita phembero?











^ ndima 1 (Juw. 11:18) Cisa ca Bhetanya cikhali cifupi na Yerusalemu, nsindzo wa makilometru matatu.*

Fala na Fala: “cifupi na mastadhyo 15.” Estadhyo ibodzi ikhali na metru 185.


^ ndima 2 (Luk. 10:40) Mbwenye Marta akhadaphatika na mabasa mazinji. Natenepa iye aenda kuna Yezu mbalonga: “Mbuya, nee mukuona kuti m’bale wanga andisiya ndekha toera kucita mabasa? Mpangeni toera abwere kudzandiphedza.”



^ ndima 3 (Luk. 10:41, 42) Yezu antawira, mbalonga: “Marta, Marta, iwe ukudzudzumika kakamwe na pinthu pizinji. 42 Nkhabe funika pinthu pizinji, panango cinthu cibodzi basi cinakwana. Mariya asankhula cinthu cadidi kakamwe,* pontho nkhabe anafuna kumpokosera cinthu ceneci.”

Peno: “khundu yadidi kakamwe.”


^ ndima 5 (Luk. 11:1) Pa ndzidzi unango, Yezu akhacita phembero pa mbuto inango, pidamala iye, m’bodzi wa anyakupfundzace ampanga: “Mbuya, tipfundziseni kucita phembero ninga pidacita Juwau kuna anyakupfundzace.”



^ ndima 5 (Mat. 6:9-13) “Musafunika kuphembera tenepa: “‘Babathu muli kudzulu, dzina yanu mbiceneswe.* 10 Umambo wanu mbudze. Cifuno canu cicitwe pantsi pano ninga kudzulu. 11 Tipaseni cakudya cathu ca ntsiku ya lero. 12 Tilekerereni mangawa athu ninga munalekerera ife ale anatifiyari. 13 Lekani kutisiya mbatigwa m’mayesero, mbwenye tipulumuseni* m’manja mwa Nyakuipa.’*

Peno: “ioniwe ninga yakucena; itsalakanwe ninga yakucena.”
Peno: “tiomboleni.”
Peno: “Sathani.”


^ ndima 6 (Luk. 11:5-8) Buluka penepo iye aapanga: “Nyerezerani kuti m’bodzi wa imwe ali na xamwali wace, mbaenda kunyumba kwace tcititciti, mbampanga: ‘Xamwali, ndibwerekembo mikate mitatu, 6 thangwi xamwali wanga afika cincino pano, iye abuluka kutali kakamwe, mbwenye ine nkhabe cinthu toera kumpasa.’ 7 Mbwenye iye asatawira uku ali n’nyumba: ‘Leka kundinentsa. Nsuwo wafungwa, pontho ananga akugona pabodzi na ine patalimba. Nee ndinalamuka toera kukupasa cinthu.’ 8 Ine ndinakupangani kuti iye analamuka mbampasa pinthu pinafuna iye, tayu thangwi yakukhala xamwali wace, mbwenye thangwi yakupitiriza kwace kuncemera nee kubwerera nduli.



^ ndima 7 (Luk. 11:9, 10) Natenepa, ine ndinakupangani: Pitirizani kuphemba, munadzapaswa; pitirizani kusaka, munadzagumana; pitirizani kugogodza nsuwo, munadzafungulirwa. 10 Thangwi munthu onsene anaphemba, anapaswa; munthu onsene anasaka, anagumana; pontho munthu onsene anagogodza nsuwo, anafungulirwa.



^ ndima 8 (Luk. 11:11-13) Mwandimomwene, ndi baba upi pakati panu wakuti mwanace angaphemba nyama ya m’madzi anampasa nyoka? 12 Peno angaphemba dzai, anampasa kong’a? 13 Khala imwe, maseze ndimwe anyakudawa, musadziwa kupasa ananu pinthu pyadidi, ndiye tani Babanu wakudzulu, iye anadzapasa nzimu wakucena ale anam’phemba!”









[image: Yezu akusandika nkazi akhadalemedza mai wace, Mariya mwakupambulika]




NSOLO 75

Yezu Apangiza Pinacitisa Munthu Kukhala Wakutsandzaya


LUKA 11:14-36

	           IYE ABULUSA MADIMONYO NA ‘CALA CA MULUNGU’



	           CINACITISA MUNTHU KUTSANDZAYA










Yezu akhadamala kubwerezera ntsonga zakufunika thangwi ya phembero. Mbwenye nee ndi pyenepi basi pidalonga iye mwakubwereza-bwereza mu utumiki wace. Pikhacita iye pirengo ku Galileya, anthu anango akhampambizira kuti akhacita pyenepi na mphambvu za ntongi wa madimonyo. Mu Yudeya iye apambizirwa pontho.

Mu ndzidzi udabulusa Yezu dimonyo ikhacitisa munthu kukhala bewewe, anthu adzumatirwa, mbwenye anango nee akomerwa. Iwo ampambizira mbalonga: ‘Iye asabulusa madimonyo na mphambvu za Bhelizebhu, ntongi wa madimonyo.’ (Luka 11:15) Anango akhafuna kudziwa kuti Yezu akhali ani. Iwo amphemba toera aapangize cidzindikiro cakudzulu.

Pidadziwa Yezu kuti iwo akhamuyesera, iye aatawira ninga pidacita iye kuna anthu anango adampambizira ku Galileya. Iye alonga kuti umambo ungagawika okhene, unafudzika. Iye aapanga: ‘Khala Sathani agawika ekhene, mphapo umambo wace unapitiriza tani kukhala wakuwanga?’ Buluka penepo, Yezu alonga: ‘Khala ndisabulusa madimonyo na cala ca Mulungu, pisabveka kuti Umambo wa Mulungu wafika kuna imwe.’—Luka 11:18-20.

Pidalonga Yezu thangwi ya ‘cala ca Mulungu’ panango pyakumbusa anyakubveserace thangwi ya pidacitikira na Aizraeli nduli. Anthu akhali pa mbuto yakutongera miseru ya Farau pidaona iwo pirengo pidacita Mose alonga: ‘Ici ndi cala ca Mulungu!’ Pontho ndi ‘cala ca Mulungu’ cidalemba Matongero Khumi pa miyala miwiri. (Eksodo 8:19; 31:18) Munjira ibodzi ene, ‘cala ca Mulungu’—nzimu wace wakucena peno mphambvu yace—ndiyo ikhaphedza Yezu toera kubulusa madimonyo na kuwangisa atenda. Natenepa, Umambo wa Mulungu wafika kuna anyamalwa thangwi Yezu, Mambo wa Umambo wa Mulungu akhacita mabasa anewa.

Kubulusa madimonyo kukhacita Yezu kukhapangiza kuti iye ali na mphambvu kakamwe kupiringana Sathani. Iye akhali ninga munthu wamphambvu anafika panyumba ya mambo mbamanga nyakuonera toera akwate pinthu n’nyumba. Yezu akumbukambo citsandzo cikhadalonga iye thangwi ya munthu adabuluswa nzimu wakuipa. Munthu unoyu angakhonda kuikha pinthu pyadidi m’manyerezero mwace, nzimu unoyu unadzabwerera na indzace minomwe. Makhaliro a mamuna unoyu anadzatekera kupiringana akale. (Mateu 12:22, 25-29, 43-45) Pyenepi ndipyo pidacitikira mbumba ya Izraeli.

Nkazi unango pikhabva iye mafala a Yezu, alonga: ‘Wakutsandzaya ndi nkazi adakubalani mbakuyamwisani!’ Akazi Aciyuda akhafuna kakamwe kukhala mai wa mprofeta, makamaka wa Mesiya. Natenepa nkazi unoyu akhanyerezera kuti Mariya ali na mathangwi adidi toera kutsandzaya thangwi yakukhala mai wa mpfundzisi ninga unoyu. Ngakhale tenepo, Yezu apanga nkazi unoyu pya cinthu cinacitisa munthu kutsandzaya. Iye alonga: ‘Anyakutsandzaya ndi ale anabva mafala a Mulungu mbaaphatisira!’ (Luka 11:27, 28) Yezu cipo alonga kuti Mariya akhafunika kulemedzwa munjira yakupambulika. M’mbuto mwace, toera mamuna peno nkazi akhale wakutsandzaya asafunika kukhala ntumiki wakukhulupirika wa Mulungu, tayu thangwi ya ubale peno pidacita munthu.

Yezu asumula anthu adaphemba cidzindikiro cakudzulu ninga pidacita iye ku Galileya. Iye alonga kuti nee mbadapangizwa cidzindikiro kusiyapo ‘cidzindikiro ca Yona.’ Nakuti Yona amala ntsiku zitatu m’mimba mwa ntsomba, pontho acita basa yakumwaza mphangwa mwacipapo yakuti yacitisa anthu a ku Ninive kutcunyuka. Yezu alonga: ‘Munthu wankulu kakamwe kupiringana Yona ali pano.’ (Luka 11:29-32) Pontho Yezu ndi nkulu kupita Salomoni, wakuti adzumatirisa nyanyi wa ku Sabha thangwi ya udziwisi wace.

Yezu apitiriza kulonga: ‘Munthu angagasa nyale nkhabe kuiikha pa mbuto yakubisalika nee kuigudumira na citundu, mbwenye asaiikha pakweca.’ (Luka 11:33) Panango iye akhafuna kulonga kuti kupfundzisa na kucita pirengo kwa anthu anewa ndi sawasawa na kubisa ceza ca nyale. Pyenepi ndi thangwi iwo nee akhabvesesa thangwi yanji Yezu akhacita mabasa anewa.

Yezu athamangisa dimonyo, pontho awangisa munthu wakuti akhali bewewe. Pyenepi mbapidakulumiza anthu kupasa mbiri Mulungu mbapanga anango thangwi ya pinthu pinacita Yahova. Natenepa Yezu acenjeza anthu akhampambizira: ‘Cita mphole-mphole toera ceza ciri muna iwe cikhonde kukhala cidima. Khala manungo ako onsene adzala na ceza, pontho nkhabe khundu ibodzi iri na cidima, manungo ako onsene anadzagaka kakamwe ninga ceza ca nyale cinakumwanikira.’—Luka 11:35, 36.







	            Ninji pidacita anthu anango mu Yudeya mudawangisa Yezu mamuna?



	            Kodi ‘cala ca Mulungu’ ninji, na ndi munjira ipi Umambo wa Mulungu wafika kuna anyakubvesera a Yezu?



	            Ninji pinacitisadi munthu kukhala wakutsandzaya?











^ ndima 2 (Luk. 11:15) Mbwenye anango a iwo alonga: “Iye asabulusa madimonyo na mphambvu za Bhelizebhu,* ntongi wa madimonyo.”

Bhelizebhu ndi dzina inango ya Sathani.


^ ndima 3 (Luk. 11:18-20) Munjira ibodzi ene, khala Sathani agawika ekhene, mphapo umambo wace unapitiriza tani kukhala wakuwanga? Thangwi imwe musalonga kuti ine ndisabulusa madimonyo na mphambvu za Bhelizebhu. 19 Khala ine ndisabulusa madimonyo na mphambvu za Bhelizebhu, mphapo anyakupfundza anu asaabulusa na mphambvu za ani? Na thangwi ineyi, anyakupfundza anu anadzakutongani. 20 Mbwenye khala ndisabulusa madimonyo na mphambvu* za Mulungu, pisabveka kuti Umambo wa Mulungu wafika kuna imwe mwakututumusa.

Fala na Fala: “cala ca Mulungu.”


^ ndima 4 (Eks. 8:19) Então, os sacerdotes-magos disseram ao Faraó: “É o dedo de Deus!” Contudo, o coração do Faraó continuou endurecido, e ele não os escutou, assim como Jeová tinha dito.




^ ndima 4 (Eks. 31:18) E, assim que ele acabou de falar com Moisés no monte Sinai, deu-lhe as duas tábuas do Testemunho, tábuas de pedra, escritas pelo dedo de Deus.




^ ndima 5 (Mat. 12:22) Buluka penepo, iwo am’bweresera mamuna m’bodzi wakukhonda ona wakuti akhali bewewe thangwi iye akhali na dimonyo. Yezu amuwangisa, natenepa bewewe atoma kulonga na kuona.



^ ndima 5 (Mat. 12:25-29) Pidadziwa iye manyerezero awo, Yezu aapanga: “Umambo onsene wakugawika okhene usafudzika, pontho nzinda peno nyumba yakugawika yokhene isagwa. 26 Munjira ibodzi ene, khala Sathani asathamangisa Sathani, pyenepi pisabveka kuti iye agawika ekhene. Natenepa, umambo wace unadzafudzika. 27 Kusiyapo pyenepi, khala ine ndisabulusa madimonyo na mphambvu za Bhelizebhu, mphapo anyakupfundza anu asaabulusa na mphambvu za ani? Na thangwi ineyi, anyakupfundza anu anadzakutongani. 28 Mbwenye khala ndisabulusa madimonyo na mphambvu ya nzimu wa Mulungu, pisabveka kuti Umambo wa Mulungu wafika kuna imwe mwakututumusa. 29 Peno munthu anakwanisa tani kupita n’nyumba mwa munthu wamphambvu mbankwatira pinthu pyace, angakhonda kum’manga pakutoma? Basi ene angamala kucita pyenepi, anakwanisa kutapata pinthu pya n’nyumba mwace.



^ ndima 5 (Mat. 12:43-45) “Dimonyo angabuluka muna munthu, asapita na n’thando mbasaka mbuto yakupuma, mbwenye angakhonda kuigumana, 44 iye asalonga: ‘Ndinabwerera kunyumba yanga idabuluka ine.’ Angafika asagumana kuti nkhabe munthu anakhala panyumba ineyi, mbwenye yamala kupswairwa na kubalikiswa. 45 Natenepa, asaenda kakwata madimonyo anango manomwe akuipa kakamwe kupiringana iye. Angapita muna munthu, asakhala mwenemu; penepo makhaliro akumalisa a munthu unoyu asatekera kakamwe kupiringana akutoma. Pyenepi ndipyo pinafuna kudzacitikambo kuna anthu awa akuipa.”



^ ndima 6 (Luk. 11:27, 28) Pikhalonga iye mafala anewa, nkazi unango pakati pa mwinji wa anthu alonga mwakugaluza: “Wakutsandzaya ndi nkazi adakubalani mbakuyamwisani!” 28 Mbwenye Yezu alonga: “Nkhabe, anyakutsandzaya ndi ale anabva mafala a Mulungu mbaaphatisira!”



^ ndima 7 (Luk. 11:29-32) Pikhagumanyikana mwinji wa anthu, iye atoma kulonga: “Anthu awa akuipa a ndzidzi uno asasaka cidzindikiro, mbwenye nee cidzindikiro cibodzi cinafuna kupangizwa iwo, kusiyapo cidzindikiro ca Yona. 30 Ninga Yona akhali cidzindikiro kuna anthu a ku Ninive, natenepa Mwana wa munthu anadzakhalambo cidzindikiro kuna anthu awa a ndzidzi uno. 31 Mambo wankazi wakunterero anadzalamuswa muli akufa pabodzi na anthu a ndzidzi uno, iye anadzaakonesa, thangwi iye abuluka kutali kakamwe toera kubvesera udziwisi wa Salomoni. Mbwenye onani! Munthu wankulu kakamwe kupiringana Salomoni ali pano. 32 Pa Ntsiku Yakutongwa, anthu a ku Ninive anadzalamuswa pabodzi na anthu a ndzidzi uno, mbaakonesa, thangwi iwo atcunyuka pidabva iwo mphangwa zidamwaza Yona. Mbwenye onani! Munthu wankulu kakamwe kupiringana Yona ali pano.



^ ndima 8 (Luk. 11:33) Munthu angagasa nyale nkhabe kuiikha pa mbuto yakubisalika nee kuigudumira na citundu, mbwenye asaiikha pakweca, toera anthu anapita n’nyumba akwanise kuona ceza.



^ ndima 1 (Luk. 11:35, 36) Natenepa, cita mphole-mphole toera ceza ciri muna iwe cikhonde kukhala cidima. 36 Khala manungo ako onsene adzala na ceza, pontho nkhabe khundu ibodzi iri na cidima, manungo ako onsene anadzagaka kakamwe ninga ceza ca nyale cinakumwanikira.”









[image: Yezu akusumula Afarisi thangwi ya misambo yauphemberi na umpfakafaka wawo]




NSOLO 76

Yezu Adya Kunyumba Kwa Nfarisi


LUKA 11:37-54

	           YEZU ASUMULA AFARISI AUPFAKAFAKA










Pikhali iye mu Yudeya, Yezu atawira ncemerero toera kuenda kadya kunyumba kwa Nfarisi. Panango cikhali cakudya camasikati. (Luka 11:37, 38; landanisani na Luka 14:12.) Mbadzati kudya, Afarisi akhali na nsambo wakusamba manja mpaka mu cigunkunu. Mbwenye Yezu nee acita pyenepi. (Mateu 15:1, 2) Kusamba manja munjira ineyi nee kukhali kuswa Mwambo, pontho Mulungu nee akhaphemba toera anthu acite pyenepi.

Nfarisi unoyu adzudzumika kakamwe thangwi Yezu nee atowezera nsambo wawo. Yezu adzindikira manyerezero ace mbalonga: ‘Imwe Afarisi, imwe musatsuka kunja kwa khomitco na kwa mbale, mbwenye nkati mwanu mwadzala na manyerezero akusirira pinthu pizinji na kucita pinthu pyakuipa. Imwe anthu akusowa ndzeru! Kodi ule adacita kunja nee ndiye adacitambo nkati?’—Luka 11:39, 40.

Kusamba manja mbudzati kudya nee ndi nseru, basi ene ndi upfakafaka wauphemberi. Afarisi na anango anatowezera nsambo unoyu wakusamba manja nee asacenesa mitima yawo mu pinthu pyakuipa. Natenepa Yezu aacenjeza: ‘Perekani na ntima onsene miyoni kuna anyakutcerenga, natenepa pinthu pyanu pyonsene pinadzakhala pyakucena.’ (Luka 11:41) Mwandimomwene kupasa kusafunika kukulumizwa na ntima waufuni, tayu toera kutundusa anango mukusangizira kukhala wakulungama.

Yezu nee akhalonga kuti iwo nkhabe kupasa. Iye alonga: ‘Musapereka cacikhumi ca menta, peganoni na ca mitundu yonsene ya masamba a m’munda, mbwenye musapwaza cilungamo na ufuni wa Mulungu! Mukhafunika kupereka cacikhumi, mbamukhonda kupwaza ulungami na ufuni wa Mulungu.’ (Luka 11:42) Mwambo wa Mulungu ukhaphemba toera kupereka cacikhumi (khundu yacikhumi) ya pyakubvunwa. (Deuteronomyo 14:22) Pyenepi pikhaphatanizambo masamba peno miti ikhaphatisirwa toera kukomesa pyakudya ninga menta na peganoni. Afarisi akhapereka pyenepi. Kodi iwo akhacitambo pinthu pyakufunika pikhaphembwa na Mwambo ninga ulungami na kukhurudzika pamaso pa Mulungu?

Yezu apitiriza kulonga: ‘Dzedze kwa imwe Afarisi, thangwi musafuna mipando yakutsogolo m’masinagoga na kumwanyikwa mwacilemedzo m’misika! Dzedze kwa imwe, thangwi ndimwe ninga nthumbi zinakhonda kuoneka mwadidi, anthu asafamba padzulu pazo mbakhonda kuzidzindikira!’ (Luka 11:43, 44) Munthu angagwegweduka na nthumbi zenezi akakhala wakukhonda cena. Yezu alonga mafala anewa toera kupangiza kuti kukhonda kucena kwa Afarisi nee kukhaoneka pakweca.—Mateu 23:27.

Mamuna m’bodzi wakudziwisa Mwambo wa Mulungu apokanya mbalonga: ‘Mpfundzisi, mungalonga pyenepi, musatikana na ife ene.’ Iwo akhafunika kudziwa kuti nee akhakwanisa kuphedza anthu. Yezu antawira, mbati: ‘Dzedze kwa imwembo anyakudziwisa Mwambo, thangwi musathukisa anthu mitolo yakulemera kakamwe, mbwenye imwe nkhabe funa kukhuya mitolo ineyi na pyala pyanu! Dzedze kwa imwe, thangwi musacita nthumbi za aprofeta, mbwenye ambuya anu ndiwo adaapha’—Luka 11:45-47.

Mitolo yakulemera idalonga Yezu ikhali misambo idakhazikisa Afarisi na njira ikhafokotoza iwo Mwambo. Amuna anewa acitisa umaso wa anthu kukhala wakunentsa kakamwe. Iwo akhakakamiza anthu toera kutowezera misambo yawo yakuti ikhali mitolo yakulemera kwa anthu. Ayavu awo apha aprofeta a Mulungu, kutomera mu ntsiku za Abheli. Cincino, iwo asapangizika ninga asalemedza aprofeta mu kuacitira nthumbi, mbwenye iwo akhatowezera ayavu awo. Iwo akhafunambo kupha Mprofeta wankulu wa Mulungu. Yezu alonga kuti ubalwi unoyu mbudakhala na mulando wakuti mbudaacitisa kutongwa na Mulungu. Pyenepi pyacitikadi mu pyaka 38 pyakutowera, mu caka 70 N.W.

Yezu alonga: ‘Dzedze kwa imwe anyakudziwisa Mwambo, thangwi mwakwatira anthu xavi ya cidziwiso. Imwe nee mwapita, pontho mwapingiza ale akhafuna kupita!’ (Luka 11:52) Amuna anewa akhafunika kupfundzisa Mafala a Mulungu, mbwenye nee akhapasa anthu mwai wakudziwa na kubvesesa Mafala a Mulungu.

Kodi Afarisi na apfundzisi a mwambo apibva tani? Pikhafuna Yezu kubuluka, iwo aipirwa kakamwe mbacita mibvundzo mizinji. Mbwenye iwo nee akhabvundza toera kudziwa. Iwo akhafuna kuti Yezu alonge pinthu pyakuti mbipidaapasa mathangwi akum’manga.







	            Thangwi yanji Yezu asumula Afarisi na apfundzisi a mwambo?



	            Ndi mitolo ipi ikhakakamizwa anthu toera kuthukula?



	            Ninji pidacitikira ale akhatcinga Yezu mbafuna kumupha?











^ ndima 1 (Luk. 11:37, 38) Pidamala iye kulonga mafala anewa, Nfarisi m’bodzi am’phemba toera aende kadya na iye. Natenepa iye aenda kunyumba kwace mbakhala pameza. 38 Mbwenye Nfarisi adzumatirwa pidaona iye kuti Yezu nee asamba manja* mbadzati toma kudya.

Pisabveka kuceneseka mwakubverana na mwambo.


^ ndima 1 (Luk. 14:12) Buluka penepo iye apangambo ule adancemera: “Ungacita phwando, leka kucemera axamwali ako, abale ako peno anthu akupfuma anakhala dhuzi na iwe pacisa. Thangwi panango iwo anadzakucemerambo, natenepa pinadzakhala ninga ali kukubwezera pidaacitira iwe.



^ ndima 1 (Mat. 15:1, 2) Buluka penepo, Afarisi angasi na apfundzisi a mwambo adabuluka ku Yerusalemu aenda kuna Yezu, mbambvundza: 2 “Thangwi yanji anyakupfundza anu asapwaza miyambo ya akulu akale?* Iwo nkhabe kusamba manja* angafuna kudya.”

Peno: “ya ambuyathu”.
Pyenepi nee pisabveka kuti akhadya na manja akupswipa, mbwenye nee akhatowezera miyambo yaciyuda yakusamba manja.


^ ndima 2 (Luk. 11:39, 40) Mbwenye Mbuya ampanga: “Imwe Afarisi, imwe ndimwe ninga khomitco na mbale idatsukwa kunja, mbwenye nkati mwanu mwadzala na manyerezero akusirira pinthu pizinji na kucita pinthu pyakuipa. 40 Imwe anthu akusowa ndzeru! Kodi ule adacita kunja nee ndiye adacitambo nkati?



^ ndima 3 (Luk. 11:41) Mphapo perekani na ntima onsene miyoni kuna anyakutcerenga,* natenepa pinthu pyanu pyonsene pinadzakhala pyakucena.

Onani Mabvekero a Mafala Anango.


^ ndima 4 (Luk. 11:42) Mbwenye dzedze kwa imwe Afarisi, thangwi musapereka cacikhumi ca menta,* peganoni na ca mitundu yonsene ya masamba a m’munda, mbwenye musapwaza ulungami na ufuni wa Mulungu! Mukhafunika kupereka cacikhumi, mbamukhonda kupwaza ulungami na ufuni wa Mulungu.

Onani cidzindikiro capantsi pa Mateu 23:23.


^ ndima 4 (Deut. 14:22) “Sem falta, deves dar um décimo* de tudo o que a tua semente produzir no campo, ano após ano.




^ ndima 5 (Luk. 11:43, 44) Dzedze kwa imwe Afarisi, thangwi musafuna mipando yakutsogolo* m’masinagoga na kumwanyikwa mwacilemedzo m’misika! 44 Dzedze kwa imwe, thangwi ndimwe ninga nthumbi zinakhonda kuoneka* mwadidi, anthu asafamba padzulu pazo mbakhonda kuzidzindikira!”

Peno: “yadidi kakamwe.”
Peno: “zakukhonda kuikhwa cidzindikiro.”


^ ndima 5 (Mat. 23:27) “Dzedze kwa imwe apfundzisi a mwambo na Afarisi, ndimwe ampfakafaka! Thangwi mwalandana na nthumbi zidakhwazwa ntoto,* kunja zisaoneka ninga zakubalika mbwenye nkati zadzala na magogodo a anthu akufa na mitundu yonsene ya pinthu pyakunyanyasa.

Ntoto ndi ntundu unango wa tinta yakucena


^ ndima 6 (Luk. 11:45-47) M’bodzi wa anyakudziwisa Mwambo antawira: “Mpfundzisi, mungalonga pyenepi, musatikana na ife ene.” 46 Penepo Yezu alonga: “Dzedze kwa imwembo anyakudziwisa Mwambo, thangwi musathukisa anthu mitolo yakulemera kakamwe, mbwenye imwe nkhabe funa kukhuya mitolo ineyi na pyala pyanu! 47 “Dzedze kwa imwe, thangwi musacita nthumbi za aprofeta, mbwenye ambuyanu ndiwo adaapha!



^ ndima 8 (Luk. 11:52) “Dzedze kwa imwe anyakudziwisa Mwambo, thangwi mwakwatira anthu xavi ya cidziwiso. Imwe nee mwapitamo, pontho musapingiza ale anafuna kupitamo!”









[image: Mamuna wakupfuma ali wakutsandzaya thangwi akunyerezera pinthu pizinji pyadidi pidakoya iye]




NSOLO 77

Yezu Apereka Uphungu Thangwi Ya Mpfuma


LUKA 12:1-34

	           CITSANDZO CA MAMUNA WAKUPFUMA



	           YEZU ALONGA PYA MBALAME NA MALUWA



	            ‘NKUMBI UNG’ONO’ UNADZAKHALA MU UMAMBO










Mu ndzidzi ukhadya Yezu kunyumba kwa Nfarisi, anthu azinji agumanyikana kunja mbakan’dikhira ninga pikhacita anthu anango ku Galileya. (Marko 1:33; 2:2; 3:9) Mu Yudeya azinji akhafuna kuona na kubvesera Yezu. Iwo akhali na maonero akusiyana na Afarisi akhadya na Yezu.

Mafala adatoma Yezu kulonga akhali na mabvekero akufunika kakamwe kuna anyakupfundzace. Iye alonga: ‘Citani mphole-mphole na ntombwe wakutupisa mikate wa Afarisi, wakuti ndi upfakafaka.’ Yezu akhadalonga kale thangwi ya pyenepi, mbwenye pidaona iye pakudya pyancitisa kugomezera kufunika kwa uphungu unoyu. (Luka 12:1; Marko 8:15) Panango Afarisi akhayesera kubisa macitiro awo akuipa mbapangizika ninga ndi adidi, mbwenye iwo ali pa ngozwi yakuti ikhafunika kuikhwa pakweca. Yezu afokotoza: ‘Nkhabe cinthu cidabiswa mwadidi cakuti nkhabe kudzaoneka, pontho nkhabe cinthu ciri ncibisobiso cakuti nkhabe kudzadziwika.’—Luka 12:2.

Panango azinji adazungulira Yezu akhali a mu Yudeya, pontho nee akhadabva pikhadapfundzisa Yezu ku Galileya. Natenepa, iye alonga pontho pinthu pyakufunika pidapfundzisa iye ku Galileya. Iye apanga anyakubvesera onsene: ‘Lekani kugopa ale anakwanisa kupha manungo mbacimwana kucita pinango.’ (Luka 12:4) Ninga pikhadacita iye nduli, iye agomezera kuti atowereri ace akhafunika kunyindira Mulungu kuti anaatsalakana. Iwo akhafunika kudziwa Mwana wa munthu na kubvesesa kuti Mulungu mbadaaphedza.—Mateu 10:19, 20, 26-33; 12:31, 32.

Buluka penepo, m’bodzi pa mwinji apangiza cinthu cikhandzudzumisa, mbalonga: ‘Mpfundzisi, pangani m’bale wanga toera agawane na ine mpfuma zidatisiyira baba wathu.’ (Luka 12:13) Mwambo ukhalonga kuti mwana wakutoma akhafunika kutambira makhundu mawiri a unthaka. Pyenepi mbapidaphedza adasiyirwa unthaka toera kucalira kuketesana. (Deuteronomyo 21:17) Panango mamuna unoyu akhafuna pizinji kupiringana pikhalonga Mwambo. Mwandzeru Yezu akhonda kucita khundu mu nkhani ineyi. Iye abvundza: ‘Mamunawe, mbani andikhazikisa ninga nyakutonga peno nyakugawa mpfuma zanu?’

Yezu apereka uphungu kuna anyakubvesera onsene: ‘Cenjerani mbamucita mphole-mphole na ntundu onsene wakufuna pinthu pizinji, thangwi maseze munthu akhale na pinthu pizinji, umaso wace nkhabe kubulukira mu pinthu piri na iye.’ (Luka 12:15) Mwakukhonda tsalakana pinthu piri na munthu, iye anadzafa mbasiya pinthu pyace pyonsene. Toera kugomezera ntsonga ineyi, Yezu alonga citsandzo cinapangiza kufunika kwa kucita pinthu pyadidi pamaso pa Mulungu.

Yezu alonga: ‘Mamuna unango wakupfuma akhali na pinthu pizinji toera kubvuna m’munda mwace. Natenepa iye atoma kunyerezera muntima mwace: Ndinacitanji cincino, ine nkhabe mbuto toera kuikha pinthu pinafuna ine kubvuna?’ Penepo iye alonga: ‘Ndinacita tenepa: Ndinagomola pyete pyanga, mbandimanga pyete pikulu, mwenemo ndinadzaikha pinthu pyanga pyonsene pinafuna ine kubvuna, na pinthu pyanga pinango pyonsene, penepo ndinadzapanga umaso wanga kuti: “Iwe uli na pinthu pyadidi pizinji pidakoya iwe toera kupidya mu pyaka pizinji; pfulika, dya pyako, mwa pyako, mbutsandzaya pyako.”’ Mbwenye Mulungu ampanga: ‘Iwe munthu wakusowa ndzeru, masiku ano iwe unadzafa. Mphapo, mbani anafuna sala na pinthu pidakoya iwe?’ Pyenepi ndipyo pinacitika kuna munthu anagumanya mpfuma toera kuphedzeka ekhene, mbwenye nee ndi wakupfuma kuna Mulungu.’—Luka 12:16-21.

Anyakupfundza a Yezu na anango akuti akubvesera mafala anewa anakwanisa kugwa mu nsampha wakusaka kukhala na mpfuma. Panango kupswipa ntima mbakudakwanisa kuadzudzumisa pakutumikira Yahova. Natenepa, Yezu aakumbusa uphungu unoyu ukhadalonga iye kale pa Nkhani ya Paphiri caka cibodzi na hafu nduli.

Iye alonga: ‘Lekani kudzudzumika na umaso wanu kuti munadzadyanji, munadzamwanji peno munadzabvalanji. Nyerezerani makhungubwe: Iwo nkhabe kubzwala mbeu nee kubvuna; iwo nkhabe cikwa; mbwenye Mulungu asaadyesa. Kodi imwe nee ndimwe akufunika kakamwe kupiringana mbalame? Nyerezerani njira inakulira maluwa: Iwo nkhabe kuphata basa nee kusona nguwo; mbwenye ine ndinakupangani kuti Salomoni mu mbiri yace yonsene nee abvala ninga ibodzi mwa maluwa anewa. Natenepa, lekani kudzudzumika kuti munadzadyanji peno munadzamwanji, pontho lekani kudzudzumika kakamwe. Baba wanu wakudzulu asadziwa kuti imwe musafuna pinthu pyenepi. Mphapo pitirizani kusaka Umambo wace, pinthu pyenepi munadzapithimizirwa.’—Luka 12:22-31; Mateu 6:25-33.

Mbani akhafunika kusaka Umambo wa Mulungu? Yezu alonga kuti ndi anthu akucepa, peno ‘nkumbi ung’ono’ wa anthu akukhulupirika. Kutsogolo tinadzapfundza kuti ndi anthu akukwana 144.000. Ndi cipi cidikhiro ca anthu anewa? Yezu alonga: ‘Baba wanga asafuna kukupasani Umambo.’ Iwo nee asasaka kukhala na mpfuma pantsi pano, yakuti inakwanisa kubiwa na mambava. M’mbuto mwace, iwo asaikha manyerezero awo ku ‘mpfuma yakukhonda mala kudzulu,’ mbuto inafuna iwo kutonga pabodzi na Kristu.—Luka 12:32-34.







	            Yezu atawira tani mbvundzo unalonga pya unthaka?



	            Thangwi yanji tisafunika kubvesesa citsandzo cidalonga Yezu?



	            Yezu apangizanji thangwi ya ale anafuna kutonga na iye mu Umambo?











^ ndima 1 (Mar. 1:33) anthu onsene a mu nzinda agumanyikana pansuwo wa nyumba ikhali Yezu.



^ ndima 1 (Mar. 2:2) Natenepa, anthu azinji agumanyikana mpaka kusoweka mbuto, na pansuwo pene nee pakhali na mbuto, penepo Yezu atoma kuapanga mphangwa zadidi.



^ ndima 1 (Mar. 3:9) Penepo iye apanga anyakupfundzace toera am’bweresere mwadiya ung’ono toera mwinji wa anthu ukhonde kumpfinya.



^ ndima 2 (Luk. 12:1) Pa ndzidzi unoyu, pidagumanyikana mwinji wa pikwi na pikwi pya anthu akuti akhapondana unango na ndzace, pakutoma Yezu apanga anyakupfundzace: “Citani mphole-mphole na ntombwe wakutupisa mikate wa Afarisi, wakuti ndi umpfakafaka.



^ ndima 2 (Mar. 8:15) Yezu aacenjeza mwakubveka, mbati: “Fungulani maso anu; citani mphole-mphole na ntombwe wakutupisa mikate wa Afarisi na wa Herodhi.”



^ ndima 2 (Luk. 12:2) Mbwenye nkhabepo cinthu cidabiswa mwadidi cakuti nkhabe kudzaoneka, pontho nkhabe cinthu ciri ncibisobiso cakuti nkhabe kudzadziwika.



^ ndima 3 (Luk. 12:4) Axamwali anga, kusiyapo pyenepi, ine ndinakupangani kuti: Lekani kugopa ale akuti anakwanisa kukuphani, buluka penepo mbacimwana kucita pinango kupiringana pyenepi.



^ ndima 3 (Mat. 10:19, 20) Mbwenye angakuperekani, lekani kudzudzumika kuti munalonganji peno munalonga tani, thangwi pa ndzidzi unoyu Mulungu anadzakupangani pinafunika imwe kulonga; 20 thangwi simwe basi tayu anafuna kulonga, mbwenye nzimu wa Babanu wakudzulu unadzakuphedzani toera kulonga.



^ ndima 3 (Mat. 10:26-33) Natenepa, lekani kuagopa, thangwi nkhabepo cinthu cidabisika cakuti nkhabe kudzaoneka, pontho nkhabe cinthu ciri ncibisobiso cakuti nkhabe kudzadziwika. 27 Pinakupangani ine ncidima, pilongeni paceza, pontho pinakupangani ine mwaciwerewere, pilongeni pakweca kuna anthu onsene. 28 Lekani kugopa ale akuti anakwanisa kukuphani, mbacimwana kukupingizani toera kukhala pontho na umaso ntsogolo, mbwenye gopani ule wakuti anakwanisa kukufudzani mu Djehena.* 29 Kodi mbalame ziwiri zing’ono nee zisaguliswa na kobiri ibodzi ya ntengo wakucepa? Ngakhale tenepo, nee ibodzi ya izo inagwa pantsi mbikhonda kudziwika na Babanu wakudzulu. 30 Mbwenye kwa imwe, iye alengesa tsisi yonsene ya munsolo mwanu. 31 Natenepa, lekani kugopa; imwe ndimwe akufunika kakamwe kupiringana mbalame zing’ono zizinji. 32 “Munthu onsene analonga kuna anthu kuti asandidziwa, inembo ndinadzalonga kuna Babanga wakudzulu kuti ndisandziwa. 33 Mbwenye ule anandikhonda pamaso pa anthu, inembo ndinadzan’khonda pamaso pa Babanga wakudzulu.

Onani Mabvekero a Mafala Anango.


^ ndima 3 (Mat. 12:31, 32) “Na thangwi ineyi, ine ndinakupangani kuti anthu anadzalekererwa ntundu onsene wa madawo na kutikana kunacita iwo, mbwenye ule anatikana nzimu wa Mulungu nkhabe kudzalekererwa. 32 Munthu onsene analonga mwakuipa Mwana wa munthu, analekererwa; mbwenye munthu onsene analonga mwakuipa nzimu wakucena, nkhabe kudzalekererwa, nee mu ndzidzi uno, nee mu ndzidzi unafuna kudza.



^ ndima 4 (Luk. 12:13) Penepo munthu unango pakati pa mwinji wa anthu apanga Yezu: “Mpfundzisi, pangani m’bale wanga toera agawane na ine unthaka udasiya babathu.”



^ ndima 4 (Deut. 21:17) Ele deve reconhecer como primogénito o filho da menos amada, por lhe dar uma porção dupla de tudo o que tiver, pois este é o primeiro fruto da sua faculdade reprodutiva. O direito de primogénito pertence-lhe.




^ ndima 5 (Luk. 12:15) Buluka penepo iye aapanga: “Fungulani maso anu mbamucita mphole-mphole na ntundu onsene wakufuna pinthu pizinji,* thangwi maseze munthu akhale na pinthu pizinji, umaso wace nkhabe kubulukira mu pinthu piri na iye.”

Peno: “kusirira.”


^ ndima 6 (Luk. 12:16-21) Na thangwi ineyi iye aapanga nsangani, mbati: “Mamuna unango wakupfuma akhali na pinthu pizinji toera kubvuna m’munda mwace. 17 Natenepa iye atoma kunyerezera muntima mwace: ‘Ndinacitanji cincino, ine nkhabe mbuto toera kuikha pinthu pinafuna ine kubvuna?’ 18 Penepo iye alonga: ‘Ndinacita tenepa: Ndinagomola pyete pyanga, mbandimanga pyete pikulu, mwenemu ndinadzaikha pinthu pyanga pyonsene pinafuna ine kubvuna, na pinthu pyanga pinango pyonsene, 19 penepo ndinadzapanga umaso wanga kuti: “Iwe uli na pinthu pyadidi pizinji pidakoya iwe toera kupidya mu pyaka pizinji; pfulika, dya pyako, mwa pyako, mbutsandzaya pyako.”’ 20 Mbwenye Mulungu ampanga: ‘Iwe munthu wakusowa ndzeru, masiku ano iwe unadzafa. Mphapo, mbani anafuna sala na pinthu pidakoya iwe?’ 21 Pyenepi ndipyo pinacitika kuna munthu anagumanya mpfuma toera kuphedzeka ekhene, mbwenye nee ndi wakupfuma kuna Mulungu.”



^ ndima 8 (Luk. 12:22-31) Penepo iye alonga kuna anyakupfundzace: “Na thangwi ineyi, ine ndinakupangani kuti: Lekani kudzudzumika na umaso wanu kuti munadzadyanji, munadzamwanji peno munadzabvalanji. 23 Thangwi umaso ndi wakufunika kakamwe kupiringana cakudya, pontho manungo ndi akufunika kakamwe kupiringana cakubvala. 24 Nyerezerani makhungubwe: Iwo nkhabe kubzwala mbeu nee kubvuna; iwo nkhabe cikwa; mbwenye Mulungu asaadyesa. Kodi imwe nee ndimwe akufunika kakamwe kupiringana mbalame? 25 Mbani mwa imwe anakwanisa kuthimizira* pang’ono basi umaso wace thangwi yakudzudzumika? 26 Mphapo, khala imwe nkhabe kwanisa kucita cinthu cing’ono ninga ceneci, thangwi yanji musadzudzumika na pinthu pinango? 27 Nyerezerani njira inakulira maluwa: Iwo nkhabe kuphata basa nee kusona nguwo; mbwenye ine ndinakupangani kuti Salomoni mu mbiri yace yonsene nee abvala ninga ibodzi mwa maluwa anewa. 28 Mphapo khala Mulungu asabvazika maluwa a ntsanga akuti lero alipo, mangwana mbapiswa na moto, kodi iye nee anadzacita pizinji toera kubvazika imwe  anthu a cikhulupiro cakucepa? 29 Natenepa, lekani kudzudzumika kuti munadzadyanji peno munadzamwanji, pontho lekani kudzudzumika kakamwe; 30 thangwi pyonsene ipi ndi pinthu pyakuti anthu a dziko asapifuna kakamwe, mbwenye Babanu wakudzulu asadziwa kuti imwe musafuna pinthu pyenepi. 31 M’mbuto mwace, pitirizani kusaka Umambo wace, pinthu pyenepi munadzapithimizirwa.

Peno: “mphindi ibodzi.”


^ ndima 8 (Mat. 6:25-33) “Na thangwi ineyi, ine ndinakupangani kuti: Lekani kudzudzumika na umaso wanu kuti munadzadyanji, munadzamwanji peno munadzabvalanji. Kodi umaso nee ndi wakufunika kakamwe kupiringana cakudya? Manungo nee ndi akufunika kakamwe kupiringana cakubvala? 26 Yang’anani mwacidikhodikho mbalame zakudzulu; izo nkhabe kubzwala mbeu, nee kubvuna peno kukoya cakudya ncikwa, mbwenye Babanu wakudzulu asazidyesa. Kodi imwe na izo, anafunika kakamwe simwe tayu? 27 Mbani mwa imwe anakwanisa kuthimizira pang’ono* basi umaso wace thangwi yakudzudzumika? 28 Pontho, thangwi yanji musadzudzumika na cakubvala? Pfundzani kubulukira munjira yadidi inakula maluwa a ntsanga; iwo nkhabe kuphata basa nee kusona nguwo; 29 mbwenye ine ndinakupangani kuti Salomoni mu mbiri yace yonsene nee abvala ninga ibodzi mwa maluwa anewa. 30 Mphapo khala Mulungu asabvazika maluwa a ntsanga akuti lero alipo, mangwana mbapiswa na moto, kodi iye nee anabvazikambo imwe anthu a cikhulupiro cakucepa? 31 Natenepa, lekani kudzudzumika mbamulonga kuti: ‘Tinadyanji, peno tinamwanji, peno tinabvalanji?’ 32 Thangwi pyonsene ipi ndi pinthu pyakuti anthu a dziko asapifuna kakamwe. Babanu wakudzulu asadziwa kuti imwe musafuna pinthu pyenepi pyonsene. 33 “Natenepa, pitirizani kuikha pa mbuto yakutoma Umambo wa Mulungu na ulungami wace, pinthu pyenepi pyonsene munadzapithimizirwa.

Peno: “mphindi ibodzi.”


^ ndima 1 (Luk. 12:32-34) “Lekani kugopa, imwe nkumbi ung’ono, thangwi Babanu akomerwa kukupasani Umambo. 33 Gulisani piri na imwe mbamupereka kobiri ineyi kuna anyakutcerenga. Sasanyani pikhwama pyakukhonda kusakala, pyakuti ndi mpfuma yakukhonda mala kudzulu, kweneko mambava na maberethe nkhabe kwanisa kufikako. 34 Thangwi kunakhala mpfuma yanu, ndiko kunakhalambo mitima yanu.









[image: Amuna awiri ali na nyale zakugaka mu ndzidzi unadikhira iwo mbuya wawo]




NSOLO 78

Nyakuonera Wakukhulupirika Asafunika kukhala Wakukhunganyika!


LUKA 12:35-59

	           NYAKUONERA WAKUKHULUPIRIKA ASAFUNIKA KUKHALA WAKUKHUNGANYIKA



	           YEZU ABWERA DZAGAWA










Yezu afokotoza kuti basi ene ndi ‘nkumbi ung’ono’ unatambira mbuto mu Umambo wakudzulu. (Luka 12:32) Mbwenye munthu angatambira cidikhiro ceneci asafunika kuwangisira kakamwe toera kutambira muoni unoyu. Yezu agomezera kuti munthu angafuna kucita khundu mu Umambo asafunika kukhala na maonero akulinganira.

Natenepa acenjeza anyakupfundzace toera akhale akukhunganyika mpaka kubwerera kwace. Iye alonga: ‘Bvalani mbamukhala akukhunganyika, pontho khalani na nyale zanu zakugaka. Musafunika kukhala ninga anyabasa anadikhira mbuya wawo anabwera buluka ku phwando yakumanga banja, toera angafika mbagogodza nsuwo, iwo akwanise kunfungulira mwakucimbiza. Anyakutsandzaya ndi anyabasa akuti mbuya wawo angafika anaagumana akuyang’anira!’—Luka 12:35-37.

Anyakupfundza abvesesa kuti Yezu akhalonga pya kukhala na maonero akulinganira. Anyabasa adalonga Yezu ali dzololo mbadikhira kubwerera kwa mbuya wawo. Yezu afokotoza: ‘Anyakutsandzaya ndiwo maseze mbuya wawo afike tcititciti peno m’madzongwe mbaagumana ali akukhunganyika!’—Luka 12:38.

Uphungu udapereka Yezu nee ukhagomezera basi ene kwa atumiki toera akhale aphinga, peno anyabasa adidi, thangwi Yezu wakuti ndi Mwana wa munthu aphatanizwambo mu citsandzo ceneci. Iye alonga kuna anyakupfundzace: ‘Imwembo khalani akukhunganyika, thangwi Mwana wa munthu anabwera pa ndzidzi unakhonda imwe kudikhira.’ (Luka 12:40) Pyenepi pikhapangiza kuti Yezu anadzabwera ntsogolo. Natenepa, iye akhafuna kuti atowereri ace, makamaka ‘nkumbi ung’ono’ ukhale wakukhunganyika.

Pedhru akhafuna kubvesesa mafala adalonga Yezu, natenepa iye ambvundza: ‘Mbuya, muli kulonga nsangani unoyu kuna ife basi peno kuna anthu onsene?’ Mbuto mwakuntawira basi Yezu alonga citsandzo: ‘Mwandimomwene mbani nyakuonera wakukhulupirika na wandzeru, wakuti mbuyace anadzan’khazikisa toera kutsalakana anyabasace na kuapasa cakudya cakukwana pa ndzidzi wakuthema? Nyakutsandzaya ndi nyabasa unoyu mbuyace angafika mban’gumana akucita pyenepi! Mwandimomwene ndinakupangani kuti iye anadzan’khazikisa toera kuonera pinthu pyace pyonsene.’—Luka 12:41-44.

Citsandzo cakutoma cisapangiza kuti ‘mbuya’ ndi Yezu Kristu, wakuti ndi Mwana wa munthu. ‘Nyakuonera wakukhulupirika’ ndi anthu anacita khundu ya ‘nkumbi ung’ono’ akuti anadzapaswa Umambo. (Luka 12:32) Natenepa, Yezu akhalonga kuti anthu anewa anadzapasa cakudya kuna ‘anyabasace’ onsene pa ndzidzi wakuthema. Pedhru na anyakupfundza anango adapfundziswa na Yezu na kuadyesa mwauzimu adzindikira kuti Mwana wa munthu mbadabwera kutsogolo. Mu ndzidzi unoyu, masasanyiro akupereka cakudya cauzimu kuna atowereri a Yezu, Mbuya wa ‘anyabasa’ onsene mbadatoma kuphata basa.

Yezu afokotoza ntsonga inango toera anyakupfundzace akhale akukhunganyika, pontho na maonero akulinganira. Thangwi iwo mbadakwanisa kudzudzumika mbatcinga abale awo. Yezu alonga: ‘Mbwenye nyabasa unoyu anganyerezera muntima mwace kuti, Mbuya wanga akudembuka kubwera, iye mbatoma kumenya anyabasa acimuna na acikazi, kudya, kumwa na kuledzera, mbuyace nyabasa unoyu anadzabwera pa ntsiku inakhonda iye kun’dikhira na pa ndzidzi unakhonda iye kudziwa, iye anadzantcunyusa kakamwe mbamponya ku mbuto ya anthu akukhonda khulupirika.’—Luka 12:45, 46.

Yezu alonga kuti iye abwera ‘kudzagasa moto pa dziko yapantsi.’ Pyenepi pyacitikadi, thangwi pikhalonga iye pikhacitisa anthu kuketesana, pontho pikhamalisa pipfundziso na misambo yakuipa. Pikhacitisambo anthu akuti akhafunika kukhala akufunana mbakhala akukhonda kubverana. Iye alonga: ‘Baba nkhabe kudzabverana na mwanace wamamuna, mwana wa mamuna nkhabe kudzabverana na babace. Mama nkhabe kudzabverana na mwanace wankazi, mwana wankazi nkhabe kudzabverana na mace. Mebzwala nkhabe kudzabverana na nkwenyace, nkwenya nkhabe kudzabverana na mebzwalace.’—Luka 12:49, 53.

Mafala anewa akhaalonga makamaka kuna anyakupfundzace. Buluka penepo, Yezu alonga na mwinji. Anthu azinji nee akhatawira cidzindikiro cakuti Yezu akhali Mesiya. Natenepa, Yezu aapanga: ‘Mungaona khole ikubuluka kumadokero a dzuwa, penepo pene imwe musalonga kuti kunaoneka condzi, pyenepi pisacitikadi. Mungabva mphepo mbikamenya buluka kunterero, imwe musalonga kuti kunja kunapisa kakamwe, mbapicitikadi. Imwe apfakafaka, musakwanisa kudziwa mabvekero a pidzindikiro pya pa dziko yapantsi na kudzulu, mphapo thangwi yanji imwe nkhabe kwanisa kudzindikira mabvekero a pinthu pinacitika pa ndzidzi uno?’ (Luka 12:54-56) Pyenepi pikhapangiza kuti iwo nee akhali akukhunganyika.







	            Mbani “mbuya,” pontho mbani ‘nyakuonera wakukhulupirika’?



	            Ninji cidacitisa anyakupfundza kudzindikira kuti ntsogolo anadzakhala na nyakuonera wakukhulupirika, pontho ndi ipi basa ya nyakuonera unoyu?



	            Thangwi yanji uphungu wa Yezu toera ‘kukhala akukhunganyika’ ndi wakufunika kakamwe?











^ ndima 1 (Luk. 12:32) “Lekani kugopa, imwe nkumbi ung’ono, thangwi Babanu akomerwa kukupasani Umambo.



^ ndima 2 (Luk. 12:35-37) Bvalani mbamukhala akukhunganyika,* pontho khalani na nyale zanu zakugaka. 36 Musafunika kukhala ninga anyabasa anadikhira mbuya wawo anabwera buluka kuphwando yakumanga banja, toera angafika mbagogodza nsuwo, iwo akwanise kunfungulira mwakucimbiza. 37 Anyakutsandzaya ndi anyabasa akuti mbuya wawo angafika anaagumana akuyang’anira! Mwandimomwene ine ndinakupangani kuti mbuya wawo anadzabvala nguwo ya nyabasa mbaapanga toera akhale pameza, iye anabwera kuna iwo mbaatumikira.

Fala na Fala: “Mbamumanga ncunu mwanu.”


^ ndima 3 (Luk. 12:38) Anyakutsandzaya ndiwo maseze mbuya wawo afike tcititciti* peno m’madzongwe* mbaagumana ali akukhunganyika!

Kutomera pa ndzidzi 9 wakumasiku mpaka pa ndzidzi 12 wakumasiku.
Kutomera pa ndzidzi 12 wakumasiku mpaka pa ndzidzi 3 wakumacibese.


^ ndima 4 (Luk. 12:40) Imwembo khalani akukhunganyika, thangwi Mwana wa munthu anabwera pa ndzidzi unakhonda imwe kudikhira.”



^ ndima 5 (Luk. 12:41-44) Penepo Pedhru abvundza: “Mbuya, muli kulonga nsangani unoyu kuna ife basi peno kuna anthu onsene?” 42 Mbuya alonga: “Mwandimomwene mbani ntumiki* wakukhulupirika na wandzeru,* wakuti mbuyace anadzan’khazikisa toera kutsalakana anyabasace* na kuapasa cakudya cakukwana pa ndzidzi wakuthema? 43 Nyakutsandzaya ndi m’bandazi unoyu mbuyace angafika mban’gumana akucita pyenepi! 44 Mwandimomwene ine ndinakupangani kuti iye anadzan’khazikisa toera kuonera pinthu pyace pyonsene.

Peno: “nyabasa wankulu wa panyumba.”
Peno: “waudziwisi.”
Peno: “anyabasa apanyumba.”


^ ndima 6 (Luk. 12:32) “Lekani kugopa, imwe nkumbi ung’ono, thangwi Babanu akomerwa kukupasani Umambo.



^ ndima 7 (Luk. 12:45, 46) Mbwenye m’bandazi unoyu anganyerezera muntima mwace kuti: ‘Mbuyanga akudembuka kubwera,’ iye mbatoma kumenya anyabasa acimuna na acikazi, kudya, kumwa na kuledzera, 46 mbuyace m’bandazi unoyu anadzabwera pa ntsiku inakhonda iye kudikhira na pa ndzidzi unakhonda iye kudziwa, iye anadzantcunyusa kakamwe mbamponya ku mbuto ya anthu akukhonda kukhulupirika.



^ ndima 8 (Luk. 12:49) “Ine ndabwera kudzagasa moto pa dziko yapantsi. Khala moto wagaswa kale, ninji pontho cinafuna ine?



^ ndima 8 (Luk. 12:53) Baba nkhabe kudzabverana na mwanace wamamuna, mwana wamamuna nkhabe kudzabverana na babace. Mama nkhabe kudzabverana na mwanace wankazi, mwana wankazi nkhabe kudzabverana na mace. Mebzwala nkhabe kudzabverana na nkwenyace, nkwenya nkhabe kudzabverana na mebzwalace.”



^ ndima 1 (Luk. 12:54-56) Buluka penepo iye apangambo mwinji wa anthu: “Mungaona khole ikubuluka kumadokero a dzuwa, penepo pene imwe musalonga: ‘Kunaoneka condzi,’ pyenepi pisacitikadi. 55 Mungabva mphepo mbikamenya buluka kunterero, imwe musalonga: ‘Kunja kunapisa kakamwe,’ mbapicitikadi. 56 Imwe ampfakafaka, musakwanisa kudziwa mabvekero a pidzindikiro pya pa dziko yapantsi na kudzulu, mphapo thangwi yanji imwe nkhabe kwanisa kudzindikira mabvekero a pinthu pinacitika pa ndzidzi uno?









[image: Yezu awangisa nkazi pa ntsiku ya Sabudu mbwenye nkulu wa sinagoga aipirwa thangwi ya pyenepi]




NSOLO 79

Ayuda Akhadikhira Kufudzwa


LUKA 13:1-21

	           YEZU AAPFUNDZISA KUBULUKIRA MU PYAKUCITIKA PIWIRI



	           NKAZI WAKULAMALA AWANGISWA PA NTSIKU YA SABUDU










Yezu aphatisira njira zizinji toera kukulumiza anthu kuti akhale na uxamwali na Mulungu. Paulendo unango akhala na mwai unango pakumala kucedza na anthu akhali kunja kwa nyumba ya Nfarisi.

Anango mwa iwo alonga cakucitika cakutsukwalisa. Alonga pya ‘Agalileya akuti ciropa cawo [Ntongi Waciroma Ponsyo] Pilato acibvungaza na ntsembe zawo.’ (Luka 13:1) Kodi pyenepi pikhabvekanji?

Panango Agalileya anewa ndi ale adaphiwa mu ndzidzi wakuti Ayuda azinji apandukira Pilato thangwi yakukwata mpfuma ya mu templo toera kucitisa madzi apite mu Yerusalemu cipantsi-pantsi. Panango Pilato akwanisa kukwata kobiri ineyi na ciphedzo ca anthu akhaphata basa mu templo. Anthu akhalonga pyenepi akhanyerezera kuti Agalileya afa thangwi ya madawo awo. Mbwenye Yezu nee atawira pyenepi.

Iye alonga: ‘Musanyerezera kuti Agalileu anewa akhali anyakudawa kakamwe kupiringana Agalileya anango onsene thangwi ya pidaacitikira?’ Ntawiro wace ndi wakuti nkhabe. Mbwenye Yezu aphatisira cakucitika ceneci toera kucenjeza Ayuda, mbalonga: ‘Mungakhonda kutcunyuka, imwe munadzafudzwambo.’ (Luka 13:2, 3) Yezu alonga cakucitika cinango cakutsukwalisa cakuti panango cacitika ndzidzi wakucepa nduli. Cakucitika ceneci cisabverana na pidacitwa toera madzi apite na cipantsi-pantsi.

Iye abvundza: ‘Ndiye tani pya anthu 18 adagwerwa na nyumba ya ndzulu yakulapha kakamwe ku Silowe, mbiapha onsene, musanyerezera kuti iwo akhali anyakudawa kakamwe kupiringana anthu onsene anakhala mu Yerusalemu?’ (Luka 13:4) Panango mwinji ukhanyerezera kuti anthu anewa afa thangwi ya pinthu pyakuipa pidacita iwo. Yezu nee atawira maonero awo, thangwi iye akhadziwa kuti panango ‘ndzidzi na pinthu pyakukhonda kudikhirwa’ ndi pidacitisa kuti anthu anewa afe. (Koelete 9:11) Anyakubvesera mbadakwanisa kupfundza kubulukira ku cakucitika ceneci. Yezu alonga: ‘Mungakhonda kutcunyuka, imwe munadzafudzwambo.’ (Luka 13:5) Mphapo thangwi yanji Yezu akugomezera pyenepi?



[image: Muti wa nsambvu uli na masamba mbwenye nee uli na misapo]



Ndi thangwi akhadziwa ndzidzi ukhali na iye mu basa yace yakumwaza mphangwa. Iye apereka citsandzo: “Mamuna unango atceka nsambvu m’munda mwace wa mauva, iye aenda kasaka masambvu pa nsambvu unoyu, mbwenye nee nsapo ubodzi udagumana iye. Penepo iye apanga nyakulima mauva: ‘Cino ndi caka cacitatu cinabwera ine toera kusaka masambvu pa muti uyu, mbwenye nee ndisagumana misapo. Ugwande pyako! Thangwi yanji ndinausiya mbubvunga mataka papezi?’ Iye antawira: ‘Mbuya, usiyeni pontho umale caka cibodzi, ine ndinakumba n’khundu mwace mbandiikha pinthu pinacitisa mataka kukhala na ndimu. Buluka penepo, ungabala misapo, mphyadidi; mbwenye ungakhonda kubala misapo, munaugwanda pyanu.’”—Luka 13:6-9.

Yezu ayesera kukulisa cikhulupiro ca Ayuda mu pyaka pyakupiringana pitatu. Ngakhale tenepo, ndi anthu akucepa adakhala anyakupfundzace, akuti mbadaoniwa ninga misapo ya basa yace. Mu caka cacinai ca utumiki wace iye athimizira kuwangisira kwace. Mukhamwaza iye mphangwa ku Yudeya na Pereya pikhakhala ninga akhakumba n’khundu-n’khundu mwa muti wa nsambvu mbaikha ndimu. Ndi maphindu api adakhalapo thangwi yakuwangisira kwace? Ndi Ayuda akucepa basi adapangiza cifuno cakupfundza. Dzindza ya Izraeli yakhonda kutcunyuka, natenepa akhadikhira kufudzwa.

Pakupita ndzidzi ungasi, pa ntsiku ya Sabudu Ayuda azinji apangiza pontho pakweca kuti nee akhali na cikhulupiro. Yezu akhapfundzisa mu sinagoga. Iye aona nkazi akhafamba kota-kota thangwi ya nsana. Iye akhathabuka mu pyaka 18 thangwi ya dimonyo. Yezu ambvera ntsisi mbampanga: ‘Nkaziwe, utenda wako wawangiswa.’ (Luka 13:12) Yezu an’khuya, mu ndzidzi ubodzi ene nsana wa nkazi wakhala mwadidi mbatoma simba Mulungu.



[image: Muisraeli akubulusa ng’ombe kunja]



Nkulu wa mu sinagoga aipirwa kakamwe na pyenepi mbalonga: ‘Pana ntsiku zitanthatu toera kuphata basa; bwerani mudzawangiswe mu ntsiku zenezi, tayu pa ntsiku ya Sabudu.’ (Luka 13:14) Nkulu unoyu nee apokanya kuti Yezu ali na mphambvu yakuwangisa atenda; mbwenye iye akhasumula anthu thangwi yakuenda kawangiswa pa ntsiku ya Sabudu! Pakutawira, Yezu alandanisa pikhacita iwo pa ntsiku ya Sabudu mbalonga: ‘Ampfakafaka, kodi imwe nee musasudzula ng’ombe yanu peno buru yanu pa ntsiku ya Sabudu mbamuenda kaimwesa madzi? Nkazi uyu ndi wa dzindza ya Abhrahamu, iye athabuswa na Sathani mu pyaka 18. Kodi iye nee athema kuwangiswa utenda wace pa ntsiku ya Sabudu?’—Luka 13:15, 16.

Anyakutcinga akhala na manyadzo, mbwenye mwinji wa anthu watsandzaya thangwi yakuona pinthu pyakudzumisa pikhacita Yezu. Buluka penepo, Yezu alonga maprofesiya mawiri mukuphatisira pitsandzo thangwi ya Umambo. Nduli iye alandanisa Umambo na mwadiya m’bara ya Galileya.—Mateu 13:31-33; Luka 13:18-21.







	            Ndi pyakucitika pipi piwiri pidaphatisira Yezu toera kucenjeza anthu, pontho ndi cenjezo ipi idapereka iye?



	            Citsandzo ca muti wa nsambvu wakukhonda bala misapo cisagomezera tani makhaliro a dzindza ya Ayuda?



	            Thangwi yanji nkulu wa mu sinagoga asumula anthu, pontho Yezu apangiza tani kuti mamuna unoyu akhali mpfakafaka?











^ ndima 2 (Luk. 13:1) Pa ndzidzi unoyu, anthu anango akhali penepo apanga Yezu pya Agalileu adaphiwa na Pilato mu ndzidzi ukhapereka iwo ntsembe zawo.



^ ndima 4 (Luk. 13:2, 3) Yezu aatawira: “Musanyerezera kuti Agalileu anewa akhali anyakudawa kakamwe kupiringana Agalileu anango onsene thangwi ya pidaacitikira? 3 Nkhabe, mbwenye ine ndinakupangani kuti mungakhonda kutcunyuka, imwe munadzafudzwambo.



^ ndima 5 (Luk. 13:4) Ndiye tani pya anthu 18 adagwerwa na nyumba yandzulu yakulapha kakamwe ku Silowe, mbiapha onsene, musanyerezera kuti iwo akhali anyakudawa kakamwe kupiringana anthu onsene anakhala mu Yerusalemu?



^ ndima 5 (Koel. 9:11) E vi ainda outra coisa debaixo do sol: os velozes nem sempre vencem a corrida, e nem sempre os fortes vencem a batalha; os sábios nem sempre têm alimento, os inteligentes nem sempre têm riquezas, os que têm conhecimento nem sempre têm sucesso; porque o tempo e o imprevisto sobrevêm-lhes a todos.




^ ndima 5 (Luk. 13:5) Nkhabe, mbwenye ine ndinakupangani kuti mungakhonda kutcunyuka, imwe munadzafudzwambo.”



^ ndima 6 (Luk. 13:6-9) Buluka penepo iye alonga nsangani uyu: “Mamuna unango atceka nsambvu m’munda mwace wa mauva, iye aenda kasaka masambvu pa nsambvu unoyu, mbwenye nee nsapo ubodzi udagumana iye. 7 Penepo iye apanga nyakulima mauva: ‘Cino ndi caka cacitatu cinabwera ine toera kusaka masambvu pamuti uyu, mbwenye nee ndisagumana misapo. Ugwande pyako! Thangwi yanji ndinausiya mbubvunga mataka papezi?’ 8 Iye antawira: ‘Mbuya, usiyeni pontho umale caka cibodzi, ine ndinakumba n’khundu mwace mbandiikha pinthu pinacitisa mataka kukhala na ndimu. 9 Buluka penepo, ungabala misapo, mphyadidi; mbwenye ungakhonda kubala misapo, munaugwanda pyanu.’”



^ ndima 8 (Luk. 13:12) Pidamuona Yezu, ancemera mbampanga: “Nkaziwe, utenda wako wawangiswa.”



^ ndima 1 (Luk. 13:14) Mbwenye nkulu wa sinagoga aipirwa thangwi Yezu awangisa munthu pa ntsiku ya Sabudu, natenepa iye apanga mwinji wa anthu: “Pana ntsiku zitanthatu toera kuphata basa; bwerani mudzawangiswe mu ntsiku zenezi, tayu pa ntsiku ya Sabudu.”



^ ndima 1 (Luk. 13:15, 16) Mbwenye Mbuya antawira: “Ampfakafaka, kodi imwe nee musasudzula ng’ombe yanu peno buru yanu pa ntsiku ya Sabudu mbamuenda kaimwesa madzi? 16 Nkazi uyu ndi wa dzindza ya Abhrahamu, iye athabuswa na Sathani mu pyaka 18. Kodi iye nee athema kuwangiswa utenda wace pa ntsiku ya Sabudu?”



^ ndima 2 (Mat. 13:31-33) Iye aapanga nsangani unango, mbalonga: “Umambo wakudzulu walandana na mbeu ya mostardha yakuti munthu aikwata mbaibzwala m’munda mwace. 32 Mbeu ineyi ndi ing’ono kakamwe kupiringana mbeu zonsene, mbwenye ingamera isakula kakamwe kupiringana miti yonsene ya n’dimba, mbukhala muti ukulu, natenepa mbalame zakudzulu zisamanga ntsandza mu nthawi zace.” 33 Iye aapanga nsangani unango: “Umambo wakudzulu walandana na ntombwe wakutupisa mikate wakuti nkazi asaukwata mbaubvungaza na ntsengwa zitatu* za ufa mpaka kutupisa ufa onsene wakumunywa.”

Peno: “makilu 10 a ufa.”


^ ndima 2 (Luk. 13:18-21) Yezu apitiriza kulonga: “Umambo wa Mulungu walandana nanji, pontho ndinaulandanisa nanji? 19 Walandana na mbeu ya mostardha yakuti munthu aikwata mbaibzwala m’munda mwace, iyo isamera mbikula mpaka kukhala muti, mbalame zakudzulu zisamanga ntsandza mu nthawi zace.” 20 Iye alonga pontho: “Kodi Umambo wa Mulungu ndinaulandanisa nanji? 21 Walandana na ntombwe wakutupisa mikate wakuti nkazi aukwata mbaubvungaza na ntsengwa* zikulu zitatu za ufa mpaka kutupisa ufa onsene wakumunywa.”

Peno: “midida mikulu mitatu,” ingabvungazwa mbidakwana cifupi na makilu 10.








[image: Nkumbizi afungula nsuwo, pontho mabira mazinji akupita n’thanga]




NSOLO 80

Nkumbizi Wadidi Na Mathanga A Mabira


JUWAU 10:1-21

	           YEZU ALONGA PYA NKUMBIZI WADIDI NA MATHANGA A MABIRA










Yezu apitiriza kupfundzisa mu Yudeya, mbalonga kuna anyakubvesera munjira yakukhonda nentsa toera adzindikire mabira na mathanga a mabira. Iye alonga mukuphatisira citsandzo. Panango Ayuda akumbuka mafala a Dhavidhi: ‘Yahova ndi nkumbizi wanga. Nee ndinasowa cinthu. Asandipumisa ku thongwe iwisi.’ (Masalmo 23:1, 2) Mu nyimbo inango ya Dhavidhi, iye acita ncemerero kuna dzindza: ‘Bwerani, tilambire Yahova, Nciti wathu. Thangwi iye ndi Mulungu wathu, ife ndife mbumba yace.’ (Masalmo 95:6, 7) Aizraeli akuti kutomera kale akhabvera Mwambo akhalandaniswa na nkumbi wa mabira.

“Mabira” anewa akhali “n’thanga” thangwi abalwa mu ndzidzi wakuti Mwambo wa Mose ukhadamala khazikiswa. Mwambo unoyu ukhatsidzikiza Aizraeli toera akhonde kucitambo pinthu pyakuipa pikhacita anthu akuti nee akhadaphatanizwa m’masasanyiro anewa. Mbwenye Aizraeli anango akhathabusa nkumbi wa Mulungu. Yezu alonga: ‘Ine ndinakupangani na cinyindiro consene kuti munthu anakhonda kupita na pa nsuwo wa thanga ya mabira, mbwenye mbakwira na pa mbuto inango, unoyu ndi mbava. Mbwenye ule anapita na pa nsuwo, ndi nkumbizi wa mabira.’—Juwau 10:1, 2.

Panango anyakubvesera akhanyerezera pya anthu akhacemereka okhene ninga Mesiya peno Kristu. Iwo akhalandanisa anthu anewa na mambava peno mapanga. Anyakubvesera nee akhafunika kutowera anthu anewa. M’mbuto mwace, iwo akhafunika kutowera “nkumbizi wa mabira” akhalonga Yezu.

Iye alonga: ‘Nyakuonera nsuwo asanfungulira, penepo mabira asabva fala yace. Iye asacemera mabira ace na dzina, mbabuluka nawo kunja. Angamala kubulusa mabira ace, iye asaenda patsogolo pawo. Mabira asantowera thangwi iwo asadziwa fala yace. Iwo cipo anatowera munthu anakhonda iwo kudziwa, mbwenye anan’thawa, thangwi iwo nkhabe kudziwa fala ya munthu unoyu.’—Juwau 10:3-6.

Juwau M’batizi akhali ninga nyakuonera nsuwo, iye alonga kuti Yezu akhali nkumbizi wakuti akhafunika kutowererwa na mabira akuphiphirisa akuti akhatsogolerwa na Mwambo. Anthu anango a ku Galileya na a ku Yudeya adzindikira fala ya Yezu. Mphapo mbadaatsogolera toera kuenda kupi? Pontho ndi maphindu api akhafuna kukhala na iwo pakutowera Yezu? Anango mwa anyakubvesera citsandzo panango akhabvundzika, thangwi ‘nee akhabvesesa pikhalonga iye.’—Juwau 10:6.

Yezu afokotoza: ‘Ine ndinakupangani na cinyindiro consene kuti ine ndine nsuwo wa mabira. Onsene adabwera mbalonga kuti ndi akumbizi andimomwene, ndi mambava; mbwenye mabira nee aabvesera. Ine ndine nsuwo; munthu onsene anapita na pana ine anadzapulumuka, pontho munthu unoyu anapita, anabuluka mbagumana cakudya.’—Juwau 10:7-9.

Pyenepi pikhapangiza kuti Yezu akhalonga cinthu cipswa. Anyakubvesera ace akhadziwa kuti iye nee akhali nsuwo wa Mwambo wakuti ukhadakhazikiswa mu ndzidzi wa nduli. Panango iye akhalonga kuti mabira ‘anabulusa iye kunja’ asafunika kupita n’thanga inango. Kodi ndi api maphindu akupita n’thanga ineyi?

Yezu apitiriza kufokotoza thangwi ya basa yace, iye alonga: ‘Ine ndabwera toera iwo akhale na umaso, pontho akhale na umaso wakukhonda mala. Ine ndine nkumbizi wadidi; nkumbizi wadidi asapereka umaso wace toera kupulumusa mabira ace.’ (Juwau 10:10, 11) Ndzidzi unango Yezu abalangaza anyakupfundzace mukulonga: ‘Lekani kugopa, imwe nkumbi ung’ono, thangwi Baba wanu akomerwa kukupasani Umambo.’ (Luka 12:32) Anacita khundu mu ‘nkumbi ung’ono’ ndi ale akuti Yezu anadzaatsogolera kuenda ku thanga ipswa, toera akhale na ‘umaso, inde umaso wadidi kakamwe.’ Ndi nkhombo ikulu kucita khundu ya nkumbi unoyu.

Mbwenye Yezu nee alonga pyenepi basi. Iye alonga: ‘Ine ndiri na mabira anango akuti nee ndi a n’thanga iyi; anewa ndisafunikambo kuabweresa, iwo anadzabva fala yanga, mbadzakhala nkumbi ubodzi, na nkumbizi m’bodzi.’ (Juwau 10:16) ‘Mabira anango’ anewa ‘nee ndi a n’thanga iyi.’ Iwo ndi akusiyana na ‘nkumbi ung’ono’ wakuti unadzatambira Umambo. Mikumbi ineyi miwiri ya mabira iri na pidikhiro pyakusiyana. Ngakhale tenepo, mabira a mathanga mawiri ene anadzaphedzeka na basa ya Yezu. Iye alonga: ‘Baba asandifuna, thangwi ine ndisapereka umaso wanga.’—Juwau 10:17.

Anthu azinji mwa anyakubvesera alonga: ‘Iye ali na dimonyo, pontho ali na nsala.’ Mbwenye anango apangiza kuti akhafuna kubvesera na kutowera Nkumbizi Wadidi. Iwo akhalonga: ‘Mafala anewa nee ndi a munthu wakuti ali na dimonyo. Dimonyo anakwanisa kufungula maso a maboliboli?’ (Juwau 10:20, 21) Panango iwo akhalonga pya ndzidzi udawangisa Yezu mamuna adabalwa boliboli.







	            Kodi Ayuda akhabvesesanji mudalonga Yezu thangwi ya mabira na mathanga a mabira?



	            Mbani Nkumbizi Wadidi akhalonga Yezu, pontho iye asatsogolera mabira toera kuenda kupi?



	            Kodi mathanga mawiri a mabira anatowera Yezu asatsogolerwa toera kuenda kupi?











^ ndima 1 (Sal. 23:1, 2) Jeová é o meu Pastor. Nada me faltará.  2 Ele faz-me deitar em verdes pastagens E conduz-me a lugares de descanso bem regados.*




^ ndima 1 (Sal. 95:6, 7) Venham, adoremos e curvemo-nos; Ajoelhemo-nos perante Jeová, aquele que nos fez.  7 Pois ele é o nosso Deus, E nós somos o povo do seu pasto, As ovelhas sob os seus cuidados.* Hoje, se escutarem a sua voz,




^ ndima 2 (Juw. 10:1, 2) “Ine ndinakupangani na cinyindiro consene kuti munthu anakhonda kupita na pansuwo wa thanga ya mabira, mbwenye mbakwira na pa mbuto inango, unoyu ndi mbava. 2 Mbwenye ule anapita na pansuwo, ndi nkumbizi wa mabira.



^ ndima 4 (Juw. 10:3-6) Nyakuonera nsuwo asanfungulira, penepo mabira asabva fala yace. Iye asacemera mabira ace na dzina, mbabuluka nawo kunja. 4 Angamala kubulusa mabira ace, iye asaenda patsogolo pawo. Mabira asantowera thangwi iwo asadziwa fala yace. 5 Iwo cipo anatowera munthu anakhonda iwo kudziwa, mbwenye anan’thawa, thangwi iwo nkhabe kudziwa fala ya munthu unoyu.” 6 Yezu aapanga nsangani unoyu, mbwenye iwo nee abvesesa pikhalonga iye kuna iwo.



^ ndima 5 (Juw. 10:6) Yezu aapanga nsangani unoyu, mbwenye iwo nee abvesesa pikhalonga iye kuna iwo.



^ ndima 6 (Juw. 10:7-9) Natenepa Yezu alonga pontho: “Ine ndinakupangani na cinyindiro consene kuti ine ndine nsuwo wa mabira. 8 Onsene adabwera mbalonga kuti ndi akumbizi andimomwene, ndi mambava; mbwenye mabira nee aabvesera. 9 Ine ndine nsuwo; munthu onsene anapita na pana ine anadzapulumuka, pontho munthu unoyu anapita, anabuluka mbagumana cakudya.



^ ndima 8 (Juw. 10:10, 11) Mbava asabwera basi ene toera kuba, kupha na kufudza. Ine ndabwera toera iwo akhale na umaso, pontho akhale na umaso wakukhonda mala. 11 Ine ndine nkumbizi wadidi; nkumbizi wadidi asapereka umaso wace toera kupulumusa mabira ace.



^ ndima 8 (Luk. 12:32) “Lekani kugopa, imwe nkumbi ung’ono, thangwi Babanu akomerwa kukupasani Umambo.



^ ndima 9 (Juw. 10:16) “Pontho ine ndiri na mabira anango akuti nee ndi a n’thanga iyi; anewa ndisafunikambo kuabweresa, iwo anadzabva fala yanga, mbadzakhala nkumbi ubodzi, na nkumbizi m’bodzi.



^ ndima 9 (Juw. 10:17) Baba asandifuna, thangwi ine ndisapereka umaso wanga toera ndikwanise kuutambira pontho.



^ ndima 1 (Juw. 10:20, 21) Azinji akhalonga: “Iye ali na dimonyo, pontho ali na nsala. Thangwi yanji musambvesera?” 21 Mbwenye anango akhalonga: “Mafala anewa nee ndi a munthu wakuti ali na dimonyo. Dimonyo anakwanisa kufungula maso a maboliboli?”









[image: Ayuda akulokota miyala toera kupha Yezu, mbwenye iye athawa mu ndzidzi ukhayesera iwo kumphata]




NSOLO 81

Yezu Na Babace Ndi M’bodzi Ene, Mbwenye Yezu Nee Ndi Mulungu


JUWAU 10:22-42

	           “INE NA BABA NDIFE M’BODZI”



	           YEZU AKHONDA MUDAMPAMBIZIRA ANTHU KUTI NDI MULUNGU










Yezu aenda ku Yerusalemu ku Mpwando Yakudzimula (peno Hanuka). Phwando ineyi ikhacitwa toera kukumbuka kudzimulwa kwa templo. Pakupita pyaka dzana nduli, Mambo wa Sirya Antíoco IV Epifânio amanga guwa padzulu pa guwa ikulu mu templo ya Mulungu. Pakupita kwa ndzidzi, ana a Nyantsembe Waciyuda akunda Yerusalemu mbadzimula pontho peno kupereka templo kuna Yahova. Kutomera ndzidzi unoyu, pa ntsiku 25 ya Kisleu, mwezi wakuti usadziwika na kumala kwa Novembro na kutoma kwa Dezembro.

Ukhali ndzidzi wa khoni. Pikhafamba Yezu n’khonde ya templo ya Salomoni, Ayuda anzungulira mbambvundza: ‘Thangwi yanji iwe nkhabe kutipanga undimomwene thangwi ya iwe? Khala ndiwe Kristu, tipange pakweca.’ (Juwau 10:22-24) Iye atawira: ‘Ndakupangani kale, mbwenye imwe nee mwatawira.’ Yezu nee akhadalonga mwapakweca kuti akhali Kristu, ninga pikhadacita iye kuna nkazi wa ku Samariya pa ncera. (Juwau 4:25, 26) Iye alonga kuti akhali ani mudalonga iye kuti: ‘Abhrahamu mbadzati kubalwa, ine ndikhalipo kale.’—Juwau 8:58.

Yezu akhafuna kuti anthu adzindikire okhene kuti iye akhali Kristu mabasace na pire pikhalonga maprofesiya thangwi ya mabasa a Kristu. Ineyi ndi thangwi idancitisa kupanga anyakupfundzace toera akhonde kupanga munthu kuti iye akhali Mesiya. Mbwenye paulendo uno iye apanga anyakutcingace mwapakweca: ‘Mabasa anacita ine mu dzina ya Baba wanga, asapereka umboni thangwi ya ine. Mbwenye imwe nee musakhulupira.’—Juwau 10:25, 26.

Thangwi yanji iwo nee akhatawira kuti Yezu ndi Kristu? Iye alonga: ‘Imwe nee musakhulupira thangwi nee ndimwe mabira anga. Mabira anga asabvesera fala yanga, ine ndisaadziwa, pontho iwo asanditowera. Ine ndisaapasa umaso wakukhonda mala, iwo cipo anadzafudzwa, pontho nkhabe munthu anafuna kundipokosera mabira anewa m’manja mwanga. Cinthu cidandipasa Baba wanga ndi cakufunika kakamwe kupiringana pinthu pinango pyonsene.’ Toera kupangiza kuti ali na uxamwali wakuwanga na Baba wace, iye alonga: “Ine na Baba ndife m’bodzi.” (Juwau 10:26-30) Nakuti Yezu akhali pa dziko yapantsi, Babace akhali kudzulu, iye nee akhalonga kuti uwiri wawo ndi munthu m’bodzi ene, mbwenye akhali na cifuniro cibodzi cene.

Mudabva Ayuda pidalonga Yezu, iwo aipirwa kakamwe mbafuna kumponyera miyala toera kumupha. Mbwenye Yezu nee agopa. Iye alonga: ‘Ine ndakuonesani mabasa mazinji adabuluka kuna Babanga. Mphapo ndi basa ipi inakucitisani kundiponyera miyala?’ Ayuda antawira: ‘Ife nee tisafuna kukuponyera miyala thangwi ya mabasa adidi, mbwenye ndi thangwi yakuti iwe usaxola Mulungu; iwe usalonga kuti ndiwe mulungu.’ (Juwau 10:31-33) Yezu cipo alonga kuti ndi Mulungu. Mphapo thangwi yanji iwo akumpambizira?

Ayuda akhanyerezera kuti mphambvu ikhali na Yezu yathema kukhala na Mulungu basi. Mwacitsandzo, pikhalonga iye pya “mabira”, iye alonga: ‘Ndinaapasa umaso wakukhonda mala,’ cinthu cakuti munthu nkhabe kwanisa kucicita. (Juwau 10:28) Ayuda nee atawira kuti Yezu apaswa mphambvu na Baba wace.

Toera kukhonda pikhampambizira iwo, Yezu alonga: “Mu Mwambo wanu nee pyalembwa [pa Masalmo 82:6] kuti, ‘Ine ndalonga: “Imwe ndimwe alungu”’? Khala Mulungu acemera ‘alungu’ ale adasandika iye na mafalace . . . mphapo munalonga tani kuti ‘Iwe usaxola Mulungu,’ thangwi ine ndalonga kuti, ‘Ndine Mwana wa Mulungu?”—Juwau 10:34-36.

Khala Malemba asacemera anthu akukhonda kulungama ninga “alungu,” thangwi yanji Ayuda apasa mulando Yezu thangwi yakulonga kuti “Ndine Mwana wa Mulungu”? Iye alonga cinthu cakuti panango mbacidaaphedza kubvesesa, iye alonga: ‘Khala nee ndisacita mabasa a Baba wanga, lekani kundikhulupira. Mbwenye khala ndiri kuacita, maseze mukhonde kundikhulupira, khulupirani mabasa anewa toera mudziwe, mbamupitiriza kudziwa kuti Baba ali pabodzi na ine, pontho ine ndiri pabodzi na Baba.’—Juwau 10:37, 38.

Ayuda akhonda pikhalonga Yezu, mbafuna kumphata. Mbwenye Yezu athawa pontho. Abuluka mu Yerusalemu mbawambuka Nkulo wa Yordani. Iye aenda mpaka ku mbuto idatoma Juwau kubatiza anthu mu pyaka pinai nduli. Panango mbuto ineyi ikhali dhuzi na Bara ya Galileya.

Anthu azinji aenda kuna Yezu mbalonga: ‘Juwau nee acita pirengo, mbwenye pinthu pyonsene pidalonga Juwau thangwi ya munthu uyu, mphyandimomwene.’ (Juwau 10:41) Natenepa, Ayuda azinji akhulupira Yezu.







	            Thangwi yanji Yezu apanga anthu toera akhulupire mabasa ace?



	            Ndi munjira ipi Yezu na Babace ndi m’bodzi ene?



	            Mafala adaphatisira Yezu anagumanika mu Masalmo, apangiza tani kuti pikhalonga Ayuda kuti Yezu akhacitika ekhene mulungu peno kukhala sawasawa na Mulungu pikhali uthambi?











^ ndima 2 (Juw. 10:22-24) Pa ndzidzi unoyu kwacitika Phwando Yakucenesa Templo mu Yerusalemu. Unoyu ukhali ndzidzi wa khoni, 23 Yezu akhafamba mu templo pa mbuto inacemerwa ‘Khonde ya Salomoni.’ 24 Penepo Ayuda anzungulira mbatoma kumbvundza: “Thangwi yanji iwe nkhabe kutipanga undimomwene thangwi ya iwe? Khala ndiwe Kristu, tipange pakweca.”



^ ndima 2 (Juw. 4:25, 26) Nkazi antawira: “Ine ndisadziwa kuti anabwera Mesiya, ule anacemerwa Kristu. Iye angabwera, anadzatifokotozera pinthu pyonsene.” 26 Yezu antawira: “Iye, ndine pano analonga na iwe.”



^ ndima 2 (Juw. 8:58) Yezu aatawira: “Ine ndinakupangani na cinyindiro consene kuti, Abhrahamu mbadzati kubalwa, ine ndikhalipo kale.”



^ ndima 3 (Juw. 10:25, 26) Yezu aatawira: “Ine ndakupangani, mbwenye imwe nee musakhulupira. Mabasa anacita ine mu dzina ya Babanga, asapereka umboni thangwi ya ine. 26 Imwe nee musakhulupira thangwi nee ndimwe mabira anga.



^ ndima 4 (Juw. 10:26-30) Imwe nee musakhulupira thangwi nee ndimwe mabira anga. 27 Mabira anga asabvesera fala yanga, ine ndisaadziwa, pontho iwo asanditowera. 28 Ine ndisaapasa umaso wakukhonda mala, iwo cipo anadzafudzwa, pontho nkhabe munthu anafuna kundipokosera mabira anewa m’manja mwanga. 29 Cinthu cidandipasa Babanga ndi cakufunika kakamwe kupiringana pinthu pinango pyonsene, pontho nkhabe munthu anafuna kuabulusa m’manja mwa Baba. 30 Ine na Baba ndife m’bodzi.”*

Peno: “ndife akuphatana.”


^ ndima 5 (Juw. 10:31-33) Penepo Ayuda alokota pontho miyala toera kumponyera. 32 Yezu aapanga: “Ine ndakupangizani mabasa mazinji adidi a Baba. Mphapo musafuna kundiponyera miyala thangwi ya basa ipi mwa anewa?” 33 Ayuda antawira: “Ife nee tisafuna kukuponyera miyala thangwi ya mabasa adidi, mbwenye ndi thangwi yakuti iwe usaxola Mulungu; thangwi maseze ndiwe munthu, iwe usalonga kuti ndiwe mulungu.”



^ ndima 6 (Juw. 10:28) Ine ndisaapasa umaso wakukhonda mala, iwo cipo anadzafudzwa, pontho nkhabe munthu anafuna kundipokosera mabira anewa m’manja mwanga.



^ ndima 7 (Sal. 82:6) “Eu disse: ‘Vocês são deuses,* São todos filhos do Altíssimo.




^ ndima 7 (Juw. 10:34-36) Yezu aatawira: “Kodi mu Mwambo wanu nee pyalembwa kuti: ‘Ine ndalonga: “Imwe ndimwe alungu”’?* 35 Khala Mulungu acemera ‘alungu’ ale adasandika iye na mafalace, anthu anacimwana kucinja pinalonga Malemba. 36 Ine ndine munthu adaceneswa na Baba mbanditumwa kudza pa dziko yapantsi, mphapo munalonga tani kuti: ‘Iwe usaxola Mulungu,’ thangwi ine ndalonga kuti: ‘Ndine Mwana wa Mulungu’?

Peno: “ninga alungu.”


^ ndima 8 (Juw. 10:37, 38) Khala nee ndisacita mabasa a Babanga, lekani kundikhulupira. 38 Mbwenye khala ndiri kuacita, maseze mukhonde kundikhulupira, khulupirani mabasa anewa toera mudziwe, mbamupitiriza kudziwa kuti Baba ali pabodzi na ine, pontho ine ndiri pabodzi na Baba.”



^ ndima 2 (Juw. 10:41) Anthu azinji abwera kuna iye, mbatoma kulonga okha-okha: “Juwau nee acita pirengo, mbwenye pinthu pyonsene pidalonga Juwau thangwi ya munthu uyu, mphyandimomwene.”









[image: Mariya na Marta akuyang’ana mu ndzidzi wakuti Yezu akulamusa muli akufa m’bale wawo Lazaro]




KHUNDU 5

Utumiki wa Yezu Kumabulukiro a Dzuwa a Yordani

‘Anthu Azinji Akhulupira Yezu.’—Juwau 10:42




^ (Juw. 10:42) Kweneko anthu azinji akhulupira Yezu.









[image: Nkhuku ikugumanya anapiye mu maphapido ace]




NSOLO 82

Utumiki Wa Yezu Ku Pereya


LUKA 13:22–14:6

	           PISAFUNIKA KUWANGISIRA TOERA KUPITA NA PANSUWO UNG’ONO



	           YEZU AKHAFUNIKA KUTI AFERE KU YERUSALEMU










Yezu akhapfundzisa na kuwangisa anthu ku Yudeya na Yerusalemu. Buluka penepo, iye aenda ku Nkulo wa Yordani toera kupfundzisa mbuto zonsene za cisa ca Pereya. Mwakukhonda dembuka, iye abwerera ku Yerusalemu.



[image: Mamuna akuwangisira toera kupita na pansuwo ung’ono]



Pikhali Yezu ku Pereya, mamuna unango abvundza: ‘Mbuya, ndimodi kuti anthu anafuna kupulumuswa ndi pang’ono?’ Panango mamuna unoyu akhaona kuti pakhali na atsogoleri auphemberi akhaketesana kuti anafuna kupulumuka ndi azinji peno akucepa. M’mbuto mwakutawira kuti ndi angasi anafuna kupulumuka, Yezu alonga pinafunika iwo kucita toera kupulumuka. Iye alonga: ‘Wangisirani kakamwe toera kupita na pa nsuwo ung’ono.’ Inde kuwangisira kusafunika kakamwe. Thangwi yanji? Yezu afokotoza: ‘azinji anadzayesera kupita, mbwenye nee anadzakwanisa.’—Luka 13:23, 24.

Toera kulonga kufunika kwa kuwangisira, Yezu alonga nsangani uyu: ‘Mwanaciro nyumba angalamuka mbafunga nsuwo, imwe munadzakhala kunja, munagogodza nsuwo mbamulonga: Mbuya, tifungulirenimbo. Mbwenye iye anadzakupangani: Ine nkhabe kukudziwani. Bulukani pamaso panga, monsene imwe anyakucita pyakuipa!’—Luka 13:25-27.

Pyenepi pisalandaniswa na munthu anafika panyumba mwakudembuka, khala mphyadidi kwa iye, asagumana nsuwo wafungwa. Iye akhafunika kufika nakweru. Pyenepi pisacitika na azinji akuti mbadaphindula na pipfundziso pya Yezu. Iwo nee asabandza mwai toera kuona ulambiri wandimomwene ninga cinthu cakufunika kakamwe mu umaso wawo. Mwa anthu azinji adatumirwa Yezu toera kuapfundzisa, si azinji tayu adatawira njira ya Mulungu toera kupulumuka. Yezu alonga kuti iwo ‘anadzalira mbakukuta mano awo’ mu ndzidzi unafuna iwo kudzaponywa kunja. Ngakhale tenepo, anthu a madzindza onsene a ‘kumabulukiro a dzuwa na a kumadokero a dzuwa, a kunkwiriro na a kunterero anadzabwera mbakhala pa meza mu Umambo wa Mulungu.’—Luka 13:28, 29.

Yezu afokotoza: ‘Anthu akumalisira [ale akuti nee ndi Ayuda peno Ayuda akupondererwa] anadzakhala akutoma [atsogoleri auphemberi akuti asadzikuza thangwi yakukhala dzindza ya Abhrahamu] akuti anadzakhala akumalisa.’ (Luka 13:30) Pakulonga pya ale akuti anadzakhala ‘akumalisa,’ pisapangiza kuti anthu anewa akukhonda pereka takhuta nee anadzapita mu Umambo wa Mulungu.

Afarisi anango aenda kuna Yezu mban’cenjeza: ‘Buluka kuno, thangwi Herodhi [Antipa] asafuna kukupha.’ Panango ndi Mambo Herodhi adatomesa pyenepi toera Yezu abuluke mu cisa ceneci. Panango Herodhi akhagopa kucita khundu ya kufa kwa mprofeta unango ninga pikhadacitikira pa kufa kwa Juwau M’batizi. Mbwenye Yezu apanga Afarisi: ‘Ndokoni kapange nyenga ule kuti: Lero na mangwana ndinabulusa madimonyo na kuwangisa anthu, pa ntsiku yacitatu ndinamalisa basa yanga.’ (Luka 13:31, 32) Pidacemera iye Herodhi kuti ‘nyenga,’ panango iye akhafuna kulonga pya kucenjera kwa anambwa antsanga. Mbwenye Yezu nee anyengezwa, kukakamizwa na Herodhi peno na munthu onsene. Yezu akwanirisa basa yace idapaswa iye na Babace, mwakubverana na ndzidzi udakhazikisa Mulungu, tayu ndzidzi wa anthu.

Yezu apitiriza na ulendo wace wa kuenda ku Yerusalemu, thangwi iye alonga kuti ‘nkhabe funika kuti mprofeta aphiwe kunja kwa Yerusalemu.’ (Luka 13:33) Nkhabepo profesiya ya Bhibhlya isalonga kuti Mesiya asafunika kuphiwa mu nzinda unoyu, mphapo thangwi yanji Yezu alonga kuti iye anaphiwa kweneko? Thangwi Yerusalemu ndi nzinda ukulu, ndi kweneko kusakhala Thando yakutongera miseru Yaciyuda yakuti isakhala na anyakucita khundu 71, pontho ndi mbuto yakuti isatongwa anthu anapambizirwa kuti ndi aprofeta authambi. Kusiyapo pyenepi, ndi kweneko kukhaperekwa ntsembe ya pinyama. Ndi thangwi yace, Yezu alonga kuti nee pinakwanisika kuti iye aphiwe ku nzinda unango.



[image: Nkhuku ikugumanya anapiye mu maphapido ace]



Yezu alonga mwakutsukwala: ‘Yerusalemu, Yerusalemu, nyakupha aprofeta na nyakuponyera miyala ale anatumwa kuna iwe! Kazinji kene ine ndikhafuna kugumanya anako ninga munagumanya nkhuku anapiye ace pantsi pa maphapido ace! Mbwenye imwe mwakhonda. Onani! Mulungu anadzasiya nyumba yanu.’ (Luka 13:34, 35) Dzindza yakhonda Mwana wa Mulungu, natenepa anadzathimbana na nyatwa thangwi ya pyenepi.

Yezu mbadzati kufika ku Yerusalemu, ntsogoleri wa Afarisi ancemera toera aende kadya panyumba pace pa ntsiku ya Sabudu. Anyakucemerwa akhayang’ana Yezu toera kuona kuti anacitanji kuna munthu wa utenda wa mpfutete (kubzwimba kwa miyendo na manyalo). Yezu abvundza Afarisi na anyakudziwisa Mwambo: ‘Pisatawiriswa kuwangisa munthu pa ntsiku ya Sabudu?’—Luka 14:3.

Nkhabepo adatawira. Yezu awangisa mamuna unoyu, buluka penepo aabvundza: ‘Mbani mwa imwe khala mwanace peno ng’ombe yace yagwera mu ncera pa ntsiku ya Sabudu nkhabe kuibulusa mwakucimbiza?’ (Luka 14:5) Nakuti Yezu akhali na mathangwi adidi, iwo nee akwanisa pontho kuntawira.







	            Kodi Yezu alonga kuti tisafunika kucitanji toera kupulumuswa, mphapo thangwi yanji anthu azinji anadzaponywa kunja?



	            Ndi anthu api ‘akumalisa akuti anadzakhala akutoma,’ na ‘akutoma akuti anadzakhala akumalisa’?



	            Kodi Mambo Herodhi akhagopanji?



	            Thangwi yanji Yezu alonga kuti anadzaphiwa ku Yerusalemu?











^ ndima 2 (Luk. 13:23, 24) Penepo mamuna m’bodzi ambvundza: “Mbuya, ndimodi kuti anthu anafuna kupulumuswa ndi pang’ono?” Yezu aapanga: 24 “Wangisirani kakamwe toera kupita na pansuwo ung’ono, thangwi ine ndinakupangani kuti azinji anadzayesera kupita, mbwenye nee anadzakwanisa.



^ ndima 3 (Luk. 13:25-27) Mwanaciro nyumba angalamuka mbafunga nsuwo, imwe munadzakhala kunja, munagogodza nsuwo mbamulonga: ‘Mbuya, tifungulirenimbo.’ Mbwenye iye anadzakutawirani: ‘Ine nkhabe kukudziwani.’ 26 Imwe munadzatoma kulonga: ‘Ife tadya mbatimwa pamaso panu, pontho imwe mwapfundzisa m’miseu mikulu ya mu nzinda wathu.’ 27 Mbwenye iye anadzakupangani: ‘Ine nkhabe kukudziwani. Bulukani pamaso panga, monsene imwe anyakucita pyakuipa!’



^ ndima 4 (Luk. 13:28, 29) Penepo imwe munadzalira mbamukukuta* mano anu, mungadzaona Abhrahamu, Izaki, Yakobe na aprofeta onsene mu Umambo wa Mulungu, mbwenye imwe mbamuponywa kunja. 29 Kusiyapo pyenepi, anthu a kumabulukiro a dzuwa na a kumadokero a dzuwa, a kunkwiriro na a kunterero anadzabwera mbakhala pameza mu Umambo wa Mulungu.

Peno: “mbamukikiriza.”


^ ndima 5 (Luk. 13:30) Bveserani, alipo anthu akumalisa akuti anadzakhala akutoma, alipombo anthu akutoma akuti anadzakhala akumalisa.”



^ ndima 6 (Luk. 13:31, 32) Pa ndzidzi unoyu, afika Afarisi anango mbapanga Yezu: “Bulukani kuno, thangwi Herodhi asafuna kukuphani.” 32 Yezu aapanga: “Ndokoni kapange mwanambwa wantsanga* ule kuti: ‘Lero na mangwana ndinabulusa madimonyo na kuwangisa anthu, pa ntsiku yacitatu ndinamalisa basa yanga.’

Peno: “Nyenga.” Yezu akhalandanisa makhaliro a Herodhi na a cinyama ceneci cidalandana pang’ono na mwanambwa.


^ ndima 1 (Luk. 13:33) Natenepa, ndinapitiriza kucita basa yanga lero, mangwana na nkucauno, thangwi nkhabe funika* kuti mprofeta aphiwe kunja kwa Yerusalemu.

Peno: “nee ndi pyakuthema.”


^ ndima 2 (Luk. 13:34, 35) Yerusalemu, Yerusalemu, nyakupha aprofeta na nyakuponyera miyala ale anatumwa kuna iwe! Kazinji kene ine ndikhafuna kugumanya anako ninga munagumanya nkhuku anapiye ace pantsi pa maphapido ace! Mbwenye imwe mwakhonda. 35 Onani! Mulungu anadzasiya nyumba yanu. Ine ndinakupangani kuti nee munadzandionabve, mpaka mungadzalonga kuti: ‘Mbasimbwe ule anabwera mu dzina ya Yahova!’”



^ ndima 3 (Luk. 14:3) Natenepa, Yezu abvundzisa anyakudziwisa Mwambo na Afarisi: “Pisatawiriswa kuwangisa munthu pa ntsiku ya Sabudu?”



^ ndima 4 (Luk. 14:5) Buluka penepo iye aabvundza: “Mbani mwa imwe khala mwanace peno ng’ombe yace yagwera mu ncera pa ntsiku ya Sabudu nkhabe kuibulusa mwakucimbiza?”









[image: Anyakutcerenga, akulamala na aboliboli akubwera pa phwando]




NSOLO 83

Ncemerero Toera Kuenda Ku Phwando


LUKA 14:7-24

	           PFUNDZIRO YAKUCEPESEKA



	           ANTHU ADACEMERWA ASAKA MATHANGWI TOERA AKHONDE KUENDA KU PHWANDO










Pakumala kuwangisa mamuna wakuti akhali na utenda wa mpfutete, Yezu apitiriza kukhala panyumba ya Nfarisi. Yezu akhaona kuti anthu anango akhasankhula mipando yakupambulika. Natenepa, iye abandza mwai toera kuapfundzisa kufunika kwa kucepeseka.

Yezu alonga: ‘Ungacemerwa toera kugumanika pa phwando yakumanga banja, leka kukhala pa mbuto yadidi kakamwe. Thangwi panango ule adakucemera acemerambo munthu unango wakufunika kakamwe kupiringana iwe. Natenepa, iye anabwera mbakupanga: Buluka penepa toera uyu akhale pa mbuto ineyi. Penepo iwe unadzakhala na manyadzo mbuenda kakhala pa mbuto yakupwazika.’—Luka 14:8, 9.

Buluka penepo, Yezu alonga: ‘Iwe ungacemerwa pa phwando, ndoko kakhale pa mbuto yakupwazika, toera ule adakucemera angabwera akupange kuti: Xamwali, ndoko kakhale pa mbuto yadidi kakamwe. Penepo iwe unadzalemedzwa pamaso pa anthu onsene adacemerwa pa phwando.’ Pyenepi pisaphataniza pizinji kakamwe kupiringana kupangiza makhaliro adidi. Yezu afokotoza: ‘Thangwi munthu onsene anadzikuza anadzacepeswa, mbwenye ule anacepeseka anadzakuzwa.’ (Luka 14:10, 11) Natenepa, Yezu akulumiza anyakubveserace toera kukulisa n’khaliro wakucepeseka.

Buluka penepo, Yezu alonga ntsonga inango kwa Nfarisi adancemera thangwi ya ntundu wa anthu akhafunika iye kucemera toera phwando yace ikhale yakutawirika kwa Mulungu. Iye alonga: ‘Ungacita phwando, leka kucemera axamwali ako, abale ako peno anthu akupfuma anakhala dhuzi na iwe pacisa. Thangwi panango iwo anadzakucemerambo, natenepa pinadzakhala ninga ali kukubwezera pidaacitira iwe. Mbwenye ungacita phwando, cemera anyakutcerenga, anyakulamala, anyampfutete na maboliboli; iwe unadzakhala wakutsandzaya thangwi iwo nkhabe cinthu toera kukubwezera.’—Luka 14:12-14.

Ninga pidalonga Yezu, si pyakuipa tayu kucemera axamwali, abale athu na anyakuendekana pa phwando yathu. Mbwenye Yezu akhalonga kuti ale anapasa cakudya kwa anthu akutcerenga, akulamala na aboliboli asatambira nkhombo zizinji. Yezu afokotoza kwa munthu adancemera: ‘Unadzapaswa nkhombo mu ndzidzi wakulamuswa kwa anthu akulungama.’ M’bodzi wa ale adacemerwa pa phwando abva pyenepi, mbalonga: ‘Wakutsandzaya ndi ule anadya mu Umambo wa Mulungu.’ (Luka 14:15) Iye adzindikira kuti unoyu ndi mwai. Mbwenye si onsene tayu akhalemedza pikhalonga Yezu.

Iye alonga: ‘Mamuna m’bodzi akhafuna kucita phwando ikulu kakamwe, natenepa iye acemera anthu azinji. Iye atuma nyabasace toera kuenda kapanga ale adacemerwa pa phwando kuti: Bwerani, thangwi pinthu pyonsene pyamala kukhunganywa. Mbwenye onsene asaka njira toera kukhonda. Wakutoma alonga: Ndagula munda, natenepa ndisafuna kuenda kauona; munandilekerera, nee ndinakwanisa kuendako. Unango alonga: Ndagula ng’ombe khumi zakulima nazo, natenepa ndiri kuenda kaziona; munandilekerera, nee ndinakwanisa kuendako. Unangombo alonga: Ndamala kwene kumanga banja cincino, na thangwi ineyi nee ndinakwanisa kuenda.’—Luka 14:16-20.

Amuna anewa nee akhali na mathangwi adidi toera kukhonda. Kazinji kene munthu asadinga munda na ng’ombe mbadzati kugula, natenepa nee pisafunika kuenda kaona mwakucimbiza pakumala kugula. Mamuna wacitatu, nee akhakhunganyika toera kumanga banja. Iye amanga kale banja, pontho pyenepi nee mbapidampingiza kutawira ncemerero wakufunika kakamwe. Pakubva mathangwi anewa, mwanaciro phwando aipirwa kakamwe na nyabasace.

Iye alonga: ‘Ndoko mwakucimbiza m’miseu mikulu na munjira za nzinda, bweresa anyakutcerenga, anyakulamala na maboliboli. Pidamala nyabasa kucita pyenepi, ikhalipo mbuto inango toera anthu anango akhale. Mwanaciro apanga pontho nyabasace: Ndoko m’miseu na munjira, akakamize abwere toera nyumba yanga idzale na anthu. Thangwi ine ndinakupangani kuti nee m’bodzi wa ale adacemerwa pakutoma anadzalawira phwando yanga.’—Luka 14:21-24.

Pidalonga Yezu pisapangiza mwadidi pidacita Yahova Mulungu mukutuma Kristu toera kucemera anthu akuti mbadacita khundu mu Umambo wakudzulu. Makamaka atsogoleri auphemberi Aciyuda akhali akutoma kucemerwa. Azinji a iwo akhonda ncemerero mu ndzidzi wa utumiki wa Yezu. Mbwenye anango mbadacemerwambo. Yezu apangiza pakweca kuti ntsogolo kunadzacitwa ncemerero waciwiri kwa Ayuda akucepeseka na akukhonda khala Ayuda. Pontho mbapadaoneka ncemerero wacitatu na wakumalisa kwa anthu akuti akhaoniwa na Ayuda ninga akukhonda thema kwa Mulungu.—Mabasa 10:28-48.

Mwakukhonda penula, pidalonga Yezu pisabverana na pidalonga m’bodzi mwa ale adacemerwa pa phwando: ‘Wakutsandzaya ndi ule anadya mu Umambo wa Mulungu.’







	            Kodi Yezu apfundzisa tani kufunika kwa kucepeseka?



	            Kodi munthu anacemera anthu ku phwando asafunika kucitanji toera phwando yace ikhale yakutawirika kwa Mulungu, pontho thangwi yanji pyenepi mphyakutsandzayisa kwa nyakucemera anthu?



	            Kodi Yezu akhafuna kulonganji mu nsangani wace wa cakudya?











^ ndima 2 (Luk. 14:8, 9) “Ungacemerwa toera kugumanika pa phwando yakumanga banja, leka kukhala pa mbuto yadidi kakamwe. Thangwi panango ule adakucemera acemerambo munthu unango wakufunika kakamwe kupiringana iwe. 9 Natenepa, iye anabwera mbakupanga: ‘Buluka penepa toera uyu akhale pa mbuto ineyi.’ Penepo iwe unadzakhala na manyadzo mbuenda kakhala pa mbuto yakupwazika.



^ ndima 3 (Luk. 14:10, 11) Mbwenye iwe ungacemerwa pa phwando, ndoko kakhale pa mbuto yakupwazika, toera ule adakucemera angabwera akupange kuti: ‘Xamwali, ndoko kakhale pa mbuto yadidi kakamwe.’ Penepo iwe unadzalemedzwa pamaso pa anthu onsene adacemerwa pa phwando. 11 Thangwi munthu onsene anakuzika ekhene anadzacepeswa, mbwenye ule anacepeseka anadzakuzwa.”



^ ndima 4 (Luk. 14:12-14) Buluka penepo iye apangambo ule adancemera: “Ungacita phwando, leka kucemera axamwali ako, abale ako peno anthu akupfuma anakhala dhuzi na iwe pacisa. Thangwi panango iwo anadzakucemerambo, natenepa pinadzakhala ninga ali kukubwezera pidaacitira iwe. 13 Mbwenye ungacita phwando, cemera anyakutcerenga, anyakulamala, anyampfutete na maboliboli; 14 iwe unadzakhala wakutsandzaya thangwi iwo nkhabe cinthu toera kukubwezera. Natenepa iwe unadzapaswa muoni wako anthu akulungama angalamuswa muli akufa.”



^ ndima 5 (Luk. 14:15) M’bodzi wa ale adacemerwa pa phwando abva pyenepi, mbalonga: “Wakutsandzaya ndi ule anadya* mu Umambo wa Mulungu.”

Fala na Fala: “anadya nkate.”


^ ndima 6 (Luk. 14:16-20) Yezu ampanga: “Mamuna m’bodzi akhafuna kucita phwando ikulu kakamwe, natenepa iye acemera anthu azinji. 17 Pidakwana ndzidzi wa phwando, iye atuma nyabasace toera kuenda kapanga ale adacemerwa kuphwando kuti: ‘Bwerani, thangwi pinthu pyonsene pyamala kukhunganywa.’ 18 Mbwenye onsene asaka njira toera kukhonda. Wakutoma alonga: ‘Ndagula munda, natenepa ndisafuna kuenda kauona; munandilekerera, nee ndinakwanisa kuendako.’ 19 Unango alonga: ‘Ndagula ng’ombe khumi zakulima nazo, tepa ndiri kuenda kaziona; munandilekerera, nee ndinakwanisa kuendako.’ 20 Unangombo alonga: ‘Ndamala kwene kumanga banja cincino, na thangwi ineyi nee ndinakwanisa kuenda.’



^ ndima 8 (Luk. 14:21-24) Natenepa, nyabasa abwerera mbalonga pyenepi kuna mbuyace. Penepo mbuyace aipirwa mbapanga nyabasace: ‘Ndoko mwakucimbiza m’miseu mikulu na munjira za nzinda, bweresa anyakutcerenga, anyakulamala, maboliboli na anyampfutete.’ 22 Pidabwerera nyabasa, alonga: ‘Mbuya, ndacita pidandipanga imwe, mbwenye mbuto iciripo basi.’ 23 Penepo mbuyace ampanga: ‘Ndoko m’miseu na munjira, akakamize abwere toera nyumba yanga idzale na anthu. 24 Thangwi ine ndinakupangani kuti nee m’bodzi wa ale adacemerwa pakutoma anadzalawira phwando yanga.’”









[image: Mambo akuenda kunkhondo mukutsogolerwa na anyankhondo ace akukhunganyika mwadidi]




NSOLO 84

Kukhala Nyakupfundza Wa Yezu mphyakufunika Kakamwe


LUKA 14:25-35

	           NINJI PINAFUNIKA TOERA KUKHALA NYAKUPFUNDZA










Yezu apfundzisa pinthu pyakufunika kakamwe pikhadya iye panyumba ya ntsogoleri m’bodzi wa Afarisi. Anthu azinji atowerera Yezu pikhaenda iye ku Yerusalemu. Thangwi yanji? Kodi iwo akhafunadi kukhala atowereri ace andimomwene, mwakukhonda tsalakana pikhafuna kuthimbana na iwo?

Mu ndzidzi ukhacita iwo ulendo, Yezu alonga pinthu pyakuti anthu anango aipirwa napyo, iye alonga: ‘Munthu onsene anafuna kukhala nyakupfundza wanga, asafunika kundifuna kakamwe kupiringana babace, mace, nkazace, anace, abaleace acimuna na acikazi, peno umaso wace.’ (Luka 14:26) Mphapo iye akhafuna kulonganji na mafala anewa?

Yezu nee akhafuna kulonga kuti ule anakhala ntowereri wace asafunikadi kuida acibale ace. Iye akhafuna kulonga kuti nee asafunika kuafuna kakamwe kupiringana Yezu, ninga mamuna pa nsangani wace wakuti akhonda ncemerero wakufunika kakamwe thangwi akhadamanga kwene banja. (Luka 14:20) Bhibhlya isalonga kuti Yakobe, baba wa Ayuda, ‘aida’ Leya mbafuna Rakeli, pyenepi pisabveka kuti iye afuna kakamwe Rakeli kupiringana Leya.—Genesi 29:31.

Yezu alongambo kuti nyakupfundza asafunika kuida ‘umaso wace ene.’ Pyenepi pisabveka kuti nyakupfundza wandimomwene asafunika kufuna kakamwe Yezu kupiringana umaso wace, ngakhale kufa pingafunika. Mwandimomwene, kukhala nyakupfundza wa Kristu si pyadzenda tayu. Ndi thangwi yace tisafunika kunyerezera mwacidikhodikho toera kukhala nyakupfundza wace.

Kukhala nyakupfundza wa Yezu pisaphataniza kuthimbana na nyatwa na mitcingo, ninga mudalonga iye: ‘Munthu onsene anakhonda kukwata muti wace wakusikimizira mbanditowera, nee anakwanisa kukhala nyakupfundza wanga.’ (Luka 14:27) Nyakupfundza wandimomwene wa Yezu akhafunika kudikhira kutsalakanwa mwakuipa ninga pidacitwa Yezu. Iye alonga kuti akhali dzololo toera kuphiwa na anyamalwa ace.



[image: Nkristu wa pyaka dzana yakutoma akuona khala anakwanisa kumanga nyumba yace mpaka kumala]



Natenepa, mwinji wakuti ukhacita ulendo ukhafunika kunyerezera mwacidikhodikho kuti pisabvekanji kukhala nyakupfundza wa Kristu. Yezu agomezera pyenepi mukulonga nsangani. Iye alonga: ‘Mwacitsandzo, mbani mwa imwe wakuti angafuna kumanga nyumba, pakutoma nkhabe kukhala pantsi toera kuona khala kobiri yace inakwana? Angakhonda kucita pyenepi, iye anatoma kuimanga mbacimwana kuimalisa.’ (Luka 14:28, 29) Natenepa, mbadzati kukhala anyakupfundza a Yezu, ale akuti akhaenda na Yezu ku Yerusalemu akhafunika kukhala dzololo toera kukwanirisa basa yawo. Yezu agomezera pyenepi mukulonga nsangani unango.

Iye alonga: ‘Ndi mambo upi wakuti angafuna kuenda kamenyana na mambo unango kunkhondo, pakutoma nee anakhala pantsi na andzace mbacedza toera kuona khala na anyankhondo ace 10.000 anakwanisa kumenyana na mambo anadza na anyankhondo 20.000? Khala nee anakwanisa, ndzace mbaciri kutali, iye anatuma aimiriri ace toera aende kakhazikise ntendere.’ Toera kugomezera ntsonga ineyi, Yezu alonga: ‘Munjira ibodzi ene, dziwani kuti nee m’bodzi wa imwe anakwanisa kukhala nyakupfundza wanga angakhonda kusiya pinthu pyace pyonsene.’—Luka 14:31-33.

Mwandimomwene, Yezu nee akulonga basi ene kuna anthu anan’towerera. Onsene anapfundza pya Kristu asafunika kukhala dzololo toera kucita pinalonga iye. Pyenepi pisabveka kuti asafunika kukhala dzololo toera kucita pyonsene pinakwanisa iwo toera kusiya piri na iwo, mpfuma zawo, ngakhale kufa angafuna kukhala anyakupfundza a Yezu. Toera kucita pyenepi, mphyadidi kunyerezera mwacidikhodikho na kucita phembero.

Buluka penepo, Yezu alonga pontho ntsonga inango idalonga iye mu nkhani yace ya Paphiri mudapanga iye anyakupfundzace kuti akhali ‘munyu wa dziko yapantsi.’ (Mateu 5:13) Iye akhafuna kulonga kuti, ninga munyu wakuti usacitisa cinthu kukhonda bvunda, anyakupfundza akhali na mphambvu yakutsidzikiza anthu kuti akhale na uxamwali wadidi na Yahova na kucalira makhaliro akuipa. Mu ndzidzi wakuti basa ya utumiki wa Yezu ikhali cifupi na kumala, iye alonga: ‘Mwandimomwene, munyu ndi wadidi. Mphapo ungasuluka, unakhala tani pontho na mphambvu yakulungula?’ (Luka 14:34) Anyakubveserace akhadziwa kuti munyu unango mu cisa cawo ukhadabvungazika na mataka, natenepa nee ukhalibve na mphambvu.

Mbwenye Yezu apangiza kuti anyakupfundzace nkhabe funika kufewesa phinga yawo. Pyenepi pingacitika, anakhala akusowa basa, ninga munyu wakusuluka. Pyenepi pinaacitisa kusingirirwa na anthu. Kusiyapo pyenepi, nee anakhala akuthema kwa Mulungu, pontho anapswipisa dzinace. Toera kugomezera kufunika kwa kucalira kufewesa phinga yathu, Yezu alonga: ‘Ule ali na makutu akubva, mbabve.’—Luka 14:35.







	            Yezu akhafuna kulonganji pidapanga iye anyakupfundzace toera ‘kuida’ acibale awo ngakhale ‘umaso wawo ene’?



	            Kodi misangani ya Yezu inalonga thangwi ya kumanga nyumba ikulu, mambo na anyankhondo ace isatipfundzisanji?



	            Kodi Yezu akhafuna kugomezeranji mu nsangani wa munyu?











^ ndima 2 (Luk. 14:26) “Munthu onsene anafuna kukhala nyakupfundza wanga, asafunika kundifuna kakamwe kupiringana babace, mace, nkazace, anace, abale ace acimuna na acikazi, peno umaso wace.



^ ndima 3 (Luk. 14:20) Unangombo alonga: ‘Ndamala kwene kumanga banja cincino, na thangwi ineyi nee ndinakwanisa kuenda.’



^ ndima 3 (Gen. 29:31) Quando Jeová viu que Lia não era amada,* tornou possível que ela ficasse grávida,* mas Raquel era estéril.




^ ndima 5 (Luk. 14:27) Munthu onsene anakhonda kukwata muti wace wakusikimizira* mbanditowera, nee anakwanisa kukhala nyakupfundza wanga.

Onani Mabvekero a Mafala Anango.


^ ndima 6 (Luk. 14:28, 29) Mbani mwa imwe wakuti angafuna kumanga nyumba,* pakutoma nkhabe kukhala pantsi toera kuona khala kobiri yace inakwana? 29 Angakhonda kucita pyenepi, iye anatoma kuimanga mbacimwana kuimalisa, natenepa anthu onsene anaona pyenepi anatoma kunseka,

Fala na Fala: “nyumba yandzulu yakulapha kakamwe.”


^ ndima 7 (Luk. 14:31-33) Peno ndi mambo upi wakuti angafuna kuenda kunkhondo kamenyana na mambo unango, pakutoma nee anakhala pantsi na andzace mbacedza toera kuona khala na anyankhondo ace 10.000 anakwanisa kumenyana na mambo anadza na anyankhondo 20.000? 32 Khala nee anakwanisa, ndzace mbaciri kutali, iye anatuma aimiriri ace toera aende kakhazikise ntendere. 33 Munjira ibodzi ene, dziwani kuti nee m’bodzi wa imwe anakwanisa kukhala nyakupfundza wanga angakhonda kusiya pinthu pyace pyonsene.



^ ndima 2 (Mat. 5:13) “Imwe ndimwe munyu wa dziko yapantsi, mphapo munyu ungasuluka, unakwanisa tani kukhala pontho na mphambvu yakulungula? Iwo nkhabebve basa, basi ene usafunika kutayiwa kunja toera upondiwe na anthu.



^ ndima 2 (Luk. 14:34) “Mwandimomwene, munyu ndi wadidi. Mphapo ungasuluka, unakhala tani pontho na mphambvu yakulungula?



^ ndima 3 (Luk. 14:35) Iwo nkhabebve basa, nee pa mataka nee toera kucitisa mataka kukhala na ndimu. Anthu asautaya kunja. Ule ali na makutu akubva, mbabve.”









[image: Nkazi akukomerwa thangwi yakugumana kobiri yace ya ndzaya yakuti ikhadatayika]




NSOLO 85

Kutsandzaya Thangwi Yakutcunyuka kwa Nyakudawa


LUKA 15:1-10

	           NSANGANI WA BIRA YAKUTAYIKA NA WA KOBIRI YAKUTAYIKA



	           AANJU ASATSANDZAYA KUDZULU










Maulendo mazinji mu utumiki wace, Yezu agomezera kufunika kwa kukhala wakucepeseka. (Luka 14:8-11) Iye akhawangisira toera kugumana amuna peno akazi akuti akhafuna kutumikira Mulungu mwakucepeseka. Angasi a anthu anewa panango akhadziwika na macitiro awo akuipa.



[image: Muyuda akuyang’ana anthu anango mwakupwaza, mbakhala na cibokosi pa nkhope pace]



Afarisi na apfundzisi a mwambo aona kuti anthu akhaona iwo ninga akusowa basa akhakomerwa na mphangwa zikhapfundzisa Yezu. Iwo adungunya: ‘Munthu uyu asatambira anyakudawa mbadya nawo pabodzi pene.’ (Luka 15:2) Afarisi na apfundzisi a mwambo akhaona kuti iwo ndi akufunika kakamwe, natenepa akhatsalakana anthu ninga mataka a pantsi pa manyalo awo. Mukupwaza anthu munjira ineyi, atsogoleri auphemberi’ akhaphatisira fala Yacihebheri yakuti ‛am ha’árets, peno “mbumba ya pa dziko” toera kulonga pya iwo.

Mwakusiyana na iwo, Yezu akhatsalakana onsene mwacilemedzo na mwantsisi. Anthu azinji akucepeseka na anango akuti akhadziwika ninga anyakucita madawo, akhakomerwa kubvesera pikhalonga Yezu. Kodi Yezu apibva tani pikhasumulwa iye thangwi yakuphedza anthu anewa akucepeseka?

Tinakwanisa kudziwa mabvero a Yezu pidalonga iye nsangani wakulandana na udalonga iye pakutoma ku Kafarnau. (Mateu 18:12-14) Mu nsangani unoyu, Yezu alonga Afarisi ninga anthu akulungama akuti ndi akutsidzikizika mu nkumbi wa mabira a Mulungu. Iye alongambo kuti anthu akucepeseka ndi ninga anthu ali kunja kwa nkumbi, pontho atayika.



[image: Nkumbizi akukomerwa thangwi yakugumana bira yace yakuti ikhadatayika mbaithukula paphewa pace]



Yezu alonga: ‘Mbani mwa imwe wakuti angakhala na mabira 100, ibodzi ingatayika, nee anasiya mabira 99 n’thando, mbaenda kasaka bira idatayika mpaka kuigumana? Angaigumana, iye asaithukula paphewa pace, mbatsandzaya. Angafika kunyumba, iye asacemera axamwali ace na anthu apacisa, mbaapanga: Tsandzayani pabodzi na ine, thangwi ndagumana bira yanga ikhadatayika.’—Luka 15:4-6.

Yezu akhafuna kulonganji na pyenepi? Iye afokotoza: ‘Munjira ibodzi ene, ine ndinakupangani kuti kunadzaoneka kutsandzaya kakamwe kudzulu thangwi ya nyakudawa m’bodzi adatcunyuka, kupiringana anthu 99 akulungama akuti nee asafunika kutcunyuka.’—Luka 15:7.

Pidalonga Yezu thangwi ya kutcunyuka, Afarisi aipirwa napyo. Iwo akhaoneka okhene ninga akulungama akuti nee asafunika kutcunyuka. Pyaka pingasi nduli, Afarisi angasi asandika Yezu thangwi akhadya na anyakulipisa misonkho na anyakudawa, mbwenye iye atawira: ‘Ine nee ndadzera anyakulungama, mbwenye ndadzera anyakudawa.’ (Marko 2:15-17) Nakuti Afarisi akhali akudzikuza, iwo nee akhaona kuti akhafunika kutcunyuka. Na thangwi ineyi Mulungu na aanju nee akomerwa. Mbwenye iwo asakomerwa nyakudawa angatcunyuka na ntima onsene.

Yezu alonga nsangani unango toera kugomezera kuti, khala anyakudawa atcunyuka, asatsandzayisa kakamwe kudzulu. Iye alonga pinthu pinacitika panyumba: “Ndi nkazi upi wakuti angakhala na kobiri khumi za ndzaya, ingatayika ibodzi, nee anagasa nyale mbapswaira n’nyumba mwace, mbaisaka mwadidi mpaka kuigumana? Angaigumana, iye asacemera axamwali ace na anthu apacisa, mbaapanga: ‘Tsandzayani pabodzi na ine, thangwi ndagumana kobiri yanga ya ndzaya ikhadatayika.’”—Luka 15:8, 9.

Ntsonga ya nsangani unoyu yalandana na ya nsangani wa bira yakutayika. Yezu alonga: ‘Ine ndinakupangani kuti aanju a Mulungu asatsandzaya thangwi ya nyakudawa m’bodzi angatcunyuka.’—Luka 15:10.

Nyerezerani basi! Aanju a Mulungu asafuna kakamwe kuona anyakudawa mbatcunyuka. Pyenepi mphyakufunika thangwi ale anatcunyuka mbakhala akutawirika mu Umambo wakudzulu wa Mulungu anadzakhala na cidzo cakufunika kakamwe kupiringana ca aanju. (1 Akorinto 6:2, 3) Mbwenye aanju nee asakhala na ntcanje. Mphapo tisafunika kupibva tani khala nyakudawa atcunyuka mbakhala pontho na uxamwali na Mulungu?







	            Thangwi yanji Yezu akhacedza na anthu akhadziwika ninga anyakudawa?



	            Afarisi akhaona tani anthu akucepeseka, na apibva tani pidaona iwo Yezu mbakacedza na anthu anewa?



	            Yezu apfundzisanji kubulukira ku misangani miwiri?











^ (Luk. 15:1-10) Anyakulipisa misonkho onsene na anyakudawa akhagumanyikana pana Yezu toera kumbvesera. 2 Afarisi na apfundzisi a mwambo akhadungunya, mbalonga: “Munthu uyu asatambira anyakudawa mbadya nawo pabodzi pene.” 3 Penepo iye alonga nsangani uyu kuna iwo: 4 “Mbani mwa imwe wakuti angakhala na mabira 100, ibodzi ingatayika, nee anasiya mabira 99 n’thando, mbaenda kasaka bira idatayika mpaka kuigumana? 5 Angaigumana, iye asaithukula paphewa pace, mbatsandzaya. 6 Angafika kunyumba, iye asacemera axamwali ace na anthu a pacisa, mbaapanga: ‘Tsandzayani pabodzi na ine, thangwi ndagumana bira yanga ikhadatayika.’ 7 Munjira ibodzi ene, ine ndinakupangani kuti kunadzaoneka kutsandzaya kakamwe kudzulu thangwi ya nyakudawa m’bodzi adatcunyuka, kupiringana anthu 99 akulungama akuti nee asafunika kutcunyuka. 8 “Peno ndi nkazi upi wakuti angakhala na kobiri khumi za ndzaya, ingatayika ibodzi, nee anagasa nyale mbapswaira n’nyumba mwace, mbaisaka mwadidi mpaka kuigumana? 9 Angaigumana, iye asacemera axamwali* ace na anthu a pacisa, mbaapanga: ‘Tsandzayani pabodzi na ine, thangwi ndagumana kobiri yanga ya ndzaya ikhadatayika.’ 10 Munjira ibodzi ene, ine ndinakupangani kuti aanju a Mulungu asatsandzaya thangwi ya nyakudawa m’bodzi angatcunyuka.”

Peno: “axamwali ace acikazi.”


^ ndima 1 (Luk. 14:8-11) “Ungacemerwa toera kugumanika pa phwando yakumanga banja, leka kukhala pa mbuto yadidi kakamwe. Thangwi panango ule adakucemera acemerambo munthu unango wakufunika kakamwe kupiringana iwe. 9 Natenepa, iye anabwera mbakupanga: ‘Buluka penepa toera uyu akhale pa mbuto ineyi.’ Penepo iwe unadzakhala na manyadzo mbuenda kakhala pa mbuto yakupwazika. 10 Mbwenye iwe ungacemerwa pa phwando, ndoko kakhale pa mbuto yakupwazika, toera ule adakucemera angabwera akupange kuti: ‘Xamwali, ndoko kakhale pa mbuto yadidi kakamwe.’ Penepo iwe unadzalemedzwa pamaso pa anthu onsene adacemerwa pa phwando. 11 Thangwi munthu onsene anakuzika ekhene anadzacepeswa, mbwenye ule anacepeseka anadzakuzwa.”



^ ndima 2 (Luk. 15:2) Afarisi na apfundzisi a mwambo akhadungunya, mbalonga: “Munthu uyu asatambira anyakudawa mbadya nawo pabodzi pene.”



^ ndima 4 (Mat. 18:12-14) “Musaona tani? Munthu angakhala na mabira 100 ibodzi mbitayika, kodi iye nee anasiya mabira 99 m’mapiri mbaenda kasaka bira idatayika? 13 Mwandimomwene ndinakupangani kuti angaigumana, iye anakomerwa kakamwe na bira ineyi kupiringana na mabira 99 adakhonda kutayika. 14 Munjira ibodzi ene, Babanga* wakudzulu nkhabe funa kuti m’bodzi wa anthu awa akucepeseka atayike.

Munjira inango: “wanu.”


^ ndima 5 (Luk. 15:4-6) “Mbani mwa imwe wakuti angakhala na mabira 100, ibodzi ingatayika, nee anasiya mabira 99 n’thando, mbaenda kasaka bira idatayika mpaka kuigumana? 5 Angaigumana, iye asaithukula paphewa pace, mbatsandzaya. 6 Angafika kunyumba, iye asacemera axamwali ace na anthu a pacisa, mbaapanga: ‘Tsandzayani pabodzi na ine, thangwi ndagumana bira yanga ikhadatayika.’



^ ndima 6 (Luk. 15:7) Munjira ibodzi ene, ine ndinakupangani kuti kunadzaoneka kutsandzaya kakamwe kudzulu thangwi ya nyakudawa m’bodzi adatcunyuka, kupiringana anthu 99 akulungama akuti nee asafunika kutcunyuka.



^ ndima 7 (Mar. 2:15-17) Pa ndzidzi ukhadya* iye panyumba ya Levi, anyakulipisa misonkho azinji na anyakudawa akhadya* na Yezu pabodzi na anyakupfundzace, thangwi akhalipo azinji a iwo akuti adzakhala anyakupfundzace. 16 Mbwenye pidaona apfundzisi a mwambo a Afarisi kuti iye akhadya na anyakudawa pabodzi na anyakulipisa misonkho, iwo atoma kulonga na anyakupfundzace: “Kodi iye asadya na anyakulipisa misonkho pabodzi na anyakudawa?” 17 Pidabva iye pyenepi, Yezu aapanga: “Anthu a ungumi wadidi nkhabe funa dotoro, mbwenye atenda ndiwo anafuna dotoro. Ine nee ndadzera anyakulungama, mbwenye ndadzera anyakudawa.”

Peno: “ukhali iye pameza.”
Peno: “akhali pameza.”


^ ndima 1 (Luk. 15:8, 9) “Peno ndi nkazi upi wakuti angakhala na kobiri khumi za ndzaya, ingatayika ibodzi, nee anagasa nyale mbapswaira n’nyumba mwace, mbaisaka mwadidi mpaka kuigumana? 9 Angaigumana, iye asacemera axamwali* ace na anthu a pacisa, mbaapanga: ‘Tsandzayani pabodzi na ine, thangwi ndagumana kobiri yanga ya ndzaya ikhadatayika.’

Peno: “axamwali ace acikazi.”


^ ndima 2 (Luk. 15:10) Munjira ibodzi ene, ine ndinakupangani kuti aanju a Mulungu asatsandzaya thangwi ya nyakudawa m’bodzi angatcunyuka.”



^ ndima 3 (1 Akor. 6:2, 3) Peno imwe nkhabe dziwa kuti anthu akucena anadzatonga dziko? Mphapo khala imwe munadzatonga dziko, nee munakwanisambo kutonga miseru ming’ono ninga ineyi? 3 Nee musadziwa kuti ife tinadzatonga aanju? Mphapo tinacimwana tani kutonga pinthu pya umaso uno?









[image: Baba akukhumbatira mwanace]




NSOLO 86

Mwana Wakutayika Abwerera


LUKA 15:11-32

	           NSANGANI UNALONGA PYA MWANA WAKUTAYIKA










Mu ndzidzi ukhali Yezu ku Pereya ku mabulukiro a dzuwa a Nkulo wa Yordani, iye alonga pya nsangani wa bira yakutayika na wa kobiri ya ndzaya yakutayika. Misangani ineyi isatipfundzisa kuti tisafunika kutsandzaya khala nyakudawa atcunyuka mbabwerera kwa Mulungu. Afarisi na apfundzisi a mwambo asandika Yezu thangwi yakucedza na anyakudawa. Kodi anyakusumula anewa piripo pidapfundza iwo pa misangani miwiri idalonga Yezu? Kodi iwo abvesesa kuti Babathu wakudzulu asapibva tani anyakudawa angatcunyuka? Yezu alonga nsangani wadidi kakamwe toera kugomezera ntsonga ibodzi ene.



[image: Mwana wakumalisa akuphemba mpfuma yace kuna baba wace]



Nsangani unalonga pya baba wakuti ali na ana awiri, usagomezera makhaliro a mwana wang’ono. Afarisi, apfundzisi a mwambo na anango adabva pidalonga Yezu akhafunika kupfundza pidalonga iye kubulukira kwa mwana wang’ono. Mbwenye nee akhafunika kupwaza pidalonga Yezu pya Baba na mwana wankulu, thangwi tinapfundzambo pya makhaliro awo. Natenepa nyerezerani amuna anewa atatu mu ndzidzi ukhalonga Yezu nsangani unoyu.

Yezu atoma kulonga: “Mamuna unango akhali na anace awiri aamuna. Wang’ono apanga baba wace kuti ‘Baba, ndipaseni khundu ya mpfuma inafuna imwe kundipasa. Natenepa, baba aagawira pinthu pyace.’” (Luka 15:11, 12) Onani kuti mwana wang’ono akhafuna mpfuma yace mu ndzidzi wakuti baba wace akhali maso. Mwana unoyu akhafuna mpfuma pa ndzidzi unoyu toera acite pinthu pikhafuna iye. Mphapo iye acitanji?



[image: Mwana wakupanduka akudya, akumwa mbakazungulirwa na akazi]



Yezu afokotoza: “Mudapita ntsiku zingasi, mwana wang’ono agumanya pinthu pyace pyonsene mbaenda ku dziko yakutali, kweneko iye abvunga pinthu pyace thangwi ya pinthu pyakuipa pikhacita iye.” (Luka 15:13) M’mbuto mwakukhala wakutsandzaya kunyumba na acibale ace, mbakatsalakanwa na baba wace, iye asankhula kuenda kakhala dziko inango. Kweneko, iye abvunga mpfuma yace thangwi ya umaso waulukwali. Pyenepi pyancitisa kuti iye atambe nyatwa ikulu kakamwe.

Yezu alonga: “Pidamala iye kubvunga pinthu pyace pyonsene, yaoneka njala ikulu kakamwe mu dziko ineyi, iye mbatoma kuthabuka na njala. Natenepa, iye aenda kaphemba basa kuna mamuna unango wa dziko ineyi, mamuna unoyu antumiza kumaminda ace toera aende kadyesa nkhumba. Iye akhasirira pikhadya nkhumba, mbwenye nee m’bodzi akhampasa cakudya.”—Luka 15:14-16.



[image: Mwana wakupanduka ali pantsi pa muti mbakaona nkhumba zikudya]



Mwambo wa Mulungu ukhalonga kuti nkhumba nee ndi zakucena, mbwenye thangwi yakuthabuka, mwana unoyu aphata basa yakukumbiza nkhumba. Iye aphatwa na njala, mbatoma kusirira cakudya cinapaswa pinyama, ninga nkhumba. Mwana unoyu athabuka kakamwe mpaka ‘kudzindikira madawo ace.’ Kodi iye acitanji? Iye alonga: “Anyabasa azinji a babanga ali na pyakudya pyakunjipa kakamwe, mbwenye ine ndiri kufa kuno na njala! Ndinabwerera kuna baba mbandimpanga kuti ‘Baba, ndadawira Mulungu kudzulu, pontho ndadawira imwe. Nee ndathemabve kucemerwa mwananu. Ndioneni pyanu ninga m’bodzi wa anyabasa anu.’” Buluka penepo iye aenda kuna baba wace.—Luka 15:17-20.

Kodi baba wace acitanji? Kodi aipirwa kakamwe mbansandika thangwi yakukhonda kunyerezera mwadidi mbabuluka panyumba? Akhala wakuuma ntima mbakhonda kutambira mwanace? Mbadakhala ndi mwananu wamamuna peno wankazi mbamudacitanji?






MWANA WAKUTAYIKA AONEKA


Yezu alonga mabvero na pidacita baba, iye alonga: “Mbadzati kufika [mwana], baba wace amuona nakutali mbambvera ntsisi. Iye an’thamangira, an’khumbatira mbampswompswona.” (Luka 15:20) Ngakhale kuti baba abva pinthu pyakuipa pidacita mwanace, iye antambira mwadidi. Kodi pyenepi pyaphedza atsogoleri Aciyuda, akhalonga kuti asalambira Yahova, kudzindikira kuti Babathu wakudzulu asapibva tani munthu angatcunyuka? Kodi iwo adzindikirambo kuti Yezu akupangiza nzimu ubodzi ene wakutambira anyakudawa angatcunyuka?

Mukuona nkhope ya mwanace, panango baba aona kuti kutsukwala kwa mwana kusapangiza kuti iye atcunyuka. Mwaufuni baba akhala wakutoma kumwanyika mwanace, kwakuti kwamphedza toera kubweka madawo ace. Yezu alonga: “Penepo mwanace alonga: ‘Baba, ndadawira Mulungu kudzulu, pontho ndadawira imwe. Nee ndathemabve kucemerwa mwananu.’”—Luka 15:21.

Baba apanga anyabasace: “Cimbizani! Bweresani nguwo yadidi kakamwe mbamumbvazika, pontho muikheni mphete ncala cace mbamumbvazika masandalya. Bweresanimbo mwana ng’ombe wakununa, mupheni toera tidye mbaticita phwando, thangwi mwananga uyu akhadafa, mbwenye cincino ali na umaso; iye akhadatayika, mbwenye aoneka.” Penepo onsene “atoma kusekera.”—Luka 15:22-24.



[image: Baba akucedza na mwana wakutoma]



Mu ndzidzi ukhacitika pyenepi, mwanace wakutoma akhali kumunda. Yezu alonga: “Pikhabwerera iye, mbadzati kufika panyumba, iye abva anthu mbakaimba na kubvina. Natenepa, iye acemera nyabasa m’bodzi mbasaka kudziwa kuti ninji pikucitika. Iye antawira: ‘M’bale wako abwera, natenepa babako apha mwana ng’ombe wakununa toera kusekera, thangwi iye abwerera na ungumi wadidi.’ Mbwenye iye aipirwa mbakhonda kupita. Penepo baba wace abuluka kunja mbatoma kun’dembetera toera apite. Iye atawira baba wace, mbalonga: ‘Ine ndakuphatirani basa mu pyaka pizinji, pontho cipo ndakhonda kubvera mitemo yanu, mbwenye imwe cipo mwandipasambo mwana mbuzi toera ndicite phwando na axamwali anga. Mbwenye pidafika mwananu uyu adabvunga mpfuma yanu na akazi aulukwali, imwe mwam’phera mwana ng’ombe wakununa.’”—Luka 15:25-30.

Ninga mwana wankulu, apfundzisi a mwambo na Afarisi asandika Yezu thangwi yakubvera ntsisi anthu akupwazika na anyakudawa. Pyenepi pyacitisa Yezu kulonga nsangani unoyu. Ndimomwene kuti onsene anapasa mulando Mulungu thangwi yakubvera ntsisi anthu, asafunika kupfundza kubulukira mu nsangani udalonga Yezu.

Yezu amalisa nsangani wace mukulonga pya baba mbakacedza na mwanace wankulu: “Mwananga, iwe wakhala na ine ndzidzi onsene, pontho pinthu pyanga pyonsene mphyako. Mbwenye ife tisafunika kucita phwando mbatitsandzaya, thangwi m’bale wako akhadafa, mbwenye cincino ali na umaso; iye akhadatayika, mbwenye aoneka.”—Luka 15:31, 32.

Yezu nee alonga pinthu pidacita mwana unoyu wankulu pidamala iye kucedza na baba wace. Mbwenye, pakumala kulamuswa kwa Yezu muli akufa, “mwinji ukulu wa anyantsembe wakhulupira.” (Mabasa 6:7) Panango pisaphataniza angasi mwa ale adabva nsangani wa Yezu unalonga pya mwana wakutayika. Panango iwo, adzindikira madawo awo, mbatcunyuka pontho mbabwerera kwa Mulungu.

Kutomera ntsiku ineyi, anyakupfundza a Yezu akhafunika kupfundza pizinji kubulukira mu nsangani wadidi udalonga Yezu. Ifembo tisafunikambo kunyerezera ntsonga zenezi. Yakutoma, mphyandzeru kupitiriza mu gulu yakutsidzikizika ya mbumba ya Mulungu, wakuti asatifuna mbatipasa pinafuna ife, m’mbuto mwa kuenda ku “dziko yakutali” kasaka pinthu pyakuipa pinaona anango ninga pyakutsandzayisa.

Ntsonga yaciwiri inapfundza ife ndi yakuti, tingasiya njira za Mulungu, tisafunika kubwerera kuna Babathu mwakucepeseka toera tikhale pontho akutawirika.

Tinakwanisambo kupfundza ntsonga inango thangwi yakusiyana na pidacita baba na mwana wankulu. Baba akhali wakukoma ntima na wakulekerera, mbwenye mwana wankulu aipirwa mbakhonda kulekerera m’bale wace. Pyenepi pisapangiza kuti munthu angatcunyuka mwandimomwene mbabwerera ‘kunyumba ya Baba,’ atumiki a Mulungu asafunika kumulekerera na kuntambira na manja mawiri. Pontho tisafunika kutsandzaya khala m’bale wathu ‘akhadafa mbakhala pontho maso, akhadatayika mbaoneka.’







	            Kodi Yezu akhapanga ani nsangani wa mwana wakutayika, pontho thangwi yanji?



	            Kodi nsangani unoyu usalonga makamaka pya ani, pontho ninji pidancitikira?





	            Baba acitanji pidabwerera mwanace wang’ono kunyumba?



	            Ndi munjira ipi ntsisi za baba zisapangiza n’khaliro wa Yahova na Yezu?



	            Ndi munjira ipi pidacita mwana wankulu pyalandana na pikhacita apfundzisi a mwambo na Afarisi?



	            Ndi ntsonga zipi zidapfundza imwe mu nsangani wa Yezu?











^ ndima 3 (Luk. 15:11, 12) Buluka penepo Yezu alonga: “Mamuna unango akhali na anace awiri acimuna. 12 Wang’ono apanga babace: ‘Baba, ndipaseni khundu ya unthaka unafuna imwe kundipasa.’ Natenepa, baba aagawira pinthu pyace.



^ ndima 4 (Luk. 15:13) Pidapita ntsiku zingasi, mwana wang’ono agumanya pinthu pyace pyonsene mbaenda ku dziko yakutali, kweneko iye abvunga pinthu pyace thangwi ya pinthu pyakuipa* pikhacita iye.

Peno: “makhaliro akuzuda.”


^ ndima 1 (Luk. 15:14-16) Pidamala iye kubvunga pinthu pyace pyonsene, yaoneka njala ikulu kakamwe mu dziko ineyi, iye mbatoma kuthabuka na njala. 15 Natenepa, iye aenda kaphemba basa kuna mamuna unango wa dziko ineyi, mamuna unoyu antumiza kumaminda ace toera aende kadyesa nkhumba. 16 Iye akhasirira pikhadya nkhumba, mbwenye nee m’bodzi akhampasa cakudya.



^ ndima 2 (Luk. 15:17-20) “Pidatoma iye kunyerezera mwadidi, alonga: ‘Anyabasa azinji a babanga ali na pyakudya pyakunjipa kakamwe, mbwenye ine ndiri kufa kuno na njala! 18 Ndinabwerera pyanga kuna baba mbandimpanga: “Baba, ndadawira Mulungu kudzulu, pontho ndadawira imwe. 19 Nee ndathemabve kucemerwa mwananu. Ndioneni pyanu ninga m’bodzi wa anyabasa anu.”’ 20 Natenepa, iye alamuka mbaenda kuna babace. Mbadzati kufika, babace amuona nakutali mbambvera ntsisi. Iye an’thamangira, an’khumbatira mbampswompswona.



^ ndima 1 (Luk. 15:20) Natenepa, iye alamuka mbaenda kuna babace. Mbadzati kufika, babace amuona nakutali mbambvera ntsisi. Iye an’thamangira, an’khumbatira mbampswompswona.



^ ndima 2 (Luk. 15:21) Penepo mwanace alonga: ‘Baba, ndadawira Mulungu kudzulu, pontho ndadawira imwe. Nee ndathemabve kucemerwa mwananu.’



^ ndima 3 (Luk. 15:22-24) Mbwenye baba apanga anyabasace: ‘Cimbizani! Bweresani nguwo yadidi kakamwe yakulapha mbamumbvazika, pontho muikheni mphete ncala cace mbamumbvazika masandalya. 23 Bweresanimbo mwanang’ombe wakununa, mupheni toera tidye mbaticita phwando, 24 thangwi mwananga uyu akhadafa, mbwenye cincino ali na umaso; iye akhadatayika, mbwenye aoneka.’ Penepo iwo atoma kusekera.



^ ndima 4 (Luk. 15:25-30) “Mwanace wankulu akhali kumunda, pikhabwerera iye, mbadzati kufika panyumba, iye abva anthu mbakaimba na kubvina. 26 Natenepa, iye acemera nyabasa m’bodzi mbasaka kudziwa kuti ninji pikucitika. 27 Iye antawira: ‘M’bale wako abwera, natenepa babako apha mwanang’ombe wakununa toera kusekera, thangwi iye abwerera na ungumi wadidi.’ 28 Mbwenye iye aipirwa mbakhonda kupita. Penepo babace abuluka kunja mbatoma kun’dembetera. 29 Iye atawira babace, mbalonga: ‘Ine ndakuphatirani basa mu pyaka pizinji, pontho cipo ndakhonda kubvera mitemo yanu, mbwenye imwe cipo mwandipasambo mwanambuzi toera ndicite phwando na axamwali anga. 30 Mbwenye pidafika mwananu uyu adabvunga mpfuma yanu na akazi aulukwali, imwe mwam’phera mwanang’ombe wakununa.’



^ ndima 2 (Luk. 15:31, 32) Babace antawira: ‘Mwananga, iwe wakhala na ine ndzidzi onsene, pontho pinthu pyanga pyonsene mphyako. 32 Mbwenye ife tisafunika kucita phwando mbatitsandzaya, thangwi m’bale wako akhadafa, mbwenye cincino ali na umaso; iye akhadatayika, mbwenye aoneka.’”



^ ndima 3 (Mab. 6:7) Natenepa mafala a Mulungu akhapitiriza kumwazika, anyakupfundza akhapitiriza kuthimizirika kakamwe mu Yerusalemu; pontho mwinji ukulu wa anyantsembe atoma kukhulupira.









[image: Mbuya wa mpfuma akubulusa basa nyabasace]




NSOLO 87

Citani Pinthu Mwandzeru Pakukhunganya pya Ntsogolo


LUKA 16:1-13

	           NSANGANI WA NKULU WA ANYABASA WAKUKHONDA KULUNGAMA



	           ‘CITANI UXAMWALI’ MUKUPHATISIRA MPFUMA ZANU










Nsangani udamala kwene Yezu kulonga wa mwana wakutayika ukhafunika kuphedza anyakulipisa misonkho, apfundzisi a mwambo na Afarisi toera kudziwa kuti Mulungu ali dzololo toera kulekerera anyakudawa akutcunyuka. (Luka 15:1-7, 11) Buluka penepo Yezu apanga anyakupfundzace nsangani wa mamuna wampfuma wakuti adzindikira kuti nkulu wa anyabasa nee acita pinthu mwadidi.



[image: 1. Nyabasa akunyerezera kuti anacitanji; 2. Nyabasa ali kubweza ntengo wa pinthu pidafiyari iye kuna mbuyace]



Yezu alonga kuti nkulu wa anyabasa nee aphatisira mwadidi mpfuma ya mbuyace. Natenepa mbuyace alonga kuti anam’bulusa basa. Nkulu wa anyabasa abvundzika: ‘Ndinacitanji? Thangwi mbuyanga asafuna kundibulusa basa! Ine nee ndiri na mphambvu toera kulima, pontho ndiri na manyadzo toera kuphemba-phemba. Cincino ndisadziwa pinafuna ine kucita toera ndingabuluswa basa, anthu anditambire m’mamidzi mwawo.’ Iye acemera m’bodzi na m’bodzi mwa ale akhafiyari mbuyace, mbabvundza wakutoma: ‘Iwe uli na mangawa a ntengo wanji na mbuyanga?’—Luka 16:3-5.

Nyamangawa wakutoma atawira: “Nkhali 100 za mafuta akudya.” Nkhali zenezi zikhali malitru 2.200 a mafuta. Panango nyamangawa akhagulisa mafuta peno akhali na munda wa miti ya milivera. Nkulu wa anyabasa alonga: “Kwata tsamba ya mangawa ako, khala pantsi mbulemba mwakucimbiza kuti usafiyari nkhali 50 [malitru 1.100].”—Luka 16:6.

Nkulu wa anyabasa abvundzisa nyamangawa unango: “Iwe uli na mangawa a ntengo wanji?” Iye atawira: “Masakha 100 a tirigu.” Masakha anewa akhali makilu 17.000 a tirigu. Nkulu wa anyabasa apanga nyamangawa: “Kwata tsamba ya mangawa ako, lemba kuti usafiyari masakha 80.” Natenepa iye abweza masakha 20 a mangawa ace.—Luka 16:7.

Nkulu wa anyabasa asapitiriza kuonera mpfuma ya mbuyace. Natenepa iye ali na cidzo cakubweza ntengo wa mangawa anafiyari anthu kwa mbuyace. Thangwi yakubweza ntengo wa mangawa, nkulu wa anyabasa akucita uxamwali na ale akuti panango anadzamphedza angabuluswa basa.

Mukupita kwa ndzidzi mbuyace adziwa pidacita nkulu wa anyabasace. Ngakhale pidacita iye pyacitisa mbuyace kuluza mpfuma, mbwenye mbuyace atsandzaya, pontho ansimba thangwi “iye acita pinthu mwandzeru maseze akhali wakuipa.” Yezu apitiriza kulonga: “Anthu a ndzidzi uno ndi andzeru kakamwe pakutsalakana anthu a ndzidzi wawo kupiringana ale anafamba mu ceza.”—Luka 16:8.

Yezu nee akhakulumiza anthu kuti acite pidacita nkulu wa anyabasa unoyu, peno kukulumiza anthu toera kunyengeza anango pakucita malonda. Mphapo iye akhafuna kupfundzisanji? Iye akulumiza anyakupfundzace: ‘Citani uxamwali na anango mukuphatisira mpfuma yakuipa ya dziko ino, toera ingamala, iwo akutambireni ku mbuto za kwenda na kwenda.’ (Luka 16:9) Yezu akhapfundzisa pya kufunika kwa kukhunganya tsogolo yathu na kucita pinthu mwandzeru. Atumiki a Yahova, “ana a ceza,” asafunika kuphatisira mwaluso pinthu pyakumanungo, mbaikha manyerezero awo ku umaso wakukhonda mala.

Basi ene Yahova Mulungu na Mwanace ndiwo anafuna kutambira munthu mu Umambo wakudzulu peno mu Paraizu pa dziko yapantsi. Tisafunika kucita pyonsene toera tikhale na uxamwali na iwo mukuphatisira mpfuma zathu toera kuphedzera pinthu pya Umambo. Tingacita pyenepi, tinakhala na cinyindiro cakuti tinadzakhala na umaso wa kwenda na kwenda mu ndzidzi wakuti ouro, parata na mpfuma zinango pingadzafudzwa.

Yezu alongambo kuti anthu anakhala akukhulupirika pakuphatisira mpfuma zawo peno pinthu piri na iwo, anadzakhalambo akukhulupirika pakutsalakana pinthu pyakufunika kakamwe. Iye alonga: ‘Mphapo, mungakhonda kukhala akunyindirika pakuphatisira mpfuma yakuipa ya dziko ino, mbani anafuna kukupasani basa yakutsalakana mpfuma yandimomwene [ninga pifuno pya Umambo]?’—Luka 16:11.

Yezu apangiza anyakupfundzace kuti asafunika kucita pinthu pizinji khala asafuna kutambirwa “ku mbuto za kwenda na kwenda.” Munthu nkhabe kwanisa kukhala ntumiki wakukhulupirika wa Mulungu mu ndzidzi ubodzi ene mbakhala ntumiki wa mpfuma za dziko ino yakuipa. Yezu amalisa mukulonga: “Nkhabe nyabasa anakwanisa kuphatira ambuya awiri, thangwi anaida m’bodzi mbafuna unango, peno analemedza m’bodzi mbapwaza unango. Imwe nee munakwanisa kukhala atumiki a Mulungu na a Mpfuma.”—Luka 16:9, 13.







	            Mu nsangani wa Yezu, nkulu wa anyabasa acita tani uxamwali na ale akuti mbadamphedza ntsogolo?



	            Ninji ‘mpfuma yakuipa ya dziko ino,’ mphapo Akristu anakwanisa tani “kucita uxamwali” mukuphatisira mpfuma ineyi?



	            Tingaphatisira mwakukhulupirika ‘mpfuma yakuipa ya dziko ino,’ mbani anafuna kudzatitambira “ku mbuto za kwenda na kwenda”?











^ ndima 1 (Luk. 15:1-7) Anyakulipisa misonkho onsene na anyakudawa akhagumanyikana pana Yezu toera kumbvesera. 2 Afarisi na apfundzisi a mwambo akhadungunya, mbalonga: “Munthu uyu asatambira anyakudawa mbadya nawo pabodzi pene.” 3 Penepo iye alonga nsangani uyu kuna iwo: 4 “Mbani mwa imwe wakuti angakhala na mabira 100, ibodzi ingatayika, nee anasiya mabira 99 n’thando, mbaenda kasaka bira idatayika mpaka kuigumana? 5 Angaigumana, iye asaithukula paphewa pace, mbatsandzaya. 6 Angafika kunyumba, iye asacemera axamwali ace na anthu a pacisa, mbaapanga: ‘Tsandzayani pabodzi na ine, thangwi ndagumana bira yanga ikhadatayika.’ 7 Munjira ibodzi ene, ine ndinakupangani kuti kunadzaoneka kutsandzaya kakamwe kudzulu thangwi ya nyakudawa m’bodzi adatcunyuka, kupiringana anthu 99 akulungama akuti nee asafunika kutcunyuka.



^ ndima 1 (Luk. 15:11) Buluka penepo Yezu alonga: “Mamuna unango akhali na anace awiri acimuna.



^ ndima 2 (Luk. 16:3-5) Penepo ntumiki alonga ekhene: ‘Ndinacitanji? Thangwi mbuyanga asafuna kundibulusa basa! Ine nee ndiri na mphambvu toera kulima, pontho ndiri na manyadzo toera kuphemba-phemba. 4 Yaa! Cincino ndisadziwa pinafuna ine kucita toera anthu anditambire m’mamidzi mwawo ndingabuluswa basa.’ 5 Iye acemera m’bodzi na m’bodzi wa ale akhafiyari mbuyace, mbabvundza wakutoma: ‘Iwe uli na mangawa a ntengo wanji na mbuyanga?’



^ ndima 3 (Luk. 16:6) Iye atawira: ‘Nkhali* 100 za mafuta akudya.’ Penepo iye ampanga: ‘Kwata tsamba ya mangawa ako, khala pantsi mbulemba mwakucimbiza kuti usafiyari nkhali 50.’

Nkhali ibodzi ikhali ya malitru 22.


^ ndima 4 (Luk. 16:7) Buluka penepo, iye abvundza unango: ‘Iwe uli na mangawa a ntengo wanji?’ Iye antawira: ‘Masakha* 100 a tirigu.’ Iye ampanga: ‘Kwata tsamba ya mangawa ako, lemba kuti usafiyari masakha 80.’

Sakha ibodzi ikhali ya makilu 170.


^ ndima 6 (Luk. 16:8) Ntumiki unoyu asimbwa na mbuyace thangwi iye acita pinthu mwaudziwisi* maseze akhali wakuipa. Thangwi anthu a ndzidzi uno ndi audziwisi kakamwe pakutsalakana anthu a ndzidzi wawo kupiringana ale anafamba mu ceza.*

Peno: “mwandzeru.”
Fala na Fala: “kupiringana ana a ceza.”


^ ndima 7 (Luk. 16:9) “Ine ndinakupanganimbo: Citani uxamwali na anango mukuphatisira mpfuma ya dziko ino yakuipa, toera ingamala, iwo akutambireni ku mbuto za kwenda na kwenda.



^ ndima 2 (Luk. 16:11) Mphapo, mungakhonda kukhala akunyindirika pakuphatisira mpfuma ya dziko ino yakuipa, mbani anafuna kukupasani basa yakutsalakana mpfuma yandimomwene?



^ ndima 3 (Luk. 16:9) “Ine ndinakupanganimbo: Citani uxamwali na anango mukuphatisira mpfuma ya dziko ino yakuipa, toera ingamala, iwo akutambireni ku mbuto za kwenda na kwenda.



^ ndima 3 (Luk. 16:13) Nkhabe nyabasa anakwanisa kuphatira ambuya awiri, thangwi anaida m’bodzi mbafuna unango, peno analemedza m’bodzi mbapwaza unango. Imwe nee munakwanisa kukhala atumiki a Mulungu na a Mpfuma.”









[image: Mwanambwa akunyanguta pironda pya Lazaro]




NSOLO 88

Kucinja Kwa Makhaliro A Mamuna wa Mpfuma Na Lazaro


LUKA 16:14-31

	           NSANGANI WA MAMUNA WA MPFUMA NA LAZARO










Yezu apereka uphungu wadidi kuna anyakupfundzace toera kuphatisira mwadidi mpfuma zawo. Mu ndzidzi ukhapereka Yezu uphungu unoyu, akhalipombo Afarisi akuti akhafunika kubvesera mwadidi uphungu unoyu. Thangwi yanji? Thangwi “akhafuna kakamwe kobiri.” Pidabva iwo pikhalonga Yezu, iwo ‘atoma kunsingirira.’—Luka 15:2; 16:13, 14.

Mbwenye Yezu nee agopa pyenepi. Iye aapanga: “Imwe musacita pinthu toera anthu akuoneni ninga ndimwe akulungama, mbwenye Mulungu asadziwa piri m’mitima yanu. Thangwi pinthu pinanyerezera anthu kuti ndi pyakufunika, ndi pyakunyanyasa pamaso pa Mulungu.”—Luka 16:15.

Kutomera kale Afarisi akhaoniwa ninga anthu ‘akufunika kakamwe,’ mbwenye mukupita kwa ndzidzi pinthu pyacinja. Anthu akhaoniwa kuti ndi akufunika kakamwe thangwi ya mpfuma, atsogoleri a ndale na atsogoleri auphemberi mbadatcithiswa. Anthu akucepeseka akuti asadzindikira kuti asafuna kudziwa Mulungu mbadakwizwa. Pidalonga Yezu pisapangiza kuti pana kucinja kukulu kakamwe.

Iye alonga: “Mwambo na mafala a Aprofeta pyalongwa mpaka mu ntsiku za Juwau. Buluka penepo kuenda kutsogolo, Umambo wa Mulungu usamwazwa ninga mphangwa zadidi, pontho anthu a mitundu yonsene asawangisira mwaphinga toera kupitamo. Mwandimomwene, ninga kudzulu na dziko yapantsi nkhabe kufudzika, tenepambo nee letra ibodzi ya mwambo inafudzika mbidzati kukwanirisika.” (Luka 3:18; 16:16, 17) Kodi mafala a Yezu asapangiza tani kucinja kweneku?

Atsogoleri Aciyuda akhalonga mwakudzikuza kuti asabvera mwambo wa Mose. Kumbukani kuti pidawangisa Yezu mamuna wakuti akhali boliboli mu Yerusalemu, Afarisi alonga mwakudzikuza: “Ife ndife anyakupfundza a Mose. Ife tisadziwa kuti Mulungu alonga na Mose.” (Juwau 9:13, 28, 29) Cibodzi mwa cifuniro ca Mwambo wa Mose cikhali kutsogolera anthu akucepeseka kuna Mesiya, Yezu. Na thangwi ineyi, Juwau M’batizi acemera Yezu ninga Bira ya Mulungu. (Juwau 1:29-34) Kutomera mu ndzidzi udatoma Juwau utumiki wace, Ayuda akucepeseka, makamaka akutcerenga, asabva pya “Umambo wa Mulungu.” Pana “mphangwa zadidi” kuna anthu onsene anafuna kukhala mu Umambo wa Mulungu na kutambira nkhombo za Umambo unoyu.

Mwambo wa Mose wakwanirisa basa yawo. Iwo waphedza anthu toera kudziwa Mesiya. Natenepa, anthu nee akhafunika kukakamizika kuubvera. Mwacitsandzo, Mwambo ukhatawirisa kumwalana na mathangwi mazinji, mbwenye Yezu alonga: “Munthu onsene anakhonda nkazace mbasemba unango, akucita upombo, pontho munthu onsene anasemba nkazi adakhondwa na mamunace akucita upombo.” (Luka 16:18) Mafala anewa acitisa Afarisi kuipirwa kakamwe thangwi iwo akhafuna kukhazikisa miyambo yawo mu pinthu pyonsene.

Buluka penepo, Yezu alonga nsangani wakuti ukhapangiza kucinja kwa makhaliro. Iye alonga pya amuna awiri na kucinja kukulu kudacitika mu umaso wawo. Mu ndzidzi unadinga imwe nsangani unoyu, kumbukani kuti anthu anango mwa anyakubvesera ndi Afarisi akuti akhafuna kakamwe kobiri, pontho akhaoniwa ninga akufunika kakamwe.



[image: Mamuna wakupfuma adabvala nguwo zadidi akuyang’yana na pa janela]



Yezu alonga: “Akhalipo mamuna m’bodzi wakupfuma wakuti akhabvala nguwo zakufwira zadidi za ntengo ukulu kakamwe. Iye akhatsandzaya mbadya mwadidi ntsiku zonsene. Kazinji kene pansuwo pace anthu akhaikhapo mamuna wakutcerenga anacemerwa Lazaro, wakuti akhali na pironda m’manungo mwace monsene. Iye akhasirira manyedzwa akhagwa pa meza ya mamuna wakupfuma. Penepo anambwa akhabwera mbanyanguta pironda pyace.”—Luka 16:19-21.

Afarisi akhafuna kakamwe kobiri, na thangwi ineyi pikhalonga Yezu pya “mamuna wakupfuma” akhalonga iwo. Atsogoleri auphemberi Aciyuda akhafuna kakamwe kubvala nguwo zakudhula na zakutundusa. Kusiyapo kukhala akupfuma, iwo akhatsandzaya thangwi yakukhala pa mbuto yapadzulu na pinthu pikhapaswa iwo thangwi ya basa yawo. Natenepa, nsangani wa mamuna adabvala nguwo zakufwira usapangiza mwadidi kuti Afarisi akhafuna kakamwe kusirirwa, nguwo zawo zakucena kakamwe zisapangiza kuti akhafuna kuoneka ninga anthu akulungama.—Danyele 5:7.

Kodi atsogoleri anewa akupfuma na akudzikuza akhaona tani anthu akutcerenga na akucepeseka? Iwo akhaapwaza mbaacemera ‛am ha·’aʹrets, peno anthu a pa dziko akuti nee asadziwa Mwambo, pontho nee athema kupfundziswa. (Juwau 7:49) Pyenepi pisapangiza makhaliro a “nyakuphemba-phemba anacemerwa Lazaro” wakuti akhabva njala kakamwe mpaka ‘kusirira manyedzwa akhagwa pa meza ya mamuna wakupfuma.’ Natenepa, ninga Lazaro wakuti akhali na pironda m’manungo mwace, anthu akucepeseka asapwazwa ninga akukhonda thema kwa Mulungu.

Pinthu pyenepi pyakutsukwalisa pikhacitika kakamwe nduli, mbwenye Yezu akhadziwa kuti ndzidzi ukhadafika toera kucinja makhaliro a anthu analandaniswa na mamuna wakupfuma na anyakutcerenga analandaniswa na Lazaro.






KUCINJA KWA MAKHALIRO A MAMUNA WAKUPFUMA NA LAZARO




[image: Lazaro ali kukhundu ya Abarahamu]



Yezu alonga pya kucinja kukulu kwa makhaliro, mukulonga: ‘Mukupita kwa ndzidzi, nyakuphemba-phemba afa mbakwatwa na aanju mbaendeswa kuna Abhrahamu. Pontho, mamuna wakupfuma afambo mbaikhwa mu nthumbi. Pikhaona iye nyatwa mu Nthumbi, afungula maso ace mbaona Abhrahamu akhali kutali, pontho Lazaro akhali pakhundu pace.’—Luka 16:22, 23.

Anthu akuti akhabva pikhalonga Yezu akhadziwa kuti Abhrahamu akhadafa kale, pontho akhadaikhwa mu Nthumbi. Malemba asapangiza pakweca kuti munthu angafa mbaikhwa mu Nthumbi peno Sheole, nee asaona nee kulonga, ninga Abhrahamu. (Koelete 9:5, 10) Kodi atsogoleri anewa akhanyerezera kuti Yezu akhafuna kulonganji mu nsangani wace? Mwakubverana na nsangani wa Yezu, ninji pikhafuna kucitikira anthu akucepeseka na atsogoleri auphemberi akuti akhafuna kakamwe kobiri?

Yezu akhalonga pya kucinja kwa makhaliro pidalonga iye kuti ‘Mwambo na mafala a Aprofeta pyalongwa mpaka mu ntsiku za Juwau M’batizi. Buluka penepo kuenda kutsogolo, Umambo wa Mulungu usamwazwa ninga mphangwa zadidi.’ Natenepa, basa yakumwaza mphangwa idacita Juwau na Yezu Kristu, ndiyo idacitisa Lazaro na mamuna wakupfuma kukhala ninga afa m’mabasa awo akale peno umaso wawo wakale mbakhala pontho na umaso upswa pamaso pa Mulungu.

Makamaka, anthu akucepeseka peno akutcerenga nee akhapfundziswa toera adziwe Mulungu. Mbwenye cincino akutsandzaya na kupfundza mphangwa za Umambo zidamwazwa pakutoma na Juwau M’batizi, pontho zidamwazwa na Yezu. Kale, iwo akhali ninga anthu akuti akhadya “manyedzwa akhagwa pa meza” ya pipfundziso pya atsogoleri auphemberi. Mbwenye cincino iwo akupaswa cakudya cadidi kakamwe ca undimomwene wa Bhibhlya, makamaka pinthu pyakutsandzayisa pikhapfundzisa Yezu. Yahova Mulungu akhaona anthu anewa ninga ali pa mbuto yakufunika kakamwe kwa iye.

Iwo akhali akusiyana kakamwe na atsogoleri auphemberi, akuti akhali akupfuma na akudzikuza, pontho nee akhatawira mphangwa za Umambo zikhamwaza Juwau na Yezu mu pisa pyakusiyana-siyana. (Mateu 3:1, 2; 4:17)Natenepa, mphangwa zenezi zikhaacitiksa kuipirwa kakamwe na kutsukwala thangwi zikhalonga pya kutonga kwa Mulungu kwakuti kukhalandaniswa na moto. (Mateu 3:7-12) Atsogoleri auphemberi mbadatsandzaya kakamwe khala Yezu na anyakupfundzace mbadasiya kumwaza mphangwa za Mulungu. Iwo akhali ninga mamuna ule wakupfuma adalongwa pa nsangani, wakuti akhakhuwa: “Baba Abhrahamu, ndibverenimbo ntsisi, tumani Lazaro aende kabvike ntsonga ya cala cace m’madzi toera atontholese lirimi yanga, thangwi ndiri kuthabuka na moto uyu wakupisa.”—Luka 16:24.



[image: Mamuna wakupfuma akupiswa na moto]



Mbwenye pyenepi nee pyacitikadi. Atsogoleri auphemberi azinji nee acinja. Iwo akhakhonda ‘kubvera mabukhu adalemba Mose na Aprofeta,’ akuti mbadaaphedza toera kutawira kuti Yezu akhali Mesiya wa Mulungu, pontho Mambo. (Luka 16:29, 31; Agalata 3:24) Iwo nee acepeseka, pontho nee atowezera anthu akutcerenga akuti abvera Yezu mbakhala akutawirika kuna Mulungu. Anyakupfundza a Yezu nee asiya kumwaza mphangwa peno kupwaza undimomwene ukhapfundzisa iwo toera kukomeresa Atsogoleri auphemberi. Mu nsangani wace, Yezu apangiza pakweca undimomwene unoyu mukuphatisira mafala a “Baba Abhrahamu” kuna mamuna wakupfuma.

“Baba Abhrahamu” alonga: “Mwanawe, kumbuka kuti pikhali iwe maso ukhali na pinthu pyadidi, mbwenye Lazaro akhathabuka kakamwe. Cincino iye ali kubalangazwa kuno, mbwenye iwe ukuthabuka. Kusiyapo pyenepi, pakati apa pana djenje yakuzika kakamwe, natenepa anthu ali kuno nkhabe kwanisa kubwera kweneko, anthu ali kweneko nee anakwanisambo kubwera kuno.”—Luka 16:25, 26.



[image: Atsogoleri auphemberi Aciyuda akuipirwa na Yezu]



Kucinja kweneku kusapangiza kuti ndi kwakulungama! Pyenepi pisapangiza kuti Atsogoleri auphemberi akudzikuza apitirwa mbuto na anthu akucepeseka akuti atawira mphangwa za Yezu, pontho awangiswa na kubalangazwa mwauzimu. (Mateu 11:28-30) Kucinja kweneko mbukudaoneka kakamwe mu ndzidzi wakuti cibverano ca Mwambo mbicidapitirwa mbuto na cibverano cipswa. (Yeremiya 31:31-33; Akolose 2:14; Ahebere 8:7-13) Kudzodzwa kwa anthu na nzimu wakucena wa Mulungu pa Pentekoste ya 33 N.W., mbukudapangiza pakweca kuti anyakupfundza a Yezu akhali akutawirika kwa Mulungu mwakusiyana na Afarisi na atsogoleri authambi.









	            Atsogoleri auphemberi Waciyuda na anthu akucepeseka asiyana tani?



	            Mwakubverana na mafala a Yezu, ndi kucinja kupi kudacitika pakutoma kwa utumiki wa Juwau?



	            Mu nsangani wa Yezu, mbani mamuna wakupfuma na Lazaro?





	            Yezu apangiza tani kucinja kwa makhaliro?



	            Atsogoleri auphemberi acitanji pidabva iwo mphangwa zikhamwaza Juwau na Yezu? Mphapo Yezu alandanisa tani pyenepi?



	            Ninji pikhafuna atsogoleri auphemberi toera picitike, mphapo thangwi yanji pyenepi nee pyacitika?



	            Kusiyana pakati pa atsogoleri auphemberi na anyakupfundza a Yezu mbukudaoneka kakamwe ndzidzi upi?











^ ndima 1 (Luk. 15:2) Afarisi na apfundzisi a mwambo akhadungunya, mbalonga: “Munthu uyu asatambira anyakudawa mbadya nawo pabodzi pene.”



^ ndima 1 (Luk. 16:13, 14) Nkhabe nyabasa anakwanisa kuphatira ambuya awiri, thangwi anaida m’bodzi mbafuna unango, peno analemedza m’bodzi mbapwaza unango. Imwe nee munakwanisa kukhala atumiki a Mulungu na a Mpfuma.” 14 Penepo Afarisi akuti akhafuna kakamwe kobiri akhabvesera mafala anewa onsene, mbatoma kunsingirira.



^ ndima 2 (Luk. 16:15) Natenepa Yezu aapanga: “Imwe musacita pinthu toera anthu akuoneni ninga ndimwe akulungama, mbwenye Mulungu asadziwa piri m’mitima yanu. Thangwi pinthu pinanyerezera anthu kuti ndi pyakufunika, ndi pyakunyanyasa pamaso pa Mulungu.



^ ndima 4 (Luk. 3:18) Juwau aperekambo macenjezo anango mazinji, mbapitiriza kumwaza mphangwa zadidi kuna anthu.



^ ndima 4 (Luk. 16:16, 17) “Mwambo na mafala a Aprofeta pyalongwa mpaka mu ntsiku za Juwau. Buluka penepo kuenda kutsogolo, Umambo wa Mulungu usamwazwa ninga mphangwa zadidi, pontho anthu a mitundu yonsene asawangisira mwaphinga toera kupitamo. 17 Mwandimomwene, ninga kudzulu na dziko yapantsi nkhabe kufudzika, tenepambo nee letra ibodzi ya mwambo inafudzika mbidzati kukwanirisika.



^ ndima 5 (Juw. 9:13) Iwo akwata munthu unoyu wakuti kale akhali boliboli mbaenda naye kuna Afarisi.



^ ndima 5 (Juw. 9:28, 29) Natenepa iwo alonga mwakumpwaza mbati: “Iwe ndiwe nyakupfundza wa munthu unoyu, mbwenye ife ndife anyakupfundza a Mose. 29 Ife tisadziwa kuti Mulungu alonga na Mose, mbwenye munthu unoyu, ife nkhabe dziwa kudabuluka iye.”



^ ndima 5 (Juw. 1:29-34) Mangwana mwace Juwau aona Yezu mbakabwera kuna iye, natenepa iye alonga: “Onani, uyu ndi Mwanabira wa Mulungu anabulusa madawo pa dziko! 30 Iye ndi ule adalonga ine kuti: ‘Nduli mwanga mukubwera munthu adaenda patsogolo panga, thangwi iye akhalipo ine mbandidzati kubalwa.’ 31 Ine nee ndikhandziwa, mbwenye ndi na thangwi ineyi ine ndisabatiza anthu m’madzi toera iye apangizike kuna Aizraeli.” 32 Juwau aperekambo umboni, mbalonga: “Ine ndaona nzimu wakucena ukhatcita ninga nkhangaiwa buluka kudzulu, mbupitiriza kukhala pana iye. 33 Ine nee ndikhandziwa, mbwenye Ule adandituma toera kubatiza anthu m’madzi, andipanga: ‘Ungaona nzimu wakucena mbutcita pana munthu mbupitiriza kukhala pana iye, unoyu ndiye anabatiza na nzimu wakucena.’ 34 Ine ndaona pyenepi, mbandipereka umboni wakuti iye ndi Mwana wa Mulungu.”



^ ndima 6 (Luk. 16:18) “Munthu onsene anakhonda nkazace mbasemba unango, akucita upombo, pontho munthu onsene anasemba nkazi adakhondwa na mamunace akucita upombo.



^ ndima 1 (Luk. 16:19-21) “Akhalipo mamuna m’bodzi wakupfuma wakuti akhabvala nguwo zakufuirira za ntengo ukulu kakamwe. Iye akhatsandzaya mbadya mwadidi ntsiku zonsene. 20 Kazinji kene pansuwo pace anthu akhaikhapo mamuna wakutcerenga anacemerwa Lazaro, wakuti akhali na pironda m’manungo mwace monsene. 21 Iye akhasirira manyedzwa akhagwa pantsi pameza ya mamuna wakupfuma. Penepo anambwa akhabwera mbanyanguta pironda pyace.



^ ndima 2 (Dan. 5:7) O rei, aos gritos, mandou convocar os adivinhos,* os caldeus* e os astrólogos. O rei disse aos sábios de Babilónia: “Qualquer homem que leia esta escrita e que me dê a sua interpretação será vestido de púrpura, com um colar de ouro ao pescoço, e governará como o terceiro no reino.”




^ ndima 3 (Juw. 7:49) Mbwenye mwinji uyu wa anthu anakhonda kudziwa Mwambo, ndi anthu adapaswa dzedze.”



^ ndima 2 (Luk. 16:22, 23) Mukupita kwa ndzidzi, nyakutcerenga afa mbakwatwa na aanju mbaendeswa kuna Abhrahamu.* “Pontho, mamuna wakupfuma afambo mbaikhwa munthumbi. 23 Pikhaona iye nyatwa Munthumbi,* afungula maso ace mbaona Abhrahamu akhali kutali, pontho Lazaro akhali pakhundu pace.*

Fala na Fala: “paditi pa Abhrahamu.”
Onani Mabvekero a Mafala Anango.
Fala na Fala: “paditi pace.”


^ ndima 3 (Koel. 9:5) Pois os vivos sabem* que morrerão, mas os mortos não sabem absolutamente nada, nem têm mais nenhuma recompensa,* porque qualquer recordação deles caiu no esquecimento.




^ ndima 3 (Koel. 9:10) Tudo o que te vier à mão para fazer, fá-lo com toda a tua força, pois não há trabalho, nem planeamento, nem conhecimento, nem sabedoria na Sepultura,* o lugar para onde vais.




^ ndima 6 (Mat. 3:1, 2) Mu ntsiku zenezi, abwera Juwau M’batizi mbatoma kumwaza mphangwa n’thando ya Yudeya, 2 mbalonga: “Tcunyukani, thangwi Umambo wakudzulu uli cifupi.”



^ ndima 6 (Mat. 4:17) Kubulukira penepo, Yezu atoma kumwaza mphangwa mbalonga: “Tcunyukani, thangwi Umambo wakudzulu uli cifupi.”



^ ndima 6 (Mat. 3:7-12) Mbwenye pidaona iye kuti Afarisi azinji na Asadhuki akhabwera toera kubatizwa, iye aapanga: “Imwe ana a nyoka, mbani adakupangani kuti munakwanisa kuthawa ntsiku ya ukali wa Mulungu? 8 Mphapo, citani pinthu pinapangiza kutcunyuka kwanu. 9 Lekani kunyengezeka mbamulonga kuti: ‘Babathu ndi Abhrahamu.’ Thangwi ndinakupangani kuti Mulungu angafuna, anakwanisa kuphatisira miyala iyi toera kucitira Abhrahamu ana. 10 Onani! Macado ali pa tsinde ya muti. Natenepa, muti onsene unakhonda kubala misapo yadidi unagwandwa mbuponywa pa moto. 11 Ine ndisakubatizani na madzi thangwi yakutcunyuka kwanu, mbwenye ule anabwera nduli mwanga ndi wamphambvu kakamwe kupiringana ine, ine sidathema tayu kudula masandalya ace. Iye anadzakubatizani na nzimu wakucena, pontho na moto. 12 Iye ali na foxolo m’manja mwace toera kucenesa mwakukwana mbuwa yace. Iye anadzakoya tirigu ncikwa mwace, mbwenye mapwepwa anadzaapisa na moto wakuti nkhabe kuthimisika.”



^ ndima 6 (Luk. 16:24) Natenepa, iye akhuwa mbati: ‘Baba Abhrahamu, ndibverenimbo ntsisi, tumani Lazaro aende kabvike ntsonga ya cala cace m’madzi toera atontholese lirimi yanga, thangwi ndiri kuthabuka na moto uyu wakupisa.’



^ ndima 1 (Luk. 16:29) Mbwenye Abhrahamu ampanga: ‘Iwo ali na mabukhu adalembwa na Mose na Aprofeta; mbabvere mabukhu anewa.’



^ ndima 1 (Luk. 16:31) Mbwenye iye ampanga: ‘Angakhonda kubvera mabukhu adalembwa na Mose na Aprofeta, iwo nee anabverambo munthu adalamuswa muli akufa.’”



^ ndima 1 (Agal. 3:24) Munjira ineyi, Mwambo wadzakhala ntsogoleri* wathu udatifikisa kuna Kristu, toera ife tioniwe ninga anthu akulungama kubulukira mu cikhulupiro.

Fala Yacigerego idathumburuza ife “ntsogoleri” isapangiza munthu anaphata basa yakuyang’anira ana peno kuatsidzikiza.


^ ndima 2 (Luk. 16:25, 26) Mbwenye Abhrahamu ampanga: ‘Mwanawe, kumbuka kuti pikhali iwe maso ukhali na pinthu pyadidi, mbwenye Lazaro akhathabuka kakamwe. Cincino iye ali kubalangazwa kuno, mbwenye iwe ukuthabuka. 26 Kusiyapo pyenepi, pakati apa pana djenje yakuzika kakamwe, natenepa anthu ali kuno nkhabe kwanisa kubwera kweneko, anthu ali kweneko nee anakwanisambo kubwera kuno.’



^ ndima 3 (Mat. 11:28-30) Bwerani kuna ine imwe monsene adaneta na adalemerwa, ine ndinadzakupumisani. 29 Kwatani goli* yanga mbamupfundza kubulukira mwa ine, thangwi ndine wakupfulika na wakucepeseka, natenepa munadzagumana ciwangiso.* 30 Goli yanga ndi yakukhonda nentsa,* pontho pinakuphembani ine toera kukwata ndi pyakululupa.”

Peno: “ntolo.”
Peno: “ciwangiso mu umaso wanu.”
Peno: “yakukhonda nentsa kuthuka.”


^ ndima 3 (Yer. 31:31-33) “Vejam! Estão a chegar os dias”, diz Jeová, “em que farei um novo pacto com a casa de Israel e com a casa de Judá. 32 Não será como o pacto que fiz com os seus antepassados no dia em que os agarrei pela mão para tirá-los da terra do Egito, ‘pacto meu que eles violaram, embora eu fosse o seu verdadeiro dono’,* diz Jeová”. 33 “Pois este é o pacto que farei com a casa de Israel depois desses dias”, diz Jeová. “Porei a minha lei no seu íntimo e irei escrevê-la no seu coração. E eu irei tornar-me o seu Deus, e eles irão tornar-se o meu povo.”




^ ndima 3 (Akol. 2:14) mbafudza mwambo wakulembwa na manja wakuti ukhali na mitemo mizinji, pontho nee ukhabverana na ife. Mulungu aubulusa kubulukira mukuukhomera pamuti wakusikimizira.*

Onani Mabvekero a Mafala Anango.


^ ndima 3 (Aheb. 8:7-13) Khala cibverano cakutoma cikhali cakusowa madodo, nee mbapadafunikabve cibverano caciwiri. 8 Thangwi iye asaona madodo pakati pa mbumba, munalonga iye kuti: “‘Onani! Ziri kufika ntsiku,’ alonga Yahova, ‘zakuti ine ndinadzacita cibverano cipswa na mbumba ya Izraeli pabodzi na mbumba ya Yuda. 9 Nee cinadzakhala ninga cibverano cidacita ine na ambuyawo pa ntsiku idaaphata ine pa nkono toera kuabulusa mu dziko ya Ejitu, thangwi iwo nee apitiriza mu cibverano canga, natenepa ine nee ndapitiriza kuatsalakana,’ alonga Yahova. 10 “‘Thangwi ici ndi cibverano cinafuna kudzacita ine na mbumba ya Izraeli pakumala kwa ntsiku zenezi,’ alonga Yahova. ‘Ine ndinadzaikha miyambo yanga m’manyerezero mwawo, pontho ndinadzailemba m’mitima yawo. Ine ndinadzakhala Mulungu wawo, iwombo anadzakhala mbumba yanga. 11 “‘Nee m’bodzi wa iwo anadzapfundzisa pontho ndzace wa dziko ibodzi ene peno m’bale wace kuti: “Usafunika kudziwa Yahova!” Thangwi onsene anadzandidziwa, kutomera wang’ono mpaka wankulu. 12 Thangwi ine ndinadzaalekerera macitiro awo akukhonda kulungama, pontho nee ndinakumbukabve madawo awo.’” 13 Pidalonga iye “cibverano cipswa,” iye acitisa kuti cakutoma cikhale cakusowa mphambvu. Mphapo khala ndi cakusowa mphambvu, pontho ciri kukhala cakale, ciri cifupi toera kufudzika.









[image: Nyakupereka mphangwa akupanga Yezu kuti Lazaro akuduwala]




NSOLO 89

Yezu Apfundzisa Ku Pereya Pikhaenda Iye Ku Yudeya


LUKA 17:1-10 JUWAU 11:1-16

	           NDI NGOZWI KUGWEGWEDUSA ANANGO



	           KULEKERERA NA KUPANGIZA CIKHULUPIRO










Yezu ‘awambuka Nkulo wa Yordani’ mbaenda ku cisa cinacemerwa Pereya, pontho iye akhala kweneko ndzidzi wakucepa. (Juwau 10:40) Buluka penepo, iye akuenda kunterero kukhali nzinda wa Yerusalemu.

Yezu nee ali ekha. Iye aenda na anyakupfundzace na “mwinji ukulu,” wa anthu, kuphatanizambo anyakulipisa misonkho na anyakudawa. (Luka 14:25; 15:1) Afarisi na apfundzisi a mwambo akuti akhaipirwa na pikhalonga Yezu na pikhacita iye, akhalipombo penepo. Iwo akhali na pizinji toera kunyerezera pakumala kubvesera pidalonga Yezu pa nsangani wa bira yakutayika, mwana wakutayika, mamuna wa mpfuma na Lazaro.—Luka 15:2; 16:14.

Panango thangwi yakutcingwa na kusingirirwa na anyamalwa awo, Yezu aikha manyerezero ace kuna anyakupfundzace. Iye alonga ntsonga zingasi zakuti akhadaapfundzisa kale ku Galileya.

Mwacitsandzo, Yezu alonga: ‘Ndzidzi onsene kunadzaoneka pinthu pinacitisa munthu kugwa m’madawo. Mbwenye dzedze kuna ule anacitisa munthu kugwa m’madawo. Citani mphole-mphole. M’bale wako angakudawira, nsandike; iye angatcunyuka, mulekerere. Maseze iye akudawire kanomwe pa ntsiku, angabwera kanomwe kuna iwe mbalonga kuti: ‘Ndatcunyuka,’ iwe usafunika kumulekerera.’ (Luka 17:1-4) Mafala akumalisa panango akumbusa Pedhru pya mbvundzo ukhadacita iye thangwi ya kulekerera kanomwe.—Mateu 18:21.

Kodi anyakupfundza anakwanisa kucita pinthu mwakubverana na pidalonga Yezu? Pidalonga iwo kuna Yezu kuti, “Thimizirani cikhulupiro cathu,” iye aapanga: “Mbamudakhala na cikhulupiro ninga mbeu ya mostardha, imwe mbamudapanga muti uyu kuti: ‘Dulika pano mbuenda katcekeka m’bara!’ Iwo mbudakubverani.” (Luka 17:5, 6) Inde, maseze munthu akhale na cikhulupiro cakucepa anakwanisa kucita pinthu pikulu.

Yezu apitiriza kupfundzisa kufunika kwa kucepeseka na maonero akulinganira thangwi ya ife ene, mbapanga apostolo ace: “Mbani mwa imwe wakuti nyabasa wace angafika buluka kubasa yakulima peno yakudyesa mabira, anampanga kuti: ‘Cimbiza, bwera kuno udye pa meza?’ M’mbuto mwace, iye anampanga: ‘Cinja nguwo zako, khunganya cakudya canga mbunditumikira mpaka ndingamala kudya na kumwa, buluka penepo unakwanisambo kudya na kumwa.’ Musanyerezera kuti iye anapereka takhuta kuna nyabasace thangwi acita pidampanga iye? Nkhabe. Munjira ibodzi ene, mungamala kucita pinthu pyonsene pidaphembwa imwe, longani kuti: ‘Ndife anyabasa akukhonda thema. Pinthu pidacita ife ndipyo pikhafunika ife kucita.’”—Luka 17:7-10.

Atumiki onsene a Yahova asafunika kubvesesa kufunika kwa kuikha pinafuna Mulungu pa mbuto yakutoma. Kusiyapo pyenepi, tonsene tisafunika kudzindikira kuti ndi mwai kulambira Mulungu mbaticita khundu ya banja yace.

Pakupita ndzidzi wakucepa, afika nyakupereka mphangwa wakutumwa na Mariya na Marta. Iwo ndi abale a Lazaro, pontho iwo asakhala ku Bhetanya wa ku Yudeya. Mamuna unoyu alonga: “Mbuya, xamwali wanu wapantima anafuna imwe, akuduwala.”—Juwau 11:1-3.

Maseze akhadziwa kuti xamwali wace, Lazaro, akhaduwala kakamwe, Yezu nee adzudzumika na pyenepi. M’mbuto mwace, iye alonga: “Cifuniro ca utenda unoyu si kufa tayu, mbwenye ndi toera kupasa mbiri Mulungu, toerambo Mwana wa Mulungu apaswe mbiri kubulukira mu utenda unoyu.” Iye apitiriza kukhali iye mu ntsiku ziwiri, buluka penepo apanga anyakupfundzace: “Tendeni pontho ku Yudeya.” Iwo adzudzumika mbalonga: “Mpfundzisi, ntsiku zingasi nduli Ayuda akhafuna kukuponyerani miyala, mphapo musafuna kuenda pontho kweneko?”—Juwau 11:4, 7, 8.

Yezu atawira: “Kodi masikati nee ali na midzidzi 12? Munthu angafamba namasikati nkhabe cinan’gwegwedusa, thangwi iye asaona ceza ca dziko ino. Mbwenye munthu angafamba namasiku, asagwegweduka, thangwi mwa iye nkhabemo ceza.” (Juwau 11:9, 10) Panango Yezu akhafuna kulonga kuti ndzidzi ukhafuna Mulungu toera iye amwaze mphangwa ukhadzati kumala. Mpaka ndzidzi unoyu, Yezu akhafunika kubandza mwadidi ndzidzi wakucepa udasala.

Yezu athimiza: “Xamwali wathu Lazaro akugona, mbwenye ine ndiri kuenda kweneko kamulamusa.” Anyakupfundza panango akhanyerezera kuti Lazaro akhagona, ndi thangwi yace iwo alonga: “Mbuya, khala iye akugona, anawanga.” Yezu aapanga pakweca: “Lazaro afa . . . Mbwenye tendeni kuna iye.”—Juwau 11:11-15.

Tomasi akhadziwa kuti Yezu mbadaphiwa ku Yudeya, natenepa toera kupangiza kuti akhafuna kumphedza, iye apanga anyakupfundza andzace: “Tendenimbo toera tife pabodzi na Yezu.”—Juwau 11:16.







	            Kodi Yezu amwaza kupi mphangwa?



	            Ndi ntsonga zipi zidabwerezera Yezu zakuti akhadazipfundzisa kale? Ninji pidacitisa Yezu kulonga pya kufunika kwa kucepeseka?



	            Ndi mphangwa zipi zidatambira Yezu, pontho thangwi yanji Tomasi apanga andzace toera kufa pabodzi na Yezu?











^ (Luk. 17:1-10) Buluka penepo iye apanga anyakupfundzace: “Ndzidzi onsene kunadzaoneka pinthu pinacitisa munthu kugwa m’madawo. Mbwenye dzedze kuna ule anacitisa munthu kugwa m’madawo. 2 Mbapidakhala pyadidi kakamwe kuti iye amangirwe mwala ukulu wa libwe n’khosi mwace mbaponywa m’bara, m’mbuto mwakudawisa m’bodzi wa anthu awa akucepeseka. 3 Citani mphole-mphole. M’bale wako angakudawira, nsandike; iye angatcunyuka, mulekerere. 4 Maseze iye akudawire kanomwe pa ntsiku, angabwera kanomwe kuna iwe mbalonga kuti: ‘Ndatcunyuka,’ iwe usafunika kumulekerera.” 5 Penepo apostolo alonga kuna Mbuya: “Thimizirani cikhulupiro cathu.” 6 Mbuya alonga: “Mbamudakhala na cikhulupiro ninga mbeu ya mostardha, imwe mbamudapanga muti uyu kuti: ‘Dulika pano mbuenda katcekeka m’bara!’ Iwo mbudakubverani. 7 “Mbani mwa imwe wakuti nyabasace angafika buluka kubasa yakulima peno yakudyesa mabira, anampanga kuti: ‘Cimbiza, bwera kuno udye pameza’? 8 M’mbuto mwace, iye anampanga: ‘Cinja nguwo zako, khunganya cakudya canga mbunditumikira mpaka ndingamala kudya na kumwa, buluka penepo unakwanisambo kudya na kumwa.’ 9 Musanyerezera kuti iye anapereka takhuta kuna nyabasace thangwi acita pidampanga iye? Nkhabe. 10 Munjira ibodzi ene, mungamala kucita pinthu pyonsene pidaphembwa imwe, longani kuti: ‘Ndife anyabasa akukhonda thema. Pinthu pidacita ife ndipyo pikhafunika ife kucita.’”



^ ndima 1 (Juw. 10:40) Iye awambuka pontho Nkulo wa Yordani mbaenda ku mbuto ikhadatoma Juwau kubatiza anthu, mbakhala kweneko.



^ ndima 2 (Luk. 14:25) Mwinji ukulu wa anthu ukhaenda pabodzi na Yezu, iye azungunuka kuna iwo, mbalonga:



^ ndima 2 (Luk. 15:1) Anyakulipisa misonkho onsene na anyakudawa akhagumanyikana pana Yezu toera kumbvesera.



^ ndima 2 (Luk. 15:2) Afarisi na apfundzisi a mwambo akhadungunya, mbalonga: “Munthu uyu asatambira anyakudawa mbadya nawo pabodzi pene.”



^ ndima 2 (Luk. 16:14) Penepo Afarisi akuti akhafuna kakamwe kobiri akhabvesera mafala anewa onsene, mbatoma kunsingirira.



^ ndima 4 (Luk. 17:1-4) Buluka penepo iye apanga anyakupfundzace: “Ndzidzi onsene kunadzaoneka pinthu pinacitisa munthu kugwa m’madawo. Mbwenye dzedze kuna ule anacitisa munthu kugwa m’madawo. 2 Mbapidakhala pyadidi kakamwe kuti iye amangirwe mwala ukulu wa libwe n’khosi mwace mbaponywa m’bara, m’mbuto mwakudawisa m’bodzi wa anthu awa akucepeseka. 3 Citani mphole-mphole. M’bale wako angakudawira, nsandike; iye angatcunyuka, mulekerere. 4 Maseze iye akudawire kanomwe pa ntsiku, angabwera kanomwe kuna iwe mbalonga kuti: ‘Ndatcunyuka,’ iwe usafunika kumulekerera.”



^ ndima 4 (Mat. 18:21) Penepo Pedhru afendedzera Yezu mbambvundza: “Mbuya, kodi m’bale wanga anandidawira kangasi ine mbandimulekerera? Mpaka kanomwe?”



^ ndima 5 (Luk. 17:5, 6) Penepo apostolo alonga kuna Mbuya: “Thimizirani cikhulupiro cathu.” 6 Mbuya alonga: “Mbamudakhala na cikhulupiro ninga mbeu ya mostardha, imwe mbamudapanga muti uyu kuti: ‘Dulika pano mbuenda katcekeka m’bara!’ Iwo mbudakubverani.



^ ndima 6 (Luk. 17:7-10) “Mbani mwa imwe wakuti nyabasace angafika buluka kubasa yakulima peno yakudyesa mabira, anampanga kuti: ‘Cimbiza, bwera kuno udye pameza’? 8 M’mbuto mwace, iye anampanga: ‘Cinja nguwo zako, khunganya cakudya canga mbunditumikira mpaka ndingamala kudya na kumwa, buluka penepo unakwanisambo kudya na kumwa.’ 9 Musanyerezera kuti iye anapereka takhuta kuna nyabasace thangwi acita pidampanga iye? Nkhabe. 10 Munjira ibodzi ene, mungamala kucita pinthu pyonsene pidaphembwa imwe, longani kuti: ‘Ndife anyabasa akukhonda thema. Pinthu pidacita ife ndipyo pikhafunika ife kucita.’”



^ ndima 8 (Juw. 11:1-3) Mamuna unango anacemerwa Lazaro akhaduwala. Iye akhali wa ku Bhetanya, cisa ca Mariya na m’bale wace anacemerwa Marta. 2 Mariya unoyu ndi m’bodzi ene adakhwaza mafuta akununkhira m’miyendo ya Mbuya mbaipukuta na tsisi yace; Lazaro akhaduwala akhali m’bale wace. 3 Natenepa anakazi ace Lazaro atumiza mphangwa kuna Yezu, mbalonga: “Mbuya, xamwali wanu wapantima anafuna imwe, akuduwala.”



^ ndima 9 (Juw. 11:4) Mbwenye Yezu pidabva iye pyenepi, alonga: “Cifuniro ca utenda unoyu si kufa tayu, mbwenye ndi toera kupasa mbiri Mulungu, pontho toera Mwana wa Mulungu apaswe mbiri kubulukira mu utenda unoyu.”



^ ndima 9 (Juw. 11:7, 8) Mudapita ntsiku ziwiri zenezi, Yezu apanga anyakupfundzace: “Tendeni pontho ku Yudeya.” 8 Anyakupfundzace ampanga: “Mpfundzisi, ntsiku zingasi nduli Ayuda akhafuna kukuponyerani miyala, mphapo musafuna kuenda pontho kweneko?”



^ ndima 10 (Juw. 11:9, 10) Yezu atawira: “Kodi masikati nee ali na midzidzi 12? Munthu angafamba namasikati nkhabe cinan’gwegwedusa, thangwi iye asaona ceza ca dziko ino. 10 Mbwenye munthu angafamba namasiku, asagwegweduka, thangwi mwa iye nkhabemo ceza.”



^ ndima 1 (Juw. 11:11-15) Yezu pidamala iye kulonga pyenepi, athimiza: “Xamwali wathu Lazaro akugona, mbwenye ine ndiri kuenda kweneko kamulamusa.” 12 Penepo anyakupfundzace antawira: “Mbuya, khala iye akugona, anawanga.” 13 Yezu akhadalonga pya kufa kwa Lazaro. Mbwenye anyakupfundzace anyerezera kuti iye akhalonga kuti Lazaro akugona toera kupuma. 14 Penepo Yezu aapanga pakweca kuti: “Lazaro afa, 15 ine ndisakomerwa thangwi ya imwe kuti ine nee ndikhali kweneko, toera imwe mukhulupire. Mbwenye tendeni kuna iye.”



^ ndima 2 (Juw. 11:16) Penepo Tomasi anacemerwa Dhidhimo apanga anyakupfundza andzace kuti: “Tendenimbo, toera tife pabodzi na Yezu.”









[image: Yezu na Mariya akulira, anango akuayang’ana]




NSOLO 90

Yezu Ndi ‘Kulamuka Na Umaso’


JUWAU 11:17-37

	           YEZU AFIKA PA NDZIDZI WAKUTI LAZARO AKHADAFA



	           YEZU NDI ‘KULAMUKA NA UMASO’










Pidabuluka Yezu ku Pereya, iye afika ku Bhetanya, kumabulukiro a dzuwa a Yerusalemu nsindzo wa makilometru matatu. Nakuti Lazaro akhadamala kwene kufa, Mariya na Marta akuti ndi abale a Lazaro akhali akutsukwala kakamwe. Anthu azinji abwera toera kuabalangaza.



[image: Marta akuthamanga toera kuonana na Yezu]



Buluka penepo, munthu unango apanga Marta kuti Yezu akufika, natenepa Marta athamanga toera kaonana na Yezu. Mudagumanikana iwo, Marta apanga Yezu pikhanyerezera iye na m’bale wace Mariya mu ntsiku zinai, iye alonga: “Mbuya, mbamudakhala pano m’bale wanga mbadafa tayu.” Pyenepi nee pikhapangiza kuti iye nee akhali na cidikhiro. Marta alonga: “Mbwenye ngakhale cincino, ine ndisadziwa kuti cinthu consene cinaphemba imwe kuna Mulungu, Mulungu anakupasani.” (Juwau 11:21,22) Marta akhadziwa kuti Yezu akhali na mphambvu zakulamusa Lazaro muli akufa.

Yezu atawira: “M’bale wako anadzalamuka.” Natenepa, Marta akhanyerezera kuti Yezu akulonga pya kulamuswa muli akufa kwa ntsogolo pa dziko ya pantsi, kwakuti Abhrahamu na anango akhadikhirambo. Marta alonga pikhakhulupira iye mukulonga: “Ine ndisadziwa kuti iye anadzalamuka pakulamuswa kwa anyakufa pa ntsiku yakumalisa.”—Juwau 11:23, 24.

Kodi Yezu mbadakwanisa kuabalangaza mwakucimbiza pa nyatwa ineyi? Iye akumbusa Marta kuti Mulungu akhadampasa mphambvu toera kukunda kufa, iye alonga: “Ine ndine kulamuka muli akufa na umaso. Munthu onsene anandikhulupira, maseze afe, anadzakhala pontho na umaso; pontho munthu onsene ali maso angandikhulupira, iye cipo anadzafa.”—Juwau 11:25, 26.

Yezu nee akhafuna kulonga kuti anyakupfundzace akuti akhali maso mu ndzidzi unoyu cipo anafa. Mwakubverana na pidalonga iye kuna apostolo ace, iye mbadafambo. (Mateu 16:21; 17:22, 23) Yezu alonga kuti anthu angan’khulupira anadzakhala na umaso wa kwenda na kwenda. Kwa anthu azinji, umaso unoyu mbadauwina kubulukira mu kulamuswa muli akufa. Natenepa, anthu anango akukhulupirika akuti ali maso mu ntsiku zino zakumalisa panango cipo anafa. Mwakukhonda tsalakana pikhafuna kuacitikira, onsene anan’khulupira anakhala na cinyindiro cakuti angafa anadzalamuswa.

Pidalonga Yezu kuti, “Ine ndine kulamuka muli akufa na umaso,” kodi pyaphedza Lazaro? Yezu abvundza Marta: “Usakhulupira pyenepi?”Iye atawira: “Inde, Mbuya,  ine ndisakhulupira kuti imwe ndimwe Kristu, Mwana wa Mulungu, ule akhadikhirwa kuti mbadabwera pa dziko.” Marta akhakhulupira kuti Yezu mbadacita pinthu pa ntsiku ineyi, natenepa iye athamanga mbaenda kapanga m’bale wace pakhundu kuti: “Mpfundzisi ali pano, iye asakucemera.” (Juwau 11:25-28) Pa ndzidzi unoyu, Mariya abuluka panyumba, mbatowererwa na anthu azinji thangwi akhanyerezera kuti iye akhaenda ku nthumbi kudaikhwa Lazaro.

Mwakusiyana na pikhanyerezera anthu, Mariya aenda kuna Yezu. Pidafika iye agodama pa miyendo yace mbapangiza mabvero mabodzi ene na a m’bale wace mbalonga: “Mbuya, mbamudakhala pano, m’bale wanga mbadafa tayu.” Pidaona Yezu Marta na anango mbakalira, iye atsukwala kakamwe mbalirambo. Anthu adaona Yezu mbakalira adzumatirwa. Mbwenye anango akhabvundza: “Khala munthu uyu akwanisa kufungula maso a boliboli, nee mbadakwanisambo kucita cinthu toera Lazaro akhonde kufa?”—Juwau 11:32, 37.







	            Ninji pikhacitika pidafika Yezu ku Bhetanya?



	            Thangwi yanji Marta akhakhulupira pya kulamuswa muli akufa?



	            Yezu apangiza tani kuti anakwanisa kulamusa Lazaro muli akufa?











^ ndima 2 (Juw. 11:21, 22) Penepo Marta apanga Yezu: “Mbuya, mbamudakhala pano, m’bale wanga mbadafa tayu. 22 Mbwenye ngakhale cincino, ine ndisadziwa kuti cinthu consene cinaphemba imwe kuna Mulungu, Mulungu anakupasani.”



^ ndima 3 (Juw. 11:23, 24) Yezu ampanga: “M’bale wako anadzalamuka.” 24 Marta atawira: “Ine ndisadziwa kuti iye anadzalamuka pakulamuswa kwa anyakufa pa ntsiku yakumalisa.”



^ ndima 4 (Juw. 11:25, 26) Yezu ampanga: “Ine ndine kulamuka muli akufa na umaso. Munthu onsene anandikhulupira, maseze afe, anadzakhala pontho na umaso; 26 pontho munthu onsene ali maso angandikhulupira, iye cipo anadzafa. Usakhulupira pyenepi?”



^ ndima 5 (Mat. 16:21) Kubulukira pa ndzidzi unoyu, Yezu atoma kufokotozera anyakupfundzace kuti iye asafunika kuenda ku Yerusalemu. Kweneko iye anathabuswa kakamwe na akulu a mbumba, akulu a anyantsembe na apfundzisi a mwambo. Buluka penepo anaphiwa, mbwenye pa ntsiku yacitatu iye analamuswa muli akufa.



^ ndima 5 (Mat. 17:22, 23) Pikakhala Yezu pabodzi na anyakupfundzace ku Galileya, aapanga tenepa: “Mwana wa munthu anadzaperekwa m’manja mwa anthu, 23 iwo anamupha, mbwenye pa ntsiku yacitatu iye anadzalamuswa muli akufa.” Natenepa anyakupfundzace atsukwala kakamwe.



^ ndima 6 (Juw. 11:25-28) Yezu ampanga: “Ine ndine kulamuka muli akufa na umaso. Munthu onsene anandikhulupira, maseze afe, anadzakhala pontho na umaso; 26 pontho munthu onsene ali maso angandikhulupira, iye cipo anadzafa. Usakhulupira pyenepi?” 27 Iye atawira: “Inde Mbuya, ine ndisakhulupira kuti imwe ndimwe Kristu, Mwana wa Mulungu, ule akhadikhirwa kuti mbadabwera pa dziko.” 28 Pidamala iye kulonga pyenepi, aenda kacemera Mariya, m’bale wace, mbampanga pace ekha kuti: “Mpfundzisi ali pano, iye asakucemera.”



^ ndima 7 (Juw. 11:32) Pidafika Mariya pa mbuto ikhali Yezu, agodama mbakotamisa nkhope yace mpaka pantsi cifupi na miyendo ya Yezu, mbalonga: “Mbuya, mbamudakhala pano, m’bale wanga mbadafa tayu.”



^ ndima 7 (Juw. 11:37) Mbwenye anango mwa iwo alonga: “Khala munthu uyu akwanisa kufungula maso a boliboli, nee mbadakwanisambo kucita cinthu toera Lazaro akhonde kufa?”









[image: Marta na Mariya akuona Yezu mbakalamusa m’bale wawo Lazaro muli akufa]




NSOLO 91

Lazaro Alamuswa Muli Akufa


JUWAU 11:38-54

	           KULAMUSWA MULI AKUFA KWA LAZARO



	           THANDO IKULU YAKUTONGERA MISERU IKHAFUNA KUPHA YEZU










Pidamala Yezu kuonana na Marta na Mariya cifupi na Bhetanya, iwo aenda ku nthumbi idaikhwa Lazaro. Nthumbi ineyi ikhali mphako yakuti ikhadafungwa na mwala ukulu. Yezu alonga: “Bulusani mwala.” Marta akhadzudzumika kakamwe, thangwi nee akhadziwa pikhafuna kucita Yezu. Marta alonga: “Mbuya, mpaka pano panango manungo ace akununkha, thangwi papita ntsiku zinai mbadamala kufa.” Yezu ampanga: “Kodi ine nee ndakupanga kuti ungakhulupira mbudaona mbiri ya Mulungu?”—Juwau 11:39, 40.

Natenepa mwala wabuluswa. Buluka penepo, Yezu ayang’ana kudzulu mbaphemba: “Baba, ine ndisapereka takhuta kuna imwe thangwi mwandibvesera. Mwandimomwene, ine ndisapidziwa kuti ndzidzi onsene imwe musandibvesera; mbwenye ndalonga pyenepi thangwi ya mwinji wa anthu udalimira pano, toera iwo akhulupire kuti ndimwe adandituma.” Phembero idacita Yezu mwakugaluza yapangiza kuna anthu kuti iye mbadaphatisira mphambvu ya Mulungu. Buluka penepo, Yezu akhuwa: “Lazaro, buluka panja!” Lazaro abuluka na manja, miyendo na nkhope yakupyangirirwa na nguwo. Yezu alonga: “Nsudzuleni, munsiye aende pyace.”—Juwau 11:41-44.

Ayuda azinji adaenda kabalangaza Marta na Mariya aona cirengo ceneci mbakhulupira Yezu. Mbwenye anango abuluka mbaenda kapanga Afarisi pinthu pidacita Yezu. Afarisi na akulu a anyantsembe agumanyikana mu thando ikulu yakutongera miseru ya Ayuda ikhacemerwa Sinedhriyu. Nkulu wa anyantsembe, Kayifa akhalimbo mu nsoka unoyu. Anango mwa iwo adungunya: “Tinacitanji, thangwi munthu uyu akucita pirengo pizinji? Ife tingansiya mbapitiriza tenepa, anthu onsene anan’khulupira. Buluka penepo Aroma anabwera mbatikwatira templo yathu na mbumba yathu.” (Juwau 11:47, 48) Maseze iwo abva umboni wa anthu adaona “pirengo pizinji” pidacita Yezu, mbwenye iwo nee akomerwa na pinthu pidacita Mulungu kubulukira kwa iye. Iwo akhadzudzumika kakamwe na cidzo cawo na utongi wawo.



[image: Ayuda akupanga Afarisi thangwi yakulamuswa kwa Lazaro]



Asadhuki pidabva iwo kuti Lazaro alamuswa aipirwa kakamwe thangwi nee akakhulupira kulamuswa kwa anthu muli akufa. Kayifa, wakuti akhali m’bodzi wa Asadhuki, alonga: “Imwe nkhabe cinthu cinadziwa imwe, imwe nee musadziwa kuti mphyadidi kwa imwe kuti munthu m’bodzi afere anthu m’mbuto mwa kufudzwa mbumba yonsene.”—Juwau 11:49, 50; Mabasa 5:17; 23:8.

Kayifa nee alonga pyenepi na ‘kufuna kwace.’ Mulungu ndiye adancitisa kulonga pyenepi thangwi iye akhali nyantsembe wankulu. Kayifa akhafuna kulonga kuti Yezu akhafunika kufa toera kucalira kupasa manyadzo utongi na mphambvu ya atsogoleri auphemberi Aciyuda. Profesiya ya Kayifa isapangiza kuti kufa kwa Yezu kunadzakhala ciomboli toera kuphindulisa Ayuda na ‘ana onsene a Mulungu adabalalika.’—Juwau 11:51, 52.

Anthu onsene mu Thando Ikulu Yakutongera Miseru abvera maonero a Kayifa toera kupha Yezu. Kodi Nikodhemu wakuti ndi m’bodzi wa thando ineyi, pontho akhadziwa mwadidi Yezu apanga Yezu maonero a Kayifa? Mwakukhonda tsalakana khala iye ampanga peno nkhabe, mbwenye Yezu abuluka mwakucimbiza mu cisa ca Yerusalemu toera akhonde kuphiwa mbudzati kufika ndzidzi udakhazikisa Mulungu.







	            Kodi anthu adaona kulamuswa muli akufa kwa Lazaro acitanji?



	            Ninji pikhapangiza kuti anthu a pa Thando Ikulu Yakutongera Miseru akhali akuipa?



	            Maseze Kayifa akhali na cifuno cakuipa, kodi Mulungu amphatisira tani toera kulonga profesiya?











^ ndima 1 (Juw. 11:39, 40) Yezu alonga: “Bulusani mwala.” Marta m’bale wace munthu adafa, alonga: “Mbuya, mpaka pano panango manungo ace akununkha, thangwi papita ntsiku zinai mbadamala kufa.” 40 Yezu antawira: “Kodi ine nee ndakupanga kuti ungakhulupira mbudaona mbiri ya Mulungu?”



^ ndima 2 (Juw. 11:41-44) Natenepa iwo abulusa mwala. Penepo Yezu ayang’ana kudzulu, mbalonga: “Baba, ine ndisapereka takhuta kuna imwe thangwi mwandibvesera. 42 Mwandimomwene, ine ndisapidziwa kuti ndzidzi onsene imwe musandibvesera; mbwenye ndalonga pyenepi thangwi ya mwinji wa anthu udalimira pano, toera iwo akhulupire kuti ndimwe adandituma.” 43 Pidamala iye kulonga pyenepi, akhuwa mwakugaluza: “Lazaro, buluka panja!” 44 Munthu unoyu wakuti akhadafa, abuluka panja, miyendo yace na mikono yace ikhadapyangirirwa na miceka, pontho nkhope yace ikhadaphimbirwa na nguwo. Yezu aapanga: “Nsudzuleni, munsiye aende pyace.”



^ ndima 1 (Juw. 11:47, 48) Natenepa akulu a anyantsembe na Afarisi agumanya Nsoka wa Anyakutonga Miseru mbalonga: “Tinacitanji, thangwi munthu uyu akucita pirengo pizinji?” 48 Ife tingansiya mbapitiriza tenepa, anthu onsene anan’khulupira. Buluka penepo Aroma anabwera mbatikwatira templo yathu na mbumba yathu.”



^ ndima 2 (Juw. 11:49, 50) Mbwenye m’bodzi mwa iwo anacemerwa Kaifa, wakuti akhali nkulu wa anyantsembe caka ceneci, aapanga: “Imwe nkhabe cinthu cinadziwa imwe, 50 mphyadidi kwa imwe kuti munthu m’bodzi afere anthu m’mbuto mwa kufudzwa mbumba yonsene.”



^ ndima 2 (Mab. 5:17) Mbwenye nyantsembe wankulu na andzace onsene a mu nsoka wa Asadhuki, alamuka mwakuipirwa, mitima yawo mbidzala na bibvu.



^ ndima 2 (Mab. 23:8) Thangwi Asadhuki asalonga kuti anyakufa nkhabe kudzalamuswa, nkhabeko aanju nee nzimu, mbwenye Afarisi asatawira* kuti pinthu pyenepi pyonsene piripo.

Peno: “asalonga pakweca.”


^ ndima 3 (Juw. 11:51, 52) Iye nee alonga pyenepi thangwi yakufuna kwace, mbwenye nakuti iye akhali nyantsembe wankulu mu caka ceneci, iye alonga mwanyapantsi kuti Yezu mbadafera mbumba yace, 52 tayu basi kufera mbumba yace, mbwenye toera kugumanya ana a Mulungu adabalalika kuti akhale akuphatana.









[image: M’bodzi mwa anyamatanya khumi adawangiswa na Yezu abwerera toera kupereka takhuta]




NSOLO 92

Anyamatanya 10 Awangiswa, Mbwenye Adapereka Takhuta Ndi M’bodzi Basi


LUKA 17:11-19

	           YEZU AWANGISA ANYAMATANYA 10










Toera kucimwanisa masasanyiro akuphiwa kwace na Thando Ikulu Yakutongera Miseru, Yezu aenda ku nzinda wa Efrayimu, khundu ya kumabulukiro a dzuwa a Yerusalemu. Iye akhala kweneko na anyakupfundzace toera akhonde kuoneka na anyamalwa ace. (Juwau 11:54) Nakuti ndzidzi wa Paskwa ya 33 N.W. ukhali dhuzi, Yezu acita pontho ulendo. Iye apita na ku Samariya, mbapita na kumadokero a dzuwa mpaka ku Galileya. Unoyu ukhali ulendo wace wakumalisa kuenda ku Galileya mbadzati kufa.

Pidatoma Yezu ulendo wace, agumanikana na anyamatanya khumi mu ndzidzi ukhabuluka iye mu nzinda ubodzi mbapita unango. Midzidzi inango, utenda unoyu unakwanisa kucitisa munthu kuluza makhundu anango a manungo ace mwapang’ono-pang’ono, ninga makutu, pyala pya m’manja na pya m’miyendo. (Numero 12:10-12) Mwambo wa Mulungu ukhalonga kuti nyamatanya akhafunika kukhala kutali na anango, pontho angaona munthu mbanfendedzera, akhafunika kukhuwa: “Ndine wakukhonda cena! Ndine wakukhonda cena.”—Levitiko 13:45, 46.

Mwakubverana na Mwambo, anyamatanya khumi apitiriza kukhala kutali na Yezu. Mbwenye iwo akhuwa mwakugaluza: ‘Yezu, Mpfundzisi, tibverenimbo ntsisi!’ Pidaona iye anyamatanya, Yezu aapanga: “Ndokoni kapangizike kuna anyantsembe.” (Luka 17:13, 14) Mukuapanga mafala anewa, Yezu apangiza kuti akhalemedza Mwambo wa Mulungu, wakuti ukhalonga kuti anyantsembe ndiwo akhafunika kupanga nyamatanya kuti awangiswa. Buluka penepo, iwo mbadakhala pontho na anthu anango.—Levitiko 13:9-17.



[image: Yezu agumana anyamatanya khumi]



Anyamatanya khumi akhali na cinyindiro cakuti Yezu akhali na mphambvu yakucita pirengo. Iwo aenda kuna anyantsembe, maseze akhadadzati kuwangiswa. Pikhali iwo n’njira, iwo awangiswa thangwi yakukhulupira kwawo Yezu!

Mwa anyamatanya khumi adawangiswa, apfemba apitiriza na ulendo wawo kuenda kuna anyantsembe. Mbwenye m’bodzi wakuti akhali Nsamariya abwerera toera kusaka Yezu. Thangwi yanji acita pyenepi? Iye akhafuna kupereka takhuta thangwi yakuwangiswa. Iye ‘asimba Mulungu mwakugaluza’ thangwi adzindikira kuti ndi Mulungu adamuwangisa mukuphatisira Yezu. (Luka 17:15) Pidagumana iye Yezu, mamuna unoyu agodama mbapereka takhuta.

Yezu apanga anthu akhali n’khundu mwace: “Onsene adawangiswa ndi anthu khumi. Mphapo apfemba ali kupi? Nkhabebve unango adabwerera toera kusimba Mulungu, kusiyapo munthu uyu wa dzindza inango?” Buluka penepo, Yezu apanga Nsamariya: “Lamuka, ndoko pyako; cikhulupiro cako cakuwangisa.”—Luka 17:17-19.

Mukuwangisa anyamatanya khumi, Yezu apangiza kuti ali na ciphedzo ca Yahova Mulungu. Mwa amuna anewa khumi adawangiswa, ndi m’bodzi basi akhadikhira kutambira umaso wa kwenda na kwenda. Ife nee tikukhala mu ndzidzi wakuti Mulungu asaphatisira Yezu toera kucita pirengo. Mbwenye tingakhulupira Yezu, tinagumana umaso wa kwenda na kwenda. Kodi tisapereka takhuta ninga pidacita Nsamariya?







	            Kodi Yezu aenda kupi toera kucimwanisa masasanyiro akuphiwa kwace?



	            Thangwi yanji anyamatanya khumi akhali kutali na anthu anango, pontho thangwi yanji Yezu aapanga toera aende kuna anyantsembe?



	            Tisapfundzanji mwakubverana na pidacita Nsamariya adawangiswa?











^ (Luk. 17:11-19) Pikhaenda iye ku Yerusalemu, apita na m’madire a Samariya na Galileya. 12 Pikhapita iye mu nzinda unango, amuna khumi akuti akhali na matanya aona Yezu, mbwenye iwo akhadalimira kutali na iye. 13 Iwo akhuwa mwakugaluza, mbati: “Yezu, Mpfundzisi, tibverenimbo ntsisi!” 14 Pidaaona iye aapanga: “Ndokoni kapangizike kuna anyantsembe.” Mu ndzidzi ukhaenda iwo, matanya awo awangiswa. 15 M’bodzi wa iwo pidaona iye kuti awangiswa, abwerera mbakasimba Mulungu mwakugaluza. 16 Iye agodama pana Yezu, akotamisa nsolo wace mpaka pantsi, mbapereka takhuta kuna iye, maseze mamuna unoyu akhali Nsamariya. 17 Penepo Yezu alonga: “Onsene adawangiswa ndi anthu khumi. Mphapo apfemba ali kupi? 18 Nkhabebve unango adabwerera toera kusimba Mulungu, kusiyapo munthu uyu wa dzindza inango?” 19 Penepo Yezu ampanga: “Lamuka, ndoko pyako; cikhulupiro cako cakuwangisa.”



^ ndima 1 (Juw. 11:54) Natenepa, Yezu nee akhafambabve pakweca pakati pa Ayuda, mbwenye abuluka kweneko mbaenda kucisa ciri cifupi na thando, mu nzinda unacemerwa Efraimu, mbakhala kweneko pabodzi na anyakupfundzace.



^ ndima 2 (Num. 12:10-12) A nuvem retirou-se de cima da tenda, e, no mesmo instante, Miriam foi atingida com lepra branca como a neve. Quando Arão olhou para Miriam, viu que ela estava com lepra. 11 Arão disse imediatamente a Moisés: “Eu imploro-te, meu senhor! Por favor, não leves em conta este pecado! Agimos como tolos ao fazer isto. 12 Por favor, não a deixes continuar como alguém que já nasceu morto e com metade da sua carne consumida!”




^ ndima 2 (Lev. 13:45, 46) Quanto ao leproso que tiver a doença, a sua roupa deve ser rasgada, o seu cabelo deve ficar descuidado, e ele deve cobrir a boca* e clamar: ‘Impuro, impuro!’ 46 Ele estará impuro durante todos os dias em que tiver a doença. Por estar impuro, deve viver em isolamento. Morará fora do acampamento.




^ ndima 3 (Luk. 17:13, 14) Iwo akhuwa mwakugaluza, mbati: “Yezu, Mpfundzisi, tibverenimbo ntsisi!” 14 Pidaaona iye aapanga: “Ndokoni kapangizike kuna anyantsembe.” Mu ndzidzi ukhaenda iwo, matanya awo awangiswa.



^ ndima 3 (Lev. 13:9-17) “Se um homem apresentar sinais de lepra, terá de ser levado ao sacerdote 10 e o sacerdote irá examiná-lo. Se houver na pele um inchaço branco que tenha feito os pelos ficarem brancos e se houver uma ferida aberta no inchaço, 11 é lepra crónica na pele; o sacerdote irá declará-lo impuro. Não precisará de pôr o homem em isolamento, pois ele está impuro. 12 No entanto, se a lepra aparecer em toda a pele e cobrir aquele que tem a doença da cabeça aos pés, até onde o sacerdote conseguir ver, 13 e o sacerdote o examinar e vir que a lepra cobriu toda a pele, então, ele declarará que o doente está puro.* Toda a pele tornou-se branca; o homem está puro. 14 Contudo, no dia em que aparecer na pele uma ferida aberta, ele estará impuro. 15 Quando o sacerdote vir a ferida aberta, irá declará-lo impuro. A ferida aberta é impura. É lepra. 16 Todavia, se a ferida aberta voltar a ficar branca, ele irá apresentar-se ao sacerdote. 17 O sacerdote irá examiná-lo. Se a lesão tiver ficado branca, o sacerdote declarará que o doente está puro. Ele está puro.




^ ndima 5 (Luk. 17:15) M’bodzi wa iwo pidaona iye kuti awangiswa, abwerera mbakasimba Mulungu mwakugaluza.



^ ndima 6 (Luk. 17:17-19) Penepo Yezu alonga: “Onsene adawangiswa ndi anthu khumi. Mphapo apfemba ali kupi? 18 Nkhabebve unango adabwerera toera kusimba Mulungu, kusiyapo munthu uyu wa dzindza inango?” 19 Penepo Yezu ampanga: “Lamuka, ndoko pyako; cikhulupiro cako cakuwangisa.”









[image: Bote ya Nowa ikuberuka]




NSOLO 93

Mwana Wa Munthu Anadzaonekera


LUKA 17:20-37

	           UMAMBO WA MULUNGU ULI PAKATI PAWO



	           NINJI PINAFUNA KUDZACITIKA YEZU ANGADZAONEKERA?










Yezu aciri ku Samariya peno ku Galileya, Afarisi ambvundza kuti Umambo unabwera lini. Iwo acita mbvundzo unoyu, thangwi akhadikhira kuona pinthu pyakupambulika na kutsandzaya kakamwe na pinthu pya Umambo unoyu. Mbwenye Yezu alonga: “Umambo wa Mulungu nee unabwera munjira yakuti unadzindikirwa na anthu onsene. Pontho anthu nee anadzalonga kuti: ‘Onani, iwo uli pano!’ peno, ‘Uli kule!’ Thangwi Umambo wa Mulungu uli pakati panu.”—Luka 17:20, 21.

Anango akhanyerezera kuti Yezu akhalonga kuti Umambo usakhala m’mitima ya atumiki a Mulungu. Mbwenye nee ndi pyenepi thangwi Umambo nee ukhali muntima mwa Afarisi akhalonga na Yezu. Mbwenye Umambo unoyu ukhali pakati pawo thangwi Yezu adasankhulwa toera kukhala Mambo wa Umambo wa Mulungu akhali pakati pawo.—Mateu 21:5.

Panango pidamala kuenda Afarisi, Yezu apanga anyakupfundzace mphangwa zinango zinalonga thangwi yakubwera kwa Umambo. Yezu alonga pinthu pikhafuna kucitika pakutoma kwace kutonga ninga Mambo. Iye aacenjeza: “Zinadzafika ntsiku zakuti munadzafuna kuona ndzidzi wakuti Mwana wa munthu mbadakhala na imwe, mbwenye nee munadzauona.” (Luka 17:22) Yezu akhafuna kupangiza kuti Mwana wa munthu mbadatoma kutonga mu Umambo ntsogolo. Mbudzati fika ndzidzi unoyu, anyakupfundza anango anadzasaka Umambo unoyu mwaphinga, mbwenye iwo anadzapitiriza kudikhira mpaka ndzidzi udakhazikisa Mulungu wakubwera kwa Mwana wa munthu.

Yezu apitiriza kulonga: “Anthu anadzakupangani kuti: ‘Onani, iye ali kule!’ peno ‘Iye ali pano!’ Lekani kuenda, nee kuatowera. Thangwi ninga njazi isacetuma kukhundu ibodzi yakudzulu mpaka kukhundu inango, tenepo pinadzacitikambo pa ntsiku yakuonekera kwa Mwana wa munthu.” (Luka 17:23, 24) Kodi anyakupfundza a Yezu mbadatsidzikizwa tani toera akhonde kutowera amesiya authambi? Yezu alonga kuti kubwera kwa Mesiya wandimomwene kunadzakhala ninga kucetuma kwa njazi kwakuti kusaonekera nakutali. Pidzindikiro pinapangiza kuti Yezu ali kutonga pinadzaoneka mwadidi kuna anthu onsene anadikhira Umambo unoyu mwaphinga.

Buluka penepo, Yezu alandanisa pyakucitika pya kale toera kupangiza kuti makhaliro a anthu mbadakhala tani ntsogolo. Iye alonga: “Ninga pidacitika mu ntsiku za Nowa, pinadzacitikambo mu ntsiku za Mwana wa munthu . . . Sawasawa na pidacitika mu ntsiku za Loti: Anthu akhadya, akhamwa, akhagula pinthu, akhagulisa, akhabzwala mbeu mbamanga nyumba. Mbwenye pidabuluka Loti mu Sodhoma, wabvumba moto na safuli buluka kudzulu mbupha anthu onsene. Pinadzacitikambo sawasawa pa ntsiku yakuonekera kwa Mwana wa munthu.”—Luka 17:26-30.

Yezu nee akhalonga kuti anthu a mu ntsiku za Nowa na za Loti aphiwa thangwi ya pinthu pinasaka anthu ntsiku na ntsiku ninga pyakudya, pyakumwa, kugula, kugulisa, kubzwala na kumanga nyumba. Nowa na Loti na mabanja awo akhacitambo pinthu ninga pyenepi. Mbwenye anthu anango akhafuna kakamwe pinthu pyenepi mbakhonda kucita pinafuna Mulungu, pontho akhapwaza pidzindikiro pya mu ndzidzi wawo. Na thangwi ineyi, Yezu acenjeza anyakupfundzace toera acite pinafuna Mulungu mbakhala aphinga pakucita mabasa a Mulungu. Munjira ineyi, Yezu aphedza anyakupfundzace kudziwa pinthu pikhafunika iwo kucita toera kupulumuka Mulungu angafudza anthu akuipa.



[image: Nkazi wa Loti asanduka kudza culu ca munyu]



Anyakupfundza nee akhafunika kudzudzumika na pinthu pya dziko, ‘pinthu pidasala nduli.’ Yezu alonga: “Pa ntsiku ineyi, munthu ali pa ntsoi wakuti pinthu pyace piri n’nyumba, mbaleke kutcita toera kukwata pinthu pyenepi. Munjira ibodzi ene, ule ali kumunda mbaleke kubwerera toera kukwata pinthu pidasiya iye nduli. Kumbukani pidacitika kuna nkazi wa Loti.” (Luka 17:31, 32) Iye asanduka mbakhala culu ca munyu.

Mukupitiriza kulonga pinthu pinafuna kucitika Mwana wa munthu angatoma kutonga, Yezu panga anyakupfundzace: “Ine ndinakupangani kuti pa masiku anewa, anthu awiri anadzakhala pa talimba ibodzi ene, m’bodzi anadzakwatwa, mbwenye unango anadzasiyiwa.” (Luka 17:34) Natenepa, anango anadzapulumuka, mbwenye anango anadzaphiwa.

Anyakupfundza abvundza: “Mbuya, pyenepi pinadzacitika kupi?” Yezu atawira: “Panagumanika cinyama cakufa ndi penepo panafuna kugumanyikana pyapungu.” (Luka 17:37) Inde, anango anadzakhala na maso akuona kutali ninga pyapungu. Anyakupfundza anewa anadzagumanyikana na Kristu wandimomwene wakuti ndi Mwana wa munthu. Pa ndzidzi unoyu, Yezu anadzapfundzisa anyakupfundzace undimomwene wakuti unaaphedza toera kugumana umaso thangwi yakun’khulupira kwawo.







	            Ndi munjira ipi Umambo ukhali pakati pa Afarisi?



	            Ndi munjira ipi kubwera kwa Kristu kunadzakhala ninga kucetuma kwa njazi?



	            Thangwi yanji anyakupfundza a Yezu akhafunika kukhala aphinga pakubwera kwa Mwana munthu?











^ ndima 1 (Luk. 17:20, 21) Pidabvundzwa iye na Afarisi kuti Umambo wa Mulungu unabwera lini, iye aatawira: “Umambo wa Mulungu nee unabwera munjira yakuti unadzindikirwa na anthu onsene. 21 Pontho anthu nee anadzalonga kuti: ‘Onani, iwo uli pano!’ peno: ‘Uli kule!’ Thangwi Umambo wa Mulungu uli pakati panu.”



^ ndima 2 (Mat. 21:5) “Pangani mwana wankazi wa Sioni kuti: ‘Ona! Mambo wako akubwera kuna iwe, iye ndi wakucepeseka, akwira pa buru, inde, pa mwanaburu, mwana wa cinyama cakuthukula naco mitolo.’”



^ ndima 3 (Luk. 17:22) Buluka penepo, Yezu apanga anyakupfundzace: “Zinadzafika ntsiku zakuti munadzafuna kuona ndzidzi wakuti Mwana wa munthu mbadakhala na imwe, mbwenye nee munadzauona.



^ ndima 4 (Luk. 17:23, 24) Anthu anadzakupangani kuti: ‘Onani, iye ali kule!’ peno: ‘Iye ali pano!’ Lekani kuenda, nee kuatowera. 24 Thangwi ninga njazi isacetuma kukhundu ibodzi yakudzulu mpaka kukhundu inango, tenepo pinadzacitikambo pa ntsiku yakuonekera kwa Mwana wa munthu.



^ ndima 5 (Luk. 17:26-30) Pontho, ninga pidacitika mu ntsiku za Nowa, pinadzacitikambo mu ntsiku za Mwana wa munthu: 27 Iwo akhadya, iwo akhamwa, amuna akhasemba, akazi akhasembwa, mpaka pa ntsiku idapita Nowa m’bote, madzi makulu* abwera mbapha anthu onsene. 28 Sawasawa na pidacitika mu ntsiku za Loti: Anthu akhadya, akhamwa, akhagula pinthu, akhagulisa, akhabzwala mbeu mbamanga nyumba. 29 Mbwenye pidabuluka Loti mu Sodhoma, wabvumba moto na enxofre* buluka kudzulu mbupha anthu onsene. 30 Pinadzacitikambo sawasawa pa ntsiku yakuonekera kwa Mwana wa munthu.

Peno: “Cigumula.”
Peno: “safuli.”


^ ndima 1 (Luk. 17:31, 32) “Pa ntsiku ineyi, munthu ali pantsoi wakuti pinthu pyace piri n’nyumba, mbaleke kutcita toera kukwata pinthu pyenepi. Munjira ibodzi ene, ule ali kumunda mbaleke kubwerera toera kukwata pinthu pidasiya iye nduli. 32 Kumbukani pidacitikira nkazi wa Loti.



^ ndima 2 (Luk. 17:34) Ine ndinakupangani kuti pa masiku anewa, anthu awiri anadzakhala patalimba ibodzi ene, m’bodzi anadzakwatwa, mbwenye unango anadzasiyiwa.



^ ndima 3 (Luk. 17:37) Natenepa iwo ambvundza: “Mbuya, pyenepi pinacitika kupi?” Iye aatawira: “Panagumanika cinyama cakufa ndi penepo panafuna kugumanyikana pyapungu.”*

Munjira inango: “malezi.”








[image: Nfarisi na nyakulipisa misonkho akucita phembero]




NSOLO 94

Kufunika Kwa Phembero Na Kukhala Wakucepeseka


LUKA 18:1-14

	           NSANGANI WA NZICE WAKUDEMBETERA



	           NFARISI NA NYAKULIPISA MISONKHO










Yezu akhadamala kulonga nsangani unapangiza kufunika kwakuwangisira pakucita phembero. (Luka 11:5-13) Cincino iye panango ali ku Samariya peno Galileya mbagomezera pontho kufunika kwa kupitiriza kucita phembero. Acita pyenepi mukulonga nsangani unango.



[image: Nkazi wa nzice akudembetera patsogolo pa nyakutonga]



Iye alonga: “Mu nzinda unango mukhali nyakutonga miseru m’bodzi wakuti nee akhagopa Mulungu, pontho nee akhalemedza anthu. Mu nzinda unoyu mukhalimbo nzice m’bodzi wakuti akhaenda kazinji kene kuna iye, mbalonga: ‘Tongani mwaulungami nseru uli na ine na munthu adasumirana na ine.’ Pakutoma nyakutonga nee akhafuna, mbwenye mukupita kwa ndzidzi iye alonga ekhene: ‘Maseze nee ndisagopa Mulungu, pontho nee ndisalemedza munthu, mbwenye nakuti nzice uyu asapitiriza kundinentsa, ndinacita pyonsene toera iye acitirwe ulungami, natenepa nee anabwera pontho kudzandinyangula na phembo yace.’”—Luka 18:2-5.

Yezu alonga mabvekero a nsangani unoyu: ‘Mwabva pidalonga nyakutonga miseru unoyu ngakhale kuti ndi wakukhonda kulungama? Maseze Mulungu asapangiza kupirira kwace kuna anthu ace adasankhulwa akuti asalira kuna iye masiku na masikati, kodi iye nee anacita pyonsene toera iwo acitirwe ulungami?’ (Luka 18:6, 7) Kodi Yezu akhafuna kulonganji thangwi ya Baba wace?

Iye nee akhalonga kuti Yahova Mulungu ndi wakulandana na nyakutonga wakukhonda kulungama. Ntsonga yace ikhali yakuti: Khala nyakutonga wakukhonda kulungama asabvesera mbaphedza munthu anapitiriza kuphemba, Mulungu anacitambo tenepo. Yahova ndi wakulungama na wadidi, pontho anadzatawira atumiki ace angapitiriza kuphembera. Tinakwanisa kubvesesa pyenepi kubulukira m’mafala adalonga Yezu: ‘Ine ndinakupangani kuti [Mulungu] anaacitira ulungami mwakucimbiza kakamwe.’—Luka 18:8.

Kazinji kene, anthu akucepeseka na akutcerenga nkhabe kucitirwa ulungami, mbwenye anthu akupfuma na akubvekera asabvunulirwa. Mbwenye Mulungu nee asacita tenepo. Ungakwana ndzidzi wakutonga kwace, Mulungu anadzacita ulungami mukufudza anyakuipa, mbapasa atumiki ace umaso wakukhonda mala.

Mbani ali na cikhulupiro ninga nkazi unoyu wa nzice? Ndi anthu angasi anakhulupira kuti Mulungu ‘anaacitira ulungami mwakucimbiza kakamwe’? Pidamala Yezu kulonga nsangani unalonga pyakupitiriza kucita phembero, apanga anyakupfundzace kufunika kwa kukhala na cikhulupiro pakuphembera. Iye aabvundza: “Mwana wa munthu angafika, anadzagumana anthu akuti ali na cikhulupiro pa dziko ya pantsi?” (Luka 18:8) Iye alonga pyenepi toera kupangiza kuti Kristu angabwera panango anthu azinji nee anadzakhala na cikhulupiro.

Anthu anango akuti akhabvesera Yezu akhadzikuza okhene kuti ali na cikhulupiro. Iwo akhapangizika okhene kuti ndi akulungama kakamwe kupiringana anango. Yezu alonga nsangani kuna anthu anewa.

Iye alonga: “Amuna awiri aenda kacita phembero mu templo, m’bodzi akhali Nfarisi, unango akhali nyakulipisa misonkho. Nfarisi alimira mbatoma kuphembera mbalonga ekhene muntima mwace: ‘Mulungu wanga, ndisapereka takhuta kuna imwe thangwi ndasiyana na anthu anango onsene akuti ndi mambava, akukhonda kulungama, aupombo peno ninga nyakulipisa misonkho uyu. Ndisacita jeju kawiri pa sumana; ndisapereka cacikhumi ca pinthu pyonsene pinawina ine.’”—Luka 18:10-12.

Afarisi asadziwika na makhaliro awo akupangizika pakweca kuti ndi akulungama. Iwo asacita pyenepi toera kutundusa anango. Kazinji kene, iwo akhacita jeju n’Ciposi na n’Cinai, ntsiku zakuti misika mikulu ikhadzala na anthu, toera aoniwe. Pontho iwo akhacita pyonsene toera kupereka khundu yacikhumi ya pinthu pyawo, ngakhale pimbeu ping’ono-ping’ono. (Luka 11:42) Miyezi mingasi nduli, iwo alonga mafala akupwaza kuna anthu akucepeseka: “Mwinji uyu wakuti nee usadziwa Mwambo [mwakubverana na maonero a Afarisi] ndi anthu adapaswa dzedze.”—Juwau 7:48.

Yezu apitiriza kulonga nsangani: “Mbwenye nyakulipisa misonkho alimira kutali, iye akhacimwana kuyang’ana kudzulu, mbwenye akhamenya paditi pace, mbalonga: ‘Mulungu wanga, ndibverenimbo ntsisi ine nyakudawa.’” Inde, nyakulipisa misonkho acepeseka mbadzindikira madodo ace. Pakumalisa, Yezu alonga: ‘Ine ndinakupangani kuti pikhabuluka mamuna unoyu mu templo, akhali wakulungama kakamwe pamaso pa Mulungu kupiringana Nfarisi. Thangwi munthu onsene anadzikuza anadzacepeswa, mbwenye ule anacepeseka anadzakuzwa.’—Luka 18:13, 14.

Natenepa, Yezu apangiza pakweca kufunika kwakukhala wakucepeseka. Uphungu unoyu waphedza kakamwe anyakupfundzace, thangwi akula mu cisa cikakhala Afarisi akuti akhapangizika okhene kuti ndi akulungama, pontho akhakomerwa kakamwe na pidzo. Unoyu ndi uphungu wakufunika kakamwe kwa atowereri onsene a Yezu.







	            Ndi ntsonga ipi idalonga Yezu mu nsangani wa nyakutonga wakukhonda kulungama adatawira phembo ya nkazi wanzice?



	            Kodi Yezu angadzabwera anadzagumana anthu a cikhulupiro ca ntundu wanji?



	            Ndi makhaliro api a Afarisi akuti atowereri a Yezu asafunika kuacalira?











^ ndima 1 (Luk. 11:5-13) Buluka penepo iye aapanga: “Nyerezerani kuti m’bodzi wa imwe ali na xamwali wace, mbaenda kunyumba kwace tcititciti, mbampanga: ‘Xamwali, ndibwerekembo mikate mitatu, 6 thangwi xamwali wanga afika cincino pano, iye abuluka kutali kakamwe, mbwenye ine nkhabe cinthu toera kumpasa.’ 7 Mbwenye iye asatawira uku ali n’nyumba: ‘Leka kundinentsa. Nsuwo wafungwa, pontho ananga akugona pabodzi na ine patalimba. Nee ndinalamuka toera kukupasa cinthu.’ 8 Ine ndinakupangani kuti iye analamuka mbampasa pinthu pinafuna iye, tayu thangwi yakukhala xamwali wace, mbwenye thangwi yakupitiriza kwace kuncemera nee kubwerera nduli. 9 Natenepa, ine ndinakupangani: Pitirizani kuphemba, munadzapaswa; pitirizani kusaka, munadzagumana; pitirizani kugogodza nsuwo, munadzafungulirwa. 10 Thangwi munthu onsene anaphemba, anapaswa; munthu onsene anasaka, anagumana; pontho munthu onsene anagogodza nsuwo, anafungulirwa. 11 Mwandimomwene, ndi baba upi pakati panu wakuti mwanace angaphemba nyama ya m’madzi anampasa nyoka? 12 Peno angaphemba dzai, anampasa kong’a? 13 Khala imwe, maseze ndimwe anyakudawa, musadziwa kupasa ananu pinthu pyadidi, ndiye tani Babanu wakudzulu, iye anadzapasa nzimu wakucena ale anam’phemba!”



^ ndima 2 (Luk. 18:2-5) mbalonga: “Mu nzinda unango mukhali nyakutonga miseru m’bodzi wakuti nee akhagopa Mulungu, pontho nee akhalemedza anthu. 3 Mu nzinda unoyu mukhalimbo nzice m’bodzi wakuti akhaenda kazinji kene kuna iye, mbalonga: ‘Tongani mwakulungama nseru uli na ine na munthu adasumirana na ine.’ 4 Pakutoma nyakutonga nee akhafuna, mbwenye mukupita kwa ndzidzi iye alonga ekhene: ‘Maseze nee ndisagopa Mulungu, pontho nee ndisalemedza munthu, 5 mbwenye nakuti nzice uyu asapitiriza kundinentsa, ndinacita pyonsene toera iye acitirwe ulungami, natenepa nee anabwera pontho kudzandinyangula na phembo yace.’”



^ ndima 3 (Luk. 18:6, 7) Penepo Mbuya alonga: “Mwabva pidalonga nyakutonga miseru unoyu ngakhale kuti iye nee ndi wakulungama? 7 Maseze Mulungu asapangiza kupirira kwace kuna anthu ace adasankhulwa akuti asalira kuna iye masiku na masikati, kodi iye nee anacita pyonsene toera iwo acitirwe ulungami?



^ ndima 4 (Luk. 18:8) Ine ndinakupangani kuti iye anaacitira ulungami mwakucimbiza kakamwe. Mphapo Mwana wa munthu angafika, anadzagumana anthu akuti ali na cikhulupiro* pa dziko yapantsi?”

Peno: “cikhulupiro ninga ceneci.”


^ ndima 6 (Luk. 18:8) Ine ndinakupangani kuti iye anaacitira ulungami mwakucimbiza kakamwe. Mphapo Mwana wa munthu angafika, anadzagumana anthu akuti ali na cikhulupiro* pa dziko yapantsi?”

Peno: “cikhulupiro ninga ceneci.”


^ ndima 8 (Luk. 18:10-12) “Amuna awiri aenda kacita phembero mu templo, m’bodzi akhali Nfarisi, unango akhali nyakulipisa misonkho. 11 Nfarisi alimira mbatoma kuphembera mbalonga ekhene muntima mwace: ‘Mulungu wanga, ndisapereka takhuta kuna imwe thangwi ndasiyana na anthu anango onsene akuti ndi mambava, akukhonda kulungama, aupombo peno ninga nyakulipisa misonkho uyu. 12 Ndisacita jejuu kawiri pa sumana; ndisapereka cacikhumi ca pinthu pyonsene pinawina ine.’



^ ndima 1 (Luk. 11:42) Mbwenye dzedze kwa imwe Afarisi, thangwi musapereka cacikhumi ca menta,* peganoni na ca mitundu yonsene ya masamba a m’munda, mbwenye musapwaza ulungami na ufuni wa Mulungu! Mukhafunika kupereka cacikhumi, mbamukhonda kupwaza ulungami na ufuni wa Mulungu.

Onani cidzindikiro capantsi pa Mateu 23:23.


^ ndima 1 (Juw. 7:48) Kodi alipo anan’khulupirambo pakati pa atsogoleri athu peno Afarisi?



^ ndima 2 (Luk. 18:13, 14) Mbwenye nyakulipisa misonkho alimira kutali, iye akhacimwana kuyang’ana kudzulu, mbwenye akhamenya paditi* pace, mbalonga: ‘Mulungu wanga, ndibverenimbo ntsisi* ine nyakudawa.’ 14 Ine ndinakupangani kuti pikhabuluka mamuna unoyu mu templo, akhali wakulungama kakamwe pamaso pa Mulungu kupiringana Nfarisi. Thangwi munthu onsene anakuzika ekhene anadzacepeswa, mbwenye ule anacepeseka anadzakuzwa.”

Peno: “pa nthimandzi.”
Peno: “pangizani kukoma ntima kuna ine.”








[image: Anthu akubweresa anapiana kuna Yezu]




NSOLO 95

Yezu Apfundzisa Pya Kukhondana na Kufuna Anapiana


MATEU 19:1-15 MARKO 10:1-16 LUKA 18:15-17

	           YEZU ALONGA MAONERO A MULUNGU THANGWI YA KUKHONDANA



	           MUONI WAKUKHONDA KUMANGA BANJA



	            KUFUNIKA KWAKUKHALA NINGA ANANG’ONO










Yezu na anyakupfundzace abuluka ku Galileya, awambuka Nkulo wa Yordani mbaenda kunterero. Pontho apita na ku Pereya. Pikhali iye ku Pereya paulendo wakumalisa, Yezu apanga Afarisi kuti Mulungu asaona tani nkhani yakumalisa banja. (Luka 16:18) Natenepa iwo atomesa pontho nkhani ineyi toera kuyesera Yezu.

Mose alemba kuti mamuna anakwanisa kumalisa banja khala nkazace acita cinthu ‘cidakhonda kunkomera.’ (Deuteronomyo 24:1) Anthu akhali na maonero akusiyana-siyana thangwi ya kukhondana. Anango akhanyerezera kuti pyenepi pisaphataniza mathangwi mang’ono. Na thangwi ineyi, Afarisi abvundza: ‘Kodi mamuna asatawiriswa kukhondana na nkazace na mathangwi onsene?’—Mateu 19:3.

M’mbuto mwakulonga maonero a anthu, Yezu alonga mwaluso maonero a Mulungu thangwi yakumanga banja, iye alonga: “Kodi imwe nee mwaleri kuti Ule adacita anthu, pakutoma aacita mamuna na nkazi? Iye alonga: ‘Na thangwi ineyi, mamuna anadzasiya baba wace na mace mbaphatana na nkazace, pontho uwiri wawo anadzakhala manungo mabodzi basi’. Munjira ineyi, iwo si awiribve tayu, mbwenye ndi manungo mabodzi basi. Natenepa, pidagumanya Mulungu, munthu mbaleke kupimwaza.” (Mateu 19:4-6) Mu ndzidzi udacita Mulungu masasanyiro a banja kuna Adhamu na Eva, iye nee akhafuna kuti banja yawo imale.

Afarisi nee atawira pidalonga Yezu, mbalonga: “Mphapo thangwi yanji Mose alonga kuti mamuna anakhonda nkazace asafunika ampase tsamba inapangiza kuti iye akhondana naye?” (Mateu 19:7) Yezu aapanga: “Mose akutawirisani kukhonda akazanu thangwi yakuuma kwanu mitima, mbwenye pakutoma nee pikhali tenepo.” (Mateu 19:8) Pidalonga Yezu kuti “pakutoma,” nee akhalonga pya mu ndzidzi wa Mose, mbwenye akhalonga pya ndzidzi udatomesa Mulungu banja mu Edheni.

Natenepa Yezu alonga ntsonga yakufunika kakamwe, kuti: “Ine ndinakupangani kuti munthu onsene anakhonda nkazace mbasemba unango, akucita upombo, kusiyapo khala an’khonda thangwi nkazi acita ulukwali [mu Cigerego ndi por·neiʹa].” (Mateu 19:9) Malemba asatawirisa anyakumanga banja kukhondana basi ene khala m’bodzi acita ulukwali.

Pyenepi pyacitisa anyakupfundza a Yezu kulonga kuti: “Khala mamuna asafunika kukhala tenepo na nkazace, mphyadidi kukhonda kwene semba.” (Mateu 19:10) Natenepa, ale ananyerezera pyakumanga banja asafunika kudziwa kuti banja ndi ya kwenda na kwenda.

Pakulonga pya anthu akukhonda kumanga banja, Yezu alonga kuti anango nkhabe manga banja thangwi nkhabe kwanisa kupita m’mabonde. Anango nkhabe manga banja thangwi pidacitwa iwo na anthu. Anango asasankhula kutonga pifuno pyawo pyakupita m’mabonde thangwi asafuna kucita pizinji m’basa ya Umambo. Yezu apanga anyakubveserace: “Ule anakwanisa kupitiriza nee kusemba, mbacite pyenepi.”—Mateu 19:12.

Anthu akhatoma kubweresa anawo ang’ono kuna Yezu. Mbwenye anyakupfundzace akhondesa anthu anewa thangwi akhanyerezera kuti anadzudzumisa Yezu. Pidaona iye pyenepi, Yezu nee akomerwa napyo mbalonga: “Siyani anang’ono abwere kuna ine; lekani kuakhondesa, thangwi Umambo wa Mulungu ndi wa anthu ninga iwo. Mwandimomwene ndinakupangani kuti ule anakhonda kutawira Umambo wa Mulungu ninga mwanang’ono, cipo anadzapitamo.”—Marko 10:14, 15; Luka 18:15.

Ineyi ndi pfundziro yadidi kakamwe! Toera kupita mu Umambo wa Mulungu, tisafunika kukhala akucepeseka mbatitawira kupfundziswa ninga anang’ono. Natenepa Yezu apangiza kuti asafuna anang’ono mu kuathukula, kuakhumbatira na kuapasa nkhombo. Iye asapangizambo ufuni kuna ale onsene ‘anatawira Umambo wa Mulungu ninga mwanang’ono.’—Luka 18:17.







	            Afarisi ayesera tani Yezu pa nkhani ya kukhondana?



	            Mwakubverana na pidalonga Yezu, ndi ipi thangwi inatawirisa Mulungu toera kukhondana?



	            Thangwi yanji anyakupfundza anango a Yezu asasankhula kukhonda kumanga banja?



	            Tisapfundzanji munjira ikhatsalakana Yezu anang’ono?











^ (Luk. 18:15-17) Penepo anthu akhabweresambo anawo ang’ono kuna Yezu toera iye aapase nkhombo.* Anyakupfundzace pidaona iwo pyenepi atoma kusandika anthu anewa. 16 Mbwenye Yezu acemera anang’ono, mbalonga: “Siyani anang’ono abwere kuna ine; lekani kuapingiza, thangwi Umambo wa Mulungu ndi wa anthu ninga iwo. 17 Mwandimomwene ine ndinakupangani kuti ule anakhonda kutawira Umambo wa Mulungu ninga mwanang’ono, cipo anadzapitamo.”

Fala na Fala: “aasandzikire manja.”


^ ndima 1 (Luk. 16:18) “Munthu onsene anakhonda nkazace mbasemba unango, akucita upombo, pontho munthu onsene anasemba nkazi adakhondwa na mamunace akucita upombo.



^ ndima 2 (Deut. 24:1) “Se um homem se casar com uma mulher, mas ela não lhe agradar por causa de alguma coisa indecente que ele descobriu a respeito dela, então, ele deve escrever-lhe um certificado de divórcio, dar-lhe o certificado e mandá-la embora da sua casa.




^ ndima 2 (Mat. 19:3) Afarisi afendedzera Yezu toera kumuyesera, mbambvundza: “Kodi mamuna asatawiriswa kukhonda nkazace na mathangwi onsene?”



^ ndima 3 (Mat. 19:4-6) Yezu aatawira mbati: “Kodi imwe nee mwaleri kuti ule adacita anthu, pakutoma aacita mamuna na nkazi? 5 Iye alonga: ‘Na thangwi ineyi, mamuna anadzasiya babace na mace mbaphatana na nkazace, pontho uwiri wawo anadzakhala manungo mabodzi basi’. 6 Munjira ineyi, iwo si awiribve tayu, mbwenye ndi manungo mabodzi basi. Natenepa, pidagumanya Mulungu, munthu mbaleke kupimwaza.”



^ ndima 4 (Mat. 19:7) Iwo ambvundza: “Mphapo thangwi yanji Mose alonga kuti mamuna anakhonda nkazace asafunika ampase tsamba inapangiza kuti iye akhondana naye?”



^ ndima 4 (Mat. 19:8) Iye aatawira: “Mose akutawirisani kukhonda akazanu thangwi yakuuma kwanu mitima, mbwenye pakutoma nee pikhali tenepo.



^ ndima 5 (Mat. 19:9) Ine ndinakupangani kuti munthu onsene anakhonda nkazace mbasemba unango, akucita upombo, kusiyapo khala an’khonda thangwi nkazi acita ulukwali.”*

Ulukwali usaphataniza macitiro onsene akupita m’mabonde akuti nkhabe kubverana na mitemo ya Mulungu. Onani Mabvekero a Mafala Anango.


^ ndima 6 (Mat. 19:10) Anyakupfundzace alonga: “Khala mamuna asafunika kukhala tenepo na nkazace, mphyadidi kukhonda kwene semba.”



^ ndima 7 (Mat. 19:12) Anango nkhabe kusemba thangwi abalwa tepo, anango nkhabe kusemba thangwi ya pidacitwa iwo na anthu, anangombo nkhabe kusemba thangwi ya Umambo wakudzulu. Ule anakwanisa kupitiriza nee kusemba, mbacite pyenepi.”



^ ndima 8 (Mar. 10:14, 15) Pidaona iye pyenepi, Yezu nee akomerwa napyo, mbaapanga: “Siyani anang’ono abwere kuna ine; lekani kuapingiza, thangwi Umambo wa Mulungu ndi wa anthu ninga iwo. 15 Mwandimomwene ine ndinakupangani kuti ule anakhonda kutawira Umambo wa Mulungu ninga mwanang’ono, cipo anadzapitamo.”



^ ndima 8 (Luk. 18:15) Penepo anthu akhabweresambo anawo ang’ono kuna Yezu toera iye aapase nkhombo.* Anyakupfundzace pidaona iwo pyenepi atoma kusandika anthu anewa.

Fala na Fala: “aasandzikire manja.”


^ ndima 9 (Luk. 18:17) Mwandimomwene ine ndinakupangani kuti ule anakhonda kutawira Umambo wa Mulungu ninga mwanang’ono, cipo anadzapitamo.”









[image: Mamuna wakupfuma agodama mu ndzidzi ukhalonga iye na Yezu]




NSOLO 96

Yezu Atawira Mbvundzo Wa Nyakutonga wa M’phale Wakupfuma


MATEU 19:16-30 MARKO 10:17-31 LUKA 18:18-30

	           MAMUNA WAKUPFUMA ABVUNDZA PYA UMASO WAKUKHONDA MALA










Yezu aciri ku Pereya paulendo wace wakuenda ku Yerusalemu. M’phale m’bodzi wakupfuma athamangira Yezu mbagodama. M’phale unoyu akhali ‘m’bodzi mwa atongi,’ panango akhali ntsogoleri wa mu sinagoga peno m’bodzi wa mu Thando Ikulu Yakutongera Miseru. Iye abvundza: “Mpfundzisi Wadidi, ndisafunika kucitanji toera ndigumane umaso wakukhonda mala?”—Luka 8:41; 18:18; 24:20.

Yezu atawira: “Thangwi yanji usandicemera wadidi? Nkhabepo unango wadidi kusiyapo Mulungu.” Mamuna unoyu aphatisira fala yakuti “wadidi” ninga cidzo, ninga pikhacita apfundzisi Aciyuda. Maseze Yezu ndi mpfundzisi wadidi, iye apangiza pakweca kuna mamuna unoyu kuti cidzo cakuti “Wadidi” cikhafunika kupaswa Mulungu basi.

Yezu ampanga: “Khala usafuna kugumana umaso wakukhonda mala, pitiriza kubvera matongero a Mulungu.” Na thangwi ineyi m’phale unoyu abvundza: “Matongero api?” Yezu alonga matongero maxanu anagumanika m’Matongero Khumi analonga pya kupha munthu, upombo, kuba, kulonga umboni wauthambi na kulemedza anyakubala. Buluka penepo, iye alonga matongero akufunika kakamwe: “Funa ndzako ninga iwe ene.”—Mateu 19:17-19.

Mamuna unoyu atawira: “Ndisabvera matongero anewa onsene; ninji pontho cisafunika ine kucita?” (Mateu 19:20) Panango iye anyerezera kuti akhafunika kucita pinthu pinango pyakufunika kupiringana pyenepi toera agumane umaso wakukhonda mala. Mudadzindikira iye kuti phembo ya mamuna unoyu ikhali yakubulukira muntima, Yezu ‘anfuna’ kakamwe. (Marko 10:21) Mbwenye mamuna unoyu akhali na cinthu cakuti cikhampingiza.

Mamuna unoyu akhafuna kakamwe mpfuma yace, natenepa Yezu alonga: “Casala cinthu cibodzi toera ucicite: Ndoko kagulise pinthu pyako mbupereka kobiri ineyi kuna anyakutcerenga, natenepa unadzakhala na mpfuma kudzulu, buluka penepo bwera ukhale nyakupfundza wanga.” Natenepa toera kukhala nyakupfundza wa Yezu, mamuna unoyu akhafunika kupasa anyakutcerenga kobiri yace mbakhonda kudikhira kubwezerwa. Mbwenye iye atsukwala mbaenda pyace. Nakuti akhafuna kakamwe “pinthu pizinji” pikhali na iye, pyenepi pyancimwanisa kuona mpfuma yandimomwene. (Marko 10:21, 22) Yezu alonga: “Pinadzakhala pyakunentsa kakamwe kuti anthu akupfuma apite mu Umambo wa Mulungu!”—Luka 18:24.

Anyakupfundza adzumatirwa na mafala anewa na pidalonga Yezu kuti: “Mphyakukhonda nentsa kakamwe kamelo kupita na pa benga ya ntsingano, kupiringana munthu wakupfuma kupita mu Umambo wa Mulungu.” Pyenepi pyacitisa anyakupfundza kubvundza: “Khala ndi tenepo, mbani anafuna kupulumuswa?” Kodi pyenepi pisapangiza kuti nkhabepo munthu anafuna kupulumuswa? Yezu ayang’ana anyakupfundzace mbalonga: “Pinacimwanika kuna anthu, pisakwanisika kuna Mulungu.”—Luka 18:25-27.

Pedhru alonga kuti iwo acita cisankhulo cakusiyana na cidacita mamuna wakupfuma, mbalonga: “Onani, ife tasiya pinthu pyonsene mbatikutowerani; mphapo ninji cinafuna kudzapaswa ife?” Yezu alonga pya nkhombo zinafuna kudzatambira iwo: “Mulungu anadzacita papswa pinthu pyonsene Mwana wa munthu angakhala pa mpando wace wambiri. Pa ndzidzi unoyu, imwe mudanditowera, munadzakhala m’mipando 12 mbamutonga madzindza 12 a Izraeli.”—Mateu 19:27, 28.

Yezu akhalonga pya ntsogolo mu ndzidzi wakuti makhaliro a dziko anadzasasanyirwa mbakhala adidi kakamwe ninga m’munda wa Edheni. Pedhru na anyakupfundza anango anadzapaswa nkhombo ikulu kakamwe kupiringana pinthu pyonsene pidasiya iwo. Iwo anadzatonga dziko yapantsi ya Paraizu pabodzi na Yezu.

Pontho anyakupfundza nee mbadadikhira nkhombo za ntsogolo basi, iwo akhadatoma kutambira nkhombo zinango mu ndzidzi unoyu, thangwi Yezu alonga: “Munthu onsene adasiya nyumba yace, nkazace, abale ace, anyakubalace peno anace thangwi ya Umambo wa Mulungu, anadzatambira pinthu pizinji kakamwe mu ndzidzi uno, pontho ntsogolo anadzagumana umaso wakukhonda mala.”—Luka 18:29, 30.

Pyenepi pisapangiza kuti m’mbuto zonsene zikhafuna kuenda anyakupfundza a Yezu mbadagumana abale na axamwali akuti akhali alambiri andzawo, pontho akufunika kakamwe kupiringana acibale adasiya iwo. Mwakutsukwalisa, nyakutonga wa m’phale wakupfuma aluza nkhombo ineyi, kuphatanizambo nkhombo yakutonga mu Umambo wa Mulungu wakudzulu.

Yezu alonga: “Mbwenye azinji akuti ndi akutoma anadzakhala akumalisa, akumalisa anadzakhala akutoma.” (Mateu 19:30) Kodi mafala anewa akhabvekanji?

Ntongi wakupfuma akhali m’bodzi mwa anthu “akutoma,” thangwi akhali m’bodzi mwa atsogoleri Aciyuda. Ninga munthu wakubvera matongero a Mulungu, iye akhadikhirwa kucita pinthu pizinji toera atambire nkhombo zizinji ntsogolo. Mbwenye iye aikha mpfuma pa mbuto yakutoma kupiringana pinthu pyonsene. Mwakusiyana na mamuna unoyu, anthu azinji akutcerenga akhaona kuti pipfundziso pya Yezu pikhali pyandimomwene, pontho mbapidaaphedza toera kugumana umaso wakukhonda mala. Iwo akhali ninga “akumalisa,” mbwenye adzakhala “akutoma” thangwi ali na cidikhiro cakukhala m’mipando kudzulu pabodzi na Yezu mbatonga dziko yapantsi ya Paraizu.







	            Mbani adafendezera Yezu pikhaenda iye ku Yerusalemu?



	            Thangwi yanji Yezu akhonda kucemerwa “wadidi”?



	            Ndi nkhombo zipi zidapikira Yezu kuna atowereri ace?



	            Ndi munjira ipi “akutoma” adzakhala “akumalisa” na “akumalisa” adzakhala ‘akutoma’?











^ ndima 1 (Luk. 8:41) Afika mamuna m’bodzi anacemerwa Jairo; mamuna unoyu akhali nkulu wa sinagoga. Iye agodama patsogolo pa Yezu mbadembetera toera aende kunyumba kwace,



^ ndima 1 (Luk. 18:18) Ntongi m’bodzi ambvundza: “Mpfundzisi Wadidi, ndisafunika kucitanji toera ndigumane umaso wakukhonda mala?”



^ ndima 1 (Luk. 24:20) pontho kuti akulu athu a anyantsembe na atongi ampereka kuna anthu adatonga kuti iye aphiwe, iwo mban’khomera pamuti.



^ ndima 3 (Mat. 19:17-19) Yezu antawira: “Thangwi yanji usandibvundza kuti ndi cinthu cipi cadidi? Wadidi ndi Mulungu basi. Mbwenye khala usafuna kugumana umaso wakukhonda mala, pitiriza kubvera matongero a Mulungu.” 18 Iye antawira: “Matongero api?” Yezu alonga: “Leka kupha munthu, leka kucita upombo, leka kuba, leka kupereka umboni wauthambi, 19 lemedza babako na mako, pontho funa ndzako ninga iwe ene.”



^ ndima 4 (Mat. 19:20) M’phale atawira: “Ndisabvera matongero anewa onsene; ninji pontho cisafunika ine kucita?”



^ ndima 4 (Mar. 10:21) Yezu amuyang’ana, nakuti akhanfuna, iye ampanga: “Casala cinthu cibodzi toera ucicite: Ndoko kagulise pinthu pyako mbupereka kobiri ineyi kuna anyakutcerenga, natenepa unadzakhala na mpfuma kudzulu, buluka penepo bwera ukhale nyakupfundza wanga.”



^ ndima 5 (Mar. 10:21, 22) Yezu amuyang’ana, nakuti akhanfuna, iye ampanga: “Casala cinthu cibodzi toera ucicite: Ndoko kagulise pinthu pyako mbupereka kobiri ineyi kuna anyakutcerenga, natenepa unadzakhala na mpfuma kudzulu, buluka penepo bwera ukhale nyakupfundza wanga.” 22 Mbwenye iye anentseka na ntawiro unoyu mbaenda mwakutsukwala, thangwi iye akhali na pinthu pizinji kakamwe.



^ ndima 5 (Luk. 18:24) Yezu amuyang’ana mbalonga: “Pinadzakhala pyakunentsa kakamwe kuti anthu akupfuma* apite mu Umambo wa Mulungu!

Fala na Fala: “ale ali na kobiri.”


^ ndima 1 (Luk. 18:25-27) Mphyakukhonda nentsa kakamwe kamelo kupita na pabenga ya ntsingano, kupiringana munthu wakupfuma kupita mu Umambo wa Mulungu.” 26 Ale adabva pyenepi alonga: “Khala ndi tenepo, mbani anafuna kupulumuswa?” 27 Yezu alonga: “Pinthu pinacimwanika kuna anthu, kuna Mulungu pisakwanisika.”



^ ndima 2 (Mat. 19:27, 28) Penepo Pedhru alonga: “Onani, ife tasiya pinthu pyonsene mbatikutowerani; mphapo ninji cinafuna kudzapaswa ife?” 28 Yezu aatawira: “Mwandimomwene ine ndinakupangani kuti Mulungu anadzacita papswa pinthu pyonsene Mwana wa munthu angakhala pa mpando wace wambiri. Pa ndzidzi unoyu, imwe mudanditowera, munadzakhala m’mipando 12 mbamutonga madzindza 12 a Izraeli.



^ ndima 4 (Luk. 18:29, 30) Yezu aapanga: “Mwandimomwene ine ndinakupangani kuti munthu onsene adasiya nyumba yace, nkazace, abale ace, anyakubalace peno anace thangwi ya Umambo wa Mulungu, 30 anadzatambira pinthu pizinji kakamwe mu ndzidzi uno, pontho ntsogolo anadzagumana umaso wakukhonda mala.”



^ ndima 6 (Mat. 19:30) “Mbwenye azinji akuti ndi akutoma anadzakhala akumalisa, akumalisa anadzakhala akutoma.









[image: Amuna akuphata basa m’munda wa mauva]




NSOLO 97

Nsangani Wa Anyabasa A M’munda Wa Mauva


MATEU 20:1-16

	           ANYABASA “AKUMALISA” KUFIKA KUMUNDA WA MAUVA ADZAKHALA “AKUTOMA”










Yezu akhadamala kulonga ku Pereya kuti ‘azinji akuti akhali akutoma anadzakhala akumalisa, akumalisa anadzakhala akutoma.’ (Mateu 19:30) Iye agomezera mafala anewa mukulonga nsangani wa anyabasa a m’munda wa mauva.

Iye alonga: “Umambo wakudzulu walandana na mwanaciro munda wa mauva adabesera kakamwe, mbaenda kasaka anyabasa toera aphate basa m’munda mwace. Pidamala iye kubverana nawo kuti anaapasa dhenaryo ibodzi pa ntsiku, iye aaendesa kumunda wace wa mauva. Cifupi na ndzidzi upfemba wakumacibese, iye aenda pontho kasaka anyabasa mbaona anango akhali dzololo pa nsika akuti nee akhali na cakucita; anewa iye aapanga: ‘Imwe ndokonimbo kumunda wanga wa mauva, ine ndinadzakupasani pinathema imwe.’ Natenepa, iwo aenda. Cifupi na ndzidzi 12 wakumasikati na ndzidzi 3 wakumaulo, mwanaciro munda aenda pontho, mbacita pibodzi pyene. Pakumalisa, cifupi na ndzidzi 5 wakumaulo, iye abuluka mbagumana anango ali dzololo, mbaabvundza: ‘Thangwi yanji muli pano ntsiku yonsene nee kuphata basa?’ Iwo antawira: ‘Thangwi nkhabe munthu adaticemera.’ Iye aapanga: ‘Imwembo ndokoni kumunda wanga wa mauva.’”—Mateu 20:1-7.

Panango anyakubvesera a Yezu anyerezera pya Yahova Mulungu pidabva iwo Yezu mbakalonga pya “Umambo wakudzulu” na “mwanaciro munda.” Malemba asapangiza kuti Yahova ndi mwanaciro munda wa mauva. Munda unoyu usaimirira mbumba ya Izraeli. (Masalmo 80:8, 9; Izaiya 5:3, 4) Ale akuti ali n’cibverano ca Mwambo asalandaniswa na anyabasa a munda wa mauva. Yezu nee akhalonga pya pidacitika kale. Iye akhalonga pinthu pikhacitika mu ndzidzi unoyu.

Atsogoleri auphemberi ninga Afarisi akuti akhadayesera Yezu mukulonga thangwi ya kukhondana, akhapangizika ninga akhapitiriza kutumikira Mulungu mwaphinga. Iwo akhali ninga ale adaphata basa ntsiku yonsene mbadikhira kutambira dhenaryo ibodzi yakuti ikhali ntengo wa ntsiku ibodzi.

Anyantsembe na atsogoleri auphemberi akhaona Ayuda akucepeseka kuti nee akhatumikira Mulungu mwaphinga, pontho ninga anyabasa adafika mwakudembuka kumunda wa mauva wa Mulungu. Mu nsangani wa Yezu, iwo akhali ninga amuna adaphata basa ‘kutomera mu ndzidzi utatu’ (peno ndzidzi upfemba wakumacibese) peno adafika cakumaulo: pa ndzidzi wacitanthatu, wacipfemba na pakumalisa ndzidzi khumi na ubodzi (peno ndzidzi uxanu wakumaulo).

Ale akhatowerera Yezu akhaoniwa ninga ‘anthu adapaswa dzedze.’ (Juwau 7:49) Azinji a iwo akhacita basa yakumedza na mabasa anango. Mu ndzidzi wa 29 N.W., “mwanaciro munda wa mauva” atuma Yezu toera kusaka anthu anewa akucepeseka toera kutumikira Mulungu na kukhala anyakupfundza a Kristu. Iwo akhali “akumalisa” adalonga Yezu kuti afika kumunda wa mauva ndzidzi uxanu wakumaulo.

Yezu amalisa nsangani wace mukulonga pidacitika pa ndzidzi wakukotoka: “Pidadoka dzuwa, mwanaciro munda apanga nkulu wa anyabasace: ‘Cemera anyabasa toera uatambirise, toma kutambirisa ale adamalisira kufika mbumalisira na ale adatoma kufika.’ Pidafika ale adatoma kuphata basa pa ndzidzi 5 wakumaulo, m’bodzi na m’bodzi atambira dhenaryo ibodzi. Mbwenye pidafika ale adaphata basa ntsiku yonsene, anyerezera kuti mbadatambira pizinji kupiringana andzawo, mbwenye m’bodzi na m’bodzi atambirambo dhenaryo ibodzi. Pidatambira iwo, atoma kudungunyira mwanaciro munda mbalonga: ‘Amuna awa adamalisira kufika aphata basa ndzidzi ubodzi basi; mbwenye imwe mwaatambirisa sawasawa na ife adaphata basa mwakuwanga ntsiku yonsene pa dzuwa yakupisa!’ Mbwenye iye apanga m’bodzi wa iwo: ‘Xamwali, ine sidakupundza tayu. Kodi nee tabverana kuti mbudatambira dhenaryo ibodzi? Kwata kobiri yako, ndoko. Cifuno canga ndi kupasa awa adamalisira kufika sawasawa na pidakupasa ine. Kodi ine nee ndiri na ufulu wakucita pinafuna ine na kobiri yanga? Peno iwe uli na bibvu thangwi ndaacitira pinthu pyadidi? Munjira ineyi, akutoma anadzakhala akumalisa, akumalisa anadzakhala akutoma.”—Mateu 20:8-16.

Anyakupfundza panango adzudzumika na mafala akumalisa a nsangani wa Yezu. Kodi atsogoleri auphemberi Aciyuda akuti akhaoneka ninga “akutoma” adzakhala tani “akumalisa”? Pontho ndi munjira ipi anyakupfundza a Yezu anadzakhala “akutoma”?

Anyakupfundza a Yezu akuti akhaoniwa na Afarisi na atsogoleri auphemberi ninga “akumalisa” adzakhala “akutoma” kutambira muoni wawo. Pakufa kwa Yezu, Yahova akhonda Yerusalemu wapantsi, mbasankhula mbumba ipswa toera ikhale ‘Izraeli wa Mulungu.’ (Agalata 6:16; Mateu 23:38) Pidalonga Juwau M’batizi pya kubatizwa na nzimu wakucena, iye akhalonga pya anthu akuti mbadacita khundu ya ‘Izraeli wa Mulungu.’ Anthu anewa akuti akhali “akumalisa” adzakhala akutoma kubatizwa mbakhala na mwai wakukhala mboni za Yezu ‘pa dziko yonsene ya pantsi.’ (Mabasa 1:5, 8; Mateu 3:11) Mukubvesesa kucinja kweneku kukulu kudalonga Yezu mu nsangani, anyakupfundza akwanisa kudziwa kuti anadzatcingwa na atsogoleri auphemberi akuti adzakhala “akumalisa.”







	            Thangwi yanji tinakwanisa kulonga kuti Yahova ndi “mwanaciro munda wa mauva,” pontho mbani “anyabasa” a m’munda unoyu?



	            Ndi kucinja kupi kukulu kudalonga Yezu pa nsangani unoyu?



	            Kodi kucinja kweneko kwadzaoneka pakweca mu ndzidzi upi?











^ ndima 1 (Mat. 19:30) “Mbwenye azinji akuti ndi akutoma anadzakhala akumalisa, akumalisa anadzakhala akutoma.



^ ndima 2 (Mat. 20:1-7) “Umambo wakudzulu walandana na mwanaciro munda wa mauva adabesera kakamwe, mbaenda kasaka anyabasa toera aphate basa m’munda mwace. 2 Pidamala iye kubverana nawo kuti anaapasa dhenaryo ibodzi pa ntsiku, iye aaendesa kumunda wace wa mauva. 3 Cifupi na ndzidzi upfemba wakumacibese, iye aenda pontho kasaka anyabasa, mbaona anango akhali dzololo pa nsika akuti nee akhali na cakucita; 4 anewa iye aapanga: ‘Imwe ndokonimbo kumunda wanga wa mauva, ine ndinadzakupasani pinathema imwe.’ 5 Natenepa, iwo aenda. Cifupi na ndzidzi 12 wakumasikati na ndzidzi utatu wakumaulo, mwanaciro munda aenda pontho, mbacita pibodzi pyene. 6 Pakumalisa, cifupi na ndzidzi uxanu wakumaulo, iye abuluka mbagumana anango ali dzololo, mbaabvundza: ‘Thangwi yanji muli pano ntsiku yonsene nee kuphata basa?’ 7 Iwo antawira: ‘Thangwi nkhabe munthu adaticemera.’ Iye aapanga: ‘Imwembo ndokoni kumunda wanga wa mauva.’



^ ndima 3 (Sal. 80:8, 9) Fizeste uma videira sair do Egito. Expulsaste as nações e plantaste-a.  9 Limpaste o terreno para ela, E ela lançou raízes e encheu a terra.




^ ndima 3 (Iza. 5:3, 4) “E agora, habitantes de Jerusalém e homens de Judá, Por favor, julguem entre mim e a minha vinha.  4 O que mais poderia eu fazer pela minha vinha Que eu já não tenha feito? Porque é que, quando esperei que produzisse uvas boas, Ela produziu apenas uvas bravas?




^ ndima 6 (Juw. 7:49) Mbwenye mwinji uyu wa anthu anakhonda kudziwa Mwambo, ndi anthu adapaswa dzedze.”



^ ndima 7 (Mat. 20:8-16) “Pidadoka dzuwa, mwanaciro munda apanga nkulu wa anyabasace: ‘Cemera anyabasa toera uatambirise, toma kutambirisa ale adamalisira kufika mbumalisira na ale adatoma kufika.’ 9 Pidafika ale adatoma kuphata basa pa ndzidzi uxanu wakumaulo, m’bodzi na m’bodzi atambira dhenaryo ibodzi. 10 Mbwenye pidafika ale adaphata basa ntsiku yonsene, anyerezera kuti mbadatambira pizinji kupiringana andzawo, mbwenye m’bodzi na m’bodzi atambirambo dhenaryo ibodzi. 11 Pidatambira iwo, atoma kudungunyira mwanaciro munda, 12 mbalonga: ‘Amuna awa adamalisira kufika aphata basa ndzidzi ubodzi basi; mbwenye imwe mwaatambirisa sawasawa na ife adaphata basa mwakuwanga ntsiku yonsene pa dzuwa yakupisa!’ 13 Mbwenye iye apanga m’bodzi wa iwo: ‘Xamwali, ine sidakupundza tayu. Kodi nee tabverana kuti mbudatambira dhenaryo ibodzi? 14 Kwata kobiri yako, ndoko. Cifuno canga ndi kupasa awa adamalisira kufika sawasawa na pidakupasa ine. 15 Kodi ine nee ndiri na ufulu wakucita pinafuna ine na kobiri yanga? Peno iwe uli na bibvu* thangwi ndaacitira pinthu pyadidi?* 16 Munjira ineyi, akutoma anadzakhala akumalisa, akumalisa anadzakhala akutoma.”

Fala na Fala: “diso yako ndi yakuipa.”
Peno: “kupasa kwanga mwakudzala manja.”


^ ndima 1 (Agal. 6:16) Onsene anatowezera ntemo unoyu, inde, Izraeli wa Mulungu mbakhale na ntendere, pontho Mulungu apangize ntsisi kuna iye.



^ ndima 1 (Mat. 23:38) Onani! Mulungu anadzasiya nyumba yanu.*

Munjira inango: “nyumba yanu inadzasala madembe.”


^ ndima 1 (Mab. 1:5) thangwi Juwau abatiza anthu m’madzi, mbwenye mu ntsiku zingasi ntsogolo, imwe munadzabatizwa na nzimu wakucena.”



^ ndima 1 (Mab. 1:8) Mbwenye nzimu wakucena ungabwera kuna imwe, munadzatambira mphambvu, penepo munadzakhala amboni anga mu Yerusalemu, mu Yudeya onsene na mu Samariya mpaka kunkhomo kwa dziko yapantsi.”



^ ndima 1 (Mat. 3:11) Ine ndisakubatizani na madzi thangwi yakutcunyuka kwanu, mbwenye ule anabwera nduli mwanga ndi wamphambvu kakamwe kupiringana ine, ine sidathema tayu kudula masandalya ace. Iye anadzakubatizani na nzimu wakucena, pontho na moto.









[image: Salome afendedzera Yezu mbacitira anace phembo yakupambulika]




NSOLO 98

Apostolo Akhafuna Pontho Kukhala Na Cidzo


MATEU 20:17-28 MARKO 10:32-45 LUKA 18:31-34

	           YEZU ALONGA PONTHO PYA KUFA KWACE



	           YEZU APHEDZA APOSTOLO ACE THANGWI YAKUFUNA KWAWO CIDZO










Yezu na anyakupfundzace abuluka mu cisa ca Pereya mbakaenda ku Yerusalemu. Cifupi na kufika ulendo wawo, awambuka Nkulo wa Yordani wakuti ukhali dhuzi na nzinda wa Yeriko. Anthu anango aendambo na iwo toera kucita Paskwa ya 33 N.W.

Yezu akhali kutsogolo kwa anyakupfundza thangwi akhafuna kufika nakweru ku Paskwa. Mbwenye anyakupfundza akhagopa. Paulendo unango nduli, pidafa Lazaro, pikhafuna kubuluka Yezu ku Pereya toera kuenda ku Yudeya, Tomasi apanga anyakupfundza anango: “Tendenimbo, toera tife pabodzi na Yezu.” (Juwau 11:16, 47-53) Natenepa, kuenda ku Yerusalemu mbipidaikha umaso wawo pangozwi, ndi thangwi yace anyakupfundza akhagopa.

Toera kuakhunganya thangwi ya pinthu pikhafuna kucitika ntsogolo, Yezu aenda pakhundu na apostolo ace mbaapanga: “Ife tiri kuenda ku Yerusalemu, kweneko Mwana wa munthu anadzaperekwa kuna akulu a anyantsembe na apfundzisi a mwambo. Iwo anadzatonga kuti iye aphiwe, pontho iwo anadzampereka kuna anthu a madzindza anango toera ansingirire, ankwapule na kumupha pamuti; mbwenye pa ntsiku yacitatu iye anadzalamuswa muli akufa.”—Mateu 20:18, 19.

Unoyu ukhali ulendo wacitatu wakuti Yezu akhapanga anyakupfundzace pya kufa na kulamuswa kwace muli akufa. (Mateu 16:21; 17:22, 23) Mbwenye, paulendo unoyu iye alonga kuti anadzaphiwa pa muti. Anyakupfundza akhambvesera, mbwenye nee akhabvesesa pikhalonga iye. Panango iwo akhanyerezera kuti umambo wa Izraeli mbudabwezereswa pontho pa dziko yapantsi thangwi akhafuna kukhala na mbiri na cilemedzo pabodzi na Kristu mu umambo wa pa dziko yapantsi.



[image: Tiyago na Juwau]



Mai wa mpostolo Tiyago na Juwau, wakuti panango ndi Salome akhalipombo paulendo unoyu. Yezu akhadapasa apostolo anewa dzina yakuti isabveka “ana a njazi” thangwi ya makhaliro awo akuipirwa mwakucimbiza. (Marko 3:17; Luka 9:54) Mu ndzidzi uzinji, iwo akhafuna kakamwe kukhala na cidzo mu Umambo wa Kristu. Mai wawo akhadziwa pyenepi. Natenepa iye afendedzera Yezu, agodama mbaphemba pinthu mu dzina ya anace. Yezu abvundza: “Usafunanji?” Iye alonga: “Ndisaphemba kuti ananga awiri awa akhale na imwe mu Umambo wanu, m’bodzi kunkono wanu wamadyo unango kunkono wanu wabzwere.”—Mateu 20:20, 21.

Mwandimomwene, phembo ineyi yabuluka kuna Tiyago na Juwau. Yezu akhadamala kale kulonga kuti mbadapaswa manyadzo pontho mbadapwazwa. Ndi thangwi yace iye aapanga: “Imwe nkhabe dziwa pinaphemba imwe. Kodi imwe munakwanisa kumwera mu ndiko inafuna ine kumwera?” Iwo antawira: “Tinakwanisa.” (Mateu 20:22) Panango iwo nee akhabvesesa kuti pyenepi pikhabvekanji kwa iwo.

Ngakhale tenepo, Yezu aapanga: “Ndimomwene kuti imwe munadzamwera ndiko yanga, mbwenye pyakukhala kunkono wanga wamadyo na wabzwere sine tayu anatonga pyenepi, mbuto zenezi ndi za ale adasankhulwa na Baba wanga.”—Mateu 20:23.

Apostolo anango khumi aipirwa pidadzindikira iwo phembo idacita Tiyago na Juwau. Kodi Tiyago na Juwau ndiwo adatomesa toera apostolo aketesane kuti mbani akhali nkulu pakati pawo? (Luka 9:46-48) Ife nee tisapidziwa, mbwenye phembo ineyi yakumalisa isapangiza kuti apostolo 12 nee aphatisira uphungu wa Yezu unalonga pya kufunika kwa kukhala ninga mwanang’ono. Iwo akhapitiriza kukhala na cifuno cakukhala na cidzo.

Yezu aona kuti pikhali pyakuthema kuaphedza thangwi pyenepi pikhabweresa nkandzo. Iye acemera onsene Khumi na Awiri mbaasandika mwaufuni, mukulonga: “Imwe musadziwa kuti atongi a dziko asatonga anthu ninga munafunira iwo, pontho akulu-akulu awo asaphatisira mphambvu zawo toera kuponderera anthu. Pyenepi nee pisafunika kucitika pakati panu; mbwenye ule anafuna kukhala nkulu pakati panu asafunika kukhala ntumiki wanu, pontho ule anafuna kukhala wakutoma pakati panu asafunika kukhala bitcu wa onsene.”—Marko 10:42-44.

Buluka penepo, Yezu alonga citsandzo cikhafunika iwo kutowezera. Iye alonga: “Mwana wa munthu nee abwera toera kutumikirwa, mbwenye toera kutumikira na kupereka umaso wace ninga ciomboli toera kuombola anthu azinji.” (Mateu 20:28) Yezu akhatumikira anango mu pyaka pitatu. Iye apitiriza kucita pyenepi mpaka kufera anthu! Anyakupfundza akhafunika kutowezera Kristu, mukutumikira anango m’mbuto mwakutumikirwa na kukhala akucepeseka m’mbuto mwakufuna kukhala na cidzo.







	            Yezu akhunganya tani anyakupfundzace thangwi ya pinthu pikhafuna kucitika ntsogolo?



	            Apostolo awiri aphembanji kuna Yezu, mphapo apostolo anango apibva tani?



	            Kodi Yezu aphedza tani apostolo ace thangwi ya cifuno cawo cakukhala na cidzo?











^ (Luk. 18:31-34) Buluka penepo Yezu aenda pakhundu na apostolo ace 12 mbaapanga: “Bveserani, ife tiri kuenda ku Yerusalemu, pinthu pyonsene pidalembwa na aprofeta thangwi ya Mwana wa munthu pinadzakwanirisika.* 32 Iye anadzaperekwa m’manja mwa anthu a madzindza anango, iwo anadzansingirira, anadzantikana mbam’phulira mata. 33 Angamala kunkwapula, iwo anamupha, mbwenye pa ntsiku yacitatu, iye anadzalamuswa muli akufa.” 34 Mbwenye apostolo nee abvesesa pinthu pidalonga iye, thangwi mabvekero a mafala anewa akhali akubisika kwa iwo.

Peno: “pinadzacitika.”


^ ndima 2 (Juw. 11:16) Penepo Tomasi anacemerwa Dhidhimo apanga anyakupfundza andzace kuti: “Tendenimbo, toera tife pabodzi na Yezu.”



^ ndima 2 (Juw. 11:47-53) Natenepa akulu a anyantsembe na Afarisi agumanya Nsoka wa Anyakutonga Miseru mbalonga: “Tinacitanji, thangwi munthu uyu akucita pirengo pizinji?” 48 Ife tingansiya mbapitiriza tenepa, anthu onsene anan’khulupira. Buluka penepo Aroma anabwera mbatikwatira templo yathu na mbumba yathu.” 49 Mbwenye m’bodzi mwa iwo anacemerwa Kaifa, wakuti akhali nkulu wa anyantsembe caka ceneci, aapanga: “Imwe nkhabe cinthu cinadziwa imwe, 50 mphyadidi kwa imwe kuti munthu m’bodzi afere anthu m’mbuto mwa kufudzwa mbumba yonsene.” 51 Iye nee alonga pyenepi thangwi yakufuna kwace, mbwenye nakuti iye akhali nyantsembe wankulu mu caka ceneci, iye alonga mwanyapantsi kuti Yezu mbadafera mbumba yace, 52 tayu basi kufera mbumba yace, mbwenye toera kugumanya ana a Mulungu adabalalika kuti akhale akuphatana. 53 Kutomera pa ntsiku ineyi iwo akhabverana toera kumupha.



^ ndima 3 (Mat. 20:18, 19) “Bveserani, ife tiri kuenda ku Yerusalemu, kweneko Mwana wa munthu anadzaperekwa kuna akulu a anyantsembe na apfundzisi a mwambo. Iwo anadzatonga kuti iye aphiwe, 19 pontho iwo anadzampereka kuna anthu a madzindza anango toera ansingirire, ankwapule na kumupha pamuti; mbwenye pa ntsiku yacitatu iye anadzalamuswa muli akufa.”



^ ndima 4 (Mat. 16:21) Kubulukira pa ndzidzi unoyu, Yezu atoma kufokotozera anyakupfundzace kuti iye asafunika kuenda ku Yerusalemu. Kweneko iye anathabuswa kakamwe na akulu a mbumba, akulu a anyantsembe na apfundzisi a mwambo. Buluka penepo anaphiwa, mbwenye pa ntsiku yacitatu iye analamuswa muli akufa.



^ ndima 4 (Mat. 17:22, 23) Pikakhala Yezu pabodzi na anyakupfundzace ku Galileya, aapanga tenepa: “Mwana wa munthu anadzaperekwa m’manja mwa anthu, 23 iwo anamupha, mbwenye pa ntsiku yacitatu iye anadzalamuswa muli akufa.” Natenepa anyakupfundzace atsukwala kakamwe.



^ ndima 5 (Mar. 3:17) Tiyago na Juwau ana a Zebhedheu (iye aapasambo dzina ya Bhoanerje, yakuti isabveka “Ana a Njazi”),



^ ndima 5 (Luk. 9:54) Nyakupfundza Tiyago na Juwau mudaona iwo pyenepi, alonga: “Mbuya, musafuna kuti tiphembe moto ubwere buluka kudzulu toera kuafudza?”



^ ndima 5 (Mat. 20:20, 21) Penepo nkazi wa Zebhedheu na anace awiri, afendedzera Yezu, an’godamira toera kum’phemba cinthu. 21 Yezu ambvundza: “Usafunanji?” Nkazi atawira: “Ndiri kuphemba kuti ananga awiri awa akhale na imwe mu Umambo wanu, m’bodzi kunkono wanu wamadyo unango kunkono wanu wabzwere.”



^ ndima 1 (Mat. 20:22) Pakuntawira, Yezu apanga anace: “Imwe nkhabe dziwa pinaphemba imwe. Kodi imwe munakwanisa kumwera mu ndiko inafuna ine kumwera?” Iwo antawira: “Tinakwanisa.”



^ ndima 2 (Mat. 20:23) Yezu aapanga: “Ndimomwene kuti imwe munadzamwera ndiko yanga, mbwenye pyakukhala kunkono wanga wamadyo na wabzwere sine tayu anatonga pyenepi, mbuto zenezi ndi za ale adasankhulwa na Babanga.”



^ ndima 3 (Luk. 9:46-48) Buluka penepo, anyakupfundza atoma kuketesana kuti mbani nkulu kakamwe pakati pawo. 47 Yezu pidadziwa iye manyerezero a m’mitima yawo, akwata mwanang’ono, amuikha pakhundu pace, 48 mbaapanga: “Munthu onsene anatambira mwanang’ono uyu mu dzina yanga, akutambirambo ine; pontho munthu onsene ananditambira, akutambirambo Ule adandituma. Thangwi ule anacepeseka mbakhala ninga mwanang’ono pakati pa imwe monsene, unoyu ndiye nkulu.”



^ ndima 4 (Mar. 10:42-44) Mbwenye Yezu aacemera, mbaapanga: “Imwe musadziwa kuti atongi a dziko asatonga anthu ninga munafunira iwo, pontho akulu-akulu awo asaphatisira mphambvu zawo toera kuponderera anthu. 43 Pyenepi nee pisafunika kucitika pakati panu; mbwenye ule anafuna kukhala nkulu pakati panu asafunika kukhala ntumiki wanu, 44 pontho ule anafuna kukhala wakutoma pakati panu asafunika kukhala bitcu wa onsene.



^ ndima 5 (Mat. 20:28) Munjira ibodzi ene, Mwana wa munthu nee abwera toera kutumikirwa, mbwenye toera kutumikira na kupereka umaso wace ninga ciomboli toera kuombola anthu azinji.”









[image: Zakeu ali m’muti]




NSOLO 99

Yezu Awangisa Aboliboli, Pontho Aphedza Zakeu


MATEU 20:29-34 MARKO 10:46-52 LUKA 18:35–19:10

	           YEZU AWANGISA ABOLIBOLI KU YERIKO



	           ZAKEU, NYAKULIPISA MISONKHO ATCUNYUKA










Yezu na anthu akhacita na iye ulendo afika ku Yeriko. Kubuluka ku Yeriko mpaka ku Yerusalemu ndi nsindzo wa ntsiku yamumphu. Pisaoneka kuti pakhali na mizinda miwiri ikhacemerwa Yeriko: Nzinda wakale na nzinda upswa udamangwa na Aroma. Kubuluka ku nzinda wakale mpaka ku nzinda upswa ukhali nsindzo cifupi na makilometru mawiri. Mu ndzidzi wakuti Yezu na mwinji abuluka mu ubodzi mwa mizinda ineyi mbadzati kufika ku nzinda unango, aboliboli awiri akuphemba-phemba abva dzumbi ya anthu. M’bodzi wawo akhacemerwa Bhartimeu.

Pidabva iwo kuti Yezu akupita na penepo, Bhartimeu na ndzace atoma kukhuwa: “Mbuya, Mwana wa Dhavidhi tibverenimbo ntsisi.” (Mateu 20:30) Anango pakati pa mwinji ayesera kuamatamisa, mbwenye iwo apitiriza kukhuwa. Pidabva Yezu pyenepi, iye alimira. Iye aphemba anthu akhali cifupi na iye toera kucemera ale akhakhuwa. Iwo aenda kuna anyakuphemba-phemba mbapanga m’bodzi wa iwo: “Khala na cipapo! Lamuka; iye asakucemera.” (Marko 10:49) Mwakukomerwa, boliboli unoyu adula nguwo yace yakunja mbaenda kuna Yezu.



[image: Yezu akuwangisa boliboli]



Yezu abvundza: “Musafuna ndicitenji kuna imwe?” Uwiri wawo antawira: “Mbuya, tisafuna kuti mufungule maso athu.” (Mateu 20:32, 33) Yezu aabvera ntsisi, mbakhuya maso awo. Buluka penepo iye apanga m’bodzi wa iwo: “Ndoko. Cikhulupiro cako cakuwangisa.” (Marko 10:52) Uwiri wawo atoma kuona mbasimba Mulungu. Pidaona anthu pyenepi asimbambo Mulungu. Amuna adawangiswa atoma kutowera Yezu.

Pikhapita Yezu na ku Yeriko, iye akhadazungulirwa na anthu azinji. Onsene akhafuna kuona munthu adawangisa aboliboli. Nakuti anthu akhapfinyirirana, anango nee akhakwanisa kuona Yezu. M’bodzi wa iwo akhali Zakeu. Iye akhali ntsogoleri wa anyakulipisa misonkho mu nzinda wa Yeriko na mu pisa pinango cifupi na Yeriko. Nakuti akhali wakubvira, iye nee akhakwanisa kuona pinthu pikhacitika. Natenepa, iye athamanga kuenda kutsogolo mbakwira m’muti wa nsambvu wakuti ukhali n’njira ikhapita na Yezu. Pikhali iye m’muti, Zakeu akhakwanisa kuona mwadidi pinthu pyonsene. Pidafika Yezu dhuzi, aona Zakeu m’muti mbalonga: “Zakeu, tcita mwakucimbiza, thangwi lero ndinakhala mulendo kunyumba kwako.” (Luka 19:5) Iye atcita mbaenda kunyumba kwace mwakucimbiza toera kutambira mulendo wace.

Pidaona anthu kuti Yezu akuenda kunyumba kwa Zakeu, iwo atoma kudungunya. Iwo akhanyerezera kuti nee mphyakuthema kuti Yezu aenda kunyumba ya munthu wakudziwika ninga nyakudawa. Zakeu akhali wakupfuma thangwi mu ndzidzi ukhalipisa iye misonkho akhabera anthu.

Mu ndzidzi ukhapita Yezu n’nyumba ya Zakeu, anthu akhadungunya mbalonga: “Iye aenda kafikira panyumba ya munthu wakudawa.” Mbwenye Yezu akwanisa kuona kuti Zakeu mbadatcunyuka. Pontho Yezu nee atsukwala napyo. Zakeu alamuka mbalonga: ‘Mbuya, ndinagawa pinthu pyanga pakati-nakati, khundu ibodzi mbandiipasa anyakutcerenga. Pontho, pyonsene pidabera ine anthu thangwi yakuapambizira, ndinaabwezera kanai.’—Luka 19:7, 8.

Pyenepi pisapangiza kuti Zakeu atcunyukadi. Panango iye akwanisa kulengesa kobiri mukuphatisira mabukhu akhalemba iye pya misonkho mu ndzidzi ukhatambira iye kobiri ya Ayuda. Pontho iye apikira kuti mbadaabwezera kupiringana kanai. Pyenepi pikhapiringana pikhaphemba mwambo wa Mulungu kuna munthu anabera ndzace mwampfakafaka. (Eksodo 22:1; Levitiko 6:2-5) Kusiyapo pyenepi, Zakeu akhadapikira kupasa anyakutcerenga khundu ibodzi ya mpfuma yace.

Yezu akomerwa kakamwe na kutcunyuka kudapangiza Zakeu, buluka penepo iye apanga anthu: “Lero cipulumuso cafika panyumba ino, thangwi iyembo ndi mwana wa Abhrahamu. Thangwi Mwana wa munthu abwera toera kusaka na kupulumusa ale adatayika.”—Luka 19:9, 10.

Yezu akhadalonga kale pya makhaliro a anthu “akutayika” mukuphatisira nsangani wa mwana wakutayika. (Luka 15:11-24) Natenepa iye aphatisira pidacitikira Zakeu ninga citsandzo candimomwene ca munthu wakuti akhadatayika mbagumanika. Atsogoleri auphemberi na atowereri awo atoma kusumula Yezu na kumpasa mulando thangwi yakutsalakana mwadidi anthu ninga Zakeu. Mbwenye Yezu akhapitiriza kusaka ana akutayika a Abhrahamu toera kuaphedza.







	            Kodi Yezu agumana kupi aboliboli akuphemba-phemba, pontho iye acitanji kuna iwo?



	            Kodi Zakeu akhali ani, pontho apangiza tani kuti atcunyuka?



	            Tisapfundzanji kubulukira munjira idatsalakana Yezu Zakeu?











^ (Mat. 20:29-34) Pikhabuluka iwo ku Yeriko, mwinji wa anthu wantowera. 30 Penepo amuna awiri akuti akhali maboliboli akhali nawa n’khundu mwa nseu. Pidabva iwo kuti Yezu akupita, atoma kukhuwa: “Mbuya, Mwana wa Dhavidhi, tibverenimbo ntsisi!” 31 Mbwenye mwinji wa anthu waasandika, mbuapanga toera amatame; m’mbuto mwace, iwo athimiza kukhuwa, mbalonga: “Mbuya, Mwana wa Dhavidhi, tibverenimbo ntsisi!” 32 Penepo Yezu alimira, aacemera mbaabvundza: “Musafuna ndicitenji kuna imwe?” 33 Iwo antawira: “Mbuya, tisafuna kuti mufungule maso athu.” 34 Yezu aabvera ntsisi, mbakhuya maso awo, penepo pene iwo atoma pontho kuona, mbatowera Yezu.



^ (Mar. 10:46-52) Penepo iwo afika ku Yeriko. Mbwenye mu ndzidzi ukhabuluka iye mu Yeriko pabodzi na anyakupfundzace na mwinji wa anthu, Bhartimeu (mwana wa Timeu), boliboli wakuphemba-phemba akhali nawa n’khundu mwa nseu. 47 Pidabva iye kuti Yezu wa ku Nazareti akupita, atoma kukhuwa mbati: “Yezu, Mwana wa Dhavidhi, ndibverenimbo ntsisi!” 48 Natenepa, anthu azinji atoma kunsandika, mbampanga toera amatame, mbwenye iye apitiriza kukhuwa kakamwe: “Mwana wa Dhavidhi, ndibverenimbo ntsisi!” 49 Penepo Yezu alimira mbalonga: “Ncemereni abwere.” Natenepa iwo acemera boliboli, mbampanga: “Khala na cipapo! Lamuka; iye asakucemera.” 50 Natenepa, iye ataya kapoti wace, alamuka mwakucimbiza mbaenda kuna Yezu. 51 Yezu ambvundza: “Usafuna ndicitenji kuna iwe?” Boliboli alonga: “Mpfundzisi, ndiphedzeni toera ndikwanise kuona pontho.” 52 Yezu ampanga: “Ndoko. Cikhulupiro cako cakuwangisa.” Penepo pene iye atoma pontho kuona, mbatoma kutowera Yezu.



^ ndima 2 (Mat. 20:30) Penepo amuna awiri akuti akhali maboliboli akhali nawa n’khundu mwa nseu. Pidabva iwo kuti Yezu akupita, atoma kukhuwa: “Mbuya, Mwana wa Dhavidhi, tibverenimbo ntsisi!”



^ ndima 2 (Mar. 10:49) Penepo Yezu alimira mbalonga: “Ncemereni abwere.” Natenepa iwo acemera boliboli, mbampanga: “Khala na cipapo! Lamuka; iye asakucemera.”



^ ndima 3 (Mat. 20:32, 33) Penepo Yezu alimira, aacemera mbaabvundza: “Musafuna ndicitenji kuna imwe?” 33 Iwo antawira: “Mbuya, tisafuna kuti mufungule maso athu.”



^ ndima 3 (Mar. 10:52) Yezu ampanga: “Ndoko. Cikhulupiro cako cakuwangisa.” Penepo pene iye atoma pontho kuona, mbatoma kutowera Yezu.



^ ndima 4 (Luk. 19:5) Pidafika Yezu pa mbuto ineyi, ayang’ana ndzulu mbampanga: “Zakeu, tcita mwakucimbiza, thangwi lero ndinakhala mulendo kunyumba kwako.”



^ ndima 6 (Luk. 19:7, 8) Pidaona iwo pyenepi, anthu onsene atoma kudungunya, mbati: “Iye aenda kafikira panyumba ya munthu wakudawa.” 8 Mbwenye Zakeu alimira mbapanga Yezu: “Mbuya, ndinagawa pinthu pyanga pakati-nakati, khundu ibodzi mbandiipasa anyakutcerenga. Pontho, pyonsene pidakwatira ine munthu thangwi yakumpambizira mulando, ndinam’bwezera kanai.”



^ ndima 1 (Eks. 22:1) “Se um homem furtar uma ovelha ou um touro e o abater ou vender, deve dar cinco touros em compensação pelo touro e quatro ovelhas pela ovelha.




^ ndima 1 (Lev. 6:2-5) “Se alguém* pecar e se comportar de modo infiel para com Jeová, por enganar o seu próximo a respeito de algo que lhe foi confiado ou que lhe foi deixado como garantia, ou se ele roubar ou defraudar o seu próximo, 3 ou encontrar algo perdido e mentir a respeito disso, e se ele jurar falsamente a respeito de qualquer um desses pecados que cometer, isto é o que ele deve fazer: 4 se ele pecou e é culpado, deve devolver o que roubou, o que extorquiu, o que tirou por meio de fraude, o que foi confiado aos seus cuidados, a coisa perdida que encontrou, 5 ou qualquer coisa a respeito da qual tenha jurado falsamente, e deve pagar a quantia integral, acrescida de um quinto do seu valor. Irá dá-la ao dono, no dia em que se provar a sua culpa.




^ ndima 2 (Luk. 19:9, 10) Penepo Yezu alonga: “Lero cipulumuso cafika panyumba ino, thangwi iyembo ndi mwana wa Abhrahamu. 10 Thangwi Mwana wa munthu abwera toera kusaka na kupulumusa ale adatayika.”









[image: Nyabasa akubweza kobiri ya parata kuna mbuya wace]




NSOLO 100

Nsangani Wa Kobiri Khumi Za Parata


LUKA 19:11-28

	           NSANGANI WA YEZU UNALONGA PYA KOBIRI KHUMI ZA PARATA










Maseze Yezu akhaenda ku Yerusalemu, panango iye apitiriza kukhala panyumba ya Zakeu pabodzi na anyakupfundzace. Iwo akhakhulupira kuti mwakukhonda dembuka “Umambo wa Mulungu” unadzakhadzikiswa, pontho Yezu anadzakhala Mambo. (Luka 19:11) Mbwenye anyakupfundza nee akhabvesesa pyenepi, pontho nee akhabvesesa kuti Yezu akhafunika kufa. Natenepa iye alonga nsangani toera kuaphedza kuona kuti Umambo mbudabwera ntsogolo.

Iye alonga: “Mamuna unango wakuti ndi mwana wa mambo aenda ku dziko yakutali kakamwe toera akhazikiswe ninga mambo, angamala abwerere.” (Luka 19:12) Ulendo unoyu ukhali wakulapha kakamwe. Mwakukhonda penula, Yezu ndi “mwana wa mambo” akhafuna kuenda ku “dziko yakutali,” kudzulu, toera kupaswa Umambo na Baba wace.

Mu nsangani, “mwana wa mambo” mbadzati cita ulendo wace, iye acemera anyabasa ace khumi mbaapasa kobiri khumi za parata, buluka penepo iye aapanga: “Citani malonda na kobiri izi mpaka kubwera kwanga.” (Luka 19:13) Kobiri zenezi zikhali za ntengo ukulu. Natenepa nyakulima akhafunika kuphata basa miyezi yakupiringana mitatu toera kutambira kobiri ibodzi.

Panango anyakupfundza anyerezera kuti ndiwo akhalandaniswa na anyabasa anewa khumi, thangwi Yezu akhadamala kale kualandanisa na anyabasa akubvuna. (Mateu 9:35-38) Yezu nee akhaphemba anyakupfundzace toera kucita basa yakubvuna mbeu. M’mbuto mwace iye akhalonga pya kubvuna anyakupfundza akuti mbadacita khundu mu Umambo wa Mulungu. Anyakupfundza aphatisira maluso awo na pinthu pyawo toera kusaka anthu akuti mbadacita khundu mu Umambo.

Ninji pontho pikhafuna Yezu kupfundzisa mu nsangani unoyu? Iye alonga kuti anthu a mu dziko yace “amuida [mwana wa mambo] mbatuma aimiriri awo toera aende kampanga kuti: ‘Ife nkhabe funa kuti iwe ukhale mambo wathu.’” (Luka 19:14) Anyakupfundza akhadziwa kuti Ayuda akhakhonda Yezu, pontho akhadziwa kuti anango akhafuna kumupha. Pidafa Yezu mbaenda kudzulu, Ayuda apangiza kuti akhaida Yezu mukutcinga anyakupfundzace. Anyakutcinga anewa apangiza pakweca kuti iwo nee akhafuna kuti Yezu akhale Mambo.—Juwau 19:15, 16; Mabasa 4:13-18; 5:40.

Mu ndzidzi udaenda ‘mamuna wakuti ndi mwana wa mambo’ katambira ‘umambo’ mpaka kubwerera kwace, kodi anyabasa khumi aphatisira tani kobiri zawo? Yezu alonga: “Pidabwerera iye pakumala kukhazikiswa ninga mambo, acemeresa anyabasa akhadapasa iye kobiri yace toera aone kuti ndi kobiri zingasi zidawina iwo na malonda adacita iwo. Natenepa, wakutoma abwera mbalonga: ‘Mbuya, na kobiri yanu ibodzi ya parata, ndawina kobiri khumi za parata.’ Mambo ampanga: ‘Wacita mwadidi, ndiwe nyabasa wadidi! Nakuti wakhulupirika mu pinthu pyakucepa, unadzatonga mizinda khumi.’ Waciwiri abwera, mbalonga: ‘Mbuya, na kobiri yanu ibodzi ya parata, ndawina kobiri zixanu za parata.’ Iye apangambo nyabasa unoyu: ‘Iwembo unadzatonga mizinda mixanu.’”—Luka 19:15-19.

Khala anyakupfundza adzindikira kuti iwo akhali ninga anyabasa akuti aphatisira mwakukwana ndzidzi na pinthu pyawo toera kucita anyakupfundza azinji, akhafunika kukhala na cinyindiro cakuti Yezu akhakomerwa na mabasa akhacita iwo. Akhanyindirambo kuti Yezu anadzaapasa nkhombo thangwi ya phinga yawo. Anyakupfundza a Yezu akhathimbana na pinthu pyakusiyana-siyana mu umaso, pontho akhali na maluso akusiyana-siyana. Ngakhale tenepo, Yezu wakuti atambira ‘umambo’ anadzaapasa nkhombo thangwi yakuwangisira kwawo m’basa yakucita anyakupfundza.—Mateu 28:19, 20.

Pakumalisa kwa nsangani unoyu, Yezu afokotoza kusiyana kwa pidacita anyabasa apfemba na pidacita nyabasa m’bodzi. Iye alonga: “Mbwenye unango abwera, mbalonga: ‘Mbuya, kobiri yanu iyi, ine ndikhadaikoya mu nguwo. Ndacita pyenepi thangwi ndisakugopani, imwe ndimwe munthu wakuuma ntima kakamwe; musakwata pidakhonda imwe kukoyesa, pontho musabvuna pidakhonda imwe kubzwala.’ Mambo ampanga: ‘Thangwi ya mafala ako, ndinakupanga kuti ndiwe nyabasa wakuipa. Walonga kuti ukhapidziwa kuti ndine munthu wakuuma ntima, ndisakwata pidakhonda ine kukoyesa, mbandibvuna pidakhonda ine kubzwala? Mphapo thangwi yanji wakhonda kukoyesa kobiri yanga kubhanko? Pakubwera kwanga, mbidaitambira na m’bairo.’ Natenepa, iye apanga ale akhali cifupi: ‘Nkwatireni kobiri iri na iye mbamuipasa ule ali na kobiri khumi za parata.’”—Luka 19:20-24.

Nakuti nyabasa unoyu nee aphata basa toera kuthimizira mpfuma ya umambo wa mbuyace, iye aluza pyonsene. Apostolo asadikhira ndzidzi unafuna Yezu kutonga mu Umambo wa Mulungu. Mwakubverana na pidalonga iye thangwi ya nyabasa wakumalisa, iwo adzindikira kuti angakhonda kukhala aphinga, iwo nee anadzakhala na mbuto mu Umambo unoyu.

Mafala a Yezu awangisa anyakupfundza akukhulupirika toera kuwangisira kakamwe. Iye amalisa na kulonga: “Ine ndinakupangani kuti munthu onsene ali na cinthu, anadzapaswa pizinji, mbwenye ule adasowa cinthu, anadzapokoserwa ciri na iye.” Alongambo kuti anyamalwa ace, akuti nee asafuna kuti iye ‘akhale mambo wawo,’ anadzaphiwa. Natenepa Yezu apitiriza na ulendo wace wakuenda ku Yerusalemu.—Luka 19:26-28.







	            Thangwi yanji Yezu alonga pya nsangani wa kobiri za parata?



	            Mbani ‘mamuna wakuti ndi mwana wa mambo,’ pontho ndi dziko ipi idaenda iye?



	            Anyabasa mbani, pontho ndi anthu api akuti akhamuida?



	            Anyabasa adatambira nkhombo asiyana tani na nyabasa adakwatirwa kobiri ya parata?











^ ndima 1 (Luk. 19:11) Mukhabvesera iwo pyenepi, Yezu alonga nsangani unango. Iye acita pyenepi thangwi iwo akhali cifupi na Yerusalemu, pontho anyakupfundzace akhanyerezera kuti angafika kweneko, Umambo wa Mulungu mbudaoneka mwakucimbiza.



^ ndima 2 (Luk. 19:12) Natenepa Yezu alonga: “Mamuna unango wakuti ndi mwana wa mambo aenda ku dziko yakutali kakamwe toera akhazikiswe ninga mambo, angamala abwerere.



^ ndima 3 (Luk. 19:13) Iye acemera anyabasace khumi, aapasa kobiri khumi za parata,* mbaapanga: ‘Citani malonda na kobiri izi mpaka kubwera kwanga.’

Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.


^ ndima 4 (Mat. 9:35-38) Buluka penepo, Yezu atoma kufamba m’mizinda yonsene na pisa pyonsene, akhapfundzisa m’masinagoga awo mbamwaza mphangwa zadidi za Umambo na kuwangisa mitundu yonsene ya mautenda akhali na anthu. 36 Pidaona iye mwinji wa anthu, Yezu aabvera ntsisi, thangwi iwo akhapwazwa na kutsalakanwa mwakuipa ninga mabira akusowa nkumbizi. 37 Penepo Yezu apanga anyakupfundzace: “Mwandimomwene, basa yakubvuna ndi ikulu, mbwenye anyabasa acepa. 38 Natenepa, phembani Mwanaciro munda kuti atumize anyabasa toera kubvuna.”



^ ndima 5 (Luk. 19:14) Mbwenye anthu a mu dziko yace amuida mbatuma aimiriri awo toera aende kampanga kuti: ‘Ife nkhabe funa kuti iwe ukhale mambo wathu.’



^ ndima 5 (Juw. 19:15, 16) Mbwenye iwo akhuwa: “Mupheni! Mupheni! Mbamanikwe pamuti!”* Pilato aabvundza: “Ndisafunika kupha mambo wanu?” Akulu a anyantsembe atawira: “Ife nkhabe mambo unango, mambo wathu ndi Sezari basi.” 16 Penepo Pilato ampereka kuna iwo toera aphiwe pamuti. Natenepa iwo akwata Yezu mbaenda naye.

Peno: “mbaphiwe pamuti.”


^ ndima 5 (Mab. 4:13-18) Pidaona iwo cipapo ca Pedhru na Juwau, na kudziwa kuti iwo akhali anthu ene pyawo akuti nee apfundza kakamwe,* iwo adzumatirwa. Penepo adzindikira kuti iwo akhali pabodzi na Yezu. 14 Iwo nee akhali na cakulonga, thangwi munthu adawangiswa akhadalimira penepo pabodzi na iwo. 15 Natenepa iwo aapanga toera abuluke kunja kwa Thando Ikulu Yakutongera Miseru, mbatoma kubvundzana okha-okha, 16 kuti: “Tinacitanji na amuna awa? Thangwi iwo acitadi cirengo cikulu kakamwe cidadziwika kuna anthu onsene anakhala mu Yerusalemu, ife tinacimwana kupokanya pyenepi. 17 Mbwenye toera pikhonde kupitiriza kumwazika kuna anthu, tendeni tiathuse, mbatiapanga kuti akhonde kupanga pontho munthu unango pya dzina ineyi.” 18 Penepo iwo aacemera, mbaapanga kuti akhonde kulonga cinthu nee kupfundzisa munthu mu dzina ya Yezu.

Peno: “adakhonda pfundza,” nee pisabveka munthu adakhonda kuenda kapfundza kuxikola, mbwenye pisabveka kuti nee akhadapfundza maxikola a akulu a mauphemberi.


^ ndima 5 (Mab. 5:40) Iwo abvera uphungu wace, acemera apostolo, mbaakwapula.* Buluka penepo aapanga toera akhonde kulonga pontho pya dzina ya Yezu, mbaasiya toera aende.

Peno: “mbaamenya.”


^ ndima 6 (Luk. 19:15-19) “Pidabwerera iye pakumala kukhazikiswa ninga mambo, acemeresa anyabasa akhadapasa iye kobiri yace toera aone kuti ndi kobiri zingasi zidawina iwo na malonda adacita iwo. 16 Natenepa, wakutoma abwera mbalonga: ‘Mbuya, na kobiri yanu ibodzi ya parata,* ndawina kobiri khumi za parata.’* 17 Mambo ampanga: ‘Wacita mwadidi, ndiwe nyabasa wadidi! Nakuti wakhulupirika mu pinthu pyakucepa, unadzatonga mizinda khumi.’ 18 Waciwiri abwera, mbalonga: ‘Mbuya, na kobiri yanu ibodzi ya parata,* ndawina kobiri zixanu za parata.’* 19 Iye apangambo nyabasa unoyu: ‘Iwembo unadzatonga mizinda mixanu.’

Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.
Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.
Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.
Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.


^ ndima 7 (Mat. 28:19, 20) Natenepa, ndokoni kuna anthu a madzindza  onsene, apfundziseni toera akhale anyakupfundza anga, mbamuabatiza mu dzina ya Baba, na ya Mwana na ya nzimu wakucena, 20 apfundziseni toera kubvera pinthu pyonsene pidakupangani ine. Onani! Ine ndiri na imwe ntsiku zonsene mpaka kumala kwa makhaliro a dziko.”*

Onani Mabvekero a Mafala Anango.



^ ndima 8 (Luk. 19:20-24) Mbwenye unango abwera, mbalonga: ‘Mbuya, kobiri yanu iyi, ine ndikhadaikoya mu nguwo. 21 Ndacita pyenepi thangwi ndisakugopani, imwe ndimwe munthu wakuuma ntima kakamwe; musakwata pidakhonda imwe kukoyesa, pontho musabvuna pidakhonda imwe kubzwala.’ 22 Mambo ampanga: ‘Thangwi ya mafala ako, ine ndinakupanga kuti ndiwe nyabasa wakuipa. Walonga kuti ukhapidziwa kuti ndine munthu wakuuma ntima, ndisakwata pidakhonda ine kukoyesa, mbandibvuna pidakhonda ine kubzwala? 23 Mphapo thangwi yanji wakhonda kukoyesa kobiri yanga kubhanko? Pakubwera kwanga, mbidaitambira na m’bairo.’* 24 “Natenepa, iye apanga ale akhali cifupi: ‘Nkwatireni kobiri iri na iye mbamuipasa ule ali na kobiri khumi za parata.’*

Peno: “juru.”
Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.


^ ndima 2 (Luk. 19:26-28) Iye aatawira: ‘Ine ndinakupangani kuti munthu onsene ali napyo, anadzapaswa pizinji, mbwenye ule adasowa cinthu, anadzapokoserwa ciri na iye. 27 Kusiyapo pyenepi, bweresani anyamalwa anga ale adakhonda kuti ine ndikhale mambo wawo, apheni pamaso panga.’” 28 Pidamala iye kulonga pyenepi, apitiriza na ulendo wace kuenda ku Yerusalemu.









[image: Yezu alimira mbadabvala nguwo yakuthundwira na nthimba ya minga mu ndzidzi unalonga Pilato kuti asafunika kusudzulwa]




KHUNDU 6

Ntsiku Zakumalisa za Utumiki wa Yezu

‘Mambo wako ali kudza kuna iwe.’—Mateu 21:5




^ (Mat. 21:5) “Pangani mwana wankazi wa Sioni kuti: ‘Ona! Mambo wako akubwera kuna iwe, iye ndi wakucepeseka, akwira pa buru, inde, pa mwanaburu, mwana wa cinyama cakuthukula naco mitolo.’”









[image: Yezu atsamira meza, Mariya mbakaikha mafuta akununkhira munsolo mwace]




NSOLO 101

Cakudya N’nyumba Mwa Simau Ku Bhetanya


MATEU 26:6-13 MARKO 14:3-9 JUWAU 11:55–12:11

	           YEZU ABWERERA KU BHETANYA, CIFUPI NA YERUSALEMU



	           MARIYA AIKHA MAFUTA AKUNUNKHIRA MUNSOLO MWA YEZU










Yezu abuluka ku Yeriko mbaenda ku Bhetanya. Buluka ku Yeriko kuenda ku Bhetanya ukhali nsindzo wa makilometru 20, pontho ukhali wakunentsa kakamwe thangwi akhakwira nthunda. Lazaro na anakazi ace awiri akakhala ku Bhetanya, nsindzo wa makilometru cifupi na matatu buluka ku Yerusalemu. Cisa ca Bhetanya cikhali n’khundu-n’khundu mwa Phiri ya Milivera.

Ayuda azinji akhadafika mu Yerusalemu toera kucita Paskwa. Iwo afika nakweru toera ‘kucita mwambo wakuceneseka.’ Akhacita pyenepi khala panango aphata munthu wakufa peno acita cinthu cinango cakuti caacitisa kukhala akupswipa. (Juwau 11:55; Numero 9:6-10) Anango a iwo adafika nakweru agumanyikana mu templo. Iwo akhabvundzika khala Yezu anabwera pa Paskwa.—Juwau 11:56.

Anthu azinji akhaketesana thangwi ya Yezu. Atsogoleri auphemberi anango akhafuna kumanga Yezu toera kumupha. Natenepa, iwo alonga kuti munthu onsene anadziwa kuna Yezu, akhafunika kuadziwisa ‘toera aende kam’manga.’ (Juwau 11:57) Atsogoleri anewa akhadayesera kale kupha Yezu pidamala iye kulamusa Lazaro. (Juwau 11:49-53) Na thangwi ineyi, anango akhapenula khala Yezu anabwera pa Paskwa.

Yezu afika ku Bhetanya n’Cixanu, ‘ntsiku zitanthatu Paskwa mbidzati kutoma.’ (Juwau 12:1) N’sabudu, ntsiku 8 ya Nisane ikhatoma na kubira kwa dzuwa. Natenepa iye acita ulendo unoyu mbidzati fika Sabudu. Mwambo waciyuda ukhakhondesa kucita ulendo kuenda ku Yeriko mu cidodo ca n’Cixanu mpaka cidodo ca n’Sabudu. Panango Yezu aenda kunyumba kwa Lazaro ninga mukhacitira iye pakutoma.

Simau, wakuti akakhalambo mu Bhetanya, acemera Yezu pabodzi na anyakupfundzace kuphatanizambo Lazaro toera kuenda kadya n’Sabudu na masiku. Simau akhacemerwa ‘nyamatanya’, panango thangwi Yezu akhadamuwangisa kale. Nakuti Marta akhaphata basa mwaphinga iye atambira mwadidi alendo. Mariya akhabvesera Yezu pikhapfundzisa iye mbwenye pyenepi pyacitisa nthonga.

Mariya afungula ntete wakuti ukhali na ‘mafuta akununkhira, nardho wadidi.’ (Juwau 12:3) Mafuta anewa akhali akudhula kakamwe, ntengo wace ukhali wa madhenaryo 300, kobiri yakuti munthu akhafunika kuphata basa caka cibodzi toera kuitambira! Mariya aikha mafuta munsolo mwa Yezu na miyendo yace, buluka penepo mbapukuta miyendo ya Yezu na tsisi yace. Khwema ya mafuta anewa yamwazika n’nyumba mwonsene.

Anyakupfundza a Yezu aipirwa kakamwe mbabvundza: ‘Thangwi yanji ukubvunga mafuta anewa?’ (Marko 14:4) Yuda Iskariyoti aipirwa mbalonga: ‘Thangwi yanji mafuta anewa akununkhira nee aguliswa madhenaryo 300, kobiri ineyi mbiperekwa kuna anyakutcerenga?’ (Juwau 12:5) Mwandimomwene Yuda nee akhadzudzumika na anyakutcerenga. Iye akhaba kobiri ya m’bokosi ya anyakupfundza.

Yezu abvunulira Mariya mbalonga: ‘Thangwi yanji musaonesa nyatwa nkazi? Iye andicitira pinthu pyadidi. Imwe ndzidzi onsene muli na anyakutcerenga, mbwenye imwe nee munadzakhala na ine ndzidzi onsene. Pidaikha iye mafuta anewa akununkhira m’manungo mwanga, iye acita pyenepi toera kukhunganya kuikhwa kwanga. Mwandimomwene ndinakupangani, m’mbuto zonsene zinafuna kumwazwa mphangwa zenezi zadidi pa dziko yonsene, pidacita nkazi uyu pinadzalongwambo toera kunkumbukira.’—Mateu 26:10-13.

Yezu ali mu Bhetanya ntsiku ziwiri pontho anthu azinji akhadziwa kuti Yezu ali mwenemo. Ayuda azinji aenda kunyumba kwa Simau tayu basi toera kuona Yezu mbwenye toera kuonambo Lazaro, ‘ule adalamuswa na Yezu muli akufa.’ (Juwau 12:9) Akulu a anyantsembe akhacedza kuti anapha tani Yezu pabodzi na Lazaro. Atsogoleri auphemberi anewa akhanyerezera kuti anthu akakhulupira Yezu thangwi yakulamuswa muli akufa kwa Lazaro. Atsogoleri auphemberi akhali akuipa kakamwe!







	            Kodi Ayuda akhacedzanji mu templo?



	            Thangwi yanji Yezu afika ku Bhetanya n’Cixanu tayu n’Sabudu?



	            Ninji pidacita Mariya pyakuti pyacitisa nthonga, pontho Yezu ambvunulira tani?



	            Ninji pinapangiza kuti akulu anyantsembe akhali akuipa ntima kakamwe?











^ (Mat. 26:6-13) Yezu akhali ku Bhetanya n’nyumba mwa Simau wakuti akhadawangiswa utenda wace wa matanya. 7 Pa ndzidzi ukhadya* iye, abwera nkazi m’bodzi na ntete* wa mafuta akununkhira a ntengo ukulu kakamwe, mbatoma kuatsanulira munsolo mwa Yezu. 8 Mudaona iwo pyenepi, anyakupfundzace nee akomerwa napyo, mbalonga: “Thangwi yanji akubvunga mafuta papezi? 9 Mafuta anewa mbadakwanisa kuguliswa na ntengo ukulu kakamwe, mbatipereka kobiri ineyi kuna anyakutcerenga.” 10 Pidadziwa iye pyenepi, Yezu aapanga: “Thangwi yanji mukutsukwalisa nkazi uyu? Iye andicitira pinthu pyadidi kakamwe. 11 Thangwi anyakutcerenga muli nawo pabodzi ndzidzi onsene, mbwenye ine nee ndinakhala na imwe ndzidzi onsene. 12 Pidaikha iye mafuta akununkhira m’manungo mwanga, apicita toera kukhunganya kuikhwa kwa manungo anga ndingafa. 13 Mwandimomwene ine ndinakupangani kuti m’mbuto zonsene zinafuna kumwazwa mphangwa zadidi pa dziko yonsene, pidacita nkazi uyu pinadzalongwambo toera kunkumbukira.”

Peno: “pikhali iye pameza.”
Fala na Fala: “‘ntete wa alabhastro.’ Ntete ung’ono wakuti kale ukhacitwa na mwala unagumanika cifupi na Alabastron ku Ejitu.”


^ (Mar. 14:3-9) Pikhali iye ku Bhetanya mbakadya* n’nyumba mwa Simau wakuti akhadawangiswa utenda wa matanya, abwera nkazi m’bodzi na ntete* wa mafuta akununkhira. Mafuta anewa akhali nardho wakukhonda kubvungazwa na pinango, a ntengo ukulu kakamwe. Nkazi afungula ntete wa mafuta mbatoma kuatsanulira munsolo mwa Yezu. 4 Pidaona iwo pyenepi, anango atoma kulonga okha-okha mwakuipirwa: “Thangwi yanji akubvunga papezi mafuta akununkhira? 5 Mafuta anewa akununkhira, mbadakwanisa kuguliswa na ntengo wakupiringana madhenaryo 300, mbatipereka kobiri ineyi kuna anyakutcerenga!” Natenepa iwo aipirwa* kakamwe na nkazi unoyu. 6 Mbwenye Yezu alonga: “Nsiyeni pyace. Thangwi yanji mukutsukwalisa nkazi uyu? Iye andicitira pinthu pyadidi kakamwe. 7 Thangwi anyakutcerenga muli nawo pabodzi ndzidzi onsene, pontho ndzidzi onsene unafuna imwe munakwanisa kuacitira pinthu pyadidi. Mbwenye ine nee ndinakhala na imwe ndzidzi onsene. 8 Iye acita pidakwanisa iye. Atsanulira mwanyapantsi mafuta akununkhira m’manungo mwanga toera kukhunganya kuikhwa kwanga munthumbi. 9 Mwandimomwene ine ndinakupangani kuti m’mbuto zonsene zinafuna kumwazwa mphangwa zadidi pa dziko yonsene, pidacita nkazi uyu pinadzalongwambo toera kunkumbukira.”

Peno: “kukhala pameza.”
Fala na Fala: “‘ntete wa alabhastro.’ Ntete ung’ono wakuti kale ukhacitwa na mwala unagumanika cifupi na Alabastron ku Ejitu.”
Peno: “iwo alonga naye mwakuipirwa; iwo ansandika.”


^ ndima 2 (Juw. 11:55) Paskwa ya Ayuda ikhali cifupi, natenepa anthu azinji abuluka mupisa pyawo mbaenda ku Yerusalemu Paskwa mbidzati kutoma toera kuceneseka mwakubverana na mwambo.



^ ndima 2 (Num. 9:6-10) Porém, havia alguns homens que tinham ficado impuros por terem tocado num cadáver,* de modo que não puderam preparar o sacrifício pascoal naquele dia. Por isso, esses homens compareceram perante Moisés e Arão naquele dia 7 e disseram-lhe: “Ficámos impuros por termos tocado num cadáver.* Porque é que deveríamos ser impedidos de apresentar a Jeová a oferta no tempo determinado, juntamente com os outros israelitas?” 8 Por conseguinte, Moisés disse-lhes: “Esperem ali, e eu ouvirei o que Jeová ordenará a vosso respeito.” 9 Jeová disse então a Moisés: 10 “Diz aos israelitas: ‘Mesmo que alguém entre vocês ou das vossas gerações futuras fique impuro por ter tocado num cadáver* ou esteja numa viagem distante, ainda assim deve preparar o sacrifício pascoal para Jeová.




^ ndima 2 (Juw. 11:56) Iwo akhasaka Yezu, pontho pikhali iwo mu templo akhabvundzana unango na ndzace: “Musaona tani? Kodi iye nee anabwera pa phwando ino?”



^ ndima 3 (Juw. 11:57) Mbwenye akulu a anyantsembe na Afarisi akhadapereka ntemo wakuti munthu anadziwa kuna Yezu, asafunika kuadziwisa toera iwo akwanise kum’manga.



^ ndima 3 (Juw. 11:49-53) Mbwenye m’bodzi mwa iwo anacemerwa Kaifa, wakuti akhali nkulu wa anyantsembe caka ceneci, aapanga: “Imwe nkhabe cinthu cinadziwa imwe, 50 mphyadidi kwa imwe kuti munthu m’bodzi afere anthu m’mbuto mwa kufudzwa mbumba yonsene.” 51 Iye nee alonga pyenepi thangwi yakufuna kwace, mbwenye nakuti iye akhali nyantsembe wankulu mu caka ceneci, iye alonga mwanyapantsi kuti Yezu mbadafera mbumba yace, 52 tayu basi kufera mbumba yace, mbwenye toera kugumanya ana a Mulungu adabalalika kuti akhale akuphatana. 53 Kutomera pa ntsiku ineyi iwo akhabverana toera kumupha.



^ ndima 4 (Juw. 12:1) Ntsiku zitanthatu mbidzati kutoma phwando ya Paskwa, Yezu afika ku Bhetanya kukhali Lazaro, wakuti Yezu akhadamulamusa muli akufa.



^ ndima 6 (Juw. 12:3) Penepo Mariya akwata hafu ya litru ya mafuta akununkhira a nardho wakukhonda kubvungazwa na pinango, a ntengo ukulu kakamwe, iye aatsanulira m’miyendo ya Yezu mbaipukuta na tsisi yace. N’nyumba monsene mukhadadzala na khwema ya mafuta anewa akununkhira.



^ ndima 7 (Mar. 14:4) Pidaona iwo pyenepi, anango atoma kulonga okha-okha mwakuipirwa: “Thangwi yanji akubvunga papezi mafuta akununkhira?



^ ndima 7 (Juw. 12:5) “Thangwi yanji mafuta anewa akununkhira nee aguliswa na madhenaryo 300, mbatipereka kobiri ineyi kuna anyakutcerenga?”



^ ndima 1 (Mat. 26:10-13) Pidadziwa iye pyenepi, Yezu aapanga: “Thangwi yanji mukutsukwalisa nkazi uyu? Iye andicitira pinthu pyadidi kakamwe. 11 Thangwi anyakutcerenga muli nawo pabodzi ndzidzi onsene, mbwenye ine nee ndinakhala na imwe ndzidzi onsene. 12 Pidaikha iye mafuta akununkhira m’manungo mwanga, apicita toera kukhunganya kuikhwa kwa manungo anga ndingafa. 13 Mwandimomwene ine ndinakupangani kuti m’mbuto zonsene zinafuna kumwazwa mphangwa zadidi pa dziko yonsene, pidacita nkazi uyu pinadzalongwambo toera kunkumbukira.”



^ ndima 2 (Juw. 12:9) Mu ndzidzi unoyu, mwinji ukulu wa Ayuda adziwa kuti Yezu akhali ku Bhetanya, iwo aenda kweneko, tayu toera kuona Yezu basi, mbwenye toera kuonambo Lazaro adalamusa iye muli akufa.









[image: Mukhapita Yezu mu Yerusalemu mbali pa buru, mwinji wa anthu wancemera ninga Mambo]




NSOLO 102

Mambo Akwira Buru Mbapita Mu Yerusalemu


MATEU 21:1-11, 14-17 MARKO 11:1-11 LUKA 19:29-44 JUWAU 12:12-19

	           YEZU APASWA MBIRI PIKHAPITA IYE MU YERUSALEMU



	           IYE AKHADALONGA MWANYAPANTSI PYA KUFUDZWA KWA YERUSALEMU










Mangwana mwace, n’Dimingu Nisane 9, Yezu na anyakupfundzace abuluka ku Bhetanya mbaenda ku Yerusalemu. Mukhafika iwo cifupi na Bhetifaji, pa Phiri ya Milivera, Yezu apanga anyakupfundzace awiri.

Iye alonga: “Ndokoni ku cisa ciri patsogolo panu, kweneko munagumana buru idamangirirwa yakuti iri pabodzi na mwanace wamamuna. Asudzuleni mbamubwera nawo kuna ine. Munthu angakubvundzani, mpangeni kuti ‘Mbuya asaafuna.’ Penepo pene iye anakusiyani toera muabwerese.”—Mateu 21:2, 3.

Anyakupfundza nee abvesesa kuti pipfundziso pya Yezu pikhaphataniza profesiya ya Bhibhlya. Mbwenye mukupita kwa ndzidzi, iwo abvesesa kukwanirisika kwa profesiya ya Zakariya. Iye alonga mwanyapantsi kuti Mambo wakupikirwa na Mulungu anakwira pa buru ing’ono mbapita mu Yerusalemu ‘mwakucepeseka.’—Zakariya 9:9.

Pidaenda anyakupfundza ku Bhetifaji kakwata buru na mai wace, anthu akhali cifupi abvundza: “Thangwi yanji mukusudzula mwana buru?” (Marko 11:5) Mbwenye pidabva iwo kuti asafuna kupasa Mbuya, iwo atawirisa anyakupfundza toera kuenda nawo kuna Yezu. Anyakupfundza aikha nguwo zawo pa buru ikulu na ing’ono ene, mbwenye Yezu akwira buru ing’ono.

Mwinji wa anthu ukhathimizirika pikhafika Yezu dhuzi na Yerusalemu. Azinji a iwo athasika nguwo zawo mu nseu. Anango agwanda nthawi za micindu mbazithasikambo. Onsene akhakhuwa: “Mpulumuseni, tisakuphembani! Mbapaswe nkhombo ule anabwera mu dzina ya Yahova! Mbupaswe nkhombo Umambo unafuna kudza wa baba wathu Dhavidhi!” (Marko 11:8-10) Afarisi akhali pakati pa mwinji aipirwa kakamwe na mafala anewa. Natenepa iwo apanga Yezu: “Mpfundzisi, pangani anyakupfundza anu toera amatame.” Yezu alonga: ‘Ine ndinakupangani kuti iwo angamatama, miyala inadzakhuwa.’—Luka 19:39, 40.

Mudaona Yezu Yerusalemu, alira mbalonga: “Ndikhafuna kuti udzindikire pinthu pyakuti mbapidakubweresera ntendere, mbwenye pinthu pyenepi wapibisirwa toera ukhonde kupiona.” Yerusalemu anadzatamba nyatwa thangwi mwakufuna nee abvera. Yezu alonga: “Anyamalwa ako anadzamanga mpanda wa miti yakusongolwa, iwo anakuzungulira mbakuthabusa m’makhundu onsene. Iwo anadzakugwisa pantsi mbafudza anthu anakhala muna iwe. Nee anadzasiya mwala padzulu pa mwala undzace muna iwe.” (Luka 19:42-44) Toera kukwanirisa mafala a Yezu, Yerusalemu afudzwa mu caka 70 N.W.

Pidapita Yezu mu Yerusalemu, ‘anthu onsene mu nzinda adzudzumika kakamwe, anango akhabvundza: “Unoyu mbani?”’ Mwinji wa anthu ukhapitiriza kulonga: “Uyu ndi Yezu, mprofeta wa ku Nazareti, ku Galileya!” (Mateu 21:10, 11) Anango mwa anthu akhali pa mwinji adaona Yezu mbakalamusa Lazaro muli akufa, apanga andzawo thangwi ya cirengo ceneci. Afarisi akhadungunya mbalonga kuna unango na ndzace: “Anthu onsene ali kuenda kuna iye.”—Juwau 12:18, 19.

Kazinji kene Yezu angaenda ku Yerusalemu, akhapita mu templo toera kupfundzisa. Mwenemo iye awangisa boliboli na nyakulamala. Akulu a anyantsembe na apfundzisi a mwambo aipirwa pidaona iwo pikhacita Yezu na kubva kukhuwa kwa ana mu templo kuti, “Mulungu tisakuphembani, pulumusani Mwana wa Dhavidhi!” Natenepa atsogoleri auphemberi abvundza Yezu: “Usabva pinalonga ana awa?” Iye aatawira: “Kodi imwe nee mwaleri mafala adalembwa kuti, ‘Imwe mwacitisa kuti nkanwa mwa anang’ono na mwa akhombwani mubuluke mafala akukusimbani’?”—Mateu 21:15, 16.

Yezu ayang’ana pinthu pikhali mu templo. Nakuti kukhadoka, iye abuluka mbaenda pabodzi na apostolo. Mbidzati fika ntsiku 10 ya Nisane, Yezu abwerera pontho ku Bhetanya, mbagona kweneko n’Dimingu.







	            Kodi Yezu apita lini mu Yerusalemu ninga Mambo, pontho apita tani?



	            Kodi Yezu apibva tani pidaona iye Yerusalemu, pontho alonganji?



	            Ninji pidacitika pidapita Yezu mu templo?











^ (Mat. 21:14-17) Pontho, maboliboli na anyakulamala abwera kuna Yezu mu templo, iye mbaawangisa. 15 Akulu a anyantsembe na apfundzisi a mwambo pidaona iwo pinthu pyakudzumisa pidacita Yezu, pabodzi na ana akakhuwa mu templo kuti, “Mulungu tisakuphembani, pulumusani Mwana wa Dhavidhi!” iwo aipirwa kakamwe, 16 mbabvundza Yezu kuti: “Usabva pinalonga ana awa?” Yezu aatawira: “Inde, ndisapibva. Kodi imwe nee mwaleri mafala adalembwa kuti: ‘Imwe mwacitisa kuti nkanwa mwa anang’ono na mwa akhombwani mubuluke mafala akukusimbani’?” 17 Penepo Yezu aasiya, abuluka mu nzinda unoyu mbaenda ku Bhetanya, mbagona kweneko.



^ (Juw. 12:12-19) Mangwana mwace, mwinji ukulu wa anthu adabwera kuphwando, abva kuti Yezu akhabwera ku Yerusalemu. 13 Natenepa iwo akwata matsandzo a micindu mbaenda kantambira. Iwo atoma kukhuwa mbati: “Mpulumuseni, tisakuphembani! Mbapaswe nkhombo Mambo wa Izraeli, ule anabwera mu dzina ya Yahova!” 14 Yezu agumana mwanaburu mbankwira, ninga mudalembwa ipyo kuti: 15 “Leka kugopa mwana wankazi wa Sioni. Ona! Mambo wako akubwera, iye akwira mwanaburu.” 16 Pakutoma anyakupfundzace nee abvesesa pinthu pyenepi, mbwenye pidapaswa Yezu mbiri, iwo akumbuka kuti pinthu pyenepi pikhadalembwa thangwi ya iye, pontho kuti anthu ancitira pinthu pyenepi. 17 Mwinji wa anthu wakuti ukhali pabodzi na iye mu ndzidzi udacemera iye Lazaro munthumbi mbamulamusa muli akufa, ukhapitiriza kupanga anango pinthu pidacitika. 18 Ineyi ndi thangwi inango idacitisa anthu toera kuenda kagumanikana na Yezu, thangwi iwo abva kuti iye akhadacita cirengo ceneci. 19 Natenepa Afarisi acedza okha-okha mbati: “Onani, nkhabe cinthu cinakwanisa ife. Anthu onsene ali kuenda kuna iye.”



^ ndima 2 (Mat. 21:2, 3) mbaapanga: “Ndokoni kucisa ciri patsogolo panu, kweneko munagumana buru idamangirirwa yakuti iri pabodzi na mwanace wamamuna. Asudzuleni mbamubwera nawo kuna ine. 3 Munthu angakubvundzani, mpangeni kuti: ‘Mbuya asaafuna.’ Penepo pene iye anakusiyani toera muabwerese.”



^ ndima 3 (Zak. 9:9) Alegra-te muito, ó filha de Sião. Grita em triunfo, ó filha de Jerusalém. Olha! O teu rei vem a ti. Ele é justo e traz salvação,* É humilde e vem montado num jumento, Num jumentinho, na cria de uma jumenta.




^ ndima 4 (Mar. 11:5) Mbwenye anango mwa ale akhali penepo aabvundza: “Thangwi yanji mukusudzula mwanaburu?”



^ ndima 5 (Mar. 11:8-10) Anthu azinji athasika nguwo zawo mu nseu, mbwenye anango agwanda matsandzo m’minda. 9 Ale akhaenda patsogolo na ale akhabwera nduli akhapitiriza kukhuwa mbati: “Mpulumuseni, tisakuphembani! Mbapaswe nkhombo ule anabwera mu dzina ya Yahova! 10 Mbupaswe nkhombo Umambo unafuna kudza wa babathu Dhavidhi! Mpulumuseni, tisakuphembani imwe wakudzulu kakamwe!”



^ ndima 5 (Luk. 19:39, 40) Mbwenye Afarisi anango akhali pakati pa mwinji apanga Yezu: “Mpfundzisi, pangani anyakupfundza anu toera amatame.” 40 Mbwenye Yezu aatawira: “Ine ndinakupangani, iwo mbadamatama, miyala mbidakhuwa.”



^ ndima 6 (Luk. 19:42-44) Iye alonga: “Ndikhafuna kuti udzindikire pinthu pyakuti mbapidakubweresera ntendere, mbwenye pinthu pyenepi wapibisirwa toera ukhonde kupiona. 43 Thangwi zinafika ntsiku zakuti anyamalwa ako anadzamanga mpanda wa miti yakusongolwa, iwo anakuzungulira mbakuthabusa m’makhundu onsene. 44 Iwo anadzakugwisa pantsi mbafudza anthu anakhala muna iwe. Nee anadzasiya mwala padzulu pamwala undzace muna iwe, thangwi nee wadzindikira kuti ukhadafika ndzidzi wakutongwa kwako.”



^ ndima 7 (Mat. 21:10, 11) Pidapita iye mu Yerusalemu, anthu onsene mu nzinda adzudzumika kakamwe, anango akhabvundza: “Unoyu mbani?” 11 Mwinji wa anthu ukhalonga: “Uyu ndi Yezu, mprofeta wa ku Nazareti, ku Galileya!”



^ ndima 7 (Juw. 12:18, 19) Ineyi ndi thangwi inango idacitisa anthu toera kuenda kagumanikana na Yezu, thangwi iwo abva kuti iye akhadacita cirengo ceneci. 19 Natenepa Afarisi acedza okha-okha mbati: “Onani, nkhabe cinthu cinakwanisa ife. Anthu onsene ali kuenda kuna iye.”



^ ndima 8 (Mat. 21:15, 16) Akulu a anyantsembe na apfundzisi a mwambo pidaona iwo pinthu pyakudzumisa pidacita Yezu, pabodzi na ana akakhuwa mu templo kuti, “Mulungu tisakuphembani, pulumusani Mwana wa Dhavidhi!” iwo aipirwa kakamwe, 16 mbabvundza Yezu kuti: “Usabva pinalonga ana awa?” Yezu aatawira: “Inde, ndisapibva. Kodi imwe nee mwaleri mafala adalembwa kuti: ‘Imwe mwacitisa kuti nkanwa mwa anang’ono na mwa akhombwani mubuluke mafala akukusimbani’?”









[image: Yezu akubhoma meza za anyakucinja kobiri]




NSOLO 103

Yezu Acenesa Pontho Templo


MATEU 21:12, 13, 18, 19 MARKO 11:12-18 LUKA 19:45-48 JUWAU 12:20-27

	           YEZU APANA DZEDZE MUTI WA NSAMBVU MBACENESA TEMPLO



	           YEZU AKHAFUNIKA KUFA TOERA ANTHU AZINJI AKHALE NA UMASO










Yezu na anyakupfundzace agona ntsiku zitatu ku Bhetanya kutomera ntsiku idabuluka iwo ku Yeriko. N’Ciposi na macibese, pa Nisane 10, iwo abuluka mbaenda ku Yerusalemu. Pikhaenda iwo, Yezu abva njala. Natenepa pidaona iye muti wa nsambvu, iye aufendedzera. Kodi muti unoyu ukhali na misapo?

Pyenepi pyacitika kunkhomo kwa mwezi wa Março, mbwenye muti unoyu usatoma kubala misapo mwezi wa Junho. Mbwenye muti unoyu ukhali na masamba, ndi thangwi yace Yezu akhanyerezera kuti ukhali na misapo. Pidafika iye nee aigumana. Masamba a muti unoyu akhapangiza ninga ukhali na misapo. Buluka penepo Yezu alonga: “Nee munthu m’bodzi anadzadya pontho nsapo wako.” (Marko 11:14) Pidamala iye kulonga mafala anewa muti watoma kuuma, anyakupfundza abvesesa pyenepi mangwana mwace namacibese.

Mwakukhonda dembuka, Yezu na anyakupfundzace afika ku Yerusalemu. Iye aenda ku templo idadinga iye dzulo namasikati. Ulendo uno iye acita pizinji kupiringana kuidinga, acita ninga pidacita iye pyaka pitatu nduli pa Paskwa mu caka 30 N.W. (Juwau 2:14-16) Yezu athamangisa “ale akhagula na akhagulisa pinthu mu templo.” Pontho abhoma “meza za anyakucinjisa kobiri na mipando ya ale akhagulisa nkhangaiwa.” (Marko 11:15) Iye nee akhatawirisa kuti anthu apite na pa kintalo ya templo ninga njira yacigwagwa toera kuenda kukhundu inango ya nzinda, ngakhale ale akhali na mitolo.

Thangwi yanji Yezu athamangisa ale akhacinja kobiri na kugulisa pinyama mu templo? Iye alonga: “Kodi nee pyalembwa kuti, ‘Nyumba yanga inadzacemerwa nyumba inacitira maphembero anthu a madzindza onsene’? Mbwenye imwe mwaisanduza mbikhala dzimba ya mambava.” (Marko 11:17) Yezu acemera amuna anewa mambava thangwi iwo akhagulisa pinthu na ntengo ukulu kakamwe kwa ale akhagula pinyama toera kupereka ntsembe. Yezu akhaona macitiro anewa ninga kuba.

Akulu a anyantsembe, apfundzisi a mwambo na atsogoleri anango pidabva iwo pidacita Yezu, cifuno cawo cakumupha cathimizirika. Mbwenye akhali na nkandzo. Iwo acimwana kugumana njira toera kupha Yezu thangwi anthu azinji akhaenda kuna iye toera kambvesera.

Ayuda na ale adapita mu Ciyuda akhalimbo pa Paskwa. Anango adaenda ku Paskwa ineyi akhali Agerego. Iwo aenda kuna Filipi panango thangwi yakukwatika na dzina yace Yacigerego, mbamphemba kuona Yezu. Filipi panango nee akhali na cinyindiro na kubwera kwawo, natenepa Filipi acedza na Andreya. Uwiri wawo aenda kapanga Yezu pidabva iwo mu ndzidzi ukhali iye mu templo.

Yezu akhadziwa kuti pasala ntsiku zakucepa toera aphiwe, natenepa, iye nee mbadaphatisira ndzidzi unoyu toera kucita pinthu pinafuna anthu peno kucita pinthu toera akhale na mbiri. Iye atawira apostolo anewa awiri mukulonga nsangani: “Wafika ndzidzi toera Mwana wa munthu apaswe mbiri. Ine ndinakupangani na cinyindiro consene kuti, mbeu ya tirigu ingakhonda kugwa pantsi mbifa, isapitiriza kukhala mbeu ibodzi. Mbwenye ingagwa pantsi mbifa, isabala misapo mizinji.”—Juwau 12:23, 24.

Mbeu ibodzi ya tirigu panango inaoneka ninga yakupwazika kakamwe. Mbwenye ingabzwalwa ‘mbifa’ isamera mbikula mpaka kubala misapo mizinji. Pyenepi ndipyo pikhafuna kucitikira Yezu wakuti akhali waungwiro. Iye akhali wakukhulupirika kuna Mulungu mpaka kufa, na thangwi ineyi anthu azinji akuti ali na ntima wakuperekeka anadzakhala na umaso wakukhonda mala. Natenepa Yezu alonga: “Munthu anafuna kakamwe umaso wace akuufudza, mbwenye ule anaida umaso wace mu dziko ino, akuutsidzikiza toera kukhala na umaso wakukhonda mala.”—Juwau 12:25.

Yezu nee akhanyerezera pya iye basi, natenepa iye alonga: ‘Khala munthu asafuna kunditumikira, mbanditowere, thangwi kunafuna ine khala, ule anafuna kunditumikira anadzakhalambo kweneko. Khala munthu asafuna kunditumikira, Baba wanga anadzamulemedza.’ (Juwau 12:26) Pinadzakhala pyakutsandzayisa kakamwe! Ale analemedzwa na Baba anadzakhala axamwali a Kristu mu Umambo.

Nakuti Yezu akhadziwa kuti mbadatamba nyatwa, pontho mbadaphiwa, iye alonga: “Cincino ndiri wakunentseka kakamwe, mphapo ndinalonganji? Baba, ndipulumuseni pa ndzidzi uno wakunentsa.” Mbwenye Yezu nee akhafuna kuti cifuno ca Mulungu cikhonde kwanirisika. Iye athimiza: “Ndzidzi unoyu usafunika kupita na pana ine, thangwi ine ndadzera pyenepi.” (Juwau 12:27) Yezu akhafuna kucita pyonsene pikhafuna Mulungu, kuphatanizambo kupereka umaso wace ninga ntsembe.







	            Thangwi yanji Yezu akhadikhira kugumana masambvu, maseze nee ukhali ndzidzi wace?



	            Thangwi yanji nee pikhali pyakuipa kwa Yezu kucemera anyakugulisa pinthu mu templo kuti “mambava”?



	            Ndi munjira ipi Yezu asalandaniswa na mbeu ya tirigu? Kodi Yezu apibva tani pidadziwa iye kuti anatamba nyatwa na kufa?











^ (Mat. 21:12, 13) Yezu apita mu templo mbathamangisa anthu onsene akhagulisa na akhagula pinthu mu templo, pontho abhoma meza za anyakucinjisa kobiri na mipando ya ale akhagulisa nkhangaiwa. 13 Iye aapanga: “Pyalembwa kuti: ‘Nyumba yanga inadzacemerwa nyumba yakucitira maphembero,’ mbwenye imwe mwaisanduza kudza dzimba ya mambava.”



^ (Mat. 21:18, 19) Pikhabwerera iye ku Yerusalemu namacibese kakamwe, Yezu aphatwa na njala. 19 Iye aona muti wa nsambvu n’khundu mwa nseu mbaufendedzera, mbwenye nee agumana misapo, ukhali na masamba basi. Penepo iye apanga muti unoyu: “Cipo unabala pontho misapo.” Muti wa nsambvu wauma pa ndzidzi ubodzi ene.



^ (Mar. 11:12-18) Mangwana mwace, pikhabuluka iwo ku Bhetanya, Yezu aphatwa na njala. 13 Nakutali iye aona muti wa nsambvu, mbaufendedzera toera kuona khala uli na misapo. Mbwenye pidafika iye, nee agumana misapo, mbwenye ukhali na masamba basi, thangwi nee ukhali ndzidzi wa masambvu. 14 Natenepa iye apanga muti unoyu: “Nee munthu m’bodzi anadzadya pontho nsapo wako.” Anyakupfundzace abva pyenepi. 15 Pidafika iwo ku Yerusalemu, Yezu apita mu templo mbatoma kuthamangisa ale akhagulisa na akhagula pinthu mu templo, pontho abhoma meza za anyakucinjisa kobiri na mipando ya ale akhagulisa nkhangaiwa, 16 pontho iye nee akhatawirisa anthu kuthukula pinthu mbagwanda na pa templo. 17 Iye akhaapfundzisa mbaapanga: “Kodi nee pyalembwa kuti: ‘Nyumba yanga inadzacemerwa nyumba inacitira maphembero anthu a madzindza onsene’? Mbwenye imwe mwaisanduza kudza dzimba ya mambava.” 18 Akulu a anyantsembe na apfundzisi a mwambo abva pyenepi, mbatoma kusaka njira toera kumupha, mbwenye iwo akhan’gopa thangwi mwinji onsene wa anthu ukhadzumatirwa na pipfundziso pyace.



^ (Luk. 19:45-48) Buluka penepo, iye apita mu templo mbatoma kuthamangisa ale akhagulisa pinthu mwenemu, 46 mbaapanga: “Pyalembwa kuti: ‘Nyumba yanga inadzacemerwa nyumba yakucitira maphembero,’ mbwenye imwe mwaisanduza kudza dzimba ya mambava.” 47 Iye apitiriza kupfundzisa anthu mu templo ntsiku zonsene. Mbwenye akulu a anyantsembe, apfundzisi a mwambo na akulu a mbumba akhasaka njira toera kumupha; 48 mbwenye iwo nee akhadziwa kuti anacita tani pyenepi, thangwi anthu akhapitiriza kukhala na iye toera kubvesera pikhapfundzisa iye.



^ (Juw. 12:20-27) Penepo akhalipombo Agerego angasi mwa ale adabwera kudzalambira pa phwando. 21 Iwo afendedzera Filipi, wakuti akhali wa ku Bhetisaidha cisa ca ku Galileya, mbam’phemba: “Mbuya, ife tisafuna kuonana na Yezu.” 22 Filipi aenda kapanga Andreya. Andreya na Filipi aenda kapanga Yezu. 23 Mbwenye Yezu aatawira: “Wafika ndzidzi toera Mwana wa munthu apaswe mbiri. 24 Ine ndinakupangani na cinyindiro consene kuti, mbeu ya tirigu ingakhonda kugwa pantsi mbifa, isapitiriza kukhala mbeu ibodzi. Mbwenye ingagwa pantsi mbifa, isabala misapo mizinji. 25 Munthu anafuna kakamwe umaso wace akuufudza, mbwenye ule anaida umaso wace mu dziko ino, akuutsidzikiza toera kukhala na umaso wakukhonda mala. 26 Khala munthu asafuna kunditumikira, mbanditowere, kunakhala ine, ule ananditumikira anadzakhalambo kweneko. Khala munthu asafuna kunditumikira, Babanga anadzamulemedza. 27 Cincino ndiri wakunentseka kakamwe, mphapo ndinalonganji? Baba, ndipulumuseni pa ndzidzi uno wakunentsa! Mbwenye ndzidzi unoyu usafunika kupita na pana ine, thangwi ine ndadzera pyenepi.



^ ndima 2 (Mar. 11:14) Natenepa iye apanga muti unoyu: “Nee munthu m’bodzi anadzadya pontho nsapo wako.” Anyakupfundzace abva pyenepi.



^ ndima 3 (Juw. 2:14-16) Pidapita iye mu templo, agumana anthu akugulisa ng’ombe, mabira na nkhangaiwa. Agumanambo anyakucinjisa kobiri akhali m’mipando yawo. 15 Pidamala iye kucita ntcamu wa nkhambala, athamangisa anthu onsene akhagulisa mabira na ng’ombe mu templo, amwaza kobiri za anyakucinjisa kobiri mbabhoma meza zawo. 16 Iye apanga ale akhagulisa nkhangaiwa kuti: “Bulusani pyenepi muno! Lekani kusanduza nyumba ya Babanga kudza mbuto yakucitira malonda.”



^ ndima 3 (Mar. 11:15) Pidafika iwo ku Yerusalemu, Yezu apita mu templo mbatoma kuthamangisa ale akhagulisa na akhagula pinthu mu templo, pontho abhoma meza za anyakucinjisa kobiri na mipando ya ale akhagulisa nkhangaiwa,



^ ndima 4 (Mar. 11:17) Iye akhaapfundzisa mbaapanga: “Kodi nee pyalembwa kuti: ‘Nyumba yanga inadzacemerwa nyumba inacitira maphembero anthu a madzindza onsene’? Mbwenye imwe mwaisanduza kudza dzimba ya mambava.”



^ ndima 7 (Juw. 12:23, 24) Mbwenye Yezu aatawira: “Wafika ndzidzi toera Mwana wa munthu apaswe mbiri. 24 Ine ndinakupangani na cinyindiro consene kuti, mbeu ya tirigu ingakhonda kugwa pantsi mbifa, isapitiriza kukhala mbeu ibodzi. Mbwenye ingagwa pantsi mbifa, isabala misapo mizinji.



^ ndima 8 (Juw. 12:25) Munthu anafuna kakamwe umaso wace akuufudza, mbwenye ule anaida umaso wace mu dziko ino, akuutsidzikiza toera kukhala na umaso wakukhonda mala.



^ ndima 9 (Juw. 12:26) Khala munthu asafuna kunditumikira, mbanditowere, kunakhala ine, ule ananditumikira anadzakhalambo kweneko. Khala munthu asafuna kunditumikira, Babanga anadzamulemedza.



^ ndima 1 (Juw. 12:27) Cincino ndiri wakunentseka kakamwe, mphapo ndinalonganji? Baba, ndipulumuseni pa ndzidzi uno wakunentsa! Mbwenye ndzidzi unoyu usafunika kupita na pana ine, thangwi ine ndadzera pyenepi.









[image: Yezu alonga: “Baba, pasani mbiri dzina yanu,” Ayuda ali cifupi na iye akubva fala ya Mulungu]




NSOLO 104

Kodi Ayuda Akhulupira Yezu Pidabva iwo Mulungu Mbakalonga?


JUWAU 12:28-50

	           ANTHU AZINJI ABVA FALA YA MULUNGU



	           MATHANGWI TOERA KUTONGWA










Mu ndzidzi ukhali Yezu mu templo, n’Ciposi pa Nisane 10, alonga pya kufa kwace kwakuti kukhali cifupi. Thangwi yakudzudzumika kuti kufa kwace kunakhuya tani dzina ya Mulungu, Yezu alonga: “Baba, pasani mbiri dzina yanu.” Penepo yabveka fala yamphambvu kubuluka kudzulu mbilonga: “Ine ndaipasa kale mbiri, pontho ndinadzaipasa mbiri.”—Juwau 12:27, 28.

Anthu akhali cifupi adzudzumika kakamwe. Anango akhanyerezera kuti abva kudhima kwa madzi. Anango alonga: “Ndi anju adalonga na iye.” (Juwau 12:29) Mbwenye ndi Yahova akhalonga! Unoyu nee ukhali ulendo wakutoma udabva anthu Mulungu mbakalonga pinthu thangwi ya Yezu.

Pyaka pitatu na hafu nduli, pa ndzidzi ukhabatizwa Yezu, Juwau M’batizi abva Mulungu mbakalonga thangwi ya iye: “Uyu ndi Mwananga wakufunika, anakomerwa na ine.” Pontho pidamala Paskwa mu caka 32 N.W., Tiyago, Juwau na Pedhru aona Yezu mbakasanduka. Amuna anewa atatu abva Mulungu mbalonga: “Uyu ndi Mwananga wakufunika, anakomerwa na ine, m’bvereni.” (Mateu 3:17; 17:5) Mbwenye paulendo unoyu wacitatu, anthu azinji abva Yahova mbakalonga!

Yezu alonga: ‘Fala ineyi nee yabveka thangwi ya ine, mbwenye thangwi ya imwe.’ (Juwau 12:30) Pyenepi pikhapangiza kuti Yezu ndi mwana wa Mulungu, Mesiya akhadikhirwa na anthu.

Yezu akhali wakukhulupirika ndzidzi onsene ukhali iye pa dziko yapantsi. Na thangwi ya pyenepi iye asiya citsandzo cadidi kwa anthu, pontho apangiza kuti Sathani Dyabo, ntongi wa dziko ino asafunika kuphiwa. Yezu alonga: “Cincino dziko ino ikutongwa; cincino ntongi wa dziko ino anathamangiswa.” Kufa kwa Yezu nee kusapangiza kuti iye akundwa na Sathani, mbwenye kusapangiza kuti iye awina. Munjira ipi? Yezu alonga: “Mbwenye ndingamanikwa pamuti, ndinadzabweresa kuna ine anthu a mitundu yonsene.” (Juwau 12:31, 32) Kufa kwa Yezu pamuti kwacitisa kuti anthu azinji aende kuna iye, pontho kwafungula njira toera anthu agumane umaso wakukhonda mala.

Mudalonga Yezu kuti ‘ndingamanikwa pamuti,’ mwinji wa anthu walonga: “Mwambo usalonga kuti Kristu anakhala kwenda na kwenda. Mphapo thangwi yanji iwe usalonga kuti Mwana wa munthu asafunika kumanikwa pamuti? Mbani Mwana wa munthu unoyu?” (Juwau 12:34) Anthu azinji nee atawira kuti Yezu ndi Mwana wandimomwene wa munthu peno Mesiya akhadikhirwa. Iwo nee atawira pyenepi ngakhale kuti pakhali pipangizo pizinji, kuphatanizambo fala ya Mulungu.

Yezu alonga pontho kuti iye ndi “ceza.” (Juwau 8:12; 9:5) Iye apanga mwinji wa anthu kuti: “Ceza cinapitiriza pakati panu mu ndzidzi ungasi. Fambani mu ceza mu ndzidzi wakuti muciri naco, toera cidima cikhonde kukukundani . . . Mu ndzidzi wakuti muciri na ceza, khulupirani ceza toera mukhale ana a ceza.” (Juwau 12:35, 36) Pidamala Yezu kulonga pyenepi, iye abuluka pakati pawo, thangwi Nisane 10 nee ikhali ntsiku yakuphiwa kwace. Mbwenye pa Paskwa ya Nisane 14 iye akhafunika “kumanikwa pamuti” peno kukhomerwa.—Agalata 3:13.

Mu ndzidzi ukhacita Yezu utumiki wace, Ayuda azinji nee ankhulupira, pontho pyenepi pikhakwanirisa profesiya ineyi. Izaiya alongeratu kuti maso a anthu anewa nee mbadaona cinthu, pontho mitima yawo mbidakhala yakuuma kwakuti nee mbadatawira kucinja. (Izaiya 6:10; Juwau 12:40) Ayuda azinji akhonderatu cipangizo cakuti Yezu ndi Mpulumusi adalongwa mwanyapantsi, pontho kuti iye ndi njira toera kuwina umaso.

Nikodhemu, Zuze wa ku Arimateya na atongi anango azinji ‘akhulupira’ Yezu. Kodi iwo akhacita pinthu pinapangiza kuti akhakhulupira Yezu? Kodi mbadasiya kun’khulupira thangwi yakugopa kuthamangiswa mu sinagoga, peno thangwi yakufuna kakamwe kupaswa ‘mbiri na anthu?’—Juwau 12:42, 43.

Yezu afokotoza pinthu pinacitika munthu angatoma kun’khulupira. Iye alonga: “Munthu anandikhulupira nee asakhulupira ine basi, mbwenye asakhulupirambo Ule adandituma.” Undimomwene udalonga Mulungu kuti Yezu asafunika kuupfundzisa anthu na mphangwa zidapitiriza iye kumwaza zikhali zakufunika kakamwe kwa Yezu, ndi thangwi yace iye alonga: “Munthu anandipwaza mbakhonda kutawira mafala anga, alipo anafuna kuntonga. Mafala adalonga ine ndiwo anafuna kuntonga pa ntsiku yakumalisa.”—Juwau 12:44, 45, 48.

Buluka penepo, Yezu amalisa na kulonga: “Ine nee ndalonga pinafuna ine, mbwenye Baba adandituma ndiye adandipanga pinalonga ine na pinapfundzisa ine. Pontho ine ndisadziwa kuti pidandipanga iye pisatsogolera ku umaso wakukhonda mala.” (Juwau 12:49, 50) Yezu akhadziwa kuti mwakukhonda dembuka mbadapereka umaso wace ninga ntsembe kwa anthu anankhulupira.—Aroma 5:8, 9.







	            Ndi maulendo api matatu adabveka fala ya Mulungu mbikalonga thangwi ya Yezu?



	            Ndi atongi api adakhulupira Yezu, pontho thangwi yanji iwo nee alonga pyenepi pakweca?



	            Ninji cinafuna kucitisa anthu kutongwa “pa ntsiku yakumalisa”?











^ ndima 1 (Juw. 12:27, 28) Cincino ndiri wakunentseka kakamwe, mphapo ndinalonganji? Baba, ndipulumuseni pa ndzidzi uno wakunentsa! Mbwenye ndzidzi unoyu usafunika kupita na pana ine, thangwi ine ndadzera pyenepi. 28 Baba, pasani mbiri dzina yanu.” Penepo kwabveka fala buluka kudzulu, mbilonga: “Ine ndaipasa kale mbiri, pontho ndinadzaipasa mbiri.”



^ ndima 2 (Juw. 12:29) Mwinji wa anthu akhadalimira penepo pidabva iwo pyenepi alonga kuti ndi njazi idadhima. Anango alonga: “Ndi anju adalonga na iye.”



^ ndima 3 (Mat. 3:17) Pontho kwabvekambo fala idabuluka kudzulu mbilonga: “Uyu ndi Mwananga wakufunika, anakomerwa na ine.”



^ ndima 3 (Mat. 17:5) Mu ndzidzi ukhalonga iye, khole yakucena kakamwe yaaphimbira, pontho yabveka fala mu khole mbilonga: “Uyu ndi Mwananga wakufunika, anakomerwa na ine, mbvereni.”



^ ndima 4 (Juw. 12:30) Yezu atawira: “Fala ineyi yabveka nee thangwi ya ine, mbwenye thangwi ya imwe.



^ ndima 5 (Juw. 12:31, 32) Cincino dziko ino ikutongwa; cincino ntongi wa dziko ino anathamangiswa. 32 Mbwenye ndingamanikwa pamuti, ndinadzabweresa kuna ine anthu a mitundu yonsene.”



^ ndima 6 (Juw. 12:34) Penepo mwinji wa anthu walonga: “Mwambo usalonga kuti Kristu anakhala kwenda na kwenda. Mphapo thangwi yanji iwe usalonga kuti Mwana wa munthu asafunika kumanikwa pamuti? Mbani Mwana wa munthu unoyu?”



^ ndima 7 (Juw. 8:12) Penepo Yezu aapanga pontho, mbati: “Ine ndine ceza ca dziko. Munthu onsene ananditowera nee anafambabve ncidima, mbwenye anadzakhala na ceza cakupasa umaso.”



^ ndima 7 (Juw. 9:5) Mbandiri pa dziko yapantsi, ine ndine ceza ca dziko.”



^ ndima 7 (Juw. 12:35, 36) Natenepa Yezu aapanga: “Ceza cinapitiriza pakati panu mu ndzidzi ungasi. Fambani mu ceza mu ndzidzi wakuti muciri naco, toera cidima cikhonde kukukundani. Munthu anafamba ncidima nkhabe dziwa kunaenda iye. 36 Mu ndzidzi wakuti muciri na ceza, khulupirani ceza toera mukhale ana a ceza.” Pidamala Yezu kulonga pyenepi, abuluka pakati pawo mbabisala pyace.



^ ndima 7 (Agal. 3:13) Kristu atigula, pontho atiombola mu dzedze ya mwambo mbatawira kukhala na dzedze pa mbuto yathu, thangwi pyalembwa kuti: “Dzedze kuna munthu onsene anamanikwa pamuti.”



^ ndima 8 (Iza. 6:10) Torna insensível o coração deste povo, Tapa* os seus ouvidos E fecha-lhes os olhos, Para que não vejam com os olhos Nem ouçam com os ouvidos, Para que o seu coração não entenda E para que não deem meia-volta e sejam curados.”




^ ndima 8 (Juw. 12:40) “Iye afunga maso awo mbaumisa mitima yawo toera iwo akhonde kuona na maso awo, pontho mitima yawo ikhonde kubvesesa, natenepa iwo nee anabwerera kuna ine, ine mbandiawangisa.”



^ ndima 9 (Juw. 12:42, 43) Ngakhale tenepo, atongi azinji akakhulupira Yezu, mbwenye thangwi ya Afarisi, iwo nee akhalonga kuti asan’khulupira, toera akhonde kuthamangiswa mu sinagoga; 43 thangwi iwo akhafuna kakamwe mbiri ya anthu, kupiringana mbiri ya Mulungu.



^ ndima 10 (Juw. 12:44, 45) Mbwenye Yezu alonga mwakugaluza mbati: “Munthu anandikhulupira nee asakhulupira ine basi, mbwenye asakhulupirambo Ule adandituma; 45 pontho ule anandiona, asaonambo Ule adandituma.



^ ndima 10 (Juw. 12:48) Munthu anandipwaza mbakhonda kutawira mafala anga, alipo anafuna kuntonga. Mafala adalonga ine ndiwo anafuna kuntonga pa ntsiku yakumalisa.



^ ndima 1 (Juw. 12:49, 50) Thangwi ine nee ndalonga pinafuna ine, mbwenye Baba adandituma ndiye adandipanga* pinalonga ine na pinapfundzisa ine. 50 Pontho ine ndisadziwa kuti pidandipanga* iye pisatsogolera ku umaso wakukhonda mala. Natenepa, pinthu pyonsene pinalonga ine, ndisapilonga ninga mudandipangira Baba.”

Fala na Fala: “adandipasa matongero.”
Fala na Fala: “matongero ace.”


^ ndima 1 (Aro. 5:8, 9) Mbwenye Mulungu apangiza ufuni wace kuna ife munjira iyi: Kristu atifera mu ndzidzi ukhali ife anyakudawa. 9 Nakuti cincino taoniwa kuti ndife akulungama thangwi ya ciropa cace, mwakukhonda penula ife tinadzapulumuswa mu ukali wa Mulungu kubulukira mwa iye.









[image: Yezu na anyakupfundzace akuona muti udauma]




NSOLO 105

Yezu Aphatisira Muti Wa Nsambvu Toera Kupfundzisa Anthu Pyacikhulupiro


MATEU 21:19-27 MARKO 11:19-33 LUKA 20:1-8

	           MUTI WA NSAMBVU WAKUUMA USATIPFUNDZISA PYACIKHULUPIRO Pyacikhulupiro



	           IWO AKHAPOKANYA KUKHABULUKA MPHAMBVU ZA YEZU










N’Ciposi namaulo, Yezu abuluka ku Yerusalemu mbabwerera ku Bhetanya nzinda ukhali kumabulukiro a dzuwa n’khundu-n’khundu mwa Phiri ya Milivera. Panango agona kunyumba kwa axamwali ace Lazaro, Mariya na Marta.

Mangwana mwace na macibese ikhali Nisane 11. Yezu na anyakupfundzace aenda pontho ku Yerusalemu. Unoyu ndi ulendo wace wakumalisa toera kuenda ku templo. Pontho ineyi ndi ntsiku yakumalisa toera kumwaza mphangwa mwapakweca mbadzati kucita Paskwa, kukhazikisa Cikumbuso cakufa kwace na kuthabuswa na anyakutcinga.

Pikhabuluka iwo ku Bhetanya kuenda ku Yerusalemu mbapita na Paphiri ya Milivera, Pedhru aona muti udapaswa dzedze na Yezu dzulo na macibese mbalonga: “Rabhi, onani!, muti ule udapasa imwe dzedze, wauma.”—Marko 11:21.

Thangwi yanji Yezu apasa dzedze muti mbuuma? Iye alonga: ‘Mwandimomwene ndinakupangani kuti mungakhala na cikhulupiro mbamukhonda kupenula, nee munadzacita pidacita ine kuna nsambvu uyu basi tayu, mbwenye mungapanga phiri iyi kuti, ‘Thukuka pano mbuponyeka m’bara,’ pyenepi pinacitika. Pontho pinthu pyonsene pinaphemba imwe mu phembero, mungakhala na cikhulupiro munadzapitambira.’ (Mateu 21:21, 22) Iye abwerezera ntsonga idalonga iye pakutoma kuti munthu angakhala na cikhulupiro anakwanisa kuthukusa phiri.—Mateu 17:20.

Natenepa, pidapasa iye dzedze muti mbuuma, Yezu apfundzisa anthu kufunika kwa kukhulupira Mulungu. Iye alonga: ‘Pinthu pyonsene pinaphemba imwe mu phembero, khalani na cikhulupiro cakuti mwapitambira kale, natenepa munadzapipaswa.’ (Marko 11:24) Ntsonga ineyi ikhali yakufunika kakamwe kwa atowereri onsene a Yezu! Makamaka kwa apostolo ace ikhali yakufunika kakamwe thangwi mwakukhonda dembuka mbadathimbana na mayesero. Pidapasa iye dzedze muti mbuuma, pisapangizambo kufunika kwakukhala na cikhulupiro cakuwanga.

Makhaliro akunyengeza a mbumba ya Izraeli akhali ninga a muti ule wa nsambvu. Aizraeli akhadacita cibverano cakukhala axamwali a Mulungu, mbaoneka ninga mbadabvera Mwambo wa Yahova. Mbwenye mbumba yonsene nee ikhali na cikhulupiro, pontho nee ikhabala misapo yadidi. Iwo afika mpaka kukhonda Mwana wa Mulungu! Natenepa, pidapasa Yezu dzedze muti wakusowa misapo mbuuma, iye apangiza pikhafuna kucitikira mbumba ineyi yakusowa cikhulupiro, pontho yakukhonda kubala misapo.

Mwakukhonda dembuka, Yezu na anyakupfundzace afika ku Yerusalemu. Ninga mwacidzolowero, Yezu aenda mu templo mbatoma kupfundzisa. Akulu a anyantsembe na akulu a mu nzinda, akumbuka pidacita Yezu dzulo kuna anyakucinja kobiri mbambvundza: ‘Usacita pyenepi na mphambvu za ani? Peno mbani adakutawirisa toera kucita pinthu pyenepi?’—Marko 11:28.

Yezu atawira: ‘Ine ndinakucitani mbvundzo ubodzi. Munganditawira, ine ndinakupanganimbo kuti ndisacita pyenepi na mphambvu za ani. Kodi mphambvu zikhabatiza na Juwau zikhabuluka kuna Mulungu peno kuna anthu? Nditawireni.’ Natenepa, anyamalwa ace acimwana kutawira. Anyantsembe na akulu a mu nzinda atoma kucedza okha-okha kuti mbadantawira tani. Iwo alonga: ‘Tingalonga kuti, zabuluka kuna Mulungu, iye anatibvundza, Mphapo thangwi yanji imwe nee mwan’khulupira? Peno tilonge kuti, zabuluka kuna anthu?’ Iwo akhanyerezera munjira ineyi thangwi akhagopa mwinji wa anthu, ‘thangwi onsene akhaona kuti mwandimomwene Juwau akhali mprofeta.’—Marko 11:29-32.

Buluka penepo, ale akhapokanya Yezu nee augumana ntawiro wadidi. Natenepa iwo alonga: ‘Ife nkhabe kupidziwa.’ Yezu aapanga: ‘Inembo nee ndinakupangani kuti ndisacita pyenepi na mphambvu za ani.’—Marko 11:33.







	            Thangwi yanji Nisane 11 ikhali ntsiku yakufunika?



	            Ndi ntsonga zipi zidapfundzisa Yezu thangwi ya muti udaumisa iye?



	            Ndi mbvundzo upi udacita Yezu wakuti anyamalwa ace acimwana kuutawira?











^ (Mat. 21:19-27) Iye aona muti wa nsambvu n’khundu mwa nseu mbaufendedzera, mbwenye nee agumana misapo, ukhali na masamba basi. Penepo iye apanga muti unoyu: “Cipo unabala pontho misapo.” Muti wa nsambvu wauma pa ndzidzi ubodzi ene. 20 Anyakupfundzace pidaona iwo pyenepi adzuma kakamwe, mbalonga: “Pyakwanisika tani kuti muti wa nsambvu uume pa ndzidzi ubodzi ene?” 21 Yezu aatawira: “Mwandimomwene ine ndinakupangani kuti mungakhala na cikhulupiro mbamukhonda kupenula, nee munadzacita pidacita ine kuna nsambvu uyu basi, mbwenye mungapanga phiri iyi kuti: ‘Thukuka pano mbuponyeka m’bara,’ pyenepi pinacitika. 22 Pontho pinthu pyonsene pinaphemba imwe mu phembero, mungakhala na cikhulupiro munadzapitambira.” 23 Pidapita iye mu templo, akulu a anyantsembe na akulu a mbumba abwera kuna Yezu mu ndzidzi ukhapfundzisa iye, mbambvundza: “Usacita pyenepi na mphambvu za ani? Pontho mbani adakutawirisa toera kucita pyenepi?” 24 Yezu aatawira: “Inembo ndinakubvundzani cinthu cibodzi. Munganditawira, ine ndinakupanganimbo kuti ndisacita pyenepi na mphambvu za ani: 25 Kodi mphambvu zikhabatiza na Juwau zabuluka kupi? Zabuluka kuna Mulungu* peno kuna anthu?” Iwo atoma kulonga okha-okha, mbati: “Tingalonga kuti: ‘Zabuluka kuna Mulungu,’* iye anatibvundza: ‘Mphapo thangwi yanji imwe nee mwan’khulupira?’ 26 Mbwenye tingalonga kuti: ‘Zabuluka kuna anthu,’ tisagopa mwinji wa anthu, thangwi onsene asakhulupira kuti Juwau ndi mprofeta.” 27 Natenepa iwo antawira: “Ife nkhabe kupidziwa.” Yezu aapanga: “Inembo nee ndinakupangani kuti ndisacita pyenepi na mphambvu za ani.

Fala na Fala: “zabuluka kudzulu.”
Fala na Fala: “zabuluka kudzulu.”


^ (Luk. 20:1-8) Pa ntsiku inango Yezu akhapfundzisa anthu mu templo mbamwaza mphangwa zadidi. Penepo abwera akulu a anyantsembe, apfundzisi a mwambo na akulu a mbumba, 2 mbambvundza: “Tipange, usacita pyenepi na mphambvu za ani? Peno mbani adakutawirisa toera kucita pinthu pyenepi?” 3 Iye aatawira: “Inembo ndinakucitani mbvundzo ubodzi, nditawireni: 4 Kodi mphambvu zikhabatiza na Juwau zikhabuluka kuna Mulungu* peno kuna anthu?” 5 Penepo iwo acedza okha-okha, mbalonga: “Tingalonga kuti: ‘Zabuluka kuna Mulungu,’ iye anatibvundza: ‘Mphapo thangwi yanji imwe nee mwan’khulupira?’ 6 Mbwenye tingalonga kuti: ‘Zabuluka kuna anthu,’ anthu onsene anatiponyera miyala mpaka kutipha, thangwi iwo asakhulupira kuti Juwau akhali mprofeta.” 7 Natenepa iwo atawira kuti nee asadziwa kudabuluka izo. 8 Yezu aapanga: “Inembo nee ndinakupangani kuti ndisacita pyenepi na mphambvu za ani.”

Fala na Fala: “zabuluka kudzulu.”


^ ndima 3 (Mar. 11:21) Pedhru akumbuka mbapanga Yezu: “Rabhi, onani! Muti ule udapasa imwe dzedze, wauma.”



^ ndima 4 (Mat. 21:21, 22) Yezu aatawira: “Mwandimomwene ine ndinakupangani kuti mungakhala na cikhulupiro mbamukhonda kupenula, nee munadzacita pidacita ine kuna nsambvu uyu basi, mbwenye mungapanga phiri iyi kuti: ‘Thukuka pano mbuponyeka m’bara,’ pyenepi pinacitika. 22 Pontho pinthu pyonsene pinaphemba imwe mu phembero, mungakhala na cikhulupiro munadzapitambira.”



^ ndima 4 (Mat. 17:20) Iye aatawira: “Thangwi cikhulupiro canu ndi cakucepa. Mwandimomwene ine ndinakupangani kuti imwe mungakhala na cikhulupiro ninga mbeu ya mostardha, munakwanisa kupanga phiri iyi kuti: ‘Buluka pano uende kule,’ iyo inabulukadi. Nkhabe cinthu cinafuna kucimwanika kuna imwe.”



^ ndima 5 (Mar. 11:24) Na thangwi ineyi ine ndisakupangani kuti, pinthu pyonsene pinaphemba imwe mu phembero, khalani na cikhulupiro cakuti mwapitambira kale, natenepa munadzapipaswa.



^ ndima 7 (Mar. 11:28) mbambvundza: “Usacita pyenepi na mphambvu za ani? Peno mbani adakutawirisa toera kucita pinthu pyenepi?”



^ ndima 8 (Mar. 11:29-32) Yezu aatawira: “Ine ndinakucitani mbvundzo ubodzi. Munganditawira, ine ndinakupanganimbo kuti ndisacita pyenepi na mphambvu za ani. 30 Kodi mphambvu zikhabatiza na Juwau zikhabuluka kuna Mulungu* peno kuna anthu? Nditawireni.” 31 Natenepa iwo atoma kulonga okha-okha, mbati: “Tingalonga kuti: ‘Zabuluka kuna Mulungu,’ iye anatibvundza: ‘Mphapo thangwi yanji imwe nee mwan’khulupira?’ 32 Peno tilonge kuti: ‘Zabuluka kuna anthu,’?” Iwo akhagopa mwinji wa anthu, thangwi onsene akhaona kuti mwandimomwene Juwau akhali mprofeta.

Fala na Fala: “zabuluka kudzulu.”


^ ndima 9 (Mar. 11:33) Natenepa iwo antawira: “Ife nkhabe kupidziwa.” Yezu aapanga: “Inembo nee ndinakupangani kuti ndisacita pyenepi na mphambvu za ani.”









[image: Anyakulima akupha mwana wa mwanaciro munda wa mauva]




NSOLO 106

Misangani Miwiri Inalonga Pya Munda Wa Mauva


MATEU 21:28-46 MARKO 12:1-12 LUKA 20:9-19

	           NSANGANI UNALONGA PYA ANA AWIRI



	           NSANGANI UNALONGA PYA ANYAKULIMA MUNDA WA MAUVA










Mu templo, Yezu acitisa akulu a anyantsembe na akulu a mu nzinda kusowa ntawiro pidabvundza iwo kuti mphambvu zace zikhabuluka kupi. Buluka penepo, Yezu alonga nsangani wakuti wapangiza kuti iwo akhali anthu a ntundu wanji.

Yezu alonga: ‘Mamuna m’bodzi akhali na ana awiri. Aenda kuna mwanace wakutoma mbampanga: Mwananga, ndoko kaphate basa lero kumunda wa mauva. Iye atawira: Nkhabe funa, mbwenye buluka penepo, atsumbikika mbaenda. Pidaenda iye kuna mwanace waciwiri, am’phemba pibodzi pyene. Iye atawira: Ndinaenda baba, mbwenye nee aenda. Mbani mwa ana awiri anewa adacita pinafuna baba wace?’ (Mateu 21:28-31) Mwakukhonda penula, ndi mwana wakutoma wakuti pakumalisa acita pinafuna baba wace.

Natenepa, Yezu apanga anyamalwa ace: ‘Mwandimomwene ndinakupangani kuti anyakulipisa misonkho na akazi aulukwali anadzakusiyani nduli pakupita mu Umambo wa Mulungu.’ Pakutoma anyakulipisa misonkho na akazi aulukwali nee akhatumikira Mulungu. Mbwenye, mukupita kwa ndzidzi iwo atcunyuka mbatoma kutumikira Mulungu ninga pidacita mwana wakutoma. Mwakusiyana na anewa, atsogoleri auphemberi ndi ninga mwana waciwiri, iwo asalonga kuti asatumikira Mulungu, mbwenye mwandimomwene nkhabe. Yezu alonga: ‘Juwau M’batizi abwera kuna imwe mbakupfundzisani njira yaulungami, ngakhale tenepo imwe nee mwan’khulupira. Mbwenye anyakulipisa misonkho na akazi aulukwali an’khulupira; maseze mwaona pyenepi, imwe nee mwatcunyuka, pontho nee mwan’khulupira.’—Mateu 21:31, 32.

Buluka penepo, Yezu alonga nsangani unango. Mu nsangani unoyu waciwiri, Yezu apangiza kuti atsogoleri auphemberi nee akhafuna kutumikira Mulungu, pontho ndi anthu akuipa. Yezu alonga: ‘Mamuna m’bodzi alima munda wa mauva, auzungulira na mpanda, asasanya mbuto yakukamulira mauva toera kucita vinyu, mbamanga cirindo; buluka penepo asiya munda wace m’manja mwa anyakulima, mbaenda ku dziko inango. Pidafika ndzidzi unatokota mauva, iye atuma nyabasace kuna anyakulima toera apaswe misapo mingasi ya m’munda mwace. Mbwenye iwo am’phata, am’menya mbantumiza nee cinthu. Iye atumiza nyabasa unango kuna iwo, unoyu iwo am’menya munsolo mbantikana. Atumizambo nyabasa unango, iwo amupha, mbatumiza pontho anyabasa anango azinji, anango iwo aamenya, mbwenye anango aapha.’—Marko 12:1-5.

Kodi anthu anewa akhabvesera Yezu, abvesesa mabvekero a nsangani wace? Panango iwo akumbuka mafala adalemba Izaiya: ‘Izraeli ndi munda ule wa mauva wa Yahova wakukwanisa pyonsene; mauva adatceka Iye, ndi anthu a ku Yuda. Mulungu akhaadikhira toera acite pyaulungami, mbwenye Iye abva mikhuwo ya anyakubvuyiwa awo basi.’ (Izaiya 5:7) Pidalonga Yezu mu nsangani wace ndi pibodzi pyene na pidalonga Izaiya. Mwanaciro munda ndi Yahova, pontho munda wa mauva ndi mbumba ya Izraeli yakuti ikhatsidzikizwa na Mwambo wa Mulungu. Yahova atuma aprofeta toera kupfundzisa mbumba yace na kuiphedza kuti ibale misapo yadidi.

Natenepa, “anyakulima” athabusa, pontho apha “anyabasa” akhatumwa. Yezu alonga: ‘Mwanaciro munda wa mauva akhadasala basi ene na mwanace wapantima. Iye atuma mwanace kuna anyakulima, mbalonga: Iwo analemedza mwananga. Mbwenye anyakulima anewa alonga okha-okha, mbati: ‘Uyu ndiye anafuna kutambira unthaka, tendeni timuphe toera unthaka wace ukhale wathu.’ Natenepa, iwo am’phata, mbamupha.’—Marko 12:6-8.

Buluka penepo, Yezu abvundza: “Ninji pinafuna kudzacita mwanaciro munda wa mauva?” (Marko 12:9) Atsogoleri auphemberi atawira: ‘Nakuti iwo ndi anyakuipa, iye anaafudza onsene mbapereka munda wace kuna anyakulima anango akuti anadzampasa misapo pa ndzidzi unatokota iyo.’—Mateu 21:41.

Mwakukhonda kudziwa, atsogoleri auphemberi atongeka okhene na ntawiro wawo, thangwi iwo akhali pakati pa ‘anyakulima a munda wa mauva’ wa Yahova akuti akhali mbumba ya Izraeli. Misapo yakuti Yahova akhaidikhira kuna anyakulima anewa ikhaphataniza kukhulupira Mwanace, Mesiya. Yezu ayang’ana atsogoleri auphemberi mbaapanga: ‘Kodi imwe nee mwaleri pinalonga Malemba kuti: Mwala udakhondwa na anyakumanga nyumba, wadzakhala mwala wakufunika kakamwe. Mwala unoyu wabuluka kuna Yahova, pontho ndi wakudzumisa kakamwe kwa ife?’ (Marko 12:10, 11) Buluka penepo, Yezu abvekesa ntsonga ikhafuna iye kuti anthu aibvesese. Iye alonga: ‘Na thangwi ineyi ndinakupangani kuti Umambo wa Mulungu munadzaupokoserwa mbuperekwa kuna anthu anacita pinafuna Mulungu.’—Mateu 21:43.

Natenepa, apfundzisi a mwambo na akulu a anyantsembe adzindikira kuti Yezu ‘akhalonga pya iwo mu nsangani wace.’ (Luka 20:19) Pa ndzidzi unoyu, iwo akhafuna kupha Yezu thangwi ndiye adathema kutambira ‘unthaka.’ Mbwenye iwo akhagopa mwinji wa anthu wakuti ukhaona Yezu ninga mprofeta.







	            Kodi ana awiri a mu nsangani wa Yezu akhaimirira ani?



	            Mu nsangani waciwiri, mbani akhaimirira (a) ‘mwanaciro munda,’ (b) ‘munda wa mauva,’ (c) ‘anyakulima,’ (d) ‘anyabasa,’ (e) ‘nyakutambira unthaka’?



	            Kodi anyakulima akhadikhiranji?











^ ndima 2 (Mat. 21:28-31) “Ndi api maonero anu? Mamuna m’bodzi akhali na ana awiri. Aenda kuna mwanace wakutoma mbampanga: ‘Mwananga, ndoko kaphate basa lero kumunda wa mauva.’ 29 Iye atawira: ‘Nkhabe funa,’ mbwenye buluka penepo, atsumbikika* mbaenda. 30 Pidaenda iye kuna mwanace waciwiri, am’phemba pibodzi pyene. Iye atawira: ‘Ndinaenda baba,’ mbwenye nee aenda. 31 Mbani mwa ana awiri anewa adacita pinafuna babace?” Iwo atawira: “Wakutoma.” Yezu alonga: “Mwandimomwene ndinakupangani kuti anyakulipisa misonkho na akazi aulukwali anadzakusiyani nduli pakupita mu Umambo wa Mulungu.

Peno: “buluka penepo asandikika mbacinja manyerezero ace.”


^ ndima 3 (Mat. 21:31, 32) Mbani mwa ana awiri anewa adacita pinafuna babace?” Iwo atawira: “Wakutoma.” Yezu alonga: “Mwandimomwene ndinakupangani kuti anyakulipisa misonkho na akazi aulukwali anadzakusiyani nduli pakupita mu Umambo wa Mulungu. 32 Thangwi Juwau abwera kuna imwe mbakupfundzisani njira yaulungami, ngakhale tenepo imwe nee mwan’khulupira. Mbwenye anyakulipisa misonkho na akazi aulukwali an’khulupira; maseze mwaona pyenepi, imwe nee mwatcunyuka, pontho nee mwan’khulupira.



^ ndima 4 (Mar. 12:1-5) Natenepa iye atoma kulonga nawo mukuphatisira misangani: “Mamuna m’bodzi alima munda wa mauva, auzungulira na mpanda, asasanya mbuto yakukamulira mauva toera kucita vinyu, mbamanga cirindo;* buluka penepo asiya munda wace m’manja mwa anyakulima, mbaenda ku dziko inango. 2 Pidafika ndzidzi unatokota mauva, iye atuma nyabasace kuna anyakulima toera apaswe misapo mingasi ya m’munda mwace. 3 Mbwenye iwo am’phata, am’menya mbam’bweza cimanja-manja. 4 Iye atumiza nyabasa unango kuna iwo, unoyu iwo am’menya munsolo mbantikana. 5 Atumizambo nyabasa unango, iwo amupha, mbatumiza pontho anyabasa anango azinji, anango iwo aamenya, mbwenye anango aapha.

Ndi cinyumba cinamangwa kumunda toera kuonera pinthu piri m’munda gopa pinadyiwa na pinyama peno mbalame.


^ ndima 5 (Iza. 5:7) Porque a vinha de Jeová dos exércitos é a casa de Israel; Os homens de Judá são a plantação de que ele gostava. Ficou à espera de justiça, Mas havia injustiça; Ficou à espera de retidão, Mas havia gritos de aflição.”




^ ndima 6 (Mar. 12:6-8) Natenepa, mwanaciro munda atuma mwanace wapantima kuna anyakulima, mbalonga: ‘Iwo analemedza mwananga.’ 7 Mbwenye anyakulima anewa alonga okha-okha mbati: ‘Uyu ndiye anafuna kutambira unthaka, natenepa tendeni timuphe toera unthaka wace ukhale wathu.’ 8 Natenepa, iwo am’phata, amupha mbamponya kunja kwa munda wa mauva.



^ ndima 7 (Mar. 12:9) Mphapo, ninji pinafuna kudzacita mwanaciro munda wa mauva? Iye anadzabwera mbapha anyakulima, pontho anadzapereka munda wace wa mauva kuna anyakulima anango.



^ ndima 7 (Mat. 21:41) Iwo antawira: “Nakuti iwo ndi anyakuipa, iye anaafudza onsene mbapereka munda wace kuna anyakulima anango akuti anadzampasa misapo pa ndzidzi unatokota iyo.”



^ ndima 8 (Mar. 12:10, 11) Kodi imwe nee mwaleri pinalonga Malemba kuti: ‘Mwala udakhondwa na anyakumanga nyumba, wadzakhala mwala wakufunika kakamwe wapankhomo.* 11 Mwala unoyu wabuluka kuna Yahova, pontho ndi wakudzumisa kakamwe kwa ife’?”

Mwala unoyu usaikhwa pankhomo ya nyumba panagumana mapfufu mawiri.


^ ndima 8 (Mat. 21:43) Na thangwi ineyi ndinakupangani kuti Umambo wa Mulungu munadzaupokoserwa mbuperekwa kuna anthu anacita pinafuna Mulungu.*

Peno: “anabala misapo yace.”


^ ndima 1 (Luk. 20:19) Apfundzisi a mwambo na akulu a anyantsembe pidamala iwo kubva nsangani unoyu, adzindikira kuti nsangani unoyu ukhalonga pya iwo. Natenepa iwo akhafuna kum’phata pa ndzidzi unoyu, mbwenye akhagopa mwinji wa anthu.









[image: Mambo akupanga anthu toera kubulusa kunja mamuna adakhonda kubvala nguwo za phwando yakumanga banja]




NSOLO 107

Mambo Acemera Anthu Ku Phwando yakumanga Banja


MATEU 22:1-14

	           NSANGANI WA PHWANDO YAKUMANGA BANJA










Mu ndzidzi ukhamalisa Yezu utumiki wace, iye apitiriza kuphatisira misangani toera kupangiza pakweca makhaliro a anyantsembe na apfundzisi a mwambo. Na thangwi ineyi, iwo akhafuna kumupha. (Luka 20:19) Mbwenye iye alonga pontho nsangani unango.

Iye alonga: ‘Umambo wakudzulu unakwanisa kulandaniswa na mambo adakhunganyira mwanace phwando yakumanga banja. Iye atuma anyabasace toera aende kacemera anthu adasankhulwa toera kugumanika pa phwando yakumanga banja, mbwenye iwo akhonda kubwera.’ (Mateu 22:2, 3) Mu nsangani wace, Yezu atoma kulonga pya ‘Umambo wakudzulu.’ Mwandimomwene, ‘mambo’ unoyu ndi Yahova Mulungu. Mphapo mwana wa mambo mbani, pontho mbani adacemerwa ku phwando yakumanga banja? Nee ndi pyakunentsa kudzindikira mwana wa mambo ninga Mwana wa Yahova, adalonga nsangani unoyu, pontho adacemerwa pa phwando yakumanga banja kuti ndi ale anafuna kudzatonga mu Umambo wakudzulu.

Mbani adacemerwa pakutoma pa phwando ineyi? Akhali Ayuda, thangwi Yezu na apostolo ace akhaamwazira mphangwa za Umambo. (Mateu 10:6, 7; 15:24) Ayuda anewa atawira kucita cibverano na Mulungu mu caka 1513 M.N.W., mbakhala akutoma kucita khundu ya ‘umambo wa anyantsembe.’ (Eksodo 19:5-8) Mphapo iwo acemerwa lini ku ‘phwando yakumanga banja’? Iwo acemerwa mu caka 29 N.W. mu ndzidzi udatoma Yezu kumwaza mphangwa za Umambo wakudzulu.

Mphapo, Aizraeli azinji adacemerwa pa phwando atawira tani ncemerero unoyu? Yezu alonga: ‘Iwo akhonda kubwera.’ Atsogoleri azinji auphemberi na anthu anango nee atawira kuti Yezu akhali Mesiya, pontho Mambo wakusankhulwa na Mulungu.

Yezu alonga kuti Ayuda akhali na mwai unango. “Iye [mambo] atuma pontho anyabasa anango mbalonga, ‘Pangani ale adacemerwa kuti: “Onani! Ine ndamala kukhunganya pyakudya, ndapha ng’ombe zanga na pinyama pyanga pyakununa, pinthu pyonsene pyamala kukhunganywa. Bwerani ku phwando yakumanga banja.”’ Mbwenye iwo apwaza pyenepi mbaenda pyawo, m’bodzi aenda kumunda kwace, unango aenda kacita malonda ace; mbwenye anango aphata anyabasa a mambo, aamenya mbaapha.” (Mateu 22:4-6) Pyenepi pikhapangiza pikhafuna kucitika pakumala kukhazikiswa kwa mpingo Wacikristu. Pa ndzidzi unoyu, Ayuda akhali na mwai wakukhala mu Umambo wa Mulungu, mbwenye azinji akhonda ncemerero unoyu, mpaka kuthabusa ‘anyabasa a mambo.’—Mabasa 4:13-18; 7:54, 58.

Ninji pikhafuna kucitikira Ayuda? Yezu alonga: ‘Mambo aipirwa kakamwe; atuma anyankhondo ace mbapha ale adapha anthu, mbapisa nzinda wawo.’ (Mateu 22:7) Ayuda aona kukwanirisika kwa mafala anewa mu caka 70 N.W. mu ndzidzi udabwera Aroma mbafudza ‘nzinda wawo,’ wa Yerusalemu.

Kodi kukhonda kwawo ncemerero wa mambo kukhabveka kuti nkhabebve munthu akhafuna kucemerwa? Mwakubverana na nsangani wa Yezu, pisapangiza kuti nkhabe. Yezu apitiriza mbalonga: “Buluka penepo iye [mambo] apanga anyabasace: ‘Phwando yakumanga banja yamala kukhunganywa, mbwenye anthu adacemerwa nee akhali akuthema. Na thangwi ineyi, ndokoni m’miseu inaenda kunja kwa nzinda, cemerani munthu onsene anagumana imwe toera abwere ku phwando yakumanga banja.’ Natenepa, anyabasace aenda m’miseu mbagumanya anthu onsene adagumana iwo, adidi na anyakuipa ene; nyumba yakucitira phwando yakumanga banja yadzala na anthu adacemerwa.”—Mateu 22:8-10.

Pyenepi pyacitika mu ndzidzi udatoma mpostolo Pedhru kuphedza anthu akukhonda khala Ayuda toera akhale Akristu andimomwene. Mu caka 36 N.W., Nkulu wa anyankhondo Aciroma anacemerwa Kornelyo na banjace atambira nzimu wa Mulungu toera kucita khundu ya Umambo wakudzulu udalonga Yezu.—Mabasa 10:1, 34-48.

Yezu apangiza kuti si onsene tayu adacemerwa ku phwando yakumanga banja anakhala akutawirika kuna ‘mambo.’ Iye alonga: “Pidabwera mambo toera kuona ale adacemerwa, aona mamuna m’bodzi wakuti nee akhadabvala nguwo za phwando yakumanga banja. Natenepa, iye ambvundza: ‘Xamwali, wakwanisa tani kupita muno nee kubvala nguwo za phwando yakumanga banja?’ Mbwenye iye nee akhali na cakulonga. Penepo mambo apanga anyabasace: ‘M’mangeni miyendo na mikono mbamumponya ncidima kunja. Kweneko iye anadzalira mbakukuta mano ace.’ Thangwi adacemerwa ndi azinji, mbwenye adasankhulwa ndi pang’ono.”—Mateu 22:11-14.

Panango atsogoleri auphemberi akhabvesera nsangani wa Yezu nee abvesesa mabvekero a pyonsene pidafokotoza iye. Natenepa, iwo aipirwa kakamwe, pontho akhali dzololo toera kumupha thangwi akhadaapasa manyadzo.







	            Mu nsangani wa Yezu, mbani akhaimirira ‘mambo,’ ‘mwana wa mambo’ na ale adacemerwa pakutoma ku phwando yakumanga banja?



	            Kodi Ayuda acemerwa lini, pontho mbani adacemerwa pakumalisa?



	            Mafala akuti adacemerwa ndi azinji na adasankhulwa ndi pang’ono asapangizanji?











^ ndima 1 (Luk. 20:19) Apfundzisi a mwambo na akulu a anyantsembe pidamala iwo kubva nsangani unoyu, adzindikira kuti nsangani unoyu ukhalonga pya iwo. Natenepa iwo akhafuna kum’phata pa ndzidzi unoyu, mbwenye akhagopa mwinji wa anthu.



^ ndima 2 (Mat. 22:2, 3) “Umambo wakudzulu unakwanisa kulandaniswa na mambo adakhunganyira mwanace phwando yakumanga banja. 3 Iye atuma anyabasace toera aende kacemera anthu adasankhulwa toera kugumanika pa phwando yakumanga banja, mbwenye iwo akhonda kubwera.



^ ndima 3 (Mat. 10:6, 7) mbwenye pitirizani kusaka mabira akutayika a dzindza ya Izraeli. 7 Ndokoni kamwaza mphangwa, mbamulonga kuti: ‘Umambo wakudzulu uli dhuzi.’



^ ndima 3 (Mat. 15:24) Iye atawira: “Nee ndatumwa toera kuenda kuna anthu onsene, mbwenye basi ene kuna mabira akutayika a dzindza ya Izraeli.”



^ ndima 3 (Eks. 19:5-8) Agora, se obedecerem fielmente à minha voz e guardarem o meu pacto, certamente se tornarão a minha propriedade especial* dentre todos os povos, pois toda a terra me pertence. 6 Hão de tornar-se para mim um reino de sacerdotes e uma nação santa.’ Estas são as palavras que deves dizer aos israelitas.” 7 Moisés foi então convocar os anciãos do povo, e comunicou-lhes todas estas palavras que Jeová lhe tinha ordenado. 8 E todo o povo respondeu unanimemente: “Estamos dispostos a fazer tudo o que Jeová disse.” Moisés levou imediatamente a resposta do povo a Jeová.




^ ndima 5 (Mat. 22:4-6) Iye atuma pontho anyabasa anango mbalonga, ‘Pangani ale adacemerwa kuti: “Onani! Ine ndamala kukhunganya pyakudya, ndapha ng’ombe zanga na pinyama pyanga pyakununa, pinthu pyonsene pyamala kukhunganywa. Bwerani kuphwando yakumanga banja.”’ 5 Mbwenye iwo apwaza pyenepi mbaenda pyawo, m’bodzi aenda kumunda kwace, unango aenda kacita malonda ace; 6 mbwenye anango aphata anyabasa a mambo, aamenya mbaapha.



^ ndima 5 (Mab. 4:13-18) Pidaona iwo cipapo ca Pedhru na Juwau, na kudziwa kuti iwo akhali anthu ene pyawo akuti nee apfundza kakamwe,* iwo adzumatirwa. Penepo adzindikira kuti iwo akhali pabodzi na Yezu. 14 Iwo nee akhali na cakulonga, thangwi munthu adawangiswa akhadalimira penepo pabodzi na iwo. 15 Natenepa iwo aapanga toera abuluke kunja kwa Thando Ikulu Yakutongera Miseru, mbatoma kubvundzana okha-okha, 16 kuti: “Tinacitanji na amuna awa? Thangwi iwo acitadi cirengo cikulu kakamwe cidadziwika kuna anthu onsene anakhala mu Yerusalemu, ife tinacimwana kupokanya pyenepi. 17 Mbwenye toera pikhonde kupitiriza kumwazika kuna anthu, tendeni tiathuse, mbatiapanga kuti akhonde kupanga pontho munthu unango pya dzina ineyi.” 18 Penepo iwo aacemera, mbaapanga kuti akhonde kulonga cinthu nee kupfundzisa munthu mu dzina ya Yezu.

Peno: “adakhonda pfundza,” nee pisabveka munthu adakhonda kuenda kapfundza kuxikola, mbwenye pisabveka kuti nee akhadapfundza maxikola a akulu a mauphemberi.


^ ndima 5 (Mab. 7:54) Pidabva iwo pinthu pyenepi, iwo aipirwa kakamwe* m’mitima yawo, mbatoma kumulumira mano.

Peno: “abva napyo kupha kakamwe.”


^ ndima 5 (Mab. 7:58) Pidam’bulusa iwo kunja kwa nzinda, atoma kumponyera miyala. Amboni adampambizira asiya nguwo zawo pana m’phale unango anacemerwa Saulo.



^ ndima 1 (Mat. 22:7) “Mambo aipirwa kakamwe; atuma anyankhondo ace mbapha ale adapha anyabasace, mbapisa nzinda wawo.



^ ndima 2 (Mat. 22:8-10) Buluka penepo iye apanga anyabasace: ‘Phwando yakumanga banja yamala kukhunganywa, mbwenye anthu adacemerwa nee akhali akuthema. 9 Na thangwi ineyi, ndokoni m’miseu inaenda kunja kwa nzinda, cemerani munthu onsene anagumana imwe toera abwere kuphwando yakumanga banja.’ 10 Natenepa, anyabasace aenda m’miseu mbagumanya anthu onsene adagumana iwo, adidi na anyakuipa ene; nyumba yakucitira phwando yakumanga banja mbidzala na anthu adacemerwa.*

Peno: “akhali pameza.”


^ ndima 3 (Mab. 10:1) Ku Sezareya kukhali mamuna m’bodzi anacemerwa Kornelyo, iye akhali nkulu* wa anyankhondo mu nsoka unacemerwa Anyankhondo a ku Italya.*

Peno: “nkulu wa anyankhondo 100.”
Nsoka wa anyankhondo Aciroma akukwana 600.


^ ndima 4 (Mat. 22:11-14) “Pidabwera mambo toera kuona ale adacemerwa, aona mamuna m’bodzi wakuti nee akhadabvala nguwo za phwando yakumanga banja. 12 Natenepa, iye ambvundza: ‘Xamwali, wakwanisa tani kupita muno nee kubvala nguwo za phwando yakumanga banja?’ Mbwenye iye nee akhali na cakulonga. 13 Penepo mambo apanga anyabasace: ‘M’mangeni miyendo na mikono mbamumponya ncidima kunja. Kweneko iye anadzalira mbakukuta* mano ace.’ 14 “Thangwi adacemerwa ndi azinji, mbwenye adasankhulwa ndi pang’ono.”

Peno: “mbakikiriza.”








[image: Yezu akupangiza kobiri mu ndzidzi unatawira iye mibvundzo ya Afarisi]




NSOLO 108

Anyakutcinga Acimwana Kumanga Yezu


MATEU 22:15-40 MARKO 12:13-34 LUKA 20:20-40

	           PEREKANI KUNA SEZARI PINTHU PYA SEZARI



	           KODI ANYAKULAMUSWA MULI AKUFA ANADZAMANGA PONTHO BANJA?



	            MATONGERO MAKULU KAKAMWE A MWAMBO










Anyamalwa a Yezu aipirwa kakamwe. Yezu akhadamala kwene kulonga nsangani wakuti wapangiza pakweca kuti iwo akhali anthu akuipa. Afarisi akhasaka njira toera kum’manga. Iwo akhafuna kuti Yezu alonge cinthu cakuti mbacidancitisa kuperekwa kuna ntongi Waciroma. Natenepa, iwo alipa atumiki awo toera aende kamanga Yezu.—Luka 6:7.

Iwo abvundza: ‘Mpfundzisi, ife tisadziwa kuti imwe musalonga mbamupfundzisa mwadidi nee kusankhula anthu, mbwenye musapfundzisa njira ya Mulungu mwakubverana na undimomwene: Mphyakuthema kwa ife kulipa nsonkho kuna Sezari peno nkhabe?’ (Luka 20:21, 22) Yezu nee akwatika na mafala awo akunyengeza, thangwi akhadziwa kuti akhalonga pyenepi toera kum’manga. Iye mbadaatawira kuti: ‘Nkhabe, nee mphyakutawirika kulipa nsonkho,’ mbadapambizirwa kuti akupandukira utongi Waciroma. Mbadalonga kuti: ‘Inde, mphyakutawirika,’ anthu akuti nee akhakomerwa na utongi Waciroma mbadaipirwa kakamwe na iye. Mphapo iye aatawira tani?

Yezu alonga: ‘Imwe ampfakafaka, thangwi yanji musandiyesera? Ndipangizeni kobiri ya nsonkho.’ Iwo am’bweresera dhenaryo ibodzi. Yezu aabvundza: ‘Kodi nkhope iyi na dzina iyi mphya ani?’ Iwo antawira: “Mphya Sezari.” Penepo iye aapasa citsogolero ici: ‘Perekani kuna Sezari pinthu pya Sezari, mbwenye pya Mulungu perekani kuna Mulungu.’—Mateu 22:18-21.

Amuna anewa adzumatirwa na ntawiro wa Yezu. Natenepa, iwo asowa cakulonga, mbaenda pyawo. Nakuti pikhanyerezera Afarisi nee pyaphata basa, atsogoleri anango auphemberi aendambo kayesera Yezu mu ntsiku ibodzi ene.

Asadhuki, akhalonga kuti nkhabeko kulamuswa muli akufa, acita mbvundzo unalonga pya nkhani ineyi kuna Yezu. Iwo abvundza: ‘Mpfundzisi, Mose alonga kuti: Mamuna angafa nee kubala ana, m’bale wace asafunika kusemba nkazi adasiyiwa toera abalire ana m’bale wace adafa. Akhalipo amuna anomwe mu ubale wawo. Wakutoma asemba mbafa, mbwenye nakuti nee asiya mwana, nkazace asembwa na m’bale wace. Pyenepi pyacitikambo na m’bale wace waciwiri, wacitatu, mpaka wacinomwe. Pakumalisa, nkazi unoyu afa. Mphapo amuna anomwe anewa angalamuswa muli akufa, nkazi unoyu anadzakhala wa ani? Thangwi iye akhadasembwa na amuna anewa onsene.’—Mateu 22:24-28.

Yezu atawira mukuphatisira malemba adalembwa na Mose akuti Asadhuki akhaakhulupira. Iye alonga: ‘Imwe mwadodomeka, thangwi imwe nkhabe kudziwa Malemba, nee mphambvu za Mulungu. Thangwi anthu angalamuswa muli akufa, amuna nkhabe kudzasemba, pontho akazi nkhabe kudzasembwa, mbwenye anadzakhala ninga aanju akudzulu. Thangwi ya kulamuswa kwa anthu akufa, kodi imwe nee mwaleri pidalemba Mose thangwi ya thendere ya minga, pidampanga Mulungu kuti: Ine ndine Mulungu wa Abhrahamu, Mulungu wa Izaki na Mulungu wa Yakobe? Iye nee ndi Mulungu wa anthu akufa, mbwenye wa anthu ali maso. Imwe mwadodomeka kakamwe.’ (Marko 12:24-27; Eksodo 3:1-6) Mwinji wadzumatirwa na ntawiro wa Yezu.

Matawiro a Yezu amatamisa Afarisi na Asadhuki, natenepa misoka ineyi yauphemberi yabverana toera kuyesera pontho Yezu. Mpfundzisi wa mwambo m’bodzi abvundza: ‘Mpfundzisi, ndi api matongero makulu kakamwe a Mwambo?’—Mateu 22:36.

Yezu atawira: ‘Akutoma ndi awa, Bvesera Izraeli, Yahova Mulungu wathu, ndi Yahova m’bodzi. Funa Yahova Mulungu wako na ntima wako onsene, na umaso wako onsene, na ndzeru zako zonsene na mphambvu zako zonsene. Aciwiri ndi awa: Funa ndzako ninga iwe ene. Nkhabepo matongero anango makulu kakamwe kupiringana anewa.’—Marko 12:29-31.

Pidabva iye ntawiro wa Yezu, mpfundzisi wa mwambo alonga: ‘Mpfundzisi, imwe mwalonga mwadidi mwakubverana na undimomwene, ‘Iye ndi M’bodzi, pontho nkhabepo unango kusiyapo iye’; pontho kunfuna na ntima onsene, na ndzeru zonsene, na mphambvu zonsene, na kufuna ndzako ninga iwe ene ndi pyakufunika kakamwe kupiringana kupisa ntsembe za pinyama na kupereka ntsembe zinango zonsene.’ Nakuti Yezu aona kuti iye atawira mwandzeru, ampanga: “Iwe nee uli kutali na Umambo wa Mulungu.”—Marko 12:32-34.

Mu ntsiku zitatu (Nisane 9, 10 na 11) Yezu akhapfundzisa mu templo. Anthu anango, ninga apfundzisi a mwambo akhabvesera Yezu mwakutsandzaya. Mbwenye atsogoleri auphemberi akuti ‘nee akhalibve na cipapo toera kuncita pontho mibvundzo’ akhadaipirwa.







	            Afarisi ayesera tani Yezu toera kum’manga, mphapo ninji pidacitika?



	            Ninji pidalonga Yezu pyakuti pyacitisa Asadhuki acimwane kum’manga?



	            Ndi cinthu cipi cakufunika kakamwe cidalonga Yezu pakutawira mbvundzo wa mpfundzisi wa mwambo?













^ ndima 1 (Luk. 6:7) Apfundzisi a mwambo na Afarisi akhayang’anisa kakamwe Yezu toera kuona khala iye mbadawangisa munthu pa ntsiku ya Sabudu. Iwo akhasaka njira toera kumpambizira nayo.



^ ndima 2 (Luk. 20:21, 22) Iwo ambvundza mbati: “Mpfundzisi, ife tisadziwa kuti imwe musalonga mbamupfundzisa mwadidi nee kusankhula anthu, mbwenye musapfundzisa pinafuna Mulungu mwakubverana na undimomwene: 22 Mphyakuthema* kwa ife kupereka nsonkho kuna Sezari peno nkhabe?”

Peno: “mphyakutawirika.”


^ ndima 3 (Mat. 22:18-21) Mbwenye Yezu adziwa manyerezero awo akuipa, mbalonga: “Imwe ampfakafaka, thangwi yanji musandiyesera? 19 Ndipangizeni kobiri ya nsonkho.” Iwo am’bweresera dhenaryo ibodzi. 20 Yezu aabvundza: “Kodi nkhope iyi na dzina iyi mphya ani?” 21 Iwo antawira: “Mphya Sezari.” Penepo iye aapanga: “Natenepa, perekani kuna Sezari pinthu pya Sezari, mbwenye pya Mulungu perekani kuna Mulungu.”



^ ndima 1 (Mat. 22:24-28) “Mpfundzisi, Mose alonga kuti: ‘Mamuna angafa nee kubala ana, m’bale wace asafunika kusemba nkazi adasiyiwa toera abalire ana m’bale wace adafa.’ 25 Akhalipo amuna anomwe mu ubale wawo. Wakutoma asemba mbafa, mbwenye nakuti nee asiya mwana, nkazace asembwa na m’bale wace. 26 Pyenepi pyacitikambo na m’bale wace waciwiri, wacitatu, mpaka wacinomwe. 27 Pakumalisa, nkazi unoyu afa. 28 Mphapo amuna anomwe anewa angalamuswa muli akufa, nkazi unoyu anadzakhala wa ani? Thangwi iye akhadamanga banja na amuna anewa onsene.”



^ ndima 2 (Mar. 12:24-27) Yezu aatawira: “Imwe mwadodomeka, thangwi imwe nkhabe kudziwa Malemba, nee mphambvu za Mulungu. 25 Thangwi anthu angalamuswa muli akufa, amuna nkhabe kudzasemba, pontho akazi nkhabe kudzasembwa, mbwenye anadzakhala ninga aanju akudzulu. 26 Thangwi ya kulamuswa kwa anthu akufa, kodi imwe nee mwaleri pidalemba Mose thangwi ya thendere ya minga, pidampanga Mulungu kuti: ‘Ine ndine Mulungu wa Abhrahamu, Mulungu wa Izaki na Mulungu wa Yakobe’? 27 Iye nee ndi Mulungu wa anthu akufa, mbwenye wa anthu ali maso. Imwe mwadodomeka kakamwe.”



^ ndima 2 (Eks. 3:1-6) Moisés tornou-se pastor do rebanho de Jetro, seu sogro, sacerdote de Midiã. Quando estava a conduzir o rebanho para o lado oeste do deserto, chegou a Horebe, o monte do verdadeiro Deus. 2 Então, o anjo de Jeová apareceu-lhe numa chama de fogo no meio de um espinheiro. Enquanto Moisés olhava para o espinheiro, viu que ele estava em chamas, mas não se consumia. 3 Por isso, Moisés disse: “Vou aproximar-me para examinar esta vista incomum e descobrir por que motivo o espinheiro não se queima.” 4 Quando Jeová viu que ele se aproximava para observar, chamou-o do meio do espinheiro e disse: “Moisés! Moisés!” Ele respondeu: “Aqui estou eu.” 5 Então, Deus disse: “Não te aproximes mais. Tira as sandálias dos pés, porque o lugar que estás a pisar é solo sagrado.” 6 Ele continuou: “Eu sou o Deus do teu pai, o Deus de Abraão, o Deus de Isaque e o Deus de Jacó.” Então, Moisés escondeu o rosto, porque estava com medo de olhar para o verdadeiro Deus.




^ ndima 3 (Mat. 22:36) “Mpfundzisi, ndi api matongero makulu kakamwe a Mwambo?”



^ ndima 4 (Mar. 12:29-31) Yezu atawira: “Akutoma ndi awa, ‘Bvesera Izraeli, Yahova Mulungu wathu, ndi Yahova m’bodzi. 30 Funa Yahova* Mulungu wako na ntima wako onsene, na umaso wako onsene, na ndzeru zako zonsene na mphambvu zako zonsene.’ 31 Aciwiri ndi awa: ‘Funa ndzako ninga iwe ene.’ Nkhabepo matongero anango makulu kakamwe kupiringana anewa.”

Onani Mabvekero a Mafala Anango.


^ ndima 5 (Mar. 12:32-34) Mpfundzisi wa mwambo ampanga: “Mpfundzisi, imwe mwalonga mwadidi mwakubverana na undimomwene, ‘Iye ndi M’bodzi, pontho nkhabepo unango kusiyapo iye’; 33 pontho kunfuna na ntima onsene, na ndzeru zonsene, na mphambvu zonsene, na kufuna ndzako ninga iwe ene piri na ntengo ukulu kakamwe kupiringana kupisa ntsembe za pinyama na kupereka ntsembe zinango zonsene.” 34 Nakuti Yezu aona kuti iye atawira mwandzeru, ampanga: “Iwe nee uli kutali na Umambo wa Mulungu.” Mbwenye nee munthu m’bodzi adakhala na cipapo toera kuncita pontho mibvundzo.









[image: Yezu akulonga pakweca pya anyakutcinga akuti ndi atsogoleri auphemberi]




NSOLO 109

Yezu Asandika Anyakutcinga Auphemberi


MATEU 22:41–23:24 MARKO 12:35-40 LUKA 20:41-47

	           KRISTU NDI MWANA WA ANI?



	           YEZU ALONGA PAKWECA KUTI ANYAKUTCINGA AKHALI AMPFAKAFAKA










Atsogoleri auphemberi acimwana kupasa Yezu manyadzo, pontho acimwana kumphata toera kumpereka kuna ntongi Waciroma. (Luka 20:20) Mu ndzidzi ukhali iye ku templo pa Nisane 11, Yezu abhoma meza za anyakucinja kobiri mbapangiza kuti iye akhali ani. Toera kupangiza pyenepi iye aabvundza: “Ndi api maonero anu thangwi ya Kristu? Kodi iye ndi mwana wa ani?” (Mateu 22:42) Anthu onsene akhadziwa kuti Kristu peno Mesiya mbadabulukira ku dzindza ya Dhavidhi. Unoyu ukhali ntawiro udapereka iwo.—Mateu 9:27; 12:23; Juwau 7:42.

Yezu abvundza: ‘Mphapo thangwi yanji Dhavidhi, mu kupumirwa na Mulungu, asancemera Mbuya mbalonga: ‘Yahova alonga kuna Mbuya wanga: “Khala kunkono wanga wamadyo mpaka ine ndiikhe anyamalwa ako pantsi pa manyalo ako”’? Mphapo, khala Dhavidhi asancemera Mbuya, anakhala tani pontho mwanace?’—Mateu 22:43-45.

Afarisi nee atawira mbvundzo unoyu thangwi akhadikhira kuti mu dzindza ya Dhavidhi mbakudabuluka munthu toera kuaombola m’manja mwa utongi Waciroma. Yezu aphatisira mafala adalonga Dhavidhi pa lemba ya Masalmo 110:1, 2, toera kupangiza kuti Mesiya mbadakhala ntongi wankulu kupiringana atongi anango a anthu. Iye akhali Mbuya wa Dhavidhi, pontho pakumala kukhala kunkono wa madyo wa Mulungu, mbadatoma kutonga. Ntawiro wa Yezu wamatamisa anyakutcinga ace.

Anyakupfundza a Yezu na anthu anango azinji akhabvesera mwadidi. Natenepa, Yezu atoma kulonga nawo mbaacenjeza thangwi ya apfundzisi a mwambo na Afarisi. Amuna anewa “aikhika okhene pa mbuto ya Mose” toera kupfundzisa Mwambo wa Mulungu. Yezu apfundzisa anyakubvesera ace: “Citani mbamutoweza pyonsene pinakupangani iwo, mbwenye lekani kucita pinacita iwo, thangwi iwo asalonga, mbwenye nee asacita pinalonga iwo.”—Mateu 23:2, 3.

Buluka penepo, Yezu alonga pitsandzo pinapangiza kuti iwo akhali ampfakafaka, mbalonga: ‘Iwo asathimizira pimabokosi pya malemba pinabvala iwo, pontho asalaphisa pimbverere pya nguwo zawo.’ Ayuda anango akhamangira pimabokosi pankhuma zawo peno m’mikono yawo pyakuti pikhali na mphangwa za Mwambo. Afarisi akhabvala mabokosi makulu toera aoniwe na anthu kuti akhali aphinga pakubvera Mwambo. Pontho iwo ‘akhalaphisa pimbverere pya nguwo zawo.’ Aizraeli akhafunika kuikha pimbverere pa nguwo zawo, mbwenye Afarisi akhawangisira toera pimbverere pyawo pikhale pyakulapha kakamwe. (Numero 15:38-40) Iwo akhacita pyenepi “toera aoniwe na anthu.”—Mateu 23:5.

Yezu akhadziwa kuti anyakupfundzace mbadakwanisa kukhalambo na cifuno cakupaswa mbiri, natenepa iye aacenjeza: “Lekani kucemerwa Rabhi, thangwi Mpfundzisi wanu ndi m’bodzi basi, pontho mwa imwe, monsene ndimwe abale. Kusiyapo pyenepi, nee munthu m’bodzi asafunika imwe kucemera baba pa dziko yapantsi, thangwi Baba wanu ndi m’bodzi basi, Ule anakhala kudzulu. Lekani kucemerwa atsogoleri, thangwi Ntsogoleri wanu ndi m’bodzi basi, Kristu.” Mphapo anyakupfundzace akhafunika kucitanji? Yezu aapanga: ‘Mbwenye wankulu kakamwe pakati panu asafunika kukhala ntumiki wanu. Munthu onsene anadzikuza anadzacepeswa, mbwenye ule anacepeseka anadzakuzwa.’—Mateu 23:8-12.

Buluka penepo, Yezu alonga pinthu pyakuti mbapidacitikira apfundzisi a mwambo na Afarisi. Iye alonga: “Dzedze kwa imwe apfundzisi a mwambo na Afarisi, ndimwe ampfakafaka! Thangwi musafungira anthu misuwo ya Umambo wakudzulu. Nakuti imwe nkhabe kupitamo, musakhondesa ale anafuna kupitamo.”—Mateu 23:13.

Yezu asandika Afarisi thangwi akhalemedza kakamwe maonero awo akuphonyeka m’mbuto mwa maonero a Yahova. Mwacitsandzo iwo alonga: “Munthu angadumbira mu dzina ya templo, nkhabe pinthu; mbwenye munthu angadumbira mu dzina ya ouro ya mu templo, asatongwa kucita pidapikira iye.” Na mafala anewa iwo akhapangizika ninga maboliboli thangwi akhalemedza kakamwe ouro ya mu templo mbapwaza templo yakuti ikhali mbuto yakulambirira Yahova. Pontho iwo ‘asapwaza pinthu pyakufunika kakamwe pya Mwambo, ninga cilungamo, kubvera ntsisi na kukhulupirika.’—Mateu 23:16, 23; Luka 11:42.

Yezu acemera Afarisi anewa ninga ‘maboliboli anatsogolera andzawo, akuti asasungula imbu, mbameza kamelo!’ (Mateu 23:24) Iwo akhasungula vinyu yawo toera kubulusamo imbu, thangwi mwakubverana na misambo yawo, imbu ikhaoniwa ninga yakukhonda cena. Nakuti iwo akhapwaza pinthu pyakufunika kakamwe pya Mwambo pikhali ninga akhameza kamelo, cinyama cikulu cakuti cikhalimbo cakukhonda cena.—Levitiko 11:4, 21-24.







	            Ninji pidacitisa Afarisi kukhonda tawira mbvundzo wa Yezu thangwi ya mafala a Dhavidhi anagumanika pa Masalmo 110?



	            Thangwi yanji Afarisi akhathimizira pimabokosi pya malemba pikhabvala iwo mbalaphisa pimbverere pya nguwo zawo?



	            Ndi uphungu upi udapereka Yezu kuna anyakupfundzace?











^ (Mar. 12:35-40) Mbwenye pikhapitiriza Yezu kupfundzisa mu templo, abvundza: “Thangwi yanji apfundzisi a mwambo asalonga kuti Kristu ndi mwana wa Dhavidhi? 36 Mu kutsogolerwa na nzimu wakucena, Dhavidhi alonga: ‘Yahova alonga kuna Mbuyanga: “Khala kunkono wanga wamadyo mpaka ine ndiikhe anyamalwa ako pantsi pa manyalo ako.”’ 37 Dhavidhi asancemera Mbuya, mphapo pinakwanisika tani kuti iye akhale mwanace?” Natenepa, mwinji ukulu wa anthu ukhambvesera mwakukomerwa. 38 Yezu akhapfundzisa mbalonga: “Citani mphole-mphole na apfundzisi a mwambo, iwo asakomerwa kufamba mbadabvala nguwo zakulapha, mbafuna kumwanyikwa m’misika, 39 m’masinagoga, iwo asafuna mipando yakutsogolo,* pontho m’maphwando, iwo asafuna mbuto zadidi kakamwe. 40 Iwo asatapata nyumba za* akazi adaferwa na amuna awo, pontho asacita maphembero akulapha kakamwe toera adzumiwe na anthu. Iwo anadzatcunyuswa kakamwe kupiringana anango.”

Peno: “yadidi kakamwe.”
Peno: “pinthu pya.”


^ (Luk. 20:41-47) Mbwenye Yezu aabvundza: “Mphapo, thangwi yanji anthu asalonga kuti Kristu ndi mwana wa Dhavidhi? 42 Thangwi iye ene Dhavidhi asalonga m’bukhu ya Masalmo kuti: ‘Yahova alonga kuna Mbuyanga: “Khala kunkono wanga wamadyo, 43 mpaka ine ndiikhe anyamalwa ako pantsi pa manyalo ako.”’ 44 Khala Dhavidhi asancemera Mbuya, anakhala tani pontho mwanace?” 45 Mu ndzidzi wakuti anthu onsene akhabvesera, iye apanga anyakupfundzace: 46 “Citani mphole-mphole na apfundzisi a mwambo, iwo asakomerwa kufamba mbadabvala nguwo zakulapha, mbafuna kumwanyikwa m’misika; m’masinagoga, iwo asafuna mipando yakutsogolo,* pontho m’maphwando, iwo asafuna mbuto zadidi kakamwe. 47 Iwo asatapata nyumba za* akazi adaferwa na amuna awo, pontho asacita maphembero akulapha kakamwe toera adzumiwe na anthu. Iwo anadzatcunyuswa kakamwe kupiringana anango.”

Peno: “yadidi kakamwe.”
Peno: “pinthu pya.”


^ ndima 1 (Luk. 20:20) Iwo akhasaka njira toera kuphata Yezu, natenepa alipa anthu angasi ncibisobiso toera apangizike ninga ndi anthu adidi mbaatuma kuna Yezu toera asake madodo m’mafalace, munjira ineyi iwo mbadakwanisa kumpereka kuna akulu a utongi.



^ ndima 1 (Mat. 22:42) “Ndi api maonero anu thangwi ya Kristu? Kodi iye ndi mwana wa ani?” Iwo antawira: “Wa Dhavidhi.”



^ ndima 1 (Mat. 9:27) Pikhabuluka Yezu penepo, atowererwa na amuna awiri akuti akhali maboliboli, iwo akhakhuwa: “Mwana wa Dhavidhi, tibverenimbo ntsisi.”



^ ndima 1 (Mat. 12:23) Penepo, anthu onsene adzumatirwa, mbatoma kulonga: “Kodi uyu si Mwana wa Dhavidhi tayu?”



^ ndima 1 (Juw. 7:42) Kodi Malemba nee asalonga kuti Kristu anabulukira mu dzindza ya Dhavidhi na ku Bhetelehemu cisa cikakhala Dhavidhi?”



^ ndima 2 (Mat. 22:43-45) Yezu aabvundza: “Mphapo thangwi yanji Dhavidhi, mu kupumirwa na Mulungu, asancemera Mbuya? Iye alonga: 44 ‘Yahova alonga kuna Mbuyanga: “Khala kunkono wanga wamadyo mpaka ine ndiikhe anyamalwa ako pantsi pa manyalo ako”’? 45 Mphapo, khala Dhavidhi asancemera Mbuya, anakhala tani pontho mwanace?”



^ ndima 3 (Sal. 110:1, 2) Jeová declarou ao meu Senhor: “Senta-te à minha direita, Até que eu ponha os teus inimigos debaixo dos teus pés.”*  2 Jeová estenderá desde Sião o cetro do seu poder,* dizendo: “Domina no meio dos teus inimigos.”




^ ndima 4 (Mat. 23:2, 3) “Apfundzisi a mwambo na Afarisi aikhika okhene pa mbuto ya Mose. 3 Natenepa, citani mbamutoweza pyonsene pinakupangani iwo, mbwenye lekani kucita pinacita iwo, thangwi iwo asalonga, mbwenye nee asacita pinalonga iwo.



^ ndima 5 (Num. 15:38-40) “Diz aos israelitas que devem fazer franjas na barra das suas roupas, por todas as suas gerações, e que devem pôr um cordão azul por cima das franjas da barra. 39 ‘Devem ter essas franjas nas vossas roupas para que, ao vê-las, se lembrem de todos os mandamentos de Jeová e os cumpram. Não devem seguir o vosso coração e os vossos olhos, que vos estão a levar à prostituição espiritual. 40 Isto vai ajudar-vos a lembrarem-se de todos os meus mandamentos, e vocês irão cumpri-los e serão santos para o vosso Deus.




^ ndima 5 (Mat. 23:5) Pinthu pyonsene pinacita iwo, asapicita toera aoniwe na anthu. Toera kutsidzikizika ku pinthu pyakuipa, asathimizira pimabokosi pya malemba pinabvala iwo, pontho asalaphisa pimbverere pya nguwo zawo.



^ ndima 6 (Mat. 23:8-12) Mbwenye imwe lekani kucemerwa Rabhi, thangwi Mpfundzisi wanu ndi m’bodzi basi, pontho mwa imwe, monsene ndimwe abale. 9 Kusiyapo pyenepi, nee munthu m’bodzi anafunika imwe kucemera baba pa dziko yapantsi, thangwi Babanu ndi m’bodzi basi, Ule anakhala kudzulu. 10 Lekani kucemerwa atsogoleri, thangwi Ntsogoleri wanu ndi m’bodzi basi, Kristu. 11 Mbwenye wankulu kakamwe pakati panu asafunika kukhala ntumiki wanu. 12 Munthu onsene anakuzika ekhene anadzacepeswa, mbwenye ule anacepeseka anadzakuzwa.



^ ndima 7 (Mat. 23:13) “Dzedze kwa imwe apfundzisi a mwambo na Afarisi, ndimwe ampfakafaka! Thangwi musafungira anthu misuwo ya Umambo wakudzulu. Nakuti imwe nkhabe kupitamo, musakhondesa ale anafuna kupitamo.



^ ndima 8 (Mat. 23:16) “Dzedze kwa imwe maboliboli munatsogolera andzanu, mbamulonga: ‘Munthu angadumbira mu dzina ya templo, nkhabe pinthu; mbwenye munthu angadumbira mu dzina ya ouro ya mu templo, asatongwa kucita pidapikira iye.’



^ ndima 8 (Mat. 23:23) “Dzedze kwa imwe apfundzisi a mwambo na Afarisi, ndimwe ampfakafaka! Thangwi musapereka cacikhumi* ca menta, endro na kumeni,* mbwenye musapwaza pinthu pyakufunika kakamwe pya Mwambo, ninga ulungami, kubvera ntsisi na kukhulupirika. Mukhafunika kupereka cacikhumi, mbamukhonda kupwaza pinthu pyakufunika kakamwe pya Mwambo.

Mwakubverana na Mwambo, munthu angabvuna ntsengwa khumi m’munda mwace, akhafunika kupereka ntsengwa ibodzi kuna Mulungu.
Menta, endro na kumeni ndi miti inakula m’munda yakuti anthu asaiphatisira toera kudzipisa cakudya.


^ ndima 8 (Luk. 11:42) Mbwenye dzedze kwa imwe Afarisi, thangwi musapereka cacikhumi ca menta,* peganoni na ca mitundu yonsene ya masamba a m’munda, mbwenye musapwaza ulungami na ufuni wa Mulungu! Mukhafunika kupereka cacikhumi, mbamukhonda kupwaza ulungami na ufuni wa Mulungu.

Onani cidzindikiro capantsi pa Mateu 23:23.


^ ndima 1 (Mat. 23:24) Imwe maboliboli munatsogolera andzanu, musasungula imbu, mbamumeza kamelo!



^ ndima 1 (Lev. 11:4) “‘Mas não comam os seguintes animais dentre os que ruminam ou que têm o casco fendido: o camelo, que é ruminante, mas não tem o casco fendido. É impuro para vocês.




^ ndima 1 (Lev. 11:21-24) “‘Das pequenas criaturas voadoras que fervilham sobre a terra e que andam com quatro patas, só podem comer aquelas que têm um par de pernas articuladas, mais compridas do que as outras, para saltar do chão. 22 Destas, podem comer: diversas espécies* de gafanhotos-migratórios, outros tipos de gafanhotos comestíveis, grilos e gafanhotos comuns. 23 Todas as outras pequenas criaturas voadoras que fervilham sobre a terra e que têm quatro patas são algo repugnante para vocês. 24 Por meio delas, iriam tornar-se impuros. Quem tocar numa delas que esteja morta ficará impuro até ao anoitecer.




^ (Sal. 110:0-7) De David. Salmo. 110 Jeová declarou ao meu Senhor: “Senta-te à minha direita, Até que eu ponha os teus inimigos debaixo dos teus pés.”*  2 Jeová estenderá desde Sião o cetro do seu poder,* dizendo: “Domina no meio dos teus inimigos.”  3 O teu povo* irá apresentar-se voluntariamente no dia da tua força militar.* Em esplêndida santidade, vindos do amanhecer,* Recebes o teu exército de jovens como gotas de orvalho.  4 Jeová fez um juramento, e não voltará atrás:* “Tu és sacerdote para sempre À maneira de Melquisedeque!”  5 Jeová estará à tua direita; Ele esmagará reis no dia da Sua ira.  6 Executará julgamento contra* as nações; Amontoará cadáveres. Ele esmagará o líder* de uma terra vasta.*  7 Ao longo do caminho, ele* beberá da corrente de água. Por isso, manterá a cabeça erguida.










[image: Yezu akuyang’ana nkazi wakuti akhali nzice wakutcerenga mbakaikha kobiri ziwiri zing’ono za ndzaya m’bokosi ya pyakupereka]




NSOLO 110

Ntsiku Yakumalisa Ya Yezu Mu Templo


MATEU 23:25–24:2 MARKO 12:41–13:2 LUKA 21:1-6

	           YEZU APITIRIZA KUSANDIKA ATSONGOLERI AUPHEMBERI



	           TEMPLO YA YERUSALEMU INADZAFUDZWA



	            NKADZI WANZICE APEREKA KOBIRI ZIWIRI ZING’ONO










Paulendo wakumalisa udagumanika Yezu mu templo, iye apitiriza kulonga umpfakafaka wa apfundzisi a mwambo na Afarisi mbaacemera pakweca kuti ndi ampfakafaka. Iye alonga mukuphatisira nsangani: “Ndimwe ninga khomitco na mbale idatsukwa kunja, mbwenye nkati ndi mwakupswipa. Nkati, imwe mwadzala na kusirira pinthu pizinji na pifuno pyakuipa. Nfarisi boliboli, pakutoma cenesa nkati mwa khomitco na mbale, toera kunja kukhalembo kwakucena.” (Mateu 23:25, 26) Ngakhale Afarisi akhayesera kupangizika kuti ndi akucena, iwo nee akhafuna kucinja makhaliro awo na kusasanyira mitima yawo.

Afarisi apangizambo kuti akhali ampfakafaka thangwi akhafuna kakamwe kumanga na kubalikisa nthumbi za aprofeta. Yezu alonga kuti iwo akhali “ana a anthu adapha aprofeta.” (Mateu 23:31) Pidalonga Yezu pikhali pyandimomwene thangwi iwo akhafuna kumupha.—Juwau 5:18; 7:1, 25.

Natenepa Yezu apangiza pikhafuna kucitikira atsogoleri auphemberi mbadakhonda kutcunyuka. Iye alonga: “Imwe nyoka, ana a nyoka, munakwanisa tani kuthawa kutongwa mu Djehena?” (Mateu 23:33) Fala yakuti Djehena isabveka Djenje ya Henomi. Djenje ineyi ikhaphatisirwa toera kupisira pirombo, pontho ikhaimirira kufudzweratu kwa apfundzisi a mwambo na Afarisi akuipa.

Anyakupfundza a Yezu anadzaimirira iye ninga “aprofeta, anthu audziwisi na apfundzisi.” Kodi anyakupfundza anewa anadzatsalakanwa tani? Yezu akhalonga na atsogoleri auphemberi anewa: “Anango a iwo [anyakupfundza anga] imwe munadzaapha na kuamanika pamuti, anango munadzaakwapula m’masinagoga na kuatcinga m’mizinda yonsene, toera ubwere kuna imwe mulando wa ciropa ca anthu onsene akulungama cidagwa pantsi, kubulukira ciropa ca Abheli munthu wakulungama mpaka Zakariya . . . adapha imwe.” Iye aacenjeza: “Mwandimomwene ndinakupangani kuti nyatwa zenezi zonsene zinadzagwera anthu awa a ndzidzi uno.” (Mateu 23:34-36) Pyenepi pyacitika mu caka 70 N.W. mu ndzidzi udabwera anyankhondo Aciroma kudzafudza Yerusalemu, mbapha Ayuda azinji.

Yezu atsukwala kakamwe pikhanyerezera iye pinthu pyenepi pikhafuna kucitika. Iye alonga mwakutsukwala: “Yerusalemu, Yerusalemu, nyakupha aprofeta na nyakuponyera miyala ale anatumwa kuna iwe! Kazinji kene ine ndikhafuna kugumanya anako ninga munagumanya nkhuku anapiye ace pantsi pa maphapido ace! Mbwenye imwe mwakhonda. Onani! Mulungu anadzasiya nyumba yanu.” (Mateu 23:37, 38) Anthu akhabvesera mafala adalonga Yezu panango abvundzika kuti ndi “nyumba” ipi ikhalonga iye. Kodi iye akhalonga pya templo yakubalika ya mu Yerusalemu yakuti ikhaoneka ninga ikhatsidzikizwa na Mulungu?

Buluka penepo Yezu alonga: “Ndinakupangani kuti nee munadzandionabve, kubulukira cincino mpaka mungadzalonga kuti: ‘Mbasimbwe ule anabwera mu dzina ya Yahova!’” (Mateu 23:39) Iye akhalonga profesiya inagumanika pa Masalmo 118:26: ‘Mbasimbwe ule anadza mu dzina ya Yahova; Ife a n’nyumba ya Yahova tinakupasani nkhombo.’ Pyenepi pisapangiza pakweca kuti templo ineyi yakumangwa na anthu ingadzafudzwa, nkhabe munthu anafuna kuenda kalambira kweneko mu dzina ya Mulungu.

Cincino Yezu akuenda kukhundu inango ya templo yakuti kuli na mabokosi a pyakupereka. Mabokosi anewa akhali na benga ing’ono padzulu toera anthu akwanise kuikha pyakupereka pyawo. Yezu akhaona Ayuda azinji mbakaikha kobiri zawo. Anthu akupfuma “akaikha kobiri izinji kakamwe” ninga miyoni. Penepo Yezu aona nkazi wakuti akhali nzice wakutcerenga mbaikhamo “kobiri ziwiri zing’ono za ndzaya za ntengo wakucepa kakamwe.” (Marko 12:41, 42) Mwakukhonda penula, Yezu akhadziwa kuti Mulungu akhatsandzaya kakamwe na pyakupereka pya nkazi unoyu.

Yezu acemera anyakupfundzace mbaapanga: “Mwandimomwene ndinakupangani kuti nkazi uyu wa nzice wakutcerenga aikha pizinji kupiringana anango onsene adaikha kobiri m’mabokosi akuikhira kobiri. Thangwi iwo onsene aikhamo pire pidapambula iwo mu mpfuma zawo zizinji, mbwenye nzice uyu mu utcerengi wace, aikha pinthu pyonsene pikhali na iye, pyonsene pikhali na iye toera kutsalakana umaso wace.” (Marko 12:43, 44) Pikhanyerezera nkazi unoyu na pidacita iye pikhali pyakusiyana na atsogoleri auphemberi!

Nakuti ntsiku ya Nisane 11 ikumala, Yezu abuluka mu templo paulendo wakumalisa. M’bodzi wa anyakupfundzace alonga: “Mpfundzisi, onani kubalika kwa miyala na nyumba izi!” (Marko 13:1) Mwandimomwene, miyala inango idaphatisirwa toera kumanga templo ikhali ikulu kakamwe. Miyala ineyi ikhacitisa templo kukhala yakubalika mbioneka ninga yakuwanga kakamwe. Natenepa anyakupfundza adzumatirwa na mafala adalonga Yezu kuti: “Usaona nyumba izi zikulu? Nkhabe mwala unafuna kudzasala pano padzulu pa mwala undzace mbukhonda kugomolwa.”—Marko 13:2.

Pidamala iye kulonga pinthu pyenepi, Yezu na apostolo ace awambuka Gowa ya Sidhroni mbakwira Paphiri ya Milivera. Pidafika iwo pa mbuto inango iye na apostolo anai, Pedhru, Andreya, Tiyago na Juwau akhala pantsi. Pa mbuto ineyi iwo akhakwanisa kuona Templo yakubalika.







	            Ninji pidacita Yezu pa ntsiku yakumalisa idagumanika iye mu templo?



	            Ninji pidalonga Yezu kuti pinadzacitikira templo?



	            Thangwi yanji Yezu alonga kuti pyakupereka pya nkazi wanzice pikhali pizinji kupiringana anyakupfuma?











^ (Mar. 12:41-13:2) Yezu akhala pantsi patsogolo pa mabokosi akuikhira kobiri, mbatoma kuona kuti mwinji wa anthu ukaikha tani kobiri m’mabokosi akuikhira kobiri, penepo anthu azinji akupfuma akaikha kobiri izinji kakamwe. 42 Penepo afika nkazi m’bodzi wakuti akhali nzice wakutcerenga mbaikhamo kobiri ziwiri zing’ono za ndzaya za ntengo wakucepa kakamwe. 43 Natenepa, Yezu acemera anyakupfundzace, mbaapanga: “Mwandimomwene ine ndinakupangani kuti nkazi uyu wa nzice wakutcerenga aikha pizinji kupiringana anango onsene adaikha kobiri m’mabokosi akuikhira kobiri. 44 Thangwi iwo onsene aikhamo pire pidapambula iwo mu mpfuma zawo, mbwenye nzice iye mu utcerengi wace, aikha pinthu pyonsene pikhali na iye, pyonsene pikhali na iye toera kutsalakana umaso wace.” 
13 Pikhabuluka iye mu templo, m’bodzi wa anyakupfundzace ampanga: “Mpfundzisi, onani kubalika kwa miyala na nyumba izi!” 2 Mbwenye Yezu antawira: “Usaona nyumba izi zikulu? Nkhabe mwala unafuna kudzasala pano padzulu pamwala undzace mbukhonda kugomolwa.”



^ (Luk. 21:1-6) Yezu akhayang’ana mabokosi akuikhira kobiri, mbaona anyakupfuma akhaikha pyakupereka pyawo mwenemu. 2 Penepo iye aona nzice wakutcerenga mbakaikhamo kobiri ziwiri zing’ono za ndzaya za ntengo wakucepa kakamwe. 3 Yezu alonga: “Mwandimomwene ine ndinakupangani kuti nzice uyu wakutcerenga aikha pizinji kupiringana anango onsene. 4 Thangwi onsene aikhamo pire pidapambula iwo mu mpfuma zawo, mbwenye iye mu utcerengi wace, aikha pyonsene pikhali na iye toera kutsalakana umaso wace.” 5 Buluka penepo, mu ndzidzi ukhalonga anthu anango pya kubalikiswa kwa templo na miyala yadidi, na miyoni idaperekwa kuna Mulungu, 6 Yezu alonga: “Zinadzafika ntsiku zakuti pinthu ipi pyonsene pinaona imwe cincino pinadzafudzwa, nee mwala ubodzi unafuna kudzasala padzulu pamwala undzace.”



^ ndima 1 (Mat. 23:25, 26) “Dzedze kwa imwe apfundzisi a mwambo na Afarisi, ndimwe ampfakafaka! Thangwi ndimwe ninga khomitco na mbale idatsukwa kunja, mbwenye nkati ndi mwakupswipa. Nkati, imwe mwadzala na kusirira pinthu pizinji* na pifuno pyakuipa. 26 Iwe Nfarisi boliboli, pakutoma cenesa nkati mwa khomitco na mbale, toera kunja kukhalembo kwakucena.

Peno: “umbava.”


^ ndima 2 (Mat. 23:31) Natenepa, musalonga mwekhene kuti ndimwe ana a anthu adapha aprofeta.



^ ndima 2 (Juw. 5:18) Ineyi ndi thangwi idacitisa Ayuda kusaka kakamwe Yezu toera kumupha, thangwi iwo akhanyerezera kuti iye nee akhapwaza ntsiku ya Sabudu basi, mbwenye akhalongambo kuti Mulungu ndi Babace, mbacitika ekhene kukhala sawasawa na Mulungu.



^ ndima 2 (Juw. 7:1) Buluka penepo, Yezu apitiriza kumwaza mphangwa mu Galileya. Iye nee akhafuna kuenda ku Yudeya thangwi Ayuda akhansaka toera kumupha.



^ ndima 2 (Juw. 7:25) Anthu anango a ku Yerusalemu atoma kulonga: “Kodi munthu uyu nee ndiye anasaka iwo toera kumupha?



^ ndima 3 (Mat. 23:33) “Imwe nyoka, ana a nyoka, munakwanisa tani kuthawa kutongwa mu Djehena?*

Onani Mabvekero a Mafala Anango.


^ ndima 4 (Mat. 23:34-36) Na thangwi ineyi, ndinakutumirani aprofeta, anthu audziwisi na apfundzisi. Anango a iwo imwe munadzaapha na kuamanika pamuti, anango munadzaakwapula m’masinagoga na kuatcinga m’mizinda yonsene, 35 toera ubwere kuna imwe mulando wa ciropa ca anthu onsene akulungama cidagwa pantsi, kubulukira ciropa ca Abheli munthu wakulungama mpaka Zakariya mwana wa Bharakiya, adapha imwe mu templo cifupi na guwa ya ntsembe. 36 Mwandimomwene ine ndinakupangani kuti nyatwa zenezi zonsene zinadzagwera anthu awa a ndzidzi uno.



^ ndima 5 (Mat. 23:37, 38) “Yerusalemu, Yerusalemu, nyakupha aprofeta na nyakuponyera miyala ale anatumwa kuna iwe! Kazinji kene ine ndikhafuna kugumanya anako ninga munagumanya nkhuku anapiye ace pantsi pa maphapido ace! Mbwenye imwe mwakhonda. 38 Onani! Mulungu anadzasiya nyumba yanu.*

Munjira inango: “nyumba yanu inadzasala madembe.”


^ ndima 6 (Mat. 23:39) Thangwi ine ndinakupangani kuti nee munadzandionabve, kubulukira cincino mpaka mungadzalonga kuti: ‘Mbasimbwe ule anabwera mu dzina ya Yahova!’”



^ ndima 6 (Sal. 118:26) Bendito é aquele que vem em nome de Jeová. É da casa de Jeová que nós vos abençoamos.




^ ndima 7 (Mar. 12:41, 42) Yezu akhala pantsi patsogolo pa mabokosi akuikhira kobiri, mbatoma kuona kuti mwinji wa anthu ukaikha tani kobiri m’mabokosi akuikhira kobiri, penepo anthu azinji akupfuma akaikha kobiri izinji kakamwe. 42 Penepo afika nkazi m’bodzi wakuti akhali nzice wakutcerenga mbaikhamo kobiri ziwiri zing’ono za ndzaya za ntengo wakucepa kakamwe.



^ ndima 8 (Mar. 12:43, 44) Natenepa, Yezu acemera anyakupfundzace, mbaapanga: “Mwandimomwene ine ndinakupangani kuti nkazi uyu wa nzice wakutcerenga aikha pizinji kupiringana anango onsene adaikha kobiri m’mabokosi akuikhira kobiri. 44 Thangwi iwo onsene aikhamo pire pidapambula iwo mu mpfuma zawo, mbwenye nzice iye mu utcerengi wace, aikha pinthu pyonsene pikhali na iye, pyonsene pikhali na iye toera kutsalakana umaso wace.”



^ ndima 1 (Mar. 13:1) Pikhabuluka iye mu templo, m’bodzi wa anyakupfundzace ampanga: “Mpfundzisi, onani kubalika kwa miyala na nyumba izi!”



^ ndima 1 (Mar. 13:2) Mbwenye Yezu antawira: “Usaona nyumba izi zikulu? Nkhabe mwala unafuna kudzasala pano padzulu pamwala undzace mbukhonda kugomolwa.”









[image: Yezu akutawira mibvundzo ya anyakupfundzace anai]




NSOLO 111

Apostolo Aphemba Cidzindikiro


MATEU 24:3-51 MARKO 13:3-37 LUKA 21:7-38

	           ANYAKUPFUNDZA ANAI APHEMBA CIDZINDIKIRO



	           KUKWANIRISIKA KWA MAPROFESIYA MU NDZIDZI WA APOSTOLO NA NTSOGOLO



	            TISAFUNIKA KUPITIRIZA KUKHALA AKUYANG’ANIRA










Ikhali n’Cipiri namasikati, pontho ntsiku ya Nisane 11 ikumala. Yezu akhadasala na ntsiku zakucepa toera kumalisa basa yace pa dziko yapantsi. Iye akhapfundzisa mu templo namasikati, mbwenye namasiku iye akhaenda kagona kunja kwa nzinda. Anthu akhafuna kakamwe kubvesera, natenepa iwo “akhaenda ku templo namacibese kakamwe toera kubvesera Yezu.” (Luka 21:37, 38) Cincino Yezu ali nawa Paphiri ya Milivera pabodzi na apostolo ace anai—Pedhru, Andreya, Tiyago na Juwau.

Anyakupfundza anai aenda kuna Yezu pikhali iye ekhene. Iwo akhadzudzumika na pikhafuna kucitikira templo thangwi Yezu akhadaapanga kuti nkhabe mwala ukhafuna kusala padzulu pa undzace. Mbwenye nee ndi pyenepi basi pikhaadzudzumisa. Yezu akhadaacenjeza kale kuti: “Khalani akukhunganyika, thangwi Mwana wa munthu anabwera pa ndzidzi unakhonda imwe kudikhira.” (Luka 12:40) Iye akhadaapangambo pya “ntsiku yakuonekera kwa Mwana wa munthu.” (Luka 17:30) Kodi mafala anewa asabverana na pikhadalonga iye thangwi ya templo? Apostolo akhafuna kakamwe kudziwa pyenepi. Iwo abvundza: “Tipangeni, pinthu pyenepi pinacitika lini, ndi cipi cidzindikiro ca kuonekera kwanu na cakumala kwa makhaliro a dziko?”—Mateu 24:3.

Panango mudacita iwo mbvundzo unoyu akhanyerezera pya kufudzwa kwa templo ikhaona iwo cifupi. Pontho, iwo abvundza pya kuonekera kwa Mwana wa munthu. Panango iwo akumbuka nsangani wa Yezu unalonga thangwi ya ‘mamuna wakuti ndi mwana wa mambo adaenda ku dziko yakutali kakamwe toera akhazikiswe ninga mambo, angamala abwerere.’ (Luka 19:11, 12) Anyakupfundza anewa akhafunambo kudziwa pinthu pinango pikhafuna kucitika ‘pakumala kwa makhaliro a dziko.’

Pakutawira mbvundzo wa anyakupfundzace, Yezu alonga cidzindikiro cakuti mbicidaaphedza kudziwa ndzidzi ukhafuna kumala utongi Waciyuda na kufudzwa kwa templo. Kusiyapo pyenepi Yezu alongambo kuti cidzindikiro ceneci mbacidaphedza Akristu a ntsogolo toera kudzindikira ndzidzi ‘wakuonekera’ kwace na ndzidzi wakufudzwa kwa makhaliro onsene akuipa a dziko ino.

Mukupita kwa pyaka, apostolo aona kukwanirisika kwa profesiya ya Yezu. Pinthu pizinji pidalonga Yezu pyatoma kucitika mu ndzidzi wawo. Natenepa, pidacitika mu caka 70 N.W. nee pyatutumusa Akristu akhapitiriza kudikhira. Mu caka ceneci utongi Waciyuda na templo pyafudzwa ninga mudalonga Yezu pyaka 37 nduli. Mbwenye nee ndi pyonsene pidalonga Yezu pyakuti pyacitika mu caka 70 N.W. peno nduli mwa caka ceneci. Mphapo, ninji pontho pikhafuna kupangiza ndzidzi wakuonekera kwace ninga mambo wa Umambo? Yezu apanga apostolo ace pinthu pikhafuna kucitika.

Yezu alongeratu kuti kunadzaoneka “nkhondo na mabvabva a nkhondo,” pontho “mbumba inadzamenyana na mbumba indzace, umambo unadzamenyana na umambo undzace.” (Mateu 24:6, 7) Iye alongambo kuti “kunadzaoneka piteketeke pikulu, kunadzaonekambo njala na mautenda m’mbuto zakusiyana-siyana; pontho anthu anadzaona pinthu pyakugopswa, na pidzindikiro pikulu kudzulu.” (Luka 21:11) Yezu acenjeza anyakupfundzace: “Anthu anadzakumangani mbakutcingani.” (Luka 21:12) Mbapadaoneka aprofeta authambi mbanyengeza anthu azinji. Anthu akukhonda bvera mwambo mbadanjipa, pontho ufuni wa anthu azinji mbudathowa. Mwakuthimizira iye alonga kuti “mphangwa zadidi za Umambo zinadzamwazwa pa dziko yonsene yapantsi toera zikhale umboni kuna anthu a madzindza onsene, buluka penepo kumala kunadzafika.”—Mateu 24:14.

Ngakhale mafala a Yezu akwanirisika pang’ono Yerusalemu mbadzati kufudzwa na pidamala kufudzwa nzinda unoyu na Aroma, kodi iwo anadzakwanirisika kupiringana mu ndzidzi unoyu? Musakwanisa kuona kukwanirisika kukulu kwa profesiya ya Yezu mu ntsiku zathu?

Cinthu cinango cidalonga Yezu kuti mbicidakhala cidzindikiro cakuonekera kwace ndi kuoneka kwa “cinthu cakunyanyasa cakufudza.” (Mateu 24:15) Mu caka 66 N.W., cinthu ceneci cakunyanyasa cikhali “anyankhondo” Aciroma adazungulira nzinda wa Yerusalemu, mbathukula madzimunthu awo na mabandera awo. Iwo azungulira nzinda mbagomola makhundu anango a mipanda yace. (Luka 21:20) Natenepa, “cinthu cakunyanyasa” cikhadalimira pa mbuto yakukhonda thema yakuti Ayuda akhaiona ninga “mbuto yakucena.”

Yezu alongambo kuti: “Inadzaoneka nyatwa ikulu yakuti cipo yaoneka kale kubulukira pakucitwa kwa dziko mpaka cincino, buluka penepo cipo inadzacitika pontho.” Aroma afudza Yerusalemu mu caka 70 N.W. Kufudzwa kweneku kwa ‘nzinda wakucena’ wa Ayuda, kuphatanizambo templo kukhapangiza kuti ikhali nyatwa ikulu thangwi anthu azinji aphiwa. (Mateu 4:5; 24:21) Kufudzwa kweneku cipo kukhadacitika kale, pontho Ayuda cipo akhadakuona kale. Pyenepi pyamalisa njira yakulambira ikhatowezera Ayuda mu pyaka pizinji. Pontho pyapangiza kuti kukwanirisika kwa profesiya ya Yezu ntsogolo kunadzakhala kwakugopswa kakamwe.






TISAFUNIKA KUKHALA NA CIKHULUPIRIRO MU NTSIKU ZINO ZAKUMALISA


Mu ndzidzi ukhacedza Yezu na apostolo ace thangwi ya cidzindikiro cakuonekera kwace ninga Mambo na kumala kwa makhaliro a dziko ino, cikupitiriza. Iye aacenjeza toera akhonde kutowezera ‘Akristu authambi na aprofeta authambi.’ Iye alonga kuti iwo anayesera ‘kunyengeza anthu, ngakhale anthu ene adasankhulwa.’ (Mateu 24:24) Mbwenye adasankhulwa nee anadzanyengezwa. Akristu authambi asaoneka na maso mbwenye kuonekera kwa Yezu nkhabe kudzaoneka na maso.

Pakulonga pya nyatwa ikulu inafuna kucitika pakumala kwa makhaliro akuipa a dziko ino, Yezu alonga: “Dzuwa inadzathima, mwezi nee unadzabulusa ceza cace, nyenyezi zakudzulu zinadzagwa pantsi, pontho mphambvu zakudzulu zinadzatekenyeka.” (Mateu 24:29) Apostolo adabva mafala anewa akugopesa nee akhadziwa mwadidi kuti mbapidacitika tani, mbwenye akhadziwa kuti pyenepi mbapidakhala pyakugopswa kakamwe.

Kodi pyenepi pingacitika anthu anadzacitanji? Yezu alonga: “Anthu anadzakomoka thangwi yakugopa munadikhira iwo pinthu pinafuna kucitika pa dziko yapantsi, thangwi mphambvu zakudzulu zinadzatekenyeka.” (Luka 21:26) Yezu akhalonga pya ndzidzi wakuti kunadzacitika pinthu pyakugopswa kakamwe pyakuti anthu cipo apiona kale.

Mphyakubalangaza kakamwe kudziwa kuti Yezu afokotoza kuti nee ndi anthu onsene anadzalira pakuona “Mwana wa munthu mbakabwera m’makole kudzulu na mphambvu na mbiri ikulu.” (Mateu 24:30) Iye akhadalonga kale kuti Mulungu anadzacita pinthu toera kupulumusa “anthu adasankhulwa.” (Mateu 24:22) Mphapo anyakupfundza akukhulupirika anacitanji angaona pinthu pyakugopswa pidalonga Yezu? Yezu abalangaza atowereri ace kuti: “Pinthu pyenepi pingatoma kucitika, khalani dzololo mbamulamusa misolo yanu, thangwi cipulumuso canu ciri cifupi.”—Luka 21:28.

Kodi anyakupfundza a Yezu akuti mbadakhala maso mu ndzidzi unoyu mbadadziwa tani kuti kumala kuli cifupi? Yezu alonga nsangani wa muti wa nsambvu: “Nthawi zace zitete zingatoma kuphukira masamba, imwe musadziwa kuti malimwe ali cifupi. Munjira ibodzi ene, mungaona pinthu pyenepi pyonsene, dziwani kuti iye ali cifupi, ali pansuwo. Mwandimomwene ndinakupangani kuti anthu a ubalwi uyu nee anadzamala kufa mpaka kucitika pinthu pyenepi pyonsene.”—Mateu 24:32-34.

Natenepa, anyakupfundzace angaona makhundu akusiyana-siyana a cidzindikiro ceneci mbakakwanirisika, mbadadziwa kuti kumala kuli cifupi. Yezu acenjeza anyakupfundzace akuti mbadakhala maso mu ndzidzi ukhafuna kucitika pinthu pyenepi.

Iye alonga: “Thangwi ya ntsiku ineyi na ndzidzi unoyu, nkhabe anapidziwa, nee aanju akudzulu, nee Mwana, basi ene Baba ndiye anapidziwa. Thangwi ninga pikhacitika mu ntsiku za Nowa, tenepa pinadzacitikambo pakuonekera kwa Mwana wa munthu. Ninga pikhacitika mu ntsiku zenezi cigumula mbacidzati kufika, anthu akhadya, akhamwa, amuna akhasemba, akazi akhasembwa, mpaka pa ntsiku idapita Nowa m’bote, iwo nee adzindikira cinthu mpaka mudabwera madzi makulu mbafudza anthu onsene, tenepa pinadzacitikambo pakuonekera kwa Mwana wa munthu.” (Mateu 24:36-39) Yezu alandanisa pyenepi na Cigumula cidacitika pa dziko yonsene yapantsi mu ntsiku za Nowa.

Apostolo akhabvesera Yezu Paphiri ya Milivera akhadziwa kufunika kwa kukhala akuyang’anira. Yezu alonga: “Citani mpholemphole toera mitima yanu ikhonde kudzudzumika kakamwe na pya kudya, kumwa peno kudzudzumika na pinthu pinafuna imwe mu umaso, ntsiku ineyi mbifika kwa imwe mwakututumusa ninga nsampha. Thangwi ntsiku ineyi inadzafika mwakututumusa kuna anthu onsene anakhala pa dziko yapantsi. Natenepa, pitirizani kuyang’anira, ndzidzi onsene citani maphembero akudembetera toera mukwanise kupulumuka mu pinthu pyenepi pyonsene pinafuna kucitika, mbamukwanisambo kulimira pamaso pa Mwana wa munthu.”—Luka 21:34-36.

Mafala anewa asapangiza kuti pidalonga Yezu nee mbapidacitika mu ndzidzi unoyu basi. Profesiya ineyi nee ikhapangiza pikhafuna kucitika mu ndzidzi wakucepa thangwi yakufudzwa kwa nzinda wa Yerusalemu peno dzindza ya Ayuda basi. M’mbuto mwace, iye akhalonga pinthu pikhafuna kucitikira “anthu onsene anakhala pa dziko yapantsi.”

Iye alonga kuti anyakupfundzace akhafunika kupitiriza kukhala akuyang’anira, kukhala dzololo, pontho akukhunganyika. Yezu aphatisira nsangani unango toera kugomezera ntsonga ineyi, iye alonga: “Kumbukani ipi: Khala mwanaciro nyumba asadziwa ndzidzi unafuna kufika mbava, iye nee mbadagona, pontho nee mbadatawirisa kuti mbava apite n’nyumba mwace. Na thangwi ineyi, imwembo khalani akukhunganyika, thangwi Mwana wa munthu anabwera pa ndzidzi unakhonda imwe kudikhira.”—Mateu 24:43, 44.

Yezu alonga kuna anyakupfundzace mafala akuti aacitisa kudikhira pinthu pyadidi. Yezu aapasa cinyindiro cakuti mu ndzidzi unafuna kukwanirisika profesiya ineyi, panadzakhala “bitcu” wakuyang’anira na waphinga. Yezu alonga pinthu pyakuti anyakupfundzace mbadapibvesesa mwakukhonda nentsa, iye alonga: “Mwandimomwene, mbani bitcu wakukhulupirika na wandzeru adakhazikiswa na mbuyace toera kuonera anyabasace apanyumba, toera kuapasa cakudya cawo pa ndzidzi wakuthema? Wakutsandzaya ndi bitcu unoyu mbuyace angabwera mban’gumana akucita pyenepi! Mwandimomwene ndinakupangani kuti iye anadzan’khazikisa toera kuonera pinthu pyace pyonsene.” Mbwenye “bitcu” unoyu angakhala wakuipa mbatoma kumenya anyabasa andzace, mbuyace “anadzantcunyusa kakamwe.”—Mateu 24:45-51; landanisani na Luka 12:45, 46.

Mbwenye mafala a Yezu nee akhafuna kupangiza kuti atowereri ace anango mbadakhala na makhaliro akuipa. Mphapo ndi ntsonga ipi yakuti Yezu akhafuna kuti anyakupfundzace aibvesese? Iye akhafuna kuti iwo akhale akuyang’anira na aphinga. Iye alonga nsangani unango toera kuaphedza kubvesesa pyenepi.







	            Ninji cidacitisa apostolo kubvundza pikhafuna kucitika ntsogolo? Ndi pinthu pipi pyakuti panango iwo akhapinyerezera?



	            Profesiya ya Yezu yatoma kukwanirisika lini, pontho munjira ipi?



	            Ndi pinthu pipi pyakuti mbapidapangiza kuonekera kwa Kristu?





	            Kodi “cinthu cakunyanyasa” catoma tani kuonekera, pontho ninji pidacitika pidatoma ico kuonekera?



	            Anthu anacitanji angaona kuti profesiya ya Yezu ikukwanirisika?



	            Ndi nsangani upi udalonga Yezu toera kuphedza anyakupfundzace kudziwa kuti kumala kuli cifupi?



	            Ninji cinapangiza kuti profesiya ya Yezu inadzakwanirisika pa dziko yonsene yapantsi?



	            Ndi cenjezo ipi idapereka Yezu kuna anyakupfundzace anakhala mu ntsiku zakumalisa za dziko ya Sathani?











^ ndima 1 (Luk. 21:37, 38) Natenepa, namasikati Yezu akhapfundzisa anthu mu templo, mbwenye dzuwa ingadoka, iye akhabuluka mbaenda kagona kuphiri inacemerwa Phiri ya Milivera. 38 Anthu onsene akhaenda ku templo namacibese kakamwe toera kubvesera Yezu.



^ ndima 2 (Luk. 12:40) Imwembo khalani akukhunganyika, thangwi Mwana wa munthu anabwera pa ndzidzi unakhonda imwe kudikhira.”



^ ndima 2 (Luk. 17:30) Pinadzacitikambo sawasawa pa ntsiku yakuonekera kwa Mwana wa munthu.



^ ndima 2 (Mat. 24:3) Pikhali Yezu nawa Paphiri ya Milivera, anyakupfundzace anfendedzera paekha mbambvundza: “Tipangeni, pinthu pyenepi pinacitika lini, pontho ndi cipi cidzindikiro ca kuonekera* kwanu na cakumala kwa makhaliro a dziko?”*

Onani Mabvekero a Mafala Anango.
Onani Mabvekero a Mafala Anango.


^ ndima 3 (Luk. 19:11, 12) Mukhabvesera iwo pyenepi, Yezu alonga nsangani unango. Iye acita pyenepi thangwi iwo akhali cifupi na Yerusalemu, pontho anyakupfundzace akhanyerezera kuti angafika kweneko, Umambo wa Mulungu mbudaoneka mwakucimbiza. 12 Natenepa Yezu alonga: “Mamuna unango wakuti ndi mwana wa mambo aenda ku dziko yakutali kakamwe toera akhazikiswe ninga mambo, angamala abwerere.



^ ndima 6 (Mat. 24:6, 7) Imwe munadzabva pya nkhondo na mabvabva a nkhondo. Citani mphole-mphole toera mukhonde kudzudzumika kakamwe, thangwi pinthu pyenepi pinacitika, mbwenye si kumala kwa makhaliro a dziko tayu. 7 “Mbumba inadzamenyana na mbumba indzace, umambo unadzamenyana na umambo undzace, pontho kunadzaoneka njala na piteketeke m’mbuto zakusiyana-siyana.



^ ndima 6 (Luk. 21:11) Kunadzaoneka piteketeke pikulu, kunadzaonekambo njala na mautenda m’mbuto zakusiyana-siyana; pontho anthu anadzaona pinthu pyakugopswa, na pidzindikiro pikulu kudzulu.



^ ndima 6 (Luk. 21:12) “Mbwenye pinthu pyenepi mbapidzati kucitika, anthu anadzakumangani mbakutcingani, iwo anadzakuperekani m’masinagoga na m’makaidi. Imwe munadzaperekwa kuna amambo na atongi thangwi ya dzina yanga.



^ ndima 6 (Mat. 24:14) Mphangwa zadidi za Umambo zinadzamwazwa pa dziko yonsene yapantsi toera zikhale umboni kuna anthu a madzindza onsene, buluka penepo kumala kunadzafika.



^ ndima 2 (Mat. 24:15) “Natenepa, mungaona cinthu cakunyanyasa cakufudza, ninga mudalonga mprofeta Dhanyeli, mbacilimira pa mbuto yakucena (nyakuleri asafunika kudzindikira),



^ ndima 2 (Luk. 21:20) “Mbwenye mungaona nzinda wa Yerusalemu mbuzungulirwa na anyankhondo, dziwani kuti uli dhuzi na kufudzwa.



^ ndima 3 (Mat. 4:5) Buluka penepo, Dyabo ankwata mbaenda naye mu nzinda wakucena, ankwiza padzulu kakamwe pa templo,



^ ndima 3 (Mat. 24:21) Thangwi inadzaoneka nyatwa ikulu yakuti cipo yaoneka kale kubulukira pakucitwa kwa dziko mpaka cincino, buluka penepo cipo inadzacitika pontho.



^ ndima 4 (Mat. 24:24) Thangwi anadzaoneka anthu authambi anafuna kulonga kuti iwo ndi Kristu na aprofeta, iwo anadzacita pirengo pizinji pikulu na pyakudzumisa toera kunyengeza anthu, pingakwanisika na anthu adasankhulwa ene.



^ ndima 5 (Mat. 24:29) “Mwakucimbiza, pakumala kwa nyatwa ikulu ya ntsiku zenezi, dzuwa inadzathima, mwezi nee unadzabulusa ceza cace, nyenyezi zakudzulu zinadzagwa pantsi, pontho mphambvu zakudzulu zinadzatekenyeka.



^ ndima 6 (Luk. 21:26) Anthu anadzakomoka thangwi yakugopa munadikhira iwo pinthu pinafuna kucitika pa dziko yapantsi, thangwi mphambvu zakudzulu zinadzatekenyeka.



^ ndima 7 (Mat. 24:30) Buluka penepo cidzindikiro ca Mwana wa munthu cinadzaoneka kudzulu, anthu onsene pa dziko yapantsi anadzadhima pa nthimandzi* pawo mwakutsukwala, penepo iwo anadzaona Mwana wa munthu mbakabwera m’makole kudzulu na mphambvu na mbiri ikulu.

Peno: “diti.”


^ ndima 7 (Mat. 24:22) Mwandimomwene, ntsiku zenezi mbazidakhonda kugwandizirwa, nkhabe munthu akhafuna kupulumuka; mbwenye thangwi ya anthu adasankhulwa, ntsiku zenezi zinadzagwandizirwa.



^ ndima 7 (Luk. 21:28) Mbwenye pinthu pyenepi pingatoma kucitika, khalani dzololo mbamulamusa misolo yanu, thangwi cipulumuso canu ciri cifupi.”



^ ndima 8 (Mat. 24:32-34) “Cincino pfundzani nsangani uyu kubulukira ku muti wa nsambvu: Nthawi zace zitete zingatoma kuphukira mbazibulusa masamba, imwe musadziwa kuti malimwe ali cifupi. 33 Munjira ibodzi ene, mungaona pinthu pyenepi pyonsene, dziwani kuti iye ali cifupi, ali pansuwo. 34 Mwandimomwene ine ndinakupangani kuti anthu a ubalwi uyu nee anadzamala kufa mpaka kucitika pinthu pyenepi pyonsene.



^ ndima 2 (Mat. 24:36-39) “Thangwi ya ntsiku ineyi na ndzidzi unoyu, nkhabe anapidziwa, nee aanju akudzulu, nee Mwana, basi ene Baba ndiye anapidziwa. 37 Thangwi ninga pikhacitika mu ntsiku za Nowa, tenepa pinadzacitikambo pakuonekera* kwa Mwana wa munthu. 38 Ninga pikhacitika mu ntsiku zenezi madzi makulu mbadzati* kufika, anthu akhadya, akhamwa, amuna akhasemba, akazi akhasembwa, mpaka pa ntsiku idapita Nowa m’bote, 39 iwo nee adzindikira cinthu mpaka mudabwera madzi makulu* mbafudza anthu onsene, tenepa pinadzacitikambo pakuonekera kwa Mwana wa munthu.

Onani Mabvekero a Mafala Anango.
Peno: “cigumula.”
Peno: “cigumula.”


^ ndima 3 (Luk. 21:34-36) “Mbwenye citani mphole-mphole toera mitima yanu ikhonde kudzudzumika kakamwe thangwi ya kudya, kumwa peno kudzudzumika na pinthu pinafuna imwe mu umaso, ntsiku ineyi mbifika kwa imwe mwakututumusa ninga nsampha. 35 Thangwi ntsiku ineyi inadzafika mwakututumusa kuna anthu onsene anakhala pa dziko yapantsi. 36 Natenepa, pitirizani kuyang’anira,* ndzidzi onsene citani maphembero akudembetera toera mukwanise kupulumuka mu pinthu pyenepi pyonsene pinafuna kucitika, mbamukwanisambo kulimira pamaso pa Mwana wa munthu.”

Peno: “kukhala maso.”


^ ndima 5 (Mat. 24:43, 44) “Mbwenye kumbukani ipi: Khala mwanaciro nyumba asadziwa ndzidzi* unafuna kufika mbava, iye nee mbadagona, pontho nee mbadatawirisa kuti mbava apite n’nyumba mwace. 44 Na thangwi ineyi, imwembo khalani akukhunganyika, thangwi Mwana wa munthu anabwera pa ndzidzi unakhonda imwe kudikhira.

Peno: “ndi ndzidzi upi wakumasiku.”


^ ndima 6 (Mat. 24:45-51) “Mwandimomwene, mbani m’bandazi wakukhulupirika na wandzeru adakhazikiswa na mbuyace toera kuonera anyabasace a panyumba, toera kuapasa cakudya cawo pa ndzidzi wakuthema? 46 Wakutsandzaya ndi m’bandazi unoyu mbuyace angabwera mban’gumana akucita pyenepi! 47 Mwandimomwene ine ndinakupangani kuti iye anadzan’khazikisa toera kuonera pinthu pyace pyonsene. 48 “Mbwenye m’bandazi unoyu angakhala wakuipa mbanyerezera muntima mwace kuti: ‘Mbuya wanga akudembuka,’ 49 pontho mbatoma kumenya anyabasa andzace, kudya na kumwa pabodzi na anyakuledzera, 50 mbuyace m’bandazi unoyu anadzabwera pa ntsiku inakhonda iye kudikhira na pa ndzidzi unakhonda iye kudziwa, 51 iye anadzantcunyusa kakamwe mbamponya ku mbuto ya ampfakafaka. Kweneko iye anadzalira mbakukuta* mano ace.

Peno: “mbakikizira”


^ ndima 6 (Luk. 12:45, 46) Mbwenye m’bandazi unoyu anganyerezera muntima mwace kuti: ‘Mbuyanga akudembuka kubwera,’ iye mbatoma kumenya anyabasa acimuna na acikazi, kudya, kumwa na kuledzera, 46 mbuyace m’bandazi unoyu anadzabwera pa ntsiku inakhonda iye kudikhira na pa ndzidzi unakhonda iye kudziwa, iye anadzantcunyusa kakamwe mbamponya ku mbuto ya anthu akukhonda kukhulupirika.









[image: Amiyali axanu andzeru aphatirira nyale zawo zakuti ziri kugaka]




NSOLO 112

Nsangani Wa Amiyali Usatipfundzisa Kufunika Kwakukhala Akuyang’anira


MATEU 25:1-13

	           YEZU ALONGA PYA NSANGANI WA AMIYALI KHUMI










Yezu atawira mbvundzo udacita apostolo ace thangwi ya cidzindikiro cakuonekera kwace na cakumala kwa makhaliro a dziko ino. Thangwi yakudziwa pinthu pikhadzudzumisa apostolo ace, Yezu alonga nsangani unango toera kuapasa uphungu wakuphedza. Anthu akuti anadzakhala maso mu ndzidzi wakuonekera kwace ndiwo anadzaona kukwanirisika kwa nsangani unoyu.

Yezu atoma kulonga nsangani unoyu kuti: “Umambo wa kudzulu unakwanisa kulandaniswa na amiyali khumi adakwata nyale zawo mbaenda kaonana na mankhadzi. Axanu a iwo akhali mapswiru, axanu akhali andzeru.”—Mateu 25:1, 2.

Yezu nee akhalonga kuti anyakupfundzace anango anafuna kudzatambira Umambo wakudzulu akhali mapswiru na anango akhali andzeru. M’mbuto mwace, iye akhabvekesa ntsonga ya Umambo kuti m’bodzi na m’bodzi wa anyakupfundzace akhafunika kusankhula kukhala wakuyang’anira peno kudzudzumiswa na pinthu pinango. Mbwenye Yezu nee akhapenula kuti atumiki ace mbadapitiriza kukhala akukhulupirika mbadapaswa nkhombo na Baba wace.

Mu nsangani unoyu, amiyali khumi abuluka toera katambira mankhadzi wamamuna, pontho toera kukhala mu nsoka wa anyakuperekera anyakumanga banja. Mu ndzidzi unafika mankhadzi wamamuna, amiyali akhafunika kugasa nyale zawo toera kupangiza cilemedzo kuna iye mu ndzidzi unakwata iye mankhadzi wace wa nkazi toera kuenda kunyumba idakhunganyirwa mankhadzi wa nkazi. Mphapo, ninji pidacitika?

Yezu alonga: “Mapswiru akwata nyale zawo, mbwenye nee akwata mafuta, mbwenye andzeru akwata nyale zawo pabodzi na mafuta pakhundu. Mukhadembuka mankhadzi, onsene aodzira mbagona.” (Mateu 25:3-5) Mankhadzi wamamuna nee afika pa ndzidzi ukhadikhirwa iye. Nakuti mankhadzi wamamuna akhadembuka kakamwe, amiyali atoma kugona. Panango apostolo akumbuka nsangani udalonga Yezu wamamuna wakuti ndi mwana wa mambo adaenda ku dziko yakutali kakamwe toera “akhazikiswe ninga mambo, angamala abwerere.”—Luka 19:11-15.

Mu nsangani wa amiyali khumi, Yezu apangiza pinthu pikhafuna kucitika pakufika kwa mankhadzi wamamuna. Iye alonga: “Pa tcititciti pabveka n’khuwo uyu: ‘Mankhadzi afika! Bulukani mukaonane naye.’” (Mateu 25:6) Kodi pidafika iye agumanadi amiyali anewa mbakadikira?

Yezu apitiriza kulonga: “Natenepa, amiyali onsene alamuka mbakhunganya nyale zawo. Mapswiru alonga kuna amiyali andzeru, ‘Tipasenimbo pang’ono mafuta anu, thangwi nyale zathu ziri kuthima.’ Andzeru atawira: ‘Panango nee anakwana kuna ife tonsene. M’mbuto mwace, ndokoni kuna ale anagulisa mafuta toera mukagulembo anu pang’ono.’”—Mateu 25:7-9.

Natenepa amiyali axanu akuti akhali mapswiru nee akhali akuyang’anira na akukhunganyika toera kutambira mankhadzi wamamuna. Iwo nee akhali na mafuta akukwana mu nyale zawo, pontho akhafunika kusaka mafuta. Yezu alonga: “Mukhaenda iwo kagula mafuta, mankhadzi afika. Amiyali akuti akhali akukhunganyika apita na mankhadzi n’nyumba idacitirwa phwando yakumanga banja, nsuwo mbufungwa. Buluka penepo, amiyali anango afikambo, mbalonga: ‘Mbuya, Mbuya, tifungulirenimbo!’ Iye aatawira: ‘Mwandimomwene ndinakupangani: Ine nkhabe kukudziwani.’” (Mateu 25:10-12) Amiyali anewa atsukwala kakamwe thangwi nee akhali akuyang’anira na akukhunganyika!

Apostolo adzindikira kuti mankhadzi wamamuna ndi Yezu, thangwi pa ulendo unango iye alongeka ekha ninga mankhadzi wamamuna. (Luka 5:34, 35) Kodi amiyali andzeru akhaimirira ani? Mudalonga Yezu thangwi ya “nkumbi ung’ono,” wakuti unadzatambira Umambo, iye alonga: “Bvalani mbamukhala akukhunganyika, pontho khalani na nyale zanu zakugaka.” (Luka 12:32, 35) Natenepa, apostolo adzindikira kuti Yezu pikhalonga iye pya nsangani wa amiyali akhalonga pya anthu akukhulupirika ninga iwo. Kodi Yezu akhafuna kubvekesanji mu nsangani unoyu?

Yezu abvekesa mwadidi ntsonga ikhafuna gomezera iye. Iye amalisa nsangani wace na mafala akuti: “Natenepa pitirizani kuyang’anira, thangwi imwe nkhabe kudziwa ntsiku nee ndzidzi.”—Mateu 25:13.

Pisaoneka pakweca kuti Yezu acenjeza atowereri ace akukhulupirika kuti asafunika ‘kupitiriza kuyang’anira’ mu ndzidzi wakuonekera kwace. Iye anabwera, pontho atowereri ace asafunika kukhala akuyang’anira na akukhunganyika ninga amiyali axanu andzeru. Pyenepi pinaaphedza toera kupitiriza kudikhira na kutambira nkhombo zawo.







	            Pa nkhani ya kukhala wakuyang’anira na wakukhunganyika, amiyali axanu andzeru asiyana tani na amiyali axanu akuti akhali mapswiru?



	            Kodi mankhadzi wamamuna asaimirira ani, pontho amiyali mbani?



	            Ndi ntsonga ipi idapfundzisa Yezu mu nsangani wa amiyali khumi?











^ ndima 2 (Mat. 25:1, 2) “Umambo wakudzulu unakwanisa kulandaniswa na amiyali khumi adakwata nyale zawo mbaenda kaonana na mankhadzi. 2 Axanu a iwo akhali mapswiru, axanu akhali andzeru.*

Peno: “audziwisi.”


^ ndima 5 (Mat. 25:3-5) Thangwi mapswiru akwata nyale zawo, mbwenye nee akwata mafuta, 4 mbwenye andzeru akwata nyale zawo pabodzi na mafuta pakhundu. 5 Mukhadembuka mankhadzi, onsene aodzira mbagona.



^ ndima 5 (Luk. 19:11-15) Mukhabvesera iwo pyenepi, Yezu alonga nsangani unango. Iye acita pyenepi thangwi iwo akhali cifupi na Yerusalemu, pontho anyakupfundzace akhanyerezera kuti angafika kweneko, Umambo wa Mulungu mbudaoneka mwakucimbiza. 12 Natenepa Yezu alonga: “Mamuna unango wakuti ndi mwana wa mambo aenda ku dziko yakutali kakamwe toera akhazikiswe ninga mambo, angamala abwerere. 13 Iye acemera anyabasace khumi, aapasa kobiri khumi za parata,* mbaapanga: ‘Citani malonda na kobiri izi mpaka kubwera kwanga.’ 14 Mbwenye anthu a mu dziko yace amuida mbatuma aimiriri awo toera aende kampanga kuti: ‘Ife nkhabe funa kuti iwe ukhale mambo wathu.’ 15 “Pidabwerera iye pakumala kukhazikiswa ninga mambo, acemeresa anyabasa akhadapasa iye kobiri yace toera aone kuti ndi kobiri zingasi zidawina iwo na malonda adacita iwo.

Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.


^ ndima 1 (Mat. 25:6) Pa tcititciti kwabveka n’khuwo uyu: ‘Mankhadzi afika! Bulukani mukaonane naye.’



^ ndima 2 (Mat. 25:7-9) Natenepa, amiyali onsene alamuka mbakhunganya nyale zawo. 8 Mapswiru alonga kuna amiyali andzeru: ‘Tipasenimbo pang’ono mafuta anu, thangwi nyale zathu ziri kuthima.’ 9 Andzeru atawira: ‘Panango nee anakwana kuna ife tonsene. M’mbuto mwace, ndokoni kuna ale anagulisa mafuta toera mukagulembo anu pang’ono.’



^ ndima 3 (Mat. 25:10-12) Mukhaenda iwo kagula mafuta, mankhadzi afika. Amiyali akuti akhali akukhunganyika apita na mankhadzi n’nyumba idacitirwa phwando yakumanga banja, nsuwo mbufungwa. 11 Buluka penepo, amiyali anango afikambo, mbalonga: ‘Mbuya, Mbuya, tifungulirenimbo!’ 12 Iye aatawira: ‘Mwandimomwene ndinakupangani: Ine nkhabe kukudziwani.’



^ ndima 4 (Luk. 5:34, 35) Yezu aapanga: “Kodi imwe munakwanisa kucitisa kuti axamwali a mankhadzi wamamuna acite jejuu mu ndzidzi unakhala iwo pabodzi na mankhadzi? 35 Mbwenye zinadzafika ntsiku zakuti mankhadzi wamamuna anadzabuluswa pakati pawo; penepo iwo anadzacita jejuu mu ntsiku zenezi.”



^ ndima 4 (Luk. 12:32) “Lekani kugopa, imwe nkumbi ung’ono, thangwi Babanu akomerwa kukupasani Umambo.



^ ndima 4 (Luk. 12:35) Bvalani mbamukhala akukhunganyika,* pontho khalani na nyale zanu zakugaka.

Fala na Fala: “Mbamumanga ncunu mwanu.”


^ ndima 5 (Mat. 25:13) “Natenepa pitirizani kuyang’anira,* thangwi imwe nkhabe kudziwa ntsiku nee ndzidzi.

Peno: “kukhala maso.”








[image: Nyabasa akubisa kobiri pantsi]




NSOLO 113

Nsangani Wa Matalento Usatipfundzisa Kufunika Kwa Kuphata Basa Mwaphinga


MATEU 25:14-30

	           YEZU ALONGA NSANGANI WA MATALENTO










Pikhali Yezu Paphiri ya Milivera alonga nsangani unango kuna apostolo anai. Ntsiku zingasi nduli, pikhali Yezu ku Yeriko iye alonga nsangani wa kobiri za parata toera kupangiza kuti pakhadasala ndzidzi uzinji toera Umambo ubwere. Nsangani udalonga iye Paphiri ya Milivera usalonga pinthu pizinji pyakulandana na pidalonga iye kale. Nsangani unoyu ukhalongambo pyakuonekera kwace na kumala kwa makhaliro a dziko ino. Pontho ukhagomezera kuti anyakupfundzace akhafunika kukhala aphinga m’basa idapaswa iwo.

Yezu alonga: “Umambo walandanambo na mamuna anafuna kuenda ku dziko inango. Mbadzati kuenda, iye acemeresa anyabasace mbaapanga toera atsalakane mpfuma yace.” (Mateu 25:14) Anyakupfundza adzindikira kuti “mamuna” akhalongwa mu nsangani unoyu, akhali Yezu. Unoyu ndi undimomwene thangwi Yezu akhadalandanisika kale na mamuna adaenda ku dziko yakutali kakamwe “toera akhazikiswe ninga mambo.”—Luka 19:12.

Munthu analongwa mu nsangani unoyu, mbadzati kuenda ku dziko yakutali iye apereka mpfuma yace yakufunika kakamwe kwa anyabasace. Mu pyaka pitatu na hafu pya utumiki wace, Yezu akhali waphinga kakamwe pakumwaza mphangwa zadidi za Umambo wa Mulungu, pontho apfundzisambo anyakupfundzace toera acite basa ineyi. Pikhali iye cifupi toera kuenda kudzulu, Yezu akhali na cinyindiro consene cakuti anyakupfundzace mbadacita basa idaapfundzisa iye.—Mateu 10:7; Luka 10:1, 8, 9; landanisani na Juwau 4:38; 14:12.

Kodi mamuna analongwa mu nsangani unoyu agawa tani mpfuma yace kuna anyabasace? Yezu alonga: “Nyabasa m’bodzi iye ampasa matalento maxanu, unango ampasa mawiri, unangombo ampasa ibodzi, iye aapasa mwakubverana na maluso awo, buluka penepo iye aenda.” (Mateu 25:15) Ninji pidacita anyabasa anewa na mpfuma idapaswa iwo? Kodi iwo aphata basa mwaphinga toera kuphedza mbuya wawo? Yezu afokotozera pyenepi apostolo ace.

Iye alonga: “Mwakukhonda dembuka, ule adatambira matalento maxanu aenda kacita malonda na kobiri ineyi, mbawina matalento anango maxanu. Munjira ibodzi ene, ule adatambira mawiri, awinambo mawiri. Mbwenye nyabasa adatambira talento ibodzi basi, aenda kakumba djenje mbafikira kobiri ya mbuyace.” (Mateu 25:16-18) Ninji pinafuna kudzacitika mbuya wawo angabwerera?

Yezu apitiriza kulonga: “Pidapita ndzidzi uzinji, mbuya wa anyabasa anewa abwera toera kuona kuti iwo acitanji na kobiri yace.” (Mateu 25:19) Anyabasa awiri akutoma acita pyonsene pinakwanisa iwo “mwakubverana na maluso awo.” M’bodzi na m’bodzi wa iwo aphata basa mwaphinga mbathimizira mpfuma idapaswa iwo. Ule adapaswa matalento maxanu awinambo maxanu, pontho adapaswa matalento mawiri awinambo mawiri. (Mu ndzidzi unoyu, munthu akhafunika kuphata basa pyaka 19 toera akwanise kugumana talendo ibodzi.) Mbuya asimba anyabasa anewa munjira ibodzi ene: “Wacita mwadidi, ndiwe nyabasa wadidi na wakukhulupirika! Wakhulupirika ku pinthu pyakucepa, natenepa ndinakukhazikisa toera utsalakane pinthu pizinji. Tsandzaya pabodzi na mbuya wako.”—Mateu 25:21.



[image: 1. Nyabasa akubisa kobiri pantsi; 2. Nyabasa m’bodzi ene akuponywa pacidima]



Mbwenye nee ndi pyenepi pidacitika kuna nyabasa adatambira talento ibodzi. Iye alonga: “Mbuya, ine ndikhadziwa kuti ndimwe munthu wakunentsa, musabvuna padakhonda imwe kubzwala, pontho musagumanya padakhonda imwe kumwaza pinthu. Thangwi yakugopa, ndaenda kabisa pantsi talento yanu. Natenepa kwatani talento yanu.” (Mateu 25:24, 25) Iye nee anyerezera pyakukoyesa kobiri ku banko toera mbuya wace angabwera aigumane yathimizirika. Natenepa pidacita nyabasa unoyu nee pyaphedza mbuya wace.

Pyenepi pyacitisa mbuya wace kuncemera “nyabasa wakuipa na wakupolola.” Iye apokoserwa kobiri ikhadapaswa iye mbiperekwa kuna nyabasa waphinga. Natenepa mbuya alonga maonero ace: “Munthu onsene ali napyo, anadzapaswa pizinji, mbadzakhala na pyakunjipa. Mbwenye ule adasowa cinthu, ngakhale cinthu ciri na iye, anadzacipokoserwa.”—Mateu 25:26, 29.



[image: Anyakupfundza a Yezu akumwaza mphangwa]



Anyakupfundza a Yezu akhali na pinthu pizinji toera kunyerezera kuphatanizambo pinthu pinango pidalongwa mu nsangani. Iwo adzindikira kuti Yezu aapasa mwai ukulu kakamwe wakucita anyakupfundza. Yezu akhadikhira kuti anyakupfundzace mbadaphata basa ineyi mwaphinga. Mbwenye iye nee akhadikhira kuti anyakupfundzace anaphata basa ineyi yakumwaza mphangwa idaapasa iye munjira ibodzi ene. Mwakubverana na pidalonga iye mu nsangani, anyabasa onsene akhafunika kucita pinthu “mwakubverana na maluso awo.” Natenepa, pidacitika kuna nyabasa wakumalisa pisapangiza pakweca kuti Yezu nee asakomerwa na munthu “wakupolola” mbacimwana kuwangisira toera kunjipisa mpfuma ya mbuya wace.

Panango apostolo akomerwa kakamwe na cinyindiro cidaapasa Yezu: “Munthu onsene ali napyo, anadzapaswa pizinji”!







	            Mu nsangani wa matalento, mbuya asaimirira ani, pontho mbani anyabasa?



	            Ndi ntsonga zipi zidapfundzisa Yezu kuna anyakupfundzace?











^ ndima 2 (Mat. 25:14) “Umambo walandanambo na mamuna anafuna kuenda ku dziko inango. Mbadzati kuenda, iye acemeresa anyabasace mbaapanga toera atsalakane mpfuma yace.



^ ndima 2 (Luk. 19:12) Natenepa Yezu alonga: “Mamuna unango wakuti ndi mwana wa mambo aenda ku dziko yakutali kakamwe toera akhazikiswe ninga mambo, angamala abwerere.



^ ndima 3 (Mat. 10:7) Ndokoni kamwaza mphangwa, mbamulonga kuti: ‘Umambo wakudzulu uli dhuzi.’



^ ndima 3 (Luk. 10:1) Buluka penepo, Mbuya asankhula anango 70 mwa anyakupfundzace, mbaatuma awiri-awiri patsogolo pace toera aende m’mizinda yonsene na mbuto zikhafuna iye kuenda.



^ ndima 3 (Luk. 10:8, 9) “Pontho, mu nzinda onsene unapita imwe, anthu mbakutambirani, dyani pire pinapaswa imwe. 9 Wangisani atenda mu nzinda unoyu mbamuapanga kuti: ‘Umambo wa Mulungu uli cifupi na imwe.’



^ ndima 3 (Juw. 4:38) Ine ndakutumani toera kubvuna pidakhonda imwe kubzwala. Anango abzwala, mbwenye imwe muli kutsandzaya na misapo ya basa yawo.”



^ ndima 3 (Juw. 14:12) Ine ndinakupangani na cinyindiro consene kuti, munthu anandikhulupira anadzacitambo mabasa anacita ine; pontho anadzacita mabasa makulu kupiringana anacita ine, thangwi ine ndiri kuenda kuna Babanga.



^ ndima 4 (Mat. 25:15) Nyabasa m’bodzi iye ampasa matalento* maxanu, unango ampasa mawiri, unangombo ampasa ibodzi, iye aapasa mwakubverana na maluso awo, buluka penepo iye aenda.

Talento Yacigerego ndi ntsama ya kobiri yakuti isalemera makilu 20.4


^ ndima 5 (Mat. 25:16-18) Mwakukhonda dembuka, ule adatambira matalento maxanu aenda kacita malonda na kobiri ineyi, mbawina matalento anango maxanu. 17 Munjira ibodzi ene, ule adatambira mawiri, awinambo mawiri. 18 Mbwenye nyabasa adatambira talento ibodzi basi, aenda kakumba djenje mbafikira kobiri* ya mbuyace.

Fala na Fala: “parata.”


^ ndima 6 (Mat. 25:19) “Pidapita ndzidzi uzinji, mbuya wa anyabasa anewa abwera toera kuona kuti iwo acitanji na kobiri yace.



^ ndima 6 (Mat. 25:21) Mbuyace ampanga: ‘Wacita mwadidi, ndiwe nyabasa wadidi na wakukhulupirika! Wakhulupirika mu pinthu pyakucepa, natenepa ndinakukhazikisa toera utsalakane pinthu pizinji. Tsandzaya pabodzi na mbuya wako.’



^ ndima 1 (Mat. 25:24, 25) “Pakumalisa, abwera nyabasa adatambira talento ibodzi mbalonga: ‘Mbuya, ine ndikhadziwa kuti ndimwe munthu wakunentsa, musabvuna padakhonda imwe kubzwala, pontho musagumanya padakhonda imwe kumwaza pinthu. 25 Thangwi yakugopa, ndaenda kabisa pantsi talento yanu. Natenepa kwatani talento yanu.’



^ ndima 2 (Mat. 25:26) Mbuyace antawira: ‘Iwe nyabasa wakuipa na wakupolola! Ukulonga kuti ukhapidziwa kuti ndisabvuna padakhonda ine kubzwala mbandigumanya padakhonda ine kumwaza pinthu?



^ ndima 2 (Mat. 25:29) Thangwi munthu onsene ali napyo, anadzapaswa pizinji, mbadzakhala na pyakunjipa. Mbwenye ule adasowa cinthu, ngakhale cinthu ciri na iye, anadzacipokoserwa.









[image: Anthu a madzindza onsene akuyang’ana kudzulu mu ndzidzi unadikhira iwo kutongwa na Yezu]




NSOLO 114

Kristu Anadzatonga Mabira Na Mbuzi


MATEU 25:31-46

	           YEZU ALONGA NSANGANI WA MABIRA NA MBUZI










Pikhali Yezu Paphiri ya Milivera alonga nsangani wa amiyali khumi na nsangani wa matalento. Pakumalisa kutawira mbvundzo wa anyakupfundzace thangwi ya cidzindikiro cakuonekera kwace na cakumala kwa makhaliro a dziko ino ya Sathani, Yezu alonga nsangani wa mabira na mbuzi.

Yezu atoma kulonga nsangani wace: “Mwana wa munthu angabwera mu mbiri yace, pabodzi na aanju onsene, penepo iye anadzakhala pa mpando wace wambiri.” (Mateu 25:31) Pikhalonga Yezu nsangani unoyu iye apangiza kuti akhalonga pya iye, thangwi kazinji kene akhalongeka ekha kuti akhali “Mwana wa munthu.”—Mateu 8:20; 9:6; 20:18, 28.



[image: Yezu akhala pa mpando wace wambiri mbatonga anthu akukhulupirika ninga mabira]



Kodi nsangani unoyu unakwanirisika lini? Unakwanirisika Yezu “angabwera mu mbiri yace,” pabodzi na aanju ‘mbakhala pa mpando wace wambiri.’ Iye akhadalonga kale pya “Mwana wa munthu mbakabwera m’makole kudzulu na mphambvu na mbiri ikulu” pabodzi na aanju ace. Pyenepi pinacitika “mwakucimbiza, pakumala kwa nyatwa ikulu.” (Mateu 24:29-31; Marko 13:26, 27; Luka 21:27) Pyenepi pisapangiza kuti nsangani unoyu unakwanirisika ntsogolo Yezu angabwera mu mbiri yace. Buluka penepo anadzacitanji?

Yezu alonga: “Mwana wa munthu angabwera . . . , anthu a madzindza onsene anadzagumanyizwa patsogolo pace, iye anadzagawa anthu ninga munagawira nkumbizi mabira na mbuzi. Iye anadzaikha mabira kunkono wace wamadyo, mbwenye mbuzi anaziyikha kunkono wace wabzwere.”—Mateu 25:31-33.

Kulonga pya mabira akuti anadzakhala kunkono wace wamadyo, Yezu alonga: “Buluka penepo, Mambo anadzalonga kuna ale ali kunkono wace wamadyo: ‘Bwerani imwe mudapaswa nkhombo na Baba wanga, tambirani Umambo udakhunganyirwa imwe kubulukira pakucitwa kwa dziko.’” (Mateu 25:34) Thangwi yanji mabira asafuniwa na Mambo?

Mambo alonga: “Thangwi pikhali ine na njala, imwe mwandipasa cakudya; pikhali ine na nyota, imwe mwandipasa madzi akumwa. Pikhali ine mulendo, imwe mwanditambira mwadidi; ndikhali na usiwa, imwe mwandipasa cakubvala. Pikhabva ine kupha, imwe mwanditsalakana. Pikhali ine nkaidi, imwe mwabwera kudzandiona.” Mabira akuti ndi “anthu akulungama” angabvundza kuti acita lini pinthu pyenepi, Yezu anadzaatawira: “Pire pidacitira imwe m’bodzi mwa abale anga awa ang’ono, mwapicitira ine.” (Mateu 25:35, 36, 40, 46) Iwo nee asacita mabasa anewa kudzulu thangwi kweneko nkhabeko anthu anabva kupha peno anabva njala. Natenepa mabasa anewa asafunika kucitwa kuna abale a Kristu pa dziko yapantsi.



[image: Anthu akukhonda kukhulupirika akutongwa ninga mbuzi]



Mphapo ninji pinafuna kudzacitikira mbuzi zinaikhwa kunkono wadzwere? Yezu alonga: “Buluka penepo iye anadzapanga ale ali kunkono wace wabzwere: ‘Bulukani pano imwe mudatongwa na Mulungu toera kuponywa ku moto wa kwenda na kwenda udakhunganyirwa Dyabo na aanju ace. Thangwi ndikhali na njala, mbwenye imwe nee mwandipasa cakudya; ndikhali na nyota, mbwenye imwe nee mwandipasa madzi akumwa. Ndikhali mulendo, mbwenye imwe nee mwanditambira mwadidi; ndikhali na usiwa, mbwenye imwe nee mwandipasa cakubvala; ndikhabva kupha, pontho ndikhali nkaidi, mbwenye imwe nee mwanditsalakana.’” (Mateu 25:41-43) Mbuzi zathema kutongwa thangwi zacimwana kubvera ntsisi abale a Kristu pa dziko yapantsi.

Apostolo apfundza kuti kutongwa kunafuna citwa ntsogolo kunadzacitisa kuti anthu akukhonda thema afudzwe kwenda na kwenda. Yezu aapanga: “Penepo [Mambo] anadzaatawira: ‘Mwandimomwene ndinakupangani, pire pidakhonda imwe kucitira m’bodzi mwa abale anga awa ang’ono, nee mwandicitira.’ Anewa anadzaona nyatwa ya kufa kwa kwenda na kwenda, mbwenye anthu akulungama anadzatambira umaso wakukhonda mala.”—Mateu 25:45, 46.

Pinthu pidalonga Yezu pakutawira mbvundzo wa apostolo ace, pyaphedza kakamwe atowereri ace toera kunyerezera pya makhaliro na macitiro awo.







	            Mu nsangani wa Yezu unalonga pya mabira na mbuzi, “Mambo” asaimirira ani, pontho nsangani unoyu unakwanirisika lini?



	            Thangwi yanji mabira anadzakhala akutawirika kwa Yezu?



	            Thangwi yanji anthu anango anadzaoniwa ninga mbuzi, pontho ninji pinafuna kudzacitikira mabira na mbuzi?











^ ndima 2 (Mat. 25:31) “Mwana wa munthu angabwera mu mbiri yace, pabodzi na aanju onsene, penepo iye anadzakhala pa mpando wace wambiri.



^ ndima 2 (Mat. 8:20) Mbwenye Yezu antawira: “Anambwa a ntsanga* ali na madzimba, mbalame zakudzulu ziri na ntsandza, mbwenye Mwana wa munthu nkhabe mbuto yakutsamisa nsolo wace.”

Peno: “Nyenga.” ndi cinyama ca ntsanga cidalandana pang’ono na mwanambwa.


^ ndima 2 (Mat. 9:6) Mbwenye toera imwe mudziwe kuti Mwana wa munthu ali na mphambvu zakulekerera madawo pa dziko yapantsi . . .”, penepo iye apanga nyampfutete: “Lamuka, kwata makha ako, ndoko kunyumba kwako.”



^ ndima 2 (Mat. 20:18) “Bveserani, ife tiri kuenda ku Yerusalemu, kweneko Mwana wa munthu anadzaperekwa kuna akulu a anyantsembe na apfundzisi a mwambo. Iwo anadzatonga kuti iye aphiwe,



^ ndima 2 (Mat. 20:28) Munjira ibodzi ene, Mwana wa munthu nee abwera toera kutumikirwa, mbwenye toera kutumikira na kupereka umaso wace ninga ciomboli toera kuombola anthu azinji.”



^ ndima 3 (Mat. 24:29-31) “Mwakucimbiza, pakumala kwa nyatwa ikulu ya ntsiku zenezi, dzuwa inadzathima, mwezi nee unadzabulusa ceza cace, nyenyezi zakudzulu zinadzagwa pantsi, pontho mphambvu zakudzulu zinadzatekenyeka. 30 Buluka penepo cidzindikiro ca Mwana wa munthu cinadzaoneka kudzulu, anthu onsene pa dziko yapantsi anadzadhima pa nthimandzi* pawo mwakutsukwala, penepo iwo anadzaona Mwana wa munthu mbakabwera m’makole kudzulu na mphambvu na mbiri ikulu. 31 Tuluka* ingalira mwakugaluza, iye anadzatuma aanju ace, iwo anadzagumanya anthu ace adasankhulwa kubulukira m’makhundu manai a mphepo, kutomera kunkhomo ibodzi yakudzulu mpaka kunkhomo inango.

Peno: “diti.”
Peno: “trombeta.”


^ ndima 3 (Mar. 13:26, 27) Buluka penepo, anthu anadzaona Mwana wa munthu mbakabwera m’makole na mphambvu zikulu na mbiri. 27 Iye anadzatuma aanju, iwo anadzagumanya anthu ace adasankhulwa kubulukira m’makhundu manai a mphepo, kutomera kunkhomo ya dziko yapantsi mpaka kunkhomo yakudzulu.



^ ndima 3 (Luk. 21:27) Buluka penepo, anthu anadzaona Mwana wa munthu mbakabwera m’makole na mphambvu zikulu na mbiri.



^ ndima 4 (Mat. 25:31-33) “Mwana wa munthu angabwera mu mbiri yace, pabodzi na aanju onsene, penepo iye anadzakhala pa mpando wace wambiri. 32 Anthu a madzindza onsene anadzagumanyizwa patsogolo pace, iye anadzagawa anthu ninga munagawira nkumbizi mabira na mbuzi. 33 Iye anadzaikha mabira kunkono wace wamadyo, mbwenye mbuzi anaziyikha kunkono wace wabzwere.



^ ndima 5 (Mat. 25:34) “Buluka penepo, Mambo anadzalonga kuna ale ali kunkono wace wamadyo: ‘Bwerani imwe mudapaswa nkhombo na Babanga, tambirani Umambo udakhunganyirwa imwe kubulukira pakucitwa kwa dziko.



^ ndima 1 (Mat. 25:35, 36) Thangwi pikhali ine na njala, imwe mwandipasa cakudya; pikhali ine na nyota, imwe mwandipasa madzi akumwa. Pikhali ine mulendo, imwe mwanditambira mwadidi; 36 ndikhali na usiwa, imwe mwandipasa cakubvala. Pikhabva ine kupha, imwe mwanditsalakana. Pikhali ine nkaidi, imwe mwabwera kudzandiona.’



^ ndima 1 (Mat. 25:40) Mambo anadzaatawira: ‘Mwandimomwene ndinakupangani, pire pidacitira imwe m’bodzi mwa abale anga awa ang’ono, mwapicitira ine.’



^ ndima 1 (Mat. 25:46) Anewa anadzaona nyatwa ya kufa* kwa kwenda na kwenda, mbwenye anthu akulungama anadzatambira umaso wakukhonda mala.”

Fala na Fala: ‘kugwandwa kwenda na kwenda,’ ninga munagwandirwa nthawi pamuti.


^ ndima 2 (Mat. 25:41-43) “Buluka penepo iye anadzapanga ale ali kunkono wace wabzwere: ‘Bulukani pano imwe mudatongwa na Mulungu toera kuponywa ku moto wakwenda na kwenda udakhunganyirwa Dyabo na aanju ace. 42 Thangwi ndikhali na njala, mbwenye imwe nee mwandipasa cakudya; ndikhali na nyota, mbwenye imwe nee mwandipasa madzi akumwa. 43 Ndikhali mulendo, mbwenye imwe nee mwanditambira mwadidi; ndikhali na usiwa, mbwenye imwe nee mwandipasa cakubvala; ndikhabva kupha, pontho ndikhali nkaidi, mbwenye imwe nee mwanditsalakana.’



^ ndima 3 (Mat. 25:45, 46) Penepo iye anadzaatawira: ‘Mwandimomwene ndinakupangani, pire pidakhonda imwe kucitira m’bodzi mwa abale anga awa ang’ono, imwe nee mwandicitirambo.’ 46 Anewa anadzaona nyatwa ya kufa* kwa kwenda na kwenda, mbwenye anthu akulungama anadzatambira umaso wakukhonda mala.”

Fala na Fala: ‘kugwandwa kwenda na kwenda,’ ninga munagwandirwa nthawi pamuti.








[image: Yuda agumanyikana na atsogoleri auphemberi, pontho akuabvundza kuti anampasanji angapereka Yezu]




NSOLO 115

Ntsiku Ya Paskwa Yakumalisa Ya Yezu Iri Cifupi


MATEU 26:1-5, 14-19 MARKO 14:1, 2, 10-16 LUKA 22:1-13

	           YUDA APASWA KOBIRI TOERA KUPEREKA YEZU



	           APOSTOLO AWIRI AKHUNGANYA MBUTO TOERA KUCITIRA PASKWA










Yezu amala kupfundzisa apostolo ace anai Paphiri ya Milivera na kutawira mbvundzo wawo thangwi yakuonekera kwace na kumala kwa makhaliro a dziko.

Yezu aphata basa kakamwe pa ntsiku ya Nisane 11! Panango ndi mu ndzidzi ukhabwerera iye kuenda kagona ku Bhetanya mudapanga iye apostolo ace kuti: “Imwe musadziwa kuti zasala ntsiku ziwiri toera anthu akumbuke Paskwa, pontho Mwana wa munthu anadzaperekwa m’manja mwa anyamalwa ace toera aphiwe pamuti.”—Mateu 26:2.

Pisaoneka kuti mangwana mwace ikhali Citatu, Yezu na apostolo ace akhala paokha. N’Cipiri, iye asandika atsogoleri auphemberi mbalonga pakweca pinthu pyakuipa pikhacita iwo. Iwo akhafuna kumupha. Ndi thangwi yace iye nee aonekera pakweca pa Nisane 12. Iye acita pyenepi toera akhonde kupingizwa kucita Paskwa pabodzi na apostolo ace. Paskwa ineyi ikhafunika kucitwa mangwana mwace pakubira kwa dzuwa pakutoma kwa Nisane 14.

Mbwenye akulu a anyantsembe na akulu a mbumba akhapitiriza kusaka njira toera kuphata Yezu Paskwa mbidzati kufika. Iwo agumanyikana panyumba ya nyantsembe wankulu akhacemerwa Kayifa. Thangwi yanji? Iwo akhadaipirwa thangwi Yezu akhadalonga pakweca pinthu pyakuipa pikhacita iwo. Natenepa iwo akhabverana “toera kuphata Yezu na kumupha.” Iwo acita tani pyenepi, pontho lini? Iwo alonga: “Tilekeni kum’phata pa phwando, gopa anthu anacita uviyaviya.” (Mateu 26:4, 5) Iwo akhagopa thangwi anthu azinji akhafuna kakamwe Yezu.

Mwakukhonda dikhira, atsogoleri auphemberi atambira mulendo. Iwo adzumatirwa thangwi mulendo unoyu akhali Yuda Iskariyoti, m’bodzi wa apostolo a Yezu. Sathani ndiye adacitisa Yuda kukhala na cifuno cakupereka Mbuya wace! Yuda abvundza atsogoleri auphemberi: “Munandipasanji ndingampereka kuna imwe?” (Mateu 26:15) Iwo akomerwa kakamwe, “mbabverana kumpasa kobiri za parata.” (Luka 22:5) Ampasa kobiri zingasi? Iwo abverana kumpasa kobiri 30 za parata. Mu ndzidzi unoyu bitcu akhaguliswa na kobiri 30 za parata. (Eksodo 21:32) Pyenepi pisapangiza kuti atsogoleri auphemberi akhaona Yezu ninga munthu wakusowa basa. Natenepa Yuda atoma “kusaka ndzidzi wakuthema toera kupereka Yezu kuna iwo pa mbuto yakusowa mwinji wa anthu.”—Luka 22:6.

Ntsiku ya Nisane 13 yatoma n’Citatu namaulo pakubira kwa dzuwa. Yezu agona masiku matanthatu ku Bhetanya, pontho anewa akhali masiku ace akumalisa. Mangwana mwace, masasanyiro akumalisa a Paskwa akhafunika kucitwa. Akhafunika kugumana mwana bira na kumuotca pakutoma kwa Nisane 14. Mbani akhunganya cakudya, pontho acidyera kupi? Yezu nee akhadalonga thangwi ya pyenepi. Natenepa Yuda nee apanga akulu a anyantsembe thangwi iye nee akhadziwa mbuto na akhafuna kukhunganya cakudya.



[image: Pedhru na Juwau akutowera mamuna adathukula nkhali ya madzi]



Panango n’Cinai namasikati Yezu atuma Pedhru na Juwau kubulukira ku Bhetanya toera aende ku Yerusalemu. Iye aapanga: “Ndokoni katikhunganyira Paskwa toera ife tidye.” Iwo ambvundza: “Ndi kupi kunafuna imwe kuti tiende kakhunganye Paskwa?” Iye aapanga: “Mungapita mu nzinda, munagumanikana na mamuna m’bodzi adathukula nkhali ya madzi. Ntowereni mpaka panyumba inafuna kupita iye. Pangani mwanaciro nyumba kuti: ‘Mpfundzisi alonga: “Iri kupi sala ya alendo toera ndidye Paskwa mwenemu na anyakupfundza anga?”’ Iye anakupangizani sala ikulu yandzulu, idamala kusasanyirwa mwadidi. Tikhunganyireni Paskwa mwenemu.”—Luka 22:8-12.

Mwakukhonda penula, mwanaciro nyumba ndi nyakupfundza wa Yezu. Panango iye akhadikhira kuti Yezu mbadam’phemba toera kuphatisira nyumba yace pa ndzidzi wa Paskwa. Mudafika apostolo awiri ku Yerusalemu, agumana pyonsene ninga mudaapangira Yezu. Natenepa iwo atoma kukhunganya mwanabira na cakudya cikhafunika pa Paskwa toera cikwane kuna anthu 13. Anthu anewa akhali Yezu na apostolo ace 12.







	            Ninji pyakuti panango Yezu apicita n’Citatu pa Nisane 12, pontho thangwi yanji?



	            Thangwi yanji atsogoleri auphemberi agumanyikana, pontho thangwi yanji Yuda aenda kuna iwo?



	            Mbani adatumwa na Yezu toera kuenda ku Yerusalemu n’Cinai, pontho ninji pidacita iwo?











^ (Mat. 26:1-5) Pidamala Yezu kulonga pinthu pyenepi, apanga anyakupfundzace: 2 “Imwe musadziwa kuti zasala ntsiku ziwiri toera anthu akumbuke Paskwa, pontho Mwana wa munthu anadzaperekwa m’manja mwa anyamalwa ace toera aphiwe pamuti.” 3 Pa ndzidzi unoyu, akulu a anyantsembe pabodzi na akulu a mbumba agumanyikana panyumba ya nyantsembe wankulu anacemerwa Kaifa, 4 iwo akhasaka njira toera kuphata* Yezu mwakucenjera na kumupha.* 5 Mbwenye iwo akhalonga: “Tilekeni kum’phata pa phwando, gopa anthu anacita uviyaviya.”

Peno: “kumanga.”
“Toera kumanga Yezu munjira yakuti anthu mbadaona kuti iwo akucita pinthu mwakulungama.”


^ (Mat. 26:14-19) Buluka penepo, m’bodzi wa apostolo 12 anacemerwa Yuda Iskariyoti aenda kuna akulu a anyantsembe, 15 mbalonga: “Munandipasanji ndingampereka kuna imwe?” Iwo apikira kumpasa kobiri 30 za parata. 16 Bulukira penepo, iye akhasaka ndzidzi wakuthema toera kupereka Yezu. 17 Pa ntsiku yakutoma ya Phwando ya Mikate Yakusowa Pyakutupisa, anyakupfundza afendedzera Yezu mbambvundza: “Ndi kupi kunafuna imwe kuti tiende kakhunganye mbuto yakudyera Paskwa?” 18 Iye aapanga: “Ndokoni mu nzinda, munagumanikana na mamuna m’bodzi, mpangeni kuti: ‘Mpfundzisi alonga: “Ndzidzi wanga udakhazikiswa uli cifupi; ndinadzakumbuka Paskwa pabodzi na anyakupfundza anga panyumba pako.”’” 19 Natenepa, anyakupfundza acita ninga mudapangirwa iwo na Yezu, mbaenda kakhunganya Paskwa.



^ (Mar. 14:1, 2) Zikhadasala ntsiku ziwiri toera kukumbuka Paskwa na Phwando ya Mikate Yakusowa Pyakutupisa. Akulu a anyantsembe na apfundzisi a mwambo akhasaka njira toera kuphata* Yezu mwakucenjera* na kumupha; 2 mbwenye iwo akhalonga: “Tilekeni kum’phata pa phwando, gopa panango anthu anadzacita uviyaviya.”

Peno: “kumanga.”
Kumanga Yezu munjira yakuti anthu mbadaona kuti iwo akucita pinthu mwakulungama.


^ (Mar. 14:10-16) Yuda Iskariyoti, m’bodzi wa apostolo 12, aenda kuna akulu a anyantsembe toera kupereka Yezu kuna iwo. 11 Akulu a anyantsembe pidabva iwo pyenepi, akomerwa kakamwe mbapikira kumpasa kobiri za parata. Natenepa iye atoma kusaka ndzidzi wakuthema toera kupereka Yezu. 12 Pa ntsiku yakutoma ya Phwando ya Mikate Yakusowa Pyakutupisa, pa ntsiku yakuti mwandzolowero iwo akhapereka ntsembe ya Paskwa, anyakupfundzace ambvundza: “Ndi kupi kunafuna imwe kuti tiende kakhunganye mbuto yakudyera Paskwa?” 13 Natenepa Yezu atuma anyakupfundzace awiri mbaapanga: “Ndokoni mu nzinda, munagumanikana na mamuna m’bodzi adathukula nkhali ya madzi, ntowereni. 14 Nyumba inafuna kupita iye, pangani mwanaciro kuti: ‘Mpfundzisi alonga: “Iri kupi sala ya alendo toera ndidyere Paskwa mwenemu na anyakupfundza anga?”’ 15 Iye anakupangizani sala ikulu yandzulu, idamala kusasanyirwa mwadidi. Tikhunganyireni Paskwa mwenemu.” 16 Natenepa anyakupfundza aenda, apita mu nzinda mbagumana pyonsene ninga mudalongera Yezu, penepo iwo akhunganya Paskwa.



^ ndima 2 (Mat. 26:2) “Imwe musadziwa kuti zasala ntsiku ziwiri toera anthu akumbuke Paskwa, pontho Mwana wa munthu anadzaperekwa m’manja mwa anyamalwa ace toera aphiwe pamuti.”



^ ndima 4 (Mat. 26:4, 5) iwo akhasaka njira toera kuphata* Yezu mwakucenjera na kumupha.* 5 Mbwenye iwo akhalonga: “Tilekeni kum’phata pa phwando, gopa anthu anacita uviyaviya.”

Peno: “kumanga.”
“Toera kumanga Yezu munjira yakuti anthu mbadaona kuti iwo akucita pinthu mwakulungama.”


^ ndima 5 (Mat. 26:15) mbalonga: “Munandipasanji ndingampereka kuna imwe?” Iwo apikira kumpasa kobiri 30 za parata.



^ ndima 5 (Luk. 22:5) Iwo akomerwa kakamwe, mbabverana kumpasa kobiri za parata.



^ ndima 5 (Eks. 21:32) Se o touro escornar um escravo ou uma escrava, o dono do touro pagará 30 siclos* ao senhor do escravo, e o touro será apedrejado até à morte.




^ ndima 5 (Luk. 22:6) Natenepa Yuda atawira pyenepi mbatoma kusaka ndzidzi wakuthema toera kupereka Yezu kuna iwo pa mbuto yakusowa mwinji wa anthu.



^ ndima 2 (Luk. 22:8-12) Yezu atuma Pedhru na Juwau, mbaapanga: “Ndokoni katikhunganyira Paskwa toera ife tidye.” 9 Iwo ambvundza: “Ndi kupi kunafuna imwe kuti tiende kakhunganye Paskwa?” 10 Iye aapanga: “Mungapita mu nzinda, munagumanikana na mamuna m’bodzi adathukula nkhali ya madzi. Ntowereni mpaka panyumba inafuna kupita iye. 11 Pangani mwanaciro nyumba kuti: ‘Mpfundzisi alonga: “Iri kupi sala ya alendo toera ndidyere Paskwa mwenemu na anyakupfundza anga?”’ 12 Iye anakupangizani sala ikulu yandzulu idamala kusasanyirwa mwadidi. Tikhunganyireni Paskwa mwenemu.”









[image: Yezu akutsuka manyalo a apostolo toera kuapfundzisa n’khaliro wakucepeseka]




NSOLO 116

Yezu Apfundzisa N’khaliro Wakucepeseka Pa Paskwa Yakumalisa


MATEU 26:20 MARKO 14:17 LUKA 22:14-18 JUWAU 13:1-17

	           YEZU ADYA PASKWA YACE YAKUMALISA PABODZI NA APOSTOLO ACE



	           ATSUKA MANYALO A APOSTOLO ACE TOERA KUAPFUNDZISA NTSONGA YAKUFUNIKA KAKAMWE










Pedhru na Juwau afika mwakucimbiza ku Yerusalemu toera kukhunganya mbuto ya Paskwa ninga mudapangirwa iwo na Yezu. Mukupita kwa ndzidzi Yezu na apostolo khumi atomambo ulendo wawo wakuenda ku Yerusalemu. Namaulo dzuwa mbikabira, Yezu na apostolo ace atcitira Phiri ya Milivera mbakaenda ku Yerusalemu. Ineyi ikhali ntsiku yakumalisa kwa Yezu kuona dzuwa mbikabira, mpaka angalamuswa muli akufa.

Mwakukhonda dembuka, Yezu na apostolo ace afika mu nzinda mbaenda ku nyumba ikhafuna kudyera iwo Paskwa. Pidafika iwo panyumba ineyi, akwira mpaka pa sala yapadzulu. Pidapita iwo mu sala agumana kuti pinthu pyonsene pyamala kukhunganywa. Nakuti Yezu akhadikhira kufika kwa ntsiku ineyi, iye alonga: “Ndikhafuna kakamwe kudya Paskwa iyi pabodzi na imwe mbandidzati kuthabuka.”—Luka 22:15.

Pyaka pizinji nduli, anthu akhali na nsambo wakutambizana makopo a vinyu pa ndzidzi wa Paskwa. Natenepa, pidatambira Yezu kopo ibodzi, acita phembero mbalonga: ‘M’bodzi na m’bodzi wa imwe akwate kopo iyi amwe, mbapasa ndzace, thangwi ine ndinakupangani kuti kutomera lero, nee ndinadzamwabve vinyu iyi mpaka kufika kwa Umambo wa Mulungu.’ (Luka 22:17, 18) Pidalonga iye mafala anewa pyapangiza pakweca kuti kufa kwace kukhali cifupi.

Mu ndzidzi wakudya Paskwa, Yezu acita cinthu cakukhonda kuduwalika. Iye alimira, adula nguwo yace yakunja mbakwata tuwalya. Buluka penepo aikha madzi m’basiya yakuti ikhali cifupi. Mu ndzidzi unoyu munthu angatambira mulendo akhafunika kuona khala nyabasa wace atsuka manyalo a mulendo. (Luka 7:44) Nakuti mwanaciro nyumba nee akhalipo, Yezu ndiye adacita basa ineyi. Apostolo mbadakwanisa kucita basa ineyi, mbwenye nee m’bodzi adaperekeka. Kodi iwo nee aperekeka thangwi akhanyerezera kuti mbani akhali nkulu pakati pawo? Mwakukhonda kutsalakana pyenepi, iwo akhali na manyadzo mukhatsuka Yezu manyalo awo.

Mudafika ndzidzi wakutsuka manyalo a Pedhru, iye alonga: “Ine cipo ndinakutawirisani toera kutsuka manyalo anga.” Yezu ampanga: “Ndingakhonda kutsuka manyalo ako, unacimwana kukhala m’bodzi wa anthu anga.” Pedhru atawira na ntima onsene: “Mbuya, lekani kutsuka manyalo anga basi, mbwenye tsukanimbo manja anga na nsolo wanga.” Pedhru adzumatirwa kakamwe pidalonga Yezu kuti: “Munthu adamala kusamba, manungo ace onsene ndi akucena, natenepa, nee asafunikabve kucita pizinji kusiyapo kutsuka manyalo ace. Imwe mwacena, mbwenye si onsene a imwe tayu.”—Juwau 13:8-10.

Yezu atsuka manyalo a apostolo ace 12, kuphatanizambo manyalo a Yuda Iskariyoti. Pidamala iye kuatsuka manyalo awo, abvala nguwo yace yakunja mbakhala pontho cifupi na meza. Buluka penepo abvundza apostolo ace: ‘Musabvesesa pinthu pidakucitirani ine? Imwe musandicemera ‘Mpfundzisi’ na ‘Mbuya,’ ndimomwene, ine ndinedi. Mphapo, khala ine Mbuya na Mpfundzisi, ndatsuka miyendo yanu, imwe musafunikambo kutsuka miyendo ya unango na ndzace. Ine ndakupangizani pinafunika imwe kucita, toera imwe mucitembo sawasawa ninga mudakucitirani ine. Ine ndinakupangani na cinyindiro consene kuti bitcu nee ndi nkulu kupiringana mbuyace, pontho munthu adatumwa nee ndi nkulu kupiringana ule adantuma. Cincino imwe musadziwa pinthu pyenepi, mbwenye munakhala akutsandzaya mungapicita.’—Juwau 13:12-17.

Yezu apfundzisa apostolo ace toera akhale akucepeseka. M’bodzi na m’bodzi wa atowereri a Yezu asafunika kucalira kukhala nkulu pakati pa andzawo peno kunyerezera kuti ndi wakufunika kakamwe kupiringana anango peno kuti asafunika kutumikirwa. M’mbuto mwace, asafunika kutowezera citsandzo ca Yezu, tayu toera kutsuka manyalo a anango, mbwenye kukhala munthu wakufunisisa kutumikira anango mwakucepeseka na mwakusowa tsankhulo.







	            Mu ndzidzi wa Paskwa, Yezu apanganji apostolo ace toera kupangiza kuti kufa kwace kukhali cifupi?



	            Thangwi yanji pikhali pyacilendo Yezu kutsuka manyalo a apostolo ace?



	            Ndi ntsonga ipi idapfundzisa Yezu pidacita iye basa yakucepeseka yakutsuka manyalo a apostolo ace?











^ (Mat. 26:20) Pidadoka dzuwa, iye akhali pameza pabodzi na anyakupfundzace 12.



^ (Mar. 14:17) Pidadoka dzuwa, Yezu abwera na anyakupfundzace 12.



^ (Luk. 22:14-18) Pidakwana ndzidzi, iye akhala pameza pabodzi na apostolo ace. 15 Iye aapanga: “Ndikhafuna kakamwe kudya Paskwa iyi pabodzi na imwe mbandidzati kuthabuka; 16 thangwi ine ndinakupangani kuti nee ndinadzadyabve Paskwa na imwe mpaka pinthu pyonsene pinaimirira iyo pikwanirisike mu Umambo wa Mulungu.” 17 Penepo iye atambira ndiko, acita phembero yakupereka takhuta, mbalonga: “M’bodzi na m’bodzi wa imwe akwate ndiko iyi amwe, mbapasa ndzace, 18 thangwi ine ndinakupangani kuti kutomera lero, nee ndinadzamwabve vinyu iyi mpaka kufika kwa Umambo wa Mulungu.”



^ ndima 2 (Luk. 22:15) Iye aapanga: “Ndikhafuna kakamwe kudya Paskwa iyi pabodzi na imwe mbandidzati kuthabuka;



^ ndima 3 (Luk. 22:17, 18) Penepo iye atambira ndiko, acita phembero yakupereka takhuta, mbalonga: “M’bodzi na m’bodzi wa imwe akwate ndiko iyi amwe, mbapasa ndzace, 18 thangwi ine ndinakupangani kuti kutomera lero, nee ndinadzamwabve vinyu iyi mpaka kufika kwa Umambo wa Mulungu.”



^ ndima 4 (Luk. 7:44) Penepo Yezu azungunuka kuna nkazi mbapanga Simau: “Ukuona nkazi uyu? Ine ndapita n’nyumba mwako; iwe nee wandipasa madzi toera kutsuka miyendo yanga. Mbwenye nkazi uyu atotesa miyendo yanga na misozi yace mbaipukuta na tsisi yace.



^ ndima 5 (Juw. 13:8-10) Pedhru alonga: “Ine cipo ndinakutawirisani toera kutsuka miyendo yanga.”* Yezu ampanga: “Ndingakhonda kutsuka miyendo yako,* unacimwana kukhala m’bodzi wa anthu anga.” 9 Simau Pedhru antawira: “Mbuya, lekani kutsuka miyendo yanga* basi, mbwenye tsukanimbo manja anga na nsolo wanga.” 10 Yezu ampanga: “Munthu adamala kusamba, manungo ace onsene ndi akucena, natenepa, nee asafunikabve kucita pizinji kusiyapo kutsuka miyendo yace.* Imwe mwacena, mbwenye si onsene a imwe tayu.”

Peno: “manyalo anga.”
Peno: “manyalo ako.”
Peno: “manyalo anga.”
Peno: “manyalo ace.”


^ ndima 6 (Juw. 13:12-17) Pidamala iye kutsuka miyendo yawo,* Yezu abvala nguwo yace yapadzulu, mbakhala pontho pameza, mbaabvundza: “Musabvesesa pinthu pidakucitirani ine? 13 Imwe musandicemera ‘Mpfundzisi,’ pontho musandicemera ‘Mbuya,’ ndimomwene, ine ndinedi. 14 Mphapo, khala ine Mbuya na Mpfundzisi, ndatsuka miyendo yanu,* imwe musafunikambo kutsuka miyendo ya* unango na ndzace. 15 Ine ndakupangizani pinafunika imwe kucita, toera imwe mucitembo sawasawa ninga mudakucitirani ine. 16 Ine ndinakupangani na cinyindiro consene kuti bitcu nee ndi nkulu kupiringana mbuyace, pontho munthu adatumwa nee ndi nkulu kupiringana ule adantuma. 17 Cincino imwe musadziwa pinthu pyenepi, mbwenye munakhala akutsandzaya mungapicita.

Peno: “manyalo awo.”
Peno: “manyalo anu.”
Peno: “manyalo a.”








[image: Yezu akutomesa Cakudya Cancidodo ca Mbuya na apostolo ace 11 akukhulupirika]




NSOLO 117

Cakudya Cancidodo Ca Mbuya


MATEU 26:21-29 MARKO 14:18-25 LUKA 22:19-23 JUWAU 13:18-30

	           YEZU ALONGA KUTI YUDA NDIYE AKHAFUNA KUNSANDUKIRA



	           YEZU ATOMESA CIKUMBUSO










Mbadzati kucita Paskwa, Yezu apfundzisa apostolo ace n’khaliro wakucepeseka mudatsuka iye manyalo awo. Panango pidamala iwo kudya Paskwa, Yezu alonga mafala adalonga Dhavidhi kuti: ‘Xamwali wanga wakukhulupirika akhadya kazinji na ine, andisandukira.’ Buluka penepo alonga: “M’bodzi wa imwe anadzandisandukira.”—Masalmo 41:9; Juwau 13:18, 21.

Apostolo ayang’anisana unango na ndzace mbatoma kubvundza: “Mbuya, ndine?” Ngakhale Yuda Iskariyoti abvundzambo. Nakuti Juwau akhali cifupi na Yezu, Pedhru apanga Juwau toera kubvundza Yezu kuti munthu unoyu mbani. Juwau afendedzera Yezu mbabvundza: “Mbuya, mbani?”—Mateu 26:22; Juwau 13:25.

Yezu atawira: ‘Ndi ule anapasa ine phindi ya nkate inafuna kupfonda ine mu mbale.’ Natenepa, Yezu akwata phindi ya nkate mbapfonda mu mbale, mbaupasa Yuda, mbalonga: “Mwana wa munthu ali kuenda, ninga mudalemberwa ipyo m’Malemba thangwi ya iye. Mbwenye dzedze kuna ule anafuna kusandukira Mwana wa munthu! Mbapidakhala mwadidi kakamwe kuna munthu unoyu mbadakhonda kubaliwa.” (Juwau 13:26; Mateu 26:24) Buluka penepo Sathani atoma kutsogolera manyerezero a Yuda. Nakuti Yuda akhali na manyerezero akuipa atawirisa kuphatisirwa na Dyabo mbakhala “ule anafuna kudzafudzwa.”—Juwau 6:64, 70; 12:4; 17:12.

Yezu apanga Yuda: “Pinthu pinacita iwe, picite mwakucimbiza.” Nakuti Yuda ndiye akhakoya bokosi ya kobiri, apostolo anango anyerezera kuti Yezu akhampanga kuti: “Ndoko kagule pinthu pinafuna ife kuphatisira pa phwando, peno kuti akhafunika kupereka pinthu kuna anyakutcerenga.” (Juwau 13:27-30) Mbwenye Yuda abuluka mbaenda kasaka njira toera kupereka Yezu.

Ntsiku ineyi idadya iwo Paskwa namasiku, Yezu acita cinthu cinango cacilendo. Iye akwata nkate, acita phembero, augwanda mbapasa apostolo ace toera adye. Iye alonga: “Nkate uyu usaimirira manungo anga anafuna kuperekwa thangwi ya imwe. Pitirizani kucita pyenepi toera mundikumbukire.” (Luka 22:19) Apostolo apasana phindi ineyi ya nkate toera m’bodzi na m’bodzi adye.

Buluka penepo, Yezu akwata kopo ya vinyu, acita phembero mbaipereka kuna apostolo ace. M’bodzi na m’bodzi akhamwa mbapasa ndzace. Mu ndzidzi ukhamwa iwo, Yezu alonga: “Kopo iyi isaimirira cibverano cipswa cinafuna kuphata basa kubulukira mu ciropa canga, cakuti cinadzatsanuliwa thangwi ya imwe.”—Luka 22:20.

Yezu akhazikisa masasanyiro toera kukumbuka kufa kwace, pontho atowereri ace asafunika kucita pibodzi pyene kabodzi pa caka pa Nisane 14. Pakucita Cikumbuso ceneci atowereri anewa asakumbukira pidacita Yezu na Baba wace toera kuphedza anthu akukhulupirika kusudzulwa ku madawo na kufa. Cikumbuso ndi cakufunika kakamwe kupiringana Paskwa ikhacita Ayuda, thangwi Cikumbuso cidakhazikisa Yezu cisapangiza masasanyiro a Mulungu toera kupulumusa anthu onsene anakhulupira Yezu.

Yezu alonga kuti ciropa cace ‘cinadzatsanuliwa toera kulekerera madawo a anthu azinji.’ Mwa anthu azinji anafuna kulekererwa madawo asagumanika apostolo ace akukhulupirika na anthu anango akukhulupirika akuti anadzatonga na Yezu mu Umambo wa Baba wace.—Mateu 26:28, 29.







	            Ndi profesiya ipi idalonga Yezu thangwi ya xamwali wace, pontho aiphatisira tani?



	            Kodi Yezu apanga Yuda toera kucitanji, mphapo apostolo anango abvesesa tani mafala a Yezu?



	            Ndi api masasanyiro mapswa adakhazikisa Yezu, pontho na cifuniro cipi?











^ (Mat. 26:21-29) Mu ndzidzi ukhadya iwo, Yezu alonga: “Mwandimomwene ine ndinakupangani kuti m’bodzi wa imwe anadzandisandukira.” 22 Iwo atsukwala kakamwe thangwi ya mafala anewa, m’bodzi na m’bodzi atoma kumbvundza mbati: “Mbuya, ndine?” 23 Iye aatawira: “Ule anafuna kuikha djanja yace mu mbale pabodzi na ine, ndiye anafuna kundisandukira. 24 Mwandimomwene Mwana wa munthu ali kuenda ninga mudalemberwa ipyo m’Malemba thangwi ya iye. Mbwenye dzedze kuna ule anafuna kusandukira Mwana wa munthu! Mbapidakhala mwadidi kakamwe kuna munthu unoyu mbadakhonda kubalwa.” 25 Yuda wakuti thimize mbadasandukira Yezu, abvundza: “Rabhi, ndine?” Yezu antawira: “Wapilonga wekha.” 26 Pikhapitiriza iwo na kudya, Yezu akwata nkate; pidamala iye kucita phembero yakupereka takhuta, augwanda-gwanda mbaupasa anyakupfundzace, mbalonga: “Kwatani, dyani. Nkate uyu usaimirira manungo anga.” 27 Akwatambo ndiko, acita phembero yakupereka takhuta mbaipereka kuna iwo, mbalonga: “Mwerani mwenemu monsene, 28 thangwi vinyu iyi isaimirira ‘ciropa canga ca cibverano,’ cinafuna kutsanuliwa toera kulekerera madawo a anthu azinji. 29 Mbwenye ine ndinakupangani: Cipo ndinadzamwa pontho vinyu iyi, mpaka ntsiku inafuna kudzamwa ine vinyu ipswa pabodzi na imwe mu Umambo wa Babanga.”



^ (Mar. 14:18-25) Mu ndzidzi ukhadya iwo pameza, Yezu aapanga: “Mwandimomwene ine ndinakupangani kuti m’bodzi wa imwe wakuti ali kudya pabodzi na ine, anadzandisandukira.” 19 Penepo iwo atoma kutsukwala kakamwe, m’bodzi na m’bodzi mbabvundza Yezu: “Kodi ndine?” 20 Iye aatawira: “Ndi m’bodzi wa imwe 12, ule anaikha djanja yace mu mbale pabodzi na ine. 21 Thangwi Mwana wa munthu ali kuenda ninga mudalemberwa ipyo m’Malemba thangwi ya iye. Mbwenye dzedze kuna ule anafuna kusandukira Mwana wa munthu! Mbapidakhala mwadidi kakamwe kuna munthu unoyu mbadakhonda kubalwa.” 22 Mukhapitiriza iwo na kudya, Yezu akwata nkate mbacita phembero yakupereka takhuta. Buluka penepo augwanda-gwanda, aapasa mbalonga: “Kwatani, dyani; nkate uyu usaimirira manungo anga.” 23 Akwatambo ndiko, acita phembero yakupereka takhuta mbaipereka kuna iwo. Onsene mbamwera mwenemu. 24 Natenepa iye alonga kuna iwo: “Vinyu iyi isaimirira ‘ciropa canga ca cibverano,’ cinafuna kutsanuliwa thangwi ya anthu azinji. 25 Mwandimomwene ine ndinakupangani, cipo ndinadzamwa pontho vinyu iyi, mpaka ntsiku inafuna kudzamwa ine vinyu ipswa pabodzi na imwe mu Umambo wa Mulungu.”



^ (Luk. 22:19-23) Iye akwatambo nkate; acita phembero yakupereka takhuta, augwanda-gwanda mbaupasa anyakupfundzace, mbalonga: “Nkate uyu usaimirira manungo anga anafuna kuperekwa thangwi ya imwe. Pitirizani kucita pyenepi toera mundikumbukire.” 20 Pidamala iwo kusiyali, iye acitambo pibodzi pyene na ndiko ya vinyu, mbalonga: “Ndiko iyi isaimirira cibverano cipswa cinafuna kuphata basa kubulukira mu ciropa canga, cakuti cinadzatsanuliwa thangwi ya imwe. 21 “Mbwenye bveserani! Ule anafuna kundisandukira, ali pabodzi na ine pameza. 22 Thangwi mwandimomwene Mwana wa munthu ali kuenda ninga mudalemberwa ipyo; mbwenye dzedze kuna ule anafuna kusandukira Mwana wa munthu!” 23 Natenepa iwo atoma kubvundzana kuti mwandimomwene mbani mwa iwo akhafuna kucita pyenepi.



^ ndima 1 (Sal. 41:9) Até mesmo o homem que estava em paz comigo e em quem eu confiava, Que comia do meu pão, voltou-se contra mim.*




^ ndima 1 (Juw. 13:18) Ine nee ndikulonga pyenepi thangwi ya imwe monsene; ine ndisadziwa anthu adasankhula ine. Mbwenye pyenepi ndi toera kukwanirisa khundu ya Malemba inalonga kuti: ‘Ule akhadya nkate wanga, ndiye adandisandukira.*

Fala na Fala: “adalamusa citende cace mbandisandukira.”


^ ndima 1 (Juw. 13:21) Pidamala iye kulonga pyenepi, Yezu anentseka kakamwe, mbalonga pakweca: “Mwandimomwene ine ndinakupangani kuti m’bodzi wa imwe anadzandisandukira.”



^ ndima 2 (Mat. 26:22) Iwo atsukwala kakamwe thangwi ya mafala anewa, m’bodzi na m’bodzi atoma kumbvundza mbati: “Mbuya, ndine?”



^ ndima 2 (Juw. 13:25) Penepo nyakupfundza unoyu akotama pa nthimandzi* ya Yezu, mbambvundza: “Mbuya, mbani?”

Peno: “diti.”


^ ndima 3 (Juw. 13:26) Yezu atawira: “Ndi ule anapasa ine phindi ya nkate unafuna kupfonda ine mu mbale.” Natenepa, Yezu akwata phindi ya nkate mbapfonda mu mbale, mbaupasa Yuda mwana wa Simau Iskariyoti.



^ ndima 3 (Mat. 26:24) Mwandimomwene Mwana wa munthu ali kuenda ninga mudalemberwa ipyo m’Malemba thangwi ya iye. Mbwenye dzedze kuna ule anafuna kusandukira Mwana wa munthu! Mbapidakhala mwadidi kakamwe kuna munthu unoyu mbadakhonda kubalwa.”



^ ndima 3 (Juw. 6:64) Mbwenye alipo anango pakati panu anakhonda kukhulupira.” Thangwi kubulukira pakutoma Yezu akhadziwa kuti mbani adakhonda kukhulupira, na ule akhafuna kunsandukira.



^ ndima 3 (Juw. 6:70) Yezu aapanga: “Kodi ine nee ndakusankhulani 12? Mbwenye m’bodzi wa imwe ndi ninga dyabo.”*

Fala Yacigerego yakuti “dyabo” isapangiza munthu anapswipisa makhaliro adidi a anango.


^ ndima 3 (Juw. 12:4) M’bodzi wa anyakupfundzace anacemerwa Yuda Iskariyoti, wakuti akhali cifupi toera kunsandukira, alonga:



^ ndima 3 (Juw. 17:12) Pikhali ine na iwo, ine ndikhaaonera thangwi ya dzina yanu idandipasa imwe; ine ndaatsidzikiza, pontho nee m’bodzi wa iwo aluzika, kusiyapo ule anafuna kudzafudzwa, toera Malemba akwanirisike.



^ ndima 4 (Juw. 13:27-30) Pidamala Yuda kutambira phindi ya nkate, Sathani apita muntima mwace. Penepo Yezu ampanga: “Pinthu pinacita iwe, picite mwakucimbiza.” 28 Mbwenye nee m’bodzi wa ale akhali pameza adzindikira kuti thangwi yanji Yezu ampanga pyenepi. 29 Nakuti Yuda ndiye akhakoya bokosi ya kobiri, anango anyerezera kuti Yezu akhampanga kuti: “Ndoko kagule pinthu pinafuna ife kuphatisira pa phwando,” peno kuti akhafunika kupereka pinthu kuna anyakutcerenga. 30 Natenepa, pidamala Yuda kutambira phindi ya nkate, abuluka mwakucimbiza. Pyenepi pyacitika camasiku.



^ ndima 5 (Luk. 22:19) Iye akwatambo nkate; acita phembero yakupereka takhuta, augwanda-gwanda mbaupasa anyakupfundzace, mbalonga: “Nkate uyu usaimirira manungo anga anafuna kuperekwa thangwi ya imwe. Pitirizani kucita pyenepi toera mundikumbukire.”



^ ndima 1 (Luk. 22:20) Pidamala iwo kusiyali, iye acitambo pibodzi pyene na ndiko ya vinyu, mbalonga: “Ndiko iyi isaimirira cibverano cipswa cinafuna kuphata basa kubulukira mu ciropa canga, cakuti cinadzatsanuliwa thangwi ya imwe.



^ ndima 3 (Mat. 26:28, 29) thangwi vinyu iyi isaimirira ‘ciropa canga ca cibverano,’ cinafuna kutsanuliwa toera kulekerera madawo a anthu azinji. 29 Mbwenye ine ndinakupangani: Cipo ndinadzamwa pontho vinyu iyi, mpaka ntsiku inafuna kudzamwa ine vinyu ipswa pabodzi na imwe mu Umambo wa Babanga.”









[image: Apostolo a Yezu akulongezana kuti mbani nkulu pakati pawo]




NSOLO 118

Alongezana Pontho Kuti Mbani Nkulu Pakati Pawo


MATEU 26:31-35 MARKO 14:27-31 LUKA 22:24-38 JUWAU 13:31-38

	           YEZU APEREKA UPHUNGU THANGWI YAKUFUNA KUKHALA PA MBUTO YAKUTOMA



	           YEZU AKHADALONGERATU KUTI PEDHRU MBADAN’KHONDA



	            ATOWERERI A YEZU ASADZIWIKA NA UFUNI










Ntsiku yace yakumalisa namasiku pabodzi na apostolo ace, Yezu aapfundzisa n’khaliro wakucepeseka mudaatsuka iye manyalo awo. Thangwi yanji pyenepi pikhali pyakufunika? Thangwi apostolo anewa nee akhapangiza n’khaliro unoyu. Iwo akhatumikira Mulungu na ntima onsene, mbwenye akhapitiriza kudzudzumika kuti mbani akhali nkulu pakati pawo. (Marko 9:33, 34; 10:35-37) Pyenepi pyacitika pontho pa ntsiku ineyi namasiku.

Apostolo anewa ‘atoma kuketesana kakamwe kuti mbani akhali nkulu pakati pawo.’ (Luka 22:24) Yezu atsukwala kakamwe pidaona iye apostolo ace mbakalongezana pontho! Kodi iye acitanji?

M’mbuto mwakupwekera apostolo ace thangwi ya pinthu pikhacita iwo, pontho thangwi ya manyerezero awo akuphonyeka, Yezu aapanga mwakukhurudzika kuti: “Imwe musadziwa kuti atongi a dziko asatonga anthu ninga munafunira iwo, pontho akulu-akulu awo asacemerwa anthu adidi anaphedza andzawo. Mbwenye imwe nee musafunika kukhala tenepo. . . . Kodi nkulu mbani, ndi ule anadya pa meza peno ndi ule anatumikira?” Buluka penepo, iye aakumbusa citsandzo cadidi cikhaapangiza iye ndzidzi onsene, mbalonga: “Mbwenye ine ndiri pakati panu ninga nyakutumikira.”—Luka 22:25-27.

Maseze apostolo akhadodoma, iwo akhali akukhulupirika thangwi akhapitiriza kutowera Yezu ngakhale akhathimbana na nyatwa zakusiyana-siyana. Natenepa Yezu alonga: “Ndinacita cibverano ca umambo na imwe ninga Baba wanga acita cibverano ca umambo na ine.” (Luka 22:29) Apostolo anewa akhali atowereri akukhulupirika a Yezu. Na thangwi ineyi, Yezu aapanga kuti anadzatonga pabodzi na iwo mu Umambo wace thangwi ya cibverano cidacita iye na iwo.

Ngakhale kuti apostolo anewa akhadikhira kutonga pabodzi na Yezu, iwo akhapitiriza ninga anthu akusowa ungwiro. Yezu aapanga: “Sathani aphemba toera monsene mupepetwe ninga tirigu” yakuti isapheperuka ingapepetwa. (Luka 22:31) Iye aacenjezambo kuti: “Monsene munadzandithawa masiku ano, thangwi pyalembwa kuti: ‘Ndinadzapha nkumbizi, penepo mabira anadzabalalika.’”—Mateu 26:31; Zakariya 13:7.

Mbwenye Pedhru alonga na cinyindiro kuti: “Ngakhale onsene anadzakuthawani, ine cipo ndinadzakuthawani!” (Mateu 26:33) Yezu apanga Pedhru kuti ntsiku ineyi namasiku dzongwe mbidzati kulira kawiri, Pedhru mbadakhonda Yezu. Buluka penepo, Yezu alonga: “Ndisacita maphembero akudembetera toera cikhulupiro cako cikhonde kufewa. Natenepa, cikhulupiro cako cingakhala pontho cakuwanga, wangisambo abale ako.” (Luka 22:32) Mbwenye Pedhru alonga mwacipapo: “Pingafunika kuti ndife pabodzi na imwe, ine cipo ndinadzakukhondani.” (Mateu 26:35) Apostolo anango alongambo pibodzi pyene.

Yezu apanga anyakupfundzace: “Ine ndiri na imwe mu ndzidzi ungasi. Imwe munadzandisaka, mbwenye ninga mudapanga ine Ayuda, ndiri kupangambo imwe: ‘Kunafuna ine kuenda, imwe munacimwana kuendako.’ Ine ndinakupasani matongero mapswa kuti: Funanani unango na ndzace; ninga mudakufunani ine, imwembo mufunane unango na ndzace. Imwe mungafunana unango na ndzace, anthu onsene anadzindikira kuti ndimwe anyakupfundza anga.”—Juwau 13:33-35.

Pidalonga Yezu kuti mbadakhala na iwo basi ene mu ndzidzi wakucepa, Pedhru abvundza: “Mbuya, muli kuenda kupi?” Yezu atawira: “Kunafuna ine kuenda, iwe unacimwana kunditowera cincino, mbwenye unadzanditowera kutsogolo.” Pedhru adzuma mbalonga: “Mbuya, thangwi yanji ndinacimwana kukutowerani cincino? Ine ndiri dzololo toera kukuferani.”—Juwau 13:36, 37.

Natenepa Yezu akumbusa apostolo ace pa ndzidzi udaatuma iye toera kamwaza mphangwa ku Galileya. Pa ndzidzi unoyu iye akhadaapanga kuti akhonde kukwata cikwama ca kobiri peno budu ya cakudya. (Mateu 10:5, 9, 10) Yezu abvundza: “Ciripo cidasowa imwe?” Iwo atawira: “Nkhabe!” Mphapo iwo akhafunika kucitanji? Yezu aapanga: “Mbwenye cincino, ule ali na cikhwama peno budu ya pyakudya, mbakwate; ule adasowa supada, mbagulise nguwo yace toera agule supada ibodzi. Malemba asalonga: ‘Iye atsalakanwa ninga m’bodzi wa anyakudawa.’ Ine ndinakupangani kuti mafala anewa asalonga pya ine. Natenepa, pire pidalembwa thangwi ya ine pikukwanirisika.”—Luka 22:35-37.

Pidalonga iye mafala anewa, Yezu apangiza kuti iye mbadakhomerwa pamuti pabodzi na anthu akucita pinthu pyakuipa, pontho kuti atowereri ace mbadatcingwa kakamwe. Anyakupfundza akhaona kuti akhali akukhunganyika. Iwo alonga: “Mbuya, ife tiri na masupada mawiri.” Yezu aapanga: “Anewa akwana.” (Luka 22:38) Nakuti anyakupfundza anewa alonga kuti akhali na masupada mawiri, Yezu abandza mwai toera kuapfundzisa cinthu cinango cakufunika kakamwe.







	            Thangwi yanji apostolo akhalongezana, pontho Yezu acitanji toera kuaphedza?



	            Apostolo akukhulupirika a Yezu anadzakhala na mwai upi thangwi ya cibverano cidacita Yezu na iwo?



	            Yezu atawira tani mu ndzidzi udalonga Pedhru kuti nee mbadansiya?











^ (Mat. 26:31-35) Buluka penepo Yezu aapanga: “Monsene munadzandithawa* masiku ano, thangwi pyalembwa kuti: ‘Ndinadzapha nkumbizi, penepo mabira anadzabalalika.’ 32 Mbwenye ndingamala kulamuswa muli akufa, ndinadzaenda patsogolo panu ku Galileya.” 33 Mbwenye Pedhru antawira mbati: “Ngakhale kuti onsene anadzakuthawani,* ine cipo ndinadzakuthawani!” 34 Yezu ampanga: “Mwandimomwene ine ndinakupanga kuti masiku ano, dzongwe mbidzati kulira, iwe unadzandikhonda katatu.” 35 Pedhru antawira: “Pingafunika kuti ndife pabodzi na imwe, ine cipo ndinadzakukhondani.” Anyakupfundza anango onsene alongambo pibodzi pyene.

Fala na Fala: “Monsene munadzagwegweduka thangwi ya ine masiku ano.”
Fala na Fala: “Ngakhale onsene anagwegweduka thangwi ya imwe, ine cipo ndinadzagwegweduka.”


^ (Mar. 14:27-31) Buluka penepo Yezu aapanga: “Imwe monsene munadzandithawa, thangwi pyalembwa: ‘Ndinadzapha nkumbizi, penepo mabira anadzabalalika.’ 28 Mbwenye ndingamala kulamuswa muli akufa, ndinadzaenda patsogolo panu ku Galileya.” 29 Mbwenye Pedhru antawira mbati: “Ngakhale kuti onsene anadzakuthawani, ine nkhabe kudzakuthawani!” 30 Penepo Yezu ampanga: “Mwandimomwene ine ndinakupanga kuti lero, masiku ano, dzongwe mbidzati kulira kawiri, iwe unadzandikhonda katatu.” 31 Mbwenye Pedhru apitiriza kulonga, mbati: “Pingafunika kuti ndife pabodzi na imwe, ine cipo ndinadzakukhondani.” Pontho anango onsene atomambo kulonga mafala mabodzi ene.



^ (Juw. 13:31-38) Pidabuluka Yuda, Yezu alonga: “Cincino Mwana wa munthu akupaswa mbiri, pontho Mulungu akupaswambo mbiri thangwi ya Mwana. 32 Mulungu anadzapasa mbiri Mwana wa munthu, pontho iye anacita pyenepi mwakucimbiza. 33 Ananga akufunika, ine ndiri na imwe mu ndzidzi ungasi. Imwe munadzandisaka, mbwenye ninga mudapanga ine Ayuda, ndiri kupangambo imwe: ‘Kunafuna ine kuenda, imwe munacimwana kuendako.’ 34 Ine ndinakupasani matongero mapswa kuti: Funanani unango na ndzace; ninga mudakufunani ine, imwembo mufunane unango na ndzace. 35 Imwe mungafunana unango na ndzace, anthu onsene anadzindikira kuti ndimwe anyakupfundza anga.” 36 Simau Pedhru ambvundza: “Mbuya, muli kuenda kupi?” Yezu antawira: “Kunafuna ine kuenda, iwe unacimwana kunditowera cincino, mbwenye unadzanditowera kutsogolo.” 37 Pedhru ambvundza: “Mbuya, thangwi yanji ndinacimwana kukutowerani cincino? Ine ndiri dzololo toera kukuferani.” 38 Yezu antawira: “Iwe uli dzololo toera kundifera? Ine ndinakupanga na cinyindiro consene kuti, dzongwe mbidzati kulira, iwe unandikhonda katatu.”



^ ndima 1 (Mar. 9:33, 34) Iwo apita mu Kafarnau. Pikhali iye n’nyumba, Yezu aabvundza: “Ninji pikhaketesana imwe mu nseu?” 34 Iwo nee antawira, thangwi mu nseu iwo akhaketesana kuti mbani nkulu pakati pawo.



^ ndima 1 (Mar. 10:35-37) Tiyago na Juwau ana a Zebhedheu afendedzera Yezu, mbampanga: “Mpfundzisi, tisafuna kuti muticitire cinthu consene cinakuphembani ife.” 36 Iye aatawira: “Musafuna ndicitenji kuna imwe?” 37 Iwo atawira: “Tawirisani kuti tikhale na imwe mungapita mu Umambo wanu, m’bodzi akhale kunkono wanu wamadyo unango kunkono wanu wabzwere.”



^ ndima 2 (Luk. 22:24) Kusiyapo pyenepi, anyakupfundza atomambo kuketesana kakamwe kuti mbani akhali nkulu kakamwe pakati pawo.



^ ndima 3 (Luk. 22:25-27) Mbwenye Yezu, aapanga: “Imwe musadziwa kuti atongi a dziko asatonga anthu ninga munafunira iwo, pontho akulu-akulu awo asacemerwa anthu adidi anaphedza andzawo. 26 Mbwenye imwe nee musafunika kukhala tenepo; m’mbuto mwace, ule ananyerezera kuti ndi nkulu kakamwe, asafunika kukhala ninga mwanang’ono, ulembo anatsogolera, asafunika kukhala ninga ntumiki wanu. 27 Kodi nkulu mbani, ndi ule anadya pameza peno ndi ule anatumikira? Nee ndi ule anadya pameza? Mbwenye ine ndiri pakati panu ninga nyakutumikira.



^ ndima 4 (Luk. 22:29) natenepa, ndinacita cibverano ca umambo na imwe ninga Babanga acita cibverano ca umambo na ine,



^ ndima 5 (Luk. 22:31) “Simau, Simau, bvesera! Sathani aphemba toera monsene mupepetwe ninga tirigu.



^ ndima 5 (Mat. 26:31) Buluka penepo Yezu aapanga: “Monsene munadzandithawa* masiku ano, thangwi pyalembwa kuti: ‘Ndinadzapha nkumbizi, penepo mabira anadzabalalika.’

Fala na Fala: “Monsene munadzagwegweduka thangwi ya ine masiku ano.”


^ ndima 5 (Zak. 13:7) “Ó espada, desperta contra o meu pastor, Contra o homem que é meu companheiro”, diz Jeová dos exércitos. “Fere o pastor, e que o rebanho seja espalhado;* E voltarei a mão contra os insignificantes.”




^ ndima 6 (Mat. 26:33) Mbwenye Pedhru antawira mbati: “Ngakhale kuti onsene anadzakuthawani,* ine cipo ndinadzakuthawani!”

Fala na Fala: “Ngakhale onsene anagwegweduka thangwi ya imwe, ine cipo ndinadzagwegweduka.”


^ ndima 6 (Luk. 22:32) Mbwenye ndisacita maphembero akudembetera toera cikhulupiro cako cikhonde kufewa. Natenepa, cikhulupiro cako cingakhala pontho cakuwanga, wangisambo abale ako.



^ ndima 6 (Mat. 26:35) Pedhru antawira: “Pingafunika kuti ndife pabodzi na imwe, ine cipo ndinadzakukhondani.” Anyakupfundza anango onsene alongambo pibodzi pyene.



^ ndima 7 (Juw. 13:33-35) Ananga akufunika, ine ndiri na imwe mu ndzidzi ungasi. Imwe munadzandisaka, mbwenye ninga mudapanga ine Ayuda, ndiri kupangambo imwe: ‘Kunafuna ine kuenda, imwe munacimwana kuendako.’ 34 Ine ndinakupasani matongero mapswa kuti: Funanani unango na ndzace; ninga mudakufunani ine, imwembo mufunane unango na ndzace. 35 Imwe mungafunana unango na ndzace, anthu onsene anadzindikira kuti ndimwe anyakupfundza anga.”



^ ndima 8 (Juw. 13:36, 37) Simau Pedhru ambvundza: “Mbuya, muli kuenda kupi?” Yezu antawira: “Kunafuna ine kuenda, iwe unacimwana kunditowera cincino, mbwenye unadzanditowera kutsogolo.” 37 Pedhru ambvundza: “Mbuya, thangwi yanji ndinacimwana kukutowerani cincino? Ine ndiri dzololo toera kukuferani.”



^ ndima 9 (Mat. 10:5) Yezu atuma apostolo anewa 12, mbaapasa pitsogolero ipi: “Lekani kuenda kuna anthu a madzindza anango, pontho lekani kupita m’mizinda ya Asamariya;



^ ndima 9 (Mat. 10:9, 10) Lekani kukwata ouro, parata peno nkuwa m’mabudu anu akuikhira kobiri. 10 Paulendo lekani kukwata cakudya, nee nguwo inango toera kucinja, nee masandalya anango peno ndodo inango, thangwi nyabasa athema kupaswa cakudya.



^ ndima 9 (Luk. 22:35-37) Yezu aapangambo: “Pidakutumani ine mbandikupangani kuti lekani kukwata pikhwama pya kobiri, mabudu a pyakudya na masandalya, ciripo cidasowa imwe? Iwo atawira: “Nkhabe!” 36 Penepo iye aapanga: “Mbwenye cincino, ule ali na cikhwama peno budu ya pyakudya, mbakwate; ule adasowa supada, mbagulise nguwo yace toera agule supada ibodzi. 37 Malemba asalonga: ‘Iye atsalakanwa ninga m’bodzi wa anyakudawa.’ Ine ndinakupangani kuti mafala anewa asalonga pya ine. Natenepa, pire pidalembwa thangwi ya ine pikukwanirisika.”



^ ndima 1 (Luk. 22:38) Penepo anyakupfundza alonga: “Mbuya, ife tiri na masupada mawiri.” Iye aapanga: “Anewa akwana.”









[image: Yezu ali mu sala yapadzulu pabodzi na apostolo ace akukhulupirika 11]




NSOLO 119

Yezu Ndi Njira, Undimomwene Na Umaso


JUWAU 14:1-31

	           YEZU AENDA KASASANYIRA MBUTO



	           IYE APIKIRA ATOWERERI ACE KUTI MBADATAMBIRA M’PHEDZI



	            BABA NDI WANKULU KUPIRINGANA YEZU










Mu ndzidzi ukhali Yezu na apostolo ace mu sala yapadzulu pakumala kudya cakudya cancidodo, iye aapanga mafala akuwangisa kuti: “Lekani kunentseka m’mitima yanu. Khulupirani Mulungu; khulupiranimbo ine pano.”—Juwau 13:36; 14:1.

Yezu apanga apostolo ace akukhulupirika kuti nee akhafunika kunentseka mu ndzidzi ukhafuna iye kuenda kudzulu. Iye alonga: “N’nyumba mwa Baba wanga muli na mbuto zizinji zakukhala. . . . Ine ndingaenda kakusasanyirani mbuto, ndinabwera pontho kudzakukwatani, toera imwe mukhalembo kule kunakhala ine. Kunaenda ine, njira yace imwe musaidziwa.” Tomasi ambvundza: “Mbuya, ife nkhabe dziwa kunaenda imwe. Mphapo tinakwanisa tani kudziwa njira?”—Juwau 14:2-5.

Yezu atawira: “Ine ndine njira, undimomwene na umaso.” Anapita n’nyumba yakudzulu ya Baba wace basi ene ndi ale anan’khulupira, anabvera pipfundziso pyace na kutowezera citsandzo cace. Iye alonga: “Nkhabe munthu anaenda kuna Baba mbakhonda kupita na pana ine.”—Juwau 14:6.

Filipi wakuti akhabvesera pikhalonga Yezu, aphemba: “Mbuya, tipangizeni Baba wanu, pyenepi pinakwana kuna ife.” Panango Filipi akhafuna kuona cidzindikiro ca mphambvu ya Mulungu ninga masomphenya adaona Mose, Eliya na Izaiya. Mbwenye apostolo nee akhafunika kuona masomphenya, thangwi Yezu akhadaapanga kuti: “Ndiri na imwe mu ndzidzi uzinji kakamwe, mphapo iwe Filipi udzati kundidziwa? Ule anandiona akuonambo Baba.” Yezu apangiza mwadidi makhaliro a Baba wace; natenepa, kukhala pabodzi na iye na kuona pikhacita iye pikhali ninga kuona Baba wace. Mwandimomwene Baba ndi nkulu kupiringana Mwana, thangwi Yezu alonga: “Pinthu pinakupangani ine nee pisabuluka muna ine, mbwenye Baba wakuti asapitiriza kukhala na ine, ndiye anacita mabasace.” (Juwau 14:8-10) Na mafala anewa, anyakupfundza akwanisa kuona kuti pyonsene pikhalonga Yezu pikhabuluka kuna Baba wace.

Apostolo aona Yezu mbakacita mabasa akudzumisa, pontho abvesera mafalace mu ndzidzi ukhamwaza iye mphangwa zadidi za Umambo wa Mulungu. Natenepa, Yezu aapanga: “Munthu anandikhulupira anadzacitambo mabasa anacita ine; pontho anadzacita mabasa makulu kupiringana anacita ine.” (Juwau 14:12) Yezu nee akhalonga kuti iwo mbadacita pirengo pikulu kupiringana pidacita iye. Mbwenye akhalonga kuti iwo mbadamwaza mphangwa mu ndzidzi uzinji, m’mbuto zizinji, pontho kuna anthu azinji kakamwe.

Yezu angaenda kudzulu, apostolo nee anadzaona ninga asiyiwa, thangwi iye apikira: “Cinthu consene cinaphemba imwe mu dzina yanga, ine ndinadzacicita.” Pontho iye aapanga: “Ine ndinadzaphemba Baba, penepo iye anadzakupasani m’phedzi unango toera akhale na imwe kwenda na kwenda. M’phedzi unoyu ndi nzimu wakucena wa undimomwene.” (Juwau 14:14,16, 17) Iye aapasa cinyindiro kuti mbadatambira nzimu wakucena, wakuti mbudaaphedza. Pyenepi pyacitika mu ntsiku ya Pentekoste.

Yezu alonga: “Thimize pang’ono dziko inadzandionabve tayu, mbwenye imwe munadzandiona, thangwi ine ndiri maso imwembo munadzakhala maso.” (Juwau 14:19) Pakumala kulamuswa, Yezu mbadaonekera kuna apostolo ace, pontho mukupita kwa ndzidzi mbadaalamusambo na manungo auzimu toera aende kakhala na iye kudzulu.

Yezu aapanga ntsonga inango yakubveka mwadidi: “Ule anatawira matongero anga mbaabvera, unoyu ndiye anandifuna. Pontho, munthu anandifuna anadzafuniwambo na Baba wanga, inembo ndinadzanfuna mbandipangizika pakweca kuna iye.” Mpostolo Yuda akhacemerwambo na dzina yakuti Tadheu, pidabva iye mafala anewa, abvundza: “Mbuya, thangwi yanji imwe musafuna kupangizika pakweca kuna ife, mbamukhonda kupangizika kuna dziko?” Yezu antawira: “Munthu angandifuna, anadzabvera mafala anga, pontho iye anadzafuniwa na Baba wanga . . . Munthu anakhonda kundifuna nkhabe kubvera mafala anga.” (Juwau 14:21-24) Mwakusiyana na atowereri ace, anthu a dziko nee akhadziwa kuti Yezu ndi njira, undimomwene na umaso.

Yezu angaenda kudzulu, anyakupfundzace anakwanisa tani kukumbuka pyonsene pidaapfundzisa iye? Yezu alonga: “M’phedzi wakuti ndi nzimu wakucena unafuna kutumiza Baba wanga mu dzina yanga, unadzakupfundzisani pinthu pyonsene, mbukukumbusani pinthu pyonsene pidakupangani ine.” Mafala anewa apasa cinyindiro apostolo, thangwi iwo aona Yezu mbakacita pirengo pyakudzumisa na ciphedzo ca nzimu wakucena. Yezu apitiriza kulonga: “Ine ndinakusiyirani ntendere; ine ndinakupasani ntendere. . . . Lekani kunentseka m’mitima yanu, pontho lekani kugopa.” (Juwau 14:26, 27) Anyakupfundza nee akhafunika kunentseka peno kugopa thangwi iwo mbadatsogolerwa, pontho mbadatsidzikizwa na Baba wa Yezu.

Mwakukhonda dembuka, iwo mbadaona kuti Mulungu akuatsidzikiza. Yezu alonga: “Ntongi wa dziko ino ali kubwera. Iye nkhabe mphambvu kuna ine.” (Juwau 14:30) Dyabo apita muna Yuda mbatsogolera manyerezero ace. Mbwenye Sathani nee akwanisa kunyengeza Yezu toera asiye kutumikira Mulungu thangwi Yezu nee akhali nyakudawa, pontho nee akhanyerezera pinthu pyakuipa. Kusiyapo pyenepi, Dyabo nee mbadacitisa Yezu kukhala mu nthumbi kwenda na kwenda. Thangwi yanji? Yezu alonga: “Ine ndisacita pinthu ninga mudandipangira Baba.” Iye akhanyindira kuti Baba wace mbadamulamusa.—Juwau 14:31.







	            Kodi Yezu akhafuna kuenda kupi, pontho iye atawira tani mudabvundza Tomasi njira yakuenda ku mbuto ineyi?



	            Kodi Filipi akhafuna kuti Yezu ampangizenji?



	            Ndi munjira ipi atowereri a Yezu mbadacita basa ikulu kupiringana idacita iye?



	            Thangwi yanji kudziwa kuti Baba ndi nkulu kupiringana Yezu pisatiwangisa?











^ ndima 1 (Juw. 13:36) Simau Pedhru ambvundza: “Mbuya, muli kuenda kupi?” Yezu antawira: “Kunafuna ine kuenda, iwe unacimwana kunditowera cincino, mbwenye unadzanditowera kutsogolo.”



^ ndima 1 (Juw. 14:1) “Lekani kunentseka m’mitima yanu. Khulupirani Mulungu; khulupiranimbo ine pano.



^ ndima 2 (Juw. 14:2-5) N’nyumba mwa Babanga muli na mbuto zizinji zakukhala. Mbapidakhonda khala tenepo, ine nee mbidakupangani pyenepi. Mbwenye cincino ine ndiri kuenda kakukhunganyirani mbuto. 3 Ine ndingaenda mbandikusasanyirani mbuto, ndinabwera pontho kudzakukwatani, toera imwe mukhalembo kule kunakhala ine. 4 Kunaenda ine, njira yace imwe musaidziwa.” 5 Tomasi ambvundza: “Mbuya, ife nkhabe dziwa kunaenda imwe. Mphapo tinakwanisa tani kudziwa njira?”



^ ndima 3 (Juw. 14:6) Yezu antawira: “Ine ndine njira, undimomwene na umaso. Nkhabe munthu anaenda kuna Baba mbakhonda kupita na pana ine.



^ ndima 4 (Juw. 14:8-10) Filipi ampanga: “Mbuya, tipangizeni Babanu, pyenepi pinakwana kuna ife.” 9 Yezu ampanga: “Ndiri na imwe mu ndzidzi uzinji kakamwe, mphapo iwe Filipi udzati kundidziwa?” Ule anandiona akuonambo Baba. Mphapo thangwi yanji iwe usalonga kuti: ‘Tipangizeni Babanu’? 10 Kodi iwe nee usatawira kuti ine ndiri pabodzi na Baba, pontho kuti Baba ali na ine? Pinthu pinakupangani ine nee pisabuluka muna ine, mbwenye Baba wakuti asapitiriza kukhala na ine, ndiye anacita mabasace.



^ ndima 1 (Juw. 14:12) Ine ndinakupangani na cinyindiro consene kuti, munthu anandikhulupira anadzacitambo mabasa anacita ine; pontho anadzacita mabasa makulu kupiringana anacita ine, thangwi ine ndiri kuenda kuna Babanga.



^ ndima 2 (Juw. 14:14) Cinthu consene cinaphemba imwe mu dzina yanga, ine ndinadzacicita.



^ ndima 2 (Juw. 14:16, 17) Pontho ine ndinadzaphemba Baba, penepo iye anadzakupasani m’phedzi* unango toera akhale na imwe kwenda na kwenda. 17 M’phedzi unoyu ndi nzimu wakucena wa undimomwene, wakuti dziko nkhabe kuutambira thangwi dziko nkhabe kuuona, pontho nkhabe kuudziwa. Mbwenye imwe musaudziwa thangwi usapitiriza kukhala muna imwe, pontho uli na imwe.

Peno: “m’balangazi.”


^ ndima 3 (Juw. 14:19) Thimize pang’ono dziko inadzandionabve tayu, mbwenye imwe munadzandiona, thangwi ine ndiri maso imwembo munadzakhala maso.



^ ndima 4 (Juw. 14:21-24) Ule anatawira matongero anga mbaabvera, unoyu ndiye anandifuna. Pontho, munthu anandifuna anadzafuniwambo na Babanga, inembo ndinadzanfuna mbandipangizika pakweca kuna iye.” 22 Yuda unango wakuti nee ndi Iskariyoti, ambvundza: “Mbuya, thangwi yanji imwe musafuna kupangizika pakweca kuna ife, mbamukhonda kupangizika kuna dziko?” 23 Yezu antawira: “Munthu angandifuna, anadzabvera mafala anga, pontho iye anadzafuniwa na Babanga. Ifembo tinadzabwera kuna iye mbatikhala na iye. 24 Munthu anakhonda kundifuna nkhabe kubvera mafala anga. Mafala anabva imwe si anga tayu, mbwenye ndi a Baba adandituma.



^ ndima 5 (Juw. 14:26, 27) Mbwenye m’phedzi wakuti ndi nzimu wakucena unafuna kutumiza Babanga mu dzina yanga, unadzakupfundzisani pinthu pyonsene, mbukukumbusani pinthu pyonsene pidakupangani ine. 27 Ine ndinakusiyirani ntendere; ine ndinakupasani ntendere. Ntendere unakupasani ine ndi wakusiyana na ntendere unapereka dziko kuna imwe. Lekani kunentseka m’mitima yanu, pontho lekani kugopa.



^ ndima 6 (Juw. 14:30) Ine nee ndinalongabve pizinji na imwe, thangwi ntongi wa dziko ino ali kubwera. Iye nkhabe mphambvu kuna ine.



^ ndima 6 (Juw. 14:31) Mbwenye toera dziko idziwe kuti ine ndisafuna Baba, ine ndisacita pinthu ninga mudandipangira Baba. Lamukani, tendeni tibuluke pano.









[image: Yezu akucedza na apostolo ace mu ndzidzi unabuluka iwo mu sala yapadzulu]




NSOLO 120

Akhafunika Kubala Misapo Toera Kukhala Axamwali A Yezu


JUWAU 15:1-27

	           MUTI WANDIMOMWENE WA MAUVA NA NTHAWI ZACE



	           MUNTHU ASAFUNIKA KUCITANJI TOERA APITIRIZE MU UFUNI WA YEZU










Yezu awangisa apostolo ace akukhulupirika pakucedza nawo ninga axamwali. Ndzidzi ukhadapita, panango ukhali tcititciti. Natenepa Yezu alonga nsangani wakuwangisa kakamwe.

Iye atoma kulonga nsangani unoyu kuti: “Ine ndine muti wandimomwene wa mauva, Baba wanga ndi nyakulima.” (Juwau 15:1) Nsangani wace walandana na mafala adalongwa pyaka pizinji nduli mudacemerwa mbumba ya Izraeli kuti ndi muti wa mauva wa Yahova. (Yeremiya 2:21; Ozeya 10:1, 2) Mbwenye Yahova akhonda mbumba ineyi. (Mateu 23:37, 38) Natenepa Yezu alonga ntsonga ipswa thangwi ya nsangani unoyu. Iye akhali muti wa mauva ukhatsalakanwa na Babace kutomera mudadzodzwa iye na nzimu wakucena mu caka 29 N.W. Mbwenye Yezu apangiza kuti muti wa mauva nee usaimirira iye basi.

Iye alonga: “Nthawi zonsene ziri muna ine zinakhonda kubala misapo, [Baba wanga] asazigwanda. Mbwenye nthawi zinabala misapo, iye asazisadzulira toera zibale misapo mizinji. . . . Ninga nthawi inacimwana kubala misapo payokha ingakhonda kupitiriza kukhala yakuphatana na muti wa mauva, imwembo munacimwana kubala misapo mungakhonda kupitiriza kukhala akuphatana na ine. Ine ndine muti wa mauva; imwe ndimwe nthawi.”—Juwau 15:2-5.

Yezu apikira anyakupfundzace akukhulupirika kuti angaenda kudzulu mbadaatumizira nzimu wakucena toera ukhale m’phedzi wawo. Pakupita ntsiku 51, apostolo atambira nzimu wakucena mbakhala nthawi za muti wa mauva. Pontho “nthawi” zonsene zikhafunika kukhala zakuphatana na Yezu. Thangwi yanji?

Iye alonga: “Munthu anapitiriza kukhala wakuphatana na ine, inembo mbandikhala wakuphatana na iye, anabala misapo mizinji; thangwi mungakhonda kukhala na ine, nee cibodzi cinafuna kwanisa imwe kucita.” “Nthawi” zenezi zakuti ndi atowereri ace akukhulupirika akhafunika kubala misapo, kutowezera makhaliro a Yezu, kukhala aphinga pakupanga anango mphangwa za Umambo wa Mulungu na kucita anyakupfundza. Ninji pikhafuna kucitikira munthu angasiya kukhala wakuphatana na Yezu mbakhonda kubala misapo? Yezu alonga: “Munthu anakhonda kupitiriza kukhala wakuphatana na ine, anadzakhala ninga nthawi inatayiwa kunja.” Mbwenye iye alongambo: “Imwe mungapitiriza kukhala akuphatana na ine, mafala anga mbapitiriza muna imwe, cinthu consene cinafuna kuphemba imwe cinadzacitika mwakubverana na phembo yanu.”—Juwau 15:5-7.

Yezu alonga pontho mafala akhadalonga iye kawiri nduli toera kubvera matongero ace. (Juwau 14:15, 21) Yezu alonga cinthu cakufunika cinapangiza kuti anyakupfundzace akucita pyenepi. Iye alonga: “Imwe mungabvera mitemo yanga, munadzapitiriza mu ufuni wanga, ninga ine ndisabverambo mitemo ya Baba wanga mbandipitiriza mu ufuni wace.” Mbwenye munthu anafuna Yahova Mulungu na Mwanace asafunikambo kucita pinthu pinango. Yezu alonga: “Matongero anga ndi awa: Funanani unango na ndzace ninga mudakufunani ine. Nkhabe munthu ali na ufuni ukulu kakamwe kupiringana ule anapereka umaso wace thangwi ya axamwali ace. Mungacita pidakupangani ine, imwe munadzakhala axamwali anga.”—Juwau 15:10-14.

Mwakukhonda dembuka, Yezu mbadapangiza ufuni wace mukupereka umaso wace toera anthu anan’khulupira adzapulumuke. Citsandzo cace cikhafunika kukulumiza atowereri ace toera kupangiza ufuni kwa unango na ndzace. Ninga pidalonga Yezu nduli, ufuni ndiwo ukhafuna kuadzindikirisa ninga atowereri ace. Iye alonga: “Imwe mungafunana unango na ndzace, anthu onsene anadzindikira kuti ndimwe anyakupfundza anga.”—Juwau 13:35.

Apostolo akhafunika kubvesesa kuti thangwi yanji Yezu akhaacemera “axamwali.” Iye aapanga: “Ndisakucemerani axamwali, thangwi ine ndakupangani pinthu pyonsene pidabva ine kuna Baba wanga.” Iwo akhali na mwai ukulu kakamwe wakukhala axamwali apantima a Yezu na kudziwa pikhapangwa iye na Babace. Mbwenye toera akhale axamwali ace akhafunika ‘kupitiriza kubala misapo.’ Iwo angacita pyenepi, Yezu alonga: ‘Cinthu consene cinaphemba imwe kuna Baba mu dzina yanga, iye anakupasani.’—Juwau 15:15, 16.

Kufunana kwa “nthawi” zenezi peno anyakupfundzace mbukudaaphedza kupirira mu pinthu pikhafuna kuacitikira. Yezu aacenjeza kuti iwo mbadatcingwa na anthu adziko, pontho aabalangaza: “Khala dziko isakuidani, imwe musadziwa kuti iyo yaida ine mbidzati kuida imwe. Mbamudakhala ninga anthu a dziko, anthu a dziko mbadakomerwa na imwe. Nakuti cincino nee musacitabve khundu ya dziko, . . . na thangwi ineyi anthu a dziko asakuidani.”—Juwau 15:18, 19.

Toera kuapangiza mathangwi anango akutcingwa kwawo, Yezu alonga: “Iwo anadzakucitirani pinthu pyenepi pyonsene thangwi ya dzina yanga, thangwi iwo nkhabe kudziwa Ule adandituma.” Yezu apangiza kuti pirengo pidacita iye pyacitisa kuti anthu akhamuida akhale na mulando. Iye alonga: “Mbadakhonda kuona mabasa adacita ine pakati pawo, akuti cipo acitwa kale na munthu unango, iwo nee mbadakhala na madawo; mbwenye cincino iwo andiona mbaida ine na Baba wanga ene.” Natenepa, kuida kudacita iwo kwakwanirisa profesiya.—Juwau 15:21, 24, 25; Masalmo 35:19; 69:4.

Yezu apanga pontho apostolo ace kuti anaatumizira nzimu wakucena toera ukhale m’phedzi wawo. Nzimu wakucena wakuti ndi wamphambvu kakamwe mbudaphedza atowereri onsene a Yezu toera kubala misapo, pyenepi pisabveka ‘kupereka umboni.’—Juwau 15:27.







	            Mu nsangani wa Yezu, (a) mbani anaimirira nyakulima? (b) muti wa mauva? (c) nthawi?



	            Kodi Mulungu akhadikhira kuti nthawi zibale misapo yanji?



	            Anyakupfundza a Yezu akhafunika kucitanji toera akhale axamwali ace? Ninji cikhafuna kuaphedza pakutcingwa na anthu a dziko?











^ ndima 2 (Juw. 15:1) “Ine ndine muti wandimomwene wa mauva, Babanga ndi nyakulima.



^ ndima 2 (Yer. 2:21) Plantei-te como uma videira seleta de uvas vermelhas, da semente mais pura; Como é que, então, te degeneraste diante de mim, por te transformares em ramos de uma videira brava?’




^ ndima 2 (Oze. 10:1, 2) “Israel é uma videira degenerada,* que produz os seus frutos. Quanto mais frutos dá, mais multiplica os seus altares. Quanto melhores são as colheitas da sua terra, mais esplêndidas são as suas colunas sagradas.  2 O seu coração é hipócrita;* Agora, serão condenados. Alguém despedaçará os seus altares e destruirá as suas colunas sagradas.




^ ndima 2 (Mat. 23:37, 38) “Yerusalemu, Yerusalemu, nyakupha aprofeta na nyakuponyera miyala ale anatumwa kuna iwe! Kazinji kene ine ndikhafuna kugumanya anako ninga munagumanya nkhuku anapiye ace pantsi pa maphapido ace! Mbwenye imwe mwakhonda. 38 Onani! Mulungu anadzasiya nyumba yanu.*

Munjira inango: “nyumba yanu inadzasala madembe.”


^ ndima 3 (Juw. 15:2-5) Nthawi zonsene ziri muna ine zinakhonda kubala misapo, iye asazigwanda. Mbwenye nthawi zinabala misapo, iye asazisadzulira toera zibale misapo mizinji. 3 Imwe mwaceneswa kale na mafala adakupangani ine. 4 Pitirizani kukhala akuphatana na ine, inembo ndinapitiriza kukhala akuphatana na imwe. Ninga nthawi inacimwana kubala misapo payokha ingakhonda kupitiriza kukhala yakuphatana na muti wa mauva, imwembo munacimwana kubala misapo mungakhonda kupitiriza kukhala akuphatana na ine. 5 Ine ndine muti wa mauva; imwe ndimwe nthawi. Munthu anapitiriza kukhala wakuphatana na ine, inembo mbandikhala wakuphatana na iye, anabala misapo mizinji; thangwi mungakhonda kukhala na ine, nee cibodzi cinafuna kwanisa imwe kucita.



^ ndima 5 (Juw. 15:5-7) Ine ndine muti wa mauva; imwe ndimwe nthawi. Munthu anapitiriza kukhala wakuphatana na ine, inembo mbandikhala wakuphatana na iye, anabala misapo mizinji; thangwi mungakhonda kukhala na ine, nee cibodzi cinafuna kwanisa imwe kucita. 6 Munthu anakhonda kupitiriza kukhala wakuphatana na ine, anadzakhala ninga nthawi inatayiwa kunja, mbiuma. Anthu asagumanya nthawi zenezi mbaziponya pa moto, izo mbazipya. 7 Imwe mungapitiriza kukhala akuphatana na ine, mafala anga mbapitiriza muna imwe, cinthu consene cinafuna kuphemba imwe cinadzacitika mwakubverana na phembo yanu.



^ ndima 6 (Juw. 14:15) “Khala imwe musandifuna, munadzabvera mitemo yanga.



^ ndima 6 (Juw. 14:21) Ule anatawira matongero anga mbaabvera, unoyu ndiye anandifuna. Pontho, munthu anandifuna anadzafuniwambo na Babanga, inembo ndinadzanfuna mbandipangizika pakweca kuna iye.”



^ ndima 6 (Juw. 15:10-14) Imwe mungabvera mitemo yanga, munadzapitiriza mu ufuni wanga, ninga ine ndisabverambo mitemo ya Babanga mbandipitiriza mu ufuni wace. 11 “Ine ndakupangani pinthu pyenepi toera kutsandzaya kwanga kukhale muna imwe, pontho kutsandzaya kwanu kuthimizirike kakamwe. 12 Matongero anga ndi awa: Funanani unango na ndzace ninga mudakufunani ine. 13 Nkhabe munthu ali na ufuni ukulu kakamwe kupiringana ule anapereka umaso wace thangwi ya axamwali ace. 14 Mungacita pidakupangani ine, imwe munadzakhala axamwali anga.



^ ndima 7 (Juw. 13:35) Imwe mungafunana unango na ndzace, anthu onsene anadzindikira kuti ndimwe anyakupfundza anga.”



^ ndima 8 (Juw. 15:15, 16) Ine nkhabe kukucemeranibve mabitcu, thangwi bitcu nkhabe dziwa pinacita mbuyace. Mbwenye ndisakucemerani axamwali, thangwi ine ndakupangani pinthu pyonsene pidabva ine kuna Babanga. 16 Imwe nee mwandisankhula, mbwenye ine ndakusankhulani toera mupitirize kubala misapo, pontho misapo yanu ipitirize kwenda na kwenda toera cinthu consene cinaphemba imwe kuna Baba mu dzina yanga, iye akupaseni.



^ ndima 1 (Juw. 15:18, 19) Khala dziko isakuidani, imwe musadziwa kuti iyo yaida ine mbidzati kuida imwe. 19 Mbamudakhala ninga anthu a dziko, anthu a dziko mbadakomerwa na imwe. Nakuti cincino nee musacitabve khundu ya dziko, mbwenye ine ndakusankhulani pakati pa anthu a dziko, na thangwi ineyi anthu a dziko asakuidani.



^ ndima 2 (Juw. 15:21) Mbwenye iwo anadzakucitirani pinthu pyenepi pyonsene thangwi ya dzina yanga, thangwi iwo nkhabe kudziwa Ule adandituma.



^ ndima 2 (Juw. 15:24, 25) Mbadakhonda kuona mabasa adacita ine pakati pawo, akuti cipo acitwa kale na munthu unango, iwo nee mbadakhala na madawo; mbwenye cincino iwo andiona mbaida ine na Babanga ene. 25 Pyenepi pyacitika toera kukwanirisa mafala adalembwa mu Mwambo wawo kuti: ‘Iwo andiida mwakusowa mathangwi.’



^ ndima 2 (Sal. 35:19) Não permitas que aqueles que são meus inimigos sem razão se alegrem com a minha desgraça, Não permitas que os que me odeiam sem motivo pisquem os olhos maldosamente.




^ ndima 2 (Sal. 69:4) Os que me odeiam sem motivo São mais numerosos do que os cabelos da minha cabeça. Os que querem matar-me, Os meus traiçoeiros inimigos,* tornaram-se muitos. Fui forçado a devolver o que não tinha roubado.




^ ndima 3 (Juw. 15:27) imwembo munadzapereka umboni unalonga pya ine, thangwi imwe mwakhala na ine kubulukira pakutoma.









[image: Apostolo ali akutsukwala thangwi ya cenjezo idapereka Yezu]




NSOLO 121

“Khalani Na Cipapo! Ine Ndakunda Dziko”


JUWAU 16:1-33

	           MWAKUKHONDA DEMBUKA, APOSTOLO NEE ANAONA PONTHO YEZU



	           KUTSUKWALA KWA APOSTOLO KUNADZAKHALA KUTSANDZAYA










Pakumala kuapasa uphungu wakufunika kakamwe, Yezu na apostolo ace akhali dzololo toera kubuluka mu sala yapadzulu mudadyera iwo Paskwa. Mbadzati kubuluka, iye aapanga: “Ine ndakupangani pinthu pyenepi toera mukhonde kuluza cikhulupiro canu.” Thangwi yanji cenjezo ineyi ikhali yakufunika? Iye aapanga: “Anthu anadzakuthamangisani m’masinagoga. Mwandimomwene, unadzafika ndzidzi wakuti munthu anakuphani ananyerezera kuti akutumikira Mulungu.”—Juwau 16:1, 2.

Panango mafala anewa acitisa apostolo kukhala akudzudzumika. Ngakhale Yezu akhadaapanga kuti iwo mbadaidiwa na dziko, iye nee akhadaapangiratu kuti mbadaphiwa. Thangwi yanji? Yezu alonga: “Pakutoma ine nee ndakupangani pinthu pyenepi, thangwi ndikhali pabodzi na imwe.” (Juwau 16:4) Natenepa iye aacenjeza mbadzati kuenda kudzulu. Panango pyenepi mbapidaaphedza toera akhonde kubwerera nduli.

Yezu apitiriza kulonga: “Ine ndiri kuenda kuna Ule adandituma; ngakhale tenepo, nee m’bodzi wa imwe anandibvundza kuti: ‘Mbuya, muli kuenda kupi?’” Ntsiku ineyi namaulo anyakupfundza akhadabvundza kale Yezu kuti akhafuna kuenda kupi. (Juwau 13:36; 14:5; 16:5) Natenepa iwo akhagopa thangwi Yezu aapanga kuti iwo mbadatcingwa. Kutsukwala kwaacimwanisa kubvundza thangwi ya mbiri ikhafuna khala na Yezu, pontho kuti pyenepi mbapidabvekanji kuna alambiri andimomwene. Yezu alonga: “Nakuti cincino ndakupangani pinthu pyenepi, mitima yanu yadzala na kutsukwala.”—Juwau 16:6.

Buluka penepo, Yezu alonga: “Mphyadidi kakamwe kwa imwe kuti ine ndiende. Thangwi ndingakhonda kuenda, nzimu wakucena nee unabwera toera kukuphedzani; mbwenye ndingaenda, ine ndinautumiza kuna imwe.” (Juwau 16:7) Toera anyakupfundza atambire nzimu wakucena, pakutoma Yezu akhafunika kufa, kulamuswa na kuenda kudzulu. Kubulukira kudzulu iye mbadatumiza nzimu wakucena kuna anthu ace onsene pa dziko yapantsi.

Nzimu wakucena “ungafika, unadzapangiza pakweca madawo a dziko, cilungamo na kutonga kwa Mulungu.” (Juwau 16:8) Nzimu wakucena mbudapangiza pakweca kuti Yezu ndi Mwana wa Mulungu, pontho kuti anthu a dziko nee an’khulupira. Kuenda kwace kudzulu, mbukudapangiza pakweca kuti Yezu ndi wakulungama, pontho Sathani wakuti ndi “ntongi wa dziko ino” athema kutcunyuswa.—Juwau 16:11.

Yezu alonga: “Ndiciri na pinthu pizinji toera kukupangani, mbwenye cincino nee munakwanisa kupibvesesa.” Pakuatumizira nzimu wakucena, iwo mbudaatsogolera toera abvesese mwadidi “undimomwene,” pontho mbudaaphedza kuphatisira undimomwene unoyu mu umaso wawo.—Juwau 16:12, 13.

Apostolo adzudzumika pidalonga Yezu kuti: “Thimize pang’ono imwe nkhabe kudzandionabve, mbwenye thimize pang’ono imwe munadzandiona.” Iwo abvundzana unango na ndzace kuti pyenepi pisabvekanji. Yezu akhadziwa kuti iwo akhafuna kucita mbvundzo thangwi ya pyenepi, natenepa iye aapanga: ‘Ine ndinakupangani na cinyindiro consene kuti imwe munadzalira mbamubulira, mbwenye dziko inadzatsandzaya; imwe munadzatsukwala, mbwenye kutsukwala kwanu kunadzakhala kutsandzaya.’ (Juwau 16:16, 20) Pidaphiwa Yezu mangwana mwace namaulo, atsogoleri auphemberi atsandzaya, mbwenye anyakupfundza a Yezu atsukwala. Mbwenye mu ndzidzi udalamuswa Yezu muli akufa kutsukwala kwawo kwadzakhala kutsandzaya. Pontho kutsandzaya kwawo kwapitiriza mpaka mu ndzidzi udatambira iwo nzimu wakucena wa Mulungu.

Yezu alandanisa pikhafuna kucitikira apostolo ace na pinacitikira nkazi wakuti ali cifupi na kubala. Iye alonga: “Nkazi angafuna kubala asabva kupha, thangwi ndzidzi wace wakubala wafika; mbwenye angamala kubala mwana, iye asaduwala nyatwa yonsene idaona iye, thangwi ya kukomerwa na mwana adabalwa pa dziko.” Yezu awangisa apostolo ace na mafala awa: ‘Cincino imwembo musatsukwala; mbwenye mungadzandiona pontho, imwe munadzatsandzaya na ntima onsene, pontho nkhabe anafuna kukucitisani kuti mukhonde kutsandzaya.’—Juwau 16:21, 22.

Mpaka mu ndzidzi unoyu, apostolo nee akhadaphemba cinthu mu dzina ya Yezu. Natenepa iye alonga: “Pa ntsiku ineyi, imwe munadzaphemba Baba mu dzina yanga.” Thangwi yanji iwo akhafunika kucita pyenepi? Pyenepi nee pisabveka kuti Baba nee akhafuna kutawira. Yezu alonga: “Baba asakufunani, thangwi imwe mwandifuna . . . ninga munthu adatumwa na Mulungu.”—Juwau 16:26, 27.

Mafala akuwangisa adalonga Yezu kuna apostolo ace aapasa cipapo cakulonga kuti: “Na thangwi ineyi ife tisakhulupira kuti imwe mwabuluka kuna Mulungu.” Mwakukhonda dembuka, cinyindiro cikhali na iwo mbacidayeserwa. Yezu alonga pikhafuna kucitika: “Onani, unadzafika ndzidzi, mwandimomwene wafika, wakuti munadzabalaliswa, m’bodzi na m’bodzi anadzabwerera kunyumba kwace, mbamundisiya ndekha.” Ngakhale tenepo, iye aapasa cinyindiro: “Ine ndalonga pinthu pyenepi toera kubulukira mwa ine, imwe mukhale na ntendere. Mu dziko imwe munadzaona nyatwa, mbwenye khalani na cipapo! Ine ndakunda dziko.” (Juwau 16:30-33) Pyenepi nee pikhabveka kuti Yezu mbadaasiya okha. Iye akhali na cinyindiro kuti iwo mbadakundambo dziko ninga pidacita iye. Toera kukunda dziko, iwo akhafunika kucita cifuniro ca Mulungu na kupitiriza kukhala akukhulupirika ngakhale athimbane na mayesero a Sathani pabodzi na anthu a dziko yace.







	            Ndi cenjezo ipi ya Yezu idacitisa apostolo kukhala akudzudzumika?



	            Thangwi yanji apostolo nee acitabve mibvundzo kuna Yezu?



	            Yezu alandanisa nanji toera kupangiza kuti kutsukwala kwa apostolo kunadzakhala kutsandzaya?











^ ndima 1 (Juw. 16:1, 2) “Ine ndakupangani pinthu pyenepi toera mukhonde kuluza cikhulupiro canu.* 2 Anthu anadzakuthamangisani m’masinagoga. Mwandimomwene, unadzafika ndzidzi wakuti munthu anakuphani ananyerezera kuti akutumikira Mulungu.

Fala na Fala: “mukhonde kugwegweduka.”


^ ndima 2 (Juw. 16:4) Mbwenye ine ndakupangani pinthu pyenepi toera ndzidzi ungafika mbapitoma kucitika, imwe mukumbuke kuti ndakupangani kale pinthu pyenepi. “Pakutoma ine nee ndakupangani pinthu pyenepi, thangwi ndikhali pabodzi na imwe.



^ ndima 3 (Juw. 13:36) Simau Pedhru ambvundza: “Mbuya, muli kuenda kupi?” Yezu antawira: “Kunafuna ine kuenda, iwe unacimwana kunditowera cincino, mbwenye unadzanditowera kutsogolo.”



^ ndima 3 (Juw. 14:5) Tomasi ambvundza: “Mbuya, ife nkhabe dziwa kunaenda imwe. Mphapo tinakwanisa tani kudziwa njira?”



^ ndima 3 (Juw. 16:5) Mbwenye cincino ine ndiri kuenda kuna Ule adandituma; ngakhale tenepo, nee m’bodzi wa imwe anandibvundza kuti: ‘Mbuya, muli kuenda kupi?’



^ ndima 3 (Juw. 16:6) Nakuti cincino ndakupangani pinthu pyenepi, mitima yanu yadzala na kutsukwala.



^ ndima 4 (Juw. 16:7) Mbwenye mwandimomwene ine ndinakupangani kuti, mphyadidi kakamwe kwa imwe kuti ine ndiende. Thangwi ndingakhonda kuenda, nzimu wakucena nee unabwera toera kukuphedzani; mbwenye ndingaenda, ndinautumiza kuna imwe.



^ ndima 5 (Juw. 16:8) Iwo ungafika, unadzapangiza pakweca madawo a dziko, ulungami na kutonga kwa Mulungu.



^ ndima 5 (Juw. 16:11) iwo unadzapangizambo kutonga kwa Mulungu, thangwi ntongi wa dziko ino amala kutongwa.



^ ndima 6 (Juw. 16:12, 13) “Ndiciri na pinthu pizinji toera kukupangani, mbwenye cincino nee munakwanisa kupibvesesa. 13 Mbwenye nzimu wakucena wa undimomwene ungafika, unadzakutsogolerani toera kubvesesa mwadidi undimomwene, thangwi nee unadzalonga pinafuna iwo, mbwenye unadzalonga pinabva iwo, pontho unadzakudziwisani pinthu pinafuna kucitika.



^ ndima 7 (Juw. 16:16) Thimize pang’ono imwe nkhabe kudzandionabve, mbwenye thimize pang’ono imwe munadzandiona.”



^ ndima 7 (Juw. 16:20) Ine ndinakupangani na cinyindiro consene kuti imwe munadzalira mbamubulira, mbwenye dziko inadzatsandzaya; imwe munadzatsukwala, mbwenye kutsukwala kwanu kunadzacinja kudza kutsandzaya.



^ ndima 8 (Juw. 16:21, 22) Nkazi angafuna kubala asabva kupha, thangwi ndzidzi wace wakubala wafika; mbwenye angamala kubala mwana, iye asaduwala nyatwa yonsene idaona iye, thangwi yakukomerwa na mwana adabalwa pa dziko. 22 Cincino imwembo musatsukwala; mbwenye mungadzandiona pontho, imwe munadzatsandzaya na ntima onsene, pontho nkhabe anafuna kudzakupokoserani kutsandzaya kwanu.



^ ndima 1 (Juw. 16:26, 27) Pa ntsiku ineyi, imwe munadzaphemba Baba mu dzina yanga; mbwenye pyenepi nee pisabveka kuti ndine anafuna kukucitirani phembo kuna Baba. 27 Thangwi iye ene Baba asakufunani; iye asakufunani thangwi imwe mwandifuna mbamukhulupira kuti ine ndabwera ninga munthu adatumwa na Mulungu.



^ ndima 2 (Juw. 16:30-33) Cincino ife tisatawira kuti imwe musadziwa pinthu pyonsene, pontho nee musadikhira kuti munthu akubvundzeni. Na thangwi ineyi ife tisakhulupira kuti imwe mwabuluka kuna Mulungu.” 31 Yezu aatawira: “Cincino musakhulupira? 32 Onani, unadzafika ndzidzi, mwandimomwene wafika, wakuti munadzabalaliswa, m’bodzi na m’bodzi anadzabwerera kunyumba kwace, mbamundisiya ndekha. Mbwenye nee ndiri ndekhene, thangwi Baba ali na ine. 33 Ine ndalonga pinthu pyenepi toera kubulukira mwa ine, imwe mukhale na ntendere. Mu dziko imwe munadzaona nyatwa, mbwenye khalani na cipapo! Ine ndakunda dziko.”









[image: Yezu akuyang’ana kudzulu mbakaphembera pabodzi na apostolo ace]




NSOLO 122

Phembero Yakumalisa Ya Yezu Mu Sala Yapadzulu


JUWAU 17:1-26

	           NKHOMBO ZA KUDZIWA MULUNGU NA MWANACE



	           YAHOVA, YEZU NA ANYAKUPFUNDZA NDI ABODZI ENE










Yezu akhafuna kakamwe apostolo ace, pyenepi pyankulumiza toera kuakhunganya mbadzati kuenda kudzulu. Iye ayang’ana kudzulu mbacita phembero kuna Babace: “Pasani mbiri mwananu, toera mwananu akupaseni mbiri. Imwe mwampasa mphambvu zakutonga anthu onsene, toera iye apereke umaso wakukhonda mala kuna anthu onsene adampasa imwe.”—Juwau 17:1, 2.

Mafala anewa asapangiza kuti Yezu akhadziwa kuti kupasa mbiri Mulungu kukhali kwakufunika kakamwe. Mbwenye mphyakubalangaza kudziwa kuti Yezu alongambo pya cidikhiro cakukhala na umaso wa kwenda na kwenda. Nakuti Yezu apaswa “mphambvu zakutonga anthu onsene,” iye mbadapereka umaso wace toera akhale ciomboli kuna anthu onsene. Ngakhale tenepo, ndi anthu akucepa akuti mbadatambira nkhombo zenezi. Thangwi yanji? Thangwi Yezu anadzapasa nkhombo basi ene ale anabvera mafala adalonga iye. Iye alonga: “Umaso wakukhonda mala ndi uyu: Anthu akudziweni imwe Mulungu m’bodzi basi wandimomwene, pontho adziwembo Yezu Kristu, ule adatuma imwe.”—Juwau 17:3.

Toera munthu akhale na umaso wakukhonda mala asafunika kudziwa mwadidi Baba na Mwanace, pontho asafunika kukhala na uxamwali wakuwanga na iwo. Asafunika kuona pinthu ninga munaonera iwo. Asafunikambo kutowezera makhaliro awo akufunika kakamwe pakutsalakana andzawo. Kusiyapo pyenepi, asafunikambo kubvesesa kuti kupasa mbiri Mulungu ndi kwakufunika kakamwe kupiringana kukhala na umaso wakukhonda mala. Yezu alongambo ntsonga yakufunika kakamwe.

Iye alonga: “Ine ndakupasani mbiri pa dziko yapantsi, mbandimalisa basa idandipasa imwe toera kucita. Natenepa Baba, cincino ndipaseni mbiri pana imwe, ninga mbiri ikhali na ine pana imwe dziko mbidzati kucitwa.” (Juwau 17:4, 5) Yezu aphemba kuti pakumala kulamuswa, apaswe pontho mbiri ikhali na iye kudzulu.

Mbwenye Yezu nee aduwala pidakwanisa iye kucita mu utumiki ace. Iye aphembera: “Ine ndadziwisa dzina yanu kuna anthu adabulusa imwe pa dziko mbamundipasa. Iwo akhali anu, mbwenye imwe mwandipasa, pontho iwo abvera mafala anu.” (Juwau 17:6) Mu utumiki wace Yezu nee alonga basi ene pya dzina ya Mulungu yakuti ndi Yahova. Iye aphedza apostolo ace kudziwa makhaliro a Mulungu na njira inatsalakana iye anthu.

Apostolo afika pakudziwa mwadidi Yahova, basa ya Mwanace na pinthu pidapfundzisa Yezu. Yezu alonga mwakucepeseka: “Ine ndaapanga mafala adandipasa imwe, iwo aatawira, mbadziwa kuti mwandimomwene ine ndabwera ninga muimiriri wanu, pontho iwo asakhulupira kuti ndimwe adandituma.”—Juwau 17:8.

Yezu akhadziwa kusiyana kwa atowereri ace na anthu onsene a dziko, iye alonga: “Ine ndisaphembera thangwi ya iwo; ine nee ndisaphembera thangwi ya dziko, mbwenye thangwi ya ale adandipasa imwe, thangwi iwo ndi anu . . . Baba wakucena, aonereni thangwi ya dzina yanu idandipasa imwe; toera iwo akhale m’bodzi, ninga ife ndife m’bodzi. . . . Ine ndaatsidzikiza, pontho nee m’bodzi wa iwo adaluzika, kusiyapo ule anafuna kudzafudzwa,” wakuti ndi Yuda Iskariyoti. Mu ndzidzi unoyu Yuda akhasaka njira toera kupereka Yezu.—Juwau 17:9-12.

Yezu apitiriza na kuphembera: “Dziko isaaida, . . . Nee ndisaphemba toera muabuluse pa dziko, mbwenye toera muaonere thangwi ya Nyakuipa. Iwo nkhabe kucita khundu ya dziko, ninga ine nkhabe kucita khundu ya dziko.” (Juwau 17:14-16) Apostolo na anyakupfundza anango akhali n’dziko yakuti isatongwa na Sathani, mbwenye iwo akhafunika kucalira kucita pinthu pyakuipa pinacitwa na anthu a dziko. Munjira ipi?

Iwo akhafunika kukhala akucena peno akupambulika toera atumikire Mulungu. Iwo akhafunika kucita pyenepi toera kuphatisira undimomwene wa m’Malemba Acihebheri na pyonsene pidapfundziswa iwo na Yezu. Iye aphembera: “Aceneseni na undimomwene; mafala anu ndi undimomwene.” (Juwau 17:17) Pakupita kwa ndzidzi, apostolo anango mbadaphatisirwa na Mulungu toera kulemba mabukhu akuti mbadacita khundu ya “undimomwene.” Undimomwene unoyu mbudaphedza anthu toera kukhalambo akucena.

Mukupita kwa ndzidzi, anango mbadatawira “undimomwene.” Natenepa Yezu aphembera ‘tayu basi thangwi ya awa [ale akhali cifupi na iye], mbwenye ndisakuphembanimbo thangwi ya ale anafuna kundikhulupira kubulukira ku mafala awo.’ Thangwi yanji Yezu aphemberera anthu anewa? Mu phembero ineyi iye alonga: “Toera iwo onsene akhale m’bodzi, ninga imwe Baba muli wakuphatana na ine, inembo ndiri wakuphatana na imwe, iwombo akhale akuphatana na ife.” (Juwau 17:20, 21) Pyenepi nee pisabveka kuti Yezu na Babace ndi munthu m’bodzi ene. Mbwenye pisabveka kuti iwo ali akuphatana mu cifuniro cibodzi cene mu pinthu pyonsene. Na thangwi ineyi Yezu aphembera kuti atowereri ace akhalembo akuphatana na iwo.

Mbadzati kucita phembero ineyi, Yezu apanga Pedhru na andzace kuti ali kuenda kaakhunganyira mbuto kudzulu. (Juwau 14:2, 3) Yezu alonga pontho ntsonga ineyi mu phembero kuti: “Baba, ndisafuna kuti ale adandipasa imwe akhale pabodzi na ine kunafuna kudzakhala ine, toera iwo aone mbiri yanga idandipasa imwe, thangwi imwe mwandifuna dziko mbidzati kucitwa.” (Juwau 17:24) Na mafala anewa, Yezu apangiza kuti Adhamu na Eva mbadzati kukhala na ana, Mulungu akhafuna kakamwe Mwanace m’bodzi ekha, wakuti adzakhala Yezu Kristu.

Pakumalisa phembero yace, Yezu alonga pontho pya dzina ya Babace na ufuni uli na Mulungu kuna apostolo na ale akuti anadzatawira “undimomwene,” iye alonga: “Ine ndaadziwisa dzina yanu, pontho ndinapitiriza kuidziwisa, toera ufuni udandifuna na imwe ukhale muna iwo, inembo mbandikhala wakuphatana na iwo.”—Juwau 17:26.







	            Pisabvekanji kudziwa Mulungu na Mwanace?



	            Ndi munjira zipi Yezu adziwisa dzina ya Mulungu?



	            Ndi munjira ipi Mulungu, Mwanace na alambiri onsene andimomwene ndi abodzi ene?











^ ndima 1 (Juw. 17:1, 2) Pidamala Yezu kulonga pinthu pyenepi, ayang’ana kudzulu, mbalonga: “Baba, ndzidzi wafika. Pasani mbiri mwananu, toera mwananu akupaseni mbiri. 2 Imwe mwampasa mphambvu zakutonga anthu onsene, toera iye apereke umaso wakukhonda mala kuna anthu onsene adampasa imwe.



^ ndima 2 (Juw. 17:3) Umaso wakukhonda mala ndi uyu: Anthu akudziweni imwe Mulungu m’bodzi basi wandimomwene, pontho adziwembo Yezu Kristu, ule adatuma imwe.



^ ndima 4 (Juw. 17:4, 5) Ine ndakupasani mbiri pa dziko yapantsi, mbandimalisa basa idandipasa imwe toera kucita. 5 Natenepa Baba, cincino ndipaseni mbiri pana imwe, ninga mbiri ikhali na ine pana imwe dziko mbidzati kucitwa.



^ ndima 5 (Juw. 17:6) “Ine ndadziwisa dzina yanu kuna anthu adabulusa imwe pa dziko mbamundipasa. Iwo akhali anu, mbwenye imwe mwandipasa, pontho iwo abvera mafala anu.



^ ndima 6 (Juw. 17:8) thangwi ine ndaapanga mafala adandipasa imwe, iwo aatawira, mbadziwa kuti mwandimomwene ine ndabwera ninga muimiriri wanu, pontho iwo asakhulupira kuti ndimwe adandituma.



^ ndima 7 (Juw. 17:9-12) Ine ndisaphembera thangwi ya iwo; ine nee ndisaphembera thangwi ya dziko, mbwenye thangwi ya ale adandipasa imwe, thangwi iwo ndi anu. 10 Pinthu pyonsene piri na ine mphyanu, pinthu pyanu pyonsene mphyanga, pontho ine ndapaswa mbiri pakati pawo. 11 “Ine ndiri kubuluka pa dziko ino, mbwenye iwo ali pa dziko ino, ine ndiri kubwerera kuna imwe. Baba wakucena, aonereni thangwi ya dzina yanu idandipasa imwe; toera iwo akhale m’bodzi,* ninga ife ndife m’bodzi.* 12 Pikhali ine na iwo, ine ndikhaaonera thangwi ya dzina yanu idandipasa imwe; ine ndaatsidzikiza, pontho nee m’bodzi wa iwo aluzika, kusiyapo ule anafuna kudzafudzwa, toera Malemba akwanirisike.

Peno: “akuphatana.”
Peno: “tiri akuphatana.”


^ ndima 8 (Juw. 17:14-16) Ine ndaapasa mafala anu, mbwenye dziko isaaida, thangwi iwo nkhabe kucita khundu ya dziko, ninga ine nkhabe kucita khundu ya dziko. 15 “Nee ndisaphemba toera muabuluse pa dziko, mbwenye toera muaonere thangwi ya Nyakuipa.* 16 Iwo nkhabe kucita khundu ya dziko, ninga ine nkhabe kucita khundu ya dziko.

Peno: “Sathani.”


^ ndima 9 (Juw. 17:17) Aceneseni na undimomwene; mafala anu ndi undimomwene.



^ ndima 1 (Juw. 17:20, 21) “Nee ndisakuphembani thangwi ya awa basi, mbwenye ndisakuphembanimbo thangwi ya ale anafuna kundikhulupira kubulukira ku mafala awo, 21 toera iwo onsene akhale m’bodzi, ninga imwe Baba muli wakuphatana na ine, inembo ndiri wakuphatana na imwe, iwombo akhale akuphatana na ife, toera dziko ikhulupire kuti ndimwe adandituma.



^ ndima 2 (Juw. 14:2, 3) N’nyumba mwa Babanga muli na mbuto zizinji zakukhala. Mbapidakhonda khala tenepo, ine nee mbidakupangani pyenepi. Mbwenye cincino ine ndiri kuenda kakukhunganyirani mbuto. 3 Ine ndingaenda mbandikusasanyirani mbuto, ndinabwera pontho kudzakukwatani, toera imwe mukhalembo kule kunakhala ine.



^ ndima 2 (Juw. 17:24) Baba, ndisafuna kuti ale adandipasa imwe akhale pabodzi na ine kunafuna kudzakhala ine, toera iwo aone mbiri yanga idandipasa imwe, thangwi imwe mwandifuna dziko mbidzati kucitwa.



^ ndima 3 (Juw. 17:26) Ine ndaadziwisa dzina yanu, pontho ndinapitiriza kuidziwisa, toera ufuni udandifuna na imwe ukhale muna iwo, inembo mbandikhala wakuphatana na iwo.”









[image: Pedhru, Tiyago na Juwau akugona mu ndzidzi unaphembera Yezu m’munda wa Getsemani]




NSOLO 123

Yezu Acita Phembero Mu Ndzidzi Wakuti Akhadatsukwala Kakamwe


MATEU 26:30, 36-46 MARKO 14:26, 32-42 LUKA 22:39-46 JUWAU 18:1

	           YEZU AKHALI M’MUNDA WA GETSEMANI



	           KALUMA YACE IKHALI NINGA MATHOLO A CIROPA










Yezu amala kucita phembero pabodzi na apostolo ace akukhulupirika. Buluka penepo, ‘iwo aimba nyimbo zakusimba Mulungu, mbaenda ku Phiri ya Milivera.’ (Marko 14:26) Iwo aenda kumabulukiro a dzuwa ku mbuto ikhacemerwa munda wa Getsemani. Kazinji kene Yezu akhaenda ku mbuto ineyi.

Pidafika iwo pa mbuto inango yakubalika yakuti ikhali na miti ya milivera, Yezu asiya apostolo ace 8. Panango iye aasiya pa njira yakupita m’munda unoyu, mbaapanga: “Khalani pano, ine ndiri kuenda kule kacita phembero.” Iye apita m’munda pabodzi na apostolo ace atatu: Pedhru, Tiyago na Juwau. Yezu akhali wakutsukwala kakamwe, natenepa iye apanga apostolo ace atatu: ‘Kutsukwala kwanga ndinafa nako. Khalani pano, pitirizani kukhala maso pabodzi na ine.’—Mateu 26:36-38.

Iye asiya apostolo ace atatu mbaenda patsogolo pang’ono, agodama “pantsi mbatoma kuphembera.” Kodi iye aphembanji kuna Mulungu mu ndzidzi unoyu wakutsukwala? Iye aphembera: “Baba, pinthu pyonsene mphyakukwanisika kuna imwe; bulusani kopo iyi pana ine. Mbwenye mbapicitike ninga munafunira imwe, tayu ninga munafunira ine.” (Marko 14:35, 36) Iye akhafuna kulonganji na mafala anewa? Kodi iye akhafuna kusiya basa idapaswa iye yakuombola anthu? Nkhabe.

Pikhali Yezu kudzulu, aona kuthabuka kwa anthu akuti akhaphiwa na Aroma. Nakuti Yezu akhali na manungo na mabvero ninga anthu, iye akhali wakudzudzumika thangwi ya pinthu pikhafuna kuncitikira. Mbwenye cidancitisa kuti atsukwale kakamwe ndi kudziwa kuti mbadaphiwa ninga phanga, pontho pyenepi mbapidatikanisa dzina ya Babace. Mwakukhonda dembuka iye mbadamanikwa pamuti ninga pikhacitwa munthu anatikana Mulungu.

Pakumala ndzidzi uzinji mbakacita phembero, Yezu abwerera kuna apostolo ace atatu mbaagumana akugona. Iye apanga Pedhru: “Mwacimwana kukhala maso pabodzi na ine mu ndzidzi ubodzi basi? Pitirizani kuyang’anira, pontho phemberani ndzidzi onsene toera mukhonde kugwa m’mayesero.” Yezu akhadziwa kuti apostolo ace akhadatsukwalambo, pontho ndzidzi ukhadapita. Iye athimiza: “Mwandimomwene ntima usafuna, mbwenye manungo mbakufewa.”—Mateu 26:40, 41.

Yezu aenda pontho kaphembera kaciwiri mbaphemba toera Mulungu abuluse “kopo” pana iye. Pidabwerera iye agumana pontho apostolo ace atatu mbakagona, m’mbuto mwakucita phembero toera akhonde kugwa m’mayesero. Pidaabvundza Yezu kuti thangwi yanji akhagona, “iwo nee akhadziwa kuti anantawira tani.” (Marko 14:38-40) Iye aenda pontho kacitatu mbagodama toera kuphembera.

Yezu akhali wakutsukwala kakamwe thangwi kuphiwa kwace ninga phanga mbukudatikanisa dzina na Babace. Yahova akhabvesera maphembero a Mwanace, natenepa iye atuma anju toera kumuwangisa. Ngakhale tenepo, Yezu nee asiya kudembetera kuna Babace, mbwenye apitiriza “kucita phembero na ntima wace onsene.” Iye akhali wakutsukwala kakamwe. Kufa kwace mbukudacitisa kuti iye atambire umaso wakwenda na kwenda kudzulu, pontho mbukudacitisa anthu akukhulupirika adzakhalembo na umaso wakukhonda mala. Natenepa, ‘kaluma yace ikhali ninga mathoto a ciropa mbakagwa pantsi.’—Luka 22:44.

Pidabwerera Yezu kacitatu agumana pontho apostolo ace mbakagona. Iye alonga: ‘Pa ndzidzi ninga uno imwe mukugona mbamupuma pyanu! Onani! Ndzidzi wakwana toera Mwana wa munthu aperekwe m’manja mwa anyakudawa. Lamukani, tendeni. Ule anafuna kundisandukira ali kufika.’—Mateu 26:45, 46.







KALUMA YACE IKHALI NINGA MATHOTO A CIROPA


Luka wakuti akhali dotoro nee alonga kuti ndi munjira ipi kaluma ya Yezu “ikhali ninga mathoto a ciropa.” (Luka 22:44) Panango Luka akhalonga mwakuphiphirisa, mbalandanisa kaluma ya Yezu ninga ciropa cinabuluka pa cironda. Dotoro William D. Edwards alonga maonero anango mu The Journal of the American Medical Association kuti: “Ngakhale pyenepi nee pisacitika kazinji kene, mbwenye munthu angatsukwala kakamwe iye anakwanisa kubuluka kaluma na ciropa . . . Pyenepi pisacitika uzingo wace ung’ono unaphatana na makhundu a m’manungo anasasanya kaluma ungasweka. Natenepa kaluma isabuluka yakubvungazika na ciropa, pontho pisacitisa kuti khanda ikhale yakufewa kakamwe.”





	            Yezu na apostolo ace aenda kupi pidabuluka iwo mu sala yapadzulu?



	            Apostolo atatu akhacitanji mu ndzidzi ukhaphembera Yezu?



	            Thangwi yanji kaluma ya Yezu ikhali ninga mathoto a ciropa?











^ (Mat. 26:30) Pakumalisa, pidamala iwo kuimba nyimbo zakusimba Mulungu,* aenda ku Phiri ya Milivera.

Peno: “masalmo.”


^ (Mar. 14:26) Pakumalisa, pidamala iwo kuimba nyimbo zakusimba Mulungu,* aenda ku Phiri ya Milivera.

Peno: “masalmo.”


^ (Luk. 22:39-46) Pidabuluka iye, aenda ku Phiri ya Milivera ninga pikhacita iye mwandzolowero, anyakupfundzace antowerambo. 40 Pidafika iwo pa mbuto ineyi, apanga anyakupfundzace: “Pitirizani kucita phembero toera mukhonde kugwa m’mayesero.” 41 Buluka penepo, Yezu abuluka pana iwo mbaenda kutsogolo pang’ono, iye agodama mbatoma kucita phembero, 42 mbalonga: “Baba, mungafuna, bulusani ndiko iyi pana ine. Mbwenye mbapicitike ninga munafunira imwe, tayu ninga munafunira ine.” 43 Penepo anju adabuluka kudzulu aonekera pana iye mbamuwangisa. 44 Mbwenye nakuti iye akhali wakutsukwala kakamwe, apitiriza kucita phembero na ntima wace onsene; kaluma yace ikhali ninga mathoto a ciropa akugwa pantsi. 45 Pidamala iye kucita phembero, alamuka mbaenda kuna anyakupfundzace mbaagumana akugona, iwo akhadaneta thangwi yakutsukwala. 46 Iye aapanga: Thangwi yanji mukugona? Lamukani, pitirizani kucita phembero toera mukhonde kugwa m’mayesero.”



^ (Juw. 18:1) Pidamala iye kulonga pinthu pyenepi, Yezu na anyakupfundzace aenda kuntunda unango wa Gowa ya Sidhroni, kweneko kukhali na munda wa maluwa, mbapita mwenemu na anyakupfundzace.



^ ndima 1 (Mar. 14:26) Pakumalisa, pidamala iwo kuimba nyimbo zakusimba Mulungu,* aenda ku Phiri ya Milivera.

Peno: “masalmo.”


^ ndima 2 (Mat. 26:36-38) Buluka penepo, Yezu na anyakupfundzace afika pa mbuto inacemerwa Getsemani, mbaapanga: “Khalani pano, ine ndiri kuenda kule kacita phembero.” 37 Iye akwata Pedhru na ana awiri a Zebhedheu, penepo Yezu atoma kutsukwala mbanentseka kakamwe. 38 Natenepa iye aapanga: “Ndiri* wakutsukwala kakamwe mpaka kufa. Khalani pano, pontho pitirizani kukhala maso pabodzi na ine.”

Peno: “Ntima wanga uli.”


^ ndima 3 (Mar. 14:35, 36) Iye aenda patsogolo pang’ono, agodama mbakotamisa nsolo wace mpaka pantsi mbatoma kuphembera kuti pingakwanisika, ndzidzi unoyu wakunentsa ukhonde kupita na pana iye. 36 Iye alonga: “Abha,* Baba, pinthu pyonsene mphyakukwanisika kuna imwe; bulusani ndiko iyi pana ine. Mbwenye mbapicitike ninga munafunira imwe, tayu ninga munafunira ine.”

Ndi fala Yacihebheri peno Ciaramaki yakuti isabveka “Baba!”


^ ndima 5 (Mat. 26:40, 41) Iye abwerera kuna anyakupfundzace mbaagumana akugona. Penepo iye apanga Pedhru: “Mwacimwana kukhala maso pabodzi na ine mu ndzidzi ubodzi basi? 41 Pitirizani kukhala maso, pontho phemberani ndzidzi onsene toera mukhonde kugwa m’mayesero. Mwandimomwene ntima usafuna, mbwenye manungo mbakufewa.”



^ ndima 6 (Mar. 14:38-40) Pitirizani kukhala maso, pontho phemberani ndzidzi onsene toera mukhonde kugwa m’mayesero. Mwandimomwene ntima usafuna, mbwenye manungo mbakufewa.” 39 Yezu aenda pontho kaphembera, mbalonga mafala mabodzi ene. 40 Iye abwerera pontho mbaagumana akugona thangwi maso awo akhadalemerwa na citulo, natenepa iwo nee akhadziwa kuti anantawira tani.



^ ndima 7 (Luk. 22:44) Mbwenye nakuti iye akhali wakutsukwala kakamwe, apitiriza kucita phembero na ntima wace onsene; kaluma yace ikhali ninga mathoto a ciropa akugwa pantsi.



^ ndima 1 (Mat. 26:45, 46) Buluka penepo iye abwerera kuna anyakupfundzace mbaapanga: “Pa ndzidzi ninga uno imwe mukugona mbamupuma pyanu! Onani! Ndzidzi wakwana toera Mwana wa munthu aperekwe m’manja mwa anyakudawa. 46 Lamukani, tendeni. Ule anafuna kundisandukira ali cifupi.”



^ (Luk. 22:44) Mbwenye nakuti iye akhali wakutsukwala kakamwe, apitiriza kucita phembero na ntima wace onsene; kaluma yace ikhali ninga mathoto a ciropa akugwa pantsi.









[image: Yezu akusandika Pedhru thangwi yakuphatisira supada toera kugwanda khutu ya Malko; anyankhondo ali dzololo toera kumanga Yezu]

	           YUDA APEREKA YEZU M’MUNDA WA GETSEMANI



	           PEDHRU AGWANDA KHUTU YA MAMUNA



	            YEZU AMANGWA










Anyantsembe abverana kulipa Yuda kobiri 30 za parata toera apereke Yezu. Pakupita tcititciti, Yuda atsogolera nsoka ukulu wa akulu a anyantsembe na Afarisi toera kusaka Yezu. Pa nsoka unoyu pakhalimbo anyankhondo Aciroma na ntsogoleri wawo.

Pisaoneka kuti Yuda aenderatu kuna akulu a anyantsembe mu ndzidzi udabuluswa iye na Yezu mu sala idadyera iwo Paskwa. (Juwau 13:27) Akulu a anyantsembe anewa agumanya anyakuonera na nsoka wa anyankhondo. Pakutoma, panango Yuda aenda nawo kunyumba ikhadasiya iye Yezu na apostolo ace mbakadya Paskwa. Pidakhonda iwo kumuona awambuka Gowa ya Kedroni mbaenda ku munda wa Getsemani. Kusiyapo pida, iwo akwatambo nyale toera kupangiza kuti akhafuna kakamwe kuphata Yezu.

Mu ndzidzi ukhakwira Yuda na anthu akhali na iye Paphiri ya Milivera, Yuda akhadziwa kuti mbadagumana Yezu. Thangwi sumana ibodzi nduli pikhaenda Yezu na apostolo ace ku Yerusalemu mbapita na ku Bhetanya akhadalimira pontho pa munda wa Getsemani. Nakuti kwadoka, thangwi ya miti ya milivera, panango Yezu akhali pa mbuto yacidima. Mphapo anyankhondo akuti cipo akhadaona Yezu mbadakwanisa tani kundzindikira? Yuda aapasa cidzindikiro toera kuaphedza. Iye alonga: “Ule anafuna ine kumpswompswona, ndiye; m’mangeni mbamuenda naye, lekani kunsiya mbathawa.”—Marko 14:44.

Mudafika Yuda na mwinji ukhali na iye m’munda wa Getsemani, Yuda aona Yezu na apostolo ace. Iye afika pana Yezu mbalonga: “Muli tani, Rabhi!” Buluka penepo ampswompswona. Mbwenye Yezu ambvundza: “Xamwali, wadzeranji pano?” (Mateu 26:49, 50) Yezu atawira mbvundzo udacita iye ene, mbalonga: “Yuda, ukugulisa Mwana wa munthu mu kumpswompswona?” (Luka 22:48) Buluka penepo Yezu asiya kulonga na Yuda mbalonga na mwinji.

Yezu afendedzera mwinji wakuti ukhali na nyale na pyakumwinikira napyo pinango, mbaabvundza: “Mbani anasaka imwe?” Iwo antawira: “Yezu wa ku Nazareti.” Iye aapanga mwacipapo: “Ndine pano.” (Juwau 18:4, 5) Nakuti iwo nee akhapidikhira, amuna anewa agwa pantsi.

M’mbuto mwakubandza cidima toera kuthawa, Yezu abvundza pontho kuti mbani akhasaka iwo. Mudatawira iwo kuti akhasaka “Yezu wa ku Nazareti,” Yezu aapanga mwakukhurudzika: “Ine ndakupangani kale kuti ndine pano. Mphapo khala mukusaka ine, awa asiyeni aende pyawo.” Ngakhale pa ndzidzi wakunentsa kakamwe, Yezu nee aduwala mafala akhadalonga iye nduli kuti nee mbadaluza m’bodzi wa anyakupfundzace. (Juwau 6:39; 17:12) Yezu atsidzikiza apostolo ace akukhulupirika, pontho nee aluza m’bodzi wa iwo, “kusiyapo ule anafuna kudzafudzwa,” Yuda. (Juwau 18:7-9) Natenepa, iye aphemba toera iwo asiye atowereri ace aende pyawo.

Pidalamuka anyankhondo ale akhadagwa mbaenda kuna Yezu, apostolo adziwa pikhafuna citika. Iwo abvundza: “Mbuya, tiateme na supada?” (Luka 22:49) Yezu mbadzati kutawira, Pedhru akwata supada ibodzi mwa masupada mawiri akhadaenda na iwo. Iye agwanda khutu ya kunkono wamadyo ya Malko, wakuti akhali bitcu wa nyantsembe wankulu.

Yezu akhuya khutu ya Malko mbapolesa cironda cace. Iye apfundzisa ntsonga yakufunika kakamwe, mbapanga Pedhru: “Ikha supada yako pa mbuto yace, thangwi onsene anaphatisira supada anadzafa na supada.” Yezu akhali dzololo toera kumangwa, natenepa iye alonga: “Anakwanirisika tani Malemba analonga kuti pisafunika kucitika munjira ineyi?” (Mateu 26:52, 54) Iye apitiriza kulonga: “Kodi ine nee ndisafunika kumwera kopo idandipasa Baba?” (Juwau 18:11) Yezu aperekeka toera kuphiwa thangwi akhafuna kakamwe kuti cifuno ca Mulungu cikwanirisike.

Yezu abvundza mwinji: “Thangwi yanji mwabwera kuna ine na masupada na mitcamu toera kundimanga ninga ndine mbava? Ntsiku zonsene ndikhali na imwe mu templo mbandipfundzisa, mbwenye imwe nee mwandimanga. Mbwenye pyenepi pyonsene pyacitika toera akwanirisike mafala adalongwa na aprofeta.”—Mateu 26:55, 56.

Anyankhondo, ntsogoleri wa anyankhondo na anyakuonera adatumwa na Ayuda aphata Yezu mbam’manga. Apostolo pidaona iwo pyenepi athawa. Mbwenye “m’phale m’bodzi” wakuti panango ndi nyakupfundza Marko, apitiriza pakati pa mwinji toera kuperekera Yezu. (Marko 14:51) Anthu adzindikira m’phale unoyu mbafuna kum’phata, mbwenye iye asiya nguwo yace mbathawa.







	            Thangwi yanji Yuda asaka Yezu ku munda wa Getsemani?



	            Pedhru acitanji toera kutsidzikiza Yezu? Mbwenye ninji pidalonga Yezu?



	            Ninji pikhapangiza kuti Yezu akhafuna kakamwe kuti cifuno ca Mulungu cikwanirisike?



	            Mu ndzidzi udathawa apostolo a Yezu, mbani adapitiriza pakati pa mwinji? Pontho ninji pidacitika?











^ (Mat. 26:47-56) Mbadzati malisa kulonga, onani! Yuda, m’bodzi wa anyakupfundza 12, abwera kuna Yezu pabodzi na mwinji ukulu wa anthu wakuti ukhali na masupada na mitcamu. Iwo akhadatumwa na akulu a anyantsembe pabodzi na akulu a mbumba. 48 Ule akhafuna kunsandukira akhadaapasa cidzindikiro, mbalonga: “Ule anafuna ine kumpswompswona, ndiye; m’mangeni.” 49 Pidafika Yuda, aenda kuna Yezu mbalonga: “Muli tani Mpfundzisi!”* Buluka penepo ampswompswona. 50 Mbwenye Yezu ambvundza: “Xamwali, wadzeranji pano?” Penepo iwo afendedzera Yezu, am’phata mbam’manga. 51 Mbwenye m’bodzi wa ale akhali na Yezu abulusa supada yace mbagwanda khutu ya nyabasa wa nyantsembe wankulu. 52 Penepo Yezu ampanga: “Ikha supada yako pa mbuto yace, thangwi onsene anaphatisira supada anadzafa na supada. 53 Peno usanyerezera kuti nee ndinakwanisa kuphemba Babanga toera anditumizire pa ndzidzi uno misoka* yakupiringana 12 ya aanju? 54 Mphapo ndingacita pyenepi, anakwanirisika tani Malemba analonga kuti pisafunika kucitika munjira ineyi?” 55 Pa ndzidzi unoyu, Yezu alonga kuna mwinji wa anthu kuti: “Thangwi yanji mwabwera kuna ine na masupada na mitcamu toera kundimanga ninga ndine mbava? Ntsiku zonsene ndikhali na imwe mu templo mbandipfundzisa, mbwenye imwe nee mwandimanga. 56 Mbwenye pyenepi pyonsene pyacitika toera akwanirisike mafala* adalongwa na aprofeta.” Penepo anyakupfundzace onsene ansiya mbathawa.

Peno: “Rabhi.”
Nsoka ubodzi wa anyankhondo Aciroma ukhali na anyankhondo cifupi na 4.000 peno 6.000.
Peno: “malemba.”


^ (Mar. 14:43-52) Pa ndzidzi unoyu, mbadzati malisa kulonga, Yuda m’bodzi wa apostolo 12 afika pabodzi na mwinji wa anthu wakuti ukhali na masupada na mitcamu. Iwo akhadatumwa na akulu a anyantsembe, apfundzisi a mwambo na akulu a mbumba. 44 Ule akhafuna kunsandukira akhadaapasa cidzindikiro, mbalonga: “Ule anafuna ine kumpswompswona, ndiye; m’mangeni mbamuenda naye, lekani kunsiya mbathawa.” 45 Penepo Yuda aenda kuna Yezu mbalonga: “Muli tani Mpfundzisi!”* Buluka penepo ampswompswona. 46 Natenepa iwo aphata Yezu mbam’manga. 47 Mbwenye m’bodzi wa ale adalimira cifupi, abulusa supada yace mbagwanda khutu ya nyabasa wa nyantsembe wankulu. 48 Yezu aabvundza: “Thangwi yanji mwabwera kuna ine na masupada na mitcamu toera kundimanga ninga ndine mbava? 49 Ntsiku zonsene ndikhali na imwe mu templo mbandipfundzisa, mbwenye imwe nee mwandimanga. Ipi pikucitika toera kukwanirisa Malemba.” 50 Penepo onsene ansiya mbathawa. 51 Mbwenye pakhali m’phale m’bodzi wakuti akhadabvala nguwo ibodzi basi yadidi kakamwe, iye akhatowera Yezu na padhuzi, iwo ayesera kum’phata, 52 mbwenye iye asiya nguwo yace m’manja mwawo mbathawa cipezipezi.*

Peno: “Rabhi.”
Peno: “athawa mbali na nguwo ya nkati basi.”


^ (Luk. 22:47-53) Mbadzati malisa kulonga, wafika mwinji wa anthu ukhatsogolerwa na Yuda, m’bodzi wa apostolo 12, iye afendedzera Yezu toera kumpswompswona. 48 Mbwenye Yezu ambvundza: “Yuda, ukugulisa Mwana wa munthu mu kumpswompswona?” 49 Ale akhali cifupi na iye pidaona iwo pikhacitika, abvundza: “Mbuya, tiateme na supada?” 50 M’bodzi wa iwo agwanda khutu yamadyo ya nyabasa wa nyantsembe wankulu. 51 Mbwenye Yezu alonga: “Lekani kucita pyenepi.” Penepo iye aphata khutu ya nyabasa mbamuwangisa. 52 Yezu abvundza akulu a anyantsembe, atsogoleri a anyakuonera templo na akulu a mbumba adabwera kuna iye: “Thangwi yanji mwabwera kuna ine na masupada na mitcamu toera kundimanga ninga ndine mbava? 53 Pikhali ine na imwe mu templo mbandipfundzisa anthu ntsiku zonsene, imwe nee mwandiphata. Mbwenye uno ndi ndzidzi wanu na wa mphambvu za anthu ali ncidima.”



^ ndima 2 (Juw. 13:27) Pidamala Yuda kutambira phindi ya nkate, Sathani apita muntima mwace. Penepo Yezu ampanga: “Pinthu pinacita iwe, picite mwakucimbiza.”



^ ndima 3 (Mar. 14:44) Ule akhafuna kunsandukira akhadaapasa cidzindikiro, mbalonga: “Ule anafuna ine kumpswompswona, ndiye; m’mangeni mbamuenda naye, lekani kunsiya mbathawa.”



^ ndima 4 (Mat. 26:49, 50) Pidafika Yuda, aenda kuna Yezu mbalonga: “Muli tani Mpfundzisi!”* Buluka penepo ampswompswona. 50 Mbwenye Yezu ambvundza: “Xamwali, wadzeranji pano?” Penepo iwo afendedzera Yezu, am’phata mbam’manga.

Peno: “Rabhi.”


^ ndima 4 (Luk. 22:48) Mbwenye Yezu ambvundza: “Yuda, ukugulisa Mwana wa munthu mu kumpswompswona?”



^ ndima 5 (Juw. 18:4, 5) Nakuti Yezu akhadziwa pinthu pyonsene pikhafuna kuncitikira, iye aenda kutsogolo mbaabvundza: “Mbani anasaka imwe?” 5 Iwo antawira: “Yezu wa ku Nazareti.” Iye aapanga: “Ndine pano.” Yuda, nyakusandukira Yezu akhali pabodzi na iwo.



^ ndima 6 (Juw. 6:39) Ipi ndi pinafuna ule adandituma: Kuti ine ndikhonde kuluza nee m’bodzi wa anthu onsene adandipasa iye, mbwenye ndisafunika kualamusa muli akufa pa ntsiku yakumalisa.



^ ndima 6 (Juw. 17:12) Pikhali ine na iwo, ine ndikhaaonera thangwi ya dzina yanu idandipasa imwe; ine ndaatsidzikiza, pontho nee m’bodzi wa iwo aluzika, kusiyapo ule anafuna kudzafudzwa, toera Malemba akwanirisike.



^ ndima 6 (Juw. 18:7-9) Natenepa iye aabvundza pontho: “Mbani anasaka imwe?” Iwo atawira: “Yezu wa ku Nazareti.” 8 Yezu atawira: “Ine ndakupangani kale kuti ndine pano. Mphapo khala mukusaka ine, awa asiyeni aende pyawo.” 9 Pyenepi pyacitika toera akwanirisike mafala adalonga iye kuti: “Mwa ale adandipasa imwe, nee m’bodzi adaluza ine.”



^ ndima 7 (Luk. 22:49) Ale akhali cifupi na iye pidaona iwo pikhacitika, abvundza: “Mbuya, tiateme na supada?”



^ ndima 8 (Mat. 26:52) Penepo Yezu ampanga: “Ikha supada yako pa mbuto yace, thangwi onsene anaphatisira supada anadzafa na supada.



^ ndima 8 (Mat. 26:54) Mphapo ndingacita pyenepi, anakwanirisika tani Malemba analonga kuti pisafunika kucitika munjira ineyi?”



^ ndima 8 (Juw. 18:11) Mbwenye Yezu apanga Pedhru: “Ikha supada yako m’mbuto mwayo. Kodi ine nee ndisafunika kumwera ndiko idandipasa Baba?”



^ ndima 9 (Mat. 26:55, 56) Pa ndzidzi unoyu, Yezu alonga kuna mwinji wa anthu kuti: “Thangwi yanji mwabwera kuna ine na masupada na mitcamu toera kundimanga ninga ndine mbava? Ntsiku zonsene ndikhali na imwe mu templo mbandipfundzisa, mbwenye imwe nee mwandimanga. 56 Mbwenye pyenepi pyonsene pyacitika toera akwanirisike mafala* adalongwa na aprofeta.” Penepo anyakupfundzace onsene ansiya mbathawa.

Peno: “malemba.”


^ ndima 1 (Mar. 14:51) Mbwenye pakhali m’phale m’bodzi wakuti akhadabvala nguwo ibodzi basi yadidi kakamwe, iye akhatowera Yezu na padhuzi, iwo ayesera kum’phata,









[image: Kayifa akupandula nguwo zace; anango akumenya Yezu mbama, anango akunsingirira, anango akum’menya na maxoko]




NSOLO 125

Yezu Aendeswa Kuna Anasi, Buluka Penepo kuna Kayifa


MATEU 26:57-68 MARKO 14:53-65 LUKA 22:54, 63-65 JUWAU 18:13, 14, 19-24

	           YEZU AENDESWA KUNA ANASI WAKUTI AKHALI NYANTSEMBE WANKULU



	           ANTHU A PA THANDO YAKUTONGERA MISERU ATONGA MWAKUKHONDA BVERANA NA MWAMBO










Pidamala anthu kumanga Yezu ninga phanga, iwo ankwata mbaenda naye kuna Anasi. Anasi akhali nyantsembe wankulu mu ndzidzi ukhali Yezu m’phale mbakacedza na apfundzisi mu Templo. (Luka 2:42, 47) Anapiana anango a Anasi adzatumikirambo ninga nyantsembe wankulu. Mbwenye mu ndzidzi udamangwa Yezu, nkamwene wa Anasi akhacemerwa Kayifa akhatumikira ninga nyantsembe wankulu.

Mu ndzidzi ukhali Yezu kunyumba kwa Anasi, Kayifa acemeresa anthu a Thando Yakutongera Miseru. Akhacita khundu mu nsoka unoyu akhali anthu 71 kuphatanizambo nyantsembe wankulu na anthu akuti kale akhatumikirambo ninga anyantsembe.

Anasi abvundza Yezu “thangwi ya anyakupfundzace na pipfundziso pyace.” Yezu atawira: “Ine ndikhalonga pamaso pa anthu onsene. Ndzidzi onsene ndikhapfundzisa mu sinagoga na mu templo, munasonkhana Ayuda onsene, nkhabe cinthu cidalonga ine ncibisobiso. Thangwi yanji musandicita mibvundzo? Bvundzani ale adabva pikhalonga ine kuna iwo.”—Juwau 18:19-21.

M’bodzi wa anyakuonera akhali cifupi na iye am’menya mbama, mbambvundza: “Unatawiradi tepo nkulu wa anyantsembe?” Yezu antawira: “Khala ndalonga cinthu cakuipa, longa cidaipisa ine; mbwenye khala pidalonga ine mphyadidi, thangwi yanji usandimenya?” (Juwau 18:22, 23) Anasi apanga anthu toera akwate Yezu aende naye kuna nkamwene wace akhacemerwa Kayifa.

Mu ndzidzi unoyu anthu a Thando Yakutongera Miseru—akuti akhali nyantsembe wankulu wa ndzidzi unoyu, akulu a mbumba na apfundzisi a mwambo akhadagumanyikana kunyumba ya Kayifa. Mwakubverana na mwambo, ntsiku ya Paskwa nee ikhafunika kuphatisirwa toera kutonga nseru unoyu, mbwenye iwo apitiriza kucita masasanyiro awo akuipa.

Nsoka unoyu usaonekeratu kuti ukhali wakusowa ulungami. Mudamala Yezu kulamusa Lazaro, Thando Yakutongera Miseru yabverana toera kupha Yezu. (Juwau 11:47-53) Pontho ntsiku zingasi nduli, atsogoleri auphemberi abverana toera kumanga Yezu na kumupha. (Mateu 26:3, 4) Mbadzati kutonga nseru, anthu anewa akhadasankhula kale toera kupha Yezu.

Kusiyapo kucita nsonkhano unoyu wakukhonda bverana na mwambo, akulu a anyantsembe na anango a Thando Yakutongera Miseru akhasaka amboni toera kupambizira Yezu. Iwo agumana azinji, mbwenye pikhalonga amboni anewa nee pikhabverana. Buluka penepo, anthu awiri alamuka mbalonga: “Ife tamubva mbakalonga kuti, ‘Ndinafudza templo iyi idamangwa na manja, mbandimanga inango mu ntsiku zitatu yakukhonda kumangwa na manja.’” (Marko 14:58) Ngakhale tenepo pikhalonga iwo nee pikhabverana.

Kayifa abvundza Yezu: “Thangwi yanji nee ukutawira? Nee ukubva pinalonga iwo thangwi ya iwe?” (Marko 14:60) Mu ndzidzi ukhapambizirwa iye na amboni anewa authambi, Yezu nee alonga cinthu. Natenepa, Nyantsembe Wankulu Kayifa asaka njira inango toera kumuyesera.

Kayifa akhadziwa kuti Ayuda akhaipirwa kakamwe angabva munthu mbalonga kuti ndi Mwana wa Mulungu. Ntsiku inango pidalonga Yezu kuti Mulungu ndi Babace, Ayuda akhafuna kumupha mbalonga kuti Yezu ‘alongeka ekha kuti ndi sawasawa na Mulungu.’ (Juwau 5:17, 18; 10:31-39) Natenepa, Kayifa apanga Yezu mwakucenjera: “Ine ndinakudumbirisa pamaso pa Mulungu wamaso, tipange khala ndiwe Kristu Mwana wa Mulungu!” (Mateu 26:63) Mwandimomwene Yezu akhadalonga kale kuti akhali Mwana wa Mulungu. (Juwau 3:18; 5:25; 11:4) Natenepa, mbadakhonda kutawira, anthu mbadanyerezera kuti Yezu akukhonda kuti akhali Mwana wa Mulungu peno kuti akhali Kristu. Yezu alonga: “Inde, ndine; pontho imwe munadzaona Mwana wa munthu akhala pantsi kunkono wa madyo wamphambvu mbakabwera na makole akudzulu.”—Marko 14:62.

Pidalonga Yezu pyenepi, Kayifa apandula nguwo zace mbalonga mwakuipirwa: “Iye axola Mulungu! Ndi umboni upi unango unafuna ife pontho? Onani! Cincino mwabva mwekha kuxola kudacita iye. Ndi api maonero anu?” Iwo atawira: “Iye athema kuphiwa.”—Mateu 26:65, 66.

Iwo atoma kusingirira Yezu mbam’menya na maxoko. Anango akham’menya mbama mbam’phulira mata. Buluka penepo aphimbira nkhope yace, am’menya mbama mbalonga mwakusingirira: “Tipange, mbani adakumenya?” (Luka 22:64) Ntsiku ineyi namasiku, Mwana wa Mulungu athabuswa kakamwe mbatongwa mwakusowa ulungami!







	            Yezu aendeswa kupi pakutoma, pontho ninji pidancitikira pidafika iwo kweneko?



	            Pidabuluka iwo kwa Anasi, Yezu aendeswa kupi? Ninji pidacita Kayifa toera Thando Yakutongera Miseru ilonge kuti Yezu athema kuphiwa?



	            Yezu athabuswa tani mu ndzidzi ukhatongwa iye?











^ (Luk. 22:54) Penepo iwo am’manga mbaenda naye kunyumba ya nyantsembe wankulu. Mbwenye Pedhru akhaatowera nakutali.



^ (Luk. 22:63-65) Penepo anthu akhadaphata Yezu atoma kunsingirira na kum’menya. 64 Pidamala iwo kuphimbira nkhope yace, iwo akham’menya mbambvundza: “Tipange, mbani adakumenya?” 65 Iwo alongambo mafala anango mazinji akunxola nawo.



^ (Juw. 18:13, 14) Pakutoma iwo aenda naye kuna Anasi, thangwi iye akhali tebzwalace Kaifa. Kaifa akhali nyantsembe wankulu mu caka ceneci. 14 Kaifa ndiye akhadapanga Ayuda kuti mphyadidi kwa iwo kuti munthu m’bodzi afere mbumba.



^ (Juw. 18:19-24) Natenepa, nkulu wa anyantsembe abvundza Yezu thangwi ya anyakupfundzace na pipfundziso pyace. 20 Yezu antawira: “Ine ndikhalonga pamaso pa anthu onsene. Ndzidzi onsene ndikhapfundzisa mu sinagoga na mu templo, munasonkhana Ayuda onsene, nkhabe cinthu cidalonga ine ncibisobiso. 21 Thangwi yanji musandicita mibvundzo? Bvundzani ale adabva pikhalonga ine kuna iwo. Iwo asadziwa mwadidi pidalonga ine.” 22 Pidamala Yezu kulonga mafala anewa, m’bodzi wa anyakuonera akhali cifupi na iye am’menya mbama, mbambvundza: “Unatawiradi tepo nkulu wa anyantsembe?” 23 Yezu antawira: “Khala ndalonga cinthu cakuipa, longa cidaipisa ine; mbwenye khala pidalonga ine mphyadidi, thangwi yanji usandimenya?” 24 Penepo Anasi atumiza Yezu kuna Kaifa nyantsembe wankulu, iye akhadamangwa mikono.



^ ndima 1 (Luk. 2:42) Pikhali iye na pyaka 12 pyakubalwa, iwo aenda kuphwando ninga pikhacita iwo mwandzolowero.



^ ndima 1 (Luk. 2:47) Mbwenye onsene akhambvesera akhadzumatirwa kakamwe na matawiro ace na luso yace yakubvesesa pinthu.



^ ndima 3 (Juw. 18:19-21) Natenepa, nkulu wa anyantsembe abvundza Yezu thangwi ya anyakupfundzace na pipfundziso pyace. 20 Yezu antawira: “Ine ndikhalonga pamaso pa anthu onsene. Ndzidzi onsene ndikhapfundzisa mu sinagoga na mu templo, munasonkhana Ayuda onsene, nkhabe cinthu cidalonga ine ncibisobiso. 21 Thangwi yanji musandicita mibvundzo? Bvundzani ale adabva pikhalonga ine kuna iwo. Iwo asadziwa mwadidi pidalonga ine.”



^ ndima 4 (Juw. 18:22, 23) Pidamala Yezu kulonga mafala anewa, m’bodzi wa anyakuonera akhali cifupi na iye am’menya mbama, mbambvundza: “Unatawiradi tepo nkulu wa anyantsembe?” 23 Yezu antawira: “Khala ndalonga cinthu cakuipa, longa cidaipisa ine; mbwenye khala pidalonga ine mphyadidi, thangwi yanji usandimenya?”



^ ndima 1 (Juw. 11:47-53) Natenepa akulu a anyantsembe na Afarisi agumanya Nsoka wa Anyakutonga Miseru mbalonga: “Tinacitanji, thangwi munthu uyu akucita pirengo pizinji?” 48 Ife tingansiya mbapitiriza tenepa, anthu onsene anan’khulupira. Buluka penepo Aroma anabwera mbatikwatira templo yathu na mbumba yathu.” 49 Mbwenye m’bodzi mwa iwo anacemerwa Kaifa, wakuti akhali nkulu wa anyantsembe caka ceneci, aapanga: “Imwe nkhabe cinthu cinadziwa imwe, 50 mphyadidi kwa imwe kuti munthu m’bodzi afere anthu m’mbuto mwa kufudzwa mbumba yonsene.” 51 Iye nee alonga pyenepi thangwi yakufuna kwace, mbwenye nakuti iye akhali nyantsembe wankulu mu caka ceneci, iye alonga mwanyapantsi kuti Yezu mbadafera mbumba yace, 52 tayu basi kufera mbumba yace, mbwenye toera kugumanya ana a Mulungu adabalalika kuti akhale akuphatana. 53 Kutomera pa ntsiku ineyi iwo akhabverana toera kumupha.



^ ndima 1 (Mat. 26:3, 4) Pa ndzidzi unoyu, akulu a anyantsembe pabodzi na akulu a mbumba agumanyikana panyumba ya nyantsembe wankulu anacemerwa Kaifa, 4 iwo akhasaka njira toera kuphata* Yezu mwakucenjera na kumupha.*

Peno: “kumanga.”
“Toera kumanga Yezu munjira yakuti anthu mbadaona kuti iwo akucita pinthu mwakulungama.”


^ ndima 2 (Mar. 14:58) “Ife tamubva mbakalonga kuti: ‘Ndinafudza templo iyi idamangwa na manja, mbandimanga inango mu ntsiku zitatu yakukhonda kumangwa na manja.’”



^ ndima 3 (Mar. 14:60) Buluka penepo, nyantsembe wankulu alamuka pakati pawo mbabvudza Yezu: “Thangwi yanji nee ukutawira? Nee ukubva pinalonga iwo thangwi ya iwe?”



^ ndima 4 (Juw. 5:17, 18) Mbwenye iye aapanga: “Babanga asapitiriza kuphata basa mpaka lero, inembo ndisapitiriza kuphata basa.” 18 Ineyi ndi thangwi idacitisa Ayuda kusaka kakamwe Yezu toera kumupha, thangwi iwo akhanyerezera kuti iye nee akhapwaza ntsiku ya Sabudu basi, mbwenye akhalongambo kuti Mulungu ndi Babace, mbacitika ekhene kukhala sawasawa na Mulungu.



^ ndima 4 (Juw. 10:31-39) Penepo Ayuda alokota pontho miyala toera kumponyera. 32 Yezu aapanga: “Ine ndakupangizani mabasa mazinji adidi a Baba. Mphapo musafuna kundiponyera miyala thangwi ya basa ipi mwa anewa?” 33 Ayuda antawira: “Ife nee tisafuna kukuponyera miyala thangwi ya mabasa adidi, mbwenye ndi thangwi yakuti iwe usaxola Mulungu; thangwi maseze ndiwe munthu, iwe usalonga kuti ndiwe mulungu.” 34 Yezu aatawira: “Kodi mu Mwambo wanu nee pyalembwa kuti: ‘Ine ndalonga: “Imwe ndimwe alungu”’?* 35 Khala Mulungu acemera ‘alungu’ ale adasandika iye na mafalace, anthu anacimwana kucinja pinalonga Malemba. 36 Ine ndine munthu adaceneswa na Baba mbanditumwa kudza pa dziko yapantsi, mphapo munalonga tani kuti: ‘Iwe usaxola Mulungu,’ thangwi ine ndalonga kuti: ‘Ndine Mwana wa Mulungu’? 37 Khala nee ndisacita mabasa a Babanga, lekani kundikhulupira. 38 Mbwenye khala ndiri kuacita, maseze mukhonde kundikhulupira, khulupirani mabasa anewa toera mudziwe, mbamupitiriza kudziwa kuti Baba ali pabodzi na ine, pontho ine ndiri pabodzi na Baba.” 39 Iwo ayesera pontho kum’manga, mbwenye iye abuluka pakati pawo.

Peno: “ninga alungu.”


^ ndima 4 (Mat. 26:63) Mbwenye Yezu apitiriza kumatama. Natenepa nyantsembe wankulu alonga kuna iye: “Ine ndinakudumbirisa pamaso pa Mulungu wamaso, tipange khala ndiwe Kristu Mwana wa Mulungu!”



^ ndima 4 (Juw. 3:18) Munthu onsene anan’khulupira nee anadzatongwa. Munthu onsene anakhonda kun’khulupira amala kutongwa kale, thangwi iye nee akhulupira dzina ya Mwana m’bodzi ekha wa Mulungu.



^ ndima 4 (Juw. 5:25) “Mwandimomwene ine ndinakupangani kuti unadzafika ndzidzi, pontho ndzidzi unoyu wafika, wakuti anyakufa anadzabva fala ya Mwana wa Mulungu, pontho ale adabvera anadzakhala na umaso.



^ ndima 4 (Juw. 11:4) Mbwenye Yezu pidabva iye pyenepi, alonga: “Cifuniro ca utenda unoyu si kufa tayu, mbwenye ndi toera kupasa mbiri Mulungu, pontho toera Mwana wa Mulungu apaswe mbiri kubulukira mu utenda unoyu.”



^ ndima 4 (Mar. 14:62) Penepo Yezu atawira: “Inde, ndine; pontho imwe munadzaona Mwana wa munthu ali nawa kunkono wamadyo wamphambvu mbakabwera na makole akudzulu.”



^ ndima 5 (Mat. 26:65, 66) Penepo nyantsembe wankulu apandula nguwo yace, mbalonga: “Iye axola Mulungu! Ndi umboni upi unango unafuna ife pontho? Onani! Cincino mwabva mwekha kuxola kudacita iye. 66 Mphapo ndi api maonero anu?” Iwo atawira: “Iye athema kuphiwa.”



^ ndima 6 (Luk. 22:64) Pidamala iwo kuphimbira nkhope yace, iwo akham’menya mbambvundza: “Tipange, mbani adakumenya?”









[image: Yezu ali pa sala yapadzulu mbakayang’ana Pedhru mu ndzidzi ukhalonga iye kuti nkhabe kundziwa; dzongwe iri kulira]




NSOLO 126

Pedhru Akhonda Yezu Kunyumba Kwa Kayifa


MATEU 26:69-75 MARKO 14:66-72 LUKA 22:54-62 JUWAU 18:15-18, 25-27

	           PEDHRU AKHONDA YEZU










Pidamangwa Yezu m’munda wa Getsemani, apostolo agopa mbathawa. Mbwenye awiri mwa iwo nee aenda kutali. M’bodzi mwa iwo akhali Pedhru na “nyakupfundza unango,” akhacemerwa Juwau. (Juwau 18:15; 19:35; 21:24) Panango iwo agumanikana na anthu akhadamanga Yezu mu ndzidzi ukhaenda iwo na Yezu kunyumba kwa Anasi. Mu ndzidzi udatuma Anasi anthu toera aende na Yezu kuna Nyantsembe Wankulu Kayifa, Pedhru na Juwau akhatowera nakutali. Iwo akhagopa kufa, pontho akhadzudzumika thangwi ya pinthu pikhafuna kucitikira Mbuya wawo.

Nakuti Juwau akhadziwika na nyantsembe wankulu, iye atawiriswa kupita pansuwo wa mpanda wa nyumba ya Kayifa. Pedhru adikhira kunja mpaka Juwau kubwerera toera kuphemba ntsikana akhaphata basa pansuwo. Buluka penepo, ntsikana unoyu atawirisa kuti Pedhru apite.

Ntsiku ineyi namasiku kunja kukhathondola kakamwe, natenepa anthu agasa moto kunja kwa nyumba ya Kayifa toera kuotha. Pedhru akhaothambo moto mu ndzidzi ukhadikhira iye “kuona pikhafuna kucitika,” kuna Yezu. (Mateu 26:58) Na ceza ca moto, ntsikana adatawirisa Pedhru toera kupita andzindikira. Iye alonga: “Kodi iwe nee ndiwe m’bodzi wa anyakupfundza a munthu uyu?” (Juwau 18:17) Nee akhali ntsikana unoyu basi adadzindikira Pedhru, anango andzindikirambo mbalonga kuti iye akhali pabodzi na Yezu.—Mateu 26:69, 71-73; Marko 14:70.

Pedhru atsukwala kakamwe pidadzindikirwa iye. Nakuti nee akhafuna kuti anthu andzindikire, iye abuluka mbaenda kakhala pansuwo. Pedhru akhonda kuti nee akhali na Yezu, mbalonga kuti: “Ine nkhabe kundziwa, pontho nee ndisadziwa pinalonga iwe.” (Marko 14:67, 68) Pedhru atoma pontho “kupasika dzedze ekhene mbadumbira” toera kupangiza kuti akhalonga undimomwene, pontho akhali dzololo toera kutcunyuswa khala alonga uthambi.—Mateu 26:74.

Mu ndzidzi ukhacitika pyenepi, Yezu akhatongwa mu sala yapadzulu ya nyumba ya Kayifa. Pedhru na anthu anango akuti akhadikhira kunja akhakwanisa kuona anthu mbakapita na kubuluka mu sala ineyi toera kupereka umboni.

Pedhru akhali wa ku Galileya, kusiyapo pyenepi malongero ace akhapangiza kuti iye alonga uthambi pidakhonda iye Yezu. Pontho, m’bodzi wa anthu akhali mu nsoka unoyu akhali wacibale wa Malko, adagwandwa khutu na Pedhru. Natenepa, iye abvundza Pedhru: “Kodi ine nee ndakuona pabodzi na iye m’munda wa maluwa?” Pidakhonda Pedhru kacitatu, dzongwe yalira, ninga mukhadalongera Yezu.—Juwau 13:38; 18:26, 27.

Mu ndzidzi unoyu panango Yezu akhali mu sala ya padzulu ya nyumba ya Kayifa mbakayan’gana anthu akhali kunja. Yezu azungunuka mbayang’ana Pedhru. Pedhru atsukwala kakamwe thangwi akumbuka pikhadampanga Yezu midzidzi mingasi nduli pikhali iwo mu sala mudadyera iwo Paskwa. Nyerezerani kuti Pedhru apibva tani mudadzindikira iye kuti akhonda Yezu katatu! Pedhru abuluka kunja mbalira mwakutsukwala kakamwe.—Luka 22:61, 62.

Ninji pidacitisa kuti Pedhru wakuti akhali munthu wakuwanga mwauzimu na wakukhulupirika akhonde Mbuya wace? Mu ndzidzi unoyu anthu nee akhalonga undimomwene, pontho akhacita pinthu toera Yezu aoniwe ninga phanga wakugopswa. Pedhru akhali na mwai wakutsidzikiza munthu wakusowa mulando, mbwenye iye akhonda Munthu wakuti akhali na “mafala anapasa umaso wakukhonda mala.”—Juwau 6:68.

Pidacitikira Pedhru pisatiphedza kudziwa kuti munthu wacikhulupiro cakuwanga na wakuperekeka anakwanisa kufewa mwauzimu angakhonda kukhunganyika toera kuthimbana na mayesero akukhonda kudikhira peno pakutcingwa. Pontho ndi cenjezo kuna atumiki onsene a Mulungu!







	            Pedhru na Juwau akwanisa tani kupita pansuwo wa mpanda wa nyumba ya Kayifa?



	            Mu ndzidzi ukhali Pedhru na Juwau panja, ninji pikhacitika n’nyumba?



	            Kudumbira na kupasika dzedze kudacita Pedhru kusapangizanji?



	            Pidacitikira Pedhru pisatipfundzisanji?











^ (Mat. 26:69-75) Pedhru akhadakhala pantsi kunja, nkati mwa mpanda. Penepo abwera nyabasa m’bodzi wacikazi mbalonga kuna iye: “Iwembo ukhali pabodzi na Yezu wa ku Galileya!” 70 Mbwenye Pedhru akhonda pamaso pa anthu onsene, mbalonga: “Ine nkhabe kupidziwa pinalonga iwe.” 71 Pidaenda iye cifupi na nsuwo ukulu, nkazi unango amuona mbalonga kuna anthu akhali penepo: “Mamuna uyu akhali pabodzi na Yezu wa ku Nazareti.” 72 Iye akhonda pontho, mbadumbira: “Mamuna unoyu sinandziwa tayu!” 73 Thimize pang’ono, ale akhali penepo afendedzera Pedhru, mbapanga: “Mwandimomwene ndiwe m’bodzi wawo, thangwi malongero ako asapangiza pyenepi.” 74 Penepo Pedhru atoma kupasika dzedze ekhene mbadumbira: “Ine nkhabe kundziwa munthu unoyu!” Penepo pene dzongwe yalira. 75 Pedhru akumbuka mafala adalonga Yezu kuti: “Dzongwe mbidzati kulira, iwe unadzandikhonda katatu.” Iye abuluka kunja mbalira mwakutsukwala kakamwe.



^ (Mar. 14:66-72) Pedhru akhali pantsi, nkati mwa mpanda. Penepo abwera nyabasa m’bodzi wacikazi wa nyantsembe wankulu. 67 Pidaona iye Pedhru mbakaotha moto, amuyang’ana soo mbalonga: “Iwembo ukhali pabodzi na Yezu wa ku Nazareti.” 68 Mbwenye iye akhonda, mbalonga: “Ine nkhabe kundziwa, pontho nee ndisadziwa pinalonga iwe.” Penepo Pedhru abuluka kunja mbaenda cifupi na nsuwo ukulu. 69 Kweneko nyabasa wacikazi amuona, mbatoma pontho kupanga ale akhali penepo: “Uyu ndi m’bodzi wawo.” 70 Iye akhonda pontho. Thimize pang’ono, ale akhali penepo atoma pontho kupanga Pedhru: “Mwandimomwene ndiwe m’bodzi wawo, thangwi iwe, ndiwedi wa ku Galileya.” 71 Mbwenye iye atoma kupasika dzedze ekhene mbadumbira: “Ine nkhabe kundziwa munthu unoyu analonga imwe!” 72 Penepo pene dzongwe yalira pontho kaciwiri, natenepa Pedhru akumbuka mafala adampanga Yezu kuti: “Dzongwe mbidzati kulira kawiri, iwe unadzandikhonda katatu.” Penepo Pedhru atsukwala kakamwe mbatoma kulira.



^ (Luk. 22:54-62) Penepo iwo am’manga mbaenda naye kunyumba ya nyantsembe wankulu. Mbwenye Pedhru akhaatowera nakutali. 55 Pidagasa anthu moto pakati pa thando ya nyumba mbakhala pantsi pabodzi pene, Pedhru akhalambo pakati pawo. 56 Mbwenye nyabasa m’bodzi wacikazi aona Pedhru mbakaotha moto, amuyang’ana soo mbalonga: “Mamuna uyu akhali pabodzi na iye.” 57 Mbwenye Pedhru akhonda, mbalonga: “Nkaziwe, ine nkhabe kundziwa.” 58 Thimize pang’ono munthu unango amuona, mbalonga: “Iwembo ndiwe m’bodzi wawo.” Mbwenye Pedhru atawira: “Mamunawe, sine tayu.” 59 Pidapita ndzidzi ubodzi, munthu unango atoma kulonga na cinyindiro: “Mwandimomwene mamuna uyu akhali pabodzi na iye, thangwi iye ndi wa ku Galileya!” 60 Mbwenye Pedhru atawira: “Mamunawe, ine nkhabe kupidziwa pinalonga iwe.” Penepo pene, mbadzati malisa kulonga, dzongwe yalira. 61 Penepo Mbuya azungunuka mbayang’ana Pedhru, natenepa Pedhru akumbuka mafala a Mbuya mudampanga iye kuti: “Lero, dzongwe mbidzati kulira, iwe unandikhonda katatu.” 62 Iye abuluka kunja mbalira mwakutsukwala kakamwe.



^ (Juw. 18:15-18) Simau Pedhru na nyakupfundza unango, akhatowera Yezu. Nakuti nyakupfundza unango unoyu akhadziwika na nyantsembe wankulu, aenda pabodzi na Yezu mpaka panyumba ya nyantsembe wankulu, 16 mbwenye Pedhru akhadalimira kunja kwa nsuwo. Natenepa, nyakupfundza wakuti akhadziwika na nyantsembe wankulu, aenda kalonga na nyakuonera nsuwo, akwata Pedhru mbapita naye. 17 Penepo nyabasa wankazi akhaonera pansuwo abvundza Pedhru: “Kodi iwe nee ndiwe m’bodzi wa anyakupfundza a munthu uyu?” Iye atawira: “Nkhabe, sine tayu.” 18 Nakuti kunja kukatonthola, anyabasa na anyakuonera agasa moto wa makala mbalimira n’khundu mwawo toera kuotha. Pedhru alimirambo pabodzi na iwo mbaotha moto.



^ (Juw. 18:25-27) Simau Pedhru akhali penepo mbakaotha moto. Penepo anthu ambvundza: “Kodi iwe nee ndiwe m’bodzi wa anyakupfundzace?” Iye akhonda mbalonga: “Nkhabe, sine tayu.” 26 M’bodzi wa anyabasa a nyantsembe wankulu wakuti ndi m’bale wace mamuna akhadagwandwa khutu na Pedhru, ambvundza: “Kodi ine nee ndakuona pabodzi na iye m’munda wa maluwa?” 27 Mbwenye Pedhru akhonda pontho, penepo pene dzongwe yalira.



^ ndima 1 (Juw. 18:15) Simau Pedhru na nyakupfundza unango, akhatowera Yezu. Nakuti nyakupfundza unango unoyu akhadziwika na nyantsembe wankulu, aenda pabodzi na Yezu mpaka panyumba ya nyantsembe wankulu,



^ ndima 1 (Juw. 19:35) Pontho, ule adaona pyenepi asapereka umboni, umboni wace ndi wandimomwene, iyembo asadziwa kuti pinalonga iye mphyandimomwene, toera imwembo mukhulupire.



^ ndima 1 (Juw. 21:24) Nyakupfundza unoyu ndiye anapereka umboni wa pinthu pyenepi. Iye ndiye adalemba pinthu pyenepi, pontho ife tisadziwa kuti umboni wace ndi wandimomwene.



^ ndima 3 (Mat. 26:58) Mbwenye Pedhru apitiriza kuntowera na kutali, mpaka kufika panyumba ya nyantsembe wankulu. Mudapita iye nkati, akhala cifupi na anyabasa a panyumba toera kuona pikhafuna kucitika.



^ ndima 3 (Juw. 18:17) Penepo nyabasa wankazi akhaonera pansuwo abvundza Pedhru: “Kodi iwe nee ndiwe m’bodzi wa anyakupfundza a munthu uyu?” Iye atawira: “Nkhabe, sine tayu.”



^ ndima 3 (Mat. 26:69) Pedhru akhadakhala pantsi kunja, nkati mwa mpanda. Penepo abwera nyabasa m’bodzi wacikazi mbalonga kuna iye: “Iwembo ukhali pabodzi na Yezu wa ku Galileya!”



^ ndima 3 (Mat. 26:71-73) Pidaenda iye cifupi na nsuwo ukulu, nkazi unango amuona mbalonga kuna anthu akhali penepo: “Mamuna uyu akhali pabodzi na Yezu wa ku Nazareti.” 72 Iye akhonda pontho, mbadumbira: “Mamuna unoyu sinandziwa tayu!” 73 Thimize pang’ono, ale akhali penepo afendedzera Pedhru, mbapanga: “Mwandimomwene ndiwe m’bodzi wawo, thangwi malongero ako asapangiza pyenepi.”



^ ndima 3 (Mar. 14:70) Iye akhonda pontho. Thimize pang’ono, ale akhali penepo atoma pontho kupanga Pedhru: “Mwandimomwene ndiwe m’bodzi wawo, thangwi iwe, ndiwedi wa ku Galileya.”



^ ndima 4 (Mar. 14:67, 68) Pidaona iye Pedhru mbakaotha moto, amuyang’ana soo mbalonga: “Iwembo ukhali pabodzi na Yezu wa ku Nazareti.” 68 Mbwenye iye akhonda, mbalonga: “Ine nkhabe kundziwa, pontho nee ndisadziwa pinalonga iwe.” Penepo Pedhru abuluka kunja mbaenda cifupi na nsuwo ukulu.



^ ndima 4 (Mat. 26:74) Penepo Pedhru atoma kupasika dzedze ekhene mbadumbira: “Ine nkhabe kundziwa munthu unoyu!” Penepo pene dzongwe yalira.



^ ndima 6 (Juw. 13:38) Yezu antawira: “Iwe uli dzololo toera kundifera? Ine ndinakupanga na cinyindiro consene kuti, dzongwe mbidzati kulira, iwe unandikhonda katatu.”



^ ndima 6 (Juw. 18:26, 27) M’bodzi wa anyabasa a nyantsembe wankulu wakuti ndi m’bale wace mamuna akhadagwandwa khutu na Pedhru, ambvundza: “Kodi ine nee ndakuona pabodzi na iye m’munda wa maluwa?” 27 Mbwenye Pedhru akhonda pontho, penepo pene dzongwe yalira.



^ ndima 7 (Luk. 22:61, 62) Penepo Mbuya azungunuka mbayang’ana Pedhru, natenepa Pedhru akumbuka mafala a Mbuya mudampanga iye kuti: “Lero, dzongwe mbidzati kulira, iwe unandikhonda katatu.” 62 Iye abuluka kunja mbalira mwakutsukwala kakamwe.



^ ndima 8 (Juw. 6:68) Simau Pedhru antawira: “Mbuya, tinaenda kuna ani? Imwe ndimwe ali na mafala anapasa umaso wakukhonda mala.

NSOLO 127

Yezu Atongwa Pa Thando Ikulu Yakutongera Miseru, Buluka Penepo Mbaendeswa Kwa Pilato


MATEU 27:1-11 MARKO 15:1 LUKA 22:66–23:3 JUWAU 18:28-35

	           ANTHU A PA THANDO AGUMANYIKANA NAMACIBESE TOERA KUTONGA YEZU



	           YUDA ISKARIYOTI AYESERA KUPHEKA EKHENE



	            YEZU AENDESWA KUNA PILATO TOERA AKATONGWE










Kukhadasala pang’ono toera kuca mu ndzidzi udakhonda Pedhru paulendo wacitatu kuti nkhabe dziwa Yezu. Anyakutonga pa thando akuti nee akhatowezera mitemo akhadamala kutonga Yezu mbabalalika. Mbwenye n’Cixanu namacibese iwo agumanyikana pontho toera anthu akhonde kudzindikira kuti iwo atonga nseru namasiku. Yezu aendeswa pakhali iwo.

Thando yakutongera miseru yabvundza pontho: “Tipange khala ndiwe Kristu.” Yezu atawira: “Ine ndingakupangani, imwe nee munapikhulupira. Kusiyapo pyenepi, ine ndingakucitani mibvundzo, imwe nee munanditawira.” Mbwenye Yezu aapanga mwacipapo kuti profesiya ya Dhanyele 7:13 ikhalonga pya iye. Natenepa alonga: “Kutomera cincino, Mwana wa munthu anadzakhala kunkono wamadyo wa Mulungu wamphambvu.”—Luka 22:67-69; Mateu 26:63.

Iwo apitiriza kumbvundza: “Mphapo, ndiwe Mwana wa Mulungu?” Yezu atawira: “Imwe ene ndimwe analonga kuti ndine Mwana wa Mulungu.” Pidalonga Yezu mafala anewa, iwo akhaona ninga iye akutikana Mulungu, natenepa aona kuti ali na mathangwi adidi akumupha. Iwo abvundza: “Thangwi yanji tisasaka pontho umboni unango?” (Luka 22:70, 71; Marko 14:64) Na thangwi ineyi, iwo amanga Yezu mbaenda naye kuna Ntongi Waciroma anacemerwa Ponsyo Pilato.

Panango Yuda Iskariyoti aona anthu mbaendesa Yezu kuna Pilato. Pidadzindikira iye kuti Yezu atongwa kuphiwa, Yuda atsukwala mbapasika mulando. M’mbuto mwakupangiza kwa Mulungu kuti atcunyukadi, Yuda aenda kabweza kobiri 30 za parata. Iye apanga akulu a anyantsembe: “Ndadawa thangwi yakusandukira munthu wakusowa mulando.” Mbwenye iwo nee ambvera ntsisi mbampanga: “Tinapyonji ife? Mphyako pyenepi.”—Mateu 27:4.

Natenepa Yuda ataya kobiri 30 za parata mu templo, pontho madawo ace athimizirika pikhafuna iye kupheka ekhene. Mu ndzidzi ukhamangika iye, nthawi ikhadamangira iye nkhambala yakauka mbagwa pa mwala mbatumbuka.—Mabasa 1:17, 18.

Namacibese kakamwe, Yezu aendeswa kunyumba ya Ponsyo Pilato. Mbwenye Ayuda adaenda na Yezu akhonda kupita n’nyumba, thangwi kwa iwo kupita n’nyumba ya munthu wakuti nee akhali Muyuda kukhacitisa munthu kukhala wakukhonda cena. Pyenepi mbipidaacitisa kukhala akukhonda thema kudya pa Nisane 15, ntsiku yakutoma ya Phwando ya Mikate Yakusowa Pyakutupisa yakuti ikhaoniwa ninga khundu ya Paskwa.

Pilato abuluka mbaabvundza: “Ndi cinthu cipi cakuipa cidacita munthu uyu?” Iwo atawira: “Munthu uyu mbadakhonda kucita cinthu cakuipa, ife nee mbatidampereka kuna imwe.” Panango Pilato akhanyerezera kuti iwo akunkakamiza, natenepa iye alonga: “Nkwateni toera muntonge mwakubverana na mwambo wanu.” Ntawiro wa Ayuda ukhapangiza kuti iwo akhafuna kuti Yezu aphiwe, thangwi iwo alonga: “Ife nee tisatawiriswa kupha munthu.”—Juwau 18:29-31.

Iwo mbadapha Yezu mu ndzidzi wa Paskwa anthu mbadadzudzumika kakamwe. Mbwenye mbadakwanisa kucitisa Aroma kupha Yezu mu kumpambizira kuti asandukira utongi, Ayuda anewa nee mbadakhala na mulando thangwi ndzidzi unoyu Aroma akhapha munthu anasandukira utongi.

Atsogoleri auphemberi nee apanga Pilato kuti iwo apumpha Yezu thangwi yakutikana Mulungu, mbwenye ampambizira mulando unango, mbalonga: “Ife tagumana munthu uyu [1] mbakanyengerera mbumba yathu, [2] iye asakhondesa anthu kupereka nsonkho kuna Sezari, pontho [3] asalonga kuti iye ndi Kristu mambo.”—Luka 23:2.

Ninga muimiriri Waciroma, Pilato adzudzumika pidabva iye kuti Yezu asalonga kuti iye ndi mambo. Na thangwi ineyi Pilato apita pontho n’nyumba mwace, acemera Yezu mbabvundza: “Kodi iwe ndiwe Mambo wa Ayuda?” M’mafala anango, iye akhafuna kulonga, ‘Iwe wapwaza mwambo wa utongi mbulonga kuti ndiwe mambo kusiyapo Sezari?’ Panango toera kudziwa pidabva Pilato, Yezu alonga: “Mbvundzo unoyu adaunyerezera ndimwe, peno alipo adakupangani pinthu thangwi ya ine?”—Juwau 18:33, 34.

Pilato atawira munjira yakupangiza kuti nee akhadziwa Yezu, mbwenye na cifuno cakudziwa, iye abvundza: “Kodi ine ndine Muyuda?” Iye athimiza: “Anthu a mbumba yako na akulu a anyantsembe ndiwo adakupereka kuna ine. Ninji pidacita iwe?”—Juwau 18:35.

Yezu nee akhayesera kukhonda kuti iye ndi mambo. Mwakukhonda penula, ntawiro wace wacitisa Ntongi Pilato kudzumatirwa.







MUNDA WA CIROPA

Akulu a anyantsembe nee akhadziwa kuti anacitanji na kobiri idataya Yuda mu templo. Iwo alonga: “Si pyadidi tayu kuziikha m’bokosi inakoyerwa kobiri mu templo, thangwi ndi kobiri idaperekwa toera kuphesa munthu.” Natenepa iwo aphatisira kobiri ineyi toera kugula munda wa nyakuumba toera akhale masiye a anthu akukhonda dziwika. Munda unoyu wadzadziwika na dzina yakuti “Munda wa Ciropa.”—Mateu 27:6-8.







	            Thangwi yanji anthu a pa thando agumanyikana pontho namacibese?



	            Kodi Yuda afa tani, pontho ninji pidacitwa na kobiri 30 za parata?



	            Ndi mathangwi api adapereka Ayuda kwa Pilato toera kucitisa Yezu kuphiwa?











^ (Mar. 15:1) Pikhaca kwene kunja, akulu a anyantsembe, akulu a mbumba na apfundzisi a mwambo, inde, nsoka onsene wa Thando Yakutongera Miseru wagumanyikana toera kubverana kuti anacitanji, buluka penepo amanga Yezu, aenda naye mbampereka kuna Pilato.



^ (Luk. 22:66-23:3) Pidaca kunja, nsoka wa akulu a mbumba, akulu a anyantsembe na apfundzisi a mwambo agumanyikana pabodzi pene, mbaenda na Yezu ku Thando Ikulu Yakutongera Miseru, mbalonga: 67 “Tipange khala ndiwe Kristu.” Mbwenye Yezu aatawira: “Ine ndingakupangani, imwe nee munapikhulupira. 68 Kusiyapo pyenepi, ine ndingakucitani mibvundzo, imwe nee munanditawira. 69 Mbwenye kutomera cincino, Mwana wa munthu anadzakhala kunkono wamadyo wa Mulungu wamphambvu.” 70 Natenepa iwo ambvundza: “Mphapo, ndiwe mwana wa Mulungu?” Iye aatawira: “Imwe ene ndimwe analonga kuti ndine Mwana wa Mulungu.” 71 Iwo alonga: “Thangwi yanji tisasaka pontho umboni unango? Ife tabva tekha umboni udabuluka pamulomo pace.” 
23 Natenepa, mwinji onsene wa anthu walamuka, mbuenda na Yezu kuna Pilato. 2 Penepo iwo atoma kumpambizira, mbalonga: “Ife tagumana munthu uyu mbakanyengerera mbumba yathu, iye asakhondesa anthu kupereka nsonkho kuna Sezari, pontho asalonga kuti iye ndi Kristu mambo.” 3 Natenepa Pilato ambvundza: “Kodi iwe ndiwe Mambo wa Ayuda?” Yezu antawira: “Inde, ndipyo pinalonga imwe.”



^ (Juw. 18:28-35) Namacibese kakamwe, iwo abuluka na Yezu kunyumba ya Kaifa mbaenda naye kunyumba ya ntongi Pilato. Nakuti Ayuda akhafuna kudya Paskwa, iwo nee apita n’nyumba ya Pilato, thangwi akhagopa kupswipisika. 29 Natenepa, Pilato abuluka kunja mbaabvundza: “Ndi cinthu cipi cakuipa cidacita munthu uyu?” 30 Iwo antawira: “Munthu uyu mbadakhonda kucita cinthu cakuipa, ife nee mbatidampereka kuna imwe.” 31 Natenepa Pilato aapanga: “Nkwateni toera muntonge mwakubverana na mwambo wanu.” Ayuda antawira: “Ife nee tisatawiriswa kupha munthu.” 32 Pyenepi pyacitika toera kukwanirisa mafala adalonga Yezu kuti iye mbadafa tani. 33 Natenepa, Pilato apita pontho n’nyumba yace yakutongera miseru, acemera Yezu mbambvundza: “Kodi iwe ndiwe Mambo wa Ayuda?” 34 Yezu ambvundza: “Mbvundzo unoyu adaunyerezera ndimwe, peno alipo adakupangani pinthu thangwi ya ine?” 35 Pilato atawira: “Kodi ine ndine Muyuda? Anthu a mbumba yako na akulu a anyantsembe ndiwo adakupereka kuna ine. Ninji pidacita iwe?”



^ ndima 2 (Luk. 22:67-69) “Tipange khala ndiwe Kristu.” Mbwenye Yezu aatawira: “Ine ndingakupangani, imwe nee munapikhulupira. 68 Kusiyapo pyenepi, ine ndingakucitani mibvundzo, imwe nee munanditawira. 69 Mbwenye kutomera cincino, Mwana wa munthu anadzakhala kunkono wamadyo wa Mulungu wamphambvu.”



^ ndima 2 (Mat. 26:63) Mbwenye Yezu apitiriza kumatama. Natenepa nyantsembe wankulu alonga kuna iye: “Ine ndinakudumbirisa pamaso pa Mulungu wamaso, tipange khala ndiwe Kristu Mwana wa Mulungu!”



^ ndima 3 (Luk. 22:70, 71) Natenepa iwo ambvundza: “Mphapo, ndiwe mwana wa Mulungu?” Iye aatawira: “Imwe ene ndimwe analonga kuti ndine Mwana wa Mulungu.” 71 Iwo alonga: “Thangwi yanji tisasaka pontho umboni unango? Ife tabva tekha umboni udabuluka pamulomo pace.”



^ ndima 3 (Mar. 14:64) Imwe mwabva mwekha kuxola kudacita iye. Mphapo ndi api maonero anu?”* Onsene atonga kuti iye athema kuphiwa.

Peno: “Ndi cipi cisankhulo canu?”


^ ndima 4 (Mat. 27:4) mbalonga: “Ndadawa thangwi yakusandukira munthu wakusowa mulando.” Iwo alonga: “Tinapyonji ife? Mphyako pyenepi.”



^ ndima 5 (Mab. 1:17, 18) Thangwi iye akhali ndzathu, pontho akhadasankhulwa toera kucitambo basa iyi ya utumiki. 18 (Munthu unoyu agula munda na kobiri idatambira iye thangwi yakucita cinthu cakuipa, iye agwa na nsolo, mimba yace yatumbuka, mautumbo ace mbabuluka kunja.



^ ndima 1 (Juw. 18:29-31) Natenepa, Pilato abuluka kunja mbaabvundza: “Ndi cinthu cipi cakuipa cidacita munthu uyu?” 30 Iwo antawira: “Munthu uyu mbadakhonda kucita cinthu cakuipa, ife nee mbatidampereka kuna imwe.” 31 Natenepa Pilato aapanga: “Nkwateni toera muntonge mwakubverana na mwambo wanu.” Ayuda antawira: “Ife nee tisatawiriswa kupha munthu.”



^ ndima 3 (Luk. 23:2) Penepo iwo atoma kumpambizira, mbalonga: “Ife tagumana munthu uyu mbakanyengerera mbumba yathu, iye asakhondesa anthu kupereka nsonkho kuna Sezari, pontho asalonga kuti iye ndi Kristu mambo.”



^ ndima 4 (Juw. 18:33, 34) Natenepa, Pilato apita pontho n’nyumba yace yakutongera miseru, acemera Yezu mbambvundza: “Kodi iwe ndiwe Mambo wa Ayuda?” 34 Yezu ambvundza: “Mbvundzo unoyu adaunyerezera ndimwe, peno alipo adakupangani pinthu thangwi ya ine?”



^ ndima 5 (Juw. 18:35) Pilato atawira: “Kodi ine ndine Muyuda? Anthu a mbumba yako na akulu a anyantsembe ndiwo adakupereka kuna ine. Ninji pidacita iwe?”



^ (Mat. 27:6-8) Mbwenye akulu a anyantsembe akwata kobiri za parata mbalonga: “Si pyadidi tayu kuziikha m’bokosi inakoyerwa kobiri mu templo, thangwi ndi kobiri idaperekwa toera kuphesa munthu.”* 7 Pidamala iwo kubverana, aphatisira kobiri ineyi toera kugula munda wa nyakuumba toera ukhale masiye a anthu a madziko anango. 8 Natenepa, munda unoyu usacemerwa Munda wa Ciropa mpaka lero.

Fala na Fala: “thangwi ndi kobiri ya ciropa.”








[image: Herodhi na anyankhondo ace akusingirira Yezu]




NSOLO 128

Pilato Na Herodhi Aona Kuti Yezu Nee akhali Na Mulando


MATEU 27:12-14, 18, 19 MARKO 15:2-5 LUKA 23:4-16 JUWAU 18:36-38

	           PILATO NA HERODHI ACITA MIBVUNDZO YEZU










Mwandimomwene Yezu nee abisira Pilato kuti iye ndi mambo. Mbwenye Umambo wace nee ukhafuna kupitira m’mbuto utongi Waciroma. Yezu alonga: “Umambo wanga nkhabe kucita khundu ya dziko. Umambo wanga mbudacita khundu ya dziko, atowereri anga mbadamenya nkhondo toera ine ndikhonde kuperekwa m’manja mwa Ayuda. Mbwenye undimomwene ndi wakuti Umambo wanga nee usacita khundu ya dziko.” (Juwau 18:36) Inde, Yezu ndi mambo, mbwenye Umambo wace si wa dziko ino tayu.

Kwa Pilato nee pikhadamalira penepo. Pilato abvundza: “Mphapo iwe ndiwe mambo?” Yezu aphedza Pilato kudzindikira kuti iye asaudziwa ntawiro pidalonga iye kuti: “Mukulonga mwekhene kuti ine ndine mambo. Na thangwi ineyi ine ndabalwa, pontho ndabwera pa dziko yapantsi toera ndipereke umboni wa undimomwene. Munthu onsene ali kukhundu ya undimomwene asabvesera pinalonga ine.”—Juwau 18:37.

Yezu akhadapanga kale Tomasi: “Ine ndine njira, undimomwene na umaso.” Mu ndzidzi unoyu Pilato akhadziwa kuti Yezu atumwa toera kubwera pa dziko yapantsi na cifuno cakupereka umboni wa “undimomwene” unalonga pya Umambo wace. Yezu akhali dzololo toera kukhala wakukhulupirika ngakhale kuluza umaso. Pilato abvundza: “Undimomwene ninji?” mbwenye iye nee adikhira kufokotozerwa. Iye akhaona kuti pidabva iye pyakwana toera kutonga Yezu.—Juwau 14:6; 18:38.

Pilato aenda kuna mbumba ikhadikhira kunja kwa nyumba yace. Pisaoneka kuti Yezu akhali penepo pidapanga Pilato akulu a anyantsembe na mwinji wa anthu kuti: “Nkhabe mulando unaona ine toera kukonesa nawo munthu uyu.” Mwinji wa anthu waipirwa na pidalonga Pilato, iwo apitiriza kulonga: “Pinapfundzisa iye anthu mu Yudeya onsene, kutomera ku Galileya mpaka kuno, pisacitisa anthu kukhonda bvera utongi.”—Luka 23:4, 5.

Pilato adzumatirwa kakamwe na kukhonda cinja kwa Ayuda. Pikhakhuwa akulu a anyantsembe na anango, Pilato abvundza Yezu: “Nee ukubva pinthu pizinji pinalonga iwo thangwi ya iwe?” (Mateu 27:13) Yezu nee atawira. Kukhurudzika kwace mu ndzidzi onsene ukhapambizirwa iye kwadzumatirisa kakamwe Pilato.

Ayuda alonga kuti Yezu ‘atoma na Galileya.’ Na mphangwa zenezi, Pilato adzindikira kuti mwandimomwene Yezu ndi wa ku Galileya. Pyenepi pyacitisa Pilato kusaka njira toera akhonde kutonga Yezu. Herodhi Antipa (mwana wa Herodhi Wankulu) ntongi wa ku Galileya, akhali ku Yerusalemu thangwi ya Paskwa. Natenepa Pilato aendesa Yezu kuna Herodhi. Ndi Herodhi Antipa adagwandisa nsolo wa Juwau M’batizi. Mukupita kwa ndzidzi, pidabva iye kuti Yezu akhacita pirengo, Herodhi akhanyerezera kuti panango Juwau alamuswa muli akufa.—Luka 9:7-9.

Herodhi akhafuna kakamwe kuona Yezu. Iye nee akhafuna kuphedza Yezu peno kudziwa khala pyonsene pikhapambizirwa iye pikhali pyandimomwene. Basi ene Herodhi akhafuna kuona Yezu, pontho ‘kumuona mbakacita cirengo.’ (Luka 23:8) Mbwenye Yezu nee acita pikhafuna Herodhi, pontho nee atawira mibvundzo ikhancita iye. Mwakuipirwa na pyenepi, Herodhi na anyankhondo ace “ampwaza” Yezu. (Luka 23:11) Iwo am’bvazika nguwo zakuyetimira mbansingirira. Buluka penepo Herodhi am’bweza Yezu kuna Pilato. Herodhi na Pilato akhali anyamalwa, mbwenye kubulukira ndzidzi unoyu, iwo adzakhala axamwali.

Pidafika Yezu, Pilato acemeresa akulu a anyantsembe, atongi Aciyuda na mwinji wa anthu mbaapanga: “Ine ndambvundza pamaso panu, mbwenye nee ndagumana mulando toera kunkonesa mwakubverana na pinampambizira imwe. Kusiyapo pyenepi, Herodhi nee agumanambo mulando muna iye, natenepa am’bweza kuna ife. Onani, nkhabepo cinthu cidacita iye toera kuphiwa. Natenepa, ine ndinankwapulisa, ndingamala ndinansiya aende pyace.”—Luka 23:14-16.

Pilato akhafuna kakamwe kusudzula Yezu pidadzindikira iye kuti anyantsembe ampereka kuna iye thangwi ya bibvu. Mbwenye pakhali na thangwi inango ikhacitisa Pilato kufuna kusudzula Yezu. Pikhali iye pa mpando wace wakutongera miseru, nkazace antumizira mphangwa zakuti: “Leka kucita cinthu kuna mamuna unoyu wakulungama, thangwi ndanentseka kakamwe lero mu ndoto [idamulotesa Mulungu] thangwi ya iye.”—Mateu 27:19.

Pilato akhafunika kusudzula mamuna unoyu wakusowa mulando. Kodi iye akwanisa kucita pyenepi?







	            Kodi Yezu afokotoza tani “undimomwene” thangwi ya Umambo wace?



	            Kodi Pilato adzindikiranji thangwi ya Yezu? Ninji pidalonga mwinji wa anthu, pontho Pilato acitanji?



	            Thangwi yanji Herodhi Antipa akhafuna kakamwe kuona Yezu, pontho iye acitanji naye?



	            Thangwi yanji Pilato akhafuna kusudzula Yezu?











^ (Mat. 27:12-14) Mbwenye pikhapambizirwa iye na akulu a anyantsembe na akulu a mbumba, Yezu nee alonga cinthu. 13 Pilato ambvundza: “Nee ukubva pinthu pizinji pinalonga iwo thangwi ya iwe?” 14 Mbwenye iye nee antawira, nee fala ibodzi idalonga iye, natenepa Pilato adzumatirwa kakamwe.



^ (Mat. 27:18, 19) Thangwi Pilato akhadziwa kuti iwo apereka Yezu kuna iye thangwi ya bibvu. 19 Kusiyapo pyenepi, pikhali Pilato pa mpando wakutongera miseru, nkazace atumiza mphangwa kuna iye, mbalonga: “Leka kucita cinthu kuna mamuna unoyu wakulungama, thangwi ndanentseka kakamwe lero mu ndoto thangwi ya iye.”



^ (Mar. 15:2-5) Natenepa Pilato ambvundza: “Kodi iwe ndiwe Mambo wa Ayuda?” Yezu antawira: “Inde, ndipyo pidalonga imwe.” 3 Mbwenye akulu a anyantsembe akhampambizira pinthu pizinji. 4 Pilato atoma pontho kumbvundza, mbalonga: “Kodi iwe nkhabe kutawira cinthu? Nee ukubva pinthu pizinji pinakupambizira iwo?” 5 Mbwenye Yezu nee aperekabve ntawiro unango, natenepa Pilato adzumatirwa kakamwe.



^ (Juw. 18:36-38) Yezu atawira: “Umambo wanga nkhabe kucita khundu ya dziko. Umambo wanga mbudacita khundu ya dziko, atowereri anga mbadamenya nkhondo toera ine ndikhonde kuperekwa m’manja mwa Ayuda. Mbwenye undimomwene ndi wakuti Umambo wanga nee usacita khundu ya dziko.” 37 Penepo Pilato ambvundza: “Mphapo iwe ndiwe mambo?” Yezu atawira: “Mukulonga mwekhene kuti ine ndine mambo. Na thangwi ineyi ine ndabalwa, pontho ndabwera pa dziko yapantsi toera ndipereke umboni wa undimomwene. Munthu onsene ali kukhundu ya undimomwene asabvesera pinalonga ine.” 38 Pilato ambvundza: “Undimomwene ninji?” Pidamala iye kulonga pyenepi, aenda pontho kunja kuna Ayuda mbaapanga: “Nee ndisaona cinthu cakuipa cidacita iye.



^ ndima 1 (Juw. 18:36) Yezu atawira: “Umambo wanga nkhabe kucita khundu ya dziko. Umambo wanga mbudacita khundu ya dziko, atowereri anga mbadamenya nkhondo toera ine ndikhonde kuperekwa m’manja mwa Ayuda. Mbwenye undimomwene ndi wakuti Umambo wanga nee usacita khundu ya dziko.”



^ ndima 2 (Juw. 18:37) Penepo Pilato ambvundza: “Mphapo iwe ndiwe mambo?” Yezu atawira: “Mukulonga mwekhene kuti ine ndine mambo. Na thangwi ineyi ine ndabalwa, pontho ndabwera pa dziko yapantsi toera ndipereke umboni wa undimomwene. Munthu onsene ali kukhundu ya undimomwene asabvesera pinalonga ine.”



^ ndima 3 (Juw. 14:6) Yezu antawira: “Ine ndine njira, undimomwene na umaso. Nkhabe munthu anaenda kuna Baba mbakhonda kupita na pana ine.



^ ndima 3 (Juw. 18:38) Pilato ambvundza: “Undimomwene ninji?” Pidamala iye kulonga pyenepi, aenda pontho kunja kuna Ayuda mbaapanga: “Nee ndisaona cinthu cakuipa cidacita iye.



^ ndima 4 (Luk. 23:4, 5) Penepo Pilato apanga akulu a anyantsembe na mwinji wa anthu: “Nkhabe mulando unaona ine toera kukonesa nawo munthu uyu.” 5 Mbwenye iwo apitiriza kulonga, mbati: “Pinapfundzisa iye anthu mu Yudeya onsene, kutomera ku Galileya mpaka kuno, pisacitisa anthu kukhonda bvera utongi.”



^ ndima 5 (Mat. 27:13) Pilato ambvundza: “Nee ukubva pinthu pizinji pinalonga iwo thangwi ya iwe?”



^ ndima 6 (Luk. 9:7-9) Ntongi* Herodhi* abva pinthu pyonsene pikhacitika, natenepa iye adzudzumika kakamwe thangwi anango akhalonga kuti Juwau alamuswa muli akufa, 8 mbwenye anango akhalonga kuti Eliya abwera pontho, anangombo akhalonga kuti m’bodzi wa aprofeta akale alamuka muli akufa. 9 Herodhi alonga: “Juwau ndan’gwandisa nsolo. Mphapo, mbani unoyu anabva ine mbakacita pinthu pyenepi?” Natenepa, Herodhi akhafuna kakamwe kuonana naye.

Fala na Fala: “tetrarka.”
Unoyu ndi Herodhi Antipa. Onani Mabvekero a Mafala Anango.


^ ndima 7 (Luk. 23:8) Herodhi akomerwa kakamwe pidaona iye Yezu. Kutomera kale kakamwe Herodhi akhafuna kuona Yezu, thangwi iye akhabva pinthu pizinji pikhacita Yezu, natenepa akhadikhira kuona Yezu mbakacita cirengo.



^ ndima 7 (Luk. 23:11) Penepo Herodhi pabodzi na anyankhondo ace ampwaza, mbansingirira mu kumbvazika nguwo zakuyetimira, buluka penepo am’bweza kuna Pilato.



^ ndima 8 (Luk. 23:14-16) mbaapanga: “Imwe mwabweresa munthu uyu kuna ine ninga m’bodzi wa anthu ananyengerera mbumba toera kusandukira utongi. Onani, ine ndambvundza pamaso panu, mbwenye nee ndagumana mulando toera kunkonesa mwakubverana na pinampambizira imwe. 15 Kusiyapo pyenepi, Herodhi nee agumanambo mulando muna iye, natenepa am’bweza kuna ife. Onani, nkhabepo cinthu cidacita iye toera kuphiwa. 16 Natenepa, ine ndinankwapulisa, ndingamala ndinansiya aende pyace.”



^ ndima 1 (Mat. 27:19) Kusiyapo pyenepi, pikhali Pilato pa mpando wakutongera miseru, nkazace atumiza mphangwa kuna iye, mbalonga: “Leka kucita cinthu kuna mamuna unoyu wakulungama, thangwi ndanentseka kakamwe lero mu ndoto thangwi ya iye.”









[image: Yezu, abvala nthimba ya minga na nguwo yakuthundwira mbaendeswa pana Pilato]




NSOLO 129

Pilato Alonga: “Onani! Mamuna Ule Ndi Uyu!”


MATEU 27:15-17, 20-30 MARKO 15:6-19 LUKA 23:18-25 JUWAU 18:39–19:5

	           PILATO AYESERA KUSUDZULA YEZU



	           AYUDA APHEMBA TOERA BHARABHA ASUDZULWE



	            YEZU ASINGIRIRWA NA ATSALAKANWA MWAKUIPA










Pilato apanga anthu ale akhafuna kuti Yezu aphiwe: “Ine . . . nee ndagumana mulando toera kunkonesa mwakubverana na pinampambizira imwe. Kusiyapo pyenepi, Herodhi nee agumanambo mulando muna iye.” (Luka 23:14, 15) Nakuti Pilato akhafuna kusudzula Yezu, iye ayesera kuphatisira maonero anango, mbalonga kuna anthu: ‘Mwakubverana na mwambo wanu, ine ndisafunika kukubulusirani munthu m’bodzi n’kaidi mu ndzidzi wa Paskwa. Mphapo musafuna kuti ndikubulusireni Mambo wa Ayuda?’—Juwau 18:39.

Pilato akhadziwa mamuna unango akhacemerwa Bharabha wakuti akhali n’kaidi thangwi ya umbava, uphanga na kusandukira utongi. Natenepa Pilato aabvundza: “Musafuna ndibuluse ani, Bharabha peno Yezu anacemerwa Kristu?” Mukutsogolerwa na akulu a anyantsembe, anthu aphemba toera Bharabha asudzulwe, tayu Yezu. Pilato abvundza pontho: “Mwa awiri, musafuna ndibuluse ani?” Iwo akhuwa: “Bharabha”!—Mateu 27:17, 21.

Mwakutsukwala, Pilato aabvundza: “Mphapo, ndisafunika kucitanji na Yezu anacemerwa Kristu?” Anthu akhuwa: “Mbamanikwe pamuti!” (Mateu 27:22) Pyakutsukwalisa ndi pyakuti anthu akhafuna kuti munthu wakusowa mulando aphiwe. Na thangwi ineyi Pilato abvundza: “Thangwi yanji? Ndi cinthu cipi cakuipa cidacita munthu uyu? Nee ndaona cinthu cidacita iye toera atheme kuphiwa; natenepa ndinankwapulisa, ndingamala ndinansiya aende pyace.”—Luka 23:22.

Ngakhale Pilato acita pyonsene toera kusudzula Yezu, mwinji onsene wakuipirwa wakhuwa: “Mbamanikwe pamuti!” (Mateu 27:23) Atsogoleri auphemberi acitisa anthu toera akhale na cifuno cakuti Yezu aphiwe. Iye nee akhali mbava, phanga, peno nyakusandukira utongi. Mbwenye iwo akhafuna kuti munthu unoyu wakusowa mulando adatambirwa mu Yerusalemu ninga Mambo mu ntsiku zixanu nduli, aphiwe. Khala anyakupfundza a Yezu akhali penepo, iwo nee alonga cinthu thangwi nee akhafuna kuti anthu aadzindikire.

Pilato adzindikira kuti pikhanyerezera iye pya kusudzula Yezu nee pinakwanisika. Na thangwi ineyi, iye aphemba madzi mbasamba manja pamaso pa mwinji wa anthu. Buluka penepo iye alonga: “Ine nkhabe mulando wa kufa kwa munthu uyu. Mphyanu pyenepi.” Ngakhale tenepo mwinji nee wacinja manyerezero awo. M’mbuto mwace iwo alonga: “Ciropa cace mbacigwere ife na anathu.”—Mateu 27:24, 25.

Toera kukomeresa anthu, Pilato acita pinthu pikhafuna mwinji, maseze akhadziwa kuti ndi pyakuipa. Natenepa Pilato asudzula Bharabha, mbatonga kuti Yezu adulwe nguwo zace, buluka penepo akwapulwe.

Pidamala iwo kum’menya, anyankhondo akwata Yezu mbapita naye n’nyumba ya Pilato. Nsoka unoyu wa anyankhondo wagumanyikana mbupitiriza kuthabusa Yezu. Iwo aluka nthimba ya minga mbaiyikha munsolo mwace. Pontho anyankhondo anewa aikha ntete mu djanja yamadyo ya Yezu na kumbvazika nguwo yakufuira kakamwe ninga ikhabvaliwa na anthu a cidzo. Buluka penepo alonga mwakunsingirira: “Muli tani imwe, Mambo wa Ayuda!” (Mateu 27:28, 29) Kusiyapo pyenepi, iwo aphulira Yezu mata, pontho akham’menya kunkhope. Akwata ntete ukhali na iye mbam’menya nayo munsolo, pyenepi pyancitisa kuti abve kupha kakamwe thangwi ya “nthimba” ya minga ikhali munsolo mwace.

Pilato adzumatirwa kakamwe pidaona iye kuti Yezu, maseze akhatsalakanwa mwakuipa iye akhali wakukhurudzika mbalonga: “Onani! Ine ndinam’bulusa kunja toera imwe mudziwe kuti nee ndisaona cinthu cidadawisa iye.” Kodi Pilato akhanyerezera anthu anacinja manyerezero awo angaona Yezu na ciropa m’manungo mwace? Pikhali Yezu dzololo pamaso pa mwinji unoyu wakusowa ntsisi, Pilato alonga: “Onani! Mamuna ule ndi uyu!”—Juwau 19:4, 5.

Maseze amenywa na kuphekeswa, Yezu apitiriza kukhala wakukhurudzika. Panango Pilato adzindikira pyenepi, ndi thangwi yace mafalace akhapangiza ntsisi na cilemedzo.







KUKWAPULA




[image: Ntcamu toera kukwapula nawo]



Mu revista yakuti The Journal of the American Medical Association, Dotoro William D. Edwards afokotoza kuti Aroma akhakwapula tani anthu.

Iye alonga: “Iwo akhaphatisira phindi ya muti (flagrum or flagellum) yakuti akhaimangirira nkhambala zingasi za nthembe zakuti kunkhomo kwace akhaikhako pimabhola pya utale peno maphindi a magogodo akusongoka a mabira. . . . Anyankhondo Aciroma angakwapula munthu kunsana na mphambvu yonsene, pimabhola pya utale pikhacitisa munthu unoyu kubva kupha kakamwe, pontho nkhambala za nthembe na magogodo a mabira akhacitisa pironda pikulu m’manungo. Natenepa angapitiriza kumenywa, manungo a munthu anamenywa akhacekeka pikulu pyene mpaka kuphata uzingu mbipincitisa kuluza ciropa cizinji.”





	            Kodi Pilato acitanji toera kusudzula Yezu, pontho ayesera tani kucalira mulando?



	            Kodi Aroma akhakwapula tani anthu?



	            Pidamala Yezu kukwapulwa, kodi iye atsalakanwa tani pontho munjira yakuipa?











^ (Mat. 27:15-17) M’maphwando onsene a Paskwa, ukhali nsambo wa Pilato kubulusa munthu m’bodzi nkaidi, ule akhasankhulwa na mbumba. 16 Pa ndzidzi unoyu, iwo akhali na mamuna m’bodzi nkaidi akhacemerwa Bharabha, phanga wakudziwika kakamwe. 17 Natenepa, pidagumanyikana iwo, Pilato aabvundza: “Musafuna ndikubulusireni ani, Bharabha peno Yezu anacemerwa Kristu?”



^ (Luk. 23:18-25) Mbwenye mwinji onsene wa anthu wakhuwa: “Munthu unoyu mbaphiwe,* mbwenye mutisudzulire Bharabha!” 19 (Mamuna unoyu akhadafungirwa nkaidi thangwi akhadaphedzera anthu pakusandukira utongi, pontho akhadapha munthu.) 20 Pilato alonga pontho na iwo, thangwi iye akhafuna kusudzula Yezu. 21 Mbwenye iwo atoma kukhuwa, mbati: “Mbamanikwe pamuti! Mbamanikwe pamuti!”* 22 Iye aapanga pontho kacitatu: “Thangwi yanji? Ndi cinthu cipi cakuipa cidacita munthu uyu? Nee ndaona cinthu cidacita iye toera atheme kuphiwa; natenepa ndinankwapulisa, ndingamala ndinansiya aende pyace.” 23 Mbwenye iwo apitiriza kukhuwa kakamwe, mbaphemba toera Yezu aphiwe,* iwo akakhuwa mwamphambvu mpaka Pilato kuatawirisa. 24 Natenepa, Pilato atonga kuti picitwe pidaphemba iwo. 25 Iye asudzula munthu akhaphemba iwo, wakuti akhadafungirwa nkaidi thangwi yakuphedzera anthu pakusandukira utongi, pontho akhadapha munthu, mbwenye apereka Yezu m’manja mwawo toera ancite pikhafuna iwo.

Fala na Fala: “m’buluseni pano unoyo.”
Peno: “Mbaphiwe pamuti.”
Peno: “aphiwe pamuti.”


^ (Juw. 18:39-19:5) Kusiyapo pyenepi, mwakubverana na mwambo wanu, ine ndisafunika kukubulusirani munthu nkaidi pa Paskwa. Mphapo musafuna kuti ndikubulusireni Mambo wa Ayuda?” 40 Iwo akhuwa pontho: “Lekani kubulusa munthu unoyu. Bulusani Bharabha!” Bharabha akhali phanga. 
19 Penepo Pilato akwata Yezu, mbankwapulisa. 2 Anyankhondo aluka nthimba ya minga, aiikha munsolo mwace, mbambvazika nguwo yakufuirira, 3 iwo akhafika dhuzi na iye, mbampanga: “Muli tani imwe, Mambo wa Ayuda!” Pontho iwo akham’menya mbama. 4 Pilato abuluka pontho panja, mbapanga mwinji wa anthu: “Onani! Ine ndinam’bulusa kunja toera imwe mudziwe kuti nee ndisaona cinthu cidadawisa iye.” 5 Natenepa, Yezu abuluka kunja, iye akhadabvala nthimba ya minga na nguwo yakufuirira. Penepo Pilato apanga anthu: “Onani! Mamuna ule ndi uyu!”



^ ndima 1 (Luk. 23:14, 15) mbaapanga: “Imwe mwabweresa munthu uyu kuna ine ninga m’bodzi wa anthu ananyengerera mbumba toera kusandukira utongi. Onani, ine ndambvundza pamaso panu, mbwenye nee ndagumana mulando toera kunkonesa mwakubverana na pinampambizira imwe. 15 Kusiyapo pyenepi, Herodhi nee agumanambo mulando muna iye, natenepa am’bweza kuna ife. Onani, nkhabepo cinthu cidacita iye toera kuphiwa.



^ ndima 1 (Juw. 18:39) Kusiyapo pyenepi, mwakubverana na mwambo wanu, ine ndisafunika kukubulusirani munthu nkaidi pa Paskwa. Mphapo musafuna kuti ndikubulusireni Mambo wa Ayuda?”



^ ndima 2 (Mat. 27:17) Natenepa, pidagumanyikana iwo, Pilato aabvundza: “Musafuna ndikubulusireni ani, Bharabha peno Yezu anacemerwa Kristu?”



^ ndima 2 (Mat. 27:21) Pilato aabvundza pontho: “Mwa awiri, musafuna ndibuluse ani?” Iwo atawira: “Bharabha.”



^ ndima 3 (Mat. 27:22) Pilato alonga: “Mphapo ndisafunika kucitanji kuna Yezu anacemerwa Kristu?” Onsene atawira: “Mbamanikwe pamuti!”*

Peno: “Mbaphiwe pamuti.”


^ ndima 3 (Luk. 23:22) Iye aapanga pontho kacitatu: “Thangwi yanji? Ndi cinthu cipi cakuipa cidacita munthu uyu? Nee ndaona cinthu cidacita iye toera atheme kuphiwa; natenepa ndinankwapulisa, ndingamala ndinansiya aende pyace.”



^ ndima 4 (Mat. 27:23) Iye alonga: “Thangwi yanji? Ndi cinthu cipi cakuipa cidacita iye?” Mbwenye iwo apitiriza kukhuwa kakamwe: “Mbamanikwe pamuti!”



^ ndima 5 (Mat. 27:24, 25) Na kuona kuti kuwangisira kwace nee kwaphedza, mbwenye anthu akhacita uviyaviya, Pilato akwata madzi mbasamba manjace pamaso pa mwinji wa anthu, mbalonga: “Ine nkhabe mulando wa kufa kwa munthu uyu. Mphyanu pyenepi.” 25 Natenepa, anthu onsene atawira mbalonga: “Ciropa cace mbacigwere ife na anathu.”



^ ndima 7 (Mat. 27:28, 29) Penepo iwo an’dulisa nguwo zace, mbambvazika nguwo yakufuira kakamwe, 29 iwo aluka nthimba ya minga mbaiikha munsolo mwace, pontho aikha ndodo mu djanja yace yamadyo. Iwo agodama patsogolo pace, ansingirira mbalonga: “Muli tani imwe, Mambo wa Ayuda!”



^ ndima 1 (Juw. 19:4, 5) Pilato abuluka pontho panja, mbapanga mwinji wa anthu: “Onani! Ine ndinam’bulusa kunja toera imwe mudziwe kuti nee ndisaona cinthu cidadawisa iye.” 5 Natenepa, Yezu abuluka kunja, iye akhadabvala nthimba ya minga na nguwo yakufuirira. Penepo Pilato apanga anthu: “Onani! Mamuna ule ndi uyu!”









[image: Yezu akunentseka toera kuthukula muti wakulemera wakusikimizira, pontho anyankhondo akupanga Simau wa ku Sirene toera kuuthukula]




NSOLO 130

Yezu Aperekwa Toera Kuphiwa


MATEU 27:31, 32 MARKO 15:20, 21 LUKA 23:24-31 JUWAU 19:6-17

	           PILATO AYESERA KUSUDZULA YEZU



	           YEZU ATONGWA, PONTHO AKWATWA TOERA KUENDA KAPHIWA










Maseze Yezu asingirirwa na kutsalakanwa mwakuipa, kuyesera kwa Pilato toera kunsudzula nee kwakwanisika thangwi ya akulu a anyantsembe. Iwo akhacita pyonsene toera Yezu aphiwe. Natenepa, iwo akhuwa: “Mbamanikwe pamuti! Mbamanikwe pamuti!” Pilato atawira: “Nkwateni imwe muende kamuphe, thangwi ine nee ndisaona cinthu cidadawisa iye.”—Juwau 19:6.

Ayuda nee akwanisa kucitisa Pilato kunyerezera kuti Yezu acita cinthu cakuipa kuna utongi pontho athema kuphiwa. Mphapo ndiye tani nseru wauphemberi? Iwo ampambizira mukuphatisira mafala adaphatisira iwo mu Thando Ikulu Yakutongera Miseru toera kuphata Yezu. Iwo alonga: “Ife tiri na mwambo, pontho mwakubverana na mwambo unoyu, iye asatongwa kuphiwa, thangwi alonga ekhene kuti iye ndi mwana wa Mulungu.” (Juwau 19:7) Kwa Pilato kupambizirwa kweneku kukhali kupswa.

Iye aenda kunyumba kwace mbasaka njira toera kusudzula munthu unoyu wakuti akhathabuka kakamwe, pontho nkazi wa Pilato akhali na ndoto inalonga pya iye. (Mateu 27:19) Kodi Ayuda apambiziranji Yezu thangwi yakukhala kwace “Mwana wa Mulungu”? Pilato akhadziwa kuti Yezu ndi wa Galileya. (Luka 23:5-7) Natenepa, iye abvundza Yezu: “Iwe wabuluka kupi?” (Juwau 19:9) Panango Pilato akhafuna kudziwa khala Yezu akhali maso kale mbadzati kubwera pa dziko yapantsi, peno kuti abuluka kudzulu.

Pilato abva Yezu mbalonga kuti iye ndi Mambo wa Umambo wakuti nkhabe cita khundu ya dziko ino. Nakuti nee akhafuna kulonga pinango, Yezu amatama pyace. Pyenepi pyacitisa Pilato kukhala wakudzikuza mbaipirwa. Thangwi yakukhonda kwa Yezu kutawira, Pilato abvundza Yezu: “Kodi iwe nkhabe funa kunditawira? Nee usadziwa kuti ine ndiri na mphambvu toera kukusudzula, pontho ndiri na mphambvu toera kukuphesa?”—Juwau 19:10.

Yezu alonga: “Mbamudakhonda kuzipaswa na Mulungu, imwe nee mbamudakhala na mphambvu yakundicita cinthu. Na thangwi ineyi, ule adandipereka kuna imwe, ndiye ali na madawo makulu kakamwe.” (Juwau 19:11) Panango Yezu nee akhacita kuthonya munthu adacita pyenepi. Mbuto mwace, iye akhafuna kulonga kuti Kayifa, atsogoleri ace na Yuda Iskariyoti ndiwo ali na mulando ukulu kupiringana Pilato.

Pilato ayesera pontho kusudzula Yezu thangwi yakudzumatirwa na makhaliro ace na mafalace. Pontho iye akhagopa kuti panango Yezu abulukira kudzulu. Mbwenye Ayuda alonga pontho cinthu cinango cakuti panango cadzudzumisa Pilato. Iwo anthusa: ‘Imwe mungasudzula munthu uyu, nee ndimwe xamwali wa Sezari. Munthu onsene analongeka ekhene kuti ndi mambo, ndi nyamalwa wa Sezari.’—Juwau 19:12.

Ntongi akwata pontho Yezu mbaenda naye kunja, akhala pa mpando wace wakutongera miseru mbapanga anthu: “Onani! Uyu ndi mambo wanu!” Mbwenye Ayuda nee acinja manyerezero awo, iwo akhuwa: “Mupheni! Mupheni! Mbamanikwe pamuti!” Pilato aabvundza: “Ndisafunika kupha mambo wanu?” Kutomera kale, Ayuda akhaida utongi Waciroma. Mbwenye paulendo unoyu, akulu anyantsembe alonga: “Ife nkhabe mambo unango, mambo wathu ndi Sezari basi.”—Juwau 19:14, 15.

Thangwi yakugopa, Pilato acita pikhafuna Ayuda mbapereka Yezu kuti aphiwe. Anyankhondo adulisa Yezu nguwo yakufwira mbambvazika pontho nguwo zace zakunja. Pikhaendeswa iye toera kuphiwa, Yezu akakamizwa toera kuthukula muti wace wakusikimizira.

Akhali masikati a Cixanu a Nisane 14. Yezu akhadzati gona kutomera n’Cinai namacibese pikhathabuswa iye kakamwe. Iye akhawangisira toera akwanise kuthukula muti wakulemera, mbwenye akhadaneta. Ndi thangwi yace anyankhondo apanga mamuna unango akhapita na penepo wakucemerwa Simau wa ku Sirene ku Afrika toera kuthukula muti mpaka mbuto ikhafuna kuphiwa Yezu. Anthu azinji akhatowera Yezu, anango akhamenya paditi mwakutsukwala thangwi ya pikhacitika.

Yezu apanga akazi akhalira: ‘Ana akazi a ku Yerusalemu, lekani kulira thangwi ya ine. Lirani thangwi ya imwe ene na ananu; thangwi zinadzafika ntsiku zakuti anthu anadzalonga: ‘Anyakutsandzaya ndi akazi adasowa ana, akazi adakhonda kubala ana na ale adakhonda kuyamwisa!’ Natenepa iwo anadzapanga mapiri makulu: ‘Tigwereni!’ pontho anadzapanga mapiri mang’ono: ‘Tiphimbireni!’ Khala iwo akucita pyenepi muti mbuciri uwisi, ndiye tani ungauma?’—Luka 23:28-31.

Yezu akhalonga dzindza ya Ayuda. Iyo yakhala ninga muti wakuti uciri “uwisi” mbwenye ukuuma pang’ono-pang’ono thangwi Yezu aciri penepo, pontho Ayuda anango apangiza cikhulupiro kwa iye. Ayuda anewa angabuluswa mu dzindza ineyi, anafuna kusala anakhala ninga muti wakuuma. Anthu anadzalira kakamwe Mulungu angaphatisira anyankhondo Aciroma toera kufudza dzindza ineyi.







	            Yezu apambizirwa nseru upi na atsogoleri auphemberi?



	            Thangwi yanji Pilato agopa?



	            Kodi akulu a anyantsembe akwanisa tani kucitisa Pilato kupha Yezu?



	            Kodi Yezu akhafuna kulonganji na muti wakuti uciri “uwisi” buluka penepo mbudzauma?











^ (Mat. 27:31, 32) Pakumalisa, pidamala iwo kunsingirira, an’dulisa nguwo yakufuira, mbambvazika nguwo zace. Buluka penepo aenda kan’khomera pamuti. 32 Pikhaenda iwo, agumana mamuna m’bodzi wa ku Sirene anacemerwa Simau. Iwo akakamiza mamuna unoyu toera kuthukula muti ukhafuna iwo kukhomera Yezu.



^ (Mar. 15:20, 21) Pakumalisa, pidamala iwo kunsingirira an’dulisa nguwo yakufuirira, mbambvazika nguwo zace. Buluka penepo aenda naye kunja toera kun’khomera pamuti. 21 Pontho mamuna unango anacemerwa Simau wa ku Sirene baba wa Alexandre na Rufo akhapita na njira buluka kumunda, iwo ankakamiza toera kuthukula muti ukhafuna iwo kukhomera Yezu.



^ (Luk. 23:24-31) Natenepa, Pilato atonga kuti picitwe pidaphemba iwo. 25 Iye asudzula munthu akhaphemba iwo, wakuti akhadafungirwa nkaidi thangwi yakuphedzera anthu pakusandukira utongi, pontho akhadapha munthu, mbwenye apereka Yezu m’manja mwawo toera ancite pikhafuna iwo. 26 Pikhaenda iwo na iye, iwo aphata mamuna m’bodzi wa ku Sirene anacemerwa Simau, wakuti akhabuluka kumunda. Iwo aikha muti wakusikimizira* paphewa pace toera authukule nduli mwa Yezu. 27 Mwinji ukulu wa anthu ukhantowera, kuphatanizambo akazi akuti akhamenya paditi* pawo mwakutsukwala, mbalira thangwi ya iye. 28 Yezu azungunuka kuna akazi mbaapanga: “Imwe ana acikazi a ku Yerusalemu, lekani kulira thangwi ya ine. Lirani thangwi ya imwe ene na ananu; 29 thangwi zinadzafika ntsiku zakuti anthu anadzalonga: ‘Anyakutsandzaya ndi akazi adasowa ana, akazi adakhonda kubala ana na ale adakhonda kuyamwisa!’ 30 Natenepa iwo anadzapanga mapiri makulu: ‘Tigwereni pyathu!’ pontho anadzapanga mapiri mang’ono: ‘Tiphimbireni!’ 31 Khala iwo akucita pyenepi muti mbuciri uwisi, ndiye tani ungauma?”

Onani Mabvekero a Mafala Anango.
Peno: “pa nthimandzi.”


^ ndima 1 (Juw. 19:6) Mbwenye pidamuona akulu a anyantsembe na anyakuonera, akhuwa: “Mbamanikwe pamuti! Mbamanikwe pamuti!”* Pilato aapanga: “Nkwateni imwe muende kamuphe, thangwi ine nee ndisaona cinthu cidadawisa iye.”

Peno: “Mbaphiwe pamuti! Mbaphiwe pamuti!”


^ ndima 2 (Juw. 19:7) Ayuda antawira: “Ife tiri na mwambo, pontho mwakubverana na mwambo unoyu, iye asatongwa kuphiwa, thangwi alonga ekhene kuti iye ndi mwana wa Mulungu.”



^ ndima 3 (Mat. 27:19) Kusiyapo pyenepi, pikhali Pilato pa mpando wakutongera miseru, nkazace atumiza mphangwa kuna iye, mbalonga: “Leka kucita cinthu kuna mamuna unoyu wakulungama, thangwi ndanentseka kakamwe lero mu ndoto thangwi ya iye.”



^ ndima 3 (Luk. 23:5-7) Mbwenye iwo apitiriza kulonga, mbati: “Pinapfundzisa iye anthu mu Yudeya onsene, kutomera ku Galileya mpaka kuno, pisacitisa anthu kukhonda bvera utongi.” 6 Pidabva iye pyenepi Pilato asaka kudziwa khala Yezu ndi wa ku Galileya. 7 Pidadzindikira iye kuti Yezu abuluka mucisa cinatongwa na Herodhi, iye antumiza kuna Herodhi, wakuti mu ntsiku zenezi akhali mu Yerusalemu.



^ ndima 3 (Juw. 19:9) iye apita pontho n’nyumba yace yakutongera miseru, mbabvundza Yezu: “Iwe wabuluka kupi?” Mbwenye Yezu nee antawira.



^ ndima 4 (Juw. 19:10) Natenepa Pilato ambvundza: “Kodi iwe nkhabe funa kunditawira? Nee usadziwa kuti ine ndiri na mphambvu toera kukusudzula, pontho ndiri na mphambvu toera kukuphesa?”*

Peno: “kukuphesa pamuti.”


^ ndima 5 (Juw. 19:11) Yezu antawira: “Mbamudakhonda kuzipaswa na Mulungu, imwe nee mbamudakhala na mphambvu yakundicita cinthu. Na thangwi ineyi, ule adandipereka kuna imwe, ndiye ali na madawo makulu kakamwe.”



^ ndima 6 (Juw. 19:12) Natenepa, Pilato akhayesera kusaka njira toera kunsudzula, mbwenye Ayuda akhuwa: “Imwe mungasudzula munthu uyu, nee ndimwe xamwali wa Sezari. Munthu onsene analonga ekhene kuti ndi mambo, ndi nyamalwa wa Sezari.”



^ ndima 7 (Juw. 19:14, 15) Ineyi ikhali ntsiku Yakukhunganyika Paskwa; ukhali ndzidzi 12 wakumasikati. Pilato apanga Ayuda: “Onani! Uyu ndi mambo wanu!” 15 Mbwenye iwo akhuwa: “Mupheni! Mupheni! Mbamanikwe pamuti!”* Pilato aabvundza: “Ndisafunika kupha mambo wanu?” Akulu a anyantsembe atawira: “Ife nkhabe mambo unango, mambo wathu ndi Sezari basi.”

Peno: “mbaphiwe pamuti.”


^ ndima 1 (Luk. 23:28-31) Yezu azungunuka kuna akazi mbaapanga: “Imwe ana acikazi a ku Yerusalemu, lekani kulira thangwi ya ine. Lirani thangwi ya imwe ene na ananu; 29 thangwi zinadzafika ntsiku zakuti anthu anadzalonga: ‘Anyakutsandzaya ndi akazi adasowa ana, akazi adakhonda kubala ana na ale adakhonda kuyamwisa!’ 30 Natenepa iwo anadzapanga mapiri makulu: ‘Tigwereni pyathu!’ pontho anadzapanga mapiri mang’ono: ‘Tiphimbireni!’ 31 Khala iwo akucita pyenepi muti mbuciri uwisi, ndiye tani ungauma?”









[image: Yezu akupikira kwa phanga adakhomerwa dhuzi na iye: “Unadzakhala na ine m’Paraizu”]




NSOLO 131

Mambo Wakusowa Mulando Athabuka Pamuti


MATEU 27:33-44 MARKO 15:22-32 LUKA 23:32-43 JUWAU 19:17-24

	           YEZU AKHOMERWA PAMUTI WAKUSIKIMIZIRA



	           ANTHU ANSINGIRIRA THANGWI MAFALA AKHADALEMBWA PAMUTI



	            YEZU APASA PHANGA CIDIKHIRO CA UMASO M’PARAIZU PA DZIKO YAPANTSI










Yezu aendeswa ku cisa cakuti cikhali cifupi na nzinda ukhafuna kupherwa iye na mambava mawiri. Mbuto ineyi ikhacemerwa Golgota, peno Mbuto Inatayirwa Madudu a Misolo yakuti ikhaoneka na “kutali.”—Marko 15:40.

Amuna anewa atatu akuti akhafuna kuphiwa aduliswa nguwo zawo. Iwo apaswa vinyu yakubvungazwa na ntombwe unacemerwa mira. Akazi a ku Yerusalemu ndiwo akhakhunganya vinyu ineyi yakuti ikhaphedzera kuti munthu anafuna kuphiwa akhonde kubva kupha pa kuphiwa kwace. Pidapaswa iye toera kumwa, Yezu akhonda. Thangwi yanji? Iye akhafuna kudziwa pyonsene pikhafuna kucitika pa mayesero ace makulu mpaka kufa kwace.

Yezu agoneswa pamuti. (Marko 15:25) Anyankhondo akhomera miyendo na manjace na maperego mbaphola manungo ace pyakuti pyancitisa kubva kupha kakamwe. Pikhalamuswa muti, kulemera kwa manungo ace kwathimizira mbuto zidapita perego na kubva kupha kukhabva Yezu. Ngakhale tenepo, Yezu nee asandika anyankhondo. Iye acita phembero: “Baba, alekerereni pyawo, thangwi iwo nkhabe kudziwa pinacita iwo.”—Luka 23:34.

Aroma akhali na nsambo wakuikha cidzindikiro cakupangiza nseru udacita munthu akhafuna kuphiwa. Pa ndzidzi unoyu, Pilato alemba mafala akuti: “Yezu wa ku Nazareti, Mambo wa Ayuda.” Ico calembwa n’Cihebheri, n’Cilatini na n’Cigerego toera anthu onsene akwanise kuleri. Pyenepi pikhapangiza kupwaza kwace Ayuda akhaphemba toera Yezu aphiwe. Mwakuipirwa, akulu a anyantsembe akhonda mbalonga: “Lekani kulemba kuti, ‘Mambo wa Ayuda’ mbwenye lembani kuti iye alonga, ‘Ine ndine Mambo wa Ayuda.’” Mbwenye Pilato nee akhafuna pontho kuphatisirwa na iwo. Iye alonga: “Pidalemba ine, ndapilemba.”—Juwau 19:19-22.

Mwakuipirwa, anyantsembe apambizira pontho Yezu ninga pidacita iwo pa Thando Ikulu Yakutongera Miseru. Mwakukhonda penula, anthu akhapita na penepo akhatekenyesa misolo yawo mbasingirira Yezu mukulonga: “Aha! Iwe ukhafuna kugomola templo mbuimanga mu ntsiku zitatu, pulumusika wekha, tcita pamuti wakusikimizira.” Pontho akulu a anyantsembe na apfundzisi a mwambo akhalonga kwa unango na ndzace: “Anango iye aapulumusa, mbwenye nkhabe kwanisa kupulumusika ekhene! Kristu, Mambo wa Izraeli, tcita cincino pamuti wakusikimizira, toera ife tione mbatikhulupira.” (Marko 15:29-32) Ngakhale mambava adakhomerwa na iye kukhundu yamadyo na yabzwere asingirirambo Yezu maseze iye nee akhali na mulando.

Anyankhondo anai Aciroma asingirirambo Yezu. Panango anyankhondo anewa akhamwa vinyu yakuwawa kakamwe, natenepa toera kusingirira Yezu iwo akwata vinyu mbampasa maseze iwo akhadziwa kuti iye nee mbadakwanisa kuitambira. Aroma akhasingirira Yezu thangwi ya cidzindikiro cidaikhwa padzulu pa nsolo pace: “Khala iwe ndiwe Mambo wa Ayuda, pulumusika wekhene.” (Luka 23:36, 37) Nyerezerani basi! Mamuna wakuti ndi njira, undimomwene na umaso athabuswa, pontho asingirirwa. Mbwenye iye atawira kuthimbana na pyenepi mbakhonda kusandika Ayuda akhali penepo, anyankhondo Aciroma na mapanga mawiri adakhomerwa n’khundu mwace akuti akhansingirirambo.



[image: Anyankhondo akuponya pyakulotera kuti mbani anakwata nguwo ya Yezu]



Anyankhondo anai akwata nguwo za Yezu mbazigawa m’mapindi manai, mbacita pyakulotera toera kudziwa kuti mbani anakwata phindi ibodzi na ibodzi. Mbwenye nguwo yankati ya Yezu nee ikhali na nsono, iyo “ikhali nguwo ibodzi ene buluka padzulu mpaka pantsi.” Anyankhondo anyerezera: “Mbatilekeni kuipandula, mbwenye tendeni ticite pyakulotera toera tione kuti inakhala na ani.” Pyenepi pyacitika toera kukwanirisa khundu ya Malemba inalonga: “Iwo agawana nguwo zanga, pontho acita pyakulotera thangwi ya nguwo yanga.”—Juwau 19:23, 24; Masalmo 22:18.

Mukupita kwa ndzidzi, phanga m’bodzi adzindikira kuti Yezu ndiyedi mambo. Iye asandika ndzace mbalonga: “Kodi iwe nkhabe kugopa Mulungu thangwi ukutcunyuswa munjira ibodzi ene na iye? Nyatwa inaona ife ndi yakuthema mwakubverana na pidacita ife; mbwenye munthu uyu nee acita cinthu cakuipa.” Natenepa iye aphemba Yezu: “Ndikumbukireni mungapita mu Umambo wanu.”—Luka 23:40-42.

Yezu antawira: “Mwandimomwene ndiri kukupanga lero kuti, unadzakhala na ine,” tayu mu Umambo, mbwenye “m’Paraizu.” (Luka 23:43) Pikiro ineyi yasiyana na pikiro idalonga iye kwa apostolo ace, yakuti mbadatonga pabodzi na iye mu Umambo. (Mateu 19:28; Luka 22:29, 30) Phanga unoyu Waciyuda panango akhadabva pya Paraizu pa dziko yapantsi idapasa Yahova kwa Adhamu na Eva na anawo toera kukhalamo. Natenepa phanga unoyu mbadafa na cidikhiro.







	            Thangwi yanji Yezu akhonda kumwa vinyu idapaswa iye?



	            Ndi mafala api adalembwa pa cidzindikiro cikhali padzulu pa nsolo wa Yezu, pontho Ayuda alonganji thangwi ya mafala anewa?



	            Kodi pidacita anthu na nguwo za Yezu pyakwanirisa tani profesiya?



	            Ndi cidikhiro cipi cidapasa Yezu kuna phanga m’bodzi?











^ (Juw. 19:17-24) Yezu athukula ekhene muti wakusikimizira,* mbabuluka kuenda ku mbuto inacemerwa Madudu a Misolo, yakuti mu Cihebheri isacemerwa Golgota. 18 Kweneko iwo akhomera Yezu pamuti, pakati pa amuna awiri, uku m’bodzi uku m’bodzi, Yezu akhali pakati. 19 Pilato alemba mafala mbaaikha pamuti wakusikimizira.* Mafala anewa akhalonga tenepa: “Yezu wa ku Nazareti, Mambo wa Ayuda.” 20 Ayuda azinji aleri mafala anewa, thangwi mbuto idakhomerwa Yezu pamuti ikhali cifupi na nzinda, pontho mafala anewa akhadalembwa mu Cihebheri, Cilatini na Cigerego. 21 Mbwenye akulu a anyantsembe a Ayuda apanga Pilato: “Lekani kulemba kuti: ‘Mambo wa Ayuda’ mbwenye lembani kuti iye alonga: ‘Ine ndine Mambo wa Ayuda.’” 22 Pilato atawira: “Pidalemba ine, ndapilemba.” 23 Anyankhondo pidamala iwo kukhomera Yezu pamuti, akwata nguwo zace mbazigawa mapindi manai mbagawana, nyankhondo m’bodzi na m’bodzi akwata phindi yace. Iwo akwatambo nguwo yace inacemerwa tunika. Mbwenye tunika ineyi nee ikhali na nsono, ikhali nguwo ibodzi ene buluka padzulu mpaka pantsi. 24 Natenepa iwo alonga okha-okha: “Mbatilekeni kuipandula, mbwenye tendeni ticite pyakulotera toera tione kuti inakhala na ani.” Pyenepi pyacitika toera kukwanirisa khundu ya Malemba inalonga kuti: “Iwo agawana nguwo zanga, pontho acita pyakulotera thangwi ya nguwo yanga.” Mwandimomwene, anyankhondo acitadi pinthu pyenepi.

Onani Mabvekero a Mafala Anango.
Onani Mabvekero a Mafala Anango.


^ ndima 1 (Mar. 15:40) Penepo akhalipombo akazi akhaona nakutali, mwa iwo akhalipo Mariya Madhalena, Mariya mai wace Tiyago Wang’ono na Yose, na Salome.



^ ndima 3 (Mar. 15:25) Ukhali ndzidzi upfemba wakumacibese pidan’khomera iwo pamuti.



^ ndima 3 (Luk. 23:34) Mbwenye Yezu akhalonga: “Baba, alekerereni pyawo, thangwi iwo nkhabe kudziwa pinacita iwo.” Kusiyapo pyenepi, iwo agawana nguwo zace mukucita pyakulotera.



^ ndima 4 (Juw. 19:19-22) Pilato alemba mafala mbaaikha pamuti wakusikimizira.* Mafala anewa akhalonga tenepa: “Yezu wa ku Nazareti, Mambo wa Ayuda.” 20 Ayuda azinji aleri mafala anewa, thangwi mbuto idakhomerwa Yezu pamuti ikhali cifupi na nzinda, pontho mafala anewa akhadalembwa mu Cihebheri, Cilatini na Cigerego. 21 Mbwenye akulu a anyantsembe a Ayuda apanga Pilato: “Lekani kulemba kuti: ‘Mambo wa Ayuda’ mbwenye lembani kuti iye alonga: ‘Ine ndine Mambo wa Ayuda.’” 22 Pilato atawira: “Pidalemba ine, ndapilemba.”

Onani Mabvekero a Mafala Anango.


^ ndima 5 (Mar. 15:29-32) Ale akhapita na penepo akhamulonga mwakusowa cilemedzo, pontho akhasukusa misolo yawo, mbalonga: “Aha! Iwe ukhafuna kugomola templo mbuimanga mu ntsiku zitatu, 30 pulumusika wekha, tcita pamuti wakusikimizira.”* 31 Munjira ibodzi ene, akulu a anyantsembe na apfundzisi a mwambo akhansingirirambo, mbalonga: “Anango iye aapulumusa, mbwenye nkhabe kwanisa kupulumusika ekhene! 32 Kristu, Mambo wa Izraeli, tcita cincino pamuti wakusikimizira,* toera ife tione mbatikhulupira.” Na mambava ene akhali pamuti n’khundu mwa Yezu akhantikanambo.

Onani Mabvekero a Mafala Anango.
Onani Mabvekero a Mafala Anango.


^ ndima 6 (Luk. 23:36, 37) Anyankhondo akhansingirirambo, iwo akhabwera, mbampasa vinyu yakudjamuka, 37 mbalonga: “Khala iwe ndiwe Mambo wa Ayuda, pulumusika wekhene.”



^ ndima 1 (Juw. 19:23, 24) Anyankhondo pidamala iwo kukhomera Yezu pamuti, akwata nguwo zace mbazigawa mapindi manai mbagawana, nyankhondo m’bodzi na m’bodzi akwata phindi yace. Iwo akwatambo nguwo yace inacemerwa tunika. Mbwenye tunika ineyi nee ikhali na nsono, ikhali nguwo ibodzi ene buluka padzulu mpaka pantsi. 24 Natenepa iwo alonga okha-okha: “Mbatilekeni kuipandula, mbwenye tendeni ticite pyakulotera toera tione kuti inakhala na ani.” Pyenepi pyacitika toera kukwanirisa khundu ya Malemba inalonga kuti: “Iwo agawana nguwo zanga, pontho acita pyakulotera thangwi ya nguwo yanga.” Mwandimomwene, anyankhondo acitadi pinthu pyenepi.



^ ndima 1 (Sal. 22:18) Repartem as minhas roupas entre si E lançam sortes sobre a minha vestimenta.




^ ndima 2 (Luk. 23:40-42) Ndzace ansandika mbalonga: “Kodi iwe nkhabe kugopa Mulungu thangwi ukutcunyuswa munjira ibodzi ene na iye? 41 Nyatwa inaona ife ndi yakuthema mwakubverana na pidacita ife; mbwenye munthu uyu nee acita cinthu cakuipa.” 42 Buluka penepo iye alonga: “Yezu, ndikumbukireni mungapita mu Umambo wanu.”



^ ndima 3 (Luk. 23:43) Yezu ampanga: “Mwandimomwene ine ndiri kukupanga lero kuti, unadzakhala na ine m’Paraizu.”



^ ndima 3 (Mat. 19:28) Yezu aatawira: “Mwandimomwene ine ndinakupangani kuti Mulungu anadzacita papswa pinthu pyonsene Mwana wa munthu angakhala pa mpando wace wambiri. Pa ndzidzi unoyu, imwe mudanditowera, munadzakhala m’mipando 12 mbamutonga madzindza 12 a Izraeli.



^ ndima 3 (Luk. 22:29, 30) natenepa, ndinacita cibverano ca umambo na imwe ninga Babanga acita cibverano ca umambo na ine, 30 toera imwe mudye mbamumwa pameza yanga  mu Umambo wanga, mbamukhala m’mipando yaumambo toera kutonga madzindza 12 a Izraeli.









[image: Pidafa Yezu n’khundu mwa mapanga mawiri, nkulu wa anyankhondo alonga: “Mwandimomwene, munthu uyu akhali Mwana wa Mulungu”]




NSOLO 132

“Mwandimomwene, Munthu Uyu Akhali mwana Wa Mulungu”


MATEU 27:45-56 MARKO 15:33-41 LUKA 23:44-49 JUWAU 19:25-30

	           YEZU AFA PAMUTI



	           PACITIKA CINTHU CAKUDZUMATIRISA PAKUFA KWA YEZU










Ukhali “ndzidzi 12 wakumasikati.” Cidima cakugopswa ‘caoneka mu dziko ineyi yonsene mpaka ndzidzi utatu wakumaulo.’ (Marko 15:33) Cidima ceneci cakugopswa nee cacitiswa na kugumana kwa dzuwa na mwezi (eclipse solar). Kugumana kwa dzuwa na mwezi kusacitika mu ndzidzi wakubalwa kwene kwa mwezi, mbwenye ndzidzi unoyu mwezi ukhadadzala thangwi ukhali ndzidzi wa Paskwa. Pontho cidima ceneci cakhala mu ndzidzi uzinji kupiringana cidima ca kugumana kwa dzuwa na mwezi. Mwandimomwene, cidima ceneci cacitiswa na Mulungu!

Nyerezerani kuti pyenepi pyakhuya tani ale akhasingirira Yezu. Mu ndzidzi unoyu wa cidima, akazi anai afendedzera muti wakusikimizira. Akazi anewa akhali mai wa Yezu, Salome, Mariya Madhalena na Mariya mai wa mpostolo Tiyago, Wang’ono.

Mpostolo Juwau akhali pabodzi na mai wa Yezu “cifupi na muti wakusikimizira.” Mariya atsukwala kakamwe thangwi yakuona mwana adabala iye na adakuza iye mbakathabuka. Kwa iye, pikhali ninga alaswa na “supada yakulapha.” (Juwau 19:25; Luka 2:35) Maseze Yezu akhabva kupha kakamwe, iye akhadzudzumika na mai wace. Mwakuwangisira, iye ayang’ana Juwau mbapanga mai wace: “Mama, kutomera lero, uyu ndi mwananu!” Buluka penepo, Yezu ayang’ana Mariya, mbapanga Juwau: “Kutomera lero, uyu ndi mai wako!”—Juwau 19:26, 27.

Yezu apasa mpostolo akhafuna iye kakamwe basa yakutsalakana mai wace wakuti akhali nzice. Yezu akhadziwa kuti abale ace akuti ndi ana anango a Mariya akhadzati kutoma kun’khulupira. Natenepa, iye acita masasanyiro toera munthu atsalakane mai wace mu pinthu pyauzimu na pyakumanungo. Ceneci ndi citsandzo cadidi kakamwe!

Pidamala cidima, Yezu alonga: “Ndina nyota.” Pyenepi pyakwanirisa malemba. (Juwau 19:28; Masalmo 22:15) Iye akhapibva ninga Baba wace ansiya ekha toera apangize kukhulupirika kwace mpaka kunkhomo. Kristu akhuwa, panango mu Ciaramaki ca ku Galileya: “Eli, Eli, lama sabakitani?” akuti asabveka: “Mulungu wanga, Mulungu wanga, thangwi yanji mwandisiya?” Anango akhali dhuzi nee abvesesa pidalonga iye, natenepa iwo alonga: “Bveserani! Iye akucemera Eliya.” M’bodzi wawo athamanga, abvika thonje mu vinyu yakudjamuka, aipfeka pa phesi mbampasa toera amwe. Mbwenye anango alonga: “Nsiyeni tenepo! Tendeni tione khala Eliya anabwera kudzantcitisa pamuti.”—Marko 15:34-36.

Buluka penepo, Yezu akhuwa: “Pyonsene pyakwanirisika!” (Juwau 19:30) Inde, iye akwanirisa basa idapaswa iye na Baba wace toera kuicita pa dziko yapantsi. Pakumalisa, Yezu alonga: “Baba, ndikupereka umaso wanga m’manja mwanu.” (Luka 23:46) Mafala anewa a Yezu akhapangiza kuti ndi Yahova basi anafuna kumpasa pontho umaso mbamulamusa muli akufa. Na cinyindiro consene kwa Mulungu, Kristu akotamisa nsolo wace mbafa.

Pa ndzidzi unoyu, kwacitika citeketeke cikulu cakuti capandula miyala. Ico cikhali cikulu kakamwe kwakuti nthumbi zikhali n’khundu mwa Yerusalemu zafunguka, manungo mbaponywa kunja. Anthu akhagwanda na penepo mbaona anyakufa, akhapita mu “nzinda wakucena” mbapanga anthu pyonsene pidaona iwo.—Mateu 12:11; 27:51-53.

Pidafa Yezu, nguwo ikulu na yakulemera ikhagawa mbuto Yakucena na Yakucena Kakamwe ya mu templo ya Mulungu yapanduka nakati-nakati, bulukira kudzulu mpaka pantsi. Ceneci cikhali cipangizo cakuti Mulungu aipirwa kakamwe na ale adapha mwanace, pontho pisapangiza kuti tomera ndzidzi unoyu, pinakwanisika kupita mbuto Yakucena Kakamwe, peno kudzulu.—Ahebere 9:2, 3; 10:19, 20.

Pisaoneka kuti anthu adzumatirwa na pyenepi mbagopa. Ntsogoleri wa anyankhondo adaimirira kuphiwa kwa Yezu, alonga: “Mwandimomwene, munthu uyu akhali Mwana wa Mulungu.” (Marko 15:39) Panango iye akhalimbo mu ndzidzi ukhatongwa Yezu na Pilato pidabvundziswa iye khala ndi Mwana wa Mulungu. Cincino iye akhali na cinyindiro cakuti Yezu ndi Mwana wa Mulungu.

Anthu anango akuti adzumatirwa na pidacitika, abwerera m’mamidzi mwawo ‘mbakamenya paditi pawo’ thangwi yakutsukwala na manyadzo. (Luka 23:48) Anango akhayang’ana na kutali pikhacitika, akhali akazi akhafamba na Yezu m’maulendo ace. Iwo atsukwalambo kakamwe na pinthu pyonsene pidacitika.







“MBAMANIKWE PAMUTI”


Anyamalwa a Yezu akhakhuwa: “Mbamanikwe pamuti!” (Juwau 19:15) Fala yakuti “muti” inagumanika m’Maevanjelyu yabuluka ku fala Yacigerego yakuti Stauros. Bukhu yakuti History of the Cross (Matomero a Kuruju) yalonga: “Fala yakuti Stauros isabveka ‘muti wakukhonda gongonyeka’ peno muti wakuwanga ninga ukhaphatisirwa na anyakulima toera kucita nayo mipanda yakutsidzikiza maminda awo.





	            Thangwi yanji cidima ca m’midzidzi mitatu nee cacitiswa na kugumana kwa dzuwa na mwezi?



	            Kodi Yezu apereka citsandzo cipi thangwi yakutsalakana anyakubala akugwesera?



	            Kodi citeketeke cacitisanji, pontho pisabvekanji kupanduka kwa nguwo nakati-nakati?



	            Kodi kufa kwa Yezu na pinthu pidacitika pidamala iye kufa pyakhuya tani anthu akhali penepo?











^ (Mar. 15:33-41) Pidakwana ndzidzi 12 wakumasikati, caoneka cidima mu dziko ineyi yonsene mpaka ndzidzi utatu wakumaulo. 34 Pa ndzidzi utatu wakumaulo, Yezu alonga mwakugaluza, mbati: “Eli, Eli, lama sabakitani?” Pisabveka: “Mulungu wanga, Mulungu wanga, thangwi yanji mwandisiya?” 35 Anango mwa ale akhali penepo pidabva iwo pyenepi, atoma kulonga: “Bveserani! Iye akucemera Eliya.” 36 Penepo m’bodzi wawo athamanga, abvika thonje mu vinyu yakudjamuka, aipfeka pa phesi mbampasa toera amwe, mbalonga: “Nsiyeni tenepo! Tendeni tione khala Eliya anabwera kudzantcitisa pamuti.” 37 Mbwenye Yezu akhuwa mwakugaluza, mbafa.* 38 Penepo nguwo ya mu templo yapanduka pakati-nakati, tomera kudzulu mpaka pantsi. 39 Nkulu wa anyankhondo wakuti akhali penepo patsogolo pace, pidaona iye pinthu pidacitika pa ndzidzi udafa Yezu, alonga: “Mwandimomwene, munthu uyu akhali Mwana wa Mulungu.” 40 Penepo akhalipombo akazi akhaona nakutali, mwa iwo akhalipo Mariya Madhalena, Mariya mai wace Tiyago Wang’ono na Yose, na Salome. 41 Akazi anewa akhaperekera Yezu mbantumikira pikhali iye ku Galileya. Pontho akhalimbo penepo akazi azinji adabwera pabodzi na iye ku Yerusalemu.

Peno: “mbasiya kupuma.”


^ (Luk. 23:44-49) Ukhali ndzidzi 12 wakumasikati, mbwenye kwaoneka cidima mu dziko ineyi yonsene mpaka ndzidzi utatu wakumaulo, 45 thangwi ceza ca dzuwa cikhadathima; penepo nguwo ya mu templo yapanduka pakati-nakati. 46 Mbwenye Yezu akhuwa mwamphambvu, mbalonga: “Baba, ndikupereka umaso* wanga m’manja mwanu.” Pidamala iye kulonga pyenepi, afa.* 47 Pidaona iye pinthu pyenepi, nkulu wa anyankhondo atoma kusimba Mulungu, mbati: “Mwandimomwene uyu akhali munthu wakulungama.” 48 Mwinji onsene wa anthu ukhadagumanyikana penepo toera kuona pikhacitika, pidaona iwo pyenepi abwerera kunyumba mbakamenya paditi* mwakutsukwala. 49 Kusiyapo pyenepi anthu onsene akhadziwana na iye, kuphatanizambo akazi adantowera bulukira ku Galileya akhadalimira kutali mbaona pinthu pyenepi.

Peno: “mphambvu ya umaso.”
Peno: “asiya kupuma.”
Peno: “pa nthimandzi.”


^ (Juw. 19:25-30) Mbwenye cifupi na muti wakusikimizira* udakhomerwa Yezu, pakhali na mai wace, m’bale wacikazi wa mai wace, pabodzi na Mariya nkazi wa Klopa na Mariya Madhalena. 26 Yezu pidaona iye kuti mai wace na nyakupfundza ule akhafuna iye akhali dzololo cifupi na iye, apanga mai wace: “Mama, kutomera lero, uyu ndi mwananu!” 27 Buluka penepo iye apanga nyakupfundza ule: “Kutomera lero, uyu ndi mai wako!” Kubulukira pa ndzidzi unoyu, nyakupfundza unoyu ankwata mbaenda kakhala naye kunyumba kwace. 28 Buluka penepo, pidadziwa Yezu kuti pinthu pyonsene pikhadamala kucitika, toera kukwanirisa khundu ibodzi ya Malemba, iye alonga: “Ndina nyota.” 29 Penepo pakhali na combo cikhadadzala na vinyu yakudjamuka. Natenepa iwo abvika thonje mu vinyu yakudjamuka, aipfeka pa ntsonga ya muti unacemerwa isopo* mbaiikha pamulomo wa Yezu. 30 Pidalawira iye vinyu yakudjamuka, Yezu alonga: “Pyonsene pyakwanirisika!” Penepo iye akotamisa nsolo wace, mbafa.

Onani Mabvekero a Mafala Anango.
Onani Mabvekero a Mafala Anango.


^ ndima 1 (Mar. 15:33) Pidakwana ndzidzi 12 wakumasikati, caoneka cidima mu dziko ineyi yonsene mpaka ndzidzi utatu wakumaulo.



^ ndima 3 (Juw. 19:25) Mbwenye cifupi na muti wakusikimizira* udakhomerwa Yezu, pakhali na mai wace, m’bale wacikazi wa mai wace, pabodzi na Mariya nkazi wa Klopa na Mariya Madhalena.

Onani Mabvekero a Mafala Anango.


^ ndima 3 (Luk. 2:35) toera manyerezero a mitima ya anthu azinji apangizike pakweca. Mbwenye kwa iwe, unadzatsukwala ninga munthu adalaswa na supada yakulapha.”



^ ndima 3 (Juw. 19:26, 27) Yezu pidaona iye kuti mai wace na nyakupfundza ule akhafuna iye akhali dzololo cifupi na iye, apanga mai wace: “Mama, kutomera lero, uyu ndi mwananu!” 27 Buluka penepo iye apanga nyakupfundza ule: “Kutomera lero, uyu ndi mai wako!” Kubulukira pa ndzidzi unoyu, nyakupfundza unoyu ankwata mbaenda kakhala naye kunyumba kwace.



^ ndima 5 (Juw. 19:28) Buluka penepo, pidadziwa Yezu kuti pinthu pyonsene pikhadamala kucitika, toera kukwanirisa khundu ibodzi ya Malemba, iye alonga: “Ndina nyota.”



^ ndima 5 (Sal. 22:15) A minha força secou-se como um caco de barro; A minha língua pegou-se ao céu da boca. Trazes-me ao pó da morte.




^ ndima 5 (Mar. 15:34-36) Pa ndzidzi utatu wakumaulo, Yezu alonga mwakugaluza, mbati: “Eli, Eli, lama sabakitani?” Pisabveka: “Mulungu wanga, Mulungu wanga, thangwi yanji mwandisiya?” 35 Anango mwa ale akhali penepo pidabva iwo pyenepi, atoma kulonga: “Bveserani! Iye akucemera Eliya.” 36 Penepo m’bodzi wawo athamanga, abvika thonje mu vinyu yakudjamuka, aipfeka pa phesi mbampasa toera amwe, mbalonga: “Nsiyeni tenepo! Tendeni tione khala Eliya anabwera kudzantcitisa pamuti.”



^ ndima 6 (Juw. 19:30) Pidalawira iye vinyu yakudjamuka, Yezu alonga: “Pyonsene pyakwanirisika!” Penepo iye akotamisa nsolo wace, mbafa.



^ ndima 6 (Luk. 23:46) Mbwenye Yezu akhuwa mwamphambvu, mbalonga: “Baba, ndikupereka umaso* wanga m’manja mwanu.” Pidamala iye kulonga pyenepi, afa.*

Peno: “mphambvu ya umaso.”
Peno: “asiya kupuma.”


^ ndima 7 (Mat. 12:11) Iye aatawira: “Mbani mwa imwe angakhala na bira yace mbigwera mu djenje pa ntsiku ya Sabudu, nee anaiphata mbaibulusa mu djenje?



^ ndima 7 (Mat. 27:51-53) Pa ndzidzi unoyu, nguwo ya mu templo yapanduka pakati-nakati, tomera kudzulu mpaka pantsi, pontho kwaoneka citeketeke, miyala mbisweka. 52 Penepo, nthumbi zafunguka, manungo a atumiki a Mulungu akuti akhadafa, aponyeka kunja, 53 mbaonekera kuna anthu azinji. (Pakumala kulamuswa kwa Yezu muli akufa, anthu anango adabuluka kumasiye apita mu nzinda wakucena.)



^ ndima 1 (Aheb. 9:2, 3) Tabhernakulo idamangwa ikhali na mbuto ziwiri. Mbuto yakutoma ikhali na cakuikhira nyale, meza na mikate ya ntsembe; ineyi isacemerwa Mbuto Yakucena. 3 Mbwenye kuntsi kwa nguwo yaciwiri kukhali na mbuto inacemerwa Yakucena Kakamwe.



^ ndima 1 (Aheb. 10:19, 20) Abale, nakuti tiri na cinyindiro cakukwana toera kuphatisira njira yakuenda m’mbuto yakucena kubulukira mu ciropa ca Yezu, 20 njira ipswa yakuti isatsogolera ku umaso, idatifungulira iye pa nguwo yakuti ndi manungo ace,



^ ndima 2 (Mar. 15:39) Nkulu wa anyankhondo wakuti akhali penepo patsogolo pace, pidaona iye pinthu pidacitika pa ndzidzi udafa Yezu, alonga: “Mwandimomwene, munthu uyu akhali Mwana wa Mulungu.”



^ ndima 3 (Luk. 23:48) Mwinji onsene wa anthu ukhadagumanyikana penepo toera kuona pikhacitika, pidaona iwo pyenepi abwerera kunyumba mbakamenya paditi* mwakutsukwala.

Peno: “pa nthimandzi.”


^ (Juw. 19:15) Mbwenye iwo akhuwa: “Mupheni! Mupheni! Mbamanikwe pamuti!”* Pilato aabvundza: “Ndisafunika kupha mambo wanu?” Akulu a anyantsembe atawira: “Ife nkhabe mambo unango, mambo wathu ndi Sezari basi.”

Peno: “mbaphiwe pamuti.”








[image: Manungo a Yezu akukhunganywa toera kuikhwa mu nthumbi]




NSOLO 133

Manungo A Yezu Akhunganywa Toera kuikhwa Mu Nthumbi


MATEU 27:57–28:2 MARKO 15:42–16:4 LUKA 23:50–24:3 JUWAU 19:31–20:1

	           MANUNGO A YEZU ABULUSWA PAMUTI



	           MANUNGO A YEZU AKHUNGANYWA TOERA KUIKHWA MU NTHUMBI



	            AKAZI NEE AGUMANA MUNTHU MU NTHUMBI










Ikhali Cixanu namaulo Nisane 14. Pikhadoka dzuwa ikhatoma Nisane 15 ya ntsiku ya Sabudu. Mu ndzidzi unoyu Yezu akhadafa kale, mbwenye mambava akhali n’khundu mwace akhadzati kufa. Mwakubverana na Mwambo, manungo a munthu wakufa ‘nee akhafunika kumala masiku onsene pamuti’ mbwenye akhafunika kuikhwa “ntsiku ibodzi ene.”—Deuteronomyo 21:22, 23.

Pontho n’Cixanu namaulo anthu akhakhunganya pyakudya na kumalisa mabasa anango akufunika Sabudu mbidzati fika, ndi thangwi yace ikhacemerwa ntsiku Yakukhunganyika. Mu ndzidzi ukhadoka dzuwa, ikhatoma Sabudu “ikulu kakamwe.” (Juwau 19:31) Pyenepi pikhacitika thangwi Nisane 15 ikhali ntsiku yakutoma ya Phwando ya Mikate Yakusowa Pyakutupisa, yakuti ndzidzi onsene ikhatoma n’Sabudu. (Levitiko 23:5, 6) Mu ndzidzi unoyu, ntsiku yakutoma ya phwando ikhalimbo Sabudu yakuti ndi ntsiku yacinomwe ya sumana.

Natenepa Ayuda aphemba Pilato toera acimbizise kufa kwa Yezu na mambava akhali n’khundu mwace. Mbadacita tani pyenepi? Mukukhumula miyendo yawo, thangwi ndi miyendo ikhaaphedzera kuthukulira manungo awo toera akwanise kupuma. Natenepa anyankhondo akhumula miyendo ya mambava awiri. Mbwenye nee akhumula miyendo ya Yezu thangwi akhaoneka ninga akhadafa. Pyenepi pyakwanirisa lemba ya Masalmo 34:20: ‘Yahova atsidzikiza magogodo ace onsene; nee gogodo ibodzi idakhumulwa.’

Toera akhale na cinyindiro cakuti Yezu afadi, nyankhondo m’bodzi amulasa na dipa cifupi na ntimace. ‘Mu ndzidzi ubodzi ene, pabuluka ciropa na madzi.’ (Juwau 19:34) Pyenepi pyakwanirisa lemba inango inalonga: ‘Iwo anadzayang’ana ule adalasa iwo.’—Zakariya 12:10.

Mamuna unango “wakupfuma” akhacemerwa Zuze wa ku Arimateya akhalemedzwa kakamwe pa Thando Ikulu Yakutongera Miseru, iye akhalimbo pidaphiwa Yezu. (Mateu 27:57) Iye akhadziwika ninga “munthu wadidi na wakulungama,” wakuti “akhadikhirambo Umambo wa Mulungu.” Pontho iye nee akhaphedzera kutongwa kwa Yezu thangwi ‘iye akhali nyakupfundzace, mbwenye nee akhalonga pakweca kuti ndi nyakupfundzace thangwi akhagopa Ayuda.’ (Luka 23:50; Marko 15:43; Juwau 19:38) Mbwenye Zuze akhala na cipapo mbaenda kaphemba manungo a Yezu. Pilato abvundza nkulu wa anyankhondo khala Yezu afadi, iye atawira kuti inde. Natenepa Pilato atawirisa Zuze.

Zuze agula nguwo yadidi kakamwe mbabulusa manungo a Yezu pamuti. Iye apyangirira manungo ace toera amuikhe mu nthumbi. Nikodhemu ‘adaenda paulendo wakutoma kalonga na Yezu namasiku,’ amphedza toera kukhunganya manungo a Yezu. (Juwau 19:39) Iye abweresa mira wakubvungazwa na alowe akhalemera makilu cifupi na 33. Manungo a Yezu apyangirirwa na nguwo yakuti ikhanunkhira mafuta anewa, mwakubverana na nsambo wa Ayuda pakuikha munthu.

Zuze akhali na nthumbi ikhadakumbwa pa mwala ukulu dhuzi na pakhali manungo a Yezu yakuti ikhadzati kuphatisirwa. Natenepa aikha manungo a Yezu mwenemu mbafunga nthumbi na mwala ukulu. Pyenepi pyacitwa mwakucimbiza Sabudu mbidzati kutoma. Mariya Madhalena na Mariya mai wa Tiyago Wang’ono, aphedzera toera kukhunganya manungo a Yezu. Iwo athamanga mbaenda kunyumba ‘kakhunganya pinthu pyakununkhirisa na mafuta akununkhira,’ toera kukhwaza manungo a Yezu Sabudu ingamala.—Luka 23:56.

Mangwana mwace ikhali ntsiku ya Sabudu, akulu a anyantsembe na Afarisi aenda kuna Pilato mbalonga: ‘Mbuya, ife tisakumbuka pidalonga nyauthambi ule pikhali iye maso kuti: ‘Pa ntsiku yacitatu, ndinadzalamuswa muli akufa.’ Natenepa, khazikisani ntemo toera nthumbi ionerwe mwadidi mpaka pa ntsiku yacitatu, gopa anyakupfundzace anabwera kudzaba manungo ace mbalonga kuna anthu kuti ‘Iye alamuswa muli akufa!’ Pyenepi pingacitika, uthambi unoyu unadzakhala ukulu kakamwe kupiringana wakutoma.’ Pilato aapanga: ‘Kwatani anyakuonera. Ndokoni kaonere nthumbi ninga munafunira imwe.’—Mateu 27:63-65.

 Namacibese kakamwe, Mariya Madhalena na Mariya mai wa Tiyago na akazi anango akwata mafuta akununkhira toera kakhwaza manungo a Yezu ku nthumbi. Iwo akhalonga kuna unango na ndzace: “Mbani anafuna kutibulumundisira mwala pansuwo wa nthumbi?” (Marko 16:3) Mbwenye mu ndzidzi unoyu pacitika citeketeke. Anju wa Mulungu abulusa mwala ukhadafunga nthumbi, anyakuonera nee akhali penepo, pontho nthumbi ikhaoneka ninga nee ikhali na munthu!







	            Thangwi yanji Cixanu ikhacemerwa ntsiku yakukhunganyika na Sabudu ntsiku “ikulu kakamwe”?



	            Ninji pidacita Zuze na Nikodhemu toera kukhunganya kuikhwa kwa Yezu, pontho ndi uxamwali upi ukhali na iwo na Yezu?



	            Kodi anyantsembe akhafuna kucitanji, mbwenye ninji pidacitika pa ntsiku ya Dimingu namacibese kakamwe?











^ (Mar. 15:42-16:4) Pikhadoka dzuwa, nakuti ineyi ikhali ntsiku Yakukhunganyika, yakuti mangwana mwace mbidakhala ntsiku ya Sabudu, 43 abwera Zuze wa ku Arimateya, munthu wakulemedzwa mu Thando Ikulu Yakutongera Miseru ya Ayuda, iye akhadikhirambo Umambo wa Mulungu. Iye akhala na cipapo, aenda kuna Pilato mbaphemba manungo a Yezu. 44 Mbwenye Pilato akhafuna kudziwa khala iye akhadafa. Natenepa acemeresa nyankhondo, mbambvundzisa khala Yezu akhadafa. 45 Pidadziwa iye kuti Yezu akhadafa, Pilato atawirisa Zuze toera akwate manungo ace. 46 Zuze agula nguwo yadidi kakamwe, mbatcitisa manungo a Yezu, aapyangirira na nguwo ineyi yadidi kakamwe mbaagonesa munthumbi ikhadakumbwa pamwala. Buluka penepo, abulumundisa mwala ukulu mbauikha pansuwo wa nthumbi. 47 Mbwenye Mariya Madhalena na Mariya mace Yose, apitiriza kuyang’ana pa mbuto idaikhwa manungo a Yezu. 
16 Pidapita ntsiku ya Sabudu, Mariya Madhalena, Mariya mace Tiyago, na Salome agula mafuta akununkhira toera kuenda kakhwaza manungo a Yezu. 2 Namacibese kakamwe pa ntsiku yakutoma ya sumana, iwo afika pa nthumbi pidamala kubuluka dzuwa. 3 Iwo akhabvundzana okha-okha: “Mbani anafuna kutibulumundisira mwala pansuwo wa nthumbi?” 4 Mbwenye pidayang’ana iwo, aona kuti mwala ukhadabulumundiswa, maseze ukhali ukulu kakamwe.



^ (Luk. 23:50-24:3) Penepo pakhali na munthu anacemerwa Zuze, iye akhali m’bodzi wa pa Thando Ikulu Yakutongera Miseru ya Ayuda, iye akhali munthu wadidi na wakulungama. 51 (Mamuna unoyu nee atawira, pontho nee aphedzera pidabverana andzace thangwi ya Yezu.) Iye akhali wa ku Arimateya, nzinda wa ku Yudeya, pontho iye akhadikhira Umambo wa Mulungu. 52 Mamuna unoyu aenda kuna Pilato mbaphemba manungo a Yezu. 53 Iye aatcitisa pamuti, aapyangirira na nguwo yadidi kakamwe, mbaagonesa munthumbi idakumbwa pamwala, yakuti ikhadadzati kuikhwa munthu. 54 Ineyi ikhali ntsiku Yakukhunganyika, pontho Sabudu ikhali cifupi na kutoma. 55 Mbwenye akazi adabwera pabodzi na iye buluka ku Galileya aendambo kunthumbi mbaona kuti manungo a Yezu akhadagoneswa tani. 56 Iwo abwerera toera kukhunganya pinthu pyakununkhirisa na mafuta akununkhira. Mbwenye mwakubverana na mwambo, iwo apuma pa ntsiku ya Sabudu. 
24 Mbwenye pa ntsiku yakutoma ya sumana, iwo afika pa nthumbi namacibese kakamwe, mbabweresa pyakununkhirisa pidakhunganya iwo. 2 Mbwenye iwo agumana kuti mwala ukhadafunga nsuwo wa nthumbi wabulumundiswa, 3 pidapita iwo, nee agumanamo manungo a Mbuya Yezu.



^ ndima 1 (Deut. 21:22, 23) “Se um homem cometer um pecado que mereça a sentença de morte e for morto, e o pendurares num madeiro, 23 o seu cadáver não deve ficar toda a noite no madeiro. Deves certificar-te de o enterrar nesse dia, pois quem é pendurado num madeiro é amaldiçoado por Deus. Não deves tornar impura a terra que Jeová, teu Deus, te dá como herança.




^ ndima 2 (Juw. 19:31) Nakuti ineyi ikhali ntsiku Yakukhunganyika Sabudu, Ayuda nee akhafuna kuti manungo a anthu akhali pamiti yakusikimizira apitirize mpaka pa ntsiku ya Sabudu, (thangwi Sabudu ineyi ikhali ikulu kakamwe). Natenepa iwo aenda kaphemba Pilato toera miyendo ya anthu anewa ikhumulwe, mbatcitisa manungo awo.



^ ndima 2 (Lev. 23:5, 6) no primeiro mês, no dia 14 do mês, entre o pôr do sol e a noite,* haverá a Páscoa para Jeová. 6 “‘No dia 15 desse mês, haverá para Jeová a Festividade dos Pães sem Fermento. Devem comer pães sem fermento durante sete dias.




^ ndima 3 (Sal. 34:20) Ele protege todos os seus ossos; Nem sequer um deles foi quebrado.




^ ndima 4 (Juw. 19:34) Mbwenye nyankhondo m’bodzi amulasa na dipa pakhundu pace, mu ndzidzi ubodzi ene, penepo pabuluka ciropa na madzi.



^ ndima 4 (Zak. 12:10) “Derramarei sobre a casa de David e sobre os habitantes de Jerusalém o espírito de favor e de súplica; e eles olharão para aquele que trespassaram e irão lamentá-lo como se lamenta um filho único; e chorarão amargamente por ele como se chora por um filho primogénito.




^ ndima 1 (Mat. 27:57) Mu ndzidzi ukhadoka dzuwa, abwera mamuna m’bodzi wakupfuma wa ku Arimateya anacemerwa Zuze, wakuti akhalimbo nyakupfundza wa Yezu.



^ ndima 1 (Luk. 23:50) Penepo pakhali na munthu anacemerwa Zuze, iye akhali m’bodzi wa pa Thando Ikulu Yakutongera Miseru ya Ayuda, iye akhali munthu wadidi na wakulungama.



^ ndima 1 (Mar. 15:43) abwera Zuze wa ku Arimateya, munthu wakulemedzwa mu Thando Ikulu Yakutongera Miseru ya Ayuda, iye akhadikhirambo Umambo wa Mulungu. Iye akhala na cipapo, aenda kuna Pilato mbaphemba manungo a Yezu.



^ ndima 1 (Juw. 19:38) Pidamala kucitika pinthu pyenepi, Zuze wa ku Arimateya aenda kuna Pilato kaphemba manungo a Yezu. Iye akhali nyakupfundza wa Yezu, mbwenye nee akhalonga pakweca kuti ndi nyakupfundza wa Yezu thangwi akhagopa Ayuda. Pilato antawirisa, natenepa iye afika, mbatcitisa manungo a Yezu.



^ ndima 2 (Juw. 19:39) Nikodhemu, wakuti akhadaenda kalonga na Yezu camasiku, abwerambo. Iye abweresa mira wakubvungazwa na alowe akhalemera makilu cifupi na 33.



^ ndima 3 (Luk. 23:56) Iwo abwerera toera kukhunganya pinthu pyakununkhirisa na mafuta akununkhira. Mbwenye mwakubverana na mwambo, iwo apuma pa ntsiku ya Sabudu.



^ ndima 4 (Mat. 27:63-65) mbalonga: “Mbuya, ife tisakumbuka pidalonga nyauthambi ule pikhali iye maso kuti: ‘Pa ntsiku yacitatu, ndinadzalamuswa muli akufa.’ 64 Natenepa, bulusani ntemo toera nthumbi itsidzikizwe mwadidi mpaka pa ntsiku yacitatu, gopa anyakupfundzace anabwera kudzaba manungo ace mbalonga kuna anthu kuti: ‘Iye alamuswa muli akufa!’ Pyenepi pingacitika, uthambi unoyu unadzakhala ukulu kakamwe kupiringana wakutoma.” 65 Pilato aapanga: “Kwatani anyakuonera. Ndokoni katsidzikize nthumbi ninga munafunira imwe.”



^ ndima 5 (Mar. 16:3) Iwo akhabvundzana okha-okha: “Mbani anafuna kutibulumundisira mwala pansuwo wa nthumbi?”









[image: Akazi adzumatirwa pidakhonda iwo kugumana manungo a Yezu mu nthumbi]




NSOLO 134

Nkhabe Munthu Mu Nthumbi Thangwi yezu Alamuswa!


MATEU 28:3-15 MARKO 16:5-8 LUKA 24:4-12 JUWAU 20:2-18

	           YEZU ALAMUSWA



	           PIDACITIKA KU NTHUMBI YA YEZU



	            IYE AONEKERA KWA AKAZI AZINJI










Akazi adzumatirwa kakamwe pidaona iwo kuti mu nthumbi nee mukhali na munthu. Mariya Madhalena athamanga kuenda kukhali “Simau Pedhru na nyakupfundza unango, wakuti akhafuniwa kakamwe na Yezu”—mpostolo Juwau. (Juwau 20:2) Mbwenye akazi anango adaenda kunthumbi aona anju. Pontho nkati mwa nthumbi mukhali anju unango “akhadabvala nguwo zakucena.”—Marko 16:5.

M’bodzi mwa aanju alonga kuna iwo: “Lekani kugopa, thangwi ine ndisadziwa kuti mukusaka Yezu adakhomerwa pamuti. Iye nee ali pano, thangwi alamuswa muli akufa ninga mudalongera iye. Bwerani, onani mbuto ikhadagoneswa iye. Natenepa, ndokoni mwakucimbiza kapanga anyakupfundzace kuti iye alamuswa muli akufa. Onani! Iye ali kuenda patsogolo panu ku Galileya.” (Mateu 28:5-7) Natenepa “mbakatetemera na kugopa kakamwe” akazi anewa aenda mwakucimbiza kapanga anyakupfundza.—Marko 16:8.

Mu ndzidzi unoyu Mariya akhadagumana kale Pedhru na Juwau. Na mabefu, iye alonga: “Anthu abulusa Mbuya munthumbi, ife nkhabe dziwa kudamuikha iwo.” (Juwau 20:2) Pidabva iwo pyenepi Pedhru na Juwau athamanga, mbwenye adatoma kufika ku nthumbi ndi Juwau thangwi iye akhathamanga kakamwe. Iye ayang’ana mu nthumbi mbaona basi ene nguwo.

Mbwenye mudafika Pedhru, iye apitiratu mu nthumbi. Iye aona nguwo zikhadaphatisirwa toera kupyangirira manungo a Yezu na nsolo wace. Pidapita Juwau, iye akhulupira pidalonga Mariya. Maseze Yezu akhadalonga kale, mbwenye nee m’bodzi mwa iwo akhakhulupira kuti Yezu alamuswa muli akufa. (Mateu 16:21) Natenepa, iwo abwerera m’mamidzi mwawo mbakadzudzumika kakamwe. Mbwenye pidabwerera Mariya ku nthumbi, iye nee abulukako mwakucimbiza.

Mu ndzidzi ukhacitika pyenepi, akazi anango aenda kapanga anyakupfundza kuti Yezu alamuswa muli akufa. Pikhathamanga iwo, Yezu aonana nawo mbalonga: “Muli tani!” Iwo anfendedzera ‘mban’godamira.’ Buluka penepo Yezu alonga: “Lekani kugopa! Ndokoni kapange abale anga toera aende ku Galileya, kweneko iwo anadzandiona.”—Mateu 28:9, 10.

Mu ndzidzi udacitika citeketeke na udaonekera aanju, anyankhondo akhaonera nthumbi “atetemera mbakhala ninga amala kufa.” Pidalamuka iwo, apita mu “nzinda mbadziwisa akulu a anyantsembe pinthu pyonsene pidacitika.” Buluka penepo anyantsembe aenda kabvundza atsogoleri Aciyuda. Pidamala iwo kuabvundza, anyerezera kuti akhonde kulonga pidacitika mbadyekera anyankhondo toera iwo alonge: ‘Anyakupfundzace abwera namasiku mbaba manungo ace mu ndzidzi ukhagona ife.’—Mateu 28:4, 11, 13.

Nakuti anyankhondo Aciroma akhaphiwa angagumanwa mbakagona pa basa, anyantsembe alonga: “Pilato angapibva [pyenepi pyakuti akhagona mu ndzidzi wa basa], ife tinalonga naye, natenepa nee musafunika kudzudzumika.” (Mateu 28:14) Anyankhondo atawira kudyekerwa mbacita pidalonga anyantsembe. Na thangwi ineyi, uthambi wakuti manungo a Yezu abiwa wamwazika kwa Ayuda azinji.

Mariya Madhalena aciri ku nthumbi mbakalira. Pikhasuzumira iye mu nthumbi, aona aanju awiri akuti akhadabvala pyakucena! M’bodzi akhali nawa pakhali nsolo wa Yezu, unango akhali nawa pakhali manungo a Yezu, na unango akhali nawa pakhali miyendo yace. Iwo abvundza: “Nkaziwe, ukuliranji?” Mariya atawira: “Anthu akwata Mbuya wanga, ine nkhabe dziwa kudamuikha iwo.” Pidazungunuka iye, Mariya aona munthu unango. Munthu unoyu abwerezera mbvundzo udacita aanju mbathimiza: “Mbani anasaka iwe?” Mariya akhanyerezera kuti ndi nyabasa wa m’munda wa maluwa, natenepa alonga: “Khala ndimwe adankwata, ndipangizeni kudamuikha imwe, ine ndinenda kankwata.”—Juwau 20:13-15.

Mariya akhadzati kudzindikira kuti akulonga na ani, mbwenye iye akhalonga na Yezu, ule adalamuswa muli akufa. Natenepa, pidalonga iye kuti, “Mariya!” mu ndzidzi unoyu Mariya adzindikira kuti munthu unoyu ndi Yezu, thangwi iye akhadziwa malongero ace. Mariya atawira mwakukomerwa, “Rabhoni!” (pisabveka “Mpfundzisi!”). Nakuti akhagopa kuti iye mbadaenda mwakucimbiza kudzulu, Mariya aphata Yezu. Na thangwi ineyi Yezu ampanga: “Leka kundiphata, thangwi ndidzati kuenda kuna Baba. Mbwenye ndoko kuna abale anga, mbuapanga kuti ‘Ine ndiri kuenda kuna Baba wanga, wakuti ndi Baba wanumbo, kuna Mulungu wanga, wakuti ndi Mulungu wanumbo.’”—Juwau 20:16, 17.

Mariya athamanga mbaenda kukhali apostolo na anyakupfundza anango. Iye alonga: “Ine ndamuona Mbuya!” mbathimizira pikhadalonga akazi anango. (Juwau 20:18) Mbwenye pikhalonga iwo pikhali ninga “pya munsolo mwawo.”—Luka 24:11.







	            Pidagumana Mariya Madhalena kuti mu nthumbi nee mukhali munthu, ninji pidacitikira iye na akazi anango?



	            Kodi Pedhru na Juwau acitanji pidakhonda iwo kugumana munthu mu nthumbi?



	            Kodi akazi anango agumana ani n’njira pikhaenda iwo kalonga na anyakupfundza, pontho ninji pidacitika pidabwerera Mariya Madhalena ku nthumbi?



	            Kodi anyakupfundza acitanji pidabva iwo mphangwa zenezi?











^ (Mar. 16:5-8) Pidapita iwo munthumbi, aona m’phale m’bodzi akhali nawa kukhundu yamadyo, iye akhadabvala nguwo zakucena, natenepa iwo agopa kakamwe. 6 Iye aapanga: “Lekani kugopa. Imwe mukusaka Yezu wa ku Nazareti adakhomerwa pamuti. Iye alamuswa muli akufa. Iye nee ali pano. Onani, iyi ndi mbuto ikhadagoneswa iye. 7 Ndokoni kapange anyakupfundzace na Pedhru kuti: ‘Iye ali kuenda patsogolo panu ku Galileya. Imwe munadzamuona kweneko, ninga mudakupangani iye.’” 8 Natenepa, pidabuluka iwo, athawa pa nthumbi mbakatetemera na kugopa kakamwe. Mbwenye nee munthu m’bodzi adapanga iwo pyenepi, thangwi iwo akhagopa.*

Mwakubverana na matsamba akale akunyindirika, Evanjelyu ya Marku isamalisira na mafala ali pa vesi 8.



^ (Luk. 24:4-12) Mu ndzidzi ukhadzudzumika iwo na pyenepi, amuna awiri adabvala nguwo zakuyetimira aonekera pana iwo. 5 Akazi agopa kakamwe mbatsolimisa nkhope zawo pantsi. Penepo amuna ale alonga: “Thangwi yanji mukusaka munthumbi munthu wakuti ali maso?” 6 Iye nee ali pano, mbwenye alamuswa muli akufa. Kumbukani pidakupangani iye mu ndzidzi ukhali iye ku Galileya, 7 kuti Mwana wa munthu asafunika aperekwe m’manja mwa anyakudawa mbaphiwa pamuti, mbwenye pa ntsiku yacitatu analamuswa muli akufa.” 8 Penepo iwo akumbuka mafala a Yezu, 9 iwo abwerera buluka kunthumbi, mbalonga pinthu pyenepi pyonsene kuna apostolo 11 na kuna anyakupfundzace anango onsene. 10 Akhalonga pinthu pyenepi kuna apostolo akhali Mariya Madhalena, Juwana, Mariya mai wace Tiyago na akazi anango akhali pabodzi na iwo. 11 Mbwenye apostolo nee akhulupira pikhalonga akazi anewa. Iwo anyerezera kuti akazi akhalonga pya munsolo mwawo. 12 Mbwenye Pedhru alamuka mbathamanga kuenda kunthumbi, pidafika iye akotama mbasuzumira munthumbi, mbwenye aona nguwo basi. Natenepa iye aenda mbakabvundzika ekhene kuti ninji pidacitika.



^ ndima 1 (Juw. 20:2) Natenepa, iye athamanga kuenda kukhali Simau Pedhru na nyakupfundza unango, wakuti akhafuniwa kakamwe na Yezu, mbaapanga: “Anthu abulusa Mbuya munthumbi, ife nkhabe dziwa kudamuikha iwo.”



^ ndima 1 (Mar. 16:5) Pidapita iwo munthumbi, aona m’phale m’bodzi akhali nawa kukhundu yamadyo, iye akhadabvala nguwo zakucena, natenepa iwo agopa kakamwe.



^ ndima 2 (Mat. 28:5-7) Mbwenye anju apanga akazi: “Lekani kugopa, thangwi ine ndisadziwa kuti mukusaka Yezu adakhomerwa pamuti. 6 Iye nee ali pano, thangwi alamuswa muli akufa ninga mudalongera iye. Bwerani, onani mbuto ikhadagoneswa iye. 7 Natenepa, ndokoni mwakucimbiza kapanga anyakupfundzace kuti iye alamuswa muli akufa. Onani! Iye ali kuenda patsogolo panu ku Galileya. Imwe munadzamuona kweneko. Ndi pyenepi pidabwera ine kudzakupangani.”



^ ndima 2 (Mar. 16:8) Natenepa, pidabuluka iwo, athawa pa nthumbi mbakatetemera na kugopa kakamwe. Mbwenye nee munthu m’bodzi adapanga iwo pyenepi, thangwi iwo akhagopa.*

Mwakubverana na matsamba akale akunyindirika, Evanjelyu ya Marku isamalisira na mafala ali pa vesi 8.



^ ndima 3 (Juw. 20:2) Natenepa, iye athamanga kuenda kukhali Simau Pedhru na nyakupfundza unango, wakuti akhafuniwa kakamwe na Yezu, mbaapanga: “Anthu abulusa Mbuya munthumbi, ife nkhabe dziwa kudamuikha iwo.”



^ ndima 4 (Mat. 16:21) Kubulukira pa ndzidzi unoyu, Yezu atoma kufokotozera anyakupfundzace kuti iye asafunika kuenda ku Yerusalemu. Kweneko iye anathabuswa kakamwe na akulu a mbumba, akulu a anyantsembe na apfundzisi a mwambo. Buluka penepo anaphiwa, mbwenye pa ntsiku yacitatu iye analamuswa muli akufa.



^ ndima 5 (Mat. 28:9, 10) Penepo Yezu aonana nawo, mbaapanga: “Muli tani!” Iwo anfendedzera cifupi, aphata miyendo yace mban’godamira. 10 Mbwenye Yezu aapanga: “Lekani kugopa! Ndokoni kapange abale anga toera aende ku Galileya, kweneko iwo anadzandiona.”



^ ndima 1 (Mat. 28:4) Thangwi yakugopa anju, anyakuonera nthumbi atetemera mbakhala ninga amala kufa.



^ ndima 1 (Mat. 28:11) Mu ndzidzi ukhaenda iwo, anango mwa ale akhaonera nthumbi, aenda ku nzinda mbadziwisa akulu a anyantsembe pinthu pyonsene pidacitika.



^ ndima 1 (Mat. 28:13) mbaapanga: “Longani kuti ‘anyakupfundzace abwera na masiku mbaba manungo ace mu ndzidzi ukhagona ife.’



^ ndima 2 (Mat. 28:14) Pilato angapibva, ife tinalonga naye, natenepa nee musafunika kudzudzumika.”



^ ndima 3 (Juw. 20:13-15) Iwo ambvundza: “Nkaziwe, ukuliranji?” Iye aatawira: “Anthu akwata Mbuyanga, ine nkhabe dziwa kudamuikha iwo.” 14 Pidamala iye kulonga pyenepi, azungunuka mbaona Yezu akhali dzololo penepo, mbwenye iye nee adzindikira kuti akhali Yezu. 15 Yezu ambvundza: “Nkaziwe, ukuliranji? Mbani anasaka iwe?” Nakuti Mariya akhanyerezera kuti ndi nyabasa wa m’munda wa maluwa, ampanga: “Khala ndimwe adankwata, ndipangizeni kudamuikha imwe, ine ndinaenda kankwata.”



^ ndima 4 (Juw. 20:16, 17) Yezu alonga: “Mariya!” Penepo Mariya ayang’ana kuna iye mbalonga mu Cihebheri: “Rabhoni!” (pisabveka “Mpfundzisi!”) 17 Yezu ampanga: “Leka pitiriza kundiphata, thangwi ndidzati kuenda kuna Baba. Mbwenye ndoko kuna abale anga, mbuapanga kuti: ‘Ine ndiri kuenda kuna Babanga, wakuti ndi Babanumbo, kuna Mulungu wanga, wakuti ndi Mulungu wanumbo.’”



^ ndima 5 (Juw. 20:18) Mariya Madhalena aenda kuna anyakupfundza mbaapanga kuti: “Ine ndamuona Mbuya!” Mbaadziwisa pinthu pidapangwa iye na Yezu.



^ ndima 5 (Luk. 24:11) Mbwenye apostolo nee akhulupira pikhalonga akazi anewa. Iwo anyerezera kuti akazi akhalonga pya munsolo mwawo.









[image: Yezu adalamuswa muli akufa aonekera kwa Tomasi]




NSOLO 135

Pidamala Yezu Kulamuswa Muli Akufa, Iye Aonekera Kwa Anthu Azinji


LUKA 24:13-49 JUWAU 20:19-29

	           YEZU AONIWA MU NSEU WAKUENDA KU EMAUSI



	           IYE AFOKOTOZA MWADIDI MALEMBA KWA ANYAKUPFUNDZACE



	            TOMASI NEE AKHAPENULABVE










Dimingu, Nisane 16, anyakupfundza akhali akutsukwala. Iwo nee akhabvesesa kuti thangwi yanji nee agumana manungo a Yezu mu nthumbi. (Mateu 28:9, 10; Luka 24:11) Nkati mwa ntsiku ineyi, Kleopa na nyakupfundza unango abuluka ku Yerusalemu mbaenda ku Emausi, nsindzo wa makilometru cifupi na 11.

N’njira, iwo akhacedza pidacitika. Mamuna m’bodzi apitambo mu nsoka mwawo, mbabvundza: “Ndi pinthu pyanji pinafamba imwe mbamucedza n’njira?” Kleopa atawira: ‘Kodi iwe ndiwe mulendo anakhala ekhene mu Yerusalemu mbukhonda kudziwa pidacitika mwenemu mu ntsiku zino?’ Mamuna abvundza: “Pinthu pyanji?”—Luka 24:17-19.

Iwo atawira: “Pinthu pidacitikira Yezu wa ku Nazareti,  . . . Ife tikhadikhira kuti munthu unoyu ndiye adasankhulwa toera kuombola Aizraeli.”—Luka 24:19-21.

Kleopa na ndzace anfokotozera mamuna unoyu pidacitika ntsiku ineyi. Iwo alonga kuti akazi anango adaenda ku nthumbi idaikhwa Yezu nee agumana manungo ace, pontho alonga pinthu pinango pyakudzumisa—aanju awiri abulukira mbalonga kuti Yezu alamuswa muli akufa. Kleopa na ndzace alonga pontho kuti anthu anango aendambo ku nthumbi “mbagumana pyonsene ninga mudapangwa ife na akazi.”—Luka 24:24.

Anyakupfundza anewa awiri akhadzudzumika kakamwe na pyonsene pidacitika. Nakuti iwo nee akhakhulupira pidacitika, mamuna aasandika mwamphambvu mbalonga: ‘Imwe anthu akusowa ndzeru na a ntima wakudembuka kutawira pinthu pyonsene pidalonga aprofeta! Kodi Kristu nee akhafunika kuti aone nyatwa zenezi toera apite mu mbiri yace?’ (Luka 24:25, 26) Iye aafokotozera Malemba mazinji akhalonga pya Kristu.

Pikhali iwo dhuzi na Emausi, anyakupfundza anewa awiri akhafuna kudziwa pizinji, natenepa iwo aphemba mamuna: “Khala pabodzi na ife thangwi dzuwa ikudoka, thimize pano kunja kunapswipa.” Iye atawira phembo yawo, mbadya nawo pabodzi. Pikhacita mamuna unoyu phembero, kugwanda-gwanda nkate toera kuapasa, iwo andzindikira, buluka penepo iye azambazika. (Luka 24:29-31) Mu ndzidzi unoyu iwo akhala na cinyindiro cakuti Yezu alamuswadi muli akufa!

Mwakukomerwa anyakupfundza awiri atoma kulonga pidacitika: “Kodi mitima yathu nee ikhapisa mu ndzidzi ukhalonga iye na ife mu nseu mbatifokotozera mwadidi Malemba?” (Luka 24:32) Mwakucimbiza iwo abwerera ku Yerusalemu kukhali apostolo na anthu anango. Mbwenye Kleopa na ndzace mbadzati kulonga pidaacitikira, iwo abva anango mbakalonga: “Mwandimomwene Mbuya alamuswa muli akufa, mbaonekera kuna Simau!” (Luka 24:34) Buluka penepo anyakupfundza awiri alonga kuti Yezu aonekera tani kuna iwo, thangwi iwo amuonambo.

Mbwenye cincino onsene adzumatirwa—Yezu aonekera pakhali iwo! Pyenepi pikhali pyakudzumisa thangwi iwo akhadafunga misuwo yonsene. Iwo acita pyenepi thangwi akhagopa Ayuda. Ngakhale tenepo, Yezu akwanisa kupita mwenemu. Mwakukhurudzika iye alonga: “Ntendere mbukhale na imwe.” Mbwenye iwo akhagopa. Iwo atoma pontho ‘kunyerezera kuti akuona nzimu.’—Luka 24:36, 37; Mateu 14:25-27.

Toera kuaphedza kudziwa kuti iye nee akhali nzimu peno cinthu cinango cikhanyerezera iwo, Yezu aapangiza manjace na miyendo toera iwo adzindikire kuti iye akhalidi munthu wandimomwene, mbalonga: “Thangwi yanji musanentseka, pontho thangwi yanji musapenula m’mitima yanu? Onani, ndine pano, yang’anani manja anga na miyendo yanga; ndikhuyeni muone, thangwi nzimu nkhabe manungo na magogodo ninga munandionera imwe.” (Luka 24:36-39) Iwo atsandzaya kakamwe, pontho adzumatirwa, mbwenye pikhaanentsa toera kukhulupira.

Toera kuaphedza pontho kukhulupira kuti iye akhalidi munthu wandimomwene Yezu abvundza: “Muli na cinthu pano toera kudya?” Iye atambira phindi ya nyama ya m’madzi mbadya. Buluka penepo iye alonga: ‘Awa ndi mafala anga adakupangani ine pikhali ine pabodzi na imwe, kuti pinthu pyonsene pidalembwa thangwi ya ine m’Mwambo wa Mose na m’mabukhu a Aprofeta na a Masalmo, pisafunika pikwanirisike.’—Luka 24:41-44.

Yezu aphedza Kleopa na ndzace kubvesesa Malemba, buluka penepo acita pibodzi pyene kwa onsene akhali penepo: “Pyalembwa kuti Kristu mbadaona nyatwa mbalamuswa muli akufa pa ntsiku yacitatu, pontho, mu dzina yace, kutomera mu Yerusalemu mphangwa zakuti anthu asafunika kutcunyuka toera kulekererwa madawo, zinadzamwazwa kuna anthu a madzindza onsene. Imwe munadzapereka umboni wa pinthu pyenepi.”—Luka 24:46-48.

Mpostolo Tomasi nee akhalimbo pa nsoka unoyu. Pakupita ntsiku zingasi, anango anfokotozera mwakutsandzaya: “Ife tamuona Mbuya!” Tomasi atawira: “Ndingakhonda kuona mabenga a maperego adapholwa na iye m’manja mwace mbandipitisa cala canga pa benga ya maperego, pontho ndingakhonda kupitisa djanja yanga pakhundu pace, ine cipo ndinatawira pyenepi.”—Juwau 20:25.

Pidapita ntsiku zisere, anyakupfundza agumanyikana pontho mbafunga misuwo, mbwenye paulendo unoyu Tomasi akhalimbo penepo. Yezu aonekera pakati pawo na manungo aunyama mbaapanga: “Ntendere mbukhale na imwe.” Pidazungunuka iye kuna Tomasi, Yezu alonga: “Ikha cala cako apa, ona manja anga, bwera upitise djanja yako pakhundu panga. Leka kupenula, mbwenye khulupira.” Tomasi alonga: “Mbuya wanga, Mulungu wanga!” (Juwau 20:26-28) Cincino iye nee akupenulabve kuti Yezu alamuswa muli akufa ninga anju wamphambvu wakuti asaimirira Yahova Mulungu.

Yezu alonga: “Usakhulupira thangwi wandiona? Anyakutsandzaya ndi ale anakhulupira, maseze nee aona.”—Juwau 20:29.







	            Ndi mbvundzo upi udacita mamuna m’bodzi kwa anyakupfundza awiri akhaenda ku Emausi?



	            Thangwi yanji anyakupfundza akhabva kupisa m’mitima m’mwawo?



	            Ndi mafala api akutsandzayisa adabva Kleopa na ndzace pidabwerera iwo ku Yerusalemu, na buluka penepo ninji pidacitika?



	            Kodi Tomasi acitanji toera kukhulupira kuti Yezu alamuswadi muli akufa?











^ ndima 1 (Mat. 28:9, 10) Penepo Yezu aonana nawo, mbaapanga: “Muli tani!” Iwo anfendedzera cifupi, aphata miyendo yace mban’godamira. 10 Mbwenye Yezu aapanga: “Lekani kugopa! Ndokoni kapange abale anga toera aende ku Galileya, kweneko iwo anadzandiona.”



^ ndima 1 (Luk. 24:11) Mbwenye apostolo nee akhulupira pikhalonga akazi anewa. Iwo anyerezera kuti akazi akhalonga pya munsolo mwawo.



^ ndima 2 (Luk. 24:17-19) Iye aabvundza: “Ndi pinthu pyanji pinafamba imwe mbamucedza n’njira?” Iwo alimira dzololo mbapangiza nkhope zakutsukwala. 18 M’bodzi wa anyakupfundza anacemerwa Kleopa antawira, mbati: “Kodi iwe ndiwe mulendo anakhala ekhene mu Yerusalemu mbakhonda kudziwa* pinthu pidacitika mwenemu mu ntsiku zino?” 19 Iye aabvundza: “Pinthu pyanji?” Iwo antawira: “Pinthu pidacitikira Yezu wa ku Nazareti, wakuti akhali mprofeta wamphambvu m’macitiro ace na m’mafalace pamaso pa Mulungu na pa anthu onsene;

Munjira inango: “Kodi ndiwe basi mulendo mu Yerusalemu anakhonda kudziwa?”


^ ndima 3 (Luk. 24:19-21) Iye aabvundza: “Pinthu pyanji?” Iwo antawira: “Pinthu pidacitikira Yezu wa ku Nazareti, wakuti akhali mprofeta wamphambvu m’macitiro ace na m’mafalace pamaso pa Mulungu na pa anthu onsene; 20 pontho kuti akulu athu a anyantsembe na atongi ampereka kuna anthu adatonga kuti iye aphiwe, iwo mban’khomera pamuti. 21 Ife tikhadikhira kuti munthu unoyu ndiye adasankhulwa toera kuombola* Aizraeli. Mbwenye kusiyapo pyenepi, lero ndi ntsiku yacitatu kubulukira pa ntsiku idacitika pinthu pyenepi.

Peno: “kusudzula.”


^ ndima 4 (Luk. 24:24) Buluka penepo, anango a ife aenda kunthumbi mbagumana pyonsene ninga mudapangwa ife na akazi, mbwenye nee aona Yezu.”



^ ndima 5 (Luk. 24:25, 26) Natenepa iye aapanga: “Imwe anthu akusowa ndzeru na a ntima wakudembuka kutawira pinthu pyonsene pidalonga aprofeta! 26 Kodi nee pikhafunika kuti Kristu aone nyatwa zenezi toera apite mu mbiri yace?”



^ ndima 6 (Luk. 24:29-31) Mbwenye iwo an’dembetera toera akhonde kuenda, mbati: “Khala pabodzi na ife thangwi dzuwa ikudoka, thimize pano kunja kunapswipa.” Natenepa iye aenda mbakhala pabodzi na iwo. 30 Pikhali iye pabodzi na iwo toera kudya, iye akwata nkate mbacita phembero yakupereka takhuta, augwanda-gwanda mbaapasa. 31 Natenepa maso awo afunguka mbandzindikira; mbwenye iye azambazika pamaso pawo.



^ ndima 7 (Luk. 24:32) Iwo alonga okha-okha: “Kodi mitima yathu nee ikhapisa* mu ndzidzi ukhalonga iye na ife mu nseu mbatifokotozera mwadidi Malemba?”

Peno: “ikakhuyiwa kakamwe.”


^ ndima 7 (Luk. 24:34) adalonga kuti: “Mwandimomwene Mbuya alamuswa muli akufa, mbaonekera kuna Simau!”



^ ndima 8 (Luk. 24:36, 37) Mu ndzidzi ukhalonga iwo pinthu pyenepi, Yezu aonekera pakati pawo mbaapanga: “Ntendere mbukhale na imwe.” 37 Mbwenye iwo atutumuka mbagopa kakamwe, thangwi akhanyerezera kuti akuona nzimu.*

Peno: “masomphenya.”



^ ndima 8 (Mat. 14:25-27) Pa ndzidzi unalira madzongwe akumalisa,* Yezu aenda kuna iwo mbakafamba padzulu pa madzi. 26 Pidamuona iwo mbakafamba padzulu pa madzi, anyakupfundzace agopa kakamwe, mbalonga: “Ndi masomphenya!” Iwo akhuwa thangwi yakugopa. 27 Mbwenye mwakucimbiza Yezu aapanga: “Pfulikani! Ndine pano, lekani kugopa.”

Unoyu ndi ndzidzi 3 wakubacibese mpaka ndzidzi 6 wakumacibese.


^ ndima 9 (Luk. 24:36-39) Mu ndzidzi ukhalonga iwo pinthu pyenepi, Yezu aonekera pakati pawo mbaapanga: “Ntendere mbukhale na imwe.” 37 Mbwenye iwo atutumuka mbagopa kakamwe, thangwi akhanyerezera kuti akuona nzimu.* 38 Natenepa iye aapanga: “Thangwi yanji musanentseka, pontho thangwi yanji musapenula m’mitima yanu? 39 Onani, ndine pano, yang’anani manja anga na miyendo yanga; ndikhuyeni muone, thangwi nzimu nkhabe manungo na magogodo ninga munandionera imwe.”

Peno: “masomphenya.”



^ ndima 1 (Luk. 24:41-44) Mbwenye pikhapitiriza iwo kukhonda kutawira thangwi yakukomerwa na kudzumatirwa, iye aabvundza: “Muli na cinthu pano toera kudya?” 42 Iwo ampasa phindi ya nyama ya m’madzi yakuotca, 43 iye aitambira mbaidya pamaso pawo. 44 Buluka penepo iye aapanga: “Awa ndi mafala anga adakupangani ine pikhali ine pabodzi na imwe, kuti pinthu pyonsene pidalembwa thangwi ya ine mu Mwambo wa Mose na m’mabukhu a Aprofeta na a Masalmo, pisafunika pikwanirisike.”



^ ndima 2 (Luk. 24:46-48) mbaapanga: “Pyalembwa kuti Kristu mbadaona nyatwa mbalamuswa muli akufa pa ntsiku yacitatu, 47 pontho, mu dzina yace, kutomera mu Yerusalemu mphangwa zakuti anthu asafunika kutcunyuka toera kulekererwa madawo, zinadzamwazwa kuna anthu a madzindza onsene. 48 Imwe munadzapereka umboni wa pinthu pyenepi.



^ ndima 3 (Juw. 20:25) Natenepa, anyakupfundza anango akhampanga: “Ife tamuona Mbuya!” Mbwenye iye aapanga: “Ndingakhonda kuona mule mudapholwa iye na maperego m’manja mwace, mbandipitisa cala canga pa benga ya maperego, pontho ndingakhonda kupitisa djanja yanga pakhundu pace, ine cipo ndinatawira pyenepi.”



^ ndima 4 (Juw. 20:26-28) Mudapita ntsiku zisere, anyakupfundzace akhadagumanyikana pontho, Tomasi akhali pabodzi na iwo. Maseze misuwo ikhadafungwa, Yezu aonekera pakati pawo mbaapanga: “Ntendere mbukhale na imwe.” 27 Buluka penepo iye apanga Tomasi: “Ikha cala cako apa, ona manja anga, bwera upitise djanja yako pakhundu panga. Leka kupenula, mbwenye khulupira.” 28 Tomasi antawira: “Mbuyanga, Mulungu wanga!”



^ ndima 5 (Juw. 20:29) Yezu ampanga: “Usakhulupira thangwi wandiona? Anyakutsandzaya ndi ale anakhulupira, maseze nee aona.”









[image: Pedhru agumana Yezu kuntunda mu ndzidzi wakuti apostolo anango akhabwera na mwadiya]




NSOLO 136

N’khundu-n’khundu Mwa Bara Ya Galileya


JUWAU 21:1-25

	           YEZU AONEKERA KU BARA YA GALILEYA



	           PEDHRU NA ANANGO APASWA BASA YAKUDYESA MABIRA










Namasiku akumalisa na apostolo ace, Yezu aapanga: “Ndingamala kulamuswa muli akufa, ndinadzaenda patsogolo panu ku Galileya.” (Mateu 26:32; 28:7, 10) Natenepa, azinji mwa anyakupfundzace aenda ku Galileya. Mphapo iwo akhaenda kacitanji kweneku?

Pidafika iwo, Pedhru apanga apostolo andzace atanthatu: “Ndiri kuenda kamedza.” Onsene atanthatu atawira: “Tende pabodzi.” (Juwau 21:3) Iwo aphuphudza nee kuphata cinthu. Mukhaca kunja, Yezu aonekera n’khundu mwa bara, mbwenye iwo nee andzindikira. Yezu alonga: “Ananga, muna cinthu toera kudya?” Iwo atawira: “Nkhabe!” Yezu aapanga: “Gwisirani kokota kukhundu yamadyo ya mwadiya, munaphata zingasi.” (Juwau 21:5, 6) Iwo aphata nyama zizinji kakamwe kwakuti akhacimwana kukwewa kokota.

Juwau apanga Pedhru: “Ndi Mbuya!” (Juwau 21:7) Pidabva Pedhru pyenepi abvala nguwo zace zakunja mwakucimbiza thangwi akhali na za nkati basi pikhamedza iye. Iye agwera m’madzi mbasambirira cifupi na metru 90 mpaka kuntunda. Anango akhali m’mwadiya antowerambo pang’ono-pang’ono thangwi mwadiya ukhadadzala kakamwe na nyama.

Pidafika iwo kuntunda, iwo aona kuti pa “moto wa makala pakhali nyama za m’madzi, mbaonambo nkate.” Yezu alonga: “Bweresani nyama zingasi za m’madzi zidaphata imwe cincino.” Pedhru akwewa kokota ikhali na nyama za m’madzi zikulu zakukwana 153! Yezu alonga: “Bwerani mudye.” Nee m’bodzi akhali na cipapo cakubvundza kuti “Ndimwe ani?” thangwi iwo adzindikira kuti akhali Yezu. (Juwau 21:10-12) Unoyu ukhali ulendo wacitatu udaonekera iye kwa nsoka wa anyakupfundzace.

Yezu apasa m’bodzi na m’bodzi wa iwo nkate na nyama za m’madzi toera kudya. Panango Yezu ayang’ana nyama za m’madzi zidaphata iwo, mbabvundza: “Simau mwana wa Juwau, kodi iwe usandifuna kupiringana izi?” Ninji cikhali cakufunika kakamwe kwa Pedhru, basa yace yakumedza peno basa idapaswa iye na Yezu? Pedhru atawira: “Inde Mbuya, imwe musadziwa kuti ndisakufunani kakamwe.” Natenepa Yezu ampanga: “Dyesa ana mabira anga.”—Juwau 21:15.

Yezu ambvundza pontho: “Simau mwana wa Juwau, kodi iwe usandifuna?” Panango Pedhru adzumatirwa na mbvundzo unoyu mbatawira mwamphambvu: “Inde Mbuya, imwe musadziwa kuti ndisakufunani kakamwe.” Yezu ampanga pontho: “Kumbiza ana mabira anga.”—Juwau 21:16.

Paulendo wacitatu, Yezu abvundza: “Simau mwana wa Juwau, kodi iwe usandifuna?” Panango Pedhru akhanyerezera kuti Yezu nee akhan’nyindira. Pedhru alonga mwacinyindiro: “Mbuya, imwe musadziwa pinthu pyonsene; pontho imwe musadziwa kuti ine ndisakufunani kakamwe.” Yezu agomezera pontho basa ikhafunika kucita Pedhru: “Dyesa ana mabira anga.” (Juwau 21:17) Inde, ale anatsogolera asafunika kutsalakana mwadidi mabira anabweresa Mulungu mu gulu yace.

Yezu amangwa, pontho aphiwa thangwi yakucita basa idatumwa iye na Mulungu. Natenepa iye alonga kuti pyenepi mbipidacitikirambo Pedhru. Yezu alonga: “Pikhali iwe m’phale, ukhabvala wekhene nguwo zako mbuenda kukhafuna iwe. Mbwenye ungakalamba, unafuthula mikono yako munthu unango anadzakubvazika nguwo mbakuendesa ku mbuto inakhonda iwe kufuna.” Ngakhale tenepo Yezu amuwangisa: “Pitiriza kunditowera.”—Juwau 21:18, 19.

Pedhru ayang’ana Juwau mbabvundza Yezu: “Mbuya, ninji pinafuna kudzacitika kuna uyu?” Inde, ninji pikhafuna kucitikira mpostolo wakuti Yezu akhanfuna kakamwe? Yezu atawira: “Khala ine ndisafuna kuti iye apitirize mpaka kubwera kwanga, iwe unapyonji?” (Juwau 21:21-23) Pedhru akhafunika kutowera Yezu mwakukhonda tsalakana pikhacita anango. Mafala anewa a Yezu apangiza kuti Juwau mbadakhala maso mu ndzidzi uzinji kupiringana apostolo anango, pontho anadzaona masomphenya anapangiza Yezu mbakabwera ninga ntongi wa Umambo.

Mwandimomwene, Yezu acita pinthu pinango pizinji pyakuti nkhabe kwana m’mipukutu.







	            Ninji pinapangiza kuti apostolo nee akhadziwa mwadidi pikhaenda iwo kacita ku Galileya?



	            Kodi apostolo akwanisa tani kudzindikira Yezu ku Bara ya Galileya?



	            Ninji pidalonga Yezu pyakuti ale anatsogolera asafunika kucita?



	            Kodi Yezu alonga kuti Pedhru anadzafa tani?











^ ndima 1 (Mat. 26:32) Mbwenye ndingamala kulamuswa muli akufa, ndinadzaenda patsogolo panu ku Galileya.”



^ ndima 1 (Mat. 28:7) Natenepa, ndokoni mwakucimbiza kapanga anyakupfundzace kuti iye alamuswa muli akufa. Onani! Iye ali kuenda patsogolo panu ku Galileya. Imwe munadzamuona kweneko. Ndi pyenepi pidabwera ine kudzakupangani.”



^ ndima 1 (Mat. 28:10) Mbwenye Yezu aapanga: “Lekani kugopa! Ndokoni kapange abale anga toera aende ku Galileya, kweneko iwo anadzandiona.”



^ ndima 2 (Juw. 21:3) Simau Pedhru aapanga: “Ndiri kuenda kamedza.”* Iwo antawira: “Tende pabodzi.” Iwo abuluka mbakwira m’mwadiya, mbwenye aphuphudza nee kuphata cinthu.

Peno: “kasodza m’madzi.”


^ ndima 2 (Juw. 21:5, 6) Penepo Yezu aabvundza: “Ananga, muna cinthu toera kudya?” Iwo antawira: “Nkhabe!” 6 Iye aapanga: “Gwisirani kokota kukhundu yamadyo ya mwadiya, munaphata zingasi.” Natenepa iwo aigwisira, mbwenye nee akhakwanisa kuikwewa thangwi ikhali na nyama zizinji za m’madzi.



^ ndima 3 (Juw. 21:7) Penepo nyakupfundza akhafuniwa na Yezu apanga Pedhru: “Ndi Mbuya!” Simau Pedhru pidabva iye kuti ndi Mbuya, abvala nguwo yace yakunja, thangwi akhali cipezipezi,* mbagwera m’madzi.

Mu Cigerego, fala idaphatisirwa pa vesi iyi yakuti iye “akhali cipezipezi,” isabveka kuti akhali na nguwo ya nkati basi.



^ ndima 4 (Juw. 21:10-12) Yezu aapanga: “Bweresani nyama zingasi za m’madzi zidaphata imwe cincino.” 11 Natenepa Simau Pedhru aenda m’mwadiya mbakwewa kokota yakudzala na nyama zikulu za m’madzi mbaipandiza kuntunda. Maseze zikhali 153, kokota nee yapanduka. 12 Yezu aapanga: “Bwerani mudye.” Nee m’bodzi wa anyakupfundzace akhali na cipapo toera kumbvundza kuti: “Ndimwe ani?” Thangwi iwo akhadziwa kuti iye ndi Mbuya.



^ ndima 5 (Juw. 21:15) Pidamala iwo kudya, Yezu abvundza Simau Pedhru: “Simau mwana wa Juwau, kodi iwe usandifuna kupiringana izi?” Iye antawira: “Inde Mbuya, imwe musadziwa kuti ndisakufunani kakamwe.” Iye ampanga: “Dyesa ana mabira anga.”



^ ndima 6 (Juw. 21:16) Iye ambvundza pontho kacikawiri: “Simau mwana wa Juwau, kodi iwe usandifuna?” Iye antawira: “Inde Mbuya, imwe musadziwa kuti ndisakufunani kakamwe.” Iye ampanga: “Kumbiza ana mabira anga.”



^ ndima 7 (Juw. 21:17) Yezu ambvundza pontho kacitatu: “Simau mwana wa Juwau, kodi iwe usandifuna?” Pedhru atsukwala thangwi Yezu ambvundza pontho kacitatu kuti: “Iwe usandifuna?” Natenepa iye ampanga: “Mbuya, imwe musadziwa pinthu pyonsene; pontho imwe musadziwa kuti ine ndisakufunani kakamwe.” Yezu ampanga: “Dyesa ana mabira anga.



^ ndima 8 (Juw. 21:18, 19) Ine ndinakupanga na cinyindiro consene kuti, pikhali iwe m’phale, ukhabvala wekhene nguwo zako mbuenda kukhafuna iwe. Mbwenye ungakalamba, unafuthula mikono yako munthu unango anadzakubvazika nguwo mbakuendesa ku mbuto inakhonda iwe kufuna.” 19 Yezu alonga mafala anewa toera kupangiza kuti Pedhru mbadafa munjira yakuti mbidapasa mbiri Mulungu. Pidamala iye kulonga pyenepi, ampanga: “Pitiriza kunditowera.”



^ ndima 9 (Juw. 21:21-23) Pidamuona iye, Pedhru abvundza Yezu: “Mbuya, ninji pinafuna kudzacitika kuna uyu?” 22 Yezu antawira: “Khala ine ndisafuna kuti iye apitirize mpaka kubwera kwanga, iwe unapyonji? Iwe pitiriza kunditowera.” 23 Mafala anewa amwazika pakati pa abale athu kuti nyakupfundza unoyu nee mbadafa. Mwandimomwene, Yezu nee ampanga kuti nyakupfundza unoyu nee mbadafa, mbwenye iye alonga kuti: “Khala ine ndisafuna kuti iye apitirize mpaka kubwera kwanga, iwe unapyonji?”









[image: Yezu akukwira kudzul u]




NSOLO 137

Anthu Azinji Aona Yezu Mbidzati Kufika ntsiku Ya Pentekoste


MATEU 28:16-20 LUKA 24:50-52 MABASA 1:1-12; 2:1-4

	           YEZU AONEKERA KWA ANTHU AZINJI



	           IYE AENDA KUDZULU



	            YEZU APASA ANYAKUPFUNDZA 120 NZIMU WAKUCENA










Pidamala kulamuswa Yezu muli akufa, iye acita masasanyiro toera agumanikane na apostolo 11 paphiri ya Galileya. Anyakupfundza 500 agumanikambo maseze anango akhapenula kuti Yezu alamuswa. (Mateu 28:17; 1 Akorinto 15:6) Mbwenye pidalonga Yezu pyaacitisa kukhulupira kuti Yezu alamuswadi.

Yezu alonga kuti Mulungu ampasa mphambvu zonsene kudzulu na pantsi. Iye aapanga: “Natenepa, ndokoni kuna anthu a madzindza onsene, apfundziseni toera akhale anyakupfundza anga, mbamuabatiza mu dzina ya Baba, na ya Mwana na ya nzimu wakucena, apfundziseni toera kubvera pinthu pyonsene pidakupangani ine.” (Mateu 28:18-20) Inde, Yezu alamuswa muli akufa, pontho iye asafuna kuti mphangwa zadidi zimwazwe.

Anyakupfundza onsene a Yezu—amuna, akazi, na anapiana—apaswa basa ibodzi ene yakucita anyakupfundza. Anyakutcinga mbadapingiza basa yawo yakumwaza mphangwa na kupfundzisa anthu, mbwenye Yezu aapanga: “Ndapaswa mphambvu zonsene kudzulu na pantsi.” Kodi pyenepi pikhabvekanji kwa atowereri ace? Iye alonga: “Onani! Ine ndiri na imwe ntsiku zonsene mpaka kumala kwa makhaliro a dziko.” Yezu nee alonga kuti onsene anafuna kucita basa yakumwaza mphangwa zadidi mbadacita pirengo. Mbwenye mbadaphedzwa na nzimu wakucena.

Natenepa, pidamala Yezu kulamuswa muli akufa, aonekera kuna anyakupfundzace “nkati mwa ntsiku 40.” Iye aonekera kazinji kene kwa iwo na manungo aunyama, ‘mbapangizika kuti mwandimomwene akhalidi maso,’ pontho aapanga “pya Umambo wa Mulungu.”—Mabasa 1:3; 1 Akorinto 15:7.

Pikhali apostolo ku Galileya, panango Yezu aapanga toera abwerere ku Yerusalemu. Mbwenye pidaonana iwo mu nzinda, iye aapanga: “Lekani kubuluka mu Yerusalemu, mbwenye pitirizani kudikhira pire pidapikira Baba, ninga mudakupangani ine; thangwi Juwau abatiza anthu m’madzi, mbwenye mu ntsiku zingasi ntsogolo, imwe munadzabatizwa na nzimu wakucena.”—Mabasa 1:4, 5.

Mukupita kwa ndzidzi, Yezu aonana pontho na apostolo ace. Iye aatsogolera ‘mpaka ku nzinda wa Bhetanya,’ wakuti usagumanika kumabulukiro a dzuwa a Phiri ya Milivera. (Luka 24:50) Maseze Yezu akhadaapanga kuti anaenda kudzulu, mbwenye iwo akhapitiriza kukhulupira kuti Umambo unadzakhazikiswa pa dziko yapantsi.—Luka 22:16, 18, 30; Juwau 14:2, 3.

Apostolo abvundza Yezu: “Mbuya, ndi ndzidzi uno unafuna imwe kubwezera umambo kuna Izraeli?” Iye aatawira: “Si pyanu tayu kudziwa midzidzi na ntsiku zidakhazikisa Baba pantsi pa utongi wace.” Toera kugomezera basa ikhafunika iwo kucita, iye alonga: “Munadzatambira mphambvu, penepo munadzakhala amboni anga mu Yerusalemu, mu Yudeya onsene na mu Samariya mpaka kunkhomo kwa dziko yapantsi.”—Mabasa 1:6-8.



[image: Apostolo akukhulupirika a Yezu akhamuyang’ana pikhakwira iye kudzulu]



Yezu wakuti alamuswa muli akufa ali pabodzi na apostolo ace Paphiri ya Milivera mu ndzidzi ukhafuna iye kuenda kudzulu. Mwakukhonda dembuka thambo yaphimbira Yezu anthu mbacimwana kumuona. Pidalamuswa Yezu muli akufa, iye aonekera na manungo aunyama. Mbwenye pikhafuna iye kuenda kudzulu, asiya manungo anewa mbakwira na manungo auzimu. (1 Akorinto 15:44, 50; 1 Pedhru 3:18) Apostolo akukhulupirika pikhayang’ana iwo Yezu mbakakwira “amuna awiri adabvala nguwo zakucena” aonekera mbalimira kukhundu kwawo. Amuna anewa akhali aanju, iwo abvundza: “Amuna a ku Galileya, thangwi yanji musapitiriza kulimira penepo mbamuyang’ana kudzulu? Yezu uyu adakwatwa pakati panu kuenda kudzulu, anadzabwera munjira ibodzi ene ninga mudamuona imwe mbaenda kudzulu.”—Mabasa 1:10, 11.

Mu ndzidzi ukhaenda Yezu kudzulu nee aoniwa na anthu azinji, basi ene atowereri ace akukhulupirika ndi adamuona. Iye anabwera “munjira ibodzi ene” mbakhonda kuoniwa na anthu azinji, basi ene atowereri ace akukhulupirika ndi anafuna kudzindikira kubwera kwace ninga ntongi wa Umambo.

Apostolo abwerera ku Yerusalemu. Pakupita ntsiku zingasi, iwo akhala pontho pabodzi na anyakupfundza anango, kuphatanizambo “Mariya mai wace Yezu na abale ace Yezu.” (Mabasa 1:14) Nsoka unoyu wapitiriza kucita phembero na cifuno cakusankhula nyakupfundza unango toera apitire mbuto Yuda Iskariyoti kuti akhale pontho apostolo 12. (Mateu 19:28) Iwo akhafuna nyakupfundza wakuti aona mabasa a Yezu na kulamuswa kwace. Pisaoneka kuti unoyu ndi ulendo wakumalisa unalonga Bhibhlya thangwi yakucita pyakulotera toera kudziwa cifuno ca Mulungu. (Masalmo 109:8; Misangani 16:33) Iwo asankhula Matiya wakuti panango akhali m’bodzi wa anyakupfundza 70 adatumwa na Yezu toera acite khundu ya “nsoka wa apostolo 11.”—Mabasa 1:26.

Pakupita ntsiku 10 Yezu mbadamala kale kuenda kudzulu, yatoma phwando Yaciyuda ya Pentekoste ya caka 33 N.W. Anyakupfundza 120 akhali pabodzi pene mu sala ikulu yandzulu ku Yerusalemu. Mwakukhonda dembuka, yabveka dzumbi n’nyumba ineyi ninga condzi cikulu. Mu ndzidzi unoyu paoneka malirimi a moto akuti aphamira onsene akhali penepo. Buluka penepo anyakupfundza atoma kulonga pilongero pyakusiyana. Ceneci cikhali cipangizo cakuti iwo atambira nzimu wakucena ukhadapikira Yezu!—Juwau 14:26.







	            Pikhapasa Yezu pitsogolero Paphiri ya Galileya mbani akhali penepo, pontho iye alonganji?



	            Pidamala Yezu kulamuswa muli akufa akhala ndzidzi ungasi na anyakupfundzace, pontho iye acitanji?



	            Kodi Yezu anadzabwera tani munjira ibodzi ene ninga mudaenda iye kudzulu?



	            Ninji pidacitika pa Pentekoste ya caka 33 N.W.?











^ (Mat. 28:16-20) Mbwenye anyakupfundza 11 aenda ku Galileya paphiri ikhadaapanga Yezu toera kugumanyikana. 17 Pidamuona iwo, an’godamira, mbwenye anango apenula. 18 Yezu aafendedzera, mbaapanga: “Ndapaswa mphambvu zonsene kudzulu na pa dziko yapantsi. 19 Natenepa, ndokoni kuna anthu a madzindza  onsene, apfundziseni toera akhale anyakupfundza anga, mbamuabatiza mu dzina ya Baba, na ya Mwana na ya nzimu wakucena, 20 apfundziseni toera kubvera pinthu pyonsene pidakupangani ine. Onani! Ine ndiri na imwe ntsiku zonsene mpaka kumala kwa makhaliro a dziko.”*

Onani Mabvekero a Mafala Anango.



^ (Luk. 24:50-52) Penepo iye aatsogolera mpaka ku Bhetanya. Iye alamusa manjace mbaapasa nkhombo. 51 Mu ndzidzi ukhaapasa iye nkhombo, iye aasiya mbakwatwa kuenda kudzulu. 52 Iwo an’godamira mbabwerera ku Yerusalemu mwakutsandzaya kakamwe.



^ (Mab. 2:1-4) Pa ntsiku ya Phwando ya Pentekoste, anyakupfundza onsene akhadagumanyikana pa mbuto ibodzi ene. 2 Penepo pene kudzulu kwabveka kutitima ninga kwa mphepo ikulu, mbakubveka kakamwe mu nyumba yonsene mukhali iwo. 3 Penepo iwo atoma kuona pinthu pyakulandana na malirimi a moto, malirimi anewa amwazika mbaphamira m’bodzi na m’bodzi wa iwo, 4 onsene adzala na nzimu wakucena, mbatoma kulonga pilongero pyakusiyana-siyana ninga mukhatsogolerwa iwo na nzimu wakucena.



^ ndima 1 (Mat. 28:17) Pidamuona iwo, an’godamira, mbwenye anango apenula.



^ ndima 1 (1 Akor. 15:6) Patsogolo pace iye aonekera kuna abale akupiringana 500 pa ndzidzi ubodzi ene, azinji a iwo aciri na ife, mbwenye anango amala kufa.*

Fala na Fala: “akugona mu kufa.”


^ ndima 2 (Mat. 28:18-20) Yezu aafendedzera, mbaapanga: “Ndapaswa mphambvu zonsene kudzulu na pa dziko yapantsi. 19 Natenepa, ndokoni kuna anthu a madzindza  onsene, apfundziseni toera akhale anyakupfundza anga, mbamuabatiza mu dzina ya Baba, na ya Mwana na ya nzimu wakucena, 20 apfundziseni toera kubvera pinthu pyonsene pidakupangani ine. Onani! Ine ndiri na imwe ntsiku zonsene mpaka kumala kwa makhaliro a dziko.”*

Onani Mabvekero a Mafala Anango.



^ ndima 4 (Mab. 1:3) Pidamala iye kuona nyatwa, aonekera kazinji kene kuna iwo, mbaapangiza kuti mwandimomwene iye akhali maso. Iye aonekera kuna iwo nkati mwa ntsiku 40, mbakalonga pya Umambo wa Mulungu.



^ ndima 4 (1 Akor. 15:7) Buluka penepo, iye aonekera kuna Tiyago, patsogolo pace aonekerambo kuna apostolo onsene.



^ ndima 5 (Mab. 1:4, 5) Pidagumanyikana iye pabodzi na iwo, aapanga: “Lekani kubuluka mu Yerusalemu, mbwenye pitirizani kudikhira pire pidapikira Baba, ninga mudakupangani ine; 5 thangwi Juwau abatiza anthu m’madzi, mbwenye mu ntsiku zingasi ntsogolo, imwe munadzabatizwa na nzimu wakucena.”



^ ndima 6 (Luk. 24:50) Penepo iye aatsogolera mpaka ku Bhetanya. Iye alamusa manjace mbaapasa nkhombo.



^ ndima 6 (Luk. 22:16) thangwi ine ndinakupangani kuti nee ndinadzadyabve Paskwa na imwe mpaka pinthu pyonsene pinaimirira iyo pikwanirisike mu Umambo wa Mulungu.”



^ ndima 6 (Luk. 22:18) thangwi ine ndinakupangani kuti kutomera lero, nee ndinadzamwabve vinyu iyi mpaka kufika kwa Umambo wa Mulungu.”



^ ndima 6 (Luk. 22:30) toera imwe mudye mbamumwa pameza yanga  mu Umambo wanga, mbamukhala m’mipando yaumambo toera kutonga madzindza 12 a Izraeli.



^ ndima 6 (Juw. 14:2, 3) N’nyumba mwa Babanga muli na mbuto zizinji zakukhala. Mbapidakhonda khala tenepo, ine nee mbidakupangani pyenepi. Mbwenye cincino ine ndiri kuenda kakukhunganyirani mbuto. 3 Ine ndingaenda mbandikusasanyirani mbuto, ndinabwera pontho kudzakukwatani, toera imwe mukhalembo kule kunakhala ine.



^ ndima 7 (Mab. 1:6-8) Natenepa, pidagumanyikana iwo pontho, iwo ambvundza: “Mbuya, ndi ndzidzi uno unafuna imwe kubwezera umambo kuna Izraeli?” 7 Iye aatawira: “Si pyanu tayu kudziwa midzidzi na ntsiku zidakhazikisa Baba pantsi pa utongi wace. 8 Mbwenye nzimu wakucena ungabwera kuna imwe, munadzatambira mphambvu, penepo munadzakhala amboni anga mu Yerusalemu, mu Yudeya onsene na mu Samariya mpaka kunkhomo kwa dziko yapantsi.”



^ ndima 8 (1 Akor. 15:44) Asabzwaliwa manungo aunyama, mbalamuswa manungo auzimu. Khala alipo manungo aunyama, alipombo manungo auzimu.



^ ndima 8 (1 Akor. 15:50) Mbwenye ine ndinakupangani ipi abale: Nyama na ciropa nkhabe kwanisa kupita mu Umambo wa Mulungu, pontho manungo akuti anakwanisa kubvunda nkhabe kukhala manungo akukhonda kubvunda.



^ ndima 8 (1 Ped. 3:18) Thangwi Kristu afera madawo, kabodzi basi, munthu wakulungama afera anthu akukhonda kulungama, toera aatsogolere kuna Mulungu. Iye aphiwa mwaunyama, mbwenye alamuswa na manungo auzimu.



^ ndima 8 (Mab. 1:10, 11) Pikhayang’ana iwo kudzulu mu ndzidzi ukhakwira Yezu, penepo pene aoneka amuna awiri adabvala nguwo zakucena mbalimira pakhundu pawo, 11 iwo alonga: “Amuna a ku Galileya, thangwi yanji musapitiriza kulimira penepo mbamuyang’ana kudzulu? Yezu uyu adakwatwa pakati panu kuenda kudzulu, anadzabwera munjira ibodzi ene ninga mudamuona imwe mbaenda kudzulu.”



^ ndima 1 (Mab. 1:14) Na manyerezero mabodzi ene, onsene akhapitiriza kucita phembero, pabodzi na akazi angasi, kuphatanizambo Mariya mai wace Yezu na abale ace Yezu.



^ ndima 1 (Mat. 19:28) Yezu aatawira: “Mwandimomwene ine ndinakupangani kuti Mulungu anadzacita papswa pinthu pyonsene Mwana wa munthu angakhala pa mpando wace wambiri. Pa ndzidzi unoyu, imwe mudanditowera, munadzakhala m’mipando 12 mbamutonga madzindza 12 a Izraeli.



^ ndima 1 (Sal. 109:8) Sejam poucos os seus dias; Que outro ocupe o seu cargo de superintendente.




^ ndima 1 (Mis. 16:33) A sorte é lançada no colo, Mas todas as decisões indicadas por ela vêm de Jeová.




^ ndima 1 (Mab. 1:26) Penepo iwo asaka cidzindikiro ca Mulungu toera kudziwa kuti mbani akhafunika kusankhulwa, cidzindikiro capangiza kuti akhafunika kusankhulwa ndi Matiya. Natenepa iye aikhwa mu nsoka wa apostolo 11.



^ ndima 2 (Juw. 14:26) Mbwenye m’phedzi wakuti ndi nzimu wakucena unafuna kutumiza Babanga mu dzina yanga, unadzakupfundzisani pinthu pyonsene, mbukukumbusani pinthu pyonsene pidakupangani ine.









[image: Saulo akhala boliboli thangwi ya ceza cakuyetima cidabuluka kudzulu]




NSOLO 138

Kristu Ali Kunkono Wamadyo Wa Mulungu


MABASA 7:56

	           YEZU AKHALA KUNKONO WAMADYO WA MULUNGU



	           SAULO ADZAKHALA NYAKUPFUNDZA



	            TIRI NA MATHANGWI ADIDI TOERA KUKHALA AKUTSANDZAYA










Pidapita ntsiku khumi Yezu mbadaenda kale kudzulu, anyakupfundzace atambira nzimu wakucena pa ntsiku ya Pentekoste. Unoyu ukhali umboni wakuti Yezu akhali kudzulu. Mbwenye mbapadaoneka umboni unango. Nyakupfundza Estevau mbadzati kuponyerwa miyala thangwi ya kupereka umboni mwakukhulupirika, iye alonga: “Onani, ine ndiri kuona kudzulu kwafunguka, pontho Mwana wa munthu ali dzololo kunkono wamadyo wa Mulungu.”—Mabasa 7:56.

Pidafika Yezu kudzulu, iye adikhira Baba wace toera ampase basa ikhafunika iye kucita yakuti ikhadalongwa kale m’Bhibhlya. Mulungu apanga Dhavidhi toera alembe: ‘Yahova alonga kuna Mbuya Yezu kuti, khala kunkono wanga wamadyo mpaka ndimale kuikha anyamalwa ako pantsi pa manyalo ako.’ Ndzidzi unoyu wakudikhira pidamala iwo, iye ‘atonga anyamalwa ace.’ (Masalmo 110:1, 2) Mphapo Yezu akhacitanji mu ndzidzi ukhadikhira iye kutonga anyamalwace?

Pa Pentekoste ya 33 N.W., wakhazikiswa mpingo Wacikristu. Kubulukira kudzulu, Yezu atoma kutonga anyakupfundzace akudzodzwa na nzimu wakucena. (Akolose 1:13) Iye akhaatsogolera m’basa yakumwaza mphangwa na kuakhunganya toera acite mabasa anango ntsogolo. Mabasa api? Anyakudzodzwa akuti mbadapitiriza kukhala akukhulupirika mpaka kufa, mbadalamuswa muli akufa toera kutonga na Yezu mu Umambo wa Mulungu.

Citsandzo ca munthu wakuti ntsogolo anakhala ntongi ndi Saulo, anadziwika kakamwe na dzina Yaciroma yakuti Paulu. Iye akhali Muyuda wakuti akhabvera Mwambo wa Mulungu, mbwenye anyengezwa na atsogoleri auphemberi Aciyuda mbatawirisa kuti Estevau aponyerwe miyala. Buluka penepo, Saulo ‘apitiriza kuthabusa anyakupfundza a Mbuya, pontho akhafuna kakamwe kuapha,’ na thangwi ineyi iye aenda ku Dhamasku. Iye akhadatawiriswa na Nyantsembe Wankulu Kayifa toera kumanga anyakupfundza a Yezu na kuabweresa ku Yerusalemu. (Mabasa 7:58; 9:1) Natenepa pikhaenda Saulo, iye azungulirwa na ceza cakuyetima mbagwa pantsi.

Saulo abva fala yakuti nee akhaidziwa kukhabuluka iyo mbilonga: “Saulo, Saulo, thangwi yanji usanditcinga?” Saulo abvundza: “Ndimwe ani Mbuya?” Fala yalonga: “Ine ndine Yezu, ule anatcinga iwe.”—Mabasa 9:4, 5.

Yezu apanga Saulo kuti apite mu Dhamasku toera adikhire kupaswa pitsogolero pinango. Ceza cikhadacitisa Saulo kukhala boliboli, na thangwi ineyi akhafunika kutsogolerwa mpaka kufika mu Dhamasku. M’masomphenya anango, Yezu aonekera kuna Ananiya, wakuti akhali m’bodzi wa anyakupfundzace wa ku Dhamasku. Yezu apangiza njira Ananiya toera akaonane na Saulo. Ananiya agopa kuenda kuna Saulo, mbwenye Yezu ampasa cinyindiro: “Mamuna unoyu ndi combo cidasankhula ine toera akwate dzina yanga mbaifikisa kuna anthu a madzindza anango, kuphatanizambo amambo na mbumba ya Izraeli.” Pikhali Saulo ku Dhamasku atoma pontho kuona, ‘mbatoma kumwaza mphangwa m’masinagoga thangwi ya Yezu, kuti Iye ndi Mwana wa Mulungu.’—Mabasa 9:15, 20.

Na ciphedzo ca Yezu, Paulu na anango apitiriza na basa ikhadatoma Yezu yakumwaza mphangwa. Mulungu aapasa nkhombo mbakwanisa kucita mwadidi basa yawo. Pakupita pyaka 25 Yezu mbadamala kale kuonekera kuna iye n’njira ya ku Dhamasku, Paulu alemba kuti mphangwa zadidi ‘zikhadamwazwa kwa anthu onsene pantsi pa thambo.’—Akolose 1:23.

Mukupita kwa pyaka, Yezu acitisa mpostolo Juwau wakuti akhanfuna kakamwe kuona masomphenya akusiyana-siyana akuti asagumanika m’Bhibhlya m’bukhu ya Apokalipse. Kubulukira m’masomphenya anewa, Juwau aona Yezu mbakabwera ninga ntongi wa Umambo. (Juwau 21:22) ‘Mulungu acitisa Juwau kuona ntsiku ya Mbuya.’ (Apokalipse 1:10) Kodi ntsiku ineyi mbidatoma lini?

Kupfundza mwacidikhodikho maprofesiya a Bhibhlya kusapangiza kuti ‘ntsiku ya Mbuya’ yatoma mu ntsiku zathu. Mu caka 1914, kwacitika Nkhondo Yakutoma ya Dziko Yonsene Yapantsi. Kutomera caka ceneci pa dziko pasacitika nkhondo zizinji, miliri, njala, piteketeke na pinthu pinango pinapangiza kuti ‘cidzindikiro’ cidapasa Yezu apostolo ace thangwi ya ‘kuonekera kwace’ na kumala kwa makhaliro a dziko ciri kukwanirisika. (Mateu 24:3, 7, 8, 14) Pontho basa yakumwaza mphangwa zadidi za Umambo ikucitwa lero pa dziko yonsene yapantsi, tayu basi mu Utongi Waciroma.

Mulungu apanga Juwau toera alembe mabvekero a pyenepi: ‘Cincino cabwera cipulumuso na mphambvu za Umambo wa Mulungu wathu, na za Kristu.’ (Apokalipse 12:10) Yezu akhamwaza mphangwa za Umambo wa Mulungu m’mbuto zizinji kakamwe toera kupangiza kuti Umambo unoyu ndi wandimomwene!

Zenezi ndi mphangwa zadidi kwa anyakupfundza onsene akukhulupirika a Yezu. Iwo anakwanisa kutsandzaya na mafala adalonga mpostolo Juwau: ‘Kudzulu na onsene anakhala kweneku akomerwe. Mbwenye dzedze yafika pantsi pano na ku bara thangwi Dyabo atcita kuna imwe mbakhala na ukali wakugopswa, thangwi asadziwa kuti asala na ndzidzi wakucepa kakamwe.’—Apokalipse 12:12.

Natenepa, Yezu nee akudikhirabve kunkono wa madyo wa Baba wace. Iye akutonga ninga Mambo, pontho thimize pano anadzafudza anyamalwace onsene. (Ahebheri 10:12, 13) Ndi pinthu pyakutsandzayisa kakamwe pinadikhira ife.







	            Ninji pidacita Yezu pidakwira iye kudzulu?



	            Kodi ‘ntsiku ya Mbuya’ yatoma lini, pontho buluka penepo ninji pidacitika?



	            Ndi api mathangwi anaticitisa kukhala akutsandzaya?











^ (Mab. 7:56) iye alonga: “Onani, ine ndiri kuona kudzulu kwafunguka, pontho Mwana wa munthu ali dzololo kunkono wamadyo wa Mulungu.”



^ ndima 1 (Mab. 7:56) iye alonga: “Onani, ine ndiri kuona kudzulu kwafunguka, pontho Mwana wa munthu ali dzololo kunkono wamadyo wa Mulungu.”



^ ndima 2 (Sal. 110:1, 2) Jeová declarou ao meu Senhor: “Senta-te à minha direita, Até que eu ponha os teus inimigos debaixo dos teus pés.”*  2 Jeová estenderá desde Sião o cetro do seu poder,* dizendo: “Domina no meio dos teus inimigos.”




^ ndima 3 (Akol. 1:13) Iye atiombola mu mphambvu za cidima mbatiendesa mu umambo wa Mwanace wakufunika,



^ ndima 4 (Mab. 7:58) Pidam’bulusa iwo kunja kwa nzinda, atoma kumponyera miyala. Amboni adampambizira asiya nguwo zawo pana m’phale unango anacemerwa Saulo.



^ ndima 4 (Mab. 9:1) Mbwenye Saulo akhapitiriza kuthabusa anyakupfundza a Mbuya, pontho akhafuna kakamwe kuapha. Natenepa iye aenda kuna nyantsembe wankulu,



^ ndima 5 (Mab. 9:4, 5) penepo iye agwa pantsi mbabva fala ikhalonga kuti: “Saulo, Saulo, thangwi yanji usanditcinga?” 5 Saulo abvundza: “Ndimwe ani Mbuya?” Fala yalonga: “Ine ndine Yezu, ule anatcinga iwe.



^ ndima 1 (Mab. 9:15) Mbwenye Mbuya ampanga: “Ndoko, thangwi mamuna unoyu ndi combo cidasankhula ine toera akwate dzina yanga mbaifikisa kuna anthu a madzindza anango, kuphatanizambo amambo na mbumba ya Izraeli.



^ ndima 1 (Mab. 9:20) mwakukhonda dembuka Saulo atoma kumwaza mphangwa m’masinagoga thangwi ya Yezu, kuti iye ndi Mwana wa Mulungu.



^ ndima 2 (Akol. 1:23) iye anadzacitadi pyenepi mungapitiriza mu cikhulupiro, mbamukhazikika padamangirirwa cikhulupiro canu, mukhale akuwanga, mbamukhonda kupeuswa pa cidikhiro ca mphangwa zadidi zidabva imwe, zakuti zamwazwa kuna anthu onsene pa dziko yapantsi.* Ine Paulu, ndadzakhala ntumiki wa mphangwa zadidi zenezi.

Fala na Fala: “pantsi pa thambo.”


^ ndima 3 (Juw. 21:22) Yezu antawira: “Khala ine ndisafuna kuti iye apitirize mpaka kubwera kwanga, iwe unapyonji? Iwe pitiriza kunditowera.”



^ ndima 3 (Apok. 1:10) Mukutsogolerwa na nzimu wakucena, ndafika pa ntsiku ya Mbuya, mbandibva fala yamphambvu nduli mwanga ninga kulira kwa tuluka,



^ ndima 4 (Mat. 24:3) Pikhali Yezu nawa Paphiri ya Milivera, anyakupfundzace anfendedzera paekha mbambvundza: “Tipangeni, pinthu pyenepi pinacitika lini, pontho ndi cipi cidzindikiro ca kuonekera* kwanu na cakumala kwa makhaliro a dziko?”*

Onani Mabvekero a Mafala Anango.
Onani Mabvekero a Mafala Anango.


^ ndima 4 (Mat. 24:7, 8) “Mbumba inadzamenyana na mbumba indzace, umambo unadzamenyana na umambo undzace, pontho kunadzaoneka njala na piteketeke m’mbuto zakusiyana-siyana. 8 Pinthu pyenepi pyonsene ndi cipangizo ca kutoma kwa nyatwa zakutsukwalisa.



^ ndima 4 (Mat. 24:14) Mphangwa zadidi za Umambo zinadzamwazwa pa dziko yonsene yapantsi toera zikhale umboni kuna anthu a madzindza onsene, buluka penepo kumala kunadzafika.



^ ndima 5 (Apok. 12:10) Ine ndabva fala yakugaluza ikhabuluka kudzulu, mbilonga: “Cincino cafika cipulumuso, mphambvu, Umambo wa Mulungu wathu na utongi wa Kristu wace, thangwi ule anapambizira abale athu aponywa pantsi, iye asaapambizira masiku na masikati pamaso pa Mulungu wathu!



^ ndima 6 (Apok. 12:12) Na thangwi ineyi, komerwani kudzulu na imwe munakhala kweneko! Mbwenye dzedze pa dziko yapantsi na bara, thangwi Dyabo atcita kuna imwe, iye ali na ukali ukulu, thangwi asadziwa kuti ndzidzi wace wasala pang’ono basi.”



^ ndima 7 (Aheb. 10:12, 13) Mbwenye iye apereka ntsembe ibodzi basi thangwi ya madawo, mbakhala pantsi kunkono wamadyo wa Mulungu, 13 buluka penepo iye adikhira mpaka anyamalwa ace aikhwe pantsi pa manyalo* ace.

Peno: “cakupondera manyalo.”








[image: Anthu a madzindza onsene akutsandzaya na umaso m’Paraizu]




NSOLO 139

Yezu Anadzabweresa Paraizu Toera kukwanirisa Basa Idapaswa iye


1 AKORINTO 15:24-28

	           NINJI PINAFUNA KUCITIKIRA MABIRA NA MBUZI



	           AZINJI ANADZAKHALA M’PARAIZU PA DZIKO YAPANTSI



	            YEZU APANGIZA KUTI NDI NJIRA, UNDIMOMWENE NA UMASO










Pidamala iye kwene kubatizwa, mbadzati kutoma utumiki wace, Yezu athimbana na nyamalwa wakuti akhafuna kakamwe kupingiza basa yace. Dyabo ayesera kazinji kene Yezu. Mukupita kwa ndzidzi, Yezu alonga thangwi ya nyamalwa unoyu: “Ntongi wa dziko ino ali kubwera. Iye nkhabe mphambvu kuna ine.”—Juwau 14:30.

Mpostolo Juwau aona masomphenya adapangiza pikhafuna kucitikira ‘nyangumi wankulu, nyoka yakale inacemerwa Sathani na Dyabo.’ Nyamalwa unoyu wankulu wa anthu mbadathamangiswa kudzulu, pontho ali na ‘ukali wakugopswa, thangwi asadziwa kuti asala na ndzidzi wakucepa kakamwe.’ (Apokalipse 12:9, 12) Akristu ali na mathangwi adidi toera kukhulupira kuti ali kukhala mu ‘ndzidzi unoyu wakucepa,’ pontho thimize pano ‘nyangumi, nyoka yakale,’ anadzaikhwa n’kaidi mbakhonda kunyengeza pontho anthu nkati mwa utongi wa Yezu wa pyaka 1.000 mu Umambo wa Mulungu.—Apokalipse 20:1, 2.

Kodi pinthu pinadzakhala tani pa dziko yapantsi nkati mwa ndzidzi unoyu? Mbani anafuna kukhala mu dziko ino, pontho m’makhaliro api? Yezu atawira mibvundzo ineyi. Mu nsangani wace wa mabira na mbuzi, iye alonga pinafuna kucitikira anthu akulungama akulandana na mabira akuti asaphedzera abale a Yezu. Iye alongambo pinafuna kucitikira ale anakhonda kucita pyenepi akuti ndi akulandana na mbuzi. Yezu alonga: “Anewa [mbuzi] anadzaona nyatwa ya kufa kwa kwenda na kwenda, mbwenye anthu akulungama [mabira] anadzatambira umaso wakukhonda mala.”—Mateu 25:46.

Pyenepi pisatiphedza kubvesesa pidalonga Yezu kwa phanga akhali n’khundu mwace pamuti wakusikimizira. Yezu nee apikira kumpasa nkhombo zibodzi zene na zidapikira iye apostolo ace akukhulupirika za kutonga pabodzi na iye mu Umambo wakudzulu. M’mbuto mwace, Yezu apikira kwa nyakudawa wakutcunyuka: “Mwandimomwene ndiri kukupanga lero kuti, unadzakhala na ine m’Paraizu.” (Luka 23:43) Natenepa, pidatambira mamuna unoyu ndi cidikhiro cakukhala maso m’Paraizu, munda wakubalika. Mwandimomwene, anthu akuti ndi akulandana na mabira lero, akuti ‘asafuna umaso wakukhonda mala,’ anadzakhala m’Paraizu.

Pyenepi pisabverana na pidalonga mpostolo Juwau pakufokotoza kuti umaso unadzakhala tani pa dziko yapantsi. Iye alonga: ‘Maramada a Mulungu ali pakati pa anthu. Mulungu anadzakhala pabodzi na anthu. Anthumbo anadzakhala mbumba ya Mulungu. Iye ene Mulungu anadzakhala pabodzi na anthu, mbapukuta misozi yonsene m’maso mwawo. Nee kunadzaonekabve kufa, nee kutsukwala, nee kulira, nee nyatwa, thangwi pyakale pyamala.’—Apokalipse 21:3, 4.

Toera phanga ineyi itsandzaye na umaso m’Paraizu, iye asafunika kulamuswa muli akufa. Pontho anafuna kudzalamuswa nee ndiye basi. Yezu apangiza pyenepi pidalonga iye kuti: ‘Lekani kudzumatirwa na pyenepi, thangwi unadzafika ndzidzi wakuti munthu onsene ali munthumbi zakukumbukirwa anadzabva fala yace, mbabuluka. Ale adacita pinthu pyadidi anadzalamuka toera kukhala na umaso, ale adacita pinthu pyakuipa anadzalamuka toera kutongwa.’—Juwau 5:28, 29.

Mphapo ndiye tani apostolo akukhulupirika na anthu anango akucepa anafuna kudzakhala pabodzi na Yezu kudzulu? Bhibhlya isalonga: ‘Iwo anadzakhala anyantsembe a Mulungu na a Kristu, mbadzatonga pabodzi na iye mu pyaka cikwi.’ (Apokalipse 20:6) Anthu anewa anafuna kudzatonga na Yezu ndi amuna na akazi a pa dziko yapantsi. Natenepa, iwo anadzabvera ntsisi anthu anafuna iwo kudzatonga pa dziko yapantsi na kubvesesa makhaliro awo.—Apokalipse 5:10.

Yezu anadzaphatisira ciomboli cidapereka iye kwa anthu pa dziko yapantsi toera kuasudzula m’madawo. Iye na ale anafuna kudzatonga na iye anadzacitisa anthu kukhala aungwiro. Natenepa anthu anadzatsandzaya na umaso ukhafuna Mulungu kuti Adhamu na Eva akhale nawo mu ndzidzi udalonga iye kuti mubalane na kudzadza dziko yapantsi. Pontho kufa kunaoneka lero thangwi ya madawo a Adhamu nkhabe kudzaonekabve.

Pyenepi pingacitika pinapangiza kuti Yezu amalisa basa yonsene idapaswa iye na Yahova. Pyaka cikwi pya utongi wace pingamala, Yezu anadzapereka Umambo na banja ya anthu aungwiro kuna Baba wace. Thangwi ya cipangizo ceneci cakucepeseka kakamwe kwa Yezu, mpostolo Paulu alemba: ‘Pyonsene pingadzakhala pantsi pace, natenepa iye ene Mwana, anadzakhalambo pantsi pa Ule adacitisa kuti pinthu pyonsene pikhale pantsi pa Mwana toera Mulungu akhale pyonsene kuna onsene.’—1 Akorinto 15:28.

Pyenepi pisapangiza pakweca kuti Yezu ali na basa yakufunika kakamwe mu cifuniro ca Yahova. Mu ndzidzi unakwanirisika pinafuna Mulungu kwenda na kwenda, mafala adalonga Yezu anadzakhaladi andimomwene akuti: “Ine ndine njira, undimomwene na umaso.”—Juwau 14:6.







	            Ndi ipi tsogolo ya nyamalwa wankulu wa anthu, Dyabo?



	            Ndi anthu api anafuna kukhala m’Paraizu, pontho umaso unadzakhala tani mu ndzidzi unoyu?



	            Ndi basa ipi yakuti Yezu anadzaimalisa kunkhomo kwa pyaka cikwi, buluka penepo iye anadzacitanji?











^ (1 Akor. 15:24-28) Pakumalisa, iye anadzapereka Umambo kuna Mulungu wace na Babace, angamala kufudza mphambvu zonsene zakutonga, mautongi onsene na mphambvu zonsene. 25 Thangwi iye asafunika kutonga ninga mambo mpaka Mulungu angamala kuikha anyamalwa onsene pantsi pa manyalo ace.* 26 Nyamalwa anafuna kudzamalisira kufudzwa ndi kufa. 27 Thangwi Mulungu “aikha pinthu pyonsene pantsi pa manyalo ace.” Mbwenye iye angalonga kuti ‘pinthu pyonsene apiikha pantsi pa manyalo ace,’ pyenepi nee pisaphataniza Ule adapereka pinthu pyonsene kuna iye. 28 Mbwenye pinthu pyonsene pingadzakhala pantsi pace, penepo Mwana anadzabverambo Ule adaikha pinthu pyonsene pantsi pace, toera Mulungu akhale Ntongi m’bodzi basi wa pinthu pyonsene.

Peno: “angamala kukunda anyamalwa ace onsene.”


^ ndima 1 (Juw. 14:30) Ine nee ndinalongabve pizinji na imwe, thangwi ntongi wa dziko ino ali kubwera. Iye nkhabe mphambvu kuna ine.



^ ndima 2 (Apok. 12:9) Natenepa, nyoka ikulu yaponywa pa dziko yapantsi, nyoka ire yakale, inacemerwa Dyabo na Sathani, wakuti asanyengeza dziko yonsene yapantsi.* Iye aponywa pa dziko yapantsi, pontho aanju ace aponywa pantsi pano pabodzi na iye.

Peno: “asanyengeza anthu onsene pa dziko yapantsi.”


^ ndima 2 (Apok. 12:12) Na thangwi ineyi, komerwani kudzulu na imwe munakhala kweneko! Mbwenye dzedze pa dziko yapantsi na bara, thangwi Dyabo atcita kuna imwe, iye ali na ukali ukulu, thangwi asadziwa kuti ndzidzi wace wasala pang’ono basi.”



^ ndima 2 (Apok. 20:1, 2) Ine ndaona anju akhatcita buluka kudzulu, iye akhali na xavi ya djenje yakuzika kakamwe, pontho akhali na unyolo m’manja mwace. 2 Iye aphata nyoka ikulu, nyoka yakale ire, yakuti ndi Dyabo na Sathani, mbam’manga mu pyaka 1.000.



^ ndima 3 (Mat. 25:46) Anewa anadzaona nyatwa ya kufa* kwa kwenda na kwenda, mbwenye anthu akulungama anadzatambira umaso wakukhonda mala.”

Fala na Fala: ‘kugwandwa kwenda na kwenda,’ ninga munagwandirwa nthawi pamuti.


^ ndima 4 (Luk. 23:43) Yezu ampanga: “Mwandimomwene ine ndiri kukupanga lero kuti, unadzakhala na ine m’Paraizu.”



^ ndima 1 (Apok. 21:3, 4) Penepo ine ndabva fala yakugaluza ikhabuluka pa mpando waumambo, mbilonga: “Ona! Tabhernakulo* ya Mulungu iri pakati pa anthu, iye anadzakhala pabodzi na iwo, iwo anadzakhala mbumba yace. Pontho iye ene Mulungu anadzakhala pabodzi na iwo. 4 Iye anadzapukuta misozi yonsene m’maso mwawo, pontho nkhabe kudzaonekabve kufa, nee kutsukwala,* nee kulira, nee kubva kupha. Thangwi pyakale pyamala.”*

Fala na Fala: “khumbi.”
Peno: “kutsukwala thangwi yakuferwa.”
Fala na Fala: “pyapita.”


^ ndima 2 (Juw. 5:28, 29) Lekani kudzumatirwa na pyenepi, thangwi unadzafika ndzidzi wakuti munthu onsene ali munthumbi zakukumbukirwa anadzabva fala yace, 29 mbabuluka. Ale adacita pinthu pyadidi anadzalamuka toera kukhala na umaso, ale adacita pinthu pyakuipa anadzalamuka toera kutongwa.



^ ndima 3 (Apok. 20:6) Anyakutsandzaya na akucena ndi onsene anafuna kulamuswa muli akufa pakutoma; kwa iwo kufa kwaciwiri nkhabe mphambvu toera kuakunda, mbwenye iwo anadzakhala anyantsembe a Mulungu na a Kristu, pontho anadzatonga pabodzi na iye mu pyaka 1.000.



^ ndima 3 (Apok. 5:10) imwe mwaacitisa kukhala amambo na anyantsembe a Mulungu wathu, pontho iwo anadzatonga dziko yapantsi.”



^ ndima 5 (1 Akor. 15:28) Mbwenye pinthu pyonsene pingadzakhala pantsi pace, penepo Mwana anadzabverambo Ule adaikha pinthu pyonsene pantsi pace, toera Mulungu akhale Ntongi m’bodzi basi wa pinthu pyonsene.



^ ndima 6 (Juw. 14:6) Yezu antawira: “Ine ndine njira, undimomwene na umaso. Nkhabe munthu anaenda kuna Baba mbakhonda kupita na pana ine.









[image: Yezu abvera ntsisi mamuna akhaduwala]




Toera Kutowezera Yezu, Musafunika Kukhala. . .




WANTSISI


Ninga munthu waungwiro, Yezu nee athimbana na nyatwa zinatamba anthu kazinji kene. Ngakhale tenepo, iye akhabvera ntsisi anthu. Iye akhafuna kakamwe kuaphedza, pontho m’midzidzi inango akhacita pinthu kupiringana pire pikhadikhirwa iye kucita. Mwandimomwene, iye akhacita pyenepi thangwi akhabvera anthu ntsisi. Onani pitsandzo pinagumanika mu Nsolo 32, 37, 57, 99.






WAKUDZOLOWEREKA


Anthu a mathunga onsene—anapiana na akulu—akhali akusudzuka toera kucedza na Yezu thangwi iye nee akhapangiza ninga wakuphatika kakamwe peno wakudzikuza. Nakuti anthu akhaona citsalakano ceneci, iwo akhakomerwa kukhala dhuzi na iye. Toera kuona njira ikhatsalakanira iye anthu, onani Nsolo 25, 27, 95.






NA NSAMBO WAKUCITA PHEMBERO


Kazinji kene Yezu akhaphembera kwa Babace kubulukira muntima, mu ndzidzi ukhali iye ekha, pontho na alambiri andimomwene. Iye akhacita pyenepi, tayu basi m’midzidzi yakudya. Iye akhaphembera toera kupereka takhuta kuna Babace, kunsimba, pontho toera kusaka ciphedzo cace mbadzati kucita pisankhulo pyakufunika. Onani pitsandzo pinagumanika mu Nsolo 24, 34, 91, 122, 123.






WAKUKOMA NTIMA


Midzidzi inango Yezu akhacimwana kupuma thangwi akhafuna kuphedza anango. Iye nee akhaikha pifuno pyace pa mbuto yakutoma. Natenepa iye apangiza citsandzo cakuti tinakwanisa kucitowezera. Pfundzani citsandzo cidapangiza Yezu mu Nsolo 19, 41, 52.






WAKULEKERERA


Yezu nee akhapfundzisa basi ene kufunika kwa kulekerera, mbwenye iye akhapangizambo n’khaliro unoyu munjira ikhatsalakanira iye anyakupfundzace na anthu anango. Nyerezerani mwacidikhodikho pitsandzo pinagumanika mu Nsolo 26, 40, 64, 85, 131.






WAPHINGA


Bhibhlya ikhadalonga mwanyapantsi kuti Ayuda azinji mbadakhonda Mesiya, pontho anyamalwa ace mbadamupha. Pyenepi mbipidacitisa Yezu kufewa manungo mbakhonda kuphedza anthu azinji. Mbwenye iye aphedzera mwaphinga ulambiri wandimomwene. Phinga idapangiza iye ndi citsandzo cadidi kwa atowereri ace onsene akuti asathimbana na nyatwa na kutcingwa. Onani Nsolo 16, 72, 103.






WAKUCEPESEKA


Ndzeru na udziwisi wa Yezu ukhali wakusiyana kakamwe na anthu akusowa ungwiro. Umaso wace waungwiro ukhancitisa kukhala na maluso na manyerezero akusiyana kakamwe na anthu anango. Ngakhale tenepo, iye akhatumikira anango mwakucepeseka. Munagumana pyenepi mu Nsolo 10, 62, 66, 94, 116.






WAKUPIRIRA


Ndzidzi onsene ukhacimwana apostolo ace na anthu anango kutowezera citsandzo cace na kuphatisira pikhapfundzisa iye, Yezu akhapirira. Mwakupirira, iye akhabwerezera pipfundziso pyakuti anacitanji toera akhale na uxamwali na Yahova. Nyerezerani pitsandzo pyakupirira kwa Yezu mu Nsolo 74, 98, 118, 135.











Maprofesiya Anango Analonga Pya Mesiya



	PYAKUCITIKA


	PROFESIYA


	KUKWANIRISIKA


	NSOLO





	Abalwa ku Bhetelehemu


	Mikeya 5:2


	Luka 2:1-6


	5, 7, 67




	Athawa mbaenda ku Ejitu, buluka penepo abwerera


	Ozeya 11:1


	Mateu 2:13-15, 19, 20


	8




	Akazi alira thangwi yakuphiwa kwa anawo pikhayesera anyamalwa kupha khombwani Yezu


	Yeremiya 31:15


	Mateu 2:17, 18


	8




	Alonga pya kusudzulwa kwa mabitcu


	Izaiya 61:1, 2


	Luka 4:17-21


	21




	Akhala ku Kafarnau n’cisa ca Galileya


	Izaiya 9:1, 2


	Mateu 4:13-17


	22, 67




	Awangisa atenda azinji


	Izaiya 53:4


	Mateu 8:16, 17


	23




	Fala yace nee yabviwa m’miseu


	Izaiya 42:1-4


	Mateu 12:16-21


	33




	Aphatisira misangani pakupfundzisa


	Masalmo 78:2; Izaiya 6:9, 10


	Mateu 13:13-15, 34, 35


	43




	Akwira pa buru mbapita mu Yerusalemu


	Zakariya 9:9


	Mateu 21:1-9


	102




	Anthu azinji nee ankhulupira


	Izaiya 6:10; 53:1


	Juwau 12:37, 38


	104




	Asandukirwa na xamwali wapantima


	Masalmo 41:9


	Juwau 13:18, 21


	117




	Anyakupfundza anthawa mbansiya


	Zakariya 13:7


	Mateu 26:31, 54-56


	118, 124




	Anthu akhamuida mwakusowa mathangwi


	Masalmo 35:19; 69:4


	Juwau 15:24, 25


	120




	Anyankhondo agawa nguwo zace


	Masalmo 22:18


	Juwau 19:23, 24


	131




	Abva nyota pikhali iye pamuti


	Masalmo 22:15


	Juwau 19:28


	132




	Pidamala iye kufa manungo ace apholwa


	Zakariya 12:10


	Juwau 19:34, 37


	133




	Magogodo ace nee aswiwa


	Masalmo 34:20


	Juwau 19:36


	133













^ (Mik. 5:2) E tu, ó Belém Efrata, Pequena demais para estar entre os milhares* de Judá, É de ti que me sairá aquele que será governante em Israel, Cuja origem é dos tempos antigos, dos dias da antiguidade.




^ (Luk. 2:1-6) Mu ntsiku zenezi, Sezari Augustu akhazikisa ntemo toera anthu onsene alemberwe. 2 (Kulemberwa kweneku kwakutoma kwacitika mu ndzidzi wakuti Kirino akhali ntongi wa Sirya.) 3 Anthu onsene aenda kalemberwa, m’bodzi na m’bodzi ku nzinda wace. 4 Natenepa, Zuze abuluka ku Galileya mu nzinda wa Nazareti mbaenda ku Yudeya mu nzinda wa Dhavidhi unacemerwa Bhetelehemu, thangwi iye akhali wa dzindza ya Dhavidhi. 5 Iye aenda kalemberwa pabodzi na Mariya, nkazi akhadamanga banja na iye ninga mukhadikhirwa ipyo. Mariya akhali cifupi na kubala. 6 Pikhali iwo kweneko, wafika ndzidzi toera kubala.



^ (Oze. 11:1) “Quando Israel era um menino, eu amei-o; E do Egito chamei o meu filho.




^ (Mat. 2:13-15) Pidaenda anyakudziwisa pya nyenyezi, anju wa Yahova aonekera kuna Zuze mu ndoto mbampanga: “Lamuka, kwata mwana na mace mbuthawira ku Ejitu, khala kweneko mpaka ndingakupanga toera kubwerera, thangwi Herodhi asafuna kusaka mwana toera kumupha.” 14 Natenepa, Zuze alamuka camasiku mbakwata mwana na mace mbaenda ku Ejitu. 15 Iye akhala kweneko mpaka pidafa Herodhi. Pyenepi pyakwanirisa mafala adalonga Yahova kubulukira mwa mprofeta wace kuti: “Ndacemera mwananga toera abuluke ku Ejitu.”



^ (Mat. 2:19, 20) Pidamala kufa Herodhi, anju wa Yahova aonekera kuna Zuze mu ndoto ku Ejitu, 20 mbampanga: “Lamuka, kwata mwana na mace mbuenda ku dziko ya Izraeli, thangwi ale akhafuna kupha  mwana amala kufa.”



^ (Yer. 31:15) “Assim diz Jeová: ‘Ouve-se uma voz em Ramá, lamentação e choro amargo: Raquel chora pelos seus filhos. Ela recusa-se a ser consolada, Porque eles já não existem.’”




^ (Mat. 2:17, 18) Natenepa akwanirisika mafala adalonga mprofeta Yeremiya kuti: 18 “Ku Rama kusabveka fala yakulira na kubulira kukulu. Ndi Rakele akulira anace, iye asakhonda kubalangazwa thangwi anace nee alipobve.”



^ (Iza. 61:1, 2) O espírito do Soberano Senhor Jeová está sobre mim, Porque Jeová me ungiu para declarar boas novas aos mansos. Enviou-me para curar* os de coração quebrantado, Para proclamar liberdade aos cativos E ampla abertura dos olhos aos presos,  2 Para proclamar o ano de boa vontade* de Jeová E o dia de vingança do nosso Deus, Para consolar todos os que choram,




^ (Luk. 4:17-21) Natenepa, iye apaswa bukhu* ya mprofeta Izaiya, iye afungula bukhu ineyi mbagumana mbuto idalembwa tenepa: 18 “Nzimu wa Yahova uli na ine, thangwi iye andidzodza toera kumwaza mphangwa zadidi kuna anyakutcerenga. Iye andituma toera kudziwisa pya kubuluswa kwa ale ali nkaidi na kufungula maso a maboliboli, toera kupasa ufulu anyakutsukwala, 19 toera kudziwisa caka cakutawirika ca Yahova.” 20 Pidamala iye, afunga bukhu,* aipereka kuna ntumiki mbakhala pantsi; anthu onsene mu sinagoga akhamuyang’ana. 21 Penepo atoma kuapanga: “Lero, lemba iyi idamala imwe kubva yakwanirisika.”

Peno: “mpukutu; rolo.”
Peno: “mpukutu; rolo.”


^ (Iza. 9:1, 2) No entanto, as trevas não serão como quando a terra de Zebulão e a terra de Naftali foram tratadas com desprezo, quando o país estava em aflição. Contudo, em épocas posteriores, Ele fará com que o caminho seja honrado, o caminho junto ao mar, na região do Jordão, Galileia das nações.  2 As pessoas que andavam nas trevas Viram uma grande luz. Quanto aos que moravam na terra de profunda escuridão, Brilhou sobre eles a luz.




^ (Mat. 4:13-17) Kusiyapo pyenepi, pidabuluka iye ku Nazareti, aenda kakhala ku Kafarnau n’khundu mwa bara mupisa pya Zebhuloni na Nafitali, 14 natenepa akwanirisika mafala adalonga mprofeta Izaiya kuti: 15 “Imwe anthu anakhala mu dziko ya Zebhuloni na dziko ya Nafitali, n’khundu mwa nseu wa kuenda ku bara, ntunda unango wa Yordani, ku Galileya kunakhala anthu a madzindza anango! 16 Anthu anakhala ncidima aona ceza cikulu, pontho ceza caoneka kuna anthu anakhala mucisa cakuti kufa ndi ninga n’thundzi unaphimbira anthu.” 17 Kubulukira penepo, Yezu atoma kumwaza mphangwa mbalonga: “Tcunyukani, thangwi Umambo wakudzulu uli cifupi.”



^ (Iza. 53:4) Na verdade, foi ele que carregou as nossas doenças E que levou sobre si as nossas dores. Mas nós considerávamo-lo afligido, golpeado por Deus e atribulado.




^ (Mat. 8:16, 17) Pidadoka dzuwa, anthu abweresa kuna Yezu anthu azinji akuti akhali na madimonyo, mbwenye na fala yace basi, Yezu athamangisa mizimu yakuipa, mbawangisa onsene akhathabuka. 17 Natenepa, akwanirisika mafala adalonga mprofeta Izaiya kuti: “Iye amalisa mautenda athu mbabulusa pyonsene pinatithabusa.”



^ (Iza. 42:1-4) Vejam o meu servo, a quem apoio! O meu escolhido, a quem aprovo!* Pus nele o meu espírito; Ele trará justiça às nações.  2 Não gritará nem levantará a voz, Não fará a sua voz ser ouvida na rua.  3 Não quebrará nenhuma cana esmagada, Nem apagará um pavio que ainda esteja a fumegar. Em fidelidade trará a justiça.  4 A sua luz não enfraquecerá e não será esmagado até estabelecer a justiça na terra; As ilhas esperam pela sua lei.*




^ (Mat. 12:16-21) mbwenye Yezu aacenjeza mwamphambvu toera akhonde kudziwisa anango kuti iye mbani, 17 toera akwanirisike mafala adalongwa na mprofeta Izaiya kuti: 18 “Onani! Uyu ndi ntumiki wanga adasankhula ine. Ine ndisanfuna, pontho ndisakomerwa naye kakamwe. Ndinadzampasa nzimu wanga, mbaphedza anthu a madzindza onsene toera kudziwa ulungami wa Mulungu. 19 Iye nkhabe kudzaketesana na munthu nee kukhuwa, pontho nkhabe munthu anafuna kubva fala yace m’miseu mikulu. 20 Iye nee anadzagwanda phesi yakugongonyeka, pontho nee anadzathimisa nyale yakupucira, mpaka kubweresa ulungami. 21 Mwandimomwene, mu dzina yace anthu a madzindza onsene anadzakhala na cidikhiro.”



^ (Sal. 78:2) Abrirei a minha boca para dizer um provérbio. Proferirei enigmas dos tempos antigos.




^ (Iza. 6:9, 10) E ele respondeu: “Vai e diz a este povo: ‘Vocês ouvirão vez após vez, Mas não entenderão; Verão vez após vez, Mas não obterão conhecimento.’ 10 Torna insensível o coração deste povo, Tapa* os seus ouvidos E fecha-lhes os olhos, Para que não vejam com os olhos Nem ouçam com os ouvidos, Para que o seu coração não entenda E para que não deem meia-volta e sejam curados.”




^ (Mat. 13:13-15) Ine ndisalonga nawo mukuphatisira misangani thangwi iwo asayang’ana mbwenye nkhabe kuona cinthu, asabvesera mbwenye nkhabe kubva cinthu, pontho iwo nkhabe kubvesesa mabvekero apyo. 14 Pidalemba mprofeta Izaiya pisakwanirisika kuna iwo. Iye alonga: ‘Mwandimomwene imwe munadzabva, mbwenye nee munadzabvesesa mabvekero apyo, mwandimomwene imwe munadzayang’ana mbwenye nee munadzaona cinthu. 15 Thangwi ntima wa anthu awa ndi wakuuma. Iwo asabva mbwenye nkhabe kucita pinabva iwo. Afunga maso awo na makutu awo toera akhonde kuona cinthu nee kubva cinthu. Natenepa, iwo nkhabe kubvesesa pinaphembwa iwo, toera akhonde kubwerera kuna ine mbandiawangisa.’



^ (Mat. 13:34, 35) Yezu aapanga pinthu pyenepi pyonsene mukuphatisira misangani. Mwandimomwene, nee cibodzi cikhalonga iye kwa iwo mwakukhonda kuphatisira nsangani, 35 toera akwanirisike mafala adalonga mprofeta kuti: “Ndinadzafungula mulomo wanga mbandilonga mukuphatisira misangani; ndinadzadziwisa pinthu pidabisalika kubulukira pakutoma kwa dziko yapantsi.”



^ (Zak. 9:9) Alegra-te muito, ó filha de Sião. Grita em triunfo, ó filha de Jerusalém. Olha! O teu rei vem a ti. Ele é justo e traz salvação,* É humilde e vem montado num jumento, Num jumentinho, na cria de uma jumenta.




^ (Mat. 21:1-9) Pikhali iwo cifupi na Yerusalemu, afika ku Bhetifaji Paphiri ya Milivera, penepo Yezu atuma anyakupfundzace awiri, 2 mbaapanga: “Ndokoni kucisa ciri patsogolo panu, kweneko munagumana buru idamangirirwa yakuti iri pabodzi na mwanace wamamuna. Asudzuleni mbamubwera nawo kuna ine. 3 Munthu angakubvundzani, mpangeni kuti: ‘Mbuya asaafuna.’ Penepo pene iye anakusiyani toera muabwerese.” 4 Pyenepi pyacitika toera akwanirisike mafala adalonga mprofeta kuti: 5 “Pangani mwana wankazi wa Sioni kuti: ‘Ona! Mambo wako akubwera kuna iwe, iye ndi wakucepeseka, akwira pa buru, inde, pa mwanaburu, mwana wa cinyama cakuthukula naco mitolo.’” 6 Natenepa, anyakupfundza aenda mbacita ninga mudapangwa iwo na Yezu. 7 Iwo abweresa buru na mwanace, athasika nguwo zawo pa misana ya maburu, Yezu mbakwira mwanaburu. 8 Anthu azinji athasika nguwo zawo mu nseu, mu ndzidzi wakuti anango akhagwanda matsandzo a miti mbaaikha mu nseu. 9 Kusiyapo pyenepi, mwinji wa anthu ukhaenda patsogolo pa Yezu na ale akhabwera nduli mwace akhapitiriza kukhuwa mbati: “Mulungu tisakuphembani, pulumusani Mwana wa Dhavidhi! Mbapaswe nkhombo ule anabwera mu dzina ya Yahova! Tisakuphembani imwe wakudzulu kakamwe, mpulumuseni!”



^ (Iza. 6:10) Torna insensível o coração deste povo, Tapa* os seus ouvidos E fecha-lhes os olhos, Para que não vejam com os olhos Nem ouçam com os ouvidos, Para que o seu coração não entenda E para que não deem meia-volta e sejam curados.”




^ (Iza. 53:1) Quem é que depositou fé no que falámos?* E a quem foi revelado o braço de Jeová?




^ (Juw. 12:37, 38) Maseze iye acita pirengo pizinji pamaso pawo, iwo nee akhan’khulupira, 38 toera akwanirisike mafala adalonga mprofeta Izaiya kuti: “Yahova, mbani adakhulupira pinthu pidalonga ife?* Kodi mphambvu za Yahova zapangizwa kuna ani?”

Peno: “pidabva ife.”


^ (Sal. 41:9) Até mesmo o homem que estava em paz comigo e em quem eu confiava, Que comia do meu pão, voltou-se contra mim.*




^ (Juw. 13:18) Ine nee ndikulonga pyenepi thangwi ya imwe monsene; ine ndisadziwa anthu adasankhula ine. Mbwenye pyenepi ndi toera kukwanirisa khundu ya Malemba inalonga kuti: ‘Ule akhadya nkate wanga, ndiye adandisandukira.*

Fala na Fala: “adalamusa citende cace mbandisandukira.”


^ (Juw. 13:21) Pidamala iye kulonga pyenepi, Yezu anentseka kakamwe, mbalonga pakweca: “Mwandimomwene ine ndinakupangani kuti m’bodzi wa imwe anadzandisandukira.”



^ (Zak. 13:7) “Ó espada, desperta contra o meu pastor, Contra o homem que é meu companheiro”, diz Jeová dos exércitos. “Fere o pastor, e que o rebanho seja espalhado;* E voltarei a mão contra os insignificantes.”




^ (Mat. 26:31) Buluka penepo Yezu aapanga: “Monsene munadzandithawa* masiku ano, thangwi pyalembwa kuti: ‘Ndinadzapha nkumbizi, penepo mabira anadzabalalika.’

Fala na Fala: “Monsene munadzagwegweduka thangwi ya ine masiku ano.”


^ (Mat. 26:54-56) Mphapo ndingacita pyenepi, anakwanirisika tani Malemba analonga kuti pisafunika kucitika munjira ineyi?” 55 Pa ndzidzi unoyu, Yezu alonga kuna mwinji wa anthu kuti: “Thangwi yanji mwabwera kuna ine na masupada na mitcamu toera kundimanga ninga ndine mbava? Ntsiku zonsene ndikhali na imwe mu templo mbandipfundzisa, mbwenye imwe nee mwandimanga. 56 Mbwenye pyenepi pyonsene pyacitika toera akwanirisike mafala* adalongwa na aprofeta.” Penepo anyakupfundzace onsene ansiya mbathawa.

Peno: “malemba.”


^ (Sal. 35:19) Não permitas que aqueles que são meus inimigos sem razão se alegrem com a minha desgraça, Não permitas que os que me odeiam sem motivo pisquem os olhos maldosamente.




^ (Sal. 69:4) Os que me odeiam sem motivo São mais numerosos do que os cabelos da minha cabeça. Os que querem matar-me, Os meus traiçoeiros inimigos,* tornaram-se muitos. Fui forçado a devolver o que não tinha roubado.




^ (Juw. 15:24, 25) Mbadakhonda kuona mabasa adacita ine pakati pawo, akuti cipo acitwa kale na munthu unango, iwo nee mbadakhala na madawo; mbwenye cincino iwo andiona mbaida ine na Babanga ene. 25 Pyenepi pyacitika toera kukwanirisa mafala adalembwa mu Mwambo wawo kuti: ‘Iwo andiida mwakusowa mathangwi.’



^ (Sal. 22:18) Repartem as minhas roupas entre si E lançam sortes sobre a minha vestimenta.




^ (Juw. 19:23, 24) Anyankhondo pidamala iwo kukhomera Yezu pamuti, akwata nguwo zace mbazigawa mapindi manai mbagawana, nyankhondo m’bodzi na m’bodzi akwata phindi yace. Iwo akwatambo nguwo yace inacemerwa tunika. Mbwenye tunika ineyi nee ikhali na nsono, ikhali nguwo ibodzi ene buluka padzulu mpaka pantsi. 24 Natenepa iwo alonga okha-okha: “Mbatilekeni kuipandula, mbwenye tendeni ticite pyakulotera toera tione kuti inakhala na ani.” Pyenepi pyacitika toera kukwanirisa khundu ya Malemba inalonga kuti: “Iwo agawana nguwo zanga, pontho acita pyakulotera thangwi ya nguwo yanga.” Mwandimomwene, anyankhondo acitadi pinthu pyenepi.



^ (Sal. 22:15) A minha força secou-se como um caco de barro; A minha língua pegou-se ao céu da boca. Trazes-me ao pó da morte.




^ (Juw. 19:28) Buluka penepo, pidadziwa Yezu kuti pinthu pyonsene pikhadamala kucitika, toera kukwanirisa khundu ibodzi ya Malemba, iye alonga: “Ndina nyota.”



^ (Zak. 12:10) “Derramarei sobre a casa de David e sobre os habitantes de Jerusalém o espírito de favor e de súplica; e eles olharão para aquele que trespassaram e irão lamentá-lo como se lamenta um filho único; e chorarão amargamente por ele como se chora por um filho primogénito.




^ (Juw. 19:34) Mbwenye nyankhondo m’bodzi amulasa na dipa pakhundu pace, mu ndzidzi ubodzi ene, penepo pabuluka ciropa na madzi.



^ (Juw. 19:37) Pontho, khundu inango ya Malemba isalonga: “Iwo anadzayang’ana munthu adalasa iwo.”



^ (Sal. 34:20) Ele protege todos os seus ossos; Nem sequer um deles foi quebrado.




^ (Juw. 19:36) Mwandimomwene, pyenepi pyacitika toera kukwanirisa khundu ya Malemba inalonga kuti: “Nee gogodo yace ibodzi inadzakhumulwa.”*

Peno: “inadzaswiwa.”







Mbuto Zidakhala yezu Na Zidapfundzisa iye

Mbuto pa Mapa


	FENISYA



	GALILEYA



	DHEKAPOLI



	SAMARIYA



	PEREYA



	YUDEYA



	Sidhoni



	Zarefati



	Tiro



	Dhamasku



	Phiri ya Hermoni



	Sezareya wa Filipi



	Korazini



	Bhetisaidha



	Kafarnau



	Rafana



	Kana



	Magadhani



	Bara ya Galileya



	Jerejesa



	Tibherya



	Hipo



	Dhioni



	Kanata



	Nazareti



	Gadhara



	Abhila



	Nayini



	Sitopoli (Bhete-sea)



	Bhetanya? (khundu inango ya Yordani)



	Pela



	Salimu



	Enoni



	Sebhasite (Samariya)



	Gerasa



	Sikari



	Phiri ya Gerizim



	Ncera wa Yakobe



	Nkulo wa Yordani



	Arimateya



	Efrayimu



	Filadhelfiya (Rabha)



	Yeriko



	Rama



	Emawusi



	Yerusalemu



	Bhetifaji



	Bhetanya



	Bhetelehemu



	Hebhroni



	Thando ya Yudeya



	Bara ya Munyu (Bara Yakufa)





	CISA CA YERUSALEMU



	Rama



	Emawusi



	Phiri ya Milivera



	Yerusalemu



	Bhetifaji



	Bhetanya



	Bhetelehemu































^ (Luk. 1:5-33) Mu ntsiku za Herodhi,* mambo wa ku Yudeya, akhalipo nyantsembe anacemerwa Zakariya wa nsoka wa Abhiya. Nkazace akhali Elizabheti,* wa dzindza ya Aroni. 6 Uwiri wawo akhali anthu akulungama pamaso pa Mulungu, pontho akhali akusowa mulando, thangwi akhatoweza matongero onsene na mitemo yonsene ya Yahova. 7 Mbwenye iwo nee akhali na mwana, thangwi Elizabheti nee akhabala, pontho uwiri wawo akhadakalamba. 8 Zakariya akhatumikira ninga nyantsembe pamaso pa Mulungu mu ndzidzi udapita nsoka wace. 9 Mwakubverana na pikhacita anyantsembe ntsiku zonsene, ukhadafika ndzidzi wace wakupita mu templo ya Yahova toera kupereka ntsembe. 10 Pa ndzidzi wakupereka ntsembe, mwinji onsene wa anthu ukhacita phembero kunja. 11 Anju wa Yahova abwera pana iye, mbalimira kukhundu yamadyo ya guwa ya ntsembe. 12 Mbwenye pidaona iye anju, Zakariya adzudzumika mbagopa kakamwe. 13 Mbwenye anju ampanga: “Leka kugopa Zakariya, thangwi maphembero ako abviwa, pontho nkazako Elizabheti anadzabala mwana wamamuna, iwe unadzan’thula Juwau. 14 Iwe unadzakomerwa mbusekera kakamwe, pontho anthu azinji anadzakomerwambo na kubalwa kwace, 15 thangwi iye anadzakhala wankulu pamaso pa Yahova. Mbwenye iye nee asafunika kumwa vinyu peno pyakumwa pinango pyakuledzeresa, pontho iye anadzadzala na nzimu wakucena, ngakhale mbadzati kubalwa,* 16 iye anadzaphedza azinji mwa ana a Izraeli toera kubwerera kuna Yahova Mulungu wawo. 17 Pontho iye anadzapita patsogolo pa Mulungu na nzimu pabodzi na mphambvu ninga za Eliya, toera abweze mitima ya ababa kuna ana, anthu akukhonda bvera akhale na udziwisi wa anthu akulungama, toera iye abwerese kuna Yahova mbumba yakuti iri yakukhunganyika.” 18 Zakariya alonga kuna anju: “Ndinakhala tani na cinyindiro cakuti pyenepi pinacitikadi? Thangwi ine ndakalamba, pontho nkazanga agwesera kakamwe.” 19 Anju antawira: “Ine ndine Gabhriyeli, ule anakhala cifupi na Mulungu, pontho ine ndatumwa kuti ndilonge na iwe toera kukudziwisa mphangwa zenezi zadidi. 20 Mbwenye iwe unadzakhala bewewe mbucimwana kulonga mpaka pa ntsiku inafuna kucitika pinthu pyenepi, thangwi nee wakhulupira mafala anga, akuti anadzakwanirisika pa ndzidzi udakhazikiswa.” 21 Mu ndzidzi unoyu, anthu akhapitiriza kudikhira Zakariya, pontho iwo akhadzudzumika kuti thangwi yanji iye akudembuka kakamwe mu templo. 22 Pidabuluka iye kunja, nee akhakwanisabve kulonga nawo, natenepa anthu adzindikira kuti iye akhadaona masomphenya mu templo. Iye akhaphatisira manjace toera kulonga nawo, mbwenye apitiriza kukhala bewewe. 23 Pidamala ntsiku zace zakutumikira mu templo, iye aenda kunyumba kwace. 24 Pidapita ntsiku zingasi, Elizabheti nkazi wa Zakariya akhala na mimba, iye amala miyezi mixanu nee kubuluka panyumba; iye akhalonga: 25 “Yahova andicitira pyenepi mu ntsiku zino. Iye andikumbuka toera kubulusa manyadzo anga pakati pa anthu.” 26 Pikhali Elizabheti na miyezi mitanthatu ya mimba yace, anju Gabhriyeli atumwa na Mulungu toera kuenda ku nzinda ubodzi wa ku Galileya unacemerwa Nazareti, 27 kuna mwali akhadikhira kumanga banja* na mamuna anacemerwa Zuze wa dzindza ya Dhavidhi, mwali unoyu akhacemerwa Mariya. 28 Pidafika anju alonga kuna Mariya: “Ntendere ukhale na iwe, iwe udadzala na nkhombo, Yahova ali na iwe.” 29 Mbwenye iye adzudzumika kakamwe na mafala a anju mbasaka kubvesesa mabvekero a mamwanyikiro anewa. 30 Natenepa anju ampanga: “Leka kugopa Mariya, thangwi Mulungu akomerwa na iwe. 31 Ona! Iwe unadzakhala na mimba mbubala mwana wamamuna, usafunika kumpasa dzina ya Yezu. 32 Iye anadzakhala wankulu, mbacemerwa Mwana wa Mulungu Wakudzulu Kakamwe, pontho Yahova Mulungu anadzampasa mpando wa umambo wa babace, Dhavidhi. 33 Iye anadzatonga ninga Mambo panyumba ya Yakobe kwenda na kwenda, pontho Umambo wace nkhabe kudzamala.”

Onani Mabvekero a Mafala Anango.
Peno: “Zabere.”
Peno: “mbaciri m’mimba mwa mai wace.”
Peno: “akhabvundzirana.”








^ (Luk. 1:34-56) Mbwenye Mariya alonga kuna anju: “Pyenepi pinakwanisika tani, thangwi ine cipo ndapita m’mabonde na mamuna?” 35 Anju antawira: “Nzimu wakucena unabwera kuna iwe, pontho mphambvu ya Mulungu Wakudzulu Kakamwe inadzakugudumira. Na thangwi ineyi, ule anafuna kudzabalwa anadzacemerwa wakucena, Mwana wa Mulungu. 36 Ona! M’bale wako Elizabheti akhalongwa kuti nkhabe kubala, ali na mimba ya mwana wamamuna mu unkhalamba wace, uno ndi mwezi wace wacitanthatu; 37 thangwi Mulungu asakwanirisa mafalace onsene.”* 38 Penepo Mariya alonga: “Onani! Ndine bitcu wa Yahova! Mbapicitike kuna ine ninga mudapilongera imwe.” Natenepa anju abuluka mbaenda. 39 Mu ntsiku zenezi, Mariya abuluka mwakucimbiza mbaenda kucisa ca mapiri, mu nzinda ubodzi wa dzindza ya Yuda, 40 iye apita n’nyumba ya Zakariya mbamwanyika Elizabheti. 41 Elizabheti pidabva iye kumwanyikwa kudacitwa iye na Mariya, mwana akhali m’mimba mwace anumpha, Elizabheti adzala na nzimu wakucena, 42 mbalonga mwakugaluza: “Uli na nkhombo ndiwe pakati pa akazi onsene, pontho ali na nkhombo ndi mwana anafuna kubuluka m’mimba mwako! 43 Natenepa ndi nkhombo kwa ine kudzaoniwa na mama wa Mbuyanga. 44 Thangwi pidabva ine kundimwanyika kudacita iwe, mwana ali m’mimba mwanga anumpha mwakukomerwa. 45 Nyakutsandzayambo ndi ule adakhulupira, thangwi mafala onsene adapangwa iye na Yahova anadzakwanirisika mwakukwana.” 46 Mariya alonga: “Umaso wanga ukusimba Yahova, 47 ntima wanga ukutsandzaya kakamwe na Mulungu, Mpulumusi wanga, 48 thangwi iye aona makhaliro akucepeseka a ntumiki wace. Na thangwi ineyi, kutomera lero anthu a madzindza onsene anadzandicemera wakutsandzaya, 49 thangwi Mulungu wamphambvu zonsene andicitira pinthu pikulu, dzina yace ndi yakucena, 50 pontho kwenda na kwenda iye asabvera ntsisi ale anamulemedza.* 51 Iye acita pinthu pyamphambvu na nkono wace, mbabalalisa anthu a mitima yakudzikuza. 52 Iye atcitisa anthu amphambvu m’mipando yawo yaumambo, mbakuza anthu akucepeseka; 53 anthu anjala iye aakhutisa na pinthu pyadidi, mbwenye anthu akupfuma iye aaendesa cimanja-manja. 54 Iye abwera kudzaphedza ntumiki wace Izraeli, mbakumbuka ntsisi zace za kwenda na kwenda, 55 ninga mudalongera iye kuna ambuyathu, kuna Abhrahamu na dzindza* yace.” 56 Mariya akhala na iye cifupi na miyezi mitatu, buluka penepo abwerera kunyumba kwace.

Peno: “thangwi nkhabe cinthu cinacimwana Mulungu.”
Fala na Fala: “anan’gopa.”
Fala na Fala: “mbeu.”








^ (Luk. 1:57-79) Natenepa ukhadafika ndzidzi toera Elizabheti abale, iye abala mwana wamamuna. 58 Anthu a pacisa na abale ace abva kuti Yahova apangiza ntsisi zace kuna iye, natenepa iwo atsandzaya pabodzi na iye. 59 Pa ntsiku yacisere, iwo abwera toera kusidza mwana, pontho iwo akhafuna kumpasa dzina ya babace, Zakariya. 60 Mbwenye mai wace mwana alonga: “Nkhabe! Iye anacemerwa Juwau.” 61 Penepo iwo ampanga: “Nee m’bodzi mwa abale ako anacemerwa na dzina ineyi.” 62 Natenepa iwo atoma kulonga na manja na babace mwana toera adziwe dzina ikhafuna iye kupasa mwanace. 63 Natenepa iye aphemba tabwa, mbalemba: “Dzina yace ndi Juwau.” Penepo onsene adzumatirwa kakamwe. 64 Pa ndzidzi unoyu, mulomo wace wafunguka, lirimi yace yasudzuka, mbatoma kulonga mukusimba Mulungu. 65 Natenepa anthu onsene a pacisa cawo atoma kugopa, pinthu pyenepi pyonsene pyatoma kulongwa mucisa ceneci consene ca mapiri a dziko ya Yudeya. 66 Anthu onsene akhabva pyenepi, akhapikoya m’mitima yawo, mbalonga: “Kodi mwana unoyu anadzakhala ani?” Thangwi mwandimomwene djanja ya Yahova ikhali na iye. 67 Penepo Zakariya babace mwana, adzala na nzimu wakucena mbatoma kulonga mphangwa za Mulungu: 68 “Mbasimbwe Yahova, Mulungu wa Izraeli, thangwi iye abvera ntsisi mbumba yace mbabweresa cipulumuso. 69 Iye acitisa kuti aoneke mpulumusi wamphambvu* panyumba ya ntumiki wace Dhavidhi, 70 ninga mudalonga iye mukuphatisira milomo ya aprofeta ace akale akukhulupirika,* 71 toera kutipulumusa m’manja mwa anyamalwa athu na mwa ale onsene anatiida; 72 toera kupangiza ntsisi kuna ife thangwi ya ambuyathu, mbakumbuka cibverano cace cakucena, 73 kudumbira kudacita iye kuna mbuyathu Abhrahamu, 74 toera pidamala ife kuombolwa m’manja mwa anyamalwa athu, atipase nkhombo zakulambira Mulungu mwakukhonda gopa, 75 mwakukhulupirika na mwakulungama pamaso pace, ntsiku zathu zonsene. 76 Mbwenye kwa iwe mwananga, unadzacemerwa mprofeta wa Mulungu Wakudzulu Kakamwe, thangwi unadzaenda patsogolo pa Yahova toera kusasanyira njira zace, 77 kuti upase mbumba yace cidziwiso toera kupulumuka kubulukira mukulekererwa madawo awo, 78 thangwi ya ntsisi zikulu za Mulungu wathu. Na ntsisi zenezi, ceza camacibese cinabwera kuna ife buluka kudzulu, 79 toera kupereka ceza kuna ale anakhala ncidima na mu n’thundzi wakufa, pontho toera kutsogolera manyalo athu munjira yantendere.”

Fala na Fala: “nyanga ya cipulumuso.” Onani Mabvekero a Mafala Anango, “Nyanga.”
Peno: “akucena.”











^ (Luk. 2:1-20) Mu ntsiku zenezi, Sezari Augustu akhazikisa ntemo toera anthu onsene alemberwe. 2 (Kulemberwa kweneku kwakutoma kwacitika mu ndzidzi wakuti Kirino akhali ntongi wa Sirya.) 3 Anthu onsene aenda kalemberwa, m’bodzi na m’bodzi ku nzinda wace. 4 Natenepa, Zuze abuluka ku Galileya mu nzinda wa Nazareti mbaenda ku Yudeya mu nzinda wa Dhavidhi unacemerwa Bhetelehemu, thangwi iye akhali wa dzindza ya Dhavidhi. 5 Iye aenda kalemberwa pabodzi na Mariya, nkazi akhadamanga banja na iye ninga mukhadikhirwa ipyo. Mariya akhali cifupi na kubala. 6 Pikhali iwo kweneko, wafika ndzidzi toera kubala. 7 Mariya abala mwanace wautombo* wamamuna, iye anfinikiza na nguwo mban’gonesa munadyera pifuyo, thangwi nyumba yakufikira alendo nee ikhalibve na mbuto. 8 Mucisa ceneci akhalipombo akumbizi akuti akhali kunja kwa nzinda mbakaonera mikumbi yawo camasiku. 9 Penepo pene anju wa Yahova aonekera pana iwo, pontho mbiri ya Yahova yaetimira n’khundu mwawo, iwo mbagopa kakamwe. 10 Mbwenye anju aapanga: “Lekani kugopa, thangwi ine ndabwera kudzakupangani mphangwa zadidi za kutsandzaya kukulu kunafuna kukhala na anthu onsene. 11 Thangwi lero mwabalirwa mpulumusi mu nzinda wa Dhavidhi, wakuti ndi Kristu Mbuya. 12 Ici ndi cidzindikiro kuna imwe: Munagumana khombwani adafinikizwa na nguwo mbagoneswa munadyera pifuyo.” 13 Penepo pene waonekambo mwinji wa aanju,* iwo akhasimba Mulungu, mbalonga: 14 “Mbiri kuna Mulungu kudzulu, ntendere pantsi pano kuna anthu anakomerwa na iye.” 15 Natenepa, pidabwerera aanju kudzulu, akumbizi atoma kulonga okha-okha: “Tendeni cincino ku Bhetelehemu tikaone pidacitika, mwakubverana na pidatidziwisa Yahova.” 16 Iwo aenda mwakucimbiza mbagumana Mariya, Zuze na khombwani adagoneswa munadyera pifuyo. 17 Pidaona iwo pyenepi, alonga mphangwa zidapangwa iwo na anju thangwi ya mwana unoyu. 18 Anthu onsene adabva pyenepi adzumatirwa kakamwe na pidapangwa iwo na akumbizi. 19 Mbwenye Mariya atoma kukoya mafala anewa onsene, mbanyerezera mwacidikhodikho muntima mwace mabvekero awo. 20 Buluka penepo akumbizi abwerera, iwo akhasimba na kupasa mbiri Mulungu thangwi ya pinthu pyonsene pidabva iwo na pidaona iwo, ninga mukhadapipangirwa iwo.

Peno: “wakutoma.”
Fala na Fala: “nsoka wa anyankhondo akudzulu.”








^ (Luk. 2:21-39) Pidapita ntsiku zisere, pidafika ndzidzi toera kunsidza, mwana apaswa dzina ya Yezu, dzina ineyi aipaswa na anju, Mariya mbadzati kukhala na mimba. 22 Pidakwanambo ndzidzi wa kuceneswa kwawo mwakubverana na Mwambo wa Mose, iwo aenda naye ku Yerusalemu toera kumpereka kuna Yahova, 23 ninga mudalemberwa ipyo mu Mwambo wa Yahova kuti: “Ana autombo onsene acimuna* anadzakhala akucena kuna Yahova.” 24 Iwo apereka ntsembe mwakubverana na pinalonga Mwambo wa Yahova kuti: “Madjiwa mawiri peno ana nkhangaiwa awiri.” 25 Ku Yerusalemu akhalipo mamuna m’bodzi akhacemerwa Simeoni, mamuna unoyu akhali wakulungama na wakugopa Mulungu, iye akhadikhira kubalangazwa kwa mbumba ya Izraeli, pontho nzimu wakucena ukhali na iye. 26 Kusiyapo pyenepi, iye akhadapangizwa na Mulungu kubulukira mu nzimu wakucena kuti nee anafa mbadzati kuona Kristu wa Yahova. 27 Mukutsogolerwa na nzimu wakucena, iye apita mu templo. Penepo anyakubala a Yezu abwera naye toera acite kuna iye pinthu pinacitwa ndzidzi onsene mwakubverana na Mwambo, 28 iye akwata mwana m’manja mwace, asimba Mulungu, mbalonga: 29 “Mbuya Wankulu Kakamwe, cincino mukutawirisa ntumiki wanu afe muntendere mwakubverana na mafala anu, 30 thangwi maso anga aona njira yanu ya cipulumuso, 31 idakhunganya imwe pamaso pa anthu onsene, 32 iye ndi ceza toera kuphedza anthu a madzindza anango kuti aone, pontho iye anadzapasa mbiri mbumba yanu ya Izraeli.” 33 Babace na mace apitiriza kudzumatirwa na pinthu pikhalongwa thangwi ya mwana. 34 Pontho Simeoni aapasa nkhombo, mbapanga Mariya, mai wace mwana: “Bvesera! Mwana uyu anadzakhala thangwi inafuna kucitisa kuti anthu azinji mu Izraeli agwe peno alamuke, anadzakhalambo cidzindikiro cakuti anthu anacilonga mwakuipa, 35 toera manyerezero a mitima ya anthu azinji apangizike pakweca. Mbwenye kwa iwe, unadzatsukwala ninga munthu adalaswa na supada yakulapha.” 36 Akhalimbo penepo mprofeta wankazi anacemerwa Yana, mwana wa Fanuwele wa dzindza ya Asere. Nkazi unoyu akhadakalamba kakamwe, iye akhala na mamunace mu pyaka pinomwe pidamala iwo kumanga banja,* 37 iye akhali nzice wa pyaka 84 pyakubalwa. Ndzidzi onsene iye akhaenda ku templo, kweneko iye akhatumikira Mulungu masiku na masikati mu kucita jejuu na maphembero akudembetera. 38 Pa ndzidzi unoyu iye afendedza cifupi, atoma kupereka takhuta kuna Mulungu, mbalonga thangwi ya mwana kuna anthu onsene akhadikhira kuombolwa kwa Yerusalemu. 39 Natenepa, pidamala iwo kucita pyonsene mwakubverana na Mwambo wa Yahova, abwerera ku Galileya, ku nzinda wawo wa Nazareti.

Fala na Fala: “Ana onsene acimuna akuti ndi akutoma kubalwa.”
Fala na Fala: “kubulukira mu umwali wace.”








^ (Mat. 2:1-12) Pidamala kubalwa Yezu ku Bhetelehemu wa ku Yudeya mu ntsiku za mambo Herodhi,* anyakudziwisa pya nyenyezi* adabuluka Kumabulukiro a Dzuwa afika ku Yerusalemu, 2 mbabvundza: “Ali kupi mwana adabalwa toera kukhala mambo wa Ayuda? Thangwi ife taona nyenyezi yace pikhali ife Kumabulukiro a Dzuwa, natenepa, tabwera toera kupangiza cilemedzo kuna iye.”* 3 Pakubva pyenepi, Mambo Herodhi na anthu onsene a mu Yerusalemu adzudzumika kakamwe. 4 Penepo Herodhi acemeresa akulu a anyantsembe na anyakudziwisa mwambo, mbaabvundzisa kuti Kristu* mbadabalwa kupi. 5 Iwo antawira: “Ku Bhetelehemu wa ku Yudeya, ndi pyenepi pidalembwa na mprofeta kuti: 6 ‘Iwe Bhetelehemu wa dziko ya Yuda, atongi anango onsene a dziko ya Yuda nee asafunika kukuona ninga nzinda wakupwazika, thangwi mwa iwe munadzabuluka ntongi wakuti anadzakumbiza mbumba yanga ya Izraeli.’” 7 Penepo Herodhi acemeresa mwacibisobiso anyakudziwisa pya nyenyezi, mbaabvundzisa mwadidi ndzidzi udatoma iwo kuona nyenyezi. 8 Mudaatumiza iye ku Bhetelehemu, aapanga: “Ndokoni, nsakeni mwadidi mwana, mungamuona, bwerani mudzandidziwise toera ine ndiendembo kamulemedza.” 9 Pidamala iwo kubva mafala a mambo, apitiriza na ulendo wawo. Penepo nyenyezi idaona iwo pikhali iwo Kumabulukiro a Dzuwa yaoneka pontho patsogolo pawo, mbiatsogolera mpaka pidalimira iyo padzulu pa nyumba ikhagumanika mwana. 10 Pidaona iwo kuti nyenyezi yalimira, anyakudziwisa pya nyenyezi akomerwa kakamwe. 11 Pidapita iwo n’nyumba, aona mwana na Mariya mai wace mwana, iwo agodama mbapangiza cilemedzo* kuna mwana. Iwo afungulambo mabokosi awo mbampasa miyoni ya ouro, olibhano na mira. 12 Mbwenye nakuti acenjezwa na Mulungu kubulukira mu ndoto toera akhonde kubwerera kuna Herodhi, iwo abwerera ku dziko yawo na njira inango.

Onani Mabvekero a Mafala Anango.
Peno: “amago.”
Peno: “kunkotamira.”
Peno: “Mesiya; Wakudzodzwa.”
Peno: “mbankotamira.”








^ (Mat. 2:13-23) Pidaenda anyakudziwisa pya nyenyezi, anju wa Yahova aonekera kuna Zuze mu ndoto mbampanga: “Lamuka, kwata mwana na mace mbuthawira ku Ejitu, khala kweneko mpaka ndingakupanga toera kubwerera, thangwi Herodhi asafuna kusaka mwana toera kumupha.” 14 Natenepa, Zuze alamuka camasiku mbakwata mwana na mace mbaenda ku Ejitu. 15 Iye akhala kweneko mpaka pidafa Herodhi. Pyenepi pyakwanirisa mafala adalonga Yahova kubulukira mwa mprofeta wace kuti: “Ndacemera mwananga toera abuluke ku Ejitu.” 16 Pidaona Herodhi kuti anyengezwa na anyakudziwisa pya nyenyezi, aipirwa kakamwe. Natenepa iye atuma anthu toera kupha ana onsene acimuna mu Bhetelehemu na pisa pyonsene pya cifupi, kutomera a pyaka piwiri kuenda pantsi, mwakubverana na ndzidzi udapangwa iye na anyakudziwisa pya nyenyezi. 17 Natenepa akwanirisika mafala adalonga mprofeta Yeremiya kuti: 18 “Ku Rama kusabveka fala yakulira na kubulira kukulu. Ndi Rakele akulira anace, iye asakhonda kubalangazwa thangwi anace nee alipobve.” 19 Pidamala kufa Herodhi, anju wa Yahova aonekera kuna Zuze mu ndoto ku Ejitu, 20 mbampanga: “Lamuka, kwata mwana na mace mbuenda ku dziko ya Izraeli, thangwi ale akhafuna kupha  mwana amala kufa.” 21 Natenepa Zuze alamuka, akwata mwana na mace mbabwerera ku dziko ya Izraeli. 22 Mbwenye pidabva Zuze kuti Arkelau mwana wa Herodhi ndiye adapita  pa mbuto ya babace ninga ntongi wa Yudeya, iye agopa. Kusiyapo pyenepi, Mulungu ancenjeza mu ndoto toera akhonde kuenda kweneko, na thangwi ineyi iye aenda ku dziko ya Galileya. 23 Iye afika mbakhala mu nzinda unacemerwa Nazareti toera akwanirisike mafala adalonga aprofeta kuti: “Iye anadzacemerwa wa ku Nazareti.”*

Pisaoneka kuti yabulukira mu fala Yacihebheri yakuti “kuphukira.”











^ (Luk. 2:40-52) Mwana apitiriza kukula mbakhala wamphambvu, mbadzala na udziwisi, pontho Mulungu apitiriza kukomerwa na iye. 41 Pyaka pyonsene anyakubalace akhali na nsambo wakuenda ku Yerusalemu toera kucita phwando ya Paskwa. 42 Pikhali iye na pyaka 12 pyakubalwa, iwo aenda kuphwando ninga pikhacita iwo mwandzolowero. 43 Pidamala ntsiku za phwando, pikhabwerera iwo, Yezu asalikira ku Yerusalemu, mbwenye anyakubalace nee adzindikira pyenepi. 44 Nakuti akhanyerezera kuti iye ali pakati pa mwinji wa anthu akhacita ulendo pabodzi na iwo, afamba nsindzo wa ntsiku ibodzi, mbatoma kunsaka pakati pa abale awo na anthu anadziwana na iwo. 45 Mbwenye pidakhonda iwo kun’gumana, abwerera ku Yerusalemu mbansaka konsene kwene. 46 Pidapita ntsiku zitatu, iwo an’gumana mu templo, akhali nawa pakati pa apfundzisi, iye akhaabvesera mbaacita mibvundzo. 47 Mbwenye onsene akhambvesera akhadzumatirwa kakamwe na matawiro ace na luso yace yakubvesesa pinthu. 48 Natenepa, pidamuona anyakubalace, adzumatirwa kakamwe, mai wace ambvundza: “Mwananga, thangwi yanji wacita pyenepi kuna ife? Ine na babako tikhakusaka mwakusowa cidikhiro.” 49 Mbwenye iye aatawira: “Thangwi yanji mukhandisaka? Imwe nkhabe dziwa kuti ndisafunika kukhala n’nyumba mwa Babanga?” 50 Mbwenye iwo nee abvesesa pidalonga iye kuna iwo. 51 Buluka penepo, iye abwerera na iwo ku Nazareti mbapitiriza kuabvera.* Pontho, mai wace akoya mwadidi kakamwe mafala anewa onsene muntima mwace. 52 Yezu apitiriza kuthambaruka mu udziwisi, pontho akhakula mbakhala wakufunika pamaso pa Mulungu na anthu.

Peno: “apitiriza kukhala mwana wakubvera.”








^ (Juw. 3:1-12) Akhalipo mamuna m’bodzi wa nsoka wa Afarisi anacemerwa Nikodhemu, iye akhali ntongi wa Ayuda. 2 Iye aenda kuna Yezu camasiku, mbampanga: “Rabhi, ife tisadziwa kuti imwe ndimwe mpfundzisi adabuluka kuna Mulungu, thangwi nkhabe munthu anakwanisa kucita pirengo pinacita imwe angakhonda kuphedzwa na Mulungu.” 3 Yezu antawira: “Ine ndinakupanga na cinyindiro consene kuti munthu angakhonda kubalwa pontho, anacimwana kupita mu Umambo wa Mulungu.” 4 Nikodhemu ambvundza: “Munthu anakwanisa tani kubalwa pontho khala iye akalamba? Kodi iye anakwanisa kupita pontho m’mimba mwa mai wace mbabalwa kaciwiri?” 5 Yezu antawira: “Ine ndinakupanga na cinyindiro consene kuti munthu angakhonda kubalwa na madzi, pontho na nzimu, anacimwana kupita mu Umambo wa Mulungu. 6 Ule adabalwa na munthu ndi munthu, mbwenye ule adabalwa na nzimu ndi nzimu. 7 Lekani kudzudzumika thangwi ine ndakupangani kuti: ‘Imwe musafunika mubalwe pontho.’ 8 Mphepo isaenda kunafuna iyo, iwe usabva kutitima kwayo basi, mbwenye nee usadziwa kunabuluka iyo nee kunaenda iyo. Pyenepi ndi sawasawa na pinacitika kuna munthu onsene anabalwa na nzimu.” 9 Nikodhemu antawira: “Pyenepi pinakwanisika tani?” 10 Yezu alonga: “Iwe ndiwe mpfundzisi wa Aizraeli, thangwi yanji nee usadziwa pinthu pyenepi? 11 Ine ndinakupanga na cinyindiro consene kuti ife tisalonga pinadziwa ife, pontho tisapereka umboni wa pinthu pidaona ife, mbwenye imwe nee musatawira umboni unapereka ife. 12 Ine ndakupangani pinthu pya pantsi pano, mbwenye imwe nee mwakhulupira. Mphapo ndingalonga pinthu pyakudzulu munakwanisa tani kukhulupira?



^ (Luk. 3:1-18) Mu caka 15 ca utongi wa Tibheryo Sezari, pikhali Ponsyo Pilato ntongi wa Yudeya, Herodhi* akhali ntongi* wa Galileya, Filipi m’bale wace Herodhi akhali ntongi wa ku Itureya na Trakoniti, Lizaniya akhali ntongi wa ku Abhilene. 2 Mu ntsiku za nkulu wa nyantsembe Anasi na Kaifa, Mulungu atumiza mphangwa kuna Juwau mwana wa Zakariya wakuti akhali n’thando. 3 Natenepa iye aenda mupisa pyonsene pya cifupi na Yordani, mbapanga anthu kuti asafunika kubatizwa ninga cipangizo ca kutcunyuka kwawo toera alekererwe madawo, 4 ninga mudalemberwa ipyo m’bukhu ya mprofeta Izaiya kuti: “Munthu ali kukhuwa n’thando: ‘Sasanyirani njira ya Yahova! Lungamisani miseu yace. 5 Magowa onsene atutirwe, nthunda na mapiri onsene azerezwe; njira za magurayi zilungamiswe, njira za makolong’ondo zizerezwe; 6 anthu onsene anadzaona cipulumuso ca Mulungu.’”* 7 Juwau atoma kulonga na mwinji wa anthu akhabwera kudzabatizwa na iye: “Imwe ana a nyoka, mbani adakupangani kuti munakwanisa kuthawa ntsiku ya ukali wa Mulungu? 8 Mphapo, citani pinthu pinapangiza kutcunyuka kwanu. Lekani kulonga mwekha kuti: ‘Babathu ndi Abhrahamu.’ Thangwi ine ndinakupangani kuti Mulungu angafuna anakwanisa kuphatisira miyala iyi toera kucitira Abhrahamu ana. 9 Mwandimomwene, macado ali pa tsinde ya muti. Natenepa, muti onsene unakhonda kubala misapo yadidi unagwandwa mbuponywa pa moto.” 10 Mwinji wa anthu akhabvundza Juwau: “Mphapo, tisafunika kucitanji?” 11 Pakuatawira iye akhaapanga: “Munthu ali na nguwo ziwiri* apasembo ule adaisowa, ule ali na cakudya mbacite pibodzi pyene.” 12 Anyakulipisa misonkho abwerambo toera kubatizwa, mbambvundza: “Mpfundzisi, tisafunika kucitanji?” 13 Iye aatawira: “Lekani kuphemba pizinji kupiringana ntengo wa nsonkho.” 14 Anyankhondo akhambvundzambo: “Tisafunika kucitanji?” Iye akhaatawira: “Lekani kupokosera munthu kobiri yace peno kupambizira munthu, mbwenye komerwani na pinatambira imwe.” 15 Nakuti anthu akhadikhira Kristu, onsene akhanyerezera tenepa muntima mwawo thangwi ya Juwau: “Kodi iye ndi Kristu?” 16 Juwau atawira, mbaapanga onsene kuti: “Ine ndisakubatizani na madzi, mbwenye ule anabwera nduli mwanga ndi wamphambvu kakamwe kupiringana ine, wakuti mithambo ya masandalya ace ine sidathema tayu toera kuisudzula. Iye anadzakubatizani na nzimu wakucena, pontho na moto. 17 Iye ali na foxolo* m’manja mwace toera kucenesa mwakukwana mbuwa yace. Iye anadzakoya tirigu ncikwa mwace, mbwenye mapwepwa anadzaapisa na moto wakuti nkhabe kuthimisika.” 18 Juwau aperekambo macenjezo anango mazinji, mbapitiriza kumwaza mphangwa zadidi kuna anthu.

Unoyu ndi Herodhi Antipa. Onani Mabvekero a Mafala Anango.
Fala na Fala: “tetrarka.” Ndi ntongi wa nzinda ubodzi mu utongi Waciroma.
Peno: “njira yacipulumuso ca Mulungu.”
Peno: “nguwo inango ya pakhundu.”
Ntundu unoyu wa foxolo walandana na garfu.


^ (Juw. 1:15-28) (Juwau apereka umboni thangwi ya iye, mbalonga mwakugaluza: “Uyu ndi ule adalonga ine kuti: ‘Ule anabwera nduli mwanga aenda patsogolo panga, thangwi iye akhalipo ine mbandidzati kubalwa.’”) 16 Nakuti iye akhadadzala na ntsisi zikulu za Mulungu, tonsene tisapitiriza kutambira ntsisi zikulu zenezi. 17 Thangwi Mulungu apereka Mwambo kubulukira kuna Mose, mbwenye kubulukira muna Yezu Kristu iye apangiza kuna ife ntsisi zikulu na undimomwene. 18 Cipo munthu aona kale Mulungu; mbwenye mwana m’bodzi ekha wakulandana na Mulungu wakuti ali cifupi kakamwe* na Baba, ndiye adatifokotozera pya Iye. 19 Juwau apereka umboni uyu pa ndzidzi udabwera anyantsembe na Alevi buluka ku Yerusalemu adatumwa na Ayuda toera kumbvundza kuti: “Kodi iwe ndiwe ani?” 20 Iye nee akhonda kutawira, mbwenye alonga pakweca kuti: “Ine sine Kristu tayu.” 21 Iwo ambvundza: “Mphapo ndiwe ani? Ndiwe Eliya?” Iye atawira: “Sine Eliya tayu.” “Ndiwe mprofeta?” Iye atawira: “Nkhabe!” 22 Penepo iwo ambvundza: “Ndiwe ani mphapo? Tipange toera tikwanise kutawira ale adatituma. Longa wekhene, ndiwe ani?” 23 Iye atawira: “Ndine fala ya munthu anakhuwa n’thando kuti: ‘Lungamisani njira ya Yahova,’ ninga mudalongera mprofeta Izaiya.” 24 Ale adatumwa akhali a nsoka wa Afarisi. 25 Iwo ambvundza: “Khala siwe Kristu tayu, peno Eliya peno Mprofeta; mphapo thangwi yanji usabatiza anthu?” 26 Juwau aatawira: “Ine ndisabatiza anthu m’madzi. Mbwenye alipo adalimira pakati panu wakuti imwe nkhabe kundziwa, 27 iye ndi ule anabwera nduli mwanga, wakuti mithambo ya masandalya ace ine sidathema tayu toera kuisudzula.” 28 Pinthu pyenepi pyacitika ku Bhetanya, kuntunda unango wa Yordani, ku mbuto ikhabatiza Juwau.

Peno: “pa nthimandzi ya Baba.” Pyenepi pisabveka kuti iye ali pa mbuto yakufunika kakamwe.











^ ndima 2 (Luk. 3:23-38) Pidatoma Yezu basa yace, iye akhali cifupi na pyaka 30 pyakubalwa. Ninga mukhanyerezera anthu, iye akhali mwana wa Zuze, mwana wa Eli, 24 mwana wa Matati, mwana wa Levi, mwana wa Meliki, mwana wa Janai, mwana wa Zuze, 25 mwana wa Matatiya, mwana wa Amosi, mwana wa Naumi, mwana wa Esili, mwana wa Nagai, 26 mwana wa Maati, mwana wa Matatiya, mwana wa Simei, mwana wa Yoseki, mwana wa Yoda, 27 mwana wa Yowanani, mwana wa Resa, mwana wa Zorobhabhele, mwana wa Salatiyele, mwana wa Neri, 28 mwana wa Meliki, mwana wa Adhi, mwana wa Koza, mwana wa Elimadhi, mwana wa Eri, 29 mwana wa Yezu, mwana wa Eliezere, mwana wa Yorimu, mwana wa Matati, mwana wa Levi, 30 mwana wa Simeyau, mwana wa Yuda, mwana wa Zuze, mwana wa Yonami, mwana wa Eliyakimu, 31 mwana wa Meleya, mwana wa Mena, mwana wa Matata, mwana wa Natani, mwana wa Dhavidhi, 32 mwana wa Yese, mwana wa Obhedhi, mwana wa Bhoazi, mwana wa Salimoni, mwana wa Nasoni, 33 mwana wa Aminadhabhu, mwana wa Arni, mwana wa Ezironi, mwana wa Peresi, mwana wa Yuda, 34 mwana wa Yakobe, mwana wa Izaki, mwana wa Abhrahamu, mwana wa Tera, mwana wa Naori, 35 mwana wa Seruge, mwana wa Ragani, mwana wa Pelegi, mwana wa Ebhere, mwana wa Sela, 36 mwana wa Kainani, mwana wa Arfaxadhi, mwana wa Semu, mwana wa Nowa, mwana wa Lameke, 37 mwana wa Metuzalemu, mwana wa Enoki, mwana wa Jaredhi, mwana wa Malalele, mwana wa Kainani, 38 mwana wa Enosi, mwana wa Seti, mwana wa Adhamu, mwana wa Mulungu.









^ (Mat. 4:1-11) Buluka penepo, Yezu atsogolerwa na nzimu wa Mulungu mbaenda kuthando, kweneko iye ayeserwa na Dyabo. 2 Pidamala iye ntsiku 40 masiku na masikati nee kudya,* Yezu abva njala. 3 Dyabo abwera kamuyesera, mbampanga: “Khala iwe ndiwe mwana wa Mulungu, panga miyala iyi toera isanduke kudza mikate.” 4 Mbwenye iye atawira: “Pyalembwa kuti: ‘Munthu nee asafunika kukhala maso na cakudya basi, mbwenye na mafala onsene anabuluka pamulomo wa Yahova.’” 5 Buluka penepo, Dyabo ankwata mbaenda naye mu nzinda wakucena, ankwiza padzulu kakamwe pa templo, 6 mbampanga: “Khala iwe ndiwe mwana wa Mulungu, numpha pano ugwe pantsi, thangwi pyalembwa: ‘Iye anadzatuma aanju ace kuna iwe, iwo anadzakuphata na manja awo toera mwendo wako ukhonde kumenyeka pamwala.’” 7 Yezu antawira: “Pyalembwambo kuti: ‘Leka kuyesera Yahova Mulungu wako.’” 8 Dyabo ankwata pontho mbaenda naye padzulu paphiri yakulapha kakamwe mbampangiza mautongi onsene a dziko yapantsi na upfumi wawo. 9 Iye ampanga: “Ndinakupasa pyonsene ipi ungandigodamira mbundilambira kabodzi basi.” 10 Yezu antawira: “Coka Sathani! Thangwi pyalembwa kuti: ‘Ndi Yahova Mulungu wako anafunika iwe kulambira, pontho ndiye basi anafunika iwe kutumikira.’” 11 Natenepa Dyabo ansiya, penepo abwera aanju mbatoma kumuwangisa.

Peno: “mbakacita jejuu.”


^ (Luk. 4:1-13) Buluka penepo, Yezu adzala na nzimu wakucena, abuluka mu Nkulo wa Yordani mbatsogolerwa na nzimu unoyu n’thando, 2 mu ntsiku 40, nakuti iye nee adya cinthu mu ntsiku zenezi, pidamala izo, iye abva njala, natenepa Dyabo amuyesera, 3 mbalonga: “Khala iwe ndiwe mwana wa Mulungu, panga mwala uyu toera usanduke kudza nkate.” 4 Mbwenye Yezu antawira: “Pyalembwa kuti: ‘Munthu nee asafunika kukhala maso na cakudya basi.’” 5 Penepo Dyabo aenda naye padzulu mbampangiza maumambo onsene a pa dziko yapantsi mu ndzidzi ubodzi ene. 6 Dyabo ampanga: “Ndinakupasa maumambo onsene awa na mbiri yawo, thangwi pyonsene mphyanga, pontho ndinapipasa munthu onsene anafuna ine. 7 Natenepa, iwe ungandilambira kabodzi basi, pyonsene ipi pinakhala pyako.” 8 Pakutawira, Yezu ampanga: “Pyalembwa kuti: ‘Ndi Yahova Mulungu wako asafunika iwe kulambira, pontho ndiye basi anafunika iwe kutumikira.’” 9 Buluka penepo, Dyabo aenda naye ku Yerusalemu, ankwiza padzulu kakamwe pa templo, mbampanga: “Khala iwe ndiwe mwana wa Mulungu, numpha pano ugwe pantsi, 10 thangwi pyalembwa: ‘Iye anadzapanga aanju ace toera akutsidzikize,’ 11 pontho: “Iwo anadzakuphata na manja awo toera mwendo wako ukhonde kumenyeka pamwala.’” 12 Pakutawira, Yezu ampanga: “Pyalembwa: ‘Leka kuyesera Yahova Mulungu wako.’” 13 Natenepa, pidamala Dyabo kumuyesera, abuluka pana Yezu mbadikhira ndzidzi unango wakuthema.









^ (Juw. 1:29-51) Mangwana mwace Juwau aona Yezu mbakabwera kuna iye, natenepa iye alonga: “Onani, uyu ndi Mwanabira wa Mulungu anabulusa madawo pa dziko! 30 Iye ndi ule adalonga ine kuti: ‘Nduli mwanga mukubwera munthu adaenda patsogolo panga, thangwi iye akhalipo ine mbandidzati kubalwa.’ 31 Ine nee ndikhandziwa, mbwenye ndi na thangwi ineyi ine ndisabatiza anthu m’madzi toera iye apangizike kuna Aizraeli.” 32 Juwau aperekambo umboni, mbalonga: “Ine ndaona nzimu wakucena ukhatcita ninga nkhangaiwa buluka kudzulu, mbupitiriza kukhala pana iye. 33 Ine nee ndikhandziwa, mbwenye Ule adandituma toera kubatiza anthu m’madzi, andipanga: ‘Ungaona nzimu wakucena mbutcita pana munthu mbupitiriza kukhala pana iye, unoyu ndiye anabatiza na nzimu wakucena.’ 34 Ine ndaona pyenepi, mbandipereka umboni wakuti iye ndi Mwana wa Mulungu.” 35 Nkuca mwace, Juwau akhali dzololo pabodzi na anyakupfundzace awiri, 36 pidaona iye Yezu mbakagwanda, iye alonga: “Onani, iye ndi Mwanabira wa Mulungu!” 37 Anyakupfundzace awiri pidabva iwo pyenepi, atowera Yezu. 38 Pidazungunuka Yezu aona kuti iwo akuntowera, iye aabvundza: “Musafunanji?” Iwo antawira: “Rabhi, imwe mwafikira kupi? (Fala yakuti Rabhi isabveka Mpfundzisi.)” 39 Iye aapanga: “Bwerani muone.” Natenepa iwo aenda na Yezu mbaona kudafikira iye, iwo akhala na iye pa ntsiku ineyi; ukhali ndzidzi unai wakumaulo. 40 Andreya m’bale wace Simau Pedhru, ndi m’bodzi wa anyakupfundza awiri adabva pidalonga Juwau mbatowera Yezu. 41 Buluka penepo, munthu wakutoma adaonana na iye ndi m’bale wace anacemerwa Simau, mbampanga: “Ife tagumana Mesiya” (fala yakuti Mesiya isabveka “Kristu”), 42 Andreya aenda naye kuna Yezu. Pidamuona Yezu, alonga: “Iwe ndiwe Simau mwana wa Juwau; iwe unadzacemerwa Kefa,” (dzina ineyi isabveka “Pedhru”). 43 Mangwana mwace Yezu akhafuna kuenda ku Galileya. Buluka penepo iye aonana na Filipi, mbampanga: “Bwera ukhale nyakupfundza wanga.” 44 Filipi akhali wa ku Bhetisaidha, nzinda udabalwa Andreya na Pedhru. 45 Filipi agumanikana na Natanieli mbampanga: “Ife tagumana ule adalembwa mu Mwambo wa Mose na m’mabukhu a Aprofeta: Yezu mwana wa Zuze, wa ku Nazareti.” 46 Mbwenye Natanieli ambvundza: “Kodi ku Nazareti kunabulukadi pinthu pyadidi?” Filipi antawira: “Bwera uone wekhene.” 47 Yezu aona Natanieli akhabwera kuna iye, mbalonga thangwi ya iye: “Onani, uyu ndi Muizraeli wandimomwene, mwa iye nkhabemo uthambi.” 48 Natanieli ambvundza: “Musandidziwa tani?” Yezu antawira: “Ine ndakuona pikhali iwe pantsi pamuti wa nsambvu, Filipi mbadzati kukucemera.” 49 Natanieli alonga: “Rabhi, imwe ndimwe Mwana wa Mulungu, imwe ndimwe Mambo wa Izraeli.” 50 Yezu ambvundza: “Iwe usandikhulupira thangwi ndakupanga kuti ndakuona pantsi pamuti wa nsambvu? Iwe unadzaona pinthu pyakudzumisa kakamwe piringana pyenepi.” 51 Buluka penepo Yezu alonga: “Mwandimomwene ine ndinakupangani monsene kuti munadzaona kudzulu kwafunguka, aanju a Mulungu mbatcita kudza pana Mwana wa munthu, mbakwira pontho kudzulu.”









^ (Juw. 2:1-12) Pa ntsiku yacitatu anthu acita phwando yakumanga banja ku Kana wa ku Galileya, mai wace Yezu akhalimbo kweneko. 2 Yezu na anyakupfundzace akhadacemerwambo kuphwando ineyi yakumanga banja. 3 Pikhamala vinyu, Yezu apangwa na mai wace: “Iwo nkhabebve vinyu.” 4 Mbwenye Yezu antawira: “Kodi imwe na ine tinapyonji ife?* Ndzidzi wanga udzati kukwana.” 5 Mai wace apanga ale akhaphedzera mabasa: “Citani pyonsene pinakupangani iye.” 6 Dhuzi na penepo pakhali nkhali zitanthatu za miyala toera kuikhira madzi mwakubverana na miyambo yakuceneswa kwa Ayuda. Nkhali ibodzi ikhapita malitru 44 peno 66. 7 Yezu aapanga: “Dzadzani madzi mu nkhali zonsene.” Natenepa iwo azidzadza mpaka pamulomo. 8 Penepo iye aapanga: “Tungani pang’ono muende kapase muimiriri wa phwando.” Iwo acita pyenepi. 9 Muimiriri wa phwando alawira madzi adasanduzwa kudza vinyu. (Mbwenye iye nee akhadziwa kudabuluka vinyu ineyi, maseze ale adatunga madzi mu nkhali akhapidziwa.) Penepo muimiriri wa phwando acemeresa mankhadzi wamamuna, 10 mbampanga: “Anthu onsene asatoma kupereka vinyu yadidi, buluka penepo anthu angaledzera, asapereka vinyu yakukhonda dzipa. Mbwenye iwe wakoya vinyu yadidi mpaka pano.” 11 Yezu acita pyenepi ku Kana wa ku Galileya ninga cipangizo cakutoma kwa pirengo pyace. Munjira ineyi iye apangiza mbiri yace, pontho anyakupfundzace an’khulupira. 12 Buluka penepo Yezu aenda ku Kafarnau pabodzi na mai wace, abale ace na anyakupfundzace, mbwenye iwo nee akhalako ntsiku zizinji.

Fala na Fala: “Mphyanji pyenepi kwa iwe na ine nkaziwe?” Mafala anewa ndi nsangani unapangiza kuti munthu akukhonda. Fala yakuti “nkaziwe” nee isapangiza kusowa cilemedzo.








^ (Juw. 2:12-22) Buluka penepo Yezu aenda ku Kafarnau pabodzi na mai wace, abale ace na anyakupfundzace, mbwenye iwo nee akhalako ntsiku zizinji. 13 Phwando ya Paskwa ya Ayuda ikhali cifupi, natenepa Yezu aenda ku Yerusalemu. 14 Pidapita iye mu templo, agumana anthu akugulisa ng’ombe, mabira na nkhangaiwa. Agumanambo anyakucinjisa kobiri akhali m’mipando yawo. 15 Pidamala iye kucita ntcamu wa nkhambala, athamangisa anthu onsene akhagulisa mabira na ng’ombe mu templo, amwaza kobiri za anyakucinjisa kobiri mbabhoma meza zawo. 16 Iye apanga ale akhagulisa nkhangaiwa kuti: “Bulusani pyenepi muno! Lekani kusanduza nyumba ya Babanga kudza mbuto yakucitira malonda.” 17 Anyakupfundzace akumbuka kuti pyalembwa tenepa: “Phinga iri na ine thangwi ya nyumba yanu ndi ninga moto wakugaka muntima mwanga.” 18 Mbwenye Ayuda ambvundza: “Ndi cidzindikiro cipi ciri na iwe toera kutipangiza kuti wathema kucita pinthu pyenepi?” 19 Yezu aatawira: “Fudzani templo iyi, ine ndinaimanga pontho mu ntsiku zitatu.” 20 Penepo Ayuda ambvundza: “Templo iyi yamala pyaka 46 mbikamangwa, iwe walonga kuti unaimanga mu ntsiku zitatu?” 21 Mbwenye templo ikhalonga iye ndi manungo ace. 22 Pidalamuswa iye muli akufa, anyakupfundzace akumbuka kuti iye akhalonga pyenepi. Natenepa iwo akhulupira khundu ineyi ya Malemba na pidalonga Yezu.









^ (Juw. 2:23-3:21) Mbwenye pikhali iye ku Yerusalemu pa phwando ya Paskwa, anthu azinji akhulupira dzina yace pidaona iwo pirengo pikhacita iye. 24 Mbwenye Yezu nee akhaanyindira mwakukwana thangwi iye akhaadziwa onsene, 25 pontho iye nee akhafuna munthu toera kunfokotozera pya manyerezero a anthu, thangwi iye akhadziwa ekhene piri muntima mwa munthu. 
3 Akhalipo mamuna m’bodzi wa nsoka wa Afarisi anacemerwa Nikodhemu, iye akhali ntongi wa Ayuda. 2 Iye aenda kuna Yezu camasiku, mbampanga: “Rabhi, ife tisadziwa kuti imwe ndimwe mpfundzisi adabuluka kuna Mulungu, thangwi nkhabe munthu anakwanisa kucita pirengo pinacita imwe angakhonda kuphedzwa na Mulungu.” 3 Yezu antawira: “Ine ndinakupanga na cinyindiro consene kuti munthu angakhonda kubalwa pontho, anacimwana kupita mu Umambo wa Mulungu.” 4 Nikodhemu ambvundza: “Munthu anakwanisa tani kubalwa pontho khala iye akalamba? Kodi iye anakwanisa kupita pontho m’mimba mwa mai wace mbabalwa kaciwiri?” 5 Yezu antawira: “Ine ndinakupanga na cinyindiro consene kuti munthu angakhonda kubalwa na madzi, pontho na nzimu, anacimwana kupita mu Umambo wa Mulungu. 6 Ule adabalwa na munthu ndi munthu, mbwenye ule adabalwa na nzimu ndi nzimu. 7 Lekani kudzudzumika thangwi ine ndakupangani kuti: ‘Imwe musafunika mubalwe pontho.’ 8 Mphepo isaenda kunafuna iyo, iwe usabva kutitima kwayo basi, mbwenye nee usadziwa kunabuluka iyo nee kunaenda iyo. Pyenepi ndi sawasawa na pinacitika kuna munthu onsene anabalwa na nzimu.” 9 Nikodhemu antawira: “Pyenepi pinakwanisika tani?” 10 Yezu alonga: “Iwe ndiwe mpfundzisi wa Aizraeli, thangwi yanji nee usadziwa pinthu pyenepi? 11 Ine ndinakupanga na cinyindiro consene kuti ife tisalonga pinadziwa ife, pontho tisapereka umboni wa pinthu pidaona ife, mbwenye imwe nee musatawira umboni unapereka ife. 12 Ine ndakupangani pinthu pya pantsi pano, mbwenye imwe nee mwakhulupira. Mphapo ndingalonga pinthu pyakudzulu munakwanisa tani kukhulupira? 13 Kusiyapo pyenepi, nkhabe munthu adakwira kudzulu, mbwenye Mwana wa munthu ndiye adatcita buluka kudzulu. 14 Ninga Mose amanika nyoka pamuti n’thando, Mwana wa munthu asafunikambo amanikwe, 15 toera munthu onsene anan’khulupira agumane umaso wakukhonda mala. 16 “Thangwi Mulungu afuna kakamwe dziko yapantsi mbapereka Mwanace m’bodzi ekha, toera munthu onsene anan’khulupira akhonde kufudzwa, mbwenye agumane umaso wakukhonda mala. 17 Thangwi Mulungu nee atuma Mwanace pa dziko toera kutonga anthu pa dziko,* mbwenye toera anthu pa dziko apulumuswe kubulukira mwa iye. 18 Munthu onsene anan’khulupira nee anadzatongwa. Munthu onsene anakhonda kun’khulupira amala kutongwa kale, thangwi iye nee akhulupira dzina ya Mwana m’bodzi ekha wa Mulungu. 19 Anthu anadzatongwa na thangwi iyi: Ceza cabwera pa dziko, mbwenye anthu afuna cidima m’mbuto mwakufuna ceza, thangwi mabasa awo akhali akuipa. 20 Thangwi munthu onsene anacita pyakuipa asaida ceza, pontho iye nkhabe kufendedzera ceza, toera pinacita iye pikhonde kuoneka pakweca. 21 Mbwenye munthu onsene anacita pinthu pyadidi asafendedzera ceza, toera pinthu pinacita iye pioneke kuti pisacitwa mwakubverana na pinafuna Mulungu.”

Fala na Fala: “kutonga dziko.”








^ (Juw. 3:22-4:3) Buluka penepo, Yezu na anyakupfundzace aenda kupisa pya ku Yudeya, iwo akhala kweneko mu ntsiku zingasi, pontho akhabatiza* anthu. 23 Mbwenye Juwau akhabatizambo anthu ku Enoni cifupi na Salimu, thangwi kweneko kukhali na madzi mazinji, anthu akhapitiriza kuenda kuna iye mbabatizwa; 24 pa ndzidzi unoyu Juwau akhadadzati kuikhwa nkaidi. 25 Penepo anyakupfundza a Juwau aketesana na Muyuda unango thangwi ya miyambo yakucenesa. 26 Natenepa iwo aenda kuna Juwau mbampanga: “Rabhi, mamuna akhali na imwe kuntunda unango wa Yordani, ule adacitira imwe umboni, akubatiza anthu, pontho anthu onsene ali kuenda kuna iye.” 27 Juwau atawira: “Munthu nkhabe kutambira cinthu, kusiyapo khala acipaswa na Mulungu. 28 Imwe ndimwe amboni a pidalonga ine kuti: ‘Ine sine Kristu tayu, mbwenye ndatumwa toera kuenda patsogolo pace.’ 29 Ali na mankhadzi wankazi ndi mankhadzi wamamuna. Mbwenye xamwali wa mankhadzi wamamuna angakhala cifupi mbabva pinalonga iye, asakomerwa thangwi yakubva fala ya mankhadzi wamamuna. Natenepa, kutsandzaya kwanga ndi kukulu kakamwe. 30 Basa yace isafunika kupitiriza kuenda kutsogolo, mbwenye yanga isafunika kupitiriza kubwerera nduli.” 31 Ule adabuluka kudzulu ali padzulu pa anthu onsene. Munthu wa pantsi pano, ndi wa pantsi pano, pontho asalonga pinthu pya pantsi pano. Mbwenye ule adabuluka kudzulu ali padzulu pa anthu onsene. 32 Iye asapereka umboni wa pinthu pidaona iye na pidabva iye, mbwenye nkhabe munthu anatawira pinalonga iye. 33 Munthu onsene anatawira umboni wace ali na cinyindiro cakuti Mulungu ndi wandimomwene. 34 Ule adatumwa na Mulungu asalonga mafala a Mulungu, thangwi Mulungu nkhabe kupereka nzimu wace mwakuumirwa.* 35 Baba asafuna Mwana, pontho iye apereka pinthu pyonsene m’manja mwace. 36 Ule anakhulupira Mwana ali na umaso wakukhonda mala; ule anakhonda kubvera Mwana nee anadzawina umaso, mbwenye anadzaona ukali wa Mulungu. 
4 Pidadziwa Mbuya kuti Afarisi abva kuti Yezu ali na anyakupfundza azinji, pontho kuti asabatiza anthu azinji kupiringana Juwau, 2 (maseze Yezu nee akhabatiza anthu, mbwenye akhabatiza ndi anyakupfundzace), 3 iye abuluka ku Yudeya mbaenda pontho ku Galileya.

Pisaoneka kuti ubatizo unoyu ukhacitwa mukutsogolerwa na Yezu.
Peno: “mukuphatisira n’dida.”








^ (Juw. 4:3-43) iye abuluka ku Yudeya mbaenda pontho ku Galileya. 4 Mbwenye iye akhafunika kupita na ku Samariya. 5 Natenepa iye afika ku Samariya mu nzinda unacemerwa Sikari, cifupi na munda wa Yakobe ukhadapasa iye mwanace Zuze. 6 Pontho kweneko kukhali ncera wa Yakobe. Nakuti Yezu akhadaneta na ulendo, iye akhala pa ncera. Ukhali ndzidzi 12 wakumasikati. 7 Nkazi wa ku Samariya abwera kudzatunga madzi. Yezu ampanga: “Ndipasembo madzi ndimwe.” 8 (Thangwi anyakupfundzace akhadaenda kagula pyakudya ku nzinda.) 9 Penepo nkazi wa ku Samariya ambvundza: “Pinacitika tani kuti imwe Muyuda muphembe madzi akumwa kuna ine nkazi wa ku Samariya?” (Thangwi Ayuda nee asabverana na Asamariya.) 10 Yezu antawira: “Iwe mbudadziwa pya muoni wa Mulungu na ule anakupanga kuti: ‘Ndipasembo madzi ndimwe,’ iwe mbudam’phemba, iye mbadakupasa madzi akupasa umaso.” 11 Nkazi alonga: “Mbuya, imwe nkhabe n’thepu toera kutunga nawo madzi, pontho ncera ndi wakuzika. Mphapo munaabulusa kupi madzi anewa akupasa umaso? 12 Kodi imwe ndimwe nkulu kupiringana mbuyathu Yakobe? Iye atipasa ncera uyu ukhamwa iye na anace pabodzi na pifuyo pyace.” 13 Yezu antawira: “Munthu onsene anamwa madzi awa, anadzakhala pontho na nyota. 14 Munthu onsene anamwa madzi anafuna kumpasa ine, cipo anadzakhala pontho na nyota, mbwenye madzi anafuna kumpasa ine anadzakhala muna iye ninga mphuno ya madzi toera kumpasa umaso wakukhonda mala.” 15 Nkazi alonga: “Mbuya, ndipaseni madzi anewa toera ndikhonde kukhala pontho na nyota, ndikhondembo kubwera pontho pano kudzatunga madzi.” 16 Iye ampanga: “Ndoko, kacemere mamunako ubwere naye kuno.” 17 Nkazi atawira: “Ine nkhabe mamuna.” Yezu ampanga: “Pidalonga iwe kuti: ‘Ine nkhabe mamuna,’ walonga mwadidi. 18 Thangwi iwe ukhadasembwa na amuna axanu, pontho mamuna ali na iwe cincino si mamunako tayu. Pidalonga iwe mphyandimomwene.” 19 Nkazi alonga: “Mbuya, ndisaona kuti imwe ndimwe mprofeta. 20 Ambuyathu akhalambira Mulungu paphiri iyi, mbwenye imwe Ayuda musalonga kuti anthu asafunika kulambira Mulungu ku Yerusalemu.” 21 Yezu ampanga: “Nkaziwe, mwandimomwene ine ndinakupanga kuti unadzafika ndzidzi wakuti imwe nee munadzalambira Baba paphiri iyi, nee ku Yerusalemu. 22 Imwe musalambira cinakhonda imwe kudziwa, mbwenye ife tisalambira cinadziwa ife, thangwi cipulumuso cisabuluka kuna Ayuda. 23 Mbwenye unadzafika ndzidzi, pontho ndzidzi unoyu wafika, wakuti alambiri andimomwene anadzalambira Baba mukutsogolerwa na nzimu na undimomwene, thangwi mwandimomwene Baba asasaka anthu ninga anewa toera kumulambira. 24 Mulungu ndi nzimu, pontho ale anamulambira asafunika kumulambira mukutsogolerwa na nzimu na undimomwene.” 25 Nkazi antawira: “Ine ndisadziwa kuti anabwera Mesiya, ule anacemerwa Kristu. Iye angabwera, anadzatifokotozera pinthu pyonsene.” 26 Yezu antawira: “Iye, ndine pano analonga na iwe.” 27 Pa ndzidzi unoyu anyakupfundzace afika, iwo adzumatirwa thangwi iye akhalonga na nkazi. Mbwenye nee m’bodzi adambvundza kuti: “Mukusakanji?” peno “Thangwi yanji mukulonga naye?” 28 Penepo nkazi asiya nkhali yace ya madzi, aenda ku nzinda, mbapanga anthu kuti: 29 “Bwerani muone munthu adandipanga pinthu pyonsene pidacita ine. Kodi panango iye si Kristu tayu?” 30 Iwo abuluka mu nzinda mbaenda kuna Yezu. 31 Iwo mbadzati kufika, anyakupfundza akhakulumiza Yezu, mbampanga: “Mpfundzisi, dyani.” 32 Mbwenye iye  aatawira: “Ine ndiri na cakudya cinakhonda imwe kudziwa.” 33 Penepo anyakupfundzace abvundzana okha-okha: “Kodi alipo adam’bweresera cakudya?” 34 Yezu aapanga: “Cakudya canga ndi kucita pinafuna ule adandituma, mbandimalisa basa yace. 35 Kodi imwe nee musalonga kuti yasala miyezi minai toera kufika ndzidzi wakubvuna? Mbwenye ine ndinakupangani kuti: Fungulani maso anu mulang’ane maminda, onani kuti pyakudya pyamala kukola toera kubvunwa, 36 nyakubzwala akutambiriswa, pontho akugumanya misapo toera kuwina umaso wakukhonda mala, toera nyakubzwala na nyakubvuna atsandzaye pabodzi pene. 37 Thangwi munjira ineyi, mafala awa ndi andimomwene: M’bodzi ndi nyakubzwala, unango ndi nyakubvuna. 38 Ine ndakutumani toera kubvuna pidakhonda imwe kubzwala. Anango abzwala, mbwenye imwe muli kutsandzaya na misapo ya basa yawo.” 39 Asamariya azinji a mu nzinda unoyu akhulupira Yezu thangwi ya mafala a nkazi ule, mudapereka iye umboni, mbalonga: “Iye andipanga pinthu pyonsene pidacita ine.” 40 Pidafika Asamariya kuna Yezu, aphemba toera iye akhale na iwo. Natenepa Yezu akhala kweneko ntsiku ziwiri. 41 Penepo anthu azinji akhulupira thangwi ya pinthu pikhalonga iye, 42 iwo apanga nkazi: “Ife nee tisakhulupira thangwi ya pidalonga iwe basi; thangwi ife tabva tekhene, pontho tisadziwa kuti mwandimomwene munthu uyu ndi mpulumusi wa dziko.” 43 Mudapita ntsiku ziwiri, iye abuluka kweneko mbaenda ku Galileya.



^ (2 Am. 17:9-33) Os israelitas procuravam coisas que não eram certas aos olhos de Jeová, seu Deus. Construíram altos sagrados em todas as suas cidades, desde a torre de vigia até à cidade fortificada.* 10 Eles ergueram para si colunas sagradas e postes sagrados* em todas as colinas elevadas e debaixo de todas as árvores frondosas; 11 e, em todos os altos sagrados, faziam fumo sacrificial, assim como fizeram as nações que Jeová tinha expulsado de diante deles. Faziam coisas más para ofender a Jeová. 12 Eles continuaram a servir a ídolos repugnantes,* sobre os quais Jeová lhes tinha dito: “Não façam isso!” 13 Jeová continuou a advertir Israel e Judá por meio de todos os seus profetas e de todos os videntes,* dizendo: “Recuem dos vossos maus caminhos! Guardem os meus mandamentos e os meus decretos, segundo toda a lei que ordenei aos vossos antepassados e que vos transmiti por meio dos meus servos, os profetas.” 14 Contudo, eles não escutaram, e continuaram tão obstinados como os* seus antepassados que não tinham mostrado fé em Jeová, seu Deus. 15 Eles continuaram a rejeitar os seus decretos, o pacto que ele tinha feito com os seus antepassados e as advertências* que lhes tinha dado como aviso, e seguiam ídolos inúteis, tornando-se eles mesmos inúteis. Assim, imitaram as nações ao seu redor, que Jeová lhes tinha proibido imitar. 16 Abandonaram todos os mandamentos de Jeová, seu Deus, fizeram duas estátuas de metal* em forma de bezerro e um poste sagrado,* curvaram-se diante de todo o exército dos céus e serviram a Baal. 17 Também queimaram os seus filhos e as suas filhas no fogo,* praticaram adivinhação, procuraram presságios* e dedicaram-se* a fazer o que era mau aos olhos de Jeová, para o ofender. 18 Por isso, Jeová ficou furioso com Israel e removeu-os da sua vista. Não deixou restar ninguém, apenas a tribo de Judá. 19 Nem mesmo Judá guardou os mandamentos de Jeová, seu Deus; eles também seguiram os costumes que Israel seguiu. 20 Jeová rejeitou todos os descendentes de Israel, humilhou-os e entregou-os nas mãos de saqueadores, até os ter expulsado da sua frente. 21 Ele arrancou Israel da casa de David, e eles fizeram rei a Jeroboão, filho de Nebate. No entanto, Jeroboão levou Israel a desviar-se de seguir a Jeová e a cometer um grande pecado. 22 E o povo de Israel cometeu os mesmos pecados que Jeroboão tinha cometido. Não se desviaram deles, 23 até que Jeová removeu Israel da sua vista, assim como tinha dito por meio de todos os seus servos, os profetas. Portanto, Israel foi levado da sua terra para o exílio na Assíria, onde continuam até ao dia de hoje. 24 Depois, o rei da Assíria trouxe gente de Babilónia, Cuta, Ava, Hamate e Sefarvaim, e estabeleceu-os nas cidades de Samaria, em substituição dos israelitas; eles tomaram posse de Samaria e moraram nas suas cidades. 25 Quando começaram a morar ali, não temiam* a Jeová. Por isso, Jeová enviou-lhes leões, que mataram alguns deles. 26 Informaram o rei da Assíria: “As nações que o senhor levou para o exílio e estabeleceu nas cidades de Samaria não sabem como adorar o Deus do país. Por isso, ele está a enviar-lhes leões, que os estão a matar, visto que ninguém sabe como adorar o Deus do país.” 27 Em vista disso, o rei da Assíria ordenou: “Façam com que um dos sacerdotes que levaram de lá para o exílio volte a fim de morar lá e de lhes ensinar como adorar o Deus do país.” 28 Assim, um dos sacerdotes que tinham levado de Samaria para o exílio voltou a morar em Betel, e começou a ensinar-lhes como deviam temer* a Jeová. 29 No entanto, cada nação fez o seu próprio deus,* e colocaram-nos nos santuários dos altos sagrados que os samaritanos tinham feito; cada nação fez isso nas cidades em que morava. 30 Assim, os homens de Babilónia fizeram Sucote-Benote, os homens de Cute fizeram Nergal, os homens de Hamate fizeram Asima 31 e os avitas fizeram Nibaz e Tartaque. Os sefarvitas queimavam os seus filhos no fogo para Adrameleque e Anameleque, deuses de Sefarvaim. 32 Embora eles temessem a Jeová, designaram homens do povo em geral para serem sacerdotes de altos sagrados, e estes oficiavam a favor deles nos santuários dos altos sagrados. 33 Assim, temiam a Jeová, mas adoravam os seus próprios deuses, de acordo com a religião* das nações de onde tinham sido trazidos.













^ (Juw. 4:43-54) Mudapita ntsiku ziwiri, iye abuluka kweneko mbaenda ku Galileya. 44 Mbwenye Yezu akhalonga* kuti mprofeta nee asalemedzwa kucisa cace. 45 Mbwenye pidafika iye ku Galileya, Agalileu azinji antambira mwadidi, thangwi iwo akhadaona pinthu pizinji pidacita iye pa phwando ku Yerusalemu, thangwi iwo akhadaendambo kuphwando ineyi. 46 Buluka penepo iye afika pontho ku Kana wa ku Galileya, kukhadasanduza iye madzi kudza vinyu. Akhalipo nyabasa wankulu wa mambo ku Kafarnau, wakuti mwanace wamamuna akhaduwala. 47 Pidabva iye kuti Yezu afika ku Galileya buluka ku Yudeya, aenda kuna iye mbam’phemba kuti aende pabodzi na iye toera kuwangisa mwanace, thangwi akhali cifupi na kufa. 48 Mbwenye Yezu ampanga: “Mungakhonda kuona pirengo na pinthu pyakudzumisa, imwe cipo munakhulupira.” 49 Nyabasa wankulu wa mambo alonga: “Mbuya, tendeni mwananga mbadzati kufa.” 50 Yezu ampanga: “Bwerera kunyumba kwako, mwanako awanga.” Iye akhulupira mafala adampanga Yezu, mbabwerera kunyumba kwace. 51 Mbwenye pikhabwerera iye kunyumba, anyabasace akhaenda kuna iye toera kumpanga kuti mwanace awanga. 52 Natenepa iye aabvundza kuti ndi ndzidzi upi udawanga iye. Iwo antawira: “Iye awanga dzulo pa ndzidzi ubodzi wakumasikati.” 53 Babace adzindikira kuti ndi ndzidzi unoyu udapangwa iye na Yezu kuti: “Mwanako awanga.” Natenepa, iye na anthu onsene a panyumba pace, akhulupira Yezu. 54 Unoyu ukhali ulendo waciwiri udacita Yezu buluka ku Yudeya kuenda ku Galileya mbacita cirengo kweneko.

Peno: “akhapereka umboni wakuti.”








^ (Luk. 4:16-31) Buluka penepo iye aenda ku Nazareti, kucisa cidakuzwa iye. Mwakubverana na pikhacita iye mwandzolowero pa ntsiku ya Sabudu, iye apita mu sinagoga, mbalamuka toera kuleri. 17 Natenepa, iye apaswa bukhu* ya mprofeta Izaiya, iye afungula bukhu ineyi mbagumana mbuto idalembwa tenepa: 18 “Nzimu wa Yahova uli na ine, thangwi iye andidzodza toera kumwaza mphangwa zadidi kuna anyakutcerenga. Iye andituma toera kudziwisa pya kubuluswa kwa ale ali nkaidi na kufungula maso a maboliboli, toera kupasa ufulu anyakutsukwala, 19 toera kudziwisa caka cakutawirika ca Yahova.” 20 Pidamala iye, afunga bukhu,* aipereka kuna ntumiki mbakhala pantsi; anthu onsene mu sinagoga akhamuyang’ana. 21 Penepo atoma kuapanga: “Lero, lemba iyi idamala imwe kubva yakwanirisika.” 22 Anthu onsene atoma kupereka umboni wadidi thangwi ya iye, mbadzumatirwa kakamwe na mafala akuphata ntima akhabuluka pamulomo pace. Iwo akhalonga: “Kodi uyu nee ndi mwana wa Zuze?” 23 Penepo Yezu alonga kuna iwo: “Mwakukhonda penula imwe munadzaphatisira nsangani uyu kuna ine: ‘Dotoro, kondzeka wekha. Citambo kuno kucisa cako pinthu pidabva ife kuti wapicita ku Kafarnau.’” 24 Iye alonga: “Mwandimomwene ine ndinakupangani kuti nkhabe mprofeta analemedzwa kucisa cace. 25 Mbwenye ine ndinakupangani: Akhalipo azice azinji mu Izraeli mu ntsiku za Eliya pidakhonda kubvumba madzi mu pyaka pitatu na miyezi mitanthatu, mbioneka njala ikulu mu dziko yonsene. 26 Ngakhale tenepo, Eliya nee atumwa kuna akazi anewa, mbwenye atumwa kuna nzice m’bodzi basi wa ku Sarefati mu dziko ya Sidhoni. 27 Pontho, akhalipo anyamatanya azinji mu Izraeli mu ndzidzi wa mprofeta Elizeu; mbwenye nee m’bodzi wa iwo adawangiswa,* basi ene Namani wa ku Sirya ndiye adawangiswa.” 28 Penepo, anthu onsene akhabva pinthu pyenepi mu sinagoga aipirwa kakamwe, 29 iwo alamuka mbabuluka naye kunja kwa nzinda mwakucimbiza, iwo aenda naye padzulu paphiri idamangwa nzinda wawo toera amponye pantsi. 30 Mbwenye iye apita na pakati pawo, mbaenda pyace. 31 Buluka penepo iye aenda ku Kafarnau, nzinda wa ku Galileya. Iye akhapfundzisa anthu pa ntsiku ya Sabudu,

Peno: “mpukutu; rolo.”
Peno: “mpukutu; rolo.”
Peno: “adaceneswa.”








^ (Luk. 5:1-11) Pa ndzidzi unango Yezu akhali n’khundu mwa nyandza ya Jenezareti,* mwinji wa anthu ukhapfinyana n’khundu mwace mbubvesera mafala a Mulungu. 2 Iye aona miyadiya miwiri n’khundu mwa nyandza, mbwenye anyakusodza akhadabulukamo, iwo akhatsuka makokota awo. 3 Pidakwira iye m’mwadiya ubodzi wakuti ukhali wa Simau, am’phemba toera aufedze pang’ono m’madzi. Buluka penepo iye akhala pantsi m’mwadiya, mbatoma kupfundzisa mwinji wa anthu. 4 Pidamala iye kuapfundzisa, apanga Simau: “Ndoko kudazika, mbamugwisira makokota anu m’madzi.” 5 Mbwenye pakutawira, Simau alonga: “Mpfundzisi, ife taphuphudza masiku onsene nee kuphata cinthu. Mbwenye nakuti adalonga ndimwe, ndinagwisira makokota.” 6 Pidacita iwo pyenepi, aphata* nyama zizinji za m’madzi. Natenepa, makokota awo akhatoma kupanduka. 7 Penepo iwo akhupa na manja* andzawo akuti akhali m’mwadiya unango toera abwere kudzaaphedza, iwo abwera mbadzadza miyadiya miwiri ene, natenepa iyo yatoma kulirima. 8 Pakuona pyenepi, Simau Pedhru agodama pamaso pa Yezu, mbalonga: “Mbuya bulukani pana ine, thangwi ndine nyakudawa.” 9 Pedhru alonga pyenepi thangwi iye na andzace adzumatirwa kakamwe na kunjipa kwa nyama za m’madzi zidaphata iwo, 10 Tiyago na Juwau ana a Zebhedheu, akuti akhaphata pabodzi na Simau adzumatirwambo. Mbwenye Yezu apanga Simau: “Leka kugopa. Kutomera lero iwe unadzakhala nyakusodza anthu.” 11 Natenepa, iwo abweresa miyadiya yawo pantunda, asiya pinthu pyonsene mbatowera Yezu.

Ineyi ndi Bara ya Galileya.
Fala na Fala: “afungira.”
Peno: “acemera.”








^ (Mar. 1:21-34) Iwo aenda ku Kafarnau. Pidafika ntsiku ya Sabudu, iye apita mu sinagoga mbatoma kupfundzisa. 22 Anthu adzumatirwa kakamwe na njira yace yakupfundzisa, thangwi pikhapfundzisa iye pikhabuluka kuna Mulungu, mwakusiyana na apfundzisi a mwambo. 23 Mu sinagoga mukhali mamuna m’bodzi wakuti akhali na dimonyo, iye akhuwa: 24 “Yezu wa ku Nazareti, musafunanji na ife? Mwabwera kudzatifudza? Ine ndisadziwa mwadidi kuti imwe ndimwe Ntumiki Wakucena wa Mulungu!” 25 Mbwenye Yezu asandika dimonyo, mbalonga: “Matama, buluka muna iye!” 26 Penepo dimonyo agwisa pantsi mamuna, pontho dimonyo akhuwa mwakugaluza kakamwe, mbabuluka muna iye. 27 Anthu onsene adzumatirwa kakamwe, mbatoma kulonga okha-okha: “Ninji pyenepi? Ndi cipfundziso cipswa! Iye ali na mphambvu zakubulusa madimonyo, iwo mbambvera.” 28 Natenepa, mphangwa zinalonga pya Yezu zamwazika mwakucimbiza mucisa consene ca Galileya. 29 Buluka penepo, iwo abuluka mu sinagoga mbaenda pabodzi na Tiyago na Juwau kunyumba kwa Simau na Andreya. 30 Mebzwalace Simau akhali lamba thangwi akhadaferuka, iwo adziwisa Yezu pya utenda wace. 31 Yezu aenda kuna iye, aphata manjace mbamulamusa. Penepo iye awanga, mbatoma kuaphikira cakudya. 32 Namaulo, pikhadoka dzuwa, anthu atoma kubweresa kuna iye anyakuduwala onsene na ale akhali na madimonyo; 33 anthu onsene a mu nzinda agumanyikana pansuwo wa nyumba ikhali Yezu. 34 Natenepa, iye awangisa anthu azinji akuti akhali na mautenda akusiyana-siyana, mbabulusa madimonyo, mbwenye iye nee akhatawirisa kuti madimonyo alonge cinthu, thangwi iwo akhadziwa kuti iye ndi Kristu.*

Munjira inango: “iwo akhadziwa kuti iye akhali ani.”


^ (Luk. 4:31-41) Buluka penepo iye aenda ku Kafarnau, nzinda wa ku Galileya. Iye akhapfundzisa anthu pa ntsiku ya Sabudu, 32 iwo akhadzumatirwa kakamwe na njira yace yakupfundzisa, thangwi pikhapfundzisa iye pikhabuluka kuna Mulungu. 33 Mu sinagoga mukhali mamuna m’bodzi wakuti akhali na dimonyo, iye akhuwa: 34 “Haa! Yezu wa ku Nazareti, musafunanji na ife? Mwabwera kudzatifudza? Ine ndisadziwa mwadidi kuti imwe ndimwe Ntumiki Wakucena wa Mulungu.” 35 Mbwenye Yezu asandika dimonyo, mbalonga: “Matama, buluka muna iye.” Dimonyo agwisa pantsi mamuna unoyu pakati pawo, mbabuluka muna iye nee kum’phekesa. 36 Natenepa, anthu onsene adzumatirwa kakamwe mbatoma kulonga kuna unango na ndzace: “Ndi mafala anji anewa? Iye ali na utongi wakusandika madimonyo mwamphambvu, iwo mbabuluka!” 37 Natenepa, mphangwa zinalonga pya iye zapitiriza kumwazika konsene kwene mupisa pya cifupi. 38 Pidabuluka Yezu mu sinagoga, apita n’nyumba ya Simau. Mebzwalace Simau akhadaferuka kakamwe, penepo anthu aphemba Yezu toera am’phedze. 39 Natenepa, Yezu akotama pana iye, asandika utenda, nkazi mbawanga. Penepo pene iye alamuka mbatoma kuaphikira cakudya. 40 Mbwenye pikhadoka dzuwa, onsene akhali na anthu akuti akhathabuka na mautenda akusiyana-siyana aabweresa kuna Yezu. Iye akhasandzikira manja m’bodzi na m’bodzi, mbaawangisa. 41 Yezu abulusambo madimonyo mwa anthu azinji, madimonyo akhakhuwa mbalonga: “Imwe ndimwe Mwana wa Mulungu.” Mbwenye Yezu akhaasandika, mbakhonda kuatawirisa kuti alonge, thangwi iwo akhadziwa kuti iye ndi Kristu.















^ (Mar. 2:1-12) Mbwenye mudapita ntsiku zingasi iye apita pontho mu Kafarnau, mphangwa zakuti iye akhali panyumba zamwazika. 2 Natenepa, anthu azinji agumanyikana mpaka kusoweka mbuto, na pansuwo pene nee pakhali na mbuto, penepo Yezu atoma kuapanga mphangwa zadidi. 3 Anthu am’bweresera nyampfutete m’bodzi wakuti akhathukulwa na amuna anai. 4 Mbwenye thangwi ya mwinji wa anthu, iwo nee akwanisa kufika naye mpaka pana Yezu, natenepa iwo afungula benga pantsoi kukhundu ikhali Yezu, na pa benga ineyi iwo atcitisa nyampfutete pa makha adagoneswa iye. 5 Pidaona Yezu cikhulupiro cawo, iye apanga nyampfutete: “Mwananga, madawo ako alekererwa.” 6 Pa ndzidzi unoyu, apfundzisi a mwambo anango akhali penepo, iwo akhali nawa mbanyerezera okhene muntima mwawo: 7 “Thangwi yanji munthu uyu akulonga tenepo? Iye akuxola Mulungu. Mbani unango anakwanisa kulekerera madawo kusiyapo Mulungu?” 8 Mbwenye mwakucimbiza Yezu adzindikira muntima mwace kuti iwo akhanyerezera munjira ineyi, natenepa iye aabvundza: “Thangwi yanji musanyerezera pinthu pyenepi muntima mwanu? 9 Ninji cinakhonda nentsa kakamwe? Ndi kupanga nyampfutete kuti: ‘Madawo ako alekererwa,’ peno: ‘Lamuka kwata makha ako ufambe’? 10 Mbwenye toera imwe mudziwe kuti Mwana wa munthu ali na mphambvu zakulekerera madawo pa dziko yapantsi . . . ”, iye apanga nyampfutete: 11 “Ine ndikukupanga: Lamuka, kwata makha ako, ndoko kunyumba kwako.” 12 Penepo iye alamuka, mwakucimbiza akwata makha ace mbafamba pamaso pa anthu onsene. Natenepa, onsene adzumatirwa kakamwe, asimba Mulungu mbalonga: “Ife cipo taona kale pinthu ninga pyenepi.”















^ (Juw. 5:1-16) Buluka penepo, ikhadafika ntsiku ya phwando ya Ayuda, natenepa Yezu aenda ku Yerusalemu. 2 Ku Yerusalemu cifupi na Nsuwo wa Mabira kuna thawala yakuti mu Cihebheri isacemerwa Bhetesata, penepo pana makhonde maxanu. 3 Penepo pakhali na anthu azinji akuduwala, pakhalimbo na maboliboli, anyakulamala miyendo, anyakulamala mikono na anyampfutete. 4 ⁠—— 5 Mbwenye penepo pakhali na mamuna m’bodzi wakuti akhaduwala mu pyaka 38. 6 Yezu pidaona iye mamuna unoyu mbakagona, pontho nakuti akhadziwa kuti iye akhaduwala mu pyaka pizinji, ambvundza: “Usafuna uwange?” 7 Nyakuduwala antawira: “Mbuya, ine nkhabe munthu toera kundibiza mu thawala madzi angatekenyeka, mu ndzidzi unaenda ine, unango asandipitira patsogolo mbabira m’madzi.” 8 Yezu ampanga: “Lamuka! Kwata makha* ako ufambe.” 9 Penepo pene iye awanga, akwata makha* ace mbatoma kufamba. Ineyi ikhali ntsiku ya Sabudu. 10 Natenepa Ayuda atoma kupanga mamuna adawangiswa: “Lero ndi ntsiku ya Sabudu, iwe nee usatawiriswa kuthukula makha.”* 11 Mbwenye iye aatawira: “Ule adandiwangisa ndiye adandipanga kuti: ‘Kwata makha* ako ufambe.’” 12 Iwo ambvundza: “Mbani munthu unoyu adakupanga kuti: ‘Kwata makha ako ufambe’?” 13 Mbwenye mamuna unoyu nee akhadziwa kuti mbani adamuwangisa, thangwi Yezu akhadapita pakati pa mwinji wa anthu akhali penepo. 14 Buluka penepo Yezu an’gumana mu templo, mbampanga: “Ona, iwe wawanga. Leka kudawa pontho, toera ukhonde kucitikirwa na cinthu cakuipa kakamwe kupiringana utenda.” 15 Mamuna unoyu aenda kuna Ayuda, mbaapanga kuti adamuwangisa ndi Yezu. 16 Na thangwi ineyi, Ayuda akhatcinga Yezu thangwi iye akhacita pyenepi pa ntsiku ya Sabudu.

Peno: “talimba.”
Peno: “talimba.”
Peno: “talimba.”
Peno: “talimba.”








^ (Juw. 5:17-47) Mbwenye iye aapanga: “Babanga asapitiriza kuphata basa mpaka lero, inembo ndisapitiriza kuphata basa.” 18 Ineyi ndi thangwi idacitisa Ayuda kusaka kakamwe Yezu toera kumupha, thangwi iwo akhanyerezera kuti iye nee akhapwaza ntsiku ya Sabudu basi, mbwenye akhalongambo kuti Mulungu ndi Babace, mbacitika ekhene kukhala sawasawa na Mulungu. 19 Natenepa, Yezu aatawira: “Mwandimomwene ine ndinakupangani kuti Mwana nkhabe kucita cinthu ninga munafunira iye, mbwenye basi ene asacita cinaona iye Babace mbakacita. Thangwi pinthu pyonsene pinacita Baba, Mwana asacitambo pinthu pyenepi munjira ibodzi ene. 20 Thangwi Baba asafuna kakamwe Mwana, mbampangiza pinthu pyonsene pinacita Iye, pontho iye anampangiza mabasa makulu kakamwe kupiringana anewa, toera imwe mudzumatirwe. 21 Ninga Baba asalamusa anyakufa mbaapasa umaso, Mwana asalamusambo muli akufa munthu onsene anafuna iye. 22 Thangwi Baba nkhabe kutonga munthu, mbwenye basa yakutonga aipereka kuna Mwana, 23 toera anthu onsene alemedze Mwana ninga munalemedza iwo Baba. Munthu onsene anakhonda kulemedza Mwana nee akulemedza Baba adatuma Mwana. 24 Mwandimomwene ine ndinakupangani kuti munthu onsene anabva mafala anga mbakhulupira Ule adandituma, ali na umaso wakukhonda mala, pontho iye nee anatongwa, mbwenye abuluka mu kufa mbakhala na umaso. 25 “Mwandimomwene ine ndinakupangani kuti unadzafika ndzidzi, pontho ndzidzi unoyu wafika, wakuti anyakufa anadzabva fala ya Mwana wa Mulungu, pontho ale adabvera anadzakhala na umaso. 26 Thangwi ninga Baba ali na mphambvu yakupasa umaso, iye apasambo Mwana mphambvu yakupasa umaso. 27 Iye ampasa mphambvu toera kutonga, thangwi iye ndi Mwana wa munthu. 28 Lekani kudzumatirwa na pyenepi, thangwi unadzafika ndzidzi wakuti munthu onsene ali munthumbi zakukumbukirwa anadzabva fala yace, 29 mbabuluka. Ale adacita pinthu pyadidi anadzalamuka toera kukhala na umaso, ale adacita pinthu pyakuipa anadzalamuka toera kutongwa. 30 Nee cinthu cibodzi cinacita ine ninga munafunira ine. Ine ndisatonga anthu ninga munandipangira Baba. Kutonga kwanga ndi kwakulungama thangwi nee ndisacita pinafuna ine, mbwenye ndisacita pinafuna Ule adandituma. 31 “Ndingapereka umboni thangwi ya ine, umboni wanga nee ndi wandimomwene. 32 Mbwenye alipombo anapereka umboni thangwi ya ine, pontho ndisadziwa kuti umboni unapereka iye thangwi ya ine ndi wandimomwene. 33 Imwe mwatuma anthu mbaenda kuna Juwau, pontho iye apereka umboni thangwi ya undimomwene. 34 Ine nee ndisafuna munthu toera kundicitira umboni, mbwenye ndisalonga pinthu pyenepi toera imwe mupulumuswe. 35 Munthu unoyu akhali ninga nyale yakugaka na yakuyetimira, pontho mu ndzidzi wakucepa imwe mukhafuna kakamwe kutsandzaya mu ceza cace. 36 Ine ndiri na umboni ukulu kakamwe kupiringana wa Juwau, thangwi mabasa adandipasa Babanga toera kucita, mabasa anewa anacita ine, asapereka umboni wakuti ine ndatumwa na Baba. 37 Baba adandituma ndiye adapereka umboni thangwi ya ine. Imwe cipo mwabva fala yace, peno kuona kuti iye akhala tani, 38 pontho fala yace nkhabe kukhazikika m’mitima yanu, thangwi imwe nee musakhulupira ule adatuma iye. 39 “Imwe musafufudza Malemba thangwi musanyerezera kuti mungacita pyenepi munagumana umaso wakukhonda mala; mbwenye Malemba anewa ndiwo anapereka umboni thangwi ya ine. 40 Ngakhale tenepo, imwe nkhabe funa kubwera kuna ine toera mukhale na umaso. 41 Ine nkhabe funa kupaswa mbiri na anthu, 42 mbwenye ine ndisadziwa mwadidi kuti imwe nkhabe ufuni wa Mulungu m’mitima yanu. 43 Ine ndabwera mu dzina ya Babanga, mbwenye imwe nee mwanditambira. Munthu unango angabwera mu dzina yace ene, imwe munantambira. 44 Munakwanisa tani kukhulupira khala imwe musatawira kupasana mbiri unango na ndzace, mbamukhonda kusaka mbiri inabuluka kuna Mulungu m’bodzi basi? 45 Lekani kunyerezera kuti ine ndinakusumirani kuna Baba; anakusumirani ndi Mose, ule ananyindira imwe. 46 Mwandimomwene, mbamudakhulupira Mose, imwe mbamudakhulupirambo ine, thangwi iye alemba pya ine. 47 Mphapo khala nee musakhulupira pidalemba iye, munakhulupira tani pinalonga ine?”





















^ (Mat. 5:1-7:29) Pidaona iye mwinji wa anthu, Yezu akwira pang’ono paphiri; pidakhala iye pantsi, anyakupfundzace aenda kuna iye. 2 Buluka penepo iye atoma kuapfundzisa, mbalonga: 3 “Anyakutsandzaya ndi ale anadzindikira kuti asafunika kudziwa Mulungu, thangwi Umambo wakudzulu ndi wawo. 4 “Anyakutsandzaya ndi ale analira, thangwi anadzabalangazwa. 5 “Anyakutsandzaya ndi anthu akukhurudzika,* thangwi Mulungu anadzaapasa dziko yapantsi. 6 “Anyakutsandzaya ndi ale ananjala na nyota yaulungami, thangwi anadzakhutiswa.* 7 “Anyakutsandzaya ndi ale anabvera andzawo ntsisi, thangwi anadzabverwambo ntsisi. 8 “Anyakutsandzaya ndi anthu akucena ntima, thangwi iwo anadzaona Mulungu. 9 “Anyakutsandzaya ndi ale anakhazikisa ntendere,* thangwi anadzacemerwa ana a Mulungu. 10 “Anyakutsandzaya ndi ale anatcingwa thangwi yakucita pinthu pyadidi, thangwi Umambo wakudzulu ndi wawo. 11 “Ndimwe anyakutsandzaya anthu angakutikanani, kukutcingani na kukupambizirani ntundu onsene wa pinthu pyakuipa thangwi ya ine. 12 Komerwani, pontho sekerani kakamwe thangwi muoni wanu ndi ukulu kudzulu, thangwi munjira ibodzi ene iwo atcinga aprofeta imwe mbamudzati kubalwa. 13 “Imwe ndimwe munyu wa dziko yapantsi, mphapo munyu ungasuluka, unakwanisa tani kukhala pontho na mphambvu yakulungula? Iwo nkhabebve basa, basi ene usafunika kutayiwa kunja toera upondiwe na anthu. 14 “Imwe ndimwe ceza ca dziko. Nzinda ungakhala padzulu paphiri nkhabe kubisika. 15 Anthu angagasa nyale nkhabe kuigudumira na citundu, mbwenye asaiikha pakweca toera imwanikire anthu onsene ali n’nyumba. 16 Munjira ibodzi ene, pangizani ceza canu kuna anthu, toera iwo aone mabasa anu adidi mbapasa mbiri Babanu wakudzulu. 17 “Lekani kunyerezera kuti ndabwera kudzafudza Mwambo wa Mose peno pidalemba Aprofeta. Nee ndabwera kudzafudza, mbwenye toera kupikwanirisa. 18 Mwandimomwene ndinakupangani kuti ninga kudzulu na dziko yapantsi nkhabe kufudzika, tenepambo nee letra ibodzi peno khundu ing’ono kakamwe ya Mwambo inafudzika pyonsene mbapidzati kukwanirisika. 19 Natenepa, munthu onsene anaswa matongero mabodzi anaona anthu ninga akupwazika, mbapfundzisa andzace toera kuswambo matongero anewa, nee anadzathema toera kupita mu Umambo wakudzulu. Mbwenye munthu onsene anaabvera mbapfundzisambo andzace, anadzakhala wakuthema toera kupita mu Umambo wakudzulu. 20 Ine ndinakupangani kuti ulungami wanu ungakhonda kupiringana wa apfundzisi a mwambo na Afarisi, imwe cipo munadzapita mu Umambo wakudzulu. 21 “Imwe mwabva pidapangwa anthu a ndzidzi wakale kuti: ‘Leka kupha munthu, pontho ule anapha munthu anadzatongwa pa thando yakutongera miseru.’ 22 Mbwenye ine ndinakupangani kuti munthu onsene anapitiriza kuipirwa na m’bale wace, anadzatongwa pa thando yakutongera miseru. Pontho munthu analonga mafala akukhonda thema akupwaza m’bale wace anadzatongwa pa Thando Ikulu Yakutongera Miseru; mbwenye ule anapanga ndzace kuti: ‘Iwe ndiwe dzemwa!’ anadzaponywa mu Djehena* ya moto. 23 “Mphapo iwe ungabweresa muoni wako pa guwa ya ntsembe, penepo mbukumbuka kuti watsukwalisa m’bale wako, 24 siya muoni wako patsogolo pa guwa. Pakutoma ndoko kakhazikise ntendere na m’bale wako, ungamala, bwerera toera upereke muoni wako. 25 “Malisa nseru mwakucimbiza na munthu adakusumira mu ndzidzi unaenda imwe katongesana, toera munthu adakusumira akhonde kukupereka kuna nyakutonga miseru, nyakutonga miseru mbakupereka kuna nyakuonera thando yakutongera miseru toera ufungirwe nkaidi. 26 Mwandimomwene ndinakupanga kuti nee unadzabuluswa mwenemu, mpaka ungamala kulipa mangawa onsene ali na iwe. 27 “Imwe mwabva pidalongwa kale kuti: ‘Leka kucita upombo.’ 28 Mbwenye ine ndinakupangani kuti munthu onsene anapitiriza kuyang’anisa nkazi mbansirira, acita naye kale upombo muntima mwace. 29 Mphapo, khala diso yako yamadyo isakudawisa, ibuluse mbuitaya kutali na iwe. Thangwi mphyadidi kwa iwe kuluza diso yako ibodzi, m’mbuto mwa manungo ako onsene aponyiwe mu Djehena.* 30 Pontho, khala djanja yako yamadyo isakudawisa, igwande mbuitaya kutali na iwe. Thangwi mphyadidi kwa iwe kuluza djanja yako ibodzi, m’mbuto mwa manungo ako onsene amale mu Djehena.* 31 “Kusiyapo pyenepi, pyalongwa kuti: ‘Munthu onsene anakhonda nkazace, asafunika kumpasa tsamba yakumalisa banja.’ 32 Mbwenye ine ndinakupangani kuti munthu onsene anakhonda nkazace wakuti nee acita ulukwali,* amuikha pangozwi yakucita upombo, pontho munthu anasemba nkazi unoyu adakhondwa na mamunace, akucitambo upombo. 33 “Imwe mwabvambo pidapangwa anthu a mu ndzidzi wakale kuti: ‘Leka kudumbira papezi, mbwenye usafunika kucita pidapikira iwe kuna Yahova.’ 34 Mbwenye ine ndinakupangani kuti: Lekani kudumbira, nee pang’ono pene, nee mu dzina ya kudzulu, thangwi ndi mpando wa Mulungu; 35 peno mu dzina ya dziko yapantsi, thangwi ndi panaikhira iye manyalo ace, peno mu dzina ya Yerusalemu, thangwi ndi nzinda wa Mambo wankulu. 36 Leka kudumbira mu dzina ya nsolo wako, thangwi iwe nkhabe kwanisa kucinja tsisi yako ibodzi kudza yakucena peno yakupswipa. 37 Mbwenye imwe mungalonga ‘Inde’ akhale inde, mungalonga ‘Nkhabe,’ akhale nkhabe, thangwi mafala anango onsene akusiyana na anewa asabuluka kuna Dyabo. 38 “Imwe mwabva pidalongwa kale kuti: ‘Anaswa diso ya ndzace aswiwembo diso yace, anakhutca dzino ya ndzace akhutciwembo dzino yace.’ 39 Mbwenye ine ndinakupangani: Lekani kuthimbana na munthu wakuipa, m’mbuto mwace, munthu angakumenya mbama pa phutu yamadyo, mpasembo phutu yako yabzwere. 40 Pontho, khala munthu asafuna kukusumira kuthando yakutongera miseru toera akukwatire nguwo yako, mpase nguwo yako inango idabvala iwe. 41 Munthu angakukakamiza toera kuthukula ntolo wace pa nsindzo wa kilometru ibodzi, ndoko naye makilometru mawiri. 42 Pasa ule anakuphemba cinthu, pontho leka kukhondera ule anafuna kukufiyari.* 43 “Imwe mwabva pidalongwa kuti: ‘Funa ndzako, ida nyamalwa wako.’ 44 Mbwenye ine ndinakupangani kuti: Pitirizani kufuna anyamalwa anu, pontho phembererani ale anakutcingani, 45 toera mupangize kuti ndimwe ana a Babanu wakudzulu, thangwi iye asabulusa dzuwa yace toera kugasira anthu adidi na akuipa, pontho asabvumbisira anthu adidi na akuipa ene. 46 Kodi imwe mungafuna ale anakufunani, ndi nkhombo zipi zinafuna kutambira imwe? Kodi anyakulipisa misonkho nee asacitambo pibodzi pyene? 47 Khala musamwanyika abale anu basi, ndi cinthu cipi cadidi kakamwe cinacita imwe kupiringana anango? Anthu a dziko nee asacitambo pibodzi pyene? 48 Natenepa, musafunika kukhala aungwiro,* ninga Babanu wakudzulu ndi waungwiro. 
6 “Citani mphole-mphole toera pinthu pyadidi pinacita imwe mukhonde kupicita pamaso pa anthu toera kuoniwa na iwo; thangwi mungacita pyenepi nee munadzapaswa nkhombo na Babanu wakudzulu. 2 Iwe ungapasa cinthu anyakutcerenga, leka kudziwisa anango ninga munacitira ampfakafaka m’masinagoga na m’miseu toera asimbwe na anthu. Mwandimomwene ndinakupangani kuti iwo amala kale kutambira muoni wawo. 3 Mbwenye iwe ungapasa cinthu anyakutcerenga, leka kusiya kuti djanja yako yabzwere idziwe pinacita djanja yako yamadyo, 4 toera muoni wako ukhonde kudziwika na anthu. Natenepa, Baba wako wakuti asaona pinacita iwe ncibisobiso, anadzakubwezera. 5 “Pontho mungaphembera, lekani kucita ninga ampfakafaka, thangwi iwo asakomerwa na kuphembera dzololo m’masinagoga na pa mphambano za miseu mikulu toera aoniwe na anthu. Mwandimomwene ndinakupangani kuti iwo amala kale kutambira muoni wawo. 6 Mbwenye iwe ungafuna kuphembera, pita n’nyumba mwako, ungamala kufunga nsuwo, phembera kuna Baba wako anakhala pa mbuto inakhonda kuoneka. Natenepa, Baba wako wakuti asaona pinacita iwe ncibisobiso, anadzakupasa nkhombo. 7 Pakucita phembero, leka kulonga pinthu pibodzi pyene mwakubwereza-bwereza ninga munacitira anthu a dziko, thangwi iwo asanyerezera kuti Mulungu anaabvesera angalonga mafala mazinji. 8 Mbwenye imwe lekani kucita ninga iwo, thangwi Babanu wakudzulu asadziwa kale pinafuna imwe mbamudzati kum’phemba. 9 “Musafunika kuphembera tenepa: “‘Babathu muli kudzulu, dzina yanu mbiceneswe.* 10 Umambo wanu mbudze. Cifuno canu cicitwe pantsi pano ninga kudzulu. 11 Tipaseni cakudya cathu ca ntsiku ya lero. 12 Tilekerereni mangawa athu ninga munalekerera ife ale anatifiyari. 13 Lekani kutisiya mbatigwa m’mayesero, mbwenye tipulumuseni* m’manja mwa Nyakuipa.’* 14 “Imwe mungalekerera ale anakudawirani, Babanu wakudzulu anakulekereranimbo; 15 mungakhonda kulekerera ale anakudawirani, Babanu wakudzulu nee anakulekereranimbo madawo anu. 16 “Imwe mungacita jejuu, lekani kupangiza nkhope zakutsukwala ninga munacitira ampfakafaka, thangwi iwo asacinja maonekero a nkhope* zawo toera anthu aone kuti akucita jejuu. Mwandimomwene ndinakupangani kuti iwo amala kale kutambira muoni wawo. 17 Mbwenye iwe ungacita jejuu, samba nkhope mbukhwaza mafuta munsolo mwako, 18 toera anthu akhonde kuona kuti ukucita jejuu, mbwenye uoniwe na Baba wako basi anakhala pa mbuto inakhonda kuoneka. Natenepa, Baba wako wakuti asaona pinacita iwe ncibisobiso, anadzakupasa nkhombo. 19 “Lekani kukoya mpfuma yanu pa dziko yapantsi, pakuti inadyiwa na maberethe na furuju,* pontho mbibiwa na mambava. 20 Mbwenye koyani mpfuma yanu kudzulu, kwakuti nkhabe maberethe nee furuju toera kuidya peno mambava toera kuiba. 21 Thangwi kunakhala mpfuma yako, ndiko kunakhalambo ntima wako. 22 “Ceza ca manungo ndi diso. Natenepa, diso yako ingayang’anisa cinthu cadidi basi, manungo ako onsene anadzakhala na ceza.* 23 Mbwenye khala diso yako ndi yakuipa,* manungo ako onsene anakhala cidima. Khala ceza ciri muna iwe ndi cidima, cidima ceneci ndi cikulu kakamwe! 24 “Nkhabe munthu anakwanisa kuphatira basa ambuya awiri; thangwi anaida m’bodzi mbafuna unango, peno analemedza m’bodzi mbapwaza unango. Imwe nee munakwanisa kukhala atumiki a Mulungu na a Mpfuma. 25 “Na thangwi ineyi, ine ndinakupangani kuti: Lekani kudzudzumika na umaso wanu kuti munadzadyanji, munadzamwanji peno munadzabvalanji. Kodi umaso nee ndi wakufunika kakamwe kupiringana cakudya? Manungo nee ndi akufunika kakamwe kupiringana cakubvala? 26 Yang’anani mwacidikhodikho mbalame zakudzulu; izo nkhabe kubzwala mbeu, nee kubvuna peno kukoya cakudya ncikwa, mbwenye Babanu wakudzulu asazidyesa. Kodi imwe na izo, anafunika kakamwe simwe tayu? 27 Mbani mwa imwe anakwanisa kuthimizira pang’ono* basi umaso wace thangwi yakudzudzumika? 28 Pontho, thangwi yanji musadzudzumika na cakubvala? Pfundzani kubulukira munjira yadidi inakula maluwa a ntsanga; iwo nkhabe kuphata basa nee kusona nguwo; 29 mbwenye ine ndinakupangani kuti Salomoni mu mbiri yace yonsene nee abvala ninga ibodzi mwa maluwa anewa. 30 Mphapo khala Mulungu asabvazika maluwa a ntsanga akuti lero alipo, mangwana mbapiswa na moto, kodi iye nee anabvazikambo imwe anthu a cikhulupiro cakucepa? 31 Natenepa, lekani kudzudzumika mbamulonga kuti: ‘Tinadyanji, peno tinamwanji, peno tinabvalanji?’ 32 Thangwi pyonsene ipi ndi pinthu pyakuti anthu a dziko asapifuna kakamwe. Babanu wakudzulu asadziwa kuti imwe musafuna pinthu pyenepi pyonsene. 33 “Natenepa, pitirizani kuikha pa mbuto yakutoma Umambo wa Mulungu na ulungami wace, pinthu pyenepi pyonsene munadzapithimizirwa. 34 Mphapo, lekani kudzudzumika na pya ntsiku ya mangwana, thangwi ntsiku ya mangwana inadzakhala na pyakudzudzumisa pyayo. Ntsiku ibodzi na ibodzi iri na nyatwa zayo. 
7 “Lekani kutonga andzanu, natenepa imwe nee munadzatongwambo; 2 thangwi munjira inatongera imwe andzanu, munadzatongwambo sawasawa, pontho na n’dida unapimira imwe andzanu, iwo anadzakupimiranimbo na n’dida ubodzi ene. 3 Mphapo, thangwi yanji usayang’ana cirombo cing’ono ciri n’diso mwa m’bale wako, mbukhonda kuona phindi ya muti iri n’diso mwako? 4 Peno, unakwanisa tani kupanga m’bale wako kuti: ‘Bwera ndikubuluse cirombo cing’ono n’diso mwako,’ uku phindi ya muti iri n’diso mwako? 5 Mpfakafaka! Pakutoma bulusa phindi ya muti iri n’diso mwako, buluka penepo unakwanisa kuona mwadidi kuti unabulusa tani cirombo cing’ono n’diso mwa m’bale wako. 6 “Lekani kupasa anambwa pinthu pya Mulungu, pontho lekani kuponyera nkhumba miyala ya ntengo ukulu, thangwi anaiponda-ponda buluka penepo zinazungunuka mbazikulumani. 7 “Pitirizani kuphemba, munadzapaswa; pitirizani kusaka, munadzagumana; pitirizani kugogodza nsuwo, munadzafungulirwa; 8 thangwi munthu onsene anaphemba, anapaswa; munthu onsene anasaka, anagumana; pontho munthu onsene anagogodza nsuwo, anafungulirwa. 9 Mwandimomwene, mbani mwa imwe wakuti mwanace angaphemba nkate, anampasa mwala? 10 Peno angaphemba nyama ya m’madzi, anampasa nyoka? 11 Khala imwe, maseze ndimwe anyakudawa musadziwa kupasa pinthu pyadidi ananu, ndiye tani Babanu wakudzulu, iye anadzapasa pinthu pyadidi ale anam’phemba! 12 “Natenepa, pinthu pyonsene pinafuna imwe kuti anthu akucitireni, imwe musafunikambo kuacitira pibodzi pyene. Mwandimomwene, pyenepi ndipyo pinalonga Mwambo wa Mose na pidalemba Aprofeta. 13 “Pitani na pansuwo ung’ono, thangwi nsuwo ukulu na nseu ukulu usatsogolera anthu toera kufudzwa, mbwenye ndi azinji anapita na nsuwo unoyu; 14 m’mbuto mwace, nsuwo unatsogolera ku umaso ndi ung’ono, nseu wacembo ndi ung’ono, mbwenye ndi anthu akucepa anaugumana. 15 “Citani mphole-mphole na aprofeta authambi anabwera kuna imwe mbadabvala nthembe ya bira, mbwenye mwandimomwene, iwo ndi mibindzi yaukali. 16 Imwe munaadzindikira thangwi ya misapo yawo. Kodi anthu asatcoda mauva peno masambvu pamuti wa minga? 17 Mwandimomwene, muti wadidi usabala misapo yadidi, mbwenye muti wakuipa usabalambo misapo yakuipa. 18 Muti wadidi nkhabe kubala misapo yakuipa, pontho muti wakuipa nkhabe kubala misapo yadidi. 19 Muti onsene unakhonda kubala misapo yadidi, usagwandiwa mbuponywa pa moto. 20 Munjira ibodzi ene, imwe munaadzindikira anthu anewa kubulukira ku misapo yawo. 21 “Si onsene tayu anandicemera: ‘Mbuya, Mbuya,’ anadzapita mu Umambo wakudzulu, mbwenye basi ene ule anacita pinafuna Babanga wakudzulu. 22 Pa ntsiku ineyi azinji anadzalonga kuna ine: ‘Mbuya, Mbuya, kodi ife nee tikhali aprofeta mu dzina yanu, nee tabulusa madimonyo mbaticita pirengo pizinji mu dzina yanu?’ 23 Mbwenye ine ndinadzaapanga: ‘Ine cipo ndakudziwani! Bulukani pamaso panga, imwe anyakucita pyakuipa!’ 24 “Natenepa, munthu onsene anabva mafala anga mbacita pinalonga iwo, analandana na munthu wandzeru adamanga nyumba yace pamwala. 25 Madzi abvumba, mikulo mbidzala, mphepo ikulu yamenya nyumba ineyi, mbwenye iyo nee yafudzika thangwi ikhadamangwa pamwala. 26 Mbwenye munthu onsene anabva mafala anga mbakhonda kucita pinalonga iwo, analandana na munthu wakusowa ndzeru adamanga nyumba yace pa tcetca. 27 Madzi abvumba, mikulo mbidzala, pontho mphepo ikulu yamenya nyumba ineyi, iyo yagwa mbifudzikiratu.” 28 Pidamala Yezu kulonga mafala anewa, mwinji wa anthu wadzumatirwa na njira yace yakupfundzisa, 29 thangwi pikhapfundzisa iye pikhabuluka kuna Mulungu, mwakusiyana na apfundzisi awo a mwambo.

Peno: “akupfulika; akucepeseka.”
Peno: “anadzapaswa pyonsene.”
Peno: “anthu antendere.”
Ndi mbuto ikhapisirwa pirombo kunja kwa Yerusalemu. Onani Mabvekero a Mafala Anango.
Onani Mabvekero a Mafala Anango.
Onani Mabvekero a Mafala Anango.
Onani Mabvekero a Mafala Anango.
Pisabveka kufiyarisi mbukhonda kubwezerwa na juru.
Peno: “akukwana. Pisabveka kupangiza ufuni mwakukwana.”
Peno: “ioniwe ninga yakucena; itsalakanwe ninga yakucena.”
Peno: “tiomboleni.”
Peno: “Sathani.”
Peno: “nee akhasamba nkhope.”
Peno: “udzingiri.”
Peno: “akudzala na ceza.”
Pisabveka, kuyang’ana pinthu pizinji. Fala na Fala: “yabibvu.”
Peno: “mphindi ibodzi.”


^ (Luk. 6:17-49) Yezu atcita paphiri pabodzi na anyakupfundzace mbalimira pa mbuto yakuzwerera n’khundu mwa phiri. Penepo pakhali nsoka ukulu wa anyakupfundzace na mwinji ukulu wa anthu adabuluka ku Yudeya onsene na ku Yerusalemu na pisa piri n’khundu mwa bara ku Tiro na Sidhoni. Iwo abwera toera kubvesera Yezu, pontho toera kuwangiswa mautenda awo. 18 Anthu akuti akhathabuswa na madimonyo akhawangiswambo. 19 Anthu onsene akhawangisira toera kukhuya Yezu, thangwi mphambvu zikhabuluka muna iye zikhawangisa onsene. 20 Yezu ayang’ana anyakupfundzace mbatoma kulonga: “Anyakutsandzaya ndimwe anyakutcerenga, thangwi Umambo wa Mulungu ndi wanu. 21 “Anyakutsandzaya ndimwe muna njala cincino, thangwi munadzakhutiswa. “Anyakutsandzaya ndimwe munalira cincino, thangwi munadzaseka. 22 “Anyakutsandzaya ndimwe ndzidzi onsene anthu angakuidani, angakuthamangisani pakati pawo, angakutikanani mbalonga kuti dzina yanu ndi yakuipa thangwi ya Mwana wa munthu. 23 Pyenepi pingacitika, komerwani mbamunumpha na kutsandzaya, thangwi muoni wanu ndi ukulu kudzulu. Pinthu pyenepi ndi pibodzi pyene na pikhacita ambuyawo kuna aprofeta. 24 “Mbwenye dzedze kwa imwe anyakupfuma, thangwi mwamala kale kutambira muoni wanu. 25 “Dzedze kwa imwe mudakhuta cincino, thangwi munadzakhala na njala. “Dzedze kwa imwe munaseka cincino, thangwi munadzatsukwala mbamulira. 26 “Dzedze kwa imwe ndzidzi onsene anthu angakusimbani, thangwi ambuyawo asimbambo aprofeta authambi. 27 “Mbwenye ine ndinakupangani imwe munandibvesera: Pitirizani kufuna anyamalwa anu mbamucitira pinthu pyadidi ale anakuidani. 28 Pitirizani kupasa nkhombo ale anakupasani dzedze mbamuphemberera ale anakutikanani. 29 Munthu anakumenya phutu ibodzi, mpasembo phutu inango; munthu anakukwatira nguwo yako, mpase nguwo yako inango idabvala iwe. 30 Pasa munthu onsene anakuphemba cinthu, khala munthu akukwatira pinthu pyako, leka kupiphemba pontho. 31 “Pontho, pinafuna imwe kuti anthu akucitireni, imwe muacitirembo pibodzi pyene. 32 “Mungafuna basi ene ale anakufunani, munasimbwa tani? Thangwi anyakudawa asafunambo ale anaafuna. 33 Mungacitira pinthu pyadidi basi ene ale anakucitirani pyadidi, munasimbwa tani? Anyakudawa asacitambo pibodzi pyene. 34 Pontho, mungabwerekesa* basi ene ale ananyerezera imwe kuti anakubwezerani, munasimbwa tani? Anyakudawa asabwerekesambo anyakudawa andzawo toera abwezerwe pinthu pyawo. 35 Mbwenye imwe pitirizani kufuna anyamalwa anu mbamuacitira pinthu pyadidi; bwerekesani mbamukhonda dikhira kubwezerwa cinthu; natenepa muoni wanu unadzakhala ukulu, pontho munadzakhala ana a Mulungu Wakudzulu Kakamwe, thangwi iye ndi wakukoma ntima kuna ale anakhonda pereka takhuta na kuna anthu akuipa. 36 Pitirizani kukhala anthu antsisi, ninga Babanu ndi wantsisi. 37 “Kusiyapo pyenepi, lekani kutonga andzanu, natenepa imwe cipo munadzatongwambo; lekani kusumula andzanu, natenepa imwe nee munadzasumulwambo. Pitirizani kulekerera* andzanu, natenepa munadzalekererwambo.* 38 Pitirizani kupasa anthu, natenepa iwo anadzakupasanimbo. Iwo anadzakupimirani m’mabudu a nguwo zanu na n’dida wadidi, wakukhomerwa na wakutsindirwa mwadidi, wakudzala mbutayikira. Thangwi na n’dida unapimira imwe andzanu, iwo anadzakupimiranimbo na n’dida ubodzi ene.” 39 Buluka penepo aapanga nsangani unango: “Kodi boliboli anakwanisa kutsogolera boliboli ndzace? Kodi uwiri wawo nee anagwera mu djenje? 40 Nyakupfundza nkhabe kupiringana mpfundzisi wace, mbwenye munthu onsene anapfundziswa mwadidi anadzakhala ninga mpfundzisi wace. 41 Mphapo, thangwi yanji usayang’ana cirombo cing’ono ciri n’diso mwa m’bale wako, mbukhonda kuona phindi ya muti iri n’diso mwako? 42 Unakwanisa tani kupanga m’bale wako kuti: ‘M’bale, bwera ndikubuluse cirombo cing’ono ciri n’diso mwako,’ uku phindi ya muti iri n’diso mwako? Mpfakafaka! Pakutoma bulusa phindi ya muti iri n’diso mwako, buluka penepo unakwanisa kuona mwadidi kuti unabulusa tani cirombo cing’ono ciri n’diso mwa m’bale wako. 43 “Thangwi nkhabe muti wadidi unabala misapo yakuipa, pontho nkhabe muti wakuipa unabala misapo yadidi. 44 Muti onsene usadziwika na misapo yace. Anthu nkhabe kutcoda masambvu pamuti wa minga, nee kutcoda mauva pa thendere ya minga. 45 Munthu wadidi asabulusa pinthu pyadidi pidakoya iye muntima mwace, mbwenye munthu wakuipa asabulusa pinthu pyakuipa pidakoya iye muntima mwace; thangwi mulomo wace usalonga pire pidadzala muntima mwace. 46 “Mphapo, thangwi yanji imwe musandicemera ‘Mbuya! Mbuya!’ mbamukhonda kucita pinalonga ine? 47 Munthu onsene anabwera kuna ine mbabva mafala anga mbaaphatisira, ndinakupangizani kuti iye alandana na ani: 48 Iye alandana na munthu wakuti pikhafuna iye kumanga nyumba, akumba mwakuzika kakamwe mpaka kuphata mwala mbatoma kuimanga kubulukira pamwala unoyu. Pidadzala madzi, madzi a nkulo amenya nyumba ineyi mwamphambvu, mbwenye nee akwanisa kuitekenyesa, thangwi ikhadamangwa mwadidi. 49 Mbwenye munthu onsene anabva mafala anga mbakhonda kuaphatisira, alandana na munthu anamanga nyumba pa mataka nee kuikumbira mwadidi. Madzi a nkulo aimenya mwamphambvu, mwakucimbiza iyo yagwa mbifudzikiratu yonsene.”

Pisabveka kubwerekesa nee kuphemba juru.
Peno: “kusudzula.”
Peno: “munadzasudzulwambo.”














^ (Mat. 11:2-15) Mbwenye pikhali Juwau nkaidi, abva mabasa akhacita Kristu, natenepa atuma anyakupfundzace 3 toera kumbvundza kuti: “Kodi ndimwe adalongwa kuti Anabwera, peno tisafunika kudikhira unango?” 4 Yezu aatawira mbati: “Ndokoni kampange Juwau pire pinabva imwe na pinaona imwe: 5 Cincino maboliboli ali kuona, anyakulamala miyendo ali kufamba, anyamatanya akuwangiswa, madhrodhro* ali kubva, anthu akufa ali kulamuswa, pontho anyakutcerenga ali kubva mphangwa zadidi. 6 Nyakutsandzaya ndi ule anandikhulupira mbakhonda kugumana thangwi mwa ine toera kupenula.” 7 Pikhabuluka iwo, Yezu atoma kulonga na mwinji wa anthu thangwi ya Juwau mbati: “Mbani adaenda imwe kaona kuthando? Ndi munthu wakulandana na phesi yakutekenyeswa na mphepo? Nkhabe. 8 Mphapo mbani adaenda imwe kaona? Ndi munthu adabvala nguwo zadidi? Nkhabe. Thangwi anthu anabvala nguwo zadidi asakhala n’nyumba za amambo. 9 Mphapo, thangwi yanji mwaenda kweneko? Mwaenda kaona mprofeta? Inde, iye akhali mprofeta, pontho akhali wankulu kupiringana mprofeta. 10 Iye ndi ule adalongwa m’Malemba kuti: ‘Ona! Ndiri kutumiza ntumiki wanga patsogolo pako,* iye anadzasasanyira njira yako!’ 11 Mwandimomwene ine ndinakupangani kuti mwa anthu onsene adabalwa na nkazi, nkhabepo nkulu kakamwe kupiringana Juwau M’batizi. Mbwenye munthu wang’ono mu Umambo wakudzulu, ndi nkulu kakamwe kupiringana iye. 12 Kubulukira mu ntsiku za Juwau M’batizi mpaka lero, anthu asawangisira toera kupita mu Umambo wakudzulu, pontho ale anawangisira asakwanisa. 13 Thangwi pyonsene pidalemba Aprofeta na piri mu Mwambo pyalonga pinthu pikhafuna kucitika mpaka mu ndzidzi wa Juwau; 14 khala munatawira peno nkhabe, iye ndi ‘Eliya adalongwa kuti anabwera.’ 15 Ule ali na makutu akubva, mbabve.

Peno: “munthu wakuti nkhabe kwanisa kubva.”
Fala na Fala: “pamaso pako.”


^ (Luk. 7:18-30) Juwau apangwa pinthu pyenepi pyonsene na anyakupfundzace. 19 Natenepa, Juwau acemera anyakupfundzace awiri mbaatuma kuna Mbuya toera kumbvundza: “Kodi ndimwe adalongwa kuti Anabwera, peno tisafunika kudikhira unango?” 20 Pidafika iwo kuna Yezu, alonga: “Juwau M’batizi atituma toera kukubvundzani kuti: ‘Kodi ndimwe adalongwa kuti Anabwera, peno tisafunika kudikhira unango?’” 21 Pa ndzidzi unoyu, Yezu awangisa anthu azinji akhali na mautenda akusiyana-siyana. Abulusa madimonyo, mbawangisa maboliboli mazinji iwo mbakwanisa kuona. 22 Yezu aatawira mbati: “Ndokoni kampange Juwau pire pinabva imwe na pinaona imwe: Cincino maboliboli ali kuona, anyakulamala miyendo ali kufamba, anyamatanya akuwangiswa, madhrodhro ali kubva, anthu akufa ali kulamuswa, pontho anyakutcerenga ali kubva mphangwa zadidi. 23 Nyakutsandzaya ndi ule anandikhulupira mbakhonda kugumana thangwi mwa ine toera kupenula.” 24 Pidaenda anyakupfundza a Juwau, Yezu atoma kulonga na mwinji wa anthu thangwi ya Juwau: “Mbani adaenda imwe kaona kuthando? Ndi munthu wakulandana na phesi yakutekenyeswa na mphepo? Nkhabe. 25 Mphapo mbani adaenda imwe kaona? Ndi munthu adabvala nguwo zadidi? Nkhabe. Thangwi anthu anabvala nguwo zadidi asakhala n’nyumba za amambo. 26 Mwandimomwene, mbani adaenda imwe kaona? Mwaenda kaona mprofeta? Inde, iye akhali mprofeta, pontho akhali wankulu kupiringana mprofeta. 27 Iye ndi ule adalongwa m’Malemba kuti: ‘Ona! Ndiri kutumiza ntumiki wanga patsogolo pako, iye anadzasasanyira njira yako!’ 28 Mwandimomwene ine ndinakupangani kuti mwa anthu onsene adabalwa na akazi, nkhabepo nkulu kakamwe kupiringana Juwau. Mbwenye munthu wang’ono mu Umambo wa Mulungu, ndi nkulu kakamwe kupiringana iye.” 29 (Anthu onsene na anyakulipisa misonkho pidabva iwo pyenepi, alonga kuti Mulungu ndi wakulungama, thangwi iwo akhadabatizwa na Juwau. 30 Mbwenye Afarisi na anyakudziwisa Mwambo, apwaza uphungu* udapaswa iwo na Mulungu, thangwi iwo nee akhadabatizwa na Juwau.)

Peno: “citsogolero.”








^ (Mat. 11:16-30) “Kodi dzindza iyi ndinailandanisa na ani? Iyo yalandana na anang’ono adakhala pa nsika mbacemera andzawo, 17 mbalonga: ‘Ife takuimbirani citoliro,* mbwenye imwe nee mwabvina; ife takuimbirani nyimbo zaciliro, mbwenye imwe nee mwapangiza kutsukwala kwanu.’* 18 Munjira ibodzi ene, Juwau abwera mbakhonda kudya nee kumwa, mbwenye anthu asalonga kuti: ‘Iye ali na dimonyo.’ 19 Mwana wa munthu abwera mbadya na kumwa, mbwenye anthu asalonga: ‘Onani! Munthu wakudyesa na wakumwa kakamwe vinyu, xamwali wa anyakulipisa misonkho na wa anyakudawa.’ Ngakhale tenepo, udziwisi wa munthu usapangizika na mabasa akulungama anacita iye.” 20 Buluka penepo, iye atoma kusandika anthu a mizinda idacita iye pirengo pizinji pya mphambvu, thangwi iwo nee atcunyuka: 21 “Dzedze kwa imwe anthu a ku Korazini! Dzedze kwa imwe anthu a ku Bhetisaidha! Thangwi pirengo pyamphambvu pidacitika kuna imwe mbapidacitika m’mizinda ya Tiro na Sidhoni, anthu a mwenemu mbadatcunyuka kale kakamwe mu kubvala masakha na kukhala pa dotha. 22 Mbwenye ine ndinakupangani kuti kutcunyuswa kwanu pa Ntsiku Yakutongwa, kunapiringana kutcunyuswa kwa Tiro na Sidhoni. 23 Ndiye tanimbo imwe anthu a mu Kafarnau? Kodi musanyerezera kuti Mulungu anakukuzani kupiringana anango? Nkhabe. Iye anadzakuponyani Munthumbi,* thangwi pirengo pyamphambvu pidacitwa mu nzinda wanu mbapidacitwa mu nzinda wa Sodhoma, iwo mbudapitiriza mpaka lero. 24 Mbwenye ine ndinakupangani kuti kutcunyuswa kwanu pa Ntsiku Yakutongwa, kunapiringana kutcunyuswa kwa nzinda wa Sodhoma.” 25 Pa ndzidzi unoyu Yezu alonga: “Ndinakusimbani pakweca imwe Baba, Mbuya wakudzulu na wa dziko yapantsi, thangwi imwe mwabisira pinthu pyenepi anthu audziwisi na andzeru, mbamupipangiza kuna anthu akucepeseka ninga anang’ono. 26 Inde Baba, ndinakusimbani thangwi imwe mwakomerwa kucita pinthu munjira ineyi. 27 Pinthu pyonsene ndapipaswa na Babanga. Nkhabe munthu anadziwa mwadidi Mwana kupiringana Baba; pontho nkhabe munthu anadziwa mwadidi Baba kupiringana Mwana na munthu onsene anafuna kupfundziswa na Mwana thangwi ya iye. 28 Bwerani kuna ine imwe monsene adaneta na adalemerwa, ine ndinadzakupumisani. 29 Kwatani goli* yanga mbamupfundza kubulukira mwa ine, thangwi ndine wakupfulika na wakucepeseka, natenepa munadzagumana ciwangiso.* 30 Goli yanga ndi yakukhonda nentsa,* pontho pinakuphembani ine toera kukwata ndi pyakululupa.”

Peno: “fulauta.”
Peno: “nee mwamenya pacifuwa panu mwakutsukwala.”
Onani Mabvekero a Mafala Anango.
Peno: “ntolo.”
Peno: “ciwangiso mu umaso wanu.”
Peno: “yakukhonda nentsa kuthuka.”








^ (Luk. 7:36-50) Nfarisi m’bodzi akhapitiriza kuphemba Yezu toera aende kadya na iye. Natenepa iye apita n’nyumba mwa Nfarisi mbakhala pantsi* toera kudya. 37 Penepo nkazi m’bodzi wakuti mu nzinda unoyu akhadziwika ninga nyakudawa abva kuti Yezu akhadya kunyumba kwa Nfarisi, iye abweresa ntete* wa mafuta akununkhira kakamwe. 38 Nkazi agodama cifupi na miyendo ya Yezu, iye alira mbatoma kutotesa miyendo ya Yezu na misozi yace, mbaipukuta na tsisi yace. Pontho iye ampswompswona miyendo ya Yezu mbaikhwaza mafuta akununkhira. 39 Nfarisi adacemera Yezu pidaona iye pyenepi, alonga ekhene muntima mwace: “Munthu uyu mbadakhala mprofeta, mwandimomwene iye mbadadziwa kuti mbani nkazi uyu adam’phata, mbadadziwa kuti iye ndi nyakudawa.” 40 Mbwenye pakuntawira, Yezu alonga: “Simau, ndiri na cinthu toera kukupanga.’ Iye alonga: “Mpfundzisi, cilongeni!” 41 “Amuna awiri akhali na mangawa kuna mamuna unango; m’bodzi afiyari madhenaryo 500, mbwenye unango afiyari madhenaryo 50. 42 Pidasowa iwo cinthu toera kubwezera mangawa awo, iye aalekerera. Mphapo, mbani mwa iwo wakuti anadzanfuna kakamwe?” 43 Simau atawira: “Ndisanyerezera kuti ndi ule adalekerera iye mangawa makulu.” Yezu ampanga: “Watawira mwadidi.” 44 Penepo Yezu azungunuka kuna nkazi mbapanga Simau: “Ukuona nkazi uyu? Ine ndapita n’nyumba mwako; iwe nee wandipasa madzi toera kutsuka miyendo yanga. Mbwenye nkazi uyu atotesa miyendo yanga na misozi yace mbaipukuta na tsisi yace. 45 Iwe nee wandimpswompswona, mbwenye nkazi uyu, kubulukira pa ndzidzi udapita ine muno, iye apitiriza kumpswompswona miyendo yanga. 46 Iwe nee waikha mafuta munsolo mwanga, mbwenye nkazi uyu akhwaza mafuta akununkhira m’miyendo yanga. 47 Na thangwi ineyi, ine ndinakupanga kuti madawo ace alekererwa, maseze ndi mazinji.* Thangwi iye andifuna kakamwe. Mbwenye ule analekererwa pang’ono, asafuna pang’ono. 48 Penepo Yezu apanga nkazi: “Madawo ako alekererwa.” 49 Ale akhadya* na Yezu atoma kulonga okha-okha: “Kodi munthu uyu mbani wakuti asakwanisambo kulekerera madawo?” 50 Mbwenye Yezu apanga nkazi: “Cikhulupiro cako cakupulumusa; ndoko muntendere.”

Peno: “akhala pameza.”
Fala na Fala: “‘ntete wa alabhastro.’ Ntete ung’ono wakuti kale ukhacitwa na mwala unagumanika cifupi na Alabastron ku Ejitu.”
Peno: “makulu.”
Fala na Fala: “akhali pameza.”








^ (Mat. 12:22-32) Buluka penepo, iwo am’bweresera mamuna m’bodzi wakukhonda ona wakuti akhali bewewe thangwi iye akhali na dimonyo. Yezu amuwangisa, natenepa bewewe atoma kulonga na kuona. 23 Penepo, anthu onsene adzumatirwa, mbatoma kulonga: “Kodi uyu si Mwana wa Dhavidhi tayu?” 24 Pidabva iwo pyenepi, Afarisi alonga: “Munthu uyu asabulusa madimonyo na mphambvu za Bhelizebhu,* ntongi wa madimonyo.” 25 Pidadziwa iye manyerezero awo, Yezu aapanga: “Umambo onsene wakugawika okhene usafudzika, pontho nzinda peno nyumba yakugawika yokhene isagwa. 26 Munjira ibodzi ene, khala Sathani asathamangisa Sathani, pyenepi pisabveka kuti iye agawika ekhene. Natenepa, umambo wace unadzafudzika. 27 Kusiyapo pyenepi, khala ine ndisabulusa madimonyo na mphambvu za Bhelizebhu, mphapo anyakupfundza anu asaabulusa na mphambvu za ani? Na thangwi ineyi, anyakupfundza anu anadzakutongani. 28 Mbwenye khala ndisabulusa madimonyo na mphambvu ya nzimu wa Mulungu, pisabveka kuti Umambo wa Mulungu wafika kuna imwe mwakututumusa. 29 Peno munthu anakwanisa tani kupita n’nyumba mwa munthu wamphambvu mbankwatira pinthu pyace, angakhonda kum’manga pakutoma? Basi ene angamala kucita pyenepi, anakwanisa kutapata pinthu pya n’nyumba mwace. 30 Munthu onsene anakhonda kukhala kukhundu yanga, ndi nyamalwa wanga, pontho ule anakhonda kuphata na ine basa yakugumanya anthu toera abwere kuna ine, asaamwaza. 31 “Na thangwi ineyi, ine ndinakupangani kuti anthu anadzalekererwa ntundu onsene wa madawo na kutikana kunacita iwo, mbwenye ule anatikana nzimu wa Mulungu nkhabe kudzalekererwa. 32 Munthu onsene analonga mwakuipa Mwana wa munthu, analekererwa; mbwenye munthu onsene analonga mwakuipa nzimu wakucena, nkhabe kudzalekererwa, nee mu ndzidzi uno, nee mu ndzidzi unafuna kudza.

Bhelizebhu ndi dzina inango ya Sathani.


^ (Mar. 3:19-30) na Yuda Iskariyoti, wakuti mukupita kwa ndzidzi asandukira Yezu. Buluka penepo Yezu apita n’nyumba, 20 mwinji wa anthu wagumanyikana pontho, natenepa iwo nee aona ndzidzi toera kudya. 21 Mbwenye pidabva abale ace mphangwa zenezi, iwo abwera toera kum’phata, thangwi iwo akhalonga kuti: “Iye ali na nsala.” 22 Pontho apfundzisi a mwambo adabuluka ku Yerusalemu akhalonga: “Iye ali na Bhelizebhu,* pontho iye asabulusa madimonyo na mphambvu za ntongi wa madimonyo.” 23 Yezu aacemera mbalonga nawo mukuphatisira misangani, mbati: “Kodi pinakwanisika kuti Sathani abuluse Sathani? 24 Khala umambo wagawika okhene, umambo unoyu unafudzika; 25 pontho khala nyumba yagawika yokhene, nyumba ineyi inafudzika. 26 Natenepa, khala Sathani asandukira ekhene madimonyo ace mbakhala wakugawika, iye nee anapitiriza, mbwenye anafudzika. 27 Mwandimomwene, nkhabe munthu anakwanisa kupita n’nyumba mwa munthu wamphambvu mbankwatira pinthu pyace, angakhonda kum’manga pakutoma. Basi ene angamala kucita pyenepi, anakwanisa kutapata pinthu pya n’nyumba mwace. 28 Mwandimomwene ine ndinakupangani kuti anthu anadzalekererwa pinthu pyonsene, mwakukhonda tsalakana madawo anacita iwo na mafala akutikana analonga iwo. 29 Mbwenye munthu onsene anatikana nzimu wakucena, cipo anadzalekererwa, mbwenye ali na mulando wa madawo akukhonda mala.” 30 Yezu alonga pyenepi thangwi anthu akhalonga kuti: “Iye ali na dimonyo.”

Bhelizebhu ndi dzina inango ya Sathani.








^ (Mat. 12:33-50) “Khala ndimwe muti wadidi, misapo yanu inadzakhala yadidi; mbwenye khala ndimwe muti wakuipa, misapo yanu inadzakhalambo yakuipa, thangwi muti usadziwika na misapo yace. 34 Imwe ana a nyoka, nakuti ndimwe anthu akuipa, munakwanisa tani kulonga pinthu pyadidi? Thangwi mulomo usalonga pire pidadzala muntima. 35 Munthu wadidi asalonga pinthu pyadidi, thangwi muntima mwace mwadzala na pinthu pyadidi. Munthu wakuipa asalonga pinthu pyakuipa, thangwi muntima mwace mwadzala na pinthu pyakuipa. 36 Ine ndinakupangani kuti pa Ntsiku Yakutongwa, anthu anadzatawirira mulando wa mafala onsene akukhonda thema analonga iwo; 37 khala mafala ako ndi adidi, unadzaoniwa kuti ndiwe wakulungama, mbwenye khala mafala ako ndi akuipa, unadzakhala na mulando.” 38 Natenepa, apfundzisi a mwambo na Afarisi alonga: “Mpfundzisi, ife tisafuna mutipangize cidzindikiro* cibodzi.” 39 Penepo Yezu aatawira: “Imwe anthu akuipa na akukhonda bvera* Mulungu, musapitiriza kusaka cidzindikiro,* mbwenye nkhabepo cidzindikiro* cinango cinafuna kupangizwa imwe, kusiyapo cidzindikiro* ca mprofeta Yona. 40 Ninga Yona wakuti amala ntsiku zitatu masiku na masikati m’mimba mwa nyama ikulu ya m’madzi, munjira ibodzi ene Mwana wa munthu anadzamala ntsiku zitatu masiku na masikati munthumbi. 41 Pa Ntsiku Yakutongwa, anthu a ku Ninive anadzalamuswa pabodzi na anthu a ndzidzi uno, mbaakonesa, thangwi iwo atcunyuka pidabva iwo mphangwa zidamwaza Yona. Mbwenye onani! Munthu wankulu kakamwe kupiringana Yona ali pano. 42 Mambo wankazi wakunterero* anadzalamuswa muli akufa pabodzi na anthu a ndzidzi uno pa Ntsiku Yakutongwa, iye anadzaakonesa, thangwi iye abuluka kutali kakamwe toera kubvesera udziwisi wa Salomoni. Mbwenye onani! Munthu wankulu kakamwe kupiringana Salomoni ali pano. 43 “Dimonyo angabuluka muna munthu, asapita na n’thando mbasaka mbuto yakupuma, mbwenye angakhonda kuigumana, 44 iye asalonga: ‘Ndinabwerera kunyumba yanga idabuluka ine.’ Angafika asagumana kuti nkhabe munthu anakhala panyumba ineyi, mbwenye yamala kupswairwa na kubalikiswa. 45 Natenepa, asaenda kakwata madimonyo anango manomwe akuipa kakamwe kupiringana iye. Angapita muna munthu, asakhala mwenemu; penepo makhaliro akumalisa a munthu unoyu asatekera kakamwe kupiringana akutoma. Pyenepi ndipyo pinafuna kudzacitikambo kuna anthu awa akuipa.” 46 Mu ndzidzi ukhalonga iye na mwinji wa anthu, mai wace na abale ace akhadalimira kunja, iwo akhafuna kulonga na iye. 47 Penepo munthu unango ampanga: “Mpfundzisi, mai wanu na abale anu ali kunja, asafuna kulonga na imwe.” 48 Pakutawira munthu adampanga, Yezu alonga: “Mbani mai wanga, pontho mbani abale anga?” 49 Iye afuthula djanja yace, mbathonya anyakupfundzace, mbalonga: “Ona, mai wanga na abale anga ndi awa! 50 Thangwi  munthu onsene anacita pinafuna Babanga wakudzulu, unoyu ndiye m’bale wanga wamamuna, wankazi na mai wanga.”

Peno: “cirengo.”
Peno: “akukhonda khulupirika.”
Peno: “cirengo.”
Peno: “cirengo.”
Peno: “cirengo.”
Peno: “wakubangwe.”








^ (Mat. 13:1-53) Pa ntsiku ineyi Yezu abuluka panyumba ineyi, mbaenda kakhala pantsi n’khundu mwa bara. 2 Mwinji ukulu wa anthu wagumanyikana n’khundu mwace, natenepa iye akwira m’mwadiya mbakhala pantsi, mwinji wa anthu ukhadalimira pagombe. 3 Penepo iye atoma kuapfundzisa pinthu pizinji mukuphatisira misangani, mbalonga: “Nyakubzwala m’bodzi aenda kabzwala mbeu. 4 Mu ndzidzi ukhabzwala iye, mbeu zinango zagwa n’khundu mwa njira, zabwera mbalame mbazidya mbeu zenezi. 5 Zinango zagwa pa miyala pakuti nee pakhali na mataka mazinji, penepo zamera mwakucimbiza thangwi mataka akhadacepa. 6 Mbwenye pidapisa dzuwa, umera wapya mbubunyala, thangwi nee ukhali na mitcitci. 7 Zinango zagwa pa minga, minga zakula mbazipingiza kukula kwa mbeu. 8 Mbwenye zinango zagwa pa mataka adidi, mbazitoma kubala misapo, iyi yabala 100, inango 60, inangombo 30. 9 Ule ali na makutu akubva, mbabve.” 10 Anyakupfundzace abwera mbambvundza: “Thangwi yanji musalonga nawo mukuphatisira misangani?” 11 Yezu aatawira: “Imwe mwatawiriswa kubvesesa cibisobiso* ca Umambo wakudzulu, mbwenye iwo nee atawiriswa. 12 Thangwi munthu onsene ali na pinthu anadzathimizirwa pinango mbakhala na pizinji; mbwenye ule adasowa pinthu, anadzapokoserwa ciri na iye. 13 Ine ndisalonga nawo mukuphatisira misangani thangwi iwo asayang’ana mbwenye nkhabe kuona cinthu, asabvesera mbwenye nkhabe kubva cinthu, pontho iwo nkhabe kubvesesa mabvekero apyo. 14 Pidalemba mprofeta Izaiya pisakwanirisika kuna iwo. Iye alonga: ‘Mwandimomwene imwe munadzabva, mbwenye nee munadzabvesesa mabvekero apyo, mwandimomwene imwe munadzayang’ana mbwenye nee munadzaona cinthu. 15 Thangwi ntima wa anthu awa ndi wakuuma. Iwo asabva mbwenye nkhabe kucita pinabva iwo. Afunga maso awo na makutu awo toera akhonde kuona cinthu nee kubva cinthu. Natenepa, iwo nkhabe kubvesesa pinaphembwa iwo, toera akhonde kubwerera kuna ine mbandiawangisa.’ 16 “Mbwenye anyakutsandzaya ndimwe thangwi maso anu asaona, pontho makutu anu asabva. 17 Mwandimomwene ine ndinakupangani kuti aprofeta azinji na anthu anango akulungama akhafuna kuona pinthu pinaona imwe, mbwenye nee apiona, pontho iwo akhafuna kubva pinthu pinabva imwe, mbwenye nee apibva. 18 “Cincino bveserani mabvekero a nsangani wa munthu adabzwala mbeu. 19 Mbeu zidagwa n’khundu mwa njira, ndi munthu onsene anabva mphangwa za Umambo mbakhonda kuzibvesesa, Nyakuipa asabwera mbabulusa pidabzwalwa muntima mwa munthu unoyu. 20 Mbeu zidagwa pa mataka a miyala ndi munthu onsene anabva mphangwa za Umambo mbazitawira mwakutsandzaya. 21 Mbwenye nakuti iye nkhabe mitcitci muntima mwace, asathambaruka mu ndzidzi wakucepa, angathimbana na pinentso peno kutcingwa thangwi ya mphangwa za Umambo, iye asabwerera nduli mwakucimbiza. 22 Mbeu zidagwa pa minga ndi munthu anabva mphangwa za Umambo, mbwenye thangwi yakudzudzumika na pinthu pya dziko ino* pabodzi na mphambvu yakunyengeza ya upfumi, pisapingiza mphangwa za Umambo, mbazikhonda kubala misapo. 23 Mbeu zidagwa pa mataka adidi ndi munthu onsene anabva mphangwa za Umambo mbabvesesa mabvekero azo, mwandimomwene iye asabala misapo. Uyu asabala misapo 100, unango 60, unangombo 30.” 24 Yezu alonga nsangani unango kuna iwo mbati: “Umambo wakudzulu unakwanisa kulandaniswa na munthu adabzwala mbeu zadidi m’munda mwace. 25 Mu ndzidzi ukhagona anthu, abwera nyamalwa wace mbabzwala nyakasongole m’munda wa tirigu, mbaenda pyace. 26 Pidakula umera wa tirigu mbutumbuka, nyakasongole atoma kuonekambo. 27 Penepo anyabasa a mwanaciro munda abwera, mbalonga: ‘Mbuya, imwe nee mwabzwala mbeu zadidi m’munda mwanu? Mphapo nyakasongole abuluka kupi?’ 28 Iye aatawira: ‘Alipo nyamalwa adacita pyenepi.’ Penepo anyabasa abvundza: ‘Mphapo, musafuna tiende kadula nyakasongole?’ 29 Iye aatawira: ‘Nkhabe, gopa pakudula nyakasongole, munadulambo tirigu. 30 Siyani pyonsene pikule pabodzi pene. Pa ndzidzi wakubvuna, ndinadzapanga anyakubvuna kuti: Pakutoma gumanyani nyakasongole mbamum’manga misumbu toera apiswe; buluka penepo gumanyani tirigu mbamuikha ncikwa canga.’” 31 Iye aapanga nsangani unango, mbalonga: “Umambo wakudzulu walandana na mbeu ya mostardha yakuti munthu aikwata mbaibzwala m’munda mwace. 32 Mbeu ineyi ndi ing’ono kakamwe kupiringana mbeu zonsene, mbwenye ingamera isakula kakamwe kupiringana miti yonsene ya n’dimba, mbukhala muti ukulu, natenepa mbalame zakudzulu zisamanga ntsandza mu nthawi zace.” 33 Iye aapanga nsangani unango: “Umambo wakudzulu walandana na ntombwe wakutupisa mikate wakuti nkazi asaukwata mbaubvungaza na ntsengwa zitatu* za ufa mpaka kutupisa ufa onsene wakumunywa.” 34 Yezu aapanga pinthu pyenepi pyonsene mukuphatisira misangani. Mwandimomwene, nee cibodzi cikhalonga iye kwa iwo mwakukhonda kuphatisira nsangani, 35 toera akwanirisike mafala adalonga mprofeta kuti: “Ndinadzafungula mulomo wanga mbandilonga mukuphatisira misangani; ndinadzadziwisa pinthu pidabisalika kubulukira pakutoma kwa dziko yapantsi.” 36 Pidamala iye kupanga mwinji wa anthu toera aende, iye apita n’nyumba. Anyakupfundzace anfendedzera mbalonga: “Tifokotozereni pinalonga nsangani wa nyakasongole m’munda wa tirigu.” 37 Iye aatawira: “Adabzwala mbeu zadidi ndi Mwana wa munthu; 38 munda ndi dziko yapantsi. Mbeu zadidi ndi ana a Umambo, mbwenye nyakasongole ndi ana a Nyakuipa, 39 nyamalwa adabzwala nyakasongole ndi Dyabo. Ndzidzi wakubvuna ndi kumala kwa makhaliro a dziko,* anyakubvuna ndi aanju. 40 Natenepa, ninga nyakasongole asagumanywa mbapiswa pa moto, pinacitikambo sawasawa pakumala kwa makhaliro a dziko.* 41 Mwana wa munthu anadzatuma aanju ace, iwo anadzabulusa mu Umambo wace anthu onsene anacitisa andzawo kugwa m’madawo* na ale anacita pinthu pyakuipa, 42 iwo anadzaponya anthu anewa pa moto ukulu. Penepo iwo anadzalira mbakukuta* mano awo. 43 Pa ndzidzi unoyu, anthu akulungama anadzayetimira kakamwe ninga dzuwa mu Umambo wa Babawo. Ule ali na makutu akubva, mbabve. 44 “Umambo wakudzulu walandana na mpfuma idabiswa m’munda, munthu unango aigumana mbaibisambo; thangwi yakukomerwa, iye aenda kagulisa pinthu pyonsene pikhali na iye mbagula munda unoyu. 45 “Pontho, Umambo wakudzulu walandana na nyamalonda anasaka miyala ya ntengo ukulu.* 46 Pidagumana iye mwala ubodzi wa ntengo ukulu kakamwe,* aenda kagulisa pinthu pyonsene pikhali na iye mbagula mwala unoyu. 47 “Umambo wakudzulu walandana na kokota idagwisirwa m’bara mbimanga nyama za m’madzi za mitundu yonsene. 48 Pidadzala kokota, anthu aikwewera kuntunda mbakhala pantsi; buluka penepo asankhula nyama zadidi mbaziikha m’pitundu, mbwenye zakuipa azitaya. 49 Pinadzacitikambo sawasawa pakumala kwa makhaliro a dziko.* Aanju anadzaenda kapambula anthu akuipa pakati pa anthu akulungama, 50 iwo anadzaponya anthu akuipa pa moto ukulu. Penepo iwo anadzalira mbakukuta* mano awo. 51 Yezu aabvundza: “Mwabvesesa mabvekero a pinthu ipi pyonsene?” Iwo antawira: “Inde Mbuya.” 52 Buluka penepo iye aapanga: “Nakuti mwabvesesa pyonsene, dziwani kuti munthu onsene anapfundzisa anthu pakweca angapfundziswa pya Umambo wakudzulu analandana na mwanaciro nyumba anabulusa munakoyera iye mpfuma yace pinthu pipswa na pyakale.” 53 Pidamala Yezu kulonga misangani ineyi, iye abuluka pa mbuto ineyi.

Peno: “cibisobiso cakucena.”
Peno: “makhaliro ano a pinthu.”
Peno: “makilu 10 a ufa.”
Onani Mabvekero a Mafala Anango.
Onani Mabvekero a Mafala Anango.
Peno: “anagwegwedusa andzawo.”
Peno: “mbakikiriza.”
Peno: “perola.”
Peno: “perola.”
Onani Mabvekero a Mafala Anango.
Peno: “mbakikiriza.”


^ (Mar. 4:1-34) Yezu atoma pontho kupfundzisa anthu n’khundu mwa bara, mwinji ukulu kakamwe wa anthu wagumanyikana cifupi na iye. Natenepa iye akwira m’mwadiya, akhala pantsi mbaufendedza kutali pang’ono na ntunda, mbwenye mwinji onsene wa anthu ukhali pagombe ya bara. 2 Penepo iye atoma kuapfundzisa pinthu pizinji mukuphatisira misangani. Pikhaapfundzisa iye, akhaapanga kuti: 3 “Bveserani mwadidi! Nyakubzwala m’bodzi aenda kabzwala mbeu. 4 Mu ndzidzi ukhabzwala iye, mbeu zinango zagwa n’khundu mwa njira, zabwera mbalame mbazidya mbeu zenezi. 5 Zinango zagwa pa miyala pakuti nee pakhali na mataka mazinji, penepo zamera mwakucimbiza thangwi mataka akhadacepa. 6 Mbwenye pidapisa dzuwa, umera wapya mbubunyala, thangwi nee ukhali na mitcitci. 7 Mbeu zinango zagwa pa minga, minga zakula mbazipingiza kukula kwa mbeu, natenepa zacimwana kubala misapo. 8 Mbwenye zinango zagwa pa mataka adidi, izo zakula mbazitoma kubala misapo 30, inango 60, inangombo 100.” 9 Buluka penepo iye athimiza: “Ule ali na makutu akubva, mbabve.” 10 Pikhali iye ekhene, ale akhali n’khundu mwace pabodzi na apostolo ace 12 atoma kumbvundza pya mabvekero a misangani ineyi. 11 Iye aatawira: “Imwe mwatawiriswa kubvesesa cibisobiso* ca Umambo wa Mulungu, mbwenye kwa anango, inabva iwo ndi misangani basi, 12 toera iwo angaona, akhonde kudzindikira, pontho angabva akhonde kubvesesa mabvekero apyo. Natenepa, iwo cipo anabwerera kuna Mulungu mbalekererwa na iye.” 13 Kusiyapo pyenepi, Yezu aapanga: “Khala imwe nkhabe kudziwa mabvekero a nsangani unoyu, mphapo munakwanisa tani kubvesesa misangani inango yonsene? 14 “Nyakubzwala asabzwala mafala a Mulungu. 15 Natenepa, mbeu ziri n’khundu mwa njira munabzwalwa mafala, ndi anthu anabva mafala a Mulungu, mbwenye mwakucimbiza, Sathani asabwera mbabulusa mafala adabzwalwa muna iwo. 16 Munjira ibodzi ene, mbeu zidagwa pa mataka a miyala ndi ale anabva mafala a Mulungu; mwakucimbiza iwo asaatawira mwakutsandzaya. 17 Nakuti iwo nkhabe mitcitci muntima mwawo, asathambaruka mu ndzidzi wakucepa, mbwenye angathimbana na pinentso peno angatcingwa thangwi ya mafala a Mulungu, iwo asabwerera nduli mwakucimbiza. 18 Pana mbeu zinango zidabzwalwa pa minga. Zenezi ndi ale anabva mafala a Mulungu, 19 mbwenye thangwi ya kudzudzumika na pinthu pya dziko ino* pabodzi na mphambvu yakunyengeza ya upfumi na kufuna pinthu pinango, pisakhuya mitima yawo mbapipingiza mafala a Mulungu, natenepa mafala nkhabe kubala misapo. 20 Pakumalisa, mbeu zidabzwalwa pa mataka adidi ndi ale anabvesera mafala a Mulungu mbaatawira mwadidi, mafala asabala misapo: 30, inango 60, inangombo 100.” 21 Iye alongambo kuna iwo: “Kodi anthu asakwata nyale mbaigudumira na citundu peno kuiikha pantsi patalimba? Kodi anthu nee asaikwata mbaiikha pakweca? 22 Nkhabepo cinthu cidabisika cakuti nkhabe kudzaoneka; pontho nkhabepo cinthu cidabiswa mwadidi cakuti nkhabe kudzaoneka pakweca. 23 Ule ali na makutu akubva, mbabve.” 24 Iye alonga pontho kuna iwo: “Bveserani mwadidi pinabva imwe. Na n’dida unapima na imwe, imwe munadzapimirwa na n’dida ubodzi ene, pontho munadzathimizirwa pizinji. 25 Thangwi munthu onsene ali na cinthu anadzathimizirwa pinango, mbwenye ule adasowa cinthu, anadzapokoserwa ciri na iye.” 26 Yezu apitiriza kulonga: “Umambo wa Mulungu walandana na munthu anawaza mbeu pa mataka. 27 Iye asagona, mangwana mwace mbalamuka; mbeu zisamera mbazikula, mbwenye iye nkhabe dziwa kuti pyenepi pisacitika tani. 28 Mwapang’ono-pang’ono, mataka okhene asabala misapo. Unatoma ndi umera, buluka penepo zisabuluka mbeu zitete, pakumalisa mbeu zisakola. 29 Mbwenye mbeu zingamala kukola, iye asazibvuna na sikeya, thangwi ndzidzi wakubvuna wafika.” 30 Iye athimiza kulonga, mbati: “Kodi Umambo wa Mulungu tinaulandanisa nanji, peno tinaufokotoza mukuphatisira nsangani upi? 31 Walandana na mbeu ya mostardha, yakuti pa ndzidzi udabzwalwa iyo, ikhali mbeu ing’ono kakamwe kupiringana mbeu zonsene pa dziko yapantsi. 32 Mbwenye ingamala kubzwalwa, iyo isakula mbikhala muti ukulu kakamwe kupiringana miti yonsene ya n’dimba, mbibulusa nthawi zikulu, natenepa mbalame zakudzulu zisakwanisa kugumana mbuto yakukhala mu n’thundzi wace.” 33 Iye aapfundzisa mafala a Mulungu mukuphatisira misangani mizinji ninga ineyi, mpaka pakhakwanisa iwo kubvesesa. 34 Mwandimomwene, nee cibodzi cikhalonga iye kwa iwo mwakukhonda kuphatisira nsangani, mbwenye pinthu pyonsene iye akhapifokotoza pakhundu kuna anyakupfundzace.

Peno: “cibisobiso cakucena.”
Peno: “makhaliro ano a pinthu.”


^ (Luk. 8:4-18) Mwinji ukulu wa anthu pidagumanyikana iwo na ale adabwera kuna Yezu kubulukira m’mizinda yakusiyana-siyana, iye aapfundzisa mukuphatisira nsangani: 5 “Nyakubzwala m’bodzi aenda kabzwala mbeu zace. Pikhabzwala iye, mbeu zinango zagwa n’khundu mwa njira, mbazipondiwa, zabwera mbalame mbazidya mbeu zenezi. 6 Zinango zagwa pa miyala, pidamera izo zauma thangwi nee pakhali na ntota. 7 Zinango zagwa pa minga, minga zakula pabodzi na mbeu mbazipingiza kukula kwa mbeu. 8 Mbwenye zinango zagwa pa mataka adidi, pidakula izo zabala misapo 100 pa mbeu ibodzi.” Pidamala iye kuapanga pyenepi, iye alonga mwakugaluza: “Ule ali na makutu akubva, mbabve.” 9 Mbwenye anyakupfundzace ambvundza kuti nsangani unoyu usabvekanji. 10 Iye alonga: “Imwe mwatawiriswa kubvesesa cibisobiso* ca Umambo wa Mulungu, mbwenye kwa anango, inabva iwo ndi misangani basi, toera iwo angaona, akhonde kudzindikira, pontho angabva akhonde kubvesesa mabvekero apyo. 11 Mabvekero a nsangani unoyu ndi awa: Mbeu ndi mafala a Mulungu. 12 Mbeu zidagwa n’khundu mwa njira ndi ale anabva mafala, buluka penepo Dyabo asabwera mbabulusa mafala m’mitima yawo toera akhonde kukhulupira mbapulumuswa. 13 Mbeu zidagwa pa miyala ndi ale akuti angabva mafala, asaatawira mwakutsandzaya, mbwenye iwo nkhabe mitcitci. Iwo asakhulupira mu ndzidzi wakucepa, mbwenye ndzidzi wa mayesero ungafika, iwo asabwerera nduli. 14 Mbeu zidagwa pa minga ndi ale anabva mafala, mbwenye thangwi yakudzudzumika,* mpfuma, na pinthu pyakutsandzayisa umaso, iwo nkhabe kubala misapo. 15 Mbeu zidagwa pa mataka adidi ndi ale akuti angamala kubva mafala na ntima wadidi kakamwe, iwo asaakoya mbapirira mu ndzidzi unabala iwo misapo. 16 “Nkhabe munthu anagasa nyale mbaigudumira na citundu peno kuiikha pantsi patalimba, mbwenye asaiikha pakweca toera anthu anapita akwanise kuona ceza. 17 Nkhabepo cinthu cidabisika cakuti nkhabe kudzaoneka; pontho nkhabe cinthu cidabiswa mwadidi cakuti nkhabe kudzadziwika mbacikhonda kuoneka pakweca. 18 Natenepa, musafunika kubvesera mwadidi, thangwi munthu onsene ali na cinthu anadzapaswa pizinji, mbwenye ule adasowa cinthu, ngakhale cire cinanyerezera iye kuti ali naco anadzacipokoserwa.”

Peno: “cibisobiso cakucena.”
Peno: “kupswipa ntima.”











^ (Mar. 5:1-20) Buluka penepo iwo afika kuntunda unango wa bara, kucisa ca Jerazeno. 2 Pa ndzidzi udatcita Yezu m’mwadiya, mamuna m’bodzi wakuti akhali na dimonyo abwera kuna iye buluka kumasiye. 3 Mamuna unoyu akakhala m’masiye; mpaka pa ndzidzi unoyu, nee m’bodzi akhakwanisa kum’manga, nee na maunyolo. 4 Kazinji kene iye akhamangwa na maunyolo miyendo na mikono ene, mbwenye iye akhathumula pyonsene. Natenepa, nkhabe munthu akhakwanisa kunkunda. 5 Ndzidzi onsene, masiku na masikati, iye akhakhuwa m’masiye na m’mapiri mbaphekeka ekhene na miyala. 6 Mbwenye pidaona iye Yezu nakutali, athamanga mbagodama patsogolo pace. 7 Penepo iye akhuwa mwakugaluza: “Musafunanji na ine, Yezu, Mwana wa Mulungu Wankulu Kakamwe? Ndinakuphembani toera mudumbire mu dzina ya Mulungu kuti nee munandithabusa.” 8 Thangwi Yezu akhadapanga dimonyo kuti: “Iwe dimonyo, buluka muna mamuna uyu.” 9 Penepo Yezu ambvundza: “Dzina yako ndiwe ani?” Iye atawira: “Ndine Nsoka, thangwi ndife azinji.” 10 Madimonyo apitiriza kudembetera Yezu toera iwo akhonde kuthamangiswa mucisa ceneci. 11 Nkumbi ukulu wa nkhumba ukhadya paphiri cifupi na penepo. 12 Natenepa madimonyo adembetera Yezu mbati: “Titumizeni pyathu kuna nkhumba toera ife tipite muna izo.” 13 Iye aatawirisa. Natenepa, madimonyo abuluka mbapita muna nkhumba, penepo nkumbi wa nkhumba cifupi na 2.000 wanumpha pa materero* mbugwera m’bara, zonsene mbazilirima m’bara. 14 Mbwenye akumbizi a nkhumba athawa mbaenda kalonga pyenepi kuna anthu a mu nzinda na pisa pya cifupi; penepo anthu abwera toera kuona pidacitika. 15 Natenepa, iwo afika kuna Yezu mbaona mamuna ule wakuti kale akhali na nsoka wa madimonyo; iye akhali nawa, akhadabvala nguwo, pontho akhali na manyerezero adidi. Penepo anthu agopa kakamwe. 16 Pontho, ale adaona pidacita Yezu apanga anthu kuti pyenepi pyacitika tani kuna mamuna akhali na madimonyo, pontho ninji pidacitika na nkumbi wa nkhumba. 17 Natenepa iwo atoma kudembetera Yezu toera abuluke mucisa cawo. 18 Pikhapita Yezu m’mwadiya, mamuna wakuti akhali na madimonyo atoma kudembetera toera aende pabodzi na iye. 19 Mbwenye Yezu nee antawirisa, m’mbuto mwace ampanga: “Ndoko kunyumba kuna abale ako, ukaapange pinthu pyonsene pidakucitira Yahova, na ntsisi zidapangiza iye kuna iwe.” 20 Mamuna unoyu aenda, mbatoma kulonga mu Dhekapoli* pinthu pyonsene pidacitirwa iye na Yezu, anthu onsene adzumatirwa kakamwe.

Peno: “nkhomole.”
Peno: “Mizinda Khumi.”


^ (Luk. 8:26-39) Iwo atsama kucisa ca Jerazeno, cinagumanika kuntunda unango wa bara ya Galileya. 27 Pidatcita Yezu m’mwadiya, aonana na mamuna m’bodzi adabuluka mu nzinda; mamuna unoyu akhali na madimonyo. Iye amala ntsiku zizinji nee kubvala nguwo, pontho iye nee akakhala panyumba, mbwenye akakhala kumasiye. 28 Pidaona iye Yezu, akhuwa mbagodama patsogolo pace, alonga mwakugaluza: “Musafunanji na ine, Yezu, Mwana wa Mulungu Wankulu Kakamwe? Ndisakuphembani toera mukhonde kundithabusa.” 29 (Thangwi Yezu akhadapanga dimonyo toera abuluke muna mamuna. Dimonyo akham’phata kazinji kene,* pontho mwakubwereza-bwereza iye akhamangwa na maunyolo miyendo na mikono ene anthu mbamuonera, mbwenye iye akhathumula maunyolo mbaendeswa na dimonyo mpaka ku mbuto zakutali na anthu.) 30 Penepo Yezu ambvundza: “Dzina yako ndiwe ani?” Iye atawira: “Ndine Nsoka,” thangwi madimonyo mazinji akhadapita muna iye. 31 Madimonyo apitiriza kun’dembetera toera akhonde kuaendesa mu djenje yakuzika kakamwe. 32 Nkumbi ukulu wa nkhumba ukhadya paphiri, natenepa madimonyo adembetera toera atawiriswe kupita muna nkhumba, iye aatawirisa. 33 Penepo madimonyo abuluka muna mamuna mbapita muna nkhumba, nkumbi wanumpha pamaterero* mbugwera m’bara mbulirima. 34 Mbwenye akumbizi a nkhumba pidaona iwo pyenepi, athawa mbaenda kapilonga mu nzinda na pisa pya cifupi. 35 Natenepa, anthu aenda kaona pidacitika. Iwo afika kuna Yezu mbagumana mamuna adabuluswa madimonyo, iye akhadabvala nguwo, pontho akhali na manyerezero adidi, iye akhali nawa pabodzi na Yezu, penepo iwo agopa kakamwe. 36 Ale adaona pidacita Yezu, apanga anthu kuti mamuna wakuti akhali na madimonyo awangiswa tani. 37 Natenepa, anthu azinji adabuluka mupisa pya cifupi na Jerazeno aphemba Yezu toera abuluke kweneko, thangwi iwo akhagopa kakamwe. Penepo, iye akwira m’mwadiya toera kuenda. 38 Mamuna adabuluswa madimonyo apitiriza kudembetera Yezu toera aende pabodzi na iye, mbwenye Yezu ampanga toera aende kwawo, mbalonga: 39 “Ndoko kunyumba, pontho pitiriza kulonga pinthu pidakucitira Mulungu.” Natenepa iye aenda mbalonga mu nzinda onsene pinthu pidacita Yezu kuna iye.

Munjira inango: “Dimonyo akhali na iye mu ntsiku zizinji.”
Peno: “pankhomole.”








^ (Mar. 5:21-34) Pidawambuka iye pontho kuntunda unango wa bara, mwinji ukulu wa anthu wagumanyikana pana iye, mbwenye Yezu akhali n’khundu mwa bara. 22 Abwera m’bodzi wa akulu a sinagoga, akhacemerwa Jairo. Pidaona iye Yezu, agodama patsogolo pace. 23 Iye adembetera Yezu kazinji kene, mbalonga: “Mwananga wankazi ali kuduwala kakamwe.* Ndaphata miyendo, tendeni mukasandzikire manja mwananga toera awange mbakhala maso.” 24 Penepo Yezu aenda naye pabodzi, mwinji ukulu wa anthu ukhantowera, pontho ukhampfinya. 25 Akhalipo nkazi m’bodzi wakuti akhali na utenda wakubuluka ciropa mu pyaka 12. 26 Iye athabuka kakamwe m’manja mwa madotoro azinji, mbaphatisira kobiri yace yonsene, mbwenye nee awanga, m’mbuto mwace utenda wace ukhatekera. 27 Pidabva iye mphangwa thangwi ya Yezu, iye aenda nduli mwa Yezu pakati pa mwinji mbakhuya nguwo ya Yezu, 28 thangwi nkazi akhalonga muntima mwace: “Ndingakhuya kwene basi nguwo zace, ndinawanga.” 29 Mwakukhonda dembuka utenda wace wakubuluka ciropa wawanga, pontho iye abva m’manungo mwace kuti awangiswa mu utenda wace wakutsukwalisa. 30 Penepo pene Yezu adzindikira kuti mphambvu ikhadabuluka muna iye, natenepa azungunuka kuna mwinji wa anthu, mbabvundza: “Mbani adakhuya nguwo zanga?” 31 Anyakupfundzace antawira: “Imwe musaona kuti mwinji wa anthu usakupfinyani, mphapo musabvundza kuti: ‘Mbani adandikhuya?’” 32 Mbwenye Yezu akhayang’ana n’khundu mwace toera kuona kuti mbani adan’khuya. 33 Nkazi agopa mbatetemera mudadziwa iye pidancitikira. Aenda kuna Yezu, agodama patsogolo pace, mbampanga undimomwene onsene. 34 Yezu apanga nkazi unoyu: “Mwananga, cikhulupiro cako cakuwangisa. Ndoko muntendere, mbuwangiswa mu utenda wako wakutsukwalisa.”

Peno: “ali cifupi na kufa.”














^ (Mat. 9:35-10:15) Buluka penepo, Yezu atoma kufamba m’mizinda yonsene na pisa pyonsene, akhapfundzisa m’masinagoga awo mbamwaza mphangwa zadidi za Umambo na kuwangisa mitundu yonsene ya mautenda akhali na anthu. 36 Pidaona iye mwinji wa anthu, Yezu aabvera ntsisi, thangwi iwo akhapwazwa na kutsalakanwa mwakuipa ninga mabira akusowa nkumbizi. 37 Penepo Yezu apanga anyakupfundzace: “Mwandimomwene, basa yakubvuna ndi ikulu, mbwenye anyabasa acepa. 38 Natenepa, phembani Mwanaciro munda kuti atumize anyabasa toera kubvuna.” 
10 Penepo Yezu acemera anyakupfundzace 12, aapasa mphambvu zakubulusa madimonyo na kuwangisa ntundu onsene wa mautenda. 2 Madzina a apostolo 12 ndi awa: Simau anacemerwa Pedhru, Andreya m’bale wace Pedhru, Tiyago na Juwau ana a Zebhedheu; 3 Filipi na Bhartolomeu; Tomasi na Mateu nyakulipisa misonkho; Tiyago mwana wa Alfeu na Tadheu; 4 Simau munthu waphinga na Yuda Iskariyoti, wakuti mukupita kwa ndzidzi asandukira Yezu. 5 Yezu atuma apostolo anewa 12, mbaapasa pitsogolero ipi: “Lekani kuenda kuna anthu a madzindza anango, pontho lekani kupita m’mizinda ya Asamariya; 6 mbwenye pitirizani kusaka mabira akutayika a dzindza ya Izraeli. 7 Ndokoni kamwaza mphangwa, mbamulonga kuti: ‘Umambo wakudzulu uli dhuzi.’ 8 Wangisani atenda, lamusani anyakufa, wangisani anyamatanya, pontho bulusani madimonyo. Imwe mwapaswa pezi, pasanimbo pezi. 9 Lekani kukwata ouro, parata peno nkuwa m’mabudu anu akuikhira kobiri. 10 Paulendo lekani kukwata cakudya, nee nguwo inango toera kucinja, nee masandalya anango peno ndodo inango, thangwi nyabasa athema kupaswa cakudya. 11 “Mungapita mu nzinda peno mucisa, sakani mwenemu munthu anakutambirani mwadidi, khalani penepo na iye mpaka kubuluka kwanu. 12 Mungapita n’nyumba, mwanyikani anaciro nyumba. 13 Iwo angakutambirani mwadidi, ntendere wanu mbukhale na iwo, mbwenye angakhonda kukutambirani mwadidi, ntendere wanu mbubwerere kuna imwe. 14 Konsene kwene kunakhonda imwe kutambirwa na munthu peno mbakhonda kubvesera mafala anu, pakubuluka panyumba ineyi peno mu nzinda unoyu, gubudzani pfumbi ya manyalo anu. 15 Mwandimomwene ine ndinakupangani kuti pa Ntsiku Yakutongwa, kutcunyuswa kwa nzinda unoyu kunapiringana kutcunyuswa kwa Sodhoma na Gomora.









^ (Mat. 10:16-11:1) “Ine ndiri kukutumani ninga mabira pakati pa mibindzi; natenepa, khalani akucenjera ninga nyoka, mbwenye akulungama ninga nkhangaiwa. 17 Citani mphole-mphole na anthu, thangwi iwo anadzakuperekani ku mathando akutongera miseru, pontho anadzakukwapulani m’masinagoga awo. 18 Pontho imwe munadzaperekwa kuna atongi na amambo thangwi yakukhala anyakupfundza anga. Penepo munadzapereka umboni kuna iwo na kuna anthu a madzindza anango. 19 Mbwenye angakuperekani, lekani kudzudzumika kuti munalonganji peno munalonga tani, thangwi pa ndzidzi unoyu Mulungu anadzakupangani pinafunika imwe kulonga; 20 thangwi simwe basi tayu anafuna kulonga, mbwenye nzimu wa Babanu wakudzulu unadzakuphedzani toera kulonga. 21 Kusiyapo pyenepi, munthu anadzaphesa m’bale wace, baba anadzaphesa mwanace, ana anadzasandukira anyakubalawo mbaaphesa. 22 Pontho imwe munadzaidiwa na anthu onsene thangwi ya dzina yanga, mbwenye ule anapirira mpaka kunkhomo anadzapulumuswa. 23 Iwo angakutcingani mu nzinda ubodzi, thawirani mu nzinda unango; mwandimomwene ndinakupangani kuti nee munadzamalisa kupakasa mizinda yonsene ya Izraeli, Mwana wa munthu mbadzati kufika. 24 “Nyakupfundza si nkulu tayu kupiringana mpfundzisi wace, pontho bitcu si nkulu tayu kupiringana mbuyace. 25 Nyakupfundza asadikhira kutsalakanwa munjira ibodzi ene ninga mpfundzisi wace, pontho bitcu ninga mbuyace. Khala anthu acemera Bhelizebhu* mwanaciro nyumba, ndiye tani anthu a panyumba pace? 26 Natenepa, lekani kuagopa, thangwi nkhabepo cinthu cidabisika cakuti nkhabe kudzaoneka, pontho nkhabe cinthu ciri ncibisobiso cakuti nkhabe kudzadziwika. 27 Pinakupangani ine ncidima, pilongeni paceza, pontho pinakupangani ine mwaciwerewere, pilongeni pakweca kuna anthu onsene. 28 Lekani kugopa ale akuti anakwanisa kukuphani, mbacimwana kukupingizani toera kukhala pontho na umaso ntsogolo, mbwenye gopani ule wakuti anakwanisa kukufudzani mu Djehena.* 29 Kodi mbalame ziwiri zing’ono nee zisaguliswa na kobiri ibodzi ya ntengo wakucepa? Ngakhale tenepo, nee ibodzi ya izo inagwa pantsi mbikhonda kudziwika na Babanu wakudzulu. 30 Mbwenye kwa imwe, iye alengesa tsisi yonsene ya munsolo mwanu. 31 Natenepa, lekani kugopa; imwe ndimwe akufunika kakamwe kupiringana mbalame zing’ono zizinji. 32 “Munthu onsene analonga kuna anthu kuti asandidziwa, inembo ndinadzalonga kuna Babanga wakudzulu kuti ndisandziwa. 33 Mbwenye ule anandikhonda pamaso pa anthu, inembo ndinadzan’khonda pamaso pa Babanga wakudzulu. 34 Lekani kunyerezera kuti ndabweresa ntendere pa dziko yapantsi; ine nee ndabweresa ntendere, mbwenye ndabweresa kumwazana.* 35 Ine ndabwera kudzamwaza mwana wamamuna na babace, mwana wankazi na mace, pontho nkwenya na mebzwalace. 36 Mwandimomwene, anyamalwa a munthu anadzakhala anthu a panyumba pace. 37 Ule anafuna kakamwe babace peno mace kupiringana ine, nee athema kukhala nyakupfundza wanga; pontho ule anafuna kakamwe mwanace wamamuna peno wankazi kupiringana ine, nee athema kukhala nyakupfundza wanga. 38 Ule anakhonda kupirira kutcingwa,* pontho mbakhonda kunditowera, nee athema kukhala nyakupfundza wanga. 39 Ule anafuna kupulumusa umaso wace, anadzauluza, mbwenye ule analuza umaso wace thangwi ya ine, anadzaugumana pontho. 40 “Ule anakutambirani, asatambirambo ine, pontho ule ananditambira, asatambirambo Ule adandituma. 41 Ule anatambira mprofeta thangwi asandziwa kuti ndi mprofeta, anadzapaswa muoni ninga wa mprofeta, pontho ule anatambira munthu wakulungama thangwi asandziwa kuti ndi munthu wakulungama, anadzapaswa muoni ninga wa munthu wakulungama. 42 Ule anapereka khomitco ibodzi basi ya madzi akutonthola kuna m’bodzi wa ana awa akucepeseka toera amwe, thangwi iye asandziwa kuti ndi nyakupfundza wanga, mwandimomwene ndinakupangani kuti iye cipo anadzaluza muoni wace.” 
11 Pidamala iye kupereka pitsogolero kuna anyakupfundzace 12, Yezu aenda ku mizinda ya cifupi toera kupfundzisa anthu na kumwaza mphangwa.

Bhelizebhu ndi dzina inango ya Sathani, wakuti ndi nkulu peno ntongi wa madimonyo.
Onani Mabvekero a Mafala Anango.
Fala na Fala: “supada.”
Peno: “muti wakusikimiza.”








^ (Mat. 14:1-12) Pa ndzidzi unoyu, Herodhi* ntongi wa Galileya, abva pinthu pikhacita Yezu, 2 mbapanga anyabasace: “Unoyu ndi Juwau M’batizi. Iye alamuswa muli akufa, na thangwi ineyi asakwanisa kucita pirengo pyenepi.” 3 Herodhi* akhadamangisa Juwau mbamuikhisa nkaidi thangwi ya Herodhiya nkazi wa Filipi m’bale wace Herodhi. 4 Herodhi acita pyenepi thangwi Juwau akhampanga: “Mwakubverana na mwambo, si pyadidi tayu kuti iye akhale nkazanu.” 5 Herodhi akhafuna kupha Juwau, mbwenye akhagopa mwinji wa anthu thangwi iwo akhaona Juwau ninga mprofeta. 6 Mbwenye pa phwando yakukumbukira ntsiku yakubalwa kwa Herodhi, mwana wankazi wa Herodhiya abvina pamaso pa anthu adacemerwa pa phwando, Herodhi akomerwa kakamwe, 7 natenepa iye adumbira kuti anampasa cinthu consene cikhafuna iye kuphemba. 8 Penepo, mwakubverana na pidampanga mai wace, ntsikana alonga: “Ndipaseni nsolo wa Juwau M’batizi mu mbale.”* 9 Maseze mambo atsukwala, mbwenye thangwi ya kudumbira kudacita iye pamaso pa anthu akhadya* na iye, atonga kuti ntsikana apaswe nsolo wa Juwau. 10 Natenepa, atuma munthu toera kuenda kagwanda nsolo wa Juwau nkaidi. 11 Nsolo wa Juwau wabwereswa m’mbale mbuperekwa kuna ntsikana, penepo ntsikana aukwata mbaenda nawo kuna mai wace. 12 Buluka penepo, anyakupfundza a Juwau abwera mbakwata manungo ace mbaenda kaaikha munthumbi; pidamala iwo aenda kadziwisa Yezu.

Unoyu ndi Herodhi Antipa, mwana wa Herodhi Wankulu. Onani Mabvekero a Mafala Anango.
Onani Mabvekero a Mafala Anango.
Peno: “m’parato.”
Peno: “akhadya na iye pameza.”


^ (Mar. 6:14-29) Mambo Herodhi abva mphangwa zenezi, thangwi dzina ya Yezu ikhalongwa konsene kwene, anthu akhalonga kuti: “Juwau M’batizi alamuswa muli akufa, na thangwi ineyi iye asakwanisa kucita pirengo pyenepi.” 15 Mbwenye anango akhalonga: “Iye ndi Eliya.” Anangombo akhalonga: “Iye ndi mprofeta ninga aprofeta anango akale.” 16 Mbwenye pidabva Herodhi mphangwa zenezi, alonga: “Juwau ule adagwandisa ine nsolo, alamuswa muli akufa.” 17 Herodhi akhadamangisa Juwau mbamuikhisa nkaidi thangwi ya Herodhiya nkazi wa Filipi m’bale wace Herodhi, wakuti iye Herodhi akhadamanga naye banja. 18 Thangwi Juwau akhampanga kuti: “Mwakubverana na mwambo, si pyadidi tayu kuti usembe nkazi wa m’bale wako.” 19 Na thangwi ineyi, Herodhiya akhaipirwa kakamwe na Juwau pontho akhafuna kumupha, mbwenye nee akhakwanisa. 20 Herodhi akhalemedza Juwau, thangwi iye akhandziwa ninga munthu wakulungama pontho wakulambira Mulungu, natenepa apitiriza kuntsidzikiza. Ndzidzi onsene ukhabvesera iye Juwau, Herodhi akhasowa cakucita, mbwenye akhapitiriza kubvesera mwakukomerwa pikhalonga iye. 21 Mbwenye ikhadafika ntsiku yakuthema pidakhunganya Herodhi phwando mbacemeresa akadamu ace, akulu a anyankhondo pabodzi na amuna akubvekera a ku Galileya toera kukumbuka ntsiku yakubalwa kwace. 22 Mwana wankazi wa Herodhiya apita, iye abvina mbatsandzayisa Herodhi na ale akhadya* na iye. Mambo apanga ntsikana: “Ndiphembe cinthu consene cinafuna iwe, ine ndinakupasa.” 23 Mambo adumbira kuna iye: “Consene cinafuna iwe kundiphemba ine ndinakupasa, ngakhale phindi ya umambo wanga.” 24 Natenepa ntsikana abuluka mbaenda kabvundza mai wace: “Ndiphembenji?” Mai wace antawira: “Kaphembe nsolo wa Juwau M’batizi.” 25 Ntsikana aenda mwakucimbiza kuna mambo, mbam’phemba: “Ndisafuna kuti mundipase cincino pano nsolo wa Juwau M’batizi mu mbale.”* 26 Maseze pyenepi pyantsukwalisa kakamwe, mambo atawira kucita pidaphembwa iye, thangwi ya dumbiro idacita iye, pontho thangwi ya alendo ace.* 27 Natenepa, mwakucimbiza mambo atuma nyakuonera toera abwerese nsolo wa Juwau. Nyakuonera abuluka mbaenda nkaidi kagwanda nsolo wa Juwau, 28 mbaubweresa mu mbale. Iye aupereka kuna ntsikana, ntsikana auperekambo kuna mai wace. 29 Anyakupfundzace pidabva iwo mphangwa zenezi, abwera kakwata manungo ace mbaenda kaaikha munthumbi.

Peno: “akhali pameza.”
Peno: “m’parato.”
Peno: “ale akhali na iye pameza.”








^ (Mar. 6:30-44) Pidabwerera apostolo, apanga Yezu pinthu pyonsene pidacita iwo na pidapfundzisa iwo. 31 Iye aapanga: “Bwerani imwe basi, tendeni ku mbuto ya pathu tekha toera mupume pang’ono.” Thangwi anthu azinji akhabwera mbaenda, iwo nee akhali na ndzidzi wakupuma, ngakhale wakudya. 32 Natenepa, iwo akwira m’mwadiya mbaenda ku mbuto ya paokha toera akhale okhene. 33 Mbwenye anthu aaona pikhaenda iwo, pontho anthu azinji adziwa pyenepi. Natenepa, anthu a mizinda yonsene athamanga pabodzi pene na miyendo, mbatoma ndiwo kufika. 34 Mbwenye pidatcita Yezu m’mwadiya, aona mwinji ukulu wa anthu, iye aabvera ntsisi thangwi akhali ninga mabira akusowa nkumbizi. Penepo iye atoma kuapfundzisa pinthu pizinji. 35 Pikhadoka dzuwa, anyakupfundzace abwera kuna iye mbampanga: “Kuno ndi kutali na anthu, pontho dzuwa ikudoka. 36 Apangeni aende, natenepa anakwanisa kuenda m’mamidzi na mupisa pya cifupi toera akagule okhene pyakudya.” 37 Iye aatawira: “Apaseni imwe cakudya.” Natenepa iwo ambvundza: “Kodi ife tinakwanisa kuenda kagula mikate ya ntengo wa madhenaryo 200 toera kudyesa anthu awa onsene?” 38 Yezu aabvundza: “Ndi mikate mingasi iri na imwe? Ndokoni kaone!” Pidamala iwo kuona, alonga: “Iripo mixanu na nyama ziwiri za m’madzi.” 39 Iye apanga anthu onsene toera akhale pantsi m’misoka pa tsanga iwisi. 40 Natenepa, iwo akhala pantsi m’misoka ya anthu 100 na ya 50. 41 Iye akwata mikate mixanu na nyama ziwiri za m’madzi, ayang’ana kudzulu mbacita phembero yakupereka takhuta. Buluka penepo agwanda-gwanda mikate mbatoma kuipereka kuna anyakupfundzace toera iwo aipereke kuna anthu, pontho iye agawa nyama ziwiri za m’madzi kuna anthu onsene. 42 Natenepa anthu onsene adya mbakhuta, 43 iwo agumanya mapindi adasala mbadzadza pitundu 12, kusiyapo mapindi a nyama za m’madzi. 44 Ale adadya mikate akhali amuna akukwana 5.000.



^ (Juw. 6:1-13) Buluka penepo, Yezu aenda kuntunda unango wa Bara ya Galileya, inacemerwambo Tibheriyadhe. 2 Mwinji ukulu wa anthu ukhantowera thangwi iwo akhaona pirengo pikhacita iye pya kuwangisa atenda. 3 Natenepa, Yezu akwira paphiri mbakhala pantsi pabodzi na anyakupfundzace. 4 Phwando ya Paskwa ya Ayuda ikhali cifupi. 5 Yezu pidaona iye mwinji ukulu wa anthu mbukabwera kuna iye, abvundza Filipi: “Tinagula kupi mikate toera anthu awa adye?” 6 Mbwenye iye acita mbvundzo unoyu toera kudziwa pikhanyerezera Filipi, thangwi Yezu akhadziwa kale pikhafuna iye kucita. 7 Filipi antawira: “Maseze tiphatisire madhenaryo 200 toera kugula mikate, nee inakwana toera m’bodzi na m’bodzi wa iwo atambire phindi yace.” 8 Nyakupfundzace unango anacemerwa Andreya, m’bale wace Simau Pedhru, ampanga: 9 “Pano pana m’phale m’bodzi ali na mikate mixanu ya sevadha na nyama zing’ono ziwiri za m’madzi. Mbwenye pyenepi pinakwananji kuna anthu onsene awa?” 10 Yezu alonga: “Pangani anthu akhale pantsi.” Nakuti pa mbuto ineyi pakhali na tsanga izinji, anthu akhala pantsi. Pa mwinji unoyu pakhali na amuna cifupi na 5.000. 11 Yezu akwata mikate, pidamala iye kucita phembero yakupereka takhuta, aigawira anthu adakhala pantsi penepo, iye acitambo pibodzi pyene na nyama zing’ono za m’madzi, anthu adya ninga mukhafunira iwo. 12 Pidamala iwo kudya mbakhuta, Yezu apanga anyakupfundzace: “Gumanyani mapindi adasala, toera pakhonde kubvungika cinthu.” 13 Iwo agumanya mapindi adasala a mikate mixanu ya sevadha idadya iwo, mbadzadza pitundu 12.









^ (Mat. 14:22-36) Penepo, mwakukhonda dembuka, Yezu apanga anyakupfundzace kuti akwire m’mwadiya toera atsogole kuenda kuntunda unango wa bara mu ndzidzi ukhapanga iye anthu toera abwerere kwawo. 23 Pidamala iye kupangana mwinji wa anthu, Yezu akwira paphiri ekhene toera kuphembera. Pidadoka dzuwa, iye akhali penepo ekhene. 24 Pa ndzidzi unoyu, mwadiya ukhali kutali kakamwe na ntunda, iwo ukhamenywa kakamwe na mabimbi thangwi akhaenda kunabuluka mphepo. 25 Pa ndzidzi unalira madzongwe akumalisa,* Yezu aenda kuna iwo mbakafamba padzulu pa madzi. 26 Pidamuona iwo mbakafamba padzulu pa madzi, anyakupfundzace agopa kakamwe, mbalonga: “Ndi masomphenya!” Iwo akhuwa thangwi yakugopa. 27 Mbwenye mwakucimbiza Yezu aapanga: “Pfulikani! Ndine pano, lekani kugopa.” 28 Pedhru antawira: “Mbuya, khala ndimwe, nditawiriseni ndibwere kuna imwe na padzulu pa madzi.” 29 Yezu ampanga: “Bwera!” Natenepa, Pedhru abuluka m’mwadiya mbafamba padzulu pa madzi kuenda kuna Yezu. 30 Mbwenye pidayang’ana iye condzi, Pedhru agopa. Pidatoma iye kulirima, akhuwa mbati: “Mbuya, ndipulumuseni!” 31 Mwakucimbiza Yezu afuthula nkono wace, aphata Pedhru mbampanga: “Iwe munthu wa cikhulupiro cakucepa, thangwi yanji wapenula?” 32 Pidamala iwo kukwira m’mwadiya, condzi cathowa. 33 Buluka penepo, anyakupfundza akhali m’mwadiya an’godamira mbalonga: “Mwandimomwene, imwe ndimwe Mwana wa Mulungu.” 34 Iwo awambuka bara mbatsama ku Jenezareti. 35 Anthu a kweneko pidadzindikira iwo Yezu, aenda kadziwisa anthu onsene a pisa pya cifupi, penepo iwo abweresa anthu onsene akhabva kupha. 36 Anthu akhadembetera Yezu toera iwo akhuye kwene basi nkhomo ya nguwo yace, penepo onsene akhaikhuya akhawanga.

Unoyu ndi ndzidzi 3 wakubacibese mpaka ndzidzi 6 wakumacibese.


^ (Mar. 6:45-56) Penepo, mwakukhonda dembuka Yezu apanga anyakupfundzace kuti akwire m’mwadiya toera atsogole kuenda kuntunda unango cifupi na Bhetisaidha, mu ndzidzi ukhapanga iye anthu toera abwerere kwawo. 46 Mbwenye pidamala iye kuapangana, aenda paphiri toera kucita phembero. 47 Pidadoka dzuwa, mwadiya ukhali pakati pa bara, mbwenye iye akhali ekhene pantunda. 48 Natenepa, pidaona Yezu kuti iwo akunentseka kakamwe na kucapa, thangwi akhaenda kunabuluka mphepo, iye aenda kuna iwo namacibese* kakamwe mbakafamba padzulu pa madzi; mbwenye akhaoneka ninga anaapitirira. 49 Pidamuona iwo mbakafamba padzulu pa madzi, iwo anyerezera: “Ndi masomphenya!” Mbakhuwa. 50 Thangwi onsene amuona mbagopa kakamwe. Mbwenye mwakucimbiza iye aapanga: “Pfulikani! Ndine pano, lekani kugopa.” 51 Penepo iye akwira m’mwadiya, mphepo mbithowa. Natenepa, iwo adzumatirwa kakamwe, 52 thangwi iwo nee akhadabvesesa mabvekero a mikate, mitima yawo ikhapitiriza nee kubvesesa. 53 Pidawambuka iwo afika ku Jenezareti mbatsamisa mwadiya wawo. 54 Mbwenye pidamala iwo kwene kutcita m’mwadiya, anthu adzindikira Yezu. 55 Anthu athamanga uku na uku mucisa ceneci consene mbabweresa atenda pa makha, konsene kukhabva iwo kuti Yezu ali kweneko. 56 Mbuto zonsene zikhafika iye mupisa, m’mizinda peno m’mamidzi, anthu akhabweresa atenda m’misika, mbadembetera toera iwo akhuye kwene basi nkhomo ya nguwo yace. Onsene akhaikhuya akhawangiswa.

Ndzidzi unoyu ndi kutomera ndzidzi utatu wakumacibese mpaka ndzidzi utanthatu wakumacibese.


^ (Juw. 6:14-25) Anthu pidaona iwo cirengo cidacita Yezu, atoma kulonga mbati: “Mwandimomwene, uyu ndi Mprofeta adalongwa kuti mbadabwera pa dziko.” 15 Pidadziwa Yezu kuti anthu akhafuna kudzam’phata toera amuikhe ninga mambo wawo, iye abuluka pontho mbaenda kakhala ekhene kuphiri. 16 Pidadoka dzuwa, anyakupfundzace aenda ku bara, 17 iwo akwira m’mwadiya toera kuwambuka bara kuenda ku Kafarnau. Pa ndzidzi unoyu kunja kukhadapswipa, mbwenye Yezu akhadadzati kuenda kuna iwo. 18 Pontho m’bara mukhali na mabimbi thangwi kukhali na mphepo ikulu kakamwe. 19 Mbwenye pidacapa iwo nsindzo wa makilometru cifupi na maxanu peno matanthatu,* iwo aona Yezu akufamba padzulu pa madzi mbakafendedzera mwadiya, penepo iwo agopa kakamwe. 20 Mbwenye iye aapanga: “Ndine pano, lekani kugopa!” 21 Penepo iwo ankwiza m’mwadiya, mwakukhonda dembuka mwadiya watsama kuntunda ukhaenda iwo. 22 Mangwana mwace, anthu akhadasala kuntunda unango wa bara aona kuti penepo pakhadasala mwadiya ung’ono basi. Pontho iwo akhadziwa kuti Yezu nee akhadakwira m’mwadiya mu ndzidzi udabuluka anyakupfundzace, mbwenye anyakupfundza akhadabuluka okhene. 23 Mbwenye miyadiya idabuluka ku Tibheriyadhe yafika cifupi na mbuto idadya anthu mikate pidamala Mbuya kucita phembero yakupereka takhuta. 24 Natenepa mwinji wa anthu pidaona iwo kuti nee Yezu nee anyakupfundzace akhali kweneko, iwo akwira miyadiya ineyi mbaenda ku Kafarnau kasaka Yezu. 25 Pidan’gumana iwo kuntunda unango wa bara, ambvundza: “Mpfundzisi, mwafika lini kuno?”

Fala na Fala: “cifupi na mastadhyo 25 peno 30.” Estadhyo ibodzi ikhali na metru 185.








^ (Juw. 6:25-48) Pidan’gumana iwo kuntunda unango wa bara, ambvundza: “Mpfundzisi, mwafika lini kuno?” 26 Yezu aatawira: “Ine ndinakupangani na cinyindiro consene kuti imwe nee musandisaka thangwi ya pirengo pidaona imwe, mbwenye thangwi mwadya mikate mbamukhuta. 27 Lekani kuphata basa thangwi ya cakudya cakuti cisamala, mbwenye phatani basa thangwi ya cakudya cakukhonda mala cinatsogolera ku umaso wakukhonda mala, cinafuna kupaswa imwe na Mwana wa munthu; thangwi Mulungu Baba amuikha cidzindikiro cace cinapangiza kuti iye ndi wakutawirika.” 28 Natenepa iwo ambvundza: “Ndi mabasa api asafunika ife kucita toera tikhale akutawirika kuna Mulungu?” 29 Yezu aatawira: “Basa ya Mulungu inafunika imwe kucita ndi iyi: Musafunika kukhulupira ule adatuma iye.” 30 Penepo iwo ambvundza: “Ndi cirengo cipi cinafuna imwe kucita toera ife ticione mbatikukhulupirani? Ninji cinafuna imwe kucita? 31 Ambuyathu adya mana n’thando, ninga mudalemberwa ipyo kuti: ‘Iye aapasa nkate wakudzulu toera iwo adye.’” 32 Penepo Yezu aapanga: “Ine ndinakupangani na cinyindiro consene kuti Mose nee akupasani nkate wakudzulu, mbwenye Babanga asakupasani nkate wandimomwene wakudzulu. 33 Thangwi nkate wa Mulungu ndi ule adatcita buluka kudzulu mbapasa umaso dziko.” 34 Natenepa iwo ampanga: “Mbuya, tipaseni nkate unoyu ndzidzi onsene.” 35 Yezu aapanga: “Ine ndine nkate waumaso. Munthu onsene anabwera kuna ine cipo anadzakhala pontho na njala; munthu onsene anandikhulupira cipo anadzakhala pontho na nyota. 36 Ninga mudakupangani ine kuti imwe mwandiona, mbwenye nee musandikhulupira. 37 Anthu onsene adandipasa Baba anabwera kuna ine, inembo cipo ndinadzakhonda munthu anafuna kubwera kuna ine; 38 thangwi ine nee ndatcita buluka kudzulu toera kucita pinafuna ine, mbwenye toera kucita pinafuna ule adandituma. 39 Ipi ndi pinafuna ule adandituma: Kuti ine ndikhonde kuluza nee m’bodzi wa anthu onsene adandipasa iye, mbwenye ndisafunika kualamusa muli akufa pa ntsiku yakumalisa. 40 Thangwi ipi ndi pinafuna Babanga: Kuti munthu onsene anadzindikira Mwana mban’khulupira, agumane umaso wakukhonda mala, pontho ine ndinadzamulamusa muli akufa pa ntsiku yakumalisa.” 41 Penepo Ayuda atoma kudungunya thangwi ya Yezu pidalonga iye kuti: “Ine ndine nkate udatcita buluka kudzulu.” 42 Iwo atoma kulonga: “Kodi uyu nee ndi Yezu mwana wa Zuze? Babace na mace ife nee tisaadziwa? Mphapo thangwi yanji cincino asalonga kuti: ‘Ine ndatcita buluka kudzulu’?” 43 Yezu aatawira mbati: “Lekani kudungunya mwekhene. 44 Nkhabe munthu anadza kuna ine, Baba angakhonda kum’bweresa, pontho ine ndinadzamulamusa muli akufa pa ntsiku yakumalisa. 45 Aprofeta alemba kuti: ‘Onsene anadzapfundziswa na Yahova.’ Natenepa, munthu onsene anabvesera Baba mbatawira pinapfundzisa iye, anabwera kuna ine. 46 Nkhabe munthu adaona kale Baba, kusiyapo ule adabuluka kuna Mulungu; unoyu ndiye adaona Baba. 47 Ine ndinakupangani na cinyindiro consene kuti, munthu onsene anakhulupira, ali na umaso wakukhonda mala. 48 “Ine ndine nkate waumaso.









^ (Juw. 6:48-71) “Ine ndine nkate waumaso. 49 Ambuyanu adya mana n’thando, mbwenye iwo afa. 50 Uyu ndi nkate udabuluka kudzulu, toera munthu onsene anaudya akhonde kufa. 51 Ine ndine nkate waumaso udabuluka kudzulu. Munthu onsene anadya nkate unoyu anakhala maso kwenda na kwenda; mwandimomwene nkate unafuna kupereka ine ndi manungo anga, toera anthu a pa dziko agumane umaso.” 52 Penepo Ayuda atoma kuketesana okha-okha, mbati: “Pinacitika tani kuti munthu uyu atipase manungo ace toera ife tidye?” 53 Natenepa Yezu aapanga: “Ine ndinakupangani na cinyindiro consene kuti mungakhonda kudya manungo a Mwana wa munthu, mbamukhonda kumwa ciropa cace, imwe nee munadzakhala na umaso.* 54 Munthu onsene anadya manungo anga mbamwa ciropa canga ali na umaso wakukhonda mala, pontho ine ndinadzamulamusa muli akufa pa ntsiku yakumalisa; 55 thangwi manungo anga ndi cakudya candimomwene, pontho ciropa canga ndi cakumwa candimomwene. 56 Munthu onsene anadya manungo anga mbamwa ciropa canga asapitiriza kukhala wakuphatana na ine, inembo ndisakhala wakuphatana na iye. 57 Ninga Baba adandituma ali na umaso, pontho ine ndiri na umaso thangwi ya Baba, tenepambo munthu anadya manungo anga anadzakhala na umaso thangwi ya ine. 58 Uyu ndi nkate udabuluka kudzulu. Iwo ndi wakusiyana na pidadya ambuyanu, mukupita kwa ndzidzi mbafa. Munthu onsene anadya nkate uyu anakhala maso kwenda na kwenda.” 59 Iye alonga pinthu pyenepi pikhapfundzisa iye mu Sinagoga* ku Kafarnau. 60 Pidabva iwo mafala anewa, anyakupfundzace azinji alonga: “Mafala anewa mbakunentsa kakamwe; mbani anakwanisa kuabvesera?” 61 Mbwenye pidadziwa Yezu kuti anyakupfundzace akhadungunya thangwi ya mafala anewa, aabvundza: “Kodi mafala anewa asakutsukwalisani?* 62 Mphapo ndiye tani mungaona Mwana wa munthu mbakakwira kuenda kukakhala iye kale? 63 Nzimu ndiwo unapasa umaso; manungo nkhabe pinakwanisa iwo. Mafala adakupangani ine ndi akubverana na nzimu wakucena, pontho asapasa umaso. 64 Mbwenye alipo anango pakati panu anakhonda kukhulupira.” Thangwi kubulukira pakutoma Yezu akhadziwa kuti mbani adakhonda kukhulupira, na ule akhafuna kunsandukira. 65 Iye apitiriza kulonga: “Natenepa ine ndakupangani kuti, nkhabe munthu anabwera kuna ine angakhonda kutawiriswa na Baba.” 66 Na thangwi ineyi, anyakupfundzace azinji abwerera ku pinthu pikhadasiya iwo nduli, pontho nee akhafambabve na iye. 67 Natenepa Yezu abvundza apostolo 12: “Kodi imwe nkhabe funa kuendambo?” 68 Simau Pedhru antawira: “Mbuya, tinaenda kuna ani? Imwe ndimwe ali na mafala anapasa umaso wakukhonda mala. 69 Ife takhulupira, pontho tisadziwa kuti imwe ndimwe ntumiki Wakucena wa Mulungu.” 70 Yezu aapanga: “Kodi ine nee ndakusankhulani 12? Mbwenye m’bodzi wa imwe ndi ninga dyabo.”* 71 Mwandimomwene iye akhalonga pya Yuda mwana wa Simau Iskariyoti, thangwi ndiye akhafuna kunsandukira, maseze akhali m’bodzi wa apostolo 12.

Fala na Fala: “umaso mwa imwe.”
Munjira inango: “mbuto ikhasonkhana anthu.”
Fala na Fala: “asakugwegwedusani?”
Fala Yacigerego yakuti “dyabo” isapangiza munthu anapswipisa makhaliro adidi a anango.








^ (Mat. 15:1-20) Buluka penepo, Afarisi angasi na apfundzisi a mwambo adabuluka ku Yerusalemu aenda kuna Yezu, mbambvundza: 2 “Thangwi yanji anyakupfundza anu asapwaza miyambo ya akulu akale?* Iwo nkhabe kusamba manja* angafuna kudya.” 3 Yezu aatawira: “Thangwi yanji imwe musapwaza mitemo ya Mulungu thangwi ya miyambo yanu? 4 Thangwi Mulungu alonga: ‘Lemedza babako na mako,’ pontho iye alonga: ‘Munthu onsene analonga mwakuipa* babace peno mace asafunika kuphiwa.’ 5 Mbwenye imwe musalonga: ‘Munthu onsene anapanga babace peno mace kuti: “Pyonsene piri na ine pyakuti mbidakwanisa kukuphedzani napyo, ndapipereka kale kuna Mulungu ninga muoni,” 6 nee asafunikabve kuphedza anyakubalace.’ Natenepa, mwacitisa mafala a Mulungu kukhala akusowa basa thangwi ya mwambo wanu. 7 Imwe ampfakafaka, Izaiya alonga mwakubveka thangwi ya imwe kuti: 8 ‘Anthu awa asandilemedza na milomo yawo basi, mbwenye mitima yawo iri kutali kakamwe na ine. 9 Iwo asandilambira papezi, thangwi asapfundzisa miyambo ya anthu ninga kuti ndi pipfundziso pya Mulungu.’” 10 Penepo Yezu acemera mwinji wa anthu toera abwere cifupi, mbaapanga: “Bveserani, pontho bvesesani mafala awa: 11 Pinapswipisa munthu si pire pinapita na pamulomo pace tayu, mbwenye ndi pire pinabuluka na pamulomo pace.” 12 Penepo anyakupfundzace abwera, mbampanga: “Musadziwa kuti Afarisi aipirwa na mafala adalonga imwe?” 13 Iye aatawira: “Miti yonsene idakhonda kutcekwa na Babanga wakudzulu, iye anadzaidula. 14 Alekeni pyawo. Iwo ndi maboliboli. Boliboli angatsogolera boliboli ndzace onsene anagwera mu djenje.” 15 Pedhru ampanga: “Tifokotozereni mabvekero a nsangani unoyu.” 16 Penepo Yezu alonga: “Imwembo mudzati kupibvesesa? 17 Nee musadziwa kuti pyonsene pinapita na pamulomo pisaenda m’mimba, mbapitayiwa munthu angaenda ncimbuzi? 18 Mbwenye pinthu pyonsene pinabuluka pamulomo wa munthu, pisabulukira muntima mwace, pyenepi ndipyo pinapswipisa munthu. 19 Thangwi muntima ndimo munabuluka manyerezero akuipa, pyakupha munthu, pyaupombo, pyaulukwali,* umbava, umboni wauthambi na mafala akupwaza Mulungu. 20 Pyenepi ndi pinthu pinapswipisa munthu; mbwenye kudya nee kusamba manja* nkhabe kupswipisa munthu.”

Peno: “ya ambuyathu”.
Pyenepi nee pisabveka kuti akhadya na manja akupswipa, mbwenye nee akhatowezera miyambo yaciyuda yakusamba manja.
Peno: “kutikana.”
Mu Cigerego ndi porneia. Onani Mabvekero a Mafala Anango.
Afarisi na Ayuda anango akhasamba manja mwakubverana na miyambo yawo.


^ (Mar. 7:1-23) Afarisi na apfundzisi a mwambo anango adabuluka ku Yerusalemu agumanyikana pana Yezu. 2 Penepo iwo aona anyakupfundza anango a Yezu mbakadya cakudya cawo na manja akukhonda cena, pisabveka, mwakukhonda samba manja.* 3 (Thangwi Afarisi na Ayuda onsene nkhabe kudya mbadzati kusamba manja awo mpaka mu cigunkunu, toera kubvera miyambo ya akulu akale, 4 angabuluka ku nsika, iwo nkhabe kudya mbadzati kuceneseka na madzi. Pana miyambo inango mizinji idapaswa iwo yakuti asaitoweza, ninga ya kubatiza makhomitco, milinga* na pyombo pyakucitwa na nkuwa.) 5 Natenepa, Afarisi anewa na apfundzisi a mwambo abvundza Yezu: “Thangwi yanji anyakupfundza anu asapwaza miyambo ya akulu akale,* mbadya cakudya cawo na manja akukhonda cena?” 6 Iye aapanga: “Izaiya alonga mwakubveka thangwi ya imwe ampfakafaka, ninga mudalemberwa ipyo kuti: ‘Anthu awa asandilemedza na milomo yawo basi, mbwenye mitima yawo iri kutali kakamwe na ine. 7 Iwo asandilambira papezi, thangwi asapfundzisa miyambo ya anthu ninga kuti ndi pipfundziso pya Mulungu.’ 8 Imwe musasiya matongero a Mulungu mbamubvera miyambo ya anthu.” 9 Iye aapanga pontho: “Imwe musadziwa mwadidi kupwaza matongero a Mulungu toera kubvera mwambo wanu. 10 Thangwi Mose alonga: ‘Lemedza babako na mako,’ pontho iye alonga: ‘Munthu onsene analonga mwakuipa* babace peno mace asafunika kuphiwa.’ 11 Mbwenye imwe musalonga: ‘Munthu onsene angapanga babace peno mace kuti: “Pyonsene piri na ine pyakuti mbidakwanisa kukuphedzani napyo ndi korbhani, (pisabveka, muoni udaperekwa kuna Mulungu),”’ 12 imwe nee musantawirisabve toera kuphedza babace peno mace. 13 Munjira ineyi, imwe musacitisa mafala a Mulungu kukhala akusowa basa thangwi ya mwambo wanu udapereka imwe kuna anango. Pontho imwe musacita pinthu pizinji ninga pyenepi.” 14 Natenepa iye acemera pontho mwinji wa anthu toera abwere kuna iye, mbaapanga: “Ndibvesereni imwe monsene, pontho bvesesani mabvekero a mafala anga. 15 Nkhabe cinthu ciri kunja kwa munthu cakuti cingapita muna iye cinakwanisa kumpswipisa; mbwenye pinthu pinabuluka muna munthu ndipyo pinampswipisa.” 16 —— 17 Pidabuluka Yezu pana mwinji wa anthu, apita n’nyumba, penepo anyakupfundzace atoma kumbvundza pya mabvekero a nsangani unoyu. 18 Yezu aatawira: “Imwembo mudzati kupibvesesa ninga iwo? Nee musadziwa kuti cinthu consene ciri kunja cingapita muna munthu nkhabe kumpswipisa? 19 Thangwi nee pisapita muntima mwa munthu, mbwenye pisapita m’mimba mwace mpaka kubuluka munthu angaenda ncimbuzi.” Natenepa, Yezu apangiza kuti pyakudya pyonsene ndi pyakucena. 20 Iye aapangambo: “Pire pinabuluka muna munthu, ndipyo pinampswipisa. 21 Thangwi muntima mwa munthu ndimo munabuluka manyerezero akuipa: Pyaulukwali,* umbava, pya kupha munthu, 22 pyaupombo, kufuna pyonsene, macitiro akuipa, kunyengeza, makhaliro akupasa manyadzo,* bibvu, mafala akupwaza Mulungu, kudzikuza, na pyaupswiru. 23 Pinthu pyakuipa pyenepi pyonsene pisabuluka muntima, pontho pisapswipisa munthu.”

Pisabveka, akukhonda ceneswa mwakubverana na misambo.
Peno: “jaro.”
Peno: “ya ambuyathu.”
Peno: “anatikana; anaxola.”
Mu Cigerego ndi porneia. Onani Mabvekero a Mafala Anango.
Mu Cigerego ndi aselgeia. Onani Mabvekero a Mafala Anango.








^ (Mat. 15:21-31) Yezu abuluka penepo, mbaenda kucisa cinagumanika ku Tiro na Sidhoni. 22 Cisa ceneci cisacemerwa Fenisya, nkazi m’bodzi wa cisa ceneci abwera, mbam’phemba mwakukhuwa: “Mbuya, Mwana wa Dhavidhi, ndibverenimbo ntsisi. Mwananga wankazi akuthabuka kakamwe thangwi iye ali na dimonyo.” 23 Mbwenye Yezu nee antawira. Na thangwi ineyi, anyakupfundzace abwera mbalonga kuna iye: “Mpangeni aende pyace, thangwi iye asapitiriza kukhuwa nduli mwathu.” 24 Iye atawira: “Nee ndatumwa toera kuenda kuna anthu onsene, mbwenye basi ene kuna mabira akutayika a dzindza ya Izraeli.” 25 Mbwenye nkazi abwera, an’godamira mbalonga: “Mbuya, ndiphedzeni!” 26 Yezu antawira: “Si pyadidi tayu kukwata nkate wa ana mbatiuponyera anambwa ang’ono.” 27 Nkazi alonga: “Inde Mbuya, mbwenye undimomwene ndi wakuti anambwa ang’ono asadya manyedzwa anagwa pantsi pameza ya ambuyawo.” 28 Yezu antawira: “Nkaziwe, cikhulupiro cako ndi cikulu; mbapicitike ninga munafunira iwe.” Natenepa, mwanace wankazi awanga pa ndzidzi unoyu. 29 Pidabuluka iye kweneko, Yezu aenda cifupi na bara ya Galileya. Buluka penepo, akwira paphiri mbakhala pantsi. 30 Penepo anthu azinji anfendedzera, mbabweresa anthu akulamala miyendo, anyampfutete, maboliboli, mabewewe na anango azinji, iwo aabweresa mwakucimbiza kuna Yezu, iye mbaawangisa. 31 Natenepa, anthu adzumatirwa kakamwe pidaona iwo kuti mabewewe akulonga, anyakulamala akuwanga, anyampfutete akufamba, maboliboli akuona, penepo iwo asimba Mulungu wa Izraeli.



^ (Mar. 7:24-37) Iye abuluka kweneko mbaenda kupisa pya Tiro na Sidhoni. Kweneko iye apita n’nyumba thangwi nee akhafuna kuti anthu adziwe kuti iye afika, mbwenye anthu adziwa pyenepi. 25 Pa ndzidzi unoyu, nkazi m’bodzi wakuti mwanace wang’ono wankazi akhali na dimonyo abva pya Yezu, iye abwera mbagodama pa miyendo ya Yezu. 26 Nkazi unoyu akhali wa dzindza Yacigerego, wa cisa ca Siro-Fenisya;* iye apitiriza kuphemba Yezu toera abuluse dimonyo muna mwanace. 27 Mbwenye Yezu ampanga: “Pakutoma siya ana akhute, thangwi si pyadidi tayu kukwata nkate wa ana mbatiuponyera anambwa ang’ono.” 28 Nkazi atawira: “Inde Mbuya, mbwenye anambwa ang’ono ali pantsi pameza asadya manyedzwa anagwiswa na anang’ono.” 29 Penepo Yezu ampanga: “Nakuti walonga mafala anewa, ndoko, dimonyo abuluka muna mwanako.” 30 Natenepa, nkazi aenda kunyumba kwace mbagumana mwanace ali kugona patalimba, dimonyo akhadabuluka muna iye. 31 Pidabuluka Yezu kucisa ca Tiro, apita na ku Sidhoni mbagwanda na pakati pacisa ca Dhekapoli* kuenda ku Bara ya Galileya. 32 Kweneko anthu abweresa mamuna m’bodzi wakukhonda kubva wakuti akhali na cibubu kakamwe, iwo adembetera Yezu toera ansandzikire manja. 33 Yezu aenda naye pakhundu, kutali na mwinji wa anthu. Penepo Yezu aikha pyala pyace m’makutu a mamuna unoyu, pidamala iye kuphula mata, akhuya lirimi ya mamuna. 34 Yezu ayang’ana kudzulu, apuma mwakubveka mbapanga mamuna: “Efata,” pisabveka, “Funguka.” 35 Natenepa, makutu ace afunguka, cibubu cace camala, mbatoma kulonga mwadidi. 36 Yezu aacenjeza toera akhonde kulonga pyenepi kuna anango, mbwenye mukhathimiza iye kuakhondesa, iwo akhathimizambo kulonga pidacita iye. 37 Mwandimomwene iwo adzumatirwa kakamwe, mbalonga: “Iye asacita mwadidi pinthu pyonsene. Ngakhale madhrodhro na mabewewe, iye asaawangisa.”

Peno: “adabalwa kucisa ca Fenisya.”
Peno: “Mizinda Khumi.”








^ (Mat. 15:32-16:12) Mbwenye Yezu acemera anyakupfundzace mbaapanga: “Ndikubvera ntsisi mwinji uyu wa anthu, thangwi iwo ali na ine mu ntsiku zitatu, pontho iwo nkhabe cakudya. Ine nee ndisafuna kuti aende na njala gopa anadzakomoka panjira.” 33 Mbwenye anyakupfundzace antawira: “Kuno ndi kutali kakamwe, tinagumana kupi mikate toera kupasa mwinji ukulu wa anthu ninga uyu?” 34 Penepo Yezu aabvundza: “Muli na mikate mingasi?” Iwo atawira: “Minomwe na nyama zing’ono zingasi za m’madzi.” 35 Natenepa, pidamala iye kupanga mwinji wa anthu toera kukhala pantsi, 36 Yezu akwata mikate minomwe na nyama za m’madzi, pidamala iye kucita phembero yakupereka takhuta, agwanda-gwanda mikate mbaipereka kuna anyakupfundzace, anyakupfundza aiperekambo kuna mwinji wa anthu. 37 Penepo onsene adya mbakhuta, pontho agumanya mapindi adasala mbadzadza pitundu pinomwe pikulu. 38 Anthu adadya akhali amuna 4.000, nee kulengesa akazi na anang’ono. 39 Buluka penepo, pidamala iye kupanga mwinji wa anthu kuti abwerere kwawo, akwira m’mwadiya mbafika kucisa ca Magadhani. 
16 Kweneko, Afarisi na Asadhuki afendedzera Yezu. Toera kumuyesera, iwo am’phemba toera aacitire cirengo cibodzi mu dzina ya Mulungu. 2 Iye aatawira: “Mu ndzidzi unadoka dzuwa, mungaona kuti kudzulu kwafuira, imwe musalonga: ‘Mangwana kunacerwa mwadidi,’ 3 na macibese mungaona kuti kudzulu kuna mitambo, imwe musalonga: ‘Lero kunja kwaipa, madzi anabvumba.’ Imwe musadziwa kufokotoza pidzindikiro pyakudzulu, mbwenye pidzindikiro pya midzidzi imwe nee munakwanisa kupifokotoza. 4 Anthu awa akuipa na akukhonda kubvera Mulungu asapitiriza kusaka cidzindikiro, mbwenye nkhabepo cidzindikiro cinango cinafuna kupangizwa iwo kusiyapo cidzindikiro ca Yona.” Natenepa Yezu aasiya mbabuluka pyace. 5 Penepo anyakupfundzace awambuka kuntunda unango wa bara mbaduwala kukwata mikate. 6 Yezu aapanga: “Fungulani maso anu, pontho citani mphole-mphole na ntombwe wakutupisa mikate wa Afarisi na Asadhuki.” 7 Mbwenye anyakupfundzace atoma kucedza okhene, mbalonga: “Panango alonga pyenepi thangwi ife nee tabweresa mikate.” 8 Pidadziwa iye pyenepi, Yezu aapanga: “Imwe anthu a cikhulupiro cakucepa, thangwi yanji musaketesana thangwi yakusowa mikate? 9 Kodi mudzati kupibvesesa tayu? Nee musakumbuka kuti na mikate mixanu, adya amuna 5.000? Ndi pitundu pingasi pidadzadza imwe na mapindi adasala a mikate? 10 Peno nee musakumbuka kuti na mikate minomwe, adya amuna 4.000? Ndi pitundu pingasi pikulu pya mapindi akusala pidadzadza imwe? 11 Thangwi yanji nee mukudzindikira kuti nee ndikhalonga pya mikate? Ine ndikhafuna kulonga kuti musafunika kucita mpholemphole na ntombwe wakutupisa mikate wa Afarisi na Asadhuki.” 12 Penepo iwo adzindikira kuti iye nee aapanga toera acite mphole-mphole na ntombwe wakutupisa mikate, mbwenye akhafunika kucita mphole-mphole na pipfundziso pya Afarisi na Asadhuki.



^ (Mar. 8:1-21) Mu ntsiku zenezi, mwinji ukulu wa anthu wagumanyikana pontho pana Yezu. Iwo nee akhali na cakudya. Natenepa iye acemera anyakupfundzace, mbaapanga: 2 “Ndikubvera ntsisi mwinji uyu wa anthu, thangwi iwo ali na ine mu ntsiku zitatu, pontho iwo nkhabe cakudya. 3 Ndingaapanga toera aende m’mamidzi mwawo na njala, anakomoka panjira, pontho anango mwa iwo abuluka kutali kakamwe.” 4 Mbwenye anyakupfundzace antawira: “Kuno ndi kutali kakamwe na mamidzi, tinagumana kupi mikate yakukwana toera kudyesa anthu onsene awa?” 5 Penepo Yezu aabvundza: “Muli na mikate mingasi?” Iwo antawira: “Minomwe.” 6 Iye apanga mwinji wa anthu toera kukhala pantsi. Buluka penepo, akwata mikate minomwe mbacita phembero yakupereka takhuta. Pidamala iye, aigwanda-gwanda mbaipereka kuna anyakupfundzace, iwombo aigawira mwinji wa anthu. 7 Iwo akhalimbo na nyama zing’ono zingasi za m’madzi. Pidamala iye kucita phembero yakupereka takhuta, iye aapangambo toera azigawire. 8 Natenepa iwo adya mbakhuta, pontho agumanya mapindi adasala mbadzadza pitundu pinomwe pikulu. 9 Amuna adadya akhali cifupi na 4.000. Buluka penepo iye aapanga toera aende. 10 Mwakukhonda dembuka, Yezu akwira mwadiya pabodzi na anyakupfundzace mbafika kucisa ca Dhalimanuta. 11 Kweneko afika Afarisi, mbatoma kuketesana na Yezu. Toera kumuyesera, iwo am’phemba toera acite cirengo mu dzina ya Mulungu. 12 Natenepa Yezu atsukwala kakamwe muntima mwace, mbalonga: “Thangwi yanji anthu awa akuipa asasaka cirengo? Mwandimomwene ine ndinakupangani, nkhabepo cirengo cinango cinafuna kupangizwa iwo.” 13 Natenepa Yezu aasiya, akwira pontho m’mwadiya mbaenda kuntunda unango. 14 Mbwenye anyakupfundzace aduwala kukwata mikate, pontho nee akhali na cakudya cinango m’mwadiya kusiyapo nkate ubodzi basi. 15 Yezu aacenjeza mwakubveka, mbati: “Fungulani maso anu; citani mphole-mphole na ntombwe wakutupisa mikate wa Afarisi na wa Herodhi.” 16 Natenepa iwo atoma kuketesana okhene kuti thangwi yanji nee abweresa mikate. 17 Pidaona iye pyenepi, aabvundza: “Thangwi yanji musaketesana thangwi yakukhonda bweresa mikate? Imwe mudzati kudzindikira mbamubvesesa? Kodi mitima yanu isapitiriza nee kubvesesa? 18 ‘Maseze muli na maso, imwe nkhabe kuona; maseze muli na makutu, imwe nkhabe kubva.’ Kodi nee musakumbuka? 19 Pidagwanda ine mikate mixanu mbadya amuna 5.000, ndi pitundu pingasi pidadzadza imwe na mapindi a mikate adasala?” Iwo antawira: “Khumi na piwiri.” 20 “Pidagwanda ine mikate minomwe mbadya amuna 4.000, ndi pitundu pingasi pikulu pidadzadza imwe na mapindi a mikate adasala?” Iwo antawira: “Pinomwe.” 21 Natenepa iye aapanga: “Kodi imwe mudzati kupibvesesa?”









^ (Mat. 16:13-27) Pidafika iye mucisa ca Sezareya-Filipi, Yezu abvundza anyakupfundzace: “Kodi anthu asalonga kuti Mwana wa munthu ndi ani?” 14 Iwo antawira: “Anango asalonga kuti ndimwe Juwau M’batizi, anango asalonga kuti ndimwe Eliya, anangombo asalonga kuti ndimwe Yeremiya peno m’bodzi wa aprofeta.” 15 Iye aabvundza: “Mphapo imwembo musalonga kuti ndine ani?” 16 Simau Pedhru atawira: “Imwe ndimwe Kristu, Mwana wa Mulungu wamaso.” 17 Yezu antawira mbati: “Nyakutsandzaya ndiwe Simau mwana wa Yona, thangwi si munthu* tayu adakufokotozera pyenepi, mbwenye ndi Babanga wakudzulu. 18 Ine ndinakupangambo kuti: Iwe ndiwe Pedhru, pamwala uyu ndinadzamanga mpingo wanga, pontho mphambvu ya kufa* nkhabe kudzaukunda. 19 Ndinadzakupasa maxavi a Umambo wakudzulu. Pyonsene pinafuna kudzamanga iwe pa dziko yapantsi, pyamangwa kale kudzulu, pontho pyonsene pinafuna kusudzula iwe pa dziko yapantsi, pyasudzulwa kale kudzulu.” 20 Penepo iye acenjeza anyakupfundzace mwamphambvu kuti aleke kupanga nee munthu m’bodzi kuti iye ndi Kristu. 21 Kubulukira pa ndzidzi unoyu, Yezu atoma kufokotozera anyakupfundzace kuti iye asafunika kuenda ku Yerusalemu. Kweneko iye anathabuswa kakamwe na akulu a mbumba, akulu a anyantsembe na apfundzisi a mwambo. Buluka penepo anaphiwa, mbwenye pa ntsiku yacitatu iye analamuswa muli akufa. 22 Na thangwi ineyi, Pedhru aenda naye pakhundu mbatoma kunsandika, mbati: “Mbuya, bverekani ntsisi mwekhene! Pyenepi nee pisafunika kukucitikirani.” 23 Yezu apasira nkhodolo Pedhru mbampanga: “Buluka patsogolo panga Sathani! Kwa ine, iwe ndiwe mwala wakugwegwedusa, thangwi manyerezero ako si a Mulungu tayu, mbwenye ndi a anthu.” 24 Buluka penepo Yezu alonga kuna anyakupfundzace kuti: “Munthu onsene anafuna kunditowera, asafunika akhondeke ekhene, akwate muti wace wakusikimizira* mbapitiriza kunditowera. 25 Thangwi munthu onsene anafuna kupulumusa umaso wace, anadzauluza, mbwenye ule analuza umaso wace thangwi ya ine, anadzaugumana pontho. 26 Kodi munthu anawinanji angakhala na pinthu pyonsene pya dziko ino, mbwenye mbaluza umaso wace? Peno, ninji cinafuna kupereka munthu toera kugula umaso wace? 27 Thangwi Mwana wa munthu anadzabwera na mphambvu ya Babace pabodzi na aanju ace. Penepo iye anadzatcunyusa ale anacita pinthu pyakuipa, mbapasa nkhombo ale anacita pinthu pyadidi.

Fala na Fala: “manungo na ciropa.”
Fala na Fala: “misuwo ya Masiye.”
Onani Mabvekero a Mafala Anango.


^ (Mar. 8:22-38) Iwo afika ku Bhetisaidha. Kweneko anthu abweresa kuna Yezu mamuna wakuti akhali boliboli, iwo adembetera toera iye an’khuye. 23 Yezu aphata nkono wa boliboli mbaenda naye kunja kwa nzinda. Pidamala iye kumuikha mata m’maso mwace, ansandzikira manja, mbambvundza: “Ciripo cinaona iwe?” 24 Mamuna ayang’ana kudzulu mbalonga: “Ndikuona anthu, mbwenye asaoneka ninga miti ikufamba-famba.” 25 Yezu am’phata pontho maso ace, mamuna mbaona mwadidi. Iye awangiswa mbakwanisa kuona mwadidi pinthu pyonsene. 26 Natenepa Yezu ampanga toera aende kunyumba kwace, mbalonga: “Leka kupita na mu nzinda uyu.” 27 Yezu na anyakupfundzace abuluka mbaenda kupisa pya Sezareya-Filipi. Pikhali iwo n’njira, iye atoma kuabvundza: “Kodi anthu asalonga kuti ndine ani?” 28 Iwo antawira: “Asalonga kuti ndimwe Juwau M’batizi, mbwenye anango asalonga kuti ndimwe Eliya; anangombo asalonga kuti ndimwe m’bodzi wa aprofeta.” 29 Iye aabvundza: “Mphapo imwembo musalonga kuti ndine ani?” Pedhru antawira: “Imwe ndimwe Kristu.” 30 Penepo iye aacenjeza toera akhonde kulonga pyenepi kuna anango. 31 Pontho iye atoma kuapfundzisa kuti Mwana wa munthu asafunika kuona nyatwa zizinji mbakhondiwa na akulu a mbumba, akulu a anyantsembe na apfundzisi a mwambo. Buluka penepo iye anaphiwa mbalamuswa muli akufa pakupita ntsiku zitatu. 32 Mwandimomwene, iye alonga mafala anewa pakweca. Mbwenye Pedhru aenda naye pakhundu mbatoma kunsandika. 33 Penepo Yezu azungunuka mbayang’ana anyakupfundzace, iye asandika Pedhru, mbati: “Buluka patsogolo panga Sathani! Thangwi manyerezero ako si a Mulungu tayu, mbwenye ndi a anthu.” 34 Yezu acemera mwinji wa anthu pabodzi na anyakupfundzace mbaapanga: “Munthu onsene anafuna kunditowera, asafunika akhondeke ekhene, akwate muti wace wakusikimizira* mbapitiriza kunditowera.” 35 Thangwi munthu onsene anafuna kupulumusa umaso wace, anadzauluza, mbwenye ule analuza umaso wace thangwi ya ine, pontho thangwi ya mphangwa zadidi, anadzaupulumusa. 36 Kodi munthu anawinanji angakhala na pinthu pyonsene pya dziko ino, mbwenye mbaluza umaso wace? 37 Kodi mwandimomwene munthu mbadaperekanji toera kugula umaso wace? 38 Natenepa, munthu onsene anakhala na manyadzo na ine pontho thangwi ya mafala anga mu dziko ino ya anthu akukhonda khulupirika* na akudawa, Mwana wa munthu anadzakhalambo na manyadzo na iye angabwera na mphambvu ya Babace pabodzi na aanju akucena.”

Onani Mabvekero a Mafala Anango.
Peno: “aupombo.”








^ (Mat. 16:28-17:13) Mwandimomwene ine ndinakupangani kuti anango mwa ale ali pano nee anadzafa mbadzati kuona Mwana wa munthu mbakabwera mu Umambo wace.” 
17 Pidapita ntsiku zitanthatu, Yezu akwata Pedhru, Tiyago na m’bale wace anacemerwa Juwau mbakwira na iwo basi paphiri yakulapha. 2 Iye acinjika pamaso pawo; nkhope yace ikhayetimira ninga dzuwa, nguwo zace zacena kakamwe ninga ceza. 3 Iwo aonambo Mose na Eliya mbakacedza na iye. 4 Penepo Pedhru apanga Yezu: “Mbuya, mphyadidi tikhale pyathu pano. Mungafuna, ine ndinamanga misasa mitatu pano, ubodzi wanu, unango wa Mose unango wa Eliya.” 5 Mu ndzidzi ukhalonga iye, khole yakucena kakamwe yaaphimbira, pontho yabveka fala mu khole mbilonga: “Uyu ndi Mwananga wakufunika, anakomerwa na ine, mbvereni.” 6 Pakubva mafala anewa, anyakupfundza agopa kakamwe, iwo agodama mbakotamisa nkhope zawo pantsi. 7 Buluka penepo Yezu aafendedzera, aaphata mbalonga: “Lamukani. Lekani kugopa.” 8 Pidalamusa iwo nkhope zawo, iwo nee aona munthu unango, mbwenye aona Yezu basi. 9 Pikhatcita iwo paphiri, Yezu aapanga: “Lekani kupanga nee munthu m’bodzi thangwi ya pidaona imwe, mpaka Mwana wa munthu angalamuswa muli akufa.” 10 Mbwenye anyakupfundzace ambvundza: “Thangwi yanji apfundzisi a mwambo asalonga kuti ndi Eliya anafuna kubwera pakutoma?” 11 Iye aatawira: “Mwandimomwene Eliya anabwera mbasasanyira pinthu pyonsene. 12 Mbwenye ine ndinakupangani kuti Eliya abwera kale, pontho iwo acimwana kundzindikira, m’mbuto mwace ancitira pinthu pyakuipa mwakubverana na pikhafuna iwo. Munjira ibodzi ene, Mwana wa munthu anadzathabuswa m’manja mwawo.” 13 Natenepa anyakupfundzace adzindikira kuti iye akhalonga pya Juwau M’batizi.



^ (Mar. 9:1-13) Yezu athimiza kuapanga: “Mwandimomwene ine ndinakupangani kuti anango mwa ale ali pano nee anadzafa mbadzati kuona kuti Umambo wa Mulungu wabwera na mphambvu.” 2 Pidapita ntsiku zitanthatu, Yezu akwata Pedhru, Tiyago na Juwau mbakwira na iwo basi paphiri yakulapha. Iye acinjika pamaso pawo; 3 nguwo zace zayetimira, mbazicena kakamwe kwakuti nee munthu m’bodzi pa dziko yapantsi mbadakwanisa kuzicenesa tenepo. 4 Iwo aonambo Eliya na Mose mbakacedza na Yezu. 5 Penepo Pedhru apanga Yezu: “Rabhi, mphyadidi tikhale pyathu pano. Tisiyeni timange misasa mitatu, ubodzi wanu, unango wa Mose unango wa Eliya.” 6 Mwandimomwene, Pedhru nee akhadziwa pikhafuna iye kulonga, thangwi iwo akhagopa kakamwe. 7 Penepo yaoneka khole mbiaphimbira, yabveka fala mu khole mbilonga: “Uyu ndi Mwananga wakufunika, mbvereni.” 8 Mwakucimbiza iwo ayang’ana n’khundu mwawo mbaona kuti nee pakhalibve munthu unango kusiyapo Yezu. 9 Pikhatcita iwo paphiri, Yezu aacenjeza toera akhonde kulonga kuna anango pinthu pidaona iwo mpaka Mwana wa munthu angamala kulamuswa muli akufa. 10 Iwo akoya mafala anewa muntima,* mbwenye acedza okhene kuti kulamuswa muli akufa kweneku kusabvekanji. 11 Pontho iwo atoma kumbvundza: “Thangwi yanji apfundzisi a mwambo asalonga kuti ndi Eliya anafuna kubwera pakutoma?” 12 Iye aapanga: “Ndimomwene kuti Eliya anabwera pakutoma mbasasanyira pinthu pyonsene; mphapo thangwi yanji malemba asalonga kuti Mwana wa munthu asafunika kuthabuswa kakamwe, mbapwaziwa? 13 Mbwenye ine ndinakupangani kuti Eliya abwera kale, pontho iwo ancitira pinthu pyonsene pyakuipa pikhafuna iwo kuna iye ninga mudalemberwa ipyo thangwi ya iye.”

Munjira inango: “apitiriza kukoya pyenepi mwa iwo basi.”








^ (Mar. 9:14-29) Pidafika iwo kuna anyakupfundza anango, aona mwinji ukulu wa anthu ukhali n’khundu mwawo, pontho pakhali na apfundzisi a mwambo akhaketesana na iwo. 15 Mbwenye mwinji wa anthu pidamuona iwo, adzumatirwa kakamwe mbathamanga toera kuenda kam’mwanyika. 16 Natenepa iye aabvundza: “Ninji pinaketesana imwe na iwo?” 17 Munthu m’bodzi pakati pa mwinji antawira: “Mpfundzisi, ndabweresa mwananga wamamuna kuna imwe thangwi ali na dimonyo wakuti asancimwanisa kulonga. 18 Konsene kwene kunam’phata dimonyo unoyu, asamponya pantsi. Penepo mwana asabulusa mapobvu nkanwa, asakukuta* mano mbaluza mphambvu. Ine ndaphemba anyakupfundza anu toera abuluse dimonyo, mbwenye iwo nee akwanisa.” 19 Yezu aatawira: “Imwe anthu akusowa cikhulupiro, ndinapitiriza kukhala na imwe mpaka lini? Ndinakupirirani mpaka lini? M’bwereseni kuno.” 20 Iwo ankwata mbaenda naye kuna Yezu, mbwenye dimonyo pidaona iye Yezu, acitisa mwana kutetemera kakamwe. Pidagwa iye pantsi, akhabulumunda mbabulusa mapobvu nkanwa mwace. 21 Penepo Yezu abvundza babace mwana: “Pyenepi pyatoma lini?” Iye atawira: “Kutomera mu uwana wace, 22 kazinji kene dimonyo asamponya pa moto na m’madzi toera kumupha. Mbwenye khala munakwanisa kumuwangisa, tibvereni ntsisi, pontho tiphedzeni.” 23 Yezu ampanga: “Thangwi yanji ukulonga kuti, ‘Khala munakwanisa’? Kuna munthu wacikhulupiro pinthu pyonsene pisakwanisika.” 24 Penepo pene babace mwana akhuwa mbalonga: “Ine ndiri na cikhulupiro! Ndiphedzeni toera kuwangisa cikhulupiro canga!” 25 Pidaona Yezu kuti mwinji wa anthu ukhaafendedzera mwakucimbiza, asandika dimonyo, mbalonga: “Iwe dimonyo unacitisa munthu kukhonda kubva na kukhonda longa, ndiri kukupanga, buluka muna iye mbukhonda kupita pontho muna iye!” 26 Pidamala iye kukhuwa na kucitisa mwana kutetemera kakamwe, dimonyo abuluka, mwana mbakhala ninga afa, natenepa anthu azinji akhalonga: “Iye afa!” 27 Mbwenye Yezu aphata nkono wa mwana mbamulamusa, iye mbalimira. 28 Pidapita iwo n’nyumba, anyakupfundzace ambvundza pakhundu: “Thangwi yanji ife nee takwanisa kubulusa dimonyo?” 29 Iye aatawira: “Ntundu unoyu wa dimonyo usabuluka basi ene na phembero.”

Peno: “asakikiriza.”








^ (Mat. 17:22-18:5) Pikakhala Yezu pabodzi na anyakupfundzace ku Galileya, aapanga tenepa: “Mwana wa munthu anadzaperekwa m’manja mwa anthu, 23 iwo anamupha, mbwenye pa ntsiku yacitatu iye anadzalamuswa muli akufa.” Natenepa anyakupfundzace atsukwala kakamwe. 24 Pidafika iwo ku Kafarnau, anyakulipisa nsonkho wa madhrakima mawiri afendedzera Pedhru mbambvundza: “Kodi mpfundzisi wanu asalipa nsonkho? 25 Pedhru atawira: “Inde, iye asalipa.” Mbwenye pikhapita iye n’nyumba, Yezu ndiye adatoma kulonga naye, mbati: “Simau ndi api maonero ako? Mbani asatongwa kulipa nsonkho kuna amambo a dziko? Ndi anawo peno anyaphena?” 26 Pidatawira Pedhru kuti: “Ndi anyaphena,” Yezu ampanga: “Ndimomwene, ana a amambo nee asatongwa kulipa nsonkho. 27 Mbwenye toera tikhonde kuagwegwedusa, ndoko ku bara, ponya cimedzo cako, nyama yakutoma inafuna kumanga iwe, ifungule mulomo wace, unagumana kobiri ya parata.* Kwata kobiri ineyi toera uende kalipa nsonkho wako na wanga.” 
18 Pa ndzidzi unoyu anyakupfundza afendedzera Yezu mbambvundza: “Mbani nkulu kakamwe mu Umambo wakudzulu?” 2 Penepo Yezu acemera mwanang’ono mbamuikha pakati pawo, 3 mbalonga: “Mwandimomwene ndinakupangani kuti mungakhonda kucinja mbamukhala ninga anang’ono, nee munadzapita mu Umambo wakudzulu. 4 Mbwenye ule anacepeseka mbakhala ninga mwanang’ono uyu, ndiye nkulu kakamwe mu Umambo wakudzulu; 5 pontho munthu onsene anatambira mwanang’ono ninga uyu mu dzina yanga, akutambirambo ine.

Ntengo wa kobiri ineyi ndi sawasawa na wa madhrakima manai.








^ (Mat. 18:6-20) Mbwenye munthu onsene anagwegwedusa m’bodzi wa anthu awa akucepeseka akuti asandikhulupira, mphyadidi amangirwe mwala ukulu n’khosi mwace, ninga ule unazungunuswa na buru pakupeya, mbaponywa m’bara. 7 “Dzedze kuna anthu a dziko ino anacitisa anango kugwa m’madawo. Ndimomwene kuti anadzaoneka anthu anafuna kucitisa anango kugwa m’madawo. Mbwenye dzedze kuna anthu anafuna kucita pyenepi. 8 Khala djanja yako peno mwendo wako usakudawisa,* ugwande mbuutaya kutali na iwe. Thangwi mphyadidi kwa iwe kugumana umaso mbuli na mwendo ubodzi peno wakulamala, m’mbuto mwa kuponywa na manja mawiri ene peno miyendo miwiri ene pa moto wakwenda na kwenda. 9 Pontho khala diso yako isakudawisa,* ibuluse mbuitaya kutali na iwe. Thangwi mphyadidi kwa iwe kugumana umaso mbuli na diso ibodzi, m’mbuto mwa kuponywa mu Djehena* ya moto na maso ako mawiri ene. 10 Citani mpholemphole toera mukhonde kupwaza nee m’bodzi wa anthu awa akucepeseka, thangwi ine ndinakupangani kuti aanju awo kudzulu ndzidzi onsene asaona nkhope ya Babanga wakudzulu. 11 —— 12 “Musaona tani? Munthu angakhala na mabira 100 ibodzi mbitayika, kodi iye nee anasiya mabira 99 m’mapiri mbaenda kasaka bira idatayika? 13 Mwandimomwene ndinakupangani kuti angaigumana, iye anakomerwa kakamwe na bira ineyi kupiringana na mabira 99 adakhonda kutayika. 14 Munjira ibodzi ene, Babanga* wakudzulu nkhabe funa kuti m’bodzi wa anthu awa akucepeseka atayike. 15 “Kusiyapo pyenepi, khala m’bale wako akudawira, ndoko kampangize cidadawa* iye, panu mwekha iwe na iye basi. Iye angakubvesera, wawina m’bale wako. 16 Mbwenye angakhonda kukubvesera, kwata munthu m’bodzi peno awiri, toera pyonsene pimaliswe pamaso pa amboni* awiri peno atatu. 17 Angakhonda kuabvesera, ndoko kalonge ku mpingo.* Angakhondambo kubvesera mpingo, muone pyako ninga munthu wa dziko* peno ninga nyakulipisa misonkho. 18 “Mwandimomwene ndinakupangani kuti pinthu pyonsene pinamanga imwe pantsi pano pyamangwa kale kudzulu, pontho pyonsene pinasudzula imwe pantsi pano pyasudzulwa kale kudzulu. 19 Mwandimomwene ndinakupanganimbo kuti anthu awiri mwa imwe angabverana toera kuphemba cinthu consene cakufunika, Babanga wakudzulu anadzaapasa cidaphemba iwo. 20 Thangwi panagumanyikana anthu awiri peno atatu mu dzina yanga, ine ndiri penepo pabodzi na iwo.”

Fala na Fala: “isakugwegwedusa.”
Fala na Fala: “isakugwegwedusa.”
Onani Mabvekero a Mafala Anango.
Munjira inango: “wanu.”
Fala na Fala: “ndoko kansandike.”
Fala na Fala: “pamulomo.”
Pisabveka kuenda kalonga na abale anatsogolera basa pa mpingo.
Isabveka munthu wakuti nee ndi Muyuda peno munthu wakuti nkhabe kukhulupira Mulungu.


^ (Mar. 9:38-50) Juwau ampanga: “Mpfundzisi, ife taona munthu unango mbakabulusa madimonyo mu dzina yanu, ife tayesera kun’khondesa, thangwi iye nee ndi m’bodzi wa ife.” 39 Mbwenye Yezu alonga: “Lekani kuyesera kun’khondesa, thangwi nkhabe munthu anacita pirengo pyamphambvu mu dzina yanga, buluka penepo mbalonga pinthu pyakuipa thangwi ya ine. 40 Thangwi munthu onsene anakhonda kutipokanya ali kukhundu yathu. 41 Pontho munthu onsene anakupasani khomitco ya madzi toera kumwa thangwi yakukhala anyakupfundza a Kristu, mwandimomwene ine ndinakupangani kuti iye nee anadzaluza nkhombo zace. 42 Mbwenye munthu onsene anagwegwedusa m’bodzi wa anthu awa akucepeseka akuti asandikhulupira, mphyadidi amangirwe mwala ukulu n’khosi mwace, ninga ule unazungunuswa na buru pakupeya, mbaponywa m’bara. 43 “Khala djanja yako isakudawisa,* igwande. Thangwi mphyadidi kwa iwe kugumana umaso mbuli wakulamala, m’mbuto mwa kuponywa na manja mawiri ene mu Djehena,* pa moto wakuti nkhabe kuthimisika. 44 —— 45 Khala mwendo wako usakudawisa,* ugwande. Thangwi mphyadidi kwa iwe kugumana umaso mbuli wakulamala, m’mbuto mwakuponywa na miyendo miwiri ene mu Djehena.* 46 —— 47 Pontho khala diso yako isakudawisa,* itaye kutali. Thangwi mphyadidi kwa iwe kupita mu Umambo wa Mulungu mbuli na diso ibodzi, m’mbuto mwakuponywa mu Djehena* na maso ako mawiri ene, 48 ku mbuto yakuti mpfunye nkhabe kufa, pontho moto nkhabe kuthimiswa. 49 “Thangwi anthu ninga anewa asafunika kukhutulirwa munyu wakuti usaimirira moto. 50 Munyu ndi wadidi, mbwenye ungasuluka, munacitanji toera ukhale pontho na mphambvu yakulungula? Khalani na munyu mwa imwe, pontho pitirizani kukhala muntendere unango na ndzace.”

Fala na Fala: “isakugwegwedusa.”
Onani Mabvekero a Mafala Anango.
Fala na Fala: “usakugwegwedusa.”
Onani Mabvekero a Mafala Anango.
Fala na Fala: “isakugwegwedusa.”
Onani Mabvekero a Mafala Anango.








^ (Mat. 18:21-35) Penepo Pedhru afendedzera Yezu mbambvundza: “Mbuya, kodi m’bale wanga anandidawira kangasi ine mbandimulekerera? Mpaka kanomwe?” 22 Yezu antawira mbati: “Ine ndinakupanga, si kanomwe basi tayu, mbwenye mpaka 77. 23 “Na thangwi ineyi, Umambo wakudzulu unakwanisa kulandaniswa na mambo anafuna kuti anyabasace abwezere mangawa adakwata iwo. 24 Mudatoma iye kubwezerwa mangawa, anyabasace am’bweresera munthu m’bodzi wakuti akhanfiyari matalento 10.000.* 25 Mbwenye thangwi yakusowa kobiri toera kubwezera mangawa ace, mambo atonga kuti mamuna unoyu, nkazace, anace na pinthu pyace pyonsene piguliswe toera kubwezera mangawa ace. 26 Penepo nyabasa ule agodama pamaso pa mambo mbalonga: ‘Ndaphata miyendo, ndisakuphembani toera mudikhire, ine ndinakubwezerani pyonsene.’ 27 Thangwi yakubvera ntsisi nyabasace, mambo amulekerera mangawa ace mbansiya toera aende pyace. 28 Mbwenye pidabuluka nyabasa unoyu, agumana nyabasa ndzace wakuti akhanfiyari madhenaryo 100. Iye an’khwipa mbampanga: ‘Ndibwezere pyonsene pinandifiyari iwe.’ 29 Nyabasa ndzace agodama mbatoma kudembetera, mbati: ‘Ndaphata miyendo, ndisakuphembani toera mudikhire, ine ndinakubwezerani pyonsene.’ 30 Mbwenye iye akhonda, mbaenda kanfungirisa nkaidi mpaka angabwezera mangawa ace. 31 Anyabasa andzace mudaona iwo pyenepi, atsukwala napyo kakamwe, mbaenda kapanga mambo wawo pyonsene pidacitika. 32 Mambo ancemeresa mbampanga: ‘Iwe nyabasa wakuipa, ine ndakulekerera mangawa ako onsene pidandidembetera iwe. 33 Kodi iwe nee ukhafunikambo kubvera ndzako ntsisi ninga mudakubvera ine ntsisi?’ 34 Na thangwi ineyi, mambo aipirwa kakamwe mbampereka kuna anyakuonera kaidi toera afungirwe nkaidi, mpaka angabwezera mangawa ace onsene. 35 Natenepa, m’bodzi na m’bodzi wa imwe angakhonda kulekerera m’bale wace na ntima onsene, Babanga wakudzulu anadzakutsalakanani munjira ibodzi ene.”

Matalento 10.000 a parata ikhali kobiri yakukwana madhenaryo 60.000.000.








^ (Luk. 9:51-62) Pikhafendedzera* ntsiku toera Yezu aende kudzulu, iye atonga muntima mwace toera kuenda ku Yerusalemu. 52 Natenepa iye atuma anyakupfundzace angasi toera aende patsogolo pace. Iwo aenda mbapita mucisa ca Asamariya toera kukhunganya mbuto ikhafuna iye kufikira. 53 Mbwenye Asamariya nee antambira, thangwi iye akhadatonga* kuenda ku Yerusalemu. 54 Nyakupfundza Tiyago na Juwau mudaona iwo pyenepi, alonga: “Mbuya, musafuna kuti tiphembe moto ubwere buluka kudzulu toera kuafudza?” 55 Mbwenye iye azungunuka mbaasandika. 56 Natenepa, iwo aenda kucisa cinango. 57 Pikhafamba iwo mu nseu, munthu m’bodzi ampanga: “Ine ndinakutowerani konsene kwene kunaenda imwe.” 58 Mbwenye Yezu antawira: “Anambwa a ntsanga* ali na madzimba, mbalame zakudzulu ziri na ntsandza, mbwenye Mwana wa munthu nkhabe mbuto yakutsamisa nsolo wace.” 59 Penepo iye apanga unango: “Bwera ukhale nyakupfundza wanga.” Mamuna unoyu antawira: “Mbuya, pakutoma ndisiyeni ndiende kaikha babanga.” 60 Mbwenye Yezu ampanga: “Siya anthu akufa aikhe anyakufa awo, mbwenye iwe ndoko kamwaza mphangwa za Umambo wa Mulungu konsene kwene.” 61 Unangombo alonga: “Mbuya, ine ndinakutowerani, mbwenye pakutoma ndisiyeni ndikapangane anthu a panyumba panga.” 62 Yezu antawira: “Munthu onsene anaphata phaza mbayang’ana nduli nee ndi wakuthema mu Umambo wa Mulungu.”

Fala na Fala: “Pikhakwana.”
Fala na Fala: “nkhope yace ikhadayang’ana.”
Peno: “Nyenga.” Ndi cinyama ca ntsanga cakulandana pang’ono na mwanambwa.











^ (Juw. 7:11-32) Natenepa, Ayuda atoma kunsaka pa phwando, mbalonga: “Ali kupi munthu ule?” 12 Pakati pa mwinji, anthu akhalonga pinthu pizinji mwaciwerewere thangwi ya iye. Anango akhalonga kuti: “Iye ndi munthu wadidi.” Anangombo akhalonga: “Nkhabe, iye si munthu wadidi tayu. Iye asanyengeza anthu.” 13 Mbwenye nkhabe munthu akhakwanisa kumulonga pakweca, thangwi iwo akhagopa Ayuda. 14 Phwando pikhali iyo pakati-nakati, Yezu aenda ku templo mbatoma kupfundzisa anthu. 15 Penepo Ayuda adzumatirwa kakamwe, mbalonga: “Munthu uyu nee aenda kapfundza kuxikola.* Mphapo asakwanisa tani kudziwa mwadidi pya Malemba?” 16 Natenepa Yezu aatawira: “Pinapfundzisa ine si pyanga tayu, mbwenye ndi pya ule adandituma. 17 Khala munthu asafuna kucita pinafuna Mulungu, munthu unoyu anadziwa khala pinapfundzisa ine pisabuluka kuna Mulungu, peno ndisalonga pinanyerezera ine. 18 Munthu analonga pinafuna iye, asasaka kupaswa mbiri; mbwenye munthu anasaka kupasa mbiri ule adantuma, munthu unoyu ndi wandimomwene, pontho asacita pinthu mwakulungama. 19 Kodi Mose nee akupasani Mwambo? Mbwenye nee m’bodzi wa imwe asabvera Mwambo. Mphapo thangwi yanji musasaka kundipha?” 20 Mwinji wa anthu watawira: “Iwe uli na dimonyo. Mbani anasaka kukupha?” 21 Yezu aatawira: “Ine ndacita cinthu cibodzi basi, mbwenye monsene musadzudzumika. 22 Nyerezerani ipi: Mose akupasani mwambo unalonga pya kusidzwa, iwo nee wabuluka kuna Mose, mbwenye wabuluka kuna ambuyanu, natenepa imwe musasidza munthu pa ntsiku ya Sabudu. 23 Khala imwe musasidza munthu pa ntsiku ya Sabudu toera mukhonde kuswa Mwambo wa Mose, thangwi yanji mwaipirwa kakamwe na ine pidawangisa ine munthu pa ntsiku ya Sabudu? 24 Lekani kutonga mwakubverana na maonekero akunja, mbwenye tongani mwakulungama.” 25 Anthu anango a ku Yerusalemu atoma kulonga: “Kodi munthu uyu nee ndiye anasaka iwo toera kumupha? 26 Mbwenye onani, iye akulonga pakweca, nkhabe cinthu cinalonga iwo kuna iye. Kodi atsogoleri athu asanyerezerambo kuti mwandimomwene iye ndi Kristu? 27 Kusiyapo pyenepi, ife tisadziwa kudabuluka munthu uyu; mbwenye Kristu angabwera, nkhabe munthu anafuna kudziwa kudabuluka iye.” 28 Pikhapfundzisa iye mu templo, Yezu alonga mwakugaluza, mbati: “Imwe musandidziwa, pontho musadziwa kudabuluka ine. Ine nee ndabwera ninga munafunira ine, mbwenye Ule adandituma ndi wandimomwene, imwe nkhabe kundziwa. 29 Ine ndisandziwa, thangwi ndine muimiriri wace, Iye ndiye adandituma.” 30 Natenepa, iwo akhafuna kum’manga, mbwenye nkhabe adayesera kum’phata, thangwi ndzidzi wace ukhadadzati kukwana. 31 Ngakhale tenepo, anthu azinji an’khulupira, pontho iwo akhalonga: “Kodi Kristu angabwera anadzacita pirengo pizinji kupiringana pinacita munthu uyu?” 32 Afarisi abva mwinji wa anthu ukhadungunya thangwi ya Yezu, natenepa akulu a anyantsembe na Afarisi atuma anyakuonera toera aende kam’manga.*

Anewa ndi maxikola a atsogoleri a mauphemberi.
Peno: “kam’phata.”








^ (Juw. 7:32-52) Afarisi abva mwinji wa anthu ukhadungunya thangwi ya Yezu, natenepa akulu a anyantsembe na Afarisi atuma anyakuonera toera aende kam’manga.* 33 Yezu alonga: “Ndinakhala na imwe mu ndzidzi ungasi mbandidzati kuenda kuna Ule adandituma. 34 Imwe munadzandisaka, mbwenye nee munadzandiona. Kunafuna ine kuenda, imwe munacimwana kuendako.” 35 Natenepa Ayuda alonga okha-okha: “Ndi kupi kunafuna kuenda munthu uyu, ife mbaticimwana kumuona? Kodi iye asafuna kuenda kuna Ayuda adabalalika pakati pa Agerego toera kupfundzisa Agerego? 36 Pisabvekanji pyenepi pidalonga iye kuti: ‘Imwe munadzandisaka, mbwenye nee munadzandiona. Kunafuna ine kuenda, imwe munacimwana kuendako’?” 37 Pa ntsiku yakumalisa, yakuti ndi ntsiku ikulu kakamwe ya phwando, Yezu alimira mbalonga mwakugaluza: “Khala munthu ali na nyota, mbabwere kuna ine toera amwe madzi. 38 Munthu onsene anandikhulupira, Malemba asalonga kuti: “Muntima mwace munabuluka madzi akupasa umaso.’” 39 Mbwenye iye akhalonga pya nzimu wakucena ukhafuna kutambira ale anan’khulupira, thangwi iwo akhadadzati kutambira nzimu wakucena thangwi Yezu akhadadzati kupaswa mbiri yace. 40 Anthu anango adabva mafala anewa pakati pa mwinji, atoma kulonga: “Mwandimomwene uyu ndi Mprofeta.” 41 Anthu anango akhalonga: “Uyu ndi Kristu.” Anangombo akhalonga: “Kodi Kristu anabuluka ku Galileya? 42 Kodi Malemba nee asalonga kuti Kristu anabulukira mu dzindza ya Dhavidhi na ku Bhetelehemu cisa cikakhala Dhavidhi?” 43 Natenepa, kwaoneka kusiyana maonero pakati pa mwinji wa anthu thangwi ya Yezu. 44 Anango akhafuna kum’manga, mbwenye nee m’bodzi adayesera kum’phata. 45 Buluka penepo, anyakuonera abwerera kuna akulu a anyantsembe na Afarisi, iwo aabvundza: “Thangwi yanji nee mwabwera naye?” 46 Anyakuonera atawira: “Cipo munthu unango alonga kale ninga iye.” 47 Afarisi alonga: “Kodi imwe mwanyengezwambo? 48 Kodi alipo anan’khulupirambo pakati pa atsogoleri athu peno Afarisi? 49 Mbwenye mwinji uyu wa anthu anakhonda kudziwa Mwambo, ndi anthu adapaswa dzedze.” 50 M’bodzi wa iwo anacemerwa Nikodhemu wakuti akhadaenda kale kuna Yezu, aapanga: 51 “Kodi Mwambo wathu usatitawirisa kutonga munthu mbatidzati kumubva toera kudziwa pinacita iye?” 52 Iwo antawira: “Kodi iwe ndiwembo wa ku Galileya? Dinga Malemba, unaona kuti nkhabepo mprofeta anafuna kubuluka ku Galileya.”*

Peno: “kam’phata.”
M’matsamba mazinji akale na akunyindirika, nee musapangizwa vesi 53 mpaka kapitulu 8 vesi 11.








^ (Juw. 8:12-36) Penepo Yezu aapanga pontho, mbati: “Ine ndine ceza ca dziko. Munthu onsene ananditowera nee anafambabve ncidima, mbwenye anadzakhala na ceza cakupasa umaso.” 13 Afarisi ampanga: “Iwe usapereka wekhene umboni thangwi ya iwe, natenepa umboni wako si wandimomwene tayu.” 14 Yezu aatawira: “Maseze ine ndisapereka umboni thangwi ya ine, umboni wanga ndi wandimomwene, thangwi ndisadziwa kudabuluka ine na kunaenda ine. Mbwenye imwe nkhabe dziwa kudabuluka ine na kunaenda ine. 15 Imwe musatonga mwakubverana na maonekero akunja; mbwenye ine nkhabe kutonga munthu. 16 Ine ndingatonga munthu, ndisatonga mwakulungama thangwi nee ndiri ndekhene, mbwenye Baba adandituma ali na ine. 17 Pontho mu Mwambo wanu pyalembwa kuti: ‘Umboni wa anthu awiri ndi wandimomwene.’ 18 Ine ndine m’bodzi anapereka umboni thangwi ya ine, waciwiri anapereka umboni thangwi ya ine ndi Baba, ule adandituma.” 19 Penepo iwo ambvundza: “Babako ali kupi?” Yezu aatawira: “Imwe nkhabe kundidziwa, pontho nee musadziwa Babanga. Mbamudadziwa ine, mbamudadziwambo Babanga.” 20 Iye alonga mafala anewa pikhapfundzisa iye mu templo pa mbuto ikhagumanika mabokosi akuikhira pyakupereka. Mbwenye nee munthu m’bodzi adam’manga, thangwi ndzidzi wace ukhadadzati kukwana. 21 Natenepa iye aapanga pontho: “Ine ndiri kuenda, imwe munadzandisaka, mbwenye munadzafa m’madawo anu. Kunafuna ine kuenda, imwe munacimwana kuendako.” 22 Penepo Ayuda atoma kulonga: “Kodi iye asafuna kupheka ekhene? Thangwi iye asalonga kuti: ‘Kunafuna ine kuenda, imwe munacimwana kuendako.’” 23 Iye apitiriza kuapanga: “Imwe ndimwe a pantsi pano; mbwenye ine ndine wakudzulu. Imwe ndimwe a pa dziko ino; mbwenye ine sine wa pa dziko ino tayu. 24 Na thangwi ineyi ine ndakupangani kuti: Imwe munadzafa m’madawo anu. Thangwi mungakhonda kukhulupira kuti ndine ule adalongwa kuti mbadabwera, imwe munadzafa m’madawo anu.” 25 Natenepa iwo atoma kumbvundza: “Iwe ndiwe ani?” Yezu aatawira: “Thangwi yanji ine ndisapitiriza kulonga na imwe? 26 Ine ndiri na pinthu pizinji toera kulonga thangwi ya imwe, na pinango toera kutonga. Pontho Ule adandituma ndi wandimomwene, pinthu pidabva ine kuna iye, ndi pyenepi pinalonga ine pa dziko.” 27 Iwo nee abvesesa kuti iye akhalonga pya Baba. 28 Natenepa Yezu alonga: “Mungamala kumanika Mwana wa munthu pamuti, imwe munadzadziwa kuti iye ndine pano, pontho nkhabe cinthu cinacita ine ninga munafunira ine; mbwenye ndisalonga pire pidandipfundzisa Baba. 29 Ule adandituma ali na ine; iye nee andisiya ndekhene, thangwi ndzidzi onsene ndisacita pinthu pinakomerwa na iye.” 30 Pidalonga iye pinthu pyenepi, anthu azinji an’khulupira. 31 Natenepa Yezu apanga Ayuda adan’khulupira: “Imwe mungapitiriza m’mafala anga, mwandimomwene ndimwe anyakupfundza anga, 32 imwe munadzadziwa undimomwene, pontho undimomwene unadzakusudzulani.” 33 Iwo antawira: “Ife ndife a dzindza ya Abhrahamu, pontho cipo takhala mabitcu a munthu. Mphapo thangwi yanji usalonga kuti: ‘Ife tinadzasudzulwa’?” 34 Yezu aatawira: “Ine ndinakupangani na cinyindiro consene kuti munthu onsene anacita madawo ndi bitcu wa madawo. 35 Kusiyapo pyenepi, nyabasa nkhabe kupitiriza kukhala panyumba ya mbuyace kwenda na kwenda; mbwenye mwana wa mbuyace anakhala panyumba kwenda na kwenda. 36 Natenepa, Mwana angakusudzulani, imwe munadzakhaladi akusudzuka.









^ (Juw. 8:37-59) Ine ndisadziwa kuti imwe ndimwe a dzindza ya Abhrahamu. Mbwenye imwe musafuna kundipha, thangwi nee musatawira mafala anga. 38 Ine ndisalonga pinthu pidaona ine pikhali ine pabodzi na Babanga, mbwenye imwe musacita pinthu pidabva imwe kuna babanu.” 39 Iwo antawira: “Babathu ndi Abhrahamu.” Yezu aapanga: “Mbamudakhala ana a Abhrahamu, imwe mbamudacitambo pinthu pidacita Abhrahamu. 40 Mbwenye cincino imwe musafuna kupha ine pano munthu adakupangani undimomwene udabva ine kuna Mulungu. Abhrahamu cipo mbadacita pyenepi. 41 Imwe musacita mabasa a Babanu.” Iwo antawira: “Ife nee ndife ana akunjira;* Babathu ndi m’bodzi basi, Mulungu.” 42 Yezu aapanga: “Mbidakhala Mulungu ndi Babanu, imwe mbamudandifuna, thangwi ine ndabuluka kuna Mulungu, natenepa ndiri pano. Ine nee ndabwera ninga munafunira ine, mbwenye Iye ndiye adandituma. 43 Thangwi yanji imwe nkhabe kubvesesa pinalonga ine? Thangwi imwe nkhabe funa kutawira mafala anga. 44 Imwe ndimwe ana a babanu Dyabo, pontho musafuna kucita pinafuna babanu. Iye ndi nyakupha anthu kubulukira padatoma iye,* pontho iye nee apitiriza mu undimomwene, thangwi muntima mwace nkhabemo undimomwene. Angalonga uthambi, asalonga mwakubverana na makhaliro ace, thangwi iye ndi nyauthambi, pontho ndi baba wa uthambi. 45 Mbwenye nakuti ine ndisakupangani undimomwene, imwe nkhabe kundikhulupira. 46 Mbani mwa imwe anafuna kupangiza kuti ine ndadawa? Khala ndisalonga undimomwene, mphapo thangwi yanji imwe nkhabe kundikhulupira? 47 Ana a Mulungu asabvesera mafala a Mulungu. Mbwenye imwe nkhabe kubvesera thangwi simwe ana a Mulungu tayu.” 48 Ayuda antawira: “Ife tingalonga kuti: ‘Iwe ndiwe Nsamariya, pontho uli na dimonyo, tadawisa’?” 49 Yezu aapanga: “Ine nee ndiri na dimonyo, ndisalemedza Babanga, mbwenye imwe musandipwaza. 50 Ine nee ndisasaka kupasika mbiri ndekhene, mbwenye Alipo anafuna kuti ine ndipaswe mbiri, pontho iye ndi ntongi. 51 Ine ndinakupangani na cinyindiro consene kuti, munthu anabvera mafala anga, iye cipo anadzafa.” 52 Penepo Ayuda ampanga: “Cincino tisadziwa kuti iwe uli na dimonyo. Abhrahamu afa, aprofeta afambo, mbwenye iwe usalonga kuti, ‘munthu anabvera mafala ako, iye cipo anadzafa.’ 53 Kodi iwe ndiwe nkulu kakamwe kupiringana babathu Abhrahamu? Iye afa, aprofeta afambo. Kodi iwe usanyerezera kuti ndiwe ani?” 54 Yezu aatawira: “Ndingapasika mbiri ndekhene, mbiri yanga ndi yakusowa basa. Anandipasa mbiri ndi Babanga, ule analonga imwe kuti ndi Mulungu wanu. 55 Imwe nkhabe kundziwa, mbwenye ine ndisandziwa. Ndingalonga kuti ine nkhabe kundziwa, mbidakhala nyauthambi ninga imwe. Mbwenye ine ndisandziwa, pontho ndisabvera mafalace. 56 Babanu Abhrahamu akhafuna kakamwe kuona ntsiku ikhafuna ine kubwera, iye aiona mbakomerwa kakamwe.” 57 Penepo Ayuda ampanga: “Iwe udzati kufikisa pyaka 50 pyakubalwa, mphapo waona tani Abhrahamu?” 58 Yezu aatawira: “Ine ndinakupangani na cinyindiro consene kuti, Abhrahamu mbadzati kubalwa, ine ndikhalipo kale.” 59 Penepo iwo alokota miyala toera kumponyera, mbwenye Yezu abisala pyace, mbabuluka mu templo.

Fala na Fala: “adabalwa kubulukira mu upombo.”
Peno: “kubulukira pakutoma.”








^ (Juw. 9:1-18) Yezu akhapita na njira mbaona munthu adabalwa boliboli. 2 Anyakupfundzace ambvundza: “Mpfundzisi, mbani adadawa, ndiye peno ndi anyakubalace toera iye abalwe boliboli?” 3 Yezu aatawira: “Nkhabe munthu adadawa, nee iye nee anyakubalace, mbwenye pyacitika tenepa toera anthu aone mabasa a Mulungu kubulukira mwa iye. 4 Tisafunika kuphata mabasa a Ule adandituma dzuwa mbiciripo; thangwi masiku ali kufika akuti nee munthu m’bodzi anakwanisa kuphata basa. 5 Mbandiri pa dziko yapantsi, ine ndine ceza ca dziko.” 6 Pidamala iye kulonga mafala anewa, aphula mata pantsi mbamunya matope na mata, aakhwaza m’maso mwa boliboli, 7 mbampanga: “Ndoko kasambe nkhope yako ku thawala ya Silowe” (Silowe pisabveka “Ule Adatumwa”). Iye aenda, asamba nkhope yace mbabwerera akuona. 8 Anthu a pacisa na ale akuti kale akhamuona mbakaphemba-phemba, atoma kulonga: “Kodi uyu nee ndi ule akakhala pantsi mbakaphemba-phemba?” 9 Anango akhalonga: “Ndiye.” Anangombo akhalonga: “Nkhabe, siye tayu mbwenye alandana na iye.” Iye ene akhalonga: “Ndine pano.” 10 Natenepa iwo ambvundza: “Mphapo maso ako afunguka tani?” 11 Iye aatawira: “Munthu unango anacemerwa Yezu amunya matope mbaakhwaza m’maso mwanga, mbandipanga: ‘Ndoko kasambe nkhope yako ku thawala ya Silowe.’ Natenepa ine ndaenda, ndasamba nkhope yanga mbanditoma kuona.” 12 Penepo iwo ambvundza: “Ali kupi munthu unoyu?” Iye aatawira: “Ine nkhabe dziwako kuna iye.” 13 Iwo akwata munthu unoyu wakuti kale akhali boliboli mbaenda naye kuna Afarisi. 14 Pyacitika kuti ntsiku idamunya Yezu matope mbafungula maso a boliboli, ikhali ntsiku ya Sabudu. 15 Penepo Afarisi atomambo kumbvundza kuti iye afungulwa tani maso ace. Iye aatawira: “Iye akhwaza matope m’maso mwanga, ndasamba nkhope, cincino ndiri kuona.” 16 Afarisi anango atoma kulonga: “Munthu unoyu nee atumwa na Mulungu, thangwi iye nkhabe kukoya ntsiku ya Sabudu.” Anango alonga: “Pinakwanisika tani kuti munthu wakudawa acite pirengo ninga pyenepi?” Natenepa kwaoneka kusiyana maonero pakati pawo. 17 Penepo Afarisi abvundza pontho boliboli adawangiswa: “Nakuti iye afungula maso ako, iwe usanyerezera kuti iye mbani?” Iye aatawira: “Iye ndi mprofeta.” 18 Mbwenye Ayuda nee akhatawira kuti mamuna unoyu kale akhali boliboli. Natenepa iwo acemeresa anyakubalace,









^ (Juw. 9:19-41) mbaabvundza: “Kodi uyu ndi mwananu analonga imwe kuti abalwa boliboli? Mphapo asakwanisa tani kuona cincino?” 20 Anyakubalace atawira: “Ife tisadziwa kuti uyu ndi mwanathu, pontho kuti iye abalwa boliboli. 21 Mbwenye ife nkhabe dziwa kuti iye asakwanisa tani kuona cincino; pontho ife nkhabe dziwa kuti mbani adafungula maso ace. Mbvundzeni iye. Iye ndi wathunga, anakwanisa kulonga ekhene.” 22 Anyakubalace alonga pyenepi thangwi akhagopa Ayuda. Thangwi Ayuda akhadabverana kuti munthu onsene anafuna kulonga kuti Yezu ndi Kristu, asafunika kuthamangiswa mu sinagoga. 23 Na thangwi ineyi anyakubalace alonga: “Iye ndi wathunga. Mbvundzeni iye.” 24 Natenepa iwo acemeresa pontho munthu unoyu wakuti kale akhali boliboli, mbampanga: “Simba Mulungu; ife tisadziwa kuti munthu unoyu ndi nyakudawa.” 25 Iye aatawira: “Khala iye ndi nyakudawa, ine sinapidziwa tayu. Pinadziwa ine mphyakuti, kale ndikhali boliboli, mbwenye cincino ndiri kuona.” 26 Penepo iwo ambvundza: “Ninji pidacita iye kuna iwe? Afungula tani maso ako?” 27 Iye aatawira: “Ine ndakupangani kale, mbwenye imwe nee mwapibvesera. Musafuna kubvanji pontho? Musafunambo mukhale anyakupfundzace?” 28 Natenepa iwo alonga mwakumpwaza mbati: “Iwe ndiwe nyakupfundza wa munthu unoyu, mbwenye ife ndife anyakupfundza a Mose. 29 Ife tisadziwa kuti Mulungu alonga na Mose, mbwenye munthu unoyu, ife nkhabe dziwa kudabuluka iye.” 30 Iye aatawira: “Pyenepi mphyakudzumisa kwa ine mungalonga kuti imwe nkhabe dziwa kudabuluka iye, mbwenye iye afungula maso anga. 31 Ife tisadziwa kuti Mulungu nkhabe kubvesera anyakudawa, mbwenye khala munthu asagopa Mulungu mbacita pinafuna iye, Mulungu asabvesera munthu unoyu. 32 Cipo pyabveka kale kuti alipo munthu unango adafungula maso a munthu adabalwa boliboli. 33 Munthu unoyu mbadakhonda kutumwa na Mulungu, iye nee mbadakwanisa kucita cinthu.” 34 Iwo antawira: “Iwe wabalwa m’madawo kakamwe, mphapo usafuna kupfundzisa ife?” Natenepa iwo an’thamangisa! 35 Yezu abva kuti iwo an’thamangisa, pidaonana iye naye, ambvundza: “Iwe usakhulupira Mwana wa munthu?” 36 Iye antawira: “Mbuya, mbani iye? Ndipangeni toera ine ndikwanise kun’khulupira.” 37 Yezu antawira: “Iwe wamuona kale, mwandimomwene ndiye analonga na iwe.” 38 Iye alonga: “Mbuya, ine ndisan’khulupira.” Penepo iye agodamira Yezu. 39 Yezu alonga: “Ine ndabwera pa dziko yapantsi toera anthu atongwe, toera anthu anakhonda kuona aone, alembo anaona akhale maboliboli.” 40 Afarisi anango akhali penepo abva pinthu pyenepi, mbabvundza Yezu: “Kodi iwe usanyerezera kuti ifembo ndife maboliboli?” 41 Yezu aatawira: “Imwe mbamudakhala maboliboli nee mbamudakhala na mulando wa madawo. Mbwenye nakuti imwe musalonga kuti: ‘Ife tisaona,’ madawo anu munapitiriza nawo.”









^ (Luk. 10:1-24) Buluka penepo, Mbuya asankhula anango 70 mwa anyakupfundzace, mbaatuma awiri-awiri patsogolo pace toera aende m’mizinda yonsene na mbuto zikhafuna iye kuenda. 2 Penepo Yezu aapanga: “Mwandimomwene, basa yakubvuna ndi ikulu, mbwenye anyabasa acepa. Natenepa, phembani Mwanaciro munda kuti atumize anyabasa toera kubvuna. 3 Ndokoni! Ine ndiri kukutumani ninga ana a mabira pakati pa mibindzi. 4 Lekani kukwata cikhwama peno budu ya pyakudya, nee masandalya anango, pontho lekani kumwanyika* munthu mu nseu. 5 Panyumba yonsene inafika imwe, pakutoma longani: ‘Ntendere mbukhale panyumba ino.’ 6 Khala panyumba ineyi pana munthu anafuna ntendere, ntendere wanu unadzakhala na iye. Mbwenye khala nkhabepo munthu anafuna ntendere, ntendere wanu unabwerera kuna imwe. 7 Natenepa, khalani panyumba ineyi, dyani mbamumwa pinthu pinapaswa imwe, thangwi nyabasa athema kutambiriswa. Lekani kucinja nyumba inafikira imwe mbamuenda panyumba inango. 8 “Pontho, mu nzinda onsene unapita imwe, anthu mbakutambirani, dyani pire pinapaswa imwe. 9 Wangisani atenda mu nzinda unoyu mbamuapanga kuti: ‘Umambo wa Mulungu uli cifupi na imwe.’ 10 Mbwenye mu nzinda onsene unapita imwe mbamukhonda kutambirwa, ndokoni m’miseu mikulu ya nzinda unoyu mbamulonga: 11 ‘Tikugubudza pfumbi ya mu nzinda wanu idaphatirira m’manyalo athu ninga umboni kwa imwe. Mbwenye dziwani kuti Umambo wa Mulungu uli cifupi.’ 12 Ine ndinakupangani kuti kutcunyuswa kwa nzinda unoyu pa ntsiku yakutongwa, kunapiringana kutcunyuswa kwa Sodhoma. 13 “Dzedze kwa imwe anthu a ku Korazini! Dzedze kwa imwe anthu a ku Bhetisaidha! Thangwi pirengo pyamphambvu pidacitika kuna imwe mbapidacitika m’mizinda ya Tiro na Sidhoni, anthu a mwenemu mbadatcunyuka kale kakamwe mu kubvala masakha na kukhala pa dotha. 14 Na thangwi ineyi, kutcunyuswa kwanu pakutongwa kunapiringana kutcunyuswa kwa Tiro na Sidhoni. 15 Ndiye tanimbo imwe anthu a mu Kafarnau? Kodi musanyerezera kuti Mulungu anakukuzani kupiringana anango? Nkhabe. Iye anadzakuponyani Munthumbi!* 16 “Ule anakubveserani, akubvesera ine. Ule anakupwazani, akupwazambo ine. Kusiyapo pyenepi, ule anandipwaza, akupwazambo Ule adandituma.” 17 Penepo anyakupfundza 70 abwerera mwakutsandzaya, mbalonga: “Mbuya, na madimonyo ene asatibvera thangwi yakuphatisira dzina yanu.” 18 Penepo Yezu aapanga: “Ndikuona Sathani agwa kale ninga njazi buluka kudzulu. 19 Onani! Ine ndakupasani mphambvu toera kuponda nyoka na makong’a, toera kukunda mphambvu zonsene za nyamalwa, pontho nkhabe cinafuna kukuphekesani. 20 Natenepa, lekani kukomerwa thangwi madimonyo asakubverani, mbwenye komerwani thangwi madzina anu alembwa kudzulu.” 21 Pa ndzidzi unoyu, Yezu akomerwa kakamwe mbadzala na nzimu wakucena, mbalonga: “Ndinakusimbani pakweca imwe Baba, Mbuya wakudzulu na wa dziko yapantsi, thangwi imwe mwabisira pinthu pyenepi anthu audziwisi na andzeru, mbamupipangiza kuna anthu akucepeseka ninga anang’ono. Inde Baba, ndinakusimbani thangwi imwe mwakomerwa kucita pinthu munjira ineyi. 22 Pinthu pyonsene ndapipaswa na Babanga. Nkhabe munthu anadziwa Mwana kupiringana Baba; pontho nkhabe munthu anadziwa Baba kupiringana Mwana na munthu onsene anafuna kupfundziswa na Mwana thangwi ya iye.” 23 Natenepa iye azungunuka kuna anyakupfundzace mbaapanga paokha: “Anyakutsandzaya ndi anthu akuti maso awo asaona pinthu pinaona imwe. 24 Ine ndinakupangani kuti aprofeta azinji na amambo akhafuna kuona pinthu pinaona imwe, mbwenye nee apiona, pontho iwo akhafuna kubva pinthu pinabva imwe, mbwenye nee apibva.”

Peno: “kukhumbatira munthu pakumwanyika.”
Onani Mabvekero a Mafala Anango.








^ (Luk. 10:25-37) Penepo mamuna m’bodzi wakudziwisa Mwambo alimira toera kumuyesera, mbalonga: “Mpfundzisi, ndisafunika kucitanji toera ndigumane umaso wakukhonda mala?” 26 Yezu antawira: “Ninji pidalembwa mu Mwambo? Usaubvesesa tani?” 27 Iye atawira: “‘Funa Yahova Mulungu wako na ntima wako onsene, na umaso wako onsene, na mphambvu zako zonsene, na ndzeru zako zonsene,’ pontho ‘funa ndzako ninga iwe ene.’” 28 Yezu ampanga: “Watawira mwadidi; pitiriza kucita pyenepi, natenepa unadzagumana umaso wakukhonda mala.” 29 Mbwenye toera kupangiza kuti iye ndi wakulungama, mamuna unoyu abvundza Yezu: “Mwandimomwene mbani ndzanga?” 30 Yezu antawira, mbalonga: “Mamuna m’bodzi akhabuluka ku Yerusalemu kuenda ku Yeriko. Iye agumanikana na mambava, iwo an’dulisa nguwo zace mbankwatira pinthu pyace pyonsene, am’menya mbaenda pyawo, mbansiya cifupi na kufa. 31 Pyacitikambo kuti nyantsembe m’bodzi akhaendambo na nseu ubodzi ene, mbwenye pidamuona iye, ancalira mbapita na kukhundu inango. 32 Munjira ibodzi ene, Mulevi afika pa mbuto ineyi mbamuona, iye ancalira mbapita na kukhundu inango. 33 Mbwenye Nsamariya unango akhaenda na nseu unoyu afika pana iye, pidamuona iye, ambvera ntsisi. 34 Natenepa, anfendedzera, atsuka pironda pyace na mafuta na vinyu mbapipyangirira. Buluka penepo ankwiza pa buru yace, aenda naye panyumba inafikira alendo mbantsalakana. 35 Mangwana mwace, iye abulusa madhenaryo mawiri mbaapereka kuna ule anatsalakana nyumba inafikira alendo, mbampanga: ‘Ntsalakaneni mwadidi, mungaphatisira kobiri inango kupiringana iyi, ine ndinakubwezerani ndingabwerera.’ 36 Mbani mwa anthu atatu anewa anaona iwe kuti apangiza kukhala ndzace wa mamuna adagumanikana na mambava?” 37 Iye atawira: “Ndi ule adapangiza ntsisi kuna iye.” Yezu ampanga: “Ndoko kacitembo pibodzi pyene.”









^ (Luk. 10:38-11:13) Iwo apitiriza na ulendo wawo mbapita mu nzinda unango. Kweneko, nkazi m’bodzi anacemerwa Marta atambira Yezu ninga mulendo panyumba pace. 39 Marta akhalimbo na m’bale wace anacemerwa Mariya, iye akhala cifupi na miyendo ya Mbuya mbapitiriza kubvesera pikhalonga iye.* 40 Mbwenye Marta akhadaphatika na mabasa mazinji. Natenepa iye aenda kuna Yezu mbalonga: “Mbuya, nee mukuona kuti m’bale wanga andisiya ndekha toera kucita mabasa? Mpangeni toera abwere kudzandiphedza.” 41 Yezu antawira, mbalonga: “Marta, Marta, iwe ukudzudzumika kakamwe na pinthu pizinji. 42 Nkhabe funika pinthu pizinji, panango cinthu cibodzi basi cinakwana. Mariya asankhula cinthu cadidi kakamwe,* pontho nkhabe anafuna kumpokosera cinthu ceneci.” 
11 Pa ndzidzi unango, Yezu akhacita phembero pa mbuto inango, pidamala iye, m’bodzi wa anyakupfundzace ampanga: “Mbuya, tipfundziseni kucita phembero ninga pidacita Juwau kuna anyakupfundzace.” 2 Natenepa iye aapanga: “Ndzidzi onsene unacita imwe phembero longani tenepa: ‘Baba, dzina yanu mbiceneswe.* Umambo wanu mbudze. 3 Tipaseni cakudya* cathu ca ntsiku ibodzi na ibodzi mwakubverana na pinafunika kwa ife pa ntsiku. 4 Pontho tilekerereni madawo athu, thangwi ife tisalekererambo munthu onsene anatidawira;* lekani kutisiya mbatigwa m’mayesero.’” 5 Buluka penepo iye aapanga: “Nyerezerani kuti m’bodzi wa imwe ali na xamwali wace, mbaenda kunyumba kwace tcititciti, mbampanga: ‘Xamwali, ndibwerekembo mikate mitatu, 6 thangwi xamwali wanga afika cincino pano, iye abuluka kutali kakamwe, mbwenye ine nkhabe cinthu toera kumpasa.’ 7 Mbwenye iye asatawira uku ali n’nyumba: ‘Leka kundinentsa. Nsuwo wafungwa, pontho ananga akugona pabodzi na ine patalimba. Nee ndinalamuka toera kukupasa cinthu.’ 8 Ine ndinakupangani kuti iye analamuka mbampasa pinthu pinafuna iye, tayu thangwi yakukhala xamwali wace, mbwenye thangwi yakupitiriza kwace kuncemera nee kubwerera nduli. 9 Natenepa, ine ndinakupangani: Pitirizani kuphemba, munadzapaswa; pitirizani kusaka, munadzagumana; pitirizani kugogodza nsuwo, munadzafungulirwa. 10 Thangwi munthu onsene anaphemba, anapaswa; munthu onsene anasaka, anagumana; pontho munthu onsene anagogodza nsuwo, anafungulirwa. 11 Mwandimomwene, ndi baba upi pakati panu wakuti mwanace angaphemba nyama ya m’madzi anampasa nyoka? 12 Peno angaphemba dzai, anampasa kong’a? 13 Khala imwe, maseze ndimwe anyakudawa, musadziwa kupasa ananu pinthu pyadidi, ndiye tani Babanu wakudzulu, iye anadzapasa nzimu wakucena ale anam’phemba!”

Fala na Fala: “mafalace.”
Peno: “khundu yadidi kakamwe.”
Peno: “ioniwe ninga yakucena; itsalakanwe ninga yakucena.”
Fala na Fala: “nkate.”
Fala na Fala: “ali na mangawa na ife.”








^ (Luk. 11:14-36) Pa ndzidzi unango iye abulusa dimonyo akhacimwanisa munthu kulonga. Pidabuluswa dimonyo, mamuna wakuti akhacimwana kulonga, atoma kulonga; mwinji wa anthu wadzumatirwa kakamwe. 15 Mbwenye anango a iwo alonga: “Iye asabulusa madimonyo na mphambvu za Bhelizebhu,* ntongi wa madimonyo.” 16 Toera kumuyesera, anango atoma kum’phemba kuti acite cirengo mu dzina ya Mulungu.* 17 Pidadziwa iye manyerezero awo, Yezu aapanga: “Umambo onsene wakugawika okhene usafudzika, pontho nyumba yakugawika yokhene isagwa. 18 Munjira ibodzi ene, khala Sathani agawika ekhene, mphapo umambo wace unapitiriza tani kukhala wakuwanga? Thangwi imwe musalonga kuti ine ndisabulusa madimonyo na mphambvu za Bhelizebhu. 19 Khala ine ndisabulusa madimonyo na mphambvu za Bhelizebhu, mphapo anyakupfundza anu asaabulusa na mphambvu za ani? Na thangwi ineyi, anyakupfundza anu anadzakutongani. 20 Mbwenye khala ndisabulusa madimonyo na mphambvu* za Mulungu, pisabveka kuti Umambo wa Mulungu wafika kuna imwe mwakututumusa. 21 Khala munthu wamphambvu wakuti ali na pida pya nkhondo pyakukwana, akuonera nyumba yace, pinthu pyace pinakhala pyakutsidzikizika. 22 Mbwenye munthu wamphambvu kakamwe kupiringana iye angabwera mbankunda, asampokosera pida pyonsene pikhanyindira iye, mbagawiza anango pinthu pidankwatira iye. 23 Munthu onsene anakhonda kukhala kukhundu yanga, ndi nyamalwa wanga, pontho ule anakhonda kuphata na ine basa yakugumanya anthu toera abwere kuna ine, asaamwaza. 24 “Dimonyo angabuluka muna munthu, asapita na n’thando mbasaka mbuto yakupuma, mbwenye angakhonda kuigumana, asalonga: ‘Ndinabwerera kunyumba yanga idabuluka ine.’ 25 Angafika, asagumana kuti nyumba yamala kupswairwa na kubalikiswa. 26 Natenepa, asaenda kakwata madimonyo anango manomwe akuipa kakamwe kupiringana iye. Angapita muna munthu, asakhala mwenemu; penepo makhaliro akumalisa a munthu unoyu asatekera kakamwe kupiringana akutoma.” 27 Pikhalonga iye mafala anewa, nkazi unango pakati pa mwinji wa anthu alonga mwakugaluza: “Wakutsandzaya ndi nkazi adakubalani mbakuyamwisani!” 28 Mbwenye Yezu alonga: “Nkhabe, anyakutsandzaya ndi ale anabva mafala a Mulungu mbaaphatisira!” 29 Pikhagumanyikana mwinji wa anthu, iye atoma kulonga: “Anthu awa akuipa a ndzidzi uno asasaka cidzindikiro, mbwenye nee cidzindikiro cibodzi cinafuna kupangizwa iwo, kusiyapo cidzindikiro ca Yona. 30 Ninga Yona akhali cidzindikiro kuna anthu a ku Ninive, natenepa Mwana wa munthu anadzakhalambo cidzindikiro kuna anthu awa a ndzidzi uno. 31 Mambo wankazi wakunterero anadzalamuswa muli akufa pabodzi na anthu a ndzidzi uno, iye anadzaakonesa, thangwi iye abuluka kutali kakamwe toera kubvesera udziwisi wa Salomoni. Mbwenye onani! Munthu wankulu kakamwe kupiringana Salomoni ali pano. 32 Pa Ntsiku Yakutongwa, anthu a ku Ninive anadzalamuswa pabodzi na anthu a ndzidzi uno, mbaakonesa, thangwi iwo atcunyuka pidabva iwo mphangwa zidamwaza Yona. Mbwenye onani! Munthu wankulu kakamwe kupiringana Yona ali pano. 33 Munthu angagasa nyale nkhabe kuiikha pa mbuto yakubisalika nee kuigudumira na citundu, mbwenye asaiikha pakweca, toera anthu anapita n’nyumba akwanise kuona ceza. 34 Ceza ca manungo ndi diso. Natenepa, diso yako ingayang’anisa* cinthu cadidi basi, manungo ako onsene anadzakhalambo na ceza,* mbwenye khala diso yako ndi yakuipa, manungo ako onsene anakhalambo cidima. 35 Natenepa, cita mphole-mphole toera ceza ciri muna iwe cikhonde kukhala cidima. 36 Khala manungo ako onsene adzala na ceza, pontho nkhabe khundu ibodzi iri na cidima, manungo ako onsene anadzagaka kakamwe ninga ceza ca nyale cinakumwanikira.”

Bhelizebhu ndi dzina inango ya Sathani.
Fala na Fala: “cidzindikiro cakudzulu.”
Fala na Fala: “cala ca Mulungu.”
Fala na Fala: “ingayang’ana kubodzi.”
Peno: “anadzala na ceza.”








^ (Luk. 11:37-54) Pidamala iye kulonga mafala anewa, Nfarisi m’bodzi am’phemba toera aende kadya na iye. Natenepa iye aenda kunyumba kwace mbakhala pameza. 38 Mbwenye Nfarisi adzumatirwa pidaona iye kuti Yezu nee asamba manja* mbadzati toma kudya. 39 Mbwenye Mbuya ampanga: “Imwe Afarisi, imwe ndimwe ninga khomitco na mbale idatsukwa kunja, mbwenye nkati mwanu mwadzala na manyerezero akusirira pinthu pizinji na kucita pinthu pyakuipa. 40 Imwe anthu akusowa ndzeru! Kodi ule adacita kunja nee ndiye adacitambo nkati? 41 Mphapo perekani na ntima onsene miyoni kuna anyakutcerenga,* natenepa pinthu pyanu pyonsene pinadzakhala pyakucena. 42 Mbwenye dzedze kwa imwe Afarisi, thangwi musapereka cacikhumi ca menta,* peganoni na ca mitundu yonsene ya masamba a m’munda, mbwenye musapwaza ulungami na ufuni wa Mulungu! Mukhafunika kupereka cacikhumi, mbamukhonda kupwaza ulungami na ufuni wa Mulungu. 43 Dzedze kwa imwe Afarisi, thangwi musafuna mipando yakutsogolo* m’masinagoga na kumwanyikwa mwacilemedzo m’misika! 44 Dzedze kwa imwe, thangwi ndimwe ninga nthumbi zinakhonda kuoneka* mwadidi, anthu asafamba padzulu pazo mbakhonda kuzidzindikira!” 45 M’bodzi wa anyakudziwisa Mwambo antawira: “Mpfundzisi, mungalonga pyenepi, musatikana na ife ene.” 46 Penepo Yezu alonga: “Dzedze kwa imwembo anyakudziwisa Mwambo, thangwi musathukisa anthu mitolo yakulemera kakamwe, mbwenye imwe nkhabe funa kukhuya mitolo ineyi na pyala pyanu! 47 “Dzedze kwa imwe, thangwi musacita nthumbi za aprofeta, mbwenye ambuyanu ndiwo adaapha! 48 Mwandimomwene, imwe musadziwa pidacita ambuyanu, ngakhale tenepo imwe musaphedzera pidacita iwo, thangwi iwo apha aprofeta mbwenye imwe musacita nthumbi zawo. 49 Na thangwi ineyi, mu udziwisi wace Mulungu alongambo kuti: ‘Ndinadzaatumira aprofeta na apostolo, mbwenye anango iwo anadzaapha, anango anadzaatcinga, 50 toera anthu a ndzidzi uno akhale na mulando* wa ciropa ca aprofeta onsene adaphiwa kubulukira pa ndzidzi udatoma dziko, 51 kutomera ciropa ca Abheli mpaka ciropa ca Zakariya adaphiwa pakati-nakati, uku guwa ya ntsembe uku mbuto yakucena.’ Mwandimomwene ine ndinakupangani kuti anthu a ndzidzi uno anadzatcunyuswa thangwi ya ciropa cawo. 52 “Dzedze kwa imwe anyakudziwisa Mwambo, thangwi mwakwatira anthu xavi ya cidziwiso. Imwe nee mwapitamo, pontho musapingiza ale anafuna kupitamo!” 53 Natenepa, pidabuluka iye kweneko, apfundzisi a mwambo na Afarisi atoma kun’nentsa na kuncita mibvundzo mizinji kakamwe, 54 toera kugumana njira yakumpambizira nayo kubulukira ku mafala ace.

Pisabveka kuceneseka mwakubverana na mwambo.
Onani Mabvekero a Mafala Anango.
Onani cidzindikiro capantsi pa Mateu 23:23.
Peno: “yadidi kakamwe.”
Peno: “zakukhonda kuikhwa cidzindikiro.”
Peno: “toera iwo atawirire.”








^ (Luk. 12:1-34) Pa ndzidzi unoyu, pidagumanyikana mwinji wa pikwi na pikwi pya anthu akuti akhapondana unango na ndzace, pakutoma Yezu apanga anyakupfundzace: “Citani mphole-mphole na ntombwe wakutupisa mikate wa Afarisi, wakuti ndi umpfakafaka. 2 Mbwenye nkhabepo cinthu cidabiswa mwadidi cakuti nkhabe kudzaoneka, pontho nkhabe cinthu ciri ncibisobiso cakuti nkhabe kudzadziwika. 3 Natenepa, pyonsene pinalonga imwe ncidima pinadzabviwa pa ceza, pontho pinalonga imwe nciwerewere n’nyumba zanu, pinadzadziwiswa pantsoi. 4 Axamwali anga, kusiyapo pyenepi, ine ndinakupangani kuti: Lekani kugopa ale akuti anakwanisa kukuphani, buluka penepo mbacimwana kucita pinango kupiringana pyenepi. 5 Mbwenye ine ndinakupangani kuti mbani anafunika imwe kugopa: Gopani Ule wakuti pakumala kupha, ali na mphambvu za kuponya munthu mu Djehena.* Inde, ine ndinakupangani, gopani Iye. 6 Kodi mbalame zixanu zing’ono nee zisaguliswa na kobiri ziwiri za ntengo wakucepa?* Ngakhale tenepo, Mulungu nkhabe kuduwala nee ibodzi ya izo. 7 Mbwenye kwa imwe, iye alengesa tsisi yonsene ya munsolo mwanu. Lekani kugopa; imwe ndimwe akufunika kakamwe kupiringana mbalame zing’ono zizinji. 8 “Ine ndinakupangani, munthu onsene analonga kuna anthu kuti asandidziwa, Mwana wa munthu anadzalongambo kuna aanju a Mulungu kuti asandziwa. 9 Mbwenye ule anandikhonda pamaso pa anthu, anadzakhondwambo pamaso pa aanju a Mulungu. 10 Munthu onsene analonga mwakuipa Mwana wa munthu, anadzalekererwa, mbwenye ule anatikana nzimu wakucena, nkhabe kudzalekererwa. 11 Angakuperekani ku mbuto zakutongera miseru,* kuna atongi, peno kuna mautongi, lekani kudzudzumika kuti munalonga tani toera kutsidzikizika peno munalonganji, 12 thangwi pa ndzidzi unoyu, nzimu wakucena unadzakupfundzisani pinthu pinafunika imwe kulonga.” 13 Penepo munthu unango pakati pa mwinji wa anthu apanga Yezu: “Mpfundzisi, pangani m’bale wanga toera agawane na ine unthaka udasiya babathu.” 14 Iye antawira: “Mamunawe, mbani adandisankhula toera kukhala nyakutonga miseru peno nyakugawa unthaka pakati panu?” 15 Buluka penepo iye aapanga: “Fungulani maso anu mbamucita mphole-mphole na ntundu onsene wakufuna pinthu pizinji,* thangwi maseze munthu akhale na pinthu pizinji, umaso wace nkhabe kubulukira mu pinthu piri na iye.” 16 Na thangwi ineyi iye aapanga nsangani, mbati: “Mamuna unango wakupfuma akhali na pinthu pizinji toera kubvuna m’munda mwace. 17 Natenepa iye atoma kunyerezera muntima mwace: ‘Ndinacitanji cincino, ine nkhabe mbuto toera kuikha pinthu pinafuna ine kubvuna?’ 18 Penepo iye alonga: ‘Ndinacita tenepa: Ndinagomola pyete pyanga, mbandimanga pyete pikulu, mwenemu ndinadzaikha pinthu pyanga pyonsene pinafuna ine kubvuna, na pinthu pyanga pinango pyonsene, 19 penepo ndinadzapanga umaso wanga kuti: “Iwe uli na pinthu pyadidi pizinji pidakoya iwe toera kupidya mu pyaka pizinji; pfulika, dya pyako, mwa pyako, mbutsandzaya pyako.”’ 20 Mbwenye Mulungu ampanga: ‘Iwe munthu wakusowa ndzeru, masiku ano iwe unadzafa. Mphapo, mbani anafuna sala na pinthu pidakoya iwe?’ 21 Pyenepi ndipyo pinacitika kuna munthu anagumanya mpfuma toera kuphedzeka ekhene, mbwenye nee ndi wakupfuma kuna Mulungu.” 22 Penepo iye alonga kuna anyakupfundzace: “Na thangwi ineyi, ine ndinakupangani kuti: Lekani kudzudzumika na umaso wanu kuti munadzadyanji, munadzamwanji peno munadzabvalanji. 23 Thangwi umaso ndi wakufunika kakamwe kupiringana cakudya, pontho manungo ndi akufunika kakamwe kupiringana cakubvala. 24 Nyerezerani makhungubwe: Iwo nkhabe kubzwala mbeu nee kubvuna; iwo nkhabe cikwa; mbwenye Mulungu asaadyesa. Kodi imwe nee ndimwe akufunika kakamwe kupiringana mbalame? 25 Mbani mwa imwe anakwanisa kuthimizira* pang’ono basi umaso wace thangwi yakudzudzumika? 26 Mphapo, khala imwe nkhabe kwanisa kucita cinthu cing’ono ninga ceneci, thangwi yanji musadzudzumika na pinthu pinango? 27 Nyerezerani njira inakulira maluwa: Iwo nkhabe kuphata basa nee kusona nguwo; mbwenye ine ndinakupangani kuti Salomoni mu mbiri yace yonsene nee abvala ninga ibodzi mwa maluwa anewa. 28 Mphapo khala Mulungu asabvazika maluwa a ntsanga akuti lero alipo, mangwana mbapiswa na moto, kodi iye nee anadzacita pizinji toera kubvazika imwe  anthu a cikhulupiro cakucepa? 29 Natenepa, lekani kudzudzumika kuti munadzadyanji peno munadzamwanji, pontho lekani kudzudzumika kakamwe; 30 thangwi pyonsene ipi ndi pinthu pyakuti anthu a dziko asapifuna kakamwe, mbwenye Babanu wakudzulu asadziwa kuti imwe musafuna pinthu pyenepi. 31 M’mbuto mwace, pitirizani kusaka Umambo wace, pinthu pyenepi munadzapithimizirwa. 32 “Lekani kugopa, imwe nkumbi ung’ono, thangwi Babanu akomerwa kukupasani Umambo. 33 Gulisani piri na imwe mbamupereka kobiri ineyi kuna anyakutcerenga. Sasanyani pikhwama pyakukhonda kusakala, pyakuti ndi mpfuma yakukhonda mala kudzulu, kweneko mambava na maberethe nkhabe kwanisa kufikako. 34 Thangwi kunakhala mpfuma yanu, ndiko kunakhalambo mitima yanu.

Onani Mabvekero a Mafala Anango.
Fala na Fala: “maasaryo mawiri.” Pa ndzidzi unoyu, asaryo ibodzi ikhali ntengo ukhalipwa munthu angaphata basa mu mphindi 45.
Munjira inango: “m’masinagoga.”
Peno: “kusirira.”
Peno: “mphindi ibodzi.”








^ (Luk. 12:35-59) Bvalani mbamukhala akukhunganyika,* pontho khalani na nyale zanu zakugaka. 36 Musafunika kukhala ninga anyabasa anadikhira mbuya wawo anabwera buluka kuphwando yakumanga banja, toera angafika mbagogodza nsuwo, iwo akwanise kunfungulira mwakucimbiza. 37 Anyakutsandzaya ndi anyabasa akuti mbuya wawo angafika anaagumana akuyang’anira! Mwandimomwene ine ndinakupangani kuti mbuya wawo anadzabvala nguwo ya nyabasa mbaapanga toera akhale pameza, iye anabwera kuna iwo mbaatumikira. 38 Anyakutsandzaya ndiwo maseze mbuya wawo afike tcititciti* peno m’madzongwe* mbaagumana ali akukhunganyika! 39 Mbwenye kumbukani ipi: Khala mwanaciro nyumba asadziwa ndzidzi unafuna kufika mbava, iye nee mbadatawirisa kuti mbava apite n’nyumba mwace. 40 Imwembo khalani akukhunganyika, thangwi Mwana wa munthu anabwera pa ndzidzi unakhonda imwe kudikhira.” 41 Penepo Pedhru abvundza: “Mbuya, muli kulonga nsangani unoyu kuna ife basi peno kuna anthu onsene?” 42 Mbuya alonga: “Mwandimomwene mbani ntumiki* wakukhulupirika na wandzeru,* wakuti mbuyace anadzan’khazikisa toera kutsalakana anyabasace* na kuapasa cakudya cakukwana pa ndzidzi wakuthema? 43 Nyakutsandzaya ndi m’bandazi unoyu mbuyace angafika mban’gumana akucita pyenepi! 44 Mwandimomwene ine ndinakupangani kuti iye anadzan’khazikisa toera kuonera pinthu pyace pyonsene. 45 Mbwenye m’bandazi unoyu anganyerezera muntima mwace kuti: ‘Mbuyanga akudembuka kubwera,’ iye mbatoma kumenya anyabasa acimuna na acikazi, kudya, kumwa na kuledzera, 46 mbuyace m’bandazi unoyu anadzabwera pa ntsiku inakhonda iye kudikhira na pa ndzidzi unakhonda iye kudziwa, iye anadzantcunyusa kakamwe mbamponya ku mbuto ya anthu akukhonda kukhulupirika. 47 Penepo m’bandazi ule adabvesesa pinafuna mbuyace mbwenye mbakhonda khunganyika peno mbakhonda kucita pidampanga* mbuyace, anadzamenywa kakamwe. 48 Mbwenye ule adakhonda kubvesesa pinafuna mbuyace mbacita pinthu pyakuti athema kutcunyuswa napyo, anadzamenywa pang’ono. Mwandimomwene, munthu onsene adapaswa mabasa mazinji, asafunika kukwanirisa mabasa anewa; ule adakhazikiswa toera kuonera mabasa mazinji, anthu anadzadikhira kuti acite mwadidi mabasa anewa onsene. 49 “Ine ndabwera kudzagasa moto pa dziko yapantsi. Khala moto wagaswa kale, ninji pontho cinafuna ine? 50 Mwandimomwene, ndiri na ubatizo wakuti ndisafunika kubatizwa nawo, pontho ndiri wakutsukwala kakamwe mpaka kumala kwawo! 51 Kodi musanyerezera kuti ndabweresa ntendere pa dziko yapantsi? Nkhabe, mbwenye ine ndinakupangani kuti ndabweresa kumwazana. 52 Thangwi kutomera cincino, anthu a panyumba ibodzi ene anadzakhala akumwazana. Khala pana anthu axanu, atatu nkhabe kudzabverana na awiri, awiri nkhabe kudzabverana na atatu. 53 Baba nkhabe kudzabverana na mwanace wamamuna, mwana wamamuna nkhabe kudzabverana na babace. Mama nkhabe kudzabverana na mwanace wankazi, mwana wankazi nkhabe kudzabverana na mace. Mebzwala nkhabe kudzabverana na nkwenyace, nkwenya nkhabe kudzabverana na mebzwalace.” 54 Buluka penepo iye apangambo mwinji wa anthu: “Mungaona khole ikubuluka kumadokero a dzuwa, penepo pene imwe musalonga: ‘Kunaoneka condzi,’ pyenepi pisacitikadi. 55 Mungabva mphepo mbikamenya buluka kunterero, imwe musalonga: ‘Kunja kunapisa kakamwe,’ mbapicitikadi. 56 Imwe ampfakafaka, musakwanisa kudziwa mabvekero a pidzindikiro pya pa dziko yapantsi na kudzulu, mphapo thangwi yanji imwe nkhabe kwanisa kudzindikira mabvekero a pinthu pinacitika pa ndzidzi uno? 57 Thangwi yanji imwe nkhabe kwanisambo kudzindikira pinthu pyadidi pinafunika imwe kucita? 58 Khala uli kuenda kuna ntongi toera kutongesana na munthu adakusumira, mbuciri n’njira, cita pyonsene toera kumalisa nseru wako na iye toera iye akhonde kukupereka kuna nyakutonga miseru, nyakutonga miseru mbakupereka kuna nyakuonera thando yakutongera miseru, iye mbakufungira nkaidi. 59 Mwandimomwene ine ndinakupanga kuti nee unadzabuluswa mwenemu, mpaka ungamala kulipa mangawa onsene ali na iwe.”*

Fala na Fala: “Mbamumanga ncunu mwanu.”
Kutomera pa ndzidzi 9 wakumasiku mpaka pa ndzidzi 12 wakumasiku.
Kutomera pa ndzidzi 12 wakumasiku mpaka pa ndzidzi 3 wakumacibese.
Peno: “nyabasa wankulu wa panyumba.”
Peno: “waudziwisi.”
Peno: “anyabasa apanyumba.”
Peno: “nee acita pinthu mwakubverana na cifuno cace.”
Fala na Fala: “lepitoni yakumalisa.”








^ (Luk. 13:1-21) Pa ndzidzi unoyu, anthu anango akhali penepo apanga Yezu pya Agalileu adaphiwa na Pilato mu ndzidzi ukhapereka iwo ntsembe zawo. 2 Yezu aatawira: “Musanyerezera kuti Agalileu anewa akhali anyakudawa kakamwe kupiringana Agalileu anango onsene thangwi ya pidaacitikira? 3 Nkhabe, mbwenye ine ndinakupangani kuti mungakhonda kutcunyuka, imwe munadzafudzwambo. 4 Ndiye tani pya anthu 18 adagwerwa na nyumba yandzulu yakulapha kakamwe ku Silowe, mbiapha onsene, musanyerezera kuti iwo akhali anyakudawa kakamwe kupiringana anthu onsene anakhala mu Yerusalemu? 5 Nkhabe, mbwenye ine ndinakupangani kuti mungakhonda kutcunyuka, imwe munadzafudzwambo.” 6 Buluka penepo iye alonga nsangani uyu: “Mamuna unango atceka nsambvu m’munda mwace wa mauva, iye aenda kasaka masambvu pa nsambvu unoyu, mbwenye nee nsapo ubodzi udagumana iye. 7 Penepo iye apanga nyakulima mauva: ‘Cino ndi caka cacitatu cinabwera ine toera kusaka masambvu pamuti uyu, mbwenye nee ndisagumana misapo. Ugwande pyako! Thangwi yanji ndinausiya mbubvunga mataka papezi?’ 8 Iye antawira: ‘Mbuya, usiyeni pontho umale caka cibodzi, ine ndinakumba n’khundu mwace mbandiikha pinthu pinacitisa mataka kukhala na ndimu. 9 Buluka penepo, ungabala misapo, mphyadidi; mbwenye ungakhonda kubala misapo, munaugwanda pyanu.’” 10 Pa ndzidzi unango, Yezu akhapfundzisa mu sinagoga pa ntsiku ya Sabudu. 11 Mwenemu mukhali na nkazi wakuti akhali na dimonyo ikhan’duwaza mu pyaka 18. Nkazi unoyu akhadafunyika nsana, natenepa akhacimwana kuufuthula. 12 Pidamuona Yezu, ancemera mbampanga: “Nkaziwe, utenda wako wawangiswa.” 13 Yezu am’phata, penepo pene nsana wa nkazi wadzongoka mbatoma kusimba Mulungu. 14 Mbwenye nkulu wa sinagoga aipirwa thangwi Yezu awangisa munthu pa ntsiku ya Sabudu, natenepa iye apanga mwinji wa anthu: “Pana ntsiku zitanthatu toera kuphata basa; bwerani mudzawangiswe mu ntsiku zenezi, tayu pa ntsiku ya Sabudu.” 15 Mbwenye Mbuya antawira: “Ampfakafaka, kodi imwe nee musasudzula ng’ombe yanu peno buru yanu pa ntsiku ya Sabudu mbamuenda kaimwesa madzi? 16 Nkazi uyu ndi wa dzindza ya Abhrahamu, iye athabuswa na Sathani mu pyaka 18. Kodi iye nee athema kuwangiswa utenda wace pa ntsiku ya Sabudu?” 17 Pidalonga iye mafala anewa, anyamalwa ace onsene akhala na manyadzo, mbwenye mwinji onsene wa anthu ukhakomerwa kakamwe na pinthu pyakudzumisa pikhacita iye. 18 Yezu apitiriza kulonga: “Umambo wa Mulungu walandana nanji, pontho ndinaulandanisa nanji? 19 Walandana na mbeu ya mostardha yakuti munthu aikwata mbaibzwala m’munda mwace, iyo isamera mbikula mpaka kukhala muti, mbalame zakudzulu zisamanga ntsandza mu nthawi zace.” 20 Iye alonga pontho: “Kodi Umambo wa Mulungu ndinaulandanisa nanji? 21 Walandana na ntombwe wakutupisa mikate wakuti nkazi aukwata mbaubvungaza na ntsengwa* zikulu zitatu za ufa mpaka kutupisa ufa onsene wakumunywa.”

Peno: “midida mikulu mitatu,” ingabvungazwa mbidakwana cifupi na makilu 10.








^ (Juw. 10:1-21) “Ine ndinakupangani na cinyindiro consene kuti munthu anakhonda kupita na pansuwo wa thanga ya mabira, mbwenye mbakwira na pa mbuto inango, unoyu ndi mbava. 2 Mbwenye ule anapita na pansuwo, ndi nkumbizi wa mabira. 3 Nyakuonera nsuwo asanfungulira, penepo mabira asabva fala yace. Iye asacemera mabira ace na dzina, mbabuluka nawo kunja. 4 Angamala kubulusa mabira ace, iye asaenda patsogolo pawo. Mabira asantowera thangwi iwo asadziwa fala yace. 5 Iwo cipo anatowera munthu anakhonda iwo kudziwa, mbwenye anan’thawa, thangwi iwo nkhabe kudziwa fala ya munthu unoyu.” 6 Yezu aapanga nsangani unoyu, mbwenye iwo nee abvesesa pikhalonga iye kuna iwo. 7 Natenepa Yezu alonga pontho: “Ine ndinakupangani na cinyindiro consene kuti ine ndine nsuwo wa mabira. 8 Onsene adabwera mbalonga kuti ndi akumbizi andimomwene, ndi mambava; mbwenye mabira nee aabvesera. 9 Ine ndine nsuwo; munthu onsene anapita na pana ine anadzapulumuka, pontho munthu unoyu anapita, anabuluka mbagumana cakudya. 10 Mbava asabwera basi ene toera kuba, kupha na kufudza. Ine ndabwera toera iwo akhale na umaso, pontho akhale na umaso wakukhonda mala. 11 Ine ndine nkumbizi wadidi; nkumbizi wadidi asapereka umaso wace toera kupulumusa mabira ace. 12 Nyabasa wakuti nee ndi nkumbizi, pontho wakuti mabira nee ndi ace, angaona bindzi mbikabwera asasiya mabira mbathawa. Penepo bindzi isapha mabira, mbibalalisa anango, 13 iye asathawa thangwi ndi nyabasa, pontho iye nkhabe kutsalakana mabira. 14 Ine ndine nkumbizi wadidi. Ine ndisadziwa mabira anga, pontho mabira anga asandidziwa, 15 sawasawa ninga Baba asandidziwa, ine ndisadziwambo Baba; ine ndisapereka umaso wanga thangwi ya mabira anga. 16 “Pontho ine ndiri na mabira anango akuti nee ndi a n’thanga iyi; anewa ndisafunikambo kuabweresa, iwo anadzabva fala yanga, mbadzakhala nkumbi ubodzi, na nkumbizi m’bodzi. 17 Baba asandifuna, thangwi ine ndisapereka umaso wanga toera ndikwanise kuutambira pontho. 18 Nkhabe munthu anafuna kundikwatira umaso wanga, mbwenye ine ndisaupereka nakufuna kwanga. Ine ndiri na ufulu wakuupereka, inembo ndiri na ufulu wakuutambira pontho. Matongero anewa ndaapaswa na Babanga.” 19 Penepo kwaoneka pontho kusiyana maonero pakati pa Ayuda thangwi ya mafala anewa. 20 Azinji akhalonga: “Iye ali na dimonyo, pontho ali na nsala. Thangwi yanji musambvesera?” 21 Mbwenye anango akhalonga: “Mafala anewa nee ndi a munthu wakuti ali na dimonyo. Dimonyo anakwanisa kufungula maso a maboliboli?”









^ (Juw. 10:22-42) Pa ndzidzi unoyu kwacitika Phwando Yakucenesa Templo mu Yerusalemu. Unoyu ukhali ndzidzi wa khoni, 23 Yezu akhafamba mu templo pa mbuto inacemerwa ‘Khonde ya Salomoni.’ 24 Penepo Ayuda anzungulira mbatoma kumbvundza: “Thangwi yanji iwe nkhabe kutipanga undimomwene thangwi ya iwe? Khala ndiwe Kristu, tipange pakweca.” 25 Yezu aatawira: “Ine ndakupangani, mbwenye imwe nee musakhulupira. Mabasa anacita ine mu dzina ya Babanga, asapereka umboni thangwi ya ine. 26 Imwe nee musakhulupira thangwi nee ndimwe mabira anga. 27 Mabira anga asabvesera fala yanga, ine ndisaadziwa, pontho iwo asanditowera. 28 Ine ndisaapasa umaso wakukhonda mala, iwo cipo anadzafudzwa, pontho nkhabe munthu anafuna kundipokosera mabira anewa m’manja mwanga. 29 Cinthu cidandipasa Babanga ndi cakufunika kakamwe kupiringana pinthu pinango pyonsene, pontho nkhabe munthu anafuna kuabulusa m’manja mwa Baba. 30 Ine na Baba ndife m’bodzi.”* 31 Penepo Ayuda alokota pontho miyala toera kumponyera. 32 Yezu aapanga: “Ine ndakupangizani mabasa mazinji adidi a Baba. Mphapo musafuna kundiponyera miyala thangwi ya basa ipi mwa anewa?” 33 Ayuda antawira: “Ife nee tisafuna kukuponyera miyala thangwi ya mabasa adidi, mbwenye ndi thangwi yakuti iwe usaxola Mulungu; thangwi maseze ndiwe munthu, iwe usalonga kuti ndiwe mulungu.” 34 Yezu aatawira: “Kodi mu Mwambo wanu nee pyalembwa kuti: ‘Ine ndalonga: “Imwe ndimwe alungu”’?* 35 Khala Mulungu acemera ‘alungu’ ale adasandika iye na mafalace, anthu anacimwana kucinja pinalonga Malemba. 36 Ine ndine munthu adaceneswa na Baba mbanditumwa kudza pa dziko yapantsi, mphapo munalonga tani kuti: ‘Iwe usaxola Mulungu,’ thangwi ine ndalonga kuti: ‘Ndine Mwana wa Mulungu’? 37 Khala nee ndisacita mabasa a Babanga, lekani kundikhulupira. 38 Mbwenye khala ndiri kuacita, maseze mukhonde kundikhulupira, khulupirani mabasa anewa toera mudziwe, mbamupitiriza kudziwa kuti Baba ali pabodzi na ine, pontho ine ndiri pabodzi na Baba.” 39 Iwo ayesera pontho kum’manga, mbwenye iye abuluka pakati pawo. 40 Iye awambuka pontho Nkulo wa Yordani mbaenda ku mbuto ikhadatoma Juwau kubatiza anthu, mbakhala kweneko. 41 Anthu azinji abwera kuna iye, mbatoma kulonga okha-okha: “Juwau nee acita pirengo, mbwenye pinthu pyonsene pidalonga Juwau thangwi ya munthu uyu, mphyandimomwene.” 42 Kweneko anthu azinji akhulupira Yezu.

Peno: “ndife akuphatana.”
Peno: “ninga alungu.”











^ (Luk. 13:22-14:6) Mu ndzidzi ukhaenda iye ku Yerusalemu, Yezu akhapita mu nzinda na nzinda, cisa na cisa mbakapfundzisa anthu. 23 Penepo mamuna m’bodzi ambvundza: “Mbuya, ndimodi kuti anthu anafuna kupulumuswa ndi pang’ono?” Yezu aapanga: 24 “Wangisirani kakamwe toera kupita na pansuwo ung’ono, thangwi ine ndinakupangani kuti azinji anadzayesera kupita, mbwenye nee anadzakwanisa. 25 Mwanaciro nyumba angalamuka mbafunga nsuwo, imwe munadzakhala kunja, munagogodza nsuwo mbamulonga: ‘Mbuya, tifungulirenimbo.’ Mbwenye iye anadzakutawirani: ‘Ine nkhabe kukudziwani.’ 26 Imwe munadzatoma kulonga: ‘Ife tadya mbatimwa pamaso panu, pontho imwe mwapfundzisa m’miseu mikulu ya mu nzinda wathu.’ 27 Mbwenye iye anadzakupangani: ‘Ine nkhabe kukudziwani. Bulukani pamaso panga, monsene imwe anyakucita pyakuipa!’ 28 Penepo imwe munadzalira mbamukukuta* mano anu, mungadzaona Abhrahamu, Izaki, Yakobe na aprofeta onsene mu Umambo wa Mulungu, mbwenye imwe mbamuponywa kunja. 29 Kusiyapo pyenepi, anthu a kumabulukiro a dzuwa na a kumadokero a dzuwa, a kunkwiriro na a kunterero anadzabwera mbakhala pameza mu Umambo wa Mulungu. 30 Bveserani, alipo anthu akumalisa akuti anadzakhala akutoma, alipombo anthu akutoma akuti anadzakhala akumalisa.” 31 Pa ndzidzi unoyu, afika Afarisi anango mbapanga Yezu: “Bulukani kuno, thangwi Herodhi asafuna kukuphani.” 32 Yezu aapanga: “Ndokoni kapange mwanambwa wantsanga* ule kuti: ‘Lero na mangwana ndinabulusa madimonyo na kuwangisa anthu, pa ntsiku yacitatu ndinamalisa basa yanga.’ 33 Natenepa, ndinapitiriza kucita basa yanga lero, mangwana na nkucauno, thangwi nkhabe funika* kuti mprofeta aphiwe kunja kwa Yerusalemu. 34 Yerusalemu, Yerusalemu, nyakupha aprofeta na nyakuponyera miyala ale anatumwa kuna iwe! Kazinji kene ine ndikhafuna kugumanya anako ninga munagumanya nkhuku anapiye ace pantsi pa maphapido ace! Mbwenye imwe mwakhonda. 35 Onani! Mulungu anadzasiya nyumba yanu. Ine ndinakupangani kuti nee munadzandionabve, mpaka mungadzalonga kuti: ‘Mbasimbwe ule anabwera mu dzina ya Yahova!’” 
14 Pa ndzidzi unango, Yezu aenda kadya panyumba ya nkulu wa Afarisi pa ntsiku ya Sabudu, penepo anthu akhamuyang’ana soo. 2 Patsogolo pace pakhali na mamuna wakuti akhali na utenda wakubzwimba miyendo na mikono.* 3 Natenepa, Yezu abvundzisa anyakudziwisa Mwambo na Afarisi: “Pisatawiriswa kuwangisa munthu pa ntsiku ya Sabudu?” 4 Mbwenye iwo nee atawira. Penepo Yezu aphata mamuna unoyu, amuwangisa mbampanga toera aende pyace. 5 Buluka penepo iye aabvundza: “Mbani mwa imwe khala mwanace peno ng’ombe yace yagwera mu ncera pa ntsiku ya Sabudu nkhabe kuibulusa mwakucimbiza?” 6 Mbwenye iwo nee akwanisa kuntawira.

Peno: “mbamukikiriza.”
Peno: “Nyenga.” Yezu akhalandanisa makhaliro a Herodhi na a cinyama ceneci cidalandana pang’ono na mwanambwa.
Peno: “nee ndi pyakuthema.”
Ncizungu utenda unoyu usacemerwa hidropisia peno edema. Utenda unoyu usacitisa munthu kunjipa madzi m’manungo.








^ (Luk. 14:7-24) Pidaona Yezu kuti anthu adacemerwa akhasankhula mbuto zadidi kakamwe toera kukhala, iye aapanga nsangani uyu: 8 “Ungacemerwa toera kugumanika pa phwando yakumanga banja, leka kukhala pa mbuto yadidi kakamwe. Thangwi panango ule adakucemera acemerambo munthu unango wakufunika kakamwe kupiringana iwe. 9 Natenepa, iye anabwera mbakupanga: ‘Buluka penepa toera uyu akhale pa mbuto ineyi.’ Penepo iwe unadzakhala na manyadzo mbuenda kakhala pa mbuto yakupwazika. 10 Mbwenye iwe ungacemerwa pa phwando, ndoko kakhale pa mbuto yakupwazika, toera ule adakucemera angabwera akupange kuti: ‘Xamwali, ndoko kakhale pa mbuto yadidi kakamwe.’ Penepo iwe unadzalemedzwa pamaso pa anthu onsene adacemerwa pa phwando. 11 Thangwi munthu onsene anakuzika ekhene anadzacepeswa, mbwenye ule anacepeseka anadzakuzwa.” 12 Buluka penepo iye apangambo ule adancemera: “Ungacita phwando, leka kucemera axamwali ako, abale ako peno anthu akupfuma anakhala dhuzi na iwe pacisa. Thangwi panango iwo anadzakucemerambo, natenepa pinadzakhala ninga ali kukubwezera pidaacitira iwe. 13 Mbwenye ungacita phwando, cemera anyakutcerenga, anyakulamala, anyampfutete na maboliboli; 14 iwe unadzakhala wakutsandzaya thangwi iwo nkhabe cinthu toera kukubwezera. Natenepa iwe unadzapaswa muoni wako anthu akulungama angalamuswa muli akufa.” 15 M’bodzi wa ale adacemerwa pa phwando abva pyenepi, mbalonga: “Wakutsandzaya ndi ule anadya* mu Umambo wa Mulungu.” 16 Yezu ampanga: “Mamuna m’bodzi akhafuna kucita phwando ikulu kakamwe, natenepa iye acemera anthu azinji. 17 Pidakwana ndzidzi wa phwando, iye atuma nyabasace toera kuenda kapanga ale adacemerwa kuphwando kuti: ‘Bwerani, thangwi pinthu pyonsene pyamala kukhunganywa.’ 18 Mbwenye onsene asaka njira toera kukhonda. Wakutoma alonga: ‘Ndagula munda, natenepa ndisafuna kuenda kauona; munandilekerera, nee ndinakwanisa kuendako.’ 19 Unango alonga: ‘Ndagula ng’ombe khumi zakulima nazo, tepa ndiri kuenda kaziona; munandilekerera, nee ndinakwanisa kuendako.’ 20 Unangombo alonga: ‘Ndamala kwene kumanga banja cincino, na thangwi ineyi nee ndinakwanisa kuenda.’ 21 Natenepa, nyabasa abwerera mbalonga pyenepi kuna mbuyace. Penepo mbuyace aipirwa mbapanga nyabasace: ‘Ndoko mwakucimbiza m’miseu mikulu na munjira za nzinda, bweresa anyakutcerenga, anyakulamala, maboliboli na anyampfutete.’ 22 Pidabwerera nyabasa, alonga: ‘Mbuya, ndacita pidandipanga imwe, mbwenye mbuto iciripo basi.’ 23 Penepo mbuyace ampanga: ‘Ndoko m’miseu na munjira, akakamize abwere toera nyumba yanga idzale na anthu. 24 Thangwi ine ndinakupangani kuti nee m’bodzi wa ale adacemerwa pakutoma anadzalawira phwando yanga.’”

Fala na Fala: “anadya nkate.”


^ ndima 1 (Mab. 10:28-48) Iye aapanga: “Imwe musadziwa mwadidi kuti Ayuda nkhabe kutawiriswa na mwambo toera kufendedzera peno kukhala pabodzi na munthu wa dzindza inango, mbwenye Mulungu andipangiza kuti nee ndisafunika kulonga munthu kuti ndi wakukhonda cena peno wakupswipiswa. 29 Natenepa, pidandicemera imwe, ine ndabwera, nee kupenula. Mphapo ndipangeni, thangwi yanji mwandicemera?” 30 Penepo Kornelyo atawira: “Ntsiku zinai nduli ndikhacita phembero n’nyumba mwanga pa ndzidzi utatu wakumaulo; penepo pene mamuna m’bodzi adabvala nguwo zakuyetimira alimira patsogolo panga, 31 mbalonga: ‘Kornelyo, Mulungu abva maphembero ako, pontho iye aona ciphedzo cinapereka iwe kuna anyakutcerenga. 32 Tuma anthu aende ku Jope toera abwerese mamuna anacemerwa Simau, anadziwika na dzina ya Pedhru. Mamuna unoyu afikira panyumba ya Simau, nyakupala* nthembe, nyumba yace iri n’khundu mwa bara.’ 33 Natenepa ndakucemeresani mwakucimbiza, imwe mwacita mwadidi kubwera kuno. Cincino ife tiri pamaso pa Mulungu toera kubva mafala onsene adakupangani Yahova toera kualonga.” 34 Penepo Pedhru atoma kulonga, mbati: “Cincino ndisabvesesa mwadidi kuti Mulungu nkhabe tsankhulo, 35 mbwenye m’madzindza onsene, munthu anan’gopa mbacita pyakulungama ndi wakutawirika kuna iye. 36 Iye atumiza mafalace kuna dzindza ya Izraeli toera kuapanga mphangwa zadidi za ntendere kubulukira mwa Yezu Kristu wakuti ndi Mbuya wa anthu onsene. 37 Imwe musadziwa mphangwa zikhalongwa mu dziko yonsene ya Yudeya, kutomera ku Galileya pakumala kwa mphangwa za ubatizo zikhamwaza Juwau. 38 Mphangwa zenezi zikhalonga pya Yezu wa ku Nazareti, kuti Mulungu andzodza na nzimu wakucena mbampasa mphambvu. Iyembo akhafamba cisa consene mbacita pinthu pyadidi, pontho akhawangisa anthu onsene akhathabuswa na Dyabo, thangwi Mulungu akhali na iye. 39 Ife ndife amboni a pinthu pyonsene pidacita iye mu dziko ya Ayuda na mu Yerusalemu; mbwenye iwo amupha mu kun’khomera* pamuti. 40 Mulungu amulamusa pa ntsiku yacitatu toera aoniwe,* 41 tayu na anthu onsene, mbwenye na amboni adasankhulwa mwanyapantsi na Mulungu, amboni anewa ndife pano, adadya mbatimwa pabodzi na iye pidamala iye kulamuswa muli akufa. 42 Pontho iye atipanga toera timwaze mphangwa na kupereka umboni wakukwana kuna anthu kuti iye asankhulwa na Mulungu toera kukhala nyakutonga miseru ya anthu ali maso na anyakufa. 43 Aprofeta onsene alonga thangwi ya Yezu kuti, munthu onsene anan’khulupira, anadzalekererwa madawo mu dzina yace.” 44 Pedhru pikhapitiriza iye kulonga pyenepi, anthu onsene akhambvesera atambira nzimu wakucena. 45 Anyakukhulupira akusidzwa adabwera pabodzi na Pedhru, adzumatirwa pidaona iwo kuti anthu a madzindza anango akhatambirambo muoni wa nzimu wakucena. 46 Thangwi iwo aabva mbakalonga pilongero pinango, pontho akhasimba Mulungu. Penepo Pedhru alonga: 47 “Anthu awa atambira nzimu wakucena ninga udatambira ife. Mbani anafuna kuakhondesa toera kubatizwa m’madzi?” 48 Natenepa iye aapanga toera abatizwe mu dzina ya Yezu Kristu. Penepo iwo am’phemba toera akhale na iwo mu ntsiku zingasi.

Peno: “nyakufukuta.”
Fala na Fala: “kum’manika.”
Peno: “aonekere.”








^ (Luk. 14:25-35) Mwinji ukulu wa anthu ukhaenda pabodzi na Yezu, iye azungunuka kuna iwo, mbalonga: 26 “Munthu onsene anafuna kukhala nyakupfundza wanga, asafunika kundifuna kakamwe kupiringana babace, mace, nkazace, anace, abale ace acimuna na acikazi, peno umaso wace. 27 Munthu onsene anakhonda kukwata muti wace wakusikimizira* mbanditowera, nee anakwanisa kukhala nyakupfundza wanga. 28 Mbani mwa imwe wakuti angafuna kumanga nyumba,* pakutoma nkhabe kukhala pantsi toera kuona khala kobiri yace inakwana? 29 Angakhonda kucita pyenepi, iye anatoma kuimanga mbacimwana kuimalisa, natenepa anthu onsene anaona pyenepi anatoma kunseka, 30 mbalonga: ‘Munthu uyu atoma kumanga nyumba, mbwenye acimwana kuimalisa.’ 31 Peno ndi mambo upi wakuti angafuna kuenda kunkhondo kamenyana na mambo unango, pakutoma nee anakhala pantsi na andzace mbacedza toera kuona khala na anyankhondo ace 10.000 anakwanisa kumenyana na mambo anadza na anyankhondo 20.000? 32 Khala nee anakwanisa, ndzace mbaciri kutali, iye anatuma aimiriri ace toera aende kakhazikise ntendere. 33 Munjira ibodzi ene, dziwani kuti nee m’bodzi wa imwe anakwanisa kukhala nyakupfundza wanga angakhonda kusiya pinthu pyace pyonsene. 34 “Mwandimomwene, munyu ndi wadidi. Mphapo ungasuluka, unakhala tani pontho na mphambvu yakulungula? 35 Iwo nkhabebve basa, nee pa mataka nee toera kucitisa mataka kukhala na ndimu. Anthu asautaya kunja. Ule ali na makutu akubva, mbabve.”

Onani Mabvekero a Mafala Anango.
Fala na Fala: “nyumba yandzulu yakulapha kakamwe.”











^ (Luk. 15:11-32) Buluka penepo Yezu alonga: “Mamuna unango akhali na anace awiri acimuna. 12 Wang’ono apanga babace: ‘Baba, ndipaseni khundu ya unthaka unafuna imwe kundipasa.’ Natenepa, baba aagawira pinthu pyace. 13 Pidapita ntsiku zingasi, mwana wang’ono agumanya pinthu pyace pyonsene mbaenda ku dziko yakutali, kweneko iye abvunga pinthu pyace thangwi ya pinthu pyakuipa* pikhacita iye. 14 Pidamala iye kubvunga pinthu pyace pyonsene, yaoneka njala ikulu kakamwe mu dziko ineyi, iye mbatoma kuthabuka na njala. 15 Natenepa, iye aenda kaphemba basa kuna mamuna unango wa dziko ineyi, mamuna unoyu antumiza kumaminda ace toera aende kadyesa nkhumba. 16 Iye akhasirira pikhadya nkhumba, mbwenye nee m’bodzi akhampasa cakudya. 17 “Pidatoma iye kunyerezera mwadidi, alonga: ‘Anyabasa azinji a babanga ali na pyakudya pyakunjipa kakamwe, mbwenye ine ndiri kufa kuno na njala! 18 Ndinabwerera pyanga kuna baba mbandimpanga: “Baba, ndadawira Mulungu kudzulu, pontho ndadawira imwe. 19 Nee ndathemabve kucemerwa mwananu. Ndioneni pyanu ninga m’bodzi wa anyabasa anu.”’ 20 Natenepa, iye alamuka mbaenda kuna babace. Mbadzati kufika, babace amuona nakutali mbambvera ntsisi. Iye an’thamangira, an’khumbatira mbampswompswona. 21 Penepo mwanace alonga: ‘Baba, ndadawira Mulungu kudzulu, pontho ndadawira imwe. Nee ndathemabve kucemerwa mwananu.’ 22 Mbwenye baba apanga anyabasace: ‘Cimbizani! Bweresani nguwo yadidi kakamwe yakulapha mbamumbvazika, pontho muikheni mphete ncala cace mbamumbvazika masandalya. 23 Bweresanimbo mwanang’ombe wakununa, mupheni toera tidye mbaticita phwando, 24 thangwi mwananga uyu akhadafa, mbwenye cincino ali na umaso; iye akhadatayika, mbwenye aoneka.’ Penepo iwo atoma kusekera. 25 “Mwanace wankulu akhali kumunda, pikhabwerera iye, mbadzati kufika panyumba, iye abva anthu mbakaimba na kubvina. 26 Natenepa, iye acemera nyabasa m’bodzi mbasaka kudziwa kuti ninji pikucitika. 27 Iye antawira: ‘M’bale wako abwera, natenepa babako apha mwanang’ombe wakununa toera kusekera, thangwi iye abwerera na ungumi wadidi.’ 28 Mbwenye iye aipirwa mbakhonda kupita. Penepo babace abuluka kunja mbatoma kun’dembetera. 29 Iye atawira babace, mbalonga: ‘Ine ndakuphatirani basa mu pyaka pizinji, pontho cipo ndakhonda kubvera mitemo yanu, mbwenye imwe cipo mwandipasambo mwanambuzi toera ndicite phwando na axamwali anga. 30 Mbwenye pidafika mwananu uyu adabvunga mpfuma yanu na akazi aulukwali, imwe mwam’phera mwanang’ombe wakununa.’ 31 Babace antawira: ‘Mwananga, iwe wakhala na ine ndzidzi onsene, pontho pinthu pyanga pyonsene mphyako. 32 Mbwenye ife tisafunika kucita phwando mbatitsandzaya, thangwi m’bale wako akhadafa, mbwenye cincino ali na umaso; iye akhadatayika, mbwenye aoneka.’”

Peno: “makhaliro akuzuda.”








^ (Luk. 16:1-13) Buluka penepo iye apangambo anyakupfundzace: “Mamuna unango wakupfuma akhali na ntumiki* wace adapambizirwa kuti akhabvunga mpfuma yace. 2 Natenepa, iye ancemeresa mbambvundza: ‘Ninji pinabva ine thangwi ya iwe? Ndipangize njira idaphatisira iwe kobiri yanga, thangwi nee unapitirizabve kutsalakana pinthu pya panyumba panga.’ 3 Penepo ntumiki alonga ekhene: ‘Ndinacitanji? Thangwi mbuyanga asafuna kundibulusa basa! Ine nee ndiri na mphambvu toera kulima, pontho ndiri na manyadzo toera kuphemba-phemba. 4 Yaa! Cincino ndisadziwa pinafuna ine kucita toera anthu anditambire m’mamidzi mwawo ndingabuluswa basa.’ 5 Iye acemera m’bodzi na m’bodzi wa ale akhafiyari mbuyace, mbabvundza wakutoma: ‘Iwe uli na mangawa a ntengo wanji na mbuyanga?’ 6 Iye atawira: ‘Nkhali* 100 za mafuta akudya.’ Penepo iye ampanga: ‘Kwata tsamba ya mangawa ako, khala pantsi mbulemba mwakucimbiza kuti usafiyari nkhali 50.’ 7 Buluka penepo, iye abvundza unango: ‘Iwe uli na mangawa a ntengo wanji?’ Iye antawira: ‘Masakha* 100 a tirigu.’ Iye ampanga: ‘Kwata tsamba ya mangawa ako, lemba kuti usafiyari masakha 80.’ 8 Ntumiki unoyu asimbwa na mbuyace thangwi iye acita pinthu mwaudziwisi* maseze akhali wakuipa. Thangwi anthu a ndzidzi uno ndi audziwisi kakamwe pakutsalakana anthu a ndzidzi wawo kupiringana ale anafamba mu ceza.* 9 “Ine ndinakupanganimbo: Citani uxamwali na anango mukuphatisira mpfuma ya dziko ino yakuipa, toera ingamala, iwo akutambireni ku mbuto za kwenda na kwenda. 10 Munthu wakunyindirika mu pinthu pyakucepa ndi wakunyindirikambo mu pinthu pizinji. Munthu wakukhonda kunyindirika mu pinthu pyakucepa ndi wakukhondambo kunyindirika mu pinthu pizinji. 11 Mphapo, mungakhonda kukhala akunyindirika pakuphatisira mpfuma ya dziko ino yakuipa, mbani anafuna kukupasani basa yakutsalakana mpfuma yandimomwene? 12 Mungakhonda kukhala akunyindirika pakuphatisira pinthu pya anango, mbani anafuna kukupasani pinthu pidakoyerwa imwe? 13 Nkhabe nyabasa anakwanisa kuphatira ambuya awiri, thangwi anaida m’bodzi mbafuna unango, peno analemedza m’bodzi mbapwaza unango. Imwe nee munakwanisa kukhala atumiki a Mulungu na a Mpfuma.”

Peno: “nkulu wa anyabasace.”
Nkhali ibodzi ikhali ya malitru 22.
Sakha ibodzi ikhali ya makilu 170.
Peno: “mwandzeru.”
Fala na Fala: “kupiringana ana a ceza.”








^ (Luk. 16:14-31) Penepo Afarisi akuti akhafuna kakamwe kobiri akhabvesera mafala anewa onsene, mbatoma kunsingirira. 15 Natenepa Yezu aapanga: “Imwe musacita pinthu toera anthu akuoneni ninga ndimwe akulungama, mbwenye Mulungu asadziwa piri m’mitima yanu. Thangwi pinthu pinanyerezera anthu kuti ndi pyakufunika, ndi pyakunyanyasa pamaso pa Mulungu. 16 “Mwambo na mafala a Aprofeta pyalongwa mpaka mu ntsiku za Juwau. Buluka penepo kuenda kutsogolo, Umambo wa Mulungu usamwazwa ninga mphangwa zadidi, pontho anthu a mitundu yonsene asawangisira mwaphinga toera kupitamo. 17 Mwandimomwene, ninga kudzulu na dziko yapantsi nkhabe kufudzika, tenepambo nee letra ibodzi ya mwambo inafudzika mbidzati kukwanirisika. 18 “Munthu onsene anakhonda nkazace mbasemba unango, akucita upombo, pontho munthu onsene anasemba nkazi adakhondwa na mamunace akucita upombo. 19 “Akhalipo mamuna m’bodzi wakupfuma wakuti akhabvala nguwo zakufuirira za ntengo ukulu kakamwe. Iye akhatsandzaya mbadya mwadidi ntsiku zonsene. 20 Kazinji kene pansuwo pace anthu akhaikhapo mamuna wakutcerenga anacemerwa Lazaro, wakuti akhali na pironda m’manungo mwace monsene. 21 Iye akhasirira manyedzwa akhagwa pantsi pameza ya mamuna wakupfuma. Penepo anambwa akhabwera mbanyanguta pironda pyace. 22 Mukupita kwa ndzidzi, nyakutcerenga afa mbakwatwa na aanju mbaendeswa kuna Abhrahamu.* “Pontho, mamuna wakupfuma afambo mbaikhwa munthumbi. 23 Pikhaona iye nyatwa Munthumbi,* afungula maso ace mbaona Abhrahamu akhali kutali, pontho Lazaro akhali pakhundu pace.* 24 Natenepa, iye akhuwa mbati: ‘Baba Abhrahamu, ndibverenimbo ntsisi, tumani Lazaro aende kabvike ntsonga ya cala cace m’madzi toera atontholese lirimi yanga, thangwi ndiri kuthabuka na moto uyu wakupisa.’ 25 Mbwenye Abhrahamu ampanga: ‘Mwanawe, kumbuka kuti pikhali iwe maso ukhali na pinthu pyadidi, mbwenye Lazaro akhathabuka kakamwe. Cincino iye ali kubalangazwa kuno, mbwenye iwe ukuthabuka. 26 Kusiyapo pyenepi, pakati apa pana djenje yakuzika kakamwe, natenepa anthu ali kuno nkhabe kwanisa kubwera kweneko, anthu ali kweneko nee anakwanisambo kubwera kuno.’ 27 Penepo iye alonga: ‘Baba, khala ndi tenepo, ndisakuphembani toera muntume aende kunyumba kwa babanga, 28 thangwi ndiri na abale anga axanu, nsiyeni aende kaacenjeze toera iwo akhonde kubwerambo ku mbuto ino ya nyatwa.’ 29 Mbwenye Abhrahamu ampanga: ‘Iwo ali na mabukhu adalembwa na Mose na Aprofeta; mbabvere mabukhu anewa.’ 30 Penepo iye alonga: ‘Baba Abhrahamu, iwo nee anaabvera. Mbwenye munthu adalamuswa muli akufa angaenda kalonga nawo, iwo anatcunyuka.’ 31 Mbwenye iye ampanga: ‘Angakhonda kubvera mabukhu adalembwa na Mose na Aprofeta, iwo nee anabverambo munthu adalamuswa muli akufa.’”

Fala na Fala: “paditi pa Abhrahamu.”
Onani Mabvekero a Mafala Anango.
Fala na Fala: “paditi pace.”








^ (Juw. 11:1-16) Mamuna unango anacemerwa Lazaro akhaduwala. Iye akhali wa ku Bhetanya, cisa ca Mariya na m’bale wace anacemerwa Marta. 2 Mariya unoyu ndi m’bodzi ene adakhwaza mafuta akununkhira m’miyendo ya Mbuya mbaipukuta na tsisi yace; Lazaro akhaduwala akhali m’bale wace. 3 Natenepa anakazi ace Lazaro atumiza mphangwa kuna Yezu, mbalonga: “Mbuya, xamwali wanu wapantima anafuna imwe, akuduwala.” 4 Mbwenye Yezu pidabva iye pyenepi, alonga: “Cifuniro ca utenda unoyu si kufa tayu, mbwenye ndi toera kupasa mbiri Mulungu, pontho toera Mwana wa Mulungu apaswe mbiri kubulukira mu utenda unoyu.” 5 Yezu akhafuna Marta, Mariya na Lazaro. 6 Mbwenye pidabva iye kuti Lazaro akuduwala, amala pontho ntsiku ziwiri ku mbuto ikhali iye. 7 Mudapita ntsiku ziwiri zenezi, Yezu apanga anyakupfundzace: “Tendeni pontho ku Yudeya.” 8 Anyakupfundzace ampanga: “Mpfundzisi, ntsiku zingasi nduli Ayuda akhafuna kukuponyerani miyala, mphapo musafuna kuenda pontho kweneko?” 9 Yezu atawira: “Kodi masikati nee ali na midzidzi 12? Munthu angafamba namasikati nkhabe cinan’gwegwedusa, thangwi iye asaona ceza ca dziko ino. 10 Mbwenye munthu angafamba namasiku, asagwegweduka, thangwi mwa iye nkhabemo ceza.” 11 Yezu pidamala iye kulonga pyenepi, athimiza: “Xamwali wathu Lazaro akugona, mbwenye ine ndiri kuenda kweneko kamulamusa.” 12 Penepo anyakupfundzace antawira: “Mbuya, khala iye akugona, anawanga.” 13 Yezu akhadalonga pya kufa kwa Lazaro. Mbwenye anyakupfundzace anyerezera kuti iye akhalonga kuti Lazaro akugona toera kupuma. 14 Penepo Yezu aapanga pakweca kuti: “Lazaro afa, 15 ine ndisakomerwa thangwi ya imwe kuti ine nee ndikhali kweneko, toera imwe mukhulupire. Mbwenye tendeni kuna iye.” 16 Penepo Tomasi anacemerwa Dhidhimo apanga anyakupfundza andzace kuti: “Tendenimbo, toera tife pabodzi na Yezu.”









^ (Juw. 11:17-37) Pidafika Yezu, agumana kuti zikhadapita ntsiku zinai Lazaro mbali munthumbi. 18 Cisa ca Bhetanya cikhali cifupi na Yerusalemu, nsindzo wa makilometru matatu.* 19 Ayuda azinji akhadaenda kuna Marta na Mariya toera kuabalangaza thangwi ya kufa kwa m’bale wawo. 20 Pidabva Marta kuti Yezu akubwera, iye aenda kaonana naye; mbwenye Mariya asala panyumba. 21 Penepo Marta apanga Yezu: “Mbuya, mbamudakhala pano, m’bale wanga mbadafa tayu. 22 Mbwenye ngakhale cincino, ine ndisadziwa kuti cinthu consene cinaphemba imwe kuna Mulungu, Mulungu anakupasani.” 23 Yezu ampanga: “M’bale wako anadzalamuka.” 24 Marta atawira: “Ine ndisadziwa kuti iye anadzalamuka pakulamuswa kwa anyakufa pa ntsiku yakumalisa.” 25 Yezu ampanga: “Ine ndine kulamuka muli akufa na umaso. Munthu onsene anandikhulupira, maseze afe, anadzakhala pontho na umaso; 26 pontho munthu onsene ali maso angandikhulupira, iye cipo anadzafa. Usakhulupira pyenepi?” 27 Iye atawira: “Inde Mbuya, ine ndisakhulupira kuti imwe ndimwe Kristu, Mwana wa Mulungu, ule akhadikhirwa kuti mbadabwera pa dziko.” 28 Pidamala iye kulonga pyenepi, aenda kacemera Mariya, m’bale wace, mbampanga pace ekha kuti: “Mpfundzisi ali pano, iye asakucemera.” 29 Pidabva iye pyenepi, alamuka mwakucimbiza mbaenda kuna Yezu. 30 Yezu akhadadzati kupita mucisa, mbwenye akhali pa mbuto idaonana iye na Marta. 31 Ayuda akhali n’nyumba pabodzi na Mariya toera kum’balangaza, pidaona iwo kuti iye alamuka mwakucimbiza mbabuluka, iwo antowera, thangwi akhanyerezera kuti iye ali kuenda kalira kunthumbi. 32 Pidafika Mariya pa mbuto ikhali Yezu, agodama mbakotamisa nkhope yace mpaka pantsi cifupi na miyendo ya Yezu, mbalonga: “Mbuya, mbamudakhala pano, m’bale wanga mbadafa tayu.” 33 Yezu pidaona iye kuti Mariya akulira, pontho Ayuda adabwera na iye akhalira, iye anentseka muntima mwace mbatsukwala kakamwe. 34 Iye aabvundza: “Mwamuikha kupi?” Iwo antawira: “Mbuya, bwerani muone.” 35 Yezu atoma kulira. 36 Penepo Ayuda atoma kulonga: “Onani, iye akhanfuna kakamwe!” 37 Mbwenye anango mwa iwo alonga: “Khala munthu uyu akwanisa kufungula maso a boliboli, nee mbadakwanisambo kucita cinthu toera Lazaro akhonde kufa?”

Fala na Fala: “cifupi na mastadhyo 15.” Estadhyo ibodzi ikhali na metru 185.








^ (Juw. 11:38-54) Penepo Yezu atsukwala pontho kakamwe, mbaenda kunthumbi. Nthumbi ineyi ikhali dzimba,* nsuwo wace ukhadafungwa na mwala ukulu. 39 Yezu alonga: “Bulusani mwala.” Marta m’bale wace munthu adafa, alonga: “Mbuya, mpaka pano panango manungo ace akununkha, thangwi papita ntsiku zinai mbadamala kufa.” 40 Yezu antawira: “Kodi ine nee ndakupanga kuti ungakhulupira mbudaona mbiri ya Mulungu?” 41 Natenepa iwo abulusa mwala. Penepo Yezu ayang’ana kudzulu, mbalonga: “Baba, ine ndisapereka takhuta kuna imwe thangwi mwandibvesera. 42 Mwandimomwene, ine ndisapidziwa kuti ndzidzi onsene imwe musandibvesera; mbwenye ndalonga pyenepi thangwi ya mwinji wa anthu udalimira pano, toera iwo akhulupire kuti ndimwe adandituma.” 43 Pidamala iye kulonga pyenepi, akhuwa mwakugaluza: “Lazaro, buluka panja!” 44 Munthu unoyu wakuti akhadafa, abuluka panja, miyendo yace na mikono yace ikhadapyangirirwa na miceka, pontho nkhope yace ikhadaphimbirwa na nguwo. Yezu aapanga: “Nsudzuleni, munsiye aende pyace.” 45 Natenepa, Ayuda azinji adaenda kaona Mariya, aona pidacita Yezu mban’khulupira, 46 mbwenye anango mwa iwo aenda kuna Afarisi mbaapanga pinthu pidacita Yezu. 47 Natenepa akulu a anyantsembe na Afarisi agumanya Nsoka wa Anyakutonga Miseru mbalonga: “Tinacitanji, thangwi munthu uyu akucita pirengo pizinji?” 48 Ife tingansiya mbapitiriza tenepa, anthu onsene anan’khulupira. Buluka penepo Aroma anabwera mbatikwatira templo yathu na mbumba yathu.” 49 Mbwenye m’bodzi mwa iwo anacemerwa Kaifa, wakuti akhali nkulu wa anyantsembe caka ceneci, aapanga: “Imwe nkhabe cinthu cinadziwa imwe, 50 mphyadidi kwa imwe kuti munthu m’bodzi afere anthu m’mbuto mwa kufudzwa mbumba yonsene.” 51 Iye nee alonga pyenepi thangwi yakufuna kwace, mbwenye nakuti iye akhali nyantsembe wankulu mu caka ceneci, iye alonga mwanyapantsi kuti Yezu mbadafera mbumba yace, 52 tayu basi kufera mbumba yace, mbwenye toera kugumanya ana a Mulungu adabalalika kuti akhale akuphatana. 53 Kutomera pa ntsiku ineyi iwo akhabverana toera kumupha. 54 Natenepa, Yezu nee akhafambabve pakweca pakati pa Ayuda, mbwenye abuluka kweneko mbaenda kucisa ciri cifupi na thando, mu nzinda unacemerwa Efraimu, mbakhala kweneko pabodzi na anyakupfundzace.

Peno: “mphako.”











^ (Luk. 17:20-37) Pidabvundzwa iye na Afarisi kuti Umambo wa Mulungu unabwera lini, iye aatawira: “Umambo wa Mulungu nee unabwera munjira yakuti unadzindikirwa na anthu onsene. 21 Pontho anthu nee anadzalonga kuti: ‘Onani, iwo uli pano!’ peno: ‘Uli kule!’ Thangwi Umambo wa Mulungu uli pakati panu.” 22 Buluka penepo, Yezu apanga anyakupfundzace: “Zinadzafika ntsiku zakuti munadzafuna kuona ndzidzi wakuti Mwana wa munthu mbadakhala na imwe, mbwenye nee munadzauona. 23 Anthu anadzakupangani kuti: ‘Onani, iye ali kule!’ peno: ‘Iye ali pano!’ Lekani kuenda, nee kuatowera. 24 Thangwi ninga njazi isacetuma kukhundu ibodzi yakudzulu mpaka kukhundu inango, tenepo pinadzacitikambo pa ntsiku yakuonekera kwa Mwana wa munthu. 25 Mbwenye pakutoma, iye asafunika kuona nyatwa zizinji mbakhondiwa na anthu a ndzidzi uno. 26 Pontho, ninga pidacitika mu ntsiku za Nowa, pinadzacitikambo mu ntsiku za Mwana wa munthu: 27 Iwo akhadya, iwo akhamwa, amuna akhasemba, akazi akhasembwa, mpaka pa ntsiku idapita Nowa m’bote, madzi makulu* abwera mbapha anthu onsene. 28 Sawasawa na pidacitika mu ntsiku za Loti: Anthu akhadya, akhamwa, akhagula pinthu, akhagulisa, akhabzwala mbeu mbamanga nyumba. 29 Mbwenye pidabuluka Loti mu Sodhoma, wabvumba moto na enxofre* buluka kudzulu mbupha anthu onsene. 30 Pinadzacitikambo sawasawa pa ntsiku yakuonekera kwa Mwana wa munthu. 31 “Pa ntsiku ineyi, munthu ali pantsoi wakuti pinthu pyace piri n’nyumba, mbaleke kutcita toera kukwata pinthu pyenepi. Munjira ibodzi ene, ule ali kumunda mbaleke kubwerera toera kukwata pinthu pidasiya iye nduli. 32 Kumbukani pidacitikira nkazi wa Loti. 33 Munthu onsene anasaka kupulumusa umaso wace, anadzauluza, mbwenye munthu onsene analuza umaso wace, anadzaupulumusa. 34 Ine ndinakupangani kuti pa masiku anewa, anthu awiri anadzakhala patalimba ibodzi ene, m’bodzi anadzakwatwa, mbwenye unango anadzasiyiwa. 35 Akazi awiri anadzagumanika akupeya palibwe ibodzi ene; m’bodzi anadzakwatwa, mbwenye unango anadzasiyiwa. 36 —— 37 Natenepa iwo ambvundza: “Mbuya, pyenepi pinacitika kupi?” Iye aatawira: “Panagumanika cinyama cakufa ndi penepo panafuna kugumanyikana pyapungu.”*

Peno: “Cigumula.”
Peno: “safuli.”
Munjira inango: “malezi.”








^ (Luk. 18:1-14) Toera kupangiza kuti iwo asafunika kucita phembero ndzidzi onsene nee kuneta, Yezu aapanga nsangani ubodzi, 2 mbalonga: “Mu nzinda unango mukhali nyakutonga miseru m’bodzi wakuti nee akhagopa Mulungu, pontho nee akhalemedza anthu. 3 Mu nzinda unoyu mukhalimbo nzice m’bodzi wakuti akhaenda kazinji kene kuna iye, mbalonga: ‘Tongani mwakulungama nseru uli na ine na munthu adasumirana na ine.’ 4 Pakutoma nyakutonga nee akhafuna, mbwenye mukupita kwa ndzidzi iye alonga ekhene: ‘Maseze nee ndisagopa Mulungu, pontho nee ndisalemedza munthu, 5 mbwenye nakuti nzice uyu asapitiriza kundinentsa, ndinacita pyonsene toera iye acitirwe ulungami, natenepa nee anabwera pontho kudzandinyangula na phembo yace.’” 6 Penepo Mbuya alonga: “Mwabva pidalonga nyakutonga miseru unoyu ngakhale kuti iye nee ndi wakulungama? 7 Maseze Mulungu asapangiza kupirira kwace kuna anthu ace adasankhulwa akuti asalira kuna iye masiku na masikati, kodi iye nee anacita pyonsene toera iwo acitirwe ulungami? 8 Ine ndinakupangani kuti iye anaacitira ulungami mwakucimbiza kakamwe. Mphapo Mwana wa munthu angafika, anadzagumana anthu akuti ali na cikhulupiro* pa dziko yapantsi?” 9 Iye alongambo nsangani uyu kuna anango akhanyerezera kuti iwo ndi akulungama mbaona andzawo ninga anthu akusowa basa: 10 “Amuna awiri aenda kacita phembero mu templo, m’bodzi akhali Nfarisi, unango akhali nyakulipisa misonkho. 11 Nfarisi alimira mbatoma kuphembera mbalonga ekhene muntima mwace: ‘Mulungu wanga, ndisapereka takhuta kuna imwe thangwi ndasiyana na anthu anango onsene akuti ndi mambava, akukhonda kulungama, aupombo peno ninga nyakulipisa misonkho uyu. 12 Ndisacita jejuu kawiri pa sumana; ndisapereka cacikhumi ca pinthu pyonsene pinawina ine.’ 13 Mbwenye nyakulipisa misonkho alimira kutali, iye akhacimwana kuyang’ana kudzulu, mbwenye akhamenya paditi* pace, mbalonga: ‘Mulungu wanga, ndibverenimbo ntsisi* ine nyakudawa.’ 14 Ine ndinakupangani kuti pikhabuluka mamuna unoyu mu templo, akhali wakulungama kakamwe pamaso pa Mulungu kupiringana Nfarisi. Thangwi munthu onsene anakuzika ekhene anadzacepeswa, mbwenye ule anacepeseka anadzakuzwa.”

Peno: “cikhulupiro ninga ceneci.”
Peno: “pa nthimandzi.”
Peno: “pangizani kukoma ntima kuna ine.”








^ (Mat. 19:1-15) Pidamala Yezu kulonga pinthu pyenepi, abuluka ku Galileya mbaenda kumadire a* Yudeya kuntunda unango wa Yordani. 2 Mwinji ukulu wa anthu wantowera, iye aawangisa kweneko. 3 Afarisi afendedzera Yezu toera kumuyesera, mbambvundza: “Kodi mamuna asatawiriswa kukhonda nkazace na mathangwi onsene?” 4 Yezu aatawira mbati: “Kodi imwe nee mwaleri kuti ule adacita anthu, pakutoma aacita mamuna na nkazi? 5 Iye alonga: ‘Na thangwi ineyi, mamuna anadzasiya babace na mace mbaphatana na nkazace, pontho uwiri wawo anadzakhala manungo mabodzi basi’. 6 Munjira ineyi, iwo si awiribve tayu, mbwenye ndi manungo mabodzi basi. Natenepa, pidagumanya Mulungu, munthu mbaleke kupimwaza.” 7 Iwo ambvundza: “Mphapo thangwi yanji Mose alonga kuti mamuna anakhonda nkazace asafunika ampase tsamba inapangiza kuti iye akhondana naye?” 8 Iye aatawira: “Mose akutawirisani kukhonda akazanu thangwi yakuuma kwanu mitima, mbwenye pakutoma nee pikhali tenepo. 9 Ine ndinakupangani kuti munthu onsene anakhonda nkazace mbasemba unango, akucita upombo, kusiyapo khala an’khonda thangwi nkazi acita ulukwali.”* 10 Anyakupfundzace alonga: “Khala mamuna asafunika kukhala tenepo na nkazace, mphyadidi kukhonda kwene semba.” 11 Yezu aatawira: “Si onsene tayu anakwanisa kucita pyenepi , mbwenye basi ene ale adapaswa muoni unoyu. 12 Anango nkhabe kusemba thangwi abalwa tepo, anango nkhabe kusemba thangwi ya pidacitwa iwo na anthu, anangombo nkhabe kusemba thangwi ya Umambo wakudzulu. Ule anakwanisa kupitiriza nee kusemba, mbacite pyenepi.” 13 Buluka penepo, anthu abweresa anang’ono kuna Yezu toera iye aapase nkhombo na kuaphemberera, mbwenye anyakupfundzace asandika anthu anewa. 14 Mbwenye Yezu alonga: “Siyani anang’ono abwere kuna ine, lekani kuapingiza, thangwi Umambo wakudzulu ndi wa anthu ninga iwo.” 15 Penepo iye aasandzikira manja,* mbabuluka kweneko.

Peno: “kumigano ya.”
Ulukwali usaphataniza macitiro onsene akupita m’mabonde akuti nkhabe kubverana na mitemo ya Mulungu. Onani Mabvekero a Mafala Anango.
Peno: “iye aapasa nkhombo.”


^ (Mar. 10:1-16) Iye abuluka kweneko mbaenda kumadire* a Yudeya kuntunda unango wa Yordani, mwinji wa anthu wagumanyikana pontho pana iye. Ninga pikhacita iye mwandzolowero, Yezu atoma pontho kuapfundzisa. 2 Afarisi afendedzera Yezu toera kumuyesera, iwo ambvundza khala mphyakutawirika mamuna kukhonda nkazace. 3 Iye aatawira: “Ninji pidakupangani Mose?” 4 Iwo atawira: “Mose atawirisa kuti mamuna alembe tsamba inapangiza kuti iye akhondana na nkazace.” 5 Mbwenye Yezu aapanga: “Mose akulemberani ntemo unoyu thangwi yakuuma kwanu mitima. 6 Mbwenye pakutoma, Mulungu pidacita iye anthu, ‘Iye aacita mamuna na nkazi. 7 Na thangwi ineyi, mamuna anadzasiya babace na mace, 8 pontho uwiri wawo anadzakhala manungo mabodzi basi,’ munjira ineyi, iwo si awiribve tayu, mbwenye ndi manungo mabodzi basi. 9 Natenepa, pidagumanya Mulungu, munthu mbaleke kupimwaza.” 10 Pikhali iwo pontho n’nyumba, anyakupfundzace atoma kumbvundza thangwi ya pyenepi. 11 Iye aatawira: “Munthu onsene anakhonda nkazace mbasemba unango, akucita upombo mbadawira nkazace, 12 pontho, nkazi angakhonda mamunace mbasembwa na mamuna unango, akucitambo upombo.” 13 Penepo anthu atoma kubweresa anang’ono toera Yezu aapase nkhombo,* mbwenye anyakupfundzace asandika anthu anewa. 14 Pidaona iye pyenepi, Yezu nee akomerwa napyo, mbaapanga: “Siyani anang’ono abwere kuna ine; lekani kuapingiza, thangwi Umambo wa Mulungu ndi wa anthu ninga iwo. 15 Mwandimomwene ine ndinakupangani kuti ule anakhonda kutawira Umambo wa Mulungu ninga mwanang’ono, cipo anadzapitamo.” 16 Natenepa iye akwata anang’ono, aakhumbatira mbatoma kuapasa nkhombo mu kuasandzikira manjace.

Peno: “kumigano.”
Peno: “aasandzikire manja.”








^ (Mat. 19:16-30) M’phale m’bodzi afendedzera Yezu mbambvundza: “Mpfundzisi, ndi cinthu cipi cadidi cisafunika ine kucita toera ndigumane umaso wakukhonda mala?” 17 Yezu antawira: “Thangwi yanji usandibvundza kuti ndi cinthu cipi cadidi? Wadidi ndi Mulungu basi. Mbwenye khala usafuna kugumana umaso wakukhonda mala, pitiriza kubvera matongero a Mulungu.” 18 Iye antawira: “Matongero api?” Yezu alonga: “Leka kupha munthu, leka kucita upombo, leka kuba, leka kupereka umboni wauthambi, 19 lemedza babako na mako, pontho funa ndzako ninga iwe ene.” 20 M’phale atawira: “Ndisabvera matongero anewa onsene; ninji pontho cisafunika ine kucita?” 21 Yezu ampanga: “Khala iwe usafuna kukhala wakulungama,* ndoko kagulise pinthu pyako pyonsene mbupereka kobiri ineyi kuna anyakutcerenga, natenepa unadzakhala na mpfuma kudzulu, buluka penepo bwera ukhale nyakupfundza wanga.” 22 M’phale pidabva iye pyenepi, abuluka mbaenda mwakutsukwala, thangwi iye akhali na pinthu pizinji kakamwe. 23 Penepo Yezu apanga anyakupfundzace: “Mwandimomwene ine ndinakupangani kuti pinanentsa kakamwe kuti munthu wakupfuma apite mu Umambo wakudzulu. 24 Pontho ine ndinakupangani kuti mphyakukhonda nentsa kakamwe kamelo kupita na pa benga ya ntsingano, kupiringana munthu wakupfuma kupita mu Umambo wa Mulungu.” 25 Anyakupfundzace pidabva iwo pyenepi, adzumatirwa kakamwe, mbalonga: “Khala ndi tenepo, mwandimomwene mbani anafuna kupulumuswa?” 26 Yezu aayang’ana soo, mbaapanga: “Kuna anthu nkhabe kwanisika, mbwenye kuna Mulungu pinthu pyonsene pisakwanisika.” 27 Penepo Pedhru alonga: “Onani, ife tasiya pinthu pyonsene mbatikutowerani; mphapo ninji cinafuna kudzapaswa ife?” 28 Yezu aatawira: “Mwandimomwene ine ndinakupangani kuti Mulungu anadzacita papswa pinthu pyonsene Mwana wa munthu angakhala pa mpando wace wambiri. Pa ndzidzi unoyu, imwe mudanditowera, munadzakhala m’mipando 12 mbamutonga madzindza 12 a Izraeli. 29 Pontho, munthu onsene adasiya nyumba yace, abale ace acimuna peno acikazi, babace, mace, anace, peno munda wace thangwi ya dzina yanga, anadzatambira pinthu pizinji kakamwe kupiringana pyenepi, pontho anadzagumana umaso wakukhonda mala. 30 “Mbwenye azinji akuti ndi akutoma anadzakhala akumalisa, akumalisa anadzakhala akutoma.

Peno: “wakukwana.”


^ (Mar. 10:17-31) Pikhaenda iye, mamuna unango an’thamangira, agodama patsogolo pace, mbambvundza: “Mpfundzisi Wadidi, ndisafunika kucitanji toera ndigumane umaso wakukhonda mala?” 18 Yezu antawira: “Thangwi yanji usandicemera wadidi? Nkhabepo unango wadidi kusiyapo Mulungu. 19 Iwe usadziwa matongero awa: ‘Leka kupha munthu, leka kucita upombo, leka kuba, leka kupereka umboni wauthambi, leka kupundza ndzako, lemedza babako na mako.’” 20 Mamuna alonga: “Mpfundzisi, ine ndisabvera matongero anewa kutomera mu uwana wanga.” 21 Yezu amuyang’ana, nakuti akhanfuna, iye ampanga: “Casala cinthu cibodzi toera ucicite: Ndoko kagulise pinthu pyako mbupereka kobiri ineyi kuna anyakutcerenga, natenepa unadzakhala na mpfuma kudzulu, buluka penepo bwera ukhale nyakupfundza wanga.” 22 Mbwenye iye anentseka na ntawiro unoyu mbaenda mwakutsukwala, thangwi iye akhali na pinthu pizinji kakamwe. 23 Yezu ayang’ana n’khundu mwace, mbapanga anyakupfundzace: “Pinadzakhala pyakunentsa kakamwe kuti anthu akupfuma apite mu Umambo wa Mulungu!” 24 Mbwenye anyakupfundzace adzumatirwa na mafalace. Penepo Yezu aapanga: “Ananga, mphyakunentsa kakamwe toera kupita mu Umambo wa Mulungu! 25 Mphyakukhonda nentsa kakamwe kamelo kupita na pa benga ya ntsingano, kupiringana munthu wakupfuma kupita mu Umambo wa Mulungu.” 26 Iwo apitiriza kudzudzumika kakamwe, mbambvundza:* “Khala ndi tenepo, mbani anafuna kupulumuswa?” 27 Yezu aayang’ana soo, mbaapanga: “Kuna anthu nkhabe kwanisika, mbwenye kuna Mulungu pinthu pyonsene pisakwanisika.” 28 Pedhru atoma kumpanga: “Onani, ife tasiya pinthu pyonsene mbatikutowerani.” 29 Yezu atawira: “Mwandimomwene ine ndinakupangani, munthu onsene adasiya nyumba yace, abale ace acimuna peno acikazi, babace, mace, anace, peno munda wace thangwi ya ine, na thangwi ya mphangwa zadidi, 30 anadzatambira pizinji kupiringana 100 mu ndzidzi uno—nyumba, abale acimuna na acikazi, amama, ana, na minda, kubulukira mu kutcingwa, pontho ntsogolo anadzagumana umaso wakukhonda mala. 31 Mbwenye azinji akuti ndi akutoma anadzakhala akumalisa, akumalisa anadzakhala akutoma.”

Munjira inango: “kuna unango na ndzace.”


^ (Luk. 18:18-30) Ntongi m’bodzi ambvundza: “Mpfundzisi Wadidi, ndisafunika kucitanji toera ndigumane umaso wakukhonda mala?” 19 Yezu antawira: “Thangwi yanji usandicemera wadidi? Nkhabepo unango wadidi kusiyapo Mulungu. 20 Iwe usadziwa matongero awa: ‘Leka kucita upombo, leka kupha munthu, leka kuba, leka kupereka umboni wauthambi, lemedza babako na mako.’” 21 Penepo iye atawira: “Ine ndisabvera matongero anewa onsene kutomera mu uwana wanga.” 22 Pidabva iye pyenepi, Yezu ampanga: “Casala cinthu cibodzi toera ucicite: Gulisa pinthu pyako pyonsene mbupereka kobiri ineyi kuna anyakutcerenga, natenepa unadzakhala na mpfuma kudzulu, buluka penepo bwera ukhale nyakupfundza wanga.” 23 Pidabva iye pyenepi, atsukwala kakamwe, thangwi iye akhali wakupfuma kakamwe. 24 Yezu amuyang’ana mbalonga: “Pinadzakhala pyakunentsa kakamwe kuti anthu akupfuma* apite mu Umambo wa Mulungu! 25 Mphyakukhonda nentsa kakamwe kamelo kupita na pabenga ya ntsingano, kupiringana munthu wakupfuma kupita mu Umambo wa Mulungu.” 26 Ale adabva pyenepi alonga: “Khala ndi tenepo, mbani anafuna kupulumuswa?” 27 Yezu alonga: “Pinthu pinacimwanika kuna anthu, kuna Mulungu pisakwanisika.” 28 Mbwenye Pedhru alonga: “Onani, ife tasiya pinthu pyathu pyonsene mbatikutowerani.” 29 Yezu aapanga: “Mwandimomwene ine ndinakupangani kuti munthu onsene adasiya nyumba yace, nkazace, abale ace, anyakubalace peno anace thangwi ya Umambo wa Mulungu, 30 anadzatambira pinthu pizinji kakamwe mu ndzidzi uno, pontho ntsogolo anadzagumana umaso wakukhonda mala.”

Fala na Fala: “ale ali na kobiri.”








^ (Mat. 20:1-16) “Umambo wakudzulu walandana na mwanaciro munda wa mauva adabesera kakamwe, mbaenda kasaka anyabasa toera aphate basa m’munda mwace. 2 Pidamala iye kubverana nawo kuti anaapasa dhenaryo ibodzi pa ntsiku, iye aaendesa kumunda wace wa mauva. 3 Cifupi na ndzidzi upfemba wakumacibese, iye aenda pontho kasaka anyabasa, mbaona anango akhali dzololo pa nsika akuti nee akhali na cakucita; 4 anewa iye aapanga: ‘Imwe ndokonimbo kumunda wanga wa mauva, ine ndinadzakupasani pinathema imwe.’ 5 Natenepa, iwo aenda. Cifupi na ndzidzi 12 wakumasikati na ndzidzi utatu wakumaulo, mwanaciro munda aenda pontho, mbacita pibodzi pyene. 6 Pakumalisa, cifupi na ndzidzi uxanu wakumaulo, iye abuluka mbagumana anango ali dzololo, mbaabvundza: ‘Thangwi yanji muli pano ntsiku yonsene nee kuphata basa?’ 7 Iwo antawira: ‘Thangwi nkhabe munthu adaticemera.’ Iye aapanga: ‘Imwembo ndokoni kumunda wanga wa mauva.’ 8 “Pidadoka dzuwa, mwanaciro munda apanga nkulu wa anyabasace: ‘Cemera anyabasa toera uatambirise, toma kutambirisa ale adamalisira kufika mbumalisira na ale adatoma kufika.’ 9 Pidafika ale adatoma kuphata basa pa ndzidzi uxanu wakumaulo, m’bodzi na m’bodzi atambira dhenaryo ibodzi. 10 Mbwenye pidafika ale adaphata basa ntsiku yonsene, anyerezera kuti mbadatambira pizinji kupiringana andzawo, mbwenye m’bodzi na m’bodzi atambirambo dhenaryo ibodzi. 11 Pidatambira iwo, atoma kudungunyira mwanaciro munda, 12 mbalonga: ‘Amuna awa adamalisira kufika aphata basa ndzidzi ubodzi basi; mbwenye imwe mwaatambirisa sawasawa na ife adaphata basa mwakuwanga ntsiku yonsene pa dzuwa yakupisa!’ 13 Mbwenye iye apanga m’bodzi wa iwo: ‘Xamwali, ine sidakupundza tayu. Kodi nee tabverana kuti mbudatambira dhenaryo ibodzi? 14 Kwata kobiri yako, ndoko. Cifuno canga ndi kupasa awa adamalisira kufika sawasawa na pidakupasa ine. 15 Kodi ine nee ndiri na ufulu wakucita pinafuna ine na kobiri yanga? Peno iwe uli na bibvu* thangwi ndaacitira pinthu pyadidi?* 16 Munjira ineyi, akutoma anadzakhala akumalisa, akumalisa anadzakhala akutoma.”

Fala na Fala: “diso yako ndi yakuipa.”
Peno: “kupasa kwanga mwakudzala manja.”








^ (Mat. 20:17-28) Pikhaenda iwo ku Yerusalemu, Yezu acemera pakhundu anyakupfundzace 12, mbaapanga: 18 “Bveserani, ife tiri kuenda ku Yerusalemu, kweneko Mwana wa munthu anadzaperekwa kuna akulu a anyantsembe na apfundzisi a mwambo. Iwo anadzatonga kuti iye aphiwe, 19 pontho iwo anadzampereka kuna anthu a madzindza anango toera ansingirire, ankwapule na kumupha pamuti; mbwenye pa ntsiku yacitatu iye anadzalamuswa muli akufa.” 20 Penepo nkazi wa Zebhedheu na anace awiri, afendedzera Yezu, an’godamira toera kum’phemba cinthu. 21 Yezu ambvundza: “Usafunanji?” Nkazi atawira: “Ndiri kuphemba kuti ananga awiri awa akhale na imwe mu Umambo wanu, m’bodzi kunkono wanu wamadyo unango kunkono wanu wabzwere.” 22 Pakuntawira, Yezu apanga anace: “Imwe nkhabe dziwa pinaphemba imwe. Kodi imwe munakwanisa kumwera mu ndiko inafuna ine kumwera?” Iwo antawira: “Tinakwanisa.” 23 Yezu aapanga: “Ndimomwene kuti imwe munadzamwera ndiko yanga, mbwenye pyakukhala kunkono wanga wamadyo na wabzwere sine tayu anatonga pyenepi, mbuto zenezi ndi za ale adasankhulwa na Babanga.” 24 Anyakupfundza khumi pidabva iwo pyenepi, aipirwa thangwi ya pidacita andzawo awiri. 25 Mbwenye Yezu aacemera, mbaapanga: “Imwe musadziwa kuti atongi a dziko asatonga anthu ninga munafunira iwo, pontho akulu-akulu asaphatisira mphambvu zawo toera kuponderera anthu. 26 Pyenepi nee pisafunika kucitika pakati panu; mbwenye ule anafuna kukhala nkulu pakati panu asafunika kukhala ntumiki wanu, 27 pontho ule anafuna kukhala wakutoma pakati panu asafunika kukhala bitcu wanu. 28 Munjira ibodzi ene, Mwana wa munthu nee abwera toera kutumikirwa, mbwenye toera kutumikira na kupereka umaso wace ninga ciomboli toera kuombola anthu azinji.”



^ (Mar. 10:32-45) Pikhaenda iwo ku Yerusalemu, Yezu akhali patsogolo pawo, anyakupfundzace adzumatirwa kakamwe, mbwenye ale akhaatowera atoma kugopa. Yezu aenda pontho pakhundu na apostolo 12 mbatoma kuafokotozera pinthu pikhafuna kuncitikira: 33 “Bveserani, ife tiri kuenda ku Yerusalemu, kweneko Mwana wa munthu anadzaperekwa kuna akulu a anyantsembe na apfundzisi a mwambo. Iwo anadzatonga kuti iye aphiwe, pontho anadzampereka kuna anthu a madzindza anango, 34 anthu anewa anadzansingirira, kum’phulira mata, kunkwapula na kumupha, mbwenye zingapita ntsiku zitatu, iye anadzalamuswa muli akufa.” 35 Tiyago na Juwau ana a Zebhedheu afendedzera Yezu, mbampanga: “Mpfundzisi, tisafuna kuti muticitire cinthu consene cinakuphembani ife.” 36 Iye aatawira: “Musafuna ndicitenji kuna imwe?” 37 Iwo atawira: “Tawirisani kuti tikhale na imwe mungapita mu Umambo wanu, m’bodzi akhale kunkono wanu wamadyo unango kunkono wanu wabzwere.” 38 Mbwenye Yezu aapanga: “Imwe nkhabe dziwa pinaphemba imwe. Kodi imwe munakwanisa kumwera mu ndiko inamwera ine, peno kubatizwa na ubatizo unabatizwa na ine?” 39 Iwo antawira: “Tinakwanisa.” Yezu aapanga: “Imwe munadzamwera mu ndiko inamwera ine, pontho munadzabatizwa na ubatizo unabatizwa na ine. 40 Mbwenye pyakukhala kunkono wanga wamadyo na wabzwere sine tayu anatonga pyenepi, mbuto zenezi ndi za ale adasankhulwa na Babanga.” 41 Anyakupfundza khumi pidabva iwo pyenepi, aipirwa na Tiyago na Juwau. 42 Mbwenye Yezu aacemera, mbaapanga: “Imwe musadziwa kuti atongi a dziko asatonga anthu ninga munafunira iwo, pontho akulu-akulu awo asaphatisira mphambvu zawo toera kuponderera anthu. 43 Pyenepi nee pisafunika kucitika pakati panu; mbwenye ule anafuna kukhala nkulu pakati panu asafunika kukhala ntumiki wanu, 44 pontho ule anafuna kukhala wakutoma pakati panu asafunika kukhala bitcu wa onsene. 45 Thangwi munjira ibodzi ene, Mwana wa munthu nee abwera toera kutumikirwa, mbwenye toera kutumikira na kupereka umaso wace ninga ciomboli toera kuombola anthu azinji.”









^ (Luk. 18:35-19:10) Pikhafika iye cifupi na Yeriko, boliboli m’bodzi akhali nawa n’khundu mwa nseu mbakaphemba-phemba. 36 Mbwenye pidabva iye mwinji wa anthu ukhapita na njira, asaka kudziwa kuti ninji pikhacitika. 37 Anthu ampanga: “Yezu wa ku Nazareti ali kupita!” 38 Penepo iye akhuwa: “Yezu, Mwana wa Dhavidhi, ndibverenimbo ntsisi!” 39 Anthu akhali patsogolo pa mwinji atoma kunsandika mbampanga toera amatame, mbwenye iye apitiriza kukhuwa kakamwe: “Mwana wa Dhavidhi, ndibverenimbo ntsisi!” 40 Yezu alimira mbaphemba toera abwereswe. Pidafika iye cifupi, Yezu ambvundza: 41 “Usafuna ndicitenji kuna iwe?” Iye atawira: “Mbuya, ndiphedzeni toera ndikwanise kuona pontho.” 42 Natenepa Yezu ampanga: “Toma pontho kuona. Cikhulupiro cako cakuwangisa.” 43 Penepo pene iye atoma pontho kuona, natenepa atoma kutowera Yezu mbakasimba Mulungu. Pontho, anthu onsene pidaona iwo pyenepi, asimba Mulungu. 
19 Yezu apita mu Yeriko, mbwenye basi ene iye akhagwanda na mu nzinda unoyu. 2 Kweneko kukhali mamuna m’bodzi anacemerwa Zakeu, iye akhali nkulu wa anyakulipisa misonkho, pontho akhali wakupfuma. 3 Iye akhafuna kakamwe kuona Yezu, mbwenye nakuti iye akhali wakubvira, nee akhakwanisa kumuona thangwi ya mwinji wa anthu. 4 Natenepa, iye athamanga kuenda kutsogolo mbakwira mu nsambvu toera kumuona, thangwi Yezu mbadapita na penepo. 5 Pidafika Yezu pa mbuto ineyi, ayang’ana ndzulu mbampanga: “Zakeu, tcita mwakucimbiza, thangwi lero ndinakhala mulendo kunyumba kwako.” 6 Natenepa, iye atcita mwakucimbiza mbantambira mwakutsandzaya kunyumba kwace. 7 Pidaona iwo pyenepi, anthu onsene atoma kudungunya, mbati: “Iye aenda kafikira panyumba ya munthu wakudawa.” 8 Mbwenye Zakeu alimira mbapanga Yezu: “Mbuya, ndinagawa pinthu pyanga pakati-nakati, khundu ibodzi mbandiipasa anyakutcerenga. Pontho, pyonsene pidakwatira ine munthu thangwi yakumpambizira mulando, ndinam’bwezera kanai.” 9 Penepo Yezu alonga: “Lero cipulumuso cafika panyumba ino, thangwi iyembo ndi mwana wa Abhrahamu. 10 Thangwi Mwana wa munthu abwera toera kusaka na kupulumusa ale adatayika.”



^ ndima 3 (Luk. 15:11-24) Buluka penepo Yezu alonga: “Mamuna unango akhali na anace awiri acimuna. 12 Wang’ono apanga babace: ‘Baba, ndipaseni khundu ya unthaka unafuna imwe kundipasa.’ Natenepa, baba aagawira pinthu pyace. 13 Pidapita ntsiku zingasi, mwana wang’ono agumanya pinthu pyace pyonsene mbaenda ku dziko yakutali, kweneko iye abvunga pinthu pyace thangwi ya pinthu pyakuipa* pikhacita iye. 14 Pidamala iye kubvunga pinthu pyace pyonsene, yaoneka njala ikulu kakamwe mu dziko ineyi, iye mbatoma kuthabuka na njala. 15 Natenepa, iye aenda kaphemba basa kuna mamuna unango wa dziko ineyi, mamuna unoyu antumiza kumaminda ace toera aende kadyesa nkhumba. 16 Iye akhasirira pikhadya nkhumba, mbwenye nee m’bodzi akhampasa cakudya. 17 “Pidatoma iye kunyerezera mwadidi, alonga: ‘Anyabasa azinji a babanga ali na pyakudya pyakunjipa kakamwe, mbwenye ine ndiri kufa kuno na njala! 18 Ndinabwerera pyanga kuna baba mbandimpanga: “Baba, ndadawira Mulungu kudzulu, pontho ndadawira imwe. 19 Nee ndathemabve kucemerwa mwananu. Ndioneni pyanu ninga m’bodzi wa anyabasa anu.”’ 20 Natenepa, iye alamuka mbaenda kuna babace. Mbadzati kufika, babace amuona nakutali mbambvera ntsisi. Iye an’thamangira, an’khumbatira mbampswompswona. 21 Penepo mwanace alonga: ‘Baba, ndadawira Mulungu kudzulu, pontho ndadawira imwe. Nee ndathemabve kucemerwa mwananu.’ 22 Mbwenye baba apanga anyabasace: ‘Cimbizani! Bweresani nguwo yadidi kakamwe yakulapha mbamumbvazika, pontho muikheni mphete ncala cace mbamumbvazika masandalya. 23 Bweresanimbo mwanang’ombe wakununa, mupheni toera tidye mbaticita phwando, 24 thangwi mwananga uyu akhadafa, mbwenye cincino ali na umaso; iye akhadatayika, mbwenye aoneka.’ Penepo iwo atoma kusekera.

Peno: “makhaliro akuzuda.”








^ (Luk. 19:11-28) Mukhabvesera iwo pyenepi, Yezu alonga nsangani unango. Iye acita pyenepi thangwi iwo akhali cifupi na Yerusalemu, pontho anyakupfundzace akhanyerezera kuti angafika kweneko, Umambo wa Mulungu mbudaoneka mwakucimbiza. 12 Natenepa Yezu alonga: “Mamuna unango wakuti ndi mwana wa mambo aenda ku dziko yakutali kakamwe toera akhazikiswe ninga mambo, angamala abwerere. 13 Iye acemera anyabasace khumi, aapasa kobiri khumi za parata,* mbaapanga: ‘Citani malonda na kobiri izi mpaka kubwera kwanga.’ 14 Mbwenye anthu a mu dziko yace amuida mbatuma aimiriri awo toera aende kampanga kuti: ‘Ife nkhabe funa kuti iwe ukhale mambo wathu.’ 15 “Pidabwerera iye pakumala kukhazikiswa ninga mambo, acemeresa anyabasa akhadapasa iye kobiri yace toera aone kuti ndi kobiri zingasi zidawina iwo na malonda adacita iwo. 16 Natenepa, wakutoma abwera mbalonga: ‘Mbuya, na kobiri yanu ibodzi ya parata,* ndawina kobiri khumi za parata.’* 17 Mambo ampanga: ‘Wacita mwadidi, ndiwe nyabasa wadidi! Nakuti wakhulupirika mu pinthu pyakucepa, unadzatonga mizinda khumi.’ 18 Waciwiri abwera, mbalonga: ‘Mbuya, na kobiri yanu ibodzi ya parata,* ndawina kobiri zixanu za parata.’* 19 Iye apangambo nyabasa unoyu: ‘Iwembo unadzatonga mizinda mixanu.’ 20 Mbwenye unango abwera, mbalonga: ‘Mbuya, kobiri yanu iyi, ine ndikhadaikoya mu nguwo. 21 Ndacita pyenepi thangwi ndisakugopani, imwe ndimwe munthu wakuuma ntima kakamwe; musakwata pidakhonda imwe kukoyesa, pontho musabvuna pidakhonda imwe kubzwala.’ 22 Mambo ampanga: ‘Thangwi ya mafala ako, ine ndinakupanga kuti ndiwe nyabasa wakuipa. Walonga kuti ukhapidziwa kuti ndine munthu wakuuma ntima, ndisakwata pidakhonda ine kukoyesa, mbandibvuna pidakhonda ine kubzwala? 23 Mphapo thangwi yanji wakhonda kukoyesa kobiri yanga kubhanko? Pakubwera kwanga, mbidaitambira na m’bairo.’* 24 “Natenepa, iye apanga ale akhali cifupi: ‘Nkwatireni kobiri iri na iye mbamuipasa ule ali na kobiri khumi za parata.’* 25 Mbwenye iwo alonga: ‘Mbuya, iye ali nazo kale kobiri khumi za parata!’ 26 Iye aatawira: ‘Ine ndinakupangani kuti munthu onsene ali napyo, anadzapaswa pizinji, mbwenye ule adasowa cinthu, anadzapokoserwa ciri na iye. 27 Kusiyapo pyenepi, bweresani anyamalwa anga ale adakhonda kuti ine ndikhale mambo wawo, apheni pamaso panga.’” 28 Pidamala iye kulonga pyenepi, apitiriza na ulendo wace kuenda ku Yerusalemu.

Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.

Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.
Peno: “juru.”
Kobiri ineyi isacemerwa mina. Mina ibodzi Yacigerego ndi kobiri zakukwana madhrakima 100.











^ (Juw. 11:55-12:11) Paskwa ya Ayuda ikhali cifupi, natenepa anthu azinji abuluka mupisa pyawo mbaenda ku Yerusalemu Paskwa mbidzati kutoma toera kuceneseka mwakubverana na mwambo. 56 Iwo akhasaka Yezu, pontho pikhali iwo mu templo akhabvundzana unango na ndzace: “Musaona tani? Kodi iye nee anabwera pa phwando ino?” 57 Mbwenye akulu a anyantsembe na Afarisi akhadapereka ntemo wakuti munthu anadziwa kuna Yezu, asafunika kuadziwisa toera iwo akwanise kum’manga. 
12 Ntsiku zitanthatu mbidzati kutoma phwando ya Paskwa, Yezu afika ku Bhetanya kukhali Lazaro, wakuti Yezu akhadamulamusa muli akufa. 2 Kweneko iwo an’khunganyira siyali. Marta ndiye akhapereka pyakudya, mbwenye Lazaro akhali m’bodzi wa ale akhadya* pabodzi na Yezu. 3 Penepo Mariya akwata hafu ya litru ya mafuta akununkhira a nardho wakukhonda kubvungazwa na pinango, a ntengo ukulu kakamwe, iye aatsanulira m’miyendo ya Yezu mbaipukuta na tsisi yace. N’nyumba monsene mukhadadzala na khwema ya mafuta anewa akununkhira. 4 M’bodzi wa anyakupfundzace anacemerwa Yuda Iskariyoti, wakuti akhali cifupi toera kunsandukira, alonga: 5 “Thangwi yanji mafuta anewa akununkhira nee aguliswa na madhenaryo 300, mbatipereka kobiri ineyi kuna anyakutcerenga?” 6 Iye nee alonga pyenepi thangwi yakufuna kuphedza anyakutcerenga, mbwenye ndi thangwi yakuti iye akhali mbava. Iye ndiye akhakoya bokosi ya kobiri, pontho akhaba kobiri ikhaikhwa mwenemu. 7 Penepo Yezu alonga: “Nsiyeni pyace acite pyenepi toera akhunganye mwanyapantsi ntsiku yakuikhwa kwa manungo anga munthumbi. 8 Thangwi anyakutcerenga muli nawo pabodzi ndzidzi onsene, mbwenye ine nee ndinakhala na imwe ndzidzi onsene.” 9 Mu ndzidzi unoyu, mwinji ukulu wa Ayuda adziwa kuti Yezu akhali ku Bhetanya, iwo aenda kweneko, tayu toera kuona Yezu basi, mbwenye toera kuonambo Lazaro adalamusa iye muli akufa. 10 Akulu a anyantsembe abverana toera kuphambo Lazaro, 11 thangwi Ayuda azinji akhaenda kweneko mbakhulupira Yezu thangwi yakuona Lazaro.

Peno: “kukhala pameza.”








^ (Mat. 21:1-11) Pikhali iwo cifupi na Yerusalemu, afika ku Bhetifaji Paphiri ya Milivera, penepo Yezu atuma anyakupfundzace awiri, 2 mbaapanga: “Ndokoni kucisa ciri patsogolo panu, kweneko munagumana buru idamangirirwa yakuti iri pabodzi na mwanace wamamuna. Asudzuleni mbamubwera nawo kuna ine. 3 Munthu angakubvundzani, mpangeni kuti: ‘Mbuya asaafuna.’ Penepo pene iye anakusiyani toera muabwerese.” 4 Pyenepi pyacitika toera akwanirisike mafala adalonga mprofeta kuti: 5 “Pangani mwana wankazi wa Sioni kuti: ‘Ona! Mambo wako akubwera kuna iwe, iye ndi wakucepeseka, akwira pa buru, inde, pa mwanaburu, mwana wa cinyama cakuthukula naco mitolo.’” 6 Natenepa, anyakupfundza aenda mbacita ninga mudapangwa iwo na Yezu. 7 Iwo abweresa buru na mwanace, athasika nguwo zawo pa misana ya maburu, Yezu mbakwira mwanaburu. 8 Anthu azinji athasika nguwo zawo mu nseu, mu ndzidzi wakuti anango akhagwanda matsandzo a miti mbaaikha mu nseu. 9 Kusiyapo pyenepi, mwinji wa anthu ukhaenda patsogolo pa Yezu na ale akhabwera nduli mwace akhapitiriza kukhuwa mbati: “Mulungu tisakuphembani, pulumusani Mwana wa Dhavidhi! Mbapaswe nkhombo ule anabwera mu dzina ya Yahova! Tisakuphembani imwe wakudzulu kakamwe, mpulumuseni!” 10 Pidapita iye mu Yerusalemu, anthu onsene mu nzinda adzudzumika kakamwe, anango akhabvundza: “Unoyu mbani?” 11 Mwinji wa anthu ukhalonga: “Uyu ndi Yezu, mprofeta wa ku Nazareti, ku Galileya!”



^ (Mar. 11:1-11) Pikhali iwo cifupi na Yerusalemu, afika Paphiri ya Milivera kupisa pya Bhetifaji na Bhetanya. Penepo Yezu atuma anyakupfundzace awiri, 2 mbaapanga: “Ndokoni kucisa ciri patsogolo panu, mu ndzidzi unapita imwe, munagumana mwanaburu wamamuna adamangirirwa wakuti adzati kukwirwa na munthu. Nsudzuleni mbamubwera naye kuno. 3 Munthu angakubvundzani kuti: ‘Thangwi yanji mukucita pyenepi?’ Longani kuti: ‘Mbuya asanfuna, angamala naye anantumiza mwakucimbiza.’” 4 Natenepa iwo aenda, agumana mwanaburu wamamuna adamangirirwa kutsogolo kwa nsuwo wa nyumba yakuti ikhali n’khundu mwa nseu, mbansudzula. 5 Mbwenye anango mwa ale akhali penepo aabvundza: “Thangwi yanji mukusudzula mwanaburu?” 6 Iwo atawira ninga mudapangirwa iwo na Yezu, penepo anthu aasiya mbaenda. 7 Anyakupfundza abweresa mwanaburu kuna Yezu, iwo aikha nguwo zawo pa nsana wa buru, Yezu mbakwira. 8 Anthu azinji athasika nguwo zawo mu nseu, mbwenye anango agwanda matsandzo m’minda. 9 Ale akhaenda patsogolo na ale akhabwera nduli akhapitiriza kukhuwa mbati: “Mpulumuseni, tisakuphembani! Mbapaswe nkhombo ule anabwera mu dzina ya Yahova! 10 Mbupaswe nkhombo Umambo unafuna kudza wa babathu Dhavidhi! Mpulumuseni, tisakuphembani imwe wakudzulu kakamwe!” 11 Yezu apita mu Yerusalemu mbaenda ku templo. Ayang’ana pinthu pyonsene mwenemu, mbwenye nakuti dzuwa ikhadadoka, iye aenda ku Bhetanya pabodzi na apostolo ace 12.



^ (Luk. 19:29-44) Pidafika iye cifupi na Bhetifaji na Bhetanya, paphiri inacemerwa Phiri ya Milivera, iye atuma anyakupfundzace awiri, 30 mbaapanga: “Ndokoni kucisa ciri patsogolo panu, mungapita mwenemu, munagumana mwanaburu wamamuna adamangirirwa wakuti adzati kukwirwa na munthu. Nsudzuleni mubwere naye kuno. 31 Munthu angakubvundzani kuti: ‘Thangwi yanji mukusudzula mwanaburu?’ Longani kuti: ‘Mbuya asanfuna.’” 32 Natenepa, ale adatumwa aenda mbagumana mwanaburu ninga mukhadapangwa iwo na Yezu. 33 Mbwenye pikhasudzula iwo mwanaburu, anaciro aabvundza: “Thangwi yanji mukusudzula mwanaburu?” 34 Iwo atawira: “Mbuya asanfuna.” 35 Iwo aenda naye kuna Yezu, aikha nguwo zawo pa nsana wa mwanaburu, Yezu mbakwira. 36 Pikhaenda iye, anthu akhathasika nguwo zawo mu nseu. 37 Pikhali iye cifupi na nseu unabuluka ku Phiri ya Milivera, mwinji onsene wa anyakupfundzace watoma kusekera na kusimba Mulungu mwakugaluza mafala awo thangwi ya pinthu pyakudzumisa pidaona iwo, 38 mbalonga: “Mbapaswe nkhombo ule anabwera ninga Mambo mu dzina ya Yahova! Ntendere kudzulu, mbiri kuna Mulungu ali kudzulu kakamwe!” 39 Mbwenye Afarisi anango akhali pakati pa mwinji apanga Yezu: “Mpfundzisi, pangani anyakupfundza anu toera amatame.” 40 Mbwenye Yezu aatawira: “Ine ndinakupangani, iwo mbadamatama, miyala mbidakhuwa.” 41 Pidafika iye cifupi na nzinda wa Yerusalemu, iye auyang’ana mbaulirira. 42 Iye alonga: “Ndikhafuna kuti udzindikire pinthu pyakuti mbapidakubweresera ntendere, mbwenye pinthu pyenepi wapibisirwa toera ukhonde kupiona. 43 Thangwi zinafika ntsiku zakuti anyamalwa ako anadzamanga mpanda wa miti yakusongolwa, iwo anakuzungulira mbakuthabusa m’makhundu onsene. 44 Iwo anadzakugwisa pantsi mbafudza anthu anakhala muna iwe. Nee anadzasiya mwala padzulu pamwala undzace muna iwe, thangwi nee wadzindikira kuti ukhadafika ndzidzi wakutongwa kwako.”












^ (Juw. 12:28-50) Baba, pasani mbiri dzina yanu.” Penepo kwabveka fala buluka kudzulu, mbilonga: “Ine ndaipasa kale mbiri, pontho ndinadzaipasa mbiri.” 29 Mwinji wa anthu akhadalimira penepo pidabva iwo pyenepi alonga kuti ndi njazi idadhima. Anango alonga: “Ndi anju adalonga na iye.” 30 Yezu atawira: “Fala ineyi yabveka nee thangwi ya ine, mbwenye thangwi ya imwe. 31 Cincino dziko ino ikutongwa; cincino ntongi wa dziko ino anathamangiswa. 32 Mbwenye ndingamanikwa pamuti, ndinadzabweresa kuna ine anthu a mitundu yonsene.” 33 Mwandimomwene iye akhalonga pyenepi toera kupangiza kuti iye mbadafa tani. 34 Penepo mwinji wa anthu walonga: “Mwambo usalonga kuti Kristu anakhala kwenda na kwenda. Mphapo thangwi yanji iwe usalonga kuti Mwana wa munthu asafunika kumanikwa pamuti? Mbani Mwana wa munthu unoyu?” 35 Natenepa Yezu aapanga: “Ceza cinapitiriza pakati panu mu ndzidzi ungasi. Fambani mu ceza mu ndzidzi wakuti muciri naco, toera cidima cikhonde kukukundani. Munthu anafamba ncidima nkhabe dziwa kunaenda iye. 36 Mu ndzidzi wakuti muciri na ceza, khulupirani ceza toera mukhale ana a ceza.” Pidamala Yezu kulonga pyenepi, abuluka pakati pawo mbabisala pyace. 37 Maseze iye acita pirengo pizinji pamaso pawo, iwo nee akhan’khulupira, 38 toera akwanirisike mafala adalonga mprofeta Izaiya kuti: “Yahova, mbani adakhulupira pinthu pidalonga ife?* Kodi mphambvu za Yahova zapangizwa kuna ani?” 39 Thangwi inango idaacitisa kukhonda khulupira ndi idalonga Izaiya kuti: 40 “Iye afunga maso awo mbaumisa mitima yawo toera iwo akhonde kuona na maso awo, pontho mitima yawo ikhonde kubvesesa, natenepa iwo nee anabwerera kuna ine, ine mbandiawangisa.” 41 Izaiya alonga pinthu pyenepi thangwi aona mbiri ya Kristu mbalonga thangwi ya iye. 42 Ngakhale tenepo, atongi azinji akakhulupira Yezu, mbwenye thangwi ya Afarisi, iwo nee akhalonga kuti asan’khulupira, toera akhonde kuthamangiswa mu sinagoga; 43 thangwi iwo akhafuna kakamwe mbiri ya anthu, kupiringana mbiri ya Mulungu. 44 Mbwenye Yezu alonga mwakugaluza mbati: “Munthu anandikhulupira nee asakhulupira ine basi, mbwenye asakhulupirambo Ule adandituma; 45 pontho ule anandiona, asaonambo Ule adandituma. 46 Ine ndabwera ninga ceza pa dziko, toera munthu onsene anandikhulupira akhonde kupitiriza ncidima. 47 Mbwenye munthu angabva mafala anga mbakhonda kuakoya, ine nkhabe kuntonga; thangwi ine nee ndabwera kudzatonga dziko, mbwenye ndabwera toera kupulumusa dziko. 48 Munthu anandipwaza mbakhonda kutawira mafala anga, alipo anafuna kuntonga. Mafala adalonga ine ndiwo anafuna kuntonga pa ntsiku yakumalisa. 49 Thangwi ine nee ndalonga pinafuna ine, mbwenye Baba adandituma ndiye adandipanga* pinalonga ine na pinapfundzisa ine. 50 Pontho ine ndisadziwa kuti pidandipanga* iye pisatsogolera ku umaso wakukhonda mala. Natenepa, pinthu pyonsene pinalonga ine, ndisapilonga ninga mudandipangira Baba.”

Peno: “pidabva ife.”
Fala na Fala: “adandipasa matongero.”
Fala na Fala: “matongero ace.”








^ (Mar. 11:19-33) Pikhadoka dzuwa, iwo abuluka mu nzinda. 20 Mbwenye pikhagwanda iwo namacibese kakamwe, aona kuti muti ule wa nsambvu wauma na mitcici ene. 21 Pedhru akumbuka mbapanga Yezu: “Rabhi, onani! Muti ule udapasa imwe dzedze, wauma.” 22 Pakuatawira Yezu aapanga: “Khulupirani Mulungu. 23 Mwandimomwene ine ndinakupangani kuti munthu onsene anapanga phiri iyi kuti: ‘Thukuka pano mbuponyeka m’bara,’ mbakhonda kupenula muntima mwace, mbwenye mbakhulupira kuti pinalonga iye pinacitika, pinadzacitikadi. 24 Na thangwi ineyi ine ndisakupangani kuti, pinthu pyonsene pinaphemba imwe mu phembero, khalani na cikhulupiro cakuti mwapitambira kale, natenepa munadzapipaswa. 25 Imwe mungalimira mbamucita phembero, lekererani munthu onsene pinthu pyonsene pidakudawirani iye, toera Babanu wakudzulu akulekererenimbo madawo anu.” 26 —— 27 Iwo afika pontho ku Yerusalemu. Pikhafamba Yezu mu templo, akulu a anyantsembe na apfundzisi a mwambo pabodzi na akulu a mbumba abwera, 28 mbambvundza: “Usacita pyenepi na mphambvu za ani? Peno mbani adakutawirisa toera kucita pinthu pyenepi?” 29 Yezu aatawira: “Ine ndinakucitani mbvundzo ubodzi. Munganditawira, ine ndinakupanganimbo kuti ndisacita pyenepi na mphambvu za ani. 30 Kodi mphambvu zikhabatiza na Juwau zikhabuluka kuna Mulungu* peno kuna anthu? Nditawireni.” 31 Natenepa iwo atoma kulonga okha-okha, mbati: “Tingalonga kuti: ‘Zabuluka kuna Mulungu,’ iye anatibvundza: ‘Mphapo thangwi yanji imwe nee mwan’khulupira?’ 32 Peno tilonge kuti: ‘Zabuluka kuna anthu,’?” Iwo akhagopa mwinji wa anthu, thangwi onsene akhaona kuti mwandimomwene Juwau akhali mprofeta. 33 Natenepa iwo antawira: “Ife nkhabe kupidziwa.” Yezu aapanga: “Inembo nee ndinakupangani kuti ndisacita pyenepi na mphambvu za ani.”

Fala na Fala: “zabuluka kudzulu.”








^ (Mat. 21:28-46) “Ndi api maonero anu? Mamuna m’bodzi akhali na ana awiri. Aenda kuna mwanace wakutoma mbampanga: ‘Mwananga, ndoko kaphate basa lero kumunda wa mauva.’ 29 Iye atawira: ‘Nkhabe funa,’ mbwenye buluka penepo, atsumbikika* mbaenda. 30 Pidaenda iye kuna mwanace waciwiri, am’phemba pibodzi pyene. Iye atawira: ‘Ndinaenda baba,’ mbwenye nee aenda. 31 Mbani mwa ana awiri anewa adacita pinafuna babace?” Iwo atawira: “Wakutoma.” Yezu alonga: “Mwandimomwene ndinakupangani kuti anyakulipisa misonkho na akazi aulukwali anadzakusiyani nduli pakupita mu Umambo wa Mulungu. 32 Thangwi Juwau abwera kuna imwe mbakupfundzisani njira yaulungami, ngakhale tenepo imwe nee mwan’khulupira. Mbwenye anyakulipisa misonkho na akazi aulukwali an’khulupira; maseze mwaona pyenepi, imwe nee mwatcunyuka, pontho nee mwan’khulupira. 33 “Bveserani nsangani unango: Mamuna m’bodzi akhali na munda wace, iye atcekamo miti ya mauva mbauzungulira na mpanda; asasanya mbuto yakukamulira mauva toera kucita vinyu, mbamangamo cirindo.* Buluka penepo asiya munda wace m’manja mwa anyakulima, mbaenda ku dziko inango. 34 Pidafika ndzidzi unatokota mauva, iye atuma anyabasace kuna anyakulima toera kakwata misapo yace. 35 Mbwenye anyakulima aphata anyabasa a mwanaciro munda, m’bodzi iwo am’menya, unango amupha, unangombo amponyera miyala. 36 Iye atuma pontho anyabasa anango, azinji kupiringana akutoma, mbwenye iwo aacita pibodzi pyene. 37 Pakumalisa iye atuma mwanace, mbalonga: ‘Iwo analemedza mwananga.’ 38 Anyakulima pidaona iwo mwanace, alonga okha-okha mbati: ‘Uyu ndiye anafuna kutambira unthaka, natenepa tendeni timuphe toera tikwate unthaka wace!’ 39 Natenepa iwo am’phata, amponya kunja kwa munda wa mauva mbamupha. 40 Mphapo mwanaciro munda angabwera, anacitanji kuna anyakulima anewa?” 41 Iwo antawira: “Nakuti iwo ndi anyakuipa, iye anaafudza onsene mbapereka munda wace kuna anyakulima anango akuti anadzampasa misapo pa ndzidzi unatokota iyo.” 42 Yezu aapanga: “Kodi imwe nee mwaleri pinalonga Malemba kuti: ‘Mwala udakhondwa na anyakumanga nyumba, wadzakhala mwala wakufunika kakamwe wapankhomo.* Mwala unoyu wabuluka kuna Yahova, pontho ndi wakudzumisa kakamwe kwa ife’? 43 Na thangwi ineyi ndinakupangani kuti Umambo wa Mulungu munadzaupokoserwa mbuperekwa kuna anthu anacita pinafuna Mulungu.* 44 Pontho, munthu anafuna kugwera pamwala unoyu anadzanyedzeka. Mbwenye munthu onsene anafuna kugwerwa nawo, anadzapeyeka.” 45 Akulu a anyantsembe na Afarisi pidabva iwo misangani yace, adzindikira kuti Yezu akhalonga pya iwo. 46 Maseze akhafuna kum’manga,* iwo akhagopa mwinji wa anthu, thangwi anthu akhaona Yezu ninga mprofeta.

Peno: “buluka penepo asandikika mbacinja manyerezero ace.”
Ndi cinyumba cinamangwa kumunda toera kuonera pidalimwa gopa pinadyiwa na pinyama peno mbalame.
Mwala unoyu usaikhwa pankhomo ya nyumba panagumana mapfufu mawiri.
Peno: “anabala misapo yace.”
Peno: “kum’phata.”


^ (Mar. 12:1-12) Natenepa iye atoma kulonga nawo mukuphatisira misangani: “Mamuna m’bodzi alima munda wa mauva, auzungulira na mpanda, asasanya mbuto yakukamulira mauva toera kucita vinyu, mbamanga cirindo;* buluka penepo asiya munda wace m’manja mwa anyakulima, mbaenda ku dziko inango. 2 Pidafika ndzidzi unatokota mauva, iye atuma nyabasace kuna anyakulima toera apaswe misapo mingasi ya m’munda mwace. 3 Mbwenye iwo am’phata, am’menya mbam’bweza cimanja-manja. 4 Iye atumiza nyabasa unango kuna iwo, unoyu iwo am’menya munsolo mbantikana. 5 Atumizambo nyabasa unango, iwo amupha, mbatumiza pontho anyabasa anango azinji, anango iwo aamenya, mbwenye anango aapha. 6 Natenepa, mwanaciro munda atuma mwanace wapantima kuna anyakulima, mbalonga: ‘Iwo analemedza mwananga.’ 7 Mbwenye anyakulima anewa alonga okha-okha mbati: ‘Uyu ndiye anafuna kutambira unthaka, natenepa tendeni timuphe toera unthaka wace ukhale wathu.’ 8 Natenepa, iwo am’phata, amupha mbamponya kunja kwa munda wa mauva. 9 Mphapo, ninji pinafuna kudzacita mwanaciro munda wa mauva? Iye anadzabwera mbapha anyakulima, pontho anadzapereka munda wace wa mauva kuna anyakulima anango. 10 Kodi imwe nee mwaleri pinalonga Malemba kuti: ‘Mwala udakhondwa na anyakumanga nyumba, wadzakhala mwala wakufunika kakamwe wapankhomo.* 11 Mwala unoyu wabuluka kuna Yahova, pontho ndi wakudzumisa kakamwe kwa ife’?” 12 Penepo, akulu a anyantsembe, apfundzisi a mwambo na akulu a mbumba akhafuna kum’manga, thangwi adzindikira kuti nsangani unoyu ukhalonga pya iwo, mbwenye akhagopa mwinji wa anthu. Natenepa iwo ansiya mbaenda pyawo.

Ndi cinyumba cinamangwa kumunda toera kuonera pinthu piri m’munda gopa pinadyiwa na pinyama peno mbalame.
Mwala unoyu usaikhwa pankhomo ya nyumba panagumana mapfufu mawiri.


^ (Luk. 20:9-19) Buluka penepo Yezu atoma kulonga nsangani uyu kuna anthu: “Mamuna m’bodzi alima munda wa mauva, ausiya m’manja mwa anyakulima mbaenda ku dziko inango mbakhala kweneko ntsiku zizinji. 10 Pidafika ndzidzi unatokota mauva, iye atuma nyabasace kuna anyakulima toera ampase misapo mingasi ya mauva. Mbwenye iwo am’phata, am’menya mbam’bweza cimanja-manja. 11 Mbwenye iye atuma nyabasa unango. Unoyu iwo am’menyambo, ampasa manyadzo* mbam’bweza cimanja-manja. 12 Mbwenye iye atuma nyabasa wacitatu; iwo am’phekesa mban’thamangisa. 13 Natenepa mwanaciro munda wa mauva alonga: ‘Ndinacitanji? Ndinatuma mwananga wapantima, panango iwo anamulemedza.’ 14 Anyakulima pidamuona iwo alonga okha-okha mbati: ‘Uyu ndiye anafuna kutambira unthaka. Tendeni timuphe toera unthaka wace ukhale wathu.’ 15 Natenepa iwo am’phata, amponya kunja kwa munda mbamupha. Mphapo, ninji pinafuna kudzaacita mwanaciro munda wa mauva? 16 Iye anadzabwera mbapha anyakulima anewa, mbapereka munda wa mauva kuna anyakulima anango.” Anthu pidabva iwo pyenepi, alonga: “Pyenepi mbapileke kucitika!” 17 Mbwenye Yezu aayang’ana soo mbaabvundza: “Mphapo asabvekanji mafala awa adalembwa kuti: ‘Mwala udakhondwa na anyakumanga nyumba, wadzakhala mwala wakufunika kakamwe wapankhomo’?* 18 Munthu onsene anafuna kugwera pamwala unoyu anadzanyedzeka. Mbwenye munthu onsene anafuna kugwerwa nawo, anadzapeyeka.” 19 Apfundzisi a mwambo na akulu a anyantsembe pidamala iwo kubva nsangani unoyu, adzindikira kuti nsangani unoyu ukhalonga pya iwo. Natenepa iwo akhafuna kum’phata pa ndzidzi unoyu, mbwenye akhagopa mwinji wa anthu.

Peno: “an’nyadzisa.”
Mwala unoyu usaikhwa pankhomo ya nyumba panagumana mapfufu mawiri.








^ (Mat. 22:1-14) Yezu alonga nawo pontho mukuphatisira misangani, mbati: 2 “Umambo wakudzulu unakwanisa kulandaniswa na mambo adakhunganyira mwanace phwando yakumanga banja. 3 Iye atuma anyabasace toera aende kacemera anthu adasankhulwa toera kugumanika pa phwando yakumanga banja, mbwenye iwo akhonda kubwera. 4 Iye atuma pontho anyabasa anango mbalonga, ‘Pangani ale adacemerwa kuti: “Onani! Ine ndamala kukhunganya pyakudya, ndapha ng’ombe zanga na pinyama pyanga pyakununa, pinthu pyonsene pyamala kukhunganywa. Bwerani kuphwando yakumanga banja.”’ 5 Mbwenye iwo apwaza pyenepi mbaenda pyawo, m’bodzi aenda kumunda kwace, unango aenda kacita malonda ace; 6 mbwenye anango aphata anyabasa a mambo, aamenya mbaapha. 7 “Mambo aipirwa kakamwe; atuma anyankhondo ace mbapha ale adapha anyabasace, mbapisa nzinda wawo. 8 Buluka penepo iye apanga anyabasace: ‘Phwando yakumanga banja yamala kukhunganywa, mbwenye anthu adacemerwa nee akhali akuthema. 9 Na thangwi ineyi, ndokoni m’miseu inaenda kunja kwa nzinda, cemerani munthu onsene anagumana imwe toera abwere kuphwando yakumanga banja.’ 10 Natenepa, anyabasace aenda m’miseu mbagumanya anthu onsene adagumana iwo, adidi na anyakuipa ene; nyumba yakucitira phwando yakumanga banja mbidzala na anthu adacemerwa.* 11 “Pidabwera mambo toera kuona ale adacemerwa, aona mamuna m’bodzi wakuti nee akhadabvala nguwo za phwando yakumanga banja. 12 Natenepa, iye ambvundza: ‘Xamwali, wakwanisa tani kupita muno nee kubvala nguwo za phwando yakumanga banja?’ Mbwenye iye nee akhali na cakulonga. 13 Penepo mambo apanga anyabasace: ‘M’mangeni miyendo na mikono mbamumponya ncidima kunja. Kweneko iye anadzalira mbakukuta* mano ace.’ 14 “Thangwi adacemerwa ndi azinji, mbwenye adasankhulwa ndi pang’ono.”

Peno: “akhali pameza.”
Peno: “mbakikiriza.”


^ ndima 3 (Mab. 10:34-48) Penepo Pedhru atoma kulonga, mbati: “Cincino ndisabvesesa mwadidi kuti Mulungu nkhabe tsankhulo, 35 mbwenye m’madzindza onsene, munthu anan’gopa mbacita pyakulungama ndi wakutawirika kuna iye. 36 Iye atumiza mafalace kuna dzindza ya Izraeli toera kuapanga mphangwa zadidi za ntendere kubulukira mwa Yezu Kristu wakuti ndi Mbuya wa anthu onsene. 37 Imwe musadziwa mphangwa zikhalongwa mu dziko yonsene ya Yudeya, kutomera ku Galileya pakumala kwa mphangwa za ubatizo zikhamwaza Juwau. 38 Mphangwa zenezi zikhalonga pya Yezu wa ku Nazareti, kuti Mulungu andzodza na nzimu wakucena mbampasa mphambvu. Iyembo akhafamba cisa consene mbacita pinthu pyadidi, pontho akhawangisa anthu onsene akhathabuswa na Dyabo, thangwi Mulungu akhali na iye. 39 Ife ndife amboni a pinthu pyonsene pidacita iye mu dziko ya Ayuda na mu Yerusalemu; mbwenye iwo amupha mu kun’khomera* pamuti. 40 Mulungu amulamusa pa ntsiku yacitatu toera aoniwe,* 41 tayu na anthu onsene, mbwenye na amboni adasankhulwa mwanyapantsi na Mulungu, amboni anewa ndife pano, adadya mbatimwa pabodzi na iye pidamala iye kulamuswa muli akufa. 42 Pontho iye atipanga toera timwaze mphangwa na kupereka umboni wakukwana kuna anthu kuti iye asankhulwa na Mulungu toera kukhala nyakutonga miseru ya anthu ali maso na anyakufa. 43 Aprofeta onsene alonga thangwi ya Yezu kuti, munthu onsene anan’khulupira, anadzalekererwa madawo mu dzina yace.” 44 Pedhru pikhapitiriza iye kulonga pyenepi, anthu onsene akhambvesera atambira nzimu wakucena. 45 Anyakukhulupira akusidzwa adabwera pabodzi na Pedhru, adzumatirwa pidaona iwo kuti anthu a madzindza anango akhatambirambo muoni wa nzimu wakucena. 46 Thangwi iwo aabva mbakalonga pilongero pinango, pontho akhasimba Mulungu. Penepo Pedhru alonga: 47 “Anthu awa atambira nzimu wakucena ninga udatambira ife. Mbani anafuna kuakhondesa toera kubatizwa m’madzi?” 48 Natenepa iye aapanga toera abatizwe mu dzina ya Yezu Kristu. Penepo iwo am’phemba toera akhale na iwo mu ntsiku zingasi.

Fala na Fala: “kum’manika.”
Peno: “aonekere.”








^ (Mat. 22:15-40) Buluka penepo, Afarisi aenda kabverana kuti anaphatisira tani mafala a Yezu toera kumpambizira nawo. 16 Natenepa, iwo atuma anyakupfundza awo pabodzi na anyakuphedzera a Herodhi, mbabvundza Yezu: “Mpfundzisi, ife tisadziwa kuti musalonga undimomwene, musapfundzisa pinafuna Mulungu mwakubverana na undimomwene, pontho imwe nkhabe saka kukomeresa anthu, thangwi imwe nkhabe kuyang’ana maonekero akunja a anthu. 17 Mphapo tipangeni, ndi api maonero anu? Mphyakuthema* kupereka nsonkho kuna Sezari peno nkhabe?” 18 Mbwenye Yezu adziwa manyerezero awo akuipa, mbalonga: “Imwe ampfakafaka, thangwi yanji musandiyesera? 19 Ndipangizeni kobiri ya nsonkho.” Iwo am’bweresera dhenaryo ibodzi. 20 Yezu aabvundza: “Kodi nkhope iyi na dzina iyi mphya ani?” 21 Iwo antawira: “Mphya Sezari.” Penepo iye aapanga: “Natenepa, perekani kuna Sezari pinthu pya Sezari, mbwenye pya Mulungu perekani kuna Mulungu.” 22 Pidabva iwo pyenepi, adzumatirwa kakamwe, natenepa ansiya mbaenda pyawo. 23 Pa ntsiku ineyi Asadhuki, ale analonga kuti anthu nkhabe kulamuswa muli akufa, afendedzera Yezu mbambvundza: 24 “Mpfundzisi, Mose alonga kuti: ‘Mamuna angafa nee kubala ana, m’bale wace asafunika kusemba nkazi adasiyiwa toera abalire ana m’bale wace adafa.’ 25 Akhalipo amuna anomwe mu ubale wawo. Wakutoma asemba mbafa, mbwenye nakuti nee asiya mwana, nkazace asembwa na m’bale wace. 26 Pyenepi pyacitikambo na m’bale wace waciwiri, wacitatu, mpaka wacinomwe. 27 Pakumalisa, nkazi unoyu afa. 28 Mphapo amuna anomwe anewa angalamuswa muli akufa, nkazi unoyu anadzakhala wa ani? Thangwi iye akhadamanga banja na amuna anewa onsene.” 29 Yezu aatawira, mbalonga: “Imwe mwadodomeka, thangwi imwe nkhabe kudziwa Malemba, nee mphambvu za Mulungu; 30 thangwi pakulamuka muli akufa, amuna nkhabe kudzasemba, pontho akazi nkhabe kudzasembwa, mbwenye anadzakhala ninga aanju akudzulu. 31 Thangwi ya kulamuswa kwa anyakufa, kodi imwe nee mwaleri pidalonga Mulungu kuna imwe kuti: 32 ‘Ine ndine Mulungu wa Abhrahamu, Mulungu wa Izaki na Mulungu wa Yakobe’? Iye nee ndi Mulungu wa anthu akufa, mbwenye wa anthu ali maso.” 33 Pidabva iwo pyenepi, mwinji wa anthu wadzumatirwa kakamwe na pinthu pikhapfundzisa iye. 34 Pidabva Afarisi kuti Yezu amatamisa Asadhuki, iwo abwera pabodzi pene ninga nsoka ubodzi. 35 M’bodzi wa iwo, wakuti akhadziwa kakamwe Mwambo, amuyesera mu kumbvundza: 36 “Mpfundzisi, ndi api matongero makulu kakamwe a Mwambo?” 37 Yezu antawira: “‘Funa Yahova Mulungu wako na ntima wako onsene, na umaso wako onsene na ndzeru zako zonsene.’ 38 Anewa ndi matongero makulu kakamwe na akutoma. 39 Aciwiri akulandana na anewa ndi awa: ‘Funa ndzako ninga iwe ene.’ 40 Mwambo onsene na mafala a aprofeta pisabulukira pa matongero anewa mawiri.”

Peno: “mphyadidi.”


^ (Mar. 12:13-34) Buluka penepo, iwo atumiza kuna iye Afarisi angasi na anyakuphedzera a Herodhi toera asake madodo m’mafalace. 14 Pidafika iwo, ambvundza: “Mpfundzisi, ife tisadziwa kuti musalonga undimomwene, pontho nee musasaka kukomeresa munthu, thangwi nee musayang’ana maonekero a munthu, mbwenye musapfundzisa pinafuna Mulungu mwakubverana na undimomwene. Mphyakuthema kupereka nsonkho kuna Sezari peno nkhabe? 15 Tisafunika kulipa peno nee tisafunika kulipa?” Pidadzindikira Yezu umpfakafaka wawo, aapanga: “Thangwi yanji musandiyesera? Ndibweresereni dhenaryo toera ndiione.” 16 Iwo abweresa dhenaryo ibodzi, Yezu aabvundza: “Kodi nkhope iyi na dzina iyi mphya ani?” Iwo antawira: “Mphya Sezari.” 17 Penepo Yezu aapanga: “Perekani kuna Sezari pinthu pya Sezari, mbwenye pya Mulungu perekani kuna Mulungu.” Natenepa iwo adzumatirwa naye kakamwe. 18 Asadhuki, ale analonga kuti anthu nkhabe kulamuswa muli akufa, afendedzera Yezu mbambvundza: 19 “Mpfundzisi, Mose atilembera kuti munthu angafa mbasiya nkazi wakuti nee abala naye mwana, m’bale wace asafunika kukwata nkazi unoyu toera abalire mwana m’bale wace adafa. 20 Akhalipo amuna anomwe mu ubale wawo. Wakutoma asemba nkazi, mbwenye pidafa iye nee asiya mwana. 21 Pontho waciwiri ansemba, mbwenye afa nee kusiya mwana, pyenepi pyacitikambo kuna wacitatu. 22 Natenepa, onsene anomwe afa nee kusiya mwana. Pakumalisa, nkazi unoyu afambo. 23 Mphapo, pakulamuswa muli akufa, nkazi unoyu anadzakhala wa ani? Thangwi amuna anomwe anewa amanga naye banja.” 24 Yezu aatawira: “Imwe mwadodomeka, thangwi imwe nkhabe kudziwa Malemba, nee mphambvu za Mulungu. 25 Thangwi anthu angalamuswa muli akufa, amuna nkhabe kudzasemba, pontho akazi nkhabe kudzasembwa, mbwenye anadzakhala ninga aanju akudzulu. 26 Thangwi ya kulamuswa kwa anthu akufa, kodi imwe nee mwaleri pidalemba Mose thangwi ya thendere ya minga, pidampanga Mulungu kuti: ‘Ine ndine Mulungu wa Abhrahamu, Mulungu wa Izaki na Mulungu wa Yakobe’? 27 Iye nee ndi Mulungu wa anthu akufa, mbwenye wa anthu ali maso. Imwe mwadodomeka kakamwe.” 28 M’bodzi wa apfundzisi a mwambo aafendedzera mbabva kuketesana kwawo, pidaona iye kuti Yezu aatawira mwadidi, ambvundza: “Mwa matongero onsene, ndi api akutoma?”* 29 Yezu atawira: “Akutoma ndi awa, ‘Bvesera Izraeli, Yahova Mulungu wathu, ndi Yahova m’bodzi. 30 Funa Yahova* Mulungu wako na ntima wako onsene, na umaso wako onsene, na ndzeru zako zonsene na mphambvu zako zonsene.’ 31 Aciwiri ndi awa: ‘Funa ndzako ninga iwe ene.’ Nkhabepo matongero anango makulu kakamwe kupiringana anewa.” 32 Mpfundzisi wa mwambo ampanga: “Mpfundzisi, imwe mwalonga mwadidi mwakubverana na undimomwene, ‘Iye ndi M’bodzi, pontho nkhabepo unango kusiyapo iye’; 33 pontho kunfuna na ntima onsene, na ndzeru zonsene, na mphambvu zonsene, na kufuna ndzako ninga iwe ene piri na ntengo ukulu kakamwe kupiringana kupisa ntsembe za pinyama na kupereka ntsembe zinango zonsene.” 34 Nakuti Yezu aona kuti iye atawira mwandzeru, ampanga: “Iwe nee uli kutali na Umambo wa Mulungu.” Mbwenye nee munthu m’bodzi adakhala na cipapo toera kuncita pontho mibvundzo.

Peno: “akufunika kakamwe.”
Onani Mabvekero a Mafala Anango.


^ (Luk. 20:20-40) Iwo akhasaka njira toera kuphata Yezu, natenepa alipa anthu angasi ncibisobiso toera apangizike ninga ndi anthu adidi mbaatuma kuna Yezu toera asake madodo m’mafalace, munjira ineyi iwo mbadakwanisa kumpereka kuna akulu a utongi. 21 Iwo ambvundza mbati: “Mpfundzisi, ife tisadziwa kuti imwe musalonga mbamupfundzisa mwadidi nee kusankhula anthu, mbwenye musapfundzisa pinafuna Mulungu mwakubverana na undimomwene: 22 Mphyakuthema* kwa ife kupereka nsonkho kuna Sezari peno nkhabe?” 23 Mbwenye Yezu adzindikira umpfakafaka* wawo, mbaapanga: 24 “Ndipangizeni kobiri ibodzi ya dhenaryo. Kodi nkhope na dzina iri penepa mphya ani? Iwo antawira: “Mphya Sezari.” 25 Yezu aapanga: “Natenepa, perekani kuna Sezari pinthu pya Sezari, mbwenye pya Mulungu perekani kuna Mulungu.” 26 Iwo acimwana kun’dodomesa na mafala ace pamaso pa anthu, mbwenye thangwi yakudzumatirwa na ntawiro wace, iwo amatama mbasowa cakulonga. 27 Mbwenye Asadhuki, ale analonga kuti anthu nkhabe kulamuswa muli akufa, afendedzera Yezu mbambvundza: 28 “Mpfundzisi, Mose atilembera kuti: ‘Munthu angakhala na nkazi, angafa mbakhonda kusiya mwana, m’bale wace asafunika kukwata nkazi unoyu toera abalire mwana m’bale wace adafa.’ 29 Akhalipo amuna anomwe mu ubale wawo. Wakutoma asemba nkazi, mbwenye afa nee kusiya mwana. 30 Waciwiri ansemba mbafambo. 31 Pyenepi pyacitikambo kuna wacitatu. Natenepa, onsene anomwe ansemba, mbafa nee kusiya ana. 32 Pakumalisa, nkazi unoyu afambo. 33 Mphapo, pakulamuswa muli akufa, nkazi unoyu anadzakhala wa ani? Thangwi amuna anomwe anewa amanga naye banja.” 34 Yezu aapanga: “Anthu a ndzidzi uno,* asasemba na kusembwa, 35 mbwenye ale adaoniwa kukhala akuthema toera kutambira dziko ntsogolo na kulamuswa muli akufa, nkhabe kudzasemba nee kusembwa. 36 Iwo nkhabe kudzafabve, thangwi anadzakhala ninga aanju. Pontho iwo anadzakhala ana a Mulungu thangwi yakulamuswa muli akufa. 37 Mbwenye thangwi yakuti anthu akufa asalamuswa, Mose afokotoza pyenepi mudalemba iye mphangwa zinalonga pya thendere ya minga. Iye alonga kuti Yahova ndi ‘Mulungu wa Abhrahamu, Mulungu wa Izaki na Mulungu wa Yakobe.’ 38 Iye nee ndi Mulungu wa anthu akufa, mbwenye wa anthu ali maso, thangwi kwa iye,* iwo onsene ali maso.” 39 Apfundzisi anango a mwambo atawira: “Mpfundzisi, imwe mwalonga mwadidi.” 40 Iwo alonga pyenepi thangwi nee akhalibve na cipapo toera kuncita pontho mbvundzo unango.

Peno: “mphyakutawirika.”
Fala na Fala: “nsampha.”
Peno: “makhaliro a dziko.” Onani Mabvekero a Mafala Anango.
Peno: “thangwi m’maonero ace.”








^ (Mat. 22:41-23:24) Pidagumanyikana Afarisi pabodzi pene, Yezu aabvundza: 42 “Ndi api maonero anu thangwi ya Kristu? Kodi iye ndi mwana wa ani?” Iwo antawira: “Wa Dhavidhi.” 43 Yezu aabvundza: “Mphapo thangwi yanji Dhavidhi, mu kupumirwa na Mulungu, asancemera Mbuya? Iye alonga: 44 ‘Yahova alonga kuna Mbuyanga: “Khala kunkono wanga wamadyo mpaka ine ndiikhe anyamalwa ako pantsi pa manyalo ako”’? 45 Mphapo, khala Dhavidhi asancemera Mbuya, anakhala tani pontho mwanace?” 46 Penepo nee m’bodzi adakwanisa kuntawira, pontho kubulukira pa ntsiku ineyi, nee munthu m’bodzi adakhala pontho na cipapo toera kucita mbvundzo kuna iye. 
23 Buluka penepo Yezu alonga kuna mwinji wa anthu na kuna anyakupfundzace, mbati: 2 “Apfundzisi a mwambo na Afarisi aikhika okhene pa mbuto ya Mose. 3 Natenepa, citani mbamutoweza pyonsene pinakupangani iwo, mbwenye lekani kucita pinacita iwo, thangwi iwo asalonga, mbwenye nee asacita pinalonga iwo. 4 Iwo asamanga mitolo yakulemera mbaiikha m’mapewa mwa anthu, mbwenye iwo ene nkhabe funa kuilamusa na cala cawo. 5 Pinthu pyonsene pinacita iwo, asapicita toera aoniwe na anthu. Toera kutsidzikizika ku pinthu pyakuipa, asathimizira pimabokosi pya malemba pinabvala iwo, pontho asalaphisa pimbverere pya nguwo zawo. 6 M’maphwando, iwo asafuna mbuto zadidi kakamwe, m’masinagoga, iwo asafuna mipando yakutsogolo.* 7 Iwo asafuna kumwanyikwa mwacilemedzo m’misika, anthu mbaacemera Rabhi. 8 Mbwenye imwe lekani kucemerwa Rabhi, thangwi Mpfundzisi wanu ndi m’bodzi basi, pontho mwa imwe, monsene ndimwe abale. 9 Kusiyapo pyenepi, nee munthu m’bodzi anafunika imwe kucemera baba pa dziko yapantsi, thangwi Babanu ndi m’bodzi basi, Ule anakhala kudzulu. 10 Lekani kucemerwa atsogoleri, thangwi Ntsogoleri wanu ndi m’bodzi basi, Kristu. 11 Mbwenye wankulu kakamwe pakati panu asafunika kukhala ntumiki wanu. 12 Munthu onsene anakuzika ekhene anadzacepeswa, mbwenye ule anacepeseka anadzakuzwa. 13 “Dzedze kwa imwe apfundzisi a mwambo na Afarisi, ndimwe ampfakafaka! Thangwi musafungira anthu misuwo ya Umambo wakudzulu. Nakuti imwe nkhabe kupitamo, musakhondesa ale anafuna kupitamo. 14 —— 15 “Dzedze kwa imwe apfundzisi a mwambo na Afarisi, ndimwe ampfakafaka! Thangwi imwe musaenda kutali kakamwe toera kucitisa munthu apite mu nsoka wanu. Iye angapita, musancitisa kukhala wakuthema kakamwe kuponywa mu Djehena* kupiringana imwe. 16 “Dzedze kwa imwe maboliboli munatsogolera andzanu, mbamulonga: ‘Munthu angadumbira mu dzina ya templo, nkhabe pinthu; mbwenye munthu angadumbira mu dzina ya ouro ya mu templo, asatongwa kucita pidapikira iye.’ 17 Imwe madzemwa na maboliboli! Cakufunika kakamwe ndi cipi, ndi ouro peno templo idacenesa ouro? 18 Imwe musalongambo kuti, ‘Munthu angadumbira mu dzina ya guwa ya ntsembe, nkhabe pinthu; mbwenye munthu angadumbira mu dzina ya ntsembe iri pa guwa, asatongwa kucita pidapikira iye.’ 19 Imwe maboliboli! Cakufunika kakamwe ndi cipi, ndi ntsembe peno guwa idacenesa ntsembe? 20 Natenepa, munthu anadumbira mu dzina ya guwa ya ntsembe, akudumbira mu dzina ya guwa na pinthu pyonsene piri pa guwa; 21 pontho munthu anadumbira mu dzina ya templo, akudumbira mu dzina ya templo na ya Ule anakhala mwenemu; 22 ule anadumbira mu dzina ya kudzulu, akudumbira mu dzina ya mpando wa Mulungu na ya Ule anakhala pa mpando unoyu. 23 “Dzedze kwa imwe apfundzisi a mwambo na Afarisi, ndimwe ampfakafaka! Thangwi musapereka cacikhumi* ca menta, endro na kumeni,* mbwenye musapwaza pinthu pyakufunika kakamwe pya Mwambo, ninga ulungami, kubvera ntsisi na kukhulupirika. Mukhafunika kupereka cacikhumi, mbamukhonda kupwaza pinthu pyakufunika kakamwe pya Mwambo. 24 Imwe maboliboli munatsogolera andzanu, musasungula imbu, mbamumeza kamelo!

Peno: “yadidi kakamwe.”
Onani Mabvekero a Mafala Anango.
Mwakubverana na Mwambo, munthu angabvuna ntsengwa khumi m’munda mwace, akhafunika kupereka ntsengwa ibodzi kuna Mulungu.
Menta, endro na kumeni ndi miti inakula m’munda yakuti anthu asaiphatisira toera kudzipisa cakudya.








^ (Mat. 23:25-24:2) “Dzedze kwa imwe apfundzisi a mwambo na Afarisi, ndimwe ampfakafaka! Thangwi ndimwe ninga khomitco na mbale idatsukwa kunja, mbwenye nkati ndi mwakupswipa. Nkati, imwe mwadzala na kusirira pinthu pizinji* na pifuno pyakuipa. 26 Iwe Nfarisi boliboli, pakutoma cenesa nkati mwa khomitco na mbale, toera kunja kukhalembo kwakucena. 27 “Dzedze kwa imwe apfundzisi a mwambo na Afarisi, ndimwe ampfakafaka! Thangwi mwalandana na nthumbi zidakhwazwa ntoto,* kunja zisaoneka ninga zakubalika mbwenye nkati zadzala na magogodo a anthu akufa na mitundu yonsene ya pinthu pyakunyanyasa. 28 Munjira ibodzi ene, kunja musaoneka ninga ndimwe akulungama pamaso pa anthu, mbwenye nkati mwanu mwadzala na umpfakafaka na macitiro akuipa. 29 “Dzedze kwa imwe apfundzisi a mwambo na Afarisi, ndimwe ampfakafaka! Thangwi musacita nthumbi za aprofeta na kubalikisa nthumbi za anthu akulungama, 30 mbamulonga: ‘Mbidakhala kuti tikhalipo mu ndzidzi wa ambuyathu, ife nee mbatidaaphedza toera kupha aprofeta.’ 31 Natenepa, musalonga mwekhene kuti ndimwe ana a anthu adapha aprofeta. 32 Mphapo, malisani kucita mabasa akuipa adatomesa ambuyanu. 33 “Imwe nyoka, ana a nyoka, munakwanisa tani kuthawa kutongwa mu Djehena?* 34 Na thangwi ineyi, ndinakutumirani aprofeta, anthu audziwisi na apfundzisi. Anango a iwo imwe munadzaapha na kuamanika pamuti, anango munadzaakwapula m’masinagoga na kuatcinga m’mizinda yonsene, 35 toera ubwere kuna imwe mulando wa ciropa ca anthu onsene akulungama cidagwa pantsi, kubulukira ciropa ca Abheli munthu wakulungama mpaka Zakariya mwana wa Bharakiya, adapha imwe mu templo cifupi na guwa ya ntsembe. 36 Mwandimomwene ine ndinakupangani kuti nyatwa zenezi zonsene zinadzagwera anthu awa a ndzidzi uno. 37 “Yerusalemu, Yerusalemu, nyakupha aprofeta na nyakuponyera miyala ale anatumwa kuna iwe! Kazinji kene ine ndikhafuna kugumanya anako ninga munagumanya nkhuku anapiye ace pantsi pa maphapido ace! Mbwenye imwe mwakhonda. 38 Onani! Mulungu anadzasiya nyumba yanu.* 39 Thangwi ine ndinakupangani kuti nee munadzandionabve, kubulukira cincino mpaka mungadzalonga kuti: ‘Mbasimbwe ule anabwera mu dzina ya Yahova!’” 
24 Pikhabuluka Yezu mu templo, anyakupfundzace anfendedzera toera kumpangiza templo yonsene. 2 Penepo Yezu aapanga: “Musadzumatirwa na pinthu ipi pyonsene? Mwandimomwene ine ndinakupangani kuti nkhabe mwala unafuna kudzasala padzulu pamwala undzace mbukhonda kugomolwa.”

Peno: “umbava.”
Ntoto ndi ntundu unango wa tinta yakucena
Onani Mabvekero a Mafala Anango.
Munjira inango: “nyumba yanu inadzasala madembe.”








^ (Mat. 24:3-51) Pikhali Yezu nawa Paphiri ya Milivera, anyakupfundzace anfendedzera paekha mbambvundza: “Tipangeni, pinthu pyenepi pinacitika lini, pontho ndi cipi cidzindikiro ca kuonekera* kwanu na cakumala kwa makhaliro a dziko?”* 4 Yezu aatawira mbalonga: “Citani mphole-mphole toera mukhonde kunyengezwa, 5 thangwi azinji anadzabwera mu dzina yanga mbalonga: ‘Ndine Kristu,’ mbanyengeza anthu azinji. 6 Imwe munadzabva pya nkhondo na mabvabva a nkhondo. Citani mphole-mphole toera mukhonde kudzudzumika kakamwe, thangwi pinthu pyenepi pinacitika, mbwenye si kumala kwa makhaliro a dziko tayu. 7 “Mbumba inadzamenyana na mbumba indzace, umambo unadzamenyana na umambo undzace, pontho kunadzaoneka njala na piteketeke m’mbuto zakusiyana-siyana. 8 Pinthu pyenepi pyonsene ndi cipangizo ca kutoma kwa nyatwa zakutsukwalisa. 9 “Penepo anthu anadzakuonesani nyatwa mbakuphani, pontho imwe munadzaidiwa na anthu a mitundu yonsene thangwi ya dzina yanga. 10 Pontho, azinji anadzasiya kukhulupira Mulungu, iwo anadzasandukirana unango na ndzace mbaidana unango na ndzace. 11 Kunadzaoneka aprofeta azinji authambi mbanyengeza anthu azinji; 12 pontho, thangwi yakuthimizirika kwa uipi,* ufuni wa anthu azinji unadzathowa. 13 Mbwenye ule anapirira* mpaka kunkhomo, anadzapulumuswa. 14 Mphangwa zadidi za Umambo zinadzamwazwa pa dziko yonsene yapantsi toera zikhale umboni kuna anthu a madzindza onsene, buluka penepo kumala kunadzafika. 15 “Natenepa, mungaona cinthu cakunyanyasa cakufudza, ninga mudalonga mprofeta Dhanyeli, mbacilimira pa mbuto yakucena (nyakuleri asafunika kudzindikira), 16 penepo, ale ali mu Yudeya mbatome kuthawira ku mapiri. 17 Munthu ali pantsoi ya nyumba mbaleke kutcita toera kukwata pinthu n’nyumba mwace, 18 pontho munthu anagumanika kumunda mbaleke kubwerera kunyumba kwace toera kukwata nguwo yace. 19 Pinadzakhala pyakutsukwalisa kakamwe kuna akazi ali na mimba na ale anayamwisa mu ntsiku zenezi! 20 Pitirizani kuphembera toera kuthawa kwanu kukhonde kucitika mu ndzidzi wa khoni, nee pa ntsiku ya Sabudu. 21 Thangwi inadzaoneka nyatwa ikulu yakuti cipo yaoneka kale kubulukira pakucitwa kwa dziko mpaka cincino, buluka penepo cipo inadzacitika pontho. 22 Mwandimomwene, ntsiku zenezi mbazidakhonda kugwandizirwa, nkhabe munthu akhafuna kupulumuka; mbwenye thangwi ya anthu adasankhulwa, ntsiku zenezi zinadzagwandizirwa. 23 “Munthu angakupangani kuti: ‘Onani! Kristu ali pano,’ peno: ‘Ali kule!,’ lekani kutawira pyenepi. 24 Thangwi anadzaoneka anthu authambi anafuna kulonga kuti iwo ndi Kristu na aprofeta, iwo anadzacita pirengo pizinji pikulu na pyakudzumisa toera kunyengeza anthu, pingakwanisika na anthu adasankhulwa ene. 25 Onani! Ine ndakucenjezani. 26 Natenepa, anthu angakupangani kuti: ‘Iye ali kuthando,’ lekani kuenda kweneko. Angalonga kuti: ‘Iye ali n’nyumba,’ lekani kutawira pyenepi. 27 Thangwi ninga kucetuma kwa njazi kusatomera kumabulukiro a dzuwa mbiyetima mpaka kumadokero a dzuwa, pinadzakhalambo tenepo pakuonekera* kwa Mwana wa munthu. 28 Thangwi panagumanika cinyama cakufa ndi penepo panagumanyikana pyapungu.* 29 “Mwakucimbiza, pakumala kwa nyatwa ikulu ya ntsiku zenezi, dzuwa inadzathima, mwezi nee unadzabulusa ceza cace, nyenyezi zakudzulu zinadzagwa pantsi, pontho mphambvu zakudzulu zinadzatekenyeka. 30 Buluka penepo cidzindikiro ca Mwana wa munthu cinadzaoneka kudzulu, anthu onsene pa dziko yapantsi anadzadhima pa nthimandzi* pawo mwakutsukwala, penepo iwo anadzaona Mwana wa munthu mbakabwera m’makole kudzulu na mphambvu na mbiri ikulu. 31 Tuluka* ingalira mwakugaluza, iye anadzatuma aanju ace, iwo anadzagumanya anthu ace adasankhulwa kubulukira m’makhundu manai a mphepo, kutomera kunkhomo ibodzi yakudzulu mpaka kunkhomo inango. 32 “Cincino pfundzani nsangani uyu kubulukira ku muti wa nsambvu: Nthawi zace zitete zingatoma kuphukira mbazibulusa masamba, imwe musadziwa kuti malimwe ali cifupi. 33 Munjira ibodzi ene, mungaona pinthu pyenepi pyonsene, dziwani kuti iye ali cifupi, ali pansuwo. 34 Mwandimomwene ine ndinakupangani kuti anthu a ubalwi uyu nee anadzamala kufa mpaka kucitika pinthu pyenepi pyonsene. 35 Kudzulu na dziko yapantsi pinadzapita, mbwenye mafala anga anadzakhala kwenda na kwenda. 36 “Thangwi ya ntsiku ineyi na ndzidzi unoyu, nkhabe anapidziwa, nee aanju akudzulu, nee Mwana, basi ene Baba ndiye anapidziwa. 37 Thangwi ninga pikhacitika mu ntsiku za Nowa, tenepa pinadzacitikambo pakuonekera* kwa Mwana wa munthu. 38 Ninga pikhacitika mu ntsiku zenezi madzi makulu mbadzati* kufika, anthu akhadya, akhamwa, amuna akhasemba, akazi akhasembwa, mpaka pa ntsiku idapita Nowa m’bote, 39 iwo nee adzindikira cinthu mpaka mudabwera madzi makulu* mbafudza anthu onsene, tenepa pinadzacitikambo pakuonekera kwa Mwana wa munthu. 40 Amuna awiri anadzakhala kumunda; m’bodzi anadzakwatwa, unango anadzasiyiwa. 41 Akazi awiri anadzagumanika akupeya pa libwe, m’bodzi anadzakwatwa, unango anadzasiyiwa. 42 Natenepa, pitirizani kuyang’anira,* thangwi imwe nkhabe kudziwa ntsiku inafuna kubwera Mbuyanu. 43 “Mbwenye kumbukani ipi: Khala mwanaciro nyumba asadziwa ndzidzi* unafuna kufika mbava, iye nee mbadagona, pontho nee mbadatawirisa kuti mbava apite n’nyumba mwace. 44 Na thangwi ineyi, imwembo khalani akukhunganyika, thangwi Mwana wa munthu anabwera pa ndzidzi unakhonda imwe kudikhira. 45 “Mwandimomwene, mbani m’bandazi wakukhulupirika na wandzeru adakhazikiswa na mbuyace toera kuonera anyabasace a panyumba, toera kuapasa cakudya cawo pa ndzidzi wakuthema? 46 Wakutsandzaya ndi m’bandazi unoyu mbuyace angabwera mban’gumana akucita pyenepi! 47 Mwandimomwene ine ndinakupangani kuti iye anadzan’khazikisa toera kuonera pinthu pyace pyonsene. 48 “Mbwenye m’bandazi unoyu angakhala wakuipa mbanyerezera muntima mwace kuti: ‘Mbuya wanga akudembuka,’ 49 pontho mbatoma kumenya anyabasa andzace, kudya na kumwa pabodzi na anyakuledzera, 50 mbuyace m’bandazi unoyu anadzabwera pa ntsiku inakhonda iye kudikhira na pa ndzidzi unakhonda iye kudziwa, 51 iye anadzantcunyusa kakamwe mbamponya ku mbuto ya ampfakafaka. Kweneko iye anadzalira mbakukuta* mano ace.

Onani Mabvekero a Mafala Anango.
Onani Mabvekero a Mafala Anango.
Fala na Fala: “kuswa mitemo,” pisabveka kukhonda bvera mitemo ya Mulungu.
Peno: “ule anafuna kupirira.”
Onani Mabvekero a Mafala Anango.
Peno: “malezi.”
Peno: “diti.”
Peno: “trombeta.”
Onani Mabvekero a Mafala Anango.
Peno: “cigumula.”
Peno: “cigumula.”
Peno: “kukhala maso.”
Peno: “ndi ndzidzi upi wakumasiku.”
Peno: “mbakikizira”


^ (Mar. 13:3-37) Pikhali iye nawa Paphiri ya Milivera mbakwanisa kuona templo, Pedhru, Tiyago, Juwau na Andreya ambvundza pakhundu: 4 “Tipangeni, pinthu pyenepi pinacitika lini, pontho ndi cipi cidzindikiro cinafuna kupangiza kuti pinthu pyenepi pyonsene piri cifupi na kumala?” 5 Natenepa Yezu atoma kuapanga: “Citani mphole-mphole toera mukhonde kunyengezwa. 6 Azinji anadzabwera mu dzina yanga mbalonga: ‘Ine ndine Kristu,’ mbanyengeza anthu azinji. 7 Kusiyapo pyenepi, mungabva pya nkhondo na mabvabva a nkhondo, lekani kudzudzumika kakamwe; pinthu pyenepi pisafunika kucitika, mbwenye nee pisabveka kuti kumala kwafika. 8 “Thangwi mbumba inadzamenyana na mbumba indzace, umambo unadzamenyana na umambo undzace, pontho kunadzaoneka piteketeke m’mbuto zakusiyana-siyana; kunadzaonekambo njala. Pinthu pyenepi ndi cipangizo ca kutoma kwa nyatwa zakutsukwalisa. 9 “Mbwenye imwe citani mphole-mphole. Anthu anadzakuperekani ku mathando akutongera miseru, pontho imwe munadzakwapulwa m’masinagoga, mbamuperekwa kuna atongi na amambo thangwi ya ine, toera mupereke umboni kuna iwo. 10 Pontho, pakutoma mphangwa zadidi zisafunika kumwazwa kwa anthu a madzindza onsene. 11 Angakukwatani toera kukuperekani, lekani kudzudzumika kuti munadzalonganji; mbwenye longani pinafuna kupaswa imwe pa ndzidzi unoyu, thangwi simwe tayu anafuna kulonga, mbwenye ndi nzimu wakucena. 12 Kusiyapo pyenepi, munthu anadzaphesa m’bale wace, baba anadzaphesa mwanace, ana anadzasandukira anyakubalawo, mbaaphesa. 13 Munadzaidiwa na anthu onsene thangwi ya dzina yanga. Mbwenye ule anapirira mpaka kunkhomo anadzapulumuswa. 14 “Mbwenye mungaona cinthu cakunyanyasa cakufudza mbacilimira pa mbuto yakuti nee cikhafunika kulimirapo (nyakuleri asafunika kudzindikira), penepo ale ali mu Yudeya mbatome kuthawira ku mapiri. 15 Munthu ali pantsoi mbaleke kutcita toera kukwata cinthu n’nyumba mwace; 16 pontho munthu anagumanika kumunda mbaleke kubwerera kunyumba kwace toera kukwata nguwo yace. 17 Pinadzakhala pyakutsukwalisa kakamwe kuna akazi ali na mimba na ale anayamwisa mu ntsiku zenezi! 18 Pitirizani kuphembera toera pyenepi pikhonde kucitika mu ndzidzi wa khoni; 19 thangwi ntsiku zenezi zinadzakhala ntsiku za nyatwa yakuti cipo yaoneka kale kutomera pidacita Mulungu anthu pa dziko yapantsi mpaka ndzidzi unoyu, pontho nee inadzaonekabve. 20 Mwandimomwene, Yahova mbadakhonda kugwandizira ntsiku zenezi, nkhabe munthu akhafuna kupulumuka. Mbwenye thangwi ya anthu adasankhula iye, ntsiku zenezi zinadzagwandizirwa. 21 “Natenepa munthu angakupangani kuti: ‘Onani! Kristu ali pano,’ peno: ‘Onani! Iye ali kule,’ lekani kutawira pyenepi. 22 Thangwi anadzaoneka anthu authambi anafuna kulonga kuti iwo ndi Kristu na aprofeta, iwo anadzacita pirengo pizinji pikulu na pyakudzumisa toera kunyengeza anthu, pingakwanisika na anthu adasankhulwa ene. 23 Natenepa imwe khalani maso. Ine ndakupangani mwanyapantsi pinthu pyonsene. 24 “Mbwenye mu ntsiku zenezi, pakumala kwa nyatwa ineyi, dzuwa inadzathima, mwezi nee unadzabulusa ceza cace, 25 nyenyezi zakudzulu zinadzagwa pantsi, pontho mphambvu zakudzulu zinadzatekenyeka. 26 Buluka penepo, anthu anadzaona Mwana wa munthu mbakabwera m’makole na mphambvu zikulu na mbiri. 27 Iye anadzatuma aanju, iwo anadzagumanya anthu ace adasankhulwa kubulukira m’makhundu manai a mphepo, kutomera kunkhomo ya dziko yapantsi mpaka kunkhomo yakudzulu. 28 “Cincino pfundzani nsangani uyu kubulukira ku muti wa nsambvu: Nthawi zace zitete zingatoma kuphukira mbazibulusa masamba, imwe musadziwa kuti malimwe ali cifupi. 29 Munjira ibodzi ene, mungaona pinthu pyenepi mbapicitika, dziwani kuti iye ali cifupi, ali pansuwo. 30 Mwandimomwene ine ndinakupangani kuti anthu a ubalwi uyu nee anadzamala kufa mpaka kucitika pinthu pyenepi pyonsene. 31 Kudzulu na dziko yapantsi pinadzapita, mbwenye mafala anga anadzakhala kwenda na kwenda. 32 “Thangwi ya ntsiku ineyi na ndzidzi unoyu, nkhabe anapidziwa, nee aanju akudzulu, nee Mwana, mbwenye basi ene Baba ndiye anapidziwa. 33 Natenepa pitirizani kuyang’anira,* pitirizani kukhala maso, thangwi imwe nkhabe kudziwa ndzidzi udakhazikiswa na Mulungu. 34 Ndi ninga mamuna adasiya nyumba yace mbaenda ku dziko inango. Mbadzati kuenda apanga anyabasace toera kutsalakana nyumba yace, iye apasa basa m’bodzi na m’bodzi, mbapanga nyakuonera pansuwo toera apitirize kuyang’anira. 35 Natenepa, pitirizani kuyang’anira, thangwi imwe nkhabe kudziwa ntsiku inafuna kubwera mwanaciro nyumba, peno pa kudoka kwa dzuwa, peno tcititciti, peno m’madzongwe,* peno namacibese kakamwe, 36 toera angabwera mwakukhonda dikhira, akhonde kukugumanani kuti muli kugona. 37 Mbwenye pinakupangani ine, ndiri kupanga anthu onsene: Pitirizani kuyang’anira.”

Peno: “kukhala maso.”
Peno: “kunja mbakudzati kuca.”


^ (Luk. 21:7-38) Iwo ambvundza: “Mpfundzisi, mwandimomwene pinthu pyenepi pinacitika lini, pontho ndi cipi cidzindikiro cinafuna kupangiza kuti pinthu pyenepi piri cifupi na kucitika?” 8 Iye alonga: “Citani mphole-mphole toera mukhonde kunyengezwa, thangwi azinji anadzabwera mu dzina yanga mbalonga: ‘Ine ndine Kristu,’ iwo anadzalongambo kuti: ‘Ndzidzi uli cifupi.’ Lekani kuatowera. 9 Kusiyapo pyenepi, mungabva pya nkhondo na uviyaviya, lekani kugopa kakamwe. Thangwi pinthu pyenepi pisafunika picitike pakutoma, mbwenye kumala nee kunafika pa ndzidzi unoyu.” 10 Buluka penepo, Yezu aapanga: “Mbumba inadzamenyana na mbumba indzace, umambo unadzamenyana na umambo undzace. 11 Kunadzaoneka piteketeke pikulu, kunadzaonekambo njala na mautenda m’mbuto zakusiyana-siyana; pontho anthu anadzaona pinthu pyakugopswa, na pidzindikiro pikulu kudzulu. 12 “Mbwenye pinthu pyenepi mbapidzati kucitika, anthu anadzakumangani mbakutcingani, iwo anadzakuperekani m’masinagoga na m’makaidi. Imwe munadzaperekwa kuna amambo na atongi thangwi ya dzina yanga. 13 Munjira ineyi, imwe munadzapereka umboni kuna anango. 14 Natenepa, nee musafunika kukhunganyika mwanyapantsi kuti munatawira tani, 15 thangwi ine ndinadzakupasani mafala na udziwisi wakuti anyamalwa anu onsene anacimwana kukupokanyani peno kukukundani. 16 Kusiyapo pyenepi, imwe munadzasandukirwa* na anyakubala anu, na abale anu, anthu anadziwana na imwe na axamwali anu; pontho iwo anadzapha anango a imwe. 17 Imwe munadzaidiwa na anthu onsene thangwi ya dzina yanga. 18 Mbwenye nee tsisi ibodzi ya munsolo mwanu inadzaluzika. 19 Mungapirira mpaka kunkhomo, munadzapulumusa umaso wanu. 20 “Mbwenye mungaona nzinda wa Yerusalemu mbuzungulirwa na anyankhondo, dziwani kuti uli dhuzi na kufudzwa. 21 Penepo, ale ali mu Yudeya mbatome kuthawira ku mapiri, ale ali nkati mwa Yerusalemu mbabuluke, alembo ali kunja mbaleke kupitamo, 22 thangwi zenezi zinadzakhala ntsiku zakuti Mulungu anadzatonga anthu toera kukwanirisa pinthu pyonsene pidalembwa. 23 Pinadzakhala pyakutsukwalisa kakamwe kuna akazi ali na mimba na ale anayamwisa mu ntsiku zenezi! Thangwi panadzaoneka nyatwa ikulu pa dziko, pontho anthu anadzatcunyuswa. 24 Iwo anadzaphiwa na supada, anango anadzaendeswa ku ubitcu m’madziko onsene; pontho nzinda wa Yerusalemu unadzapondiwa na miyendo ya anthu a madzindza anango* mpaka kumala kwa ndzidzi udakhazikiswa kwa anthu a madzindza anango.* 25 “Pontho, kunadzaoneka pidzindikiro pa dzuwa, pa mwezi na pa nyenyezi. Pa dziko yapantsi anthu anadzatsukwala mbasowa cakucita thangwi ya kutitimira kwa mabimbi a m’bara. 26 Anthu anadzakomoka thangwi yakugopa munadikhira iwo pinthu pinafuna kucitika pa dziko yapantsi, thangwi mphambvu zakudzulu zinadzatekenyeka. 27 Buluka penepo, anthu anadzaona Mwana wa munthu mbakabwera m’makole na mphambvu zikulu na mbiri. 28 Mbwenye pinthu pyenepi pingatoma kucitika, khalani dzololo mbamulamusa misolo yanu, thangwi cipulumuso canu ciri cifupi.” 29 Natenepa iye aapanga nsangani ubodzi: “Nyerezerani pinacitika na muti wa nsambvu na miti inango yonsene. 30 Mungaona kuti miti ikutoma kubulusa masamba mapswa, imwe musadziwa kuti malimwe ali cifupi. 31 Munjira ibodzi ene, mungaona pinthu pyenepi mbapicitika, dziwani kuti Umambo wa Mulungu uli cifupi. 32 Mwandimomwene ine ndinakupangani kuti anthu a ubalwi uyu nee anadzamala kufa mpaka kucitika pinthu pyenepi pyonsene. 33 Kudzulu na dziko yapantsi pinadzapita, mbwenye mafala anga anadzakhala kwenda na kwenda. 34 “Mbwenye citani mphole-mphole toera mitima yanu ikhonde kudzudzumika kakamwe thangwi ya kudya, kumwa peno kudzudzumika na pinthu pinafuna imwe mu umaso, ntsiku ineyi mbifika kwa imwe mwakututumusa ninga nsampha. 35 Thangwi ntsiku ineyi inadzafika mwakututumusa kuna anthu onsene anakhala pa dziko yapantsi. 36 Natenepa, pitirizani kuyang’anira,* ndzidzi onsene citani maphembero akudembetera toera mukwanise kupulumuka mu pinthu pyenepi pyonsene pinafuna kucitika, mbamukwanisambo kulimira pamaso pa Mwana wa munthu.” 37 Natenepa, namasikati Yezu akhapfundzisa anthu mu templo, mbwenye dzuwa ingadoka, iye akhabuluka mbaenda kagona kuphiri inacemerwa Phiri ya Milivera. 38 Anthu onsene akhaenda ku templo namacibese kakamwe toera kubvesera Yezu.

Peno: “munadzaperekwa.”
Peno: “Ajentiu.”
Peno: “Ajentiu.”
Peno: “kukhala maso.”








^ (Mat. 25:1-13) “Umambo wakudzulu unakwanisa kulandaniswa na amiyali khumi adakwata nyale zawo mbaenda kaonana na mankhadzi. 2 Axanu a iwo akhali mapswiru, axanu akhali andzeru.* 3 Thangwi mapswiru akwata nyale zawo, mbwenye nee akwata mafuta, 4 mbwenye andzeru akwata nyale zawo pabodzi na mafuta pakhundu. 5 Mukhadembuka mankhadzi, onsene aodzira mbagona. 6 Pa tcititciti kwabveka n’khuwo uyu: ‘Mankhadzi afika! Bulukani mukaonane naye.’ 7 Natenepa, amiyali onsene alamuka mbakhunganya nyale zawo. 8 Mapswiru alonga kuna amiyali andzeru: ‘Tipasenimbo pang’ono mafuta anu, thangwi nyale zathu ziri kuthima.’ 9 Andzeru atawira: ‘Panango nee anakwana kuna ife tonsene. M’mbuto mwace, ndokoni kuna ale anagulisa mafuta toera mukagulembo anu pang’ono.’ 10 Mukhaenda iwo kagula mafuta, mankhadzi afika. Amiyali akuti akhali akukhunganyika apita na mankhadzi n’nyumba idacitirwa phwando yakumanga banja, nsuwo mbufungwa. 11 Buluka penepo, amiyali anango afikambo, mbalonga: ‘Mbuya, Mbuya, tifungulirenimbo!’ 12 Iye aatawira: ‘Mwandimomwene ndinakupangani: Ine nkhabe kukudziwani.’ 13 “Natenepa pitirizani kuyang’anira,* thangwi imwe nkhabe kudziwa ntsiku nee ndzidzi.

Peno: “audziwisi.”
Peno: “kukhala maso.”








^ (Mat. 25:14-30) “Umambo walandanambo na mamuna anafuna kuenda ku dziko inango. Mbadzati kuenda, iye acemeresa anyabasace mbaapanga toera atsalakane mpfuma yace. 15 Nyabasa m’bodzi iye ampasa matalento* maxanu, unango ampasa mawiri, unangombo ampasa ibodzi, iye aapasa mwakubverana na maluso awo, buluka penepo iye aenda. 16 Mwakukhonda dembuka, ule adatambira matalento maxanu aenda kacita malonda na kobiri ineyi, mbawina matalento anango maxanu. 17 Munjira ibodzi ene, ule adatambira mawiri, awinambo mawiri. 18 Mbwenye nyabasa adatambira talento ibodzi basi, aenda kakumba djenje mbafikira kobiri* ya mbuyace. 19 “Pidapita ndzidzi uzinji, mbuya wa anyabasa anewa abwera toera kuona kuti iwo acitanji na kobiri yace. 20 Natenepa, nyabasa adatambira matalento maxanu abweresa matalento anango maxanu, mbalonga: ‘Mbuya, imwe mwandipasa matalento maxanu; mbwenye onani, ndawina matalento anango maxanu.’ 21 Mbuyace ampanga: ‘Wacita mwadidi, ndiwe nyabasa wadidi na wakukhulupirika! Wakhulupirika mu pinthu pyakucepa, natenepa ndinakukhazikisa toera utsalakane pinthu pizinji. Tsandzaya pabodzi na mbuya wako.’ 22 Buluka penepo, abwera ule adatambira matalento mawiri, mbalonga: ‘Mbuya, imwe mwandipasa matalento mawiri; mbwenye onani, ndawina matalento anango mawiri.’ 23 Mbuyace ampanga: ‘Wacita mwadidi, ndiwe nyabasa wadidi na wakukhulupirika! Wakhulupirika mu pinthu pyakucepa, natenepa ndinakukhazikisa toera utsalakane pinthu pizinji. Tsandzaya pabodzi na mbuya wako.’ 24 “Pakumalisa, abwera nyabasa adatambira talento ibodzi mbalonga: ‘Mbuya, ine ndikhadziwa kuti ndimwe munthu wakunentsa, musabvuna padakhonda imwe kubzwala, pontho musagumanya padakhonda imwe kumwaza pinthu. 25 Thangwi yakugopa, ndaenda kabisa pantsi talento yanu. Natenepa kwatani talento yanu.’ 26 Mbuyace antawira: ‘Iwe nyabasa wakuipa na wakupolola! Ukulonga kuti ukhapidziwa kuti ndisabvuna padakhonda ine kubzwala mbandigumanya padakhonda ine kumwaza pinthu? 27 Mphapo thangwi yanji wakhonda kukoyesa kobiri* yanga kubhanko? Pakubwera kwanga mbidaitambira na m’bairo.* 28 “‘Natenepa, mpokosereni talento iri na iye mbamuipereka kuna ule ali na matalento khumi. 29 Thangwi munthu onsene ali napyo, anadzapaswa pizinji, mbadzakhala na pyakunjipa. Mbwenye ule adasowa cinthu, ngakhale cinthu ciri na iye, anadzacipokoserwa. 30 Ponyani nyabasa unoyu wakuipa ncidima kunja. Kweneko iye anadzalira mbakukuta* mano ace.’

Talento Yacigerego ndi ntsama ya kobiri yakuti isalemera makilu 20.4
Fala na Fala: “parata.”
Fala na Fala: “parata.”
Peno: “juru.”
Peno: “kukikiriza.”








^ (Mat. 25:31-46) “Mwana wa munthu angabwera mu mbiri yace, pabodzi na aanju onsene, penepo iye anadzakhala pa mpando wace wambiri. 32 Anthu a madzindza onsene anadzagumanyizwa patsogolo pace, iye anadzagawa anthu ninga munagawira nkumbizi mabira na mbuzi. 33 Iye anadzaikha mabira kunkono wace wamadyo, mbwenye mbuzi anaziyikha kunkono wace wabzwere. 34 “Buluka penepo, Mambo anadzalonga kuna ale ali kunkono wace wamadyo: ‘Bwerani imwe mudapaswa nkhombo na Babanga, tambirani Umambo udakhunganyirwa imwe kubulukira pakucitwa kwa dziko. 35 Thangwi pikhali ine na njala, imwe mwandipasa cakudya; pikhali ine na nyota, imwe mwandipasa madzi akumwa. Pikhali ine mulendo, imwe mwanditambira mwadidi; 36 ndikhali na usiwa, imwe mwandipasa cakubvala. Pikhabva ine kupha, imwe mwanditsalakana. Pikhali ine nkaidi, imwe mwabwera kudzandiona.’ 37 Penepo, anthu akulungama anadzantawira na mafala awa: ‘Mbuya, takuonani lini na njala mbatikupasani cakudya, peno na nyota mbatikupasani madzi akumwa? 38 Mwakhala lini mulendo ife mbatikutambirani mwadidi, peno na usiwa mbatikupasani cakubvala? 39 Takuonani lini na utenda peno nkaidi ife mbatibwera kudzakuonani?’ 40 Mambo anadzaatawira: ‘Mwandimomwene ndinakupangani, pire pidacitira imwe m’bodzi mwa abale anga awa ang’ono, mwapicitira ine.’ 41 “Buluka penepo iye anadzapanga ale ali kunkono wace wabzwere: ‘Bulukani pano imwe mudatongwa na Mulungu toera kuponywa ku moto wakwenda na kwenda udakhunganyirwa Dyabo na aanju ace. 42 Thangwi ndikhali na njala, mbwenye imwe nee mwandipasa cakudya; ndikhali na nyota, mbwenye imwe nee mwandipasa madzi akumwa. 43 Ndikhali mulendo, mbwenye imwe nee mwanditambira mwadidi; ndikhali na usiwa, mbwenye imwe nee mwandipasa cakubvala; ndikhabva kupha, pontho ndikhali nkaidi, mbwenye imwe nee mwanditsalakana.’ 44 Penepo iwo anadzatawirambo na mafala awa: ‘Mbuya, takuonani lini na njala, peno na nyota, peno ninga mulendo, peno na usiwa, peno na utenda, peno nkaidi mbatikhonda kukuphedzani?’ 45 Penepo iye anadzaatawira: ‘Mwandimomwene ndinakupangani, pire pidakhonda imwe kucitira m’bodzi mwa abale anga awa ang’ono, imwe nee mwandicitirambo.’ 46 Anewa anadzaona nyatwa ya kufa* kwa kwenda na kwenda, mbwenye anthu akulungama anadzatambira umaso wakukhonda mala.”

Fala na Fala: ‘kugwandwa kwenda na kwenda,’ ninga munagwandirwa nthawi pamuti.








^ (Luk. 22:1-13) Ikhali cifupi Phwando ya Mikate Yakusowa Pyakutupisa inacemerwambo phwando ya Paskwa. 2 Akulu a anyantsembe na apfundzisi a mwambo akhasaka njira yadidi toera kupha Yezu, thangwi iwo akhagopa anthu. 3 Penepo Sathani apita muna Yuda anacemerwa Iskariyoti, m’bodzi wa apostolo 12. 4 Iye aenda kalonga na akulu a anyantsembe na atsogoleri a anyakuonera templo toera kuona kuti anapereka tani Yezu kuna iwo. 5 Iwo akomerwa kakamwe, mbabverana kumpasa kobiri za parata. 6 Natenepa Yuda atawira pyenepi mbatoma kusaka ndzidzi wakuthema toera kupereka Yezu kuna iwo pa mbuto yakusowa mwinji wa anthu. 7 Ikhadafika ntsiku yakutoma ya phwando ya Mikate Yakusowa Pyakutupisa, yakuti ikhali ntsiku ikhaphiwa cinyama toera kudyiwa pa Paskwa; 8 Yezu atuma Pedhru na Juwau, mbaapanga: “Ndokoni katikhunganyira Paskwa toera ife tidye.” 9 Iwo ambvundza: “Ndi kupi kunafuna imwe kuti tiende kakhunganye Paskwa?” 10 Iye aapanga: “Mungapita mu nzinda, munagumanikana na mamuna m’bodzi adathukula nkhali ya madzi. Ntowereni mpaka panyumba inafuna kupita iye. 11 Pangani mwanaciro nyumba kuti: ‘Mpfundzisi alonga: “Iri kupi sala ya alendo toera ndidyere Paskwa mwenemu na anyakupfundza anga?”’ 12 Iye anakupangizani sala ikulu yandzulu idamala kusasanyirwa mwadidi. Tikhunganyireni Paskwa mwenemu.” 13 Natenepa iwo aenda, mbagumana pyonsene ninga mudapangwa iwo na Yezu, penepo iwo akhunganya Paskwa.









^ (Juw. 13:1-17) Mbidzati kufika phwando ya Paskwa, Yezu akhadziwa kuti ukhadafika ndzidzi wace toera abuluke pa dziko yapantsi mbabwerera kuna Baba. Nakuti iye akhafuna atowereri ace pa dziko, iye apitiriza kuafuna mpaka kunkhomo kwa umaso wace. 2 Pikhasiyali iwo, Dyabo akhadaikha kale muntima mwa Yuda Iskariyoti mwana wa Simau, manyerezero akusandukira Yezu. 3 Yezu akhadziwa kuti Baba apereka pinthu pyonsene m’manja mwace. Iye akhadziwambo kuti abuluka kuna Mulungu, pontho akhabwerera kuna Mulungu. 4 Natenepa, Yezu alamuka pameza, mbaikha pakhundu nguwo yace yapadzulu. Iye akwata tuwalya mbaimanga ncunu mwace. 5 Buluka penepo, iye aikha madzi m’basiya, mbatoma kutsuka miyendo ya* anyakupfundzace, mbaipukuta na tuwalya idamanga iye ncunu mwace. 6 Pidafika iye pana Simau Pedhru, Pedhru ambvundza: “Mbuya, musafuna kutsuka miyendo yanga?”* 7 Yezu antawira: “Pinacita ine ipi, nee unapibvesesa cincino, mbwenye unapibvesesa ntsogolo.” 8 Pedhru alonga: “Ine cipo ndinakutawirisani toera kutsuka miyendo yanga.”* Yezu ampanga: “Ndingakhonda kutsuka miyendo yako,* unacimwana kukhala m’bodzi wa anthu anga.” 9 Simau Pedhru antawira: “Mbuya, lekani kutsuka miyendo yanga* basi, mbwenye tsukanimbo manja anga na nsolo wanga.” 10 Yezu ampanga: “Munthu adamala kusamba, manungo ace onsene ndi akucena, natenepa, nee asafunikabve kucita pizinji kusiyapo kutsuka miyendo yace.* Imwe mwacena, mbwenye si onsene a imwe tayu.” 11 Yezu akhadziwa munthu akhafuna kunsandukira. Na thangwi ineyi iye alonga kuti: “Nee ndi onsene a imwe akuti ndi akucena.” 12 Pidamala iye kutsuka miyendo yawo,* Yezu abvala nguwo yace yapadzulu, mbakhala pontho pameza, mbaabvundza: “Musabvesesa pinthu pidakucitirani ine? 13 Imwe musandicemera ‘Mpfundzisi,’ pontho musandicemera ‘Mbuya,’ ndimomwene, ine ndinedi. 14 Mphapo, khala ine Mbuya na Mpfundzisi, ndatsuka miyendo yanu,* imwe musafunikambo kutsuka miyendo ya* unango na ndzace. 15 Ine ndakupangizani pinafunika imwe kucita, toera imwe mucitembo sawasawa ninga mudakucitirani ine. 16 Ine ndinakupangani na cinyindiro consene kuti bitcu nee ndi nkulu kupiringana mbuyace, pontho munthu adatumwa nee ndi nkulu kupiringana ule adantuma. 17 Cincino imwe musadziwa pinthu pyenepi, mbwenye munakhala akutsandzaya mungapicita.

Peno: “manyalo a.”
Peno: “manyalo anga.”
Peno: “manyalo anga.”
Peno: “manyalo ako.”
Peno: “manyalo anga.”
Peno: “manyalo ace.”
Peno: “manyalo awo.”
Peno: “manyalo anu.”
Peno: “manyalo a.”








^ (Juw. 13:18-30) Ine nee ndikulonga pyenepi thangwi ya imwe monsene; ine ndisadziwa anthu adasankhula ine. Mbwenye pyenepi ndi toera kukwanirisa khundu ya Malemba inalonga kuti: ‘Ule akhadya nkate wanga, ndiye adandisandukira.* 19 Ine ndisakupangani pyenepi cincino mbapidzati kucitika, toera pingadzacitika, imwe mukhulupire kuti lemba ineyi isalonga pya ine. 20 Ine ndinakupangani na cinyindiro consene kuti ule anatambira munthu anatuma ine, akutambirambo ine, pontho ule ananditambira, akutambirambo Ule adandituma.” 21 Pidamala iye kulonga pyenepi, Yezu anentseka kakamwe, mbalonga pakweca: “Mwandimomwene ine ndinakupangani kuti m’bodzi wa imwe anadzandisandukira.” 22 Anyakupfundza atoma kuyang’anisana unango na ndzace, mbakhonda kudziwa kuti mbani akhalonga iye. 23 M’bodzi wa anyakupfundzace, wakuti Yezu akhanfuna kakamwe akhali cifupi na Yezu. 24 Natenepa, Simau Pedhru amuyang’ana soo, mbalonga: “Tipange, mbani analonga iye.” 25 Penepo nyakupfundza unoyu akotama pa nthimandzi* ya Yezu, mbambvundza: “Mbuya, mbani?” 26 Yezu atawira: “Ndi ule anapasa ine phindi ya nkate unafuna kupfonda ine mu mbale.” Natenepa, Yezu akwata phindi ya nkate mbapfonda mu mbale, mbaupasa Yuda mwana wa Simau Iskariyoti. 27 Pidamala Yuda kutambira phindi ya nkate, Sathani apita muntima mwace. Penepo Yezu ampanga: “Pinthu pinacita iwe, picite mwakucimbiza.” 28 Mbwenye nee m’bodzi wa ale akhali pameza adzindikira kuti thangwi yanji Yezu ampanga pyenepi. 29 Nakuti Yuda ndiye akhakoya bokosi ya kobiri, anango anyerezera kuti Yezu akhampanga kuti: “Ndoko kagule pinthu pinafuna ife kuphatisira pa phwando,” peno kuti akhafunika kupereka pinthu kuna anyakutcerenga. 30 Natenepa, pidamala Yuda kutambira phindi ya nkate, abuluka mwakucimbiza. Pyenepi pyacitika camasiku.

Fala na Fala: “adalamusa citende cace mbandisandukira.”
Peno: “diti.”








^ (Luk. 22:24-38) Kusiyapo pyenepi, anyakupfundza atomambo kuketesana kakamwe kuti mbani akhali nkulu kakamwe pakati pawo. 25 Mbwenye Yezu, aapanga: “Imwe musadziwa kuti atongi a dziko asatonga anthu ninga munafunira iwo, pontho akulu-akulu awo asacemerwa anthu adidi anaphedza andzawo. 26 Mbwenye imwe nee musafunika kukhala tenepo; m’mbuto mwace, ule ananyerezera kuti ndi nkulu kakamwe, asafunika kukhala ninga mwanang’ono, ulembo anatsogolera, asafunika kukhala ninga ntumiki wanu. 27 Kodi nkulu mbani, ndi ule anadya pameza peno ndi ule anatumikira? Nee ndi ule anadya pameza? Mbwenye ine ndiri pakati panu ninga nyakutumikira. 28 “Mbwenye imwe mwapitiriza kukhala na ine m’mayesero anga; 29 natenepa, ndinacita cibverano ca umambo na imwe ninga Babanga acita cibverano ca umambo na ine, 30 toera imwe mudye mbamumwa pameza yanga  mu Umambo wanga, mbamukhala m’mipando yaumambo toera kutonga madzindza 12 a Izraeli. 31 “Simau, Simau, bvesera! Sathani aphemba toera monsene mupepetwe ninga tirigu. 32 Mbwenye ndisacita maphembero akudembetera toera cikhulupiro cako cikhonde kufewa. Natenepa, cikhulupiro cako cingakhala pontho cakuwanga, wangisambo abale ako. 33 Penepo Pedhru alonga: “Mbuya, ine ndiri dzololo toera kufungirwa nkaidi pabodzi na imwe, peno kufa pabodzi na imwe.” 34 Mbwenye Yezu antawira: “Pedhru, ine ndinakupanga kuti lero, dzongwe mbidzati kulira, iwe unakhonda katatu kuti nee usandidziwa.” 35 Yezu aapangambo: “Pidakutumani ine mbandikupangani kuti lekani kukwata pikhwama pya kobiri, mabudu a pyakudya na masandalya, ciripo cidasowa imwe? Iwo atawira: “Nkhabe!” 36 Penepo iye aapanga: “Mbwenye cincino, ule ali na cikhwama peno budu ya pyakudya, mbakwate; ule adasowa supada, mbagulise nguwo yace toera agule supada ibodzi. 37 Malemba asalonga: ‘Iye atsalakanwa ninga m’bodzi wa anyakudawa.’ Ine ndinakupangani kuti mafala anewa asalonga pya ine. Natenepa, pire pidalembwa thangwi ya ine pikukwanirisika.” 38 Penepo anyakupfundza alonga: “Mbuya, ife tiri na masupada mawiri.” Iye aapanga: “Anewa akwana.”









^ (Juw. 14:1-31) “Lekani kunentseka m’mitima yanu. Khulupirani Mulungu; khulupiranimbo ine pano. 2 N’nyumba mwa Babanga muli na mbuto zizinji zakukhala. Mbapidakhonda khala tenepo, ine nee mbidakupangani pyenepi. Mbwenye cincino ine ndiri kuenda kakukhunganyirani mbuto. 3 Ine ndingaenda mbandikusasanyirani mbuto, ndinabwera pontho kudzakukwatani, toera imwe mukhalembo kule kunakhala ine. 4 Kunaenda ine, njira yace imwe musaidziwa.” 5 Tomasi ambvundza: “Mbuya, ife nkhabe dziwa kunaenda imwe. Mphapo tinakwanisa tani kudziwa njira?” 6 Yezu antawira: “Ine ndine njira, undimomwene na umaso. Nkhabe munthu anaenda kuna Baba mbakhonda kupita na pana ine. 7 Imwe mbamudandidziwa, mbamudadziwambo Babanga; kutomera cincino imwe musandziwa, pontho musamuona.” 8 Filipi ampanga: “Mbuya, tipangizeni Babanu, pyenepi pinakwana kuna ife.” 9 Yezu ampanga: “Ndiri na imwe mu ndzidzi uzinji kakamwe, mphapo iwe Filipi udzati kundidziwa?” Ule anandiona akuonambo Baba. Mphapo thangwi yanji iwe usalonga kuti: ‘Tipangizeni Babanu’? 10 Kodi iwe nee usatawira kuti ine ndiri pabodzi na Baba, pontho kuti Baba ali na ine? Pinthu pinakupangani ine nee pisabuluka muna ine, mbwenye Baba wakuti asapitiriza kukhala na ine, ndiye anacita mabasace. 11 Khulupirani pinakupangani ine kuti ine ndiri pabodzi na Baba, pontho Baba ali na ine; peno khulupirani thangwi ya mabasa anacita ine. 12 Ine ndinakupangani na cinyindiro consene kuti, munthu anandikhulupira anadzacitambo mabasa anacita ine; pontho anadzacita mabasa makulu kupiringana anacita ine, thangwi ine ndiri kuenda kuna Babanga. 13 Pontho, cinthu consene cinafuna imwe kuphemba mu dzina yanga, ine ndinadzacicita, toera Baba apaswe mbiri kubulukira kuna Mwana. 14 Cinthu consene cinaphemba imwe mu dzina yanga, ine ndinadzacicita. 15 “Khala imwe musandifuna, munadzabvera mitemo yanga. 16 Pontho ine ndinadzaphemba Baba, penepo iye anadzakupasani m’phedzi* unango toera akhale na imwe kwenda na kwenda. 17 M’phedzi unoyu ndi nzimu wakucena wa undimomwene, wakuti dziko nkhabe kuutambira thangwi dziko nkhabe kuuona, pontho nkhabe kuudziwa. Mbwenye imwe musaudziwa thangwi usapitiriza kukhala muna imwe, pontho uli na imwe. 18 Ine nee ndinakusiyani mwekhene.* Ine ndinabwera pontho kuna imwe. 19 Thimize pang’ono dziko inadzandionabve tayu, mbwenye imwe munadzandiona, thangwi ine ndiri maso imwembo munadzakhala maso. 20 Pa ntsiku ineyi imwe munadzadziwa kuti ine ndiri pabodzi na Babanga, pontho imwe muli na ine, inembo ndiri na imwe. 21 Ule anatawira matongero anga mbaabvera, unoyu ndiye anandifuna. Pontho, munthu anandifuna anadzafuniwambo na Babanga, inembo ndinadzanfuna mbandipangizika pakweca kuna iye.” 22 Yuda unango wakuti nee ndi Iskariyoti, ambvundza: “Mbuya, thangwi yanji imwe musafuna kupangizika pakweca kuna ife, mbamukhonda kupangizika kuna dziko?” 23 Yezu antawira: “Munthu angandifuna, anadzabvera mafala anga, pontho iye anadzafuniwa na Babanga. Ifembo tinadzabwera kuna iye mbatikhala na iye. 24 Munthu anakhonda kundifuna nkhabe kubvera mafala anga. Mafala anabva imwe si anga tayu, mbwenye ndi a Baba adandituma. 25 “Ndisakupangani pyenepi mu ndzidzi wakuti ndiciri pabodzi na imwe. 26 Mbwenye m’phedzi wakuti ndi nzimu wakucena unafuna kutumiza Babanga mu dzina yanga, unadzakupfundzisani pinthu pyonsene, mbukukumbusani pinthu pyonsene pidakupangani ine. 27 Ine ndinakusiyirani ntendere; ine ndinakupasani ntendere. Ntendere unakupasani ine ndi wakusiyana na ntendere unapereka dziko kuna imwe. Lekani kunentseka m’mitima yanu, pontho lekani kugopa. 28 Imwe mwabva pidakupangani ine kuti: ‘Ine ndiri kuenda, mbwenye ndinabwera pontho kuna imwe.’ Khala imwe musandifuna, munakomerwa kuti ine ndiri kuenda kuna Baba, thangwi Baba ndi nkulu kupiringana ine. 29 Ine ndakupangani pyenepi mbapidzati kucitika, toera pingadzacitika, imwe mukhulupire mafala anga. 30 Ine nee ndinalongabve pizinji na imwe, thangwi ntongi wa dziko ino ali kubwera. Iye nkhabe mphambvu kuna ine. 31 Mbwenye toera dziko idziwe kuti ine ndisafuna Baba, ine ndisacita pinthu ninga mudandipangira Baba. Lamukani, tendeni tibuluke pano.

Peno: “m’balangazi.”
Peno: “ninga ana amphawi.”








^ (Juw. 15:1-27) “Ine ndine muti wandimomwene wa mauva, Babanga ndi nyakulima. 2 Nthawi zonsene ziri muna ine zinakhonda kubala misapo, iye asazigwanda. Mbwenye nthawi zinabala misapo, iye asazisadzulira toera zibale misapo mizinji. 3 Imwe mwaceneswa kale na mafala adakupangani ine. 4 Pitirizani kukhala akuphatana na ine, inembo ndinapitiriza kukhala akuphatana na imwe. Ninga nthawi inacimwana kubala misapo payokha ingakhonda kupitiriza kukhala yakuphatana na muti wa mauva, imwembo munacimwana kubala misapo mungakhonda kupitiriza kukhala akuphatana na ine. 5 Ine ndine muti wa mauva; imwe ndimwe nthawi. Munthu anapitiriza kukhala wakuphatana na ine, inembo mbandikhala wakuphatana na iye, anabala misapo mizinji; thangwi mungakhonda kukhala na ine, nee cibodzi cinafuna kwanisa imwe kucita. 6 Munthu anakhonda kupitiriza kukhala wakuphatana na ine, anadzakhala ninga nthawi inatayiwa kunja, mbiuma. Anthu asagumanya nthawi zenezi mbaziponya pa moto, izo mbazipya. 7 Imwe mungapitiriza kukhala akuphatana na ine, mafala anga mbapitiriza muna imwe, cinthu consene cinafuna kuphemba imwe cinadzacitika mwakubverana na phembo yanu. 8 Babanga asapaswa mbiri imwe mungapitiriza kubala misapo mizinji, mbamupangiza kuti ndimwe anyakupfundza anga. 9 Ninga munandifunira Baba, inembo ndisakufunani, natenepa pitirizani mu ufuni wanga. 10 Imwe mungabvera mitemo yanga, munadzapitiriza mu ufuni wanga, ninga ine ndisabverambo mitemo ya Babanga mbandipitiriza mu ufuni wace. 11 “Ine ndakupangani pinthu pyenepi toera kutsandzaya kwanga kukhale muna imwe, pontho kutsandzaya kwanu kuthimizirike kakamwe. 12 Matongero anga ndi awa: Funanani unango na ndzace ninga mudakufunani ine. 13 Nkhabe munthu ali na ufuni ukulu kakamwe kupiringana ule anapereka umaso wace thangwi ya axamwali ace. 14 Mungacita pidakupangani ine, imwe munadzakhala axamwali anga. 15 Ine nkhabe kukucemeranibve mabitcu, thangwi bitcu nkhabe dziwa pinacita mbuyace. Mbwenye ndisakucemerani axamwali, thangwi ine ndakupangani pinthu pyonsene pidabva ine kuna Babanga. 16 Imwe nee mwandisankhula, mbwenye ine ndakusankhulani toera mupitirize kubala misapo, pontho misapo yanu ipitirize kwenda na kwenda toera cinthu consene cinaphemba imwe kuna Baba mu dzina yanga, iye akupaseni. 17 “Ine ndisakupangani pinthu pyenepi toera imwe mufunane unango na ndzace. 18 Khala dziko isakuidani, imwe musadziwa kuti iyo yaida ine mbidzati kuida imwe. 19 Mbamudakhala ninga anthu a dziko, anthu a dziko mbadakomerwa na imwe. Nakuti cincino nee musacitabve khundu ya dziko, mbwenye ine ndakusankhulani pakati pa anthu a dziko, na thangwi ineyi anthu a dziko asakuidani. 20 Kumbukani mafala adakupangani ine kuti: Bitcu nee ndi nkulu kupiringana mbuyace. Khala iwo anditcinga, iwo anadzakutcinganimbo; khala iwo abvera mafala anga, anadzabverambo mafala anu. 21 Mbwenye iwo anadzakucitirani pinthu pyenepi pyonsene thangwi ya dzina yanga, thangwi iwo nkhabe kudziwa Ule adandituma. 22 Ine mbidakhonda kubwera kudzalonga na iwo, iwo nee mbadakhala na madawo. Mbwenye cincino iwo nkhabe mathangwi toera kutuna madawo awo. 23 Ule anandiida, asaidambo Babanga. 24 Mbadakhonda kuona mabasa adacita ine pakati pawo, akuti cipo acitwa kale na munthu unango, iwo nee mbadakhala na madawo; mbwenye cincino iwo andiona mbaida ine na Babanga ene. 25 Pyenepi pyacitika toera kukwanirisa mafala adalembwa mu Mwambo wawo kuti: ‘Iwo andiida mwakusowa mathangwi.’ 26 Angabwera m’phedzi, wakuti ndi nzimu wakucena wa undimomwene, unafuna kutumiza ine kuna imwe buluka kuna Baba, unadzapereka umboni thangwi ya ine, 27 imwembo munadzapereka umboni unalonga pya ine, thangwi imwe mwakhala na ine kubulukira pakutoma.









^ (Juw. 16:1-33) “Ine ndakupangani pinthu pyenepi toera mukhonde kuluza cikhulupiro canu.* 2 Anthu anadzakuthamangisani m’masinagoga. Mwandimomwene, unadzafika ndzidzi wakuti munthu anakuphani ananyerezera kuti akutumikira Mulungu. 3 Iwo anadzacita pyenepi thangwi nkhabe kudziwa Babanga, pontho iwo nkhabe kundidziwa. 4 Mbwenye ine ndakupangani pinthu pyenepi toera ndzidzi ungafika mbapitoma kucitika, imwe mukumbuke kuti ndakupangani kale pinthu pyenepi. “Pakutoma ine nee ndakupangani pinthu pyenepi, thangwi ndikhali pabodzi na imwe. 5 Mbwenye cincino ine ndiri kuenda kuna Ule adandituma; ngakhale tenepo, nee m’bodzi wa imwe anandibvundza kuti: ‘Mbuya, muli kuenda kupi?’ 6 Nakuti cincino ndakupangani pinthu pyenepi, mitima yanu yadzala na kutsukwala. 7 Mbwenye mwandimomwene ine ndinakupangani kuti, mphyadidi kakamwe kwa imwe kuti ine ndiende. Thangwi ndingakhonda kuenda, nzimu wakucena nee unabwera toera kukuphedzani; mbwenye ndingaenda, ndinautumiza kuna imwe. 8 Iwo ungafika, unadzapangiza pakweca madawo a dziko, ulungami na kutonga kwa Mulungu. 9 Pakutoma unadzapangiza madawo a dziko, thangwi anthu nee asandikhulupira; 10 buluka penepo unadzapangiza ulungami, thangwi ine ndiri kuenda kuna Baba, pontho imwe nee munadzandionabve; 11 iwo unadzapangizambo kutonga kwa Mulungu, thangwi ntongi wa dziko ino amala kutongwa. 12 “Ndiciri na pinthu pizinji toera kukupangani, mbwenye cincino nee munakwanisa kupibvesesa. 13 Mbwenye nzimu wakucena wa undimomwene ungafika, unadzakutsogolerani toera kubvesesa mwadidi undimomwene, thangwi nee unadzalonga pinafuna iwo, mbwenye unadzalonga pinabva iwo, pontho unadzakudziwisani pinthu pinafuna kucitika. 14 Nzimu wakucena unadzandipasa mbiri, thangwi iwo unadzakufokotozerani pinthu pidatambira iwo kuna ine. 15 Baba andipanga pinthu pyonsene pinadziwa iye. Na thangwi ineyi, ine ndakupangani kuti nzimu wakucena unadzakufokotozerani pinthu pidatambira iwo kuna ine. 16 Thimize pang’ono imwe nkhabe kudzandionabve, mbwenye thimize pang’ono imwe munadzandiona.” 17 Penepo anyakupfundzace anango akhabvundzana okha-okha: “Kodi iye asafuna kulonganji pinatipanga iye kuti: ‘Thimize pang’ono imwe nkhabe kudzandionabve, mbwenye thimize pang’ono imwe munadzandiona,’ pontho, ‘thangwi ine ndiri kuenda kuna Baba’?” 18 Natenepa iwo akhalonga: “Kodi iye asafuna kulonganji na mafala akuti, ‘thimize pang’ono’? Ife nee tisadziwa pinalonga iye.” 19 Yezu akhadziwa kuti iwo akhafuna kumbvundza, natenepa iye aabvundza: “Kodi imwe musabvundzana unango na ndzace thangwi ine ndalonga kuti: ‘Thimize pang’ono imwe nkhabe kudzandionabve, mbwenye thimize pang’ono imwe munadzandiona’? 20 Ine ndinakupangani na cinyindiro consene kuti imwe munadzalira mbamubulira, mbwenye dziko inadzatsandzaya; imwe munadzatsukwala, mbwenye kutsukwala kwanu kunadzacinja kudza kutsandzaya. 21 Nkazi angafuna kubala asabva kupha, thangwi ndzidzi wace wakubala wafika; mbwenye angamala kubala mwana, iye asaduwala nyatwa yonsene idaona iye, thangwi yakukomerwa na mwana adabalwa pa dziko. 22 Cincino imwembo musatsukwala; mbwenye mungadzandiona pontho, imwe munadzatsandzaya na ntima onsene, pontho nkhabe anafuna kudzakupokoserani kutsandzaya kwanu. 23 Pa ntsiku ineyi, imwe nee munadzandibvundzabve cinthu. Ine ndinakupangani na cinyindiro consene kuti, pyonsene pinafuna imwe kuphemba kuna Baba mu dzina yanga, iye anadzakupasani. 24 Mpaka pano imwe mudzati kuphemba cinthu mu dzina yanga. Phembani, imwe munadzapaswa, toera imwe mutsandzaye kakamwe. 25 “Ine ndakupangani pinthu pyenepi mukuphatisira misangani. Unadzafika ndzidzi wakuti nee ndinadzalongabve na imwe mukuphatisira misangani, mbwenye ndinadzakupangani pakweca pyonsene thangwi ya Baba. 26 Pa ntsiku ineyi, imwe munadzaphemba Baba mu dzina yanga; mbwenye pyenepi nee pisabveka kuti ndine anafuna kukucitirani phembo kuna Baba. 27 Thangwi iye ene Baba asakufunani; iye asakufunani thangwi imwe mwandifuna mbamukhulupira kuti ine ndabwera ninga munthu adatumwa na Mulungu. 28 Ine ndabwera pa dziko yapantsi ninga munthu adatumwa na Baba. Cincino ndiri kubuluka pa dziko mbandibwerera kuna Baba.” 29 Anyakupfundzace alonga: “Mbuya, cincino ife tisabvesesa pinalonga imwe, thangwi nee mukuphatisira misangani. 30 Cincino ife tisatawira kuti imwe musadziwa pinthu pyonsene, pontho nee musadikhira kuti munthu akubvundzeni. Na thangwi ineyi ife tisakhulupira kuti imwe mwabuluka kuna Mulungu.” 31 Yezu aatawira: “Cincino musakhulupira? 32 Onani, unadzafika ndzidzi, mwandimomwene wafika, wakuti munadzabalaliswa, m’bodzi na m’bodzi anadzabwerera kunyumba kwace, mbamundisiya ndekha. Mbwenye nee ndiri ndekhene, thangwi Baba ali na ine. 33 Ine ndalonga pinthu pyenepi toera kubulukira mwa ine, imwe mukhale na ntendere. Mu dziko imwe munadzaona nyatwa, mbwenye khalani na cipapo! Ine ndakunda dziko.”

Fala na Fala: “mukhonde kugwegweduka.”








^ (Juw. 17:1-26) Pidamala Yezu kulonga pinthu pyenepi, ayang’ana kudzulu, mbalonga: “Baba, ndzidzi wafika. Pasani mbiri mwananu, toera mwananu akupaseni mbiri. 2 Imwe mwampasa mphambvu zakutonga anthu onsene, toera iye apereke umaso wakukhonda mala kuna anthu onsene adampasa imwe. 3 Umaso wakukhonda mala ndi uyu: Anthu akudziweni imwe Mulungu m’bodzi basi wandimomwene, pontho adziwembo Yezu Kristu, ule adatuma imwe. 4 Ine ndakupasani mbiri pa dziko yapantsi, mbandimalisa basa idandipasa imwe toera kucita. 5 Natenepa Baba, cincino ndipaseni mbiri pana imwe, ninga mbiri ikhali na ine pana imwe dziko mbidzati kucitwa. 6 “Ine ndadziwisa dzina yanu kuna anthu adabulusa imwe pa dziko mbamundipasa. Iwo akhali anu, mbwenye imwe mwandipasa, pontho iwo abvera mafala anu. 7 Cincino iwo asadziwa kuti pinthu pyonsene pidandipasa imwe, pyabuluka kuna imwe; 8 thangwi ine ndaapanga mafala adandipasa imwe, iwo aatawira, mbadziwa kuti mwandimomwene ine ndabwera ninga muimiriri wanu, pontho iwo asakhulupira kuti ndimwe adandituma. 9 Ine ndisaphembera thangwi ya iwo; ine nee ndisaphembera thangwi ya dziko, mbwenye thangwi ya ale adandipasa imwe, thangwi iwo ndi anu. 10 Pinthu pyonsene piri na ine mphyanu, pinthu pyanu pyonsene mphyanga, pontho ine ndapaswa mbiri pakati pawo. 11 “Ine ndiri kubuluka pa dziko ino, mbwenye iwo ali pa dziko ino, ine ndiri kubwerera kuna imwe. Baba wakucena, aonereni thangwi ya dzina yanu idandipasa imwe; toera iwo akhale m’bodzi,* ninga ife ndife m’bodzi.* 12 Pikhali ine na iwo, ine ndikhaaonera thangwi ya dzina yanu idandipasa imwe; ine ndaatsidzikiza, pontho nee m’bodzi wa iwo aluzika, kusiyapo ule anafuna kudzafudzwa, toera Malemba akwanirisike. 13 Mbwenye cincino ine ndiri kudza kuna imwe, ine ndisalonga pinthu pyenepi pa dziko, toera iwo atsandzaye kakamwe na kukomerwa kuli na ine. 14 Ine ndaapasa mafala anu, mbwenye dziko isaaida, thangwi iwo nkhabe kucita khundu ya dziko, ninga ine nkhabe kucita khundu ya dziko. 15 “Nee ndisaphemba toera muabuluse pa dziko, mbwenye toera muaonere thangwi ya Nyakuipa.* 16 Iwo nkhabe kucita khundu ya dziko, ninga ine nkhabe kucita khundu ya dziko. 17 Aceneseni na undimomwene; mafala anu ndi undimomwene. 18 Ninga mudandituma imwe toera kudza pa dziko, inembo ndaatuma pa dziko. 19 Ine ndisaceneseka thangwi ya iwo, toera iwombo aceneswe na undimomwene. 20 “Nee ndisakuphembani thangwi ya awa basi, mbwenye ndisakuphembanimbo thangwi ya ale anafuna kundikhulupira kubulukira ku mafala awo, 21 toera iwo onsene akhale m’bodzi, ninga imwe Baba muli wakuphatana na ine, inembo ndiri wakuphatana na imwe, iwombo akhale akuphatana na ife, toera dziko ikhulupire kuti ndimwe adandituma. 22 Ine ndaapasa mbiri idandipasa imwe, toera iwo akhale m’bodzi, ninga ife ndife m’bodzi. 23 Ine ndikhale wakuphatana na iwo, imwe mukhale wakuphatana na ine, iwo mbakhala akuphatana kakamwe, toera dziko idziwe kuti ndimwe adandituma, pontho kuti imwe mwaafuna ninga mudandifunira imwe. 24 Baba, ndisafuna kuti ale adandipasa imwe akhale pabodzi na ine kunafuna kudzakhala ine, toera iwo aone mbiri yanga idandipasa imwe, thangwi imwe mwandifuna dziko mbidzati kucitwa. 25 Baba wakulungama, mwandimomwene, dziko nkhabe kukudziwani, mbwenye ine ndisakudziwani, pontho awa asadziwa kuti ndimwe adandituma. 26 Ine ndaadziwisa dzina yanu, pontho ndinapitiriza kuidziwisa, toera ufuni udandifuna na imwe ukhale muna iwo, inembo mbandikhala wakuphatana na iwo.”

Peno: “akuphatana.”
Peno: “tiri akuphatana.”
Peno: “Sathani.”








^ (Mat. 26:36-46) Buluka penepo, Yezu na anyakupfundzace afika pa mbuto inacemerwa Getsemani, mbaapanga: “Khalani pano, ine ndiri kuenda kule kacita phembero.” 37 Iye akwata Pedhru na ana awiri a Zebhedheu, penepo Yezu atoma kutsukwala mbanentseka kakamwe. 38 Natenepa iye aapanga: “Ndiri* wakutsukwala kakamwe mpaka kufa. Khalani pano, pontho pitirizani kukhala maso pabodzi na ine.” 39 Iye aenda patsogolo pang’ono, agodama mbakotamisa nsolo wace mpaka pantsi, mbaphembera: “Baba, pingakwanisika, bulusani ndiko iyi pana ine. Mbwenye mbapicitike ninga munafunira imwe, tayu ninga munafunira ine.” 40 Iye abwerera kuna anyakupfundzace mbaagumana akugona. Penepo iye apanga Pedhru: “Mwacimwana kukhala maso pabodzi na ine mu ndzidzi ubodzi basi? 41 Pitirizani kukhala maso, pontho phemberani ndzidzi onsene toera mukhonde kugwa m’mayesero. Mwandimomwene ntima usafuna, mbwenye manungo mbakufewa.” 42 Yezu aenda pontho kaciwiri kaphembera mbalonga: “Baba, khala nkhabe kwanisika kuti ndiko iyi ipite pana ine nee kuimwera, mbapicitike ninga munafunira imwe.” 43 Yezu abwerera pontho mbaagumana akugona, thangwi maso awo akhadalemerwa na citulo. 44 Natenepa iye aasiya, mbaenda pontho kaphembera kacitatu, mbalonga mafala mabodzi ene. 45 Buluka penepo iye abwerera kuna anyakupfundzace mbaapanga: “Pa ndzidzi ninga uno imwe mukugona mbamupuma pyanu! Onani! Ndzidzi wakwana toera Mwana wa munthu aperekwe m’manja mwa anyakudawa. 46 Lamukani, tendeni. Ule anafuna kundisandukira ali cifupi.”

Peno: “Ntima wanga uli.”


^ (Mar. 14:32-42) Buluka penepo, iwo afika pa mbuto inacemerwa Getsemani, penepo Yezu apanga anyakupfundzace: “Khalani pano, ine ndiri kuenda kacita phembero.” 33 Iye akwata Pedhru, Tiyago na Juwau mbaenda nawo pabodzi, penepo Yezu atoma kutsukwala mbanentseka kakamwe. 34 Iye aapanga: “Ndiri* wakutsukwala kakamwe mpaka kufa. Khalani pano, pontho pitirizani kukhala maso.”* 35 Iye aenda patsogolo pang’ono, agodama mbakotamisa nsolo wace mpaka pantsi mbatoma kuphembera kuti pingakwanisika, ndzidzi unoyu wakunentsa ukhonde kupita na pana iye. 36 Iye alonga: “Abha,* Baba, pinthu pyonsene mphyakukwanisika kuna imwe; bulusani ndiko iyi pana ine. Mbwenye mbapicitike ninga munafunira imwe, tayu ninga munafunira ine.” 37 Iye abwerera mbaagumana akugona, penepo iye apanga Pedhru: “Simau, uli kugona? Wacimwana kukhala na mphambvu toera upitirize kukhala maso mu ndzidzi ubodzi basi? 38 Pitirizani kukhala maso, pontho phemberani ndzidzi onsene toera mukhonde kugwa m’mayesero. Mwandimomwene ntima usafuna, mbwenye manungo mbakufewa.” 39 Yezu aenda pontho kaphembera, mbalonga mafala mabodzi ene. 40 Iye abwerera pontho mbaagumana akugona thangwi maso awo akhadalemerwa na citulo, natenepa iwo nee akhadziwa kuti anantawira tani. 41 Iye abwerera pontho kacitatu, mbaapanga: “Pa ndzidzi ninga uno, imwe mukugona mbamupuma pyanu! Pyakwana! Ndzidzi wafika! Onani, Mwana wa munthu akuperekwa m’manja mwa anyakudawa. 42 Lamukani, tendeni. Ule anafuna kundisandukira ali cifupi.”

Peno: “Ntima wanga uli.”
Peno: “pitirizani kuyang’anira.”
Ndi fala Yacihebheri peno Ciaramaki yakuti isabveka “Baba!”








^ (Juw. 18:2-12) Yuda, ule akhafuna kunsandukira, akhadziwambo mbuto ineyi, thangwi kazinji kene Yezu akhagumanyikana kweneko na anyakupfundzace. 3 Natenepa, Yuda abwera na nsoka wa anyankhondo na anyakuonera adatumwa na akulu a anyantsembe na Afarisi, iwo akhali na pyakumwinikira napyo, nyale na pida. 4 Nakuti Yezu akhadziwa pinthu pyonsene pikhafuna kuncitikira, iye aenda kutsogolo mbaabvundza: “Mbani anasaka imwe?” 5 Iwo antawira: “Yezu wa ku Nazareti.” Iye aapanga: “Ndine pano.” Yuda, nyakusandukira Yezu akhali pabodzi na iwo. 6 Mbwenye pidaapanga Yezu kuti: “Ndine pano,” iwo abwerera nduli mbagwa pantsi. 7 Natenepa iye aabvundza pontho: “Mbani anasaka imwe?” Iwo atawira: “Yezu wa ku Nazareti.” 8 Yezu atawira: “Ine ndakupangani kale kuti ndine pano. Mphapo khala mukusaka ine, awa asiyeni aende pyawo.” 9 Pyenepi pyacitika toera akwanirisike mafala adalonga iye kuti: “Mwa ale adandipasa imwe, nee m’bodzi adaluza ine.” 10 Penepo Simau Pedhru, wakuti akhali na supada, aibulusa mbagwanda khutu yamadyo ya nyabasa wa nyantsembe wankulu. Dzina ya nyabasa unoyu ikhali Malko. 11 Mbwenye Yezu apanga Pedhru: “Ikha supada yako m’mbuto mwayo. Kodi ine nee ndisafunika kumwera ndiko idandipasa Baba?” 12 Penepo anyankhondo, nkulu wa anyankhondo na anyakuonera adatumwa na Ayuda, aphata Yezu mbam’manga.









^ (Mat. 26:57-68) Ale adamanga Yezu aenda naye kunyumba ya nyantsembe wankulu anacemerwa Kaifa, kudagumanyikana apfundzisi a mwambo na akulu a mbumba. 58 Mbwenye Pedhru apitiriza kuntowera na kutali, mpaka kufika panyumba ya nyantsembe wankulu. Mudapita iye nkati, akhala cifupi na anyabasa a panyumba toera kuona pikhafuna kucitika. 59 Akulu a anyantsembe na anthu onsene a pa Thando Ikulu Yakutongera Miseru akhasaka umboni wauthambi toera kupha Yezu. 60 Maseze akhabwera anthu azinji mbalonga umboni wauthambi, mbwenye iwo nee agumana mulando. Buluka penepo abwera amboni awiri, 61 mbalonga: “Munthu uyu alonga kuti: ‘Ndinakwanisa kufudza templo ya Mulungu mbandiimanga mu ntsiku zitatu.’” 62 Thangwi ya mafala anewa nyantsembe wankulu alamuka mbalonga kuna Yezu: “Thangwi yanji nee ukutawira? Nee ukubva pinalonga iwo thangwi ya iwe?” 63 Mbwenye Yezu apitiriza kumatama. Natenepa nyantsembe wankulu alonga kuna iye: “Ine ndinakudumbirisa pamaso pa Mulungu wamaso, tipange khala ndiwe Kristu Mwana wa Mulungu!” 64 Yezu antawira: “Mwapilonga mwekha. Mbwenye ine ndinakupangani kuti: Kutomera cincino munadzaona Mwana wa munthu ali nawa kunkono wamadyo wamphambvu mbabwera m’makole akudzulu.” 65 Penepo nyantsembe wankulu apandula nguwo yace, mbalonga: “Iye axola Mulungu! Ndi umboni upi unango unafuna ife pontho? Onani! Cincino mwabva mwekha kuxola kudacita iye. 66 Mphapo ndi api maonero anu?” Iwo atawira: “Iye athema kuphiwa.” 67 Penepo iwo am’phulira mata kunkhope mbam’menya na maxoko. Anango akham’menya mbama, 68 mbalonga: “Kristu, khala ndiwe mprofeta tipange, mbani adakumenya?”



^ (Mar. 14:53-65) Natenepa iwo akwata Yezu mbaenda naye kuna nyantsembe wankulu. Akulu a anyantsembe, akulu a mbumba na apfundzisi a mwambo, onsene agumanyikana kweneko. 54 Mbwenye Pedhru akhatowera Yezu nakutali mpaka kufika panyumba ya nyantsembe wankulu; iye akhala pantsi pabodzi na anyabasa a panyumba mbakaotha moto. 55 Akulu a anyantsembe na anthu onsene a pa Thando Ikulu Yakutongera Miseru akhasaka umboni toera kupha Yezu, mbwenye nee akhaugumana. 56 Mwandimomwene, anthu azinji akhapereka umboni wauthambi thangwi ya iye, mbwenye umboni ukhapereka iwo nee ukhabverana. 57 Pontho, anango akhalamuka mbapereka umboni wauthambi thangwi ya iye, mbalonga: 58 “Ife tamubva mbakalonga kuti: ‘Ndinafudza templo iyi idamangwa na manja, mbandimanga inango mu ntsiku zitatu yakukhonda kumangwa na manja.’” 59 Maseze alonga pyenepi, umboni wawo nee ukhabverana. 60 Buluka penepo, nyantsembe wankulu alamuka pakati pawo mbabvudza Yezu: “Thangwi yanji nee ukutawira? Nee ukubva pinalonga iwo thangwi ya iwe?” 61 Mbwenye Yezu apitiriza kumatama, mbakhonda kulonga cinthu. Nyantsembe wankulu atoma pontho kumbvundza, mbati: “Kodi iwe ndiwe Kristu Mwana wa Mulungu Wakucena?” 62 Penepo Yezu atawira: “Inde, ndine; pontho imwe munadzaona Mwana wa munthu ali nawa kunkono wamadyo wamphambvu mbakabwera na makole akudzulu.” 63 Penepo nyantsembe wankulu apandula nguwo yace, mbalonga: “Ndi umboni upi unango unafuna ife pontho? 64 Imwe mwabva mwekha kuxola kudacita iye. Mphapo ndi api maonero anu?”* Onsene atonga kuti iye athema kuphiwa. 65 Penepo anango atoma kum’phulira mata, am’phopha nkhope mbam’menya na maxoko, mbalonga: “Khala ndiwe mprofeta tipange, mbani adakumenya?” Pidamala iwo kum’menya mbama, anyakuonera a pa thando yakutongera miseru abuluka naye.

Peno: “Ndi cipi cisankhulo canu?”











^ (Mat. 27:1-11) Pidaca kunja, akulu a anyantsembe onsene na akulu a mbumba, agumanyikana toera kubverana kuti anapha tani Yezu. 2 Pidamala iwo kum’manga, aenda naye mbampereka kuna ntongi Pilato. 3 Buluka penepo, Yuda adasandukira Yezu, pakuona kuti Yezu akhadatongwa kuphiwa, atsukwala kakamwe, mbabweza kobiri 30 za parata kuna akulu a anyantsembe na akulu a mbumba, 4 mbalonga: “Ndadawa thangwi yakusandukira munthu wakusowa mulando.” Iwo alonga: “Tinapyonji ife? Mphyako pyenepi.” 5 Natenepa, iye aponya kobiri za parata mu templo, buluka penepo aenda kamangika. 6 Mbwenye akulu a anyantsembe akwata kobiri za parata mbalonga: “Si pyadidi tayu kuziikha m’bokosi inakoyerwa kobiri mu templo, thangwi ndi kobiri idaperekwa toera kuphesa munthu.”* 7 Pidamala iwo kubverana, aphatisira kobiri ineyi toera kugula munda wa nyakuumba toera ukhale masiye a anthu a madziko anango. 8 Natenepa, munda unoyu usacemerwa Munda wa Ciropa mpaka lero. 9 Munjira ineyi, akwanirisika mafala adalonga mprofeta Yeremiya kuti: “Iwo akwata kobiri 30 za parata, ntengo wa kobiri udabverana anango mwa ana a Izraeli toera kun’gulisa nawo, 10 pontho na kobiri ineyi, iwo agula munda wa nyakuumba, mwakubverana na pidandipanga Yahova.” 11 Pikhali Yezu dzololo patsogolo pa Pilato, penepo Pilato ambvundza: “Kodi iwe ndiwe Mambo wa Ayuda?” Yezu antawira: “Inde, ndipyo pidalonga imwe.”

Fala na Fala: “thangwi ndi kobiri ya ciropa.”








^ (Luk. 23:4-16) Penepo Pilato apanga akulu a anyantsembe na mwinji wa anthu: “Nkhabe mulando unaona ine toera kukonesa nawo munthu uyu.” 5 Mbwenye iwo apitiriza kulonga, mbati: “Pinapfundzisa iye anthu mu Yudeya onsene, kutomera ku Galileya mpaka kuno, pisacitisa anthu kukhonda bvera utongi.” 6 Pidabva iye pyenepi Pilato asaka kudziwa khala Yezu ndi wa ku Galileya. 7 Pidadzindikira iye kuti Yezu abuluka mucisa cinatongwa na Herodhi, iye antumiza kuna Herodhi, wakuti mu ntsiku zenezi akhali mu Yerusalemu. 8 Herodhi akomerwa kakamwe pidaona iye Yezu. Kutomera kale kakamwe Herodhi akhafuna kuona Yezu, thangwi iye akhabva pinthu pizinji pikhacita Yezu, natenepa akhadikhira kuona Yezu mbakacita cirengo. 9 Natenepa, iye atoma kuncita mibvundzo mizinji, mbwenye Yezu nee antawira. 10 Mbwenye akulu a anyantsembe na apfundzisi a mwambo apitiriza kulimira mbampambizira mwakuipirwa kakamwe. 11 Penepo Herodhi pabodzi na anyankhondo ace ampwaza, mbansingirira mu kumbvazika nguwo zakuyetimira, buluka penepo am’bweza kuna Pilato. 12 Herodhi na Pilato akhali anyamalwa, mbwenye kubulukira pa ntsiku ineyi, iwo adzakhala axamwali. 13 Natenepa, Pilato acemeresa akulu a anyantsembe, atongi na mwinji wa anthu, 14 mbaapanga: “Imwe mwabweresa munthu uyu kuna ine ninga m’bodzi wa anthu ananyengerera mbumba toera kusandukira utongi. Onani, ine ndambvundza pamaso panu, mbwenye nee ndagumana mulando toera kunkonesa mwakubverana na pinampambizira imwe. 15 Kusiyapo pyenepi, Herodhi nee agumanambo mulando muna iye, natenepa am’bweza kuna ife. Onani, nkhabepo cinthu cidacita iye toera kuphiwa. 16 Natenepa, ine ndinankwapulisa, ndingamala ndinansiya aende pyace.”









^ (Mat. 27:20-30) Mbwenye akulu a anyantsembe na akulu a mbumba anyengerera mwinji wa anthu toera aphembe kuti Bharabha abuluswe, mbwenye Yezu aphiwe. 21 Pilato aabvundza pontho: “Mwa awiri, musafuna ndibuluse ani?” Iwo atawira: “Bharabha.” 22 Pilato alonga: “Mphapo ndisafunika kucitanji kuna Yezu anacemerwa Kristu?” Onsene atawira: “Mbamanikwe pamuti!”* 23 Iye alonga: “Thangwi yanji? Ndi cinthu cipi cakuipa cidacita iye?” Mbwenye iwo apitiriza kukhuwa kakamwe: “Mbamanikwe pamuti!” 24 Na kuona kuti kuwangisira kwace nee kwaphedza, mbwenye anthu akhacita uviyaviya, Pilato akwata madzi mbasamba manjace pamaso pa mwinji wa anthu, mbalonga: “Ine nkhabe mulando wa kufa kwa munthu uyu. Mphyanu pyenepi.” 25 Natenepa, anthu onsene atawira mbalonga: “Ciropa cace mbacigwere ife na anathu.” 26 Buluka penepo, Pilato aabulusira Bharabha, mbwenye atonga kuti Yezu akwapulwe, mbampereka toera aphiwe pamuti. 27 Natenepa, anyankhondo a Pilato akwata Yezu mbaenda naye n’nyumba ya Pilato, agumanyiza nsoka onsene wa anyankhondo mbazungulira Yezu. 28 Penepo iwo an’dulisa nguwo zace, mbambvazika nguwo yakufuira kakamwe, 29 iwo aluka nthimba ya minga mbaiikha munsolo mwace, pontho aikha ndodo mu djanja yace yamadyo. Iwo agodama patsogolo pace, ansingirira mbalonga: “Muli tani imwe, Mambo wa Ayuda!” 30 Iwo am’phulira mata, pontho akwata ntete mbatoma kum’menya nawo munsolo mwace.

Peno: “Mbaphiwe pamuti.”


^ (Mar. 15:6-19) M’maphwando onsene a Paskwa, Pilato akhali na nsambo wakubulusa munthu m’bodzi nkaidi, ule akhasankhulwa na mbumba. 7 Pa ndzidzi unoyu mamuna unango anacemerwa Bharabha akhali nkaidi pabodzi na andzace akhadasandukira utongi, iwo akhadapha munthu pa ndzidzi udasandukira iwo utongi. 8 Natenepa, mwinji wa anthu wabwera mbutoma kucita phembo yawo mwakubverana na pikhaacitira Pilato mwandzolowero. 9 Pilato aatawira, mbalonga: “Musafuna kuti ndikubulusireni Mambo wa Ayuda?” 10 Thangwi Pilato akhadziwa kuti akulu a anyantsembe apereka Yezu kuna iye thangwi ya bibvu. 11 Mbwenye akulu a anyantsembe akulumiza mwinji wa anthu toera aphembe Pilato kuti abuluse Bharabha, tayu Yezu. 12 Pilato aatawira pontho mbalonga: “Mphapo ndisafunika kucitanji kuna ule anacemera imwe Mambo wa Ayuda?” 13 Penepo iwo akhuwa pontho: “Mbamanikwe pamuti!”* 14 Mbwenye Pilato apitiriza kuabvundza: “Thangwi yanji? Ndi cinthu cipi cakuipa cidacita iye?” Mbwenye iwo apitiriza kukhuwa kakamwe: “Mbamanikwe pamuti!”* 15 Mbwenye nakuti Pilato akhafuna kukomeresa mwinji wa anthu, aabulusira Bharabha. Pidamala iye kukwapulisa Yezu, ampereka toera aphiwe pamuti. 16 Anyankhondo aenda naye nkati mwa mpanda wa nyumba ya ntongi, mbacemera nsoka onsene wa anyankhondo. 17 Penepo iwo ambvazika nguwo yakufuirira, pontho aluka nthimba ya minga mbambvazika; 18 buluka penepo atoma kumpanga: “Muli tani imwe, Mambo wa Ayuda!” 19 Pontho iwo akham’menya munsolo na ntete,* mbam’phulira mata. Iwo agodama mbakotama patsogolo pace.

Peno: “M’pheni pamuti.”
Peno: “M’pheni pamuti.”
Peno: “phesi.”








^ (Juw. 19:6-17) Mbwenye pidamuona akulu a anyantsembe na anyakuonera, akhuwa: “Mbamanikwe pamuti! Mbamanikwe pamuti!”* Pilato aapanga: “Nkwateni imwe muende kamuphe, thangwi ine nee ndisaona cinthu cidadawisa iye.” 7 Ayuda antawira: “Ife tiri na mwambo, pontho mwakubverana na mwambo unoyu, iye asatongwa kuphiwa, thangwi alonga ekhene kuti iye ndi mwana wa Mulungu.” 8 Pilato pidabva iye pinthu pikhalonga iwo, agopa kakamwe, 9 iye apita pontho n’nyumba yace yakutongera miseru, mbabvundza Yezu: “Iwe wabuluka kupi?” Mbwenye Yezu nee antawira. 10 Natenepa Pilato ambvundza: “Kodi iwe nkhabe funa kunditawira? Nee usadziwa kuti ine ndiri na mphambvu toera kukusudzula, pontho ndiri na mphambvu toera kukuphesa?”* 11 Yezu antawira: “Mbamudakhonda kuzipaswa na Mulungu, imwe nee mbamudakhala na mphambvu yakundicita cinthu. Na thangwi ineyi, ule adandipereka kuna imwe, ndiye ali na madawo makulu kakamwe.” 12 Natenepa, Pilato akhayesera kusaka njira toera kunsudzula, mbwenye Ayuda akhuwa: “Imwe mungasudzula munthu uyu, nee ndimwe xamwali wa Sezari. Munthu onsene analonga ekhene kuti ndi mambo, ndi nyamalwa wa Sezari.” 13 Pilato pidamala iye kubva mafala anewa, abulusa Yezu kunja. Iye akhala pa mpando wakutongera miseru, pa mbuto inacemerwa Mbuto Yakusasanywa na Miyala, mbwenye mu Cihebheri isacemerwa Gabhata. 14 Ineyi ikhali ntsiku Yakukhunganyika Paskwa; ukhali ndzidzi 12 wakumasikati. Pilato apanga Ayuda: “Onani! Uyu ndi mambo wanu!” 15 Mbwenye iwo akhuwa: “Mupheni! Mupheni! Mbamanikwe pamuti!”* Pilato aabvundza: “Ndisafunika kupha mambo wanu?” Akulu a anyantsembe atawira: “Ife nkhabe mambo unango, mambo wathu ndi Sezari basi.” 16 Penepo Pilato ampereka kuna iwo toera aphiwe pamuti. Natenepa iwo akwata Yezu mbaenda naye. 17 Yezu athukula ekhene muti wakusikimizira,* mbabuluka kuenda ku mbuto inacemerwa Madudu a Misolo, yakuti mu Cihebheri isacemerwa Golgota.

Peno: “Mbaphiwe pamuti! Mbaphiwe pamuti!”
Peno: “kukuphesa pamuti.”
Peno: “mbaphiwe pamuti.”
Onani Mabvekero a Mafala Anango.








^ (Mat. 27:33-44) Pidafika iwo pa mbuto inacemerwa Golgota, yakuti isabveka Mbuto Inatayirwa Madudu a Misolo, 34 iwo ampasa vinyu yakubvungazwa na miti yakuwawa toera amwe; mbwenye pidailawira iye, akhonda kuimwa. 35 Pidamala iwo kun’khomera pamuti, agawana nguwo zace mukucita pyakulotera, 36 buluka penepo iwo akhala pantsi mbapitiriza kumuonera. 37 Iwo aikhambo tabwa ing’ono padzulu pa nsolo wace, yakuti ikhadalembwa mathangwi akufa kwace: “Uyu ndi Yezu, Mambo wa Ayuda.” 38 Pa ntsiku ineyi, mambava mawiri amanikwa pamuti n’khundu mwa Yezu, m’bodzi kukhundu yamadyo, unango kukhundu yabzwere. 39 Ale akhapita na penepo akhamulonga mwakusowa cilemedzo, pontho akhasukusa misolo yawo, 40 mbalonga: “Iwe ukhafuna kugomola templo mbuimanga mu ntsiku zitatu, pulumusika wekhene! Khala ndiwe Mwana wa Mulungu, tcita pamuti wakusikimizira!”* 41 Munjira ibodzi ene, akulu a anyantsembe, apfundzisi a mwambo pabodzi na akulu a mbumba atomambo kunsingirira, mbalonga: 42 “Anango iye aapulumusa, mbwenye nkhabe kwanisa kupulumusika ekhene! Iye ndi Mambo wa Izraeli; mbatcite pamuti,* natenepa tinan’khulupira. 43 Iye anyindira Mulungu; mphapo Mulungu mbampulumuse cincino khala asakomerwa naye, thangwi iye alonga: ‘Ndine Mwana wa Mulungu.’” 44 Munjira ibodzi ene, na mambava ene akhali pamuti n’khundu mwa Yezu akhantikanambo.

Onani Mabvekero a Mafala Anango.
Onani Mabvekero a Mafala Anango.


^ (Mar. 15:22-32) Natenepa iwo aenda naye ku mbuto inacemerwa Golgota, yakuti isabveka “Mbuto Inatayirwa Madudu a Misolo.” 23 Kweneko iwo ayesera kumpasa vinyu yakubvungazwa na ntombwe unacemerwa mira, mbwenye iye nee atawira kuimwa. 24 Iwo an’khomera pamuti mbagawana nguwo zace mukucita pyakulotera toera kuona kuti m’bodzi na m’bodzi mbadakwatanji. 25 Ukhali ndzidzi upfemba wakumacibese pidan’khomera iwo pamuti. 26 Iwo aikha tabwa ing’ono padzulu pa nsolo wace toera kupangiza mathangwi akufa kwace: “Mambo wa Ayuda.” 27 Kusiyapo pyenepi, iwo amanika pamuti mambava mawiri n’khundu mwace, m’bodzi kukhundu yamadyo unango kukhundu yabzwere. 28 —— 29 Ale akhapita na penepo akhamulonga mwakusowa cilemedzo, pontho akhasukusa misolo yawo, mbalonga: “Aha! Iwe ukhafuna kugomola templo mbuimanga mu ntsiku zitatu, 30 pulumusika wekha, tcita pamuti wakusikimizira.”* 31 Munjira ibodzi ene, akulu a anyantsembe na apfundzisi a mwambo akhansingirirambo, mbalonga: “Anango iye aapulumusa, mbwenye nkhabe kwanisa kupulumusika ekhene! 32 Kristu, Mambo wa Izraeli, tcita cincino pamuti wakusikimizira,* toera ife tione mbatikhulupira.” Na mambava ene akhali pamuti n’khundu mwa Yezu akhantikanambo.

Onani Mabvekero a Mafala Anango.
Onani Mabvekero a Mafala Anango.


^ (Luk. 23:32-43) Amuna awiri akuti akhali mapanga, akwatiwambo toera aende kaphiwa pabodzi na iye. 33 Pidafika iwo pa mbuto inacemerwa Madudu a Misolo, iwo an’khomera pamuti pakati pa mapanga, m’bodzi kukhundu yamadyo unango kukhundu yabzwere. 34 Mbwenye Yezu akhalonga: “Baba, alekerereni pyawo, thangwi iwo nkhabe kudziwa pinacita iwo.” Kusiyapo pyenepi, iwo agawana nguwo zace mukucita pyakulotera. 35 Anthu akhali dzololo mbaona pikhacitika. Mbwenye atongi akhansingirira, mbalonga: “Anango iye aapulumusa, mphapo khala iye ndi Kristu adasankhulwa na Mulungu, mbapulumusike ekhene.” 36 Anyankhondo akhansingirirambo, iwo akhabwera, mbampasa vinyu yakudjamuka, 37 mbalonga: “Khala iwe ndiwe Mambo wa Ayuda, pulumusika wekhene.” 38 Padzulu pa nsolo wace pakhali tabwa ing’ono idalembwa kuti: “Uyu ndi Mambo wa Ayuda.” 39 Penepo m’bodzi mwa mapanga adakhomerwa na iye atoma kuntikana, mbati: “Kodi iwe nee ndiwe Kristu? Mphapo pulumusika wekhene mbupulumusambo ife!” 40 Ndzace ansandika mbalonga: “Kodi iwe nkhabe kugopa Mulungu thangwi ukutcunyuswa munjira ibodzi ene na iye? 41 Nyatwa inaona ife ndi yakuthema mwakubverana na pidacita ife; mbwenye munthu uyu nee acita cinthu cakuipa.” 42 Buluka penepo iye alonga: “Yezu, ndikumbukireni mungapita mu Umambo wanu.” 43 Yezu ampanga: “Mwandimomwene ine ndiri kukupanga lero kuti, unadzakhala na ine m’Paraizu.”









^ (Mat. 27:45-56) Kubulukira pa ndzidzi 12 wakumasikati, caoneka cidima mu dziko ineyi yonsene mpaka ndzidzi utatu wakumaulo. 46 Cifupi na ndzidzi utatu wakumaulo, Yezu alonga mwakugaluza, mbati: “Eli, Eli, lama sabakitani?” Pisabveka, “Mulungu wanga, Mulungu wanga, thangwi yanji mwandisiya?” 47 Pidabva iwo pyenepi, anango mwa ale akhali penepo atoma kulonga: “Iye akucemera Eliya.” 48 Mwakucimbiza, m’bodzi wa iwo athamanga, akwata thonje mbaibvika mu vinyu yakudjamuka, aipfeka pa phesi mbampasa toera amwe. 49 Mbwenye onsene alonga: “Nsiye tenepo! Dikhira tione khala Eliya anabwera kudzampulumusa.” 50 Yezu akhuwa pontho mwakugaluza, mbafa.* 51 Pa ndzidzi unoyu, nguwo ya mu templo yapanduka pakati-nakati, tomera kudzulu mpaka pantsi, pontho kwaoneka citeketeke, miyala mbisweka. 52 Penepo, nthumbi zafunguka, manungo a atumiki a Mulungu akuti akhadafa, aponyeka kunja, 53 mbaonekera kuna anthu azinji. (Pakumala kulamuswa kwa Yezu muli akufa, anthu anango adabuluka kumasiye apita mu nzinda wakucena.) 54 Mbwenye nkulu wa anyankhondo na ale akhali na iye toera kuonera Yezu pidaona iwo citeketeke na pinthu pikhacitika, iwo agopa kakamwe mbalonga: “Mwandimomwene, uyu akhali Mwana wa Mulungu.” 55 Pontho, akazi azinji akhali penepo mbakaona nakutali. Iwo akhadatowera Yezu bulukira ku Galileya toera kuntumikira; 56 mwa iwo akhalipo Mariya Madhalena na Mariya mai wace Tiyago na Yose, na mama wa ana a Zebhedheu.

Peno: “mbasiya kupuma.”








^ (Mat. 27:57-28:2) Mu ndzidzi ukhadoka dzuwa, abwera mamuna m’bodzi wakupfuma wa ku Arimateya anacemerwa Zuze, wakuti akhalimbo nyakupfundza wa Yezu. 58 Mamuna unoyu aenda kuna Pilato mbaphemba manungo a Yezu. Penepo Pilato atonga kuti iye aapaswe. 59 Zuze akwata manungo, aapyangirira na nguwo yakucena yadidi kakamwe, 60 mbaagonesa munthumbi yace ipswa ikhadakumba iye pamwala. Buluka penepo abulumundisa mwala ukulu mbauikha pansuwo wa nthumbi, mbaenda pyace. 61 Mbwenye Mariya Madhalena na Mariya unango apitiriza penepo, iwo akhali nawa pantsi patsogolo pa nthumbi. 62 Pyenepi pyacitika pa ntsiku yakukhunganyika ntsiku ya Sabudu. Mangwana mwace, akulu a anyantsembe na Afarisi agumanyikana pamaso pa Pilato, 63 mbalonga: “Mbuya, ife tisakumbuka pidalonga nyauthambi ule pikhali iye maso kuti: ‘Pa ntsiku yacitatu, ndinadzalamuswa muli akufa.’ 64 Natenepa, bulusani ntemo toera nthumbi itsidzikizwe mwadidi mpaka pa ntsiku yacitatu, gopa anyakupfundzace anabwera kudzaba manungo ace mbalonga kuna anthu kuti: ‘Iye alamuswa muli akufa!’ Pyenepi pingacitika, uthambi unoyu unadzakhala ukulu kakamwe kupiringana wakutoma.” 65 Pilato aapanga: “Kwatani anyakuonera. Ndokoni katsidzikize nthumbi ninga munafunira imwe.” 66 Natenepa, iwo aenda katsidzikiza nthumbi mu kuikha cidzindikiro* pamwala mbasiya anyakuonera. 
28 Pidapita ntsiku ya Sabudu, pikhaca kunja pa ntsiku yakutoma ya sumana,* Mariya Madhalena na Mariya unango aenda kaona nthumbi. 2 Kwacitika citeketeke cikulu kakamwe, thangwi anju wa Yahova atcita buluka kudzulu mbabulusa mwala pa nthumbi, mbakhala pamwala unoyu.

Nthumbi mbidafungulwa, cidzindikiro mbacidapangiza kuti alipo adaifungula.
Lero ntsiku ineyi isacemerwa Dimingu. Kwa Ayuda, ineyi ikhali ntsiku yakutoma ya sumana.


^ (Juw. 19:31-20:1) Nakuti ineyi ikhali ntsiku Yakukhunganyika Sabudu, Ayuda nee akhafuna kuti manungo a anthu akhali pamiti yakusikimizira apitirize mpaka pa ntsiku ya Sabudu, (thangwi Sabudu ineyi ikhali ikulu kakamwe). Natenepa iwo aenda kaphemba Pilato toera miyendo ya anthu anewa ikhumulwe, mbatcitisa manungo awo. 32 Natenepa, anyankhondo abwera mbakhumula miyendo ya amuna awiri adamanikwa pamuti n’khundu mwa Yezu. 33 Mbwenye pidafika iwo pana Yezu, aona kuti iye akhadafa kale, natenepa iwo nee akhumula miyendo yace. 34 Mbwenye nyankhondo m’bodzi amulasa na dipa pakhundu pace, mu ndzidzi ubodzi ene, penepo pabuluka ciropa na madzi. 35 Pontho, ule adaona pyenepi asapereka umboni, umboni wace ndi wandimomwene, iyembo asadziwa kuti pinalonga iye mphyandimomwene, toera imwembo mukhulupire. 36 Mwandimomwene, pyenepi pyacitika toera kukwanirisa khundu ya Malemba inalonga kuti: “Nee gogodo yace ibodzi inadzakhumulwa.”* 37 Pontho, khundu inango ya Malemba isalonga: “Iwo anadzayang’ana munthu adalasa iwo.” 38 Pidamala kucitika pinthu pyenepi, Zuze wa ku Arimateya aenda kuna Pilato kaphemba manungo a Yezu. Iye akhali nyakupfundza wa Yezu, mbwenye nee akhalonga pakweca kuti ndi nyakupfundza wa Yezu thangwi akhagopa Ayuda. Pilato antawirisa, natenepa iye afika, mbatcitisa manungo a Yezu. 39 Nikodhemu, wakuti akhadaenda kalonga na Yezu camasiku, abwerambo. Iye abweresa mira wakubvungazwa na alowe akhalemera makilu cifupi na 33. 40 Natenepa, iwo akwata manungo a Yezu, aapyangirira na nguwo zadidi mbaaikha pyakununkhirisa mwakubverana na pikhacita Ayuda angafuna kuikha munthu wakufa. 41 Pyacitikambo kuti, cifupi na mbuto idakhomerwa Yezu, pakhali na munda wa maluwa, m’munda unoyu mukhali na nthumbi ipswa yakuti cipo ikhadaikhwa kale munthu. 42 Nakuti ineyi ikhali ntsiku ya Ayuda toera kukhunganyika ntsiku ya Sabudu, pontho nthumbi ikhali cifupi, iwo aikha manungo a Yezu mwenemu. 
20 Pa ntsiku yakutoma ya sumana, Mariya Madhalena afika pa nthumbi namacibese kakamwe, kunja mbakuli na cidima, penepo iye aona kuti mwala udaikhwa pansuwo wa nthumbi wabuluswa.

Peno: “inadzaswiwa.”








^ (Mat. 28:3-15) Maonekero ace akhali ninga kucetuma kwa njazi, nguwo zace zikhali zakucena kakamwe ninga matalala. 4 Thangwi yakugopa anju, anyakuonera nthumbi atetemera mbakhala ninga amala kufa. 5 Mbwenye anju apanga akazi: “Lekani kugopa, thangwi ine ndisadziwa kuti mukusaka Yezu adakhomerwa pamuti. 6 Iye nee ali pano, thangwi alamuswa muli akufa ninga mudalongera iye. Bwerani, onani mbuto ikhadagoneswa iye. 7 Natenepa, ndokoni mwakucimbiza kapanga anyakupfundzace kuti iye alamuswa muli akufa. Onani! Iye ali kuenda patsogolo panu ku Galileya. Imwe munadzamuona kweneko. Ndi pyenepi pidabwera ine kudzakupangani.” 8 Natenepa, akazi abuluka mwakucimbiza pa nthumbi. Mwakugopa, pontho mwakutsandzaya kakamwe, iwo athamanga mbaenda kapanga anyakupfundzace. 9 Penepo Yezu aonana nawo, mbaapanga: “Muli tani!” Iwo anfendedzera cifupi, aphata miyendo yace mban’godamira. 10 Mbwenye Yezu aapanga: “Lekani kugopa! Ndokoni kapange abale anga toera aende ku Galileya, kweneko iwo anadzandiona.” 11 Mu ndzidzi ukhaenda iwo, anango mwa ale akhaonera nthumbi, aenda ku nzinda mbadziwisa akulu a anyantsembe pinthu pyonsene pidacitika. 12 Natenepa, akulu a anyantsembe na akulu a mbumba agumanyikana toera kubverana. Buluka penepo, iwo apereka kobiri izinji ya parata kuna anyakuonera, 13 mbaapanga: “Longani kuti ‘anyakupfundzace abwera na masiku mbaba manungo ace mu ndzidzi ukhagona ife.’ 14 Pilato angapibva, ife tinalonga naye, natenepa nee musafunika kudzudzumika.” 15 Anyakuonera akwata kobiri ya parata, mbacita ninga mudapangwa iwo, natenepa uthambi unoyu wamwazika pakati pa Ayuda mpaka lero.



^ (Juw. 20:2-18) Natenepa, iye athamanga kuenda kukhali Simau Pedhru na nyakupfundza unango, wakuti akhafuniwa kakamwe na Yezu, mbaapanga: “Anthu abulusa Mbuya munthumbi, ife nkhabe dziwa kudamuikha iwo.” 3 Penepo Pedhru na nyakupfundza unango abuluka mbaenda kunthumbi. 4 Uwiri wawo atoma kuthamanga, mbwenye nyakupfundza unango athamanga kakamwe kupiringana Pedhru, mbatoma ndiye kufika kunthumbi. 5 Iye asuzumira munthumbi mbaona nguwo zidasala mwenemu, mbwenye nee apitamo. 6 Buluka penepo, afikambo Simau Pedhru akhabwera nduli mwace mbapita munthumbi. Iye aona nguwo zidasala mwenemu. 7 Nguwo ikhadaphimbira nsolo wa Yezu nee ikhali pabodzi na mithambo inango ya nguwo, mbwenye ikhadafunyizwa payokha kukhundu inango. 8 Penepo nyakupfundza unango adafika pakutoma apitambo munthumbi, aona mbakhulupira pidapangwa iwo. 9 Thangwi iwo akhadadzati kubvesesa khundu ya Malemba inalonga kuti iye asafunika kulamuswa muli akufa. 10 Natenepa, anyakupfundza abwerera m’manyumba mwawo. 11 Mbwenye Mariya asala mbalira penepo cifupi na nthumbi. Mu ndzidzi ukhalira iye, akotama mbasuzumira munthumbi, 12 mbaona aanju awiri akhadabvala nguwo zakucena. Iwo akhali nawa pa mbuto ikhadagoneswa manungo a Yezu, m’bodzi akhali kumisolo unango akhali kumiyendo. 13 Iwo ambvundza: “Nkaziwe, ukuliranji?” Iye aatawira: “Anthu akwata Mbuyanga, ine nkhabe dziwa kudamuikha iwo.” 14 Pidamala iye kulonga pyenepi, azungunuka mbaona Yezu akhali dzololo penepo, mbwenye iye nee adzindikira kuti akhali Yezu. 15 Yezu ambvundza: “Nkaziwe, ukuliranji? Mbani anasaka iwe?” Nakuti Mariya akhanyerezera kuti ndi nyabasa wa m’munda wa maluwa, ampanga: “Khala ndimwe adankwata, ndipangizeni kudamuikha imwe, ine ndinaenda kankwata.” 16 Yezu alonga: “Mariya!” Penepo Mariya ayang’ana kuna iye mbalonga mu Cihebheri: “Rabhoni!” (pisabveka “Mpfundzisi!”) 17 Yezu ampanga: “Leka pitiriza kundiphata, thangwi ndidzati kuenda kuna Baba. Mbwenye ndoko kuna abale anga, mbuapanga kuti: ‘Ine ndiri kuenda kuna Babanga, wakuti ndi Babanumbo, kuna Mulungu wanga, wakuti ndi Mulungu wanumbo.’” 18 Mariya Madhalena aenda kuna anyakupfundza mbaapanga kuti: “Ine ndamuona Mbuya!” Mbaadziwisa pinthu pidapangwa iye na Yezu.









^ (Luk. 24:13-49) Pa ntsiku ineyi, anyakupfundza awiri akhaenda kucisa cinacemerwa Emausi, buluka ku Yerusalemu mpaka kucisa ceneci ukhali nsindzo wakupiringana makilometru 11, 14 iwo akhacedza thangwi ya pinthu pyonsene pidacitika. 15 Mukhapitiriza iwo kucedza thangwi ya pinthu pyenepi, Yezu aafendedzera mbatoma kufamba pabodzi na iwo, 16 mbwenye iwo nee akwanisa kundzindikira. 17 Iye aabvundza: “Ndi pinthu pyanji pinafamba imwe mbamucedza n’njira?” Iwo alimira dzololo mbapangiza nkhope zakutsukwala. 18 M’bodzi wa anyakupfundza anacemerwa Kleopa antawira, mbati: “Kodi iwe ndiwe mulendo anakhala ekhene mu Yerusalemu mbakhonda kudziwa* pinthu pidacitika mwenemu mu ntsiku zino?” 19 Iye aabvundza: “Pinthu pyanji?” Iwo antawira: “Pinthu pidacitikira Yezu wa ku Nazareti, wakuti akhali mprofeta wamphambvu m’macitiro ace na m’mafalace pamaso pa Mulungu na pa anthu onsene; 20 pontho kuti akulu athu a anyantsembe na atongi ampereka kuna anthu adatonga kuti iye aphiwe, iwo mban’khomera pamuti. 21 Ife tikhadikhira kuti munthu unoyu ndiye adasankhulwa toera kuombola* Aizraeli. Mbwenye kusiyapo pyenepi, lero ndi ntsiku yacitatu kubulukira pa ntsiku idacitika pinthu pyenepi. 22 Pontho tadzumatirwa na mphangwa zidabweresa akazi anango pakati pathu, thangwi iwo akhadabesera kuenda kunthumbi, 23 mbwenye nee agumana manungo ace. Penepo iwo abwerera mbalonga kuti aonambo aanju adaapanga kuti Yezu ali maso. 24 Buluka penepo, anango a ife aenda kunthumbi mbagumana pyonsene ninga mudapangwa ife na akazi, mbwenye nee aona Yezu.” 25 Natenepa iye aapanga: “Imwe anthu akusowa ndzeru na a ntima wakudembuka kutawira pinthu pyonsene pidalonga aprofeta! 26 Kodi nee pikhafunika kuti Kristu aone nyatwa zenezi toera apite mu mbiri yace?” 27 Natenepa iye atoma kuafokotozera pinthu pyonsene pinalonga Malemba thangwi ya iye, kutomera pidalembwa na Mose mpaka pidalembwa na Aprofeta onsene. 28 Pikhali iwo cifupi na kufika kucisa cikhaenda iwo, Yezu acita ninga asafuna kupitiriza na ulendo wace. 29 Mbwenye iwo an’dembetera toera akhonde kuenda, mbati: “Khala pabodzi na ife thangwi dzuwa ikudoka, thimize pano kunja kunapswipa.” Natenepa iye aenda mbakhala pabodzi na iwo. 30 Pikhali iye pabodzi na iwo toera kudya, iye akwata nkate mbacita phembero yakupereka takhuta, augwanda-gwanda mbaapasa. 31 Natenepa maso awo afunguka mbandzindikira; mbwenye iye azambazika pamaso pawo. 32 Iwo alonga okha-okha: “Kodi mitima yathu nee ikhapisa* mu ndzidzi ukhalonga iye na ife mu nseu mbatifokotozera mwadidi Malemba?” 33 Pa ndzidzi ubodzi ene iwo alamuka mbabwerera ku Yerusalemu, kweneko iwo agumana apostolo 11 na anyakupfundza anango akhali pabodzi na iwo, 34 adalonga kuti: “Mwandimomwene Mbuya alamuswa muli akufa, mbaonekera kuna Simau!” 35 Penepo anyakupfundza awiri ale alongambo pidacitika mu nseu, pontho kuti iwo andzindikira tani mu ndzidzi udagwanda-gwanda iye nkate. 36 Mu ndzidzi ukhalonga iwo pinthu pyenepi, Yezu aonekera pakati pawo mbaapanga: “Ntendere mbukhale na imwe.” 37 Mbwenye iwo atutumuka mbagopa kakamwe, thangwi akhanyerezera kuti akuona nzimu.* 38 Natenepa iye aapanga: “Thangwi yanji musanentseka, pontho thangwi yanji musapenula m’mitima yanu? 39 Onani, ndine pano, yang’anani manja anga na miyendo yanga; ndikhuyeni muone, thangwi nzimu nkhabe manungo na magogodo ninga munandionera imwe.” 40 Pidalonga iye pyenepi, aapangiza manjace na miyendo yace. 41 Mbwenye pikhapitiriza iwo kukhonda kutawira thangwi yakukomerwa na kudzumatirwa, iye aabvundza: “Muli na cinthu pano toera kudya?” 42 Iwo ampasa phindi ya nyama ya m’madzi yakuotca, 43 iye aitambira mbaidya pamaso pawo. 44 Buluka penepo iye aapanga: “Awa ndi mafala anga adakupangani ine pikhali ine pabodzi na imwe, kuti pinthu pyonsene pidalembwa thangwi ya ine mu Mwambo wa Mose na m’mabukhu a Aprofeta na a Masalmo, pisafunika pikwanirisike.” 45 Penepo iye afungula manyerezero awo toera kubvesesa mwadidi mabvekero a Malemba, 46 mbaapanga: “Pyalembwa kuti Kristu mbadaona nyatwa mbalamuswa muli akufa pa ntsiku yacitatu, 47 pontho, mu dzina yace, kutomera mu Yerusalemu mphangwa zakuti anthu asafunika kutcunyuka toera kulekererwa madawo, zinadzamwazwa kuna anthu a madzindza onsene. 48 Imwe munadzapereka umboni wa pinthu pyenepi. 49 Onani, ine ndinakutumirani pidapikira Babanga. Mbwenye imwe khalani mu nzinda uno mpaka mungatambira mphambvu zakudzulu.”

Munjira inango: “Kodi ndiwe basi mulendo mu Yerusalemu anakhonda kudziwa?”
Peno: “kusudzula.”
Peno: “ikakhuyiwa kakamwe.”
Peno: “masomphenya.”



^ (Juw. 20:19-29) Pa ntsiku ineyi yakutoma ya sumana, anyakupfundza akhadagumanyikana n’nyumba camasiku mbafunga misuwo thangwi akhagopa Ayuda. Penepo Yezu aonekera pakati pawo mbaapanga: “Ntendere mbukhale na imwe.” 20 Pidamala iye kulonga pyenepi, aapangiza manjace na pakhundu pace. Penepo anyakupfundza atsandzaya kakamwe pidaona iwo Mbuya. 21 Yezu aapanga pontho: “Ntendere mbukhale na imwe. Ninga mudanditumira Baba, inembo ndiri kukutumani.” 22 Pidamala iye kulonga pyenepi, aapupusira mbaapanga: “Tambirani nzimu wakucena. 23 Imwe mungalekerera munthu adacita madawo, Mulungu amulekerera kale; imwe mungakhonda kulekerera munthu adacita madawo, Mulungu adzati kumulekerera.” 24 Mbwenye Tomasi, m’bodzi wa apostolo 12, wakuti akhadziwika na dzina ya Dhidhimo, nee akhali pabodzi na iwo pidaonekera Yezu pakati pawo. 25 Natenepa, anyakupfundza anango akhampanga: “Ife tamuona Mbuya!” Mbwenye iye aapanga: “Ndingakhonda kuona mule mudapholwa iye na maperego m’manja mwace, mbandipitisa cala canga pa benga ya maperego, pontho ndingakhonda kupitisa djanja yanga pakhundu pace, ine cipo ndinatawira pyenepi.” 26 Mudapita ntsiku zisere, anyakupfundzace akhadagumanyikana pontho, Tomasi akhali pabodzi na iwo. Maseze misuwo ikhadafungwa, Yezu aonekera pakati pawo mbaapanga: “Ntendere mbukhale na imwe.” 27 Buluka penepo iye apanga Tomasi: “Ikha cala cako apa, ona manja anga, bwera upitise djanja yako pakhundu panga. Leka kupenula, mbwenye khulupira.” 28 Tomasi antawira: “Mbuyanga, Mulungu wanga!” 29 Yezu ampanga: “Usakhulupira thangwi wandiona? Anyakutsandzaya ndi ale anakhulupira, maseze nee aona.”









^ (Juw. 21:1-25) Buluka penepo, Yezu aonekera pontho kuna anyakupfundzace ku Bara ya Tibheriyadhe. Kuonekera kwace kwacitika tenepa: 2 Simau Pedhru, Tomasi (akhacemerwa Dhidhimo), Natanieli wa ku Kana wa Galileya, ana a Zebhedheu na anyakupfundzace anango awiri, onsene akhali pabodzi pene. 3 Simau Pedhru aapanga: “Ndiri kuenda kamedza.”* Iwo antawira: “Tende pabodzi.” Iwo abuluka mbakwira m’mwadiya, mbwenye aphuphudza nee kuphata cinthu. 4 Mbwenye pikhaca kunja, Yezu alimira pa gombe, anyakupfundzace nee adzindikira kuti akhali Yezu. 5 Penepo Yezu aabvundza: “Ananga, muna cinthu toera kudya?” Iwo antawira: “Nkhabe!” 6 Iye aapanga: “Gwisirani kokota kukhundu yamadyo ya mwadiya, munaphata zingasi.” Natenepa iwo aigwisira, mbwenye nee akhakwanisa kuikwewa thangwi ikhali na nyama zizinji za m’madzi. 7 Penepo nyakupfundza akhafuniwa na Yezu apanga Pedhru: “Ndi Mbuya!” Simau Pedhru pidabva iye kuti ndi Mbuya, abvala nguwo yace yakunja, thangwi akhali cipezipezi,* mbagwera m’madzi. 8 Mbwenye anyakupfundza anango akhabwera m’mwadiya ung’ono mbakwewa kokota ikhadadzala na nyama za m’madzi, thangwi nee akhali kutali na ntunda, ukhadasala nsindzo wa metru 90 basi toera kupandira. 9 Pidafika iwo kuntunda, iwo aona moto wa makala pakhali nyama za m’madzi, mbaonambo nkate. 10 Yezu aapanga: “Bweresani nyama zingasi za m’madzi zidaphata imwe cincino.” 11 Natenepa Simau Pedhru aenda m’mwadiya mbakwewa kokota yakudzala na nyama zikulu za m’madzi mbaipandiza kuntunda. Maseze zikhali 153, kokota nee yapanduka. 12 Yezu aapanga: “Bwerani mudye.” Nee m’bodzi wa anyakupfundzace akhali na cipapo toera kumbvundza kuti: “Ndimwe ani?” Thangwi iwo akhadziwa kuti iye ndi Mbuya. 13 Yezu aafendedzera, akwata nkate mbaapasa. Iye acitambo pibodzi pyene na nyama za m’madzi. 14 Kweneku kukhali kuonekera kwacitatu kudacita Yezu kuna anyakupfundzace pidamala iye kulamuswa muli akufa. 15 Pidamala iwo kudya, Yezu abvundza Simau Pedhru: “Simau mwana wa Juwau, kodi iwe usandifuna kupiringana izi?” Iye antawira: “Inde Mbuya, imwe musadziwa kuti ndisakufunani kakamwe.” Iye ampanga: “Dyesa ana mabira anga.” 16 Iye ambvundza pontho kacikawiri: “Simau mwana wa Juwau, kodi iwe usandifuna?” Iye antawira: “Inde Mbuya, imwe musadziwa kuti ndisakufunani kakamwe.” Iye ampanga: “Kumbiza ana mabira anga.” 17 Yezu ambvundza pontho kacitatu: “Simau mwana wa Juwau, kodi iwe usandifuna?” Pedhru atsukwala thangwi Yezu ambvundza pontho kacitatu kuti: “Iwe usandifuna?” Natenepa iye ampanga: “Mbuya, imwe musadziwa pinthu pyonsene; pontho imwe musadziwa kuti ine ndisakufunani kakamwe.” Yezu ampanga: “Dyesa ana mabira anga. 18 Ine ndinakupanga na cinyindiro consene kuti, pikhali iwe m’phale, ukhabvala wekhene nguwo zako mbuenda kukhafuna iwe. Mbwenye ungakalamba, unafuthula mikono yako munthu unango anadzakubvazika nguwo mbakuendesa ku mbuto inakhonda iwe kufuna.” 19 Yezu alonga mafala anewa toera kupangiza kuti Pedhru mbadafa munjira yakuti mbidapasa mbiri Mulungu. Pidamala iye kulonga pyenepi, ampanga: “Pitiriza kunditowera.” 20 Pedhru ayang’ana nduli mbaona kuti nyakupfundza akhafuniwa na Yezu akhaatowera, unoyu ndi nyakupfundza adakhala cifupi na Yezu pikhadya iwo siyali, wakuti akhadakotama kuna iye mbambvundza: “Mbuya, mbani anafuna kukusandukirani?” 21 Pidamuona iye, Pedhru abvundza Yezu: “Mbuya, ninji pinafuna kudzacitika kuna uyu?” 22 Yezu antawira: “Khala ine ndisafuna kuti iye apitirize mpaka kubwera kwanga, iwe unapyonji? Iwe pitiriza kunditowera.” 23 Mafala anewa amwazika pakati pa abale athu kuti nyakupfundza unoyu nee mbadafa. Mwandimomwene, Yezu nee ampanga kuti nyakupfundza unoyu nee mbadafa, mbwenye iye alonga kuti: “Khala ine ndisafuna kuti iye apitirize mpaka kubwera kwanga, iwe unapyonji?” 24 Nyakupfundza unoyu ndiye anapereka umboni wa pinthu pyenepi. Iye ndiye adalemba pinthu pyenepi, pontho ife tisadziwa kuti umboni wace ndi wandimomwene. 25 Mwandimomwene, Yezu acitambo pinthu pinango pizinji. Pyonsene mbapidalembwa cibodzi na cibodzi, ndisanyerezera kuti dziko nee mbidakhala na mbuto yakukwana toera kukoya mabukhu onsene adalembwa.

Peno: “kasodza m’madzi.”
Mu Cigerego, fala idaphatisirwa pa vesi iyi yakuti iye “akhali cipezipezi,” isabveka kuti akhali na nguwo ya nkati basi.









^ (Mab. 1:1-12) Teofilo, m’bukhu yanga yakutoma idakulemberani ine, ndafokotoza pinthu pyonsene pidatoma kucita Yezu na pidapfundzisa iye, 2 mpaka pa ntsiku idakwatwa iye kuenda kudzulu pakumala kupereka pitsogolero kuna apostolo adasankhula iye mukutsogolerwa na nzimu wakucena. 3 Pidamala iye kuona nyatwa, aonekera kazinji kene kuna iwo, mbaapangiza kuti mwandimomwene iye akhali maso. Iye aonekera kuna iwo nkati mwa ntsiku 40, mbakalonga pya Umambo wa Mulungu. 4 Pidagumanyikana iye pabodzi na iwo, aapanga: “Lekani kubuluka mu Yerusalemu, mbwenye pitirizani kudikhira pire pidapikira Baba, ninga mudakupangani ine; 5 thangwi Juwau abatiza anthu m’madzi, mbwenye mu ntsiku zingasi ntsogolo, imwe munadzabatizwa na nzimu wakucena.” 6 Natenepa, pidagumanyikana iwo pontho, iwo ambvundza: “Mbuya, ndi ndzidzi uno unafuna imwe kubwezera umambo kuna Izraeli?” 7 Iye aatawira: “Si pyanu tayu kudziwa midzidzi na ntsiku zidakhazikisa Baba pantsi pa utongi wace. 8 Mbwenye nzimu wakucena ungabwera kuna imwe, munadzatambira mphambvu, penepo munadzakhala amboni anga mu Yerusalemu, mu Yudeya onsene na mu Samariya mpaka kunkhomo kwa dziko yapantsi.” 9 Pidamala iye kulonga pyenepi, iye akwatwa kuenda kudzulu mu ndzidzi ukhamuyang’ana iwo, penepo khole yam’phimbira, iwo mbacimwana kumuona pontho. 10 Pikhayang’ana iwo kudzulu mu ndzidzi ukhakwira Yezu, penepo pene aoneka amuna awiri adabvala nguwo zakucena mbalimira pakhundu pawo, 11 iwo alonga: “Amuna a ku Galileya, thangwi yanji musapitiriza kulimira penepo mbamuyang’ana kudzulu? Yezu uyu adakwatwa pakati panu kuenda kudzulu, anadzabwera munjira ibodzi ene ninga mudamuona imwe mbaenda kudzulu.” 12 Penepo iwo abwerera ku Yerusalemu buluka kuphiri inacemerwa Phiri ya Milivera, yakuti iri cifupi na Yerusalemu, basi ene nsindzo wa kilometru ibodzi.*

Fala na Fala: “basi ene nsindzo ukhatawiriswa Ayuda toera kufamba pa ntsiku ya Sabudu.”

